
ЌИСМИ ЯКУМ

Ин хона зи хишти кўњна андохтаам,
Дар вай љашне зи рафтагон сохтаам.
То ањли замони мо бидонанд, ки ман
Як умр љавонї ба чї рањ бохтаам.

  Муаллиф

ЯК-ДУ СУХАН БА ЉОИ САРСУХАН

Аз бозе, ки ман ба даст ќалам гирифта ба ќатори нависандагони советї да-
ромадаам, ният доштам, ки хотирот ва ёддоштњои худро тањрир намуда, ба хо-
нандагон, хусусан ба бачагон ва љавонон, пешкаш намоям. Азбаски ёддоштњо-
ям ба бештарини роман, повест, очерк ва њикояњои таърихиам ба сифати мате-
риалњои асосї хизмат кардаанд, мумкин аст дар инњо љоњои фоидабарї барои
љавонон бисёр ёфт шаванд. Чун ба фикри ман ёддоштнависї аз роман ва њикоя-
нависї душвортар менамуд, ман ин корро ба бисёртар таљриба пайдо кардани
худ мавќуф гузошта будам. Зеро, чунон ки кас то зиндагонии гузаштаро покиза
ба тарзи воќеї-реалї надонад, ќимати зиндагонии имрўза – зиндагонии советии
сотсиалистиро ба хубї тасаввур карда наметавонад, инчунин то касе дар сохт-
мони советї-сотсиалистї, хусусан дар адабиёти вай дуруст таљриба пайдо наку-
над ва ин сохти зиндагиро комилан аз худ нанамояд, зиндагонии гузашта – зин-
дагонии феодалиро пурра ва ба тарзи воќеї-реалї тасвир карда наметавонад.

Ин маълум аст, ки таљрибаи њар кас дар њар кор дар охирњои умраш ба ка-
мол мерасад ва ин њам маълум аст, ки њељ кас охири умри худро ба тарзи ќатъї
намедонад. Аммо аз он љо, ки умрам аз њафтод гузашта, рўз то рўз сустии аъзо
зиёдтар гардида, ќувваи кориам камтар шудан гирифт, ман тахмин кардам, ки
ваќти ба анљом расонидани ин кор, ки назар ба дарёфти худам хеле муњим буд,
расидааст ва бинобар ин фурсати танги ин зиндагии боќимондаро ѓанимат шу-
мурда ба ин вазифа шурўъ намудам.

Тартиби тањрири ёддоштњоям тахминан ба тарзи зерин мешавад: дар сањро;
дар шањр, ки вай њаёти мадрасаи кўњна, программаи дарсњои вай, табаќањои
гуногуни ањолии шањри Бухоро ва машѓулоти онњоро дар бар мегирад; рўзњои
њаракат ба муќобили сохтмони амирї ва саргузаштњои худ; муњољират ба Са-
марќанд ва воќеањое, ки дар байни револютсияњои феврал ва октябри соли 1917
ва дар рўзњои Октябр дар ин љо – дар Самарќанд рўй додаанд, – инњоянд прог-
раммаи иљмолии ёддоштњои ман.

ДАР САЊРО

ДАРОМАДИ СУХАН

Азбаски зиндагонии кўдакї ва хурдсолии ман дар сањро, асосан дар ду дења
гузаштааст ва ин дењањо аз њам дур буда, аз љињати ободонї, маданият ва урфу
одат аз њам фарќ доштанд, ман мехоњам пеш аз сар кардани ёддоштњои худ дар
бораи ин ду дења як ќадар маълумоти географї, этнографї ва тарљимаињолї
дода гузарам, то ки фањмидани љои ин ёддоштњо барои хонандагон осонтар
шавад.

1. Дењаи Соктаре. Ин дења аз тобеоти райони Ѓиждувон буда, як фарсах – 8
километр дуртар аз маркази район ва дар тарафи шарќии он, дар канори дарёи
Зарафшон воќеъ аст.

Азбаски ин дења дар наздикии дарёи Зарафшон воќеъ шудааст ва аз байни
дења њам ба номи Мазрангон як љўи калон мегузарад, сероб ва обод буда, беш-
тарини њавлињояш рўидаричадор, чорбоѓнок ва пурмева аст. Заминњои  ин дења
њосилхез буда, дар онњо киштњои гуногун мерасиданд ва аз шолї гирифта то
сабзавот, ки киштњои серобталаб мебошанд, дар дења кишта мешуданд.

Бошандагони ин дења аз љињати ирќ ба номи тољикон, арабон, урганљиён ва
хољагон – асосан ба чор љамоа таќсим ёфта, хољагон ба номи мираконињо, са-
йидатоињо, ѓиждувонињо ва соктарегињо – чор ќабиларо ташкил медоданд.

Ањолии аслї-ќадимии ин дења тољикон ва хољагони соктарегї буда, урган-
љиён аз Урганљ, миракониён аз Машњад, ѓиждувониён аз ќалъаи Ѓиждувон, са-
йидатоињо аз Сайидато ном дењаи райони Шофирком муњољир шуда омадагї
буда, арабњо аз боќимондагони муњољирони араб ба шумор мерафтанд.

Забони ањолии ин дења асосан тољикї буда, аз хољагон сайидатоињо ўзбекї
гап мезаданд ва бар хилофи одати арабони дигар, арабони ин љо њам бо забони
ўзбекї гуфтугузор менамуданд.

Касби асосии ањолии ин дења дењќонї буда, бештаринашон камзамин ва бе-
замин буданд. Бештарини заминњои милки2 ин дења аз мираконињо дар дасти ду
хонавода буд, ки онњоро ќозибачањо ва мутаваллињо мегуфтанд. Камзаминњо
ва безаминњо чоряккорї, ятимї ва ё ба ягон касби дигар машѓулї менамуданд.
Бештарини тољикон заминњои амлок3, яъне заминњои подшоњиро киштукор ме-
карданд ва бештарини урганљиён майдабаќќолї доштанд.

Хољагон, хусусан хољагони мираконї ва ѓиждувонї, ба дуохонї њам маш-
ѓулї мекарданд: мардум беморон ва девонагонро аз атроф ба хонањои онњо
меоварданд ва онњоро ба сари беморони барљомондаи худ бурда мехононданд
ва бо њамин восита ба он беморон «шифо» мељустанд.

Хољагони солхўрда њар пагоњ дар масљид баъд аз намози бомдод бо овози
баланд «авроди фатњия» ном дуоеро бо як овоз ва ба оњанги махсусе мехонданд.
Ба умеди ин дуоро шунида «шифо ёфтан» беморон ва нимбеморон аз дењоти
атроф њар пагоњ ба ин љо гирд меомаданд.

Ин дења дар пеши масљид мактабе дошт, ки тобистону зимистон давом ме-
кард ва инчунин мадрасачае њам дошт, ки дар ин љо дарсњои ибтидоии мадра-
сагї хонда мешуд. Бинобар ин дар он давру пеш аз он дења маданиятноктар ва
серхату саводноктар љое набуд.

Идораи рўњонии ин дења ба дасти мутаваллињо буд, ки онњо аз љумлаи сер-
заминони хољагони мираконї буданд ва идораи мулкї-маъмурї дар дасти то-
љикон буд, ки арбоб ва оќсаќол5 барин маъмурони мањаллї аз серзаминтарини
онњо «интихоб» (таъин) меёфт.

Падару бобоњои ман аз љумлаи хољагони соктарегии ин дења буданд;
2. Дењаи Мањаллаи Боло. Ин дења дар як фарсахии (8 километри)  шимолу

ѓарбии ќалъаи Ѓиждувон дар доираи хоки тумани (райони) Шофирком, аз љум-
лаи дењоти Дењнави Абдуллољон, дар доманаи реги равоне, ки ба дашти Ќизил
мепайвандад, воќеъ шудааст.

Ин дења бинобар поёноб буданаш камоб буд, хусусан баъд аз он ки рўди
кўњнаи Шофиркомро, ки аз шимоли ин дења мегузашт, рег пахш карда ботил
кард ва рўди нав аз тарафи љанубаш, ки нисбат ба ин дења чуќуртар буд, кашида
шуд, гўё тамоман беоб монд. Бинобар ин дар ин дења меваи сардарахтї гўё њељ
набуд ва њољихонї ном як навъ себи турш дар ин љо расад њам, дар рошњои
заминњои кишт љо-љо буда, боѓчаи алоњидае надошт. Аз мевањо дар ин љо танњо
ангур бисёр буд ва ба хубї дар байни регзорњо мерасид.

Бештарини заминњои ин дења замини подшоњї – амлок буда, ќисман ба зам-
ми амлок будан ваќфи6 мадрасаи Мири Араб буданд, ки дањяки њосил ба ваќф
њам дода мешуд.

Аз љињати камобї бештарини кишти ин љо гандум, љав, арзан, ќўноќ ва мош
буда, сабзавот њељ кишта намешуд, барои эњтиёљи мањаллї ѓўза (пахтаи љой-
дорї) кишта шавад њам, аксар тамоман беоб монда, намарза мерасид ва дар њар
бутта як ё ду дона кўрак мебаст.

Бинобар ин ин дења аз њад зиёд ќашшоќ буда, аксари хонањояш похсагї буд.
Дар ин дења як-ду нафар бойи калон ва ду-се нафар дењќонони миёнањол буда,
боќимондагони ањолї имрўзро ёбанд, фардоро намеёфтанд. Касби асосии ањолии
ин љо дењќонї бошад њам, зиндагонии њељ як аз оммаи ањолї аз дењќонї намегу-
зашт, њатто аз дењќонї зарар кашида, љои ин зарарро бо касбњои дигар пур ме-
карданд.

Бойњои калон, ки ба замми савдогарї замини бисёреро њам соњиб шуда бу-
данд, аз њосили замини худ ба подшоњї андоз намедоданд, ё ин ки бисёр кам
медоданд, чунки онњо ба њокимон – амлокдорон наздик буданд ва ба ин восита
борњои андози худро њам ба гардани дењќонони камбаѓал бор мекарданд, ки ин
њол ба харобтар шудани ањволи омма боз як сабаби дигар мешуд (ман ин ањвол-
ро дар романи «Ѓуломон» тасвир кардаам)7.

Дар ин дења саноати њунармандї гўё њељ набуд, аз косибон танњо кўњнадў-

зон буданд, ки онњо њам ба монанди худ побарањнагон хизмат мекарданд. Дар
маркази дења – дар Дењнави Абдуллољон тагламадўзон – касоне, ки ба соќи мўзаи
кўњна таг ва рўй мебанданд, бошанд њам, дар инњисор – монополияи таглама-
љаллобон буданд ва самараи мењнати онњоро он љаллобон мехўрданд (ин њол
њам дар романи «Ѓуломон» тасвир ёфтааст)8.

Як ќисми ањолии дењаи Мањаллаи Боло чўпонї, њезумкашї мекарданд, ё ин
ки ба бойњо ятимї – батракї менамуданд. Касби асосии зимистонии оммаи
ањолии ин дења пахтакашї буд. Пахтакашон аз пахтаљаллобон ѓўзаи љойдориро
гирифта бо даст кашида, аз њаллољї гузаронида пахтаи тоза карда, бо пунбадо-
нааш ба хўљаин месупурданд ва дар ин кор њаќи  ночизе мегирифтанд. Музди
муайяне, ки дар ин кор ба пахтакашон мемонд, кокул – пўчоќи ѓўза буд, ки вай-
ро дар оташдон ва дар гулханашон месўхтанд (ман ин ањволро дар «Ѓуломон»
шарњ додаам) 9.

Бобои модариам ва таѓоињоям аз њамин дења буданд.
Дар байни Соктаре ва Мањаллаи Боло 16 километр роњ бошад њам, нисбати

њар дуи инњо ба шањри Бухоро баробар ва 40 километр дуртар аз он буданд,
фарќ дар ин љо буд, ки Соктаре дар шимоли шарќтари шањр ва Мањаллаи Боло
дар шимоли шањр воќеъ шуда буд.

*  *  *
Назар ба наќли падарам – Сайид Муродхоља, падари ў – Сайид Умархоља

одами хату саводнок буда, аз њунарњои дастї дуконбофї ва дурудгариро хуб
медонистааст. Хусусан дар  дурудгарї шўњраташ дуруст будааст.

Боре масљиди дењаи Мањаллаи Боло ѓалтидааст, ањолии он љо ба талаби
устои дурудгар баромадаанд ва бо дарак додани касе бобои падариам – Сайид
Умархољаро барои таъмири масљид ба дењаи Мањаллаи Боло бурдаанд.

Бобоям масљидро бо зебої таъмир намуда, дар сутуни он бо хати худ кали-
мањои «амали Сайид Умархољаи соктарегї»-ро кандакорї кардааст.

Ањолии дења, ки дар он љо ягон нафар њам одами саводнок набудааст, њатто
мактаби пешимасљидї њам надоштаанд, хату саводнок  будани як устои дуруд-
гарро дида дар њайрат афтодаанд ва ба ў рў оварда аз номи љамоат аз вай талаб
кардаанд, ки имоматии масљидеро, ки худ таъмир кардааст, ќабул намояд, шояд
ба «шарофати ў» дар дењаи онњо њам одамони саводнок пайдо шаванд, чунки
имоми собиќашон худ бесавод буда, танњо баъзе сурањои Ќуръон ва дуоњои на-
мозро аз ёд медонистааст. Ба замми ин дурудгариашро њам кардан гирад, ки
дар ин давру пеш ба ин касб талаб бисёр аст.

Ба бобоям ин таклиф маъќул афтодааст. Чунки ў бо вуљуди њунарманд бу-
дан, дар Соктаре аз касби дурудгарии худ дуруст фоида бурда наметавониста-
аст, зеро дар он љо њатто аз хешовандони худаш њам якчанд нафар дурудгарони
њунарманд будаанд. Дар ин љо бошад, ѓайр аз харротони чархи ресандагї ва
њаллољисоз дигар дурудгаре нест. Ба болои ин дар наздикии ин дења – дар дењаи
Болои Рўд, дар Сарваре ва Табариён ном дењањо чандин санги осиё будааст,
аммо устои чархиосиётарош њељ набудааст. Бобоям дар ин кор њам њунарманд
буда, назар ба фикри ў, аз ин роњ њам дар ин дења барои вай даромади иловагї
пайдо мешуд. Даромади имоматї бошад, бозёфти барзиёд.

Бобоям ба њамин мулоњизањо ин таклифро хуш ќабул кардааст, барои ў дар
аввали кор мењмонхонаи Њамрохон номеро, ки њавлиаш дар њамсоягии масљид
будааст, бошишгоњ ќарор додаанд.

Бобоям чандин сол дар ин дења ва дар њамин мењмонхона зиндагонї наму-
да, шабона, ки аз кори дурудгариаш фориѓ мешудааст, Дењќон ном писари ка-
лони соњиби њавлиро хононда ўро њарфшинос кардааст.

Дар он ваќтњо писари калони бобоям, ки падари ман бошад, дар Бухоро
мехондааст, писари хурдаш, њамширагони аз шавњар мондааш, њамширазода-
гонаш ва занаш дар Соктаре зиндагонї мекардаанд.

Оќибат танњої ва мусофирати дуру дароз ба дили бобоям зада, аз охири
тарафи ѓарбии дењаи Мањаллаи Боло заминеро ба даст дароварда, барои худ
њавлии рўидаричаноке бино кардааст ва дар рўидарича нињолњои дарахти зар-
долу шинондааст, ки обро кам талаб мекунанд ва баъд аз тамом шудани бино-
корї ањли хонаводаи худро тамоман аз Соктаре кўчонда ба ин љо овардааст.

Аммо баъд аз ду-се сол бобоям дидааст, ки њавлї ва рўидаричае, ки дар
Соктаре дошт, хароб шуда рафта истодаанд ва замини дар он љо доштааш њам
аз кишт монда аз кор баромада меравад ва худаш њам пир шудааст, ки монанди
пештара бисёр кор карда наметавонад, маљбур шудааст, ки падарамро хонадор
карда аз хондан бозмононад.

Бобоям чун ин фикрашро ба ањли дењаи Мањаллаи Боло маълум мекунад,
онњо дарњол арўс меёбанд ва яке аз духтарони Њамрохонро, ки фарзанди сеюми
ў буда, Зеварой ном доштааст, барои падарам муносиб дидаанд. Азбаски Њамро-
хон аз дењќонони миёнањол ва одами одї будааст, тўй њам камхарљ шудааст ва
барои мањр рўидаричае, ки бобоям дар Соктаре доштааст, муќаррар гардидааст.

Ваќте ки падарам ин ќисми саргузашти худро њикоя мекард, мегуфт:
– Ман барои хондан ишќу њаваси бисёр доштам, бинобар ин намехостам, ки

хонадор шуда аз хондан бозмонам. Аммо дидам, ки падар ва модарам пир шу-
даанд ва баъд аз ин бе ёрии ман зиндагониашон душвор аст, ночор корро  ќабул
кардам. Тобистон бо модарат дар Соктаре истода дењќонї карда сардарахтињо-
ро меѓундоштем ва дар зимистон дар дењаи Мањаллаи Боло бо падар зиндагонї
карда чархиосиётарошї ва бофандагї менамудам. Лекин бо њамаи ин шавќи
хонданро њељ аз ёд набаровардам: «Мо худ нарасидем, ту шояд бирасї» – гўён
таѓоият Мулло Дењќонро, ки њарфшинос буд, дарсњои ибтидої хонондам ва
якчанд нафар бачагони дењаро саводхон карда, њамаашонро ба Бухоро бурда
дар мадраса љойгир кунонидам. Таѓоият хонданро давом кунонд, аммо дигаро-
нашон баъд аз ду-се сол дар мадраса истодан ба сањро баромада, њар кадом дар
дење имом шуда мардумфиребиро ривољ доданд. Мењнатњои ман сўхт.

Рўзе аз шогирдони падарам Мулло Бобољон, Мулло Њамро, Мулло Абдул-
воњид ва Мулло Собит номон ба хонаи мо – ба пеши падарам омада буданд. Аз
ин љумла Мулло Бобољон дар дењаи Рўбањо, ки дар љануби Мањаллаи Боло буд,
имом шуда буд. Падарам ба ў хитоб карда ва ба дигарон ишорат намуда:

– Инњо фарзандони одамони дорам буданд, инњо ба сахтии истиќомати мад-
раса тоб оварда натавонистанд. Аммо ту фарзанди одами бечора будї, бачаги-
ат дар сахтї гузашта буд, ќобилиятат њам дуруст буд. Ман умедвор будам, ки ту

дар душворињои зиндагонии мадраса тоб оварда шер мешавї. Афсўс, ки калони
рўбањо шудї.

Мулло Бобољон, баъд аз хандидан, ба шариконаш ишора карда:
– Пас, инњо чї шуданд? – гуфта пурсид.
Падарам ба онњо баъд аз он ки як назари нимѓазаболуд ва нимистењзокоро-

на андохт, гуфт:
– Инњо гургзода буданд, гург шуданд, чунки «оќибат гургзода гург шавад»

– гуфтаанд.
Маќсади падарам маълум буд: маќсади ў танќид кардани Мулло Бобољон

набуд, чунки ў ба сабаби ќашшоќї имконияти дар мадраса истиќомат кардан
надошт, асли маќсадаш сахт задани дигарон буд, ки онњо, бо вуљуди имконият,
хонданро партофта, дар дењот баромада имом шуда буданд (Мулло Собит пи-
сари Абдурањмонбой буд, ки як ќисми романи «Ѓуломон»-ро ишѓол кардааст).

Дере нагузаштааст, ки аввал модари падарам ва баъд аз ду сол падараш
вафот кардаанд. Аммо падарам баъд аз сари онњо њам истиќомати дуљоягиро
тарк накардааст – тобистон дар Соктаре ба дењќонї ва бофандагї машѓулї на-
мудааст ва дар зимистон дар Мањаллаи Боло ба чархиосиётарошї ва бофан-
дагї. Бофандагии падарам фаќат барои пўшок ва кўрпа-болиши хонавода буда,
чархиосиётарошиаш барои фурўш буд.

Ба њамин тариќа таваллуди ман дар дењаи Соктареи райони Ѓиждувон воќеъ
шуда, айёми бачагии томактабиам тобистон дар Соктаре ва зимистон дар Ма-
њаллаи Боло гузаштааст.

ТЎЙ

Як њавлии як дараља васеъ, се тарафи ин њавлї бо чор похса девор ињота
ёфта, тарафи љанубаш бе девор буда, ба боѓча – рўидарича мепайваст, ки вай бо
девори дупохсагї аз заминњои кишт људо мешуд. Тарафи шарќии ин њавлї ба
њавлии њамсоя, тарафи ѓарбиаш ба ёбони киштзор ва тарафи шимолиаш ба кўчаи
калони дења мерасид, ки дарвозааш њам аз њамин тараф буд.

Дар пеши дарвоза ва пайваста ба дарвозахона як оѓили похсагї ва дар ќато-
ри оѓил як соботи чорпобандии похсагї буда, дар рў ба рўи оѓил ва собот як
мењмонхонаи хиштихомї бо суффааш бино ёфта буд. Дар пойгањи мењмонхона
як дукони бофандагї шинондагї буда, дар тарафи љануби мењмонхона ва пай-
васта ба вай як айвонча ва дар зери айвонча як дукончаи чархиосиётарошї буд.
Пеши айвонча ва тарафи љануби мењмонхонаро дарахтони зардолуи боѓча дар
тобистон сояандозї мекарданд. Дар тарафи шимоли мењмонхона як суффаи то-
бистоннишинї буд, ки як дарахти тути калони балхї дар вай њам хизмати мева-
дорї ва њам вазифаи соядориро ба љо меовард.

Дар поёни суффаи мењмонхона то собот як чуќурї буд, ки вайро таафдон
меномиданд, пору ва хокрўбањои њавлї дар он љо ѓун карда мешуданд.

Ин доира њавлии берун номида шуда, аз пањлуи собот бо як роњрав ба тара-
фи њавлии дарун гузашта мешуд. Дар ин љо – дар пушти оѓил ва собот ду хонаи
чўбкории ба њам рў ба рў бино ёфта буданд, ки њар кадоми ин хонањо чор дар –
ду аз тарафи шимол ва дуи дигар аз тарафи љануб доштанд. Дарњои љанубии

хонаи љанубї ба тарафи рўидарича – боѓча ва дарњои шимолии хонаи шимолї
ба тарафи девори баланди кўча кушода мешуданд. Байни ин ду хона рўи њавлї
ба шумор рафта, боќии дарњошон ба њамин тараф кушода мешуданд ва рўи њав-
лиро ду дарахти зардолуи калон соядорї мекард.

Дар тарафи шарќии рўи њавлї ду айвонча буд, ки яке барои хонаи љанубї
ва дигаре барои хонаи шимолї вазифаи ошхонагї ва танўрхонагиро адо ме-
намуданд.

Айвончае, ки ба хонаи шимолї оид буд, дар ќатори оташдон як дукони чар-
хиосиётарошї њам дошт.

Хонаи љанубї бе дањлез буда, кафшканаш дар пойгањи худаш буд, хонаи
шимолї дањлез дошта бошад њам, вай танњо барои даромад ва кафшканї набу-
да, дар он љо як дукони бофандагї њам бино ёфта буд.

Дар тарафи ѓарби рўи њавлї – дар пушти оѓил ва собот ва пайваста ба онњо
як суффаи дароз буд, ки бошандагони ин ду хона дар айёми тобистон – шабона
дар он љо менишастанд.

*  *  *
Дар рўзе, ки ман аввалин бор ин њавлиро ба ёди худ гирифтам, хонаи љанубї

ва рўи суффа пур аз мењмонони мардина буда, хонаи шимолї пур аз мењмонони
занон буд. Дар рўи њавлї – дар байни ду ошхона як деги калони мис шинондагї
буда, ошпаз аз он дег ба табаќњои сафоли бесир оши палав кашида медод ва
љавонон он табаќњоро бурда ба пеши мењмонони мардина мегузоштанд ва та-
баќњои холишударо оварда ба ошпаз медоданд. Ба хонаи занон бошад, як зани
куњансол, ки ўро баъзењо ходимона ва баъзе дигар бибикайвонї мегуфтанд, бо
якчанд кампири дигар, ки ба сарашон љомача буд, ошкашонї мекарданд.

Мењмонони мардинаро падарам, амакам, бобои модариам, таѓоињоям ва
дигар хешовандон «хуш омадед, хуш рафтед» мегуфтанд, мењмонзанонро мода-
рам, модаркалонам, занони таѓоињоям ва зани амакам мењмондорї мекарданд.

Дар як гўшаи суффа як наќорачї, як сурнайчї ва ду дойрадаст нишаста ме-
навохтанд ва дойрадастњо гоњо бо њам ва гоњо њар кадом ба танњої ѓазалхонї
мекарданд. Дар рў ба рўи созандагон – дар поёни суффа љавони баландќомате,
ки миёнаш аз рўй бастагї буд, дар ду дасти худ ду љуфт ќайроќча гирифта онњ-
оро бо њам зада, аз онњо мувофиќи оњанги дойра ва наќора садо мебаровард ва
раќс мекард.

Ман ва бачагони дигар дар пеши созандагон ѓун шуда онњоро тамошо ме-
кардем ва наѓмаву усулњошонро гўш медодем. Ман худро аз бачагони дигар
њам хурсандтар њис мекардам, чунки дар он рўз дар тани ман чунон либосњое
буд, ки ман пеш аз он монанди онњоро напўшида будам, ё ин ки пўшида бошам
њам, дар ёд надоштам: дар барам курта-лозимии сафеди суфта буд ва аз рўи вай
љомае пўшида будам, ки гулњои порча-порча дошт ва дар сарам каллапўши нав
буд, ки модарам гулдўзї карда буд.

Ин гуна либосњои тоза, хусусан курта-лозимии сафеди шаффоф на танњо
маро хурсанд карда буд, њатто диќќати бачагони дигарро њам ба худаш љалб
менамуд: яке аз бачагон, ки аз ман калонсолтар буд, домани куртаи маро дар

миёни ду ангушташ молиш дода дида, як бачаи дигарро, ки аз худаш калонсол-
тар буд, љеѓ зада куртаи маро ба ў нишон дода:

– Ин аз чист? – гуфта пурсид.
Он бача, баъд аз он ки ба тарафи куртаи ман як назари нофораме андохт:
– Суф! Ин куртаи суф аст! Падари ман дар тўйи ман ба ман куртаи шоњї

карда дода буданд, – гуфт ва илова намуд: – Эргаш*, ки падараш ѓуломи падари
ман будааст, имрўз вай њам курта-лозимии суф пўшида гаштааст.

– Ба Эргаш њам он курта-лозимиро падари ин пўшонд, – гўён он бачае, ки
љўёи чигунагии куртаи ман буд, ба он бачаи маѓрур** љавоб дода ба тарафи ман
ишора кард.

Аммо ман он ваќтњо фарќи суф то шоњиро намедонистам ва њамин ќадарро
медонистам, ки  куртаи худам нисбат ба газворњое, ки падарам мебофт, хеле
сафед ва суфта буд. Бинобар ин бо сангзанињои он бачаи маѓрур хурсандие, ки
маро аз он курта-лозимї пайдо шуда буд, кам нагардид, фаќат нафратам ба он
бача, ки маро чанд бор дар кўча – дар ваќти бозї зада буд, зиёда гардид.

Ваќте ки созандагон асбоби созу навози худро ѓундошта ба рафтан тайёрї
медиданд, ман хабардор шудам, ки мењмонон њамагї пароканда шуда рафтаанд
ва дар њавлї танњо хешовандон мондаанд.

Падарам музди хизмати созандагонро дода, онњоро гусел мекард, ман аз ў
хоњиш кардам, ки созандагонро ба рафтан намонад, чунки онњо ба ман бисёр
хуш омада буданд.

Яке аз созандагон ба ман гуфт:
– Мо њозир ба як тўйхонаи дигар меравем, дар бозгашт ба хонаи шумоён

боз меоем.
Онњо ба харњошон савор шуда равон шуданд.
– Ин тавр бошад, ман њамроњи шумоён ба њамон тўйхона меравам, – гўён аз

дунболи созандагон давидам. Аммо падарам бо як хез аз ду бозуям нигоњ дошт
ва ман бошам, пояк зада гирякунон ва фарёдзанон «меравам-меравам» гўён нола
мекардам. Бачагони дигар бошанд, пеш-пеши наќорачињо давида ба умеди тўйхо-
наи дигар мерафтанд ва маро њар замон ба тарафи худ имо мекарданд.

Бобоям ба пеши мо расида омада:
– Рафтан даркор нест, – гуфт, – мо дар ин љо наќора ва сурнай месозем; ту

наќора менавозї, ман сурнай.
Ин таклиф ба ман маъќул шуд, гиряам сустар ва дилам кушодатар гардид:

ба назари ман аз шунидани наѓмаи наќора худ наќоранавоз шудан бењтар ва
хуштар менамуд. Аммо бовар намекардам, ки бобоям ба ман наќора ёфта дињад
ва ба њамин мулоњиза ба ў гуфтам: – Дурўѓ мегўед, маро фиреб медињед, шумо аз
куљо наќора меёбед?

Ў риши калони сафедашро, ки рўи синаашро пур карда пањн шуда фурома-
да буд, бо дастони худ гирифта ба вай нигоње андохта:

* Ин Эргаш бо бародари калони ман ширхора буд, бинобар ин падарам ба ў њам дар ќатори мо либос карда,
њамрохи мо тўй карда будааст. Ин њамон Эргаш аст, ки дар романи «Ѓуломон» роли мусбатро бозї мекунад.
** Ин бачаи маѓрур писари њамон Абдурањимбойи ѓуломдори пахтаљаллоб аст, ки дар романи «Ѓуломон»
роли манфии манфурро бозї мекунад.

– На ин ки ман бо њамин риши сафед ту барин як кўдакро фиреб дињам!
– гуфт ва ба тарафи хонаи занон рафта аз он љо як лаъличаи биринљї гирифт, ба
ошхона рафта аз он љо найи оташпуфкунии модарамро гирифт ва аз шохи да-
рахти зардолу ду химчаро шикаста гирифта, њамаи ин чизњоро ба рўи суффа
овард. Лаъличаро чаппа гузошта, маро ба пеши вай шинонда химчањоро ба дас-
тонам дод ва худаш ба пањлуям нишаста найро ба лабонаш дошт. Ман химчањо-
ро ба лаълича зада садои дангар-дангар мебаровардам, ў њам, гўё ки сурнай
менавохта бошад, њуштак мекашид…

Дар ин ваќт бародари калонам ва Эргашро кофта ба њар тараф саросемавор
давидани падарам ва дигарон ба наќоранавозии ман халал расонид. Аз набуда-
ни онњо дар дили ман як њисси рашк пайдо шуд: ман гумон кардам, ки «онњо
маро партофта худњошон бо созандагон рафтаанд».

Аммо касе хабар овард, ки онњо дар рўидарича бар болои дарахти зардолу
баромада, «пинњон шудаанд». Ин хабар маро аз он гумони бад баровард ва ман
њам барои дидани «пинњоншудагон» ба ќатори дигарон ба тарафи рўидарича
давидам.

Падарам акаамро таъна карда гуфт:
– Муњиддин, ту писари калони дарсхон мебошї, ба ту айб аст, ки тарсида

гурезї. Додарат, ки аз ту 8 сол хурд аст, дидї чї навъ хандону шукуфон наќора-
навозї карда гаштааст, биё фуро!

– Њанўз аќли ў намегирад, – гуфт бародарам ва гиря карда сар дода илова
намуд: – намефуроям!

Ќурбонниёз ном таѓоиям, ки як љавони тануманд буд, дарњол ба дарахт пе-
чида боло баромад, аввал акаамро ва баъд аз он Эргашро аз шохњо људо карда
ба поён овезон кард, дигарон онњоро ба рўи даст гирифта бар замин нињоданд,
аммо нагузоштанд, ки онњо гурезанд ва рост бурда ба хонаи љанубї дароварданд.

Аммо ман бо ѓуруре, ки аз таърифи падарам дар дилам пайдо шуда буд, ба
тарафи суффа – ба пеши наќораи худ давидам, чунки њамин наќора сабаби иф-
тихори ман шуда буд. Бобоям њанўз дар он љо менишаст:

– Биё, сурнай бе наќора њељ садо набаровард, – гуфт ва ман чўбакњоро ба
даст гирифта наќоранавозиро сар кардам. Падарам ба ќатори дигарон ба хона
надаромада ба пеши мо омада ба лаби суффа нишаста, гўё ў њам ба наќораи ман
гўш медод. Ин њол боз як сабаби ифтихори ман гардид, ки чўбакњоро боз њам
сахттар мезадам…

Баъд аз фурсате таѓоиям – Ќурбонниёз аз хона баромада ба пеши мо омада
ба ман таклиф кард, ки ба хона даромада дар он љо наќоранавозї кунам.

– Дар хона суффа нест, – гуфтам ман дар љавоби ў.
– Дар хона аз кўрпачањо як суффаи бисёр хуб сохтем, – гуфт таѓоиям.
Ман бо нигоњи машварат ба «шарики худ» – ба бобоям нигаристам.
– Майлаш, меравем, – гуфт бобоям ва илова кард, – акањоят њунари туро

дида ќоил мешаванд.
Ин далели иловагї ба ман бисёр маъќул шуд. Ман чўбак ва наќораамро

бардошта ба нияти зудтар ќоил кардани акањоям ба тарафи хона давидам, бобо
ва таѓоиям – аз дунболи ман. Аммо падарам дар њамон лаби суффа монд.

13

Дар рўи хона се љогањ буд, ки дар дуи онњо акаам ва Эргаш рў боло мехоби-
данд ва маълум буд, ки љойгањи сеюм «суффаи наќоранавозии ман» буд. Ваќте
ки ман ба тарафи љойгањи худ мегузаштам, чашмам ба чашми акаам афтод: њоло
ў гиря намекард, балки ба тарафи ман бо нимхандаи дандоннамое нигоњи шарм-
гинонае мекард. Ман лаби болои худро дар зери лаби зерини худ дароварда ба
он њаракати ў бо як њаракати тааљљубкоронае љавоб додам. Чунки ман аз њамаи
он корњо чизеро намефањмидам ва њамаи њавасам ва хавосам ба наќоранавозии
худ банд буд, ки вай сабаби ифтихори ман шуда буд, боз бояд бо ин кор акањои
худро њам дар њайрат меандохтам.

Ман рост ба љойгањи худ, ки суффачаи наќоранавозии ман ба шумор ме-
рафт, баромадам. Бобоям њам баромад ва ў ба ман гуфт:

– Ба рўи кўрпачаи нарм наќора дуруст садо намебарорад, ту пушт ба замин
дароз хобида чўбакњоро ба даст гир, ман лаъличаро бар рў ба рўи ту медорам,
ту навохтан мегирї. Дар он ваќт он гуна овози љарангосї мебарорад, ки зангў-
лаи уштурони Абдурањимбой њам он гуна садо бароварда наметавонад.

Ман ќабул кардам ва навохтан гирифтам, дар њаќиќат лаълича садои зангў-
ладор мебаровард.

Дар ин ваќт намедонам, кї буд, поњои маро аз њам дур карда бо дастони
пурзўраш зер кард. Ман хостам аз љой хезам, аммо бобоям бо лаъличае, ки дар
дасташ буд, аз сари синаам зер карда маро ба љунбидан роњ надод ва баногоњ як
озори љонгудозе дар баданам пайдо шуд, ки нафасам дар дарун афтод ва баъд аз
нафасамро рост гирифтан бо панљањои борики нотавонам, ки аз ѓазаб монанди
панљаи хурўс нештар барин шуда буд, рўи боборо ханљол кашидам ва аз риши
дарозаш печонида гирифта бо ќуввати ѓазаболуде, ки доштам, ба тарафи худ
кашидам ва бо фарёди љонхароши гиряолуд:

– Бо њамин риши сафед, охир шумо маро фиреб додед, – гуфтам.
Хона пур аз ѓулѓулаи хандаи бошандагон шуд. Ростї, бо вуљуди ин ки аз

шиддати дард худро аз гиря боздошта наметавонистам, худам њам дарун-дарун
механдидам. Чунки бобоям бо њамаи он калонсолї ва мўйсафедї аз озори рўю
мўй монанди бачагон воњ-воњ гўён фарёд кашида буд ва дар чашмонаш об чарх
мезад.

Ин воќеаи тўйи хатнаи мо буд. Ин аввалин ёддошти ман аст, ки дар ёдам
мондааст. Ман дар он ваќт бисёр хурдсол будам. Бо вуљуди ин дар ёдам монан-
ди он воќеањо шояд барои аз њад зиёд аламовар будани он њодиса, бисёр завќ-
бахшо будани наѓмасарої ва гуворо будани интиќомгирї бошад, ки њамаи инњо
дар як љо аввалин бор ба сари ман љамъ шуда буданд.

Он њавлие, ки дар боло тасвир ёфт, њавлие буд дар дењаи Мањаллаи Боло, ки
бобои падариам барои истиќомати муваќќатии худ ва авлоди худ сохта буда-
аст. Дукони бофандагї ва дукони чархиосиётарошї, ки дар доираи берунии он
њавлї буд, корхонаи падари ман буд.

Хонаи љанубии њавлии дарун аз они мо ва хонаи шимолї аз они амакам буд.
Дукони бофандагї, ки дар дањлези хонаи шимолї бино ёфта буд ва дукони чар-
хиосиётарошї, ки дар зери айвони ошхонаи он хона буд, корхонаи амакам буд.

БАЪД АЗ ТЎЙ

Ман гумон мекунам, ки баъд аз тўй ањволи зиндагонии хонадони мо хеле
танг шуда буд. Ман ин њолро бевосита њис накунам њам, аз сўњбатњои ѓамолудо-
наи падару модарам, ки ќариб њар шаб то ваќти хоб дар байни онњо воќеъ ме-
шуд, дар натиљаи он тўй рўй додани ягон чизи ногуворро пай мебурдам.

Шабе падарам ба сабаби тўй хеле ќарздор шудани худро ба модарам њикоя
карда гуфт, ки:

– Хайрият, ки ман ин ќарзро аз ягон фоидахўр нагирифтам, ё ин ки таклифи
ќозизодањоро ќабул намуда, аз замини Соктаре ба онњо гарав намондам, вагар-
на аз замин ва њавлии Соктаре људо шуда, дар ин дењаи хароб абадулобод мусо-
фир шуда мемондем.

– Пас, ќарзро бефоида бардоштед? – гўён модарам тааљљубкунон пурсид.
– Албатта, бефоида! – гуфт падарам ва шарњ дод: – ман ќарзњоямро аз њар

кас кам-кам кардам, аз њар кас аз 20 танга (3 сўм) то 30 танга ќарз гирифтам.
Ќарзи калонам 50 танга аст, вай њам аз падари туст, ки барои пули гўру кафа-
наш ѓундошта монда будааст. «То ваќти мурданам дињед, мешавад, лекин Али-
хон*  нафањмад», – гуфт. Ту њам ба касе нафањмон.

– Њамаашон бефоида доданд? – гуфта пурсид модарам боз тааљљубкунон.
– Албатта, ман аз ягон каси бегона ва ё аз ягон касе, ки фоидахўриро ба худ

касб карда бошад, ќарз напурсидам, њамаи ќарзњоямро аз хешовандони сокта-
регї ва аз ошноњои наздикам гирифтам. Њатто онњо дар ваќти ќарз пурсиданам
пулро дода истода: «ин маблаѓи ночизро ќарз њисоб накунед, балки тўёна шу-
моред» њам гуфтанд. Ман дар љавоб: «дар њамин ваќт ба ман ќарзи њасана (бе-
фоида) доданатон тўёна аст, маро миннатдор кардед ва њол он ки шумо њам аз
ман доротар нестед» – гўён изњори хурсандї намудам.

– Агар тўйро дар Соктаре мекардем, ба фањми ман, ин ќадар харљ намешуд,
ин дењаи мо – дењаи гушнагон аст, дар ин љо сад дег ош пазед њам, боз сер наме-
шаванд, – гуфт модарам њасраткунон.

– Аввал ин, ки – гуфт падарам, – барои зиёд шудан ё кам шудани харљи тўй
гушнагї, ё ин ки серии тўйхўрњо дахл надорад, балки калонгир, ё ки бечора
будани тўйхўрњо дахл дорад: бечораро агар як чиз дињанд хурсанд шуда мехў-
рад ва агар надињанд, њарчанд гушна бошад њам, талаб намекунад. Аммо ка-
лонгир, њарчанд сер бошад њам, ба пеши  ў ба љои як табаќ  таом се табаќ
мондан лозим аст, вагарна «маро њурмат накарданд» гуфта ќањр мекунад. Ба
фањми ман, агар мо ин тўйро дар Соктаре мекардем, харљи мо сечанд мешуд,
боз калонони он љо, хусусан миракониён, аз мо розї намешуданд. Зеро онњо
ба тўйњои одамњо рафта бисёр  њурмат дидаанд ва њурмати онњо њам иборат аз
ин аст, ки ба пешашон бисёртар таом мекашиданд ва дар охир љома мепўшо-
ниданд, њељ набошад, каллаќанд медоданд. Албатта, мо њељ кадоми инњоро
карда наметавонистем.

Падарам баъд аз ќадре ором гирифтан сухани худро давом кунонида гуфт:
– Дуюм ин, ки ман баъд аз хонадор шуда ба маъракаву мавриди мардум

* Алихон фарзанди панљуми бобои модариам буд.

њамроњ шуданам, дар Соктаре ѓайр аз хешовандони худамон ќариб тўйи касеро
нахўрдаам, чунки ман зимистонњо дар он љо набудам, тўйњо бошанд, одатан
дар зимистон мешаванд. Аммо дар ин љо аз њар кадом хонаи њамин бечорагон,
ки ту «гушнагон» гуфтї, ман як бор-ду бор тўй хўрдаам. Бинобар ин ба ман
лозим буд, ки ба њаминњо тўй карда дињам, хешовандон ва ошноњои соктареги-
ам бошанд, ба њамин љо меоянд ва омаданд.

– Дар њамин муддати як сол, ки аз тўй гузашт, аз ќарзатон чї ќадарашро
кандед? – гуфта пурсид модарам.

– Бисёр не, аввал ќарзи падаратро додам ва боз як-ду майда ќарзро, ки соњи-
бонашон бисёр мўњтољ буданд, адо намудам.

– Ќарзи падарамро њозир намедодед њам, мешуд, он кас, ки «то ваќти мур-
данам дињед, мешавад» гуфта бошанд, аз њама пештар додан чї даркор буд?

– Аввал ин, ки – гуфт падарам дар љавоб – кї медонад, ки аввал ман мему-
рам ё он кас, дуюм ин, ки дар назари одами пир аз љавонон дида пул ширинтар
аст. Аз бозе, ки ин ќарзро ман аз ў гирифтам, аљаб нест, ки њар шаб ба болои
њамин пул фикр кунад, бинобар ин аз њама пештар хотирљамъ кардани пираки-
ро лозим донистам.

Падарам баъд аз ќадре фикр карда истодан сухани худро давом кунонда
гуфт:

– Маќсади ман аз ин гапњо аз ќарзњо њисоб додан, ё ин ки дили туро сиёњ
кардан набуд, балки маќсади ман ин аст, ки агарчи гоње дар кори рўзгор тангї
кашї, аз бозор гўшт нахарем, ё ин ки кам харем, хафа нашав. Бояд чанд ваќт –
то сабук кардани ќарзњо ба обу явѓони хона ва ба ширу љурѓоти гов ќаноат
кунем. Аз бозор гоњо биринљ харем мешавад, ки шабњои бозор, ё ягон мењмон
омада монад, ширбиринљ мекунем.

– Биринљ харидан њам даркор нест, –гуфт модарам.
– Чаро? – гуфта пурсид падарам, – охир шир бе биринљ хўрок намешавад.
– Биринљ њаст!
– Дар куљо? – падарам тааљљубкунон аз љои хобаш нимхез шуд.
– Ваќте ки – гуфт модарам – биринљи тўйро оварда будед, ман як халтаро аз

вай биринљ пур карда гирифта дар сандуќ пинњон карда монда будам, ки ягон
ваќт танг шавем, кор мефармоем. Акнун, ки аввал ќарзњоро кандан лозим аст,
њамон биринљро кор фармудан мегирем.

– Боракалло! – гуфт падарам, – бе сабаб «сарфаи сари оташдон – савдогари
Њиндустон» нагуфта будаанд.

Акаам бо ман дар як љо хобида буд, ман ба гуфтугузори падару модар бо
диќќат гўш медодам ва гумон доштам, ки ўро хоби сахт рабудааст. Як ваќт ди-
дам, ки сараш дар таги кўрпа, аммо пиќ-пиќ гиря мекунад. Падару модарам
овози гиряи ўро шунида якбора аз љо хеста њар дуяшон баробар аз ў:

– Ба ту чї шуд? Чаро гиря мекунї? – гуфта пурсиданд.
– Акнун ман чї навъ ба Бухоро барои хондан меравам? Тўй намекардед,

намешуд-мї? – гуфт гирякунон.
– Чї навъ меравї? Ваќташ шавад, худам бурда мемонам. Барои ин гиря чї

лозим аст? – гуфт падарам.

– Пул-ку надоред, бе пул дар шањр чї гуна истода хонда мешавад? – гуфт
боз бо њамон овози гиряолуд.

– Хафа нашав, писарам, – гуфт падарам, – то Бухороравии ту ду соли дигар
њаст, то он љо ман ќарзњоро меканам ва барои харљи тањсили ту пул њам меёбам

*  *  *

Дар пагоњии он шабе, ки дар хонаи мо сўњбати дар боло наќл кардашуда
гузашт, модарам њалвои ќоќтї пухт, ман ба ў дар оташмонї ёрї додам: аввал як
миќдор ордро дар дег бо равѓан бирён карда гирифт. Баъд аз он аз шиннии тут,
ки аз Соктаре пухта оварда буд, як  коса барин дар дег андохта ќиём гирифт.
Ваќте ки ѓафсии шиннї атола барин шуд, орди бирёнро дар вай њамроњ карда
лат зад. Баъд аз лат задан орду шиннї хамир барин шуд. Пас аз он бар рўи
лаълї орд пошида, он хамирро бар рўи вай гардонида пањн кард ва баъд аз сард
ва сахт шудан аз вай як порча бурида ба дасти ман дод, дигарашро порча-порча
бурида бар рўяш орд пошида дар як  ќуттї чида монд.

Ман он як порча њалвои ќоќтиро, ки модарам ба ман дода буд, ќатар-ќатар-
кунон хўрда ба кўча баромадам, ки акаам аз тарафи даруни дења меояд. Ў маро
дида гуфт:

– Ин њалво нест, ин нони ќоќ, њалво – њалвои равѓанї аст.
– Шумо дар куљо њалвои равѓанї хўрдед?
– Дар хонаи бобом. Ќурбонниёз таѓоиям оварда будааст. Ба ман њам до-

данд. Як бамаза ки, – гуфт акаам  ва суханашро давом кунонида аз ман пурсид:
–Ту њам мехўрї?
– Бошад мехўрдам, набошад, њамин  њалвои ќоќтї њам шудан мегирад.
– Ман ёфта дињам, мехўрї?
– Албатта!
– Ин тавр бошад, ба падарам «њалвои равѓанї гирифта дињед» гуфта зорї

кун!
– Магар шумо намехўред?
– Ман њам мехўрам.
– Ин тавр бошад, худатон чаро аз падар намепурсед?
– Ман метарсам, ки «ин харљ барои ту шуд» гуфта Бухоро рафтани маро дер

намононанд.
– Ман  њам Бухоро рафта мехонам.
– Ту њоло хурд, то ваќти бухорорав шудани ту падарам пули бисёр меёбанд

ва ин харљњо аз ёдашон баромада меравад.
– Хуб, ман мегўям, – гуфтам. Ману ў њар ду ба сари дукони бофандагии

падарам рафтем. Ман, дар њолате ки аз њалвои ќоќтии дар дастам будагї газида
гирифта катар-катар мехоидам, ба падарам гуфтам:

– Ба ман њалвои равѓанї гирифта дињед!
Падарам, бе он ки чашмашро аз теѓ (шона) ва моку барканда аз кор бозис-

тад, ба ман гуфт:
– Њамон њалвое, ки дар даст дорї, равѓан њам дорад, боз чї гуна њалвои

равѓанї мехоњї?

– Ман як њалвои равѓание, ки бисёр бамаза аст ва аз ин пеш нахўрдаам, аз
њамон мехоњам.

– Хўрда надида бошї, бамаза будани вайро аз куљо фањмидї?
– Акаам гуфтанд.
Акаам патаррос зада аз сари дукони падарам гурехт. Чунки аз ин љавоби

беэњтиётонаи ман бо иѓвои акаам будани ин талаби ман ба пеши падар ошкоро
шуда буд. Падарам хандида ба ман гуфт:

– Рав, бибиатро гўй, акаатро ба пеши ман гирифта биёрад.
Ман ба пеши модарам рафта ин фармоиши падарро расонидам. Акаам дар

он љо буд. Ў маро коњиш кард:
 – Бамаза будани њалвои равѓаниро ба падар чаро аз забони ман наќл кардї?

– гуфт.
Ман дар ин коњиш акаамро њаќнок медонистам, лекин гарданам ёрї наме-

дод, ки худро дар пеши ў гунањгор шуморам. Бинобар ин ба ў гуфтам:
– Хуб, дар њамон ваќт дар љои ман шумо мешудед, ба он пурсиши падар чї

љавоб медодед?
Акаам ба ин савол љавоб ёфта натавониста суп-сурх шуд. Чунки дар он ваќт

дигар гуна љавоб додан мумкин набуд. Хатои ман дар ин буд, ки бо вуљуди хўрда
надиданам, њалвои равѓаниро ба пеши падар бамаза шумурда будам. Аммо ин
хатои ман ба хотири акаам нарасид.

Њарчанд акаам розї нашуда бошад њам, модарам ўро кашола карда ба пеши
падарам бурд. Мо њамагї гумон доштем, ки падар ўро ба сабаби иѓвогариаш
коњиш хоњад кард. Аммо ў ин тавр накард ва хандакунон айнакашро аз чашмаш
бардошта ва вайро пок карда истода ба акаам гуфт:

– Муњиддин, ту дењаи Болои Рўдро медонї?
– Медонам.
– Дар он љо дар лаби рўд љўи осиё њаст. Дар ваќти тамошо додани осиё ман

ба ту нишон дода будам-а?
– Ња-ња!
– Медонї?
– Медонам!
Баъд аз он падарам ба модарам нигоњ карда гуфт:
– Њар дуи инњо маслињат кардаанд, ки ман имрўз ба инњо њалвои равѓанї

гирифта дињам. Майлаш, имрўз рўзи бозор аст, шаби бозорашон њам њамин ме-
шавад. Дигар чиз пухтан даркор не. Ту аз њамин ваќт сар карда ноча (найча) –
андозї кун. Ночањо ќариб тамом шудаанд. Ба љои ошпазї њам ночаандозї ме-
кунї. Ман тарсида будам, ки агар Муњиддин Болои Рўдро надонад, бояд барои
њалвохарї худам мерафтам. Њарчи ин он љоњоро медонистааст, худаш рафта
меорад, ман аз корам намемонам.

Падарам аз кисааш як танга (15 тин) бароварда ба акаам дода гуфт:
– Аз љўи осиё, ки гузаштї, пули рўд сар мешавад, њавлии калон рў ба рўи

пули рўд аст, ин њавлии Усто Бароти њалвогар аст. Дар даруни њавлї як хонаи
калон њаст, ки вай њалвогархона аст, ба њамон хона даромада, њар касе, ки дар
он љо бошад, салом дода, маро ном гирифта њамин як тангаро дењ ва «маро

фиристоданд, ки як ќабза њалво барам» – гўй. Як ќабза њалворо дар коѓаз пе-
чонда медињад, гирифта меорї.

– Як ќабза њалво чї ќадар мешавад? – аз падар ман пурсидам.
– Як лўнда!
–Як лўнда њалворо ман мехўрам ё акаам? – гуфта тааљљубкунон боз пурсидам.
Падарам дастгањи бофандагї ва мокуро ба њолашон гузошта ду кафи дасто-

нашро бо ангуштонаш чанголмонанд њам карда ва њар дуи онњоро ба њам час-
понда ба ман нишон дода:

– Ана њамин ќадар як лўндаи калон мешавад, – гуфт ва илова намуд: – ин
ќадар лўндаи калон ба њамаамон мерасад.

Акаам ба рафтан тайёр шуд, бо рухсати падару модар ман ба ў њамроњ шу-
дам. Мо барои њалвохарї ба дењаи Болои Рўд равон шудем.

Дењаи Болои Рўд ба тарафи шимоли Мањаллаи Боло буда, дар байни ин ду
дења тахминан њазор ќадам роњ буд. Аз назди њавлии мо, ки дар охири дења буда,
пешаш ёбони кушода буд, дарахт ва иморатњои Болои Рўд намуда меистод. Мо
аз болои заминњои кишт, ки пурбарфи яхбаста буд, яхмолаккунон рафта ба бо-
лои рўд расидани худро нафањмида мондем.

Дењаи Болои Рўд дар шимолии рўди кўњнаи Шофирком ва дар канори он
воќеъ шудааст. Бинобар ин он дењаро Болои Рўд номидаанд. Дар канори љану-
бии он рўд як љўйчаи осиё буд, ки дар ваќти пуроб шуданаш аз вай як санг осиё
мегардидааст.

Дар ваќте ки мо ба он љо расидем, дар љўи осиё њељ об набуд ва дар даруни
рўд љо-љо обњои кўлмаки яхбаста менамуд. Ман аз акаам хоњиш кардам, ки ба
ман осиёро нишон дињад. Бинои осиё 20 ќадам поинтар аз гузаргоњи рўд намуда
меистод.

Аккам ин хоњиши маро ќабул карда осиёро ба ман тамошо дод.

ЊАЛВОГАРХОНА

Мо осиёро тамошо карда шуда баромадем; азбаски дар рўд об набуд, барои
аз вай гузаштан ба сари пул нарафтем, балки бар рўи кўлмакњои яхбастаи рўд
яхмолакбозикунон ба пеши пул омада, аз он љо ба канори шимолии рўд барома-
дем ва ба њавлие, ки дарвозааш рў ба рўи пул кушода мешуд, даромадем.

Дар рўи њавлї як хонаи бисёр калон ва баланди похсагин буд, ки калониаш
аз хонањои нишасти нўњболори муќаррарї ќариб чор баробар меомад. Ин аз
тарафи љануб як дари дутабаќа ва як дари яктабаќа дошт, ки њар дуи онњо њам
пўшидагї буд.

Мо дари яктабаќаро, ки ба даромадгоњи дарвоза наздик буд, кушода ба да-
руни хона даромадем. Дар тарафи поини хона як ќатор оташдонњо буд, ки дар
онњо дегњоро каљ, яъне лабњои пушти онњоро баланд ва лабњои пешашонро ба
тарафи пеш паст ва хам карда шинонда буданд. Дар баъзеи ин дегњо шиннї
љўшонда ќиём мегирифтанд, дар баъзе дег оби бехро бо як даста химчаи ба њам
басташуда, ки вайро чилчўб меномиданд, зада кафк мекунониданд. Дар охири
ќатори оташдонњо як дегро бар рўи оташдон ба тарзи одї монда буданд, ки дар
вай равѓан доѓ мекарданд. Дар як деги калони каљ шинондашуда касе орди бир-

ёнро кам-кам ба ќиём  мерехт ва ду каси дигар бо ду бели чўбин он ќиёмро лат
медоданд ва ќиёми бо орд  омехтаро ба рўи бел ба њаво бардошта бо шиддати
тамом баргардонда ба даруни дег мезаданд. Як одами миёнсоли гандумгуни
ришкалон, ки ќади баланде дошт, ба дигарон корфармої мекард ва роњи корро
нишон медод.

Дар тарафи дигари ин хона як суффаи васеи баланд буд ва бар рўи вай як
лаълии тахтагини бисёр васеъ, ки ќутраш – кўндалангиаш тахминан ду метр
меомад, нињода шуда буд. Бар гирдогирди ин лаълї пўстакчањое ба замин пањн
карда шуда буданд. Дар канори суффа ва наздик ба лаълии чўбин дар як ќуттї
орд буд.

Як ваќт корфармо омада бо бели оњанини новашакл аз он ќуттї орд гириф-
та бар рўи лаълии чўбин пошид ва баъд аз он боз ба сари деге, ки дар вай ордро
бо ќиём меомехтанд, рафта ба рафти кор нигоњ карда истод. Ваќте ки орди бо
ќиём омехташуда монанди хамири нон ѓафс шуд, корфармо ба белзанон:

– Бас кунед, кашонед! – гуфт.
Белзанон бар рўи белњои худ хамири ќиёминро бардошта бурда, бар рўи

лаълии чўбин рехтан гирифтанд.
Дар ин ваќт корфармо, ки магар аз корњои заруриаш фориѓ шуда буд, ба мо

нигоњ карда:
– Ба кї кор доретон? – гуфта пурсид.
Акаам салом дода як тангаро ба ў дароз карда аз номи падарам:
– Як ќабза њалво дињед будааст! – гуфт.

– Бисёр хуб, – гуфт корфармо, – лекин њалвое, ки пагоњонї пухта будем, ба бо-
зор рафт, камтар тамошо карда истетон, њалвои тоза тайёр мешавад, медињам.

Хамири ќиёмиро бар рўи лаълии тахтагї кашонда шуданд. Њамаи он касо-
не, ки дар сари дегњо буданд, дастњошонро то оринљ шуста пок карда, омада
дар гирдогирди лаълии тахтагї бар рўи пўстакчањо дузону нишастанд. Дар пеш-
гоњи ин давра худи корфармо њам нишаст. Фаќат як кас, ки љавони хурдсоле
менамуд, бели оњанини новашаклро гирифта ба пеши ќуттии орд рост меистод.

Њалвогарон хамири ќиёмиро бо дастони худ як лўлаи дарозе сохта, ду нўги
он лўларо ба њам пайванд дода як њалќа карданд ва њамаашон бар рўи лаълї
хам шуда, он њалќаро молиш дода-молиш дода як њалќаи васее карданд, ки ка-
норњои њалќа ба канорњои лаълї расид. Баъд аз он љавони белдор бар рўи он
њалќаи хамирин ќадаре орд пошид ва њалвогарон он њалќаро чапу рост дуќат
карда бар рўи њам партофта як њалќаи дуќабатаи хурд ба вуљуд оварданд ва
баъд аз он боз он њалќаро молиш дода-молиш дода як њалќаи васеи мисли авва-
ла ба вуљуд оварданд; боз љавони белдор бар рўи он њалќа орд пошид, боз њал-
вогарон он њалќаро ду ќабат карда як њалќаи хурд сохтанд, ки дар вай чор ќабат
хамир буд.

Њалвогарон кори худро њамин тарз давом доданд: дар дафъаи сеюм як њалќаи
8-ќабата, дар дафъаи 4-ум як њалќаи 16-ќабата, дар дафъаи 5-ум  як њалќаи 32-
ќабата, дар дафъаи 6-ум як њалќаи 64-ќабата, дар дафъаи 7-ум як њалќаи 128-
ќабата, дар дафъаи 8-ум як њалќаи 256-ќабата, дар дафъаи 9-ум як њалќаи 512-
ќабата, дар дафъаи 10-ум як њалќаи 1024-ќабата пайдо шуд ва ба њамин тариќа

кор давом намуда, дар 25 дафъа як њалќае пайдо шуд, ки ќабатњои вай монанди
торњои калова борик менамуд.

Устои њалвогар ба коргарони худ:
– Акнун бас, – гуфт ва худ корди калонеро ба даст гирифта он њалќаро ба

дарозии як ваљаб-як ваљаб бурид ва яке аз он лўндањоро дар тарозуе, ки дар як
гўшаи он суффа истода буд, нињода баркашид, њалво ќадаре сабук баромад. Аз
як лўндаи дигар ќадаре људо карда ба болои он монда баркашашро баробар
кард. Баъд аз он лўндаи аввалиро дар коѓаз печонда ба дасти акаам дода:

– Инро ба падарат бар! – гуфт ва њалвои бўлакеро, ки дуюмбора ба тарозу
нињода буд, ду таќсим карда ба дасти дуямон дод ва:

– Инро хўрда-хўрда раветон! – гуфт.
Мо давон-давон ба тарафи хона равон шудем, ки рўз хеле беваќт шуда буд.

РЕГКЎЧЇ

Бањорон буд, зардолуњои рўидаричаи мо гул карда бо шукуфањои худ дар
боѓча зинати хубе дода буданд. Дењќонони дењаи Мањаллаи Боло ба заминронї,
љўйковї ва токкушої машѓулї мекарданд. Дењќонбачагон говон, гўсфандони
худ, ё аз они хўљаинонашонро дар лаби љўйњои навсабзида ва дар заминњои њанўз
ронданашуда мечаронданд.

Дар яке аз чунин рўзњо ман ба тамошои шукуфањо ва сабзањои рўидаричаи
худ ќаноат накарда хостам ба ёбон – ба киштзорњо баромада сайругашт намо-
ям. Ин фикри худро ман ба акаам гуфта аз ў хоњиш кардам, ки дар ин сайругашт
ба ман њамроњї намояд, ў ин таклифи маро ќабул намуд, аммо аз падару модар
рухсат гирифтанро ба гардани ман бор кард.
Ман аввал ба пеши модарам рафта фикри худро гуфта аз вай рухсат пурсидам.

– Аз падарат љавоб гир, агар он кас шумоёнро ба тамошои ёбон љавоб ди-
њанд, ман монеъ намешавам, – гуфт модарам.

Ман ба пеши падар рафтам. Ў дар зери айвончаи мењмонхона ба чархи-
осиётарошї машѓул буд, ба чашмаш айнак гузошта сўрохњои паррагузаронии
чархро бо як диќќат ва ѓайрат бо искана мекофт. Баъд аз ќадаре кофтан бо як
чўбча, ки дар вай бо сиёњї хати бисёре кашида шуда буд, чуќурии љои кофтаи
худро андоза карда дид. Баъд аз он бо як ќалами фўлодин, ки дамаш аз дами
искана тунуктар буд, он сўрохро суфта кард ва пас аз он ба ман нигоњ карда:

– Ња, чї мегўї? – гуфта пурсид.
– Ба ёбон ба тамошо мебароем, ба љавоб гирифтан омадем.
– Бо кї?
– Бо акамуллом.
– Акаат њељ љой намеравад, ў дарсњои якњафтагиашро такрор карда аз ёд

накардааст. То њамон дарсњояшро ёд карда аз пеши ман нагузаронад, ман ўро
на ба тамошо  ва на ба бозї – ба њељ љо рухсат намедињам. Худат равї, майлат,
–  гуфт.

– Ин тавр бошад, худатон маро бурда тамошо дињед!
– Худат рафтан гир! Туро гург намехўрад, ёбон пур аз бача, дар лаби рўд

Эргаш акаат њам будагист, ў подаи худро бештар дар њамон љоњо мечаронад.

Ман ба ёбон баромадам. Ёбон аз рўидаричаи мо васеъ ва хушњавотар буд,
боди сабуке мевазид ва ба димоѓи кас як бўи хуши нозукеро меовард. Майсањои
љаву гандуми тирамоњ кишташуда замини сиёњро пўшонида сабзу хуррам карда
буданд. Сабза ва себаргањои лаби љўй ва дигар алафњои худрў ба назари кас
њим-њим тофта чашми одамро мебурданд. Њаво на сард буду на гарм ва баѓоят
форам буд. Дењќонбачагон дар кашшукњо ба харњошон нурї бор карда овар-
да, вайњоро дар заминњои кишта шуданї мерехтанд ва дар бозгашт харњои аз
бор халос шудаашонро савор шуда бо њам пойга мемонданд ва хартозї мекар-
данд.

Ман рост ба лаби рўд рафтам, ки дарахтњои канори вай аз пеши њавлии мо
намуда меистод. Дар ин тараф – дар тарафи љануби рўд касе набуд, фаќат бар
шохњои дарахтони бед, ки нав сабзимадон10 баста буданд, фароштурукон ва гу-
нљишкон нишаста хониш мекарданд ва хониши онњо њам монанди њавои он љо
ба кас мефорид.

Дар он тараф – дар тарафи шимоли рўд, бар болои хомаи пастаки рег чўпон-
бачагон бо њам гўштигирї мекарданд. Дар миёни онњо Эргашака њам буд. Ман
бар лаби рўд гўштигирии онњоро тамошо карда нишастам. Азбаски дар рўд андак
об буд, аз гузаштан тарсидам.

Як ваќт чашми Эргаш ба ман афтода «биё-биё!» гўён худ ба лаби рўд фуро-
мад ва сухани худро давом дода:

– Биё, гузар, оби рўд аз буљулаки поят намеояд, натарс! – гуфт.
Ман эзорпочањоямро боло карда ба об даромадам, дар њаќиќат њам оби рўд

ба буљулаки поям нарасид. Аз рўд гузаштам ва бо Эргаш ба пеши бачањо баро-
мадем.

Баъд аз баромадани мо бачагон гўштигириро монда ба гиргиракбозї даро-
маданд: яке мегурехт ва дигаре ўро пеш карда ба вай расида медошт ва агар
дошта натавонад, бой додагї ба шумор мерафт. Аммо реги сурхи шаффоф, ки
монанди орди бехташуда мањин ва нарм буд, дар зери пои бачагон намеистод,
яке аз паси дигаре поњошон ба рег ѓўтида ё лаѓжида меафтоданд.

Ин гуна бозї ба зудї бачагонро монда кард, баъзењо бар рўи реги нарм
дароз кашида ва баданашонро дар зери офтоби бањорї тофта ёзиданд, баъзе
дигарашон аз паси пода ва рамаашон рафтанд.

Ба ман аз бачагон дида баррагон ва бузѓолагони навзод њунармандтар на-
муданд: инњо дар рўи рег оромтар ва осонтар медавиданд. Бузѓолагон њам мо-
нанди бачагон ба њам шох ба шох монда љангбозї мекарданд, яке мегурехт, ди-
гаре пеш мекард ва баррагони дар ваќти чаро аз модар дурмонда аз ќафои рама
баъосзанон медавиданд, аммо њељ кадоми инњо намеѓалтиданд.

Эргашакаам ба ман гуфт:
– Ту ба падару модарат савѓої намебарї?
– Аз ёбони регзор чї гуна савѓої бурда мешавад? – ман тааљљубкунон аз ў

пурсидам.
Эргаш боз пурсид:
– Ту занбўруѓ хўрдаї?
– Не нахўрдаам, агар хўрда бошам њам, дар ёдам намондааст!

– Бо таъсири борони дирўза дар регзор чунон бисёр занбўруѓ рўидааст, ки
љувол-љувол чидан мумкин аст. Ман барои хонаи худњомо як халта чидам.

– Майлаш, – гуфтам ман дар љавоби ин таклифи ў.
Эргаш чўбдасти подабонии худро ба даст гирифт ва њар ду аз хомаи паста-

ки рег гузаштем, дар хомаи сеюм, њар гоњ ў љои дамидаи регро медид, бо нўги
чўбдасташ он љоро мекофт ва аз таги пардаи тунуки рег занбўруѓњо намудор
мешуданд. Ман ба чидан сар кардам ва ќариб доманамро пур карда будам, ки
Эргаш ба ман гуфт:

– Доманатро кушо, бинам, ки ту чињо чидаї?
Ман кушодам, ў ба занбўруѓњо як нигоњ карда:
– Ба замин рез! – гуфт. Ман рехтам, ў занбўруѓњои бар замин рехташударо

ба ду ќисм људо кард, як ќисми онњо калон-калон ва кўтоњгардан буданд ва ќисми
дигарашон дароз ва борикгардан буда, сарњошон монанди пулакча пањн ва ту-
нук буданд. Эргаш ќисми калон-калони онњоро, ки хеле кам буданд, ба ман ни-
шон дода:

– Ана инњо хўрдашуданї ва бамазаанд, – гуфт ва гарданборикњоро нишон
дода, сухани худро давом кунонид:

– Инњо талх ва зањрдоранд, инњоро хўрдан мумкин нест.
Мо як-ду хомаро гашт карда як каллапўш занбўруѓи хўрдашуданї чидем.

Дар њамин ваќт шамол хеста њаво вайрон шудан гирифт, то ба лаби рўд омада-
ни мо вазиши бод шиддат карда њаворо гарду ѓубор фурў гирифт. Молњо беса-
ришта шуданд. Бачагон «њаю бош» гуфта ба пароканда шудани онњо монеъ ме-
шуданд. Эргаш њам подаи худро тўб карда ба канори рўд, ки як ќадар аз регзор
чуќуртар буд, фуровард.

– Рег кўчида истодааст, – як бача аз болои хомаи рег бо оњанги њаяљономез
гуфт.

Эргаш давида ба болои хомаи рег баромад ва ман њам аз дунболи ў дави-
дам. Шамол аз тарафи шимоли шарќї меомад. Ман пуштамро ба тарафи омади
шамол карда, якрўя роњ рафта базўр ба рўи хомаи рег баромадам. Рег монанди
оби истодае, ки дар шамол лаппиш хўрад, лаппида-лаппида, оњиста-оњиста пеш
меомад ва ќабатњои рўи рег лаппиш хўрда ба канори рўд мешориданд ва ќаба-
тњои зерин лаппида аз дунболи онњо ба њаракат медаромаданд. Шамол торафт
шиддат мекард ва рўи њаво аз ѓубор тиратар мешуд.

Бачагон пода ва рамањои худро ба тарафи дења ронданд, молњо, гўё ки онњо-
ро гург пеш карда бошад, бо як њароси вањшиёна ба тарафи дења медавиданд.
Ман њам як каллапўш занбўруѓро ба сари синаам мањкам часпонда роњи хонаро
пеш гирифтам. Замини киштзор монанди регзор ѓежонак набуд ва шамол њам аз
дунбол – аз тарафи пушт мевазид. Бинобар ин ба тарафи хона рафтан он ќадар
душворї намекард. Лекин дар замин ва њаво аз он таровате, ки ман дар ваќти ба
сайру гашт баромаданам дида будам, асар намонда буд, майса ва сабзањо дар
зери гарду ѓубори рег монда пажмурда шуда буданд.

Ман ба хона расидам, падарам њанўз ба кофтани сўрохњои чархи осиё маш-
ѓул буд, ў чунон машѓул буд, ки њатто аз ман «чињоро тамошо кардї, то куљоњо
рафтї» гуфта напурсид. Ман баъд аз ќадаре ба кори падарам нигоњ карда исто-

дан ба пеши модарам рафтам ва занбўруѓњоро ба ў дода хоњиш кардам, ки зуд-
тар пухта дињад, чунки бисёр гурусна монда будам.

Модарам занбўруѓњоро дид:
– Эње! Ин бисёр, ба њамаамон мерасад, – гуфт.
Акаам, ки дар пешгањи хона нишаста дарс тайёр мекард:
– Хабардор шавед, мабодо ў занбўруѓњои зањрдорро чида наомада бошад, –

гуфт ба модарам.
– Ман занбўруѓи хўрдашуданиро аз занбўруѓи зањрдор фарќ карда метаво-

нам,  – гўён ба акаам маѓрурона љавоб додам.
– Њамааш занбўруѓњои хуби хўрданбоб! – гўён модарам сухани маро тасдиќ

кард ва барои тоза карда дар равѓан бирён кардан ба сари оташдон бурд.
Падар то ваќте, ки чашмаш кор мекард, ба болои чархи осиё кор кард, аммо

он рўз аз њаррўза барваќттар рўз торик шуд, бод шиддат карда, аз њавои гарду
ѓуборолуд регборон сар шуд, рег монанди борон борида, дар андак фурсат рўи
заминро регфарш кард, њарчанд дарњои хонаро пўшонда чароѓ гиронда будем,
аз тарќишњои дар рег ба хона њам медаромад.

Баъд аз хўрдани занбўруѓбирён, ки нахустин бор мењнати ман њам дар вай
њамроњ шуда буд, ман ба зудї хобидам. Мондагии онрўза маро чунон ба хоб
ѓарќ кард, ки ман баъд аз сафед шудани рўз, дар ваќте, ки падарам ба модарам
бо њаяљон ва бо оњанги андўњу надомат гап мезад, бедор шудам. Назар ба наќли
падарам, бисёр љоњо ва дењањоро рег зер кардааст, бисёр киштзорњоро нобуд
намудаст ва аз ин љумла боѓи ангури бобоямро њам рег пахш кардааст.

– Чоятро зудтар тайёр кун, барои халос кардани як ќисми токњои падарат
ва барои дар оянда пешгирї кардан аз ин гуна њодисањо ба онњо ёрмандї карда-
нам даркор аст, –  гуфт падарам.

Ман аз љой хеста берун баромадам, њаво соф ва ором буд, боди сабуке мева-
зид, аммо рўи њавлї ва замини рўидарича ба регзоре монанд гашта буд; дар
реги рўи њавлї ва замини боѓча кафш то пошнааш меѓўтид, шукуфањои дарах-
тони зардолу монанди мурдањои занбўрњои асал ба назар менамуданд, сабза ва
майсањо бошанд, дар зери рег тамоман нопадид гардида буданд, боѓчае, ки дирўз
бо шукуфа ва сабзањои навхези худ шодї бар шодии кас меафзуд, имрўз монан-
ди хонаи мотамзадагон андўњовар ва ѓамангез гардида буд.

Ман дасту рўи худро шуста ба хона даромада дар пањлуи падарам нишас-
там, љои ќаймоќиро бо њам хўрдем. Акаам дар гўшаи худ ба сари дарстакрорку-
ниаш рафт. Падарам ба модарам фармуд, ки табар, дасттеша, дастарра ва даст-
кола (токбур)-ро тайёр кунад ва  худаш љомањои кориашро пўшида, миёнашро
аз рўй баста барои рафтан ба ёрии бобом тайёр шуд.

– Ман њам меравам, – гуфтам ман ба падарам.
– Майлат, дирўз заминњои сабзу хуррамро тамошо карда омадї, имрўз биё-

бони регзори бенамро мебинї. Дар зиндагї њар кадоми инњоро дидан даркор
аст, – гуфт падарам.

Мо – падар ва писар аз хона баромада ба њавлии бобоям рафтем. Дар он љо
Ќурбонниёз, Равшанниёз ва Ниёзхон, ки инњо писарони бобоям-таѓоињои ман
буданд, ба кор тайёр шуда буданд. Аммо Алихон, ки фарзанди панљуми бобоям

буд, ба аспаш хўрљини пурчояшро бор карда рафтагори бозор буд, чунки ў чой-
фурўши чорбозоргард11 буд.

– Ту чаро ба дафъи ин фалокати умумї њамроњї накарда дар њамин рўз њам
бозор рафта истодаї? – гуфт падарам ба ў.

– Ба ман на боѓ даркор, на замин. Барои ман бозор бошад бас. Оламро обу
азоб гирад, парво надорам, – гуфт Алихон дар љавоб.

– Сиёњдили бадботин, – гуфт падарам худ ба худ ѓур-ѓуркунон.
Аз хона овози бобоям шунида шуд:
– Ба ў гап назанед, ў аз мо нест, ў хук аст, – мегуфт ў. Маълум мешуд, ки бар

болои њамин кор – яъне кори ба ёбон рафта як ќисми токњо ва киштњоро аз рег
халос кардан падару писар њам љанг карда будаанд.

Таѓоињо каланд, табар, дасткола ва дигар асбобњоро дар ѓалтакњо нињода
пеш ронданд. Бобоям нон, чойљўш ва дигар чизњоро ба хўрљин андохта ба хар
савор шуд ва маро њам ба пушти ў ба хар савор карданд ва падарам пиёда,
– њамагї роњи ёбонро пеш гирифтем. Модаркалонам баланд-баланд дуо хонда
дафъи фалокатро аз Худо мепурсид ва барои ба кор рафтаистодагон ривољи
кор металабид.

МУБОРИЗА БО РЕГИ РАВОН

Боѓ ва киштзори бобоям дар охиртарини ёбони Ќо-ќо буд. Ёбони Ќо-ќо дар
тарафи шарќии Мањаллаи Боло буда, ба киштзори дењаи Ќарахонї, ки боз њам
шарќтар буд, мепайваст. Ёбони Ќо-ќо дар љануби рўди кўњнаи Шофирком буда,
то он рўз аз серобтарини заминони он давру пеш ба шумор мерафт. Ваќте ки мо
ба он ёбон расидем, ѓайр аз биёбони регзор дигар чизеро надидем, дар тарафи
шимоли шарќии ин ёбон хомањои калон-калони реги равон пайдо шуда буданд
ва дар тарафи љануби ѓарбиаш дараља ба дараља рег камтар шуда омада, дар
охирњои ин майдон то ба ќади зонуи одам рег пањн шуда мехобид.

Дар ёбон одамон монанди мўру малах дар њаракат буданд: дар тарафњои
шимоли шарќии боѓњои ангур ва заминњои кишти худ шох мебастанд, токњое-
ро, ки баъд аз кушодан дубора дар зери рег монда буданд, дубора мекушоданд,
дар љойњое, ки рег бисёр ѓун шуда кишт ё токро дар чуќурии зери худ гузошта
буд, бо ѓалтак ва љуволча регкашонї мекарданд ва он регњоро бурда ба љоњои
безарартар ё камзарартар мепартофтанд…

Мо ба боѓи бобом расидем. Бобом ду боѓ дошт, яке аз онњо ду таноб (ним
гектар) буда, бедевор ва дигаре як таноб буда, се похса девор дошт. Боѓи беде-
вор тамоман дар зери рег монда, дар љои боѓи ангур хомаи калони рег пайдо
шуда буд, боѓи девордор, ки дар канори рўд буд, рег кўчида омада аввал рўдро
тамоман гўронида баландии худро ба девори сепохса расонида ва аз он љо шо-
рида даромада сеяки вайро пахш кардааст. Љои тарс дар ин љо буд, ки бо вуљуди
ором гирифтани њаво ва суст шудани бод њанўз рег аз шимоли шарќї ба љануби
ѓарбї оњиста-оњиста њаракат мекард ва ба боѓи девордор њанўз рег монанди
обе, ки аз роши љўи пуроби саршор шорида фурояд, кам-кам мефуромад ва лан-
гон-лангон бошад њам, оњиста-оњиста пеш мерафт  ва навдањои пунбакбастаи
токро дар оѓўши нарми худ мекашид.

Бобом дар зери дарахти чинигуљум, ки  дар сарњавзи боѓи бедевор буд ва
дар он љо ў то ду рўз пеш нишаста боѓ ва рўдро тамошо мекард, хўрљин ва кўрпа-
чаи худро пањн карда нишаст. Фаќат њозир дар он љо  на њавз буд ва на рўд, дар
љои онњо як хома рег буд, ки баландиаш ќариб ба шохњои он дарахт мерасид.

Падарам ба таѓоињоям фармуд, ки шохњои дарахтони бед, сафедор, тут ва
гуљумро бурида як ќисми он шохњоро ба пеши девори боѓи девордор кашонанд
ва дигарашро ба тарафи шимол ва шарќи боѓи бедевор бурда њар љо-њар љо
мондан гиранд.

Таѓоињо шохњоро ба пеши боѓи девордор бурдан гирифтанд, падарам бо
дасткола аз он шохњо ходањои дароз-дароз људо кард ва он ходањоро дар байни
рег ва девор аз тарафи беруни боѓ мехмонанд зада ќатор кард ва баъд аз он
шохњои майда ва химчањоро дар байни ходањои ќатор сабадвор бофт ва дар
охири ин кор ба таѓоињоям гуфт:

– Агар шумоён як рўз ѓайрат карда регњои даруни ин боѓро ба берун кашо-
нида резетон, ин боѓ тамоман аз њалокат халос мешавад.

Баъд аз он падарам ба сари боѓи бедевор рафт, дар тарафи шимол ва шарќи
он боѓ њам як ќатор хода зада баромад ва дар байни онњо шох бофтанро ба
таѓоињоям фармуд.

Падарам то тамом кардани ин кор на нон хўрд ва на чой нўшид, таѓоињо
њам, албатта, ба вай пайравї карданд ва баъд аз тамом шудани ходазанї њама-
ашон ба пеши бобом ѓун шуда хўрок хўрданд. Баъд аз таом падарам ба бобом
гуфт:

– Ман акнун меравам, бачањо шохбофиро хуб омўхтанд, худашон бофтан
мегиранд, регкашонї ва токњоро аз рег пок кардан бошад, мењнати дуру дарозе-
ро талаб мекунад, шумо сар шуда истед, писарњо ин корро њам ба анљом мерасо-
нанд.

Бобои пир ва ќариб барљомондашуда падарамро дуо ва миннатдорї карда
гусел намуд ва дар ваќти ба роњ баромадани мо Ќурбонниёз таѓоиям ба пада-
рам гуфт:

– Язнамулло! Ман шумо барин баѓайрат шуданро мехоњам.
– Агар хоњї, ман баринак не, аз ман зиёдтар баѓайрат, коркун ва кордон

шуда метавонї, њама гап дар хостан ва хоњиши худро ба кор даровардан аст.
Агар танбалон ва танпарварон медонистанд, ки кор чї гуна бадани касро сахт
мекунад ва дили касро њузур медињад, њељ гоњ дар сояи бекорї намехобиданд.

*  *  *

Мо ба роњ даромадем. Аммо падарам бо роњи омадагиамон ба тарафи дења
нарафта, аз болои рўде, ки сар то сар пур аз рег шуда буд, роњро пеш гирифт.

Мо ба дењаи Болои Рўд расида дидем, ки дар он љо  ба љои он дењаи ободе,
ки то дирўз буд, як харобазори вањшатоваре пайдо шудааст. Њама њавлињои ин
дења аз рег пур буд ва гўшаи боми баъзе хонањо љо-љо намоён  мегардид. Занон,
духтарон ва бачагон тўб-тўб шуда бар  рўи хомањои рег ва дар њавои кушода
менишастанд, дар пеши ин тўдањои одамони бехонумонгардида парчапалосњо,
кўрпа-болишњо ва дегу табаќњо њам менамуданд.

– Мардон барои сарпаноњковї ба дењањои дигар рафтагї барин менамоянд,
– гуфт падарам худ ба худ ва ба ман шунавонда.

Мо ба њавлии Усто Бароти њалвогар расидем. Дар ин љо аз иморат танњо
боми њалвогархона ба назар менамуд, ки вай аз тамоми биноњои он њавлї ва он
дења баландтар буд. Се тарафи ин бино њам то лаби бом пур аз рег буда, танњо
тарафи љанубаш ќадаре кушодагї дошт, дарвоза ва дарвозахона аз рег пур буда,
аз њар љо – аз болои тўдањои рег ба пеши он хона даромадан мумкин буд.

Падарам аз болои рег ба пеши хона фуромада:
– Усто Барот! Шумо дар куљо? – гўён овоз дод.
– Ман дар ин љо бо бачагон зинда дар гўр шуда нишастаам, гуфта љавоб дод

касе аз даруни хона ва аз даре, ки мо аз вай ба он хона барои њалвохарї дарома-
да будем, баромада бо падарам салом-алек ва вохўрдї кард.

Дар љавоби ањволпурсии падарам ў эзоњ дод:
– Ваќте ки рег њуљум карда омад ва хонаи нишастамон дар зери хавф монд,

ман зан ва бачагонро бо асбобу анљомашон ба ин хона кўчондам ва худам бо
писарњо болои бом баромада монанди он ки барф мерўфта бошем, регњои ба
боми хона ѓуншударо бо бел рўфта истодем. Њамин тарз шуда аз тамоман бе-
сарпаноњ мондан халос шудем, – гуфт ў ва ба чашмонаш об чарх зад.

– Шукр кунед, дигарон тамоман бесарпаноњ мондаанд, – гўён падарам ўро
тасаллї дод ва мо ба роњи худ давом кардем.

Дар пеши њавлии Усто Барот на рўд буду на пули он, на љўи осиё буд ва на
осиёхона ба назар менамуд. Бо вуљуди ин падарам то љои бинои осиёхона рафт.
Бинои фарсудаи осиёхона бо вазнинии рег дар даруни гум фурў рафта, њамаи
асбоби осиё њам дар зер мондааст ва дар берун танњо хомаи рег ба назар намоён
буд.

Мо ба њавлї омадем. Дар пеши дарвоза амакам моро пешвоз гирифт. Ў чанд
рўз пеш ба дењаи Тезгузар барои бинокории касе рафта буд ва имрўз аз он љо
омадааст ва ба падарам хабар дод:

– Киштзорњои Боѓи Афзал, Тезгузар, дењаи Ќараяѓоч бо киштзорњояшон,
тарафи шимолии Дењнави Абдуллољон, Муњаммад Боќї ва як ќисми Кочихў-
рон тамоман дар зери рег мондаанд. Мегўянд, ки њуљуми рег то дењаи Сайидато
ва ќўрѓони Вардонзе расидааст.

– Акнун рўд нест ва рўдро тамоман рег гирифт. Аз љоњое, ки аз њуљуми рег
берун мондаанд, њам умеди бењбудї нест, њозир гуфтан мумкин аст, ки тумани
Шофирком як биёбони беобу алаф гардид, – гуфт падарам ва мо ба хона даро-
мадем.

Модарам, баъд аз рафти кори бобомро пурсида аз падарам љавоби дарко-
риро гирифтан, ба ў гуфт:

– Шумо имрўз ба кори падарам рафта аз кори худатон мондед ва њол он ки
чархи дар даст доштаатонро зудтар тамом кардан даркор, – мегуфтед.

Падарам ба ин сухани модарам сарашро пасу пеш љунбонда нимхандае кард
ва баъд аз он дар њолате, ки бар рўй ва чашмонаш асари андўњ зиёдтар гардид,
гуфт:

– Ба ман ин чархро осиёбони осиёи лаби рўд супориш карда буд ва 20 танга

пешакї ба ман дода, хоњиш карда буд, ки дар як њафта тайёр карда дињам. Рўзи
ваъда фардост. Аммо њозир ба чарх њељ эњтиёљ намонд, чунки осиё бо љўяш нест
шуд. Њозир ман дар ѓами онам, ки аз куљо пул ёфта пули осиёбонро мегардонда
бошам, – гуфт ва ба модарам чой фармуда, худ ба шунидани дарси акаам маш-
ѓул гардид.

ДАР СОКТАРЕ

Ман дар ин љо, пеш аз он ки дар Соктаре чї навъ рўз гузаронидани худро
наќл намоям, бояд њавлии дар дењаи Соктаре доштаи худамонро тасвир кунам.

Њавлии мо дар Соктаре дар тарафи шимоли масљиди ин дења воќеъ шуда
буд. Аз тарафи ѓарби масљид бо тангкўчае, ки аз кўчаи калони дења људо мегар-
дид, ба он рафта мешуд. Тарафи шарќи ин тангкўчаро мактаб, масљид ва чор-
боѓи вай ва тарафи ѓарбиашро як њавлии калон, ки даромадаш аз кўчаи калон
буд, ињота мекард.

Дар охири ин тангкўча ба тарафи ѓарб дар як гардишгоњ якчанд њавлї бо-
шад њам, дарвозаи њавлии мо рост ба тангкўча нигоњ карда меистод. Аммо он
њавлї махсуси хонадони мо набуда, дар як доираи васеъ њамаи хешутаборон
љойгир шуда буданд ва њар кадом ќисме аз ин доираро соњибї менамуданд.

Бари ин њавлї аз ѓарб ба шарќ тахминан 150 метр буда, дарозиаш аз љануб
ба шарќ тахминан дусад метр меомад. Ин масоња ба чор ќисм таќсим ёфта, ќисми
якум, ки ба даромади дарвоза рост меомад, аз они мо буда, се ќисми дигараш,
ки дар тарафи шарќи мо буд, ба амак ва амакбачањои падарам тааллуќ дошт.

Ин њавлї, ё ин ки њавлињо аз тарафи љануб бо як деворчаи якунимпосхагї аз
чорбоѓи масљид људо шуда, аз тарафи шарќ ва ѓарб бо деворњои њамсоя ињота
ёфта буд, тарафи шимолаш бо деворњои дупохсагї аз ёбон људо мешуд ва дар
пеши њар ќисми ин њавлињо ба тарафи ёбон роњи баромад њам буд.

Дар ваќтњое, ки ман аввалин бор ба ёд гирифтаам, дар њавлии даруни мо як
хонаи чўбкории кўњна барои нишаст ва як хоначаи хишти хом барои дукони
бофандагї буд.

Аз тарафи шарќ њамсояи бевоситаи мо амаки падарам буда, дар ваќтњое, ки
ман дар ёд дорам, ўро «90 сол умр дорад» мегуфтанд. Ў дар њавлии дарун як
хонаи фарсуда дошт, ки дар вай зани писараш менишаст ва дар њавлии берун як
мењмонхонаи чоркунљаи миёнсутундори масљидшакл дошт, ки дар вай худаш
истиќомат мекард.

Ин куњансол, ки Абдуллохоља ном дошт, дар ваќтњои аввал дурудгар буда,
камтар замин њам доштааст. Аммо писараш ноќобил ва сарсаригард шуда, на
дар замин ва на дар дурудгарї кор накардааст. Ваќте ки  худи ў пир шуда аз кор
баромадааст, падар ва писар заминро фурўхта хўрдаанд. Дар ваќтњое, ки ман ёд
дорам, ин бечора њељ даромад надошт ва таоми ўро хешони дигар медоданд. Ў
дар мењмонхона менишаст ва ба касе чизе намегуфт, бар рўи суффа фаќат барои
ќазои њољат ва тањорат мебаромад.

Аммо писараш дењ ба дењ мегашт. Ў хату савод дошт. Мегуфтанд, ки ў дуо-
хонї карда мегардад. Маълум буд, ки ў дар ин кори бемењнат њам сиёдуќ буда,
кораш пеш намерафт. Дар њар 15 – 20 рўз як бор ба хонааш меомад, аммо хўрок-

ворие, ки дар њар омадан меовард, ба занаш ва хоњарзодаи худаш, ки бо занаш
меистод, намерасид ва ба падараш чизе намедод, падарам ўро «фосиќи мањрум»
номида буд.

Номи ин одам Иброњимхоља буд. Боре падарам ўро барои ба падараш ни-
гоњубин накарданаш бисёр таъна ва туфу лаънат кард ва дар охири суханаш ба
ў гуфт:

– Агар Иброњим пайѓамбар барои ризои Худо писарашро ќурбон карда бо-
шад, ту барои танбалиат падаратро ќурбон кардї. Њайф ба ту ва лаънати олам
ба ту!

Аммо ў дар љавоби ин њама суханњои талх зањрхандае кард ва харашро са-
вор шуда ба сарсаригардиаш баромада рафт.

Дар тарафи шарќи амаки падарам як кампир буд, ки ўро «Тўтапошшо» ме-
гуфтанд. Номи аслии ўро ман намедонам ва њар кас, ки ин унвони пуртантанаро
мешунид, гумон мекард, ки он зан бояд як зани соњибњашамат буда, куртањои
шоњиро болои њам пўшида, бар болои чандин ќабат кўрпача нишаста, хизмат-
горонро кор мефармуда бошад. Аммо дар њаќиќат ин тавр набуд. Дар тани ў як
курта-лозимии њазорямоќ буда, аз асбоби хона танњо як пўстаки кўњнаи паш-
маш рехта, як намадчаи дарида, як кўрпа ва чанд лўла-болиши чаѓбуташ намо-
ёншуда дошт.

Умри ўро аз њаштод боло мегуфтанд, ќадаш чунон хам шуда буд, ки агар
менишаст, сари синааш бар рўи зонуяш ќариб мерасид, роњ рафтан ва нишастан
барои ў душвор буд.  Бинобар ин ў њамеша рўйнокї мехобид, чунонки дар зери
сараш болишњоро баланд мегузошт, инчунин дар зери ронњояш њам болишњои
баланд менињод ва ба ин тарз мувозанаи ќомати хамгаштаи худро дар ваќти
хобидан нигоњ медошт.

Ин зани Абдулќуддусхоља ном амаки падарам буд, ки ў кайњо мурда рафта
будааст. Ин зан Шарофхоља ном писар дошт, ки вай њам коргурез буд. Баъд аз
мурдани падараш замини ба мерос мондаро фурўхта хўрдааст, пас аз он ба та-
рафњои Ќаршї рафтааст, ки дар он љо њам хешовандони мо будаанд. Маълум
мешуд, ки Шарофхоља дар Ќаршї њам ѓайр аз сарсаригардї кори дигаре на-
доштааст, дар њар сол як бор барои дидани модараш меомад ва чизе, ки мео-
вард, дар рўзњои худаш дар ин љо будан, ки аз 15-20 рўз зиёд набуд, тамом ме-
шуд. Баъд аз баромада рафтани ў нафаќаи Тўтапошшоро хешон ва њамсоягон
медоданд.

Дар ќисми охирини ин  њавлї дар тарафи шарќ писари амаки падарам зин-
дагонї мекард. Дар ваќтњое, ки ман ёд дорам, ў тахминан 50-сола буда, устои
дурудгари бисёр њунарманд буд. Мегуфтанд, ки дар њунари чўбтарошї ва кан-
дакорї дар Бухоро њам монандаш кам ёфт мешуд. Номи ў Њидоятхоља бошад
њам, ба сабаби устои њунарманд буданаш, мардум ўро Устохоља мегуфтанд. Ў
соњиби хату савод буд ва ба мардум забони хуш ва муомилаи нек дошт.

Ў ду писар дошт, ки аз зани собиќаш таваллуд ёфта буданд, писари кало-
наш Сайидакбар ном дошта, бо акаи ман њамсол ва дар пеши хатиби дења дарс
мехонд, писари дуюмаш Икромхоља ном дошта, кўрсавод буд ва ба кор њои па-
дараш ёрї медод.

Устохоља баъд аз мурдани зани аввалинаш зани дуюм гирифта буд, ки аз ин
ду духтар дошт. Духтарњояш хурдсол буданд, занаш љавон ва аз хољагони хат-
чагї12 буда, хеле калонгир буд, ѓайр аз пухтупаз ба дигар кор даст намезад. Зар-
долуњо рехта нобуд шуда мерафтанд, аммо ў ѓундошта намехушконид.

Устохоља њарчанд њунарманд бошад ва аз кори касон кам фориѓ шавад њам,
рўзгораш аз рўзгори мо бењтар набуд, бо вуљуди ин ба Абдуллохоља ва   Тўта-
пошшо ёриро дареѓ намедошт.

*  *  *

Дар соле, ки рўди Шофиркомро рег пахш карда дењаи Мањаллаи Болоро
беоб мононд, падарам моро аз њарсола пештар ба Соктаре кўчонид, дар солњои
пеш мо дар ваќти тутпазї аз Мањаллаи Боло мекўчида бошем, он сол тутњо  њанўз
ѓўра набаста кўчидем.

Дар Соктаре акаам бо Сайидакбархоља ба пеши хатиби дења дарс сар кард,
ман бо бачагони њамсоли худ дар ин дењаи сероб ба љўйчабозї даромадам. Па-
дарам дар ин фикр афтод, ки зимистони он сол њам моро ба Мањаллаи Боло
набарад, чунки дар он љо оби нўшокиро њам ёфтан душвор ва аз чоњи дења ка-
шидан ва ба хона кашондан даркор буд.

Бинобар ин падарам хонаи нишасти фарсурдаро вайрон карда, аз сари нав
як хонаи мадондор, як айвонча барои ошпазї, як оѓил ва як коњхонаи похсагї
сохт. Дар ин бинокорињо ба падарам Устохоља ёрї дод. Дар лойкорињои имо-
рат Икромхоља ва акаам њам ба ќадри ќувваташон ёрмандї карданд, аммо Са-
йидакбар бо вуљуди таклифи падараш ёрї надод, «ман хушхат шудан мехоњам,
агар ба лой ва хишт даст расонам, дастам аз ќалам дур мешавад» – гуфт.

Он сол бештарин машѓулоти ман, Њомидхоља – хоњарзодаи Иброњимхоља
ва духтарони Устохоља бо Тўтапошшо шуд, ў  ба мо њикояњои ѓалатї ва шугњо –
афсонањои аљиб наќл мекард. Ў ќиссањои Рустам, Исфандиёр, Сиёвуш ва Абў-
муслимро аз ёд медонист ва такрор ба такрор ба мо аз он афсонањо наќл мекард.
Њар кадоми мо ба ў нон, ѓўлунг ва ягон чизи дигари хўрданї бурда ўро ба гап
медаровардем. Ў, дар њолате ки рўйнокї сару поњояшро бар рўи болишњо ба-
ланд карда мехобид, ба мо њикоя мегуфт.

Ў боре ба мо дар бораи як ятими доно ва бойи фиребгари нодон њикояте
кард, ки њанўз аз ёдам набаромадааст.

ЯТИМИ ДОНО ВА БОЙИ ФИРЕБГАРИ НОДОН

Назар ба ќавли Тўтапошшо, будааст-набудааст як бойи фиребгар будааст.
Ў њамеша ятимон ва хизматгорони худро муфт кор мефармудааст, њар ваќт ки
онњо њаќ талаб кунанд, ягон тўњмат ёфта онњоро ќарздор мекардааст ва то адо
кардани он ќарзи тўњматї онњо аз дасти вай халос шуда наметавонистаанд. Агар
хизматгоре он ќарзи нокардаашро адо кунад, боз ягон тўњмати дигар ёфта ду-
бора ўро ќарздор мекардааст. Њамин тариќа шуда хизматгорони ў аз дасти ў то
мурданашон халос шуда наметавонистаанд.

Охир кори он бой ба дараљае расидааст, ки касе хизматгорї ва ятимии ўро
ќабул намекардагї шудааст, њар касеро, ки ба хизмати худ таклиф кунад, «ту

фиребгар, ту тўњматчї» – гуфта таклифи  ўро рад мекардааст. Њарчанд ваъдањои
хуб дињад њам, касе гапњои ўро бовар намекардааст.

Охир хизматгорони кўњнааш њамагї мурда рафтаанд ва ў тамоман бехиз-
матгор ва бедастёр мондааст. Як рўз камбаѓалони дењаро дар пеши масљид ѓун
карда, дар пеши имом аз занталоќї ќасам хўрдааст, ки агар касе хизмати ўро
ќабул кунад, њаќ медињад ва тўњмат намекунад.

Аммо камбаѓалон ин гапи ўро њам  бовар накардаанд, «худат чї, ки ќасамат
бошад» – гуфтаанд.

Баъд аз он бой фикр карда-фикр карда як роњи фиреби дигарро ёфтааст: дар
он дења як  писарбачаи бепадару модари хурдсол будааст. Ўро «писарам, ба
хонаи ман биё, ман ба ту гапи зарур дорам» – гуфта ба хонааш овардааст ва дар
он љо ба ў гуфтааст:

– Писарам, ту падар надорї ва ман писар надорам. Агар ту ба хонаи ман
омада дастёрї кунї, ман туро ба фарзандї ќабул мекунам ва духтарамро, ки
ягона фарзанди ман буда, њозир 5-сола аст, баъд аз ќадрас шуданаш ба ту меди-
њам, туро хонадомод мекунам. Баъд аз сари ман њамаи молу мулки ман њам аз
они ту мешавад.

Бой баъд аз гуфтани ин гапњо духтарашро оварда ба он ятим нишон до-
дааст.

– Ана њамин духтараки азизи дўстрўяки ман оќибат зани ту мешавад, – гуф-
тааст.

Писарчаи бепадару модар ин таклифи бойро ќабул кардааст ва њамон рўз
ба дастёрии бой даромадааст.

Рўзњо, њафтањо, моњњо ва солњо гузаштан гирифтаанд, ятим ба бой аз тањти
дил фарзандвор хизмат кардан гирифтааст, нафъи бойро нафъи худ, зарари бой-
ро зарари худ донистааст, «ман ки домоди ў мешавам, њамаи чизњои ў аз они
ман мешавад» – гуфтааст.

Ба духтари хурдсоли бой њам њар гуна бозичањо сохта дода, гапњои ширини
ѓалатї ёфта гуфта, ўро дўстдорї карда њамеша ваќти ўро хуш мекардааст.

Духтарак њам ба ин љавони хушзабони мењрубони хушмуомила муњаббати
покдилона монда аз вай људо шудан ва як нафас бе ў монданро намехостааст.

Ваќте ки духтар ќадрас шудааст, ваъдаи падарашро дар бораи хонадомод
кардани ятимча ба хотир оварда, он ваќт ба ў монанди шавњари оянда ва ра-
фиќи умри худ нигоњ карда муњаббаташ нисбат ба ў боз њам зиёдтар шудааст: ба
корњои дастёрии ў ёрї дода, кўшиш мекардааст, ки бори хизматгории ў сабук-
тар шавад ва аз он пеш ба ў «ака» гуфта хитоб мекарда бошад, кам-кам «акаљон-
акаљон» мегуфтагї шудааст.

Ятим њам ўро аз аввала зиёдтар дўст дошта, соате бошад њам, аз ў дур шу-
дан ба худаш бисёр душворї мекардагї шудааст, њар ваќт, ки аз хона ба кори
ёбон мебаромадааст, гўё ки ягон чизи бисёр азизи ќиматбањояш дар хона монда
бошад, лањза ба лањза рўи худро ба ќафо гардонда ба тарафи њавлии бой бо
дилкашолї нигоњ мекардааст. Хизмати бойро бошад, аз пештара њам хубтар,
бисёртар мекардааст, ки ў дилаш гарм шуда, зудтар тўй карда ду дилдодаро ба
муродашон расонад.

Бой њам ба ў муомилањои хуб мекардааст. Масалан, дар ваќти кор фарму-
дан ба ў намегуфтааст, ки «ѓўзаро хишова кун», ё ин ки «гандумро дарав», бал-
ки мегуфтааст, ки «ѓўзаатро хишова кун, гандуматро дарав».

Аммо духтар бетоќат шудан гирифтааст ва охир ба ятим гуфтааст, ки ба
воситаи ягон кас зудтар тўй карданро аз падарам талаб кунад.

Ятим ин таклифи духтарро ќабул накардааст:
– Аз ѓайри талаби ман худаш тўй кунад, бењтар, – гуфтааст.
Ваќте ки духтар 17-сола шудааст, аз њар тараф ба ў духтарбинњо ва хостгор-

њо омадан гирифтаанд. Духтар аз паси дар ба онњо чї навъ муомила кардани
модарашро шунида ва фањмида меистодааст: модари духтар талаби њељ кадоми
он хостгорњоро рад намекардааст ва ба онњо «духтарам номзад дорад ва сараш
бастагист» намегуфтааст, балки зимнан дар болои харољоти тўй гап зада ба дух-
тараш бањои баланд мемондааст ва чунончи:

– Агар насибаву таќдир рафта бошад, мо аз шумо бењтар ќудо ёфта намета-
вонем, лекин дадеш мегўянд, ки «ман дар ин вилоят аз чорта якта шуда омада-
ам, тўйи мардумро бисёр хўрдаам, барои тўйи духтари ман дањ ман биринљ бо
асбобаш лозим мешавад. Албатта, либос ва наќдинаи тўй њам мувофиќи духта-
рашон шуданашро талаб мекунанд, агар насиба рафта бошаду ќудошаванда
њамин чизњоро тайёр карда тавонад, мо як духтар не, сад духтар дошта бошем
њам, медињем».

Духтар аз ин гапњо пай бурдааст, ки њељ гоњ падару модараш ўро ба ятим
нахоњанд дод, онњо дар љустуљўи ягон домоди хушпул мебошанд, ки ўро бо бањои
тамом ба вай фурўшанд. Бинобар ин ятимро дида воќеаи хостгорон ва љавоби
модарашро њикоя карда:

– Ту зудтар ба воситаи ягон кас маро аз падарам талаб кун, агар ту талаб
накунї ё падарам маро ба ягон каси дигар дињад, дониста мон, ки ман худамро
мекушам, – гуфтааст.

– Худо накарда агар падарат туро ба ман надињад ё ба ягон каси дигар до-
данро хоњад, аввал ман худамро мекушам, гўён ятим рост ба пеши имоми дења
рафта муддаои худ ва ваъдаи бойро ба вай фањмонда, аз ў хоњиш кардааст, ки
дар байни ў ва бой миёнаравї кунад.

Имом хоњиши ятимро ќабул карда, талаби ўро ба бой расондааст. Бой дар
љавоби ин талаб баъд аз хандидан ба имом гуфтааст:

– Љавоби ятимро ба худи ман њавола кунед, агар ў аз шумо: «бой ба талаби
ман чї гуфтанд?» – гуфта пурсад, «худашон ба ту гап мезананд» – гўед.

Њамон дам бой ба пеши ятим омада ба ў хандакунон гуфтааст:
– Писарам, ту дилтангї накун ва њар касро дар миёна наандоз, ман пасу

пеши худро дида асбоби  тўйро тайёр кунам, амри хайри шумоёнро пеш меги-
рам. Ту аз омада рафтани хостгорњо бадгумон нашав. Ба хушбахтии ту бахши-
даат (духтар) баднамо нест, бинобар ин ба ў толиб бисёр аст. Мо ягон касро
ранљондан намехоњем, бинобар ин ба хостгорњо «равед, мо ба шумо духтар на-
медињем» намегўем, лекин чунонки «мањри духтари надоданї вазнин аст» гуф-
таанд, ба ў бањои баланд мемонем. Ба њамин восита њар гуна хостгорро, бе он ки
ўро ранљонем, аз дари худ меронем.

Ятим, чунонки худ ба ин гапњои бой бовар кардааст, духтарро њам бовар
кунонда, ўро оромонидааст ва худ аз пештара њам бештар ва бењтар хизмат кар-
да гаштан гирифтааст.

Як рўз дар пеши дарвозаи бой як ќатор шутур пайдо шудааст, љулу љаѓозњои
он шутурњо њама аз ќолинњои нав буда, ба гардан, ба дум ва ба зонуњои онњо
зангўлањои нуќракўб овехта будаанд. Бар болои чанд шутур љуволњои биринљ,
бар чанд шутур љуволњои орд, бар чанд шутур ќанду наботу шакару њалво, бар
чанд шутур пўшокворињои атласу адрасу шоњиву бахмалу кимхобу зарбафт бор
карда шуда будаанд. Шутурњоро ба пеши дарвозаи бой чўконда борњоро фуро-
варда ба хонаи ў даровардан гирифтаанд.

Њама фањмидааст, ки бой духтарашро ба як бой номзад карда будааст ва ин
чизњо сартўй будааст, ки дар њамон наздикињо тўйи фотиња медодаанд. Ятим,
ки ин њолро дида чашмонаш сиёњ рафта сараш гаштан гирифтааст, гўё осмон ба
сари ў фурў омада, монанди санги осиё гардида танашро гандумвор орд мекар-
да бошад, тамоми баданаш ба ларзиш даромадааст.

Ятим аввал худро  куштан хостааст, аммо боз дар дили худ фикр кардааст,
ки «худкушї њар ваќт мумкин аст, бояд то љон дар рамаќ дорам, барои халосии
худ ва духтар кўшиш кунам. Агар ба ин кор комёб нашавам, дар он ваќт худро
хоњам кушт».

Ятим ба њамин мулоњиза дар ваќте, ки њама ба тўйфурорї ва дидани либос-
ворињои арўсу домод машѓул будаанд, ў ба њавлии дарун даромада духтарро
дида ўро имо карда ба як гўшае бурдааст.

Духтар ба ятим рў ба рў шудан замон гиря карда сар додааст ва аз таги
куртааш як ханљарро бароварда нишон дода:

– Ман фурсат мељўям, ки синаи худро чок карда худро кушам, – гуфтааст.
– Ман њам дар њамин фикр будам, – гуфтааст ятим, – лекин тадбире ба хоти-

рам омад, ки бо вай худро ва туро халос мекунам…
Духтар бо шунидани ин гап дастони худро ба гардани ятим партофта на-

хустин бор ўро бўсида, гуфтааст:
– Зудтар тадбиратро гўй, ки метарсам аз хурсандї шодимарг шуда роњи ха-

лосиро нашунида монам.
– Њозир сабр кун, ба падару модар ва ба дигарон худро чунон нишон дењ, ки

ту ба ин тўй, гўё, розї ва хурсанд мебошї. Аммо њамеша ба гурехтан тайёр бош.
Њар ваќт ки фурсат ёфт шуд, ман пинњонї омада туро гирифта мегурезам,
– гуфтааст ятим  ва илова намудааст: – Аммо ман дар ин тўй, ки дар њаќиќат
мотами ману туст, дар ин љо истода наметавонам ва ба љое рафта пинњон шуда
ба пайи кор меафтам. Лекин баъд аз тўй як бор ба падарат  вохўрда аз вай њаќи
хизмати 12-солаамро талаб мекунам. Азбаски ў аз занталоќї ќасам хўрдааст,
бояд њаќи  маро дињад. Инро њам аз барои њамин талаб мекунам, ки баъд аз
гурехта рафтанамон то ягон кор ёфтан ба мо пул даркор мешавад.

Аз њамон дам сар карда ятим аз он дења ѓоиб шудааст ва баъд аз ягон њафта
гузаштан аз тўй ятим ба дења омадааст, ки бой дар пеши масљид бо имом ва
калоншавандагони дења нишаста будааст.

Ятим ба бой нигоњ карда:

– Амаки бой, нону намакатонро бисёр хўрдам, хизмататонро кам кардам,
акнун аз ман розї шавед. Агар њаќи  маро медодед, инро дар бораи худ охирин
некии шумо дониста, аз шумо бисёр миннатдор мешудам, – гуфтааст.

– Чї њаќ? – бой оташинона пурсидааст.
– Њаќи  хизмати 12-солаам, он њаќќе, ки шумо дар пеши домулло бобом аз

занталоќї ќасам хўрда будед, ки хоњед дод.
Чашмони бой калон кушода шуда аз шасташ фуромадааст.
– Њаќ талаб кунї, њаќ медињам, – гуфтааст мулоимона, – Пагоњонї ба нияти

ба осиё бурдан аз анбор ним љувол гандум бароварда монда будам, ба дари
анбор истодааст. Ана њамон гандумро гирифта бар.

– Магар њаќи 12-сола хизмати ман ним љувол гандум мешавад? Шумо бо ин
кор мехоњед, ки зани њалоли худро ба худ њаром гардонед?

Бой бо шунидани ин суханони ятим дар пеши мардум аз беномусии «занта-
лоќї» тарсида, саросема шуда бо назари мададталабї ба имом нигоњ кардааст,
ки ў шоњиди ќасами худаш буд.

Имом њам ба зудї ба ёрии бой расида аз ятим пурсидааст:
– Ваќте ки бой туро ба дастёрии худ гирифта буданд, ба ту њар сол чї ќадар

ваъда карда буданд?
– Њељ ваъда накарда буданд, фаќат туро домод мекунам гуфта буданд.
– Домодкунї њаќ намешавад. Њар сол музди хизмат аз мол ё пул чї ваъда

карда буданд?
– Њељ чиз ваъда накардаанд.
– Бисёр хуб, – гуфтааст имом, – ин тавр бошад, њар чизе, ки бой муносиб

бинанд, њамон њаќи  хизмати ту мешавад. Њоло, ки ним љувол гандум додан
мехоњанд, хурсанд шуда гирифтан гир. Агар як коса гандум медоданд њам, ту ба
зиёда талаб кардан њаќ надоштї ва ќасами ин кас бо њамон ба љояш меомад. Аз
рўи шариат, модом ки ба ту њаќ доданд ва бемузд кор нафармуданд, занашон
талоќ намешавад.

Ятим бо шунидани ин њилањои шаръии имом аввал оташин шуда бошад
њам, фикре ба хотираш расида худашро ором додааст ва ба бой нигоњ карда:

– Хуб, њар чизе, ки шумо муносиб бинед, ман розї, лекин агар ман гандумро
бурдан хоњам, бибибой надињанд, чї кор кунам?

– Агар ба гапи ту бовар накунад, ба вай гўй аз дарвоза баромада ба ман
нигоњ кунад, ман «дода фиристон» гуфта ишорат мекунам.

Ятим давон-давон ба њавлии бой омада аспро зин пахш кардан гирифта, ба
бибибой гуфтааст.

– Амаки бой «гандумро осиё бар, хоњаратро њам њамроњ бар, ки пеш аз тўй
шуда рафтанаш осиёро тамошо карда монад» – гуфтанд, ба хоњарам гўед, ки
тайёр шуда барояд.

– Дурўѓ мегўї, – гуфтааст бибибой, – духтари ќадраси нав фотиња шудагиро
њељ гоњ ба ту њамроњ карда намефиристонанд.

– Агар бовар накунед, бароед, дар таги дарвоза аз худашон пурсед, – гуфта-
аст ятим.

Бибибой љомачаро ба сараш гирифта њамроњи ятим аз дарвоза баромада-

аст. Аз пеши дарвозаи бой одамони дар пеши масљид гап зада нишастагї мена-
мудаанд. Ятим бо дасташ ишорат карда бо овози баланд ба бой гуфтааст.

– Ин кас гапи маро бовар накарданд. Ба ман намедињанд.
Бой њам дасташро баланд карда ишорат намуда, бо овози баланд ба занаш:
– Майлаш, мон, гирифта барад, – гуфтааст.
Ятим тозон-тозон ба њавлї даромада, љуволи гандумро ба асп бор карда

худ савор шудааст ва духтар, ки њамеша тайёр шуда нишаста мунтазири фурсат
будааст, ба пушти ў ба асп савор шудааст.

Ятим аз дарвоза баромада аспро ба тарафи дигари дења, ки дар муќобили
тарафи масљид будааст, давонда рафтааст ва то хабардор шуда аз дунбол асп
давондани бой, ятим бо духтар аз назарњо ѓоиб шуда рафтаанд ва ба як вилояти
дурдаст рафта њар ду бо хурсандї зиндагонї карда ба муроду маќсадашон раси-
даанд.

*  *  *
Тўтапошшо ин њикояро бо образњои бисёр равшан ва бо тасвирњои содаи

халќї баѓоят дилчасп наќл карда буд, бо вуљуди хурдсолї ман ва дигар шуна-
вандагон бо шунидани ин воќеа ба њаяљон омада будем. Њайфо, ки ман таъбир
ва тасвирњои он кампирро аз ёд баровардаам ва дар ин ваќт, ки аз замони шуни-
данам ин њикояро шасту чанд сол гузаштааст, маљбур шудам, ки бо забони худ
нависам, лекин ба ќадри имкон кўшиш намудам, ки умуман сода шавад. Дар
њар њол ман он кампири 80-солаи бесаводро дар њикоябандии воќеањо устоди
аввалини худ медонам ва ўро њар ваќт ба некї ёд мекунам.

Тўтапошшо дар њикоянаќлкунї умуман бисёр њунарманд буд. Як бегоњї, ки
њанўз шаб торик нашуда буд, модарам ба ман як коса ширбиринљ дод, ки ба
кампир бурда дињам. Ошро бурда додам, кампир ба ман гуфт:

– Андак нишин, ман ошро хўрда косаро медињам, гирифта мебарї ва мода-
рат дар ќатори дегу табаќ инро њам шуста мемонад.

Ман нишастам. Дар њамон ваќт писари Устохоља – Икромхоља омад ва дар
пањлуи ман нишаста аз кампир талаб кард, ки ягон њикоя гўяд. Кампир гуфт:

– Ман ин шаб ба њикоягўї њавсала надорам, худамро бисёр суст мебинам, аз
гушнагї хобам набурда истода буд, ошро ки хўрдам, мехобам.

Икромхоља бачаи як дараља даѓал буд, хусусан ба кампир хеле њазлњои азоб-
дињанда мекард:

– Агар њикоя намегуфта бошед, ман шуморо ба ош хўрдан намемонам, –
гуфт ва косаи ошро аз пеши кампир  гирифта гурехта дуртар рафта истод.

Кампир маљбур шуд, ки ягон њикоя гўяд ва ваъда дода ошро аз дасти Ик-
ромхоља гирифта хўрд ва ба њикоягўї сар кард.

ЊАР КОР ЯК ВАЌТ ДОРАД

Назар ба ќавли Тўтапошшо, будаааст, набудааст як муллои ќашшоќ буда-
аст. Ў дар як њуљраи яке аз мадрасањо истиќомат доштааст. Ў як ошно дошта-
аст, ки њамеша ўро зиёфат мекардааст. Ин муллои ќашшоќ њамеша орзу мекар-
дааст, ки ягон чиз ёфта њељ набошад, ягон бор он ошнояшро зиёфат кунад.

Рўзе як кабўтари (кафтари) ёбої нохост парвоз карда омада ба њуљрааш да-

ромада мондааст. Мулло бо чобукї аз љояш хеста давида рафта дари њуљраро
бастааст ва кабўтари дар  даруни њуљра мондаро дошта, вайро кушта ва пар
канда дарунашро тоза кардааст. Баъд аз он ба њамсояњуљрааш рафта, воќеаро
ба ў њикоя кардааст ва аз вай як чумча равѓан талабидааст, ки он кабўтарро
бирён карда ошнояшро зиёфат кунад.

Њамсояаш равѓан додааст. Мулло кабўтарро дар он равѓан бирён карда,
дегро пўшонда монда, ба овардани ошнояш рафтааст.

Ваќте ки мулло аз њуљра баромада рафтааст, њамсояаш як кабўтари зиндаро
дошта оварда кабоби тайёрро аз деги мулло кашида гирифта ва кабўтари зин-
даро ба љои вай андохта, боз монанди аввала пўшонда мондааст.

Мулло баъд аз  фурсате мењмони худро оварда ба пешгоњи њуљрааш шинон-
дааст, дастонашро шуста, остинњояшро то оринљ барзадааст, табаќро шуста дар
пеши оташдон бар рўи сандалича нињодааст ва кафгирро ба дасти росташ ги-
рифта бо дасти чапаш њамин ки сарпўши дегро бардоштааст, кабўтар аз даруни
дег парида баромада парвозкунон ва муаллаќзанон аз даруни њуљра берун шуда
ба њаво рафтааст. Мулло бо дидани ин њодисаи ногањонї, ки њамаи орзуњои ўро
барбод дода буд, ќариб аз њуш рафтааст: кафгир аз дасташ ба замин афтодаасту
ду дасташ ба њаво баланд шудааст ва ў ба осмон нигоњ карда гуфтааст:

– «Худоё, худовандо, зинда гардонидани баъд аз миронидан њаќ аст ва рост
аст, лекин љой дорад-дия. На ин ки ту бо зинда кардани кабўтари кушта ва бир-
ён кардашуда маро дар пеши мењмон шарманда ва аз таоми болаззат мањрум
кунї».

Кампир баъд аз тамом кардани њикояи худ ба Икромхоља гуфт:
– Писарам, мисли гуфтаи њамон мулло њикоягўї њам ваќт дорад-дия, на ин

ки ту дар ваќти бемориам маро њикоя гўёнда азоб дињї.

 ______

Њикояњои аз Тўтапошшо шунидаам бисёранд; мумкин аст, ки баъзе аз онњо-
ро дар рафти тањрири ёддоштњои худ, дар мавридњои муносиб наќл намоям.
Дар ин љо њаминро ќайд карданам даркор аст, ки кампири 80-солаи умрашро
дар сахтї гузаронида бо гуфтани як-ду њикоя ё шуг – афсона монда мешуд, ле-
кин бачагон ўро танг мекарданд, ки боз гўяд. Хусусан Икромхоља барои бисёр-
тар њикоя гўёндан ўро азоб медод. Баъзан болишњои зери сар ва зери пои ўро
гирифта мегурехт, ки дар он ваќт кампир ба дарди миёни сахт гирифтор мешуд.

Дар ин гуна мавридњо кампир барои халос кардани худ аз дасти он бачаго-
ни шум њикояњои деву аљинаро сар мекард, ки бо шунидани он гуна њикояњо
бачагон тарсида аз пеши ў мегурехтанд ва ў њам бо осудагї ба осмон нигоњ кар-
да дуќат чаппа, яъне сар ва поњояшро бар рўи болишњо баланд карда мехобид.

Хусусан њикояи «Деви њафтсар»-и ў бисёр воњимаангез буд, њарчанд он деви
баттоли бадкирдори бачадуздак дар охир дар «Кўњи Ќоф» дар дасти Рустами
Достон кушта мешуд, аммо аввалњои њикоя бисёр тарсовар буд. Аз бачагон тан-
њо ман будам, ки њикояи «Деви њафтсар»-ро то охираш шунидаам (ман дар рўзњои
Љанги Бузурги Ватанї Гитлер ва фашистони немисро ба њамин деви њафтсар
монанд намуда, онњоро дар дасти Рустами Достони замонї – Армияи Сурх ку-

шонда будам, ки он дар ваќташ дар газетањои «Тољикистони Сурх», дар «Ком-
мунисти Тољикистон», њам дар газетаи «Ленин Йўлї» нашр шуда буд).

Аз калонњо зани Иброњимхоља, ки Султонпошшо ном дошт, ба шунидани
њикояњои деву парї бисёр шавќманд буд, хонаи ў бо хонаи Тўтапошшо девор ба
девор ва суффааш ба суффаи вай пайваста буд. Дар шабњои тобистон њар дуи
инњо дар суффањои худ мехобиданд. Султонпошшо ба шунидани њикояњои одї
майл надошт, њар ваќт дид, ки Тўтапошшо њикояи деву аљинаро сар мекунад, ў
аз љояш хеста омада ба пеши кампир менишаст ва ўро ба гуфтани њикояњои дев
ташвиќ мекард.

Султонпошшо њикояњои ба деву аљина оидро, ки аз Тўтапошшо мешунид,
ба онњо аз худ чанд чизи дигар баста ба бачагон ва ба занон наќл мекард.

Назар ба ќавли Султонпошшо, вай њар гуна деву парињоро ва аз ин љумла
деви њафтсарро дидааст. Ў мегуфт, ки дар пушти мењмонхонаи амакбобо (ў па-
даршўяшро, яъне Абдуллохољаи 90-соларо амакбобо мегуфт) деви њафтсар њаст,
аввал вай ба сурати гурба менамояд, баъд аз он ба сурати саг, гург, хар ва мо-
нанди инњо медарояд, дар охир ба шакли одами сиёњи баднамо бадал гардида,
дар худ њафт сар пайдо мекунад ва ба осмон нигоњ карда дароз шуда рафтан
мегирад, ба њаде ки рафта-рафта сараш ба осмон мерасад. Агар њамон ваќт ба
назараш ягон одам – хусусан бача намояд, ба дасташ гирифта ба осмон расонда
молиш дода-молиш дода, ба офтоб бирён намуда майда-майда карда мехўрад.
Ман аз вай пурсидам:

– Шумо, ки вайро дидед, магар ў шуморо надидааст, ки гирифта нахўрда-
аст?

Ў гуфт:
– Амакмуллот  (шавњарашро мегўяд, ки Иброњимхоља ном дошта, чунонки

дар боло ќайд шуд, дуохони нобарор буд) ба ман «исми аъзам»-ро ёд додаанд.
Њар ваќт ман деви њафтсарро дидам, «исми аъзам»-ро мехонам ва ў ба ман за-
рар расонида наметавонад.

Боз илова мекард:
– Њикояњои дев ва аљинаро дар ягон љой наќл накунї, ки даррав ба ту зарар

мерасад. Ман ва Тўтапошшо, ки аз деву аљина наметарсем, мо «исми аъзам»-ро
медонем, вай ба мо зарар намерасонад.

Ман аз њамон ваќт сар карда бисёр тарсончак шудам, шаб ки торик шуд,
њар чизе, ки ба назарам намояд, «дев» ё «аљина» гумон карда дар ларза меафто-
дам, азбаски Султонпошшо маро аз наќл кардани њикояњои деву аљина тарсон-
да буд, ба пеши падару модари худ њам аз он воќеањо лаб намекушодам13.

«ДЕВ» ВА «АЖДАЊО»

Умуман дар Соктаре, ки дењаи «девбандон» ва дуохонон буд, афсонањои
дев, љин ва аждањо бисёр буд.  Дар шимоли ѓарбии њавлии мо мазоре буд, ки аз
њавлии мо то он љо тахминан чорсад метр роњ буд. Мазор иборат аз як тал буд,
ки боло ва атрофаш аз ќабр пур буд. Дар гўшаи шимоли ѓарбии ин тал як ѓор
буд. Афсонапарастон мегуфтанд, ки дар њамон ѓор аждањо њаст ва њар шаб баъд
аз хобидани тамоми мардум вай аз ѓор мебарояд, ба лаби Зарафшон меравад,

ба дарё даромада лаби зеринашро дар зери об ва лаби болояшро бар рўи об
медорад, бо њамин оби Зарафшон баста шуда, њамааш дар даруни вай меравад.
Њар ваќт, ки вай аз об сер шуд, ба хонааш бармегардад. Агар дар рафтуомади
аждањо касе ба вай вохўрад, он касро зинда ба зинда фурў мебарад. Аждањо
танњо аз шамол метарсад ва њар ваќт, ки шамол хест, ў ба нолиш медарояд.

Ман ин гапњоро бовар мекардам ва њар ваќт, ки шамол хест, ба тарафи ма-
зор гўш медодам. Дар њаќиќат дар ваќтњои шамоли баланд аз он ѓор овози ѓур-
риш мебаромад.

Дар љониби ѓарбии ин мазор як пуштачаи паст буд, ки вайро Ѓарибмазор
мегуфтанд. Дар вай мурдаи касони мусофиреро, ки онљої- соктарегї набошанд,
мегўрониданд. Ѓарибмазор пур аз љангали хордор буд, ки дар миёни он љангал
касе даромада наметавонист. Шабњо аз он љо њам овози нола ва ѓурриш мебаро-
мад. Афсонапарастон он нўлањоро овози аљина медонистанд. Ман аз вай љан-
гал њам метарсидам.

                                                         ***

Як ваќт модарам барои дида омадани падару модараш аз Соктаре ба Ма-
њаллаи Боло рафт ва акаам ўро гирифта бурд. Ман бо падарам дар њавлии Сок-
таре танњо монда будем. Дар рўидарича дар зери нињолњои зардолу падарам
гандум кишта буд, ки вайро дарав карда гирифта буд. Дар он ваќтњо дењќонони
бодиќќат љои гандум ва љавро дар як рўзи шамол об медоданд, ки хасњояш ба як
тараф ѓун шуда замин тоза шавад.

Дар яке аз њамон шабњои танњої, ки шамол аз сари шом сар шуда буд, пада-
рам ба замини гандумпоя об сар дод. Аммо пеш аз пур шудани замин аз об
шамол хобид. Падарам маро дар рўи суффа танњо монда бар рўи дарича баро-
мад, ки бо шох оби гандумпояро лат дода, хасњоро ба як тараф ѓун кунад.

Ваќте ки падарам дур шуд ва шаб њам торик шудан гирифт, ба ёди ман «деви
њафтсар»-и Султонпошшо омада, дар поёни суффа як гурба ба назарам намуд,
фурсате нагузашта сагу харњои бисёре пайдо шуданд. Дар миёни харњо якчанд
куррањои хушрў њам буданд, ки ман борњо ба он гуна курра соњиб шуда савор
шуданро орзу мекардам. Дар ваќте, ки ман ба тамошои курра ѓарќ шуда будам,
он њайвонњо дар як љо ѓун шуда ба шакли одами сиёњи њафтсардор даромаданд
ва он одам ба тарафи осмон баланд шуда рафтан гирифт. Ман якбора «вой мур-
дам» гўён фарёди сахте кашидам.

– Чї шуд, чї шуд? – гўён овози падарам баромад ва бо шунидани овози вай
он одами сиёњи њафтсардор якбора аз назар ѓоиб гардид.

Падарам расида омада ањвол пурсид, ба ў њикоя кардам ва деви њафтсар
будани он одами сиёњро бо сухани Султонпошшо таъкид намудам.

Падарам хандид ва гуфт:
– Шайх Саъдї ном як одами калони донишманд гузаштаанд ва он кас гуф-

таанд, ки «Дев бо одам наёмезад, матарс, – Бал битарс аз одамони девсор». Би-
нобар ин дев ба одам зарар расонда наметавонад ва аз њама чиз одам зўр аст.
Агар њар ваќт ба назарат чизе намояд, натарс ва њамин сухани Шайх Саъдиро
ба ёдат ор, ки он кас њељ гоњ дурўѓ намегуфтанд.

Ман пурсидам:

– «Одамони девсор» кињоянд, ки аз онњо тарсидан даркор будааст?
– Одамони девсор дар њама љо њастанд, аммо дар дењаи мо бисёранд, онњое,

ки дуохониро ба худ касб карда гирифтаанд ва худро «девбанд» гуфта мардум-
ро фиреб медињанд, одамони девсор мебошанд. Инњо аввал одамонро аз дев
метарсонанд ва баъд аз он «девро мебандем» гуфта аз онњо пул мегиранд.

Падарам ба андеша фурў рафта ќадаре хомўш монд ва баъд аз он илова
кард:

– Ин амакбачаи ман – Иброњимхоља њам одами девсор шудааст. Лекин ин
девсори ањмаќ аст, агар дигар девсорон аз дунболи девбандї ва дуохонї бой
шаванд, ин ањмаќ лоаќал шиками худашро њам сер карда наметавонад. Бо вуљу-
ди ин аз пайи ин касб намемонад. Худаш бас набуд, ки занаш њам барои ёрї
додан ба касби шавњараш девсор шудааст. Ту минбаъд ба пеши Султонпошшо
нарав ва ба њикояњои ў гўш наандоз ва агар дар хусуси деву парї гап занад, гапи
ўро бовар накун.

Ман бо ин суханони падарам хеле шердил шудам, бо вуљуди ин воќеаи ѓор,
аждањо ва аљинахона будани љангали Ѓарибмазор дар дилам шубња меандохт,
чунки ѓурриши ѓор ва нўлаи аз љангал барояндаро худам бо гўши худ шунида
будам. Бинобар ин чї будани он њодисаро аз падар пурсидам.

Падарам гуфт:
– Он овозе, ки аз љангали Ѓарибмазор шунидї, нўлаи шаѓолон аст. Љангали

Ѓарибмазор шаѓолхона аст, имсол шаѓоле, ки ду мурѓи моро бурд, аз шаѓолњои
њамон љо буд. Аммо чї будани садоеро, ки аз ѓор шунидї, ман фардо ба ту ни-
шон медињам.
Фардои он шаб падарам маро ба нишон додани ѓори «аждањохона» бурдан

хост. Лекин пеш аз рафтанамон ба пеши ман як кўзаи холиро овард ва гуфт:
– Дањонатро ба дањони кўза наздик карда як пуфи дароз кун!
Ман пуф кардам, аз даруни кўза як овози ѓуввоси баланд баромад.
– Ана, њамин садоро аз ёдат набарор, ки дар ваќти дидани ѓор ба ту кор

меояд, – гуфт ва маро њамроњ гирифта ба мазор – ба пеши ѓор бурд.
Ман то он ваќт аз тарси «аждањо» ба наздикии он ѓор нарафта будам. Он

рўз  дидам, ки дар гўшаи шимоли ѓарбии тал тахминан 5 метр болотар аз замин
ба шакли айвон як камари айвонмонанд кофта будаанд ва барои фурў нарафта-
ни он айвон хокї аз хишти пухта як сутун сохта сари вайро ба саќфи он айвон
расонда мондаанд. Дар зери он айвон, дар пеши девораш,ки шиками тал њисоб
меёфт, як ѓор будааст, ё кофта будаанд, ки он ѓор дар шакли тал нишебона чу-
ќур шуда мерафт.

Падарам баъд аз нишон додани онњо ба ман гуфт:
– Њар ваќт ки боди сахт мехезад, омада ба ин айвон мезанад, азбаски роњи

дигар надорад, бо зўрии худ ба даруни ѓор медарояд, азбаски ѓор њам пешбаста-
аст, бод дар он љо њам роњ наёфта бо њамон зўри бозгашта мебарояд ва он ѓур-
рише, ки дар рўзи шамол аз ин ѓор мебарояд, садои даромад-баромади бод аст
ба њамин ѓор.

Падарам баъд аз ба хотири ман овардани ба дањони кўза пуф карданам,
илова кард:

– Дидї, ки ба як пуфи ту кўза чї ќадар ѓуввос зад. Ќувваи шамол чандин
њазор бор зиёдтар аз пуфи туст, калонї ва чуќурии ѓор њам аз кўзаи мо аз њад
афзун зиёда аст. Бинобар ин бо вазидани  бод аз ин ѓор садои тарсоваре мебаро-
яд. Вагарна дар ин љо на аждањо њаст ва на овози вай.

Падарам ба будани дев ва аљина боварї дошт ва фарќи ў аз дигарон дар
њамин буд, ки вай «деву аљина ба одам зарар расонда наметавонад» мегуфт ва
дар ин аќидаи худ далели ў байти мазкури Саъдии Шерозї буд.

Дар њамон ваќт аз тарси деву љин маро бароварда тавонистанаш ба ман
бисёр фоидаи калон дод. Баъд аз он воќеа ман на аз танњої метарсидам ва на аз
шаби торик. Њатто баъд аз калонсолтар шуданам, бо бачагоне, ки аз љангали
Ѓарибмазор «аљинахона» гуфта метарсиданд, гарав баста шабона ба пеши он
љангал рафта корд зада омадам (ман ин ёддошти худро бо чанд ёддошти дига-
рам, ки ба њамин мавзўъ оид буд, дар «Ањмади девбанд» ном очерки худ тасвир
кардаам).

Дар тирамоњи он сол падарам бо Устохоља маслињат карда, дар байни худ
ќарор доданд, ки писарони калони худро барои хондан ба Бухоро фиристонанд.
Бурда ба Бухоро мондан ва љои истиќомат ёфта доданро падарам ба гардан
гирифт.

Дар аввалњои моњи сентябр, ки пеш аз сар шудани соли тањсили мадрасањои
Бухоро мешавад, падарам писари калони Устохоља – Сайид Акбархољаро бо
акаам, ки Муњиддин ном дошт, ба Бухоро бурда монда омад. Назар ба ќавли
падарам, ба инњо роњбарї карданро таѓоиям, ки Мулло Дењќон ном дошт, ба
гардан гирифтааст.

Баъд аз ин воќеа ман дар оила яккаписар ва дастёри ягона шуда мондам.
(Њарчанд Сирољиддин ном як додарам бошад њам, њанўз вай дар ќатори фар-
зандон надаромада буд.) Ман њамеша кўшиш менамудам, ки ба ќадри ќувваи
худ ба падар ва модар ёрмандї намуда, набудани акаамро ба онњо њис накуно-
нам.

Баъд аз хазонрезї њуљуми шаѓолњои Ѓарибмазор ба мурѓони дења ќувват
гирифт. Ќурбони аввалини њуљуми шаѓолон мурѓони мо ва мурѓони њамсояго-
ни дигарамон мешуданд, ки њавлињоямон ба тарафи шимоли дења буда, ба ша-
ѓолхона бо киштзорњо мепайвастанд. Бинобар ин он сол падарам аз дењаи Ма-
њаллаи Боло аз таѓоии чўпонам як саги зотии чўпонии шашмоња овард, ки Хай-
бар ном дошт.

ХАЙБАР

Хайбар саги бисёр њушёр буда, дар андак ваќт њамаи гуфтањои моро фањ-
манда ва вазифаи асосии худро донанда шуда монд. Ў фањмида гирифт, ки хав-
фи асосї дар ин хонадон барои мурѓон ва он њам аз тарафи шаѓолон аст. Бино-
бар ин вай њамеша дарахтонеро, ки дар онњо мурѓон мехобиданд, дидбонї ме-
кард ва гоњ-гоњ ба тарафи рўидарича рафта, то роњи омади шаѓолон гашт кар-
да, тафтиш намуда меомад.

Айёми бањорон буд, зардолуњо ба шукуфтан сар карда буданд. Саг њам ќариб
яксола шуда буд. Як сањар баъд аз рўз сафед шудан падарам барои намози бом-

дод ба масљид рафт. Ман бедор будам. Ногањон овози «ќоќ» гуфтани мурѓонро
шунидам, дар паси ин овоз садои аз болои бом ба замин афтодани як чизи ваз-
нин њам шунида шуд.

Ман дарњол аз љо хеста, љомаамро пўшида аз хона баромадам ва Хайбарро
садо кардам. Љавоб надод ва ў дар он љо набуд. Ба зери дарахтон рафта мурѓонро
аз назар гузаронидам. Як мурѓ набуд. Маълум шуд, ки як мурѓро шаѓол бурдааст.

Ман ба рўидарича рафта, аз он љо ба тарафи  ёбон баромадам. Акнун рўз
тамоман сафед шуда буд ва њар чиз ба назари кас аз дур њам бошад, равшан мена-
муд. Ман тахминан дусад метр дуртар аз худ Хайбарро дидам, ки рў ба тарафи
њавлї истодааст ва ў њам маро дида овози махсусе бароварда гўё маро ба пеши
худ љеѓ мезад. Дар љавоб ман њам ўро ном гирифта ба пеши худ љеѓ задам.

Вай як чизро аз замин ба дањони худ бардошта пештар омадан гирифт. Баъд
аз тай кардани нимаи роњ он чизро ба замин гузошт ва пас гашта дунболи худро
бодиќќат аз назар гузаронид, баъд аз он ба тарафи ман тирвор давон омад ва ба
ман расида аз доманам газида маро пеш кашид ва бо овози махсусе садо баро-
варда, маро сар дода, худ боз ба њамон чобукї ба пеши он чизе, ки дар замин
гузошта буд, рафта истод.

Ман пай бурдам, ки саг мурѓро аз чанголи шаѓол рањонидааст, аммо худ
бардошта оварданро барои њаёти вай хавфнок мепиндорад ва бинобар ин маро
таклиф мекунад, ки худ рафта мурѓро гирифта оварам.

Ман ба пеши саг рафтам, дар њаќиќат мурѓ дар замин мехобид ва зинда буд.
Вайро бардоштам, дар тахтапушташ, дар шикамаш ва дар бозуяш андак-андак
захми дандон ва чанголи шаѓол менамуд.

Ман мурѓро ба хона гирифта овардам, пеш-пеши ман Хайбар бозикунон ва
шодикунон медавид. Ваќте ки ба пеши модарам расидем, Хайбар ба замин  ѓел
зада, гўё њам ба гуноњи худ, ки ба сабаби мусоњилакории вай мурѓро шаѓол бур-
да буд, узр мегуфт, њам барои мурѓро халос карда тавонистанаш изњори шод-
монї мекард.

Хайбар одатан њар шаб то аз хона баромадани падарам намехобид, ваќте
ки рўз сафед шуд ва падарам ба тањорат баромад, вай хотирљамъ шуда ба боми
дуконхонаи падарам мебаромад, ки дар он љо хасбеда зер карда буданд ва ў дар
он љо дар байни он хасњо даромада мехобид.

Шаѓол, ки њамеша дар пайи мурѓ буда, фаќат аз тарси Хайбар пеш омада
наметавонист, ин одати сагро омўхта гирифтааст ва баъд аз хобидани саг рўз
сафед шуда бошад њам, ба омада гирифтани мурѓ љуръат кардааст. Баъд аз он
ки Хайбар ин гуна хиёнатгарона њуљум овардани шаѓолро дониста гирифт, ди-
гар бо сафед шудани рўз баромада нахобид ва то бедор шуда баромадани њамаи
ањли хона ва фуромадани мурѓон аз дарахт вазифаи посбонии худро давом дод.

Хайбар баѓоят бо ору номус буд: рўзе ба айвони ошхона омада табаќеро, ки
дар он љо будааст, бўидааст. Модарам инро дида бо тароша ўро задааст. Баъд
аз ин њодиса вай хўрокашро нахўрдааст. Рўзона тамоман дар даруни хасбеда
мехобид ва шабона аз бом фуромада мурѓонро посбонї мекард.

Модарам ба падарам хабар дод, ки:
– Хайбар бемор шудааст, ду рўз аст, ки хўрок намехўрад.

Ин хабар маро бисёр парешон кард, чунки ман ба вай зиёда омўхта шуда
будам, хусусан баъд аз воќеаи мурѓу шаѓол боз њам зиёдтар ўро дўст дошта бу-
дам, бинобар ин бо шунидани ин хабар як порча нон гиифта ба пешаш рафтам,
то ки аз вай њолпурсї кунам. Ў дар бом буд, љеѓ задам, фуромад. Нонро пешаш
партофтам, хўрд. Нон хўрданашро ба падару модарам хабар додам. Падар ба
модарам фармуд, ки ў њам ба Хайбар нон дињад. Оварда дод. Аммо саг ба нони
вай нигоње њам накард. Ман дубора нон додам, дубора њам хўрд.

Падарам ин њолро дида ба модарам гуфт, ки:
– Хайбар аз ту ранљидааст, сабабаш чї бошад?
Модарам воќеаи заданашро њикоя кард. Падарам гуфт:
– Дар ин сурат саг њаќ дорад, ки аз ту ранљад, чунки ин саги чўпонист, чўпо-

нон ба сари дегу табаќ омадани сагро манъ намекунанд. Бинобар ин вай беибо
ба сари дег омада табаќро бўидааст. Дар он ваќт туро лозим буд, ки ба ў ноду-
руст будани ин корашро бо забони хуш ва ишорати нарм мефањмондї. Модом
ки нодуруст будани ин њаракаташро нафањмонда задї, албатта меранљад.

Саг дар њаќиќат сахт ранљида буд, то чанд рўзи дигар аз дасти модарам чиз
нахўрд. (Ман характери ин сагро бо номаш дар романи «Ѓуломон» акс кунони-
даам.)14

*  *  *

Дар ваќте, ки мо ба Соктаре омадем, падарам ба модарам таъин карда буд,
ки њар чизе, ки пазад, ба амакаш – Абдуллохоља аз вай як коса дињад ва ба ман
таъин кард, ки њар ваќт таоми ўро ман бароварда дињам ва њамеша аз офтобааш
хабардор бошам, агар холї бошад, – об пур карда бурда монам.

Ба ин сабаб ман њар рўз чандин бор ба пеши вай, ки ўро амакбобо мегуф-
тем, мерафтам. Ў ќади баланд, бадани лоѓар, чењраи гандумгун, риши миёнаи
на он ќадар сафед (бо вуљуди ин ки худ 90-сола буд) ва абрўњои баланди дарозмў
дошт. Мўњои абрўвонаш чунон дароз буданд, ки чашмонашро пўшонда меис-
тоданд. Агар ў ба љое ё ба касе нигаристан хоњад, маљбур буд, ки бо пушти са-
рангушташ мўњои абрўвонашро аз болои чашмаш бардорад.

Аммо ў ба касе нигоњ намекард ва њарфе намезад, њамеша дар гўшаи мењ-
монхона хомўшона менишаст. Аммо ў нисбат ба синнаш боќувват буд, рўзе як-
ду бор ба рўи њавлї мебаромад, тањорат мекард, њаво мехўрд ва боз ба гўшаи
хомўшиаш медаромад.

Мегуфтанд, ки ў дар умри худ бемор нашудааст ва дар ваќти вафоташ њам
бемор нашуд. Як бегоњї ман ош бароварда ба пешаш гузоштам. Пагоњонии
њамон шаб ширу нон баровардам. Ў ёзида хобида буд; косаи оши холишуда њам
дар пешаш буд. Ман ширу нонро дар пеши ў нагузошта гардонда бурдам, ки
гурба нахўрад ва ба падарам хобида буданашро хабар додам.

– Ў дар ин ваќт намехобид, њар сањар ду соат пеш аз баромадани офтоб
мехест. Хабар гирифтанам даркор аст, – гуфт падарам ва хеста пеши ў рафт, ман
њам њамроњ рафтам.

Падарам пеш аз ба мењмонхона даромадан офтобаи обро дид, ки дар дами
дар истода буд.

– Офтоба холї аст! Маълум мешавад, ки сањар хестааст, – гуфт падарам ва
ба пеши ў рафта нишаста аввал дасташро, баъд аз он дилашро дид.

– Мурдааст, њозир мурдааст ва баданаш гарм аст, – гуфт.
Падарам маро фармуд, ки Усто амакро љеѓ зада биёрам. Рафта ўро гирифта

овардам. Њар дуяшон мурдаро тахт карда монданд. Асбоби кафанашро њам њар
ду ба тариќи шарикї тайёр карданд. Писараш дар ин љо набуд ва дар куљо буда-
наш њам маълум набуд, ки ўро хабар дињанд.
Мардуми дењаро хабар доданд ва њамон рўз баъд аз пешин мурдаро бардош-

танд ва ба њавлии масљид бурда љаноза хонданд. Баъд аз љаноза хондан мардум
газвори гирди тобути ўро талош карда порча-порча дарронда гирифтанд.

Ман аз падарам пурсидам:
– Чаро гирди тобутро мардум дарронда гирифтанд?
Падарам гуфт:
– Гирди тобути ўро табаррук гуфта мегиранд, ањмаќњо! Ва њол он ки њамин

одамњо дар зиндагии ў ягон бор ањволи ўро напурсиданд. Баъд аз мурданаш
гирди тобуташ, ки ман аз хонаи худ баровардаам, барои инњо табаррук шуд.

УСТО АМАК

Зимистон бинокорињои мардум хобида буд, Усто амак, яъне Устохоља дар
њавлии беруни худ, дар зери айвончае дарсозї мекард; дарњое, ки вай месохт, аз
чўби гуљум буд. Ў тахтаи чўби гуљумро чунон сайќал мезад, ки акси њар чиз ба
тарзи хира бошад њам, аз вай намуда меистод. Дар он тахтањои сахт, ки онњоро
«тахтањои оњанин» номидан мумкин аст, бо ќаламњои пўлодини гуногуни худ
кандакорї мекард. Наќшњои кандакории вай чунон нозук ва хушнамо буданд,
ки гўё наќќошони забардаст бо ќалами мўин дар коѓаз он наќшњоро кашида
бошанд.

Ў одами пешонакушода, хушзабон, хушмуомила ва як дараља ширинкор њам
буд. Асло калонгириро намедонист, аз калону хурд забони хуши худро дареѓ
намедошт. Худро бо њама баробар мегирифт. Ба ман њам, ки як бачаи хурдсол
будам, бо назари љиддї нигоњ мекард ва њар чизе, ки дар бораи кораш мепурси-
дам, бо тафсил љавоб медод ва кўшиш мекард, ки нозукињои санъати худро ба
ман фањмонад. Кораш, ки ба назари ман хеле дилгиркунанда менамуд, ўро њељ
дилгир намекард, аз сафед шудани рўз то торикии бегоњї аз болои кори худ
намељунбид.

Рўзе ман аз вай пурсидам:
– Амак! Шумо ин ќадар њунарро ба кї шогирд шуда омўхтед?
Ў љавоб дод:
– Хешовандони мо њама дурудгариро медонанд. Намебинї, ки падарат усто,

амакат усто, амакбобоят њам усто буданд. Аммо њељ кадоми онњо ба касе шо-
гирд нашудаанд ва аз якдигар дида омўхтаанд, баъд аз он мувофиќи ќобилият
ва ѓайрати худ баъзењошон бисёр њунарманд ва баъзеашон камњунартар шуда
мондаанд. Ман њам тешазаниро ба кори падару бобо нигоњ карда омўхтам. Баъд
аз он аќли худро кор фармуда њунари худро пеш бурдам. Дар кандакорї ман

аввалин намунањоро аз сангњои мазори худамон гирифтам ва баъд аз он бо аќли
худ наќшњои шинами хушнамо ёфтам.

Усто амак як наќшро, ки дар коѓазе кашида шуда буд, ба ман нишон дода
гуфт:

– Ин наќшро дувоздањгирењ меноманд ва коѓази дигареро ба ман нишон
дода давом намуд: – ин њам њамон дувоздањгирењ аст, фарќ дар ин љост, ки дар
ин коѓаз дар байни гирењњои дувоздањгона ситорањо ва бодомчањо наќш ёфта-
анд. Мебинї, ки ин дувоздањгирењ назар ба он дувоздањгирењи ќадимї чї ќадар
хушнамо ва назаррабо шудааст. Ана њамин майдакориро ба дувоздањгирењи
ќадимї ман аз аќли худ бароварда њамроњ кардам.

Усто амак коѓазњоро, ки онњоро худ андоза меномид, ба љузъгири чармини
худ гузошт ва боз сухани худро давом дод:

– Агар шогирд танњо ба омўхтани њунари устои худ ќаноат мекард, дар дунё
њељ њунар пеш намерафт, ривољдињандаи њунарњо он шогирдон мебошанд, ки аз
аќли худ чизњо ёфта ба њунари устои худ зам мекунанд, – гуфт ва баъд аз он: –
исто-исто, ман ба ту як чизи ѓалатї сохта дињам гўён аз љояш хеста ба њавлии
дарунаш  даромад ва аз он љо як най гирифта баровард, ки ним метр дарозї
дошт ва сўрохии дарунаш њам тахминан ним сантиметр меомад.

Усто амак чўбсари лўлашакли худро гирифта даруни он найро соида суфта
кард, баъд аз он дар як нўги най аз шикамаш як чоки дарозрўя зад, ки баробари
ними рўи нохуни ангушти дасти одамї меомад. Баъд аз он як порча меширо
тунук тарошид, аз вай ба андозае бурида гирифт, ки чоки найро пўшонда мета-
вонист, дар як нўги он чарм як ришта ресмонро бо сўзан дўхта банд кард. Аз
тарафи болои чоки най бо бигиз як сўрохча кушод. Баъд аз он риштаи ба чарм
банд кардашударо аз  даруни най ба сўрохча рост карда ва аз берун бо як сим-
чаи нўгкаљ он риштаро берун кашида  гирифт. Бо сахт кашидани ришта чарм
омада аз дарун ба болои чок банд шуд, ба тарзе, ки нўги чарми овезон шудаис-
тода аз тарафи дарун дањони чокро тамоман банд мекард. Баъд аз он як чўбча-
ро пробкавор тарошида ба он тарафи сўрохи най, ки аз он љо шиками най чок
карда шуда буд, зада банд кард. Пас аз он як химчаи хушки дарахти тутро ёфта
оварда дар як сари вай як парраи чорчилликшакл баровард, аз пеши парра то
нўги химча тарошида бориктар кард, аз мешии тунуккардашуда як порчаи пу-
лакчамонандро ба андозае, ки сўрохи даруни найро тамом гирифта тавонад,
бурида гирифт, аз миёнаљои он пулакча сўрох карда аз вай тарафи борики хим-
чаро гузаронида пулакчаро бурда ба парра расонда банд кард.

Аз тарафи дигари най, наздик ба дањонаш, аз шикамаш як сўрох кушода дар
вай як нойчаи бофандагиро банд кард.

Баъди вай дар сатил ќадаре об рехт, химчаро, ки даста меномид, аз тарафи
паррадораш дар даруни най даровард, тарафи чокдори  найро дар даруни оби
сатил фурў дода, тарафи дигарашро рост нигоњ дошт.

Ваќте ки дастаро боло-поин њаракат дод, об аз сатил ба даруни най дарома-
да ва аз он љо боло рафта аз нойча берун рехтан гирифт.

Ман аз дидани ин њол дар њайрат афтода, чї навъ ба даруни най даромада
ба чї сабаб боло рафтани обро аз Усто амак пурсидам.

Ў эзоњ дод:
– Дастаро ки боло мекашем, пулакчаи бар рўи парраи даста банд кардашу-

да њавои даруни найро боло мебардорад. Ваќте ки поини най аз њаво холї шуд,
об аз чок зўр карда даромада чарми рўи чокро бо зўрии худ бардошта, љои аз
њаво холишудаи найро аз худ пур мекунад. Ваќте ки мо дастаро поин фурў ме-
дињем, бо зўрии оби пасгашта чарми болои чок рўи чокро баста роњ намедињад,
ки об боз гашта ба сатил барояд, дар ваќти фурў додани даста бо зўрии об пу-
лакчаи рўи парра бардошта шуда, об аз он љо гузашта ба тарафи болои най
мебарояд ва њамин тариќа шуда бо 2–3 бор боло-поин њаракат додан даруни
най аз об пур шуда аз нойча берун рехтан мегирад.

Усто амак дар охири эзоњи худ он асбобро ба ман дода:
– Ин барои ту бозичаи хуб, инро «обкашаки навбаромад» ном монї, меша-

вад, – гуфт.
Ман аз ин њунари ў ба њаяљон омада аз вай пурсидам:
– Ин бозичаро шумо аз аќли худ баровардед?
– Не, – гуфт ў, – калонтари ин обкашакро бобои ман, ки Сайид Ањмадхоља

ном дошта, бобокалони ту, яъне бобои падарат мебошанд, сохта буданд. Он кас
як чўби ѓафси дарози сафедори самарќандиро (сафедореро, ки дар Самарќанд
шамшод меноманд) рост арра карда, њар кадоми онњоро ба шакли нова кофта
боз дуяшро бо њам бо елим љафс карда, ба тарзе, ки дар ин най дидї, сохта
буданд ва дар рўи он ду-се њалќаи оњанин њам гузаронида буданд, ки бо зўрии
об накафад. Бобокалонат баъд аз сохтани он асбоб, дар як рўзи љумъа, ки мар-
думи атроф барои намози љумъа дар пеши њавзи масљиди мо ѓун шуда буданд,
ба воситаи он асбоб аз њавзи масљид ба боми масљид об бароварда, њамаро дар
тааљљуб андохта буданд. Лекин обкашаки он кас чунон зўр буд, ки як кас дастаи
вайро љунбонда наметавонист, дар сари даста як чўби кундаланг банд карда
буданд ва ду љавони зўрманд аз ду тарафи он чўб гирифта боло-поин мекар-
данд, оби вай, њамчунон ки аз дањони кўза резад, шаррос зада мерехт.

Усто амак ба сари кори худ нишаста ва ќаламњои пўлодинашро бо ќайроќ
тез карда истода илова кард:

– Њамон сол дар Зарафшон аввал об кам шуда, дар ваќти тобистон тамоман
хушкид, киштњои канори дарё, ки одатан беоб ва бо нами дарё мерасиданд, бе
нам монда, онњо њам ба хушкидан рў оварданд. Дар он ваќт дењќонон њамон
обкашаки бобокалонатро ба канори Зарафшон бурда, ба воситаи вай киштњои
худро аз кўлмакњои дарё об доданд.

Усто амак кори худро сар карда гуфт:
– Аз аќли худ барорандаи он асбоб ана њамон кас буданд, ман дар он ваќт

њафтсола будам. Чї гуна сохта шудани вай дар ёдам буд. Ту бачаи њунардўст
менамої, барои њамин аз рўи он асбоб ба ту ин бозичаро сохта додам. Рав, бозї
кун. (Баъд аз дањ соли ин воќеа ман навъи мукаммал кардашуда ва аз металл
сохташудаи ин асбобро дидам, ки аз Россия оварда шуда буд, бо вай аз бочкањо
карасин ва равѓани сафед мекашиданд ва номашро «насос» мегуфтанд.)

Усто амак мехост писари хурди худ – Икромхољаро устои њунарманд кунад.
Аммо ў ба таълимоти падараш гардан намефуровард ва корњои падараш фар-
мударо, ки ба кандакорї оид буданд, ќасдан вайрон мекард.

Рўзе Усто амак аз писараш шикоят карда ба падарам гуфт:
– Сайид Акбар мувофиќи номи худаш*  аз ќадаш зиёдтар калон шуда рафта-

аст. Ў ба њунаромўзї майл накард ва ин корро ба худ ор донист. Ман њам ўро
«майлаш, акнун, ки ў њунарманд шудан ва одам шуданро намехоњад, кўр шавад,
мулло-пулло шуда равад» гуфта ба хондан мондам. Аммо ин хурдиаш боз як
тамѓаи дигар шуда баромад. Худам ду сол зўр задам, се сол дар мактаб мондам,
ѓайр аз кўрсаводї дигар чизеро њосил накард, њунарро бошад, њељ ба гардан
намегирад. Акнун ин на одам мешавад ва на мулло, рафта-рафта хар мешавад.

– Аз муллои муќаррарї шуданаш, хар шуданаш бењтар аст, – гуфт падарам
дар љавоб.

Дар њаќиќат њам Икромхоља хеле гарданшах буд. Рўзе падараш дар як тахта
наќши ислимиро15  кашида дод, ки барои машќ кор кунад. Аммо ў љоњоеро, ки
мондан даркор буд, канд ва љоњои кандашуданиро ба њоли худ гузошт. Њарчанд
ман нишондодњои падарашро ба ёдаш овардам, ќабул накард ва «ту намедонї»
гуфт.

Ваќте ки ин кори худро ба падараш нишон дод, ў дар ѓазаб шуд ва дастаи
пойтешаро, ки тарошида истода буд, калтаквор ба дасташ гирифта ба писараш
хитоб карда гуфт:

– Гурез, ки мезанам!
Икромхоља як-ду ќадам пасттар рафта истод. Усто амак бо њамон вазъияти

њамлакунандагї аз љояш хест ва такрор кард:
– Гурез, ки мезанам!
Икромхоља давида ба тарафи њавлии дарун гурехт ва Усто амак њам ўро

пеш карда рафт: ман дар тарс афтодам, ки агар ў бо њамон чўб писарашро за-
над, ягон љояшро маиб накарда намемонад. Ман њам «амакљон, назанед» гўён
аз дунболи онњо давидам. Икромхоља аз њавлии дарун ба рўидарича гузашта ба
баромадгоњи ёбон рафта истод. Усто амак њам миёнаљои рўидарича рафта ни-
шаст ва баъд аз фурсате нишаста нафаси худро рост гирифтан боз аз љояш хест
ва боз фармон дод:

– Гурез, ки мезанам!
Икромхоља гурехт, ў пеш кард ва ман «назанед» гўён фарёд мекардам. Ба

њамин тариќа падару писар ёбонро ду давр заданд. Усто амак ба писараш фар-
ёдкунон гуфт:

– Биё, акнун намезанам, хашмам фурў нишаст. Баъд аз ин коратро дониста
кун.– Худ ба тарафи њавлї бозгашт, ман њам аз дунболи ў ва дар роњ ба ман
гуфт:

– Ту тарсидї, ки ман Икром акаатро мезада бошам, ё не, ман намезанам.
Хар бачаашро намезанад; гов бачаашро намезанад, одам чаро фарзанди худро
занад, ман ўро њунар ёд гирад гуфта, пўписа кардам. Ин кори маро ба падарат
нагўй, ки ханда мекунад.

* Акбар (арабї) – яъне калонтар.

Усто амак ѓайр аз хешї бо падарам дўсти бисёр наздик њам буд, њар як ба
они дигар «љўра» гуфта хитоб мекарданд. Дар фикр ва дар аќидаашон дар њаќќи
одамон њам њар ду як буданд. Фаќат фарќ дар ин љо буд, ки Усто амак ширинза-
бон, хушмуомила ва ширинкорнамо буд ва кори бади одамонро бо ширинсу-
ханї ба рўяшон мезад. Чунончи, мо Азизхоља ном њамсоя доштем. Ў Эъломхоља
ном писарашро ба дарахт баста сахт задан гирифт. Усто амак фарёди Эъломхо-
љаро шунида ба њавлии онњо гузашт ва дасти Азизхољаро дошта:

– Бас кунед, эшон амак, тавба кардааст, минбаъд аз фармони шумо намеба-
рояд, – гуфт.

– Ин девона шудааст, инро зада њушёр кардан даркор аст, ин тавбаро наме-
донад, – гўён Азизхоља љандала мекард, ки аз дасти Усто амак рањої ёфта писа-
рашро занад.

Усто амак гуфт:
– Эшон амак, шумо ѓалатї одам будаед, магар ду девонаро дар як њавлї

намемонанд ва њол он ки дар дењаи худамон ман дањ њавлиро медонам, ки дар
њар кадомаш ду-се девона њаст.

Усто амак бо ин сухани худ худи Азизхољаро девона гуфта буд ва инчунин
дигар эшонњои девонахони он дењаро низ санг зада буд. Лекин њамаи ин гапњо
низ бо ширинзабонї гуфта шуда буданд, шунаванда ба худаш дахлдор будани
ин суханњоро фањмад њам, ба љавоб гардондан сухани муносиб намеёфт.

Аммо падари ман як дараља даѓал ва сахтгап буд, ў корњои ба худаш номаќ-
булро бо суханњои сахт ва талх фош мекард ва аз ранљидани тарафи муќобил
њељ парво надошт.

ЛУТФУЛЛО - ГЎППОН

Дар Соктаре каси дигаре, ки бо вуљуди хурдсолиам диќќати маро ба худ
кашид, Лутфулло-Гўппон ном касе буд. Ў писари аз дунболи занаш омадаи Авез-
хоља ном њамсояи бевоситаи мо буд. Авезхоља дењќони безамин буд. Ў дар зами-
ни заминдороне, ки худ кор намекарданд, ё кор карда наметавонистанд, чоряк-
корї ва бо истилоњи он ваќт корандагї мекард. Авезхоља ду писари хурд дошт,
калонаш Нозимхоља ном дошт, ки ўро ба хондан монда буд ва дигараш њамсоли
ман буда, њанўз аз дасташ кор намеомад. Худи Авезхоља бошад, одами сергапи
камкор буд, 20 таноб (5 гектар) заминро, ки ў ба корандагї гирифта буд, танњо
њамин Лутфулло-Гўппон кор мекард.

Дар Соктаре дењќонон умуман каланди устодўстбойи (аз Ѓиждувон) кор
мефармуданд, ки њар кадомаш 4 килограмм вазн дошт. Мегуфтанд 10 кас њаст,
ки њар кадоми онњо ба Устодўстбойи каландгар каландњои 5-килограммї фар-
муда гирифтаанд. Яке аз он 10 нафар њамин Лутфулло-Гўппон буд.

Аммо мардуми он љо Лутфулло-Гўппонро аз дигар 9 нафар калонкаланд
фарќ мекарданд ва «ин девкор аст» мегуфтанд. Назар ба ќавли онњо, Лутфулло
Гўппон аз пагоњонї то ваќти хўроки пешин ва аз пешин то шом дам нагирифта
каланд мезадааст ва дар таомхўрї њам чор баробари дигар коргарон хўрок ме-
хўрдааст.

Рўзе ман дар лаби љўи Мазрангон, ки аз даруни дења мегузашт, бо обкаша-

47

кам бозї мекардам. Абдушукурхоља ном аз сайидатоињо бо ду-се љавон омад,
ки љўйро баста ба чорбоѓи худ об барад. Аммо одамони ў љўйро баста натаво-
нистанд, њар лой ва хоке, ки дар љўй мерехтанд, об шуста мебурд.

Дар ин ваќт Лутфулло-Гўппон пайдо шуд ва баъд аз ќадаре кори љўйбандии
онњоро тамошо карда истодан, ба Абдушукурхоља гуфт:

– Амаки эшон! Ман танњо худам њамин љўйро баста дињам, чї медињед?
– Якта нон ва як ќабза њалвои равѓанї, – гуфт Абдушукурхоља.
Лутфулло-Гўппон ќабул кард ва ѓайр аз эзор њамаи либосњояшро кашида

ба кор даромад. Аввал дар ду канори љўй ду тўда хок ѓундошт. Душвории кор
дар ин љо буд, ки дар он љо чим ва лойи шитта набуд. Даруни љўй тамоман рег
ва атрофаш хоки регомез буд. Бо вуљуди ин, Лутфулло-Гўппон аз он кор натар-
сид ва ба об даромада хоки дар як тараф тўда кардаашро ба даруни љўй кашида
сеяки вайро баст, баъд аз он ба тарафи дигари љўй рафта аз он љо њам сеякашро
банд кард. Зўрии кор акнун сар  мешуд, оби љў танг шуда омада аз сеяки миё-
наљои љўй бо шиддат мегузашт ва хокњои нарми нав рехташударо шуста бурдан
мегирифт.

Лутфулло фурсат нагузаронида дар љои гузаргоњи об кундаланг хобид, хок-
њои дар як тараф рехтаашро бо сару гарданаш ва тарафи дигарро ба пойњояш
нагоњдорї кард. Танаи ў дар гузаргоњи об гўё кундае буд, ки об аз болои он
шорида мегузашт.

Лутфулло дар њамин вазъият каланди дўстбойиашро бо суръат зада аз да-
руни љўй аз тарафи омади об лой кашида ба танаи худ банд мекард. Дар он ваќт
бозувони ў чунон бо суръат њаракат мекарданд, ки ман ба чизе монанд карда
натавонистам. Фаќат баъд аз он ки аз хоки Бухоро роњи оњан гузашт ва ман
њаракати бозувони оташхонаи поездро дидам, ба хотирам суръати њаракати
бозувони Лутфулло-Гўппон расид. Ман дар он ваќт дар байни ин ду њаракат як
монандии пурраро дидам.

Баъд аз он ки банди миёнаи љўй аз танаи Лутфулло баландтар шуд, ў аз љояш
хеста ба паси банд дузону нишаста ва банди худро бо шиками худ нигоњдорї
карда, боз ба њамон суръат ва чобукии аввалиаш каланд зада аз тарафи омади об
лой кашида банди худро баланд ва мустањкам кард ва пас аз он аз об баромада ба
болои банд хоки хушк партофта, бандро аз хавфи оббарї эмин намуд.

Усто амак, ки вай њам дар ин тамошо њозир шуда буд, ба Лутфулло хитоб
карда гуф: Додар, илоњї њазорсола шавї, намурї!

Абдушукурхоља хандид ва ба Усто амак гуфт:
– Устохоља, шумо Лутфуллоро дуое кардед, ки ќабул шуданаш мумкин нест

ва ба ў якпула фоида надорад, кист, ки дар дунё њазорсола шавад, кист, ки дар
дунё намирад? Ба љои ин агар мегуфтед, ки «илоњї бой шавї ва шикамат аз нон
сер шавад», бењтар буд.

Усто амак бо њамон шукуфтарўии одатиаш ба Абдушукурхоља гуфт:
– Рухсат дињед, ака эшон, ки маънии дуои худро ба шумо фањмонам.
– Марњамат кунед – гуфт  Абдушукурхоља.
– Маънии њазорсола шудани як одам он нест, ки, – гуфт Усто амак, – ў дар

зиндагии худ њазор солро аз сар гузаронад, балки маънии ин сухан њамин аст,

ки ў дар зиндагии муќаррариаш корњое кунад, ки одами дигар дар њазорсола
умри худ, ба шарти зинда мондан, он корњоро мекарда бошад. Инчунин маънии
намурдани як одам њам ин нест, ки вай монанди одами афсонагии «оби њаёт»
хўрда зиндаи бадтар аз мурда шуда то ќиёмат монад, балки маънии ин сухан ин
аст, ки ў чунон корњое кунад, ки  номаш дар дунё зинда монад.

Абдушукурхоља истењзокорона ва хандаомезона пурсид:
– Хўш, Лутфулло чї кор карда метавонад, ки кори ўро дигар кас дар њазор

сол кунад ва номи ў бо кадом кораш дар дунё зинда мемонад?
Усто амак љавоб дод:
– Лутфулло 30 сол умр дидааст, дар њамин умри худ аз бозе, ки ба дасти худ

каланд гирифтааст, як хонаводаро бо мењнати худ сер карда омадааст. Аммо
шумо дар шастсола умратон бо мењнати худ ањли хонавода он сў истад, шиками
худатонро сер накардаед.

– Чаро? – гуфта савол дод Абдушукурхоља бо оњанги истењзокорона ва ило-
ва кард: – ман њама ваќт дар муридавкунї мегардам. Аз ин кор њар моњ 100–200
танга меёбам. Бо њамин кор рўзам ва рўзи хонаводаам ба подшоњї мегузарад.
Боз чї кор карданам даркор буд?

– Боракалло, – гуфт Усто амак бо ханда, – њар чї худатон иќрор кардед!
Охир, «муридавкунї» кор нест. Дуруст аст, ки шикори њайвонот ва парандагон
касб аст, аммо муридавкунї, ки шикори одамон аст, чї маънї дорад?

– Фиребгарї, фиреб дода ба доми худ кашидани одамон, – гуфт касе аз гўшае.
Њама хандиданд ва Абдушукурхоља аз хиљолат суп - сурх шуд ва худаш њам

дар ќатори одамон хандида:
– Биёед, монед ин гапњоро. Акнун аз мењнати худ чї гуна њалво хўрдани

Лутфуллоро тамошо мекунам, – гуфт ва ба дастёри худ фармуд, ки аз хона якта
нон ва аз баќќолии урганљиён як ќабза њалво биёрад.

Гўппон як нонро чор пора карда, њалворо њам ба чор ќисм таќсим намуда
дар онњо печонда, чор дањон карда хўрд ва ду кафашро дар як љо чумча сохта аз
љўй об нўшид ва гуфт:

– Лаб гуфт: «омад», дањон гуфт: «даромад», шикам гуфт: «дар боло чї буд,
ки поин нафуромад».

Њама хандиданд ва љавоне ба ў гуфт:
– Лутфулло ака, агар њамин ваќт бошад, чанд ќабзаи дигар њалво хўрда ме-

тавонед?
– Агар њамин ваќт бошад, се ќабзаи дигар, агар бегоњонї бошад, чор ќабза,

– гуфт Лутфулло.
– Гапи бекор, як ќабзаи дигар њам хўрда наметавонед, – гуфт љавони дигар.
– Њалворо тайёр кунед, бинед, ки ман чї навъ мехўрам, – гуфт Гўппон.
– Гарав мебандем, – гуфт љавони дигар, – њалвои бекор дар куљост?
– Њар шарте, ки кунетон, ман розї, њалворо тайёр кунед, – гуфт Лутфулло.
– Се ќабза њалво, се танга пул, гуфт љавоне, ки ба гарав љеѓ зада буд, – агар

хўрда тавонистед, њалво нўши љонатон шавад, ба болояш се танга пул њам меги-
ред. Агар натавонистед, се танга пули њалво ва се танга гаравї – 6 танга меди-
њед. Чї гуфтед?

– Чї мегуфтам? Аз њазм шуда рафтани њалвои њозир хўрдагиам пештар биё-
ред, ки сер шуда монам, мегўям-дия! – гуфт Лутфулло.

Њалворо оварданд. Лутфулло ба хўрдан даромад, аз болои њар як дањан њалво
як ќулт об менўшид ва баъд аз хўрда тамом кардан аз гаравбастагон се танга
њам гирифт.

– Дар њаќиќат шумо 6 танга не, 7 танга бурдед, – гуфт ба Лутфулло касе, ки
њалворо оварда буд ва эзоњ дод: – се ќабза њалвои муќаррарї се нимча (якуним
килограмм) меомад. Ман барои фиреб додани шумо чор нимча (ду килограмм)-
ро се ќабза бурронда оварда будам, ки чор танга меистад.

– Бисёр наѓз карда будед, – гуфт Лутфулло ва ба Абдушукурхоља ишорат
карда давом намуд: – амаки эшонам одамонро фиреб дода пулашонро хўранд,
шумоён маро фиреб дода пул хўрондетон. Ин бисёр наѓз.

Њама хандида аз љо хеста пароканда шуда рафтанд. (Ман дар «Ањмади дев-
банд» ном асари худ Лутфулло-Гўппонро ёд кардаам.) 

*  *  *

Падарам дар Соктаре баъд аз фориѓ шуданаш аз кори дењќонї њамеша бо
бофандагї машѓул шуд. Аз њама бештар карбос бофт, ў як ќисми вайро ба шуш-
тагар18 ба худ курта-лозимї дўзонид, дигарашро абра ва остари кўрпаву кўрпа-
ча, болиш, дастархон ва дигар чизњои даркории хона дўзонда, ба читгар дода
ранг кунонида гирифт. (Читгарњо одатан њар чизро мувофиќи худаш наќш ва
ранг мекарданд. Бинобар ин аввал дўхта, баъд аз он ба ранг додан даркор буд.)

Ќаламї монда ба мо курта-лозимї ва ба худаш, њам ба мо яктањ дўзонид.
Алоча монда худаш ва њамаамонро бо љомањои тањпўшї ва рўпўшї таъмин кард.
Танњо ба акаам, ки ў Бухоро мерафт, як љуфт курта-лозимии суф ва як яктањи
чит аз моли фабрика харида дўзонда дод. Дигар њамаамон аз матои хона мепў-
шидем. Падарам бештарин ранги чизњои бофтаниашро њам худ тайёр мекард:
аз испарак19 ранги нахўдии зард, аз норпўст ранги сиёњча, аз омехтани испарак
намедонам бо кадом чизи сиёњ ранги пистагї, аз рўяш ранги сурх ва дигарњоро
месохт. Танњо ранги зайтунї20 ва нилобиро ба рангрез ранг мекунонид, ки онњо
ин рангњоро аз нили Њиндустон тайёр мекарданд.

Ба њамаи ин корњо модарам ёрмандии калон медод: баъд аз ѓундоштани
сардарахтињо бештарини умри ў ба чархресї – ресмонресї, калова, заѓўта ва
ночатайёркунї мегузашт. Корњои каловарангкуниро њам бо нишондоди пада-
рам ў мекард.

Дар охирњои зимистон падарам ба Мањаллаи Боло рафтан хост, ки дар он
љо чўбњои дар даст доштаашро чархи осиё тарошад, чархи тайёр ва чархњои
тайёршуданиро ба осиёњои атроф фурўшад.

Модарам дар як њавлии вайрон бо ду бачаи майда аз танњо мондан тарсида
ба рафтани ў норозигї баён карда бошад њам, нашунид:

– Шумоёнро гург намехўрад, агар фарз кардем, ки гург биёяд њам, Хайбар
њаст, – гуфт ва баромада рафт.

РЎДИ НАВИ ШОФИРКОМ

Бањор омад, давчањо аз гул баромаданд, навдањои тутњои балхї ѓўра бас-
танд, дарахтони хастут барои хўроки кирмакњои пилла каллак шудан гирифт-
анд; љўи Мазрангон бо лойоби селњои бањорї пур аз сурхоб шуда мешорид; дењ-
ќонон љуфт мебастанд, замин меронданд, дандонамола мекарданд ва мекиш-
танд; фароштурукњо лойњои шиттаро ба шакли пунбадона лўнда карда оварда
дар шифтњои хонањо – дар пањлуи болорњо бо камоли мањорат ба тарзи ним-
киштї барои худ хона месохтанд. Лаклакњо бар пештоќи дарвозаи мазор барои
худ ошёна мебастанд ва аз дарёбод, аз миёни сусзорњо морњои обиро шикор
карда оварда мехўрданд. Мурѓони титави товусранг, ки болу парњояшон бо
рангорангтобї назаррабо буданд, аз лаклакњо хўсида аз таги буттае ба таги
буттаи дигаре мељањиданд ва бо ќаќќоси њаяљономези худ њамљинсњошонро аз
хавф огоњ мекарданд. Хулоса, аз одамон гирифта то парандагон ва растанињо –
њама чиз дар њаракат буд.

Дар яке аз он рўзњо, ки абри бањорї аз партави офтоби шаъшаадор одамони
кориро соядорї мекард, падарам аз дењаи Мањаллаи Боло омад. Ба ман, ки дар
он ваќт дар паскўчаи пушти масљид Хайбарро савор шуда «хартозї» мекардам
ва шодикунон ўро пешвоз гирифтам, њељ илтифоте накард, Хайбарро њам, ки бо
думљўлонї ва бо садои махсуси сагона гўё ўро «хуш омадед» мегуфт, њељ дўстдорї
нанамуд ва харро дар зери дарахти тут баста ва хўрљинро ба даст гирифта ба
њавлии дарун даромад. Ман ва Хайбар аз вай пештар ба хона даромада модар-
ро аз омадани падар хабар дода будем, ў њам аз хона давида баромада хўрљинро
аз дасти падарам гирифт ва саломатиашро пурсид.

Ба ў њам ѓайр аз пурсуљўи одї ва расонидани саломи падару модараш чизе
нагуфта ба хона даромад.

Модар хўрљинро дар айвончаи ошхона гузошта, зуд ба хона даромада сал-
ла ва љомаи падарро гирифта ба мехи девор овехт ва дар љои нишасти ў кўрпача
пањн намуда лўлаболишњоро дар пањлуяш гузошт.

Падар бо њамон вазъияти андўњгинона ба модарам:
– Зудтар самовор монда чой дам кун ва аз даруни хўрљин гўштро гирифта

саришта кун,ки гурба набарад, – гуфт ва худ лўлаболишњоро дар саргањи кўрпача
гузошта дароз кашид ва ман дар љое, ки рўи ѓамолуди ў намуда меистод, хомў-
шона нишастам.

Модарам баъд аз чой дам карда овардан ба пеши падар дастархон кушод,
нон ва ѓўлунгоб нињод. Падар аз љояш хеста нишаста ба чойнўшї ва нонхўрї
даромад ва њоло њам пешонааш кушода намешуд. Модарам бояд барои фањми-
дани ин вазъияти падар бошад, ки аз вай пурсид:

– Магар чархњо фурўш нашуданд?
– Фурўш шуданд, ду дарахти гуљум њам харида ѓалтонда ба андозаи чарх

бурида мондам, ки дар айёми тобистон рафта метарошам, – гуфт дар љавоб ва
боз хомўш монд.

– Худо накарда, магар дар мизољатон гаронї доред, ки ин ќадар пажмурда
ва ѓамгин менамоед? – гуфт модарам.

– Ин гаронї дар ман аз мизољам не, балки аз ањволи тумани Шофирком
омад, – гуфт падарам ва боз хомўш монд.

Модарам нўги каловаи чигилшудаи ањволи падарамро ёфта буд. Аммо таф-
силот мехост. Бинобар ин гапковї карда пурсид:

– Мегуфтанд, ки дар Шофирком рўди нав баровардаанд, магар ин рост аст?
– Рост аст, – гуфт падар ва илова намуд: – кошкї рўди нав намебаровар-

данд. Кори ин рўди нав ба болои он харобие, ки ба сари мардуми он љо аз рег-
пахшкунї омада буд, «болои мурда сад чўб» шуд.

Падар як ќадар кушода шуда ба њикоя даромад. Назар ба наќли вай, марду-
ми тумани Шофирком тирамоњи гузашта ба сари худ кўшиш кардаанд, ки рўди
кўњнаро аз сари нав кофта об љорї кунанд, аммо натавонистаанд, чандин бор
регкашонї карда то ёбони Ќо-ќо як љилдироба љорї намудаанд, аммо аз миёна
ду рўз нагузашта аз лабњои рўд ба дарунаш боз рег шорида фуромада дубора
гўронидааст.

Баъд аз он калоншавандагон ва арбобу аминњои туман ба амир арз карда-
анд, ки рўди нав бароварда дињад, харљ ва корашро ањолии туман ба гардан
мегиранд.

Амир ба чор њокими туман – ба ќозиву раису амлокдору миршаби Шофир-
ком фармон фиристодааст, ки сар шуда кори рўдинавбарориро ба анљом расо-
нанд. Онњо баъд аз муайян кардани љои кашида шудани рўди нав њашар эълон
карда ба кор даромадаанд. Аммо аз сари зимистон то њол, ки аз миён шаш моњ
гузаштааст, базўр ним санг (чор километр) љойро ковондаанд ва лекин дар ин
муддат баќияи дороии мардуми он љо, ки аз харобии регзеркунї монда будааст,
ба харљи чор њоким рафтааст.

Падарам рафти кори рўдковиро ба тарзи зерин њикоя кард:
– Рўзе ман барои дидани рафти кори њашар ба сари кор рафтам, чор њоким

бо одамони худ ва арбобу аминони туман ќариб дусад кас шуда дар ёбони васее
чодир зада нишастаанд. Садњо нафар мардуми њашарчї њам њар љо-њар љо хоби-
даанд. Ќассоб гўсфанд мекушт, ошпазњо оши палаву кабоб ва нонвойњо фатири
равѓанї мепухтанд. Аспони он гурўњи дусаднафарї дар пеши чодири соњибона-
шон бедаи кабуд мехўрданд ва љуволњои пурљав барои еми шабонаи он чорпоњо
омода буданд. Оќсаќолони дењањо ба харњо бор карда биринљ, љав ва орд мео-
варданд. Дар њар љо-њар љои пеши чодирњо самоворњои калон дар љўш буданд.
Он гурўњи дусаднафарї палав ва кабобро хўрданд, чой њам нўшиданд. Ваќт њам
хеле гузашта ба офтобфурўравї тахминан ду соат монда буд. Дар он ваќт амин-
њо аз чодирњошон баромада њар кадом пойкорњои21 дењаи худро љеѓ зада фарму-
данд, ки њашарчињоро ѓундошта ба кор дароранд. То ѓун шуда кор сар кардани
њашарчиён њам ќариб як соати дигар гузашт. Ваќте ки кор сар шуда њар дања аз
сањми худ тахминан як-ду газ замин кофта буд, ки рўз њам торик шуда омад ва
бо фармоиши аминон пойкорон ба њашарчиён нидо дардоданд, ки «имрўз кор
тамом, фардо барваќттар ба кор оянд, вагарна «боќипулї» хоњанд дод». Ана
рафти кор њамин тарз аст,  – гуфт падар дар охири сухани худ.

– Аз ин тавр кашола кардани кор ба чор њоким чї фоида? – гуфта модарам
пурсид.

– Агар кори њашар тамом шавад, он гурўњи дусаднафарї он палав, кабоб ва
фатирро аз куљо мехўранд ва аспњошон беда ва љавро аз куљо меёбанд? – гуфт
падарам дар љавоб. – Ва њол он ки фоидаи онњо бо ин хўрок намемонад: агар
њар рўз дањ њазор танга барои харљи њашар аз мардум љамъ  карда гиранд, ни-
маи онро наќд медузданд ва нимаашро пухта мехўранд.
Падарам як пиёла чой нўшида ќадре хомўш монд, дар ваќти хомўшї дар чаш-

монаш як нури љасорати ифтихоромезе дурахшид ва ба модарам нигоњ карда:
– Ман як кор карда омадам, намедонам, фоида медињад ё не. Ба фикри ху-

дам, фоида медињад, – гуфт. Аммо чї будани он кори кардаашро нагуфт ва боз
хомўш монд.

Модарам ќадре мунтазир шуда истод, дид, ки ў дар бораи он кор  чизе на-
мегўяд, аз вай пурсид:

– Чї кор кардед?
– Њоло аз ваљњи он кори ман ба касе чизе гуфтан дуруст нест. Ту њам аз он

ваљњ ба касе чизе нагўй, – гуфт ва ба шарњи кори кардаи худ даромад:
– Ман дидам, ки мардуми туман тамоман бехонумон мешаванд ва рўди нав

њам намебарояд. Як тахта коѓази калонро пур карда ба амир ариза навиштам.
Дар ариза рафти корро ба тарзе, ки њозир гуфта гузаштам, шарњ додам. Ва та-
лаб кардам, ки барои пеш бурдани кори њашар ягон каси худотарсро фармояд,
ки ин кор зудтар тамом шавад. Дер мондани ин кор њам ба халќ зарар дорад,
њам ба давлат. Зеро ваќте ки рўд кофта нашавад ва об љорї нагардад, албатта,
заминњо аз кишт мемонанд, дар он сурат подшоњ хирољ ва молиётро аз куљо
мегирад?

– Аризаро аз номи кї навиштед? – гуфта модарам пурсид.
– Аз номи худ навиштам, – гуфт падарам ва тафсил дод:–лекин номи худро

маълум накардам. Дар охири ариза навиштам, ки «нависандаи ин ариза дар ин
туман на замин дорад ва на барои ў об даркор аст. Ин ањвол холисона, ба умеди
манфиат расондан њам ба халќ ва њам ба давлат ба љаноби олї арз карда шуд».

– Аризаро ба амир расонидед? – гўён пурсид модарам ба оњанги шодиёна.
– Бояд расад, – гуфт падар ва илова кард:– аризаро навишта ба бародари ту

Ќурбонниёз, ки љавони бољасорати оќил аст, супурдам, ки ў Бухоро рафта дар
рўзи љумъа, дар ваќте ки амир аз арк баромада ба масљид меравад, дар миёнаи
гурўњи мардум истода дар ваќти аз пешаш гузаштани амир медињад. Амир баъд
аз хондани ин ариза бояд ягон чора бинад. Чунки фоидаи худаш аст.

Баъд аз он ки падар њикояи кори худро кард, гўё ки аризааш натиљаи амалї
дода бошад, рўњаш баланд ва рўяш кушода шуд ва аз он андўње, ки дар ваќти
омадан дошт, дар башарааш асаре намонд ва ба корњои њаррўзааш мисли пеш-
тара машѓул гардид.

*  *  *
Баъд аз 15 рўзи аз Мањаллаи Боло омадани падарам акаам бо Сайид Акбар-

хоља тањсилро тамом карда аз шањр омаданд ва баъд аз ду њафта дам гирифтан
њар дуяшон ба пеши хатиби дења боз дарс сар карданд.

Баъд аз як моњи дигар таѓоиям Мулло Дењќон барои дидани хоњараш – мо-

дарам ба хонаи мо омад. Аз рўи ќавли ў, вай дар Бухоро бо писари ќозии Ѓиж-
дувон – ќозї Абдулвоњид шарикдарс будааст. Баъд аз тамомияти тањсил њар ду
ба Ѓиждувон омадаанд, ки дар он љо, дар пеши ќозї дарсхониро давом куно-
нанд. Аммо аз амир ба номи ќозии мазкур муборакнома (фармон) омадааст, ки
вай дар тумани Шофирком рафта ба кори рўдинавбарорї роњбарї намояд ва
корро ба тарзе ташкил кунад, ки то охири тобистон дар рўди нав об љорї шуда,
дењќонон барои киштњои тирамоњї аз он об истифода бурда тавонанд.

Падарам бо шунидани ин сухани таѓоиям аз шодї гўё ќад-ќад мепарид ва ба
назарам чунон менамуд, ки дар љои нишастагиаш, гўё ќадаш ба тарафи осмон
баланд шуда рафта истодааст ва гарданашро рост карда сари синаашро ба та-
рафи пеш мебаровард. Маълум мешуд, ки хурсандии аз ин хабар пайдошуда ба
дилаш намеѓунљид ва сандуќи синааш васеъ шуданро мехост. Бо њамаи ин, ѓайр
аз як нигоњи маънидори бо табассуми шодиёна омехтае, ки ба модарам кард,
дигар чизе нагуфт ва аз хусуси аризаи худаш лаб накушод ва аз таѓоиям пурсид:

– Хуб, баъд аз таъин шудани саркори нав кори њашар чї тавр  рафта истодааст?
– Ваќте ки ман дар Ѓиждувон будам, – гуфт таѓоиям дар љавоб, – ин фармон

ба ќозидомуллои мо расид,  ў дарсгўиро хобонда ба сари њашар рафт. Ман як-
чанд рўзи дигар бо шарикам ќозизода дар он љо мондам ва аз он љо ба ин љо
омадам, ки њамшираро бинам, баъд аз он ба пеши падару модар равам. Бино-
бар ин аз рафти кори њашар хабар надорам. Њамин ќадар шунидам, ки амир чор
њокими Шофиркомро, ки то њол дар њашар роњбарї мекардаанд, аз мансаба-
шон бекор карда, молу мулкашонро ярѓу (мусодира) намудааст.

*  *  *
Таѓоиям баъд аз дањ рўз дар хонаи мо истодан ба пеши падару модараш

рафтан хост, падарам њам хост, ки њамроњи ў рафта кори њашарро дар зери рањ-
барияти ќозии Ѓиждувон тамошо кунад. Ман њам талаб кардам, ки њамроњи худ
барад. Падарам розї шуд, мо њар се ба Мањаллаи Боло рафта рост ба њавлии
бобоям фуромадем. Мўйсафедони дења барои дидани падар ва таѓоиям омадан
гирифтанд ва њар кадомашон аз дуруст роњбарї кардани роњбари нав дар кори
њашар гап мезаданд ва изњори хурсандї менамуданд. Назар ба ќавли онњо, ќозии
Ѓиждувон њашарчињоро фармудааст, ки њамагї дар аввали рўз ба њашар њозир
шуда ба кор дароянд, то торикии рўз корро давом дињанд. Ваќти пешин барои
хўрокхўрї як соат дам гиранд.

Њар њашарчї нони худро аз хонаи худ оварда хўрад, арбобу аминњо њам хўро-
ки худашонро аз худ биёранд ва аз дењќонон барои харљи њашар чизе наситонанд.
Худи ќозї њам ба сари кор бо ду одамаш меомадааст, яке барои ба њар љо хату
хабар бурда овардан, дигаре барои хизмати худаш ва худаш њам хўрокашро аз
хонааш меовардааст. Дар муддати 10 рўзе, ки ќозї Абдулвоњид кор сар кардааст,
андозаи кор ба миќдори кори шашмоњаи гузашта баробар шудааст.

Падарам баъд аз шунидани ин хабарњо аз аввалї њам зиёдтар хурсанд шуд
ва ба таѓоиям гуфт:

– Биёед, мо њам рафта кори њашарро тамошо кунем ва ба њашарчиён «монда
нашавед» – гўем.

Таѓоиям розї шуд. Падарам маро њам њамроњи худ гирифт. Љои њашар ба
дењаи Рўбањо, ки дар љануби Мањаллаи Боло буда, дар байни ин ду дења њазор
ќадам барин роњ буд, расида будааст. Мо ба он љо рафтем. Ќозї, дар њолате ки
миёнаш аз рўй бастагї ва ба дасташ як асои љавбеди дароз буд, дар лаби рўди
нав рост меистод. Ў як одами лоѓарбадани миёнаќад, сабзиначењра, ришаш ми-
ёна ва сафед ва абрўњояш монанди абрўњои амакбобои ман ѓафс ва дарозмў буд.

Таѓоиям бо таъзими шогирдона хам шуда бо ў вохўрдї кард ва падарамро
њам «язнаам» ва «барои зиёрати шумо омаданд» гуфта шиносо кунонид.

Ќозї бо падарам вохўрдї карда истода ба таѓоиям гуфт:
– Он касе, ки саводи шуморо бароварда ба мадраса бурда мондааст, њамин

шахс бояд бошанд?
– Њамин кас, – гуфт таѓоям дар љавоб. Ќозї ба падарам нигоњ карда:
– Ман аз писари худ, ки шарики додарарўси шумост, ба хондани ин љавон

сабаб шудани шуморо шунидаам, – гуфт ва дуюмбора бо падарам вохўрдї кард.
Ваќте ки чашми ќозї ба ман афтод:
– Ин писари кист? – гўён аз падарам пурсид.
– Писарчаи ман, – гуфт падарам дар љавоб.
Ќозї маро баробари сараш бардошта, баъд аз он ба замин гузошт ва:                –

илоњї калон шавї, мулло шавї, доно шавї! – гўён аз кисабаѓалаш як дона кон-
фети љойдорї, ки ба коѓази сурх печондагї буд, бароварда дод ва аз падарам
пурсид: – писарча мехонад?

– Њамин тирамоњ ба мактаб медињам, – гуфт падарам дар љавоб.
Таѓоињоям – Ќурбонниёз, Равшанниёз ва Ниёзхонњо њам дар байни њашар-

чињо буданд, омада бо падар ва таѓоиям вохўрдї карданд.
– Инњо кї? – пурсид ќозї.
– Додарњои ман, – гуфт таѓоимуллом.
– Бисёр наѓз, инњо хуб кор мекунанд, – гуфт ќозї ва ба таѓоињоям нигоњ

карда: – хуб, шумоњо ба сари кор равед, шабона бо инњо сўњбат мекунед, – гўён
падар ва таѓоямро нишон дод ва ба Ќурбонниёз таѓоиям фармуд, ки ў як даќиќа
ин љо бошад. Ќозї баъд аз ба кор рафтани ду таѓоиям ба таѓоимуллом нигоњ
карда давом намуд:

– Ин додарат (Ќурбонниёзро нишон дода ва суханашро аз «шумо-шумо» ба
«ту-ту» гардонда) коркуни бисёр гузарост. Монанди ин коркун дар байни њашар-
чиён 10 нафари дигар њаст. Лекин дар аќл ва љасорат ин аз онњо пеш аст…

Магар рост истода гап задан ба ќозии пир зўр омад, ки ба асои љавбедаш
такя карда нишаст ва њамсўњбатонашро ба нишастан фармуд ва сухани худро
давом дод:

– Ман рўзи аввали ба сари кори њашар омаданам ба аминњо фармудам, ки
дањ нафар устои дурудгар ёбанд, то ки баробари рўдковї, пул (кўпрук), дарѓот
ва тахтаварѓњоро22 њам сохта равем. Яке аз аминњо гуфт: «њар устои дурудгар
њар рўз бе 5 танга кор намекунад, 10 усто њар рўз 50 танга меистад. Шумо, ки аз
мардум харољот љамъ карданро манъ кардед, музди кори дурудгарњоро кї ме-
дињад ва аз куљо медињад?» Бо шунидани суханони он амин ин љавон (Ќурбон-
ниёзро нишон дода) ба ман нигоњ карда– Таќсир, арз дорам, – гуфт.

– Гўй гапатро, – ман фармудам. Ў гуфт: «Дар байни њашарчиён 50 нафар
дурудгар ва харротон њастанд, ки дар ќатори дигарон рўдковї мекунанд. Агар
онњо аз кори заминковї озод карда шуда, ба кори дурудгарї фармуда шаванд,
хурсанд шуда бепул кор мекунанд». Ман даррав устоњои дурудгарро ѓун карда
аз байни онњо 10 нафар њунармандтаринашонро ба кори пул, дарѓот ва тахта-
варѓсозї мондам, ки он корњо њам баробари рўдковї пеш рафтанд. Аќл ва љасо-
рати ин љавон маро ќоил кард. Агар љасорат намедошт, аќли ў дар ин љо ба вай
фоида намерасонд ва дар пеши аминњои худписанд омада ба ман маслињат дода
наметавонист. Бинобар ин барои њар кас аќли бољасорат лозим аст. Инчунин
љасорати беаќлона њам фоида надорад.

Ќозї боз сухани худро давом дода ба таѓоимуллом:
– Ин додаратро дар хизмати ман мон. Ман аз ин хурсанд мешавам, – гуфт ва

илова карда пурсид: – Савод дорад?
– Не, – гуфт таѓоимуллом.
– Майлаш, аќл ва љасорат ки дорад, маро хурсанд карда метавонад ва ху-

даш њам бисёр чизњоро меомўзад.
Ќозї ба Ќурбонниёз фармуд, ки ба кораш равад ва одами худашро фармуд,

ки чой биёрад. Хизматгор аз шохи дарахт як халтаи чарминро,ки дар он љо овех-
тагї буд, гирифта кушода, аз даруни вай як пиёла ва як чойљўши биринљиро
бароварда, аз чойљўш ба пиёла чой рехта ба ќозї дод. Ќозї бо ду њурт он чойро
нўшида ба пешхизмат фармуд, ки ба њамсўњбатонаш њам чой дињад ва ба пада-
рам нигоњ карда гуфт:

– Ин чойро аз Ѓиждувон дам карда оварда будем, сард шудааст. Айб наку-
нед, њар чї бошад, аз оби сарди хом бењтар аст.

Баъд аз он ки падар ва таѓоиям якпиёлагї чои сард нўшиданд, ќозї аз љояш
хест, дигарон њам ба по рост шуданд. Ќозї ба онњо гуфт:

– Биёетон, њашарчињоро «монда нашавед!» гўем.
Ќозї пеш даромад, падар ва таѓоиям дар пањлуи ў, аммо аз вай ќадаре пас-

тар ба роњ даромаданд. Ман њам аз дунболи онњо. Ќозї дар пеши њар гурўњ аз
њашарчиён «монда нашавед!» гўён ќадаре меистод. Коркунони дурусттарро ба
тарзи људогона «Њай боракалло!», ё ин ки «офарин!» мегуфт ва боз пеш мерафт.

Амин ва арбобњо, ки миёнашонро аз рўй баста дар сояи дарахтон менишас-
танд, аз дур намоён шудани ќозиро дида аз љо хеста ба болои њашарчиён меда-
виданд ва овозашонро баланд карда «инља бизан!» мегуфтанд. Як ваќт як ами-
ни бисёр фарбењ аз зери дарахте хеста ба сари њашар омад. Ва ў њам ба ќозї
шунавонда ба њашарчиён чї навъ кор карданро нишон додан гирифт. Ваќте ки
ќозї ба ў наздик расид, ў салом дода таъзимкунон истод ва ќозї ба  вай:

– Амин, шумо аз њад зиёд фарбењ шудаед. Ин њолат ба шумо бори зиёдатї
аст ва шуморо ноором мекунад. Бо ин коре, ки шумо дар пеши ман монанди
арбоб ва аминњои дигар мекунед, боратон сабук намешавад. Муносиб он аст,
ки шумо гоње аз дасти њашарчиён каландро гирифта ќадаре кор кунед, то ки њам
бори худатон ва њам бори њашарчиён сабук шавад.

Амин «хуш, таќсир» гўён давида ба рўд даромад ва аз дасти њашарчие ка-
ландро гирифта ба замин зада хок кандан гирифт. Аммо баъд аз 10 –12 бор ка-

ланд задан чунон дар араќ ѓўтид, ки гўё ба сари ў аз сатил об рехта бошанд ва
суст шуда бар замин нишаста монд, њашарчиён ќањ-ќањзанон хандиданд. Ќозї
ба амин гуфт:

- Дидед, ки коркунї аз корфармої чї ќадар душвор будааст. Шумоњо њамон
корфармоии осонро њам накарда дар сояи дарахт шикам хорида мехобед.

Мо пеш рафтем. Баъд аз ќадаре роњ рафтан ќозї ба пас нигоњ кард. Њамаи
арбоб ва аминњо дар сари њашар њаракат мекарданд.

Мо аз дењаи Рўбањо баромада ба љое расидем, ки аз он љо, аз тарафи шимо-
ли рўд сари љўи Мањаллаи Боло ва аз тарафи љанубаш љўи Истамзе сар мешуд.
Дар пеши сари ин ду љўй устоњои дурудгар тахтаварѓро сохта тамом карда бу-
данд ва барои хубтар бо њам љафс шудани тахтањо пањлуи онњоро ранда мекар-
данд. Тахминан то 50 ќадам поёнтар аз он љо кор давом мекард.

Ќозї ба њашарчиён фармуд, ки дар охири љои тайёршудаи рўд банди балан-
де банданд ва миробро, ки ба тахтаварѓсозї назорат мекард, фармуд, ки рафта
банди Ќо-ќоро кушода обро поин сар дињад.

Мироб «хўш, таќсир» гўён аспашро аз дарахт кушода, савор шуда ба тара-
фи ёбони Ќо-ќо давонд. Ќозї ба падарам нигоњ карда гуфт:

– Ман корро ба њамин тартиб нињодам, ки аз паси њашарчиён об њам меояд.
Њашарчї, ки дар ваќти кори душвори худ самараи вайро дар пеши назараш
мебинад, ќувват ва ѓайраташ дучанд мешавад. Њашарчиён њар ќитъаро, ки кан-
да тайёр мекунанд, фардои он рўз дар он ќитъа об меояд. Мо фардо обро то
Рўбањо ва пасфардо то Дењнав мебарем.

Ќозї ба дарахте такя карда саридупо нишаст ва њамсўњбатонаш њам дар рў
ба рўяш нишастанд. Ќозї гоњо суханоне мегуфт, ки ман аз онњо чизе намефањ-
мидам ва онњоро ба забони тољикї шарњ медод, лекин аз он шарњњо њам ман
чизе намефањмидам. Падарам монанди шогирдони мактаб бо эњтиром сухано-
ни ўро гўш медод ва гоњо аз шунидани суханони ў завќ карда бо тамоми бада-
наш пасу пеш мељунбид.

Дар миён мироб омада омадани обро хабар дод. Ќозї ва њамсўњбатонаш
хеста ба сари варѓ рафтанд. Об кафкњои чиркини зардчарангро дар дами худ
пеш андохта меомад ва ба тахтаварѓ расида аз рафтор бозмонда ба боло дами-
дан гирифт. Аз байни тахтањо ба поин об мешорида бошад њам, ин њол ба боло
дамида баромадани вай монеъ намешуд.

Як ваќт дами об ба сари тахтаварѓ расида њам ба љўи Истамзе ва њам ба љўи
Мањаллаи Боло љорї шуд ва аз болои тахтабанд бо шарроси башиддат шорида
фуромада ба банди хокї дакка хўрда истод.

Падар ва таѓоиям аз ќозї рухсат гирифтанд, ки ба хона баргарданд. Мо
лаб-лаби љўй њамроњи об оњиста-оњиста мерафтем, падарам ба таѓоям гуфт:

– Ба болои ин ки ин одам олимтарин, донишмандтарин, оќилтарин ва боин-
софтарини уламои замони мо будааст, баданаш њам аз оњан сохта шуда будааст.
Дар ин пирї на аз саридупо нишастан монда мешавад ва на аз рост истодану
роњ рафтан. Умраш бояд аз њафтод гузашта бошад.

– Назар ба ќавли писараш, њамин сол 76 солро пур карда ба 77 ќадам монда-
аст, – гуфт таѓоиям.

Мо баробари об ба дења даромадем. Бачагони кўча шодикунон ва чапакза-
нон «об омаду об омад – аз рўи китоб омад» гўён фарёд мекашиданд ва лаб-
лаби љў боло-поин медавиданд.

Мо ба пеши бобоям даромадем. Дар он љо ќаймоќи гап кордонї ва кордо-
рињои саркори нави рўдковї буд. Дар он миён дар бораи ба хизмати ў супурда-
ни Ќурбонниёз таѓоям сухан рафт. Падарам ин корро маъќул донист ва хизмати
сипоњигарї, хусусан мулозимии ќозињоро дўст надорам њам, ин корро дуруст
мешуморам, – гуфт. Хизмати ин ќозї барои Ќурбонниёз як мактаби тарбия хо-
њад шуд (ин ќозї Абдулвоњид, њамон ќозї Абдулвоњиди Садри Сариртахаллус
аст, ки ман дар сањифањои 385–391-уми «Намунаи адабиёти тољик» намунаи
шеърњои ўро наќл карда, худашро ба некї ёд кардаам).

АЊВОЛИ ТУМАНИ ШОФИРКОМ БАЪД
АЗ ЉОРЇ ШУДАНИ РЎДИ НАВ

Дар њамон тирамоње, ки рўди нав бароварда шуд, дењќонони тумани Шо-
фирком аз ин комёбии худ рўњи нав ёфта кор сар карданд. Гандуми тирамоњиро
кишта гирифтанд, шохљўйњоро кофта тоза карда барои кишти бањорї тайёрї
диданд.

Азбаски сари рўди нави Шофирком соз шуда, аз дарёи Зарафшон нисбат ба
пештарааш зиёдтар об мегирифтагї шуда буд, дењќонон бо мењнати худ ва аз
ѓайри роњбарии њукумати амир рўди кўњнаи Шофиркомро њам аз рег тоза кар-
да, дар вай њам аз рўди нав об гирифтанд ва ќисми калони заминњои регпахш-
кардаро кушода ва обёрї намуда, аз сари нав ба ќатори заминњои корам даро-
варданд ва ба ин восита дењќононе њам, ки пас аз регпахшкунї ба тараф- њои
љануб кўчида рафта буданд, баргашта ба љоњои аслии худњошон омада ба киш-
тукор даромаданд.

Илова бар ин, дењќонони безамин рўди Љилвонро, ки дар домани чўл буда,
солњои бисёр боз ботил ва «хушкрўд» шуда монда буд, бо ташаббуси худ кофта,
дар вай њам аз оби фаровони рўди нави Шофирком об љорї карданд ва замин-
њои канори Љилвонро, ки «чарогоњи бегиёњ» шуда рафта буданд, обёрї карда
ба кор дароварданд.

Њамин тариќа шуда дар соли дуюми ба кор даромадани рўди нав тумани
Шофирком монанди як бўстон обод гардид. Аммо ба ин бўстон аз њама пештар
чашми чуѓзмонанди амир Музаффар дўхта шуд: ў дар он туман Муродбек ном
касеро, ки дар золимї ном бароварда буд, амлокдор ва Сафї ном муллоеро, ки
бо «кордонии» худ дили амирро бурда буд, ќозї таъин кард.

Ин ду торољгар бо гурўњи малахон – мулозимон ва шогирдпешагони худ он
бўстони навободро ба чўлистон гардониданд: онњо ба бањонаи ин, ки «ањли ту-
мани Шофирком якчанд сол боз андози замин надодаанд» (бинобар регпахш-
кунї ва беобї) баъди бо номи андоз гирифтани тамоми њосилоти онсола, дењ-
ќононро ќарздор њам карда монданд, ки бояд онњо дар солњои оянда аз њосило-
ти замин аз њама пештар он «ќарз»-ро адо менамуданд.

Ќозї Сафї, ки вазифаи асосиаш ќозигї буда, бо сифати «шариатпаноњї»

мардумро торољ мекард, барои боз њам маќбултар гардидан дар пеши амири
худ ёридињандаи амлокдор њам шуда ба майдон баромад: дар тартиби андоз -
ѓундории амир одат ин буд, ки амлокдор дар мавсими њосилпазї ба сари замин
рафта, андози мањсулоти дењќониро ба номи дењќонон љинсан менавишт. Дар
охири тирамоњ – баъд аз тамом шудани мавсими њосилѓундорї – ќозї нархи њар
мањсулро аз рўи бозор ба амир арз мекард ва амир дар бораи бо њамон нархи
ќозї арз карда, аз дењќонон рўёнда гирифтани пули андозњои љинсї ба амлок-
дор фармон мефиристод.

Ќозї Сафї ана дар њамин маврид ёрии худро ба амлокдор ва ба он восита ба
хазинаи амир нишон дод: ў дар ваќти нархарзкунии худ ба тарзи сунъї нархи
бозорро гарон кард, масалан, нархи як ман гандум 20 танга бошад, ба 25 танга
баровард ва њамон нархи сохта баровардаи худро ба амир арз кард. Амир њам
мувофиќи аризаи ќозї дар бораи  рўёнда гирифтани пулњои андоз фармон дод
(ин кор бо намуна гирифтани  аз ќозї Сафї  ба њамаи ќозињои музофотњои Бухо-
ро одати умумї шуда рафт). Аљобат дар ин љо буд, ки амир сохта будани он гуна
нархњоро равшан медонист. Бинобар ин дар ин гуна мавридњо бешармона ба на-
димон ва њамсўњбатони худ мегуфтааст: «Ман дар ин гуна корњо дар пеши худо
худро гунањкор намедонам, ба ин корњо рўзи ќиёмат ќозињо љавоб хоњанд дод».

Дар натиљаи ин гуна андозѓундорї дењќононе, ки дар асл дар ваќти андоз-
андозї як бор торољ дида буданд, дар ваќти пардохтани пули андоз тамоман
хонавайрон шуданд ва маљбур гардиданд, ки баъзењошон заминњошонро бо
нархи арзон ба бойњо фурўхта, баъзењошон њайвоноти корї ва асбоби хона-
ашонро фурўхта пули андозро дињанд. Њатто баъзе дењќонон маљбур шуданд,
ки писару духтарњояшонро ба бойњо фурўхта «ќарзи њукумат»-ро адо намоянд,
ё ин ки духтарњояшонро бо номи «духтархона» ва писарњояшонро бо номи
«ѓуломбача» ба њукумат ба љои андоз бањо карда дињанд (амир Музаффар дар
охирњои умри худ аз њамон дењќонбачагони ба андоз бањо карда додашуда бо
номи «ѓуломбача» як дастаи сарбози махсус ташкил карда буд) ва касоне, ки бо
њељ кадоми ин роњњо аз андози њукуматї халос шуда наметавонистанд, ба зин-
дон мерафтанд, ё ин ки рўй пинњон карда ба дуздї кардан маљбур мешуданд ва
ё ин ки гурехта ба Туркистони русї рафта дар он љо сарсарї мегаштанд.

Муродбек ва ќозї Сафї канори рўди Љилвони навободро њам ором нагузош-
танд: дењќонони дар он љо киштукоркунанда тамоман бе њайвоноти корї буда ва
фаќат бо каланду бел заминњои маита (мурда)-ро кор карда гашта буданд. Ам-
локдор ба онњо њам баробари заминњои кўњнаобод андоз андохт. Онњо он андоз-
ро дода натавониста аз њукумат ќарздор шуда монданд ва маљбур шуданд бо њезум-
кашї, ки касби асосии онњо буд, «ќарзи њукумат»-ро пеш-пеш адо кунанд. (Ман
ин ањволро дар ќисми дуюми романи «Ѓуломон» тасвир кардаам.) 23

Ќозињо мувофиќи ќонуни нонавиштаи амири Бухоро молњои  бесоњибмон-
даро бо номи «луќата» (дар роњ афтода монда) ба даст дароварда подшоњї ме-
карданд.  Ќозї Сафї ана аз њамин «ќонун» фоида бурда, сагони шикории худ–
мулозимонашро ба канори рўди Љилвон баровард, ки онњо аз он љо молњои лу-
ќата ёфта ба даст дароранд. Мулозимон бузу гўсфанди њезумкашони канори
Љилвонро, ки худ ба њезумкашї рафтанд, бо номи «моли бесоњиб» ба ќозихона

ронда бурдан гирифтанд ва ќозї он њайвонотро луќата мекард. Агар соњиби он
њайвон дар ваќти ронда истодани мулозим расида меомад њам, моли худро аз
дасти вай гирифта наметавонист, мулозим: «ман ба ќозихона мебарам, ту аз
дунбол гувоњ бурда, ба шариат ороста карда, аз дасти ман мегирї» гўён талаби
соњиби молро рад мекард.

Албатта, соњиби њайвон ба ќозихона гувоњ бурда, ба мулозим даъвогар шуда
аз вай моли худро гирифта наметавонист, чунки гувоњњои ў дар пеши ќозї, би-
нобар надонистанашон фарзи айн (зарурияти динї)-ро, ё ин ки бо тўњмати «ша-
рик буданашон бо соњиби мол» дар сурати њамдења ва њамсояи ў буданашон, ё
худ бинобар сохта ва харида буданашон дар сурате аз дењаи бегона буданашон
аз тарафи ќозии ислом рад карда мешуданд, аммо агар соњиби мол баъд аз ба
ќозихона супурда шудани њайвонаш хабардор шавад, ба талаб кардан ва лаб
кушодан њам њаќ надошт, чунки дар ин сурат бояд ў ба ќозї даъвогар мешуд, ки
ин ќатъиян мамнўъ буд.

Дар натиљаи ин корњо рўди кўњнаи Шофиком ва рўди Љилвон дубора
«хушкрўд» шуда монданд; аз киштзорњои рўди нав њам он заминњое, ки дар да-
сти дењќонони камзамин ва миёнањол буданд, аз кишт монда нокорам гарди-
данд, ё ин ки ба дасти бойњои серзамин гузаштанд ва оби барзиёди рўди нави
Шофирком бошад, ба кўлњо ва нишебињо рехта, он љоњоро вараљахона кард.
(Рўди кўњнаи Шофирком ва рўди Љилвон то замонњои охир ботил буданд, аммо
баъд аз Револютсияи Кабири Сотсиалистии Октябр – дар давраи ислоњоти за-
мин ин ду рўд дубора кофта шуда, заминњои атрофи худро обёрї карданд.) 

*  *  *

Ќозї Абдулвоњиди Садри Сарир, ки худро сабаби аз сари нав обод шудани
тумани Шофирком медонист ва он ободиро аз ёдгорињои айёми пирии худ ме-
шумурд, ба ин њол тоќат карда натавонист – ў ба боѓбоне монанд шуда монд, ки
дар пеши назараш нињолњои навсабзашро бурида баранд, гулбунњояшро ши-
каста партоянд ва бўстонашро подахона кунанд.

Ў дар натиљаи ин корњо на танњо аз ќозї Сафї ва Муродбек нафрат кард,
балки аз амир ва мансабдории ў њам нафрат карда, бе он ки ба амир аризаи
истеъфо дињад, намоишкорона ќозигии Ѓиждувонро партофта ба Бухоро – ба
хонаи худ рафт ва дар он љо якчанд рўз хобида ѓуссамарг шуда вафот намуд
(Ќозї Абдулвоњиди Сарир аз њамфикрони Ањмад Махдуми Дониш буд, аммо ў
ѓайрифаъол буда, ѓазаби иљтимоии худро изњор карда натавонист ва монанди
кањдуд дарун-дарун сўхта мурд).

ДАР РЎЗЊОИ МАКТАБХОНЇ

Ман воќеаи мактабхонии худро дар  «Мактаби кўњна» ном асари худ батаф-
сил зикр кардаам. Дар ин љо танњо он воќеањоро ёд мекунам, ки дар он асар баён
наёфтаанд, ё ин ки ба тарзи кўтоњ ќайд шудаанд.

Чунон ки дар «Мактаби кўњна» гуфтаам, падарам маро дар шашсолагї дар
мактаби пеши масљид гузошт. Чун дар он љо кори ман пеш нарафт, маро ба

мактаби духтаракона дод. Ин мактаб дар њавлии даруни хатиби25 дења буда,
вайро зани ў идора мекард. Дар он љо аз писарбачагон ман ва боз Абдулло ном
як бачаи ѓиждувонї буд. Азбаски Абдулло калонсолтар ва њам як дараља даѓал-
тар буд, духтарон вайро намефоронданд ва аз муомилањои ў мекебиданд. Аммо
ба ман бисёр нармона муомила мекарданд ва монанди бародари худ дўстдорї
менамуданд.

Дар соли дуюм, ки ман дар он љо мехондам, аз Работи Ќазоќ ном дења Њаби-
ба ном духтаре ба он мактаб омад. Работи Ќазоќ дар љануби ѓарбии дењаи мо
буда, дар байни ин ду дења тахминан як километр роњ буд. Бинобар ин он духта-
рак ба хонаи худ нарафта шабу рўз дар хонаи хатиб меистод ва бо духтари ха-
тиб дар як хона зиндагонї мекард.

Њабиба бо духтари хатиб, ки Ќутбия ном дошт, њамќад буда, њар дуи онњо
калонсолтарини духтарони он мактаб буданд. Аммо Њабиба аз духтари хатиб
донотар, гапзантар, дар китобхонї устотар буд. Ў хат њам навишта метавонист.
Падарам мегуфт, ки «падари Њабиба имоми дењаи худ буда, аз хушсаводтарин
имомњои он давру пеш аст ва духтарашро худ савод хононда, соњиби хату савод
кардааст», аммо ў њайрон буд, ки чаро падараш вайро дар он љо барои хондан
фиристодааст ва дар пеши зани хатиб ў чї чизи барзиёд меомўзад? Ва инчунин
падар тааљљуб мекард, ки бо вуљуди ба бист даромадани ин духтар чаро пада-
раш ўро то њол ба шавњар намедињад.

Њабиба аз њамаи духтарони дигар ба ман мењрубонтар буд, ў сабаќњои маро
ба ман ёд медод ва ба ман зочањо (бозичањо)-и хушрўй сохта медод. Њарчанд
ман он ваќтњо маънии шеърњои ишќиро намефањмида бошам њам, њар гоњ, ки ба
ман ѓазалњои Њофизро меомўхт, маънињои ишќии онњоро шарњ мекард. Сухан
ба болои «ёр», «дилдор», «маъшуќа» ё «шоњид» равад, мисол карда духтари ха-
тибро нишон медод, агар дар байт калимаи «ошиќ», «ошуфта», «дилдода» ё «дил-
шуда» дида шавад, худашро мисоли он калимањо мешуморид.

Духтари хатиб аз ин кори ў зоњиран дар хашм мешуд, пешонаи худро турш,
абрўвонашро чин ва чашмонашро хашмгиннамо мекард, лекин дар њамон вазъ-
ият дар зери лаб механдид ва «ту њоло нигоњ карда ист, ин коратро ба модарам
мегўям, туро чунон зананд, ки падарат њаргиз туро ончунон назада бошад. Аљаб
нест, ки туро ба ин корат аз мактаб њам пеш кунанд» –  мегуфт.

Њабиба дар љавоби ин суханони ў «кошкї пеш кунанд» гўён оње мекашид ва
ин сухани ў ба назари кас на шухї, балки љиддї барин менамуд.

Духтарони дигар дар байни худ аз хушрўии Њабиба ва Ќутбия гап меза-
данд, баъзеи онњо Њабибаро хушрўйтар медонистанд ва баъзеашон Ќутбияро.
Бо вуљуди ин њељ кадомашон њељ кадоми инњоро дўст намедоштанд. Ва дар ѓайби
онњо аз онњо шикоят мекарданд: дар њаќќи  Ќутбия «бадмуомила, бадгап, ка-
лонгир ва аз болои падару модараш калонї мекунад» – мегуфтанд. Дар њаќќи
Њабиба бошад, «сабук, сергап, созандањо барин ѓазал мехонад, ба хушрўии худ
ѓарќа» – мегуфтанд.

Аммо ин гапњои онњо ба ман маъќул намешуд, ман ба ягон духтар бадмуо-
милагї, бадгапї кардани Ќутбияро надида будам ва калонгариашро њам њис
намекардам. Монанди созандагон ѓазалхонї кардани Њабиба, ки бештар саба-
би шикояти духтарони дигар мешуд, ба ман бисёр хуш меомад.

Дар ваќте ки ман дар мактаб як ѓазали Њофизро, ки бо байти зерин сар ме-
шавад:

Даст аз талаб надорам, то коми ман барояд,
Ё љон расад ба љонон, ё љон зи тан барояд.

мехондам, бибихалифа ба ман такрор кунонидани он ѓазалро ба Њабиба
фармуд ва худаш ба хонааш барои корњои хонагиаш рафт.

Њабиба баъд аз  ба ман ду-се бор хондани он ѓазал, китобро ба дасташ бар-
дошта он ѓазалро чунон дилсўзона хонд, ки дар чашмони худаш об чарх зад ва
ба ман њам оњанги њазинонаи ў чунон таъсир кард, ки пуштам ваљаррос задан
гирифт. Хусусан ваќте ки байти зеринро мехонд:

Њар дам чу бевафоён натвон гирифт ёре,
Моему остонаш, то љон зи тан барояд.

ањволи ў чунон дигаргун шуд, ки ман гумон кардам њамин замон бењуш гар-
дида бар замин хоњад афтод. Чашмонашро пўшид, ќадаре хомўш монд. Обе, ки
дар даруни чашмаш дар ваќти суруд чарх мезад, чакра-чакра шорида ба рўяш
фуромад. Баъд чашмонашро кушода ба тарафи ман як нигоњи табассумомези
шармгинонае кард. Њарчанд ман он ваќтњо аз ишќу муњаббат тамоман бехабар
бошам њам, ин њолати ў ба ман бисёр хуш омад. Инчунин инро њам њис кардам,
ки ў дар дили худ дарде дорад ва орзу мекардам, ки «чї мешуд, ягон кор карда
он дардро аз дили ў мебаровардам, ё ин ки сабуктар менамудам». Албатта, њељ
кор кардан наметавонистам ва чї будани дарди ўро њам намедонистам.

Њоло дар ёдам намондааст, ки њамон рўз буд ё рўзи дигар, Њабиба баъд аз
тамомияти мактаб аз ман пурсид:

– Дар хонањотон гул њаст?
– Њаст! – гуфтам дар љавоб.
– Ба ман пагоњонї як дона гули навшукуфтаи хушбўй биёр!
– Бисёр хуб, – гуфтам ман ва ба хона равон шудам. Бо ин супориши он дух-

тар дар дили ман хурсандие пайдо шуда буд ва худ ба худ фикр мекардам: «Шояд
бо он гуле, ки ман хоњам овард, дарди дили ў бартараф шавад, ё сабук гардад ва
он орзуе, ки дар ваќти ѓазалхонии ў дар дили ман гузашта буд, ба вуљуд ояд».

Дар рўидаричаи мо ду гулбутта буд, ки яке гули сафед мекушод, дигаре гули
гулобї. Ман рўзи дигар пеш аз баромади офтоб ба пеши он гулбуттањо рафтам,
ки барои Њабиба гул чинам. Њар дуи онњо њам пур аз гулњои навшукуфта бу-
данд ва гули њар дуи онњо њам хушбўй буд. Ман дар андеша афтодам, ки аз
кадоми инњо чида барам, то ки ба ў хуш ояд ва барои интихоб кардани яке аз он
гулњо гулњои њар дуяшро бо диќќат тамошо кардам: ранги гули гулобї ба ранги
рўи Њабиба сахт монандї дошт, хусусан дар он ваќт, ки донањои шабнам њанўз
аз рўи баргњои вай напарида буданд, ба назарам бисёр хуш ва дилкаш намуд,
вай дар он ваќт чунон зебо менамуд, ки рўи ашколуди Њабиба дар ваќти суруди
мазкур бад-он зебої намуда буд.

Ман гули гулобиро барои он духтар муносиб дида, се дона аз вай чида ги-
рифтам. Бо њамин «аљаб нест, ки ба ў гули сафед хуш ояд» гўён се дона аз вай
њам гирифтам ва ба тарафи мактаб давидам. Ваќте ки ба дарвозаи хатиб раси-
дам, аз тарси он ки мабодо гулњоро аз дастам духтарон чанг зада нагиранд,

онњоро дар зери баѓалам пинњон намудам. Чун аз дарвоза даромадам, Ќутбия
дар роњрав ба ман рў ба рў омада:– Дар баѓалат чист? – гуфта пурсид.

Барои сирри гулњоро ба ў фош накардан:
– Китоб! – гўён љавоб додам.
Лекин аз ин љавоби бардурўѓи худ  худ тарсидам, чунки китобам дар љилд

ва дар дастам овезон буд, ин дурўѓи тамоман рўйрост буд. Агар ў ба ин дурўѓи
ман пай мебурд, баѓаламро кофта дида, гулњоро гирифтанаш муќаррар буд. Ман
ба фикри он ки «ў фањмид ё не» бори якум ба рўи вай бо диќќат нигоњ кардам.
Рўи ў аз рўи Њабиба бисёр фарќ дошт: агар рўи Њабиба ба гули гулобї монанд
бошад, рўи ў монанди гули сафед намуд. Падарам маро бисёрњо манъ карда
буд, ки аз гули гулобї наканам, то ки ў вайро ѓундошта ба аттор бурда дар
бадалаш гулоб гирад. Аммо ман њар гоњ, ки чашми падару модарро хато мекар-
дам, аз гулбуттаи гулобї гул мечидам.

Њар чї ў пай набурда будааст, бе он ки ба баѓали ман диќќат кунад, ба як
даре, ки дар он тарафи вай гов мебастанд, гузашта рафт. Ман рафта ба мактабхо-
на даромадам. Њанўз ягон бача њам наёмада будааст ва Њабиба он хонаро мерўфт.

Ман дар ду дастам ду хел гулро гирифта ба ў таќдим кардам. Ў «боракалло»
гўён гулњои гулобиро зуд аз дастам гирифта аввал бўид, баъд аз он ду донаи
онњоро аз пеши гўшаш якдонагї аз ду тараф дар зери каллапўшаш гузаронида
монда ба оина нигоњ кард ва як дона гули дигарро ба сари синааш бо сўзан банд
кард. Пас аз он гулњои сафедро аз дастам гирифта бўид ва чашмашро ќадаре
хашмолуд карда ва дасти росташро, ки дар вай гулњои сафед буд, ба тарафи ман
љунбиш дода бо як оњанги норозиёна:

– Инро барои чї овардї? – гуфт.
– Шояд ба шумо њамин хуш ояд гуфта фикр кардам, – гуфтам дар љавоб.
– Ба худат кадомаш наѓз менамояд – гулобиаш ё сафедаш?
– Гулобиаш!
– Чаро?
– Сабабашро намедонам, ба назарам наѓз менамояд.
Њабиба гули сафедро ба рухсорааш нињода аз ман пурсид:
– Ба ман кадомаш мезебад – гулобиаш ё сафедаш?
–Гулобиаш, – гуфтам ман.
– Чаро?
– Чунки гулобиаш ба рўятон њамранг аст.
Ў бо шунидани ин љавоби ман «о, балоча!» гўён хандид ва маро дар баѓал

сахт кашида аз рўњоям бўсид. Баъд аз он гули сафедро ба ман нишон дода:
– Ин ба рўи кї њамранг аст? – гуфта пурсид.
Ман бе њељ мулоњиза ва бо содагии кўдакона бо илњоми он фикре, ки ду

даќиќа пеш аз он сўњбат дар ваќти рў ба рў омаданам бо Ќутбия дар дилам
гузашта буд:

– Сафедаш ба рўи Ќутбия ойтўтем њамранг  аст, – гуфтам дар љавоб.
Ин љавоби ман ба ў магар аз љавоби аввалиам њам хуштар омад, ки ќањ-

ќосзанон хандид ва маро дубора ба оѓўш кашида сару рўямро аз бўсаи сероб
тар кард. Баъд аз он маро сар дода:

– Ба ман нигоњ кун, ба ягон кас ин гапњоро нагўй, гули гулобї ба рўи Њаби-
ба ойтўтем, гули сафед ба рўи Ќутбия ойтўтем њамранг аст, нагўй. Агар гўї, ман
аз ту бисёр хафа мешавам, – гуфт ва илова кард: – рав, дар љоят нишаста саба-
ќатро хондан гир. (Ман образи Ќутбияро бо номаш дар охири романи «Ѓуло-
мон» тасвир кардаам.)

26

*  *  *
Айёми бањорон, ваќти тутпазї буд, акаам бо Сайид Акбархоља аз Бухоро

омаданд. Онњо баъд аз якчанд рўзи дамгирї монанди њарсола ба пеши хатиб
дарс сар карданд. Сайид Акбархоља, ки аз калонгирї ба одамњои калон базўр
гап мезад, бо ман ёри «бозї» шуда монд. Ў  дар мењмонхонаи падараш, ки ду
дари вай ба тарафи чорбоѓи масљид кушода мешуд, менишаст. Њар ваќт, ки
ман аз мактаби духтарон баромада ба тарафи њавлї меомадам, љеѓ мезад, ба
ман бозичањо сохта медод ва аз ањволи мактаб ва аз чї гуна хондани баъзе
духтарони њамсоя гап мепурсид. Дар ин миён аз ањволи Њабиба њам мепурсид.
Ман бо софдилии кўдакона ба њамаи саволњои ў ба ќадри дониши худ љавоб
медодам.

Як пагоњонї, ки ман аз њавлї баромада аз пеши мењмонхонаи Усто амак
гузашта ба мактаб рафта истода будам, Сайид Акбар маро љеѓ зад. Ў одатан
маро дар бозгашти мактаб љеѓ мезад, имрўз бар хилофи одати худ дар ваќти
рафт љеѓ зад. Ман ба ў як нигоњ карда:

– Ба мактаб дер мешавад, – гўён дар роњи худ давом кардам.
Аммо ў такрор љеѓ зад:
– Дер намемонї, як дањан гап мешунавї, меравї, – гуфт.
Ман ба бозгаштан маљбур шуда пеши ў омадам. Ў ба дастам як мактуби

сарбаста дода гуфт:
– Ин хатро ба Њабиба дењ ва љавобашро гирифта биёр. Эњтиёт кун, ки ба ў

хат доданатро њељ кас набинад.
Ман хатро гирифта бурдам. Албатта, ман он ваќт маънї ва маќсади он хат-

ро намедонистам. Њамон рўз фурсате ёфта мактубро ба Њабиба супурдам. Ў
мактубро аз дастам гирифта ба тарафе рафт ва баъд аз фурсате баргашта омад.
Чашмонаш аз оташи ѓазаб медурахшиданд, лабонаш монанди вараљагирифта-
гон меларзиданд, пўстњои рўй ва атрофи чашмонаш мепариданд. Ба ман нигоњ
намекард. Лекин ман њанўз чї будани масъаларо нафањмида будам ва бо нияти
ўро ба ягон кори дигар машѓул карда аз фикре, ки ўро ба ин ањвол андохтааст,
баровардан:

– Љавоби хатро кай навишта медињед? – гуфта пурсидам.
Ў дар њолате, ки оташи хашми чашмонаш аз аввалї њам зиёдтар гардида

буд, ба ман нигоњ карда аз љояш хест ва:
– Ин љо биё! – гўён маро аз дунболи худ гирифта бурд. Ў рост ба роњрави

њавлї рафта, аз он љо ба тарафи њавлии говбандї гузашт, ман њам аз дунболи ў
ба он тараф гузаштам. Ў дар он љо кафшашро аз по кашида, ба саргини гов
олонда ба пеши ман бо ѓазаб партофт ва:

– Ана њамин кафшро бурда ба дањони нависандаи ин хат зан ва «љавоби
хататон њамин будааст» гўй! – гуфт.

Албатта, ман он кафшро гирифта набурдам. Лекин дар бозгашти мактаб,
дар ваќте ки Сайид Акбар маро љеѓ зада чї шудани хаташ ва љавобашро пур-
сид, њикояти «кафш»-ро гуфта додам.

Сайид Акбар оташин шуд, ваќте ки ў барои гап задан дањон кушод, аз дањо-
наш пеш аз сухан кафк мепарид. Ў аз шиддати ѓазаб забонаш гирифта-гирифта:

– Њабиба-ку як духтари ањмаќи сабукпо будааст.
Ту бо ќитти љонат њар… ки ў хўрдааст, шарм накарда начакконда оварда ба

рўи ман мезанї, – гўён кашидаву кушода як торсакї ба рўи ман зад.
Ман аввал тааљљуб кардам, баъд оташин шудам ва баъд аз он хандаам ги-

рифт: тааљљуб кардам барои ин ки ман ба бадали хизмати хатбардории худ ин
гуна «музд» мегирам гуфта њељ наандешида будам; оташин шудам –  чунки он
љазо тамоман ноњаќона буд: хандаам омад – чунки ў дар сухани худ «….њар фа-
лоне, ки ў хўрдааст, ту шарм накарда–начаконда оварда ба рўи ман мезанї» –
гўён худаш худашро њаќорат карда буд.

Албатта, ман аз ў кинаи сахте дар дили худ гирифтам. Лекин ман аз вай
ниќор гирифта наметавонистам, чунки ман як бачаи хурдсол, ў як љавони пур-
ќуввати калонсол буд. Ночор сабр кардам, то фурсати интиќомгирї расад. Ин
фурсат њам ба зудї расид.

*  *  *

Писари амаки падарам – Иброњимхоља пас аз вафоти падараш дуохонї ва
«девбандї»-ро дар мењмонхонаи худ – дар хонае, ки падараш менишаст, сар карда
буд. Рўзе ба пеши ў аз дењае девонаеро оварданд. Ин девона як одами ќадбалан-
ди тануманди ришкалон буд. Умраш дар миёнањои 30 – 40 менамуд.

Иброњимхоља ба пои он девона ишкел андохта ќуфл кард ва нўги занљири
ишкелро аз таги синљи мењмонхона гузаронда ба сутуне, ки дар миёнаи он хона
буд, баст. Девона дар рўи суффаи мењмонхона менишаст, ё рост меистод, ба љои
дигаре њаракат карда наметавонист.

Усули дуохонии Иброњимхоља барои девонањо, монанди усули эшонони
дигар, бисёр сода буд: ў ба девона дар як шабу рўз ѓайр аз як порча нони ќоќ, ки
баробари кафи дасти одам меомад, дигар чизе барои хўрок намедод, ѓайр аз ин,
њар рўз ду бор – пагоњонї ва бегоњонї пушти девонаро барањна карда ќамчин-
корї мекард. Ќамчинзании Иброњимхоља њам монанди эшонони дигар ношу-
мур ва то монда шудани дасти худаш буд.

Девона ба њар касе, ки ба назараш аз дур менамуд, ё аз пешаш мегузашт,
зорикунон: «чї мешавад, ки барои худо ба ман як дањан нон дињетон, охир, ман
њам бандаи худо, як љонзодро аз гушнагї куштан дуруст нест, ба њоли ман рањм
кунетон…» –  мегуфт ва гиря мекард. Дили ман ба њоли ў бисёр месўхт, њар ваќт
нон хўрам, як парчаашро ба ў медодам, њар рўз як каф ѓўлунг ё тутмавизро аз
вай дареѓ намедоштам.

Кам-кам девона ба ман унс гирифт. Ман аз ў натарсида дар пешаш мениша-
стагї шудам. Ман аз ў њаракатњои девонаворона намедидам. Фаќат ў баъзе гап-
њои ѓалатї мезад, ки он суханони вайро аз девонагї зиёдтар ба шўтќаригї њамл
кардан бењтар буд. Масалан, ў бисёртар рост истода ба офтоб гап мезад, халос
кардани худро аз вай мепурсид ва аз ў зорї карда мепурсид, ки вайро халос

карда ба пеши худ барад, то ки ин њам мисли ў дар осмон озод парида њамаи рўи
заминро тамошо карда гардад.

Девона як рўз ба ман гуфт:
– Чї мешавад, ки ба амаки эшонат гўї, њељ набошад, рўзе як бор маро сар

дињад.  Ман чорбоѓи масљидро як гардиш карда оям. Ман ќавл медињам, ки
намегурезам ва худам омада ишкелро бо дасти худ ба поям андохта мехобам.
Агар ту њамин некиро дар њаќи  ман кунї, ман офтобро гирифта ба ту медињам,
ки гирифта савор шуда њама љоро тамошо карда мегардї.

Дар њамин ваќт назарам афтид, ки Сайид Акбархоља аз мадрасача барома-
да ба тарафи њавлиаш меояд. Ман дар дили худ гуфтам: «фурсати интиќом ра-
сид» ва ба девона ўро нишон дода гуфтам:

– Эшон туро сар додан хост, аммо њамин одам намонд, агар ман ишкели
туро кушода сар дињам, ту рафта њамин одамро занї, чашмаш ба љояш меафтад,
минбаъд ба баста мондани ту далолат намекунад.

– Сар дењ, – гуфт девона дар њолате, ки чашмонаш монанди чашмони гурги
гўсфанддида аз оташи ѓазаб шўълавар гардида буд.

Ман ба мењмонхона даромада нўги занљири ишкелро аз сутун кушода сар
додам. Девона занљирро аз таги синљи хона кашида лўнда карда ба даст гириф-
та аз љо хест. Ба тарафи чорбоѓи масљид нигоњ карда ќадам монд. Бо ишкел
ќадам мондан душвор буд ва ишкел ба тарзе зада шуда буд, ки дар њар ќадам
мондан як пой аз пои дигар аз як ваљаб зиёда пеш намеравад. Агар суст монад,
аз назар ѓоиб шуда рафтани «душман» мумкин аст. Шояд ба њамин мулоњиза
бошад, девона ба љои ќадаммонии одї љуфтак рост кард ва дар њар љањидан њар
ду пояш аз замин баробар људо шуда, ду-се ќадам масофаро тай кардан гирифт
ва Сайид Акбар њанўз ба хонаи худ нарасида ба ў бархўрда ўро бо ду дасташ аз
замин баланд бардошта бар замин зад ва худаш бар синаи ў нишаста ўро бо
кундазону задан гирифт.

Сайид Акбархоља дар аввали бархўрда аз замин бардоштани девона фарёди
љонкоње бароварда:

– Девона маро кушт, халос кунетон, – гуфт ва магар бењуш шуд, ё нафасаш
ба дарун афтид, ки дигар садое набаровард. Аммо бо фарёди аввалини ў пада-
раш аз њавлї ва одамони дигар аз мадрасача ва масљид давон омада ўро аз дас-
ти девона халос карданд ва девонаро бурда дар љояш бастанд.

Ман дар он ваќт хатои худро фањмидам, чунки агар халоскорон якчанд
даќиќаи дигар дер мемонданд, Сайид Акбарро куштани девона муайян буд. Дар
он ваќт ниќоргирии ман ниќоргирии золимонае мешуд ,њоло њам интиќом аз
њад зиёд гирифта шуда буд.

Чунонки ман аз тарси падар зарбаи аз Сайид Акбар хўрдаамро ба касе на-
гуфта будам (зеро агар падарам мефањмид, ки дар натиљаи хатбарї он зарба ба
ман расидааст, аввал маро танбењ мекард, ки чаро мактуби як љавонро ба як
духтари ќадрас бурдаам), инчунин њам аз тарси падар ва њам аз тарси Сайид
Акбар воќеаи ниќоргирии худро њам ба касе нагуфтам…

*  *  *

Усто амак ѓайр аз кандакории худ, ба устохонањои дигар њам наќшњои ши-
нам кашида медод, аз ин љумла косагарон, читгарон ва гилкорон барои кори
худ ба ў наќшањо фармуда мегирифтанд. Ў барои косагар ё читгар дар коѓаз
наќшањо мекашид ва атрофи њар гул ва наќшаро сўзан мезад. Онњо он наќша-
ро бурда ба рўи кори худ монда, аз рўи коѓаз хокаи ангишт мезаданд ва баъд
аз он коѓазро аз рўи кор бардошта гирифта, љои хокаи ангишт нишонкардаро
ба тарзе, ки дар коѓази наќша ишора шудааст, бо рангњои гуногун наќш ме-
карданд.

Аз љумлаи косагарон дар дењаи Ќазоќработ устое буд, ки коса ва табаќњои
наќшини хеле хуб мебаровард. Ў барои њар хумдон ба Усто амак супориш дода
наќшањои тоза ба тоза мегирифт. Он устои косагар писаре дошт, ки тахминан
24 – 25-сола буд. Ў дар ваќти хурдсолиаш аз дарахт ѓалтида як пояш шикаста
будааст ва дар натиљаи нодуруст бастани шикастабанд пои чапаш аз пои рос-
таш ду ангушт кўтоњ шуда монда буд. Ў њар њафта як бор ба пеши Усто амак
омада наќшањо супориш карда, рўзи дигар омада наќшањои тайёршударо ги-
рифта мебурд. Аммо дар рўзњои охир наќшасупоришкунии ў зиёд шуд, њар рўз
омада супориши нав медод ва баъзан шабона ин љо монда наќшаро тайёр ку-
нонда сањарї мебурд ва бозгашт омада боз наќшаи дигар супориш мекард.

Њама аз бисёр наќшасупоришкунии ў дар њайрат буданд. Усто амак мегуфт:
– Косагарони муќаррарї дар њар сол як бор барои коса як наќша ва барои

табаќ як наќша – њамагї ду наќшаи нав мегиранд. Косагарони номдор дар њар
хумдон барои коса ё  табаќ як наќша мегиранд. Аммо ин косагари ќазоќработї
дар рўзњои охир чунон наќшаи нави бисёре аз ман бурд, ки ќариб дар њар дона
табаќ ва њар дона коса як наќшаи нав мерасад. Дар ин сурат коса ва табаќи
сафолини ў аз косаву табаќи чинї дањ чанд ќимат меафтад. Намедонам, ин усто
барои чї ин корро мекарда бошад?

Лекин дар он рўзњо воќеа рўй дод, ки аз њама пештар сабаби бисёр наќша
супориш кардани писари косагари ќазоќработиро фањмидам. Он воќеа ба ин
тариќа рўй дода буд: баъд аз њашари рўди нави Шофирком Ќурбонниёз таѓои-
ям ба ќозии Ѓиждувон – ќозї Абдулвоњид ба кори мулозимї даромада буд. Дар
он миён таѓоии чорбозоргардам – Алихон аз Ѓиждувон духтари як косагарро ба
худ номзад кард. Модаркалонам ба муносибати писараш мулозими ќозї будан
хост, ки оилаи вайро ба тўй хабар кунад. Ман њам, ки аз ќозии мазкур илтифот
дида будам, хоњиш кардам, ки бо модаркалонам равам. Падарам розї шуд. Мо
ба Ѓиждувон рафта, дар хонаи косагар хобидем. Нимишабї «дузд омад» гўён
ѓалоѓула шуда зуд хомўш гардид. Хурду калон њама аз хоб хестанд. Њамаи за-
нон тарсону ларзон паст-паст бо њам гап мезаданд. Мардон дар њавлии берун
буданд. Писари косагар хабар овард, ки «омадагон дузд набуда мењмон буда-
анд» ва бо ин хабари худ занонро осуда кард.

Пагоњонї барваќт модаркалонам дастархонашро бардоронда ба ќозихона
рафт. Ман њам ба умеди дубора дидани он мўйсафеди хушзабон аз дунболи ў
овезон шудам. Ваќте ки ба ќозихона даромадем, мањрамон дастархони модар-
калонамро бардошта, ба худаш роњбарї карда ўро ба њавлии даруни ќозї даро-
варданд. Аммо маро, бинобар писарбача буданам (њарчанд хурдсол бошам њам),

«номањрам» гўён ба њавлии дарун роњ надоданд. Ман дар њавлии берун дар пеши
саисхона ба девори вай пушт дода сари дупо нишаста мондам. Аз љое, ки ман
нишаста будам, ќозии пиракї менамуд. Ў дар пеши дари мењмонхонааш нишас-
та мурофиа мепурсид. Аммо ў маро надид, ё дида бошад њам, нашинохт, агар
шинохта бошад, он илтифоте, ки ман аз вай чашм доштам, ба ман накард.

Дар ин миён ба ќозихона писари косагари ќазоќработї лангон-лангон да-
ромада омад. Дар пањлуи ў  як духтарак буд, ки ба  сараш љомача дошт, ў дома-
ни љомаи косагарзодаи лангро бо дасташ мањкам дошта мерафт. Мулозимони
ќозї ва тамошобинони кўчагї њама љамъ шуда даруни ќозихонаро пур карданд.
Њама «духтари гуреза, никоњи ќозихонагї» гўён бо якдигар завќкунон гап меза-
данд. Ман аз љои нишастагиам хеста аз ќафои гурўњи мардум ба рўи суффаи
пеши мењмонхонаи ќозї баромада бошам њам, чизеро дида наметавонистам. Як
ваќт овози ќозї баромад:

– Духтарам, туро кї аз роњ баровард?
– Маро њељ кас аз роњ набаровардааст, ман ба ихтиёри  худ њамин љавонро

ба шавњарї хостам, – ин овози духтар буд, ки бо њаяљони гиряолуд мебаромад.
– Агар падару модарат ин коратро шунаванд, чї мегўянд? Магар онњо ба ин

кори ту розї мешаванд? – Ин саволи дуюми ќозї буд?
– Њозир падарам њам њамин љавон аст, модарам њам. Ман ба розї ва норозї

шудани падару модарам кор надорам, – ин овози духтар буд, ки бо оњанги аз
аввал њам љиддитар мебаромад.

Ќозї хутба ва никоњ сар кард. Баъд аз хондани ќисми арабии хутба ва ило-
ваи тољикии он, бо забони тољикї ба писари косагар хитоб карда гуфт:

– Шумо, ки дар њолати оќил ва болиѓ будан дар ин маљлиси хайр њозир
мебошед, ин духтари њозир истодаро бо никоњи мусулмонї ќабул кардед ба занї?

– Ќабул кардам. – Ин овози писари косагари ќазоќработї буд.
Баъд аз он ќозї ба духтар хитоб карда пурсид:
– Шумо, ки дар њолати оќила ва болиѓа будан дар ин маљлиси хайр њозир

мебошед, ба ин љавони њозир истода бо никоњи мусулмонї тани худро ба занї
бахшидед?

– Њазор  бор бахшидам! – Ин овози духтар буд, ки акнун ором мебаромад ва
ба гўши ман шинос мерасид. Аммо намедонистам ин овозро аз кї ва дар куљо
шунидаам.

Гурўњи мардум ба болои косаи обе, ки одатан дар маљлиси никоњ мегузо-
ранд, дар талош афтоданд. Писари косагар бо духтар аз суффаи ќозї фуромада
ба тарафи дарвоза рафтанд. Духтар ба тарзе, ки дар ваќти ќозихона даромадан
буд, њоло њам домани писари косагарро дошта дар пањлуи ў мерафт. Ман бо ду
хез аз онњо пештар аз дарвозаи ќозихона ба кўча баромадам, то бинам ,ки ин
овози шинос овози кї буд.

Аз кўча дубора ба тарафи дарвозаи ќозихона рў овардам. Аммо ба чашмо-
ни худ бовар намекардам: духтаре, ки дар пањлуи писари косагар аз ќозихона
мебаромад, Њабиба буд. Ман бо дидани ин њол дар њайрат афтода рост истода
мондам, њатто ба Њабиба, ки рост аз рў ба рўи ман баромада буд, роњ њам надо-
да будам.

Њабиба њам маро дид, аммо ў монанди ман дар њайрат наафтод – табассум-
кунон ба ман наздик шуда, бо сарангуштонаш ба сари ман дўстдорона зада ба
роњ додан ишора кард, ва:

– Ња, балоча! Ту дар ин љоњо чї кор мекунї? Аз њама пештар ту фањмидї-
дия, ба њама салом гўй, – гуфт ва арўсу домод хушбахтона аз  пеши ман гузашта
ба аспе, ки дар пеши ќозихона дар кўча бастагї буд, савор шуда рафтанд.

Акнун ба ман маълум шуда буд, ки Њабиба чаро он ѓазали Њофизро, ки бо
байти зерин сар мешавад:

Даст аз талаб надорам, то коми ман барояд,
Ё љон расад ба љонон, ё љон зи тан барояд…

бо  овози њазин суруда гиря мекардааст. Он духтари ќањрамон дар шароити
истибдоди феодалии асримиёнагї мањз бо сахтиродагии худ ба њамаи монеањо
пуштипо зада ба љонони худ расида буд. Аммо, ростї, «љонони» Њабиба ба ман
маќбул нашуда буд, чунки ў ба замми сахт ланг будан баднамо њам буд, лекин
ин њоли домод дараљаи муњаббат, ѓайрат, вафодорї ва сахтиродагии духтарро
боз њам баландтар карда нишон медод (Ман баъд аз калонсолтар шуданам ни-
коњи духтарони гурезаро дар ќозихонањои Вобканд, Зандане, Љондор ва Ќароќўл
чандин бор дидам. Бинобар ин Њабиба дар ин ёддошт, чунонки як номи реалї
шуда даромад, дар айни замон ин духтар типи он духтаронест, ки ба муќобили
истибдод  ва шиканљањои аз њад зиёди замони амирї исён ва ќањрамонї нишон
дода, бо дилдодагони худ мегурехтанд ва ба ќозихонањо рафта бо овози баланд
никоњи худро талаб мекарданд).

Акнун ба ман маълум шуда буд, ки чаро писари косагар дар њафтањои охи-
рин он ќадар бисёр наќша супориш карда будааст ва албатта, барои бо духтар
алоќаи пинњонї бастан ба бањонаи «наќшасупоришкунї» ба он љо бисёртар
рафтуой мекардааст.

Акнун ба ман маълум шуда буд, ки дар њавлии падарарўси таѓоиям касоне,
ки дар нимишабї омада аввал «дузд» гумон карда шуда, баъд аз он «мењмон»
шумурда шуданд, њамин домоду арўс будаанд, ки аз Соктаре гурехта омада ба
алоќаи њамкасабагї шаб ба он љо фуромада, баъд аз рўз шудан ба ќозихона
рафта будаанд.

Инчунин акнун ба ман маълум шуда буд, ки бо вуљуди хату саводи хуб дош-
тани Њабиба чаро падараш ўро ба мактаби бибихалифаи мо фиристода будааст.
Албатта, ин кор барои бастани роњи ишќбозии Њабиба бо писари косагар буда-
аст (Ман образи Њабибаро дар «Дохунда» бо номи Гулнор тасвир кардаам).

БАЪД АЗ МАКТАБХОНЇ

Ман мактабро тамом кардам. Лекин њанўз савод надоштам, чизњоеро, ки
дар мактаб хонда будам ва аз њамон китобе, ки аз вай хонда будам, хонда мета-
вонистам, аммо китоби нахондаамро ва чизњои хондаамро аз китоби дигар хон-
да наметавонистам. Бо вуљуди ин падарам маро дар пеши имоми дења ба дарс-
хонї монд. Ман дар пеши хатиби дења «Аввали илм» 27  ном як китобчаи тољикї,
ки дар вай чизњои динї ба тарзи саволу љавоб баён ёфтааст, сар кардам ва баъд
аз тамом кардани он ки тахминан дар як моњ ба анљом расида буд, «Бидон» ном

китобчаро сар кардам. «Бидон» дар забони тољикї буда, дар вай сарфи арабї
баён меёфт. Лекин ман аз ёд менамудам. Барои аз дарсе ба дарсе гузаштан шарт
њамин буд, ки ман бояд бе њељ сактахонї ва забонгирї дарси гузаштаро дар
пеши домулло хонда дињам. Аммо аз он иборањои тољикї, ки бо мисолњои арабї
омехта буданд, чї фањмидани маро на домулло мепурсид ва на худ фањмидани
маънии онњоро лозим медонистам ва њол он ки аввали китобчаи «Бидон» бо
калимаи «бидон!» сар мешавад. Дар рўзи аввали сар кардани ин китоб домулло
якчанд суолу љавобро, ки ба аввали ин дарс оид аст, ёд кунонда буд. Суоли ав-
вал ин буд: «мусанниф чаро «бидон» гуфтаасту «бихон» нагуфтааст?» љавоб:
«Зеро хондан лозим надорад донистанро, аммо донистан лозим дорад хондан-
ро. Бинобар ин  мусанниф «бидон» гуфтаасту «бихон» нагуфтааст».

Албатта, ман дар он ваќт маънии ин суолу љавобро намефањмидам, аљобат
дар ин аст, ки он домуллои ман њам маќсади амалии ин суолу љавобро намефањ-
мид, ё фањмад њам, он маќсадро ба дарсњои ман татбиќ намуда аз «донистан» ва
«надонистан»-и ман чизе намепурсид. Аз ин њам аљибтар ин буд, ки падарам бо
њамаи он диќќаткориаш аз «донистан» ва «надонистан»-и он дарсњо намепур-
сид. Фаќат њар шаб маро таъкид мекард, ки дарсњоямро шарросї аз ёд кунам, то
ки фардо ба пеши домулло шарманда нашавам. Баъзан падар дарсњоямро аз ёд
хононда гўш мекард. Агар бурро ва бе ѓалат хонам «боракалло, дарсњоятро њаме-
ша ана њамин тарз аз ёд кун!», мегуфт.

Дар њамаи он дарсхонињо ва мактабхонињо танњо ду чиз ба ман хуб таъсир
карда буд: яке аз инњо «њисоби абљад» 28 буд, ки чунончи дар «Мактаби кўњна» 29

тафсил додаам, он њисобро падарам ба ман дар ваќти абљадхониам ёд дода буд.
Ман ба асоси он ќоида њарфњои арабиро такрор ба такрор њисоб мекардам ва
бо раќамњои нўњгонаи њиндї (арабї) ва сифр (нол) навишта љамъ менамудам ва
аз ин кор завќ мегирифтам.

Дуюм, аз хондани шеърњои тољикї завќ мегирифтам, њарчанд дар он ваќт-
њо маънии он шеърњоро пурра нафањмам њам, оњанги онњо ба ман бисёр маъќул
шуда буд ва ѓазалњоеро, ки аз ёд карда будам, дар танњої замзама мекардам ва
завќам боло мерафт. Хусусан он шеърњое, ки Њабиба маънии ишќии онњоро ба
ман фањмонда ва махсусан он ѓазалњое, ки он духтар дар мактаб бо овози њазин
«монанди созандагон» хонда буд, ба ман бисёр таъсир мекарданд. Дар ваќте ки
ман он ѓазалњоро дубора мехондам, њамон њолати Њабиба ба пеши чашмам омада
маро ба як кайфияти мањзунонаи гуворо меандохт ва дар паси он воќеаи ба
«љонон расидани љони Њабиба» ба ёдам меомад, њайкали он духтари парипай-
кари нозукандом ба назарам ба шакли як ќањрамони афсонавї муљассам мегар-
дид ва ин њолат ба дилам чунон таъсир мекард, ки дар сарам савдои он гуна
ќањрамон шудан, «даст аз талаб надоштан» меафтод.

Ман мехостам, ки маънии пурраи њамаи байтњоеро, ки медонистам ё мешу-
нидам, фањмида гирам. Дар ин бора ягона ёрирасони ман падарам буд, падарам
дар ин хусус ба суолњои ман пурра ва фањмонда љавоб медод. Аммо, ваќте ки
суол дар бораи маънињои ишќии шеърњо мерафт, пешонаашро турш карда, ба
абрувонаш чин оварда: «њоло ба ту барои фањмидани ин гуна чизњо ваќт нара-
сидааст, калонтар шавї, мефањмї, меравї» мегуфт.

Ман он ваќтњо намедонистам, ки дар диёри мо шоирњо њастанд,аќидаи ман
ин буд, ки «барои шеър гуфтан «валї» будан лозим аст, дар замони мо,  ки «охир-
замон» аст, «валї» шудан мумкин нест, бинобар ин шеър гуфтан њам мумкин
нест».

Ин аќида ба ман аз бибихалифа – муаллимаи мактаби духтарон талќин шуда
буд. Аммо дар он ваќтњо њодисае рўй дод, ки ин аќидаи ман зеру забар шуд ва
ман дар замони мо њам мумкин будани шеъргўиро фањмидам.

Он њодиса ба ин тариќа рўй дода буд: рўзе падарам барои намози пешин ба
масљид рафт ва зуд баргашта омада дар роњрави њавлї истода маро љеѓ зад ва
«зуд биё» гўён шитобкорона баргашта рафт. Ман њам аз дунболи ў давидам.

Ў дар њавлии берун маро бардошта ба болои девори похсаи пастак, ки њав-
лии моро аз чорбоѓи масљид људо мекард, гузошта ва худ ба паси девор истода
ба ман гуфт:

– Њозир аз мадрасача домуллои акаат мебарояд, нигоњ карда исто, ман ўро
ба ту нишон медињам.

Дере нагузашта аз мадрасача ду кас баромад, яке аз онњо хатиби дења буд,
ки ман дар пеши ў дарс мехондам ва дар пањлуи ў як одами миёнаќади хушкба-
дани сабзиначењрае меомад, ки риши миёнаи сафедшуда дошт, ба сараш як сал-
лачаи сафеди хурд ва ба танаш як яктањи сафед буд.

Падар ана њамин одамро ба ман нишон дода:
– Њамин кас аст домуллои акаат, – гуфт ва илова намуд, ки одами бисёр

калон, олими гузаро, донишманди бузург ва шоири забардаст аст.
Ман ба ин тавсифи падарам шубња карда пурсидам:
– Шумо ин касро «одами бисёр калон ва олими гузаро» гуфтед ва њол он ки

ќади ин кас он ќадар баланд не ва саллаашон њам аз саллаи имоми мо хурд аст-ку?
– Калонии одам бо ќаду ќоматаш ва олимии ў бо саллааш муайян намеша-

вад, – гуфт падарам дар љавоб ва илова намуд:– бисёртарини муллоњои камилм
саллањошонро калон мебанданд, ки авом онњоро дида фиреб хўрад ва муллои
калон донад. Аммо одами доно ва муллои дуруст саллаашро хурд мебандад ва
калонии ин гуна олимро илму донишаш нишон медињад.

Ман то он ваќт «шеър» ва маънии вайро донам њам, калимаи «шоир»-ро
нахустин бор мешунидам. Бинобар ин аз падар пурсидам:

– Шумо ин касро «шоир» гуфтед, ин чї маънї дорад?
– Шоир касеро мегўянд, ки, – гуфт падарам, – аз дили худ шеър бароварда

гўяд.
Ман мехостам чї гуна шеър гуфтани он касро пурсам, лекин ин муяссар

нашуд – магар ваќти намози пешин расида будааст, ки падарам маро аз девор
фуроварда монд ва шояд ў суоли дар дили ман омадаро њис карда бошад, ки:

– Њоло хона рав. Ман баъди аз намоз омаданам шеърњои он касро ба ту
хонда медињам, – гуфт ва худ ба тарафи масљид нигоњ карда давон рафт.

Падарам аз масљид омада маро ба хона даровард ва аз тоќчаи хона як ки-
тобро гирифт, ки дар вай бо хати худаш чизњои гуногун навиштагї буд. Дар
пушти он китоб дар пасу пеши якчанд вараќ ба шакли уреб ду-се ѓазал навишта
шуда будааст. Онњоро ба ман нишон дода:

– Ана њаминњо ѓазалњои домуллои акаат, – гуфт ва ба хондани онњо даро-
мад. Он ѓазалњоро ягон-ягон хонда маънии баъзе байтњои онњоро (ки назар ба
аќидаи худаш шояд фањмидани онњо барои ман фоиданок ё безарар бошад) шарњ
дод. Дар охири њар кадоми он ѓазалњо калимаи «Исо» буд. Падарам он калима-
ро ба ман нишон дода:

– Исо номи њамин кас аст ва номи худро тахаллус ќарор додааст, – гуфт ва
дар радифи яке аз он ѓазалњо калимаи «ќашшоќї» буд, аз он ѓазал байти зе-
ринро:

Зи умрам сї гузашту ман њамон дар ќайди ифлосам,
Ба панљоњу чињил шояд рањам аз шасти ќашшоќї

такрор хонда:
– Исо ин ѓазали худро дар ваќти сисолагиаш гуфтааст ва умед кардааст, ки

«дар чињилу панљоњсолагї шояд аз шасти ќашшоќї рањої ёбад». Лекин  афсўс,
ки дар чињилу панљоњсолагї он тараф истад, њоло, ки умраш аз шаст гузашта-
аст, њанўз њам «аз шасти ќашшоќї рањої наёфт», бо дарсгўии бемадраса, бо
китобати китобњо умр мегузаронад, – гуфт ва сухани худро ранги умумї дода
илова намуд:

– Зотан, одамони донишманд аз байни ќашшоќон мебароянд, афсўс, ки ќаш-
шоќзодагон барои хондан имконият надоранд, бойбачагон, хусусан махдумон
(писарони муллоњои калон), бештарин ањмаќ, ё ин ки нобакор мешаванд, инњо
хонанд њам, бисёртаринашон ягон чиз намешаванд, агар шаванд њам, аксара-
шон одамони бад мешаванд. Бесабаб нест, ки дар китобњо гуфтаанд: «илм дар
дасти одами бад шамшери буррандаест дар дасти одами маст…».

Падарам хомўш монда дар хаёл фурў рафт ва дар њолате, ки дар пешонааш
осори андўњ пайдо гардида буд, оње кашида гуфт:

– Ман  њам мадрасаро агар тамом мекардам, аљаб набуд, ки ягон чиз мешу-
дам. Афсўс, ки њамин ќашшоќии сабилмонда ба ман имкон надод. Ту хон, бо
њар гуна душворї бошад њам, хон. Умедворам, ки ягон чиз шавї, «Мо худ нара-
сидем, ту шояд бирасї».

Падарам аз як ѓазали дигари Исо ин байтро:

То ба кай зи бекорї бо фасурдагї мурдан?
Нусхае ба каф дорї, љамъ созу аљзо кун

хонда шарњ дода ва илова намуд:
– Дидї, ки ин одам чї ќадар доност: бекориро баробари мурдан мешумо-

рад, њар чї бошад, ягон кор кун мегўяд. Баъд аз он падарам аз тоќчаи хона ду-се
вараќ коѓази парешонро кашида гирифта, онњоро такурўй карда байти зеринро
ёфта хонд:

Ба дўши таваккул манењ бори худро!
Валинеъмати хеш дон кори худро!

– Мебинї, ки одамони калон чї гуна ба якдигар њамфикранд. Бобо Соиб
(падарам Соиби Исфањониро бисёр дўст медошт, шеърњои ўро, чунонки бача-
гон наботро макида мазакунон мехўрда бошанд, лаззат гирифта мехонд ва аз
рўи эњтиром ўро «Бобо Соиб» мегуфт), ки 250 сол пеш аз замони мо гузаштааст
ва Исо, ки одами замони мост, ба як мазмун гап мезананд ва мардумро аз тавак-

кул ва аз бекорї ба тарафи кор мекашанд. (Ин сўњбат барои њаёт ва фикри ман
таъсири бузург кард, чунонки саллањои калони олимтарошонро бад медидагї
шудам, инчунин аз бекорї  њам нафрат мекардагї гардидам.)

Ман дар натиљаи ин сўњбат донистам, ки дар замони мо њам шоир шудан
мумкин будааст. Акнун як шубњаи дигар монда буд: «оё барои шоир шудан валї
– соњибкаромот будан шарт набудааст, ё ин ки Исо валї будааст».

Барои њалли ин шубња аз падар пурсидам:
– Магар барои шоир шудан валї будан шарт нест?
– Албатта шарт нест, – гуфт ў ва илова кард: – Ман њам дар таърихи айвони

масљидамон, ки њамин сол Усто амакат (Њидоятхоља) сохт, як таърихи шеърї
гуфтаам, – гуфта порчаи зеринро хонд:

Њидоятхоља – он устои моњир,
Ки бошад дар њунармандї ягона.
Ба соли «мурѓ» ин айвон бино кард,
Бидењ бар мурѓи ў ту обу дона.

ва эзоњ дод: – «мурѓ» дар њисоби абљад 1240 мебарояд, агар ба вай «обу дона»,
ки 63 мебошад, дода шавад, 1303 мебарояд, ки таърихи њиљрии њамин сол аст.

Ман, ки њисоби абљадро медонистам, њисоб карда дидам, њаќиќатан 1303
баромад.

Ман дар натиљаи ин сўњбат на танњо аз ин хурсанд шудам, ки падарам шеър
гуфта метавонистааст, инчунин ман аз ин љињат њам хурсанд шудам, ки дар бо-
раи имконияти шоир шудан бе «валї» будан дар дили ман њељ шубњае намонда
буд, чунки «валї»  набудани падари худро медонистам.

Ман хостам, ки шеърњои дигари падарамро њам шунавам ва илтимос кар-
дам, ки байтњои дигарашро њам барои ман хонад.

Ў гуфт:
– Ман шоир нестам. Одам бо як байт-ду байт гуфтан шоир намешавад, њар

касе, ки андаке шуур дорад, метавонад як байт-ду байт гўяд. Дар асл решаи
калимаи «шеър» ва «шуур» як аст. Аммо барои шоир шудан инњо кифоя намеку-
над. Шоир бояд Исо барин, Бобо Соиб барин, Њофиз барин дар њар маврид
шеърњои хуб гуфта тавонад.

Азбаски падарам аз шоирони замон ѓайр аз Исо каси дигарро ном наги-
рифт, ман гумон кардам, ки ў бояд ягона шоири замони мо бошад. Барои фањ-
мидани дуруст ё нодуруст будани ин гумони худ пурсидам:

– Дар замони мо ѓайр аз Исо шоир њаст?
– Албатта, њаст, – гуфт падарам, – ва бисёр аст. Яке аз шоирони хуби замони

мо ќозии Ѓиждувон аст.
Ман бо шунидани ин сухан афсўс хўрдам, ки чанд сол пеш ба сўњбати ў ра-

сида аз ў илтифот дида бошам њам, дар он ваќт шоир будани ўро намедонистам,
дар ин ваќт дар дилам гузашт, ки ман њам шоир шуда метавониста бошам ё не?
Албатта, ба ин суоли дарунии худ худам љавоб дода наметавонистам, бинобар
ин ин суолро ба падар додам.

Ў гуфт:
– Шоир шуданат мумкин аст, лекин барои ин шеърњои шоирони калонро

бисёртар хонданат, ёд карданат ва навишта гирифтанат ва бо шоирњои калон
њамсўњбат шуда, аз онњо омўхтанат лозим аст. Њоло ки ту хурдсол њастї, вази-
фаи ту дарс хондан, шеър хондан, шеър ёд кардан ва шеър навишта гирифтан
аст. Њоло ба фикри шеъргўї худро овора накун.

Аз ѓайри тавсияи падарам њам ман шеър хонданро дўст медоштам, аммо
китобњоро дуруст хонда наметавонистам. Аммо навиштан барои ман њељ мум-
кин набуд, чунки ман ѓайр аз раќами нўњгонаи њисоб, ки дар абљадхонї аз па-
дар омўхта будам, ягон њарфро навишта наметавонистам ва ночор роњи омўзи-
ши хатнависиро аз падар пурсидам  ва ў њам мутасаддї шуд, ки  маро хатнавис
кунад ва илова кард:

– Њар гоњ хатнависиро ёд гирї, саводат њам пухта мешавад ва њар чизро
хонда метавонистагї мешавї.

Ман дар худи њамон маљлис аз шеърњои Исо якчанд байтро, ки ба худам
хуш омада буданд, ёд карда гирифтам. Ду байт аз онњо ин буд:

…Дил ба як адо шокир, љон ба сад љафо собир,
Эй ѓурури ноз охир, андаке мадоро кун!
Он бањори ноз омад, дидаи тараб бикшо!
Барг-барги ин гулшан назри он кафи по кун!

(Ман дар сањифањои 418 – 428 «Намунаи адабиёти тољик» намунањои шеъри
Исоро бо мухтасари тарљимаи њолаш наќл кардаам).

ХАТМАШЌКУНЇ

Ваќте ки ман аз падар илтимос намудам, ки хатнависиро ба ман омўзад, ў
гуфт:

– Хати ман бад аст, агар дар пеши ман хат машќ кунї, бадхат мешавї. Сабр
кун, Сайид Акбар аз шањр ояд (ин кас дар Бухоро бо акаи ман мехонд), ў хушхат
аст, дар пеши ў машќ хоњї кард…

Асари зарбаи торсакии Сайид Акбар аз гўшу рўям кайњо рафта бошад њам,
таъсири он зарба њанўз аз дилам нарафта буд. Дар пеши чунин одам хат машќ-
куниро дилам намехост. Лекин ман фикр кардам: «аввал он ки барои омўхтани
ягон њунар баъзе ногуворињоро бардоштан лозим аст; дуюм он ки њарчанд ба
воситаи девона њам бошад, ман аз вай интиќоми худро барзиёд гирифтаам. Боз
барои чї кинаи ўро дар дил нигоњ дорам?»

Ман бо њамин мулоњиза таклифи падарро бо хурсандї ќабул кардам. Пада-
рам дар бораи тайёр намудани асбоби хатнависии ман гуфт:

«Ќалам – чўбу сиёњї – обу коѓаз – хоку мистар – хас,
Ба ин асбоби нолоиќ чї гуна хат нависад кас?»

гуфтаанд. Бинобар ин пеш аз сар кардани хатмашќкунї асбоби хатнависии туро
тайёр кардан зарур аст.

Падарам ба њамин маќсад як рўзи бозори Ѓиждувон, ки худ ба Мањаллаи
Боло рафтагор буд, маро њамроњи худ то бозор гирифта бурд ва дар он љо ба
ман як ќаламдон, ду найќалам, як ќаламтарош, як ќаламќат30, як љузгири ме-
шигї, як бандча лос31 ва чор тахта коѓази машќии хўќандї харида дод ва маро
ба тарафи Соктаре гусел карда, худ ба тарафи Мањаллаи Боло рафт.

Ман ба хари бехўрљин савор шуда, ќаламдонро, ки њамаи асбобњояш дар
дарунаш буд, ба љузгир ва коѓаз ба тарзи лўла печонда, ба пеши худ гирифта аз
бозор  баромадам ва дар њолате, ки хурсандии маро поёне набуд,  ба роњ даро-
мадам.  Аммо ин хурсандии ман дароз накашид.

Ваќте ки ман аз дањанаи бозори Ѓиждувон баромадам, тўќуми хар пеш рафт.
Дар он љо барои дуруст кардани тўќум аз хар фуромадан даркор шуд. Дар он љо
ба тарафи дасти чапи роњ як деворчаи пастак буд, дар пеши вай аз хар фурома-
да, бастаи асбоби хатнависиро бар болои он деворча монда  барои кушодани
аил даст дароз карда будам, ки ќаламдон аз даруни баста шорида баромада
шилти карда ба он тарафи деворча, ба даруни љўй афтод.

Ман бедиќќатона бастаро каљ монда будаам, ки ќаламдони шаффоф аз бай-
ни коѓази лўлапеч кардашудаи шаффоф ѓежида баромада ба тарафи љўй шори-
да рафтааст.

Ман тўќуми харро ба њоли худаш гузошта аз болои деворча сар хам карда
нигоњ кардам. Дар љўй об набуд ва ќаламдон њам дар он љо наменамуд. Лекин
дар он љо дар даруни љўй як чоњи хандаќмонанди дарозшакл канда будаанд, ки
ќаламдонам – ќаламдони љонољонам дар даруни он чоњ ѓалтидааст.

Ман њељ имконе надоштам, ки даруни чоњ даромада ќаламдони худро гириф-
та барорам, ночор монанди модарони фарзандмурда, ки дар сари ќабри ў ни-
шаста зор-зор мегирянд, бар лаби чоњ нишаста бо «њой-њой» ба гиря даромадам.

Як роњгузар пешам омада сабаби гиряамро пурсид. Ман њиќќосзанон воќеаи
ќаламдонро гуфта додам. Ў либосашро кашидан гирифта:

– Гиря накун! Бо гиряи ту ќаламдон аз чоњ намебарояд, ман бароварда ме-
дињам, – гуфт.

Ман ќадаре ором гирифтам. Ў љома, салла ва кафшашро кашида бар болои
деворча монда тани бакурта ба сари чоњ рафт ва ба пиллапояњое, ки дар ваќти
кандани чоњ дар ду тарафи деворааш шикофта монда будаанд, по нињода ба
даруни чоњ фуромад ва дар як даќиќа ќаламдонро ба нифаи эзораш банд карда
бароварда дод.

Акнун хурсандии маро поёне набуд. Дар як рўз, балки дар як соат як ќалам-
дон маро ду бор аз њад зиёд хурсанд карда буд. Ман аз падарам ба сабаби ба як
танга (15 тин) харида додани ин ќаламдон чї ќадар хурсанд шуда бошам, аз ин
одами ношинос аз вай зиёдтар хурсанд ва миннатдор шуда будам. Зеро касе, ки
ба ман ин ќаламдонро харида дода буд, падари ман буд. Ман њаќ доштам, ки
њар чизро ва аз ин љумла ќаламдонро аз вай талаб кунам. Аммо ин одам ба ман
њељ алоќа надошт, њатто як шиноси кўчагї њам набуд. Бо вуљуди ин, ин њама
некиро кард.

Ман бо вуљуди хурдсолї инњоро мефањмидам ва бо њиссиёти миннатдорї
ба њаяљон омада будам. Њайфо, аз хурдсолї намедонистам, ки ба ў чї гуна изњо-
ри миннатдорї кардан даркор аст ва намедонистам, ки ин њиссиёти худро баён
намоям. Танњо чашмони навакак бо андўњи бепоён гиристаистодаи худро бо
остин пок карда, ба он одам табассумкунон менигаристам ва њис мекардам, ки
на танњо лабонам, њатто чашмонам њам бо њиссиёти миннатдорї табассумку-
нон медурахшанд.

Ќаламдон дар даруни об зарари љиддие надида буд, танњо аз як тарафаш рўи
нохун барин љояш пўстмол рафта буд, њатто ба дарунаш њам об надаромада буд.

Ваќте ки ба падари худ ин воќеаро наќл карда ба зарар надидани ќаламдон
тааљљуби худро изњор намудам, ў гуфт:

– Ин ќаламдон кори Миродили сањњоф аст (Миродил падари Ќорї Ибод
буд, ки ќории мазкур дар шўъбаи дастнависњои шарќии Китобхонаи Давлатии
Ўзбекистон дар Тошканд кор мекард ва дар соли 1944 вафот намуд). Миродил
аз њунармандтарини сањњофон аст. Ў њарчанд коѓазпорчањоро бо ширеш бо њам
часпонда    ќаламдон месозад,  чунон њунар ба кор мебарад, ки монанди чўб сахт
ва обногузар мешавад. Коѓази рўяшро аз коѓази равѓании Самарќанд мекунад,
ки ин коѓаз обу намро ба  худ намегирад. Он пўстмоле њам, ки бар рўи вай раф-
тааст, аз об нест, маълум мешавад, ки дар даруни чоњ дар лаби оби вай чўб ё
санги нўгтезе будааст, ки ќаламдон дар ваќти дар чоњ афтодан аввал ба вай
бархўрда зада шудааст.

*  *  *
Сайид Акбар аз Бухоро омад. Ман дар пеши ў хатмашќкуниро сар кардам.

Ў мувофиќи одати муаллимони хат якчанд њарфи арабиро бо ќалами љалї32  дар
як коѓаз калон-калон навишта дод. Дар ваќти навиштани ин њарф- њо маълум
шуд, ки ў дар майданависї хати хоное дошта бошад њам, дар љалинависї бадхат
будааст. Ва њол он ки барои навмашќон сармашќњои хушхати љалї–калон ло-
зим аст ва низ муаллим бояд тарзи навиштани он њарфро ба шогирд амалан
нишон дињад.

Муаллими ман кашиш ва доманањои њарфњои калонро каљу килеб карда
навишт ва баъд аз он љоњои аз ќоида берун баромадани онњоро ба нўги ќалам-
тарош аз дандонњояш оњор тарошида гирифта молид, пас аз он бо нўги ќалам-
тарош онњоро аз рўи коѓаз тарошида гирифт, ки бо он оњор љоњои барзиёди
њарфњо њам тарошида шуданд. Баъд аз он бо нўги ќалам аз рўи ќоида љоњои
холимондаи њарфњоро сиёњї пур кард. Ба њамин тариќа як сархате ба вуљуд омад,
ки вайро њар кас бинад, муаллимро айб карда наметавонист.

Сайид Акбар он сархатро ба ман супурда фармуд:
– Ба хона рафта ин њарфњоро чунон машќ кун, ки хатат монанди хати ман

шавад. Баъд аз он дар коѓази људогона мисли њамин сархат навишта фардо пеши
ман биёр, ман мебинам, агар дуруст навишта бошї, боз машќ мефармоям.

Ман сархатро гирифта ба хона омадам. Бе њељ гуна машќ ба даст ќалам
гирифта бо дастњои ларзон он њарфњоро дар коѓазе сархатвор навиштам. Аммо
он њарфњо чунон каљу килеб ва баднамо буданд, ки аз «њарф» зиёдтар ба сиёњии
ба рўи коѓаз пошхўрда монандї доштанд. Лекин ман барои ин њељ ѓам нахўрдам
ва монанди муаллими худ бо нўги ќаламтарош аз дандонам оњор тарошида ги-
рифтам ва пас аз он љоњои холимондаи њарфњоро монанди муаллими худ сиёњї
пур кардам. Дар натиља њарфњои шинохташуданї ба вуљуд омаданд.

Ваќте ки ман ин машќи аввалини худро ба падар нишон додам, ў тањсин
кард, чунки ў аз сохтакории ман бехабар буд. Тааљљуб дар он љост, ки чун фардо
хати худро бурда ба муаллим нишон додам, ў њам тањсин кард; њељ гумон на-
кард, ки ман аз вай пеш аз омўхтани хатнависї сохтакориро омўхтаам ва ў маро

дар рўзи дуюм ба сархати дуюм гузаронид. Ба њамин тариќа ман дар андак ваќт
муфрадот (танњо-танњо) навиштани њарфњоро тамом карда, ба мураккабот (пай-
васта)-нависї гузаштам.

Дар ваќти сар кардани мураккаботнависї муаллим байти зеринро ба тарзи
сармашќ навишта дод:

Чун фароѓат зи муфрадот омад,
Ваќти машќи мураккабот омад.

Азбаски муаллим мураккаботро бо ќалами майда навишт, ба чирки дандон
корфармої эњтиёљ пайдо накард. Аммо ман, ки дастам њељ машќ надида буд,
маљбур шудам, ки дар мураккаботнависї њам њамон сохтакориро кор фармоям.

Ман машќи хатро тамом кардам, маќсади асосї ва аввалинам аз хатнависї,
ки навишта гирифта тавонистани баъзе шеърњо буд, ба даст даромад. Лекин
ман чунон бад менавиштам, ки хати маро ба ѓайр аз худам њељ кас хонда наме-
тавонист, њатто баъзе калимањои худ навиштаамро баъд аз чанд рўз худам њам
хонда наметавонистам.

Њарчанд бо гузаштани ваќтњои бисёр дар натиљаи бисёр навиштан хатам як
андоза дуруст шуда бошад њам, то њол ман бадхати гузаро њастам. Ин натиљаи
сохтакории муаллим аст, ки бо кирдори худ ба ман омўхта буд.

РЎЗАДОРЇ ВА РЎЗАФУРЎШЇ

Моњи рамазон дар ваќти зардолупазї, ки ба моњи июн рост меояд, омада
буд. Рўзњо ба нињояти дарозї расида буданд. Дар њамон рўзњои дароз ва гарм
модарам маро ба рўза гирифтан далолат кард. Ман ќабул намудам, аммо рўз
соат 10 нашуда њам ташнагї ва њам гушагї ба ман зўр оварданд. Аз модарам
пурсидам, ки рухсат дињад, то ки ман обе нўшида ва ноне хўрда осуда шавам.
Ќабул накард:

– Њар кас рўзаро хўрад, гунањгор мешавад ва дар дўзах месўзад, – гуфт.
– Чанд рўзи рамазон гузашт, ки ман рўза нагирифтаам. Пас маълум меша-

вад, ки ман дар оташи дўзах хоњам сўхт. Модом ки месўхта бошам, сўхтан ги-
рам. Як рўз аз дўзах халос шуда чї кор мекунам, – гўён ман дубора талаб кар-
дам, ки барои рўзахўрї рухсат дињад.

– Ваќте ки ту дар сањар нияти рўзадорї накарда бошї, азбаски хурдсол њастї,
рўза хўрда гардї, зарар намекунад. Ин сањар, ки нияти рўза доштан кардї, агар
рўзаро хўрда ниятатро шиканї, гунањкор мешавї, – гуфт модарам дар љавоби
бањсрасонии ман.

Ман боз як соати дигар сабр кардам, аммо њељ тоќатам намонд. Кому забо-
нам то лабонам карахш бастанд, дар меъдаам як нооромии ногуворе пайдо шуд,
гўё дар он љо як кирми оташини гуруснае бошад, ки обу нон мехоњад ва агар
талаби ўро бар љо наёрам, гўё маро сўхта мањв мекарда бошад.

Дар њамин њолати тангии ман буд, ки падарам аз сари дукони бофандагии
худ хеста пеши модарам омада аз вай нойча талаб кард ва рангу рўи беморонаи
маро дида аз ман њолпурсї намуд.

Ман ба ў ќиссаи рўзадории худро њикоя карда, суханњои модарамро наќл
намудам. Ў хандид ва ба модарам нигоњ карда гуфт:

– Њоло ки ин ба балоѓат нарасидааст, ягон таклифи шаръї ба гарданаш бор
намешавад. Шариатро ки намедонї, чаро бачаро аз номи шариат азоб медињї,
зуд ба ў ягон чиз дењ, ки хўрад!

Ман њамон рўз аз њаррўза зиёдтар чиз хўрдам, чунки баробари шикам чаш-
мам њам гушна монда буд. Дар натиљаи бисёр чиз хўрдан ва хусусан ба сабаби
зардолуро аз њад зиёд хўрдан њамон шаб бемор шудам. Аммо модарам ин бемо-
риро аз «касофати рўзахўрї» медонист, лекин ин аќидаи худро аз тарс ба  пада-
рам изњор намекард.

Бо ин ќадар модарам аз ман даст накашид ва кўшиш мекард, ки њељ набо-
шад, се рўз маро рўза доронад, то ки одат кунам ва дар калонсолї рўзахўр на-
шавам. Аммо ман дигар ба гапи ў гўш надодам.

Охир модарам њилае ёфт, ки ман ба рўзадорї гардан додам, ин њила сайри
Дарвешобод буд: он ваќтњо њар сол дар моњи мизон (аз 23-юми сентябр то 23-
юми октябр) дар Дарвешобод ном мањаллаи   Ѓиждувон њафтае якрўзї чор шабу
рўз сайр мешуд. Њикояти ин сайр ба касоне, ки вайро надидаанд, монанди
њикояњои њазору як шаб дилкаш ва аљиб менамуд. Њикоятњое, ки дар бораи тарф-
бозї, мушакбозї, хартозї ва тагал љангандозии он љо мекарданд, монанди њико-
ятњои деву парї њам дањшатовар ва њам њавасангез буданд. Дар райони Ѓижду-
вон кам кас ёфт мешуд, ки њељ набошад соле як бор рафта он сайрро тамошо
накунад. Дењќонбачагони камбаѓал њам, ки падарњошон барои сайр харљї дода
наметавонистанд, кўшиш мекарданд, ки коре карда ду-се танга пул ёбанд, то ки
ба он сайр рафта тамошо карда тавонанд: ваќти сайр ки наздик шудан гирифт,
пахта ва ѓўзачинї мекарданд, ба харбузакашонии дењќонони бой ба мардикорї
медаромаданд ва агар њељ кор наёбанд, аз киштзорњо дуздї мекарданд ва мо-
нанди инњо.

Ман њам њар сол ба дидани ин сайр њавас карда аз падар мепурсидам. Аввал
ў он сайрро бад карда нишон медод, албатта, ў медонист, ки ин сухани ўро ман
бовар намекардам, баъд аз он хурдсолии маро бањона мекард ва мегуфт:

– Ту ба танњої рафта наметавонї, ман бошам, намеравам, агар туро ба касе
њамроњ карда фиристонам, харљ зиёд мешавад. Сабр кун, калонтар шавї, ме-
равї, мебинї, орзуят мешиканад.

Модарам ана аз њамин њаваси аз њад зиёди ман барои рўза дорондани ман
фоида бурдан хоста ба ман гуфт:

– Агар ту се рўз рўза дорї, ба њар рўз яктангагї ба ту медињам, ки се танга
мешавад, бо ин пул ба Дарвешобод рафта тамошо карда омада метавонї.

Ман ин таклифро ќабул кардам ва барои рўзадорї азми љазме намудам.
Модарам њамон рўз маро ба хобидан маљбур кард, ки шаб бедор нишаста таво-
нам, то ки сањар хўрокро дуруст хўрам ва рўзи ояндаро дар хоб гузаронам, ки
гузаштани рўз номаълум шавад. Азбаски худам розї шудам, падарам њам мо-
неъ нашуд:

– Рўза дошта тавонї, доштан гир, ман чї кор дорам, – гуфт.
Шаб нахобида сањарї бо падару модар хуб чиз хўрдам. Рўзона њам то гарм

шудани њаво бо бачагони кўча бозї карда гашта бедор мондам. Чун хоб ѓалаба
кард, ба хона омадам, ки бихобам. Модарам дар зери зардолузор ба худаш, њам

ба ман љой андохта монда будааст. Аммо ман хонаи холиро маъќул дониста
љоямро ба хона бардошта овардам. Падарам бошад, дар рўзњои рамазон дар
дуконхонааш мехобид.

Ман дарњои хонаро баста хобидам, зуд хобам бурд. Як ваќт бедор шудам,
ки шикамам гурусна мондааст. Боз чашмамро пўшонда хобидан хостам, то ки
гузаштани рўзро нафањмам. Аммо шиками гуруснаи сабилмонда ба хобидан роњ
намедод.

Хўроки шабонаро, ки дар ваќти ифтор хоњем хўрд, ба ёд овардам: фатири
гарми равѓанизардї, ки модарам пухтани онро ваъда карда буд ва шиннии тутї,
ки инро модарам дар ваќти тутпазї махсусан барои рамазон пухта монда буд, ба
назарам хеле дилкаш менамуданд. Ман ин хўрданињои балаззатро ба ёд меовар-
дам, ки шиками гуруснаам шояд тасаллї ёбад. Лекин натиља баръакс шуд ва иш-
тињо талаб мекард, ки њозир аз он чизњо хўрам. Аз бетоќатї чашмам кушода шуд
ва ба девори хона назар андохтам, ки оё хурмаи шиннї дар љояш њаст ё не. Хурма
дар љояш буд. Бо дидани вай иштињоям боз њам зиёдтар шуд. Модарам одатан
хурмаи шиннии рамазонро ба девори хона ба мехи ќадрас овехта мемонд, ки мўрча
зер накунад ва њар шаб аз вай ба ќадри даркорї гирифта боз ба љояш меовехт.

Ман аз љо хеста ба зери хурма рафтам, аммо ќадам нарасид. Љои хоби худро
ба он љо бурда, кўрпачањо ва болиштро ба девор такя дода болои њам гузоштам
ва ба болои онњо баромада дидам, ки ќадам мерасад. Баъд нондонро кушода як
порча нонро бурда-бурда карда гирифтам. Миёнамро аз рўй баста нонпорањо-
ро дар баѓал љо кардам, пас аз он ба болои кўрпачањо баромада дањанбанди
хурмаро кушода бо як дастам аз мех нигоњ дошта ва бо дасти дигарам аз баѓал
нон бароварда ба шиннї ѓўтонда хўрдан гирифтам. Баробари холї шудани ба-
ѓал аз нон шикам пур шуд. Дањони хурмаро монанди аввалааш латтабанд кар-
да, ба лаби пойгањ рафта бо офтоба дасту дањонамро шустам ва ба ќадри дар-
корї об њам нўшидам. Пас аз он дубора ба худ љо пањн карда хобидам. Маро
модарам ваќте бедор кард, ки ќариб шом шуда буд ва ў дастархони ифториаш-
ро бо фатир ва шиннї меорост.

Ба њамин тариќа ман се рўз «рўза дошта», соњиби се танга шудам, ки вай
харољоти сайри Дарвешободи оянда буд.

САЙРИ ДАРВЕШОБОД

Тирамоњ шуд, ваќти сайри Дарвешобод расид. Дар њафтаи якум ба сайр раф-
тан падарам розї нашуд:

– Њафтаи нахустинро одатан бачадавак мегўянд, дар вай тамошои дуруст
њељ намешавад. Њафтаи дуюм мефиристонам, – гуфт.

Дар њафтаи дуюм писари амаки падарам Иброњимхоља ба Дарвешобод раф-
тагор шуд. Падарам ба дасти ў се танга дода ба ў фармуд, ки маро њамроњ барад
ва љияни худаш – Њомидхољаро њам гирад, ки њар дуи мо бо њам бозикунон та-
мошо кунем ва инчунин ба ў таъин кард, ки дар Ѓиждувон дар њавлии падар-
арўси таѓоиям – устои косагар манзил кунем.

Сайри Дарвешобод одатан њар њафта рўзи сешанбе пагоњї сар шуда, рўзи

чоршанбе то чоштгоњї давом мекард. Мо пагоњонии сешанбе аз хона баромада
Ѓиждувон рафта ба хонаи устои косагар фуромадем. Њавлї аз одам пур буд. Он
одамон мењмонон набуда, коргарони устохонањои косагарї буданд. Њамаи онњо
бо љўшу хурўш тарф тайёр мекарданд, баъзеи онњо кулўх метарошиданд, баъзе-
ашон дору мекўфтанд, баъзеи дигарашон доруро бо чўянпорањои бехта меомех-
танд ва баъзеашон тарф љой мекарданд.

Тарф зарфе буд монанди офтобаи чўянї, лекин даста ва нўл надошт, инчу-
нин тарафи зеринаш њам сўрох дошт. Тарфљойкунандагон сўрохи зерини вайро
аз дарун бо кулўх банд карда, аз болои кулўх дору рехта бо чўбе ўѓурчадастамо-
нанд зада зер мекарданд, дору иборат аз борут – доруи милтиќ буд, ки барои
гулрез кардани оташи он дар вай резањои њар гуна фулузот – металл ва аз ин
љумла чўянрезањо омехта буданд.

Рањбари саёњати мо Иброњимхоља баъд аз ќадре тамошо карда истодани
њунари тарфљойкунї ва дорусозї аз онњо пурсид:

– Дар ин кор чї ќадар маблаѓ сарф мешавад?
– Дар њар тарф тахминан дањ танга! – яке аз онњо љавоб дод.
– Ин харљро кї медињад? – Иброњимхоља боз пурсид.
– Мо коркунони косагар ва мо барин коркунони косагархонањои чўянрезї

ва дигар корхонањо.
– Аз ин кор ба шумоён чї фоида?
– Агар мо ба њарифони худ, ки вобкандињо мебошанд, дар тарфбозї ѓолиб

бароем, барои мо давлати бузург хоњад буд. Аз ин бењтар дар дунё боз чї фо-
ида њаст?

Дар рўи суффа бар болои кўрпача мизбони мо – соњиби њавлї, устои коса-
гар чорзону зада менишаст. Ў ба тарафи Иброњимхоља чашмак зада, бо табас-
суми истењзокорона ба гап њамроњ шуд:

– Инњо ва умуман коркунони  корхонањоро «девонабача» меноманд. Инњо
на парвои зану фарзанд доранд, на ѓами хўроку пўшок. Дилхушии ягонаи инњо
соле ду бор дар сайри Дарвешобод ва дар бозори шаби моњи рамазон тарфбозї
кардан аст. Инњо љавонони хушбахти хушваќт мебошанд. Ман њам орзу дош-
там, ки дар ќатори инњо буда, зиндагонии худро бо хушї ва хуррамї гузаронам.
Њайфо, ки ашѓоли дунё, вобастагии зану фарзанд ва ташвиши зиндагї маро аз
ин кори беѓамона мањрум кардаанд.

Иброњимхоља мехост ба ў гап зада ба ин фикри  вай  муќобил барояд. Аммо
усто ба ин кор роњ надод ва ба ў маънидорона  чашмак зада, сухани худро давом
дод:

– Њарчанд худам аз ин бозї мањрум бошам њам, бо роњи ба инњо ёрї додан
орзуи дили худро мешиканам.

– А? – гуфт Иброњимхоља тааљљубкунон, – шумо  ба ин кор аз љайби худ пул
њам медињед?

Усто як бори дигар ба ў чашмак зада љавоб дод:
– Аз љайби худ додагї барин як кор мекунам-дия – музди кори яксолаи беш-

тарини инњо ба тарфбозиашон, ки соле ду бор мешавад, намерасад. Бинобар ин
ман, ваќте ки инњо барои бозї ба пул мўњтољ шаванд, аз болои кори ояндаашон

пешакї ба тариќи бунак32 пул медињам. Ана њамин барои касе, ки дар дасташ
пул нест ва  мўњтољ аст, ёрмандии калон мешавад.

Усто баъд аз ќадаре хомўш монда коркунонро аз назар гузаронидан боз
сухани худро давом дода илова кард:

– Шумо гумон накунед, ки фоидаи бунак барои коркунон танњо њамин аст,
ки онњо бо ин тарфбозии худро давом медињанд. Ин тавр нест. Ин як фоидаи
дилхушкунии бунак аст. Фоидаи асосии бунак дар ин аст, ки коркунон ба ин
восита ба як корхона баста мешаванд, «дарахт дар як љо сабз мешавад» гуфта-
анд ва рўз ба рўз њунар ва малакаашон зиёд мешавад. Агар худо бахташонро
кушояд, худашон њам бо њунари худ соњибкор шуданашон мумкин аст. Чунон-
чи, ман њам дар љавонии худ шогирдї ва халфагї мекардам. Агар њамин бунак
дар миён набошад, инњо бо таќозои «девонабачагии худ» ба як танга музди бар-
зиёд фирефта шуда, њар рўз аз корхонае ба корхонае мегузаранд. Дар натиљаи
дарбадарї аз баланд кардани дараљаи њунармандии худ бозмемонанд ва ба бо-
лои ин, дили соњибкорон аз инњо сард шуда, ба корхонае роњ намеёбанд. Оќибат
сарсаригард, ќиморбоз, ё ин ки дузд шуда мераванд.

Дили ман аз пургўии мизбонамон танг шуд ва аз Иброњимхоља хоњиш кар-
дам, ки моро зудтар ба сайргоњ барад.

*  *  *

Мо ба сайргоњ рафтем. Сайргоњ дар тарафи ѓарбии роњи калоне буд, ки аз
бозори гови Ѓиждувон баромада ба тарафи Бухоро мерафт. Ин роњ аз дањанаи
бозор то мадрасаи Чўбини Ѓиждувон, монанди як хиёбон, васеъ ва рост мерафт.
Фаќат ду тарафи роњ бедарахт буд. Дар тарафи ѓарбии ин роњ 10 гектар барин
замини чоркунља буд, ки сайргоњ дар он љо барпо шуда буд. Ин ќитъа ба палњои
яктанобї, нимтанобии киштзор људо шуда бошад њам, соњибони он замин дар
аввалњои моњи сентябр киштњои худро ѓундошта гирифта барои сайргоњ му-
њайё карда будаанд ва бо пули иљорае, ки аз дукондорони сайр мегирифтанд,
зарари кишти барваќт ѓундоштаи худро дучанд карда мебаровардаанд.

Ин ќитъа сар то сар аз шимол ба љануб ба растањо људо карда шуда буд. Дар
ду тарафи он растањо бо бўрё ва ходачањо каппамонанд дукончањо сохта бу-
данд, ки баъзеи он дуконњо чойхона, баъзеашон ошхона, моњипазї ва монанди
инњо буданд. Мо сар то сари ин растањоро сайр карда баромадем. Аммо ба фик-
ри ман чунон расид, ки ин љо ѓайр аз бозори одии дењотї дигар чизе нест ва ман
њайрон будам, ки мардум дар ин љо чї чизро тамошо мекарда бошанд. Агар љои
тамошо њамон чойхонањо ва ошхонањо бошанд, бењтарини инњо ва озодтарина-
шон дар растањои худи Ѓиждувон ёфт мешаванд, ки њар рўз кушода буданд, њатто
чойхонаи бозорчаи Сари Пули Эшон, ки ба њавлии мо наздик буд, аз ин чойхо-
нањо хубтар, хушнамотар ва ба сабаби пешаш сарњавздор ва дарахтзор будан аз
инњо хушњавотар буд.

Ман аз ин њол дилтанг шуда, ба Иброњимхоља гуфтам:
– Охир, моро ба ягон љои тамошо карданї баред!
– Бисёр хуб, – гўён ў моро дар охири њамин ќитъа, берун аз растањои бўрё-

печ, ба зери деворе бурд, ки он девор ин ќитъаро аз роњи калони мадрасаи Чўбин

ва пули баланди љўи Хоља Њомонї људо мекард. Дар зери ин девор њар љо-њар
љо мардум давра гирифта рост истода буданд. Роњбари мо моро ба њар кадоми
он даврањо бурда ягон – ягон нишон дод. Дар баъзеи он даврањо ѓирѓиракбозї,
дар баъзешон тасмабозї, дар дигарашон ќартабозї ва монанди инњо буд, ки
њамаи онњо ќиморбозї буда, камшууртарини одамон атрофи онњоро фаро ги-
рифта бахтозмої мекарданд ва маблаѓи ночизеро, ки бояд бо сад душворї ба-
рои харљи сайр захира карда бошанд, дар он љо бой медоданд.

– Ин љо њељ љои тамошо нест, – гуфтам ба роњбари худ бо оњанги ќадаре
норозиёна ва хашмгинона.

– Ту монанди падарат як бачаи њам дилтанг ва њам душворписанд будаї, –
гуфт Иброњимхоља оташин шуда ва баъд аз даќиќае ќадаре нарм гардида суха-
ни худро давом кунонид:

– Хуб, биёетон, шуморо ба бењтарин љои ин сайргоњ барам.
Ў моро боз як бори дигар аз он растањои бўрёї гузаронида, ба гўшаи ѓарби

шимолии он сайргоњ  бурд. Дар он љо як сарњавз буд, ки дар тарафи шимолии
вай дуконњои нонфурўшї, њалвогарї ва мевафурўшї љой гирифта буданд. Нон-
воњо нардбонњои калони тахтагиро ба дарахтони сарњавз такя кунонда монда,
бар рўи пояњои онњо кулчањои калони ширмоли дубезаи Ѓиждувонро назарра-
бо карда чида буданд. Њалвогарњо њам ќуттињои пурњалворо аз нишеб ба фароз
пасу пеш чида, рўи њалвоњошонро бо коѓазњои зарњал зеб дода буданд, ки хеле
иштињоовар менамуданд. Ба тарафи шимолии роњи пеши сарњавз талчае буд, ки
ба болои вай мазори Хоља Дарвеш, ки ин сайр њар сол ба шарафи вай барпо
мегардид, бино ёфта буд ва дар суффаи тарафи шарќии сарњавз як чойхонаи
болокушода барпо шуда буд.

Ман дар ин љо њам як чизи ќобили тамошое надидам. Дуруст аст, ки кул-
чањои ширмол ва њалвоњои зарњалпеч хеле дилкаш менамуданд. Аммо агар пул
бошад, ба ќадри даркорї аз инњо харида бурда дар хона хўрдан њам мумкин
буд, барои ин ба сайргоњ омадан, њатто сайр ташкил кардан њам лозим набуд.
Лекин ман ин фикри худро ба роњбар, ки навакак маро ба «дилтангї ва душвор-
писандї» айбдор карда сарзаниш намуда буд, нагуфтам.

Аммо шояд ў ба ин фикри ман аз ваљоњатам пай бурда бошад:
– Асли сайр шабона барпо мешавад, њоло мардум фаќат гардиш карда хўрок
мехўранд ва чой менўшанд, – гуфт ва илова намуд: – мо њам чизе харида хўрда
ба манзил равем, шабона боз меоем.

Рањбар ба 8 пул ду кулчаи ширмоли хурд, ба ним танга њалвои равѓании
зарњалпеч харида, моро ба чойхонаи сарњавз бурд. Мо дар он љо чой фармуда,
ба хўрокхўрї даромадем. Дар поёни суффа ба майдончае маддоње маърака ги-
рифта ба мардум аз фазоили Хоља Дарвеш гап мезад. Назар ба ќавли маддоњ,
Хоља Дарвеш одами ќашшоќ будааст, бо њамаи ин худ гурусна гардад њам, њар
чизе, ки дар дасташ афтад, ба маддоњон ва гадоён садаќа мекардааст. Њатто дар
зимистон дар як рўзи пурбарфу борон бо як ќат љома ба кўча баромадааст. Дар
кўча ба маъракаи маддоње рост омадааст, ки ў љома талаб мекардааст. Хоља
Дарвеш љомаи худро ба он маддоњ дода, худ дар он сармои сахт бо тани ба
курта ба хонаќоњи худ рафтааст.

Маддоњ дар паси ин «њикоя» - и худ аз мардум аввал љома, баъд аз он танга
ва аз њама охир пули сиёњ талаб кард. Њама як чиз-як чиз доданд. Дар ќатори
мардум Иброњимхоља њам ба маддоњ як танга дод. Ман аз ин кори ў дар њайрат
афтодам, зеро падарам мегуфт, ки «Иброњимхоља бо садаќаи мардум зиндагонї
мекунад», бинобар ин аз ў пурсидам:

– Шумо чаро ба маддоњ пул додед?
Ў ба ман нигоњи табассумомези маънидоре карда гуфт:
– Магар дар дили ту гузашт, ки ин пулро ба маддоњ аз се тангае, ки падарат

ба ман барои харљи сайри ту дода буд, додам? Ин тавр нест. Ман ин пулро аз
кисаи худ додам.

Бо ин эзоњи Иброњимхоља шубња ва њайрати ман дар бораи «љавонмардї»
ва «сахигии» ў њанўз бартараф нашуда буд ва њоло њам ба ў бо назари суол ва
тааљљуб нигоњ карда меистодам. Магар  ў аз ин кайфияти ман пай бурд, ки ба
эзоњи аввалиаш илова карда гуфт:

– Мардумро ба кори хайр ва садаќадињї ёд додан даркор аст, ба маддоњ пул
додани ман, ки ба сарам саллаи сафед њаст, ба мардум ибрат ва намуна мешавад
ва «агар ба маддоњ садаќа додан лозим намебуд, ин кас, ки мулло, эшон ва сада-
ќахўр њастанд, ба ў пул намедоданд» мегўянд ва ба ќадри тавонистанашон ба ин
кори хайр њамроњї мекунанд.

Дар љанубии маркази Ѓиждувон ва наздик ба он дењае буд, ки вайро Пањмў-
за (Пањнмўза) меномиданд. Бештарини калонсолони он дења маддоњ ва хурдсо-
лњошон «маддоњбача» буданд. Маддоњон, чунонки мисолаш дар боло нишон
дода шуд, дар бозорњо ва сайргоњњо маърака гирифта, њикояти оид ба хурофоти
динї карда садаќа металабиданд, маддоњбачагон дар чойхонањо ба давраи чой-
нўшон нишаста сурудхонї карда пул меѓундоштанд.

Баъд аз тамом шудани маъракаи маддоњї ду маддоњбача бо як пешхон дар
он чойхона пайдо шуданд. Маддоњбачагон тахминан 16–17-сола буда, пешхо-
нашон 25–26-сола менамуд. Инњо ба њар давраи чойнўшон, ки меомаданд, бача-
гон дар давра менишастанд, пешхон рост истода ягон суруде сар мекард, бача-
гон ба ў њамовоз мешуданд. Аммо на бачагон ва на пешхон он сурудро пурра
намехонданд ва ба охир намерасонданд: њамин ки пешхон сар кард ва бачагон
сурудро аз дањони ў гирифта суруданд, пешхон ба талаб медаромад. Талаби ў
њам як дараља даѓалона буд, масалан, мегуфт: «Канї кисая ковед! Сурфа кунед!
Инъоматон бояд мувофиќи бурутатон бошад. Ўй љавони тўтибурут! Чаро ната-
ќатон намебарояд?... Ва монанди инњо.

Баъд аз он ки чойнўшон аз шарм, ё бо далолати якдигар, ё ин ки аз «шалња-
гии» пешхон ба љон омада як чиз-ним чиз доданд, пешхон мегуфт: «Эй дастпар-
вардагони хољаи љањон Хоља Абдулхолиќи Ѓиждувонї! Ман аз Бухоро бо ния-
ти хайре ба шумо мењмон шуда омадам. Ман мехоњам имсол ба њаљ равам. Маро
«Љўраљулак» меноманд, ки дар гузари Маддоњони Бухоро зиндагонї мекунам.
То њол шумо ба ман њар чизе, ки додед, барои хотири ин љавони хушовоз буд ва
он чизњо њаќи  инњост. Акнун ман барои худо, барои харљи роњи Маккаи мубо-
рак – барои худ металабам. Баъд аз мавсими њаљ кадоме аз шумоён, ки барои
кори худ ба Бухоро равад, як сари ќадам ба гузари Маддоњон рафта пурсад, ки

ман ба њаљ рафтаам ё не, агар касе гўяд, ки «Љўраљулак њаљ нарафтааст», њар
кадом аз шумо, ки дар ин љо ба ман як танга додааст, аз ман дањ танга карда
гирад».

Албатта, мардум ба пешхон боз як чиз-як чиз доданд.
Ба ман сурудхонии маддоњбачагон хеле хуш омада буд. Њаќиќатан њам онњо

хушовоз ва хушхон буданд. Њайфо, ки пешхони ноинсоф ба дурусттар хондани
онњо роњ намедод, бо талаби пай дар пай ва пулѓундорї њамаро ба љон мера-
сонд.

*  *  *
Мо бегоњї ба манзил рафтем, дар он љо тарфњои дору љойкардаро монанди

офтобањои кулолгарї болои њам чида монда буданд. Баъд аз як-ду соат дар он
љо ёзидан, боз ба сайргоњ омадем. Дар чойхонањо ва дуконњо шамъњои калон
месўхт, дар майдонњо ўѓурњоро пури равѓан карда дар вай латтакўњна гузошта
даргиронда буданд, ки машъалвор атрофро равшан мекард. Мо чароѓони сайр-
гоњро гардиш карда баромадем. Иброњимхоља ба мо як шадда мушаки коѓазї
харида дод. Дар ин ваќт дар миёни мардум «тарфбозї сар мешавад» гўён њаяљон
ва ѓулѓула пайдо шуд. Иброњимхоља моро ба болои талча баровард. Ба болои
тал ѓайр аз мазори Хоља Дарвеш боз як хоначаи дигар буд, ки дар ќатори имо-
рати мазор бино ёфта буд. Дар байни мазор ва хонача як дарахти тут буд. Аз
тарќиши дари хонача партави заифи чароѓи хирасўзе берун меафтод.

Иброњимхоља моро дар пеши он хонача – дар љое, ки аз он љо сарњавз ва
дуконњои нонворї, њалвогарї ва мевафурўшї менамуданд, шинонда:

– Тарфбозї дар атрофи њамин сарњавз сар мешавад. Дар он љо будани шу-
моён хавфнок ва дар ваќти тарфбозї тарсиданатон, ё ин ки дар зери пои мардум
монда пахш шуданатон мумкин аст. Дар ин љо беозор ва бетарсу бим тарфбози-
ро ба хубї тамошо мекунед, – гуфт ва аз кисааш як ќуттї гўгирд бароварда ба
љияни худ Њомидхоља дода илова намуд:

 – Агар то сар шудани тарфбозї дилатон тангї кунад, гоњо аз мушак як до-
наашро даргиронда бозї карда шинетон.

Иброњимхоља рафт. Њомидхоља гўгирд зада яке аз мушакњоро даргиронд.
Њамин ки овози ќарсоси мушак баромад, аз хона њам овози љонкоњи: «вой мур-
дам!» гуфтани чанд кас якбора баланд шуд ва дари хона кушода шуда аз он љо
чанд кас берун омад. Мо тарсида гурехтем. Ман худро ба даруни бинои мазор
гирифта пинњон шудам.  Њомидхоља, ки ба тарафи дигар гурехта буд, ба даст
афтод. Аз хона баромадагон ўро гўшкашак карда, ду-се торсакї ба рўяш заданд
ва баъд аз тавба додани Њомидхоља аз мушакпарронї, худашон боз ба хона
даромада дарро бастанд.

Ман оњиста аз мазор баромада пеши Њомидхоља омадам. Ў њанўз гиря ме-
кард ва маро дида аз шарм бояд бошад, хомўш гардид ва ба ман:

– Биё, бинем, ки дар ин хонача кињоянд ва чї кор мекунанд. – гуфт.
Мо пеши хонача рафта аз тарќиши дар поидем. Дар он љо 3–4 каси рангкан-

да нишаста буданд, дар пеши њар кадоми онњо бар рўи рўймолчаи чиркине ќан-
далот, мавиз ва њалво барин чизњои ширин буд. Дар як тараф яке аз онњо чизеро

дар косае  фишор медод. Њамаи инњо сари худро хам карда ва чашмонашонро
пўшонда менишастанд, касе њам, ки дар коса чизеро фишор медод, сархам ва
чашмпўшида буд. Баъзе аз инњо, бе он ки сарашро бардорад, ё чашмашро кушо-
яд, магасвор садои ѓинг-ѓинги заифе мебаровард. Дигаре аз онњо дар њамон вазъ-
ият ва бо њамон садои «ѓинг-ѓинг» ўро љавоб медод.

Маълум буд, ки инњо бо њам хомўшона сўњбат доранд. Аммо чї гуфтана-
шон он тараф истад, садоњошон њам равшан шунида намешуд.

Њомидхоља, бе он ки овоз барорад, аз дасти ман гирифта ишорат кард, ки
ба љои худ биравем. Чун ба љои худ рафта нишастем, ў ба ман:

    – Инњо кўкнорї будаанд, он чизе, ки дар коса салоя мекунанд (молиш
медињанд), ѓўзаи кўкнор аст, ки вайро пахш карда обашро нўшида кайф меку-
нанд, – гуфт.

– Ту аз куљо медонї, ки инњо кўкнорї ва он чиз кўкнор аст? – Ман аз ў пур-
сидам.

– Ман медонам, ман дар Ѓиштї њамроњи таѓоиям кўкнорхонаро дидаам.
Таѓоиям яке аз онњоро, ки бемор шуда будааст, барои хондан рафта буд, – гуфт
ва илова кард: – инњо аз овози баланд метарсанд. Ту тамошо кун, ки ман аз инњо
чї навъ ниќори худро мегирам.

Њомидхоља шаддаи мушакро дар баѓал карда рафта ба дарахти тут баромад
ва ба нўги як шохи баланди вай шаддаро овехт. Баъд аз он аз кисааш гўгирд
бароварда нўги ресмони шаддаи мушакро оташ дод ва худ зуд фуромад ва маро
ишора кард, ки њар ду аз кўкнорхона дуртар рафта пинњон шуда нишастем.

Баъд аз даќиќае оташи ресмон ба мушак расид ва садои ќарсоси вай баро-
мад. Боз кўкнорињо монанди аввала фарёдкунон берун давиданд ва њарчанд њар
тарафро кофтанд, аз мушакпаррон асаре наёфта њаќораткунон ба хона дарома-
да дарро бастанд. Баъд аз рафтани кўкнориён Њомидхоља:

– Гўри модари инњоро нишон додам, – гўён аз шодї ќийѓос мезад.
Мушакњои коѓазї ба ришта чунон гузаронида шуда буданд, ки дар байни

њар ду мушак ба ќадри як банди ангушт ресмон холї меистод. Баъд аз таркида-
ни мушаки якум, ришта кам-кам сўхта ба мушаки дуюм расид. Боз њамон ќар-
сос, боз њамон фарёди љонкоњ ва давида баромадани кўкнориён ва боз њамон
ќийѓоси шодиёнаи Њомидхоља такрор ёфт. Дар таркидани мушаки сеюм боз
њамон њолат рўй дод . Ман ба Њомидхоља гуфтам:

– Агар њамин воќеа рўй намедод, ман аз сайри Дарвешобод чизеро тамошо
накарда мерафтам. Акнун метавонам гўям, ки «дар сайр тамошое кардам…»

Дар њамин ваќт мушаки чорум таркид ва мо ба тамошои фарёд ва давида
баромадани кўкнорињо машѓул будем, ки аз ќафои мо садои љонкоњи дигаре
баромада фашшосзанон давом намуд ва тамоми давру пеш равшан шуда рафт.
Мо ба паси худ ба тарафи сарњавз нигоњ кардем. Дар он тараф тарфбозї сар
шуда буд; дар роњи танги пеши сарњавз гурўњи одамон чунон зич истода бу-
данд, ки бо таъбири мардуми њамон ваќт «агар сўзан партоед, ба замин наме-
ѓалтид», даруни дуконњо, болои бомњои тарафи ѓарбии сарњавз низ аз одам
пур буд. Дар ду тарафи гурўњи мардум ду љавони барљастаќомате буд, ки дас-
тонашон то оринљ кушода, дар дасти рости њар кадоми инњо як тарф буд. Тарф

монанди аждањое, ки дар афсонањо наќл мекунанд, беист фашшоси дањшатан-
гез мезад ва монанди њамон аждањои афсонавї аз дањони худ оташ мебаро-
вард. Забонаи оташи тарф монанди оби фонтан – фавворањои пурзўр ба тара-
фи њаво рост мерафт ва бар ќуллаи худ хиргоње ба вуљуд оварда, дар гирдо-
гирди худ шарорапошї мекард.

Ваќте ки ин ду љавон рў ба рўи њам ба якдигар наздик шуданд, оташи тарфи
инњо суст шудан гирифт ва аз ду каноре, ки њар дуи ин ду љавон омада буданд,
дунафарї – чор нафари дигар дутарфї – чор тарфро оташ дода рў ба рўи њам
омадан гирифтанд. Яке аз ин љавонњо хеле хурдсол буд ва монанди раќќосони
давраи базм, тарф дар даст, паррик барин чарх мезад. Аз њар тараф овоз баро-
мад: «Намур, Абдулло, шо бош! Њаќиќатан ту сафдар њастї!...»

Ман дар рўшноии оташи тарф рўи ин љавони хурдсолро дида ба чашмонам
бовар накардам: ин Абдулло њамон бачае буд, ки дар мактаби духтарона њам-
роњи ман мехонд ва падари ў Ботурбойи рангрез ўро аз Ѓиждувон ба Соктаре
бурда монда буд, ки бадахлоќ нашавад. Аммо, ў баъд аз он ки аз Соктаре ба
Ѓиждувон омадааст, бо вуљуди хурдсолї ба ќатори бўзбалањои он љо даромада-
аст ва барои њунарњое, ки дар љангњои байни олуфтагон нишон додааст, дар
хурдсолї лаќаби «сафдариро» њам гирифтааст.

Баъд аз ба поён расидани оташи тарфи ин љавонон аз њар ду тараф сенафарї
– шаш нафар шаш тарфро оташ дода ба майдон даромаданд ва аз байни мардум
«гулрез - гулрез» гўён садоњо баромад. Оташи ин тарфњо бо рангњои гуногун –
сурху зарду бунафшу сабзу нилобї шуда мебаромаданд ва хиргоњи инњо ба гул-
буттаи бисёр калоне монанд буд, ки гулњои гуногун шукуфта бошанд.

Як ваќт аз тарафи поини яке аз тарфњо оташ баромад ва тарфбоз бо тарфи
худ ба замин афтод. Ѓулѓулаи мардум баланд шуд: «пошна зад, тарфи ѓиждуво-
нињо пошна зад… Вобкандињо бурданд… инњоро ба њавз партоед… ўй позаре-
зони Мўлиён, зудтар бароед, ки обрўи ѓиждувонињо рафт…»

Аз љое, ки тарф пошна зада буд, чанд касро аз замин бардошта бурда ба
њавз партофтанд, ки аз либоси онњо дуд ва шарораи оташ мебаромад.

«Позарезон! Позарезон!» Ин садо аз тарафи як гурўњи мардум бо шодиёна
баланд шуд. Тарафи муќобили онњо њам садо дод:  «Ба муќобили позарезони
Ѓиждувон позарезони Вобканд њам тайёранд. Мардии њар туманро майдон ни-
шон медињад. Пешакї шодї накунед!»

Аз ду тараф 8-тарфї – 16 тарф намоён шуд. Аммо фурсате нагузашта яке аз
тарфњои вобкандињо пошна зада баробари њамин як тарфи дигари онњо кафид,
ки садои вай тоќатгудоз буд, баробари кафидани тарф нардбони нонвое, ки дар
вай кулчањои ширмоли дучорякї (чоркилограммї) чидагї буд, аз љояш парида
ба њавз афтод.

Ман бо Њомидхоља бо шунидани он садо ва дидани он њол рў ба замин хоби-
дем. Фарёд, нола, гиря ва зории ёриталабии одамони бисёр бо фашшоси 14 тарф,
ки оташпошї мекарданд, омехта як њолати пурдањшате ба вуљуд оварда буданд.
Мо њанўз аз тарс сар аз замин намебардоштем. Як ваќт фашшоси тарфњо паст
шуд ва садои якчанд одамон баланд гардид: «Бас кунед! Вобкандињо шикаст хўр-
данд! Њафтаи оянда адаби ѓиждувонињоро медињем, њоло пешакї шодї накунед!..»

Баъд аз он ки садоњо тамоман паст шуда дар сарњавз оромии андўњгинонае
ба вуљуд омад, мо аз замин сар бардоштем. Њомидхоља:

– Кўкнорињо чї шуда бошанд? – гўён ба тарафи хонача давид. Ман њам аз
дунболи ў давидам. Дари хона кушодагї, чароѓ хира месўхт, косаи кўкнор дар
рўи хона чаппа шуда монда буд, рўмолчањои кўкнорињо њам бо њалќасоњошон
љо ба љо истода буданд. Аммо аз кўкнорињо асаре набуд. Маълум мешуд, ки
онњо бо сар шудани тарфбозї ба тарафе гурехта рафтаанд.

Баъд аз фурсате Иброњимхоља омад, ба сари ў саллааш набуд ва љомаи рўяш
дар даст ва тар буд. Мо аз вай ањвол пурсидем, ў гуфт:

– Ваќте ки аз тарафи вобкандиён ва ѓиждувониён дутарфї чор тарф ба май-
дон даромад, ман ба ду тарфбози ѓиждувонї наздик рафта онњоро дуо кардам:
«Худо шумоёнро аз офати тарф нигоњ дорад ва илоњї аз ин майдони мардон
ѓолиб бароетон» гуфтам. Яке аз онњо гуфт: «Агар мо бешикаст бароем, ман ба
шумо назри дуруст медињам». Ман он љавонро дубора дуо кардам. Аммо фурса-
те аз миён нарафта тарфи ў пошна зад, аз ду пояш маљрўњ шуда ба замин афтод
ва либосњояш њам даргирифт. Мардум ўро ва чанд каси дигарро, ки дар ваќти
пошна задани тарф либосашон даргирифта буд, бардошта бурда ба њавз андох-
танд. Як ваќт дидам, ки љомаи ман сўхта истодааст. Ман њам зуд љомаро аз тан
кашида бурда ба оби њавз андохтам…

– Саллаатон чї шуд? – гуфта Њомидхоља аз таѓоиаш пурсид.
– Њоло њикояти худро тамом накардаам, – гўён ба наќли фалокати тарф-

бозї давом намуд.– Ман баъд аз куштани оташи љомаам барои хубтар ва осуда-
тар тамошо кардани тарфбозї дар дукони писари Назруллобои њалвогар – Фай-
зибой љойгир шудам. Он љо њаќиќатан њам осуда буд, ба сабаби берун будан аз
гурўњи мардум ва дур будан аз оташпошии тарф ба назар њељ гуна хавфе наме-
намуд. Аммо, ваќте ки тарфи шуми вобкандиён кафид, аввалин хавфи пуртањ-
лука дар он љо рўй дод: дукони нонво бо нардбонњояш ба њавз парида рафт,
чандин касоне, ки дар он љо љойгир шуда буданд, маљрўњ шуданд: дукони њал-
вогар сўхт, дар он љо њам чандин касон маљрўњ шуданд ва ман, ки аз пошна
задани тарфи ѓиждувониён зарар дида будам, бо пошна задани тарфи вобкан-
диён худро ба канор кашидам. Аммо баъд аз кафидани тарфи вобкандиён касе
ба ман гуфт, ки «акамулло, саллаатон сўхта истодааст». Ман дарњол салларо аз
сар гирифтам, ки бурда ба оби њавз партоям, аммо нашуд, чунки саллаи докаи
нозук тамоман даргирифта буд ва бо гирифтан аз сарам дастонам сўхтанд ва ба
таги по партофтам ва саллаам дар пеши назарам сўхта хокистар гардид.

Назар ба ќавли Иброњимхоља, дастони љавони вобкандї, ки тарф дар дас-
ти ў кафида буд, аз бандњояш људо шудааст ва баќияи дастонаш то бозувонаш
сўхтааст, худаш бењуш афтодааст. Ўро бардошта бурдаанд. Њоло аз зинда бу-
дан ё мурдани ў хабаре набудааст. (Ман як њикояти тарфбозии Ѓиждувонро, ки
дар ваќти калонсолии ман дар бозори шаби рамазон дар растаи Ѓиждувон бар-
по шуда ба њалокати одамони бисёре сабаб шуда буд, дар «Ањмади девбанд»
ном асари худ наќл кардаам.)32

*  *  *

87

Мо ба манзил рафта хобида пагоњонї боз ба сайргоњ омадем. Дар сарњавз
он зинати дирўзаи дукондорон намонда бошад њам, ба њар њол асарњои сўхтор-
ро барњам дода, як дараља ба тартиб даровардаанд. Мо дар чойхонаи сарњавз
ба чойнўшї нишастем, намад ва гилемњои чойхона њам порча-порча шуда, шак-
ли сояи дарахти сафедорро гирифта буданд.

Мо њанўз чойнўширо тамом накарда будем, ки маддоњи дирўза омад ва бо
Иброњимхоља бо эњтироми муридворона вохўрдї намуда ба пеши мо нишаст ва
ба ў хитоб карда гап сар кард:

– Ман шунидам, ки дар фалокати дишаба љомаи шумо сўхтааст, бинобар
ин яке аз бењтарини љомањоеро, ки дар маъракаи дирўза бо баракати нафаси
шумо ба ин дуогўй омада буд, њадя гўён ба шумо овардам ва ќабулашро илти-
мос менамоям, – гуфт ва бастаеро, ки дар даст дошт, ба пеши Иброњимхоља
гузошт.

Иброњимхоља:
– «Дар кори хайр њољати њељ истихора нест» 32, – гўён љомаро гирифт ва мад-

доњ рафт ва баъди аз пеши мо дур  шудани маддоњ Иброњимхоља ба ман нигоњ
карда гуфт:

– Дидї, натиљаи тангаи ба маддоњ додаи дирўзаамро? Пули ман њам монан-
ди пули судхўрон зиёд шуда ба худам бармегардад.

Мо баъд аз чойнўшї ба тамошои хартозї рафтем.

*  *  *

Дар роњи калони тарафи шарќии сайргоњ, ки аз дањанаи бозори гов то мад-
расаи Чўбин васеъ ва рост мерафт, хартозї – пойгањи харњо барпо шуда буд.
Дар пойгањ тахминан 50 хар иштирок доштанд. Ин харњо њама сафед, калон,
љорўбдум, шамшерёл ва сихгўш буданд. Дар пойгањ ду хар, ё зиёда аз онро як-
бора сар медоданд. Њамроњи њар хар як асп њам сар дода мешуд. Дар асп як
љавони асптози њунарманд савор шуда, ба хар ягон бачаи 12–14-соларо савор
мекарданд. Љои ба давиш сардињї дањанаи бозори гов – сари бозори асп буда,
пиллаљои охириаш пеши мадрасаи Чўбин буд ва њакамњо њам дар он љо меисто-
данд.

Аввал ду-се курраи бачагон ва харњои харкорони њаваскорро ба пойгањ мон-
данд ва баъд  аз он навбати харкорони мутахассис ва харбозони номдор расид.
Ваќте ки ду нафар аз инњо ба болои тездав будани хари худ аз дањ танга, ё ин ки
аз 20 танга гарав мебастанд, «бологаравї» сар мешуд. «Бологаравчиён» њар ка-
дом тездав будани яке аз ин харњоро даъво карда байни худ аз 20 танга, 50 тан-
га, њатто аз сад танга гарав мебастанд. Ба њамин тариќа ба болои тездавии харо-
ни одамони дигар, берунањо дар байни худњошон чандин сад танга бурду бой
мекарданд – ё мебурданд ё бой медоданд.

Дар охири кор Истам Хархўр ном як харбози пурлофубод ба майдон даро-
мад. Хари ў хеле калон ва фарбењ буд, њамчунон маст буд, ки фурсате аз њанг
задан хомўш намемонд. Бо вуљуди ин ки худи Истам аз таги нўхтаи вай дудаста
мањкам дошта меистод, вай њар замон рост мешуд ва ба харони дигар њамла
кардан мехост.

Истам баъд аз бисёр таъриф кардани хари худ њарифе талаб кард, ки бо
дусад танга гарав бандад. Лекин њељ кас ба ў талабгор набаромад ва њама ме-
тарсиданд, ки харашон аз хари ў пас мемонад ва гаравро бой медињанд.

Дар охир Рустами Ашкї ном як љавони наврас муќобили Истам Хархўр ба-
ромад. Ин љавон тахминан 16–17-сола буда, се дандони пеши болоиаш аз лабо-
наш баромада меистод ва хараш њам нисбат ба хари Истам Хархўр хурд, лоѓар
ва газгўшт буд. Њама ба њаракати ин љавон механдиданд ва «бењуда дусад тан-
гаро аз даст медињад» мегуфтанд. Истам Хархўр бошад, дар ѓазаб омада «ба
ман ор аст, ки бо њамин бачаи ашкї гарав бандам ва «бузи биничоки» худро бо
хари маслухи ў давонам» – мегуфт.

Тамошобинон гуфтанд:
– Агар ту харатро бо хари ў надавонї, мо хари туро маѓлубшуда мешумо-

рем.
Истам оташин шуда:
– Хуб, пулро бароред, баъд ман гарав мебандам, – гуфт ва илова кард: –

ваќте ки ман гаравро мебарам, аз куљои ин ятимак пул мерўёнам.
Бача танњо сад танга доштааст. Ночор ў харашро бо шарт фурўхтан хост.

Шарт њамин, ки агар гаравро барад, сад тангаи харидорро саду панљоњ танга
карда медињад ва хар ба њисоби худаш мемонад. Ва агар бой дињад, хар аз они
харидор мешавад.

Оќибат як мўйсафед, ки дар љавониаш харбоз буда, бинобар пириаш њоло
ин бозиро тарк карда будааст, розї шуд, ки бе харидани хар ба Рустам сад танга
ќарз дињад ва ўро тасаллї дода:

– Натарс, бачем, хари ту аз хари Истам мегузарад ва баъд аз бурдан ба пули
ман панљ танга њамроњ карда дињї, мешавад, харат ба худат насиб кунад, – гуфт
ва аз њамёнаш сад танга шумурда ба Рустам дод.

Истам Хархўр бо шунидани сухани пиракї, ки мегуфт: «…хари ту аз хари
Истам мегузарад, монанди њезуми саланг даргирифт ва ѓазаболудона ба мўйса-
фед гуфт:

– Ман њамин харро соли гузашта дусад танга харида будам, як сол боз аз
барои њамин рўз парвоу парвариш карда меоям. Агар хари ман аз њамин хари
маслух монад, номамро мегардонам ва лаќаби «Хархўрї» ба ман њаром шавад
ва бо њамин корд (яккакорди худро нишон дода) шиками харро кафонда мепар-
тоям.

Мўйсафед табассумкунон ба Истам гуфт:
– Оташи нашав, додар! «Мардро майдон нишон медињад, харро љавлон»

гуфтаанд. Њоло ки харат натохтааст, пешакї лофу бод назан ва баъд аз он ки
харат гузашт, њар чї ќадар лоф занї, майлат!

Пойгањи ду хар сар шуд. Хари Истам њаллосзанон пеш гузашт. Рустам хари
худро ба ягон бачаи беруна надода худ савор шуда буд, ў љилави харашро ка-
шида аз паси хари њариф мерафт. Истам саллаи худро ба осмон њаво дода фарё-
ди шодиёна мекашид. Њамин ки њар ду хар нимаи майдонро тай карданд, Рус-
там љилави хари худро сар дода овоз дод: «Њай, љонвар, мондаатро гир!» Хари
Рустам чорпокунон ба хари Истам расида гирифт. Њар ду хар аз назари тамо-

шобинон ѓоиб шуданд. Баъд аз фурсате њакамњо омада гузаштани хари Рустам-
ро хабар доданд. Рустам њам бо хари худ омад, аммо дар чењраи ў аломати ѓала-
ба набуд. Истам бошад, ба ин маѓлубият тоќат карда натавонист ва яккакорди
худро аз ѓилоф бароварда то гулубандаш ба шиками хари худ фурў зад. Хар ба
замин афтод ва мўйсафед ба Истам гуфт:

– Харат њељ гуноњ надошт, айб ба худат буд, ки ту ин љонварро хомфарбењ
карда будї. Бояд ба шиками худ корд мезадї.

Тамошобинон ба ин ањволи вањшиёна нафрат карда пароканда шуданд.

*  *  *
Мо аз бозори асп ба майдони бозори гўсфанд рафтем, ки дар он  љо тагал-

љангдозї мешудааст. Дар он љо њам монанди хартозї  дар тагалљангандозї  њари-
фон бо якдигар гарав мебастанд ва тамошобинон бологарав мемонданд, ки дар
натиља маблаѓи бисёре бурду бой шуд. Дар охир як тагалеро, ки тамошобинон
дунбаи вайро якуним пуд тахмин мекарданд, ба љанг дароварданд. Дар ваќти
љанг бо зарбањои сахт, ки тагали фарбењ ба муќобили худ мезад, дунбааш аз њад
зиёд љунбиш хўрда кафид ва соњибаш маљбур шуд, ки он љонварро сар бурида
гўшту равѓанашро бо нархи одї фурўшад.

Бо њамин сайри як шабурўзии Дарвешобод тамом шуд ва ман ањд кардам,
ки дигар ба сайри Дарвешобод наравам, чунки дар он љо ягон тамошои дил-
хушкунанда набуд.

«ПАРВАРДИГОРХЎЉА»

Дар дењаи Соктаре аз миракониён Ќорї Мањмуд ном касе буд. Ў як шахси
ширинкор, хушгап ва њозирљавоб буд. Падараш ўро дар хурдсолиаш барои њифз
кардани Ќуръон ба ќорихона монда будааст, ки сифати «ќоригї» ба ў ба њамон
муносибат дода шудааст. Ў баъд аз калонсол шуданаш ба хизмати сипоњигарї
даромада, дар пеши њокимони вилоятњои амирї шогирдпешагї кардааст, Баъд
аз чандин сол дар ин кор будан ба дења баргашта эшонї ва дуохониро пеша
карда буд.

Рўзе ман аз вай пурсидам:
– Сабаб чист, ки шумо сипоњигариро тарк карда эшониро сар кардед? Ва

њол он ки сипоњигарї њарчанд хурд ва ба дараљаи шогирдпешагї бошад њам,
дар вай як навъ њокимият њаст, аммо эшон ва дуохон њарчанд калон бошад њам,
кори ў маънан як навъ гадої аст.

Ў љавоб дод:
– «Ѓараз аз тушбера гўшт хўрдан» гуфтаанд. Одам хоњ сипоњигарї кунад,

хоњ эшонї ва дуохонї – маќсад як лаб нони беминнат ёфта шикам сер кардан
аст. Аммо сипоњ њарчанд њокимият мекунад ва мардум маљбуран ба фармони
вай итоат менамояд, ўро њама золим медонанд ва аз шумшакли ў безоранд, ху-
сусан шогирдпеша, олати рўйрости зулми амиру вазиру њоким аст, мардум аз
вай бисёр нафрат доранд. Њарчанд аз бозхости њукумат тарсида ба ў итоат ме-
кунанд, агар даст ёбанд, ўро накушта намемонанд. Ман дар натиљаи 10-сола
шогирдпешагии худ ин маъниро дуруст фањмидам. Аммо эшонї ва дуохонї як

пешаи бисёр осуда аст, эшон ва дуохон њарчанд дар пўст кандани мардум аз
сипоњ фарќ надорад, лекин ў љони касро бо пахта мегирад ва дар дасти ў гириф-
торшудагон љон додани худро нафањмида мемонанд, ба болои ин на танњо аз ў
нафрат намекунанд, балки ўро халоскори худ дониста, њамеша ба вай ихлос ва
муњаббат арз мекунанд. Бинобар ин ман аз он пеша ба ин пеша баргаштам.

Дар дењаи мо Убайдхоља ном як мираконии дигар буд. Ў як одами бечораи
номуроде буд. Ў дар дунё њељ орзуву њавасе надошт. Аз моли дунё 4 таноб – як
гектар замин ва як зардолузор дошт, ки бо даромади њаминњо бечоравор зинда-
гонї мекард. На сипоњигарї мекард ва на эшониву дуохонї. Аммо ў сипоњиён
ва эшонону дуохонро бисёр дўст медошт. Ў дар бораи «адолат»-и золимтарини
њокимон ва «каромоти» бесаводтарин ва фиребгартарини эшонон њикоятњо сохта
ва бофта мегуфт. Агар касе ба гуфтањои вай гўш андозад, як рўзи тамом њам дар
ин бора њикоят карда метавонист.

Ќорї Мањмуд њикоятњои Убайдхољаро гўш мекард, ўро масхара менамуд ва
бо фактњои ба њама маълум дурўѓ будани гуфтањои вайро ба пеши мардум фош
мекард ва дар охир:

– Бародар, ту фосиќи мањрум мебошї. Агар ту сипоњ мебудї ,ё ин ки дуо-
хонї мекардї, ман туро бо ин њикоятњои дурўѓат айб намекардам. Чунки ѓайр
аз ман «њељ араб намегўяд, ки дўѓи ман турш аст». Аммо ту маддоњи бемузду
миннати сипоњиён ва эшонон ва даллоли маъсияти36 онон мебошї, ки ин ањма-
ќист.

Рўзе ман дар лаби љўи Мазрангон, ки аз даруни дењаи мо мегузашт, нишаста
будам. Ќорї Мањмуд савора омада ба он сўи љў фуромад ва аспашро ба њавли-
аш сар дода худ ба лаби љўй дар рў ба рўи ман нишаста дасташро шустан ги-
рифт. Ман аз куљо омаданашро пурсидам.

– Аз дењаи Обкена, аз љанозаи касе, – гуфта љавоб дод.
– Дар ваќти бемории он мурда ба сари болинаш бояд барои хондан њам

рафта бошед? – гўён пурсидам.
– Албатта, рафтам, хондам, назрашро њам гирифтам ва имрўз гўронда ома-

дам, – гуфт.
– Ваќте ки диданд дуои шумо ба бемор таъсир накард ва ў мурд, бо њамаи ин

аз шумо ихлосашон нагашта ба љаноза хабар кардаанд-дия – гуфтам ман.
– Мардумони авом аљаб хислате доранд, – гўён ў давом намуд, – мурдашўй-

ро, ки ѓайр аз шуста додани мурдаашон њељ айбе надорад, «шумпоиќадам» гўён
ба љаноза роњ намедињанд. Аммо ба эшону дуохонон чунон ихлосманданд, ки
ўро бурда ба умеди шифо бемори худро мехонанд ва ба ў назру ниёз медињанд,
агар беморашон сињат ёбад, инро аз некии поиќадами дуохон ва аз шарофати
дуои ў медонанд ва ба ў гашта-баргашта арзи ихлос мекунанд ва такрор ба так-
рор њадя медињанд. Аммо агар бемор мурад, инро аз худо медонанд ва аз раси-
дани аљали ў мешуморанд, ки дар ин сурат на танњо аз эшон ихлосашон наме-
гардад, балки ўро аз дигар имомон ва муллоён мўњтарамтар шумурда, дар йир-
тиш, агар ба онњо як оршин суф ё чит дињанд, ба эшон як тўб дока медињанд.

Ќорї Мањмуд дар охири суханаш гуфт:

– Дар њар њол эшонон ва дуохонон аз мурдашўён хушбахттар ва баландто-
леътаранд. (Ман ин сўњбати Ќорї Мањмудро дар «Дохунда» дар боби «Љаноза»
дар мусоњибаи Њољї Яќуббой бо эшони Султонхон мазмунан додаам.)

*  *  *

Дар дења дар байни љавонони калонсол гаштак мерафт. Дар яке аз он гаш-
такњо як шаб Ќорї Мањмудро бинобар хушгапиаш ва Сайид Акбарро ба сабаби
талабаи мадрасаи Бухоро буданаш (њарчанд инњо дар он гаштак аъзо набошанд
њам) ба мењмонї хабар кардаанд. Њамаи мењмонони беруна ва аъзоёни гаштак
дар сари шом (шояд барои исбот кардани калонии худ бошад, ки одатан калон-
њо дар маљлисњо дер меоянд), то ду соат аз шаб гузаштан наёмадааст.

Мењмонон, ки њама ёру љўраи якдигар мебошанд, ба соњибхона гуфтаанд:
– Агар чизе хўрок тайёр карда бошї, биёр, ки аз гуруснагї ба љон омадем,

агар чизе надорї, рўйрост гўй, ки мо ба хонаи худамо рафта чизе хўрем.
Соњибхона дар љавоб гуфтааст:
– Њама чиз тайёр аст, аммо ман ба омадани Сайид Акбархоља нигаронам,

ки он касро даъват кардаам. Бояд боз андак мунтазир шавем.
Аммо баъд аз интизории бисёр боз Сайид Акбар наёмадааст.
Фардои он шаб дар сари кўча дар ќатори мардум Сайид Акбархоља њам

нишаста буд, ки Ќорї Мањмуд омад ва аз Сайид Акбар сабаби дишаб ба гаштак
нарафтанашро пурсида гуфт:

– Як мењмонхона одам аз ду соат зиёд ба шумо нигарон шуданд, аммо шумо
нарафтед. Ин хуб нашуд.

– Ман рафта будам, – гуфт Сайид Акбар, – аммо надаромада баргаштам.
– Чаро? – Ќорї Мањмуд тааљљубкунон пурсид.
– Зеро соњибхона, ки савод надорад, маро номбар карда «фалонї то њол

наёмад» гуфтанашро бо гўши худам шунидам. Номи маро, ки  толибилми мад-
расањои Бухоро мебошам, ба забон гирифтани як одами бесавод магар дар њаќи
ман беодобї нест? Бинобар ин «зиёфаташ сараша хўрад» гўён аз паси дари мењ-
монхонааш баргашта омадам.

Ќорї Мањмуд ќањќосзанон хандида гуфт:
– Барои њар кас ва њар чиз як ном лозим аст, ки њељ набошад, дар ѓайби он

кас ва он чиз номро ба забон гирифта аз вай гап зананд. Акнун ки шумо аз номи
падаратон ба шумо дода ор мекарда бошед, ба шумо як номи бисёр калон меди-
њем, ки аз вай ор накунед ва бо гирифтани он ном шуморо фањмем. Ин ном, ба
фањми ман «Парвардигорхўља» аст, ки номи худост ва дар дунё аз ин ном калон-
тар номе нест. Азбаски ба «Парвардигор», ки номи худост, барои шумо як кали-
маи «хўља» њам њамроњ мешавад, аз номи худо њам калонтар мешавад, ки ба
шумо бисёр муносиб аст.

Њама дар ханда шуданд, Сайид Акбар шўрид. Аммо ба љамоат чизе гуфта
наметавонист. Ночор дар ѓазаб шуда аз љояш љаста хеста ба хонаи худ рафт ва
чандин рўз ба кўча – ба миёни мардум набаромад, лекин унвони «Парвардигор-
хўља» ба ў махсус шуда монд.

ПАДАРАМ

Ман дар бораи ањвол ва характери падарам, ки бо вуљуди дар хурдсолї аз ў
људо шуданам дар њаёти ман таъсири бузург гузоштааст, боз ќадаре истодан
мехоњам: падарам муллоњои расмиро – имомњо, ќозињо ва раисњоро бисёр бад
медид ва онњоро њар ваќт ба нодонї ва ноинсофї нисбат дода айб мекард. Аз
ќозињо танњо ќозї Абдулвоњиди Садри Сарирро ва аз имомњо баъзе касонеро,
ки ман онњоро надида будам, дўст медошт.

Дар дењот њар ваќт дар миёни падарам ва имомњо љанљол мехест, лекин ў аз
ин љанљолњо ѓолиб шуда мебаромад. Чунки ў «масъалањои нўгирўймолиро» –
масъалањоеро, ки баъзе касон барои ѓолиб омадан дар мунозира ёд гирифта
мемонданд, чистонњо, муаммоњо ва њисоби абљад барин чизњоро, ё маънии баъ-
зе шеърњоро, ки фањмидани он ба донистани ягон воќеа мавќуф аст, медонист,
муллоњои расмии дењот бошанд, ин гуна чизњоро намедонистанд, баъзеи онњо
њатто саводи алифбої њам надоштанд. Ана бо ин гуна масъалањо ў муллоњои
дењотро маѓлуб мекард ва «нодон» гуфта дар пеши рўяшон тањќир менамуд.

Мардуми дењот, хусусан занон, ќозињоро бисёр бад медиданд. Аз дењаи мо
њам як ќозї баромада будааст, ки ман ўро надидаам, аммо фарзандони ўро ман
дидаам, ки онњоро «ќозибачањо» мегуфтанд. Мардуми дењаи мо ана њамон ќози-
ро зиёдтар бад медиданд. Бештарини заминони хуби Соктаре ва Сайидкент дар
дасти авлоди њамон ќозї буд. Дар тарафи шимолии дењаи Соктаре як ќитъа зами-
ни зардолузор буд, ки вайро «чорбоѓи ќозї» меномиданд. Дар ваќтњое, ки ман ёд
дорам, зардолуњои он чорбоѓ пир шуда аз њосил монда буданд. Ќозибачањо он
дарахтњоро ба ангиштгарон фурўхта буданд. Ангиштгарон дар он чорбоѓ чандин
кўра сохта он дарахтњоро ѓалтонда сўхта ангишт карда истода буданд.

Дар њамон рўзњо зани Усто амак занони дењаро ба муносибате ба мењмонї
хабар карда буд. Ман њам ба сабаби хурдсол буданам њамроњи модарам ба он
љо рафта будам. Лекин ман бинобар гапдўст ва кунљков  буданам њамроњи бача-
гони дигар дар рўи суффа бозї карда нагашта, дар хона – дар пањлуи модарам
љо гирифта дар ќатори занон менишастам.

Дар байни занон гап ба болои ќозињо рафт, яке аз занон ќозињоро «кундаи
дўзах» номид ва «ќозињо чунон месўзанд, ки оташи дўзахро аз будаш зиётар
гарм мекунанд» – гуфт. Дигаре гуфт: «агар Худо дар дўзах барои њар гунањгор
як кўрпачавор љой муайян карда бошад, ба њар як ќозї дар он љо як њавлї сохта
медињад, ки дару девору хонаву асбобаш њама аз оташанд». Зани дигар сухани
ўро тасдиќ кард: «Лекин, – гуфт ў, – ин ба оммаи ќозињост. Аммо ба ќозии њам-
дењаи мо ѓайр аз њавлии оташї як чорбоѓи оташї њам сохта доданро хостааст.
Сабабаш њамин њаст, ки Худо фарзандони ўро водор кардааст, ки чорбоѓи  ўро
ба ангиштгарон фурўшанд. Ана њамин оташњое, ки аз кўрањо баромада рафта
истодаанд, ба он дунё рафта ба он чорбоѓи оташї сарф мешаванд».

Модарам, ки бо шуниданї аз падарам ќозї Абдулвоњидро дўст медошт, ба
гап њамроњ шуда гуфт: «ба фањми ман ќозї Абдулвоњид ба љаннат меравад, чун-
ки ўро одил мегўянд. Хусусан аз нав канондани ў рўди Шофиркомро, ки сабаби
ободии як туман шуд, бояд боиси бахшоиши Худо гардад».

Занони дигар ба ин фикри модарам њамроњ нашуданд ва зане, ки ба ќозии
њамдењаи мо аз дўзах як чорбоѓи оташин тахсис карда буд, гуфт: «Баъд аз ќозї
шудан, одил шудан мумкин нест. Агар ќозї Абдулвоњид дар ваќти ќозигии худ
корњои  хуб бисёр карда бошад, нињоят аз чорбоѓ ва аз њавлии оташини дўзах
халос мешавад. Лекин дар њар њол, њељ набошад, дар ќатори гунањгорони дигар
як кўрпача барин љойро аз дўзах мегирад». Як зани дигар Њабибаро бе ризои
падараш никоњ кардани ќозии мазкурро яке аз корњои бади ў шумурд.

Њукми ин занон дар бораи ќозї Абдулвоњид ба ман њам маъќул нашуд, чун-
ки ман ўро дўсттар доштам ва баъд аз он ки шоир будани ўро фањмидам, муњаб-
бати ман нисбат ба ў аз њад зиёд афзуда буд.

Дилам намехост, ки ў дар оташи дўзах сўзад. Бинобар ин ман ин масъаларо
аз падар пурсидам.

Ў монанди занон барои ќозиён аз дўзах њавлї ва боѓ сохта надињад њам,
«онњо њаромхўранд, онњо золиманд ва онњо дар миёни амир ва мардум даллоли
маъсият (гуноњ) мебошанд, бинобар ин онњо аз рўи ќавли худову расул бояд ба
дўзах раванд гуфт (падарам диндор буд, ў ба худову расул, ба ќиёмат ва ба дўза-
ху бињишт иќрор буд).

Ваќте ки ман дар бораи ќозї Абдулвоњид фикри ўро пурсидам, «худо рањ-
мат кунад, ў одами хуб буд (ќозї Абдулвоњид њамон рўзњо вафот ёфта буд), бояд
ў љаннатї бошад ва ман њам дар паси њар намоз дар њаќи  ў дуои хайр мекунам»
гуфт ва некињои ба мардум кардаи ўро ягон-ягон шумурд. Аммо дар ќатори
некињои ў шоир будани ўро ёд накард.

– Яке аз некињои ў бояд шоир буданаш бошад, – гўён ман ин сифати ўро ба
ёди падар овардам.

Падарам ба ин сухани ман хандид ва баъд аз он вазъияти љиддї гирифта
гуфт: – Шеъргўї њамеша ва дар њама кас сифати нек шудан намегирад. Шеър
њам монанди илм як шамшер  аст, агар бо шамшер одами бадро – душманро
кушї, хуб аст, аммо агар бо шамшер ягон одами одї кушта шавад, хуни ноњаќ
мешавад, кушандаро куштан лозим меояд. Шеър њам агар ба некї кор фармуда
шавад, хуб аст, аммо агар ба бадї кор фармуда шавад, аз вай бадтар чизе нест.

Ман аз ин тафсилоти ќаноатбахши падар љасорат пайдо карда, ба писари
косагар бе ризои падару модар никоњ карданаш Њабибаро ба ёди ў расонда:

– Ин кори ў хуб буд ё бад?
– Никоњи духтару писари калонсол бо ризои худи онњо мувофиќи шариат

аст. Ин корро њар ќозї њам мекунад. Аммо фарќ дар ин љост, ки ќозињои дигар
баъд аз никоњ кардани духтари гуреза љанљолњоеро, ки дар пайи ин кор мебаро-
яд, пурсида, сабаби харобии он хонадони навобод мешаванд. Чунки аз ин кор
дар онњо даромади бисёр мешавад. Некии ќозї Абдулвоњид дар ин кораш дар
ин љост, ки баъд аз никоњ кардани Њабиба даъвоеро, ки арбобњо тайёр карда бу-
данд, напурсид ва даъвогарњои сохтаро пеш кард. Ин кораш, албатта, хуб буд.

*  *  *
Он ваќтњо дар Бухоро одат ин буд, ки баъзе муллобачањои ќашшоќ дар моњи

рамазон ба пеши ягон ќозии шинос мерафтанд. Ќозињо ин гуна талабањоро ба
ягон дењае, ки имом ва мактабдор надошта бошад, ба унвони «муаллим» мефи-

ристоданд. (Он ваќтњо муаллими мактабњоро «мактабдор» мегуфтанд. «Муал-
лим» гуфта танњо њамин гуна касонеро меномиданд, ки дар моњи рамазон му-
ваќќатан ба дењае барои таълим раванд.) Мардуми он дења дар охири рамазон
ба он талаба як маблаѓ пул ѓундошта медоданд.

Як рамазон акаи ман њам, ки бо писари як ќозї шарикдарс будааст, њам-
роњи ў пеши падараш рафтааст ва ќозї ўро ба дењае бо унвони «муаллим» фири-
стодааст.

Падарам ин воќеаро аз куљо буд шунида оташин шуда ба хона омад ва чу-
нон дар хашм фурў рафта буд, ки тамоми аъзои банаш меларзид (ў бисёр асабї
буд) ва ба Ќурбонниёз таѓоиям, ки он рўзњо дар хонаи мо буд, гуфт:

– Шањр рафта Муњидддинро гирифта биёр. Худам мерафтам, аммо метар-
сам, ки дар пеши муллоњо ўро зада њам худамро ва њам ўро беобрўй кунам.

Таѓоиям баъд аз се рўз акаамро овард. Ваќте ки акаам ба хона салом дода
даромад, падар аз таги намад чўберо, ки пештар ёфта тайёр карда монда буда-
аст, ба даст гирифта ба тарафи ў давид. Аммо таѓої ва модарам ўро нигоњ дош-
та гуфтанд, ки ин карат ўро насињат кунад.

Падарам маљбур шуд, ки масъаларо бо насињат њал кунад. Аммо ин насињат
аз чўбзанї њам сахттар буд:

– Ќозињо хук мебошанд, – гуфт ў, – онњо аз њар куљо мурдорињо ёфта мехў-
ранд ва мехўронанд ва њар муллобачае, ки ба хонаи онњо равад, хукбача меша-
вад. Агар одам шудан хоњї, ба як порча нони ќоќе, ки ман ёфта мефиристонам
ва ба як коса об, ки аз њар  куљо ёфтани вай мумкин аст, ќаноат кун, агар хук
шуданро хоњї, дар миёнаи ману ту алоќаи падариву фарзандї намемонад.

Акаам ќавл дод, ки минбаъд ба хонаи ќозињо наравад.

*  *  *

Имоми дењаи мо як муллои диндортароши дарвозї буд. Ў дар бозорњо мар-
думро насињат карда, аз корњои ѓайришаръї манъ карда ва ба корњои шаръї
далолат намуда мегашт. Дар он ваќтњо дар бозорњо монанди обфурўшон касо-
не буданд, ки чилим бардошта мегаштанд ва ба касони чилимкаши бозор чили-
ми худро кашонда аз онњо чизе меситонданд. Ин гуна одамонро «поякї» мено-
миданд. Поякињо одатан чилимњои саракпоинаш нуќра мебардоштанд, ки чи-
лимкашон ба чилими онњо бештар раѓбат кунанд.

Имоми дењаи мо дар як рўзи бозори Ѓиждувон аз њамин гуна чилимњо сета-
ашро шикастааст, ки мардумро аз чилимкашї боздорад ва ў ин кори худро дар
лаби љўи дења ба мардум бо як маѓрурии диндорона њикоят кард.

Падарам, ки дар он љо буд гуфт:
– Нодуруст кардед!
– Чаро? – имом оташин шуда пурсид.
– Аввал ин ки, – гуфт падарам, – њаром будани дуди тамоку аз рўи шариат

маълум нест. Чунки дар ваќти пайдо шудани дини ислом чилимкашї набуд, ни-
њояташ ин аст, ки як чизи зарарнок аст ва зарараш њам ба касоне оид аст, ки
чилим мекашанд; дуюм ин ки, бо шикастани се чилим чилимкашон аз кори худ

тавба намекунанд. Лекин бо шикастани онњо ба соњибонашон, ки дар њаќиќат як
гадои бовасилаанд, як маблаѓи калон зарар мешавад. Агар чилимкашї дар бозор
аз тарафи шумо ё њукумат тамоман манъ карда шавад, поякї метавонад, ки чили-
ми ќиматбањои худро фурўхта чанд гоњ худашро ва зану бачаашро сер кунад.

 Ба ин суханњо имом бо оташинї љавоб дод:
– Шумо савод дорам гуфта њамеша ба муллоњо пешхезї мекунед ва корро ба

љое расондед, ки ба «амри маъруф» (амр кардан ба кори нек) ва «нањйи мункар»
(манъ кардан аз корњои бад) њам роњ намедињед.

Одамон гумон доштанд, ки њамин замон инњо даст ба гиребон мешаванд.
Аммо бар хилофи чашмдошти онњо падарам ба имом чизе нагуфт ва аз љояш
хеста ба тарафи хона рафт. Ман њам аз думболи ў давидам.

Падарам, ваќте ки ба њавлї даромад, харро тўќум зад ва ба хона даромада
саллаашро баста, љомаашро пўшид. Хўрљинро гирифта нондонро кушод ва њар
чї ќадар ноне, ки дар вай буд, ба хўрљин андохта ба модарам:

– Ман шањр рафтам! – гўён аз хона баромад.
– Барои чї ба як нигоњ шањр меравед? Имрўз монед, ки барои бача (акам)

кулчаи гарм пазам, – гўён модарам зорї мекард. Аммо ў љавобе надода харро
савор шуда баромада рафт.

Модарам дар кўча чї воќеа рўй доданро аз ман пурсид, ман љанљоли бо
имом шударо наќл кардам. Аммо ў дар ин љанљол ягон сабаби ба шањрравї
маљбуркунандае намедид.

Падарам баъди се рўз аз шањр омад, харро ба љояш баста хўрљинро ба лаби
суффа гузошт ва аз ањволи акаам ба модарам чизе нагуфта баромада рафт.

Баъд аз соате омад, ки аз башарааш асари андўње, ки дар рўзи љанљоли имом
пайдо шуда то њол давом мекард, тамоман барњам хўрдааст ва дар абрў ва чаш-
монаш нишонаи хашм ва оташинї намондааст ва бо табассуми шодиёна ба мо-
дарам љанљоли бо имом кардаашро њикоя карда дар охир гуфт:

– Ман барои дуруст будани сухани худ аз шањр ривоят карда овардам,       –
ва аз баѓалаш коѓазеро бароварда хонда ба мо шарњ дод. Мазмунаш ин буд:
«талаф кардани мол, хоњ моли худи талафкунанда бошад ва хоњ аз они каси
дигар, дуруст нест ва агар талафгор моли каси дигарро талаф карда бошад, ба
замми ин ки ў бо ин кораш гунањгор ба шумор меравад, маљбур аст, ки мисли
моли талафкардаашро, ё арзишашро ба соњиби он мол гардонад».

Дар поини он коѓаз як мўњри калони дањони пиёлача барин пахш карда шуда
буд.

Падар баъд аз он сухани худро давом кунонда гуфт:
– Бо ин ривоят гуфтаи худро дуруст баровардам ва имомро дар пеши мар-

дум шарманда кардам. Муллоњои мо љоњиланд. Ба суханони монанди худашон
дасторкалонон  гўш андозанд њам, гуфтањои мо барин касонро, маъќул бошад
њам, писанд намекунанд ва сухани пурњикмати «мангар, ки кї мегўяд, бингар,
ки чї мегўяд»-ро намедонанд, агар донанд њам, худро ба нодонї мезананд. Да-
њони инњоро бо мўњри муфтї мўњр кардан (бастан) даркор аст, «гўшти хар, дан-
дони саг» гуфтаанд.

*  *  *

Падарам њарчанд асабии гузаро бошад њам, маро сахт назадааст ва сахт
љанг накардааст. Дар ваќтњое, ки ман ёд дорам, ў маро танњо ду бор танбењ дода
буд. Яке аз он танбењњо ба ин тариќа рўй дода буд:

– Ў боре як хар харид, ки он бадамал баромад, агар касе ба ёлаш даст расо-
над, динг-дингкунон њаллос мезад. Дар яке аз рўзњои тобистон ў он харро ба
ёбон бурда барои чаро дар почпоя – дар замини гандумаш дарав кардашуда
баста буд. Ваќте ки рўз пешин шуда гармї шиддат кард, ба ман гуфт:

– Ёбон рафта харро гирифта биёр. Лекин савор нашав, ки дастат нохост ба
ёлаш расад, динг-динг карда туро меафтонад! Ман ёбон рафта харро кушода
гирифтам ва дар дили худ фикр кардам, ки «агар аз ягон љои баланд савор  ша-
вам ва дастамро ба ёлаш нарасонам, динг-динг нахоњад кард. Чї лозим аст, ки
хари тайёрро салт бурда худ пиёда равам».

Ман барои ба амал овардани ин фикр харро ба љўйчае даровардам ва аз
лаби љў ба њељ љои вай даст нарасонда оњиста ва оромона савор шуда гирифтам,
хар њам ором истод ва ягон бадњаракатї накард. Лекин ваќте ки харро аз љўча
мебаровардам, пешаш баланд ва тарафи думаш паст шуд. Ман бар болои хари
бетўќум пастнокї ѓељида ќариб буд, ки аз саѓриаш шорида афтам ва барои ни-
гоњдории худ аз ѓалтиш беихтиёрона  бо ду дастам ба ёли хар часпидам. Хар ба
динг-дингкунї ва њаллосзанї даромад. Ман аз тарси ѓалтидан њар ќадар, ки ба
ёли вай сахттар мечаспидам, динг-динги вай њам њамон ќадар зиёдтар мешуд.
Оќибат муаллаќзанон ба замин ѓалтидам. Дасти ростам, гўё ки вайро аз оринљ
шикаста ё бурида гирифта бошанд, љонгудозона дард кардан гирифт ва хар дар
њолате, ки дар њар њаллос задан ду пои пасашро ба њаво баланд карда ба росту
чап алвонљ медод, ба тарафи њавлї рафт.

Маро аз дарди даст зиёдтар тарси падар дар ташвиш медошт. Ман аз гуфти
ў баромада њам барои ў ва њам барои худ кулфати сахте пеш оварда будам ва
худро сазовори љазои сахт медонистам.

Баъд аз даќиќае худро рост гирифтам, аммо дарди дастам боз њам шиддат
кард ва гўё, ки чангчаи оњанине ба баданам даромада дил, шуш, даст ва бозуям-
ро дар як љо ба тарафи замин мекашида бошад, маро ба нишастан маљбур кард.
Дар њамин ваќт падарам аз тарафи њавлї намудор шуд ва ман њам муњайёи шат-
таву шаллоќ шуда ба худдорї кардан азм намудам.

Падарам расида омад. Аммо маро назад ва љанг њам накард. Баъд аз дидани
дасти зарбхўрдаи ман њамин ќадар гуфт, ки: – Аз гапи ман баромада аз даст
људо шудї. Азбаски ин дасти рост аст, барои ту боз њам сахт аст, чунки акнун
хат навишта наметавонї.

Ин сухани охирини падарам маро чунон азоб дод, ки агар сад химча мезад,
ин ќадар азоб намекашидам.

Падарам бо рўймолаш дасти маро ба китфам овезон кард ва аз дења аспе
ёфта оварда маро ба пушти худ ба асп савор карда ба Ѓиждувон ба пеши ши-
кастабанд бурд.

Назар ба дарёфти шикастабанд, дасти ман аз ду љо – њам аз оринљ ва њам аз
бандаш баромада будааст, ки љо ба љо кард. Дар ваќти љобаљокунї, шикаста-
банд чунон сахт фишурд, ки садои шиќиррї карда ба љояш даромадани устухо-

ни оринљ шунида шуд. Дарди љобаљокунї нисбат ба дарди азљобарої чанд да-
раља зиёдар буд, лекин аз тарси падар ва аз шарми шикастабанд ман худдорї
кардам ва дод нагуфтам. Падарам ин гуна пуртоќатии маро дида:

– Офарин писарам! – гуфт.
Баъд аз тамоман дуруст шудани дастам ва аз ёдам баромадани он фалокат

рўзе падарам маро ба пеши худ љеѓ зад. Рафтам, аз банди дасти чапам нигоњ
дошт ва бо дасти дигараш химчаеро аз таги намад гирифта ба соќи поям як бор
заду гуфт:

– Њушёр бошу ба гўши худ нигоњ дор, ки баъд аз ин агар аз гапи ман барої,
сахт мезанам. Фањмидї?

– Фањмидам.
Танбењи дуюме, ки аз падар дидам, ба ин тариќа рўй дода буд:
Дар наздикии дењаи мо Сари Пули Эшон ном бозорчае буд, ки аз хонаи мо

ду километр дурї дошт. Рўзе маро падар ба он љо фиристод, ки намак харида
орам. Дар бозгаштам аз бозор аз шиносњои падарам касе ба ман вохўрда чанд
гап таъин кард, ки ба ў гўям. Ман то ба хона омадан на танњо суханони ўро,
њатто худи ўро њам аз ёд баровардаам.

Ваќте ки падарам аз шиносњо дар бозор кињоро диданамро пурсид, он одам
ба ёдам омад ва ба ў хабар додам, ки фалониро дидам.

– Чї гуфт? – гуфта пурсид падарам.
Чун њамаи гапњои вай аз ёдам баромада буданд, дар љавоби ин пурсиш чанд

дањан гап аз худ сохтаву бофта гуфтам.
Магар он суханони ман бемантиќ ва дурўѓ буданашон зоњир будааст, ки

падар боз пурсид:
– Шояд гапњои дигар гуфта бошад?
– Не, њамин тавр гуфт, – гўён дурўѓи худро таъкид кардам.
Баъд аз чанд рўзи дигар он одам ба хонаи мо омад. Падарам  баъд аз ба

мењмонхона дароварда шинонидани ў маро љеѓ зада ба пеши ў шинонд ва аз вай
пурсид:

– Шумо ба воситаи ин ба ман чињо гуфта фиристода будед?
Ў гапњои таъинкардаашро наќл кард, ки аз гапњои ман гуфтагї тамоман

дигар буданд. Ман аз хиљолат дар зери обу араќ мондам. Падарам аз гўши ман
сахт дошта тоб дода истода ба ман гуфт: – Баъд аз ин њар чизро, ки бинї, бо
диќќат зењн монда нигоњ кун, њар гапро, ки шунавї, бо диќќат гўш андоз ва агар
касе ба ту чизе гўяд, ё коре фармояд, фањмида бошї њам, дубора пурсида ба ёд
гир. Ва эњтиёт кун, ки гап аз ёдат набарояд. Аммо њељ гоњ дурўѓ нагўй, ки њам
шарманда мешавї, њам бадном. Њоло ту ду гуноњ дорї – якум он, ки гапи таъин-
кардаро аз ёдат баровардї, дуюм он, ки ба љои он гапњо аз худ дурўѓ бофта
гуфтї. Агар њамон ваќт ту «гапњои таъинкардаашро фаромўш кардаам», ме-
гуфтї, ман туро ба пеши ин кас шарманда намекардам. Рав, бозї кун!.

Ин танбењи падарам барои ман як таълими бисёр фоидаманд шуд, ки дар
њаётам таъсири калон кард ва маро бо диќќаткорї тарбия намуд, фаромўш на-
кардани гапњо, њодисањо, чизњо ва одамњоро ба ман ёд дод. Ман шеърњоро њар-
чанд махсусан ёд кунам њам, зуд аз ёдам мебарорам, њатто шеърњои худамро

њам дар рўзи дуюми гуфта шудани онњо фаромўш мекунам. Аммо гапњо, њоди-
сањо ва хотирањоеро, ки ба ман каму беш таъсир карда бошанд, аз ёд набаровар-
даам. Њарчанд дар 10–12 соли охирї ќувваи њофизаам хеле суст шуда, гапњо ва
чизњоро зуд фаромўш мекардагї шуда бошам њам, аммо хотирањои пештара
ќариб њамагї дар ёдам наќш баста мондаанд. Ин натиљаи њамон танбењи падар
аст, ки ман дар паси вай ба идмони (тренировкаи) хотира ва њофиза машѓулї
намудам.

Баъд аз рафтани он одам, ман ба пеши падар рафтам ва мехостам дар пеши ў
як дурўѓи худро иќрор кунам. Аммо шарм медоштам. Бинобар ин хомўш мондам.

Падарам пай бурд, ки ман ба ў чизе гуфтан мехоњам, аммо ба кадом сабаб
бошад, ки нагуфта истодаам, бинобар ин пурсид:

– Чї мехоњї, гўй?
– Як дурўѓи худро иќрор кардан мехоњам.
– Хуб, иќрор кун!
– Рўза гирифтанам дурўѓ буд.
Падарам хандида гуфт:
– Ман њамон ваќт фањмида будам, ки ту рўза нагирифтаї ва барои харљи

сайр гирифтан худро рўза нишон додаї. Лекин ман он ваќт њам барои наранљо-
нидани ту ва њам барои наранљонидани модарат, ки ба рўзадории ту хеле шавќ
дошт, чизе нагуфта будам. Вагарна он корат њам дурўѓ буд њам фиреб. Лекин он
ваќт бисёр хурдсол будї. Умедворам, ки баъд аз ин он гуна корњоро накунї!

* * *

Падарам як сол пеш аз вафоташ хост, ки маро Бухоро бурда шањрро тамо-
шо дињад ва ман чанд рўз дар пеши акаам монда ба истиќомати мадраса омўхта
шавам, то ки соли оянда барои хондан аз аввали тањсил ба шањр равам. Бо ин
ният ў дар яке аз рўзњои зимистон ба хар савор шуда, маро ба ќафои худ савор
карда ба роњ даромад.

Чун мо аз Ялангї ном манзил, ки дар байни Вобканд ва шањри Бухорост,
гузаштем, хар ба канори роњ баромада дар зери як дарахти бед истод. Падар
харро бо чўбзании бисёр аз он љо њаракат дода ба роњ даровард ва ба ман гуфт:

– Соли гузашта бањорон, ваќте ки ба шањр мерафтам, ба сари бозори Ялангї
нафуромада, ба зери њамин дарахти бед фуромада худ нон хўрда ва харро дам
дода будам. Аз миёна ќариб як сол гузашта бошад њам, њанўз он воќеаро аз ёд
набаровардааст ва мехоњад, ки боз дар њамон љо вайро дам дињам. Бинобар ин
аз он љо гузаштан нахост.

Падар баъд аз даќиќае хомўш мондан боз ба гап даромад:
– Хар аз одаме, ки чизњои дида ва шунидаашро аз ёд мебарорад, бењтар аст.

Диќќат кун, ки њељ чизро аз ёд фаромўш накунї!
Падарам бо ин таълими дар боло наќл кардашудаи худро бо як мисоли би-

сёр содаи авомона таъкид ва зернишин карда буд.

99

АВВАЛИН ЁДДОШТЊОЯМ
 ДАР БОРАИ БУХОРО ВА МАДРАСА

Мо ваќти хуфтан ба шањри Бухоро расида, аз дарвозаи Самарќанди он ба
даруни шањр даромадем. Назар ба ќавли падарам, агар 5 даќиќа дер мекардем,
дар беруни шањр мемондем, чунки дарвозањои шањр дар ваќти хуфтан, яъне баъд
аз яку ним соати фурў рафтани офтоб баста шуда калидњояшон ба миршаби
шањр фиристода мешудаанд.

Даруни шањр торик буд. Дар дарвозахонаи шањр дар пеши дарвозабон як
пилсўз, ки бо пилта ва равѓани заѓир месўхт, рўшноии хирае медод. Ѓайр аз ин,
дар ягон љои кўчаи шањр шамъе, чароѓе, ё фонусе набуд. Азбаски њавлињои Бу-
хоро дар тарафи кўча дарича ва равзане надоштанд, аз онњо њам ба кўча рўшноие
намеафтод. Кўчањои танг, ки дар ду тарафи онњо хонањои дуошёна ва сеошёна
бино ёфта буданд, манзараи гўрмонандеро ба ёди кас меоварданд.

Мо аз кўчањои ин шањри «торикистон» андўњгинона рањсипор гардида ба
пеши мадрасаи Мири Араб расидем, ки акаам бо Сайид Акбар дар он љо исти-
ќомат доштанд.

Аз тарафи ѓарбии мадрасаи мазкур як рўшноии дудолуде ба назар намоён
гардид ва садои наќорањо ва сурнайњо њам аз он љо мебаромад. Маълум шуд, ки
дар он љо – дар байни сањни мадрасаи Мири Араб ва Масљиди Калон чавкї
(базми умумии подшоњї) барпо шуда будааст. Дар он ваќтњо одат ин будааст,
ки амир берун аз ќасри марказии худ – арк, дар кадом њавлие, ки манзил кунад,
шабона дар наздикии он њавлї чавкї, яъне базми умумии кўчагї ташкил мекар-
дааст.

Ман дар он шаб нахустин бор чавкиро тамошо кардам, дар як майдони тан-
ги чуќур, ки тахминан 10 метр бар ва 20 метр дарозї дошт, тамошобини бисёре
ѓун шуда буд. Дар миёнљои майдон тўдаи оташ буда, дойрадастон дар пеши вай
ќатор нишаста буданд, ќариб  20 нафар раќќосписарони амради кокулдор дар
пеши дойрадастон сурудхонї ва раќќосї мекарданд. Дар пеши онњо як ўѓури
пурравѓан буда, латтакўњнањое, ки дарунаш буд, машъалвор месўхт. Ясавулони
чўбдардаст тамошобинонро зада дур мекарданд, ки њуљум оварда раќќосон ва
дойрадастонро зер накунанд.

Ин базм ба ман маъќул нашуд, чунки вай аз маљлиси базм зиёдтар ба маљли-
си тарфбозии ѓиждувониён монанд буд.

Падарам хўрљинро фуроварда пеши ман монда худ харро бурда ба сарой
баста омад. Мо бо ў ба мадраса даромадем. Мадрасаи Мири Араб яке аз бењта-
рини мадрасањои Бухоро буда, пештоќи баланд ва миёнсарои хушњавое дорад.
Мо аз дарвозаи мадраса даромада ба дасти рост баргаштем. Дар он љо зинае
буд, ки мо бо вай боло баромадан гирифтем. Зина торик ва печ дар печ буд.
Падарам овоз дода-овоз дода боло мешуд ва ман аз паси ў бо аломати овозаш
зинапояњоро даст-даст карда бо эњтиёт пой монда боло мешудам.

Баъд аз зина тамом шудан њам торикї тамом нашуд, чунки сари зина ба љое
мебаромад, ки атроф ва болояш пўшида буд. Дар он љо падар дареро бо ќоидаи
мадраса бо пушти нохунаш нарм-нармак тиќ-тиќ кард. Дар кушода шуд ва мо

даромадем. Њуљра иборат аз як гунбази бисёр баланди васеи гирда буд ва ѓайр
аз дари даромадаш, ки вай њам аз рањрави болопўшидаи торик кушода мешуд,
дигар на дар дошт ва на дарича. Дар миёнаљои њуљра як сандалї буда, ба болои
вай як шамъи љойдории 16-тагї, яъне 16 донааш нимчагї (нимкилогї) месўхт.
Ин шамъ танњо рўи сандалиро базўр равшан мекард ва дигар љои њуљра, хусу-
сан саќфи баланди гунбазшаклаш, дар нимторикї бисёр воњимаангез ба назар
менамуд. Дар ваќти даромадани мо акаам дар пойгањи њуљра машѓули ошкашї
буд ва Сайид Акбар, ки ў дар дења лаќаби «Парвардигорхўља»-гиро ёфта буд,
дар пеши сандалї менишаст.

Баъд аз вохўрдї ва пурсупоси муќаррарї ва гузашта нишастани мо дар ат-
рофи сандалї акаам ошашро кашида овард. Ош иборат аз палави гўштимурѓ-
ноки серравѓани балаззат буд.

Дар ваќти ошхўрї падарам пурсид:
– Шумоён гўшти мурѓро аз куљо ёфтетон:
Ба ин пурсиш акаам љавоб надод. Аммо Парвардигорхўља љавоби ботафси-

ле дод. Назар ба тафсилоти ў, амир Абдулањад, ки он сол соли сеюми подшоњи-
аш буд, як одат бароварда будааст, он одат иборат аз ин будааст, ки аз арк
берун дар њар њавлие, ки манзил кунад, аз мадрасаи наздик ба он њавлї баъд аз
шом оши мадрасагї мепурсидааст. Яке аз ходимони ошхонаи амир барои иљрои
ин супориши ў ба мадраса омада овоз медодааст, ки њар кас оши тайёр дошта
бошад, биёрад. Муллобачањо оши палави тайёр кардаашонро бо дегаш мебаро-
вардаанд ва он ходим дегњоро ба соњибонашон бардоронда ба њавлии амир ме-
бурдааст. Дар он љо сарошпаз дегњоро кушода  мазаи ошњоро чашида дида, яке
аз онњоро интихоб карда мегирифтааст ва дигар ошњоро рад мекардааст, ки
соњибонашон боз бардошта мерафтаанд.

Сарошпаз он оши писандидаашро ба табаќи амир кашида гирифта деги мул-
лобачаро аз оши ошхона пур карда медодааст ва њам ба соњиби ош бо супориши
амир 10 танга (яку ним сўм) пул медодааст.

Азбаски ин одати амир ба њамаи мадрасањои Бухоро машњур шудааст, ў дар
кадом њавлие, ки манзил кунад, ањолии мадрасањои атрофи он њавлї ба умеди
ќабули амир оши палав мепухтаанд. Чун имшаб амир ба наздикии мадрасаи Мири
Араб манзил кардааст, дар 143 њуљраи ин мадраса њам оши палав пухта шудааст
ва њол он ки дар як ќисми ин њуљрањо касоне истиќомат доштаанд, ки дар як зими-
стон як бор њам бошад, оши палав пухтан ба онњо муяссар намешудааст. Ин гуна
муллобачањои ќашшоќ њам ќарз карда ё масолењи оши палавро аз ќассобу баќќол
ба нася гирифта, ба умеди ќабули амир оши палав мепухтаанд.

Сайид Акбар дар охири суханаш бо як оњанги маѓруронае гуфт:
– Имшаб аз байни 143 дег ош, хушбахтона, оши мо ќабул ёфт ва ин оши

гўштимурѓнок аз ошхонаи подшоњист.
Падарам дар аввалњои тафсилоти Сайид Акбар суханони ўро гўш дода ош

хўрда меистод. Чун дар нимаи њикояти вай чї будани масъаларо фањмид, аз
ошхўрї бозистод ва дар ваљоњаташ аломати хашм ва ѓазаб пайдо шуд.

Ман гумон доштам, ки ў њамин замон халачўбашро бардошта акаамро хо-
њад зад. Аммо ин тавр накард. Баъд аз ѓундоштани дастархон њам хеле ваќт

бедор нишаст. На ба Сайид Акбар ва на ба акаам чизе нагуфт ва њатто ба рўи
онњо нигоњ њам намекард ва монанди шайхони хонаќоњнишин чашмонашро
пўшонда ва сарашро хам карда менишаст ва гоњ-гоње сари худро ќадаре боло
гирифта, оње мекашид ва боз сар хам мекард.

Ў имшаб хобида тавонист ё не, ман хабар надоштам, чунки хобам рабуда
буд. Чун дар аввали субњ бо шамъгиронии акаам бедор шудам, дидам, ки падар
барои бозгаштан ба сањро тайёр шуда истодааст. Ваќте ки рўз сафед шуд, ў аз
љояш хеста ба ман хитоб карда гуфт:

– Писарам, биё, туро њам њамроњи худ ба сањро барам, чунки ту дар ин љо,
дар пеши ин амирбозон на одоби мадраса, балки деглесии ошхонаи амирро ме-
омўзї.

Ман гиряву зорикунон аз ў пурсидам, ки маро ба ин зудї ба сањро гардонда
набарад, то ки рўзе чанд дар ин љо монда шањрро тамошо кунам ва мулло таѓо-
иямро бинам.

Ў розї шуд, ки ман муваќќатан дар шањр монам ва ба тарзи љиддї:
– Лекин њушёр бош, ки монанди инњо нашавї, агар ба гуфтањои ман амал

накунї, рўи туро њам намебинам, – гуфт ва хўрљинро аз дасти акаам, ки бар-
дошта бурдан мехост, кашида гирифта аз њуљра баромад. Мо то сари хархона
гусел кардани ў рафтем. Дар он љо њам чизе нагуфта пули саройбонро дод ва
харашро савор шуда ба сањро рафт.

*  *  *
Он њуљрае, ки акањои ман дар вай зиндагонї мекарданд, «девхона» ном дош-

тааст. Воњимаангезии рўзонаи вай аз шабонааш њам зиёдтар шуд; ваќте ки дар
рўзи равшан аз кўча омада ба он бинои васеи торики дудолуд медароед, гумон
мекунед, ки њаќиќатан њам дар њар гўша ва кунљу канорњои вай деве хуфта бо-
шад. Ин гунбази пурдањшат фаќат дар девори љанубиаш як панљараи хурди га-
љин дошт, ки вай њам ба гунбази аз ин њам баландтари масљиди мадраса кушода
мешуд. Агар аз сўрохи хурди панљара ба он сў нигоњ мекардед, воњимаатон боз
њам ќувват мегирифт, чунки фазои васеи гунбази масљид ба назаратон монанди
як дунёи торики бепоён менамуд. Ин њуљра инчунин дар зери ќуббааш як сўро-
хи танге дошт. Дар рўзњои беабри офтобнок, дар соатњои 12-и рўз аз он љо ба
замини њуљра дањони пиёла барин рўшної меафтод. Ин рўшноии ѓайритабиї
дар замини торики њуљра, монанди рўшноии чашми дарандагон дар шаби то-
рик дањшатангез менамуд.

Зиндагонии мо дар он њуљра бисёр сода буд, пагоњонї ва бегоњонї нони
ќоќи аз сањро овардашударо бо чой мехўрдем. Њар рўз дар соати як акаам ягон
дами гарме тайёр мекард. Дами гарми мо њам сода буд: мошу биринљ, баъзан
кичирї  ва гоњо пиёба, ки бо нони ќоќ хеле хушхўр мешуд.

Корњои њуљраро – пухтупаз, шустушўй ва рўфтурўбро тамоман акаам ме-
кард ва ман ба ќадри ќувватам ба ў ёрї медодам. Аммо Сайид Акбар, яъне
«Парвардигорхўља», монанди он ки дар он њуљра мењмон бошад, њамеша дар пеш-
гоњи сандалї поњояшро дар оташ гарм карда менишаст ва дарсашро медид, ё хат
машќ мекард. Гапе ки ў мезад, танњо њамин буд, ки аз акаам бо оњанги њокимона
мепурсид: «таоматон кай тайёр мешавад?» ё ин ки: «кай чой дам мекунед?»

Акаам ба ин пурсишњои ў бо забони хуш ва чењраи кушода љавоб медод.
Аммо ман дарѓазаб мешудам ва дар дили худ хушмуомилагии акаи худро дар
ин мавридњо нодуруст мешумурдам.

Ман имсол ба сохти њуљрањо ва ањволи зиндагонии берунии талабагони
мадрасаи Мири Араб ва ба карру фари маѓруронаи калонони он мадраса як
дараља воќиф шудам. Мадрасаи Мири Араб асосан дуошёна буда, њуљрањои чор-
ошёна ва гўшањои даруниаш њуљрањои сеошёна доштанд. Њуљрањои ошёнаи ду-
юми ин гўшањоро муаллаќ меномиданд, ки дар њаќиќат њам аз гўри муаллаќ њељ
фарќ надоштанд. Њуљрањои асосии ошёнаи якум якдара ва аз они ошёнаи дуюм
ва чорум дудара буданд, ки дари дуюми онњо дарича буда, ба кўча кушода ме-
шуданд.

Ин мадраса аз дарун дар шимол ва љануб ду пешатоќи баланд дошт. Дар
пушти ин пештоќњо андак љои дутаимонанде холї будааст, ки бинокорон њамон
љоро њам њуљра сохтаанд. Дар дарозии ин њуљрањо як одам базўр мехобид, аммо
онњо баѓоят кўтоњ буда, ба одам ќад намедод. Азбаски дар даруни як тоќи ка-
лон дари одї бад менамояд, бинокорон дар он њуљрањои танг дарњои бисёр сер-
бар ва баланди дарвозамонанд шинондаанд. Ањолии мадраса ин њуљрањоро «уш-
турхона» меномиданд. Ин ном нисбат ба дари онњо бисёр муносиб буда, нисбат
ба даруни онњо аз ќабили номидани ягон чиз бо сифати зидди он чиз буд, ки ин
гуна маљоз дар Бухоро одат буд. Чунончи, дар њамон ваќтњо дар Масљиди Ка-
лони Бухоро як одами аз њад зиёд фарбењ хатиб буд ва фарбењиаш ба дараљае
буд, ки дар ваќти хутба ду кас аз баѓалаш гирифта ўро ба минбар мебаровар-
данд ва худ вазни худро бардошта баромада наметавонист, мардум ўро «Зайди
Лоѓар» мегуфтанд.

Бештарини талабагон зиёда ќашшоќ буда, дар зимистон бо љомаи тунуки
ямоќї ва бо кафши бемањсї мегаштанд. Хурдсолтарини онњо дар шабњои бар-
фу борон њам бар рўи сањни болояш кушода бар рўи санг нишаста дарс такрор
мекарданд ва калонсолтаринашон дар миёнсарои39 мадраса нишаста дарси худ-
ро тайёр менамуданд.

Калонон, яъне касоне, ки ба мартабаи мударрисї расида буданд, ё ин ки дар
он мадраса ду-се њуљраи зархарид доштанд, бисёр мутакаббирона – калонгиро-
на њаракат мекарданд. Одатан, инњо дар байни асру шом дар миёнсарой мени-
шастанд ва бештарини ваќташонро бо шикоят аз ѓоибон мегузарониданд. Агар
яке аз онњо барои коре аз он љо хеста равад, фавран аз вай шикоят сар мешуд ва
њол он ки дар ваќти будани ў ўро бисёр эњтиром мекарданд.

Гоњо инњо ба мунозира медаромаданд. Ман он ваќтњо ба болои кадом масъ-
ала мунозира кардани онњоро намефањмидам, аммо њамин ќадарро мефањми-
дам, ки дар болои мунозира якдигарро сахт дашном медоданд. Бо нодонї ва
бесаводї нисбат додани якдигарашон муомилаи одї ба шумор мерафт. (Ман
баъдњо фањмидам, ки њамаашон рост мегуфтаанд – њамаашон нодон ва бесавод
будаанд ва саводнок дар ќатори онњо наменишастааст.) Аммо њамин ки муно-
зира тамом шуд, боз якдигарро мунофиќона њурмат мекарданд.

*  *  *

Истиќомати мо дар ин њуљраи «девхона»  бисёр дер накашид. Соњиби њуљра,
ки як муллои судхўр будааст, аз акањоям зиёфат талаб кардааст, инњо дар ав-
валњои тањсил, дар ваќте ки равѓан ва биринљи аз сањро овардаашон будааст, ду
бор ўро зиёфат кардаанд. Аммо дар ваќти омадани ман захираашон њељ намон-
да буд ва охирин  биринљи худро ба амир палав пухта дода буданд. Бинобар ин
соњиби њуљраро дигар зиёфат карда натавонистанд ва ў њам дар як рўзе, ки барф
меборид, холї кардани њуљраро талаб кард. (Ман як ќисми муомилањои њуљра-
дорони Бухороро дар «Марги судхўр» ном асари худ акс кунонидаам.)

Акањоям як рўз кофтуков карда аз Бозори Хўља ном гузари Бухоро як љое
ёфтанд. Ин болохонаи як баќќол буд, ки ў ин љои худро барои «савоб» ба мул-
лобачањои бељой медодааст ва аз бадии он болохона он сол касе дар вай истиќо-
мат накарда холї монда будааст.

Мо ба кўчидан сар кардем, њарчанд дар байни мадрасаи Мири Араб ва љои
нави мо аз як километр зиёдтар роњ бошад њам, мо чизњоямонро ба осонї ка-
шондем. Парча-палосњо, дегу табаќ ва китобњо дар як рањ бурда шуданд, хум-
чаи равѓандон ва тарошањоро акаам ба пушташ бардошта бурд. Акнун ним љувол
ангишти ќазоќї монда буд, ки бурдани вай душвор менамуд. Мо љувол надош-
тем, ки ангиштро дар вай андохта кашонем.

Баъд аз фикри бисёре акаам дарёфт, ки ангиштро ба хуми об андохта бур-
дан мумкин аст. Ин фикр ба ман њам писандида афтод. Дарњол оби хумро рехта
вайро бо ангишт пур кардем ва хуми ангиштдоншударо аз зина даст ба даст
гирифта фуровардем. Дар поин акаам он хумро бо тори љомашўї чорбанд кар-
да ба пушташ баст. Ман самоворро ба даст гирифтам ва Сайид Акбар як кито-
би худро бо нўги остинаш олуфтаворона гирифт.

Мо бо ин кўчи ноилољ (ноњинљор) аз растаи болопўшида – аз миёни бозор
рафта наметавонистем, бинобар он бо тангкўчањои пасхам равон шудем. Барф
меборид ва зери пой лаѓжонак буд. Ваќте ки мо ба гузари Кемухтгарон раси-
дем, акаам дар барф лаѓжида афтид, хум шикаст ва ангишт пош хўрд.

Акаам зери деворро бо остинаш рўфта пок карда барои ангишт љой тайёр
кард. Ман бо ў ангиштњои пошхўрдаро дона-дона аз даруни барф чида дар он
љо ѓундоштан гирифтем. Аммо «Парвардигорхўља» бо шикастани хум ва пош
хўрдани ангишт худро ба зери девор гирифта бо пушти нохунаш гарди ангишти
ба љомааш нишастаро оњиста-оњиста тоза кард ва ба ангиштчинии мо тамошо-
бин шуда истод.

Акаам бо ин њаракати ў бисёр бадќањр шуда ба ѓазаб омад ва бе њељ ого-
њонидан ба тарафи ў давида ўро аз миёнаш гирифта бардошта ба рўи барфи
кўча зад ва ба сари синааш нишаста ўро ду-се зарбаи кундазону дода гуфт:
– Ин аст љазои касе, ки кори худро худ намекунад ва бори худро ба гардани
дигарон бор карда озодагї ва калонгирї мефурўшад!

Њамин ки акаам аз болои ў хест, ў њам оњиста аз болои барф  хест ва барфњои
либосашро наафшонда ба як тараф гурехта рафт.

Ман ба хушмуомилагии акаам бо ў дар корњои њуљра чї ќадар тааљљуб кар-
да бошам, ба ин кораш, ки њарчанд њаќдорона бошад њам, ногањонї ва бар хи-
лофи одаташ рўй дода буд, аз вай зиёдтар тааљљуб кардам ва он ваќт дуруст ва
рост будани мазмуни як маќоли арабиро, ки як ваќт падарам ба ман гуфта дода

буд, фањмидам. Мазмуни он маќол  ин буд: «Худо паноњ дињад аз ѓазаби одами
њалим – нарммуомила».

Ман ба ин муносибат њикояти ба девона занониданам Сайид Акбарро ба
акаам наќл кардам. Чунки тарзи зарбаи њар дуи инњо – акаам ва он девона–як
ранг буд.
Бо ин њикояти ман хашми акаам тамоман фурў нишаст ва табассумкунон гуфт:

– Хуб кардї, лекин ин коратро ба падарам нафањмон, ки туро коњиш меку-
нанд.

– Бори аввал аст, ки ман он њикоятро ба шумо наќл кардам. Дигар на ба
падар ва на ба касони дигар нагуфтаам ва нахоњам гуфт, – гуфтам.

Дар бошишгоњи нав ањволи зиндагонии мо хеле сахт шуд, болохона як хо-
начае буд, ки бар болои дукони баќќол бино ёфта буд, деворњояш чўбкории
тунук буд, ки ба ягон хонаи дигар намепайваст. Як дари даромад дошт, ки
рўшної њам аз њамон љо медаромад. Аммо аз он дар аз равшанї дида сардї
зиёдтар медаромад. Зотан, аз тунукии девор он хона њељ гарм намешуд. Мо дар
кодоки сандалї нишаста поњои худро гарм кунем њам, дигар аъзои баданамон
аз сармо меларзид. Дар он болохона дар ду рўз ду кўзаи об ях баста шикаст. Мо
маљбур шудем, ки оби аз њавз овардаамонро зуд кор фармуда баќияашро фав-
ран ба кўча бароварда резем. Ин њуљра љои дарстурўйшўї њам надошт. Мо маљ-
бур будем, ки ба кўча баромада шустушў кунем.

Мошу оќшок дошта бошем њам, захираи равѓан тамом шудагї буд. Мо ба-
рои дамигармпазї аз баќќол – соњиби болохона ба њашт пул (ду тин) панљ мис-
ќол (125 грамм) равѓани заѓир мехаридем, ки ин ба мо дар ду ё се рўз мерасид.
Баќќол равѓанро бо як манаки (андозаи) кадучагї баркашида медод. Ў болохо-
наашро барои «савоб» ба мо бепул дода бошад њам, дар ваќти равѓанбаркашї
манакро пур намекард ва агар нохост кадуча пур шуда монад, дасташро як лар-
зонда як миќдор равѓанро ба лагани худ рехта мегирифт.

Як шаб сармо бисёр сахт шуд, мо дар њуљраи таѓоиямон хобидем, пагоњо-
нии он шаб баќќол ба мо гуфт:

– Болохонаро шабона бекас мондан дуруст нест. Аљаб нест, ки дузде ба он
љо даромада саќфи дуконро сўрох карда њамаи чизњои маро рўфта барад.

Аз ин љо масъалаи «савобталабии» баќќол ба мо тамоман њал шуд.
Ман дар ин саёњати худ гўё шањрро тамошо карда натавонистам, танњо як

бор Регистон ва масљиди Болои Њавзро дидам, чунки худам ба танњої љоеро
намедонистам. Акаам бошад, ба дарсњои худ машѓул буд. Дар рўзњои таътил бо
акаам то бозори китоб рафта меомадем, ки дар роњ ѓайри љанљоли аробакашњо
бо якдигар, дар кўчањои танг барои роњ надодан ба њамдигар чизеро намеди-
дем. Агар дар мадрасаи Мири Араб ѓал-маѓали муллоњоро тамошо мекарда
бошам, дар ин љо он њам набуд.

Дар ин љо ягона дилхушиам рафтан ба њуљраи таѓоиям Мулло Дењќон буд.
Ў дар Бухоро хонадор шуда буд, дар њавлии занаш менишаст. Азбаски он њавлї
мењмонхона надошт, ў аз мадрасаи Фатњулло ќушбегї, ки ба љои мо наздик буд,
як њуљра ёфта буд ва дар он љо дарсгўї мекард.

Таѓоиям навдарсгўй ва шогирдонаш кам буданд.  Љамоае (синфњое), ки дар

пеши ў мехонданд, њар кадом аз чор-панљ талаба зиёд набуданд. Ў бештарин аз
ќофия (навњи забони араб), шамсия (оид ба мантиќ) дарс медод. Талабањои ў
баробари худаш дод мезаданд. Ман њайрон будам, ки талабањо ба пеши ў барои
дарсхонї омада бошанд ё барои мунозира? Ба фањми ман, дарсгўии имоми дењаи
мо аз дарсгўии ў бењтар буд, чунки дар пеши имом талабањо ором менишастанд
ва ў бо оњистагї дарс медод. Агарчи дар он љо њам бештарини талабањо чизеро
намефањмиданд, аммо барои фањмидан имкон буд. Азбаски шогирдони таѓои-
ям њамагї бо домулло баробар фарёд мекашиданд, ман гумон мекардам, ки ба-
рои ягон чизро фањмида гирифтан њељ имконият нест.

*  *  *

Сайид Акбар – «Парвардигорхўља» аз мо људо шуда рафта, ба охунди Бухо-
ро – Орифхон кафшбардор шудааст. Ў баъд аз кўњна кардани љанги бо акаам
шуда рўзе ба пеши мо омад ва ба ин хизмат даромадани худро њикоя кард. На-
зар ба ќавли ў, охунд њар љо барои тўй ё зиёфат ва ё барои љаноза, ё ин ки ба
дарбори амир равад, ў ба сифати кафшбардор дар ќатори саис ба љилави ў аф-
тода пиёда мерафтааст. Баъд аз расидан ба љои матлуб саис аспи охундро ги-
рифта савор шуда меистодааст ва Сайид Акбар њамроњи ў то дари хонаи ни-
шасти он љо мерафтааст ва баъд аз охунд кафши худро кашидан ў он кафшро
гирифта аз чангу хок, ё аз лой пок карда дар баѓали худ нигоњ медоштааст. Ваќ-
те ки охунд аз он хона барояд, кафшро пеш монда ба ў мепўшондааст ва пеш-
кашњои дар он маврид ба охунд додашударо бардошта, боз дар ќатори саис ба
љилави ў афтода пиёда ба хонаи ў меомадааст.

Назар ба фикри худи ў, ин кор як андоза душвор ва серташвиш бошад њам,
зиндагониаш ба хубї мегузаштааст – дар њавлии охунд дар яке аз хонањои ў
хобухез мекардааст, ки гарм ва озода будааст. Њар пагоњ чойи ќаймоќї ва њар
рўз оши палав мехўрдааст.

– Шумо, ки, – гуфт акаам ба ў, – худатонро калон мегирифтед, њељ касро
назаратон намегирифт ва аз рўфта тоза кардани љои хоби худатон ор мекардед,
чї навъ шуд, ки ба ин кори паст гардан додед?

– Ин одаме, ки, – гуфт Сайид Акбар, – ман хизмати ўро ќабул кардам, дар
хољагї бо ман баробар бошад њам, илмаш аз ман зиёд аст, бинобар ин ман аз
хизмати ў њељ ор накардам. Касоне, ки ман ба онњо калонї мекунам, бештари-
нашон дар насаб аз ман пастанд, баъзеи онњо дар хољагї бо ман баробар бо-
шанд њам, илм ва фазлашон аз ман кам аст. Бинобар ин ман њаќ дорам, ки ба он
гуна одамњо калонї кунам.

*  *  *

Мо дар нобобии љои истиќомати навамон тоќат карда натавониста, пеш аз
тамомияти соли тањсил ба сањро баргаштем. Акаам маро ба хона бурда монда,
баъд аз ду-се рўз дам гирифтан боз Бухоро рафт.

Ваќте ки ман ба падарам дар ќатори таассуроти шањр сабаби калонии Сай-
ид Акбарро ба тарзе, ки аз забони худаш шунида будам, наќл кардам, ў баъд аз
хандидан вазъияти љиддї гирифта:

– «Гирди номи падар чї мегардї? –  Падари хеш шав, агар мардї!» – гуфта-
анд. Аммо ин сухани пурњикматро бисёр одамњо ба назар намегиранд. Аз болои
насаб фахр кардан кори ањмаќон аст. Ин сабилмондаи «хољагї» бисёр касонро
ањмаќ кардааст. Ман касонеро ёд дорам, ки «хољагї» онњоро аз Сайид Акбар њам
зиёдтар ањмаќ кардааст, – гуфт ва ба тарзи мисол як ёддошти худро наќл намуд.

ТЎЙРАВИИ ХОЉАГОНИ МИРАКОНЇ

Назар ба ќавли падарам, вай дар љавонї бо яке аз хољањои мираконии њам-
дењаи худ ба сайри Самарќанд рафтааст, инњо дар Самарќанд ба хонаи яке аз
хољагони мираконии он љо мењмон шудаанд. Њамон рўзњо яке  аз хољагони дањ-
бедї тўй доштааст, ки хољањои миракониро њам ба тўяш даъват карда будааст.
Аз хољагон онњое, ки аспу одам доштаанд, зуд тайёр шудаанд, аммо касони бе
аспу одам хеле ташвиш кашидаанд – барои худ  ду аспи кирої ва як одами кирої
ёфтаанд, ба як асп худ савор шуда, ба аспи дигар он одами кироиро бо унвони
хизматгори палтарсавори40 худ савор кардаанд. Ба падарам ва њамроњи ў њам ду
асп ёфта додаанд. Падарам мегуфт:

– Њар чї бошад, хайр шуд, ки ба мо њам як-як аспу одами палтарї њамроњ
накарданд.

Хољагон бо як њашамати амирмонанд аз шањри Самарќанд баромада ба
дењаи Дањбед, ба тўйхона рафтаанд. Дар пеши хољагон таомњои гуногун ва пеш-
кашњои муносиб кашида шудааст. Аммо ба таом ягон мењмон њам нигоњ накар-
да даст дароз нанамудааст. Соњиби тўй дар поёни мењмонхона рост истода таъ-
зимкунон илтимос мекардааст, ки «ба таом марњамат намоянд». Аммо хољагон
бо нозу истиѓно ба тарафи таом нигоњ намекардаанд.

Охир баъд аз «гиред-гиред»-и бисёре, калонтарини хољагони мењмон, ки дар
пешгоњ нишаста будааст, аз кисааш ќаламтарошро бароварда аз рўи табаќ як
дона биринљ гирифта, вайро бо кордча ду таќсим намуда, нимаашро ба дањон
андохта, нимаи дигарашро ба рўи дастархон гузоштааст.

Падарам мегуфт:
–  Мо, соктарегињо, дидем, ки ањвол бад аст ва аз пеши њамин ќадар неъмати

фаровон ба шањр гурусна хоњем баргашт, фурсатро аз даст надода, зуд-зуд ба
ошхўрї даромадем, њар чї бошад, хољагон ба иќтизои калонї ё барои исботи
калонї дар таомхўрї чї ќадар «гиред-гиред» карда бошанд, дар фотињахонї
њам њамон ќадар «аз шумо-аз шумо»-ро бисёр карданд.  Мо дар ин муддат ши-
ками худро сер карда гирифтем.

Баъд аз ба дастархон фотиња хондан, ходимони тўйхона ошњои аз пеши мењ-
монон баргаштаро мувофиќи одат ба хизматгорони онњо – ба палтарсаворон
додаанд.

Хољагон баъд аз  якпиёлагї чой нўшидан, боз бо њамон њашамати амирї ба
шањр баргаштаанд. Ваќте ки онњо ба лаби дарё расидаанд, хољагони калон бо
якдигар «ин љо мувофиќ» ё «он љо муносиб» гўён маслињат карда, охир зери як
дарахти бедро писандидаанд, ки фавран палтарсаворон дар он љо љулњои асп-
њоро пањн карда љои нишаст тайёр намудаанд. Хољагон аз аспњошон фуромада

бар рўи љулњои чиркини аспњо бо љомањои шоњиву зарбафт давра гирифта дузо-
ну  нишастаанд. Баъд аз он калонтарини хољагон ба саисњо хитоб карда:

– Канї, зудтар биёретон, ки аз гуруснагї ба љон расидем, – гуфтааст.
Саисњо «хўш, таќсир, њозир» гўён аз палтархўрљинњо тўрбањои емхўрии асп-

њоро бароварда оварда ба пеши хољагон гузоштаанд ва њар кадом аз хољагон
тўрбаи аспи худро кушода аз даруни вай оши палавро, ки дар он љо будааст,
бароварда то сер шудани шикамашон хўрдаанд.

Дар њаќиќат ин оши палав њамон ош будааст, ки хољагон аз вай нимдонагї
хўрда будаанд ва баќияашро саисњо хўрда сарќути худњоро ба тўрбањо андохта
барои хўљаинњошон захира карда монда будаанд. Азбаски ин одати доимии
хољагон будааст, саисњо ба ин кор моњир шуда монда будаанд.

Ман дар он ваќт аз њад зиёд пурмуболиѓа будани ин наќли падарро њаргиз
њис накарда будам. Аммо баъд аз калонтар шуданам, дурўѓ будани он тарз ош-
хўриро фањмида бошам њам, ба характери аксари хољагони он замон мувофиќ
буданашро аз рўи таљрибањои аз сар гузаронидаи худ бовар кардам.

Дар њар њол  ин ёддошти сохтаи падарам он ваќт ба ман чунон таъсир карда
буд, ки пештар аз омўхтани зиндагонї ба пуч ва ањмаќона будани насабтарошї
аќида пайдо карда будам. Таљрибањои шахсии худам бошанд, он аќидаро таъ-
кид ва мустањкам карданд.

ДЕЊЌОНЇ

Ман ба зиндагонии мадраса як дараља ошно шуда омадам. Акнун дар пеши
падарам масъалаи дар тањсили оянда ба Бухоро барои хондан фиристодани ман
истода буд. Аммо барои ў ду касро дар мадрасаи Бухоро тамоман таъмин кар-
дан душворї мекард. Бинобар ин ў ба ман таклиф кард, ки худам њам њаракате
кунам, то ки барои харљи тањсилам ба дастам маблаѓе дарояд.

Дар поёни суффаи хонаи мо андак замини холї буд, ки падарам он љойро
зардолузор карда буд ва нињолњои зардолуи он љо сесабза41 шуда буданд. Бино-
бар он дар он љо љуфт даровардан мумкин набуд, чунки нињолњо зада мешу-
данд. Падар ба ман фармуд, ки ана њамон заминро каландгардон карда чизе
корам ва њар чизе, ки аз вай рўяд, посираи ман дар харљи тањсил бошад.

Падар барои ин кор ба ман як каландча харида дод ва ман кор сар кардам:
бо каландча он заминчаро се бор каландгардон кардам, ки он замин дар чуќурї
се ќади он каландча нармї пайдо кард. Акнун дар пеши ман масъалаи дандона
ва мола кардани он заминча истода буд. Ман барои ин кор аз як табаќа дари
кўњна фоида бурдан хостам. Аммо дандонаи ман сих надошт, бинобар ин пеш
аз мола кардан кулўхњои он палчаро бо неш ва мўњраи каланд реза кардам. Ак-
нун тахтаи дар  барои ман вазифаи молагиро адо мекард. Њомидхоља ва Икром-
хоља ба љои љуфти гов он моларо кашидан хостанд. Аммо баъд аз ду-се бор ба
ќади замин рафта омадан ин кор ба дили онњо зад.

Ман як «гови дигар» ёфтам, ин Хайбар буд;  Хайбарро ба молаи худ аспвор
бастам. Саги зираки тавоно бо ду-се бор ба ќади замин рафта омадан, ин корро
омўхт ва монанди говони куњансоли таљрибакор бо фармони ман пеш мерафт,

бармегашт ва меистод. Ва худам бар рўи тахта монанди љуфтронон рост истода
сагро мерондам.

Баъд аз молакашї дар он заминча нурї ва хокњои кўњна рехтам ва боз як
бори дигар каландгардонї карда мола кашидам ва бо ин замин барои кишт
тайёр шуд ва аз падар пурсидам, ки:

– Чї киштан даркор аст?
– Мардум «аз бекорї кадукорї» мегўянд. Аммо ман «дар навкорї кадукорї»

мегўям. Ту,  ки акнун ба кори дењќонї даст мезанї, бояд каду корї. Чунки ин як
кишти шўхи беор ва бисёр нигоњубинро талаб намекунад. Хусусан палавкаду,
ки ба замми беор буданаш серњосил аст.

Баъд аз ду-се рўз офтоб хўрдани замин ва тар шудани тухм падарам кишта
дод.

Ман баъд аз  сабзидани кишт вайро дугона ва ягона карда, дар муддати 15
рўз се бор каландгардон кардам, ки ин каландгардониро хишова (ё ин ки хишо-
ба) меноманд ва ба бехи кишт ба ќадри ќад кашиданаш хок кашидам.

Ваќте ки палак таноб партофт, оби аввалинро додам ва баъд аз расидани
замин падарам љои љўяро нишон карда дод, ки вайро кашида хокашро ба зери
палакњо пошидам (дар Бухоро киштњои палакиро пеш аз љўя кашидан меко-
ранд ва баъд аз як об додан љўя мекашанд, ки ин корро «вараќонї» меноманд).

*  *  *

Падарам њам имсол дар дењќониаш аз њарсола зиёдтар мењнат кард. Як та-
ноб (чоряк гектар) заминро ѓўза ва як танобро љувории сафед корид. Азбаски
он сол ѓўзапоя хушк шуд, мењнати падарам абас рафт, ман танњо ба болои кори
кишти љуворї меистам:

Падар тирамоњ заминро об дода каландгардон карда, зимистон ќавсоб ва
чиллаоб дода монда буд ва бањор  баъд аз  як бори дигар каландгардон кардан
пору рехт. Дар мо як девори кўњнаи афтода ва чандин сол офтобхўрда буд, ки
вайро њам ба замини љуворї кишта шуданї калла ба калла рехт. Дар ин кор ман
ба падарам ёрї додам: ў кашшаро42 ба болои  хар гузошта пур карда медод ва
ман харро њай карда бурда ба замин рехта меомадам.

Баъд аз он бо гови касона (кироя) заминро дурања ронда ва дандонаву мола
карда тухмро кишт ва баъд аз киштан њам як бор дандонаву мола кард, ки тухм
дар зери хок ба ќадри даркорї рафт.

Кишт бисёр холибех сабзид ва дар њар як ќадам як дона љуворї менамуд.
Дењќонони њамсоя ба падарам маслињат доданд, ки киштро вайрон карда дубо-
ра сертухмитар корад. Ба ин тартиб замин бисёр холї монда нобуд мешавад. Ў
ќабул накард ва:

– «Ѓўза» каландрав, љуворї уштурдав» гуфтаанд –  гуфт, – яъне ѓўза њамин
тарз кишта шавад, ки дар байни бехњои вай ба осудагї каланд равад ва кор
кардан мумкин шавад ва љувориро ба тартибе бояд кишт, ки дар байни пояњои
вай шутур давида роњ рафта тавонад.

Баъди ќад рост кардани кишт се бор каланд карда ба бехњояш хок кашид.
Баъд аз он ки кишт аз гармии офтоб пажмурда шудан гирифт, як бор об дод. Бо

ин об аз бехи њар поя 10–12 бачкии бехљаст баромад. Ў дар бехи њар поя танњо
чор дона бехљастро монда, бачкињои дигарро канда партофт. Ў умед мекард, ки
дар он сол аз ин як таноб замин 30 ман (240 пуд) њосил гирад.

Аммо он сол дар музофоти Бухоро ањволе рўй дод, ки на танњо умеди пада-
рам ва осоиши мо барбод рафт, балки осудагї ва њаёти њама зеру забар шуд. Ин
ањволи пурмалол вабои умумї ва муромурї буд.

ВАФОТИ ПАДАРУ МОДАР
 ДАР ВАБОИ УМУМЇ

Дар аввалњои тобистони соли 1306 њиљрї (дар моњњои июни соли 1889) дар
шањри Бухоро бемории вабо ба дења баргашта омад. Таѓоии калонам Мулло
Дењќонро дар шањр вабо зада вафот кардааст, ки мурдаи ўро аз он љо ба хонаи
худњошон ба дењаи Мањаллаи Боло оварданд. Ањволи сињатии падарам хуб на-
буд ва ў дар хона ба ака ва додарњоям саробонї карда монд, ман модарамро ба
сари мурдаи таѓоиям ба хонаи бобом бурдам.

Намедонам дар он љо ба модарам вабо расид ё ба марги бародараш бисёр
сўхт, ки дар њамон љо бемор шуд. Ман ўро ба хар савор карда базўр ба хона
овардам ва дидам, ки дар ин љо њам падар ва њам бародарони хурдсол, ки яке 9-
сола ва дигаре 4-сола буд, бемор шуда афтодаанд.

Акнун хонаи мо ранги як беморхонаро гирифта буд, ки дар вай њам доктор,
њам фелдшер, њам медсестра ва њам санитар танњо ман будам. Дар як хонаи њаф-
тболор 5 бемор ќатор хобида буданд ва ман бо навбат ба њар кадоми онњо об,
оби љўш, ё ин ки шир медодам, магасњошонро мерондам, берун баромадан хо-
њанд, ба ќадри  ќувва ёрї мекардам.

Дар байни як њафта њамаи хонањои дења монанди хонаи мо гардид, на танњо
дар дењаи мо, њатто дар туман (район) њам одами тандуруст кам монд ва муро-
мурї сар шуд. Аз дењаи мо, ки тахминан 300 хонавор одам дошт, њар рўз як ё ду
љанозаро ба мазор мебурданд.

Ман он ваќтњо намедонистам ва њоло њам муайян карда наметавонам, ки
беморони ман чї дард доштанд, он ваќтњо дар дењањо доктор набуд. Дар дењаи
мо бошад, њамон табиби кўњнаи нодон њам набуд, ки бо љўшонда додани хасу
хошок беморон ва бемордоронро тасаллї дињад. Дар дењаи мо танњо эшонон ва
дуохонон буданд, ки бесаводони дења њам ба онњо ихлос надоштанд ва онњо њар
ваќт дуохонии худро дар дењањои дурдаст кор мефармуданд.

Як рўз ман ба Ќорї Мањмуд, ки номи ў дар ин дафтар пештар гузашт,
гуфтам: – Амаки эшон, шумо њар ваќт дуохонии худро дар дењањои бегона кор
мефармоед ва њол он ки дар дењаи худамон њам беморон бисёр шуданд, чаро
инњоро намехонед, ки шояд аз даму нафаси шумо шифо ёбанд?

Ў љавоб дод:
– Њељ дузд ањолии дења ва мањаллаи худро торољ намекунад. Магар ман аз

дузд њам ноинсофтарам, ки њамсоягони худро фиреб дињам?
Ќисми ба фиребгарии худ иќрор кардани ин гуфтањои Ќорї Мањмуд дуруст

бошад њам, ќисми аз боинсофї фиреб надодани њамсоягони худаш дурўѓ буд.

Дурусташ ин буд, ки њамсоягон, азбаски чї будани њамсояи дуохони худро ме-
донистанд, фиреб намехўрданд.

Аз миёнаи беморони ман ањволи падарам бисёр сахт буд ва ў ќариб њамеша
бењуш мехобид ва танњо об мепурсид ва менўшид. Ва рўзе чашмашро кушода аз
ман пурсид:

– Ба љуворї дубора об додї?
– Не.
– Аз оби аввал чанд рўз гузашт?
– 10 рўз гузашт
– Хуб, њоло ба об наомадааст! – Ва боз чашмонашро пўшида бехуд шуд.
Баъд аз он ў рўзе чанд бор бо ман њамин тариќа суолу љавоб мекардагї шуд.

Рўзе, ки аз оби аввал 20 рўз гузашта буд, ба суоли охирини ў «20 рўз гузашт»
гуфта љавоб додам.

– Ин тавр бошад, ба об омадааст. Агар тавонї, рафта як об дењ. Кулўхи
офтобхўрдаро бисёр андохтаам. Агар об нахўрад, нобуд мешавад, – гуфт.

Ман каландчаамро гирифта ёбон баромадан хостам. Дар ин ваќт ба зира-
кии саг ќоил шудам: њар ваќт ки ман ба љое мерафтам, ў аз дунболам мерафт ва
аз ман њељ људо намешуд. Аз ваќте ки ман бемордор шуда дар хона мондам, ў
њам аз пеши дари хона намељунбид. Имрўз, ки ман каландчаро гирифта ба ёбон
рафта истода будам, вай ба ман нигоњ карда думашро љунбонид ва баъд ба дари
хона наздиктар рафта тумшуќашро ба рўи остона монда ва чашмонашро ба сўи
беморон дўхта хобид. Гўё вай дур рафтани маро дониста, хост ки ба љои ман
бемордорї кунад.

Он сол об фаровон буд, ба болои ин, бештарини дењќонон бемор буданд,
ки касе аз пайи об намедавид. Бинобар ин ман ба осонї аз љўи калон об
кушода оварда замини љувориро об додам ва зуд ба пеши беморон баргаш-
там. Баъд аз ягон соати омадани ман падарам чашмонашро кушода:

– Об додї? – гуфта пурсид.
– Об додам!
– Боракалло! – боз чашм пўшид.
Дар рўзи 40-уми бемориаш ў араќ карда тамоман њушёр шуд. Шир талаб

кард, додам, хўрд. Дар рўзи  дуюм дар љояш хеста нишаст, дар рўзи сеюм асоза-
нон ба пои худ берун баромад, мо тамоман хурсанд шудем, ки ў халос шуд. Ле-
кин дар рўзи 10-уми саломатї ёфтанаш ў дубора бемор шуда ба бистар ѓалтид.

Усто амак, ки ў њам бемор буд ва ањли хонаводааш њам бемор буданд, бо
вуљуди ин дар бемории аввалии падарам рўзе як бор омада хабар мегирифт ва
моро тасаллї медод, ки ў сињат хоњад ёфт: «Фаќат чор дона араќи хунук барои ў
лозим аст».

Дар њаќиќат њам падарам баъд аз араќ кардан сињат ёфта буд. Аммо ваќте
ки ў дуюмбора бемор шуд, Усто амак чизе намегуфт ва моро тасаллї намедод.
Лекин ба гумони ман ин бемории ў аз аввала сабуктар буд, ки ин бор оромтар
мехобид ва аз њуш намерафт.

Дар рўзи њафтуми бемордории дуюм, ваќте ки Усто амак омада беморро
дид, ба ман таъин кард, ки агар ањволаш  бадтар шавад, зуд ўро хабар дињам.

– Ман чї медонам, ки ањволаш бадтар аст ё бењтар? – гуфтам  ман дар њола-
те, ки дар чашмонам об чарх мезад.

– Гиря накун, мард бош, писари падарат шав! Ањволи падарат хеле сахт аст,
лекин барои пеш аз ваќт ба мусибат дучор накардани шумоён худро ором нигоњ
медорад. Ту њам барои ба ташвиш дучор накардани ў худро ором нигоњ дор!
Аломати бад шудани ањволаш ин аст, ки нафасњои сахт-сахт мекашад ва гулў-
яш хишшос мезанад. Ман равам, ки ањволи янгаат бад буд.

Шаб шуд. Ман чароѓи сиёњро даргиронда бар болои чароѓпоя мондам. Њанўз
аввали шаб буд, ки падарам нафасњои сахт кашидан гирифт ва гулўяш хир-хир
кард. Усто амакро љеѓ зада овардам. Ў бо пахта ба дањони падарам об чакони-
дан гирифт. Бемор чашмонашро кушод, аввал ба ман ва баъд ба Усто амак нигоњ
карда гуфт:

– Зиёдтар об дињед, бо ќошуќ резед!
Амак ба гулўи ў ду ќошуќ об рехт.
– Бас, – гуфт падарам ва чашмонашро ба тарафи ман гардонида сухани худ-

ро давом дод:
– Хон! Дар чї гуна душворї бошад њам, хон! Лекин ќозї нашав, раис на-

шав, имом нашав! Агар мударрис шавї, майлат!...
Бемор чашмонашро пўшид. Баъд аз ягон даќиќа бо хар-хар нафас кашидан

гирифт. Амак бо пахта обчакониро сар кард. Дар ин миён бемор дар љояш ќад
рост кардан хост ва ба тарафи ман чашм дўхт, дубора ѓалтид ва дастонаш як
љунбиш хўрданд ва баъд аз он ором гирифт. Ин оромии абадии ў буд!

Дар ин ваќт падарам аз рўи њисоби солгардонї, ки њисоби шамсї мебошад,
57 солро пур карда буд.

Усто амак баъд аз бастани манањ ва сарангуштони пои мурда ва пўшонида-
ни чашмони ў, ба ман гуфт:

– Агар ман рафта беморони худро хабар гирифта оям, ту наметарсї?
– Чаро тарсам? Магар аз падари худ метарсам? – гуфтам дар љавоб.

– Бале, шер, – гуфту рафт ва бозгашта омада мурдабонї кард. Модарам ва
акаам баъд аз дубора омадани амак фањмиданд, ки падар мурдааст ва додаро-
нам бошанд, баъд аз рўз шудан фањмиданд.

*  *  *

Дар дењаи њамсоя Йўлдошбой ном як савдогари ќалъачї43 буд, ў мавиз, ѓўлунг,
карбос ва љомањои пахтадори ѓиждувонї ѓундошта ба Ќазалї, Оќмасљид, Орен-
бург ва ба дигар шањрњои ќазоќон ва бошќирдон мебурд ва аз он љоњо молњои
русї меовард. Баъд аз муромурї сар шудан ў ба кафанфурўшї даромад.

Назар ба ќавли худаш, ў ин корро барои њољатбарории мардум мекард, ва-
гарна ў ба «кафанфурўшї барин як кори паст њељ эњтиёљ надошта» аст, ба мур-
даи падари ман њам ў «њољатбарорї» карда, асбоби такфин ва чизњои дигари
љанозаро дода моро сад танга ќарздор кард. Назар ба ќавли Усто амак, агар мо
пули наќд медоштем, њамон чизњоро аз бозор 25–30 танга арзонтар гирифтан
мумкин будааст.

Барои харљи наќда њам 20 танга даркор шуд, ки ин маблаѓро њам ба шарти
25 танга карда додан, ба мо «њољатбарорї» карда дод. Барои бегоњи душанбе,
љумъа ва хатми Ќуръон њам 25 танга лозим шуд, ки мо ин маблаѓро аз одамони
гуногун ба тарзи ќарзи майда гирифта сарф намудем . Њамин тариќа шуда ман
мурдаи падарро 150 танга (22 с. 50 тин) харљ карда бардоштам.

*  *  *

Баъд аз гузаштани рўзњои азодории падарам, намедонам, аз бехабарии ман
ё бо ягон сабаби дигар гови љўшоиамон дар як шаб бемор шуда њаром мурд.
Модарам ин хабарро дар бистари бемориаш шунида гуфт:

– Њар балое, ки омада бошад, ба њамон гов занад. Кошки вай пештар ме-
мурд, ки шояд падарат зинда мемонд. Гўсолаашро њам барои саломатии худат
ва бародаронат дафъ кардан даркор аст, – ва фармуд, ки вайро ба Хољахон бур-
да дињам: ин як одами маиби бедасту по буд, ки дар гўшаи дења хобида бо са-
даќаи мардум зиндагонї мекард.

Ман гўсоларо ба ў бурдам. Аммо ў ќабул накард:
– Шумоњо њозир аз ман мўњтољтаред, чунки мардум ба ман садаќа меди-

њанд, ман бо вай як навъ зиндагї мекунам. Аммо шумоњо ба садаќагирї одат
накардаед. Акнун ки падаратон вафот кард, маълум нест, ки баъд аз ин њоли
шумоњо чї мешавад? – гуфт.

Аммо дубора модарам илтимос карда фиристод, ки барои саломатии бача-
гон ќабул кунад. Ин дафъа гўсоларо ба ў ба хотири ризои модарам базўр ќабул
кунондам.

Дар ин ваќт ман фањмидам, ки Хољахони маиби барљомонда аз имоми дењаи
мо боинсофтар будааст. Имом дар рўзи љанозаи падарам 10 тангаеро, ки ба ў
доданд, бе њељ «лозим нест» гуфтан ќабул карда буд. Ва њол он ки вай дар њамон
ваќтњо дар анбори худ 50 ман (400 пуд) гандум ва 25 ман (200 пуд) љав дошт ва чї
ќадар пули наќд ва асбобу ашё доштанашро, албатта, ман намедонистам. Аммо
Хољахон ѓайр аз ду чашме, ки ба садаќаи мардум нигарон буд, чизе надошт.

Ака ва укањоям, ба ќавли мўйсафедон, аз хавфи мурдан гузашта буданд, аммо
ањволи модарам рўз то рўз вазнинтар мешуд. Дар ваќтњои охир ба пеши дар
бароварданаш њам мумкин нашуд ва њамаи эњтиёљњои табииаш дар љои худаш
мешуд, ки ман тоза мекардам.

Бародаронам бењтар шуда бошанд њам, озодона ба по хеста гашта намета-
вонистанд, аломати бењтарии ањволи онњо дар ин буд, ки кам-кам чиз мехўр-
данд. Ман бо маслињати кампирон ва мўйсафедон мурѓонро ба онњо хўрондам.
Назар ба ќавли таљрибакорон, ягона чизе, ки дар он ваќт ба онњо ќувват бах-
шад, шўрбои мурѓ буд. Ман мурѓонро ягон-ягон кушта намак мезадам ва њар
мурѓро 3 ё 4 бор шўрбо карда ба онњо мехўрондам.

*  *  *

Љувориро дар ваќт-ваќташ об дода бошам њам, вайро аз њуљум ва торољи
парандагон нигоњдорї карда наметавонистам, дар ваќти шира пайдо кардан
донањояшро гунљишкон чунон макиданд, ки баъзе сарњояшон пахол барин та-

моман бедон шуда монд. Аммо сарњои саломатмонда монанди шиками офто-
баи сафолин пурра ва ѓафс шуда буданд. Акнун њуљуми гунљишкон он ќадар
зарар накунад њам (чунки њар гунљишк бо 10–12 дона сер мешуд), њуљуми зоѓњои
сиёњ ва зоѓчањо, ки дар дењаи мо бисёр буданд, сар шуда буд. Акнун бими он
буд, ки љуворї тамом талаф шавад ва мо њам талаф шавем, зеро адо кардани
ќарзи мурдаи падарам ва хўроки зимистонии мо ба саломат мондани њамин
љуворї вобаста буд ва ѓўза бошад, пояхушк шуда кайњо талаф шуда рафта буд.
Дар хонаи мо орди гандуме монда буд, ки танњо барои ягон моњ кифоя мекард.

Аммо ман намедонистам, ки модарамро ба он њол гузошта барои «љувори-
њойгўї» ба ёбон равам (дар он ваќт одатан парандагонро аз кишти љуворї «њой-
њой, гала-гала њой» – гўён меронданд).

Лекин дар ин миён воќеае рўй дод, ки ман хотирљамъона ба «љуворињойгўї»
машѓул шудам: дар ваќти тангии ањволи модарам яке аз таѓоињоям – Алихон
њамроњи як нафар њамдењааш барои дидани њамширааш–модарам омад. Назар
ба ќавли ў, баъд аз гўронидани акааш – мулло таѓоиям модару падараш ва ди-
гар ањли хонаводаашон њамагї бемор шудаанд. Зани худаш ва занњои барода-
ронаш мурдаанд. Худаш њам бемор шуда будааст. Ваќте ки ў ќадаре бењтар
шудааст, падару модараш барои хабаргирї ба мо фиристодаанд.

Таѓоиям ањволи модарамро вазнин дида, ўро ба хонаи худњошон бурдан
хост:

– Дар он љо падару модар зинда ва ман саломатї ёфтаам. Аммо дар ин љо ба
ту, ки хурдсол мебошї ва ба бародаронат њам нигоњубин карданат зарур аст, ба
модарат парасторї кардан душвор аст, – гуфт.

Мо розї шудем. Ў ду чўбро ба шакли нардбон дуруст кард ва ба љои пояњои
нардбон ба онњо арѓамчин кашид, ки инро «сароча» меномиданд. Ду харро пасу
пеш карда ба рўи вай беморро дароз хобонид ва бар болои ў як сўзаниро пўшо-
нида ба роњ даромад.

Аз рафтани модар чї гуна мутаассир шудани бародаронамро намедонам,
аммо дили худам бисёр вайрон шуд ва кўшиш мекардам, ки овоз набарорам ва
беморро азоб надињам. Лекин аз гиряи беовоз худдорї карда натавонистам. Чаш-
мам ба чашми модар афтод, аз чашмони ниммурдаи ў ќатрањои бисёр хурди
сиришк бар рўи заб-зард шуда борик гардидарафтааш мешориданд.

– Ба њазор дарої! – гуфт дар ваќте, ки харњо ба њаракат даромада буданд.
Онњо аз назар ѓоиб шуда рафтанд, ман дар дили худ «ў њоло намемирад,

наход ки ман аз падару модар якбора људо шавам» гўён худро тасаллї додам ва
чашмонамро, ки аз ашки талх сўзиш мекарданд, бо остин пок кардам.

*  *  *

Бештарини ваќти ман дар ёбон мегузашт. Дар хона танњо дар ваќти об
љўшонда ба беморон додан ва ягон чиз пухта хўрондан мемондам. Шабњо баъд
аз торик шудани рўз ба хона омада хобида, субњидам пеш аз сафед шудани рўз
ба сари љуворї мерафтам. Дар ёбон кори муњими ман «љуворињойгўї» буд. Аммо
он парандагони шилќинро аз як тарафи замин паронам, дарњол ба тарафи дига-
раш омада ба сари хўшањои марворидмонанди љуворї менишастанд. Он паран-

дагон ба кулўху сангњое, ки бо фалахбон (фалохун) њаво медодам, њељ ањамият
намедоданд. Њарчанд бо ѓуррида рафтани санг ё кулўхи фалахбон аз сари љуворї
хезанд њам, пеш аз он ки он санг ё кулўх ба замин ѓалтад, онњо боз ба сари љуворї
менишастанд.

Дар ин кор Икромхоља (писари дуюми Усто амак) тадбире кард, ки ман
ќадаре осуда шудам: ў ба ман фармуд, ки дар ѓафсии банди дасти одам, ба даро-
зии як оршин як чўби сахт ёфта бо арраву тешаву рандаву парма ба сари замин
овардам. Ў он чўбро ба  шакли лўла тарошида бо ранда суфта кард ва аз як
тарафи он чўб ба дарозиаш бо парма сўрох намуд. Он сўрохро ба тарафи дига-
ри чўб набароварда аз болои нуќтаи охирини вай як сўрохчаи дигар њам кард ва
ин асбобро «таппончаи чўбин» ном нињод.

Дар он ваќтњо дар дењаи мо шикорчиён бисёр буданд, ки милтиќи шохдори
ќадимї кор мефармуданд ва доруи милтиќ (борут)-ро худњошон месохтанд.
Икромхоља аз  як шикорчї як халтача дору овард ва сўрохи чўбро бо дору пур
карда аз рўяш ќадаре пахта тиќќонд ва чўбро ба тарафи парандагон рост карда
аз сўрохи болоияш оташ дод.

Бо расидани оташ ба дору он чўб кафида рафт. Хайрият, ки на ба ман ва на
ба ў зарар нарасид. Аммо аз бўи дору парандагон аз сари замин чунон гурех-
танд, ки то як соат бозгашта наомаданд.

Хеши ихтироъчии мо бо ин ќадар аз кори худ даст накашид ва дафъаи ди-
гар аз чўби аз аввалї ѓафстар боз як таппончаи чўбин сохт. Ин дафъа ба сўрохи
вай доруро камтар андохт ва сахт њам љой накард. Ин дафъа таппончаи мо на-
кафида матлаб њосил шуд ва бо парондани вай парандањо парида мерафтанд.
Мо сабр мекардем ва њар ваќт ки парандагон боз омаданд, боз як бор мепарон-
дем. Ба њамин тариќа љуворї ба осонї аз зарари зиёд эмин монд.

Рўзи дигар Икромхоља аз шикорчиён ќадаре ќўрѓошим оварда сочма рехт.
Донањои сочмаи ў аз сочмаи шикорчиён резатар буда, ба ќадри донањои арзан
будаанд. Икромхоља бо ин сочма ва таппончаи чўбин гунљишкон ва кафтарњои
ёбоиро шикор мекард, ки ба химча гузаронида ва ба оташ дошта бирён карда
мехўрдем. Як рўз шикори мо барор гирифта 4 дона кабўтар (кафтар) шикор
кардем, ки ду донаашро ба бародарони бемор бирён карда додам.

Сарњои љуворї сафед шуда пухта омада истода буданд. Дар он рўзњо пада-
ри Икромхоља – Усто амак, ки баъд аз вафоти падарам бемор шуда буд, ба по
хеста асозанон ба ёбон баромад ва љувории маро аз назар гузаронида:

– Сарњои пухтаи љувориатро пеш-пеш шикаста гирифта дар љое ѓун кардан
гир. Агар ба пухтани њамаи инњо ё ба хазонрезї нигарон шавї, корат зўр меша-
вад, дар он ваќти танг ба танњої ин корро карда наметавонї, – гуфт ва аз пањ-
луи замини љувории мо як замини почпоя – љои гандумро нишон дода илова
кард:

– Ана дар њамин љо ѓун кун, ки замини хушки сахти њамвор аст ва дар ин љо
кўфта бардошта гирифтани дон осон мешавад.

Ман аз њамон рўз сар карда ба љувориѓундорї даромадам. Акнун шабњо
њам дар ёбон мондан даркор буд.  Ман ба ин маќсад љуворипояњои сарњояшон
шикаста гирифташударо ѓалтонда бароварда дар сари хирманам як коза (чай-

ла) сохтам. Њар ќадар ки сарњои љувориро бисёртар шикаста мегирифтам, љуво-
рипояњо њам њамон ќадар бисёр шуда, козаам њам њамон ќадар борону шамол-
ногузар мешуд. Охир љуворипояњо њамон ќадар бисёр шуданд, ки нимаи ваќти
њаррўзаамро барои ба хона кашонда бурдани онњо сарф мекардам.

Дар козаам шабњо дар пеши ман Икромхоља мехобид ва азбаски модараш
ўгай буд, ба хонааш рафтан намехост. Бачагони тандуруст ё аз беморї саломат-
ёфтаи дења њам шабњо ба пеши мо ѓун мешуданд ва то нимањои шаб гапзанон
нишаста, баъд хона ба хона мерафтанд ва баъзењошон, ки модари ўгай дош-
танд, дар њамин љо бар рўи сарњои љуворї ё љуворипояњо мехобиданд.

*  *  *
Як шаб њаво соф буд, сармои тунди тирамоњї ба бадани кас монанди биги-

зи дар оташ тафсида сўзиш кунонида мехалид. Дар равшании моњ ќиравњои бар
рўи растанињо пайдошуда монанди барфи навборида ялаќќосзанон менамуданд.
Њар кас медонист, ки имшаб њама чизњоро хунук мезанад ва фардо ѓундор-ѓун-
дор  сар мешавад.

Ман њам фикр мекардам, ки «агар имшаб сармо занад, фардо њамаи љувори-
њоро ѓундошта гирифтан даркор мешавад ва њол он ки њанўз дар замин нимаи
љуворипоя бар пой ва сарњошон нашикастагї буд. Баъд аз сармо задан оњиста-
корї ба кор намеравад, чунки ба зудї ялагард шуда мардум чорпоњошонро дар
ёбон озодона яла карда сар медињанд ва эњтимоли борон боридан њам њаст, дар
он ваќт њамаи љуворињоям нобуд мешаванд. Аммо як худам ба танњої ин ќадар
чизро чї гуна ба зудї меѓундорам?»

Ман дар њамин гуна фикру хаёл будам, ки Икромхоља омад. Ў аз сармо ме-
ларзид ва шикояткунон гуфт:

– Хостам аз кўрпањои аз модарам ба мерос монда якеашро биёрам, модари
ўгай надод. Ба падарам гуфтам, ў њам тарафи вайро гирифта: Агар як кўрпачаро
гирифта ба ту дињам, ў норозї мешавад ва худаш аз беморї нав хестааст, аљаб
нест, ки канда шавад44. Ин гуна сармо одамро намекушад. Рафтан гир! – гуфт.

Боз се бача омад ва яке аз онњо ба ман гуфт:
– Ту барои «во, бибем»-гўї ба Мањаллаи Боло  нарафтї?
Ин сухан як дег оби љўшон буд, ки ба сари ман рехт ё санги осиё буд, ки бар

сари ман гардида тамоми аъзои баданамро ордвор соида партофт. Ман фањми-
дам, ки модарам мурдааст ва ин бача, аз куљо бошад, шунида омадааст ва ба
ман ба њамон тарзи ифодае, ки ба аќидаи худаш шоирона ва болояш пўшидааст,
фањмондан хостааст. Аммо ба чашмонам об чарх назад, гўё маро бо он сухан
дар оташ андохта гудохта бошад, њамаи наму тарињои баданам хушкида бу-
данд. Ман фикр мекардам: «Акнун чї кор мекарда бошам? Дар 12-солагї њам
бепадар ва њам бемодар, бародарон бемор, акаам бошад, њар ваќт саломат ёбад,
ба хондан меравад ва додарњои хурдсолро њам бояд ман саровонї кунам. Хон-
дан… ва он хондан, ки худ мехостам ва падар дар нафаси вопасинаш васият
карда буд, чї мешавад?!»

Ваќте ки он бача ба ман «ту барои во, бибем-гўї нарафтї»  гуфт, як рафи-
ќаш ба ў: «лозим нест, ба ў тасаллї додан зарур аст, на ин ки њазл кунї» гўён
пичиррос зад ва ба ман нигоњ карда суханашро давом дод:

– Зарар надорад, як кор мешавад, меравад. Икромхоља њам бемодар аст.
– Ѓам нахўр! Њар чї бошад мегузарад, «чист,ки нагузарад?» – гуфт Икром-

хоља, – ман 10 сол аст, ки бе модар зиндагонї мекунам, маро гург нахўрд.
– Ту модар надошта бошї њам, – гуфт ба Икромхоља бачаи дигар, ки то њол

хомўш истода буд, – падар дорї ва модари ўгай дорї. Аммо барои ин (маро ишора
карда) зўр шуд, ки аз падару модар якбора људо гардид. Худо осон кунад.

– Ман, ки аз модар људо мешудаам, кошкї аз падар њам људо мешудам, – гуфт
Икромхоља оње кашида, –то ки ба дасти модари ўгай гирифтор намегардидам…

Инсон, ваќте ки дар як душвории беилољ монда њар тараф ба худ тасаллї
мељўяд, ба њар муносибат аз њар чиз барои худ як тасаллї тарошида мебарорад.
Ман њам аз ин сухани Икромхоља барои худ як тасаллї тарошида баровардам
ва дар дили худ гуфтам: «Агар баъд аз мурдани модарам, падарам зинда мебуд
ва зани дигар мегирифт, дар он ваќт чї мекардам? Албатта, модари ўгай маро
рўи хуш намедод, дар хона роњ намедод, аз кўрпањои модарам ба ман намедод
ва ба болои ин, падари мењрубонамро ба ман номењрубон мекард. Њоло њар
чанд бепадару модар монда бошам њам, худ ба худам соњиб мебошам, љуворї
азони ман, хар азони ман, додарњо дар ихтиёри ман. Дуруст аст, ки ањволам
душвор аст, лекин аз зердастии модари ўгай осонтар аст». Ана бо њамин фикр
хеле тасаллї ёфтам.

*  *  *

Тасаллиёбии ман то ваќте давом намуд, ки рафиќонамро хоб рабуд ва баъд
аз он танњоии худро ва хусусан људоии падару модарро, ки ягона ѓамхори мењ-
рубони ман буданд, њис кардам ва дигарбора лашкари андўњу алам ба ман њуљум
оварда, тамоман хавосамро фаро гирифт. Акнун бо «њой-њой» гиря кардан ме-
хостам, аммо аз бими нороњат кардани рафиќон, ки мањз барои тасаллї додан
ба ман ба гирди ман ѓун шуда дар зери ќирави тунд мехобиданд, худдорї наму-
дам. Орзу мекардам, ки коре шуда њамаи ин ѓаму кулфатњо њарчанд якчанд
даќиќа њам бошад, аз ёдам барояд ва ман андаке рўи осоишро бинам ва бо хоњи-
ши  ин орзу байти зерини як ѓазали Бедилро, ки падарам дар ин гуна мавридњо
бисёр мехонд, ба ёд овардам ва бо овози пасти њазин замзама кардан гирифтам:

Эй фаромўшї, куљої, то ба фарёдам расї!
Боз андўњи дили ѓампарварам омад ба ёд!

Дар ин ваќт суруди љуфтронон шунида шуда, маро ба худ машѓул кард. Љуф-
тронони райони Ѓиждувон одатан дар шабњои тобистон дар соати 10-и шаб гов
баста кор сар мекарданд ва заминро пеш аз баромадани офтоб дандонаву мола
карда намашро тамоман дар худаш нигоњ медоштанд – аз хушкондани партави
офтоб эмин мекарданд: дар шабњои дарози тирамоњ бошад, баъд аз нимаи шаб
кор сар карда, бо њамон маќсад пеш аз тулўи офтоб корашонро тамом менаму-
данд. Дар ин гуна ваќтњо ягона тасаллибахши он љуфтронон, ки бо маљбурияти
зиндагї хоби ширинро тарк карда дар шаби тор кор мекарданд, сурудхонї буд.

Бештарини дењќонони районњои Ѓиждувон ва Вобканд сурудхон ва шашма-
ќомдон буданд. Онњо, бо вуљуди бесаводї, Шашмаќомро бо ѓазалњои классикї
аз падару бобоњошон дањан ба дањан омўхта буданд (ќувваи мусиќии шањри

Бухороро њамеша ањолии районњои Ѓиждувон ва Вобканд пур карда меисто-
данд. Аз боќимондаи онњо – Њофизи Халќии Тољикистон, устоди шашмаќом-
дон Бобоќул Файзуллоев аз Ѓиждувон ва Ходими Хизматнишондодаи Санъати
Ўзбекистон нотанависи шашмаќомшинос Шоњназар Соњибов аз Вобканд аст).

Зотан, Шашмаќом хеле њузнангез буда, њаќиќатан тарљимони ањволи онрў-
заи мењнаткашон ва аз ин љумла дењќонон буд. Њарчанд дар фуроварди њар як
њавои Шашмаќом тарона ва уфарњои хеле шўхи шўрангез бошанд њам, инњо
махусуси базмњои хонагии раќсдор буда, љуфтронон ба асл ва асоси њавоњои
Шашмаќом, ки ба њоли худашон мувофиќ буд, ќаноат мекарданд.

Љуфтроне, ки дуртар аз хирмангоњи ман замин меронд, дар њавои савти
Ушшоќ, ки вайро савти калон њам мегўянд, як ѓазали Бедилро сар кард ва дар
ављи он њаво љуфтрони дигар, ки дуртар аз вай кор мекард, ба ў ёрї дод. Ман бо
шунидани он ѓазал дар он суруд, бе он ки овозе барорам, дарун-дарун гириста
дили мусибатманзили худро ќадаре холї кардам ва дар ин љо ба тарзи намуна
наќл кардани се байти он ѓазалро, ки ба ањволи оншабаи худам хеле мувофиќ
буд, муносиб дидам:

Далели корвони ашкам оњи сардро монам,
Асарпарварди доѓам њарфи соњибдардро монам.
Рафиќи вањшати ман ѓайри доѓи дил намебошад,
Дар ин ѓурбатсаро хуршеди танњогардро монам…
Фалак умрест дур аз дўстон медорадам, Бедил,
Ба рўи сафњаи офоќ байти фардро монам.

Баъд аз ба охир расидани суруди љуфтрони аввал, љуфтрони дигар як ѓазали
Њофизро, ки аввалаш ин байт аст:

Сабо, ба лутф бигў он ѓизоли раъноро,
Ки сар ба кўњу биёбон ту додаї моро…

дар њавои Ироќ сар кард ва дар ављи ин њаво љуфтрони дигар ба ў ёрї дод…
Ба њамин тариќа сурудхонии љуфтронон дар он ёбони ором то поёни шаб

давом намуд ва ваќте ки рўз сафед шуд, онњо хомўш монданд ва рафиќонам
бедор гардида маро ба тарафи худ машѓул карданд.

_____

Ин парча як марсияест, ки ањволи онваќтаи худро баъд аз шаст сол ба ќалам
оварда ба модари худ бахшидам.  Агар ин мусибатнома аз њад зиёд андўњовар
баромада хонандагони мўњтарамро нохушнуд кунад, маъзарат мепурсам ва маро,
ки маљбурияти фарзандии худро, ќисман бошад њам, адо кардан хостам, умед-
ворам, ки бубахшанд.

ЊОСИЛЃУНДОРЇ ВА САРФИ МАЊСУЛОТ

Љувориро бо ёрмандии хару аспи њамсоягон ва бачагони дења кўфтем ва
ѓалбер карда чош кардем. Њосил аз њосилоте, ки то он ваќт аз он гуна киштњо
мегирифтанд, зиёд баромад. Мо аз њама аввал аз чош бо ѓалбер тахминан бар-
кашида 15 ман (120 пуд) ба Йўлдошбой барои ќарзи гурў кафани падар додем.
Миёнаравон њар як ман (8 пуд) љувориро 10 танга (1 сўму 50 тин) нарх карданд.
Дар бозор нархи як ман љуворї 12 танга бошад њам, барои аз сари хирман бо
љувол ва аспу хари худ бардошта бурданаш 2 танга кам карданд.

Йўлдошбой 125 тангаи пули љувориро ба ќарзи худ њисоб карда, 25 тангаи
боќимондаро њам ба ќарзхоњони майда дод.

Баъд аз адо кардани ќарзи Йўлдошбой ва ќарзхоњони дигар барои хўрокво-
рии худамон њам тахминан 5 ман (40 пуд) љувории сафед монд, ки ба хона ка-
шондам. Кўкбош (сарњои нимрас ва тамом сафеднашудаи љуворї)-ро бебаркаш
ба хона бурдам.

Баъд аз як њафтаи њосилѓундорї таѓоиям Алихон, ки модарамро дар ваќти
бемориаш  бурда буд, омад. Вай ба мо њисоб дод, ки ба бардоштани мурдаи
модарам 100 танга харљ кардаанд ва ин маблаѓро аз мо талаб кард.

Мо 20 ман (160 пуд) кўкбошро њар ман 5-тангагї (75-тинї) њисоб карда ба
ќарзи ў додем. Дар бозор як ман кўкбош 7 танга буд, ки ба ў њам аз њар ман 2
танга барои бардошта бурданаш гузашт карда шуд. Аз ѓайри ин, хар њам он
зимистон бо сериву пурї кўкбош хўрда баромад.

Ин њосил аз он љумла њосиле буд, ки касе монандашро то он замон дар дења
ёд надошт. Усто амак њам ним таноб заминашро њамон сол љуворї кишта буд,
се ман љувории сафед ва ду ман кўкбош бардошт ва њол он ки љувории ў ба
воситаи писараш – Икромхоља аз торољи парандагон тамоман нигоњдорї карда
шуда буд. Мардум мегуфтанд, ки «агар љувории шумо њам дуруст нигањдорї
меёфт, 40 ман дони сафед медод».

Мўйсафедони дења ин њосили баландро дида мегуфтанд, ки «њосили ин ќадар
баланд хосият надорад. Ана њамин њосили аз њад афзун буд, ки сари Сайидму-
родхољаро (падарам) хўрд».

Ман бо вуљуди хурдсолї ба ин аќида розї шуда натавонистам. Ман бисёр
сода муњокима мекардам: ман дар дили худ мегуфтам: «падарам мењнат карда, як
таноб заминро ѓўза кишт. Ѓўзапоя хушк шуда мењнаташ тамоман сўхт. Аммо ин
бењосилї умри ўро зиёд накард. Чаро њосили хуб умри ўро кам мекарда бошад?»

*  *  *
Палавкаду њам, ки њосили аввалини мењнати дењќонии ман буд, аз одат бе-

рун њосили бисёр дод. Ман баъд аз хазонрезї палавкадуњои сурхшударо канда
дар дўконхонаи падарам рах задам, як хонаи 5-болора аз замин то шифт пур аз
каду шуд. Кадуњои нимрас ва хомро барои хўрокворї дар мадони хона љой кар-
дам.

Ман он зимистон кадуфурўшї кардам ва ин корро бо як интизоми муайян
гирифта бурдам: дар Ѓиждувон њар њафта ду рўз – шанбе ва чоршанбе – бозор
мешуд. Ман њар рўзи бозор 16 дона кадуро дар љувол андохта бозор бурда дона-
дона мефурўхтам. Дар њар бозор барои бастани хар дар сарой ду пул (ним тин),
барои такљоии кадуфурўшї чор пул (1 тин) харљ мекардам. Аз ѓайри ин њар
рўзи бозор ба чор пул як кулчаи ширмол, ба чор пул ангур харида худ мехўрдам
ва барои бародарони беморам њам ду кулчаи ширмол харида ба хона мебурдам.
Ба њамин тариќа ман дар њар рўзи бозор 22 пул (панљу ним танга) харљ мекар-
дам. Њар њафта нимча (500 грамм) гўшт њам ба хона мебурдам.

Баъд аз он ки пули каду ѓун шудан гирифт, ба худам ва додарњоям аз бозор
либос харидам (акаам ба ќадри зарурї либос дошт). Баъд аз њамин ќадар харо-
љот дар бањорон аз баќияи пули каду як гўсфанди очабача харидем.

САРДОР ВА ДАСТЁРИ ОИЛА

Ман он сол дар оилаамон њам ба љои падар, њам ба љои модар ва њам ба љои
дастёр кор мекардам

Азбаски акаам њанўз нимбемор ва додаронам хурдсоли аз беморї нав
халосшуда буданд, ба њељ кор ёрї дода наметавонистанд.

Модарам бинобар бемориаш он сол шиннии тут пухта натавониста як љувол-
ча тутмавиз карда монда буд. Як зани њамсоя ба ман аз тутмавиз њалвоитар
пухтанро ёд дод, ки њар њафта ду бор њалвоитар мепухтам ва ин дар тамоми
њафта ба мо нонхўриш мешуд. Ба осиё љуворї бурда орд карда меовардам. Зани
Иброњимхоља њар њафта заѓора пухта медод. Бештарини хўроки мо он зимистон
њалвоитари ордиљуворигї бо заѓора буд. Њафтае як бор шўрбо ва оши кашк њам
мекардем.

Ман бозоргардї, ошпазї ва љомашўї мекардам, њам чоку пораи либосњоя-
монро медўхтам (ман љомашўиро дар мактаби занона омўхта будам, ки ин дар
«Мактаби кўњна» ном асарам ќайд шудааст).

*  *  *

Дар миёнањои зимистон бародари калонам ќувват ёфта хест. Лекин ў дар
хона бисёр наистода баромада рафт, ки дар ягон дења имом шавад ва барои
тањсили  соли ояндааш харљї ёбад.

Мо дар хона се бародарон мондем, додари калонам – Сирољиддин 8-солаи
9-баро буд. Бо вуљуди бартараф шудани бемориаш ќувват наёфт. Ў зотан заиф-
љусса ва рангканда буд ва аз таги беморї як чўбчаи хушки беранг шуда баромад
ва иштињояш њам хуб набуд. Аммо додари хурдам, ки Киромиддин ном дошта
4-сола буд, баъд аз беморї зуд ќувват гирифт.

Сохти бадани Киромиддин њам аљиб буд – ќадаш нисбат ба солаш баланд,
сараш аз одат берун калон ва гарданаш пурра буд. Сари синааш бисёр васеъ
буд, ў дар роњ рафтан синаашро ба пеш дамонда бароварда ќањрамонтарошона
ќадам мепартофт. Кам механдид ва суханњои пухтаи љиддї мегуфт. Ў бисёр зи-
рак ва њозирљавоб буд. Як бор ў як њозирљавобии шоирона кард, ки њанўз аз
ёдам набаромадааст.

Бародари калонам ба Табариён ном дења, ки аз мо 16 километр дурї дошт,
рафта имом шуд ва баъд аз чанд гоњ дар он љо мондан гўшт, биринљ ва равѓан
харида овард, ки ба мо оши палав пухта дињад. Худаш ошро пухт ва дар ош
Усто амак ва писари ў Икромхољаро њам љеѓ задем.

Мо дар сари сандалї ба ошхўрї нишастем, дар кодоки пешгањ Усто амак,
дар ду кодоки пањлуї акаам ва Икромхоља ва дар кодоки поён мо се додарон
нишаста будем.

Дар рўи ош дар ќатори гўштбурдањо як иллики линги лавандон45 буд. Баро-
дари калонам аз рўи одоб, чунон ки одат буд, он устухонро аз рўи ош гирифта
ба Усто амак таќдим кард.

– Ман дандон надорам, – гуфт Усто амак, – худатон нўши љон кунед, ош
шавад.

Азбаски дигарон аз акаам хурдсол буданд, ба њељ кас таќдим накарда, худ

ба устухонхої даромад. Устухон калон ва пайњояш сахт буд, бинобар ин акаам
бо ду даст устухонро нигоњ дошта бо зўри дандон пайњояшро канда мегирифт.

Акаам хабардор шуд, ки бародари хурдтарамон – Киромиддин хашмгино-
на ба устухонхоии ў чашм дўхта истодааст.

– Чаро нигоњ мекунї? – гўён акаам аз вай пурсид.
– Худи Хайбар барин устухон мехоед, – гуфт бо оњанги оташинона.
Њама хандидем. Аз ин љавоби ў ман бисёр завќ кардам. Дили ў ба њамон усту-

хон кашол будааст, чун акаам ба ў надода худ хоидааст, дар ѓазаб шуда бо хоњи-
ши њолати рўњияи онваќтаи худ он кирдори бародари калонро ба устухонхоии
саг монанд кардааст, ки ин ташбењ бо маънои пурраи худ ташбењи том буд.

Ман дар ваќти шеърхонињои худ аз њама зиёдтар аз ташбењњои шоирон завќ
мекардам. Аммо ин ташбењи бачаи 4-сола аз њамаи он ташбењњое, ки ман то он
ваќт дар шеърњо дида будам ва завќ мегирифтам, пурратар буд. Бе њељ андешаи
дуру дароз њозирљавобона бо ин ташбењи том интиќомгирии он кўдак завќи
маро боз афзунтар кард.

Худ њарчанд он ваќтњо шоир шуданро орзу мекарда бошам њам, дар бораи
ба вуљуд омадани он орзуи худ њељ боварї надоштам. Аммо дар дили худ муќар-
рар кардам, ки «ин бачаи 4-сола охир шоир хоњад шуд» ва дар паси хандањо ба
ў хитоб карда гуфтам:

– Ту шоир хоњї шуд!
Ба ин сухани ман касе чизе нагуфт. Албатта, на танњо он кўдаки 4-сола,

балки дигарон њам маънии ин сухани маро нафањмида буданд. Њатто њис кар-
дам, ки акаам аз ин сухани ман ќадаре ранљид. Чунки ман, ба љои ин ки кўдаки
ба ў беодобї кардаро коњиш кунам, он тањќиркунандаро тањсин карда будам.

*  *  *

Ман он ваќтњо хаёли Бухоро рафта хонданро тамоман аз сари худ дур карда
будам. Њарчанд орзуи хондан, хусусан баъд аз васияти падарам, аз аввала зиёд-
тар шуда бошад њам, ин орзу ба назарам як хаёли мањол барин менамуд. Чунки
акаам худро ба теѓу табар табар зада, ба кадом душворие, ки бошад, хондани
худро давом медод. Ман бояд ба љои падару модар додарони хурдсолро парва-
риш мекардам. Агар ман њам ба фикри бухороравї меафтодам, ин ду додари
хурдтаракам талаф мешуданд. Виљдонам вазифаи тарбияи ин кўдаконро аз њамаи
орзуњои ман болотар карда ба гардани ман бор карда буд.

Бинобар ин ман он сол ба пеши имоми дења хонданро њам тарк кардам ва ба
корњои хољагї машѓулї гузидам.

Ман бањорон аз пули боќимондаи каду як мешу бара харида ба гўсфандча-
ронї даромадам ва дар дили худ мегуфтам: «Дар тирамоњ њар дуи инњо ду гўсфан-
ди калони фарбењ хоњанд шуд. Якеро фурўхта дар зимистон харљ мекунем, дига-
реро кушта тор кашида мехўрем».

Ман гўсфандони худро бештар ба сари мазори худамон, дар хорзор ва љан-
галњои мазор мечаронидам, ки он љо соњиби махсус надошт ва азбаски дигарон
аз «ѓазаби авлиё» ва аз њуљуми «аљина» ва «аждањо» тарсида ба он љоњо чорпо
намебароварданд, он љо як дараља сералаф њам буд.

Ба болои тал баромада нишаста киштзорњо ва боѓчањои њавлињоро тамошо
кардан, гоњо ба сангњои мазор ангушт зада хатњои дар онњо кандашударо хон-
дан табъи маро хеле чоќ мекард (дар мазор гўсфандчаронї карданам дар очер-
ки колхози «Коммунизм» ќисман акс гардидаастт.) 46

Дар як санг бо хати хуби настаълиќ ин шеъри халќї навишта шуда буд:

Дареѓо, ки дунё љафо мекунад,
Ки ёре зи ёре људо мекунад.
Ба ёре, ки ду рўз њамдам шудем,
Ба сад љавр аз мо људо мекунад.

Дар санги дигар ин чор мисраи Саъдї навишта шуда буд:
Шунидам, ки Љамшеди фаррухсиришт
Ба сарчашмае бар ба санге навишт:
Бад-ин чашма чун мо басе дам заданд,
Бирафтанд чун чашм барњам заданд.

*  *  *
Баъд аз гузаштани айёми бањорон ва хушкидани алафњои сари мазор љои

гўсфандчаронии ман дарёбод шуд, ба истилоњи онваќта он љоњоро «одоѓ» (обдоѓ)
меномиданд. Азбаски дар одоѓ дар ваќти обхез оби Зарафшон мебаромад ва
дар дигар ваќтњо зањи дарё зада истода сернам буд, алафаш хуб мерасид. Њамаи
бачагони подабон ва чўпонони он дења њам молњои худро дар он љо мечарони-
данд. Мо молњои худро ба чаро сар дода, худ дар сояи дарахтони бед њар гуна
бозињо ташкил мекардем. Њар ваќт, ки гурусна монем, аз атрофи заминњо ва
канорњои зањкашњо лўбиёњои хомро чида   бо намак љўшонда «лўбиёшўрак»
карда мехўрдем (ман њодисаи «лўбиёшўракхўриро» дар романи «Ѓуломон» тас-
вир кардаам).

Гоњо шикори мо ављ мегирифт, ба шастњоямон, ки дар обњои кўлмаки кано-
ри дарё баста мемондем, моњибачагон гирифтор мешуданд. Мо шикорњои худ-
ро даррав дар гулхан бирён карда бо намак мехўрдем, ки бисёр балаззат буд.

*  *  *
Дар наздикињои тирамоњ мо аз молчаронии дарёбод  мањрум шудем. Тафси-

ли ин воќеа ин тариќа аст:
Замини дарёбод – одоѓ замини подшоњї ба шумор мерафт. Њар дењќоне, ки

аз он љо замин кушода корам мекард, аз њосили кишти худ дањчор, яъне 40 фои-
зашро ба подшоњї медод. Дар он солњо дар тумани Ѓиждувон Ќарабек ном ам-
локдор шуд. Ў бисёр золим буд. Ў њосили кишти заминњои амлокро бо чандин
њилаву найрангу зулму зўр, ки ман дар романи «Ѓуломон» тасвир кардаам, та-
моман мегирифт ва ба болои ин бањонае ёфта дењќононро аз подшоњї ќарздор
карда њам мемонд47.

Бинобар ин он солњо дењќонон заминњои амлокро намекиштагї шуданд ва
заминњои корам хорзор шуда монданд, ў ба соњибони он заминњо хорпулї ан-
дохта гирифт. Заминњои корами одоѓ њам аз кишт монда маита шуда буданд.

Ќарабек шахсан худаш омада ба соњибони он заминњо њам хорпулї андохт
ва ў дид, ки дар дарёбод гову гўсфанди бисёреро чаронда гаштаанд, хост, ки ба
соњибони он молњо «чаропулї» андозад ва ба ин маќсад подабонон ва чўпонон-
ро ба њузури худ љеѓ зад.



122

Аммо молчаронон аз имову ишорати дењќонон фањмиданд, ки ў дар ин љеѓ
задан нияти бад дорад, молњои худро ронда ба њар тараф пароканда шуда раф-
танд.

Ана њамин тариќа шуда мо дигар ба дарёбод моли чорпои худро набурдем
ва онњоро дар заминњое, ки киштњошон ѓундошта шуда буданд ва дар истилоњи
онваќта «ангор» номида мешуданд, чаронида гаштем.

*  *  *

Он сол мо аз ду таноб замин, ки аз падар монда буд, чизе њосил гирифта
натавонистем. Албатта, ман бо ќуввати худ он заминњоро кишта наметавонис-
там. Баъд аз вафоти падар аз тољикони дењаамон Мирзо Мўъмин ном дењќон,
ки бо падарам дўст буд, ба ёрии ман расид. Ў замини ѓўзааш пояхушкшударо
гандуми тирамоњї ва љои љувориро љави бањорї кишта дода ба ман гуфт:

– Худат нигоњубин кун, њосилаш тамоман аз худат, барои хўроки барзаго-
вони ман коњашро ба ман дињї, мешавад.

Аммо аллофе, ки ман тухми љави бањориро аз вай гирифта будам, ба љои
љави бањорї љави тирамоњї дода будааст. Бинобар ин љав баъд аз сабзида ќад
рост кардан монанди аљириќ ба замин пањн шуда рафт ва сар накашид.

Гандум бошад, дар ваќти гул ба алобулут48 гирифтор  шуда тамоман сўхт ва
њатто аз он замин тухмаш њам нарўид.

Ман, ки соли гузашта аз палавкаду «мазахўрак» шуда будам, имсол њам за-
минчаи поёни суффаи хонаамонро аз порсола бењтар кор карда боз палавкаду
киштам. Аммо ман он ваќтњо намедонистам, ки як киштро, хусусан кишти па-
лакиро, дар як замин пай дар њам киштан дуруст нест.

Ваќте ки палаки каду таноб партофта гул карда ба ноча бастан даромад,
дар пеши њар як бехи палак як «гул» њам, ки дар забони адабї «шумгиёњ» мено-
манд, баромад ва ночањои каду зард шуда рехтан гирифтанд ва ягон дона каду
њам ба воя расида хўрданбоб нашуд.

Њамин тариќа шуда он сол ман аз дењќонї чизе гирифта натавонистам, аз-
баски бањор сард омада зардолу ва тутњоро сармо зада буд, њосили сардарахтї
њам кирої нашуд.

АЊВОЛИ ДЕЊАИ МО ДАР ОН СОЛЊО

То солњои 1868 – то љанги байни амири Бухоро ва подшоњи Россия ва сулњи
байни ин ду мамлакат амлокдорони Ѓиждувон ва аз он љумла амлокдорони дењаи
мо њам монанди амлокдорони районњои дигари Бухоро ба подшоњї аз њосили
кишт дањчор, яъне  40 фоиз андоз медоданд. Баъд аз сулњи байни амир ва под-
шоњи Россия расман ин ќоида барќарор бошад њам, амир Музаффар, бо бањо-
наи ба подшоњи Россия тазминоти њарбї додан, ба тарзи ѓайрирасмї он ќоида-
ро вайрон карда, дар бораи ба ќадри имкон аз дењќонон зиёдтар рўёнда гириф-
тани андоз ба маъмурони худ таълимоти забонї додааст.

Маъмурони њукумати Бухоро, ки агар амир ба онњо «салла биёред!» гўяд,
«калла меоварданд», аз деќонон њам салла ва њам каллаашонро гирифта онњоро
ба пўст кандан даромаданд.

Дар замони Абдулањад бошад, азбаски ў њам аз ѓайри расман вайрон карда-
ни ќоидаи пештара дар њар сол аз њар район аз соли гузашта бештар молиёт
талаб мекард, барои иљрои ин талаб одамони «кордон ва корчаллон»-ро ёфта
амлокдор таъин менамуд.

Ќарабек, ки пештар ба амлокдорон ва њокимон мирзо – котиб шуда кор
мекард, баъд аз ба сари њукумат нишастани Абдулањад бинобар «кордониаш»
дар Ѓиждувон, ки ободтарин ва њосилхезтарин љои вилояти Бухоро буд, амлок-
дор таъин шуд.

Ќарабек дар асл аз љумлаи дењоти Соктаре аз дењаи Тахти Ќўрѓон, аз љамоаи
«Барќутњо» буд. Ин золими ѓаддор, ки райони Ѓиждувон, хусусан дењоти Сок-
тареро хуб медонист, зулмашро бештар дар њамин сарзамин иљро кард:

Дар Тањти Ќўрѓон як кўли калон буд. Мардумро ба мењнати бемузд сафар-
барї карда, он кўлро бо хоки теппа хушк ва њамвор намуда барои худ кушк ва
чорбоѓ бино намуд. Ин мењнати маљбурии бемузди ў њатто дар соли вабо њам
давом кард.

Ќарабек аввалин касест, ки ба заминњои амлоки нокиштамонда ба номи
«хорпулї» андоз андохт. Чун дењќонон барои нарўидани хор заминњошонро
ронда шудгор карда, аммо нокишта гузоштанд, ба он гуна заминњо ба номи
«шудгорпулї» андози дигаре андохт (ин ќоида бо намунаи Ќарабек дар њамаи
районњои Бухоро љорї шуд).

Дар дењаи Тањти Ќўрѓон аз њамон љамоаи Бурќут як саркардаи пири 80-сола
буд, ки мардум ўро «Бекбобо» мегуфтанд (номи аслиаш дар хотирам намонда-
аст). Аз заминњои амлоки Соктаре дар шимоли Сари Мазор 40 таноб замин ба ў
танхоњ49 буд. Ў одами софќалби рањмдил буд ва дењќонони худро ба чизе ва ба
коре маљбур намекард ва ба сари њосилѓундорї намерафт ва одами худро њам
намефиристод. Дењќонони ў Мирзо Йўлдош ва Мирзо Мўъмин номон аз тољи-
кони Соктаре ду бародар буданд, ки онњо дўсти наздики падарам буданд. Онњо
ба падарам мегуфтанд:

– Мо мењнат карда њосили заминро сол то сол зиёд карда истодаем, аммо
Бекбобо аз мо зиёда талаб намекунад ва њар чизе, ки худамон бурда дињем, бо
хурсандї мегирад!

Ќарабек, ки дар Ѓиждувон амлокдор шуд, чашми худро ба њамин 40 таноб
замини обод дўхт. Ў шахсан пеши Бекбобо омада аз вай дар њар сол аз њамон 40
таноб замин чї ќадар даромад доштанашро пурсид,аз рўи љавоби Бекбобо њарсо-
ла даромади ўро 4 њазор танга њисоб кард ва ба амир арз карда рухсат талабид, ки
њарсола ба Бекбобо аз молиёти подшоњї 4 њазор танга наќда дињад ва он 40 таноб
заминро ба ќатори заминњои амлок дароварда худ андоз андохта рўёнад.

Албатта, амир ин талаби ўро ќабул кард ва дар бораи иљрояш ба номи ў
фармон фиристод. Дар натиља он 40 таноб замин дар муддати 3 сол дар ќатори
заминњои нокорам даромада Мирзо Йўлдош ва Мирзо Мўъмин андози хорпулї
ва шудгорпулї  медодагї шуданд.

*  *  *

Ќарабек дар аввали соли вабо бинобар «кордониаш» тараќќї карда, дар
райони Зиёуддин, ки райони ѓўзакорї ва шоликорї буд, амлокдор таъин шуд.

Аммо њанўз мардум дар иморати ў бемузд ва маљбурї кор мекарданд ва ин кор-
ро мувофиќи таълимоти ў амлокдори Ѓиждувон, ки ба љои ў таъин шуда буд,
идора менамуд.

Мо, бачагони дења, дар ваќти бекорї рафта иморати ўро тамошо мекардем.
Устоњои гилкор дар хонањо бар  рўи гулгаљ кандакорї мекарданд. Дар охирњои
тобистони соли дуюми вабо хабари марги писари Ќарабек омад ва ў ба устоњо
фармон фиристод, ки барои мурдаи писари ў аз хишти пухта саѓона сохта бо
гулгаљ сафед кунанд.

Устоњо дар ваќти сохтани саѓонаи гулгаљї бо якдигар мегуфтанд: «Худо ме-
кард, ки хабари марги худи ў меомад ва барои ў як саѓонаи сиёњ сохта медодем».

Аз миёна як моњ нагузашта хабари марги худи ў омад. Устоњо дар он ваќт ба
изораи деворњои хона, ки мардум изордеворї мегўянд, кор мекарданд ва барои
андовидани ќисми поёнии деворњои хона гулгаљро бо хокаи ангишт омехта ранги
сиёњча тайёр карда буданд.

Њарчанд баъд аз марги Ќарабек касе аз устоњоро ба кардани кори ў маљбур
намекард, онњо бо хоњиши худ барои ба амал овардани орзуи пештараи худ ба-
рои ў як саѓонае сохта рўяшро бо њамон ранги сиёњ андовиданд. Мардум мегуф-
танд: «Худо ѓазаби худро ба Ќарабек аз рўзи мурданаш сар карда нишон дод ва
саѓонаи ўро монанди хонањои дудзада сиёњ кард: маълум мешавад, ки  гўри ў
пуроташ аст».

Баъд аз  марги Ќарабек иморати њавлии ў хобид, устову мардикорњо ба њар
тараф пароканда шуда рафтанд. Дар рўи њавлї ва даруни хонањо монанди хишт,
гаљ ва ранг масолењи иморат њамчунон чош-чош монд. Амлокдори Ѓиждувон
он њавлиро ќулф карда гирифта, ба њисоби моли подшоњї гузаронид (харобаи
ин иморат то рўзњои револютсияи Бухоро буд. Баъд аз револютсияи мазкур мар-
дум харобаи он биноро тамоман вайрон карда, чўбу хиштњояшро кашонда ба
эњтиёљи худ сарф карданд ва дар байни худ мегуфтанд: «Охир њаќ ба њаќдор
ќарор гирифт»).

ТАЙЁРЇ БА САФАРИ БУХОРО БАРОИ ТАЊСИЛ

Њарчанд ман аз Бухоро рафта тањсил кардан умеди худро канда бошам њам,
дар он миён воќеае рўй дод,ки барои Бухоро рафта хонданам имкон пайдо шуд.

Дар охирњои тобистони соли 1889 модаркалонам (модари модарам), ки як
кампири 70-солаи барљомонда буд, ба ман хабар фиристод, ки додарњоямро
гирифта ба пеши ў барам ва ў дар охири умраш моёнро бинад.

Ман гўсфандонро ба Икромхоља супурда, ба дари хона ќулф зада харро са-
вор шудам, додари калонамро дар пушти хар савор карда, хурдашро ба пешам
гирифта ба  дењаи Мањаллаи Боло рафтам.

Дар рўзњое, ки мо дар он љо будем, дар Мањалла ном дења, ки ба он љо наз-
дик буд, аз Бухоро мењмон омада будааст. Мењмон писари ќозикалон – домулло
Абдушукури марњум, Шарифљон-махдум буда, мизбон – соњиби хона Мулло
Абдусалом ном домуллои кунљакии акаам будааст. Мулло Абдусалом барои
хизмат кардан ба мењмонон акаамро аз љои имоматиаш љеѓ зада овардааст ва
чун аз ў шунидааст, ки ман дар хонаи модаркалонам дар дењаи Мањаллаи Боло
њастам, маро њам барои хизмат љеѓ зада бурд.

Шарифљон-махдум бо наздикон ва хизматгорони худ омада будаанд. Ака-
ам дар даруни мењмонхона ба дастархонпањнкунї ва чойкашї маъмур буда, ман
дар рўи суффа ба самоворљўшонї машѓул шудам. Ман самоворро љўшонда тай-
ёр нигоњ медоштам, чойи даркориро дам карда медодам ва дигарон он чойник-
њоро ба мењмонхона бурда медоданд.

Дар ваќте, ки ман дар сари самовор нишаста чойникњоро бо латта тоза ме-
кардам, як бача аз мењмонхона баромада пеши ман омад, ки ба ман њам-ќад,
аммо аз ман ќоќтар ва бориктар менамуд ва ў дилгирона ба лаби суффа нишас-
та худ ба худ гуфт:

– Мавлоно Љалолиддини Румї гуфтаанд:

«Дењ марав, дењ мардро ањмаќ кунад,
Аќлро бенуру беравнаќ кунад!

Ман насињати Мавлоноро гўш накарда ба сањро омадам, сањро ба дилам
зад. Дар ин љо лоаќал ягон кас ёфт намешавад, ки, њељ набошад, одам бо вай
байтбарак карда рўзро гузаронад.

Ман аз ў пурсидам:
– Байтбарак чист?
Баъд аз он ки ў ба ман бо тааљљуб нигоњ кард:
– Савод дорї? – гуфта пурсид.
– Каме хонда метавонам!
– Аз ёд байт медонї?
– Якчанд  байт медонам!
– Байтбарак њамин аст, ки, – гўён ў ба тафсил додан даромад, – ман як байт

мехонам, ту дар љавоб байте мехонї, ки њарфи аввали вай бо њарфи охири бай-
те, ки ман хондаам як бошад. Баъд аз он ман дар љавоби ту байте, мехонам, ки
њарфи аввали вай бо њарфи охири байте, ки ту хондаї, як бошад ва ба њамин
тариќа хондан мегирем. Њар кас, ки љавоб дода наметавонад, бойдодагї њисоб
меёбад ва байти як бор хондашударо дубора хондан дуруст нест. Агар хоњї,
байтбаракбозї мекунем.

– Майлаш, – гуфтам ман.
Ў як байт хонд ва ман ба ў љавоб додам ва ў љавоб дод ва боз ман љавоб

додам ва ба њамин тариќа мо ноист тахминан 15 даќиќа байтбарак кардем.  Баъд
аз он ман  суст шудам. Њарчанд байтњои аз  ёд кардаам њанўз тамом нашуда
буданд, байте, ки њарфи аввалаш ба њарфи охири тарафи муќобил як бошад, ба
ёдам кам расидан гирифт.

Њарифи ман нисбати ман зудтар байтњои даркориро ёфта мехонд. Ман њис
мекардам, ки ў дар ин кор таљрибаи кифояткунанда дорад, барои њар њарф бай-
ти бисёреро аз ёд медонад ва инчунин ў байтњои хуби ба одам таъсиркунанда
мехонд. Лекин аз оњанги хонишаш маълум мешуд, ки ў маънињои бештарини он
байтњоро он ќадар дуруст намедонад.

Ман аз ин камбудии њарифи худ фоида бурда фиребгариро ба кор бурдан
гирифтам: калимањои баъзе байтњоро, ки њарфи аввалиашон ба дарди ман
мехўрд, боло-поин карда ба матлаб мувофиќ намуда мехондам, ё ин ки ба љои
калимаи аввалини баъзе байтњо калимањои берунаро, ки њарфи аввалинашон ба

ман даркор буд, меовардам. Албатта, бо ин кори ман маънии байт вайрон ме-
шуд. Аммо њариф он вайрониро њис намекард.

Як ваќт њариф як байт хонд, ки охираш њарфи «ж» буд. Ман дар умри худ
њанўз ба байте рост наёмада будам, ки аввалаш њарфи «ж» бошад. Танњо ман ду
калима медонистам, ки аввали онњо њарфи «ж» буд: якум «жола», дуюм «жож –
жожхої» 50. Ман кўшиш мекардам, ки яке аз ин калимањоро ба сари байте ба љои
калимае монда хонам. Аммо ба зудї рост намеомад.

Њариф бошад:
–Тез бош, ё љавоб гўй, ё шањратро дењ! (маѓлубиро ба гардан гир) – гўён ма-

ро батар саросема мекард. Дар ин ваќт ман бо илњоми тангии ањволам якбора:

Жожу можу жожу можу жожу мож,
Ин њама жож аст, сар то пой жож.

гуфта  сар додам (агар ин байтро назм гуфтан мумкин бошад, аввалин назме, ки
ман гуфтам, њамин аст).

Њариф «њарфи аввали ин байт» «ж» не, «љ» аст, – гўён љанљол сар кард. Ман
бошам, бар болои «ж» будани ин њарф сахт истода будам ва яќин медонистам,
ки ин њарф «ж» аст, на «љ». Аммо ман дарун-дарун механдидам. Зеро ин «бай-
те», ки ман хонда будам, њељ маънї надошт ва бофтаи худам буд. Хушбахтона
њариф ба ин нуќтаи сусти ман пай набурда буд…

Ба сари љанљоли мо аз мењмонхона як одами миёнсоли якчашма баромада
омад, ки ў њам бухорої буда, аз хизматгорони Шарифљон-махдум буд. Ў баъд
аз ќадаре ба љанљоли мо гўш андохта истодан:

– Аз  Махдумљон (Шарифљон-махдум) пурсидан даркор аст, ки гапи кадо-
матон дуруст аст, – гуфт.

Њарифи ман байти мазкурро бо ќалами ќариндош бо хати худ ба коѓазе
навишта гирифт (хаташ хеле хуб буд) ва монанди касоне, ки дар ростии даъвои
худ боварї доранд, маѓрурона ба тарафи мењмонхона рафта ба он љо даромад
ва баъд аз ду даќиќа монанди мурѓи дар об ѓўтида шалпар шуда, дар зери араќи
хиљолат монда аз мењмонхона баромада омад ва ба ман дилгирона гуфт:

– Махдумљон туро љеѓ мезананд.
– Хуб, гапатон рост баромад ё не? – гўён бо оњанги касе, ки масъаларо њанўз

худ намедонад, ман аз ў пурсидам.
Ў ба ин пурсиши ман љавоб надода такрор кард:
– Махдумљон туро љеѓ мезананд. Зудтар рав! Аммо ман нарафтам. Ман ба

пеши як одами калонзодаи шањрї, ки њама ўро њурмат мекунанд ва хизматгоро-
наш њам либоси озодаи шањрї доранд, бо либоси даридаи чиркини сањрои чї
гуна рафта метавонистам?! Баъд аз ду даќиќа акаам аз мењмонхона баромада
маро љеѓ зада:

– Шарм накун, биё, «амр муќаддам бар одоб аст», – гуфт.
Ман рафта ба хона даромадам, дар пойгањ рост истода салом додам. Хона

аз одам пур буд. Бештарини онњо одамони салласафеди муллонамо буданд ва
баъзе мўйсафедони дења њам дар он љо менамуданд. Дар пешгоњи мењмонхона
як љавони сафедрўи хурмоимўи тахминан 25-сола менишаст. Маълум буд, ки он
кас Шарифљон-махдум аст.

Шарифљон-махдум ба ман бо диќќат нигоњ карда аз ман пурсид:
– Номат чист?

– Садриддин! – љавоб додам.
– Бисёр хуб. Бо Мирзо Абдулвоњид ту байтбарак кардї?
Ман бо аломати «оре» сар љунбондам, аммо садо набаровардам.
– Гапи ту дуруст аст – «жож» бо «ж» навишта мешавад, на бо «љ», – гуфт ва

илова намуд: – Ту барои ба Бухоро рафта хондан хоњиш надорї?
Ман сар хам кардам, чизе нагуфтам. Аммо барои аз неъмати хондан мањрум
шуданам дилам вайрон шуд ва дар чашмонам об чарх зад.

Акаам ба гап даромад:
– Падару модарамон вафот карданд. Додарњои хурд дорем. Танњо њамин ба

он бачагон саровонї мекунад. Барои хондани ин њамин ањвол монеъ шуда
истодааст, – гуфт.

– Њар чї бошад њам, – гуфт Шарифљон-махдум, – инро хонондан даркор
аст. Бачаи ќобилиятнок менамояд. Мањмаддонои моро (ишорат ба Мирзо
Абдулвоњид) дар байтбарак банд кардан кори осон набуд.

Домуллои кунљакии акаам соњиби хона Мулло Абдусалом ба гап њамроњ
шуда:

– Ман њам кўшиш мекунам, ки ин ба хондан равад, – гуфт ва ба ман нигоњ
карда илова намуд: – рав, самоворатро тез-тез љўшонидан гир!

Ман аз мењмонхона баромадам, дар њолате ки аз ин мусоњиба аз њад зиёд
хурсанд будам. Хурсандии ман на аз он љињат буд, ки Шарифљон-махдум  бо
«ж» навишта шудани «жож»-ро тасдиќ кард. Зеро агар ў тасдиќ накунад њам,
ман ба хубї медонистам, ки ин калима бо «ж» навишта мешавад. Хурсандии
ман аввалан аз он љињат буд, ки сирри сохтакории ман ба пеши ў кушода нашуд,
ё ин ки агар ў фањмида бошад њам, изњор карда маро ба пеши мардум шарманда
накард, дуюм ва аз њад зиёд хурсанд шудани ман аз он љињат буд, ки ман дар
натиљаи ин мусоњиба њамаи монеањоро пуштипо зада, дигарбора љазм кардам,
ки ба њар душворие, ки бошад, Бухоро рафта хонам.

Баъд аз ду рўз мењмонон рафтанд ва ман њам дар пеши акаам ва домуллои ў
масъалаи Бухоро рафта хонданамро ба тарзи ќатъї мондам.

Охир ќарор доданд, ки додарњоро ба модаркалон супорем ва маро акаам
њамроњи худ ба Бухоро барад. Ва Мулло Абдусалом гуфт:

– Зиндагии ин дар мадраса ба чї навъе, ки бошад, мегузарад, Худо подшоњ
аст. Модом, ки дар пеши як одами калон ваъда додем, инро Бухоро бурдан
даркор аст (ин Шарифљон-махдум њамон Садри  Зиё50 аст, ки тазкираи манзума
дорад ва ин Мирзо Абдулвоњид њамон Мирзо Абдулвоњиди Мунзим51 аст, ки аз
он рўз сар карда то охири умраш ба ман дўсти наздик буд ва дар моњи марти
соли 1934 дар Сталинобод бо бемории сармохурї вафот кард).

*  *  *

Аз рўи урфу одати онрўза дар пеши мо як вазифаи муњим истода буд, ки мо
бояд пеш аз Бухоро рафтан он вазифаро адо мекардем. Ин вазифа – ба падару
модар оши сол додан ва ду додари хурдсоламонро хатна кардан буд. Агар мо

ин корњоро намекардем, аз миёнаи љамъият беруншуда њисоб меёфтем. Аммо
ин корњоро кардан пули бисёре талаб мекард. Мо њар ду бародарони калонсол
њарчанд ба њам машварат кардем, сари каловаи ин корро намеёфтем.

Баъд аз фикру мулоњизаи бисёре нохост ба хотирам расид, ки њавлии
рўидаричаноки дар дењаи Мањаллаи Боло аз падар мондаамонро фурўшем ва
пулашро ба  ин кор сарф кунем. Ман ба акаам гуфтам:

– Ин  њавлї  ба мо њељ даркорї надорад, мо баъд аз ин њељ гоњ ба Мањаллаи
Боло омада нахоњем нишаст. Ва њол он ки агар дар ваќти зинда будани
модаркалону бобоямон ин њавлиро нафурўшем, аљаб нест, ки Мулло Наврўз
барин як одами њаромхўри иѓвогар рўзе вайро аз дасти мо муфт гирад (кирдорњои
бади Мулло Наврўз дар романи «Ѓуломон», њам дар маќолае, ки ба муносибати
интихоботи Совети Олии Тољикистон ва Ўзбекистон дар соли 1947 навиштаам
ва ин маќола дар рўзномањои тољикї ва ўзбекї дар њамон ваќт чоп шудааст,
тасвир ёфтааст) 52.

Ин фикр  ба акаам њам маъќул шуд. Мо фавран он њавлиро фурўхта ба
Соктаре рафта оши сол додем ва рўзи дигар тўйчае тартиб дода, додаронро
хатна кардем.

*  *  *

Баъд аз ба пой хестани додарон ман гўсфандонамро фурўхта барои худам
ва додарњоям як ќатор курта-лозимї ва либосњои зимистонї гирифта дўзондам.
Аз пули гўсфандон 5 танга (75 тин) зиёдатї кард, ки вайро барои эњтиёт дар
миёни худ мањкам бастам. Аз тутмавиз ва ѓўлунг њам ќисми бисёрашро барои
бародарон људо карда, камакакашро барои Бухоро нигоњ доштам. Аз кўрпа-
болишњо барои худ ва додарон ба ќадри даркорї људо карда гирифта, дигарашро
бо табаќњои сафол ва деги љомашўї дар хона гузошта ќуфл кардам. Аз падар як
дегчаи мадрасагї ва як хумчаи равѓан монда буд, ки ў инњоро дар ваќти дар
мадраса буданаш харида кор фармуда будааст, онњоро њам барои худ ба мадраса
бурданї шудам. Харро бошад, акаам фурўхта гирифт, ки дар мадраса ба харљњои
шарикиамон кор фармояд. Хайбарро, ки дар ваќти шашмоњагиаш аз таѓоии
чўпонам гирифта будем, боз ба ў гардонда додам.

Ман додаронро бо ашёву асбобашон ба дењаи Мањаллаи Боло бурда мондам
ва барои ба Бухоро рафтан тамоман тайёр шудам.

ЌИСМИ ДУЮМ

Эй монда ќадам ба роњи мактаб,
Олист маќому љоњи мактаб.
Мактаб сабаби њаёт бошад,
Мактаб сабаби наљот бошад.
Мактаб ба ту аќлу њуш бахшад,
Мактаб ба ту шањду нуш бахшад.
Мактаб ба ту дод илму одоб,
Мактаб ба ту дод дурри ноёб.

Бархез, гузор хоби худро,
Баргир ба каф китоби худро!
Рав аз њама пештар ба мактаб,
Шавќ аст агар туро ба мактаб.
Саъйе бинамову илму одоб,
Бењтар зи шарики хеш дарёб!
То дар ду љањон азиз бошї,
Бодонишу ботамиз бошї.

Муќоваи нашри франсавии «Ёддоштњо».

ДАР ШАЊР

ДАРОМАДИ СУХАН

Азбаски бештарини ваќтњои зиндагонии маро дар шањр мадраса ишѓол кар-
дааст, лозим донистам, ки  пеш аз баён кардани ин ќисми ёддоштњои худ дар
бораи мадрасањои Бухоро, тартиби зиндагонии ањли мадраса, программаи дарс-
њои он љо, тарзи таълими мударрисони он ваќт, тариќи омўзиши талабагона-
шон ва умуман дар бораи он чизњое, ки ба мадрасањои Бухоро дахл доранд,
маълумоти кўтоње дода гузарам.

Ин маълумоти мухтасар барои њамин њам лозим аст, ки бисёр њамзамонони
љавони мо дар бораи мадрасањо, умуман, ва дар бораи мадрасањои Бухоро, ху-
сусан, кам медонанд, ё баъзе чизњои тахминї медонанд, ки бештарини он чизњо
ба њаќиќати таърихї мухолиф аст.

Чунончи, баъзе касон аз ман мепурсанд, ки «шумо кадом мадрасаи Бухоро-
ро тамом карда баромадед?» Баъзењо мепурсанд, ки «шумо дар мадраса ба ка-
дом илм тахассус пайдо кардед?»

Ин гуна пурсишњо њаминро нишон медињад, ки пурсандаи аввал мадрасањои
Бухороро монанди университетњои замони мо гумон кардаст ва пиндоштааст,
ки њар талаба ба як мадраса даромада, бояд дар хобгоњи умумии вай зиндагонї
намуда, дар дарсхонаи вай дар пеши мударрисони махсусаш, то тамом  кардани
њамаи солњои тањсил, дарс хонда бошад; пурсандаи дуюм гумон кардааст, ки
бояд мадрасањои Бухоро  монанди университетњои замони мо ба факултетњо
таќсим шуда, њар талаба ба майл ва хоњиши худ яке аз он факултетњоро тамом
карда ба фанне мутахассис мешуда бошад.

Аммо ин гуна суолњо ба касоне, ки дар мадрасањои Бухоро хондаанд, ё ин
ки аз ањволи онњо дуруст ва пурра хабардор шудаанд, хандаовар менамоянд.

Дар њар њол ин «даромади сухан» хонандаро аз бисёр шубњањо мебарорад
ва дар ваќти мутолааи ёддоштњо ўро ба иштибоњњои нав ба нав намеандозад.

БИНОЊОИ МАДРАСАЊОИ БУХОРО

Биноњои мадрасањои Бухоро монанди мадрасањои дигар ќисми Осиёи Миё-
на бештарин дуошёна ва баъзан якошёна буда, мо то имрўз намунањои онњоро
њам дар Бухоро, њам дар Самарќанд, њам дар Тошканд ва дигар шањрњо меби-
нем.

Мадрасањо дар берун ва дарун сањни васеи сангин, деворњои бо хишти пух-
та сохташудаи мустањкам, тоќњо, равоќњо ва гулдастањои пурњашамат дошта,
бештарини пештоќњо, гунбазњо ва  деворњошон кошинкорї буданд.

Аммо љои бошишгоњи асосї, ки њуљрањои онњо буданд, дар ѓояти тангї ва
торикї буда, бештарин барои хобухези ду кас базўр кифоя мекарданд. Бешта-
рини ин њуљрањо якдара ва пешравоќ буда, њам одам, њам њаво ва њам зиё аз
њамон як дар медаромад, ба эътибори аксарият љои ошпазї, њезум ва ангиштгу-
зорї ва дастурўйшўї њам дар пойгањи њамин њуљрањои танг љойгиронда шуда
буданд.

Сохти мадрасањои кўњна бо њашамат ва шукўњи берунї ва тангї ва нобобии
даруниаш (агар ин ташбењро хонандагон муносиб донанд) ба сохти зиндагонии
феодалї монандї дошт, ки вай њам зоњиран пуртантана ва ботинан тамоман
хароб буд. Дар ин биноњо риё, нифоќ ва зоњирпарастии феодализм гўё тамоман
акс карда буданд.

Мадрасањоро аз гузаштагон баъзе њукмдорон ва боён, ки ё илмдўст буданд
ва ё шўњратпараст, сохта дар «роњи худо» ваќф кардаанд. Инчунин ба инњо за-
минњои корам, саройњо, дуконњо, њаммомњо ва умуман як чизи даромадноки
наљунбанда (ѓайриманќул)-ро ба мадрасаашон  ваќф карда, даромади он чизро
аввал ба таъмиру шикастурехти бино ва баќияашро ба талабањо, ба имом ва
мударрис ва ба дигар касоне, ки дар хизмати он мадраса дахл доранд, бо сањ-
мњои муайян тахсис кардаанд.

Дар замони пеш баъзе мадрасањо кутубхонаи махсус њам доштааст, ки бо-
нињо китобњои даркориро харида дар он љо гузошта ба кутубхонадор њам аз
ваќфи мадраса сањме таъин кардаанд.

Дар ваќфномаи мадраса ва љоњои даромаддињандаи вай бо забони арабї ва
бо њуљљатњои динї иборатњои зерин навишта шудагї буданд: «Фурўхта наме-
шавад, ба касе бахшида намешавад, ба касе васият карда намешавад ва ба мерос
гузошта намешавад ва касе, ки ин гуфтањоро таѓйир дињад, лаънати худо, лаъ-
нати пайѓамбари худо ва лаънати тамоми малоикањо бар вай бод».

Аммо бо њамаи ин таъкидњо ва тарсониданњои динї дар Бухорои амирї, ки
аз љињати шўњрати диндориаш сифати «шарифї»-ро ба худ баста буд, њуљрањои
мадраса мулки хусусї шуда дар харидуфурўхт даромада буданд.

ТАЪРИХИ МУЛКИ ХУСУСЇ ШУДАНИ ЊУЉРАЊОИ
 МАДРАСАЊОИ БУХОРО

Дар охирњои давраи њукмронии астархониён53, хусусан дар замони Абул-
файзхон (1708 – 1747) мадрасањои Бухоро ва Самарќанд тамоман вайрон ва ха-
роб шуда буданд. Мадрасањои Самарќанд подахона ва мадрасањои Бухоро ѓариб-

хона гардида буданд. Дар мадрасањои ин ду шањр њам дар, коѓазгир (дарпарда)
ва дигар асбобњои чўбин намонда, њуљрањо шакли саѓонањои вайронро гирифта
буданд. Заминњои ваќфи ин мадрасањо нокорам шуда, ё ин ки мулки хусусии
ягон бой, ё танхоњи ягон амалдор гардида монда буд. Азбаски савдо, тиљорат ва
саноати њунармандї ќариб тамоман барњам хўрда буд, сарой ва тиљоратхонањои
ваќф аз даромаддињї баромада буданд.

Ин харобї дар аввалњои давраи манѓитиён низ давом намуд. Ваќте ки аз
сулолаи манѓитиён54 амир Шоњмурод (Маъсум-бї) 55 бар сари кори њукмронї
омад, ў бо таассуби сахти динї њам бошад, дар мамлакати Бухоро ва Самар-
ќанд баъзе ислоњотро ба амал овард. Аз ин љумла заминњои киштро нисбатан
обод ва бозорњоро љорї намуда, ваќфи ботилшударафтаро њам аз сари нав бар-
ќарор кард.

Аммо мадрасањо аз љињати вайрониашон ќобили истиќомат набуданд, на
хазинаи њукумат маблаѓи барзиёде дошт, ки он биноњои вайронро таъмир на-
мояд ва на даромади ваќфи нав љорикардашуда ба дуруст кардани шикастурех-
ти онњо мерасид.

Бинобар ин амир Шоњмурод дар бораи таъмири њуљрањои мадраса ба маз-
муни зерин як фармон эълон кард:

«Њар талабае, ки яке аз њуљрањои мадрасаро бо харљ ва мењнати худ обод
карда дар вай нишинад, он њуљра аз они вай бошад ва њар ваќт ки ў хоњад, бо
гирифтани маблаѓи дар таъмир сарф кардааш метавонад он њуљраро ба талабаи
дигар гузаронад».

Ин тадбир натиљаи хуб дода, дар муддати ду-се сол мадрасањои Бухоро ва
Самарќанд обод шуданд ва чандин сол аз талабае ба талабаи дигар гузаштани
њуљрањо бо гирифтани бадали аслии таъмир ба амал меомад. Аммо ваќте ки
заминњои ваќф сердаромад гардиданд, сармояи истисморї дар мадраса роњ ёфт
ва харидуфурўши њуљрањо на ба бадали маблаѓи дар таъмир сарфшуда, балки
ба андозаи даромади аз ваќф доштааш боло рафтан гирифт. Дар ин ваќт барои
ба њуљраи мадраса соњиб шудан, шарти талаба будан барњам хўрда њар пулдор
метавонист, ки аз як то дањ ва зиёдтар аз он њуљрањои мадрасањои сердаромади
Бухороро ба даст дарорад.

Аммо дар харидуфурўши њуљрањо њамон тартиби аввалї ба сифати њилаи
«шаръї» барќарор монд. Кор ба дараљае расид, ки як таѓораи парњезї (зарфи
обрезї) ва як дарпардаи коѓазиро як пулдор ба 20 њазор ва 30 њазор танга меха-
рид. Њатто њуљрањои мадрасаи Љафъархоља, ки чўбин буда, рафта-рафта хароб
шуда, ќобилияти бошишгоњии худро тамоман барњам дода буд, на дарпарда
дошт ва на таѓораи обрезї – бинобар серваќф буданаш то 50 њазор танга савдо
мешуд. Дар вай њар пулдор бо таѓора ва дарпардаи набудааш маблаѓи мазкур-
ро медод ва ќозикалон њам дар васиќаи њамин гуна савдо мўњр пахш карда мўњро-
на мегирифт.

Аммо њуљрањои пеши масљидњоро, ки ваќф надоштанд ва њуљрањои сари
мазорњоро, ки ваќфњошон подшоњї шуда буданд, њарчанд иморати хуб ва тире-
зањои шишагин дошта бошанд њам, касе намехарид.

Баъд аз ишѓол шудани Самарќанд аз тарафи аскарони подшоњии Россия ин
њол дар он љо барњам дода шуда бошад њам, ин ањволи хандаовари фољиаомез
дар мадрасањои Бухорои амирї, ки дар њамаи бемазагињои худ «мустаќил» буд,
то инќилоби Бухоро љорї монд.

Дар Бухорои амирї, ки дањњо мадрасањои калон ва садњо мадрасањои хурд
дошт, сабаби дар ба дар ва бесарпаноњ гаштани талабањои ќашшоќ акнун бояд
ба хонанда маълум шуда бошад.

РОЊИ ЊУЉРАЁБИИ ТАЛАБА
ДАР МАДРАСАЊОИ БУХОРО

Талаба дар мадрасањои  Бухоро, агар пул дошта бошад, њуљраеро харида
љойгир мешуд, агар ба харидани њуљра пулаш нарасад, њуљраеро истиќоматга-
рав мегирифт. Маънии истиќоматгарав ин аст, ки талаба ба соњибњуљра, маса-
лан, њазор ё се њазор танга (нисбат ба хубии њуљра ва дар маркази шањр будани
мадраса зиёдтар ва ё камтар шудани ин маблаѓ мумкин аст) дода, дар њуљраи
вай љойгир мешуд. Соњиби њуљра аз он маблаѓ ба тариќаи тиљорат, ё ин ки
судхўрї фоида мебурд. Њар ваќт, ки гаравдењ ё гаравгир хоњад, маблаѓ ва њуљра
ба соњибонашон гардонда шуда миёнашон кушода мегардид.

Агар талаба ба гарав гирифтан њам ќодир набошад, ба тарзи зиёфат, ё бо
ягон роњи дигар ба соњиби њуљра манфиати моддї расонда, дар њуљраи вай ис-
тиќомат мекард. Баъзан мешуд, ки муллоњои њуљрадори бесавод ба шарти ба
худашон дарс хондан ба талаба њуљра медоданд ва ба воситаи ин гуна шогирдо-
ни харида номи муллої бароварда ба мансаби илмие мерасиданд, њељ набошад,
аз «тўњмати бесаводї» халос мешуданд.

Баъзе талабањо ба сабаби дар зери њимояти ягон одами калон ё шогирди
ягон муллои бонуфуз будан, ба воситаи онњо њуљраеро ба даст дароварда чанд
гоње аз дарбадарї халос мешуданд.

Хулоса њарчанд соњибони њуљра  њуљрањошонро ба талабагон рўйрост иљора
намонанд њам, бо тартиби «њилаи шаръї» маънан њамеша иљора барќарор буд.

Азбаски барои соњиби њуљра шудан ва дар мадраса истиќомат кардан тала-
ба будан шарт набуд, бисёр одамоне, ки ба дарсхонї њељ алоќа надошта, ба
касбњои дигар машѓулї мекарданд, ё ин ки њељ касбе намекарданд, то охири
умрашон дар мадраса зиндагонї менамуданд ва мадрасаро барои худ як бо-
шишгоњи озод медонистанд. Чунки мадраса бинобар «њурмати муллоён дар пеши
њукумати амир» аз њар гуна таљовузи амалдорони њукумат мањфуз буд.

Мударриси як мадраса ба бошандагони он мадраса ба ѓайр аз шарикваќф
будан, алоќаи дигаре надошт ва маљбур карда наметавонист, ки талабаи он мад-
раса ба пеши худаш дарс хонад. Бинобар ин талабаи як мадраса бо дилхоњи худ
ба пеши мударриси ягон мадрасаи дигар ё ба пеши ягон муллои дигар метаво-
нист, ки озодона рафта дарс хонад ва агар он мулло ба дилаш нанишинад, мета-
вонист, ки ўро партофта ба пеши муллои дигаре равад.

 * * *

ПРОГРАММАИ ДАРСЊОИ МАДРАСАЊОИ
 БУХОРО ВА МУДАРРИСОН

Дар мадрасањои Бухоро асосан илмњои зерин мегузашт: сарфу нањви забони
арабї,мантиќ,аќоиди исломї (илми калом), њикмат (њикмати табиї ва илоњї),
фиќњи исломї (тањорат, намоз, рўза, љаноза, масъалањои њаљ, закот, хариду-
фурўш, ѓуломдорї, ѓуломозодкунї, зангирї ва зансардињї ва монанди инњо, ки
дар амалиёти динї, ё ин ки дар муомилоти љамъият оид аст).

Њисобро њар кас хоњад, ба пеши ягон кас рафта мехонд. Адабиётро њар кас
хоњад, ба сари худ машѓулї мекард ва дарси забони модарї мутлаќо набуд. За-
бони модариро њар кас ба ќадри ќувва ва ќобилияти худ аз зиндагї ва аз муто-
лааи китобњо меомўхт.

Программаи омўзиши дарсњои мазкур ва китобњои дарсї ба тарзи зерин
буд.
Талаба, ваќте ки мактаби ибтидоиро тамом кард, хоњ савод бароварда бо-

шад, хоњ кўрсавод, ё ин ки тамоман бесавод бошад њам, агар њаваси «мулло
шудан» ё номи муллоиро бардоштан дошта бошад, аввал ба пеши ягон муллои
одї «Бидон» мехонд, ки дар ин китоб сарфу нањви араб бо мисолњои арабї дар
забони тољикї баён меёфт. Инчунин «Аввали илм» ном як китобчаи тољикиро
њам мехонд, ки дар вай заруриёти динї ба тарзи суолу љавоб зикр мешуд.

Баъд аз он дар сарфи арабї «Муиззї» ва «Занљонї» ном китобчањои араби-
ро ва дар нањви арабї «Авомил» ном як китобчаро мехонд ва иборањои арабии
ин китобчањоро бо тарљимаи тољикиашон аз ёд мекард.

Баъд аз ин як ќисми «Ќофия» ном як китоби арабиро, ки дар вай нањви забо-
ни араб батафсилтар баён меёфт, мехонд.

Ин китобњои дар ин љо номбурдашуда дар пеши муллоњое хонда мешуданд,
ки онњоро (хоњ дар љое мударрис бошанд, хоњ не) одатан «домуллои кунљакї»
меномиданд. Дар њамаи ин дарсњо тахминан се сол ваќт сарф мешуд.

Пас аз ин «Шарњи Мулло» ном китобе, ки асари Мавлоно Абдурањмони
Љомї буда, дар нањви арабї шарњи  «Ќофия» буд, сар мешуд. Аз њамин ваќт сар
карда талаба ин дарсро ба пеши ягон муллои калонтар мехонд, ки одатан ин
дарсро дарси «дарсхонагї» меномиданд. Ин дарс 5 сол давом мекард. Талаба ба
болои ин боз ба дарси домуллои кунљакї давом мекард – дар пеши ў баќиямон-
даи «Ќофия»-ро, њам «Шамсия» ном китоберо, ки матнест дар мантиќ, мехонд ва
инчунин дарси «Шарњи Мулло»-ро, пеш аз он ки ба пеши домуллои дарсхонагї
рафта хонад, аввал ба пеши домуллои кунљакї мегузаронид.

Баъд аз «Шарњи Мулло» дар дарсхона «Њошияи Ќутбї» ном китобе, ки
шарњи «Шамсия» буда, оид ба мантиќ аст, сар мешуд ва дар як сол талаба аз ин
дарс фориѓ мегардид ва одатан дар зимни ин дарс матни «Аќоиди Насафї»-ро,
ки ба илми калом оид аст, мехонд.

Баъд аз њошия, дар дарсхона шарњи «Аќоиди Насафї», ки таълифи Алло-
маи Тафтозонист, сар мешуд ва одатан 4 сол давом мекард. Баъд аз он дар ду
сол «Тањзиб» ном китоб хонда мешуд, ки дар вай њам мантиќ ва њам илми калом
баён меёфт. Аз паси ин дар ду сол «Њикмат -ул-айн» ном ном китоб хонда ме-
шуд, ки  дар вай њикмати табиї ва мофавќуттабиат (илоњиён) баён меёфт.

Нињоят, дар охир «Мулло Љалол» ном китобе дар ду сол хонда мешуд, ки
вай њам ба илми калом оид буд ва дар рўзи тамом кардани мадраса аз њадиси
пайѓамбар як њадис хонда шуда домуло ба шогирдони худ дар бораи дарс гуф-
тан аз он чизњое, ки дар пеши ў хондааст ва њам аз он чизњое, ки дар пеши ў
нахондааст (монанди тафсири Ќуръон, њадиси пайѓамбар ва дигар дарсњои динї),
иљозат медод.

Мадрасањои Бухоро ба мадрасаи динї будан ва муллоњои Бухоро ба олими
мутахассиси улуми динї будан шўњрат доштанд ва ба ин сабаб Бухоро на танњо
ба Осиёи Миёна, балки ба мусулмонони дохили Россия њам – ба тоторњо ва бош-
ќирдон њам нуфузи динї дошт. Бо њамаи ин, љои тааљљуб ин аст, ки ѓайр аз илми
калом, ки схоластикаи асримиёнагї буд, дигар чизе аз илмњои динї дар про-
граммаи мадрасањои Бухоро дохил набуд. Њар кас  њавас дошта бошад, тафсири
Ќуръон, њадиси пайѓамбар ва фиќњи исломиро ба тарзи ѓайрирасмї дар пеши
ягон мутахассиси ин илмњо рафта мехонд.

Ин дарсњо ва китобњое,ки дар боло ном бурда шуданд, њељ  таѓйирнаёбанда
ва агар чунин таъбир љоиз бошад, «стандартный» буда,  аз асрњои XV – XVI  бо
њамин тарз давом намуда омадаанд ва фарќ дар ин љост, ки ба гузаштани замон
ва асрњо бар болои китобњои мазкур шарњ ва њошияњои нав ба нав пайдо шуда
мударрис ва талабагонро асосан њамин шарњ ва њошияњои бефоида ба худ маш-
ѓул доштаанд ва табиист, ки дар он њол аз худ кардани илм ва китобњои дар
программа дохил кардашуда тамоман дар як канор мондааст.

Мутолаакунандагони ин парчањо хоњанд пиндошт, ки талабогони мадра-
сањои Бухоро модом, ки 19 сол  бар болои як программаи мањдуд кор мекарда-
анд, бояд дар илмњои дар он программа зикрёфта мутахассиси замони худ шуда
мебаромада бошанд.

Афсўс, ки ин гуна гумон кардан нодуруст ва пиндори хушк аст. Ин маънї аз
парчаи поин равшан хоњад шуд.

АЙЁМИ ТАЊСИЛ ВА ТАРТИБ,И ДАРСХОНЇ
 ДАР МАДРАСАЊОИ БУХОРО

Соли тањсил дар мадрасањои Бухоро аз сари моњи мизон (22 сентябр) сар
шуда, дар аввали њамал (22 март) – дар шаш моњ тамом мешуд. Ин муддатро
танњо талабагоне дар тањсил гузаронида метавонистанд, ки дар шашмоња зин-
дагонии мадраса аз љињати моддї тоб оварда тавонанд, ё ин ки ба гуруснагї ва
сахтињои дигар бардошт дошта бошанд.

Аммо бештарин талабањои ќашшоќи сањрої, дар аввали тањсил ба мадраса
оянд њам, баъди «дарёфтани савоби сар шудани дарс» маљбур буданд, ки ба сањ-
ро баргарданд. Инњо баъд аз ѓундоштани мањсулоти дењќонї, ё пас аз ба киса
андохтани даромади имоматии масљидњои дењот, дар моњњои ноябр гашта ома-
да ба дарсњои хеле пешрафтаи худ иштирок менамуданд. Инчунин ин гуна тала-
бањо аз моњи феврал сар карда ба тарафи сањро пароканда шудан мегирифтанд.

Бинобар ин аз рўи њисоби миёна, масалан, дар аввали тањсил, дар як дарс як
љамоаи («гурўњи») 50-нафарї ташкил ёбад, дар њафтаи дуюм аз ин гурўњ 20  на-

фар мемонд ва дар моњи ноябр то сари декабр баромадарафтагон баргашта
омада, љамоа боз пур мешуд.

Инчунин аз моњи феврал парокандашавї сар шуда, дар сари моњи март аз
гурўњи мазкур тахминан дањ кас боќї мемонд ва њамин дањ кас «савоби тамом
кардани соли тањсилро дармеёфтанд»).

Ин буд муддати тањсили солонаи 19 сол. Аммо рўзњои тањсили њафтагї аз
ин њам бадтар буд. Дар мадрасањои Бухоро дар дарсњои расмии дарсхонї њар
њафта аз шанбе то сешанбе 4 рўз рўзи тањсил – рўзи кор буда, чоршанбе, панљ-
шанбе ва љумъа – се рўз рўзи таътил – рўзњои дамгирї ба шумор мерафт.

Баъзе мударрисони дарсњои дарсхонагї, ки одатан онњо куњансолњо буданд,
носозии мизољи худро бањона карда, баъзе рўзњои сешанбе њам дарсгўиро тарк
намуда, дарсњои он рўзро «сешанбегї» (таътил) эълон мекарданд. Дар ин сурат
4 рўзи як њафта рўзи бекорї ба шумор мерафт.

Агар мо дар рўзњои тањсил тартиби дарсхонии талабагонро ба назар гирем,
соатњои дарсхонии њаќиќї боз њам камтар мешаванд: масалан, як талаба дар
пеши домуллои кунљакї њар рўз як дарс аз ягон матн (масалан, «Ќофия» ё «Шам-
сия» ва ё ин ки матни аќоид) мехонд. Боз дар пеши њамин домулло ё домуллои
кунљакии дигар як дарс аз дарси дарсхонагиаш мехонд. Баъд њамин талаба њамин
дарси дарсхонагиро ба пеши домуллои калони дарсхонагї боз мехонд. Баъзе та-
лабањо дарси дарсхонагии худро барои «боз њам бењтар аз худ кардан» ба пеши ду
домуллои калон мехонданд, ки дар ин сурат њар талаба дар як рўз як дарси матн-
ро дар як љо ва як дарси дарсхонагиро дар ду-се љо мехонд.

Азбаски дар њар як дарс ба њисоби миёна як соати нуљумї ваќт сарф мешуд,
талаба дарсњои мазкурро дар чор соат мехонд. Ин муддат фаќат дар хондани
дарсњои мазкур сарф мешуд. Аммо агар мо ваќтњои дар миёнаи ин дарсњо сарф-
шударо ба назар гирем, талаба дар дарсњои мазкур як рўзи зимистони худро
сарф мекард.

Чунонки дар парчаи боло ќайд карда шуд, љои истиќомати талаба дигар ва
љои дарсхониаш дигар аст ва инчунин љои дарсгўии мударрисон, хоњ кунљакї
бошанд ва хоњ дарсхонагї, дигар-дигар буда, дар бештарини ваќт дар байни
дарсхонањо ду-се километр роњро тай кардан лозим меомад.

Аз ѓайри ин, дар интизори ваќти дарсњо њам аз ним соат то як соат ваќт
сарф мешуд. Барои фањмидани сабаби ин интизорї тафсилоти зеринро гўш кар-
дан лозим аст:

Одатан мударрисони Бухоро дар як рўз аз 8 дарс то 12 дарсро ба гардан
мегирифтанд ва ваќтњои дарси њар љамоа (гурўњ) дар соати муайян таъин карда
мешуд. Масалан, ваќти дарси љамоаи њошияхонон дар соати њафти пагоњї бо-
шад ва баъд аз онњо, масалан, љамоаи аќоидхонњо дар соати 8 ба дарс даромада-
нашон лозим бошад, љамоаи дуюм маљбур буд, ки дар соати 7-у ним ба пеши
дарсхона њозир шавад, то ки то расидани ваќти дарс нафас рост карда, монда-
гии роњро барорад.

Баъзан њамин гуна мешуд, ки дарси љамоаи якум њошияхонњо ба сабаби як
мунозираи бемаънї аз ваќти ба худаш таъинёфта ним соат дарозтар мешуд. Дар
ин сурат талабањои љамоаи дуюм маљбур мешуданд, ки барои ваќти дарси худ
як соат интизорї кашанд.

ЊОСИЛИ ТАЊСИЛИ 19-СОЛА

Агар мо гўем, ки «њосили тањсили 19-солаи талабаи мадрасањои Бухоро аз
дарсњои расмї њељ буд» хонандагон бовар нахоњанд кард ва нависандаро ба
дурўѓгўї, њељ набошад, ба муболиѓанависии шарќигї њамл хоњанд намуд. Аммо
ваќте ки тафсилоти зеринро мутолаа намуданд, њаќиќати тааљљубангез будани
гуфтањои нависандаи ин сатрњоро тасдиќ хоњанд кард. Барои исботи ин маънї
мисолњои зерин кифоя аст:

Аз ќайдњои боло маълум шуд, ки дар мадрасањои Бухоро 8-сола умри талаба
ба дарсњои сарфу навњи арабї сарф мешавад. Маълум аст, ки барои аз худ кар-
дани як забони бегона, ба шарти дар дигар дарсњо машѓул нашудан, ду сол ба-
санда аст. Ва њол он ки талабаи Бухоро, агар хушзењн ва пурќобилият бошад ва
роњи ба сари худ кор карданро ёбад, дар муддати 8 сол ба тариќаи назарї «за-
бар» ё «зер» хондани як калимаи арабиро ва таркиби баъзе љумлањои осонро
меомўхт.

Ин маълумоти ночиз њам ба 5 протсенти умуми њамдарсон, вай њам аз матн-
хонї ва аз пеши домуллои кунљакї њосил мешуд.
Аммо аз панљсола дарси расмии забони араб – дарси дарсхонагии «Шарњи Мул-

ло»-и Љомї чизе њосил намешуд. Зеро талаба дар њар соли ин панљ сол танњо
панљ ё дањ сатри гуфтањои Љомиро, вай њам аз хутба ва муќаддимањо, мегузашт
ва бештарин ваќти панљсолаи талаба ба хондан ва муњокима кардани шарњ ва
њошияњои бисёре, ки дар болои асари Љомї таълиф ёфтаанд, мегузашт. Чунон-
чи, баъд аз Љомї аз њамзамонони Љомї Мулло Исомиддин «Ќофия»-ро шарњ кар-
да, дар бисёр љоњо бо усули мунозираи схоластикї ба Љомї зид баромадааст.

Пас аз вай, аз шогирдони Абдурањмони Љомї – Мулло Абдулѓафури Лорї
ба «Шарњи Мулло» њошия баста, Љомиро мудофаа ва гуфтањои Мулло Исомид-
динро рад кардааст. Баъд аз вай, аз шогирдони Мулло Абдулѓафур – Лабиб
ном касе як њошия баста, гуфтањои Љомї ва Абдулѓафурро эзоњ карда, ба Мул-
ло Исомиддин сангпарронї кардааст.

Баъд аз њамаи инњо Мавлоно Шарифи Бухорої, ки дар охири асри XVII
гузаштааст, ба «Шарњи Мулло» як њошияи ботафсиле баста, њамаи мунозирањои
њошияњои дар боло зикршударо наќл карда, дар миёнаи онњо муњокима давон-
дааст ва кўшиш намудааст, ки «њаќќи» бењаќиќати дар миёнаи мунозирачиён
гузаштаро изњор намояд.

Умри панљсолаи домуллои сарсахт ва талабањои бадбахт дар муњокима кар-
дани ана њамин њошияњо мегузашт, дар бисёр ваќт на танњо масъалањои нањви
арабї ва гуфтањои Љомї аз миён мерафт, њатто гуфтањои њошиянависони маз-
кур њам ба як тараф монда, ваќти дарси яксоата ба мунозирањои байни устод ва
шогирдон ва ба мунозираи байнихудии шогирдон сарф мешуд.

Барои фањмидани мунозираи байни худ эзоњи зеринро мутолиа фармоед:
Дар ваќти дарс талабањои як љамоа (гурўњ) ба дарсхона даромада ба рў ба

рўи домулло саф кашида дузону менишастад. Агар талаба бисёр ва дарсхона
танг бошад, шогирдон пасу дунболи якдигар бо њам љафс шуда љой мегириф-
танд. Одатан њар љамоа як «ќорї» дошт, ки иборати китоби дар пеши домулло
хонда шуданиро ў мехонд.

Ваќте ки талабањо нишаста тайёр шуданд, домулло ба «ќорї» нигоњ карда:
– Сар кунед, – мегуфт.
Ќорї аз китоби дарсї як љумлаи арабиро мехонд ва домулло он љумларо ба

забони тољикї тарљима мекард. Баъзе ваќт пас аз  тарљима ва баъзан баъд аз фик-
ри худро баён кардани домулло мунозира сар мешуд. Баъзе мунозирачиён ба до-
мулло хитоб карда шубњањо баён мекарданд, баъзењо дар миёнаи худ мунозира
сар мекарданд. Дар ин мунозирањо на танњо њамон 5 протсент хушзењнон, балки
њамаи шогирдон иштирок мекарданд. Њатто нодонтаринашон зиёдатар фарёд
мекарданд, ки номашон ба «хушзењнї» ва ба «дарсфањмї» барояд. Дар ин муно-
зирањо касе ѓолиб мебаромад, ки овози баланд ва  нутќи бурро дошта бошад.

Ваќте ки талабањо аз фарёд кардан монда шаванд, домулло ду дасташро
боло бардошта, њам бо ишорат, њам бо забон:

– Хомўш, хомўш! – гўён шогирдонашро сокит мекард ва соаташро медид.
Агар ваќти дарс тамом шуда бошад, ё гузашта бошад, имрўза дарсро бо њамин
ба поён мерасонид ва агар ваќт бошад, як љумлаи дигар мехонд.

Мисоли дигари аз ин њам равшантарро аз «Њошия»-хонї биёрем. Чунонки
дар боло навишта шуд, «Њошияи Ќутбї» шарњи «Шамсия» аст, ки ба илми ман-
тиќ оид аст. Илми мантиќ илмест, ки дар њамаи мамлакатњои мадании Шарќ ва
Ѓарб њамеша дар программаи дарсњо даромадааст ва дар замони њозира њам
дар программмаи мактабњои советї дохил аст.

Аммо дар мадрасањои Бухоро дар замоне, ки нависандаи ин сатрњо мехонд,
аз илми мантиќ, гўё танњо њамин калимаи «мантиќ» монда буд ва мунозирањое, ки
дар ваќти хондани ин илм ба вуќўъ меомад, тамоман бемантиќ буд.

Чунонки дар боло гузашт, як соли тањсили талаба ба хондани «Њошияи Ќут-
бї» сарф мешуд. Аммо њамин яксола ваќт танњо ба мунозирае сарф мешуд, ки
дар болои як «калима» мерафт: муаллифи «Шамсия» (мантиќ) дар аввали кито-
би худ ба забони арабї гуфтааст, ки (ман гуфтањои он муаллифро ба забони
тољикї тарљима карда меорам) «ман ин китобро бар як муќаддима, се маќола ва
як хотима тартиб додам» ва баъд аз он муаллиф мегўяд «аммо маќолањо сеанд».

Муаллиф дар аввали китоби худ дар љумлањои дар боло наќл кардашуда
калимаи «салос» (се)-ро ду бор зикр кардааст. Маълум аст, ки ин сањв аст ва яке
аз ин калимањои «салос  (се) барзиёд аст. Аммо яксола мунозира бар болои њамин
мерафт, ки калимаи «салос» (се) дар љумлаи аввал зоид аст, ё дар љумлаи дуюм
ва дар ин љо њам роли то як сол дароз кардани дарсро аввал њошияњо ва баъд аз
он талабањо ва домулло бозї мекарданд. Дар охири тањсил ќарор меёфт, ки му-
аллифи «Шамсия» одами донишманд буд (Наљмиддин Умари Ќазвинї, ки дар
асри XIII зиндагонї кардааст) ва ў ин сањви намоёнро намекард. Муќаррар аст,
ки ин сањвро ќалами ў кардааст.

Аз ин гуна мунозирањо чизеро нафањмидани талабањо аз њамин њам маълум
аст, ки боре дар дарси дарсхонагии мо мунозира бар болои «таърифи инсон»
мерафт. Дар он љо инсон бо калимањои «њайвони нотиќ» таъриф ёфта буд. Дар
он ваќт бар болои калимањои «њайвон», «нотиќ» ва бар болои маънии «нутќ» ва
дигарњо чунон мунозираи дуру дароз рафт, ки якуним соатро фаро гирифт. Баъд
аз тамом шудани дарс яке аз талабањо пурсид, ки:

– «Њайвони нотиќ» чист?
Домулло дар љавоб гуфт:
– Модом, ки ту аз њамин ќадар мунозирањо, бо вуљуди иштирок кардани

худат, маънии ин калимањоро нафањмидї, дигар ба ту шарњ ва эзоњ додан бефо-
ида аст. Азбаски њар чизро бо мисол фањмондан осонтар аз он аст, ки бо тавсиф
фањмонда шавад, акнун ман ба ту бо мисол гап мезанам: яке аз мисолњои «њай-
вони нотиќ» (њайвони гапзананда) худат мебошї.

Дар натиљаи ин суолу љавоб лаќаби он талаба «њайвони нотиќ» шуда монд
ва то ваќте ки ў дар Бухоро буд, њамаи шиносњо ба он бечора бо унвони «њайво-
ни нотиќ» хитоб мекарданд.

Дуруст аст, ки аз мадрасањои Бухоро баъзе одамони дурусти соњибмаълу-
мот њам расида баромадаанд. Лекин, аввалан ин гуна донишмандон, монанди
буттањои њосилдори дар замини шўразор расидагї, дар ѓояти камї буданд, дуюм
ин ки он гуна одамњо на ба воситаи аз худ кардани программаи мадраса ва на ба
воситаи мунозирањои схоластикии дарсхонањо расидаанд, балки онњо одамони
пурќобилият буда, бо як тасодуфи хушбахтона саводи тољикї ва арабї баро-
варда, бо мењнат ва мутолааи шахсии худ соњиби маълумот шудаанд. Аммо беш-
тарини ин соњибмаълумотњо њам аз ягон ѓояи маънавї дур буданд ва маќсади
асосии онњо, монанди устодони худ, дар ягон мадрасаи калонтар мударрис шу-
дан, ба ваќфи намоёне соњиб гардидан ва талабањоро ба гирди худ ѓун карда
(хоњ чизеро фањманд ва хоњ нафањманд) бо онњо ѓавѓо бардоштан, ба ин восита
аз талабањо «ифтитоњона» (њаќќи таълим) рўёндан ва шўњрат баровардан буд.

Мо ин порчаро бо гуфтањои Ањмад-махдуми Дониш, ки маќсад ва ањволи
устодони замони худро моњирона ифода кардааст, ба охир мерасонем:

«…Љамъ омадани мўњмале чанд нодон, беадабона ва нафањмида ѓавѓо бардош-
тан ва њар сари чанд гоњ чанд табаќ мавизу њалво ва љомаву танга, ки ба зулму
ѓасб аз толибилми фаќир бистонанд ва ба устоз дињанд ва ў ба шодї ва фарањ
дар киса кунад. Устоз аз бисёрии сухан кардан ва њарф задан дилмурда бошад,
ќуввати њозима ва дандонњояш суст шуда ба дандон шикастан натавонад ва ба
хўрдан њазм кардан. Шаб ба љои хоб китоб бинад ва рўз аз пагоњ то бегоњ ѓавѓо
орад ва ѓулѓула бишнавад ва сайри беруну дурун натавонад, ба таом хўрдан ва
њаракат кардан фурсат наёбад ва дар даруни гунбази фарох дар гармо ва сармо
масљун (зиндонї) бошад…» (аз «Наводир-ул-ваќоеъ», боби Касбњо ва пешањо).

МУНОСИБАТИ МОДДИИ ТАЛАБАЊО БО УСТОДОНИ
ХУД ДАР МАДРАСА

Мударрисони Бухороро ба се гурўњ таќсим кардан мумкин аст:
1. Касони пурќобилият, ки њанўз хониши худро тамом накардаанд, бо вуљу-

ди ин ба талабањои навдарсхон дарс медињанд.
2. Мударрисони хурд, ки њанўз даромади љои мударрисиашон ба харљашон

намерасад, ё ин ки њељ даромад надоранд.
3. Мударрисони калон – инњо муллоёни калон мебошанд, ки чандин сол

дарсгўї карда шўњрат баровардаанд ва ба мадрасањои серваќф мударрис шуда-

анд. Баъзе аз инњо ба замми мударрисї ба дараљаи муфтигї њам расидаанд, аз
ин роњ низ даромад доранд.

Талабањои мадрасањои Бухоро њарчанд ба унвони «њаќќи таълим» маблаѓи
муайяне надињанд њам, ба тарзи ифтитоњона (сар кардани дарси нав) дар байни
худ як маблаѓ пул љамъ карда коллективона ба сар кардани дарси нав сарф ме-
карданд.

Харљи дарссаркунї дар пеши домуллоњои кунљакї (ду гурўњи аввали дарс-
гўён) бисёр кам буд. Аммо дарс сар кардан ба пеши домуллоњои (дарсхонагии)
калон, ки одатан онњо њаќќи таълими худро аз ваќфи мадраса пурра мегириф-
танд, ба маблаѓи зиёде мерасид.

Дар ваќте, ки як пуд гандум 5 танга (75 тин) буд, харљи талабањо барои сар
кардани, масалан, «Шарњи Мулло» аз 5 танга то 15 танга, дар сар кардани
«Аќоид» аз 15 танга то 25 танга ва њоказо боло мерафт ва ба њаде, ки дар сар
кардани «МуллоЉалол» аз 50 танга то 150 танга ва дар хатми кутуб (дар охири
кор) аз сад танга то дусад танга пул медоданд (зиёду камии пулдињї ба дороии
талаба ва њиммати ў вобаста буд).

Дарссаркунињо одатан дар моњи декабр, ки ваќти тамоман ѓун шудани та-
лабањост, ба амал меомад ва дар ин моњ дарсеро, ки соли оянда аз аввали мизон
(охиртари сентябр) хоњанд хонд, сар карда мемонданд.

Як ќисми маблаѓи дар ифтитоњона ѓуншударо (чунонки аз Ањмад-махдум
наќл карда шуд) мавизу њалвову ќанду наботу нон ва љома гирифта ба лаълињо
андохта, њар кадом талаба як лаълиро бардошта, ба дарсхонаи устод бурда, ба
ў пешкаш мекарданд ва як ќисми маблаѓи мазкурро наќдан ба коѓаз печонда ба
ў медоданд.

Баъзан аз маблаѓи мазкур миќдоре нигоњ дошта, талабањо барои худ базме
ва зиёфате ташкил медоданд, ки ин маросимро «иљтимоона» меномиданд.

Агар ќории љамоа (гурўњ) аз муллозодагони Бухоро бошад, дар сар кардани
дарси «Аќоид» ва «Мулло Љалол» ва инчунин ба муносибати хатми кутуб (та-
мом кардани мадраса) тўй медоданд.

Дар тўй ќории љамоа ба амир пешкаш бурда, барои тўй аз ў рухсат меги-
рифт. Баъд аз он муфтињо, ќозикалон ва раиси калон, баъзе амалдоронро, ки бо
уламо муносибат дошта бошанд, њамаи муллоњои мансабдор, њама  талабањои
он мударрисе, ки тўй дар пеши  ў мешавад ва њамаи бошандагони мадрасаеро,
ки тўй дар пеши мударриси вай мешавад, ба навбат даъват карда зиёфат мена-
муданд.

Дар тўй, албатта, харљи талабањо ба дараљаи намоён зиёда мегардид ва ќории
љамоа, ки одатан ин гуна тўй бо таќозои вай ташкил меёфт, боз њам зиёдтар
харљ мекашид.

Даромади мударрисони дарсхонагї аз ифтитоњона хеле калон буд. Агар ин
гуна мударрис ба дувоздањ љамоа дарс медода бошад, ба њисоби миёна, дар ваќ-
ти як пуд гандум 5 танга будан, 12 њазор танга (1800 сўм) даромад мекард.

Ќозикалон ва раиси Бухоро, ки онњо расман ба корњои адлия ва маъмурї
машѓул буда, дарсгўї аз вазифаи онњо берун буд, ба даромади ифтитоњона чашм
дўхта, онњо низ дарсгўї мекарданд. Азбаски ба њар гуна мансаби илмї расидан



142

бе воситаи онњо мумкин набуд, талабањо «оќибатандешї» карда ба пеши онњо
боз њам зиёдтар ѓун мешуданд. Дар солњои охири тањсил ва наздикии хатм мењ-
монхонаи калони ќозикалон аз бисёрии талаба тангї мекард.

Акнун ваќти он расид, ки ман ёддоштњои худро сар кунам.

ДАР МАДРАСАИ МИРИ АРАБ

Дар соли 1890 ман њамроњи акаи худ барои хондан ба Бухоро омадам. Дар
он љо домуллои кунљакии акаам Мулло Абдусалом аз мадрасаи Мири Араб як
њуљра ёфта дод, ки мо њар ду дар он љо истиќомат кардем.

Њуљраи мо дар ошёнаи чоруми гулдастаи гўшаи шимолии ѓарбии мадрасаи
Мири Араб буд. Даромади ин њуљра аз як гардишгоњи болопўшидаи торик њам
бошад, аз тарафи кўча як дарича дошт, ки зиёву њаво аз он љо медаромад. Ин
њуљра хеле танг бошад њам, дар шароити онваќтаи Бухоро њар дуи мо дар он љо
хурсандона хобу хез мекардем.

Бародарам бо пули хар ва даромади аз имоматї гирифтаи худаш камтар
биринљ, мош ва равѓан барои озуќа, шамъи равѓанини љойдорї (дар он ваќтњо
лампа њанўз дар Бухоро умумї нашуда буд), ангишти ќазоќї ва њезум барои
сўхтан харида тайёр кард.

Азбаски акаам пешќадамтар буд*  ва барои ў либоси тозатар, китобњои гу-
ногун ва харљи ифтитоњона бештар даркор мешуд, њамаи пулашро дар озуќа
сарф карда наметавонист ва барои харљњои мазкур як маблаѓ нигоњ доштан ва
сарфа карданаш лозим буд. Аммо озуќаи тайёркардааш то бањор ба ду кас на-
мерасид. Банобар ин хўрду хўроки маро аз љое таъмин кардан лозим буд ва ин
љо њам ёфт шуд.

Мулло Абдусалом, ки ў њам барои дар Бухоро хондани ман далолат карда
буд, маслињат дод, ки маро дар њамошноии худ ошпаз кунад.

Дар мадрасањои Бухоро одат ин буд, ки талабањои доротар ду кас ё се кас ва
ё чор кас шуда бо њам њамош мешуданд, ки дар забони мадраса ин гуна гурўњро
«њамтабх» (њамош) меномиданд. Њамошони Мулло Абдусалом Мулло Ќосим
ном вардонзегї ва Ќорї Бегї ном ѓиждувонї буданд. Ин се нафар фарзандони
одамони давлатманд буда, дар дарс њам бо њам шарик буданд. Аммо дар илм
њар сеи онњоро баробар гуфтан мумкин набуд: Ќорї Бегї фазилате, ки дошт
Ќуръонро тўтивор аз ёд карда буд, ба замми ёрмандињои падараш аз хатмњои
рамазонї њам хеле даромад мекард. Аммо саводи тољикии нимкора дошта бо-
шад њам, хат навишта наметавонист ва саводи арабї њељ надошт; Мулло  Ќосим
писари яке аз савдогарони ќалъачаи Вардонзе (дар Ќазалї ва Оќмачит савдоку-
нанда) буда, дар тољикї кўрсавод ва дар арабї бесавод, аммо хати тољикиро
базўр менавишт ва хати ўро ѓайр аз худаш каси дигар хонда наметавонист. Зо-
њиран њамин ќадар хатро барои дафтарнависии падараш маљбур шуда омўхта-
аст; Мулло Абдусалом писари як дењќони дењаи Мањаллаи Шофирком буда,

* Дар истилоњи мадрасањои Бухоро «пешќадам» гуфта он касро намегуфтанд, ки дар дарсфањмї ва дарсро
азхудкунї пешрав бошад, балки «пешќадам» он кас њисоб меёфт, ки соли тањсилаш пештар бошад. Масалан,
«Алќоид»-хон нисбат ба «Шарњи Мулло»-хон «пешќадам» ба шумор мерафт, агарчанде, ки «Аќоид»-хон нис-
бат ба «Шарњи Мулло»-хон нофањмтар бошад.

саводи тољикї ва арабї дошта, хатро хуб менавишт ва дарсњои мадрасагиро
њам мувофиќи замони худ аз худ карда буд, бинобар ин бо вуљуди њанўз мадра-
саро тамом накарда буданаш дарсгўї њам мекард.

Акаам баъд аз он ки ду-се бор ба ман палав пазонда дасти маро ба ошпазї
ром кард, маро ба хизмати ин се нафар супурд. Ош њар рўз дар њуљраи яке аз ин
се нафар бо навбат пухта мешуд. Инњо одатан њар рўз дар соати як ош мехўр-
данд, ки дар он ваќт як соат аз дарсхонї фориѓ буданд.

Ман њар рўз соати ёздањ ба њуљраи яке аз ин се нафар, ки навбат аз они вай
бошад, мерафтам. Соњиби њуљра гўшту сабзиро ба ман фармуда (одатан бирин-
љу равѓан дар њуљра тайёр буд) худ ба дарсаш мерафт. Ман барои чор кас, ки
чоруми онњо худам будам, ним нимча (250 грам) гўшту сабзиву пиёзу дорувор
оварда чор пиёла биринљро палав пухта, дар соати як тайёр мекардам. Ваќте ки
њамошон ѓун шуданд, ман ошро мекашидам ва њамаи мо дар як љо нишаста дар
як табаќ мехўрдем. Баъд аз хўрда шудани ош ман дегу табаќро шуста меѓундош-
там, барои рўзи дигар њезум кафонда тайёр карда мемондам ва њуљраро рўфта
дода, ба њуљраи акаам мерафтам, ки бошишгоњи ман он љо буд.

Дар рўзњое, ки фардои он дарси дарсхонагии њамошон набошад (сешанбе,
чоршанбе ва панљшанбе), одатан ошро шабона мепухтам. Чунки хўљаинон дар
он шабњо шабнишинї мекарданд ва ошашонро дар соати 9-10 мехўрданд. Ман
њам маљбур будам, ки аз аввали шаб дар хизмати инњо бошам, чой дам карда
дињам ва њар ваќт, ки дили онњо хоњад, ошро тайёр кунам.

Лекин шабнишинии онњо хеле дилгирона буд: онњо бештарин дар бораи
ваќфњо, мансабњои илмї, ба мансабњои илмї њаќ ё ноњаќ гузоштани он мансаб-
дорон гап мезаданд, ки барои ман њељ фоида надошт ва ман сўњбатњои Усто
амак ва Тўтапошшоро аз сўњбати инњо њазор бор бењтар медонистам.

Ман дар се рўзи таътил (чоршанбе, панљшанбе ва љумъа) бо навбат љома-
шўии ин њар се нафарро карда медодам ва ба ин муносибат ба муаллимаи мак-
таби духтарон, ки ба ман љомашўиро ёд дода «ин кор дар мадраса ба ту даркор
мешавад» гуфта буд (ба «Мактаби кўњна» нигоњ карда шавад), рањмат мефири-
стодам.

*  *  *
Ман рўзе се дарс мехондам, дуи ин дарсњо аз нањви забони араб «Ќофия»

буд. Назар ба одати мадрасањои Бухоро «Ќофия»-ро аз сараш намехонданд,
балки аз поёнтараш – аз «љои осонтараш» сар мекарданд ва аввалашро, ки на-
зар ба ќоидаи онваќта љои душвортараш буд, аз њама охиртар мехонданд.

Лекин ин «тартиб» бисёр бетартиб ва бемантиќ буд. Зеро дар аввали китоб
таърифи «калима» ва таърифи ќисмњои вай баён меёфт ва бар болои ќисми ав-
вали калима – исм батафсилтар истода мешуд. Дар чор боби дигар чор ќисми
исм ва дар ду боби охири ду ќисми охирии «калима», ки «феъл» ва «њарф» аст,
зикр мешуд.

Дар тартиби Бухоро талаба маљбур буд, ки калима ва таќсимоти вайро на-
дида ва надониста, ба омўхтани ќисмњои вай машѓул шавад. Њар чї бошад, ман
њам ба њамон «тартиб» тобеъ шудам ва аз поёнтари «Ќофия» як боб ба пеши
Мулло Абдусалом, ки ман ошпази ў будам ва як боби дигарашро ба пеши Мул-

ло Бозор   ном њамдењаи Мулло Абдусалом, ки дар мадрасаи Бадалбек истиќо-
мат дошт, сар кардам.

Мулло Бозор нав хатм кардагї буда, њанўз ба љое мударрис нашудагї буд
ва дар њуљраи истиќоматии худ дарс мегуфт. Мулло Абдусалом, чунонки дар
боло ќайд шуд, њанўз талаба буда, њаваскорона дарсгўї мекард ва баъд аз фаро-
ѓаташ аз дарсњои худаш ба талабањояш дар њуљраи худ дарс медод.

Бештарини шогирдони ин ду домуллои кунљакї њамдењањои худњошон буда,
дар пеши Мулло Абдусалом ѓайр аз ман ва акаам боз ду нафар ѓиждувонї ме-
хонданд. Ман њам чор нафар шарикдарс доштам, ки аз дењаи домуллоњо бу-
данд.

Ман дар пеши Мулло Авези Хуљандї дарси «Мухтасари виќоя»-ро њам сар
кардам, ки ба ман ба пеши ин кас хонданро мутаваллии мадраса тавсия карда
буд. Дар њаќиќат њам Мулло Авез хеле пурдон буда, дарсро њам ба ман аз ду
домуллои дигарам бењтар ва осонтар мефањмонд.

Мулло Авез њам навхатм буда, њанўз ба мартабаи мударрисї нарасида буд.
Ў як муллои ќашшоќ буда, дар мадрасаи Мири Араб ба як њуљраи торики якда-
ра, ки мутаваллии мадраса ёфта дода будааст, зиндагонї мекард ва дар њамон
њуљрача дарс медод. Њуљрачаи ў чунон танг буд, ки фаќат ду нафар талаба дар
он љо нишаста дарс хонда метавонист. Бинобар ин ў маљбур буд, ки як дарсро
ба гурўњњои «дунафарї» чанд бор такрор намояд.

Дар пеши ў аввал бо ман як нафар ѓиждувонї мехонд, баъдњо домулло хо-
њарзодаи худашро, ки бинобар ќашшоќиаш ба сањњофе шогирдї мекард, ба ман
шарик ва ѓиждувониро ба гурўњи дигар њамроњ намуд. Аммо хоњарзодааш би-
сёр пастзењн ва кўрсавод буд ва домулло ба ман фармуд, ки њар рўз ним соат
нишаста, дарси њамон рўз хондашударо бо вай муколима – гуфтугузор кунам,
яъне ба ў ёд дињам. Ин кор ба ман душворї кард. Чунки ў чизеро намефањмид ва
фањмидан њам намехост ва дили ман тангї мекард.

Шарики пештараам – ѓиждувонї њам аз вай хушзењнтар ва хушсаводтар
набуд. Њар чї бошад, ман маљбур набудам, ки ба ў дарс ёд дињам.

Домуллоњо тавсия менамуданд (дар мадрасањои Бухоро барои дарсњоро аз
худ кардан таклиф њељ набуд) ки дарсњои хондагиамонро бо тарљимаи тољики-
аш аз ёд кунем ва чунон такрор намоем, ки њељ аз ёдамон набарояд. Инчунин
домуллоњо мегуфтанд, ки «дар сари сандалї нишаста дарс такрор кардан бефо-
ида аст. Такрор њамон ваќт фоида медињад, ки талаба дар сармо ва дар љоњои
болояш кушода нишаста риёзат ба кор барад. Чунки ин роњи ба даст даровар-
дани илм аст ва дар роњи илм њар ќадар ки риёзат ва азоб кашї, њамон ќадар
фоида мебарї».

Бинобар ин тавсияњо вазифаи ман дар он ваќтњо тўтивор дарс такрор кар-
дан буд. Аммо њарчанд домуллоњо барои такрор љоњои болояш кушодаро аф-
зал донанд њам, дар шабњои сармо њар талаба кўшиш мекард, ки дар миёнсарои
мадраса, ки болопўшида буд, љой гирад. Лекин он љой ба њар кас муяссар наме-
шуд ва талабањои калонсолтар ва зўртар он гуна љоњоро соњибї мекарданд ва
насибаи ман барин талабањои хурдсол ва навхон рўи сањни болокушода буд.

Ман дар ќатори талабањои хурдсол њар шаб баъд аз шом дар рўи сањн ни-

шаста бо овози баланд дарс такрор мекардам. Мо, талабагон, дар шабњои барф
њам такрори рўисањнии худро тарк намекардем ва барфи рўи сангро бо остин, ё
бари љома рўфта, бар рўи санги яхмонанд чорзону ё дузону нишаста такрор
кардан мегирифтем. Ин кор ба ман, ки либоси дуруст надоштам, бисёр зўр буд.

Он ваќтњо дар байни талабањо камзўл ва шалвор пўшидан одат набуд. Бо
њамаи ин талабањое, ки иќтидори моддї доштанд, љомањои серпахтаро ќабат ба
ќабат пўшида мањсиро бо пойтобаи пашмин ба по карда, барои такрор мебаро-
маданд.

Ман бошам, мањсї надоштам, як кафши сарипоии мањаллидўхт доштам, ки
аз вай об мегузашт ва намро ба худ мекашид. Хоњ дар такрор бошад, хоњ дар
кўча аз рўи курта як љомаи пахтадор пўшида, бо як ќабат лозимї мебаромадам.
Бо вуљуди ин маро дар он ваќтњо сармо назад ва њатто зуком њам нашудам. Аммо
бемањсигї маро бисёр азоб медод ва пойњоям торс-торс кафида замини сахти
дандонакашї кардашуда барин мешуд. Дар рўзњои барфу борон, ваќте ки ба
кўча ё ба рўи мадраса бароям, даруни кафшам пур аз барфу об мешуд ва аз
кафидагињои поям, гўё ки бо корд чок карда бошанд, хун шорида мерафт.

Ягона доруи ман дар кафидагињои по равѓани шамъи љойдорї буд: шамъро
даргиронда бар рўи кафидагињо хам карда нигоњ медоштам, равѓани доѓи шамъ
аз канори оташи пилтааш бар рўи љароњат чакра-чакра мечакид ва фавран озорро
таскин медод.

Ин гуна зиндагонї, албатта, душвор ва њатто тоќатнопазир буд, лекин ман
он њама душворињоро «ба умеди муллои хуб шудан» ба осонї ба гардан меги-
рифтам.

*  *  *
Дар мадрсаи Мири Араб, ки дар он љо аз 300 нафар зиёдтар талаба ва мул-

лоњои хатмкарда буданд, ман ба касе дучор нашудам, ки аз шеър ва адабиёт гап
занад, ана ин кор ба ман аз пойбарањнагї њам зиёдтар алам мекард. Аз шарик-
дарсони акаам Мулло Њомид ном ѓиждувонї ва Зайниддинхоља ном миркулолї
буданд, ки онњо ѓазалсарої мекарданд. Аммо онњо ѓазалњоро бе он ки ба маъ-
нињояшон диќќат кунанд, ёд карда гирифта буданд ва дар њавоњои гуногун ме-
хонданд. Бинобар ин онњоро шеърдўст гуфтан мумкин набуд. Дар њуљрањои ху-
љаинњои ман бошад, ѓайр аз китобњои дарсї, баъзе китобњои маноќиби шайх-
њо56 дигар чизе дида намешуд. Аммо дар онњо аз адабиёт як ѓазал њам набуд.

Дар он мадраса Мулло Абдулњаким ном як муллои кўлобї буд, ки дастакї
китобфурўшї мекард: ў рўзњои таътил, ки одатан бозори китоби Бухоро гарм
мешуд, як баѓал китобњои дарсиро бардошта, ба бозор бурда рост мегашт, ба
толибшудагон аз он китобњояш мефурўхт ва китобњои беруна ояд, мехарид (ин
гуна китобљаллобони бедукон дар бозори китоби Бухоро бисёр буданд).

Рўзе бегоњонї Мулло Абдулњаким аз бозор омад, ки дар баѓал як бўѓча ки-
тоб дошт ва дар миёнсарои мадраса бастаи худро кушода китобњои имрўз аз
бозор ба даст даровардаашро ба муллоњо ва муллобачагон нишон дод. Ў он
китобњоро ягон-ягон ба даст гирифта бо таъбироти савдогарона таъриф мекард
ва хати њар кадоми онњоро ба муаллифи он китоб ё ба ягон котиби гузаштаи
машњур нисбат медод ва бо дасти кадом муллои машњур расида, аз мутолааи ў

гузаштанашро ва дар њошияњояш аз тарафи ў ќайдњои муњим карда шуданаш-
ро, ба хубии хат ва ростнависии котиб илова менамуд ва дар фуроварди таъри-
фи њар китоб, харида гирифтани онро ба бинандагон таклиф мекард.

Ман њам ба умеди ба ягон баёз ё девони шеър вохўрдан, он китобњоро аз
назар мегузаронидам. Аммо њамаи онњо китобњои дарсии бадхат буданд ва дар
њошияњояшон, монанди ќаторгардаки мўрчагон, тањрироти чаттии хонданошу-
данї њам доштанд. Дар он миён ногоњ аз даруни як китоб як китобчаи шеър
баромад. Аз навиштањои пушти ин китобча дар Њиндустон чоп шуданаш ва
«Мањмуд ва Аёз» ном доштанаш маълум мешуд.

Ман аз он мулло:
– Ин китобчаро чанд пул харидед? – гуфта пурсидам.
– Ин китобча як чизи бекор аст. Ман инро дар ќатори як китоби даркорї

ночор шуда харидам. Чунки соњибаш «њар дуяшро якљоя мефурўшам» гуфт, –
гўён ба ман китобчаеро, ки ин китобча ба вай сарборї (нагрузка) шуда омада аз
даруни вай баромада буд, – нишон дода давом намуд, – ана бо њамин китоб ба
дањ танга харидам. Ту дувоздањ танга дода њамин китобро бихар. Ман ин ки-
тобчаро ба ту бепул ба тарзи партав медињам.

Он китоб њошияи Мулло Абдулѓафури Лорї буд, ки бар болои «Шарњи
Мулло»-и Љомї баста шудааст. Ман он китобро барои поси хотираи фурўшгор
як вараќ зада баромада ба ў гуфтам:

– Ин китоби «хуб аст», аммо њоло ба ман даркор нест. Модом ки «як чизи
бекор будааст», њамин китобчаи чопаро ба ман фурўшед.

– Ин китоб, – гўён њошияи Мулло Абдулѓафурро ба ман нишон дода давом
кард, – «як чизи камёб аст» «кас махару кас маёб аст». Ваќте ки даркор шавад, аз
љое намеёбї. Ба ту њоло даркор набошад њам, ваќте ки «Шарњи Мулло»-хон
шавї, даркор мешавад, ба маслињати ман даро, њамин китобро бихар ва ин ки-
тобчаро муфт гир. Аммо ин китобча, – китобчаи шеърро нишон дода, – як чизи
сафсатта аст, ба харидан намеарзад.

– Ман барои харидани ин китоби калон пул надорам. Агар арзон карда ди-
њед, њамин китобчаро мехарам, – гуфтам.

Фурўшгор аз фурўхта тавонистани он китоб умедашро канда:
– Хуб, майлат, як танга дењ гир, – гуфт.
– Њозир пул меорам, –гўён ман ба њуљра давидам, аз хурсандї ва шитоб аз

ду ќатор зинаи печопеч чї навъ давида баромада, ба њуљра расиданамро надо-
ниста мондам. Дар он љо аз панљ тангаи аз сањро овардагиам њанўз се тангааш
буд ва аз вай як танга (15 тин)-ашро гирифта аз зинањо боз тозон-тозон фурома-
да ба пеши китобфурўш  расида пулро ба ў дода, китобчаро моли худ кардам.

Он рўз дар мадрасаи Мири Араб барои ман наврўз буд – он рўз як рўзи наве
буд, ки аз ѓайри чашмдошти ман, ба ман бахти нав оварда буд. Китобчаро ба
даст гирифта давон-давон дубора ба њуљра баромада, шитобкорона вайро вараќ
зада сар то пояшро аз назар гузаронидам: дар он ваќт он китобча ба назари ман
чунон муњим намуд, ки ба дунёњо меарзид. Агар фурўшгор барои ман он ќадар
муњим будани он китобчаро мефањмид, ба њамаи дороии наќдинаи ман, ки се
танга (45 тин) буд, низ он китобчаро ба ман намедод: ин китобчае буд, ки яке аз

шоирони бекормондаи хушњавсалаи Њиндустон бо усули «байтбарак» барои њар
њарфи алифбои араб як ѓазал гуфта вайро тартиб додааст. Аввали мисраъњои
аввали њар ѓазал бо кадом њарф ки сар шавад, охири мисраъњои дуюми вай њам
бо њамон њарф тамом мешуд. Масалан, ѓазали дар њарфи «с»-и сенуќтадори
арабї, сохтаи шоир бо ин байт сар мешуд:

Собит нашуд ба ваъдаи худ ёр, алѓиёс!
З-ин ѓусса гашт љону дилам зор, алѓиёс!

Ањамияти ин китобча барои ман дар ин љо буд, ки агар ман ѓазалњои вайро
аз ёд карда гирам, касе маро дар байтбарак банд карда наметавонист.

*  *  *

Кам-кам ман бо ањолии мадрасаи Мири Араб шинос шудам. Як ќисми ка-
лонсолони онњо одамоне буданд, ки кайњо хатм карда мадрасаро тамом карда,
назар ба ќавли худњошон, аз «бетолеї ба ягон мансаби дурусти илмї нарасида-
анд», баъзеи онњо «заввор» (зиёраткунанда) буданд, ки њар рўз бо навбат ба як
сари мазор рафта зиёрат карда меомаданд ва бо ин «хизмати худ» аз њукумат
њар моњ 30 танга (чору ним сўм) мегирифтанд. Завворањои амири Бухоро 30 на-
фар буданд, ки баъзеи онњо дар мадрасаи Мири Араб истиќомат доштанд. Баъ-
зеи онњо салавотхон буданд, ки њар рўз ваќти пешин ба арки подшоњї баромада
дар мењмонхонаи «Рањимхонї» (мењмонхонае, ки таъсискунандаи њукумати су-
лолаи манѓитиён Рањимхон бино кардааст) як соат нишаста ба рўњи пайѓамба-
ри худо салавот хонда, инњо њам аз подшоњї њар моњ 30 танга мегирифтанд. Аз
ѓайри ин, њар рўз ба онњо як дона нон ва як каф мавизи сиёњ њам дода мешуд.
Салавотхонњои амир бисёр буданд, ки баъзе гурўњњо њар рўз, баъзе гурўњи ди-
гар њафтае як рўзи панљшанбе, баъзеашон њафтае як рўзи душанбе ба арки амир
мебаромаданд. Дар ин љо сухан бар болои салавотхонњои њаррўза меравад, ки
баъзеи онњо дар мадрасаи Мири Араб буданд.

Инњо одамони беоилаву бењавлї буданд, ки дар мадраса дар њуљраи зарха-
риди худ зиндагонї мекарданд. Асоси маишати инњоро ваќфи њуљра ва моњонаи
подшоњї ташкил мекард. Аммо онњо њамаи он даромадро харљ намекарданд ва
бо сарфакорї ќисми бисёри даромадашонро пасандоз мекарданд. Чунончи, рўзе
яке аз онњо вафот кард ва аз њуљрааш дањ њазор танга (1500 сўм) пули наќд ва
чизњои ќиматбањои дигар баромад. Ба сабаби беворис буданаш ќозикалон њамаи
наќд ва чизњояшро подшоњї карда, барои харљи мурдааш фаќат 20 танга (3 сўм)
дод. Он камбахти мумсик дар зиндагиаш њам либоси дуруст напўшида ва таоми
серї нахўрда мегашт ва дар ваќти мурданаш бо кафани гадої – бо кафане, ки
муллоњо аз байни худ пул љамъ карда хариданд, гўронида шуд.

Баъзе аз он калонсолони «бетолеъ» ба њељ мансаби илмї мансуб набуда,
танњо бо ваќфи њуљраи зархариди худ зиндагонї мекарданд. Як ќисми инњо њам,
бо вуљуди ба харљи як кас кифоя накардани ваќфи як њуљра, њамаи он даромад-
ро «барои рўзи ноомад» сарфакорї карда пасандоз менамуданд. Инњо ба он
пасандоз ќаноат нанамуда ба муллобачагони ба пул мўњтољшуда ва ба майда-

баќќолони сари кўча ба фоида пул ќарз дода судхўрї њам мекарданд. Албатта,
чизњои ѓундоштаи инњо њам баъд аз сарашон подшоњї шуда, худашон «кафан-
гадо» гардида ба зери хок мерафтанд.

Баъзе аз он калонсолони беоилаву бењавлї ваќфи њуљраро ва агар ба манса-
бе мансуб бошанд, даромади вайро њам тамоман харљ карда, ќаландарона зин-
дагонї менамуданд. Маќсади ин гуна одамњо њам ба ман маълум набуд,ки ба-
рои чї ба дунё омада ва ба чї маќсад зиндагонї мекунанд.

Як ќисми дигари он гуна калонсолон оиладор ва њавлидор буда, ба имома-
тии мањаллае ё ба мударрисии мадрасае њам мансуб буданд. Аммо инњо ба саба-
би дар мадраса њуљраи зархарид доштанашон алоќаашонро аз он љо намекан-
данд. Рўзњои таътил ваќти пешин ба мадраса омада ба њуљранишинњошон мењ-
мон шуда палав мехўрданд, ба болои иљораи ваќф ва савдои њуљрањо њозир шуда
«ширинкома» мегирифтанд ва дар миёнсарои мадраса бо њамсолонашон ниша-
ста ѓайбатфурўшї карда, дили дар хона тангшудаи худро «мекушоданд».

Ањолии боќимондаи мадраса талабањо буда, ќисми калони онњо муллоба-
чањои ќашшоќи ориятнишин буданд, ки бо роњњои гуногун истиќомати њуљрае-
ро ба даст дароварда, дар он љо зиндагонї мекарданд. Инњо бо таъбири рав-
шантар «талабањои дарбадар» буда, ин моњ ё ин сол дар ин љо бошанд, моњи
дигар ё соли дигар маљбур мешуданд, ки ба љои дигаре кўчанд. Инњо, ба назари
калонсолоне, ки дар боло зикр ёфтанд, «пасттарини одамњо» ба шумор мераф-
танд.

Баъзеи он талабањо њуљраи зархарид доштанд, ки инњо дар он мадраса бо-
обрў ва соњибњуќуќ шуда зиндагонї мекарданд.

МАХДУМИ ГАВ ВА ПИРАК

Дар мадрасаи Мири Араб ду бародарон буданд, ки онњо диќќати маро зи-
ёдтар ба худ љалб карданд ва бо онњо аввал шиносо ва баъд аз он ошно шудам.
Калонтарини ин бародарон Маъсумхоља ном дошта, лаќабаш «Махдуми Гав»
буд. Ќомати ин одам аз миёна баландтар буда, баданаш чунон пуропур буд, ки
ба назари кас кўтоњќад менамуд. Чењрааш сабзинаи сиёњтоб ва чашмонаш ка-
лон ва сиёњи шўълапош буд. Рўяш кулчаи сергўшт ва ќариб тамоман бо риши
сиёњи ѓўлии даѓалмўй пўшидагї буд. Абрўвонаш сермўи пайваста бо њам ва
мижгонњои дарози сархам дошт, дастонаш то оринљ ва пойњояш то зону, ки
бештарин ваќт намуда меистоданд, пур аз мўйњои љингила буданд.

Ин одам, ки аз рўи ин тасвир хеле бадњайбат менамояд, бисёр њалим, нарм-
муомила ва кушодапешонї буда, ба як дидан муњаббати њар касро ба худ љалб
мекард. Лабонаш њељ гоњ аз табассум ва чашмонаш доимо аз нигоњи мењрубо-
нона холї набуд.

Ў ба њамаи талабагон, хусусан ба талабагони ориятнишин (ба њуљраи дига-
рон нишинанда) бо муњаббат салом дода, бо мењрубонї пурсупос мекард. Агар
ягон талаба бемор шавад, албатта, бемордори ў буд, ба бемор чою оби љўш
тайёр карда медод, њўљраашро мерўфт ва либоси вайро мешуст.

Ў мањсї намепўшид ва салла намебаст. Дар њавоњои гармтар бо як ќабат

курта-лозимї ва дар зимистон аз болои курта як ќабат љомаи арба-астари бе-
пахта пўшида мегашт. Дар тобистон бештарин сарбарањна ва дар зимистон як
каллапўш мепўшиду бас.

Ин љавон дар њаќиќат 25-сола бошад њам, сару ришу дасту пою ќаду басташ
як одами аз сї болоро ба назар меовард. Аммо аз рўи дарсаш бошад, ўро 13–14-
сола тахмин мекардед. Чунки, аз рўи ќавли худаш, ў «Ќофия»-хон буда, бо ман
«баробардарс» буд.

Ман ба ин одам «Гав» лаќаб додани мардуми Бухороро намеписандидам.
Њарчанд зоњири ќиёфаташ говмонанд бошад њам, ахлоќу одобу кирдору рафто-
раш як инсони пурраро ба назар љилва мекунонид. Додари ин одам Пирак ном
дошт (номаш дар асл «Пир» бошад њам, ба сабаби нисбат ба бародараш хурдљ-
усса буданаш ўро «Пирак» мегуфтанд). Ин 15-сола буда, ќиёфааш як бачаи дањ-
соларо ба назар меовард. Ќадаш паст, баданаш ва рўяш борик буда, чашмони
кўтоњмижгони бенур дошт. Рангу рўи ин сафедчаи зардчатоб буда, бинанда гу-
мон мекард, ки ў аз як бемории сахту дуру дароз нав ба по хестааст.

Аз рўи ќавли Пирак, ў бо акааш шарикдарс буда, «Ќофия» мехондааст. Аммо
ман на ўро ва на бародарашро надидаам, ки монанди мо талабагони «илмдўст»
шабона ба рўи сањни мадраса баромада дарс такрор кунанд. Дар мадраса ё ягон
љои дигар, дар пеши кадом мударрис дарс хондани ин бародарон њам ба ман
маълум набуд. Аз рўи ќавли Пирак, онњо дар пеши падарашон мехондаанд.

Падари ин бародарон як муллои 80-сола буда, дар тарафи љануби мадрасаи
Мири Араб, дар њавлии худ бо зану фарзандони хурдаш зиндагонї мекард.
Модари ин бародарон дар ваќти наздик ба њафтод расидани падарашон мурда-
аст. Ў зани дигар гирифтааст. Аз зани љавонаш њам се фарзанд шудааст, ки ка-
лонаш дањсола ва аз њама хурдаш яксола будааст (врачњо баъд аз њафтодсолагї
фарзанд намешавад мегўянд, аммо фарзанди охирини ин мулло дар 79-солаги-
аш рўидааст).

Падарашон дар як мадраса мударрис бошад њам, дарсгўї намекардааст.
Ваќфи мударрисиро монанди пенсия хўрда мехобидааст. Дар мадрасаи Мири
Араб ду њуљра доштааст, ки ба ин ду фарзандаш дода, онњоро аз оилааш људо
кардааст. Ин бародарон дар њамон ду њуљра истиќомат карда, бо ваќфи њамон
њуљрањо зиндагонї мекарданд.

Шиносоии ман бо ин бародарон ба ин тариќа рўй дод: аз рўи одат бештари-
ни ањолии мадраса дар байни асру шом ба њавогирї мебаромаданд. Калонсо-
лон дар миёнсарои мадраса нишаста, хурдсолон бар рўи сањни берунї мебаро-
маданд, ки ин корро «дамгирии фаслиасрї», ё ин ки кўтоњ карда «фасли аср»
меномиданд.

Як фасли аср дар рўи сањн љои нишасти ман дар пањлуї Пирак рост омад.
Ман, ки њамеша дар пайи ёфтани касони байтдон будам, бо Пирак гапзанон
карда дар омади сухан аз вай:

– Ту ягон байт ѓазал медонї? – гўён пурсидам.
– Агар медонистам, чї буд? – гуфта пурсид ў дар љавоби ман.
– Агар байт аз ёд медонистї, байтбарак мекардем, – гуфтам ман.
–  Не, ман байт-майт намедонам, – гуфт ў ва давом намуд, – Мулло Њомиди

савтї ва Зайниддинхоља гоњо ба њучраи мо омада ѓазалхонї кунанд њам, ман аз
онњо ягон байт њам ёд нагирифтам, – ва илова карда аз ман пурсид:

– Магар ту байт медонї?
– Якчанд байт медонам, – гуфтам ман.
Бо ин љавоби ман дар чењраи ў як сурхии шармгинона, ки дар айни њол як

навъ рашки бачагонаро ифода мекард, пайдо шуд ва монанди бачагони 4–5 сола,
ки бозичањои худро ба њамдигар «љиз-љизак»-кунон намоиш медињанд, бо як
оњанги маѓрурона гуфт:

– Ман як чизро медонам, ки ту намедонї.
– Чї чиз будааст он?–гўён пурсидам ман бо оњанги тааљљубомез.
Мумкин буд, ки ў на як чиз, балки бисёр чизњоро донад, ки ман надонам.

Аммо надонистани маро ў аз куљо медонист. Тааљљуби ман ана дар њамин љо буд.
– Ман забони урусиро медонам, – гуфт бо њамон ѓурури аввалиаш. Ман дар

дили худ сухани ўро бовар накарда худ ба худ фикр мекардам: «дар мадрасае,
ки талабањо забони модариашонро намедониста бошанд ва худи ин ягон байт
њам аз шеъри забони модариаш ёд накарда бошад, забони русиро чї тавр ёд
мегирад?» Бо њамаи ин ба ў гуфтам:

– Канї, бо забони русї гап зан, шунавам,ки он забон чї гуна мешудааст?
– Русњо соатро «час» мегўянд, – гуфт ў.
– Боз чињоро медонї? – пурсидам ман.
– Боз чанд гап медонам, ки њоло дар ёдам нест, – гуфт ў – дар коѓаз навишта

мондаам. Ту ягон ваќт ба њуљраи ман даро, хонда медињам.
Ман њамон рўз баъд аз шом ба њуљраи ў даромадам. Њуљрааш дар гўшаи

ѓарби љанубии даруни мадраса воќеъ шуда буда, бисёр танг буд – ду кас ба зўр
менишаст. Дар миёнаљои њуљра як сандалї, дар як тарафи пойгањаш як охурчаи
дастурўйшўї буд, ки об аз як сўрохча ба зери он – ба як таѓора  мерехт ва њар гоњ
ки он таѓора пур шавад, бароварда бар рўи њавлии мадраса рехта мешавад. Дар
тарафи дигари пойгањ, дар маѓзи девори њуљра мўрї ва оташдони ошпазї буд,
ки дар зераш як чуќурии њезумдон њам дошт. Аз тарафи пойгањ зери љои ни-
шастро камарвор кофта будаанд, ки дар он љо ангишт мерехтаанд. Палоси њуљра
сода, аммо озода буда, умуман он њуљра дар шароити мадрасањои Бухоро барои
истиќомати як кас кифоя мекард.

Пирак маро ба рўи њуљра гузаронида дар рў ба рўи худаш – дар кодоки
сандалї шинонд ва бе њељ муќаддима аз тањти кўрпачае, ки бар рўи вай ни-
шаста буд, коѓазеро баровард. Дар рўи коѓаз бо ќалами ќариндош ду сатр хат
навиштагї буд. Аз баъзе њарфњояш маълум мешуд, ки он хат бо њарфњои арабї
навишта шудааст. Аммо он њарфњоро калима карда хондан мумкин набуд.

Пирак он коѓазро ба дасти ман дода:
– Хонда бин, забони русиро ёд мегирї.   Ин хатро хондан мумкин нест. Кї

навишт? – гуфта пурсидам ман баъди аз назар гузаронидани он коѓаз.
Ба рўи бенури Пирак як сурхии нимранге давида:
– Худам навишта гирифтам, – гуфт ва илова кард, – ман хат надорам ва

хатнависиро машќ накардаам. Инро аз рўи хати дигар касе нусханависї карда
гирифтам.

Ман коѓазро ба пеши ў гузошта:
– Канї, худат хон, – гуфтам.
Ў ба сиёњињои дар рўи коѓаз наќшбаста ангушти ишорати дасти чапашро

гузошта, оринљи дасти росташро бар рўи сандалї нињода ва гўши тарафи рос-
ташро бо нимаи рўяш ба панљаи он дасташ такя дода ва чашмонашро бо диќќат
бар он коѓаз дўхта ба хондан даромад:

– Ана инаш ледина… Ана инаш ях… Боз ана инаш часы, маъниаш соат,
баъд, сонї хилеб, ин нон, – хонанда сукут карда монд.

– Њамааш њамин? – ман пурсидам.
– Ња, њамааш њамин, – ў љавоб дод.
– Ин тавр бошад, ту њамин калимањоро «ана инаш»-њоятро њамроњ накарда

якта-якта гўй, ман дуруст шунавам ва ёд гирам.
Пирак ду-се бори дигар «ана инаш»-њоро њамроњ карда хонд. Дар охир бо

танбењ ва талќинњои ман монанди он ки дар мактаби кўњна мехонда бошад, са-
рашро пасу пеш љунбонида-љунбонида гуфт:

– Ледина – ях… часы – соат… хлеб – нон.
Ман аз забони ў ин калимањоро омўхта, аммо монанди он ки шеъри тољикї

мехонда бошам, бурротар карда гуфтам:
– Ледина – ях, часы – соат, хлеб – нон.
Бо шунидани ин суханњо аз забони ман, дар чењраи њамсўњбатам як шўълаи

шодї нурафган шуда, бо њаяљон гуфт:
– Ибї, ин «Нисоб-ус-сибиён»*  шуд-ку.
– Магар ту «Нисоб-ус-сибиён»-ро медонї? – ман пурсидам.
– Падарам дар ваќти хурдињоям якчанд байташро ба ман ёд дода буданд.

Як хаташ њанўз дар ёдам њаст, – гуфт ва мисраи зеринро хонд:
«Само – осмон, арзу ѓарбро – замин».
Ва баъд аз ин боз сухани худро давом кунонду гуфт:
– Биё, як кор кунем, ман гапњои русиро ёфта бо тарљимаи тољикиаш ѓун

мекунам. Ту якта «Нисоб-ус-сибиён»-и русї соз.
_ Мешавад, – гуфтам ман дар љавоб ва аз вай пурсидам:
– Ту гапњои русиро аз куљо меёбї?
– Мулло Туроб њаст-ку, – гуфт ў, – ана њамин ба Самарќанд рафтуой дорад.

Дар он љо русњо бисёр будаанд. Вай дар як дафтарча чанд гапњои русиро навиш-
та гирифта будааст, ман њамин гапњоро аз дафтари вай бардошта гирифтам. Ба
ў мегўям, ки ин дафъа бисёртар гап ёфта бо маънињояш навишта биёрад. Баъд
ман аз вай навишта мегирам ва ба ту медињам.

– Бисёр хуб, – гуфтам ман.
Пирак як сукути андешамандона карда, боз ба гап даромад:

* Дар Бухоро «Нисоб-ус-сибиён» ном як китобча буд, ки дар вай луѓатњои арабї ба забони тољикї бо шеър
тарљима карда шуда буд. Он китобча дар шакли маснавї чанд порча шеърро дар бар мегирифт ва њар порчааш
бо вазни алоњида буда, дар аввали њар порча номи вазни он бо «афоил»-њояш низ бо шеър баён ёфта буд. Он
китобча барои талабаи навомўз хеле фоиданок бошад њам, дар мактабњо ва мадрасањо надаровардагї буд.
Баъзе муллоњои хушсаводи шеърфањм ба фарзандони худ меомўхтанд.

– Гапњои русї навишта гирифтани маро мабодо ба касе нагўї. Муллоњо
ганда, агар шунаванд, одамро хафа мекунанд.

– Чаро? – ман тааљљубкунон пурсидам.
– «Чаро хафа карданашонро» аз онњо пурсидан даркор аст. Ман њамин ќадар-

ро медонам, ки порсол Мулло Туробро хафа карданд.
– Муллоњо, намедонам, аз куљо шунидаанд, ки Мулло Туроб аз Самарќанд

гапњои русиро навишта овардааст. Бинобар ин «ў рус шудааст, вайро аз мадра-
са баровардан даркор», – гуфтаанд. Аммо, азбаски ў дар њуљраи зархариди ху-
даш менишинад, худашон вайро аз мадраса бароварда наметавонистанд. Ба ин
сабаб якчанд калонони мадраса падари маро њам њамроњ гирифта ба ќозикалон
рафта арз кардаанд, ки Мулло Туробро аз мадраса барорад. Лекин ќозикалон
ќабул накардааст, «бо гапњои русиро навишта гирифтан одам кофир намеша-
вад» гуфтааст. Ва низ гуфтааст, ки «русњо бо љаноби олї (амир) дўст мебошанд.
Агар ин гапњои шумоёнро шунаванд, хафа мешаванд. Аз пайи ин навъ корњои
иѓвогарї нагардетон», ман ин гуна гапњоро аз падарам шунидам. Акаам бо
Мулло Туроб ошно буд, падарам ба ў таъин карданд, ки минбаъд бо вай рафту-
омад накунад.

Ман пай бурдам, ки Пирак бо љуссаи назарногир ва чењраи бемормонандаш
шавќи чизомўзї дорад. Бинобар ин ба ў гуфтам:

– Кам-кам шеърхонї њам кун, дар одам вай даркор мешавад.
– Мулло Њомиди савтї ва Зайниддинхоља ба њуљраи акаам бисёр меоянд ва

ѓазалхонї мекунанд. Ман аз онњо мепурсам, ки ба ман ѓазалхониро ёд дињанд.
– Ин кори дигар аст. Лекин бо вай одам шеърдон намешавад. Хубаш ин аст,

ки аз ягон баёз ё девон кам-кам шеър хонї.
– Мо баёз надорем, – гуфт ў, – дар ваќти мактаб падарам ба ман як «Хоља

Њофиз» ёфта дода буданд. Њоло њамон китобро ба додарам, ки дар мактаб ме-
хонад, доданд.

– Ман ба ту як китобчаи шеър меорам. Аз вай мехонї.
Ў ќабул кард, оншаба сўњбатамон бо Пирак бо њамин тамом шуд. Ман як

шаби дигар – баъд аз шом китобчаи «Мањмуд ва Аёз»-ро ба њуљраи Пирак бур-
дам. Ў он китобчаро ба даст гирифта сар то по вараќ зад ва баъд аз он ба ман
гардонда дода:

– Ман инро хонда наметавонам ва хаташро намешиносам. Агар «Хоља
Њофиз»-и худам мебуд, эњтимол хонда метавонистам, – гуфт бо як оњанги маъю-
сона.

Ман фањмидам, ки ў њам монанди бештарин мактаббачагони он замон аз
мактаб «нусхахон» шуда баромада будааст. Ва аз китоби бегона чизеро хонда
наметавонистааст. Аммо ман аз саводнок шудани ў умедамро наканда ва ўро
дилбардорї карда гуфтам:

– Ман хонданро нишон медињам, дар се-чор рўз худат хонда метавонистагї
мешавї.

Ман ба ў эњтиёткорона муомила карда нагуфтам, ки «ман ёд медињам», бал-
ки «ман хонданро нишон медињам» гуфтам. Зеро агар ба худ ранги омўзгориро
медодам, аљаб набуд, ки ба нафсаш сахт расида аз омўзиш саркашї кунад.

– Канї хонданро нишон дењ, – гуфт ў бо оњанги шавќмандона.
Ман њамон шаб аз ѓазали он китобча чор байтро аввал худам бо овози ба-

ланд хондам. Баъд аз он ба вай гўёндам, ваќте ки иборањои шеърро ёд гирифт,
аз китоб чї навъ баромадани он иборањоро ягон-ягон нишон додам.

Баъди он шаб, њар шаби таътил, ки ман аз хизмати хўљаинонам барваќттар
фориѓ мешудам, ба њуљраи Пирак даромада бо ў дар болои китобчаи «Мањмуд
ва Аёз» машѓулї мекардем.

Ў дар ду моњ он китобчаро хонда метавонистагї шуд ва хатњои хонотари
дигарро њам оњиста-оњиста хонда метавонист. Баъд аз он ўро аз рўи њамон ки-
тобча ба хатнависї даровардам. Аввалњо нусхабардорї мекард. Ваќте ки дас-
таш ба ќалам ром шуд, аз пеши худ њам баъзе чизњоро навиштан гирифт. Ба
њамин тариќа то бањор, нимкора бошад њам, хату савод баровард.

Дар ин миён Мулло Туроб боз як бори дигар ба Самарќанд рафта омад.
Њарчанд ў аз њуљуми муллоён тарсида дигар калимањои русї навишта гириф-
танро тарк карда бошад њам, бо илтимоси Пирак се калимаи дигарро бо тарљи-
мааш навишта овардааст. Онњо ин калимањо буданд:

«Снег – барф, дожд – борон, душа – љон».

Пирак ин калимањоро аз дастнависи Мулло Туроб бо хати худаш навишта
оварда, аз ман илтимос кард,ки инњоро њам «Нисоб-ус-сибиён» карда ба «Ни-
соб-ус-сибиён»-и аввалї њамроњ кунам. Ин дафъа хати Пиракро ман њам хонда
тавонистам ва барои ба назм даровардани он калимањо фикр кардам, бедуш-
ворї ин се калима њам як мисраъ шеър шуд, ин мисраъ фаќат бо њамроњи як «у»
ба охири калимаи «барф» ва болопоин намудани калимањои «дожд – борон» ва
«душа – љон» ба вуљуд омад. Ман он мисраъро ба китобчаи «Нисоб-ус-сибиён»-
и Пирак навишта хонда додам:

«Снег – барф, душа – љон, дожд – борон».

Пирак аз ман илтимос кард, ки ин «Нисоб-ус-сибиён»-ро бо «Нисоб-ус-сиби-
ён»-и аввалї як љо навишта бинам, ки њар ду бо њам мувофиќ шудаанд ё не.

Ман ду мисраъро дар як љо навишта хонда додам:

«Ледина – ях, часы – соат, хлеб – нон»,
«Снег – барфу душа – љон, дожд – борон».

Бо шунидани ин мисраъњо Пиракро як њолати аљибу як њаяљони фавќулода
рўй дод, ў монанди шарораи оташи чўби бурс – арча аз љояш љаст ва чунон раќс
кард, ки ман дар њайрат мондам. Ў аъзои баданашро бо њамоњангии музикавї
баробар ларзонда ва ду панљаи дасташро бо њам пайванд дода бо ангуштонаш
мувофиќи оњанги ларзиши баданаш шикан-шикан мекард.

Ман ин гуна раќсро дар умри худ як бор дар дењаи Соктаре дида дар њай-
рат монда будам: дар он љо дар тўйи яке аз њамсоягонамон аз Ѓиждувон як
даста созандагон омада буданд, ки дар байни онњо Тољихон ном раќќос буд. Ў
њамин гуна мераќсид ва дар паси њар раќси вай тамошобинон «Шо бош! Зинда
бош! Офарин!» – гўён фарёд мебароварданд. Аммо Тољихон як раќќосе буд ва
ў ба њавои наќароти дойра, ки вайро устокорони њунарманд менавохтанд, ме-
раќсид.



154

Њайратангезии раќси Пирак дар ин буд, ки ў бе њељ устокор ва бе њељ усули
нигоњдории дойрадаст монанди њамон Тољихон мераќсид.

Баъд аз раќсидан Пирак ба пањлуи ман омада маро бо он шеъри «Нисоб-ус-
сибиён» забонї њам табрик намуд ва ман њам ўро бо он раќси нодиракорона
тањсин намуда, аз куљо ва аз кї омўхтанашро пурсидам, ў дар љавоби ман гуфт:

– Дар мадрасаи мо Мулло Њомид ном савтї њаст, ки ў аз тумани ту – аз
Ѓиждувон аст. Ў бо акаам ошно буда, баъзе шабњои таътил, дар ваќте ки ба љое
мењмон набошад, њамроњи шарикдарсаш Зайниддинхоља меоянд. Мулло Њомид
ѓазалхони бисёр хуб буда, лаълиро њам дойравор хуб менавозад. Ў дар фуро-
варди њар ѓазалхонї ба њавои уфар лаълї менавозад ва дар он ваќт барои гарм
кардани базм раќќос њам лозим аст. Бинобар ин ў маро раќс омўхт ва дар уфа-
рњои худ маро бозї дошт. Пирак баъд аз ин сухани худ андак хомўш монда боз
давом намуд:

– Њар ваќт ки Мулло Њомид ба њуљраи акаам ояд, ман ба ту хабар медињам,
биё ѓазалхонии ў ва раќси маро тамошо кун.

Ман ќабул намуда, ваъда додам, ки дар шаби маълум биёям.

ПАЊЛАВОНИ ФАВЌУЛОДА

Пирак як рўзи сешанбе баъди пешин маро дида хабар дод, ки шаб ба њўљраи
акааш ѓазалхонї мешавад ва маро даъват намуд, ки баъд аз хуфтан ба он љо
дароям.

Ман ба ў гуфтам:
– Имшаб, ки шаби таътил аст, ман бояд дар њуљраи домуллои кунљакиам

Мулло Абдусалом ош пазам. Њар ваќт ки он хизматро тамом кунам, аз ў рухсат
гирифта хоњам омад.

Ман мувофиќи ваъдаи худам соатњои дањ ба њучраи Махдуми Гав дарома-
дам: њуљраи ў яккаравоќ буда, нисбат ба њуљраи додараш се баробар фарохї
дошт. Њарчанд ин њуљра њам якдара ва љои дастурўйшўї ва оташдонаш дар пой-
гањаш буд, лекин вусъати рўи њуљра ва пойгањ ба анљом расондани ошпазї ва
дастурўйшўиро осонтар мекард. Бар болои ин ин њуљра миёнбаст дошт, ки чи-
зњои озуќаворї, њезум ва ангишт ва колои барзиёди соњиби њуљра бар болои вай
меистод.

Дар пешгоњи њуљра сандалї буда, дар кодоки пешгањи вай Мулло Њомиди
савтї ва дар ду кодоки пањлуї Зайниддинхоља ва Пирак менишастанд. Аммо
Махдуми Гав дар он љо набуд. Ваќте ки ман даромадам, Пирак аз љояшт хеста
маро ба љои худаш гузаронид ва худ дар кодоки поин нишаст.

Баъд аз якпиёлагї чой нўшидан ѓазалхонї сар шуд. Овози Мулло Њомид
равѓанї ва ишкамї буда, сурнайвор дароз буд. Овози Зайниддинхоља њам рав-
ѓанї буд, лекин кўтоњ буда, ба ављњои расои баъзе њавоњо намерасид. Баъд аз
хониш њар ду созанда лаъличањоеро, ки дар даст доштанд, дар њавои уфар на-
вохтанд ва Пирак раќсид. Раќси ў дар зери усули устодонаи Мулло Њомид боз
њам моњиронатар, боз њам нодиракоронатар баромад.

Баъд аз тамом шудани як пайти базм дар ваќти чойнўшї ман аз Пирак саба-
би дар ин љо набудани акаашро пурсидам, ў гуфт:

– Акаам бо Асадљон-махдум,ки домоди додари ќозикалон аст, дўстї дорад.
Ў имшаб дар гузари Мирдўстум ба хонаи як хешаш ба мењмонї мерафтааст. Ба
сабаби он ки дар бозгашт шабона дар роњ танњої накашад ва ба њуљуми дуздон
ё шўрапуштон (хулиганњо) гирифтор нашавад, акаамро њамроњ бурд. Ў ваъда
карда буд, ки зуд баргардад, намедонам ба чї сабаб то њол боз наомад.

Пирак чойи дар даст доштаашро нўшида шуда ба он пиёла ба Мулло Њомид
чой кашида дод ва бо табассуми як навъ шармгинона боз суханашро давом дод.

– Акаам «говзўр» аст, – гуфт ў, – ба њамин сабаб ба ў «Махдуми Гав» лаќаб
додаанд. Дар њар љое, ки ягон дузд ё шўрапушт ба дасташ афтад, то аз кирдори
худ тавба накунад, аз дасти ў халос шуда наметавонад. Бинобар ин Асадљон
Махдум дар ягон роњи хавфнок равад, ўро њамроњи худ мебарад.

Мулло Њомид ба гап њамроњ шуда гуфт:
– Мо, ѓиждувониён, њам базмдўст мебошем, њам размдўст. Бинобар ин ман

Махдуми Гавро, ки марди майдони разм аст, дўст медорам ва њар ваќт фурсат
ёбам, ба пеши ў омада, як шингил хонда ваќти ўро хуш мекунам. Њайф, ки ў то
њол наомад.

Хонандагон боз якчанд пайт ѓазалхонї карданд ва уфар навохтанд. Пирак
њам хуб раќсид. Ваќт аз нимаи шаб як соат гузашт. Аммо њанўз аз Махдуми Гав
дарак набуд. Мулло Њомид соаташро дида ба Пирак гуфт:

– Шикамњо њам танбўр навохтанд. Ошатро тайёр кун, зудтар хўрда рафта
хобидан даркор аст.

Пирак палавро тайёр карда кашид. Баъд аз хўрда шудани ош ва ѓундошта-
ни дастархон Махдуми Гав омад. Чашмони ў монанди машъали даргирифта
истода алангапошї мекарданд. Ў дар ин ваќт ба љои табассуми доимиаш хан-
даи баланд мекард. Ман гумон кардам, ки ў девона шудааст ва дар дили худ ба
њоли ў афсўс мехўрдам.

Аммо ў бо хандаи девонаворона њушёрона ба гап даромада, аз мењмонон
барои дер омаданаш узр талабид ва гуноњи дер омаданашро ба гардани соњиб-
хона ва мењмонони ў монда гуфт:

– Ин махдумон чандин бор маро бо шароб имтињон карда дида буданд.
Имшаб боз њамон имтињон сар шуд. Аммо њарчанд нўшонданд, ман наѓалтидам
ва на аз аќл бегона шудам, баъд аз он ба умеди афтодан ба ман банг кашонданд.
Ман аз ин пеш банг накашида будам. Бо вуљуди ин «мардї аз даст наравад»
гуфта ду сархона бангро пай дар њам тамоман худам кашидам. Дигарон, бо ву-
људи ин ки аз ман камтар нўшида буданд ва бангро њам як ќуллоб-як ќуллоб
кашиданд, њама масту лояќил (аз аќл бегона) шуда ѓалтиданд. Асадљон Махдум
бошад, пеш аз банг кашидан ѓалтид. Ман маст нашуда бошам њам, сахт дарди
сар шудам. Аз хизматгори соњиби хона ягон даво пурсидам. Вай «давояш ќурут»
гуфт. Аммо ў ќурут ёфта дода натавонист. Ман «укаљонакам ќурут ёфта меди-
њад» гўён ба тарафи њуљра давидам.

Махдуми Гав њамаи ин суханонро бо хандаи ќањќањаомехта гуфт. Дар ваќ-
те, ки сухани охиринашро мегуфт, уллосзанон гиря карда додарашро дар баѓал
кашида ва гирякунон ба ў мурољиат кард:

– Укаљонакам, њамаи умедам аз туст. Баъд аз модарамон мурдан ману ту
дар дунё танњо мондем. Агар ту ќурут ёфта дода дарди сари маро даво накунї,
модар аз ту розї намешавад..

Пирак соатро ба ў нишон дода аз нимаи шаб ду соат гузаштани ваќтро, дар
ин ваќт ќурут ёфтан мумкин набуданро њарчанд бо далел ва бо суханњои нарм
ба ў фањмондан мехост, ў ќабул намекард ва талабашро боз њам сахттар гузош-
та гиряашро баландтар мекард.

Охир Пирак гуфт:
– Сабр кун, дар њуљраи худамон ќурут будааст ва ман фаромўш карда буда-

ам. Њозир аз миёнбаст фуроварда медињам.
– Боракалло, додаракам, гап ин-дия. Ќурутатро нахўрда дарди сарам кам

шуда истодааст, – гўён боз ханда сар кард. Сарашро хам карда шикамашро бо
ду дасташ мањкам гирифта механдид. Мулло Њомид ва Зайниддинхоља њам ба-
робари ў ба хандидани ў механдиданд. Њуљра пур аз ѓалоѓулаи ханда шуд.

Пирак нардбончаеро, ки дар пойгањи њуљра ба девор ба як мех овехтагї буд,
гирифта ба миёнбаст монд ва як табаќро гирифта ба болои миёнбаст  баромад.
Баъд аз чанд даќиќа дар он љо хашар-хушур карда нишастан табаќро ба даст
гирифта поин фуромад. Дар табаќ дањ-дувоздањ сар пиёзи сафед буд, ки пўст
канда тоза намуда ќурутмонанд кардааст. Табаќи пурпиёзро ба пеши барода-
раш нињод. Ў хандакунон ба пиёзхўрї даромад, дар ваќти пиёз хоидан чой њам
менўшид. Ў хандакунон ба додараш хитоб карда гуфт:

– Ин ќурутат обдори хуб будааст. Ќурут одатан санг барин сахт мешавад,
ки хўрданаш њељ мумкин нест. Аммо ин ќурут нарм ва хоиданбоб будааст. Ан-
дак тундї дошта бошад њам, ба дањани кас мефорад. Шояд тундиаш дарди сар-
ро зудтар дафъ кунад.

Дар ваќти «ќурутхўрї» аз њамсўњбатони оншабаи худ гап сар карда, ханда-
кунон гуфт:

– Имшаб њамсўњбатони ман њама махдумони номдори Бухоро буданд, мах-
думњо бисёр ањмаќ мешаванд. Арабњо «валадуннаљиби ло янљаб ва ин наљаба
фааљаб» (фарзанди одами наљиб – одами калон, наљиб – одами покиза намеша-
вад ва агар аз одами калон одами покиза рўяд – ин як воќеаи тасодуфии аљиб
мешавад) гуфтаанд, ки тамоман дуруст аст. Охир њамин њазлу ваќтхушист, ки
худ масту аласт шуда ѓалтида бихоб! Як бечораи ба домат афтодаро њам дарди
сар кун! Ман њам ањмаќам, ки бо њамин ањмаќони модарзод ошної мекунам.

Махдуми Гав боз гиря сар кард. Баъд аз хўрда тамом кардани пиёзњо боз
хандида аз зиёд шудани дарди сараш ба шикоят даромад. Мулло Њомид ба ў
маслињат дод, ки ба ѓуслхонаи мадраса чанд офтоба оби сардро аз сараш резад.
Дар он ваќт дарди сараш бартараф хоњад шуд.

Махдуми Гав офтобањояшро пуроб карда ба ѓуслхона рафт. Мо њам паро-
канда шуда рафтем.

Ман беваќт хобида бошам њам, пагоњ барваќт бо торикии рўз аз хоб хестам.
Чунки аз бозор ќаймоќ оварда ба хўљаинњо чойи ќаймоќї пухта доданам дар-
кор буд. Бо сафед шудани рўз – ваќте ки ман ба бозори шир мерафтам, дар рўи
сањни мадраса Махдуми Гав аз пешам баромад. Ў бо одати муќаррариаш тани

ба курта ва дар дасташ чойник буд, ки аз самоворхона дам карда меовард. Ў
баъд аз салому пурсуљўй ба ман гуфт:

– Љўраат – Пираки бадбахт ќурут гуфта пиёзро ба ман хўронд. Ман фањми-
да бошам њам, «додари худро худам хафа накунам» гуфта «њой-њой» гўён хўрдам.
Сабилмонда пиёз дарди сарамро зиёд кард. Њар чї давои Мулло Њомид як ба як
баромад – баъд аз оби сард рехтан дарди сар ором гирифт. Шаб осуда хобида аз
Пирак пештар аз хоб хестам.

*  *  *

Як фасли асрї бо Пирак ба рўи сањни мадраса баромадем. Борон меборид.
Пирак муносиб донист, ки ба поини сањн фуромада, дар айвончаи ягон дукон
нишаста фасли асрро гузаронем.

Аз сањн фуромадем, ки дар  айвончаи дукони Шароф даллоли чойфурўш
Махдуми Гав бо мулло Њомид ва Зайниддинхоља нишастаанд ва дар пањлуи
Мулло Њомид Љамолљон ном як љавон, ки њавлиаш дар болокўчаи пеши мадра-
са буда, ба касби заргарї машѓулї дошт, менишаст. Мулло Њомид оњиста-оњис-
та бо замзама ѓазалхонї мекард. Мо њам дар ќатори онњо љойгир шудем.

Дар њамин ваќт аз тарафи Тоќи Заргарон, ки дар тарафи шарќии мадрасаи
Мири Араб воќеъ аст, ду нафар намоён шуд, яке аз инњо одами баландќомати
тануманд, сафедчењра буд, ки бурутњои ѓафси бадњайбате дошт. Аз афту андо-
маш сисола менамуд. Дигаре як љавони ѓалчаи57 сиёњчера буд, ки 25-сола тах-
мин кардан мумкин аст.

Ваќте ки инњо ба рў ба рўи мо расиданд, одами ќадбаланд ба заргарписар
хитоб карда гуфт:

–Љамолљон, шумо њомињои хеле зўр ёфтед-ку. Лекин шумо дониста монед,
ки агар сад нафар њомї дошта бошед њам, аз хирољдињї халос намешавед.

Ояндагон гузашта рафтанд. Гапи он одами ќоматбаланд ба Мулло Њомид
сахт расида ў хост, ки аз дунболи ў рафта дар ягон паскўча бо вай биљангад.
Аммо Махдуми Гав монеъ шуда гуфт:

– Ин одамро Рўзї Бадбурут мегўянд, ки шўрапушти гузарост. Ба зўриаш
бисёр ѓарра аст. Бо ў даст ба гиребон шудани шумо муносиб нест. Ин корро ба
ман вогузоред. Дар ягон ваќти муносиб ман ўро танбењ хоњам дод.

Махдуми Гав баъд аз он аз Љамолљон пурсид:
– Ин одам бо ту чї љанљол дорад?
Љамолљон гуфт:
– Ин одам як рўз дар паскўчаи  гузари Такбандбофон аз пешам баромад ва

љомаи рўямро аз танам кашида гирифт ва «бо ин як љома шумо аз дасти ман
халос шуда наметавонед, агар саломатї ва обрўй даркор бошад, бояд шумо њаме-
ша ба ман хирољ дода гардед» гуфту рафт. Баъд аз як њафта бо он љавоне, ки дар
пањлуяш меравад, ба сари дуконам омад. Ман дар кирётахта*  симкашї мекар-
дам. Ў ба ман гуфт:

* Кирётахта – тахтаест аз пўлод, ки сўрохњои калону хурд дорад. Дар заргарї тилло ва нуќраро аввал гудохта
ба шакли сими ѓафс мерезанд ва баъд аз он симро аз сўрохњои њамон тахта гузаронида, кашида ба ќадри
матлуб борик мекунанд. Дар заргарї ана њамин асбобро «кирё» мегўянд, ё ин ки «кирётахта» меноманд ва
амалиёти борик гардонидани симњои ѓафси тилло ва нуќраро «симкашї» мегўянд.

– «Коратон бисёр зарур бошад њам, як дам аз вай даст кашида аз «нўги ха-
мир фатир» гўён ба њар дуи мо ду ангуштарин дињед».

– Ман ду ангуштарини нуќра додам. Ќабул накард, «тилло бошад», гуфт.
Ночор ба худаш як ангуштарини тилло ва ба њамроњаш як ангуштарини нуќра
додам. Ин бори сеюм аст, ки ба ман вохўрд ва мехоњад, ки фардо боз аз ман ягон
чиз ситонад.

Дар чашмони Љамолљон об чарх зад  ва суханашро гиряолудона давом дода
гуфт:

– Акнун бояд ман ё њама дастмояамро кам-кам ба ў дињам, ё он дуконро
ѓундошта хонанишин шавам.

– Хотирљамъ бош, ягон кор мекунем, – гуфт Махдуми Гав ба Љамолљон ва
бо њамин ин сўњбат тамом шуд ва замзамаи Мулло Њомид давом кард.

*  *  *

Баъд аз чанд рўзи воќеаи сари дукони Шароф Даллол ман дар фасли аср ба
рўи сањн баромадам, муллобачагон ду-ду, чор-чор дар гўшаву канорњои сањн
нишаста  сўњбат ва чаќ-чаќ доштанд. Дар миёни онњо Пирак набуд. Ман рост
истода фикр мекардам, ки ба назди кадом гурўњ рафта нишинам. Дар њамин
ваќт Пирак аз мадраса баромад, ў ба касе ва гурўње нигоњ накарда ба тарафи
зинаи шимоли сањн шитобкорона мерафт. Ман ўро љеѓ  зада ба ин суръат куљо
рафтанашро пурсидам. Ў маро ба омадан аз дунболи худаш ишорат карда худ
ба роњаш давом намуд.

Ман ба ду хез задан дар сари зина ба ў расида њар ду пањлу ба пањлу аз Зина
фуромадем. Ў бо кўчаи калони пеши мадраса ба тарафи ѓарб равон шуд ва ман
њам дар пањлуи ў вайро њамроњї кардам.

Чун аз љоњои серодами пеши мадраса гузашта ба тарафи шимолии масљиди
калон – ба љои камодами кўча расидем, ман аз ў пурсидам:

– Ба ин тезї куљо меравї ва маро куљо бурдан мехоњї?
Ў ќадамашро андак сусттар карда ба гап даромад.
– Воќеаи Рўзї Бадбурут ва Љамолљон дар ёдат њаст?
– Њаст!
– Дирўз акаам Рўзї Бадбурутро ба њуљрааш оварда зиёфат кард. Ман ош

пухтам. Баъд аз хўрдани он акаам ба ў гуфт:
«Рўзибой, ту одами пањлавон мебошї. Аз ту айб аст, ки шўрапуштї карда

гардї. Ту чунон зўрманд мебошї, ки ба њар касбу кор, ки даст занї, рўзат ба
подшоњї мегузарад. Маслињати ман он аст, ки ту ин бадкирдорињоятро парто
ва мардонавор зиндагонї кун». Рўзї сар хам карда ба зонуи худ чашм дўхта бо
сари ду ангушти дасташ пашмњои намади њуљраро канда истода, ин суханњоро
гўш мекард. Ваќте ки акаам гапашро тамом кард, ў бо њамон вазъияти андеша-
мандона гап сар кард: «амир, ки дор дорад, манор дорад, маро аз ин роњам гар-
донда натавонист. Нињояти кораш њамин шуд,ки маро сарбоз карда ба дастам
милтиќ дод. Акнун шумо мехоњед, ки бо насињатњои кампирона маро аз роњи
худам баргардонед. Лекин ман ба шумо маслињат медињам, ки ин хобатонро ба
об гўед», Рўзї Бадбурут ба кисааш даст зада 5 танга (75 тин) баровард ва он

пулро «ин пули ошатон» гўён бар рўи намад гузошт. Бе он ки ба тарафи акаам
нигоњ кунад, аз љояш хеста ба лаби пойгањ омад. Акаам ба ў «њуљраи ман ошхо-
на нест, ин пулатро гирифта рав. Ман ба гузарат рафта туро насињати мардона
мекунам. Дар њамон ваќт чашмат ба љояш меафтад» гуфт. Акаам ин суханњоро
бо оромї ва бо табассуми мењрубонона мегуфт. Рўзї кафшашро пўшида: «Ин
пулро њам дар гузарам ба ман медињед. Ман њар баъди аср ба «ќадам ранља
кардани шумо» мунтазир меистам» – гўён аз њуљра баромада рафт. Имрўз ваќти
аср акаам маро ба бањонае ба хона фиристод. Ман аз хона зуд баргашта ома-
дам, ки ў дар њуљрааш нест. Албатта, бояд ў ба гузари Рўзї Бадбурут рафта
бошад, маро ба хона фиристоданаш барои ин бошад, ки дар он «майдони љанг»
ман ба ў њамроњї накунам, то ки душманаш нагўяд, ки «Гав барои ёрї гўсолаи
худро њамроњ гирифта овардааст». Аммо рафтани ман лозим аст, то ки мабодо
рўзи баде ба сараш афтад, ман аз ањволи вай хабардор бошам.

Мо аз растаи Ќандалотфурўшї ва Мисгарї гузашта ба Тоќи Тиргарон ра-
сидем ва аз он љо ба тарафи шимол баргашта аз растаи Собунфурўшї ва Регис-
тон гузашта ба тарафи ѓарб баргаштем, дар он љо аз байни дукончањои харбуза
ва ангурфурўшї гузашта ва аз тарафи шимоли Болои Њавз рањсипор шуда ба
гузари Усто Рўњї расидем, ки њавлии Рўзї Бадбурут дар њамин гузар будааст.
Дар ваќте мо ба он љо расидем, ки Махдуми Гав дар пеши масљиди гузар бо
мўйсафедони он љо гуфтугузор дошт.

– Њанўз кор сар нашудааст, дар ваќташ расида омадем, – гуфт Пирак, – ва аз
акааш дуртар истоданро муносиб дид. Мо дар гўшае рост истодем.

Дар њамин ваќт Рўзї Бадбурут бо шогирди худаш  аз паскўчаи пушти мас-
љиди Болои Њавз баромад ва шогирдашро дар сари паскўча монда худ ба пеши
масљид рафта аз мўйсафедон:

– Чї хизмат? – гуфта пурсид.
– Мо ба ту чї хизмат мефармудем, – гуфт яке аз мўйсафедон, – маслињати мо

ба ту ин аст, ки насињатњои Махдумро гўш кун ва аз роњи бадат баргард.
– Боз њамон насињатњои кампирона, – гуфт Бадбурут.
– Агар хоста бошї, «насињатњои мардона»-ро њам мешунавї, – гуфт Мах-

дум.
Рўзї Бадбурут љомаи рўяшро кашида ба канори кўча њаво дода ва дар миё-

наи роњ рост истода:
– Мардро майдон нишон медињад! – гуфт.
Миёни Рўзї бо фўтаи кабуд сахт бастагї буда, дар тарафи чапаш як якка-

корди калон бо ѓилофу бандаш овезон менамуд.
Махдуми Гав вазнинона аз љояш хеста табассумкунон ба рў ба рўи Рўзї

рафт ва ду дасташро аз ду пањлу ба миёнбанди ў зад, дасти рости Махдум корди
Рўзиро бо ѓилофаш ва миёнбандаш њамроњ карда, ба ќабзаи худ дароварда буд.

Рўзї, ки аз Махдум ќоматбаланд буд, ду панљаи худро бо зарбаи сахт ба ду
китфи ў зад ва анбўрвор мањкам дошта бо ќуввати тамом пасу пеш такон дод.
Аммо Махдум монанди сутуне, ки то нимааш дар замин гўронида шуда бошад,
њељ намељунбид ва дар љояш барќарор меистод.

Чун навбати зўр кардан ба Махдум расид, Рўзиро бо ду даст озод ба сараш

бардошт. Танаи дарози ў ба болои сари Махдум, бар сари ду дасти ў муаллаќ ва
кўндаланг меистод.

Шогирди Рўзї ин њолро дида њуљумкунон давид, ки ба устоди худ ёрї расо-
над, чун ў наздик расид, Махдум бо як по рост истода бо пои дигараш ба зери
нофи вай чунон сахт зад, ки ў монанди саги сангхўрда ѓурросзанон якчанд ќадам
паст рафта афтод.

Махдум дар вазъияте, ки танаи Рўзиро бар сари дасташ муаллаќ медошт,
монанди раќќосони чобукњаракат чарх задан гирифт. Рўзї дар њаво дастаку пояк
мезад. Аммо на дасташ ва на пояш ба ягон љои Махдум намерасид. Дар охир
Махдум он бадани шалпаршударо чаппа карда ба замин зад ва дарњол ба сари
синааш нишаста ду дасти ўро аз бандњояш мањкам дошта, онњоро болоињам ба
гулўи худи ў гузошта зер кард ва якчанд даќиќа ба њамин вазъият дошта истод.

Кўча аз тамошобин пур шуда буд. Зоњиран, њама аз дасти бадкирдорињои
Рўзї ба љон омада будаанд, ки касе барои рањонидани ў аз чанголи Махдум
њаракат намекард. Њатто тамошобинон шогирди Рўзиро, ки  нафасашро рост
гирифта дубора мехост ба Махдум њуљум кунад, ба пеш омадан нагузоштанд ва
«љанг кори шайтон аст»  – гўён ўро боздоштанд.

Ваќте ки Махдум гулўи Рўзиро андаке суст кард, ў овоз бароварда садо дод:
– Саттор, ки шањрамро додам, – гуфт ў ѓурунгосзанон.
Назар ба истилоњи олуфтањои Бухоро, «шањрро додан» таслим шудан буд,

ва «Саттор» калонтарин ќасами онњо ба шумор мерафт. Њар олуфтае, ки баъд
аз бо ин калима ќасам хўрдан аз ќавлаш гардад, аз рўи ќоидаи онњо хунаш
њалол буд.

Махдуми Гав гулўи Рўзї Бадбурутро сар дода аз сари синаи ў хест ва аз
бозувонаш гирифта барои рост хестани ў ёрї дод. Ваќте ки Рўзї рост шуда дар
рў ба рўи ў даст пеш гирифта истод, Махдум аз кисаи худ панљ тангаро баровар-
да ба ў дароз кард:

– Акнун тавба кардї? – гуфта пурсид.
– Тавба кардам, – гўён ў тангањоро аз дасти Махдум гирифт.
Мо ѓолибона ба мадраса баргаштем.

САЙРИ ФАЙЗОБОД

Ман њаракати љисмонии чобукона ва пањлавонии мардонаи Махдуми Гав-
ро дар сайри Файзобод дидам.

Дар Бухоро дар он ваќтњо Наврўзро, ки иди бањории умумии форсизабонон
аст, бисёр њурмат мекарданд. Њатто уламои динї ба ин ид, ки пеш аз исломият –
пеш аз истилои арабњо одатан миллї буда, баъд аз мусулмон шудан њам мардум
ин идро тарк накарда буданд, ранги динї-исломї дода, аз вай фоида мебур-
данд, – аз оятњои Ќуръон њафтсалом навишта ба ѓўлунгоб, ки хўрдани вай дар
Наврўз аз одатњои миллии пештара буд, тар карда мехўронданд ва пул меги-
рифтанд. Дар рўзи Наврўз дар арки амир як маросими динї ташкил намуда
зиёфат мехўрданд, пул мегирифтанд ва хилъат мепўшиданд ва пас аз Наврўз ба
шарафи соли нав чандрўза сайрњои расмї ташкил мекарданд ва монанди инњо.

Аммо халќ пеш аз соли нав, ки дар солњои одї 22 март ва дар солњои кабиса
(соле, ки феврал 29 мешавад) 21 март медарояд, сайрњо ташкил намуда, гўё ба-
рои пешвозгирии Наврўз њозирї медиданд.

Калонтарини ин сайрњои халќї дар Файзобод ташкил меёфт. Дар ин сайр,
ки дар моњи њут (аз 20 феврал то 22 март) барпо мешуд, мардум њар рўзи љумъа
ба Файзобод рафта сайр мекарданд.

Файзобод дењаест дар шимоли шарќии шањри Бухоро, дар масофаи як ки-
лометр, ки боѓоти хуб ва киштзори васеи сероб дорад ва њоло дар он љо колхози
ба номи «Маориф» ташкил ёфтааст.

Мо дар љумъаи дуюми мавсими сайри Файзобод, ки одатан бисёр гарм ва
серодам мешавад, ба тамошо баромадан хостем. Њарчанд аз шањру аз дењоти
атрофи шањр одамон бо гурўњњои калон ба он сайр бароянд њам, гурўњи мо он
ќадар калон набуд – дар гурўњи мо Махдуми Гав ва додараш Пирак, Мулло
Њомиди савтї ва Зайниддинхоља, акаам ва ман – њамагї шаш нафар будем.

Махдуми Гав аз њуљрааш як чойљўши биринљї, ки ба љои чойник ба кор
мерафт, ду пиёла ва як кампал (одеяло) гирифта баровард, ки кампалро Пирак
дар баѓал гирифт ва чойљўшу пиёлањоро ман бардоштам.

Мо соатњои 9-и рўз аз шањр – аз дарвозаи Мазор баромадем. Аз он дарвоза
ба тарафи шарќ як роњи калон буд, ки рост рафта ба мазори Бањоуддини На-
ќшбанд мерасид (ба ин сабаб номи он дарвозаро «Мазор» нињодаанд, вагарна
номи таърихии вай «Дарвозаи Об» аст, ки Шањррўд аз тарафи он дарвоза ба
шањр медарояд).

Аз ин дарвоза ба тарафи шимоли шарќї як роњи калон меравад,ки вай аз
пеши дењаи Файзобод ва Дилкушои Берун гузашта,ба Ѓурбун мерасад

Дар миёнаи ин ду роњи калон як роњи пиёдагард буд, ки аз байни пуштањои
ќабристон гузашта ба киштзор ва сайргоњи Файзобод мерафт.

Мо ана бо њамин роњи пиёдагард равон шудем. Ваќте ки мо аз мазори Хоља
Исњоќи Калободї гузаштем, аз пеши мо як майдончаи чуќур баромад, ки та-
рафњои шарќ, љануб ва ѓарби вайро пуштањои баланди гулзори гулфурўшон
ињота мекарданд. Дар ин майдонча якчанд бех дарахтони гуљуми сархушк, як-
чанд суффачањои нишастгоњи чойнўшон буда, дар тарафи шимолаш як хонача,
як айвонча ва як суффаи дарозрўя љой гирифта буданд.

Дар суффачањо ва дар суффачаи дарозрўя чойнўшон менишастанд. Мо њам
бо таклифи Махдуми Гав дар як суффача, ки дар канортари майдон воќеъ шуда
буд, нишастем. Самоворчї ба пеши мо як чойник  чойро бо пиёла оварда ни-
њода:

– «Чарс» даркор аст? – гуфта пурсид.
Махдуми Гав, ки дар ин гуна мавридњо вазифаи рањбариро ба љо меовард,

«не, даркор нест!» гуфта љавоб дод.
Мо дар ваќти чойнўшї бошандагони он манзилро ягон-ягон аз назар гуза-

ронидем. Бар рўи суффаи дарозрўя, ки дар пеши хонаву айвон воќеъ шуда буд,
якчанд ќаландарон менишастанд, ки онњо рўзњои панљшанбе ва якшанбе бо гур-
ўњи калон зикргўён шањрро тамоман раста ба раста гардиш намуда, каљкулга-
дої мекарданд.

Инњо пешрави њамин гурўњ буданд, ки дар ин љо њам бо њамон либоси ќалан-
дарї–дарвешї менишастанд. Дар миёнашон камарбанди сербари гилемин бо
«санги ќаноат»*  бастагї буда, аз рўи жандањои навдўхти самарќандї** пўши-
дагї буданд. Фаќат «мутбахкаду»*** ва кулоњи чортаркашон**** дар замин нињо-
дагї буда, мўйњошон монанди мўйњои занони ба саршўї тайёршуда ба атрофи
сару рўяшон овезон ва парешон буд. Њар ќаландар як сўта – як асои ѓафси хар-
ротии сарнайзадор њам дошт, ки он сўтањо дар пеши девори хонача ќатор дар
замин рост халонда мондагї буд.

Дар поини суффа ду саги њалќадуми дарозгўш буд, ки онњо шиками худро
ба замин нињода тумшукашонро дар миёнаи ду пои пеши ба пеш дароз карда-
ашшон гузошта чашмњошонро ба ќаландарон дўхта буданд. Онњо чунон бења-
ракат буданд, ки на ягон аъзои худро мељунбонданд ва на ба тарафе (ѓайр аз он
тарафе, ки ќаландарон нишаста буданд) нигоње мекарданд. Онњо айнан ба му-
ридоне монанд буданд, ки дар он замонњо дар пеши пирашон – дар ваќти
«таваљљўњ додани ў» бо бењаракатии мурдагона менишастанд.

Дар давраи ќаландарон якчанд нафар љавонони 16 – 18-сола њам менаму-
данд, ки ќаландарон бо онњо гарми чаќ-чаќ буданд. Ин љавонон хушлибос ва
хушсурат буда, пурнурии чашмонашон ба пурќобилиятии табииашон гувоњї
медод.

Дар суффачањои дигар гурўњњои одамони гуногун менамуданд, ки аз ќиёфа-
ашон аз табаќањои гуногун буданашон маълум мешуд – дар он суффачањо тала-
бањои одї гурўњеро, махдумњо – муллозодагон гурўњеро, бойбчагон гурўњеро,
ањли касаба ва бозориёни одї гурўњњои дигарро ташкил дода менишастанд.

Мо њанўз як чойник чойро нўшида тамом накарда будем, ки ќаландарбачае
аз хонача чилимеро бардошта баровард. Он чилим монанди чилимњои одии та-
мокукашї чўбкадугї ё мисин набуда, аз чўби чормѓз ба шакли  чўбкаду сохта
шуда буд. Фаќат ин чилим нисбат ба чилимњои одї ѓафстар ва шикалонтар буд.
Сархонаи ин чилим њам нисбат ба сархонањои чилимњои одї васеъ ва баланд
буд.

Ќаландарбача сархонаи чилимро бо чизе, ки дар он ваќт ман њанўз чї буда-
ни онро намедонистам, пур карда бар рўи вай оташ гузошта аз найи чилим як-
ду ќуллоб кашид.

Махдуми Гав ин њолро дида:
– «Чарс», яъне бангкашї сар шуд, – гуфт ва ман дар он ваќт фањмидам, ки он

чизи дар сархона нињодашуда банг будааст.
Ќаландарбача, баъд аз пазондани чилим, даргирондани оташи сархона бо

бодкашии худ найи чилимро ба пешгоњнишини ќаландарон рост кард. Ин ќалан-
дар дар тан жандаи нав дошта ќариб панљсола менамуд ва дар ришаш љо-љо

* Санги ќаноат – сангест, ки ќаландарон – дарвешони расмї дар пеши камарашон мебастанд, гўё он санг
онњоро дар гуруснагї бобардошт мекард.
** Пири ќаландарони Осиёи Миёна дар ќаландархонаи Самарќанд менишаст. Жандаро њељ ќаландар бе бах-
шидани ў пўшида наметавонист ва ин бахшиш ба муќобили маблаѓи калоне ба даст медаромад.
*** Мутбахкаду – кадуе буд, ки ќаландарон тасмабандї карда дар гардиш ба бозуи худ овезон карда мегаш-
танд.
**** Кулоњи чортарк – кулоњи чоргўшаи дарозрўя буд, ки вайро ба њар ќаландар пири ќаландарон медод.

торњои сафед пайдо шуда буд ва аз ќиёфа ва намуди зоњириаш маълум мешуд,
ки ў бобои ќаландарон аст.

Ваќте ки бобои ќаландарон чилими бангро дар даст гирифт, сагњо бетоќат
шудан гирифтанд. Њарчанд  њанўз њам онњо аз љояшон намељунбиданд, аммо
пашмњои баданашон аз беќароршавии асабњояшон мепариданд ва меларзиданд.

Бобо баъд аз он ки чилимро ду-се ќуллоб кашида бо наъраи ќаландарона
«њаќ, дўст…иллаллоњ, пирам наќшбанд девона» гуфт, ба тарафи сагон табас-
сумкунон нигарист. Онњо њанўз намељунбиданд. Аммо дар љавоби нигоњи мар-
њаматомезонаи бобо думњошонро љунбонда ба хок задан гирифтанд.

Бобо ба сагњо нигоњ карда:
– Биёед, љонварони њаќгўй! – гуфт.
Њар ду саг баробар аз љо љаста пеш омада рост шуда, поњои пешашонро бар

лаби суффа гузошта, дањонашонро кушода њар ду дар пањлуи якдигар чашмона-
шонро ба бобо дўхта истоданд.

Бобо пушти чилими бангро ба дањони яке аз он сагон рост карда сўрохи дар
пуштдоштаи вайро бо ангушташ баста ду-се ќуллоб кашида оташи бангро дар-
гиронид, ваќте ки даруни чилим пур аз дуди банг шуд, ангушти худро аз сўрохи
чилим бардошта аз нўли вай пуф кард. Саге,ки дањонаш ба сўрохи пушти чилим
наздик буд, дудњои аз он љо баромадаро бо завќи тамом фурў кашид. Бобо ба
саги дигар њам ба њамин тариќа банг кашонид. Онњо рафта ба љои аввалиашон
дар вазъияти аввалї дароз кашиданд.

Ќаландарбача сархонаи чилимро тоза карда дар вай банг ва оташи нав гу-
зошта ќаландарон ва љавонони њамсўњбати онњоро низ банг кашонид.

Сўњбати ќаландарона гарм шуд ва садои «њаќ дўст, ё њу, ё ман њў» аз дањони
њамаи ќаландарон ва љавонони њамсўњбаташон баланд гардид. Њатто сагњо њам
садои махсуси шодиёна бароварда ба хурсандии соњибашон њамроњї мекарданд.
Дар ин ваќт ќаландарбачаи дигар як чилими чўбичормаѓзии дигарро соз кард
ва давраи чойнўшони берунаро гардиш кард. Дар он даврањо њам кам кас буд,
ки банг намекашид ва он гуна одам ба сабаби «ноулфатиаш» аз тарафи њамгу-
рўњони худаш таъна медид ва масхара дошта мешуд. Њар гурўњ баъд  аз кашида-
ни банг ба андозаи калон ё хурд будани гурўњашон ба ќаландарбачаи чилимдор
аз ду танга (30 тин) то панљ танга медоданд. Ќаландарбача гоњ-гоњ рафта сархо-
наи чилимро тоза карда боз меомад.

Гурўњи мо дар аввали кор «чарс даркор не» гуфта бошад њам, ќаландарба-
ча бояд «барои њурмат» бошад, чилими тозакардаашро ба пеши мо оварда
таќдим намуд. Махдуми Гав ба ишорати сар рад кард. Ќаландарбача ба дав-
раи дигар рафт.

Мулло Њомид ба Махдуми Гав гуфт:
– Њељ кадоми мо дар умри худ банг накашидаем. Аммо шумо, ки пештар ду

сархона бангро якбора кашида пиёзро ќурут гуфта хўрда будед, чаро накашидед?
Дар рўи Махдуми Гав як навъ дигаргунї пайдо шуд, ман бори аввал буд

дидам, ки дар абрўвони вай чин афтод. Аммо табассуми одатиаш њанўз њам аз
лабони вай дур намешуд ва ба њамин вазъият дар љавоби пурсиши Мулло Њомид
ба ў нигоњ карда гап сар кард:

– Шумо гумон кардед, ки ман ќабоњати бангро намедонам ва агар донам
њам, дар сўњбати махдумон ин шумгиёњро ба сифати як воситаи ваќтхушї каши-
даам. Агар шумо њамин тарз пиндошта бошед, хато кардаед.

Махдуми Гав пиёлаи чойи дар пешаш гузошташударо нўшида боз сухани
худро давом дод:

– Махдумони ањмаќ мехоњанд, ки маро маѓлуб намуда масхара карда тамо-
шо кунанд. Ман, ки ба пеши онњо маѓлуб шуданро ор медонам, њар таклифи
онњоро рад накарда ба љо меорам. Ин кори ман як олати мубориза аст бо он
ањмаќон . Дар натиља худи онњо масхара шуда мемонанд.

Ќаландарон боз як бори дигар сархонањоро пур карда банг кашиданд ва
сагњоро њам кашонданд. Ѓулѓулаи ќаландаронаи онњо боз њам баландтар гар-
дид.Љавонони њамсўњбаташон гоњо хандида ва гоњо гириста, пироњанашонро
чок карда худашонро ба њар тараф мепартофтанд. Сагњо бошанд, баъд аз дубо-
ра банг кашондан ба љои аввалиашон рафта ёзиданд ва хобашон бурда мурда
барин шуда монданд.

Махдуми Гав ба сухан давом кард:
– Ин ќаландаронро, ки мебинед, – гуфт ў, – њамон касонеанд, ки њафтае ду

бор шањрро гардиш карда ба номи худо, ба номи пайѓамбар, ба номи Бањоуд-
дин ва азизони дигар аз мусулмонон пул меѓундоранд ва дида истодаед, ки он
пулњоро ба чї роњ сарф мекунанд. Инњо на танњо худашон мурдору харобанд,
балки дигаронро њам мурдору хароб мекунанд. Ин љавонон, ки дар сўњбати
онњо нишастаанд, мурѓакони бегуноњи нодонанд, ки ба доми сайёди берањме
афтодаанд. Оќибати инњо дар дасти ин ќаландарон њалокат аст. Агар ин љаво-
нон ба касбу коре чанг мезаданд, дар ќатори одамон даромада ягон љои холии
дунёро пур мекарданд. Њоло бошад, агар бахташон тозад, монанди «пирони
худ» ќаландар мешаванд. Ин ќаландарони худобехабари берањм на танњо фар-
зандони одамонро хароб мекунанд, балки њайвонњоро њам аз кор мебароранд.
Дида истодаед, ки ду саги тозии њушёр бо ду бор банг кашондан ба чї њол
афтоданд.

Махдуми Гав, ки аз бисёр гап задан гулўяш хушкида буд, аз чойник як пиё-
ла чой кашида нўшида боз давом намуд:

– Ин ањволе, ки шумо дидед ва ман барои ибрат шумоњоро ин љо оварда ин
њолро нишон додам, ањволи зоњирии ќаландарон аст. Аммо ањволи шабона ва
махфиёнаи инњо боз њам нафратангезтар аст. Он сўтањое, ки дар зери девор ќатор
карда рост мондаанд, яроќи торољгарии инњост. Бештарин ќаландарон ба са-
даќаи рўзона аз мардум ба ризои онњо ситондаашон ќаноат накарда, шабона
дар роњњои хилвати атрофи шањр одами танњо вохўрдаро торољ њам мекунанд
ва агар он одам муќобилат кунад, сарнайзаи сўтаашонро аз шиками вай дареѓ
намедоранд. Инњо дар ин љо рўзона дар пеши мардум «боодобона» мастии бан-
гиёна карда нишастаанд.

Аммо корњое, ки инњо дар маљлиси бангкашї шабона мекунанд, одам аз
гуфтан ва шунидани он гуна кор шарм медорад, агар одами бономустар он ко-
рњои инњоро бинад, ин мурдоронро накушта намемонад.

Маљлиси ќаландарон торафт мељўшид, аммо сўњбати мо дар бораи онњо пир

шуд, мо рафтан хостем. Њамаи рафиќон баробар дастњояшонро ба кисањошон
заданд, ки пули чойро дињанд. Аммо Махдуми Гав ќабул накард:

– Пули чойи ин сайр аз ман шавад, – гуфт ва ў пули чойро дод. Мо ба тара-
фи сайргоњ равона шудем.

*  *  *

Дар гўшањои пасхами роњи пиёдаргард, ки шимолашро киштзорњо ва љану-
башро мазорњо ињота карда буданд, њар гуна ќиморбозињо ташкил ёфта буданд:
ѓир-ѓиракбозї, ќартабозї, тасмабозї ва буљулбозї ба назар намоёнтарини он
бозињои махфї буданд. Чун ба роњи байни Љўгихона ва Файзобод баргаштем,
аз пешамон иштибозињо, чормаѓзбозињо, кандакбозињо (бо донаки зардолу) ва
тухмбозињо баромаданд, ки инњо ќиморбозињои рўйрост ба шумор мерафтанд
ва иштироккунандагони ин бозињо барои ќиморбози калон шудан тайёрї меди-
данд (репетитсия мекарданд).

Мо пеш рафта ба маркази сайргоњ, ки хонаќоњи Файзобод аст, расидем.
Тарафњои шарќї, ѓарбї ва љанубии хонаќоњро фурўшандагон ва харидорон фурў
гирифта буданд, фурўшандагон њама ошфурўш, нонфурўш, гўштфурўш, калла-
почафурўш, мавизу чормаѓзу донашўраку нахўди  бирёнфурўш ва дигарњо буда,
харидорон њама хўрандагони ин ашё буданд. Баъзењо рост истода ва баъзењо
дар пеши фурўшанда саридупо нишаста чизњои харидаашонро ме-хўрданд. Дар
рўи сањни хонаќоњ самоворчиён палос пањн карда дукон ороста буданд, ки дар
он љо тамошобинон бо гурўњњои худ давра гирифта нишаста, чой менўшиданд.

Мулло Њомид таклиф намуд, ки дар ягон љо нишаста чой нўшем. Аммо
Махдуми Гав ќабул накард:

– Сайргоњи њаќиќї њоло дар пеш аст, он љо меравем ва агар чой нўшидан
хоњем, дар чойљўши худамон дам карда менўшем, – гуфт.

Мулло Њомид чор дона нон, Зайниддинхоља камтар донашўрак, акаам як
миќдор нахўди бирён харид. Пирак аз самворхона дар чойљўш чой дам карда
гирифта ба дасти ман дод. Мо бо гурўњи худ ба тарафи шимоли хонаќоњ бо
роши заминњои кишташуда рањсипор гардидем.

Бањори Бухоро 15 рўз пештар аз бањори Самарќанд сар мешавад. Бо вуљуди
ин ки њанўз ба соли нав 15 рўз буд, гандумњо ва љавњои тирамоњ кишташуда ва
алафњои юнучќа чор ангушт ќад кашида буданд. Сабзањои худрўи лаби љўйчањо
ва рўи рошњо њам замини пурнами сиёњтоби бањориро тамоман пўшонда бу-
данд. Сањро дар ин ваќт њаќиќатан дилрабо ва фарањафзо буд. Майса ва сабзањо
гўё бахмали сабзпате буданд, ки бар рўи сањро ба пешвози Наврўзи дилафрўз
густурда шуда буданд. Њавои форами бањорї бо бўи хуши сабзањои навхези ат-
ромез ба кас рўњи тоза ва шодмонии беандоза медод. Кас мехост, ки дањонашро
калон кушода он насими диловези анбаромезро то метавонад, фурў кашад. Пар-
чањои абрњои парокандаи сафеду сурху зарду бунафштоб, ки дар рўи њаво њара-
кат мекарданд, ба осмони кабуд зинати рангоранг медоданд ва сояњои худро
бар замини сабзи якранг афганда гўё бартарии њаворо аз замин намоишкорона
эълон менамуданд. Хулоса замину осмон дар љўши рангангезї буд ва табиат
саргарм аз навхезї.

Дар рўи киштзорњои тарабафзо такутози бачагони парандабоз тамошои
дигар дошт: баъзе бачагон саъва, баъзењо зоѓча ва баъзе дигар сочњоро дар даст
дошта, бо бозии худ дар љўшу хурўш буданд. Ин парандагон дастомўз шуда
буданд, ки бо ишорат ва имоми соњибони худ фармонбардорона њаракат мена-
муданд.

Зоѓчабозон ва сочбозон парандагони худро ришта дар по карда ба њаво дар
мусобиќа сар медоданд, ки онњо то дусад метр парвоз менамуданд ва њар гоњ ки
он парандагон осори кўфтагї ва сустї дар худ њис мекарданд, бозгашт фуруд
омада ба сар ё ба дасти соњиби худ менишастанд. Њар зоѓча ва соче, ки рост ва
баланд парвоз кунад ва дар њаво дер монад, вай мусобиќаро бурдагї ба шумор
мерафт.

Саъвабозї боз тамошои дигар дошт – тамошобинон тахминан сад ќадам
дуртар аз саъвабоз дар рў ба рўи ў саф кашида меистоданд. Саъва, ки бар сари
дасти соњибаш нишастааст, ба тамошобинон бо диќќат чашм медўхт. Њар гоњ
ягон тамошобин дар байни ангуштони худ пул ва ё тангаро бардошта ба ў ни-
шон дињад, парандаи хурдљуссаи назарногир дар парвоз меомад ва ба сўи он кас
рафта он пул ё тангаро дар нўли худ гирифта бозгашт омада ба дасти соњибаш
менишаст ва тўњфаи овардаашро бар кафи соњибаш партофта, дасти ўро нозу-
кона нўл задан мегирифт ва соњибаш аз кисаи худ пистарезаеро бароварда ба ў
медод. Саъва баъд аз фурў бурдани ин «навола» боз ба тарафи тамошобинон
рост шуда ба онњо чашм медўхт ва мунтазири тўњфаи нав мешуд.

*  *  *

Мо боз пештар ба тарафи шимол рафта аз одамон хеле дур шудем. Дар он
љо дар замини юнучќазоре кампали худро пањн карда бар рўи вай нишастем ва
ба нонхўрї ва чойнўшї даромадем. Њар боре ки чойљўш холї мешуд, Пирак
давон рафта аз самоворхона чойи тоза меовард.

Баъд аз хўрок њар кадомамон бар рўи алафи навраста дароз кашида ёзидем.
Аммо Мулло Њомид ва Зайниддинхоља наёзида ва пиёлањоро ба љои дойра дар
даст гирифта ба ѓазалхонї даромаданд. Њавои суруд бо њавои форами бањор
омехта, ба кас љони тоза медод.

Њанўз ѓазалхонї ба поён нарасида буд, ки як гурўњ љавонон пайдо шуда дар
роши замини юнучќае, ки мо дар вай љой гирифта будем, љањ-љањакбозї сар
карданд: ду кас аз онњо як фўтаи семетриро арѓамчинвор тофта, бар болои рош
он фўтаро аз ду тараф кашида рў ба рўи њам истоданд. Дар аввали кор фўтаро аз
замин баробари зонуи худ баланд доштанд. Љавонони дигар аз болои он фўта
љањида гузаштанд. Дар навбати дуюм фўтаро баробари нофи худњошон баланд
доштанд. Ин даъфа чанд нафар аз љањандагон, бе он ки пояшон ба фўта бархў-
рад, љањида гузашта тавонистанд, пои ду нафр ба фўта печида онњо рўйнокї бар
замин афтоданд.

Дар дафъаи сеюм фўтадорон баробари синаи худ доштанд. Дар ин даъфа
нимаи љањ-љањакбозон гузаштанд ва нимаи дигарашон афтоданд, дар навбати
чорум, ки фўта баробари китфи фўтадорон дошта шуда буд, њељ кас гузашта
натавонист ва њамаашон афтоданд.

Дар ин ваќт ба дидани ин бозї хеле калонсолон њам расида омада буданд.
Махдуми Гав то њол љањ-љањакбозиро аз љои ёзидааш тамошо мекард, афтодани
њамаи бозингаронро дида ба пеши фўтадорон омад ва ба онњо фармуд, ки фўта-
ро баробари китфашон доранд, то ки ў љањида гузарад.

Њамаи тамошобинон аз ин таклифи Махдум дар њайрат афтоданд ва дар
байни худ дар бораи то ин баландї љањида гузашта тавонистан ва натавониста-
ни ин одами тануманди фарбењи вазнин бањсу љавоб мекарданд ва бештарини
тамошобинон ба гузашта натавонистани ў њукм менамуданд.

Махдуми Гав тахминан панљоњ ќадам пас рафт ва аз он љо лўккос зада пеш
омад. Ваќте ки ба наздикии фўта расид, монанди њаппаки пурбод худро боло
њаво дод ва аз болои фўта баробари сари фўтадорон аз баландї гузашта бо ду
пои худ дар замин ќарор гирифт  ва ѓулѓулаи тањсини тамошобинон ба осмон
баланд шуд.

Як одами баландќомат аз миёни тамошобинон баромада гуфт:
– Ин бачањои фўтадор чї ќомат доранд, ки баландии китфашон бошад. Ман
мехоњам, ягон одами њамќади ман ба майдон ояд. Мо бо ў фўта дорем. Агар
Махдум аз китфи мо њам гузаранд, ман дар њамон ваќт ба ин кас гардан меди-
њам (таслим мешавам).

Як одами баландќади дигар пайдо шуд, онњо аввал баробари китфи худ,
сонї баробари сари худ ва дар охир дастњояшонро ба њаво баланд карда фўта
доштанд. Махдуми Гав аз њамаи ин баландињо бе њељ дудилагї љањида гузашта
табассумкунон ба майдон рост меистод.

Баъд аз љањ-љањакбозї дав-давакбозї сар шуд. Махдуми Гав дар охири ин
бозї бо ѓолибон, ки њамагї панљ нафар буданд, бањс-мабањс давидан хост. Май-
дони давишро, ки њаштсад ќадам буд, њазор ќадам ќарор доданд. Махдуми Гав
ин масофаро 150 ќадам пештар аз њарифони худ тай карда сазовори тањсини
тамошобинон гардид.

Баъд аз дав-давакбозї гўштигирї (кураш) сар шуд. Дар гўштигирї эълон
карданд, ки ањолии тобеоти ноибнишинии Галаосиё бо ањолии тобеоти ноиб-
нишинии Мазор (Бањоуддин) гўштї хоњад гирифт. Шањрињо бетараф меистанд
ва њар тараф, ки маѓлуб шавад, ба вай ёрї медињанд.

Тамошобинон чор тарафи як таноб заминро фаро гирифта нишастанд: га-
лаосиёињо дар тарафи ѓарб ва нимаи тарафи шимол, мазорињо дар нимаи дига-
ри тарафи љануби замин љойгир шуданд.

Аввал дар маърака аз ду тараф љавонони хурдсол баромада зўрозмої наму-
данд – ѓалтиданд ва ѓалтонданд. Баъд аз он пањлавонони миёнхел баромаданд
ва дар охир навбат ба пањлавонони номдор расид. Дар ин давраи гўштигирї
мазорињо ѓолиб омаданд ва шањрињо ба ёрии галаосиёињо расиданд.

Дар ин дафъа њам ѓалаба ба тарафи мазорињо буд – дар оќибати ѓалтондан
ва ѓалтидани бисёр касон аз ду тараф, дар тарафи мазорињо 5 нафар буд, ки касе
онњоро ѓалтонда натавонист.

Дар ин ваќт ба он панљ нафар талабгор шуда Махдуми Гав ба майдон баро-
мад ва ба навбат њар панљи онњоро њам пушт ба замин хобонда ва табассумку-
нон маъракаро як давр зада омада, дар љои худ нишаст.

Махдуми Гав њанўз нафсашро рост нагирифта буд, ки саркорони њар се та-
раф ба пеши ў омада маълум карданд, ки Рустамча ном як љавони 20-солаи
шўркўлї ба гўштї гирифтан бо ў талабгор шудааст.

Махдуми Гав аввал ин талабро рад кард – бо як љавони 20-сола гўштї ги-
рифтанро ба худ ор дошт. Аммо дар охир (шояд аз маѓлубияти муфт тарсида
бошад «хайр, майлаш, гўетон барояд ва як зўрозмої карда бинад», – гуфт:

Он љавон ба майдон баромад. Ў на танњо хурдсол буд, балки ќадаш паст ва
танаш ќоќи камгўшт њам буд, ки ин намуд ўро аз 20-сола њам камтар нишон
медод.

Махдуми Гав шармгинона ба муќобили ў рафта бо ў се-чор бор талош кард.
Њар ду тараф њунарњои гуногуни гўштигириро ба кор бурданд. Лекин њељ ка-
дом маѓлуб нашуданд. Аммо осори мондагї дар аъзои љавон намоён шудан ги-
рифт – ў сахт-сахт нафас мекашид. Дар охир саркорон ба миёна даромада њар
дуи онњоро аз њам људо карда ва  мењрубонона ба бозуњои онњо даст зада њар
дуяшонро ба љои худњошон гусел карданд ва бо њамин гўштигирї тамом шуда,
мардум аз љояшон хеста ба њар тараф пароканда шуданд.

Ваќте ки мо бо рафиќони худ чойљўш ва кампаламонро бардошта ба тара-
фи шањр рањсипор шудем, Рустамча бо саркори тарафи худ ба мо расида омад
ва дасти Махдуми Гавро дошта бо ў вохўрдї карда гуфт: – Ака Махдум, шумо
ба ман мењрубонии бародарона кардед. Ман дар аввали кор фањмидам, ки мар-
ди майдони шумо нестам ва дар талабгории бо шумо як ањмаќии бачагона кар-
даам. Аммо дигар аз даст рафта буд ва ба ѓалтидан дил бастам. Аммо шумо ба
ман рањм карда маро беобрўй накардед, гўё маро дубора зинда кардед. Вагарна
шумо метавонистед, ки маро иштивор ба њаво бардошта ба дур партоед. Ман аз
шумо, то зиндаам, миннатдорам.

– Бисёртар машќ кун ва ба ќуввати худ ѓарра нашав. Пањлавони номдор
хоњї шуд – гуфт Махдум ба ў ва мо ба роњи худ давом кардем (оќибати пур-
фољиаи Махдуми Гав ва Рустамчаро дар ќисми сеюми ёддоштњои худ наќл хо-
њам кард) 58.

МУЛЛО ТУРОБ ВА МУЛЛО ЌАМАР

Мулло Туроб яккаписари як дењќони занданегї буда, дар мактаби дењаи
худ хонда кўрсавод шуда баромадааст. Дар замони зиндагии падараш ду сол
дар мадрасањои Бухоро истиќомат карда азоби бењуљрагиро кашидааст. Баъд аз
вафоти падару модараш њавлї, замин, њайвонот ва асбоби дењќонии падарашро
фурўхта ва алоќаи худро тамоман аз сањро бурида ба шањр омадааст ва дар ин
љо аз мадрасаи Мири Араб, ки яке аз бењтарин мадрасањои Бухоро буд, як њуљраи
яккаравоќи хуберо харида ба тарзи талабагони осудањол зиндагонии озодона
сар кардааст.

Бо як шарикдарсаш, ки самарќандї будааст, як тобистон ба сайри он шањр
рафта обу њавои он љоро писандидааст ва дар он љо ошноњо њам пайдо карда-
аст. Баъд аз он њар гоњ, ки њавои бадбўи Бухоро дар дилаш занад, чанд рўзе ба
Самарќанд рафта њаво хўрда тамошо карда меомадагї шудааст.

Дар рафтуомади Самарќанд – дар даруни поезд ва дар он љо дар сайругаш-

ти шањри нав, азбаски ба забони русї эњтиёљ пайдо кардааст, баъзе калимањои
русии шунидашударо дар як дафтарча бо тарљимаи тољикиаш навишта гирифта
барои худ як луѓатча сохтааст ва дар њар сафари Самарќанд ин луѓатчаашро
васеъ кардан гирифтааст.

Пирак ба муносибати њаммадрасагї аз ањволи вай хабардор шуда, дар њаваси
омўхтани забони русї афтода, чунонки дар боло ќайд шуд, баъзе калимањои ин
забонро аз ў навишта гирифтааст.

Аммо ваќте ки муллоњо Мулло Туробро ба сабаби калимањои русиро на-
вишта гирифтанаш аз мадраса баровардан хостанд, ў барои эњтиёт ба Самарќ-
анд камтар сафар намуд, навишта гирифтани калимањои русиро њам тарк кард
ва навиштањои пештараашро ба касе нишон намедодагї шуд, ба Пирак њам,
њарчанд, ки ба ў дилаш пур буд, дар бораи забони русї кам гап мезад.

Лекин бо ин њама эњтиёткорињо њуљуми муллоњо ба ў кам нашуд. Ба сабаби
монеъ омадани ќозикалон њарчанд ўро аз мадраса пеш карда натавониста бо-
шанд њам, аз тањќир кардани ў, аз гап паррондан ба ў боз намеистоданд. Њар
гоњ ки ў аз миёнсарои мадраса (даромадгоњаш) мегузашт, «урус-урус»… «афташ
њам ба урус монанд шудааст» ва монанди ин гапњои бемантиќона мезаданд. Ва
њол он ки афти ў ба русњо њељ монандї надошт. Ў одами сиёњчењраи дуруштмўй
буда, чашмони сиёњи калон дошт, ки аз русњо зиёдтар ба арабњо монанд буд.

Боре ў аз Самарќанд як љуфт калўш оварда будааст, ки дар як рўзи борон ва
лой пўшида баромад. Ваќте ки чашми муллоён ба ин пойафзоли ў афтод, ўро ба
«дуздї» тўњмат карданд. Назар ба аќидаи онњо, «ин гуна пойафзоли беовозро
фаќат дуздони шабрав мепўшидаанд, ки дар ваќти ба дуздї рафтанашон соњиби
хона пай набарад».

Масъалаи «дузд будани» Мулло Туроб хеле кашол ёфт. Муллоњо њар рўз
дар бораи «дузд будани ў» далелњои нав ёфта мебароварданд. Назар ба дар-
ёфти онњо, «Самарќанд рафта омадани ў њам бесабаб набудааст: ў молњои аз
Бухоро дуздидаашро ба Самарќанд бурда фурўхта ва моли бисёреро њам аз он
љо дуздида оварда, дар Бухоро мефурўхтааст. Вагарна магар мумкин будааст,
ки як талаба ду сол дар ба дар ориятнишин шуда гардаду якбора аз мадрасаи
Мири Араб як њуљраи яккаравоќро соњиб шавад. Ин кор бе дуздї як кори ношу-
данї будааст».

*  *  *

Дар ин миён воќеае рўй дод, ки Мулло Туроб ба кўчидан аз мадрасаи Мири
Араб маљбур гардид. Он воќеа ин буд: Мулло Туроб аз Самарќанд як кафши
дастакчарми ќазонидўхт оварда будааст, ки як бор њамон кафшро пўшида ба
рўи мадраса баромад. Ин кафш ба сабаби спиртї будани тагчармаш (подош)
дар роњ рафтан ѓарч-ѓарчкунон садо мебаровард. Муллоњое, ки ба сабаби беса-
до будани калўш соњибашро ба «шабравї» (дуздї) айбдор карда буданд, акнун
дар пайи он афтоданд, ки сабаби ѓарч-ѓарч карда садо баровардани ин кафшро
дарёбанд, то ки ба он восита ба соњибаш тўњмате баста тавонанд. Мањмаддоно-
тарини онњо мегуфтанд, ки «албатта дар ин кафш як сирри пинњонї њаст, аљаб
нест, ки урусњо номи худову расули ўро бар ягон парча мис навишта дар маѓзи



170

зерини ин кафш гузошта бошанд, то ки он ном-њои муќаддас дар ваќти пўши-
дан дар зери пои одамон монда њаќорат бинанд».

Баъзе муллоњо маслињат доданд, ки ба шогирдњошон фармуда дар ваќти ба
намоз даромадани Мулло Туроб кафши ўро дузданд, то ки зерашро дарронда
бинанд, агар дар њаќиќат дар маѓзи вай номи худову пайѓамбар бошад, дар он
ваќт гуноњи Мулло Туроб ба гарданаш дайн мешавад ва баъд аз он дар бораи
кофир шудани вай аз муфтиён ривоят гирифта, ба сахттарин љазо дучор карда-
ни вай осон мегардад.

Баъзе дигарњошон ин тадбирро мувофиќ надонистанд: «Агар аз даруни вай
номи худо набарояд ва Мулло Туроб нобуд шудани кафшро фањмида ба ќози-
калон арз кунад ва Ќозикалон «чаро кафши урусдўхтро вайрон кардетон» гуф-
та муллоёнро коњиш кунад, ба мо хуб намешавад» – гуфтанд.

Дар охир маслињат бо ин ќарор ёфт, ки ба ягон талаба фармоянд, то ки вай
аз Мулло Туроб номаълум карда сабаби «ѓарч-ѓарч» кардани кафшро, урусњо
дар ваќти дўхтан дар маѓзи вай чї гузоштанашонро пурсад. Дар он сурат аљаб
нест, ки Мулло Туроб содагї карда росташро гуфта монад, дар он ваќт ба ў чї
муомила карданашонро муайян хоњанд кард.

Ваќте ки талаба бо фармоиши муллоён аз Мулло Туроб сабаби «ѓарч-ѓарч»
кардани кафшашро ва урусњо дар маѓзи вай чї гузоштанашонро пурсидааст, ў
дар љавоб гуфтааст, ки «ин кафшро русњо надўхтаанд, балки тоторњои Ќазон
дўхтаанд ва дар даруни вай чї буданашро ва чаро «ѓарч-ѓарч» карданашро ман
намедонам.

Ин љавоб барои кушодани «сирри ѓарч-ѓарч»-и кафш роњбарї кард, чунки
дар он мадраса Мулло Ќамар ном як муллои тотори ќазонї буд, ки аз вай пур-
сида ин сирро фањмидан осон намуд.

Мулло Ќамар аслан тотори ќазонї буда, бо домуллои кунљакии ман – Мул-
ло Абдусалом шарикдарс буд. Назар ба ќавли касоне, ки тарљимаи њоли ўро
медонистаанд, Махдумхоља ном яке аз савдогарони Бухоро ўро дар 16-солаги-
аш ба худаш «мирзо» ё ин ки «марњам» карда аз ќазон ба Бухоро овардааст.

Мулло Ќамар то калонсол шуданаш – то соњиби «ришу фаш» шуданаш дар
хонаи Махдумхољаи савдогар ба ў «мирзої» ва «марњамї» карда зиндагонї на-
мудааст. Баъд аз он ба сабаби савдогари мазкур барои худ «мирзо» ва «марња-
ми» дигар ёфтан, ў барои хондан ба мадраса кўчидааст. Назар ба ќавли одамо-
ни њолдон, њанўз њам маишати ўро хўљаини пештарааш таъмин мекардааст. Та-
лаба ва муллоњои тотори дигар аз тарљимаи њоли шубњаноки ў ор карда, бо вай
рафтуой намекарданд59.

Дар њар њол, назар ба аќидаи калони мадрасаи Мири Араб, ягона «закун-
дон» ва «донандаи ањволи русия ва русњо», инчунин «донандаи ањволи Ќазон ва
тоторони он љо» ў буд. Бинобар ин њар масъалаи ба русњо ва тоторњо оидро аз
вай мепурсиданд ва аз њамин љумла сабаби «ѓарч-ѓарч» кардани кафши Мулло
Туробро, ки ќазонидўхт будааст ва дар маѓзи вай мис ё дигар чиз гузошта шуда-
нашро аз ў пурсидаанд.

Мулло Ќамар дар љавоб гуфтааст, ки «Ќазонидўхт» будани ин гуна кафш
рост аст. Аммо њамаи кафшњои ќазонидўхтро мусулмонони Ќазон – тоторон

намедўзанд. Дар он љо дўзандагони рус њам бисёранд. Аммо фарќ дар ин љост,
ки кафшњое, ки мусулмонон медўзанд, ѓарч-ѓарч намекунад, аммо кафшњое, ки
русњои ќазон медўзанд, бинобар он ки онњо дар маѓзи тагчарми вай мўйлаби
хукро мемонанд, «ѓарч-ѓарч» мекунад. Мусулмонони Туркистон, ки ин њолро
намедонанд, њамаи ин кафшњоро «тоторон дўхтаанд» гуфта харида пўшидан
мегиранд. Кафши Мулло Туроб њам дўхти урусњост, ки дар маѓзаш мўйлаби хук
гузошта шудааст».

Бо шунидани ин љавоби Мулло Ќамари «донишманд» шўрест, ки дар мад-
раса барпо шуд. «Ин худобехабар (Мулло Туроб) мўйлаби хукро бо кафшаш
кашола карда оварда мадрасаро мурдор кард», «охир, ин бесавод намедонад,
ки хук «наљасулъайн» (айни наљосат) аст», «чаро ў наљасулъайн будани хукро
надонад? Медонад. Аммо азбаски ў уруспараст шудааст, ќасдан мехоњад, ки љои
поки мусулмононро мурдор кунад»… Ин гуна фарёдњо аз дањонњои гуногун
мебаромад.

Мулло Туроби бечора, ки аз тарси њукм шудани худ ба кофирї намози
љаоматро тарк накарда ба масљид њозир мешуд, шогирдони он муллоњо, ки бо
талќини устодашон ба шўр омада буданд, аввал кафши ўро, баъд аз он худи ўро
аз масљид бардошта бароварда, ба рўи њавлии мадраса њаво доданд.

Баъд аз фароѓи намоз муллоњои калон ин кори шогирдњошонро тањсин кар-
данд, «аммо ин кам» гўён давом намуданд, «ин гуна кафше, ки даруни вай пур аз
«наљасулъайн» аст, бояд дар даруни њуљрае, ки Амир Абдуллоњи яманї – Мири
Араб сохтаанд, наистад, љои вай даруни наљосат аст» гуфтанд ва боз илова наму-
данд: «Шумо, бачагон, нодонї ва бетаљрибагї карда як гуноњи кабира кардетон,
ки он кафшро бо дасти худ гирифтетон, хуб зарар надорад, худо гуноњи нодонис-
та кардашударо меомурзад. Баъд аз ин бояд он гуна кафш бо оташгирак гирифта
шавад». Бо шунидани ин таълимот 10 – 12 нафар шогирдон ба њуљрањояшон раф-
та оташгиракњояшонро ба дасташон гирифта ба њуљраи Мулло Туроб њуљум овар-
данд. Њуљраи ўро кофтуков карданд, дафтари луѓатчаашро ёфта бо оташгирак
гирифта, бар рўи як  куртаи аз тан кашидамондаи соњиби њуљра гузоштанд, бар
болои вай ду дона хишти пухта њам нињоданд ва баъд аз он куртаро буѓчавор
баста бардошта бурда, ба даруни халољои мадраса бо зарб њаво доданд, ки бо
вазни худ дар даруни чиркобњо фурў рафт.

Мулло Туроб то шаб аз њуљрааш берун набаромад ва шабона ѓоиб шуда
рафт, ки баъд аз он ўро дар он мадраса касе надидааст. Ў як харидори судхўри
беруна ёфта, њуљраи ба 15 њазор танга меарзидагиашро ба 12 њазор танга фурў-
хтааст. Эњтимол буд, ки калонони мадраса он гуна савдои берунаро ќабул на-
карда, худњошон он њуљраро ба нархи аз ин њам арзонтар ба даст медаровар-
данд. Аммо фурўшгори маљбур ва харидори фоидаталаб ин эњтимолро ба назар
гирифта ба пеши ќозикалон рафта ба савдои њуљра бо васиќа ранги расмият
додаанд. Ваќте ки харидор ба мадраса омада калононро зиёфат карда ба онњо
ширинкома (як маблаѓ пул) дода васиќаашро нишон дод, маълум шуд, ки Мулло
Туроб њуљраашро фурўхтааст ва дар он васиќа «як дарпарда (ѓазгир) ва як таѓо-
раи парњези (обрезї)-и дар як дар њуљраи дар мадрасаи Мири Араб доштаи худро
ба 12 њазор танга фурўхтани Мулло Туроб» ќайд шуда буд.

Азбаски ин харидуфурўш дар њузури ќозикалон шуда, бо мўњри ў тасдиќ
ёфта, ба вай мўњрона расида буд, калонон ба вайрон кардани ин савдо љасорат
накарданд, зиёфати харидор ва пули ширинкомаи ўро ѓанимат шумурданд.

Назар ба ќавли муллоёни куњансол, ин аввалин савдои њуљра буд, ки дар
пеши ќозикалон васиќа шуда буд. Вагарна то он ваќт њуљрањои мадрасањо фа-
ќат дар њузури калонони мадраса савдо мешуд. Баъд аз он воќеа савдои њар
њуљрае, ки ќадаре душворї дошта бошад – љанљолнок бошад, дар ќозихона ва-
сиќа мешудагї шуд. – Калонони мадрасаи Мири Араб гуноњи ин «бидъат»-ро
њам ба гардани Мулло Туроби саргурезшуда бор карданд.

Бо њамин русиомўзии Пирак ва «Нисоб-ус-сибён»-созии ман њам ба поён
расид (оќибати пурфољиаи Мулло Туроб дар охиртари ин ќисм баён хоњад ёфт).

* * *
Бо њамаи ин ќадар љанљол ва фитна ба касе маълум нагардид, ки хук мўйлаби

дурушти шахшўли «ѓарч-ѓарч»-кунанда дорад ё не ва дар њаќиќат дар даруни
он кафш он гуна мўй монда шудааст ё не. Чунки дар он ваќт њељ кадоми мо (ин-
чунин он муллоњо њам) на хукро дида будем ва на мўйлаби вайро, фаќат бо иќро-
ри Мулло Ќамар ба пеши Мулло Абдусалом воќеа дигаргуна шуда баромад:

Мулло Абдусалом одами бечораи эњтиёткор буд, ў ва њамошони ў ба љанљ-
оли кафш иштирок накарда буданд. Рўзе барои фањмидани њаќиќати њол Мулло
Абдусалом Мулло Ќамарро дар њуљраи худ зиёфат кард. Њамошони ў њам њозир
буданд ва ман ош мепухтам. Мулло Абдусалом дар миёнањои сўњбат гапро ба
болои кафши Мулло Туроб оварда аз ў њаќиќати корро пурсид.

Ў дар љавоб гуфт:
– Ман дар 16-солагиам аз Русия ба Бухоро омадаам. Дар он љоњо хукро дида

бошам њам, ба мўйлаби дурушт доштан ва надоштани вай диќќат накардаам.
Дар маѓзи кафши «ѓарч-ѓарч»-кунанда мўйлаби хук гузоштани русњоро аз як
муллои пирсол, ки дар Бухоро тањсил карда буд, дар Ќазон шунида будам. Дар
Бухоро, ваќте ки ман ин гапро ба Махдумхољаи савдогар гуфтам, ў ин маъниро
рад кард: агар зерчарми кафш бо спирт (љавњари араќ) парварда карда шуда
бошад, «ѓарч-ѓарч» мекунад, – гуфта Мулло Ќамар сухани худро боз давом ку-
нонид, – барои ман дар даруни кафши Мулло Туроб мўйлаби хук будан, ё ин ки
тагчармаш бо спирт парвариш карда шуда будан фарќ надошт. Зеро њар кадо-
ми инњо ки бошад, он гуна кафш мурдор аст. Ман «дурўѓ нагуфтам», ваќте ки
муллоњо аз ман ин масъаларо пурсиданд, шунидаи аввалиамро гуфтам. Аз ин
кор зарар накашидам, љанљолро тамошо кардам, зиёфати савдои њуљраи Мулло
Туробро дар ќатори калонони мадраса хўрдам ва ду танга (30 тин) ширинкома
гўён њам гирифтам (пеш аз он воќеа Мулло Ќамар дар ќатори калонони мадра-
са ба шумор намерафт).

Мулло Ќамар ин суханони худро бо оњанги шўхињои одї ва бо як бепар-
воии њазломезона, ки он ваќтњо дар мадрасањои Бухоро одат буд, мегуфт ва
шунавандагон њам гапњои ўро дар ќатори чаќ-чаќњои мадрасањои замони худ
њузур карда мешуниданд. Аммо њељ кас фољиањоеро, ки аз ин фитна ба сари
Мулло Туроби бечора рўй дода буданд, ба хотир намеовард.

Диќќат ва тааљљуби маро ана њамин нуќта ба худ кашида буд.

Рўзе дар байни асру шом муллоњо бо одати муќаррариашон дар миёнсарои
мадраса – дар нишастгоњи даруни дарвозаи калонаш нишаста буданд, аз беруни
мадраса як одам намоён шуд, ки ба даруни мадраса нигоњ карда меомад. Ин
одам ќомати баланде дошт, баландии ќоматаш ба дараљае, ки љомаи банораси
подшоњии дар тан доштааш баробари зонуяш буд ва њол он ки ин гуна љома дар
тани одамони одї ба замин мерасид. Тани ин одам ба тарзе пурра буд, ки балан-
дии ќоматаш он ќадар њис карда намешуд ва ба назар миёнаќад менамуд. Гўё
дарзии табиат ќаду бари ин касро ба як андозаи бисёр муносиб бурида дўхта
буд. Гардани ин кас мувофиќи ќадаш дароз ва муносиби баданаш пурра буд.

Аммо сари ин одам аз одат берун калон буд. Шояд бори он каллаи калон ба
он гардани дароз, бо вуљуди пурра будани он, вазнинї мекарда бошад, ки дар
ваќти роњ рафтан гарданаш гоњ ба ин тараф ва гоњ ба он тараф хам мехўрд ва
гўё гардан мехост, ки дар бардоштани он сар аз бозувони соњибаш мадад гирад.

Рўи ин шахс сабзина ва пурра буд ва бо вуљуди ин ки синни ин касро аз шаст
боло тахмин кардан мумкин буд, ба рўяш он ќадар чинњои њискардашаванда
наменамуд. Риши ў миёна ва кулўта (лўнда) буда, торњои сафедаш аз сиёњиаш
бештар менамуд.

Ин кас дар даст асои русї (палка) дошт. Азбаски палкањо ќомати одамњои
одиро ба назар гирифта сохта шудаанд, он палка дар дасти он одами ќоматба-
ланд ќадре кўтоњї мекард ва дар ваќти ба он палка такя карда ќадам монданаш
ќадаш ба тарафи палка андак хам мехўрд.

Ваќте ки ин одам вазнинона роњ рафта аз дарвозаи мадраса даромад, миён-
саройнишинон – калонони мадраса њамагї аз љой хеста дастњоро пеш гирифта
таъзимкунон ба ў салом доданд.

Аммо он кас ба тарафи саломдињандагон нигоње накард ва ба саломашон
љавобе њам надод, фаќат сараш андак љунбид. Лекин маълум набуд, ки ин љун-
биши сар ишорат ба љавоби салом буд ё љунбиши одии вай буд, ки бинобар
вазниниаш њар ваќт аз вай намоён мешуд.

Ваќте ки ин одам аз миёнсарой гузашта ба даруни њавлии мадраса рафт,
калонон дар љоњои худ нишаста аз вай ѓайбат сар карданд: яке мегуфт: «Ин кас
боз омад, ки имшаб дар њуљра бо љинњояш, бо деву парињояш ва бо шайтонњояш
сўњбат кунад ва фардо баромада гуфтањои онњоро ба шогирдонаш наќл намуда,
онњоро њам монанди худ гумроњ намояд».

Дигаре мегуфт: «Вай мегуфтааст, ки кадом ваќт гирифтани офтобро ва ка-
дом соат гирифтани моњро ман медонам ва метавонам, ки пешакї хабар дињам,
њањ-њањ, њањ-њањ, њањ-њањ…» – баробар њама ќањќосзанон механдиданд. Хандаи
умумї њанўз хомўш нагашта касе гуфт: «Ѓайбдон-ку фаќат худо буд, ин бедин аз
ѓайб хабар доданро даъво карда худашро ба худо шарик сохта баромадааст».

Дигаре ба сухани ў илова кард: «Наузу биллоњ (ба худо паноњ металабем),
ин худобехабар як кофир шуда намондааст, балки монанди Фиръавн60 ва Нам-
руду61 Шаддод62 даъвои худої њам мекунад».

«Ман њайронам ба ин амиру ќозикалон, ки, – гуфт дигаре, – як касро барои

фарзи айн надонистан 39 дарра мезананд ва як касро бинобар надодани хирољ
мекушанд, аммо ба ин одам, ки рўйрост гапњои куфр мезанад ва даъвои худої
мекунад, гап намезананд, њатто дар ќатори уламо ба ў љомаи банорас њам пўшон-
даанд, ки пўшида фахр карда мегардад».

Чун гап ба болои амиру ќозикалон омад, сўњбат ранги дигар гирифт, шуна-
вандагонро як гаронии номаълум зер кардагї барин шуд, лабњо аз ханда боз
истод, дар башараи калонон асари он њаяљони пурљўшу хурўш намонд, хомў-
шии умумї сар шуд.

Нињоят, муллои солхўрдае сукути умумиро вайрон карда, ба гап даромад.
– «Салоњи мамлакату мулк хусравон донанд» – гуфтаанд, ки ин бисёр ду-

руст аст, – гуфт ва ба нотиќи охирї хитоб карда давом намуд, – шумо мегўед, ки
«фарзи айн надонистагонро 39 дарра мезананд». Куљои ин кор аљиб аст? Магар
ин кор мухолифи шариат аст? Агар љоњилонро назананд, дар андак ваќт дин аз
даст меравад. Њамин дарраи раисон ва шамшери љаноби олист, ки дини ислом-
ро пойдор нигоњ доштааст. Вагарна њамаи ин нодонон дар як рўз гумроњ шуда
аз дин баромада мерафтанд, «хирс мулло мешавад аз зарби чўб» – гуфтаанд,
гўянда нафаси худро рост гирифта боз сухани худро давом дод:

– Агар љаноби олї саркашї карда хирољ ва молиёти подшоњї надодагонро
танбењ накунанд, рўзи амир њам, вазир њам, ќозикалон њам ва дар ќатори онњо
рўзи мову шумо њам ба гадої меафтад. Акнун омадем ба болои гап назадани
онњо ба ин бедини худобехабар. Охир бояд донед, ки ба ин кофир гап назадани
онњо «салоњи мамлакат аст». Љаноби олї бо подшоњи урус дўст мебошанд. Та-
кягоњи ин кофир бошад, урусњо аст. Ин гумроњ чандин бор ба мамлакати уру-
сњо сафар кардааст ва мегўянд, ки бо подшоњи урусњо њамсўњбат шуда дини на-
сороро ќабул намудааст. Агар љаноби олї ба ин бедин гап зананд, сабаби ранљ-
иши он подшоњ мешавад ва дар он ваќт мумкин аст, ки мамлакат вайрон шавад.
Дар ќатори њамин ќадар урусњо монед, ки як кофири дигар њам то ба пои худ ба
љањанам рафтанаш зинда гардад.

Ман аз ин тафсилоти ин муллои куњансол, бо вуљуди дар даст асои русї
(палка) гирифта гаштани он одам, сабаби ба ин кори ў гап назадани муллоњоро,
ки ба сари калўш ва кафши Мулло Туроб он њама ѓавѓо бардошта буданд, фањ-
мида бошам њам, сабаби ба ў таъзим намуда салом додани онњоро њанўз нафањ-
мида будам. Хусусан, баъд аз он ки дар ѓайби вай аз ў бо иборатњои бад шикоят
карданд ва дар њаќќи ў он њама носазоро гуфтанд, сабаб чї буд, ки дар рўи вай
ўро њурмат мекарданд?

Баъд аз пурсуков ман фањмидам, ки ин одами аљиб Ањмад-махдуми муњан-
диси (њандасадони) Дониш будааст ва бинобар аз њад зиёд калон будани сараш
ўро «Ањмади Калла» мегуфтаанд. Аммо сабаби дар рўи ў њурмат кардани мул-
лоњо, бо вуљуди аќидаи бад доштанашон, дар њаќќи ў ва боиси ба саломи онњо
љавоб надода, аз пеши онњо калонгирона гузашта рафтани ў сонитар ба ман
маълум шуд.

Ањмади Калла дар гузари Љаъфархоља як њавлї дошт, ки дар он љо зинда-
гонї мекард ва дар мадрасаи Мири Араб як њуљра њам дошт, ки дар вай домо-
даш истиќомат менамуд. Ањмад-махдум њар гоњ ки рафтуои мардум ба дилаш

зада ба болои ягон масъалаи душворе фикр карданро хоњад, ба мадраса ома-
да, як шабро дар ин љо – дар хилват гузаронда боз ба хонаи доимиаш мерафт.

*  *  *
Боре воќеа рўй дод, ки ман овози Ањмад-махдумро шунидам ва ба дониш-

манди бузург будани ў аќида пайдо кардам: намедонам, дар њамон сол буд, ё
соли дигар, ки Дониш бо одати муќаррариаш дар байни асру шом ба мадраса
омад. Муллоњои миёнсаройнишин њам бо одати муќаррариашон ба пой хеста
таъзимкунон ба ў салом доданд. Ў ин дафъа њам ба саломи онњо љавоб надод,
лекин бе он ки ба рўи касе нигоњ кунад ва гўё ки худ ба худ гап мезада бошад,
забонаш гирифта-гирифта (забони ў андак лакнат дошт, ки њарфњои аввали ка-
лимањоро такрор карда мегуфт).

– Имшаб дар фалон соат моњ мегирад, фалон даќиќа давом мекунад ва њар
кас, ки дар њамон ваќт ба болои боми мадраса барояд, ин њодисаи табиатро
тамошо мекунад, – гўён гузашта рафт.

Баъд аз гузашта рафтани ў бо одати муќаррарї боз шикояти муллоњо сар
шуд. Ман њарчанд пештар бо шикояти умуми муллоён дар њаќќи Ањмади Калла
дар шубња монда бошам њам, ин бор ин шикоятњоро бетарафона гўш карда на-
тавонистам. Балки дар фикри худ муњокима мекардам. Зеро даъвое, ки ман он
рўз аз вай шунида будам, ба фикри худам хеле аљиб буд. То он ваќт ман аз ода-
мон «моњ аз шумии гуноњ мегирад» гуфта шунида будам. Агар дар њаќиќат им-
шаб гуфтаи ў рост барояд, маълум мешавад, ки ў олими бузург будааст. Мар-
дум ўро «мунаљљим» (яъне фолбин) мегуфтанд. Агар ин гуфтањояш дуруст баро-
янд, маълум мешавад, ки ў дар њаќиќат мунаљљим (яъне ситорашинос) будааст,
на фолбин. Ман ин дафъа аз шикоят ва ѓайбати муллоён нисбат ба ў ва дониши
ў бўи рашку њасад њис мекардам.

Шаб шуд, дар соати муайян – дар соате,ки Ањмад-махдум таъин карда буд,
бештарини муллоњо ва талабањо ба боми мадраса баромаданд, ман њам барома-
дам. Ањмад-махдум аз њама пештар баромада будааст. Ў бар рўи як суффаи њам-
вор, ки дар гўшаи љануби шарќии боми мадраса бар болои боми њуљраи худ
сохта будааст, ќолинча пањн карда нишаста буд. Дар рў ба рўи вай домодаш
менишаст. Дар пеши ў фонусе буд, ки дар вай як шамъи љойдории чортанимча
(яъне чор донааш 500-граммї) меафрўхт. Соати баѓалие њам дар пеши рўшноии
фонус кушода мондагї буд. Дар пеши зонуи Ањмад-махдум якчанд вараќ коѓаз
пањн буданд, ки дар онњо раќамњои њисоб навиштагї менамуданд. Баъзе раќа-
мњо бо сурхї навиштагї буда, бар болояшон бо сиёњї хат кашидагї буд. Дар
ќатори сатрњои раќамњо ва дар њошияи коѓаз калимањои дуњарфа ва сењарфаи
маъноњояшон ба ман номаълум менамуданд.

Ањмади Дониш бо диќќат он раќамњоро аз назар мегузаронид. Гоњо ба соат
нигоњ карда баъд аз он ба осмони соф, ки дар вай моњи пурра нур мепошид,
чашм медўхт.

Як ваќт забонаш гирифта-гирифта:
Ба-ба-осмон нигаред, – гуфт, – њама ба осмон нигаристанд. Моњ ба гириф-

тан даромада буд, кам-кам гирифтагии моњ зиёд шуда ба ањолии шањр маълум
гардид. Дар кўчањо овози табли шабгардон (одамони политсияи амирї) баланд

гардид, аз њавлињо садои лаълињо, лаъличањо, дегњои мис ва сатилњо баромадан
гирифт. Дар муддати якчанд даќиќа шањр аз овози дамбар -дамбур, љаранг-љун-
гур пур гардида ба дили шунавандагон як навъ дањшат меандохт.

Ман дар мавридњои моњигирї дар дењаамон њам садои «мисинакўбї»-ро шу-
нида будам. Лекин ѓулѓулаи он љо ба муносибати камии ањолии он љо паст ва
суст буд. Аммо дар шањри Бухоро, ки якбора аз њазорњо њавлињо ва садњо таб-
лњо садои нофорами ѓайримунтазам мебаромаданд,асабњои касро ба њаяљон
меовард.

Бо шунидани ин садоњо дар лабњои Ањмад-махдум табассуми истењзокоро-
нае зоњир шуд ва ў гўё дар шарњи сабаби ин табассумаш худ ба худ гуфт:

– Ваќташ расад, худи моњ кушода мешавад, ба ин гуна лаълизанињо ва са-
тилкўбињо эњтиёљ надорад, – ва илова кард, – баъд аз фалон даќиќа ба кушода
шудан сар карда, баъд аз фалон даќиќа тамоман кушода мешавад.

Дар њаќиќат дар даќиќае, ки Ањмади Дониш гуфта буд, моњ ба кушода шу-
дан сар карда, дар њамон даќиќае, ки ў муайян карда буд, дар моњ асари гириф-
тагї намонд.

Аз њама пештар аз бом фонусро ба даст гирифта Ањмади Калла фуромад ва
аз пайи ў ќолинча ва коѓазњоро ѓундошта домодаш рафт, дигарон баъд аз ќадре
шикоят кардан ягон-ягон фуромаданд. Ин дафъа мавзўи шикояти муллоён «љоду-
гарї» ва «сењрбозї»-и Ањмади Калла буд. Назар ба аќидаи шикоятгарон, он
раќам ва њарфњои маъниашон номаълум, ки дар он коѓазњо навиштагї буданд,
«дуои тасхир» будаанд. Касе, ки ба ин гуна дуоњо шуѓл намуда ба нисобаш ра-
сонад, љинњо, девњо, парињо ва њатто шайтонњоро тасхир мекардааст – ба њукми
худ медаровардааст ва он махлуќњо ба тасхиркунанда аз ѓайб хабар медодаанд.
Аммо аз рўи шариат ба сењру љоду шуѓл кардан мамнўъ будааст. Лекин баъзе
Ањмад-махдум барин гумроњњо ба сењру љоду шуѓл карда ба мардум аз ѓайб ха-
бар дода дигаронро њам гумроњ мекардаанд.

Ман фардои он шаб, дар ваќти дарс, аз домуллои худ – Мулло Абдусалом,
ки дар ваќти гирифтани моњ ба бом набаромада буд:

– Ањмади Калла гирифтани моњро чї гуна пешакї фањмидааст? – гуфта пур-
сидам.

Ў љавоб дод:
– Аз ѓайб хабардињандагон ду ќисманд: якум валї, дуюм коњин (фолбин):

валї њар чиро, ки аз ѓайб хабар медињад, бо илњоми илоњї ва бо талќини мало-
икањои ў хабар медињад. Ба ин дараља расидани одам бисёр душвор, бояд инсон
дар зери рањбарияти пири комил чандин солњо риёзат кашад, ки ба ин дараља
расад. Аз ѓайб хабар додани валиро дар забони шариат «кашфу каромот» мено-
манд, лекин валињо бинобар нигоњдории сирру њикматњои илоњї хабарњои ѓай-
биро ба касе намегўянд. Коњин (фолбин) бошад, њар чизе, ки аз ѓайб мегўяд, бо
талќин ва бо хабардињии љинњо ва парињо мегўяд, ки онњо ба сабаби љисми ла-
тиф (ба назар нанамоянда) буданашон дар олами арвоњ ба малоикањо наздик
рафта аз гуфтугузори онњо ин хабарњоро медузданд. Аз ѓайб хабардињии коњин-
ро дар забони шариат «истидрољ» мегўянд, ки содир шудани ин гуна корњо аз
кофирон њам мумкин аст. Коњинњо барои аз роњ баровардани мардум хабарњои

аз љинњошон шунидаро ба њар кас мегўянд. Ањмади Калла аз љумлаи коњинон ва
дўсти шайтон аст ва њар касе њам,ки ба гапи ў гўш дињад, гумроњ ва дўсти шай-
тон мешавад.

*  *  *

Њарчанд љояш ин љо нест ва таърихаш хеле дуру дер аст, як воќеаро њам, ки
ба њамин суханони домуллоям дар бораи «ба воситаи љинњо аз ѓайб хабардињии
Ањмад-махдум» дахлдор аст, бояд дар ин љо ќайд карда гузарам:

Баъд аз ду  ё се соли ин воќеа – ваќте ки ман дар пеши домуллои мазкур
«Шамсия» (китобчае, ки ба мантиќ оид аст) мехондам, як мисол рост омад. Ин
мисол зарурати гирифтани моњ буд,дар ваќти њоил шудани замин дар миёнаи
вай ва офтоб.

Домуллои ман, чунонки њаст, ин масъаларо шарњ дода ба ман фањмонд. Ба
ин муносибат воќеаи аз гирифтани моњ пешакї хабар додани Ањмад-махдум ба
ёдам расида ба домулло гуфтам:

– Маълум мешавад, ки Ањмад-махдум вазъияти моњ, офтоб ва заминро ба
њисоб гирифта аз гирифтани моњ пешакї хабардор мешудааст (дар ин ваќт ба
ёдам он раќамњо расиданд, ки дар коѓаз навиштагї буданд ва дар ќариби ги-
рифтани моњ  Ањмади Дониш онњоро њисоб карда меистод).

Бо шунидани ин суханони ман пешонаи домулло турш шуд ва дар абрўво-
наш чин пайдо гардид ва баъд аз ќадаре хомўш истодан ба ман нигоњ накарда
гуфт:

– Соњиби ин китоб – «Шамсия» аз љумлаи њукамо аст. Њукамо ба шариат
кор надоранд ва њар чизе, ки ба аќлашон ояд, гуфтан мегиранд, дар њаќиќат
инњо шогирдони шайтонанд ва Ањмади Калла шогирди инњост. Њамаи инњо гум-
роњонанд. Дар бораи гуфтањои инњо бисёр пурсуков кардан дуруст нест.

Ман дар ин гуфтањои муаллими илми мантиќ як навъ бемантиќї њис кардам
ва дар дили худ фикр мекардам: «Агар муаллифи китоби «Шамсия» аз љумлаи
њукамо буда ва њукамо њамагї гумроњ бошанд ва дар бораи гуфтањои онњо «пур-
суков кардан дуруст набошад», пас чаро ин китоби дарс шуда омадааст ва њатто
њоли њозир њам худи њамин домуллои «растагори ман» аз худи њамин китоб ба
ман дарс дода истодааст».

Ман то он ваќт ин домуллои худро ба сабаби иштирок накарданаш ба
њуљумњое, ки аз тарафи муллоён ба Ањмад-махдум мешуд, аз њамроњї накарда-
наш ба шикоятњои миёнсарої, ки калонони мадраса аз Ањмади Калла мекар-
данд, як одами донишманд ва боаќл гумон мекардам. Аммо њамон рўз донис-
там, ки домуллоям њам аз њамон муллоњои љоњили бесавод кам фарќ доштааст.

*  *  *

Дар бањорони соли якуми истиќоматам дар мадрасаи Мири Араб маро ди-
дани њавлии Ањмад-махдуми Дониш муяссар шуд. Ин хушбахтї дар ман ба ин
тариќа рўй дода буд: дар рўзњои тутпазї рўзе хўљаинони ман, муллоњое, ки ман
дар онњо ошпазї мекардам, хостанд,ки љое рафта тут хўранд.

Яке аз шарикдарсони онњо, ки ўро Мулло Муњиддини лаввоњ мегуфтанд,
њамин рўз ба њуљраи домуллоям – Мулло Абдусалом омада буд. Ў бинобар лав-

воњ буданаш бо Ањмади Дониш њампеша буда, бо ў рафтуой доштааст ва баъзе
нозукињои санъати худро аз вай меомўхтааст. Ў ба њамдарсони худ таклиф кард,
ки ба тутхўрї ба њавлии Ањмад-махдум бираванд. Назар ба ќавли ў, њавлии
Дониш боѓчанок буда, дар он љо дарахтони нављанги тут њам будааст ва ў ба ин
таклифи худ илова карда гуфт:

– Агар ба он љо рафтан хоњетон, ман роњбарї мекунам.
Ин таклифро хўљаинони ман хуш ќабул карданд, дар ин ваќт «бидъаткорї,

бединї ва дўсти шайтон» будани ў ба хотири њељ кас нарасид ва ин «хислатњои
бади ў» ба хўрдани тути ў монеъ шумурда нашуд.

Муллоњо маро ва боз ду-се талабаи хурдсоли дигарро барои тутафшонї ва
чодирдорї њамроњи худ гирифтанд, Мо аз мадраса баромада бо кўчаи калони
тарафи шимоли мадраса ба тарафи шарќ равон шудем. Аз тоќи Заргарон, аз
растаи Заргарї, аз байни мадрасањои Мирзо Улуѓбек ва Заргарї, аз гузаргоњњои
Дегрезї, Мехчагарон, Калобод ва дигарњо гузашта ба гузари Љаъфархоља раси-
дем, ки њавлии Ањмад-махдум дар њамон гузар будааст.

Мо дар охирњои гузари Љаъфархоља аз кўчаи калон ба дасти рост – ба тарафи
љануб ба як паскўчаи пешбаста баргаштем, ки тахминан 50 ќадам дарозї дошт ва
дар љои басташудаи он паскўча дарвозачаи зебое кушода мешуд.

Мо аз дарвозача дармадем. Аз пеши дарвозача то пешгоњи боѓча рост ба
тарафи љануб як толори ангур сохта шуда буда, зери ин толор як роњи пиёдагар-
ди пуштимоњигї буд, ки дар ваќти борон об бар рўи вай намеистод ва ба ду
тараф, ба ду љўйчае, ки дар ду сўи ин пиёдагард кашида шуда буданд, шорида
мерафт. Хавозаи толор ба шакли бомњое, ки дар љоњои серборон месозанд, буда,
бар болои сутунчањои ќатор, ки аз ду тараф бар лаби љўйчањо бар рўи зерсутун-
њои чилликї шинонида шуда буданд, меистод.

Дар пеши њар сутунча як бех ток шинонда шуда буд, ки танањои ин токњо
баробари сутунчањо рост то забаррави хавоза мебаромаданд ва аз он љо он та-
нањо панљањо дода ва панљањо навдањо расонда ва навдањо бо баргњои зумурра-
дини худ сар то сари рўи хавозаро тамоман пўшонда буданд.

Дар ду тарафи растаи толор дарахтњои мевадори гуногун бо љадвалњои њан-
дасагї дар шакли шоњмотї шинондагї буданд, ки растањои байни ќаторањои
он дарахтон аз ду тараф мувозии якдигар уреб мерафтанд ва растаи толор бо
ќатори он дарахтон як намуди шакли махрутї (конусї) пайдо карда буд.

Растаи толор рафта ба як айвончаи зебои гаљкорї мепайваст, ки болои ин
айвонча як болохонаи айвончадор буд, ки нишинандаи он љо, агар рост нигоњ
кунад, њама љои боѓчаро тамошо мекард.

Дар тарафи шарќи ин айвончаи зерин ва пайваста ба вай як шипанги балан-
ди дароз буд, ки сутунчањояш њаштрах тарошидагї буда, зерсутунчањояш шак-
ли зомучагї (њандалакї) доштанд. Зерсутунчањо бо ранги зомучагї ва танаи
сутунчањо бо ранги сабзи бодирингї ранг ва равѓан дода шуда буданд. Саќфи
шипанг шакли камонї дошта, пўшишаш шервонї буд.

Дар тарафи ѓарби айвонча ва пайваста ба вай як суффаи баланди дароз ме-
рафт, ки дарозї ва бари вай бо шипанг баробар буд. Тарафи шарќ ва ѓарби
айвонча ба шипанг ва суффа кушодагї буда, тарафи љанубаш девор дошт ва дар

он девор як дар менамуд, ки ба як хонаи дарозрўяи рањравмонанд кушода ме-
шуд ва он рањрав ба бинои хонањои зимистонї пайваст, ки як тарафи он мардо-
на (мењмонхона) ва тарафи дигараш занона (њавлии дарун) буд.

Ду тарафи ин хонаи рањравмонанд – байни бинои хонањои зимистонї ва
шипангу суффа гулзоре буд, ки дар вай гулњои гуногунавъи гуногунранг шу-
куфтагї буданд.

Назар ба ќавли Мулло Муњиддин, тарњи ин боѓро худи Ањмад-махдум ка-
шида, бинокорињо, дарахтшинонињо ва гулзорњо мувофиќи наќшаи ў ва бо иш-
тироки ў ба вуљуд омада буданд. Азбаски ў муњандис (њандасадон) буд, нозу-
кињои ин њунари худро ба боѓчаи худ сарф карда буд.

Пешхизмати Ањмади Дониш моро дар охири растаи толор пешвоз гирифта,
рост ба айвончаи зерини байни суффа ва шипанг даровард ва аз он љо бо зина-
чае, ки дар пешгоњи ин айвонча буд, ба болохона баровард.

Болохона ва айвончаи болої бар болои айвончаи зерин ва хонаи рањравмо-
нанд бино ёфта буданд. Дар деворњои болохона харитаи замин ва курањои му-
саттањаи дунёи кўњна ва нав часпонидагї буда, дар болои ду чорпоячаи гар-
дишї курањои муљассамаи замину осмон меистоданд. Албатта, ман дар он ваќт
на харитаро медонистам, на кураро ва на ба чї чиз хизмат кардани ин асбобњо-
ро. Аммо Мулло Муњиддин дар бораи он чизњо ба шарикони худ эзоњи дуру
дарозе дод, ки дар ќатори онњо ман њам чї будани он чизњоро фањмидам.

Муллоњо ин асбобњоро воситаи масхара доштани Ањмади Калла карданд.
Яке мегуфт: «Рўи заминро кї ваљаб ба ваљаб дида баромадааст, ки сурати вайро
бо шањрњо, биёбонњо ва дарёњо бо тафсил дар рўи коѓаз кашида нишон дода
тавонад. Ин чизест, ки ягон дурўѓгўй ё якчанд дурўѓгўй як љо нишаста сохтаанд
ва барои мардуми нодонро фиреб дода пул ѓундоштан чоп карда бароварда-
анд».

Дигаре гуфт: «Ањмади Калла худро аз њама донишмандтар мешуморад. Ва
њол он ки худаш аз њамаи ањолии Бухоро пештар ба ин фиреб бовар карда хари-
да оварда ба девори хонааш зада мондааст. Њањ-њањ-њањ… Магар аз инзиёдтар
ягон кори ањмаќонаи дигар њаст?»

Ваќте ки њаракати замин ва њоил шудани вайро дар байни офтобу моњ аз
тафсилоти Мулло Муњиддин аз забони Ањмад-махдум шуниданд, дигар бе њељ
шакку шубња ба бединии ў њукм карданд.

Дар тоќчањои болохона дойра, танбўр, дутор ва рубоб барин асбоби мусиќї
буд. Муллоњо инњоро асбоби бозињои шайтонї шумурданд ва инњо низ, назар
ба аќидаи онњо, далели бидъаткории Ањмад-махдум шумурда мешуданд.

Ин суханњои онњо, бо вуљуди хурдсолиам, барои ман хандаовар менамуд.
Зеро њар ваќт, ки дар дењаи мо базм шавад, падарам маро бардошта мебурд. Ба
суруд ва наѓмањо бо диќќат гўш медод, хонандагон, навозандагон ва раќќосони
хубро бо овози баланд: «Офарин, баракалло, барака ёб, шод бош, зинда бош,
намур!» – гўён тањсин мекард. Ман, ки падари худро яке аз дурусткорони он
замон медонистам, бо пайравии ў ман њам ин асбобњоро чизњои хуб мешумур-
дам. Бинобар ин будани ин асбобњоро дар хонаи Ањмад-махдум яке аз корњои
бади ў шумурдани муллоњо ба ман писанд наафтод.

Ба болои ин, дар ваќте ки бо падарам ба саёњати шањри Бухоро омада бу-
дам, дар пеши мадрасаи Мири Араб базми подшоњї мерафт ва њамаи ањолии ин
мадраса он базмро тамошо мекарданд. Ин муллоњо чаро дар он ваќт бидъат
будани базм ва асбоби мусиќиро дар пеши ањолии мадрасаи худ исбот намуда,
онњоро аз тамошо манъ накарданд ва имрўз чаро будани ин чизњо дар хонаи
Ањмад-махдум далели бадкорї ва гунањгории ў шуд? Бинобар ин мулоњизањо ман
суханњои муллоњоро ѓаразгўёна, бемантиќ ва хандазор мешумурдам.

Бояд ман дар ин љо њамин нуќтаро ќайд кунам, ки дар он ваќт муњаббат ва
тарафдории ман ба Ањмад-махдум виљдонї буда, ин натиљаи акси таъсире буд,
ки ба сабаби њуљуми бемантиќонаи муллоён ба ў дар дили ман пайдо шуда буд.
Вагарна ман дар он ваќт ва дар он синну сол аз маслак ва маќсади Ањмад-мах-
дум хабардор набудам ва хабардор шуданам мумкин њам набуд. Чунки «хисла-
тњои ўро» ман њамеша аз душманони ў мешунидам. Шикоятњо, ѓайбатњо ва бад-
гўињо дар њаќи Ањмад-махдум дар муњите, ки ман будам, чунон бисёр буданд,
ки дили ман њам шубњаи баде нисбат ба ў пайдо накарда намемонд. Пешхидма-
ти соњибхона барои «мењмонони нохонда» дастархону чой баровард. Ба тутаф-
шонии мо эњтиёљ њам намонд, чунки ў ба рўи дастархон ду лаълї тут њам оварда
гузошт ва узр гуфт:

– Эшон (Ањмад-махдум. Дар Бухоро муллоњои калони куњансолро барои
эњтиром бо унвони «эшон» ном мебурданд) андак хаста шудаанд. Бинобар ин
ба хидмати шумоён баромада натавонистанд ва узр мехоњанд.
Пешхидмат рафт ва Мулло Муњиддин, ки ба Ањмад-махдум њолдон буд, гуфт:

– Бояд бемории Ањмад-махдум сохта бошад. Одати ў ин аст, ки дар њамин
болохона менишинад ва ояндагонро ваќти даромаданашон аз дарвоза њатто
ваќти баргаштанашон аз кўчаи калон ба паскўча мебинад ва агар сўњбати оян-
да, ё ояндагонро барои худ гарон ва нофорам њис кунад, аз ин љо фуромада аз
он даре, ки дар пешгоњи айвони зерин њаст, даромада ба хонаи дигар гузашта
худро бемор сохта мехобад. Шумоњоро њам, ки бад мебинад, аљаб нест, ки гу-
рехта рафта худро бемор сохта бошад.

– Чаро моро бад мебинад? – гуфт Ќорї Бегї, магар мо монанди ў гумроњем?
– Ман намегўям, ки шумоён гумроњед, ё ў, – гуфт Мулло Муњиддин, – аммо

њамин ќадарро мебинам, ки дар байни шумоён зиддият њаст. Чунонки оташ обро
дўст намедорад, инчунин об њам оташро дўст намедорад. Модом ки шумоён ўро
бад мебинед, аз ў нисбат ба худ дўстдорї ва мењрубонї талаб карданатон ноду-
руст ва ѓайримантиќист.

Домуллои ман – Мулло Абдусалом ба гап њамроњ шуда гуфт:
– Ањмад-махдум зотан мутакаббир (калонгир) аст. Ва њол он ки худо кибру

ѓурурро аз сифатњои шайтон шумурдааст…
Мулло Муњиддин сухани ўро бурида пурсид:
– Ба чї далел шумо Ањмад-махдумро калонгир мешуморед?
– Далел ин аст, ки – гуфт Мулло Абдусалом , – ман борњо дидаам: ў ба мад-

раса медарояд ва калонони мадраса ба пой хеста ўро эњтиром намуда салом
медињанд. Аммо ў лоаќал љавоби саломро, ки фарз аст, намегардонад. Ин ка-
лонгирї набуда чї буд?

181

– Њамон калононе, ки, – гуфт Мулло Муњиддин дар љавоб, – дар миёнсарои
мадраса рост хеста таъзим намуда ба ў салом медињанд, дар худи њамон ваќт дар
дилашон њаќорат медињанд ва баъд аз гузаштани ў бошад, рўйрост ўро бидъат-
кор, кофир мегўянд, ки инро шумо њам инкор намекунед. Маънии «кофир» гуф-
тан чист? Назар ба ќонуни Бухоро, «куштанбоб» гуфтан аст. Ањмад-махдум бо
фаросате, ки дорад, инро медонад ва медонад, ки он эњтиром ва саломи онњо
мунофиќї аст ва ў бошад, нифоќ карданро намехоњад, бинобар ин њар чї дар
дил дорад, рўйрост зоњир мекунад ва ба саломашон љавоб намедињад…

Дар ин миён пешхидмат як табаќ ширбиринљи гармро, ки бар рўяш равѓани
зарди доѓ рехтагї буд, оварда бар дастархон нињод ва худ баромада рафт. Мул-
ло Муњиддин суханашро, ки бо омадани пешхидмат бурида шуда буд, давом
кунонда гуфт:

– Ман борњо аз Ањмад-махдум шунидаам, ки мегуфт: «Нифоќ бадтарини
сифатњои одамист, ман худро ба куштан медињам, аммо мунофиќї намекунам».
Аммо мову шумо, – Мулло Муњиддин барои сабуктар кардани бори њамсўњба-
тони худ худашро њамроњ карда гуфт, – аммо мову шумо азбаски ба нифоќ одат
кардаем, ќабоњати вай ба назарамон наменамояд. Вагарна дар њаќиќат дил ди-
гару забон дигар будан бадтарини хислатњост.

Муллоњо ширбиринљро тез-тез мехўрданд, ба шорида рехтани равѓани ош
аз байни панљаашон ба дастархон њам ањамият намедоданд. Мулло Ќосим оши
дар дањон доштаашро хоида истода, ба Мулло Муњиддин хитоб карда гуфт:

– Назар ба фикри шумо, калонгирї аз мунофиќї бењтар аст?
– Ањмад-махдум, – гуфт Мулло Муњиддин, – калонгир нест. Ў ба њама бо

мењрубонї ва хоксорона муомила мекунад, ў бо одамонњои бесавод њам улфат
мегирад. Њар сол як бор ба сањроњо саёњат карда бо дењќонони хокпош баро-
дарвор шинухез менамояд. Такаббур ва калонгирї аз Ањмад-махдум фарсахњо
дур аст. Ба калонони мадрасаи Мири Араб љавоби салом нагардондани ў аз
калонгирї набуда, балки аз нифоќ ва мунофиќро бад диданаш омадааст.

Мулло Абдусалом, ки аз њама пештар аз ош даст кашида дасти худро пок
мекард, ба Мулло Муњиддин нигоњ карда гуфт:

– Хуб гирем, ки Ањмад-махдум калонгир нест, гирем, ки ў нифоќ ва муно-
фиќро бад мебинад, бинобар ин ба саломи калонони мадраса љавоб намегардо-
над. Охир, инро њам магар ў намедонад, ки арабњо гуфтаанд: «Мењмонатро из-
зат кун, агарчи вай душмани ту бошад», магар мо аз душмани ў њам бадтарем,
ки моро њурмат карда ба пешамо набаромад?

Мулло Муњиддин љавоб дод:
– Бо вуљуди ин ки ў медонад, мо аз вай шикоят карда нишастаем, дастархон,

чой, тут, ош фиристодан ва барои набаромаданаш узр гуфтан барои мењмонони
нохонда њурматест, ки инро фаќат Ањмад-махдум карда метавонад.

Мо аз хонаи Ањмад-махдум бо шикамњои сер баромада оњиста-оњиста бар-
гаштем. Мулло Муњиддин дар гузари Калобод, ки хонааш дар он љо будааст, аз
мо људо шуда монд. Хўљаинони ман то ба мадраса омадан шикояташонро аз
Ањмад-махдум давом кунонданд. Акнун суханонашонро хеле озодона мегуфтанд,
чунки акнун дар байнашон монанди Мулло Муњиддин касе, ки Ањмад-махдум-
ро тарафдорї карда ба кори одатии онњо халал расонад, набуд.

Ман бошам, дар бораи Мулло Муњиддин фикр мекардам: ў дар байни ша-
рикдарсони худ ба «нофањмї ва нодонї» машњур буд. Њатто баъзе њамдарсо-
наш ба рўи вай мегуфтанд: «Шарик, шумо хонда чї кор мекунед? Аздусар мул-
лои дуруст намешавед. Як лаб нон бошад, аз њамин лавњу љадвалу ќалами мўин
њам меёбед».

Ў дар љавоб хандида мегуфт: «Гўсолаеро, ки аз пода берун равад, гург мех-
ўрад. Бинобар ин ба дараљаи говї расида натавонам њам, барои муњофизати
худ дар миёни говон буданро бењтар медонам».

Ман он рўз дидам, ки ў аз њамаи шариконаш, ки дар он љо буданд ва яке аз
онњо домуллои худам буд, боаќлонатар ва донишмандонатар гап мезад.

*  *  *
Тањсили соли 1890–91 ба охир расид. Баробари тамом шудани тањсил озуќа

ва харљии акаам њам тамом шуд. Ў барои имоматї ё мактабдорї кардан ба сањ-
ро баромадан хост. Як шарики туркмани каркигиаш хост, ки ўро њамроњи худ
ба дашти туркман бубарад:

– Дар он љо шуморо дар ягон ўба63 мактабдор мекунам, – гуфт.
– Ман, забони туркманї он сў истад, њатто забони ўзбакиро дуруст намедо-

нам. Дар он љо туркманбачагонро, ки забони тољикиро намедонанд, чї гуна
сабаќ медињам? – гуфт акаам дар љавоб.

– Барои дар ўбаи туркман мактабдорї кардан на забони туркманиро донис-
тан лозим аст, на чизеро ёд додан, – гуфт муллои туркман ва эзоњ дод, – турк-
манњои бой фаќат барои «ном» мактабдор нигоњ медоранд, то ки мардум гўянд:
«фалон бой дар ўбаи худ мактаб кушодааст». Барои дар ўбаи туркман мактаб-
дорї кардан танњо бо эшони туркман мувосо карданро донистан ва тавонистан
даркор аст. Соњиби зиндаву мурдаи туркманњо эшонони онњоанд. Эшонони турк-
ман њам мурид мегиранд, њам имоматї мекунанд – яъне маросими никоњу љано-
заи туркманонро ба љо меоранд. Аммо мактабдорї намекунанд, сабаби ин дар
ин љост, ки бештарини онњо худ бесаводанд. Лекин ба назари халќ мактабдори-
ро «кори паст ва ба шаъни худашон номуносиб» нишон медињанд. Аммо мак-
табдореро, ки онњоро њурмат кунад ва дар ѓайбашон њам дар пеши мардум онњ-
оро таъриф намояд, ёрї медињанд, вагарна «ин мактабдор нодон аст» гуфта дар
ўба роњ намедињанд.

Акаам бо эшонони туркман мувосо карданї шуда бо шарикдарси худ дар
аввалњои моњи њамал (охирњои март) ба дашти Каркї рафт.

Ман бо хўљаинони худ то гарм шудани њаво, то охирњои айёми тутпазї дар
Бухоро мондам,ваќте ки онњо ба сањро баромадан хостанд, ман њам њамроњи
онњо рафтам.

САЁЊАТИ САЊРО

Ман њамроњи домуллои кунљакиам – Мулло Абдусалом, ки аз хўљаинњои
асосї ва њомии ман дар пеши њамошонаш буд, аз шањр баромада ба дењаи Ма-
њалла, ки хонаи ў дар он љо буд, омада фуромадам ва аз он љо ба дењаи Мањал-
лаи Боло ба хонаи бобову модаркалони модариам рафтам, ки додаронам он љо
буданд.

Аммо маро дар он љо як мусибати бисёр сахт пешвоз гирифт: додари хурд-
таракам – Киромиддин, ки ман ўро бисёртар дўст медоштам ва як одами дуруст
шуда баромадани ўро умедвор будам, дар зимистони њамон сол мурда будааст.
Аммо таѓоињоям барои моро дар айёми тањсил ба ѓам наандохтан ва парешон-
њол накардан ин хабарро ба мо нарасонда будаанд.

Ањволи додари калонам – Сирољиддин њам бад буд… Ў дар асл заифбадан
ва сустбунёд буда, дар хонаи модаркалонам боз њам сусттар, заифтар ва лоѓар-
тар шуда буд. Маълум буд, ки додари хурдам бо вуљуди ин ки баданаш нисбат
ба солаш ќавї буд, аз љињати хурдсолиаш ба камхўрокї ва бадхўрокї тоб овар-
да натавонистааст. Додари калонам, ки калонсолтар буд, як дараља ба зиндаго-
нии сахт тобоварї карда, то њол зинда монда бошад њам, ањволаш ба мурдан
наздик расиданашро нишон медод.

Ањволи зиндагонии хонаводаи бобоям назар ба пештара чанд дараља бад
шуда буд: пагоњонї як каф мошро бо як каф орди љувории сафед ба як деги
калони пуроб андохта љўшонда номи вайро «мошоба» монда, њар кас яккосагї
аз вай оби мошнок дам мекашид, пешин нони заѓораи аз орди љувории сафед
пухташударо бо оби сард мехўрданд ва бегоњї бо ду сар пиёз пиёба (пиёзоба)
пухта бо њамон заѓора мехўрданд, ё ин ки оби мошноки пагоњониро дар шаб
њам такрор мекарданд.

Модаркалони њафтодсолаам бо таъсири доѓњои фарзанд ва бадии зинда-
гонї аз љо љунбида наметавонист. Бобоям, ки синнаш аз њаштод гузаштагї буд,
аз зани худ пурќувваттар наменамуд. Равшанниёз ном таѓоиям ба корњои дењ-
ќонї машѓулї мекард. Чанд рўзе, ки ман дар он љо будам, ањволи ўро бо диќќат
мулоњиза кардам ў бегоњонї, баъд аз торик шудан аз ёбон меомад, ба хонаи
модараш даромада дами гарми барои худаш гузоштаро хўрда аз љояш мехест,
ба падару модараш як нигоњи њасратомезе мекард ва ба чашмонаш об чарх ме-
зад. Баъд аз он ба касе чизе нагуфта, ба хонаи худаш рафта мехобид, боз паго-
њонї аз њамон оби гарми мошдор як косаашро фурў бурда як дона заѓораро дар
баѓал гирифта ба кори сањро мерафт.

Назар ба ќавли модаркалонам, «Равшанниёзро Худо фаќат аз барои мењнат
офаридааст».

Ў мегуфт:
– Дар солњое њам, ки ањволи зиндагонии мо ин ќадар бад набуд, Равшанниёз

ба касе гап назада ва барои худ ягон чиз талаб накарда, кор мекард. Аммо он
ваќтњо ин ќадар ѓамгин ва маъюс набуд. Аммо дар солњои охир ањволи мо бисёр
бад шуд: соли вабо аз дењќонї чизе нарўид, соли гузашта як миќдор њосил рўида
бошад њам, дар мо ѓайр аз се ман (24 пуд)  мош, 5 ман (40 пуд) љувории сафед
чизе намонд. Тухмии киштро, ки аз Абдурањмонбой ќарз гирифта будем, аз сари
хирман дучанд карда ба ў додем, молиёти замин (андоз) ва дањяки ваќфро ам-
локдори хонасўхта ва иљорадори худобехабар се чанд карда гирифтанд ва ан-
дози њосили дар соли вабо ба сабаби бењосилї нарўидаро њам ба њосили соли
гузашта зам карда ситонданд. Ана, баъд аз њамин ањволи Равшанниёз ба да-
раљае расид, ки ман ба бисёр умр дидани ў умед надорам.

Таѓоии аз њама хурдам – Ниёзхон чўпонї мекард, ў чанд сар гўсфандони

касони дигарро дар чўл мечаронид ва бештарин ваќтњои тобистонї ва зимисто-
нии ў дар чўли Ќизил мегузашт. Назар ба ќавли модаркалонам гўсфандон дар
соли вабо бенигоњубин ва лоѓар монда, дар зимистони соли вабо бештарини
онњо дар чўл њаром мурдаанд. Баррањои гўсфандони зиндамондаро барои зиёд
кардани наслашон имсол накуштаанд ва бинобар ин аз чорво имсол њељ даро-
мад нашудааст (даромади гўсфандони ќарокўлї пўсти барраи онњост, ки дар
ваќти зоиданашон мекушанд), њаќи чўпонї, ки иборат аз пашми гўсфандони
касона аст, ба њисоби закоти гўсфандони соли вабо талафшуда ба закотчї раф-
тааст ва хўроку пўшоки таѓоии чўпонам ба гардани дењќонии ношуд бори бар-
зиёд шуда мондааст.

Ќурбонниёз, ки баъд аз мурдани таѓоии калонам – Мулло Дењќон калонта-
рини таѓоињоям шуда монда буд, баъд аз ќозигиро партофта рафтани ќозї Аб-
дулвоњид,  ў мулозимиро тарк кардааст ва ба пахтакашї даромадааст: ў аз пах-
таљаллобон ѓўзаи љойдориро баркашида мегирифт. Ѓўзаро кашида аз њаллољї
гузаронида пахта ва пунбадонаро баркашида ба бой месупурд ва дар ин хизма-
ти худ њаќќи ночизе ба ў мерасид.

Модаркалонам гуфт:
– Ман ва бобоят фаќат бо ѓайрати њамин таѓоиат намурда истодаем. Ў аз ин

кори худ пўшокии ањли хонаводаро ба ќадри зарур тайёр карда, ба болои ин ба
мо гоњо камтар гўшт ва набот њам оварда медињад, ки дар ин пирї дар тани
фартутшудаи мо мадоре мешавад.

Назар ба ќавли модаркалонам, Ќурбонниёз аз пахтакашї њар чї ёбад, фа-
ќат аз ѓайрати худ ва аз бисёр кор кардани худ меёфтааст. Вагарна даромади
ночизи ин кор ба касоне, ки аз одат берун бисёр кор карда наметавонанд, ба љое
намерасидааст.

Дар њаќиќат бо ѓайрат кор кардани ин одами оњанинбадан маро дар њайрат
андохт: дар ваќте, ки ман ба он љо рафтам,мавсими пахтакашї тамом шуда буд,
бо вуљуди ин Ќурбонниёз дар ба дари пахтаљаллобон рафта як ман-ду ман ѓўза
ёфта меомад. Ваќте ки ѓўза ба дасташ даромад, худаш, занаш ва зани Равшанни-
ёз ба ѓўзакашї медаромаданд. Баъд аз як миќдор пахта кашида шудан ў ба сари
њаллољї менишаст ва тири њаллољии вай монанди чархи осиё тез мегашт. Ѓўза-
кашон, ки ду нафар зан буданд, ман њам ба онњо ёрї медодам, чолу кампир њам
ба ќадри ќувваташон ба ѓўзакашї њамроњї мекарданд – њамаи инњо ба њаллољии
вай пахта расонда наметавонистанд.

Таѓоии дигарам, ки Алихон ном дошта аз Ќурбонниёз ва Равшанниёз хурд
ва аз Ниёзхон калон буд, бо вуљуди дар њавлии падар зиндагонї кардан, аз
оилаи падар људо буд. Ў чойфурўши чорбозоргард буд. Дастмояи ў як асп, як
хўрљин чой ва як санги тарозуи хурди чойбаркашї буд. Ў ѓайр аз рўзи љумъа,
њар рўз ба бозоре мерафт, дар он љо дар суффачае ё айвончае нишаста чойи
худро мефурўхт. Њар ваќт, ки чояш кам монд, ба Ѓиждувон ё шањри Бухоро
рафта чой мехарид.

Дар хона пухтупаз ва хўрокаш њам аз дигар аъзоёни оила људо буд. Маълум
буд, ки ў бо занаш чизњои бомазатар мехўрданд, занаш њам ба ягон кори оилавї
иштирок намекард. Ў ѓиждувонї буда, љомањои серпахтаи майдалагандаи ѓиж-

дувонї медўхт. Назар ба ќавли Ќурбонниёз, даромади Алихон бад набуд. Ва ў
аз њунари занаш њам фоида мебурд. Аммо хасис буд ва ба падару модараш њељ
нигоњубин намекард.

Модаркалонам гуфт:
– Алихон њар рўз бозор меравад. Аммо ягон бор надидаам, ки барои ман ё

падараш ягон кулчаи ширмол оварда бошад ва њол он ки меъдаи фартутшудаи
мо ин заѓораи сабилмондаро њазм карда наметавонад. Боре падараш ба забон
омада: «Барои мо аз бозор як кулчаи ширмол биёр!» – гуфт. Аммо наёвард ва
«дар бозор кулчаи ширмол набудааст» – гуфт. Албатта ин гапи ўро як бачаи
яксола њам бовар намекунад.

 Ваќте ки мо додарамонро дар хонаи бобо монда Бухоро рафтем, ањволи
танги ин хонавода  ба мо маълум буд. Аммо умедвор будем ки таѓои савдогара-
мон ба њамширазодагони худ  ёрї дода, онњоро аз мурдан  нигоњдорї хоњад
кард. Аз њикояи модаркалонам пай бурдам, ки ў ба додаронам њељ ёрї надода-
аст. Бо вуљуди ин, барои дурусттар фањмидани ин ноодамгарии ў ба модаркало-
нам гуфтам:

– Маълум мешавад, ки Алихон ба додарони ман хуб нигоњ накардааст. Ва
њол он ки њамаи умеди мо аз вай буд.

– Хуб нигоњ накардан он сў истад, – гуфт модаркалонам, – њељ нигоњ накард.
Киромиддин аз заѓорахўрї ба бемории бадњазмї гирифтор шуд.  Ў заѓора   мехўрд
ва даррав ќай мекард. Баъд аз соате боз нон талаб мекард. Мо аз рўи буд боз
заѓора медодем, боз ќай мекард. Он бачаи фарбењи шуданї дар ин беморї дар
муддати як моњ гўё барф буд, ки об шуд ва чорчўбчаи ќоќ шуда  монд. Як бор аз
Алихон ва занаш барои вай як парча нони гандум пурсидем, «надорем» гуфта
надоданд. Ва њол  он ки њар њафта як танўр нони гандум мепухтанд.

Модаркалонам як оњи дароз кашида, боз давом намуд:
– Ба додаронат нигоњ кардан он тараф истад, њатто ў ба шумоён даъво  кар-

дан њам мехост, – гуфт модаркалонам.
Ман аз ин сухани модаркалонам дар тааљљуб афтодам, ки таѓоиам  ба мо чї

даъво  дошта бошад? Ва њол он ки дар байни мо ва ў ва дар байни падару мода-
ри мо ва ў њељ муомилаи пулї нагузаштааст, ки ба даъво оид шавад. Нохост
мулоњизаи зерин ба хотирам расид: «Шояд Алихон дар бораи аз мо гирифтани
харољоти мурдаи модарам ба падару модараш чизе нагуфта бошад ва аз он ваљњ
моро ќарздор нишон дода  ва «харљи мурдаи духтаратонро ман кардам» гуфта
онњоро аз худаш миннатдор карда гашта бошад» ва ба ин мулоњиза ба модарка-
лонам гуфтам:

– Агар даъвои таѓоиам аз ваљњи харољоти мурдаи модарам бошад, ў он ха-
рољотро аз мо тамоман ва ба њисоби мо њатто барзиёд рўёнда гирифта буд. Боз
чї даъво доштааст?

– Аз он ваљњ не! – гуфт модаркалонам.
Бо шунидани ин љавоби модаркалонам мулоњизаи аввалинам хато ва даъ-

вои таѓоиам љиддї баромад. Парешонии сахте дар ањволам рўй дод, аз як та-
раф, барои ин даъвои беасоси номаълум, ки аз таѓоии худам – аз додари мода-
рам ба мо шуданї будааст, оташин мешудам ва аз тарафи дигар, аз кадом ваљњ

*Дар Бухоро даъвои беасосро даъвои нони ќоќ мегуфтанд

будани он  даъворо нафањмида дар њайрат мемондам. Охир бо оњанги ѓазабо-
луд аз модаркалонам пурсидам:

– Пас, аз кадом ваљњ будааст, он «даъвои нони ќоќ?* »
Модаркалонам вайрон шудани вазъи ман ва парешон шудани ањволамро

пай бурда аз гапи гуфтагиаш пушаймон шуд ва рўи он гапро пўшондан хоста
гуфт:

– Алихон аз чорбозоргард шуданаш боз хасис ва тангчашм шудааст. Феълу
атвори бойњои калонро таќлид карда баваљњу беваљњ ба њар кас даъвогар шудан
мегирад. Пир шудаам, майнаам холї шудааст, гапамро њар замон гум мекунам
ва чї гуфтанамро нафањмида мемонам, набошад, ба шумоњо даъвогар шуда-
нашро нашунидаам ва надониста гуфтаам.

Албатта, ман бо ин «ислоњкории» бемантиќонаи модаркалонам ќаноат на-
кардам ва парешонњолиам давом кард. Лекин дар рўзи дуюми ин сўњбат њаќиќати
он даъво ба ман равшан гардид.

*  *  *

Рўзи якшанбе рўзи бозори Дењнави Абдуллољон буд. Бозорљо  ба  дењаи
таѓоињоям пањлу ба пањлу буд. Ман њамроњи таѓоии калонам – Ќурбонниёз ба
бозор рафтам. Мо ба сари дукони таѓоии чойфурўшам, ки дар як суффачаи ба-
ланд буд, нишастем. Аз чойхарони шинос њам чанде он љо ѓун шуданд. Сухан
бар болои шинохта шудан ё нашудани сифати чойи хушк мерафт. Баъзењо ме-
гуфтанд: «Чойро то дам карда нанўшед, шинохтан мумкин нест», баъзе дигарњо
мегуфтанд: «Фаќат бо дам карда даррав нўшидан њам сифати чой муайян наме-
шавад, балки баъд аз дам кардан чанд даќиќа дам дода мондан даркор аст. Агар
дар муддати дароз ранги оби чой барнагардад ва бўи бегона пайдо накунад,
маълум мешавад, ки чойи аъло будааст».

Баъзеи дигар мегуфтанд, ки: «бо ранги чойи хушк ва бўяш сифати он ва
дараљаи пастиву баландии он маълум мешавад. Ба дам карда монда нўшидан
њељ эњтиёљ нест».

Ќурбонниёз ба гап њамроњ шуда гуфт:
– Хоњ чой бошад, хоњ орд, хоњ биринљ бошад, хоњ чизи дигар, дар њолати

хомиашон шинохтан мумкин аст, фаќат як ќадар таљриба даркор аст. Аммо дар
дунё як чиз њаст, ки шинохтани вай њељ мумкин нест.  Агар солњо таљриба кунї
ва шинохтам гуфта ќарор дињї, ногоњ маълум мешавад, ки як љои вайро наши-
нохта будї. Ин чизи касношинос – одам аст. Баъзењо мегўянд, ки «одамро аз
зоту зурёташ шинохтан мумкин аст. Агар бобову аљдод ва падару модари касе
наѓз бошанд, ў њам наѓз мешавад, агар бад бошанд, бад мешавад». Ин нодуруст
аст. Бо зот наѓзиву  бадии њайвонотро муайян кардан мумкин аст. Аммо одам –
зот надорад. Бисёр мешавад, ки аз одами наѓз бад мерўяд ва аз одами бад одами
наѓз. Одам безот аст. Њар кадоми одамњо бо хислати људогона мерўянд, парва-
риш меёбанд ва калон мешаванд.

Таѓоиам чойи дар даст доштаашро нўшида пиёларо ба додараш Алихон
дода ва ба ў як нигоњи тезу тунд карда давом намуд:

– На танњо одамњои берунаро шинохтан мумкин нест, њатто як одами мах-
сусро, масалан, як хеши наздики худатро, умре таљриба кунї, «акнун шинох-
там» гуфта муќаррар намої, рўзе як наѓма мебарорад, ки он «наѓма» пештар ба
ту маълум нашуда буд. Ба тариќи мисол: ман бародари худам Алихонро нишон
медињам.

Чашмони ањли сўњбат бо тааљљуб ба тарафи Алихон дўхта шуд ва Алихон
бо шубња ва њайрат ба бародари калонаш диќќаткорона менигарист.  Ў ба як
изтироби даруни гирифтор шудагї барин менамуд – ў бесаброна мунтазири
шунидани шарњи хислатњои худ аз забони бародараш буд.

Ќурбонниёз сухани худро давом дод:
– Ана њамин Алихон додари ман мешавад. Мо њар ду аз як падару модар

рўидаем. Ман аз ин њашт сол калонтар мебошам. Гуфта метавонам, ки ман ўро
бардошта калон кардаам. Бинобар ин мебоист ман ўро дуруст шинохта гириф-
та бошам. Лекин њамин сол фањмидам, ки ман то њол ўро дуруст намешинохта
будаам.

– Чї навъ?.. Чї навъ?  – Аз њар кадом дар он љо њозирбудагон суол афтодан
гирифт.

– Ана ин тавр, – гўён Ќурбонниёз ба сухани худ давом кард, – ин (маро ни-
шон дода) љияни мо – писари њамшираамон мешавад, ки вай њам бо мо аз як
падару модар рўидааст. Ин як бародари калон њам дорад, ки бештарини шумо-
ён вайро мешиносед. Инњо ду додар њам доштанд, ки яке аз онњо ин зимистон
мурд. Њозир ин љиянњо се нафаранд. Соли вабо падару модари инњо мурданд.
Ин бачагон дар рўзи сахт афтоданд. Бо вуљуди ин ин ва бародари калонаш ба-
рои хондан ба Бухоро рафтанд. Ана њамин додари савдогарам, ба љои ин ки ба
инњо ёрмандї кунад, даъвогар шуда баромад.

Чї навъ?.. Чї навъ?..
Боз суоли тааљљубомези ањли сўњбат такрор ёфт. Дили  ман бошад, дар пе-

чутоб ва синаам ба нафаскашї тангї кардан гирифт. Чунки дирўз боз, аз бозе,
ки бо модаркалонам сўњбат кардам, чї будан ва аз кадом ваљњ будани он даъвои
беасос дар дили ман як ѓудда (гирењи гўштї) шуда монда буд ва ман дар бораи
аз кадом ваљњ будани вай њарчанд фикр мекардам, аќлам ба љое намерасид. Ак-
нун ваќти он омада буд, ки ман чї будан ва аз кадом ваљњ будани он даъворо
фањмам. Аммо дилам то шарњ додани Ќурбонниёз тоќат карда наметавонист.
Ман бесаброна мехостам, ки ў чї будани он даъворо на бо сухан, балки монан-
ди як парча санг ё кулўх ба даст гирифта нишон дињад, то ки ман зудтар фањмам
ва ѓуддаи дилам кушода шавад.

Ќурбонниёз давом намуд:
– Дар ваќте, ки њамшираи моро ба падари инњо никоњ мекарданд, аз рўи

одати муќаррарї дар маљлиси никоњ аз хешовандони домод талаб кардаанд, ки
мањри муаљљалро, яъне мањреро, ки дар ваќти барњам хўрдани никоњ – хоњ бо
талоќ бошад, хоњ бо марги яке аз зану шавњар, –дода мешавад, муайян кунанд.
Онњо барои ин мањри мўњлатї рўи даричаи дар дењаи Соктаре доштаи язнаа-
монро таъин кардаанд.

Тааљљуби шунавандагон торафт зиёд мешуд ва њељ кас намефањмид, ки ин

њикоят ба даъво чї дахл дошта бошад ва тааљљуби ѓазаболуди ман аз дигарон
зиёдтар боло мегирифт.

Ќурбонниёз давом намуд:
– Ин додари савдогарам, намедонам, ин воќеаро аз кї шунида будааст, ки

баъд аз мурдани падари инњо аз рўи шарти никоњ њамон рўидарича моли њам-
шираи мо мешудааст ва аз ду таноб замин, ки аз падари инњо мондааст, ба та-
риќаи мерос низ њаштяк ба њамшира мерасидааст, ки чоряки таноб мешавад.
Ин бо чоряки таноб рўидарича – њамагї ним таноб мешудааст. Азбаски њамши-
раамон дар зиндагии падару  модараш мурд, аз рўи шариат шашяки моли дух-
тарашон, яъне шашяки њамон ним таноб замин ба падару модарамон мерасида-
аст. Ана њамин додари боямон хост, ки аз љониби падару модарамон ба љиянњои
дар роњ мондаамон даъво карда, шашяки њамон ним таноб заминро гирад.

«Њай, њай»-њо ва сарљунбонињои афсўсомез аз тарафи ањли сўњбат сар шуд.
Намедонам Алихон шарм дошт ё не. Аммо ман ба сабаби таѓоиам буданаш аз
кори ў шарм дошта на ба одамон нигоњ мекардам ва на ба ў.

– Шумо фикр кунед, ки, – гўён Ќурбонниёз давом кард, – ин чї ќадар пастї
ва тангчашмист. Ман хасисї ва  тангчашмии додарамро медонистам, на ба хешу
таборњо, њатто ба падару модараш њам рањм надоштан ва ѓамхўрї накардани
ўро кайњо фањмида будам ва медонистам, ки ин худписанд, худбин ва худхўрам
аст, аммо ба ин дараљаи пастї фуромада рафтани ўро њамин сол фањмидам.

Ќурбонниёз чойи дар даст доштаашро нўшида боз давом намуд:
– Агар њамин даъворо карда, њамон шашяки ним таноб заминро мегирифт

њам, ба ў чї мерасид? Њоли њозир чизе ба ў намерасид, чунки вай моли падар ва
модарамон њисоб меёфт. Аммо баъд аз сари онњо –  агар то он ваќт ин савдогар
зинда монад, дар ќатори панљ нафар меросхўр як сањм мегирифт, ки ба пули
нимча (500 грамм) чой баробар намешуд. Ин нињоят дараљаи пастї ва пастназа-
рист. Њар чї бошад, падару модарамон ба ин беобрўї ва пастї роњ надоданд ва
бе ваколати онњо ин аз љониби онњо даъво карда наметавонист. Лекин њар рўз
падару модари пири худро азоб медињад ва гапњои сахт мезанад, ки «чаро ба ў
барои ин даъво ваколат намедињанд?»

Ман баъд аз тамом шудани њикояти Ќурбонниёз  ќадре сабук шуда, сар бар-
дошта ба ањли маљлис нигаристам. Нохост чашмам ба таѓоии савдогарам аф-
тод: ў дар зери обу араќи шармандагї монда буд, сар хам карда менишаст, на ба
ман, на ба бародараш ва на ба он касоне, ки дар он љо буданд, нигоњ карда
наметавонист. Чойнўшон ва харидорон барои сабук намудани бори шарманда-
гии ў ягон-ягон хеста рафтанд.

Баъд аз танњо монданамон Алихон, бе он ки сар боло кунад, ба бародараш
гуфт:

– Дар пеши мардуми бегона маро шарманда карданат лозим набуд.
– Ман мехостам, ки, – гуфт Ќурбонниёз, – туро барои ин хислати бадат љазои

сахт дињам. Лекин, агар туро зада дасту поятро мешикастам њам, љазо муво-
фиќи гуноњат намешуд ва њељ нафъе њам надошт. Ба болои ин, даст ба гиребон
шудани мо бародарон сабаби ранљиши падару модар мегардид, ки ин ба назари
ту чизе набошад њам, ба назари ман  гуноњи азим аст. Ман фикр карда-фикр

карда њамин љазоро ёфтам, ки туро дар пеши мардум шарманда кунам, то ки ту
ин одатњои бади худро партої. Агар ту бо њамин дуруст шавї ва ба падару мо-
дарат бадмуомилагї накунї, ман ин љазоро барои ту басанда ва худро хушбахт
мешуморам. Не, агар боз бо роњи њамон одатњои паст ва бади худ рафтан гирї,
ба дидани шармандагии аз ин њам бадтар ва сахттар њозир бош!

Ман аз ин сўњбат хеле хурсанд шудам: аввал он ки ман њаќиќати даъворо ва
бе кўшиши мо, бародарон, бартараф шудани онро дониста аз шубња ва паре-
шонї баромадам; дуюм ин, ки таѓоињои худро шинохтам ва инро њам фањми-
дам, ки таѓоии савдогарам чї ќадар бадтинат ва пастназар бошад, таѓоии пах-
такашам њамон ќадар олињиммат ва донишманд будааст. Ва њол он ки њар дуи
онњо њам бесавод, дар як хонадон, дар пеши як падару модари бесавод, дар як
дења ва дар як муњит парвариш ёфта калон шуда буданд. Аммо ман дар он ваќ-
тњо намедонистам ва намефањмидам, ки ба таѓоии савдогарам феълу атвори сав-
догарон таъсир карда, ў хислати тангчашмии савдогарї пайдо кардааст ва таѓоии
калонам ба замми ин, ки бо мењнати њалол зиндагї мекард, дар вай таъсири
ќозї Абдулвоњиди Сарир буд, ки ў шоир ва донишманди замони худ буда, аз
њамфикрони Ањмад-махдуми Калла буд.

*  *  *

Ќурбонниёз барои хабар гирифтани додараш ба чўл рафтан хост:
– Агар ба саёњати чўл њавас дошта бошї, туро њамроњи худ мебарам,
гуфт ў ба ман.
– Ман бо хурсандї ќабул кардам. Чунки бўи бади шањри Бухороро фаќат

шамоли чўл метавонист аз димоѓи ман бубарад. Ќурбонниёз як танўр заѓора
пазонда ба хўрљин андохт. Мо њар ду ба ду хар савор шуда роњи чўлро пеш ги-
рифтем. Баъди аз дења баромаданамон ќадам ба ќадам њаво бењтар мешуд. Чун
аз рўди кўњнаи Шофирком гузашта аз ободонии мадании дењот баромадем, њаво
боз њам форамтар шуд. Бо вуљуди охири бањорон ва аввали тобистон будан ба
сабаби серборонии он сол алафњои худрўи дашт њанўз сабзу хуррам буданд, њар
љо-њар љо парча-парча лолазорњои гуногунранг њам ба назар менамуданд.

– Таѓоиам магар аз хомўшона рафтан дилтанг шуд, ки аз дидаву шунидањо-
яш гап сар кард. Ў бештарин аз ањволи ќозї Абдулвоњид ва аз хубињои ў гап
мезад.

– Ман аз ў пурсидам:
– Шумо чаро баъди ќозигиро партофта рафтани ќозї Абдулвоњид ба ягон

ќозии дигар мулозим нашудед? Магар пахтакашї ба шумо душворї намекунад?
– Ња, – гўён ў дар љавоби ман гап сар кард, – ваќте ки ќозии марњум ќозигии

Ѓиждувонро партофта Бухоро рафтан хост ва мо чанд нафар мулозимони ќадр-
донаш кўчи ўро то шањр бурда ба хонааш фуровардем, ў моро дар он љо як шаб
мењмон кард. Пагоњони он шаб бо вуљуди бемориаш маро љеѓ зада ба пеши худ
дароварда пурсид. «Боз ба ягон ќозї мулозимї кардан мехоњї?» Ман, ки дар он
ваќт њамаи ќозињоро монанди ў гумон мекардам, бе ибо «мехоњам» гуфтам. Ў ба
фикр фурў рафт. Баъди андак хомўшї гуфт: «Писари Орифхони аълам – Порсо-

хон дар њамин рўзњо ќозї шудааст. Аљаб нест, ки њанўз ба зулму бедод одат
накарда бошад. Майлат, агар мулозимї кардан хоњї, туро ба пеши ў мефирис-
тонам. Чанд мулозими ќадрдони дилгарм њам ба љое барои мулозимї фиристо-
данашонро талаб карда буданд,  онњоро њам њамон љо мефиристонам ва ба њама-
атон як хат медињам». Мо панљ нафар будем. Њамон рўз бо мактуби ќозї Абдул-
воњид ба ќозихонаи Порсохон рафтем, ки дар тумани Гаждумак буд. Мо мак-
тубро ба ў додем.  Вай баъд аз ду рўз њамаи моро якљоя ба пеши худ даровард.
Баъд аз пурсидани ањвол ва чанд сол мулозимї кардани њар кадоми мо, ў гуфт:
«Равияи ќозї Абдулвоњид, ки шумо дар дари хонаи ў тарбия ёфтаед, дигар  буд
ва кордории мо, љавонќозиён, дигар аст, чунонки љаноби олї ба мо ба андозаи
ба давлат чї гуна хизмат карданамон ва ба хурсандии зоти олї чї навъ кўшида-
намон бањо медињанд, мо њам ба мулозимони худ ба андозаи коркунии онњо
бањо медињем. Мулозими кордон ва коркун он аст, ки то метавонад аз фуќаро
мўњронаи ќозиро зиёдтар рўёнад ва аз мурофиачиён њаќи хизматро бештар си-
тонда ва нимаи онро ба соњибдавлати худ (ба ќозї) супорад. Агар шумоён њамин
тарз хизмат карда тавонед, аз шумо њам ман розї мешавам, њам љаноби олї
хушнуд. Як сар аспи худатон њам ду сар шуда, ба хушї рўзгор мегузаронед. Ва-
гарна дар пайи ягон кори бечорагии дигар меравед». Ман бо шунидани ин «на-
сињати» ќозии љавон, бе он ки аз вай рухсат гирам, ба хонаи худ баргаштам ва аз
њамон рўз сар карда дар пайи кори пахтакашї афтодам.

– Хуб, аз пахтакашї зиндагї чї навъ мегузарад? – ман боз пурсидам.
– Таѓоиам баъд аз ќадре хомўш истодан љавоб дод:
– Пахтакашї дар асл кори бад нест, касе ки ќувват ва сињат дошта бошад,

барои ў ин кор душворї њам намекунад ва агар соњибкорон бо ростї музд ди-
њанд, зиндагї њам аз ин кор бад намегузарад. Аммо афсўс, ки њамаи пахтаљал-
лобон, ки хўљаинони пахтакашон њисоб меёбанд, дузд ва фиребгаранд. Бо дуз-
дии дар баркаш якта нони пахтакашро як бурда карда медињанд.

– Дар ин љо таѓоиам мазмуни он чизњоеро, ки дар бобњои  IX–X  ва XII
ќисми якуми романи «Ѓуломон» дар бораи аз дењќонон баркашида гирифтани
ѓўза ва ба пахтакашон баркашида додани он дар њавлии Абдурањимбой ва дар
бораи љанљоли бой бо пахтакашон тасвир ёфтааст, ба тафсил њикоя карда, дар
он љанљол ба ќозихона кашида шудани худашро њам наќл намуд (дар бобби XII
ќисми якуми романи «Ѓуломон» ман образи ин таѓоиамро бо номи «Тўтибуру-
ти Рустам» нишон додаам).

*  *  *

 Мо дар ин ваќт ба сари як љўи ботилшуда расидем, ки аз рўди хушкшуда-
рафтаи Љилвон дар ваќти серобии он об мегирифтааст. Ман номи он љўйро аз
таѓоиам пурсидам. Ў љавоб дод:

– Азбаски ин љўй дар замони серобиаш Тезгузар ном дењаро об медодааст,
ба вай «љўи Тезгузар» ном додаанд.

Ман, ки дар фањмидани маънии калимањо ва муносибати номњо ба соњибо-
нашон њавас доштам, аз ў пурсидам:

– Он дењаро чаро Тезгузар номидаанд?

 Ў дар ин бора як афсонаи халќиро њикоя карда дод. Назар ба наќли ў, дар
замони пеш дар лаби љўи дења бойдухтари соњибљамоле менишастааст. Ў дар
даст косае доштааст, ки бо вай аз љўй об гирифта менўшидааст.

Дар њамин ваќт чўпонписаре аз чўл пиёда  бо тарафи дигари љўй меомада-
аст. Чун чашми чўпонписар ба рўи зебои духтарак афтодааст, ба њусну љамоли ў
мафтун шуда, ба ў нигариста рост истода мондааст.

Духтарак аз вай пурсидааст:
– «Ин чї нигоњи аљиб!
Рўяма хўрдї ќариб».
Чупонписар љавоб додаст:
– «Ошиќаму беќарор!»
Духтарак косаи дар даст доштаашро ба тарафи ў дароз карда гуфтааст:
– «Косая бар зар биёр!»
Чўпонписар љавоб додаст:
- «Муфлисаму рањгузар!»
Бойдухтар ба ў маѓрурона гуфтааст:
– «… нахўру тез гузар!»
Ана ба њамин муносибат номи он дења Тезгузар шуда мондааст.

*  *  *

Мо аз рўди Љилвон гузашта ба мазори Чилдухтарон расидем. Ин мазор дар
домани чўл буд. Дар он наздикињо на дења буд, на девор, на дарахте буд, на
киштзор. Фаќат дар он љоњо буттањои алафњои худрў буд, ки саракњои онњоро
рамањои рањгузар каллак карда хўрда ба дарунтари чўл гузашта рафта буданд-
.Таѓоиам дар бораи номи мазори Чилдухтарон афсонае наќл кард. Назар ба
ќавли ў, дар замони гузашта дар дењањои Тезгузар ва Боѓи Афзал ѓуломдорї
бисёр ављ гирифта будааст. Дар ин ду дења аз канизакон чил духтар будаанд, ки
мирзоњошон (соњибонашон) ба онњо бисёр зулм мекардаанд.

Чун «кор ба љону корд ба устухони» он канизакон расидааст, як шаб њама-
ашон гапро як љо монда, баъд аз хобидани соњибонашон ба тарафи чўл гурех-
таанд.

Баъд аз гурехтани духтарон мирзоњошон хабардор шуда, ба миёнашон шофу
шамшер баста, бар аспњои бидав савор шуда, аз пайи онњо баромадаанд ва дар
лаби Љилвонрўд сиёњии онњоро дида, аз дунболашон асп давондаанд.

Каниздухтарон, ки ба худашон наздик расида омадани хўљаинњошонро ди-
даанд, ба Худо зурна кардаанд, ки онњоро дар зери замин љо дињад, то ки онњо
дигарбора ба дасти он золимон афтода гирифтори азобу уќубати тоќатфарсо
нашаванд.

«Худо дуои онњоро ќабул карда заминро кафондааст». Он чил духтар аз
шикофи кафидагї ба зери замин даромадаанд ва љои кафидагї боз ба њам ома-
да дар зери вай рафтани он чил духтар номаълум шуда мондааст ва ба њамин
муносибат номи ин љо «Чилдухтарон» шудааст.

Мо аз он љо гузашта ба Хариз ном љое расидем, ки чорводорони дењањои
тобеи Дењнави Абдуллољон дар он љо буда, дуртар аз якдигар хонањои сиёњ зада

нишаста буданд. Хизматгорони онњо гуппї мезаданд. Аммо рамањоро чўпоно-
нашон барои чаро ба њар тарафи чўл ронда бурда будаанд. Дар ќатори онњо
чўпон таѓоиам њам гўсфандони ба худаш супурдашударо ба чаро бурда будааст
(таѓоиам дар сабаби номи Хариз вобаста ба афсонаи Чилдухтарон як њикоя гуфта
буд. Аммо наќли он дар ин љо муносиб дида нашуд).

Ќурбонниёз маро дар пеши хонаи сиёњи додараш гузошта, худ ба кофтуко-
ви ў рафт ва баъд аз соате ўро ёфта омад. Ниёзхон таѓоиам моро љурѓот зиёфат
карда, худ бо љувории сафед оши кашкпазї сар кард. (Ман зиндагонии чўпонон
ва оши кашкпазии онњоро дар бобњои V ва VI ќисми сеюми романи «Ѓуломон»
тасвир кардаам.)

Ќурбонниёз ба даруни хонаи сиёњ даромада хобид.  Ман оњиста-оњиста ќадам
зада барои гардиш аз он љо дур шудам. Дар он љоњои биёбон хомањои хурд-
хурди реги сурх ва талчањои пастак-пастак ќатор шуда рафта буданд. Чун аз ду-
се хомаву тепа гузаштам, аз тарафе овози њазини найи чўпонї баромада маро ба
тарафи худ кашид.

Ман боз аз якчанд хома ва талча гузашта ба теппачае, ки аз болои вай садои
най мебаромад, расидам. Дар камари талчаи пастак гўсфандон мечариданд. Ман
ба болои тепа баромадам. Дар он љо пирамарди 80-солае, ки мо ўро Бобоѓулом
мегуфтем ва писараш бо акаам ширхўра буд, рамаи аз тарафи хўљаинаш ба дас-
таш супурдашударо ба чаро сар дода, худ най навохта нишастааст.

Ман ин одамро бинобар ширхўра будани писараш бо акаам дар хурдсоли-
ам чандин бор дида бошам њам, ба ањволи ў диќќат накарда будам. Ў маро дида
шинохт ва найро ба як сў гузошта, баъд аз вафоти падару модарам чї гуна гу-
зашта истодани зиндагонии моро пурсид:

Ман ба таври кўтоњ ба ў љавоб дода хостам, ки саргузашти ўро дониста
гирам. Чунки ѓулом будани ўро ва дар хурдсолї аз тарафи туркманон тохта
оварда фурўш шудани ўро медонистам ва аз ў пурсидам, ки дар он бора ба ман
њикоя карда дињад.

Ў ба ман бо тафсил саргузашти худаш ва њамдењањояшро наќл кард. Ин њамон
Рањимдод буд, ки аз тарафи ѓоратгарони туркман тохта шуда бо номи Неќадам
(Некќадам) дар њафтсолагиаш ба Абдурањимбой ном мањаллаи болої фурўш
шуда буд. (Саргузашти ин пирамард сюжети асосии ќисми якуми романи «Ѓуло-
мон»-ро ташкил кардааст.)

Ман дар шунидани саргузашти Бобоѓулом чунон ѓарќ шудаам, ки таѓоињо-
ямро фаромўш карда бегоњ шудани рўзро њам нафањмида мондаам. Як ваќт са-
дое ба гўшам расид, ки касе маро ном бурда љеѓ мезад. Ман ба болои тал рост
шуда ба тарафи омади садо чашм дўхтам: таѓоии хурдам – Ниёзхон ба болои
теппачае рост истода, кафи дасташро ба пањлуи дањонаш гирифта ва ба њар та-
раф рўяшро гардонда маро љеѓ мезад.

Ман дарњол бо садо љавоб дода пеши ў расида омада бо вай ба хонаи сиёњ
даромадем. Ќурбонниёз аз ѓоиб шудани ман хеле парешон шуда «мабодо ба
чанголи гург наафтода бошад» гуфта тарсида будааст. Баъди хўрдани кашк ман
бо Ќурбонниёз аз чўл баргаштем ва баъди се соат аз шаб гузаштан ба хонаи
бобо расида омадем.

Дар пеши ман њал кардани масъалаи додари зиндамондаам – Сирољиддин
истода буд. Агар ў боз дар хонадони бобоям мемонд, мурданаш муќаррар мена-
муд. Бинобар ин дар дили худ ќарор додам, ки ўро њамроњи худ шањр барам,
«њар чї шавад, дар пеши назари худамон шавад». Аммо пеш аз он ки ба шањр
равам, ба Соктаре, ба хонаи худамон рафта омаданам лозим буд. Дар њамин
муддат дилам нахост, ки додарамро аз худ људо кунам – ўро њам њамроњи худ ба
Соктаре бурдан хостам.

Як рўзи бозор Ќурбонниёз таѓоиам моро то Ѓиждувон бурда монд, мо аз он
љо бо бозорчиёни Соктаре ба дењаи худ рафтем. Парешонии ањволи хешу табо-
рон, харобии њавлї ва рўидаричаи худамон маро парешонњол ва дилгир кард:
Тўтапошшо мурдааст ва баъд аз марги ў хонааш аз аввалааш њам харобтар шуда
мондааст. Дар рўи њавлиаш шўра ва алафњои бадбўй рўида хушкида монда бу-
данд. Дари хонааш кушодагї, аммо њамон пўстакча, ки ягона палоси хонаи вай
буд, бо чаѓбутњои чиркин дар рўи хонааш мехобид. Ваќте ки ман гўё «барои ёд
кардан ва хурсанд намудани рўњи ў» ба хонааш даромадам, аз маѓзи чаѓбутњо-
яш як гурбаи ёбої, ки дар он љо хобида будааст, љаста хест ва ба тарафи ман
ѓурроси вањшиёна карда аз дар баромада гурехт. Ин буд ягона љонишини он
кампир.

 Аз он љо ба тарафи хонаи Султонпошшо, ки зани Иброњимхоља буд, гузаш-
там. Ў  бемор мехобид ва дар пањлуяш як писарчаи 4-солааш буд, ки вай њам
бемор буд. Њомидхоља  – хоњарзодаи шавњараш бемордорї мекард.

 Султонпошо маро  дида ањволпурсї кард ва ба ман таъкид намуд, ки ба
хонаи Тўтапошшо нигоњ накунам, чунки «дар он љо деви њафтсар хона монда
будааст». Магар ин бечораи хаёлотї њамон гурбаи вањширо «деви њафтсар» гу-
мон кардааст. Шавњарашро пурсидам:

– Дар сари мазор чила нишастааст ва як моњ боз ба хона наёмадааст, – гуфт:
Аз он љо ба хонаи Усто амак рафтам. Дар љои он одами хушваќти чаќчаќии

боѓайрат як одами ба мурдан наздикрасида мехобид, ки ќувваи гап задан на-
дошт. Ў бо садои вингоси магасмонанд аз ман ањволпурсї кард. Баъд, аз сари
зимистон боз бемор хобиданашро, кор карда натавонистанашро ва як порча
заминашро маљбур шуда бо нархи  арзон ба ќозибачањо фурўхта хўрданашро
њикоя кард.

Ман аз ў ањволи писараш Икромхољаро пурсидам.
– Аз бозе, ман бемор шудаам, ўро надидаам. Бе љавоби ман харро савор

шуда баромада рафтааст. Мегўянд, ки «ў дар Вобканд дар хонањои хешони мо-
дараш будааст», – гуфт дар љавоб ва илова кард, –  Сайид Акбарро агар дар
шањр бинї, бемории маро ба ў фањмон ва аз забони ман гўй, ки аз ман хабардор
шуда истад ва мурдаи маро гўронад.

Дар хона, дар атрофи Усто амаки бемор занаш, ду духтари хурдаш ва як
писари навзодаш буданд, ки ранги рўи онњо њам аз бемори чандинмоња бењтар
набуд.

Ањволи њавлї ва рўидаричаи худамон њам маро дар андўњ андохт. Аммо
ањволи љое, ки тамоман бекас монда бошад, аз ин бењтар нашуданаш табиї буд;
дарахтњои мевадори рўидарича ва поини суффа аз об нахўрдан сархушк шуда

мондаанд, љои кадукории ман шўразор ва хорзор шуда мондааст. Кўрпањоро
муш задааст, дар намад куя  пайдо шудааст ва њоказо.

Заминро  акаам ба як дењќон супурда буд, аз вай хабар гирифтам, назар ба
ќавли ў, як таноб ѓўза кишта будааст, ки вай њам пояхушк  шудааст, як  танобро
гандум кишта будааст, њосили вай ба харољоти худи замин нарасидааст. Дар
охири суханаш он дењќон ба ман таклиф кард, ки заминњоро ба худи ў, ё ба
ќозибачањо фурўшам. Аммо ман ќабул накардам ва «бе љавоби акаам њељ кор
карда наметавонам» – гуфтам.

Дар пеши ман масъалаи дар тобистон таъмин кардани маишати худам ва
додарам истода буд. Бинобар ин ман ба фурўхтани асбоби хона даромадам.
Аввал кўрпа ва кўрпачањои мушзадаро бо намади куязада ва дегу табаќ фу-
рўхтам. Баъд аз он дукони бофандагии падарро бо абзоли чархтарошиаш пул
кардам. Ва ба ин восита ањволи хўроки мо дар тобистон бад нашуд, рўи дода-
рам њам сурхї пайдо кард.

Аз ѓайри ин аз он пул мо њар ду ду куртаву лозимї њам карда гирифтем.
Аз њамдењагони мо – аз он касони солхўрда ва миёнсол, ки дар соли вабо

намурда монда буданд, бештаринашон дар он зимистон мурда ва замини як
ќисми онњо дар харољоти гўру кафанашон ба ќозибачањо, ки заминдори калони
он дења буданд, гузаштааст ва фарзандони он мурдагон мардикор ва чоряккор
шуда мондаанд. Дар ќатори он зимистон мурдагон Лутфулло Гўппон њам буд,
ки ба вай дилам бисёр сўхт.

Аз чї бошад, дењаи Соктаре аз дењаи Мањаллаи Боло ба назари ман бењтар
намуд. Чунки аз даруни вай љўи калон мегузашт ва Зарафшон њам наздик буд.
Њатто дар он рўзњо дар он дења як њолати навро дидам, ки аз он пеш набуд: аз
ошноњои имом ва хатиби дењаамон – Мулло Шоњ ном дарвозї он тобистон ба
пеши имом омада мондааст.  Ў муллои ба хатм наздикрасида буда, ба адабиёт
њам њавас доштааст. Он ваќтњо имоми дења бештарин бемор буда, камтар берун
мебаромад ва муллои мењмони ў – Мулло Шоњ бо муллобачањои мадрасаи он
љо дар айвони масљид машѓулї мекард. Машѓулии ў аз дарсњои расмї зиёдтар
бо адабиёт буд.  Талабањоро ба гирди худ ѓун намуда бедилхонї мекард.

Ман аз ин њол хабар ёфтам ва њар рўз дар ваќти бедилхонии муллои дарвозї
рафта, дар њалќаи ў менишастам. Дар дасти ў як девони мунтахаботи дастхати
Бедил буд, ки аз вай ѓазалњоро байт-байт хонда ба талабањо маънидод ва шарњ
мекард.

Як рўз як ѓазали Бедилро, ки бо байти зерин сар мешавад, ба хондан даро-
мад:

Э, хаёли ќоматат оњи заифонро асо,
Бар рухат наззорањоро лаѓжиш аз љўши сафо.

Ваќте ки ба байти зерин расид, ба ин тариќа хонд:

Нашъаи сад хум шароб аз чашми мастат ѓамзае,
Хунбањои сад чу ман аз љилвањоят як адо.

Табиист, ки чї навъ хонда буд, њамон навъ маънидод кард. Дар ман маънии

калимаи «чу ман» ба он байт намечаспидагї барин намуд. Оњиста хам шуда ба
китоби дар пеш кушодагї нигоњ кардам, ки дар њаќиќат дар нусха он калима ба
шакли «чу ман» навишта шудааст. Аммо дарњол ба хотирам расид, ки бояд нус-
ха хато бошад ва он калима ба шакли «чаман» бошад (дар њаќиќат як ваќт нус-
хаи дигарро дидам, ки «чаман» навишта шудааст). Аммо изњор кардани ин фик-
ри худро дар пеши калонсолон муносиб надидам.

Бедилхон давом кард ва байти зеринро ба ин тариќа хонд:

Теѓи мижгонат ба оби ноз доман мекашад,
Чашми махмурат ба хуни нок мебандад њино.

Ва ба тарзе, ки хонда буд, шарњ дод ва назар ба шарњи ў, бояд даруни нок
пурхун бошад.

Мулло Бањром ном як талаба, ки аз њамсоядењаи мо буд, ба ин маънидод
розї нашуд ва «дар хонаи мо як дарахти нок њаст, њар сол њосил медињад. Аммо
њељ гоњ надидаам, ки даруни меваи вай пурхун ё сурхи хунмонанд бошад» – гуфт.

Аммо Мулло Шоњ ба ин розї нашуд ва гуфт:
– Дар Дарвози мо чунон нокњо њастанд, ки агар ба думчаи яке аз онњо корд

расонї, чунонки гулўи хурўсро бурида бошї, хун љўшида баромада дастонатро
хунолуд мекунад.

Ман дар дили худ гуфтам, «хуб аст, ки монанди гулўи буридашудаи гўс-
фанд аз нокњои Дарвоз хун фаввора зада намебаромадааст. Вагарна дасту дањо-
ну сару рўи нокхўрон бо саллаву љомаву кафшу мањсињошон пурхун мешуд».

Аммо ман гумон кардам, ки бояд нусхаи аслї «нок» набуда «ток» бошад ва
аз мунозираи Мулло Бањром љасорат пайдо карда ин фикри худро ба домуллои
«бедилшинос» изњор намудам. Аммо ў ин дафъа магар зўъмї ва якрањагї карда
нишастанро муносиб надид, ки гуфт:

– Мумкин аст, ки дар асл «ток» бошад ва котиби бесавод «нок» навишта
моро дар хато андохта бошад.

Мулло Бањром дар ин мутолаа њам бањс расонда даъво кард, ки «ток» њам
хун надорад. Аммо домулло бо адабиётшиносии анъанавиаш шарњ дода ўро
ќабул кунонид, ва:

– Ба истилоњи шоирон хуни ток – шароб аст, –  гуфт.
Њарчанд дар ин гуна бедилхонињо бо ѓалат будани нусха ва хато хондани

домулло хеле ѓалатфањмињо ба майдон меомад – бо вуљуди ин, он кор дар он
дења як дилхушии нав буд. Ман он њолро то он ваќт на танњо дар он дења, балки
дар мадрасаи Мири Араби Бухоро њам надида будам.

*  *  *

Ваќти ангурпазї расид, мо бо додарам ба дењаи Мањаллаи Боло – ба хонаи
бобоям баргаштем. Дар он љо – дар боѓи бобо чанд рўз ангурхўрї кардем.

Чун моњи мизон – аввали тањсили мадрасањои Бухоро наздик расид, ки ав-
валњои сентябр буд, барои ба шањр баргаштан тайёрї дидам ва Ќурбонниёз та-
ѓоиам маро бо додарам ба шањр бурда монданї шуд.

ДАР РОЊИ ШАЊР ВА МАЉИДИ КАЊКАШОНЇ

Ќурбонниёз таѓоиам мо ду бародарро ба як хар савор кард ва худаш њам ба
як хар савор шуд. Мо ба тарафи шањр равона шудем. Харњо хеле лоѓар ва пир
будаанд, бинобар ин мо дар роњ дар чанд љой маркабњои худро дам дода ва
алаф хўронда баъд аз як соат аз шаб гузаштан – ваќти хуфтан ба Галаосиё раси-
дем, ки аз он љо то шањр як фарсах (8 километр) роњро тай кардан лозим буд ва
њол он ки дарвозањои шањр аз сари хуфтан баста шуда, то азони бомдод баро-
мад-даромад ба шањр бозмеистод. Акнун дар беруни шањр хобидан лозим буд.
Аммо таѓоиам, шояд аз харљаш  гурехта бошад, дар самоворхонањои сари бозо-
ри Галаосиё хобиданро муносиб надид ва:

– Дар роњ дар ягон ошхона мехобем, –  гуфт.
Мо ним фарсах роњи дигар тай карда ба дењаи Кањкашон расидем, ки дар

адлмиёнаи шањр ва Галаосиё воќеъ шудааст.
Таѓоиам дар он дења ба пеши дарвозае рафта дарро кўфт. Баъд аз ду-се бор

таќ-таќ кардан касе омада дарро кушода, баъд аз салому алек:
– Ба кї кор доред? – гуфта пурсид.
– Њавлии Маљид њамин аст? – таѓоиам ба пурсиши ў бо ин пурсиш љавоб

дод.
– Ња, њамин аст! Чї мегўед? – боз пурсид он кас.
– Мо шањр рафта истода будем, дер мондем. Агар мумкин бошад, мењмон

мешудем, – гуфт таѓоиам дар љавоб.
 – Марњамат! – гуфт ва дарвозаро калон кушод.
Мо ба њавлї даромадем. Боз як кас аз мењмонхона баромада њар дуяшон ду

харро гирифта ба таги собот бурда бастанд ва моро ба мењмонхона дароварданд.
Мењмонхона як хоначаи панљболор буд. Дар пешгањаш як сандалї буд, дар

ду кодокаш ду мўйсафед нишаста ѓўза мекашиданд. Пешгоњи кодоки сандалї аз
пахтаи кашидашуда ва рўи вай аз кокула (пўчоќи ѓўза) пур буд. Дар ду тарафи
хона – дар зери деворњо чор њаллољї рў ба рўи њам меистод, ки паси онњо аз
пахтаи тозаву пешашон аз пунбадона пур буд ва дар зери тири њаллољињо як-
тагї парда кашида шуда буд, ки он пардањо ба омехтани пахтаи тоза бо пунба
роњ намедоданд. Дар поини сандалї бар рўи чароѓпояи баланде чароѓи сиёњ
месўхт, шакли ин чароѓи сафолин ба шакли чароѓњои одии яклунља набуда, бал-
ки ба шакли киштича сохта шуда буд, ки аз ду тараф ду лунљи пилтасўз ва дар
миёнаљояш дастгири камонї дошт. Чароѓ бар рўи чароѓпоя дар вазъияте гу-
зошта шуда буд, ки њам рўи сандалї – пеши чашми ѓўзакашонро, њам поини
хона – пеши њаллољикунонро рўшної медод.

Дар пеши њаллољии поёнї як љавони тахминан 20-сола кор мекард, ки бо да-
ромадани мо ў аз љояш хеста ба мо салом дод ва боз ба сари кораш нишаста кори
худро давом кунондан гирифт. Аммо он ду касе, ки моро пешвоз гирифта ба хона
дароварда буданд, дар кодоки поини сандалї дар наздикии мо нишастанд.

Аз миён фурсате нагузашта аз дар як љавони калонсолтаре ба хона даромад.
Бо дидани ин љавон таѓоиам аз љояш љаста хест ва як-ду ќадам ба тарафи ў давид.
Оянда њам чолокона ќадам монда ба таѓоиам расид ва њар ду якдигарро дар ба-

ѓал кашида вохўрдї карданд ва аз рўи њамдигар бўсиданд. Баъд аз он нишаста
њар ду аз саломатии якдигар пурсупос карданд. Пас аз он, он љавон ду марди
мўйсафедро амакњоям ва он ду каси моро пешвоз гирифтаро амакбачањоям ва он
љавони њаллољикунандаро додарам гўён ба таѓоиам шиносонд.

Таѓоиам гуфт:
– Мо мењмонони ногуфт (нохонда) шуда омадем, шумо дар хона набудед,

бо вуљуди ин, беномусї карда даромадем.
– Аз беномусї Худо нигоњ дорад, – гуфт соњибхона, – ин хонаи худатон аст,

магар ба хонаи худ даромадани як кас беномусии ў мешавад. Ин тавр нагўед, ки
ман хафа мешавам! – соњибхона ба додари худ чою дастархон фармуда давом
намуд:

– Ваќте ки дарвоза таќ-таќ шуд, ман дар ин љо будам. «Аљаб нест, ки барои
дастгир кардани ман одамони њоким омада бошанд», – гуфта берун баромадам
ва рўй пинњон кардам. Баъд аз ба хона даромада нишастани шумо ман ба пушти
дари боло омада, аз тарќиши дар нигоњ кардам ва дар равшании чароѓ шуморо
шинохта хотирљамъ шуда ба хона даромадам.

– Бисёр хуб! – гуфт Ќурбонниёз, – гўед канї, зиндагонї чї навъ гузашта
истодааст?

– Агар ба њоли худам монанд, бад нест, – гуфт соњибхона, – ба касе кордор
намешавам, бечорагї карда зиндагї мекунам. Мебинед, ки пахтакашї карда
истодаам. Ин кори осон нест. Дар ин кор нохунњои кас мепарад ва шонањои кас
мефурояд. Лекин мењнати њалол аст. Касе, ки номус ва ѓайрат дошта бошад, аз
ин гуна мењнат наметарсад.

– Ман њам пахтакашї мекунам, – гуфт таѓоиам, – кори бад нест. Лекин муз-
ди кор ба мењнаташ баробар намеояд. Агар пахтаљаллобон дар баркашу дар
наѓзиву бадии ѓўза фиребгарї кунанд-чї? Дар он ваќт музд нагирифтан он та-
раф истад, товон њам медињї.

– Аввалњо ба ман њам фиребгарї карданд, – гуфт соњибхона,-аммо ман ба
фиреби онњо бо муштам љавоб додам. Њоло ба ман бо эњтиёт муомила меку-
нанд.

Чою дастархон омад, нонхўрї сар шуд. Соњибхона чойро гардонда аввал худ
нўшид ва баъд аз он ба таѓоиам чой кашида дода суханашро давом кунонид:

– Лекин њокимон ба мењнати њалол роњ намедињанд. Њамин ки фањмиданд,
ман дар хонаам њастам, танам пўшида шуда, шикамам њам ќариб сер шуда исто-
дааст, мулозим аз пайи мулозим, шогирдпеша аз пайи шогирдпеша, шабгард аз
пайи шабгард омадан мегиранд, маро мељўянд. Дар он ваќт ман маљбур меша-
вам, ки боз гуреза шавам, ба љоњои дурдаст равам ва бо роњњои нодуруст (яъне
дуздї) шиками худро сер кунам.

Мо баъд аз нўшидани чой ва хўрдани таом хобидем. Дар торикии рўз бо
соњибхона «хушбошї» карда ба роњи шањр даромадем.

*  *  *

Ман дар роњ кї будани соњибхонаро аз таѓоиам пурсидам.  Ба љои љавоб
њикоят сар кард:

– «Дар ваќтњое ки  ман, – гуфт ў, – дар пеши ќозии Ѓиждувон мулозим бу-
дам, амлокдори он љо ба Бухоро – ба хазинаи амир молиёт (пули аз андозњои
замин љамъшуда)-ро фиристод. Аз рўи одат, азбаски молиёт ва пешкаш њар ваќт
бояд пагоњонї – дар ваќти саломгирии амир мерасид, амлокдор ќофилаи худро
аз Ѓиждувон шабона бароварда гусел кардааст.

Аммо дуздон аз ин кор хабар ёфта ба корвони амлокдор дар наздикии дењаи
Розмоз њуљум овардаанд ва ба посбонони амлокдор ѓалаба карда як ќисми пеш-
каш ва пули наќдро тохта бурдаанд.

Њокими Ѓиждувон ва Бухоро ва њокимони Вобканд, ки ин дуздї дар тумани
онњо воќеъ шуда буд, њарчанд кофтуков карданд, аз дуздон ва аз моли дуздида-
шуда асаре наёфтанд.

Баъд аз чанд гоњ амир ба воситаи воќеанависони худ (љосусони худ) фањми-
дааст, ки як гурўњ аз дуздон дар наздикии Тализарангарї, дар як работи холї
шабона љамъ шуда манзил мекарданд ва аз он љо ба њар љо тохт меовардаанд.

Амир бо гирифтани ин ахборот ба ќозиву раису амлокдору миршаби Ѓиж-
дувон – ба чор њоким фармон фиристод, ки шабона дар ваќти љамъ шудани дуз-
дон дар он работ, он љоро пахш кунанд ва ба ќадри имкон дуздонро зинда дас-
тгир карда ба рикоби олї фиристонанд. Њокимони Ѓиждувон бо гирифтани ин
фармон одамони худро яроќдор карда муњайё шуда истоданд ва шабона ѓайр аз
ќозї, ки пирии худро сабаб гардонда дар ин сафар иштирок накард, се њокими
дигар пеш даромада ба он работ њуљум оварданд ва ман њам дар ќатори мулози-
мони ќозї бо онњо њамроњ будам.

Одамони њокимон машъалњоро даргиронда атрофи он роботро чароѓон
карданд. Як ќисми одамони яроќдор аз њар тарафи работ пахш карда дарома-
данд ва ќисми дигарашон дар гирдогирди работ њар љо-њар љо ќаровул исто-
данд. Ман њам дар ќатори ќаровулон будам, ки ба даст шамшер гирифта дар
пеши рахнае ќаровул меистодам. Рахна танг буда, бо як похса девор банд карда
шудагї буд.

Як ваќт аз њаёти работ як љавони савор асп давонда ба тарафи рахна омад,
ки аз он љо баромада гурезад. Ман муњайёи он шудам, ки пои аспи он љавонро
бо шамшер ќалам карда ѓалтонам. Љавон ба маќсади ман пай бурда гуфт:

– Э љавонмард, ба љавонии ман рањм кун! Маро роњ дењ, ки аз ин љо барома-
да халос шавам.

Дидам, ки дар њаќиќат вай як љавони зебоест. Рањмам омад ва шамшери
худро хобондам, ў аз рахна баромада бадар рафт.

Баъд аз ќозигиро партофта рафтани ќозї Абдулвоњид ман њам мулозимиро
тарк кардам. Дар зимистони њамон сол рўзе бисёр барф борид ва сармо сар шуд.
Додарам дар чўл буд. Падарам аз ман хоњиш кард, ки ба ў либоси гарм ва озуќа
бурда дињам.

Ман њамон шамшери мулозимро, ки њанўз дар дастам буд, ба миён бастам
ва аспи мулозимиро њам, ки њанўз нафурўхта будам, зин кардам, либос ва озуќа-
ро ба хўрљин андохта аспро савор шуда роњи чўлро пеш гирифтам.

Баъд аз бурда додани либос ва озуќа ба додарам чанд пўсти ќароќўли таќир
(норасида)-ро, ки додарам аз шиками гўсфандони худмурда гирифта монда бу-
дааст, ба хўрљин андохта бозгаштам.

Шаб торик шуд. Ваќте ки ба Хариз расидам, асп гўшњояшро сих карда хост,
ки рамида гурезад. Лекин фурсат наёфт – аз љилаваш касе мањкам дошта буд.
Ман ба ќабзаи шамшер даст бурдам, ў ба ман фармон дод:

– Аз асп фуро!
Ман ба љои ба љо овардани фармони ў шамшерро ба тарафи дасти ў њавола

кардам. Љилави асп рањо шуд ва фаххосзанон барои гурез њаллос зад. Аммо дар
хези аввал асп муаллаќзанон ѓалтид ва ман аз болои вай парида рафтам. Лекин
ба ќад рост карда аз љо хестан фурсат наёфтам: маро се љавони тануманд, ки
рўйњошон бо рўймолњо бастагї буд, пахш карда гирифтагї  буданд ва дастони
маро дар пушт бастанд. Асп дар замин тапаррос зада мехобид – пои вайро бо
шамшер ќалам карда будаанд.

Ваќте ки маро дастгир карданд, касе, ки аввал љилави аспи маро дошта буд
ва панљааш бо шамшери ман бурида шуда будааст, таклиф кард, ки маро дар
њамон љо бикушанд. Аммо њамкоронаш ќабул накарданд ва «ин кори мо худ-
сарї мешавад. Ба пеши сардор мебарем, ў чї ки фармояд, ба њамон амал меку-
нем» – гуфтанд ва маро пеш андохта бо шамшеру хўрљинам дар як пасхами чўл
ба хонаи сиёње бурданд.

Дар хонаи сиёњ чанд кас менишаст, ки сару рўйи њамаашон бо рўймолњо
бастагї буд, фаќат пеши чашмњошон кушодагї барин менамуд. Яке аз он касо-
не, ки маро дастгир карда буданд, мољарои байни худашон ва ман воќеъшударо
ба нишастагон њикоя кард. Дар ин љо њам касе, ки панљааш бо шамшери ман
бурида шуда буд, талаб кард, ки фурсат надода маро дарњол бикушанд.

Аммо касе, ки аз оњанги гап заданаш сардори онњо буданаш маълум мешуд,
таклифи дарњол куштанро ќабул накард ва гуфт:

– Албатта, куштан даркор аст ва мекушем, лекин дарњол не. Мо бояд пеш аз
куштанамон донем, ки киро мекушем? – ва аз ман гап пурсид. Ман љавоб надо-
дам. Ман фикр мекардам: «Модом ки маро мекуштаанд, чї мешуд, ки фурсат
ёфта пеш аз кушта шуданам яке аз инњоро мекуштам. То ки хуни худро худ пе-
шакї мегирифтам». Аммо дастони бастаам барои баљо овардани ин фикр роњ
намедоданд.

Сардор дид, ки ман кї будани худро маълум накардам, фармуд, ки нўкчаи
чўбчаи латтаи равѓанї печондашударо даргиронда ба пеши рўи ман доштанд.
Ваќте ки рўи ман ба онњо намудор шуд, он каси сардормонанд:

– Воњ, ин дўсти ман, ин касест, ки маро аз марг халос кардааст, – гуфт ва ба
ман часпида аз сару рўям бўсид ва дастонамро бо дасти худ кушод.

Охир маълум шуд, ин њамон љавон будааст, ки ман як сол пеш аз он њодиса,
ўро аз дастгир шудан ба чанги њокимон рањої дода будам. То он ваќт ман ўро
дигар надида будам ва намешинохтам, аммо ў дар рўзи равшан чанд бор маро
дида ва бо пурсуков шинохта монда будааст. Баъд аз он њодиса мо бо ў дўст
шудем».

Баъд аз он ки таѓоиам њикояташро ба ин љо расонид, гуфт:
– Ана њамин соњибхона њамон љавон аст, ки ўро Маљиди кањкашонї64 мено-

манд. (Ман образи Маљиди кањкашониро дар «Љаллодони Бухоро» ном асари
худ нишон додаам.)

СОЛИ ДУЮМ ДАР МАДРАСАИ МИРИ АРАБ

Мо пагоњонї ба шањр даромада ба њуљраи акаам фуромадем, ки аз Каркї
омада будааст. Њуљраи ў њамон њуљрае буд дар мадрасаи Мири Араб, ки соли
гузашта дар вай зиндагонї мекардем. Таѓоиам њамон рўз ба сањро баргашт. Агар
ў намерафт, хобидани чор нафар дар он њуљра душворї мекард. Зоњиран Ќур-
бонниёз њам њамин маъниро пай бурд, ки бо вуљуди сахт илтимос кардани мо
шабхобиро ќабул накард.

Аввал акаам барои ба шањр бурдани додарам ба ман изњори норизої кард.
Баъд аз он ки ман ањволи хонадони бобо ва мурдани додари худамро њикоя
кардам, розї шуд ва «хуб кардї, ки овардї» – гуфт.

Домуллои кунљакиам – Мулло Абдусалом ва њамошони ў њам омада буда-
анд. Ман монанди порсола боз ба њамонњо ошпаз шудам. Дарс њанўз сар нашу-
да буд. Аз дилтангї дарпардаи  (тирезаи коѓазии) ба тарафи кўча кушодаша-
вандаи њуљраро во кардам, ки роњгузаронро тамошо карда нишинам. Аммо аз
кўча як бўи бади тоќатнопазир омад, ки димоѓи касро ќариб буд тарконад. Ин
як бадбўии бегонае буд, ки њарчанд фикр мекардам, чї будани вайро намеёф-
там.

Зуд дарпардаро пўшонда, аз њуљра поин фуромада ба рўи сањни берунии
мадраса баромадам ва ба тарафи шимоли сањн рафта ба болои боми самоворхо-
на ба њамон маќсади тамошo кардани кўчагардон нишастам. Аммо њамон бўи
бад дар ин љо њам меомад. Ночор ба лаби ѓарбии сањн рафта нишастам.

Дар он љо он бўи бад кам буд, аммо ба љои  вай ѓалмаѓали одамон гўши
касро  метарконд, чунки дар он љо- дар байни сањни мадраса ва масљиди калон
(љомеъ) як љои танги чуќур буд, ки дар он ваќтњо бозори ѓўзаи Бухоро дар њамон
љо  буд.

Садњо нафар дењќонони атрофи шањр садњо љувол ва ќанор ѓўза оварда бор-
њошонро дар гирдогирди тарозуњо каппонї болоињам монда мунтазири  барка-
шонда ба ѓўзаљаллобон додан ва дар фикри бесањву хато пулашонро аз дасти
одамони он љаллобон гирифтан буданд. Паллабардорон бошанд, гўё барои ягон
дењќонро «дилмонда накардан» аз дањ-дувоздањ љувол якбора баркаш сар ме-
карданд.

Ман њайрон будам, ки он паллабардорон дар айни замон якбора аз чанд
дењќон бор баркашида, шумури њар кадоми онњоро људогона чї гуна нигоњ ме-
доранд ва дар шароите, ки бори њар тарозуи баркашидашударо ба чоши як љал-
лоби дигар мерезанд, бори киро ба кї доданашонро чї навъ фаромўш намеку-
нанд. Ман њамин ќадарашро мешунидам, ки њар паллабардор ба пеши њар дењ-
ќон ки ояд, бо овози баланд як шумораро такрор мекард. Масалан, ба пеши як
дењќон «се-се» гуфта равад, ба пеши дењќони дигар «панљ-панљ» гўён мерафт.

Бисёр мешуд, ки дењќон он шумораро ќабул накарда, масалан «панљ не, шаш
шуд»  – гуфта фарёд мекард. Аммо паллабардор ба фарёди вай гўш надода кори
худро давом медод. Агар дењќон «нинакшахї карда» ба даъвои худ сахт истад
ва барои ќабул кунондани шумораи худ ба паллабардор аз лаби заѓома нигоњ
дорад, паллабардор заѓомаро аз дасти вай кашола карда гирифта, ѓўзаро ба

пеши  љуволи ў ба замин рехта, ба пеши як дењќони дигар, ки ба ў нигарон аст,
мерафт ва то зорї карда илтиљо намудани «дењќони њисобдон» бори ўро барна-
мекашид.

Дар ваќти пули бори худро гирифтани њар дењќон низ њамин гуна љанљол
сар мешуд-дењќон шумораеро, ки ѓўзаљаллоб мегуфт, ќабул намекард ва љаллоб
бошад, ба гапи худ сахт меистод. Агар дењќон паллабардори худро ба шоњидї
љеѓ занад, ў сари худро як љунбонда ба кори худ рафтан мегирифт ва аз он ишо-
рати вай даъвои дењќонро тасдиќ ё рад карданашро њељ кас намефањмид. Дар ин
љо њам агар дењќон «гарданшахї карда» ба даъвои худ сахт истад, љаллоб ё ода-
ми ў њисоботи ўро як сў монда ба њисоб кардани дењќони дигар мегузашт, ки
албатта онњо аз дањ кам набуданд.

*  *  *

Ман ѓарќи тамошои љанљоли бозори ѓўза будам, ки касе аз паси сарам оњис-
текак дошт. Ман сар бардошта нигоњ кардам, ки Пирак аст. Ман аз сањро ома-
данам боз ўро надида будам,  ў њам бо акааш чандрўза ба сањроњои атрофи шањр
рафта будааст, ки њамин рўз омадааст.

Баъд аз пурсуљўи ањволи якдигар ў ба ман гуфт:
– Чаро дар ин  занбўрхона  (бозори ѓўза) омада нишастї! Магар боми само-

ворхона аз ин љо осудатар нест? Ман бўи бади он љоро ба ў гуфта чї будан ва аз
куљо омадани он бўйро аз ў пурсидам.

– Вай бўи кушишхона аст, – гуфт ў дар љавоб ва эзоњ дод, – пештар кушиш-
хонаи ќассобии пеши мадрасаи мо дуртар ва дар наздикии бозори чўб буд. Ќас-
собон «он љо дурї мекунад» гуфта аз раиси калон рухсат гирифта ба ин љо овар-
данд, – Пирак илова кард, – чанд сол боз ин бўи бад насиби бозоричўбињо буд.
Ањолии мадрасаи Мири Араб ва мардуми атрофи ин љо њам аз ин «неъмат бањра
баранд» – гуфта раис барои ин љо овардани кушишхона рухсат додаст.

– Охир, ин «бадбўйхонаро» аз љоњои одамнишин дуртар ва дар беруни шањр
сохтан даркор буд, на ин ки дар пеши бинии њазорњо одамон оварда монанд, –
гуфтам ман бо оњанги тааљљуб ва афсўс.

– Оњо! Дирўз аз сањро омада ба калонони Бухоро, ки худро «нозуктабиатта-
рини мардуми дунё» мепиндоранд, озодагифурўшї мекунї. Ва њол он ки агар
дар пеши мадрасаи мо кушишхона њамин сол омада бошад, дар пеши мадрасаи
Кўкалтош, ки калонтарин ва машњуртарини мадрасањои Бухорост, солњо боз
кушишхона њаст ва касе гап намезанад. Инро њам як тараф монем, кушишхонаи
ќассобии Регистон дар рў ба рўи арк аст ва бўяш рост ба димоѓи љаноби олї ва
мири ќушбегї марасад. Аммо шикоят намекунанд.

Пирак ин суханњоро бо оњанги пичинг гуфта, калонони Бухороро масхара
медошт, ки ман маќсади ўро фањмидам. Ў сухани худро давом дод:

– Дар шањри Бухоро ѓайр аз ќассобии пеши мадрасаи мо боз се ќассобии
калон аст. Яке аз онњо ќассобии Таги Шўр аст, ки аз сад дукон зиёдтар дорад ва
кушишхонаи вай дар ѓарбии мадрасаи Кўкалтош дар пањлуи масљиди љомеи
Шайхшост, ки вай ѓайри уламои мадрасаи Кўкалтош, рўзњои љумъа димоѓи њазо-
рон нафар љумъахононро њам «хушбўй» мекунад. Дуюм, ќассобии Регистон аст,

ки дар он љо аз дусад зиёдтар дукони ќассобї њаст. Кушишхонаи вай дар пањлуи
масљиди машњури Болои Њавз ва чунонки гуфтам, дар рў ба рўи арки амир аст,
сеюм, ќассобии растаи Хиёбон аст, ки кушишхонаи  вай дар пањлуи мадрасаи
Хиёбон љой гирифтааст. Ѓайр аз инњо дар бозори Нав, бозори Хўља, сари бозо-
ри Ѓозиён ва дар дигар бозорчањо ва чорбаќќолињо  ќассобон њастанд, ки мол-
њошонро дар даруни дуконашон кушта мефурўшанд

Пирак хеле шўрида рафта буд ва дар охир ба тарзи илова гуфт:
– Њоло ту барои дар даруни шањр будани кушишхонаи гўсфадон ва говон

изњори норизої мекунї ва њол он ки дар даруни шањр кушишхонаи одамњо њам
њаст. Ман як ќад парида пурсидам:

– Вай дар куљост ва чї гуна аст?
–Ман як рўз ба ту нишон медињам, – гуфт Пирак ва магар коре дошт, ки аз

пањлуи ман хеста рафт.
Ѓал-маѓали бозори ѓўза аз аввалиаш њам зиёдтар боло гирифта буд. Аммо

ба гўши ман дигар  он ѓалоѓула намедаромад. Чунки хавоси ман ба кушишхо-
наи одамњо банд буд.

*  *  *

 Домуллои кунљакиам-Мулло Абдусалом ќассоберо ба ман шиносонда монда
буд, ки ман бояд гўшти ошро аз вай мегирифтам, «туро хурдсол гуфта њам дар
баркаш фиреб медињанд ва њам серустухон карда медињанд. Худам, ки туро ни-
шон дода ва гўшти хуб доданашро таъин карда мондам, дигар аз фиреб додан
ибо мекунад » гуфта буд.

Ман як рўз барои гўшт пеши ќассоб рафтам, ки ў нест, аммо дуконаш кушо-
дааст. Аз њамсоядуконаш пурсидам, «сабр кун, њозир меояд» – гуфт. Чанд даќиќа
нигарон шудам. Аммо наёмад, «дар куљо бошад?» – гуфта аз њамсояаш пурси-
дам. «Дар кушишхона, њозир меояд», – гуфт дар љавоб.

– Кушишхона дар куљо?
–  Дар њамин љо наздик аст, дар сари паскўча, – паскўчаеро, ки дар наздикии

дуконаш буд, ќассоб ба ман нишон дод.
 Ман дар дили худ фикр кардам: «Агар ќассоб дер ояд, ош дер мемонад, ки

сабаби ранљиши хўрандагон мешавад. Бењтар он аст, ки ба кушишхона рафта
ќассобро љеѓ зада оям ва дар ин миён манбаи бадбўиро њам дида мемонам ва
мефањмам, ки кушишхона чаро ин ќадар бўи бад медињад».

Ман рафтам. Дари кушишхона дутабаќаи калони говдаро буд. Ваќте ки ба
он дар наздик расидам, бўи бад монанди кўрдуд ба димоѓам задан гирифт. Ди-
моѓамро бо ангуштонам дошта дарун рафтам. Он љо як хонаи чоркунљаи кало-
ни нимторик буд, ки дар чор љои саќфаш чор сутун гузошта будаанд. Дар атро-
фи хона ќанорањоро дар девор ќатор задагї буданд, дар ќанорањо нимтањои
гўсфанд овезон менамуданд. Дар миёнаљои хона як хандаќи дарозрўя буд, ки
деворањои вай бо хишти пухта сохта шуда буд. Дар лаби хандаќ аз ду тараф
гўсфандон ва говонро саллохон мекуштанд. Хандаќ аз хун пур буд, ба болои
вай ишкамбањои молњои кушташударо њам он љо холї мекардаанд, ки намуда
меистод. Аз миёнаљои шифти кушишхона дар рў ба рўи миёнаљои хандаќ як

сўрохи бодкаш  буд, ки вай аз њуљраи мо намуда меистод. Маълум шуд, ки он
бўи бад аз њама пештар ва бештар ба њуљраи мо, ки болоњуљра буд, мерафтааст.

Ман аз пеши саллохњо ќассоби худро ёфтам, ки вай дар он љо дар пеши чаш-
ми худ гўсфандонашро мекушонид. Ман ба ў талаби худро гуфтам. Ў барои ба
ман гўшт додан њамроњи ман аз кушишхона баромад. Ман дар роњ ба ў гуфтам:

– Хандаќ аз хун ва ифлосї ќариб пур шудааст. Баъд аз пур шудан чї кор
мекунетон? Дар он ваќт хуни њайвоноти кушташуда ба куљо меравад?

– Дар паси он сарои хархонае, ки дар рў ба рўи сањни мадраса бино ёфтааст,
як чуќурии калони обгурез њаст. Обњои барфу борони ин кўча дар њамон чуќурї
меравад. Ваќте ки хандаќ пур шуд, саллохон хунњои бастаро шабона он љо бур-
да мерезанд, ки сагњои дайду хўрда мераванд. Дигар чї кор мекардем? – гуфт
ќассоб бо тааљљуб.

Аз дидани кушишхонаи њайвонот дар сари ман хаёли дидани кушишхонаи
одамон нафратангезона  пайдо шуд ва бо вуљуди нафратангез будани он љо,
азбаски вай ба таќдири одамон дахлдор буд, нодида монданаш барои ман мум-
кин набуд, бинобар ин ман аз Пирак сахт илтимос кардам, ки ў зудтар он љоро
ба ман нишон дињад, ў ваъда дод, ки фардо пагоњонї бурда нишон медињад.

– Агар толеат тозад, худи одамкуширо њам тамошо мекунї, – гуфт.

ТАМОШОИ РЕГИСТОН – «ДАРИХОНА», 75 ЧЎБ.
МАШЌИ САРБОЗ ВА КУШИШХОНАИ ОДАМ

Дар торикии рўз ман ва Пирак ба тарафи Регистон равона шудем. Назар ба
ќавли Пирак, агар дер монем, дар Регистон барои тамошо љои хуб намеёфтаем.
Њанўз рўз сафед нашуда мо ба Регистон, ки майдончае буд дар пеши дарвозаи
арки амир, расидем.

Дар он ваќтњо майдони Регистон хеле танг буда, масоњати тахминан як та-
ноб (чоряки гектар) заминро ба худ мегирифт. Тарафи шимоли ин майдонро
мадрасаи Дорушшифо, ки дар замонњои  пеш мадрасаи тиббї будааст ва љану-
башро девори масљиди љомеи Поянда ињота мекард, дар тарафи шарќи ин май-
дон арки амир, ки бар болои теппаи баланде бино ёфтааст, воќеъ шуда буд,
дарвозаи арк ба миёнаљои майдон рост меомад, ки ба вай бо як пул аз нишеб ба
фароз баромада мешуд ва ин пулро Тахтапул меномиданд. Дар тарафи шимоли
Тахтапул ќўрхонаи (аслињахонаи) амир воќеъ шуда буд, ки ин бино аз тарафи
ѓарб аз мадрасаи Дорушшифо бо як тангкўча људо мешуд ва аз тарафи шарќ ба
теппаи арк мепайваст. Дар тарафи љануби Тахтапул як айвони дарозе воќеъ шуда
буд, ки пушти вай ба девори шарќии масљиди Поянда мепайваст ва рўяш ба
тарафи девори арк буда, дар миёнаи айвон ва девори арк як майдончаи дароз-
рўяе воќеъ шуда буд. Дар зери ин айвон тўпњои амир меистоданд.

Дар зери Тахтапул канахона ном њабсхонаи амир буда, берунтар аз вай (бе-
рун аз Тахтапул) хоначае пайваста ба вай бино ёфта буд, ки дар он љо мирзои
аризанавис менишаст. Дар майдони Регистон дар рў ба рўи сари Тахтапул пай-
васта ба девори масљиди Поянда дар пањлуи дари даромади шимолии масљид
якчанд тўпњои шохдори ќадимї гузошта шуда буданд.

Тарафи ѓарби майдони Регистон асосан кушодагї буда, ба кўчаи калон ме-
пайваст ва баъд аз кўча то бинои Болои Њавз низ майдоне буд, ки дар вай аз
шарќ ба ѓарб дукончањои муваќќатии каппамонанди мевафурўшї ва умуман
хўрокфурўшї воќеъ шуда буданд.

Дар ваќте, ки мо ба Регистон расидем, бомњои мадрасаи Дорушшифо ва
љомеи Поянда аз тамошобинњо пур шуда буд. Дар зери девори масљиди Поянда
њам одамон дуќатора-сеќатора менишастанд. Мо бо вуљуди барваќт омадана-
мон аз љоњои боб монда будем ва ба умеди љои хубтар ёфта нишастан аз пеши
ќатори одамњо ба тарафи шарќи майдон рафтем. То пеши тўпњои калон ягон
љои холї набуд. Бо таклифи Пирак мо ба тарафи тўпњо гузашта ба болои яке аз
онњо поњоморо ба замин дароз карда нишастем. Баъзе тамошобинон оњиста-оњиста
«он љо нанишинетон, ба тўпњои љаноби олї беодобї мешавад» – гуфта бошанд
хам, сарбози посбон ва пешхизматони амир ва ќушбегї, ки ба арк даромада-ба-
ромада истода буданд, ба ин кори мо чизе нагуфтанд. Зоњиран, онњо як чизи беко-
ра будани он тўпњоро медонистаанд.

Дар љои нишасти мо дарвозаи арк ва болои Тахтапул намуда меистод. Аз
беруни дарвозаи арк ба болои Тахтапул як занљири калоне кашида шудагї буд.
Пирак он занљирро дида гуфт:

– Агар имрўз «дарихона» мешуда бошад, он занљирро мебардоранд ва хуб
тамошо мешавад ва агар «дарихона» намешуда бошад, он занљир то пешин ба
њамин њол меистад ва ањли дарихона њам умедашонро канда аз Регистон гашта
мераванд.

Аз миён фурсате нагузашта ду фаррош аз дарвозаи арк давон баромада зан-
љирро дукаса бардошта дар тарафе ѓундошта монданд. Баробари ин кор аз та-
рафи ѓарби майдони Регистон – аз тарафи шимол ва љануби кўчаи калон, њам аз
байни дукончањои хўрок ва мевафурўшї саворњо асп давонда омаданд. Инњо
њама сипоњиёни дарборї буда, аз рўи љомањои зарбофту шоњиву атласу адраса-
шон миёнашон бо камарњои амрикої ва дар сарашон дасторњои сафеди шал-
ѓамї баста шуда буд. Дар миёни баъзеи онњо шамшерњои ѓилофтиллої ё нуќра-
гин њам  њамоил буд.

Дар љилави њар кадоми инњо як љавони тануманд њам, ки бо либосњои одї,
аммо миёнаш аз рўй бо фўта бастагї буда, ба сар телпак ва ба пой мўзаи бул-
ѓорї дошт, медавид ва њар кадоми он љавонон аспњои ѓайри аспи хўљаини худ-
њошонро ба тумшуќаш зада мехостанд, ки аспи хўљаини худро пеш гузаронанд
ва баъзеи инњо аз љилави аспи хўљаинашон гирифта пеш мекашиданд ва агар
асп бадрањї ва бадгардї карда тўдаи аспонро  дарронда пеш гузаштанро нахо-
њад, он љавон бо овози баланд «ња, фалонї, соњибатро фалон кунам» гўён як
њаќорати ќабењи кўчагии чапанона мекунад. Инро шунида тамошобинон ќањќос-
занон механданд. Аммо ин њаќорат, ки бевосита ба соњиби он асп мерасид, ба
домони «бузургвории ў» њељ гарде намешинонид. Чунки њамаи хавос ва диќќа-
ти ў дар ин банд буд, ки аспаш аз аспи дигар њампешагонаш гузашта ба дами
Тахтапул пештар расад.

Ваќте ки саворон аз асп фуромаданд, як каси љомаи зарбафтпўш, ки миёнаш
аз рўй бо камари тиллопулак бастагї буда, дар даст асои зарњалнаќши ќубба-

тилло дошт ва бар болои остонаи дарвозаи арк ба асояш такя карда меистод,
чунонки як касро мезада бошад, ба њаво бардошт ва бо он асо сипоњиёни аз асп
фуромадаро тањдид карда бо овози ѓафс фарёд кашид:

– Ясав (тартиб ) – атонро нигањ доред, вагарна адабчўб мехўред!
Бо шунидани ин овоз сипоњиёни аз асп фуромада, ки мехостанд дар пиёдагї

њам аз якдигар пеш гузаранд, суст шуданд ва ба тартиб даромаданд: аввал зар-
бафтпўшон, аз думболи онњо шоњипўшон ва баъд аз он атласу адраспўшон ќатор
шуда оромона ба арк баромада рафтанд. Он одами асонокро удайчї меноми-
данд, ки вазири ташрифот гуфтан аст.

Љавонони љилавдор баъд аз фуромадани хўљаинњошон ба он аспњо савор
шуда бо тозиёна ба сари аспи якдигар мекўфтанд, ки пеш гузаранд, инњо бо
љангу љидоли кўбкоритозона (бузкашона) ба зери девори мадрасаи Дорушши-
фо рафтанд, думи аспњошонро ба девори мадраса ва сарњои онњоро ба пеш ба
тарафи майдон карда дар пањлуи њамдигар ќатор истоданд ва њар љавоне, ки
чолоктар ва аспаш зўртар буд, дар аввалтари ќатор ба Тахтапул наздиктар љо
гирифт ва ноўњдабаротарон поинтар – аз арк дуртар рафтанд. Инњо саис (асп-
бон)-њо буданд ва барои болотар истодан ба ин сабаб љандала мекардаанд, ки
дар ваќти аз  Арк фуромадани хўљаинашон ўро пештар аз дигарон ба асп савор
карда, аз дигарон пештар аз Регистон баромада раванд.

*  *  *
  Баъд аз ба арк баромада рафтани сипоњиён бо музикаи њарбї аскарони

савораи амир аз казармањошон ба Регистон омаданд. Номи умумии ин аскаро-
ни савора «Кафкоз» буда, дўхти либосњошон умуман ба шакли либосњои марду-
ми Доѓистон ва Кафкази Шимолї буд. Аммо назар ба ранги либосњошон њар
даста «кубански», «тверски», «турк» барин номњои људогона мегирифт. Либоси
њар даста ранги алоњида дошта, умуман либосњошон онњоро аз њарбињо зиёдтар
ба артист ва артисткањои сирк монанд карда буд. Инњо тамоман казарманишин
буда, казармаи инњо, амир дар куљо ки бошад, ба наздикии боргоњи ў тайёр
карда мешуд ва ба кўча ба тарзи хусусї баромада гаштани инњо мумкин набуд.

Дар њайати аскарони «Кафкоз» бачагоне буданд, ки калонтарини онњоро аз
18-сола болотар тахмин кардан мумкин набуд ва аз ин аскарон синни кадома-
шон, ки аз 18 гузарад, аз асп фуроварда ба њайати сарбозони пиёда дохил мекар-
данд. Муддати «хизмати њарбии» сарбозони пиёда бошад, то охири умрашон,
то мурданашон буд.

Аскарони савора баъд аз он ки бо музика ба арки амир саломи низомї до-
данд, аз майдони Регистон баромада рафтанд. Пас аз рафтани онњо ба Регистон
сарбозони пиёда даромаданд.

Умуман сарбозони пиёдаи амир ду ќисм буда, ќисми якуми онњоро «шан-
бегї» ва дуюмашонро «сешанбегї» меномиданд. Шанбегињо њар њафта дар
рўзњои шанбе, якшанбе ва душанбе, «сешанбегї»-њо дар рўзњои сешанбе, чор-
шанбе ва панљшанбе – њар њафта серўзї пагоњонї ба ду соат машќ кардан маљ-
бур буданд, дигар ваќтњои инњо ба ќаровулї, ба бегории (хизмати маљбурї) сар-
карда ва юзбошињо, ё ин ки ба корњои хусусии худашон сарф мешуд.

Яроќи шанбегињо милтиќи дунболапури яктираи русї – берданка буда, онњо

казарманишин буданд, яъне баъд аз машќ яроќњояшонро дар казарма монда,
касе навбати посбонї надошта бошад, ба бегорї ё ба њар љо ки хоњад, мерафт,
фаќат дар рўзи машќ ба соати муайян ба расида омадан маљбур буд.

Яроќи сешанбегињо милтиќи болопури яккатир буд, ки тираш аз дањонаш бо
сунба љой карда мешуд. Инњо казарма надоштанд, инњо ба тарзи пароканда аз
сарое њуљраеро иљора гирифта менишастанд. Милтиќи инњо дар дасти худњошон
буда, ба саришта карда нигоњ доштани вай худњошон маљбур буданд.

Сешанбегињо баъд аз машќ бештарин ваќтњошонро ба бегорї– ба хизмати
маљбурии бемузди саркардањо ва юзбошињояшон сарф менамуданд. Агар аз ин
кор фориѓ шаванд барои таъмини маишати худ мардикорї, кўњнадузї ё ягон
кори дигари саридастї мекарданд. Сарбозони пиёда либосњои низомиашонро
дар ваќти машќ аз рўи  либосњои миллиашон (љома, курта, лозимї) мепўши-
данд, ки ба назари кас хеле тануманд ва фарбењ менамуданд. Дар ваќти фароѓа-
ташон аз машќ дар либоси одї гаштан мегирифтанд.

Сарбозњо умуман њар моњ 20 танга (3 сўм) моњона мегирифтанд. Дигар ба
онњо на хўрок медоданд ва на пўшок. Либосњои низомиашон њам ба њисоби њамон
моњона нарх карда дода мешуданд. Фаќат шанбегињо, ваќте ки дар казарма пос-
бон шаванд, рўзе як бор њар дањ кас як лаган ярма мехўрданд (фаќат дастаи
«Кафкоз» аз ин мустасно буда, либос ва хўрокашон ба њисоби подшоњї дода
мешуд).

Дар рўзе, ки ба Регистон рафтем, навбати машќи бењтарини сарбозони пиё-
даи амир  – шанбегињо буд. Асбоби музикаи инњо монанди дуњул, най, сурнай ва
санљ (ду лаъличаи ба њам задашаванда) – асбоби миллї буд. Инњо баъд аз он ки
бо музикаашон ба рў ба рўи арки амир њавои низомї навохта саломи низомї
доданд, дар Регистон саф кашида истоданд.

*  *  *

Дар ин ваќт чор бандиро аз зиндон оварданд, ки дастњои онњо ба пушт бас-
тагї буданд. Онњоро шабгардони миршаб, ки либосњояшон одї буда, дар даст
себандњо (калтакњои дарози себанддор) доштанд, посбонї карда меомаданд.

Ман ба њаяљон омада аз Пирак пурсидам:
– Магар инњоро мекушанд?
– Не, – гуфт ў, – инњоро бо чўб љазо медињанд, – ва илова кард, – дастони

кушташавандагонро ба пеш мебанданд, на ба пушт.
Бандињоро аз байни сафи сарбозон, ки монанди кўчабоѓе кушодагї дошт,

гузаронда, ба Тахтапул бароварданд ва дар охири Тахтапул дар наздикии осто-
наи дарвозаи арк нигоњ доштанд ва ба болои сари онњо миршаб, ки дар даст
табарзин дошт, омада рост истод. Шабгардони себанддор ба тарафи поини бан-
дињо дар рўи Тахтапул ќаровул истоданд. Мирѓазабњо (иљрокунандагони ѓаза-
би амир) омада ба рў ба рўи миршаб аз тарафи дигари бандињо саф кашида
истоданд. Як мирѓазаби дигар як баѓал чўби якунимгазии илѓайро оварда ба
пеши назари бандиён партофт ва худ дар ќатори мирѓазабони дигар рафта рост
истод

Ќушбегї (сарвазир), ки дар зери либосњои расмии худ дар суффачаи даруни
дарвозаи арк менишаст, аз љояш фуромада омада ба болои остонаи дарвоза рост

истод ва коѓазеро аз баѓали худ бароварда аз назараш гузаронид ва яке аз бан-
диёнро ба одамони худ ва ањли дарбор, ки дар дарун ва беруни дарвозаи арк саф
кашида рост истода буданд, нишон дода пурсид:

– Ин бандї Ањмад аст ё не?
Њамаи он одамњо бо овози баланд љавоб доданд:
– Ин Ањмад аст ва куштанбоб аст!
Аз тамошобинон як одами миёнсол, ки ба мо наздик нишаста буд, пиќќос

зада оњиста хандид ва худ ба худ зери лаб гуфт: «Ин одамњо ин бандии бечораро
дар хоби шабашон њам надидаанд».

– Пас сабаб чист, ки кї будани он бандиро аз ин одамњо мепурсанд?
Он одам аз љояш ѓежида ба ман наздиктар омад ва оњиста љавоб дод:
– Баччем, ту њоло хурдсол мебошї, маънии ин корњоро намефањмї, ин кор-

ро «њикмати подшоњї» мегўянд, он одам пањлунишинони худро зери чашм аз
назар гузаронида, зоњиран, баъд аз он ки ба гапи вай диќќат накардани дига-
ронро фањмид, давом кард:

– Пас гуноњи ин бандиён чї бошад? – ман боз пурсидам.
– Гуноњи инњо агар ба љои гунањгори дигар оварда нашуда бошанд, маълум

аст, – гуфт он одам ва эзоњ дод, – бояд инњо дењќононе бошанд, ки ба сабаби
нобудагї молиёти подшоњиро – андозро дода натавониста бошанд, ё ин ки ба
њокиму ќозињои вилоятњо саркашї карда бошанд ва агар гуноњашон бисёр ка-
лон бошад, бояд духтарашонро ба духтарёбони амир насупурда бошанд ё розї
нашуда бошанд, ки писарашонро  одамони амир оварда ба ў пешкаш карда,
баъд аз он ба чиркобхонаи сарбозони «Кафкози ў» дароварда нигоњ доранд,
дигар чї гуноњ медоштанд инњо?

– Аљаб нест, ки дузд бошанд? – гуфт Пирак.
Он одам зери лаб хандида оњиста љавоб дод:
– Мумкин аст. Аммо бештарин дуздон дар рўзи дастгир шуданашон, бисёр

дер монанд, баъд аз ягон моњ дар зиндон хобидан ба воситаи ришваву пора
халос шуда боз дар пайи кори худ (дуздї) рафтан мегиранд.

Ќушбегї, баъд аз «муайян намудани кї будани бандї» ба мирѓазабон ишо-
рате кард. Онњо либоси рўи он бандиро кашиданд. Як мирѓазаби ќадпасти ѓалча
ўро ба пушташ гирифта хам шуда истод. Ду мирѓазаб аз тарафи пеши банди-
бардор дастњо ва поњои он бандиро мањкам нигоњ доштанд. Як мирѓазаб кур-
таи бандиро барзада ба гарданаш оварда монд, ки тахтапушташ аз паси гардан
то зери миён тамоман кушода шуд. Ду мирѓазаб ду чўби илѓайро ба дасташон
гирифта, дар ду тарафи бандии пуштбарањна рост истоданд.

Дар ин ваќт музикантњои сарбозон дар њавои яккарез асбобњои музикаи
миллиро ба навохтан даромаданд, ду мирѓазаби чўбдор аз ду тарафи бандї ба
пушти барањнаи ў  задан гирифтанд. Онњо бандиро, чунонки оњангарон дукаса
шуда оњанро бар рўи сандон бо хоиск мекўфта бошанд, бо навбат сахт мезаданд
ва дар ваќти аз пушти бандї бардошта шудани чўби як мирѓазаб чўби як мир-
ѓазаби дигар омада ба љои вай мерасид.

Бандї фарёд мекард. Аммо дар зери садои музикаи сарбозї чї гуфтани ў ба
тамошобинон маълум намешуд. Тамошобинон њаминро медиданд, ки дар ваќ-

ти бардошта шудани њар чўб пўстпорањои пушти бандї ба он чўб часпида аз
љояш мехест ва аз љои љароњат чакрањои хун ба њар тараф пош мехўрданд.

Баъд аз 75 чўб зада шудан бо ишорати ќушбегї чўбњо дар њаво боз истоданд
ва бандибардор бандии маљрўњшударо ба замин партофт. Ў монанди мурда дар
пеши пои миршаб ва мирѓазабон мехобид. Ду мирѓазаб аз поњои маљрўњ кашо-
ла карда, ўро ба тарафи даруни дарвозаи арк бурданд.

– Акнун ўро дар обхона (зиндони даруни роњрави арк) андохта њабс меку-
нанд, – гуфт он одами миёнсол, ки ба мо наздик нишаста буд.

Навбати љазо додани се бандии дигар расид, онњоро њам ягон-ягон монанди
бандии аввал зада ба обхона бурданд ва навбати машќи сарбоз расид.

*  *  *

 Саркардаи сарбозон ба воситаи карнайчии худ бо карнай як фармон дод.
Командирњои майда мувофиќи он фармон ба тўдачањои худ забонї фармон до-
данд. Забони командадињии онњоро мо намефањмидем. Мегуфтанд, ки ба «забо-
ни русї фармон медињанд». Аммо русидонњо мегуфтанд, ки «забони команда-
дињии он командирон ба забони русї њељ монандї надорад».

Забони командадињї њар чизе, ки бошад,  сарбозњо бо вай њаракатњои гуно-
гун мекарданд. Як тўдаи њашткаса бо яккаќадам аз пеши мо  мегузашт. Коман-
дир аз пушт бо овози баланд мад кашида фармон дод:

– «Наме-истї!»
Тўда бо шунидани ин фармон ќадами худро тезтар карда рафтан гирифт.

Командир оташин шуда давон-давон ба пеши тўда гузашт ва тўдаро аз роњ раф-
тан боздошта ба рўи њар кадоми онњо якторсакигї зад ва ба онњо гуфт:

– Падарлаънатњо, як сол аст, ки ёд медињам, ёд намегиред, – ва боз мад ка-
шида, аммо бо овози пасттар гуфт, – ваќте ки «наместї» гўям, истетон!

– Яке аз тамошобинон ба дигаре гуфт:
– Маълум мешавад, ки маънии забони русї чаппаи забони тољикї будааст,

дар мо агар ба касе гўянд «намеистї», маъниаш «рафтан гир» гуфтан аст. (Баъд-
њо ба ман маълум шуд, ки ин команда дар русї «на месте» будааст.)

Баъд аз ба поён расидани машќи майдатўдањо карнайчї бо фармони сар-
карда як командаи умумї дод. Майдакомандирон мувофиќи он фармон њама
баробар ва якбора ба тўдачањои худ фарёд кашида фармон доданд:

– Лапле-чу! (ба љои «на плечо»).
Њамаи тўдањо милтиќњояшонро ба китфашон гирифтанд ва бо як фармони

дигар чортагї ќатор шуданд. Музика њавои «марш» навохт ва сарбозњо њам бо
командаи «марш» аз майдон баромада ба тарафи майдони машќи беруни шањр
рафтанд. (Ман тартиби сарбозмашќдињии командирони амирро дар ќисми ду-
юми «Дохунда», дар бобати «Яњудии кўзакаш» ба тарзи мисол акс кунондаам.)

*  *  *

 Баъд аз холї шудани майдони Регистон аз сарбозон, таомфурўшоне, ки та-
омњои худро дар даст дошта дар он тарафи кўчаи пеши майдони Регистон дар
ќатори тамошобинон рост истода буданд, якбора ба тарафи майдони Регистон
давиданд, дар дар дасти баъзе аз онњо лаганњои пур аз калла-поча, дар дасти

баъзе лаълии пуршањлут65 ва њасиб, дар дасти баъзеи дигар дег ва кўраи тухмба-
ракпазї ва монанди инњо буд. Инњо якдигарро пањлу зада пеш медавиданд, ки
дар майдон барои худ љои хубтар ва созтарро ба даст дароранд.

Дар њамин ваќт аз рањрави арк «дарихоначиён» намудор шуданд, ки онњо
бо рухсати «љаноби олї» ба хонаи худ бармегаштанд. Бо намоён шудани онњо
саисњошон аспњошонро давонда ва барои пеш гузаштан аз якдигарашон бо њам
задухўрд карда ба пеши Тахтапул расиданд. Сипоњиёни «дарихоначї» аз якди-
гар пеш давида њар кадоми онњо кўшиш мекард, ки аз њампешааш пештар ба
аспаш савор шуда, аз Регистон пештар  барояд. Чунки ин кор дараљаи ќобилия-
ти њарбии онњоро нишон медодааст.

Дигар дар ин ваќт ба фарёд карда «ясав (тартиб)-ро нигоњ дор» гуфтани
удайчї касе гўш намедод – сипоњиён ба сари аспи њамдигар зада мехостанд, ки
њампешаи худро пас мононда худ пештар асп давонанд ва дар ин задухўрд асп-
њои онњо ба баъзе таомфурўшон бармехўрданд, ки лаганњои онњо чаппа шуда
таомњои фурўшиашон ба замин мерехт. Он гуна таомфурўшон бо ѓур-ѓур он
сипоњиро дашном дода, таоми хоколудашудаашонро аз замин гирифта, хокњои
бо нами таом лойшударо бо остинашон пок карда, дигарбора ба лаган андохта
барои хўрандагон тайёр мекарданд.

То баромада рафтани сипоњиён аз майдон, таомфурўшон он майдонро то
пеши Тахтапул бо лаган, кўра ва бо дегу табаќи худ пур карданд. Дар он ваќт
Регистон аз майдони пеши ќасри подшоњї зиёдтар ба майдони таомфурўшии
сайри Файзобод, ки дар атрофи хонаќоњ ташкил меёфт, монанд шуда монд. (Та-
омфурўшии сайри Файзобод дар аввалтари ин ќисми «Ёддоштњо» тасвир ёфта-
аст.)

Лекин таомфурўшон њанўз осуда нашуда буданд, онњо акнун  рўи кори та-
омфурўшии худро рост карда буданд, ки аз тарафи Болои Њавз машкобони арк
пайдо шуданд. Њар кадоми онњо ба болои зини васеи чўбини њар хари маст ду
машк обро бор карда пеш меронданд. Харњои маст монанди «дарихоначиён»
дар давидан аз якдигар рашк карда, гўшу гардани якдигарро газида, ба  њамди-
гар лагад паронда арросзанон пеш  медавиданд. Харњо бо ин њаракати худ ба
сари таомфурўшон он балоеро, ки аспњои сипоњиён оварда буданд, барзиёд карда
меоварданд.

Дар он миён кори як калла-почафурўш диќќати маро ба худ бисёртар ка-
шид: як хўранда омада ба пеши он калла-почафурўш нишаста буд, ки хари маш-
кобе лагани ўро лагад зада чаппа кард. Фурўшанда машкобро нафринкунон бо
дасти росташ аз домани харидор мањкам медошт, ки вай хеста наравад ва бо
дасти чапаш почањои ба замин пошхўрдаро ѓундошта, лойњои онро ба лаби ла-
ган молида «пок карда» ба пеши харидор таќдим мекард. Дар ќатори машкобро
дашном додан «бомаза» будани почањои худро њам таъриф мекард.

*  *  *

Мо аз Регистон баромадем. Пирак ба ман гуфт:
– Имрўз одамкушї нашуд. Биё, ки ба ту кушишхонаи одамро нишон дињам.

Агар хоњї, худат ягон ваќт омада одамкуширо мебинї.

Ман ќабул кардам ва мо њар ду аз майдоне, ки пайваста ба майдони Регис-
тон буда, дар вай мевафурўшон дар замин ё дар дукончањои каппагї менишас-
танд, гузашта ба гўшаи ѓарби шимолии он майдон расидем. Дар он љо як чуќу-
рии лойдон буд, ки дар ваќтњои бориш оби барфу борони Регистон ва атрофи
он дар вай ѓун мешудааст. Њар ваќт, ки он чуќурї бо лойњои тагнишини оби
барфу борон пур шавад, мардуми он љо лойи сиёњи бадбўи вайро канда баро-
варда ба атрофаш мепартофтаанд. Њамон рўзњо ба тозагї канда будаанд, ки ба
лойи сиёњи пўсидаи он чуќурї ва атрофи он тоќат кардан мумкин набуд ва бад-
бўии он љо аз бадбўии кушишхонаи пеши мадрасаи Мири Араб монданї надошт.

Аз рўи эзоњи Пирак одамонро дар лаби њамин чуќурї мекуштаанд, ки хуна-
шон ба њамин лойдон шорида мерафтааст. Пирак дар њамон лаби чуќурї исто-
да хонаеро, ки дар баландии арк буда, даричаи шишанокаш ба тарафи майдони
Регистон кушода мешуд, нишон дода гуфт:

– Амир пагоњонї дар њамон хона, ки «саломхона»-аш меноманд, нишаста,
саломи ањли дарборро ќабул мекунад ва аз њамон дарича ба Регистон нигоњ карда
машќи сарбоз, љазо додан  ва кушта шудани одамонро тамошо мекунад.

Дар атрофи он чуќурї ва андак дуртар аз он ресмон (арѓамчин)-фурўшон
дар замин нишаста молњояшонро ба пешашон пањн карда мефурўхтанд, дар рў
ба рўи он чуќурї дар девори бинои Болои Њавз њам чанд дукончањо буданд, ки
дар онњо низ ресмон (арѓамчин) фурўхта мешуд. Пирак онњоро ба ман нишон
дода гуфт:

– Як шоири бекормонда мазмуни дар як љо воќеъ шудани кушишхонаи  одам
ва бозори ресмонро ба кор бурда шеъри зеринро гуфтааст:

Дил бурда аз кафам санами ресмонфурўш,

Ёрон, кунун сари ману бозори ресмон!

(Дар Бухоро «бозори ресмон» киноя аз кушишгоњи одам буд.)

ЊОЉЇ ЗОКИРБОЙИ ЃЎЗАЉАЛЛОБ ВА КАМПИРИ
  ЊАФТОДСОЛА

Як рўзи душанбе буд, ман  дар лаби ѓарбии сањни берунии мадрасаи Мири
Араб дар рў ба рўи дарвозаи Масљиди Калон менишастам. Он рўз бозори ѓўза
ором буд. Шояд ба сабаби фардои рўзи бозори калон буданаш бошад, он рўз дар
он љо  на харидор буд, на фурўшгор. Фаќат чанд ќанор ѓўза дар бозор мехоби-
данд, ки гўё мунтазири кашонда бурдани соњибашон (ягон љаллоб) буданд.

Дар лаби сањни мадраса, дар наздикии љое, ки ман нишаста будам, ќанор
пањн карда се кас ба рўи вай нишаста чой менўшиданд ва нон мехўрданд. Яке аз
онњо Њољї Зокирбой ном ѓўзаљљалоби машњури гулобиёнї буд, ки умраш аз
шаст гузашта ба 70 наздик расидагї барин менамуд. Номи аслии ин одам Зо-
кирбой бошад њам, соли гузашта ба сабаби ба зиёрати Макка – ба њаљ рафта
омаданаш ба номи ў як калимаи «њољї» њам њамроњ шуда буд, дуюмї аз он се
нафар, як љавони 22-сола буд, ки акнун мўйлаб сабз карда буд, номи ин љавон
Њошим буда, аз њамсояњои Њољї Зокирбойи мазкур, аз дењаи Гулобиён буд. Ин

љавон дар бозори ѓўза паллабардорї мекард ва дар ваќти набудани тарозудор
тарозудорї њам аз дасташ меомад. Њољї Зокир Комилљон ном писар дошт, ки
бо ѓиждувонињои мо ошно буда, ба њуљраи Мулло Њомиди савтї рафтуомад
мекард ва њаваси дарсхонї њам дошт, ба ин муносибат ман ба корњои ў як да-
раља ошно шуда будам:

– Ѓиждувониён Њољї Зокирро дар ѓўзаљаллобї «бисёр ноинсоф буд» мегуф-
танд ва илова мекарданд, ки «аммо баъди ба њаљ рафта омаданаш аз гуноњњояш
тавба карда» шайхњо барин «худотарс ва парњезгор шудааст». Ман њам монан-
ди ѓиждувонињоямон аз њаљ одами покиза шуда омадани ўро бовар мекардам.

Сеюми он одамњо Муроди пахтакаш ном як одами 70-солаи ќоматхамидаи
сафедчењраи доѓикунљитакдор буда, чинњои рўяш пўсти себи хомхушкро ба на-
зар намоён мекард. Ин одам дар ваќти љавониаш пахтакашї мекардааст ва баъд
аз дасту миёнаш аз кор баромадан ба бозори ѓўза ба ќаровулї даромадааст.
Њољї Зокир дар ваќти чойнўшї аз сафари худ ба њаљ гап мезад, дар Мадина

ќабри пайѓамбарро чї гуна зиёрат карданашро, дар Макка ба хонаи Каъба чї
гуна даромаданашро ба њамсўњбатони худ њикоя мекард, назар ба ќавли ў, ки аз
шайхи арабњо наќл мекард, «њар кас, ки ба хонаи Каъба дарояд, аз њамаи гуно-
њонаш тамоман пок шуда, аз модар нав зоидагї барин мешудааст».

Дар њамин ваќт ба бозори ѓўза як кампир омад, ки ба сар фаранљии пора-
порашуда ва дар даст асое дошт. Ў як хари маслухро пеш андохта меомад, ки
бар болои вай дар як љувол тахминан се пуд барин ѓўза буд. Кампир ба бозор
даромада, дар он љо касе набуданро дида ба асояш такя карда њайрон шуда
монд.

Њољї Зокир ба Њошим гуфт:
– Хез, ѓўзаи ин кампирро баркашида ба љуволи ман андоз. Лекин чунон бар-

каш, ки харљи имрўза чою нон ва пули гўшт барояд.
– Агар рост баркаш мегуфтед, ба љон хизмат карда медодам, Њољї амак,

– гуфт Њошим, – лекин…
Љавон баъд аз «лекин» чизе нагуфт ва ба замин нигоњ карда монд.
– «Лекин дуздї намекунам» – гўй! Њамин тавр не?  – гуфта Њољї Зокир ба

Њошим суол дод ва оташинона давом намуд, – кай боз «Шайхи Барсисо»66 шудї?
Дирўз магар камакак дуздї кардї?

– Дуздї кардам ва баъд аз ин њам мекунам. Чунки «дили ѓўза сафед њам
бошад, дили бозориѓўзагиён сиёњ аст» – гуфтаанд. Дар миёни як тўда љаллобон
ва тарозудорони сиёњдил, албатта, дили ман сафед намемонад. Лекин аз ин кам-
пир дуздї намекунам, – гуфт љавон бо оњанги андак тунду тез.

– Чаро? – суол дод Њољї Зокир тааљљубкунон.
– Агар ин кампир кас медошт, ба њамин њоли афтодагии худ ба бозор наме-

омад. Ин кампир чунон бекасе менамояд, ки агар зинда монад, танњо пули њамин
ѓўза харљи зимистонии ў мешавад ва агар мурад, ба харљи гўру кафанаш мера-
вад. Ман љони љавон дорам. Ман аз дуздидани харљи зимистонии як кампири
барљомонда ва аз дуздидани пули гўру кафани ў метарсам, – гуфт љавон.

– Бисёр хуб! – Њољї Зокир љомаи рўяшро кашидан гирифта ва љавонро мас-
хара дошта давом намуд, – дар воќеъ аз љони љавонат тарсиданат лозим аст.

Аљаб нест, ки аз дуои бади њамин кампир дар худи њамин шаб мурда монї. Аммо
пирњо љонсахт мешаванд…

– Хусусан баъди њаљ карда «аз гуноњњо пок шуда омадан», – гуфт Мурод-
пахтакаш сухани Њољиро бурида.

Њољї Зокир баъд аз «боракалло» – гуфта сухани Муродпахтакашро тањсин
кардан сухани аввалии худро давом кунонд, – «худам ѓўзаи ин кампирро муво-
фиќи таъбам баркашида мегирам. Аввалаш ин ки ман аз дуои бади ин кампир
наметарсам. Фарз кардем, ки аз дуои бади њамин кампир мурам њам, имшаб як
гўшти нахарт (гўшти пањлуи гўсфанд) хўрда мемурам».

Њољї Зокир љомаи рўяшро ба рўи ќанор гузошта аз зинаи сањн ба бозор
фуромад ва оњиста-оњиста пеши кампир рафта ба гап сар кард:

– Њамшира! Ин ѓўзаатон ала-ќараќ (ѓўзаи аз кўраки дар офтоб шукуфта) аст
ё ѓўзаи покиза? – гўён пурсид.

– Ѓўзаи сунбулагї, – гуфт кампир ва илова кард, – њоло моњи мизон надаро-
мадааст ва ѓўзањои беваќтї акнун шукуфта истодаанд. Дар ин ваќт ала-ќараќ аз
куљо ёфт мешавад?

– «Аљаб нест, ки ала-ќараќи порсола бошад, гуфтам-дия», – гуфт Њољї Зо-
кир ва илова кард: – агар иљозат дињед, боратонро аз хар фуроварда бинам.

– Агар фуроред, дуо мекунам, – гуфт кампир, – аз набудани мадорам фуро-
варда натавониста истода будам.

Њољї Зокир љуволро аз хар фуроварда дањонашро кушода дида гуфт:
– Ѓўзаатон бад нест, фаќат аз ду об монда будааст. Кампахтатар шудааст,

санг зер намекунад. Њар чї њам бошад, љаллобон «љон» гуфта мегирифтанд-куя,
њайф, ки имрўз дар бозор харидор нест. Чаро рўзи бебозор овардед? Агар рўзи
бозор мебуд, ба ягон љаллоб фурўхта дода ба шумо хизмат мекардам.

Њољї Зокир дањони љуволро дубора баста ба кампир чашм дўхта истод. Зо-
њиран, ў њавои дањани кампирро мепоид.

– Гўр ба сари беодамї шавад, – гуфт кампир дар љавоб, – мардам аз шумо
њам пиртар буд. Бо вуљуди ин бо љуфти касона њамин бањор ин ѓўзаро кишт,
баъди аз каланд баровардан, худо рањмат кунад, бандагии худоро ба љо овард
(мурд). Ман аз ваљњи гўру кафани вай аз бойи дења ќарздор шуда мондам, арбоб
молиёти замин (андоз)-ро њар рўз талаб мекунад, худам як моњ боз рўи дами-
гармї (таоми гарм)-ро надидаам ва аз њамсояњо чанд нон ќарздор шуда мон-
дам. Ана њамаи инњо ба болои њамин ѓўза бор шуда монд. Лекин 15 рўз боз ягон
кас ёфт нашуд, ки инро ба бозор оварда фурўхта пул карда ба ман дињад…

Аз сергапии кампир магар дили Њољї Зокир танг шуд, ки сухани ўро бурида
гуфт:

– Хуб, ѓўзаатонро њамин рўз мефурўшед ё не?
– Харидор бошад, албатта, мефурўшам.
– Дида истодаед, ки харидор нест. Чаро дар рўзи бебозор овардед? – мегўям.
– Ман њам ба њамин гап љавоб додан мехостам, – гуфт кампир бо овози узр-

хоњона ва давом кард, – охир, ман ин сабилмондаро (ѓўзаро нишон дода) ба
пуштам бардошта оварда натавонистам. Хар наёфтам. Як њамсояи аттори чор-
бозоргард доштам. Вай фаќат дар рўзи душанбе ба додани хараш розї шуд.
«Дар дигар рўзњо худам бозор меравам» – гуфт. Ночор ана њамин рўз овардам.

– Хуб, имрўз харидор нест, акнун чї кор мекунед? – Њољї Зокирбой аз кам-
пир пурсид.

– Илоњї барака ёбед, арзонтар бошад њам, кўр шавад, ба ягон кас фурўхта
дињед. Ман ин сабилмондаро ба куљо гардонда мебарам. Агар гардонда барам,
албатта, дубора ба бозор оварда наметавонам, гўр ба сари бекасї ва нобудагї
шавад.

Акнун ваќти «бар рўи тахта гирифтани кампир расида буд», чунки ў худро
монанди мурдае, ки ба дасти мурдашўй афтад, ба дасти Њољї Зокир супурда
буд. Њољї ба кампир гуфт:

– Хуб, майлаш, як кори савоб кунам. Одамњо масљиду мадраса меандозанд,
ман њељ набошад, аз худам пул харљ накарда дили шуморо ба даст гирам…

– Илоњї имонатон њамроњ шавад, тўйи набераву аберањотонро бинед, – кам-
пир дуокунон сухани Њољиро бурид. Њољї давом намуд:

– Ман ѓўзаатонро арзон нарх намекунам. Баъд аз баркашашро муайян кар-
дан пулашро наќд аз кисаи худам медињам. Фардо рўзи бозор ба ягон љаллоб
фурўхта пули худро мегирам. Майлаш, пули ман то фардо монанди ќарзи њаса-
на67 ба ѓўзаи шумо банд шавад. Худо аз љои дигар мерасонад.

Кампир Њољиро аз таги дил дуо мекард ва Њољї Зокир ѓўзаро аз љувол ба
заѓома гардондан гирифт.

Дар ваќте, ки Њољї Зокир  бо кампир гуфтугўй мекард, Муродпахтакаш ба
Њошим гуфт:

– Дар дењаи мо Бозорча – Насими Хархўр ном як кас буд. Ў харбоз буд ва
харњои хуби њангї нигоњ дошта, дар миёнаи Бухорову Вобканд ва Бухорову
мазори Бањоуддин кирокашї мекард. Соли гузашта ў ба як фалокат гирифтор
шуд – дуздон як роњгузарро дошта ба замини ў, ки љуворї кишта буд, дароварда
њама чизашро гирифта худашро кушта партофтаанд. Аз рўи шариат њар љиноят
маълум нашавад, соњиби замин гунањгор мешудааст. Бинобар ин миршаб ўро
дастгир карда, ба зиндони Бухоро андохт. Дар муддати як сол харњои ўро, њам
замини љуворї киштаашро бародараш фурўхта барои халосии додараш  ба мир-
шаб хўронд. Аммо ў халос нашуд. Имрўз шунидам, ки аз амир њукми куши ў
баромадааст. Имрўз миршаб ба акаи Хархўр гуфтааст. «Агар њамин шаб ду њазор
танга оварда надињї, фардо пагоњонї додарат кушта мешавад». Лекин ў ду њазор
танга он сў истад, ду њазор пули сиёњ ёфта наметавонад.

Муроди пахтакаш дар охири њикояти худ гуфт:
– Агар ман амир мебудам, ба љои Насими Хархўр Њољї Зокирбойро мекуш-

там. Ин љаллоди бекорд њар рўз хуни чандин дењќонро мерезад. Охир «моли
мўъмин – хуни мўъмин» гуфтаанд. Њоло мехоњад, ки ин кампирро њам кушад…

Дар ин ваќт фарёди кампир шунида шуд, – ў мегуфт:
– Ман худам ба дастам баркашида оварда будам. Дар тарозуи хурд барка-

шидам. «Дар бозор кам набарояд, њаќќи тарозубон ва муштак њам барояд» гуф-
та ќасдан вазнин баркашида будам..

– Хуб, гўй ки чї ќадар буд? – гўён «ту-ту» гуфта Њољї Зокир ба кампир дўѓ
мезад.

– Якта-якта баркашидам. Дар тарозу санги чорякї (дукилогї) монда барка-

шидам. Ваќте ки њар тарозуро ба љувол меандохтам, дар як тараф як дона ѓўза
мемондам. Баъд аз баркашида шудани ѓўза, он ѓўзањои барои гум нашудани
шумур мондагињоямро шумурда дидам, ки бистаку чор (24)-та баромад. Ин як
бистаку чор чоряк гуфтан аст. Охир, шумо 16 чоряк баровардед.

Њољї Зокир кампирро њаќораткунон ѓўзаро ба љуволи кампир андохтан ги-
рифт. Ў худ ба худ гуфт: «ба хизмат тўњмат» гуфтаанд, ки тамоман рост аст ва
ба кампир хитоб карда гуфт:

– Магар ман барои туро фиреб додан соли гузашта чор њазор танга харљ
карда ба њаљ рафта омадам? Ѓўзаатро гирифта бар, манљалаќ? Баъд аз мурданат
арбоби дењаат фурўхта ба ту гўру кафан мекунад.

Кампир суст шуд:
– Ман гардонда бурда наметавонам. Њар чї ки кунед – кунед, ман ба Худо

месупорам, – гуфт ў.
– «Ба Худо месупурдааст», – гуфт Њољї Зокир худ ба худ ва ба кампир нигоњ

карда суханашро давом кунонид, – «Магар Худо кори дигар надорад, ки аз пайи
ба амал овардани супориши ту медавад».

Охир Њољї Зокирбой баъд аз зорї ва илтиљои кампир ѓўзаро ба љуволи худ
андохта, намедонам, чанд пул бошад, ба кампир дод. Кампир он пулро нашу-
мурда ба нўги рўймоли сарбандаш баст. Љуволи холиро ба болои хар партофта
вайро пеш андохта асозанон аз бозор баромадан гирифт. Ман гумон кардам, ки
ў бе ёрмандии касе ба хар савор шуда наметавонад. Бинобар ин ба пеши ў дави-
да рафтам, ки ба хараш савор карда монам.

Аммо ў ќабул накард:
– Ман пир шудаам, бар болои хар нишаста наметавонам, чашмам сиёњ ме-

равад ва меѓалтам, – гуфт кампир, – илоњї Худо ба ин нияти некат туро ба му-
родат расонад, – гўён ў маро дуо кард ва дар њолате, ки аз чашмони хушкидааш
ба рухсораи пажмурдааш об мешорид, аз бозор баромада рафт.

Ман аз бозори ѓўза баромада рост ба њуљраи Пирак рафтам ва ба ў гуф-
тањои Муродпахтакашро наќл намуда, ўро аз эњтимоли фардо пагоњонї кушта
шудани  Насими Хархўри бозорчагї хабардор кардам ва аз вай илтимос наму-
дам, ки фардо пагоњонї барои дидани одамкушї њамроњи ман ба Регистон ра-
вад. Ў ќабул кард, ман ба њуљраи акаам рафтам. Њушам дар сар набуд ва хаёлам
ба кампир банд буд. Шаб хобам набурд, њар ваќт, ки чашмамро мепўшидам,
њайкали фартути кампир дар њолате, ки гирякунон ва асозанон аз бозор баро-
мада мерафт, ба назарам намуда меистод.

ОДАМКУШЇ ВА «БОЙБАЧАЊОИ ЉАНОБИ ОЛЇ»

Мо дар торикии рўз ба Регистон расидем, азбаски њанўз  тамошобинон ѓун
нашуда буданд, љои хуберо ба даст дароварда нишастем. Дар Регистон «тамо-
шо» монанди дафъаи пештара сар шуд. Фаќат соат 8 шуда бошад њам, занљири
болои тахтапулро намебардоштанд. Маълум буд, ки имрўз «дарихона» наме-
шуд. «Дарихоначиён» њам, ки ба давру пеши Регистон ѓун шуда нигарони бар-
дошта шудани занљир буданд, умедашонро барканда ягон-ягон пароканда гар-
дида ба хонаи худњошон баргаштанд.

Ман аз Пирак пурсидам:
– Модом ки ин ќадар сипоњї ба даруни арк роњ наёфта баргашта рафтанд,

имрўз дар арк хизмати инњоро кї адо мекунад?
Пирак хандида љавоб дод:
– Инњо дар арк њељ хизмате надоранд.
– Пас чаро инњо ба арк бо он шитоб, чобукї ва задухўрд мебаромаданд? Ё

магар дар њар бори ба арк баромадан аз амир инъоме мегиранд, ки барои вай
медаванд?

– Њељ кадоми инњо не!
– Ман намефањмам, – гуфтам тааљљубкунон, – охир, инњо дар арк чї кор

мекунанд ва амир ба инњо чї кор дорад?
Пирак зери лаб хандакунон гуфт:
– Чунонки он одами миёнсоли ношинос дар он дафъае, ки дар Регистон бу-

дем, гуфта буд, «ин корро њикмати подшоњї мегўянд» ва аќли мову ту ба маъ-
нии ин гуна «њикматњо» намерасад. Чизе ки ман пурсуков карда фањмида ги-
рифтам, ин аст, ки – гўён Пирак ба эзоњ даромад, – инњо ба арк мебароянд.
Удайчї ва шиѓовул (ноиби удайчї) инњоро мувофиќи амалашон пасу пеш карда
дар роњрави дарози саломхона то масљиди арк нигоњ медорад. Амир, ки ба  са-
ломхона даромада дар пеши остонаи дари болои вай нишаст, ба дарбон як
ишорат мекунад. Дарбони «рамузфањм» њам маънии ишорати амирро фањмида
«хўш, таќсир» гўён ба тарафи рањрав медавад ва дар он љо ба удайчї нигоњ кар-
да бо овози баланд мегўяд:

– Cалом!
Удайчї бо шиѓовул «дарихоначиён»-ро мувофиќи амалњошон даста-даста

карда бо навбат ба њавлии саломхона медароранд. Дар ваќти ба њавлї даровар-
дани њар даста удайчї ба тарафи дасти рости он даста ва шиѓовул ба тарафи
чапаш мераванд. Ваќте ки даста ба њавлї даромада ба дари хонае, ки амир ни-
шастааст, рў ба рў шуд, удайчї бо овози баланд ном ва амалњои иштироккунан-
дагони он дастаро як-як гуфта барои салом ва дуо омадани онњоро изњор меку-
над ва удайчї ва шиѓовул бо дастони худ аз паси сари ањли даста зер карда
онњоро ба таъзим намудан ишорат мекунанд. Ањли даста аввал хам шуда ва
баъд аз он нишаста, чунонки намоз мехонда бошанд, ба амир бо овози баланд
«Ваалайкумуссалом!» мегўянд.

Шиѓовул аз љониби ањли даста бо овози баланд амирро дуо мекунад ва ба ў
муваффаќият ва зафар металабад. Баъд аз он удайчї ба ањли даста бо овози
баланд хитоб карда: «Акнун баргаштан гиред!»  – мегўяд. Даста аз љо хеста пуш-
тнокї роњ рафта аз дарвозаи њавлии  саломхона мебарояд.

Ваќте ки њамаи дастањо ба њамин тариќа салом дода баромаданд, удайчї
онњоро ба њавлии васее, ки тахти амир дар пешгоњи вай барпо карда шудааст,
мегузаронад ва бар суффаи хиштфарши бепалос мувофиќи амалњошон болову
поин мешинонад ва фаррошњо бо табаќњои сафоли бесир оши палав овардан
мегиранд, «дарихоначиён» ба гирифтани он табаќњои ош аз дасти фаррошон бо
якдигар талош мекунанд ва њар кас аз љояш нимхез шуда, аз як лаби табаќ дош-
та вайро ба тарафи худ мекашад ва басо мешавад, ки дар он миён табаќ шикаста
ва ё чаппа шуда ош ба замин мерезад…

– Магар онњо дар умрашон ош надидаанд, ки ин ќадар чашмгуруснагї ме-
кунанд? – гўён ман сухани Пиракро буридам.

– Эњтимол таомњое, ки њар рўз дар хонаи онњо пухта мешаванд, аз таомњои
оммавии ошхонаи амир бамазатар бошанд, – гуфт Пирак ва давом кард, – онњо
ин корро барои ин мекунанд, ки назар ба ќавли онњо, «оши амир табаррук»
будааст ва ин гуна талош карда гирифтани вай ба амир хуш меомадааст. Лекин
баъд аз ба даст овардани ин оши «табаррук» касе аз вай намехўрад, ќисме аз вай
дар ваќти талош карда гирифтани «дарихоначиён» ба замин мерезад ва ќисми
дигараш ба ошхонаи подшоњї баргашта рафта дар он љо нобуд мешавад.

Пирак дар охири сухани худ гуфт:
– «Дарихоначиён» баъд аз ошхўрї ба рањрав баромада ба лаби суффачањои

зердеворї менишинанд ва агар барфу борон борад њам, дар хестан аз он љо ва ба
љои болопўшидае рафтан њаќ надоранд ва њар ваќт ки «рухсати олї шуд», ба
хонаи худ  бармегарданд ва басо мешавад, ки ин рухсат то ќариби ваќти шом
дер мекашад. Хуб аст, ки бо фурў рафтани офтоб дарвозаи арк баста шуда ди-
гар «бе рухсати махсуси олї» касе ба арк на даромада метавонад ва на барома-
да. Вагарна мумкин буд, ки рухсати ба хонаи худњошон баргаштани ањли «да-
рихона» то нимањои шаб, балки то сањар дер мекашид.

*  *  *

Баъд аз ба Регистон саф кашидани сарбозони пиёда се касро аз рањрави арк
ба дарвоза бароварданд, ки дастони њамаашон ба пеш бастагї буд. Дар байни
тамошобинон як њаяљон, як љунбиш ва як шуввосзанї сар шуд. Баъзењо бо сар-
љунбонї ва бо ним садои комузабонї аломати афсўс нишон медоданд. Баъзењо
дар љои худ бесаброна љунбида, гоњ ба тарафи арк ва гоњо ба тарафи бозори
ресмон нигоњ мекарданд, маълум буд, ки инњо ба як тамошои фавќулодае мун-
тазиранд ва зудтар ба вуќўъ омадани вайро хоњонанд, баъзе дигарон бо њампањ-
луи худњо дар бораи пешбандшудагон хунсардона гап мезаданд ва маълум буд,
ки он кори шуданї дар назари онњо як кори одие барин менамуд. Аммо ба њама
ин маълум буд, ки он се нафар дастњошон ба пеш басташуда дар њамин 5 – 6
даќиќаи наздик кушта хоњанд шуд.

Ќушбегї бо одати муќаррарии љазодињї номњои он се нафарро ягон-ягон
ба забон гирифта ва дар њаќиќат соњиби њамон номањо њамон одамњо буданро
аз њозиристодагон пурсида ва тасдиќ кунонда њукми кушро ба дасти миршаб
дод. Миршаб он њукмномаро гирифта аввал бўсид, баъд аз он аз сараш болотар
бардошт, пас аз он ба чашмонаш молид ва дар охир бўсида ба баѓали худ ан-
дохт ва бо ишорат ба одамони худ фармон дод.

Дар пањлуи њар як аз кушташавандагон ду љаллод гузошт. Љаллодон одамо-
ни кўтоњќомат, кўтоњљома буда, миёнашон аз рўй бастагї, дар пояшон мўзаи
одї ва бар сарашон телпакњои љойдории одї буд. Рангу рўи ин љаллодон гуно-
гун бошад њам, чашмони њамашон монанди чашмони сагони девона дањшатан-
гез буд ва гўё ки дар он чашмњо ба љои сафедї ва сиёњї хун шўълаварї мекард.

Дар дасти яке аз њар ду нафар љаллод як калтакчаи сарлўндаи кўтоњдаста
буда, дар миёни дигаре корди бо банду ѓилофе менамуд.

Атрофи бандиён ва љаллодонро шабгардони себанддор ињота карда гириф-
танд ва аз ду тарафи  ин даста шогирдпешагони шамшердори ќушбегї ва мир-
шаб ва ясавулони чўбдастдори амир саф кашиданд. Миршаб табарзини худро
ба даст гирифта ба пеши даста гузашт ва ў баъди аз Тахтапул ба майдони Реги-
стон фуромадан, гўё ки ба пиёдагардї оби шикамаш кам мешуда бошад, ба асп
савор шуд. Ва њол он ки аз Тахтапул то кушишгоњ аз сесад ќадам зиёдтар роњ
набуд.

Даста аз байни сафи сарбозон – аз љое, ки махсусан барои гузаштани вай
кушода мондагї будааст, равон шуд. Мо аз байни тамошобинон як навъ карда
пеш рафтем, то ки чї гуна шудани чењраи кушташавандагонро дар наздикии
марг бинем. Чун ба гузаргоњи даста наздик расида чашмамон ба рўи кушташа-
вандагон афтод, ман ва Пирак ќариб буд аз дањшат бењуш гардида ба замин
ѓалтем. Зеро яке аз он бандиён, ки пешопеш мебурданд, Мулло Туроб буд, дуюм
Мулло Бозор ном касе  буд, ки Пирак ўро мешинохт ва ман ўро шахсан нашино-
сам њам, кї будани ўро аз Пирак шунида будам. Бандии сеюмро, ки аз њама
ќафотар мебурданд, мо шахсан намешинохтем. Лекин аз њикояи дирўз аз Муро-
ди пахтакаш шунидаам тахмин кардан мумкин буд, ки бандии сеюм Насими
Хархўр аст.

Мулло Туроб ва Мулло Бозор ба тарафи кушишхона мардона мерафтанд.
Албатта, ранги рўи онњо ва феълу атворашон одї набуд. Рангашон парида, гу-
наи хокистарї пайдо кардагї буд, аммо њаракат ва ќадаммониашон мастона
менамуд. Онњо гўё одамони пурзўри дарёдаркаш буданд, ки бо нўшидани ша-
роби бисёр аз худ нарафта ва наѓалтида буданд, аммо бо зўрии њамон шароб аз
сар чї гузаронида истоданашонро муайян карда наметавонистанд ва ё монанди
касоне буданд, ки воќеањои дањшатангези дар хоб дидаашонро дар бедорї ба ёд
меоранд, лекин аз вай наметарсанд, инњо њам воќеаи дањшатангези аз сар гуза-
ронидаистодаашонро  аранг-аранг мефањмиданд, аммо наметарсиданд, ё ин ки
худро нотарс нишон додан мехостанд.

Аммо бандии сеюм, ки мо ўро Насими Хархўри бозорчагї гуфта муќаррар
карда будем, пештар аз хўрдани корди љаллод мурда барин шуда буд, ранги ў
хокистарии бунафштоб менамуд ва ў ќуввати њаракат ва рафтор надошт, ўро аз
ду пањлуяш ду љаллод гирифта гўё бардошта мебурда бошанд, базўр њаракат ме-
кунонданд ва ќадамњояш ба замин гоњ мерасид ва гоњ намерасид.

Даста ба кушишгоњ расид. Одамони миршабу ќушбегиву амир гирдогирди
лойдони бозори ресмони Регистонро њалќавор фаро гирифтанд. Миршаб ба
даруни њалќа даромада савора меистод. Ў фармони ба воситаи ќушбегї аз амир
гирифтаашро аз баѓал бароварда, як  бори дигар ба сараш бардошта, ба чашмо-
наш молида, ба лабонаш оварда бўсида боз ба баѓалаш андохт. Баъд аз он ба
тарафи арк ба он даричае, ки бояд амир дар он љо ин манзараро тамошо карда
нишаста бошад, нигоњ карда, як таъзиме кард, ки дањонаш ба ёли асп расид.
Баъд аз он даст бардошта аз бандиён ва аз тамошобинон «дар њаќќи љаноби олї
дуо» талабид. Сарљаллод кафи дастонашро кушода ба њаво бардошт, дигар љал-
лодон ва посбонон њам дастњошонро ба њаво бардоштанд. Сарљаллод бо овози
баланд дуо кард. «Илоњї љаноби олї љањонгир шаванд, теѓашон бурро ва сафа-

рашон бехатар шавад, њар душмане, ки ба зоти олї ќасд кунад, паст шавад, пир-
њо ёр, чорёрон мададгор, њазрати шоњи мардон камарашонро банданд, омин»
дастбардоштагон «омин» гўён дастњошонро ба рўяшон молиданд. Баъд аз он
миршаб ба тарафи љаллодон ишорат кард. Аввал Мулло Бозорро ба лаби љуќурї
оварданд. Љаллоди калтакчадор пеш гузашта бо калтакчаи худ аз пеш ба соќњои
пои бандї чунон сахт зад, ки шиќиррос зада шикастани устухонњои по ба њози-
ристодагон шунида шуд. Бандї рў ба замин ба рўи лойњои сиёњи аз лойдон кан-
да баровардашуда афтид. Љаллоди калтакчадор ба шонаи бандї савор шуда
сари вайро ба лой сахт зер карда истод. Шабгардони себанддор бо дастони худ
аз миён то пои бандї зер карда истоданд.

Љаллоди дигар аз ѓилофи ба миёнаш овехташуда кордро кашида  баровард.
Корд он ќадар калон набуд, аз гулбанд то нўгаш як ваљаб дарозї дошт, њам
камбари дудамаи нўгтез буд. Љаллод кордашро ба гулўгоњи бандї –  ба љое, ки
ба гўшхонааш наздик буд, халонид ва баъд аз то гулбанд фурў    рафтани корд
як бор вайро тофт ва кашида бароварда ба љомаи бандї молида пок карда ба
ѓилофаш тиќќонид. Хун аз гулўи маќтул фавворазанон баромада ба замин рех-
та ба даруни чуќурии лойдон мешорид.

Ду бандии дигарро њам ба њамин тариќа куштанд. Фаќат аз гулўи бандии
сеюм, ки мо  ўро «Насими Хархўр» мегуфтем, хун камтар баромад ва зуд бозис-
тод.

Миршаб дар њаќи «љаноби олї»-аш боз як бори дигар дуо гирифта бо дас-
таи посбонон ва љаллодони худ баргашт. Таомшобинон ба љои хобидаи кушта-
шудагон наздик шуданд. Љасадњои Мулло Бозор ва Мулло Туроб њанўз бо шид-
дат љастухез мекарданд ва танаи Насими Хархўр суст мељунбид.

Дар њамин ваќт аз тарафи љануби Регистон – аз тарафи Тоќи Тиргарон гурў-
њи калбачагон пайдо шуданд, ки дар дасти онњо се дона занбар буд. Сарњои
онњо чунон кал буданд, ки шухњои сафедашон аз теппа то гирдогирди сарњо-
шонро то пеши абрў ва паси сар фурў гирифта буданд ва бо таъбири шоири он
замон – Музтариб «сари онњо чаѓбут (пахтакўњнаи обшуста) барин менамуд».

Дар  тани ин калбачагон куртаву лозимї набуд, фаќат ба љои лозимї як
латтаи љиѓда-љиѓда даридаро лўнгивор ба миёнашон печонда буданд. Дар тани
њар кадоми онњо як љомаи пора-пора дарида буд, ки аз рўи вай миёнашонро бо
ресмон баста буданд. Ранги рўи тамоми баданашон номаълум буд. Азбаски ба
бадани онњо аз нўги пой то пеши чашм хокистар часпида монда буд, чї ранг
доштани пўсташон маълум намешуд.

Бо намудор шудани калбачањо аз дањони мардум садо баромадан гирифт.
– Бойбачањои љаноби олї, бойбачањои љаноби олї, – мегуфтанд одамони

бисёре.
Онњо ба лаби лойдони кушишгоњ расиданд ва то ором гирифтани љасади

кушташудагон бесаброна нигоњ карда истоданд ва баъди аз љунбиш бозистода-
ни танаи маќтулон «бойбачањои љаноби олї» њар кадом мурдаро ба занбаре
андохта бардошта бурданд.

Ман сабаби «бойбачањои љаноби олї» номида шудани ин калбачагонро аз
Пирак пурсидам.

– Сабаб ин аст, ки, – гуфт ў, – амири њозира Абдулањад шоир аст. Ў мазмуни
аз тарафи калбачагон бо занбар бардошта бурда шудани љасади «душманони
кушташудааш»-ро дар як байти худ даровардааст ва дар он байт ба калбачаго-
ни мурдакаш изњори муњаббат карда аз онњо ёрї хостааст. Ба њамин муносибат
мардуми Бухоро ба ин калбачагон «бойбачагони љаноби олї» ном додаанд.

Пирак сухани худро давом дода гуфт:
– Мардумони Бухоро одамони зираканд, њар корро мефањманд ва ба њар

чиз номи муносиб медињанд. Айбашон фаќат дар ин аст, ки ба муќобили ин
зулмњо њаракате намекунанд ва ба сабаби бисёр зулм кашидан ситамкашї ба
онњо одат шуда мондааст, чунонки ба бангкашон ва тарёккашон кашидани ин
чизњои одамхаробкун одат шуда мемонад.

Пирак дар охири суханаш байти мазкури амир Абдулањадро ба тарзи зерин
хонд:

…Ба роњат гар дучор афтад раќиби шуми бадкирдор,
Сараш аз тан људо гардон, љасад болои занбар бар.

(Ин байт дар тазкираи Афзал68, њам дар тазкираи Садри Зиё69 ба номи амир
навишта шудааст.)

МАЙДОНИ МАШЌИ САРБОЗ

 Мо дар зери бори гарони дањшатовари манзари одамкушї ва љасади
њаќоратдидаи инсон монда будем. Бо маслињати Пирак барои ќадре сабук шу-
дан беруни шањр баромаданро салоњ дидем. Пирак ба майдони берунишањрии
машќи сарбоз рафтанро муносиб дид.

– Дар он љо шояд бо дидани машќњои хандовар ва аз шунидани «лапле-чу»
ба љои «на плечо» ва «наме-истї» ба љои «на месте» шояд дил кушода шавад, –
гуфт ва илова кард, – њавои беруни шањр њам аз дарун бояд сабуктар бошад.

То кушта шудани одамон сарбози сешанбеї њам машќи регистонии худро
тамом намуда ба майдони берун рафта буд. Мо аз Регистон бо кўчае, ки ба дар-
возаи Имом мебарояд, ба тарафи шимол равон шуда, аз гузари Мирзо Ѓафур ба
тарафи дасти рост – ба шарќ нигоњ кард баргаштем. Аз чорбаќќолии бозори
чўб боз ба тарафи шимол баргашта ба девори ќалъа расидем.  Аз он љо боз ба
тарафи шарќ баргаштем.

Дар ин љо акнун ба тарафи дасти чапамон девори фарсудаи шањр ва дар
тарафи ростамон кўл буд. Азбаски он љо љои чуќуртари шањр буд, обњои барфу
борон ва зањобњои шањр дар он љо ѓун шуда, дар муддати чандин сол ин обгурез
гандида, ранги сабзи сиёњтоб пайдо кардааст. Ба болои ин мардум сагњо, гур-
бањо ва харњои мурдаро дар ин љо оварда партофтаанд, ки лошањои ин њайво-
нот њам ранг, њам бўй ва њам манзараи он кўлро нафратовартар кардаанд.

Мо ба њамаи душворињо тоќат карда, ба ќадри имкон чобукона роњ рафта
ба дарвозаи Самарќанд расидем. Ин дарвоза ба тарафи шимоли шањр нигоњ
карда кушода мешуд. Аз дарвоза баромадем. Аз он љо рост ба тарафи шимол як
роњи калон мерафт, ки бо вай ба Вобканду Ѓиждувон рафтан мумкин буд. Ба
тарафи шарќи дарвоза як роњи калони дигар буд, ки вай равандаро ба Файзо-
бод, Дилкушо, Ѓурбун ва аз он љо ба Самарќанд мерасонид. Майдони Машќи

Сарбоз дар байни њамин ду роњ воќеъ шуда буд, ки дар тарафи шарќи ин май-
дон як роњи хурдтари дењотї ва дар тарафи шимолаш чорбоѓњои хусусї буданд.

Дар се тарафи ин майдон – дар ѓарбу љанубу шарќаш зањкашњои калон ка-
шида шуда буданд, ки бино бар ботил шуда рафтани обгурезашон дар бадбўї
ва бадрангии обашон аз кўли даруни дарвозаи Самарќанд монданї надоштанд.
Дар тарафи ѓарби майдон – баъд аз зањкаш ва роњ як њавлии амир ва дар тарафи
шарќаш баъд аз зањкаш ва роњ Дилкушо ном чорбоѓи амир воќеъ шуда буд.
«Дилкушо»  будани номи ин чорбоѓ, ки дар чунин љои бадбўй воќеъ шуда буд,
аљиб менамуд.

Дар ваќте ки мо ба майдон расидем, сарбозњо панљ-панљ, дањ-дањ дар њар гўшаи
майдон мехобиданд. Саркарда ва юзбошињо дар тарафи шимоли майдон бар рўи
суффае гилем пањн карда дар он љо чой нўшида, таом хўрда, чилим кашида ва
чаќ-чаќ карда менишастанд. Аммо аз машќ њељ дарак набуд. Зоњиран барои ин ки
сарбозњо дар машќи Регистон ва дар роњ рафтани дар байни Регистон ва майдон
хеле монда шуда буданд, саркарда онњоро ба дамгирї озод кардааст.

Мо аз ин фурсат истифода бурда љоњоеро, ки сарбозон ёзида хобида бу-
данд, гардиш карда баромадем. Дар ин гардиш диќќати моро аз њар чиз зиёда
њайати ин дастаи сарбозон ба худ кашид – дар њайати сарбозон аз бачагони
дањсола гирифта то пирони њафтодсола ёфт мешуданд. Дар байни онњо пирсо-
лони бемор њам буданд, ки милтиќ бардошта наметавонистанд, бинобар ин онњо
сунбаи милтиќпоккуниро ба љои милтиќ бардошта ба машќ омада буданд ва
дар айни замон он сунба ба он пирони бемор дар роњ рафтан вазифаи асоиро
низ адо менамуд.

Дидем, ки машќ ба зудї сар намешавад, мо њам ба тарафи шимоли майдон,
ки бадбўиаш камтар буд, ба як девори боѓ такя карда саридупо нишаста дам
гирифтем.

Баъд аз соате овози карнай баромад ва сарбозон аз љо хеста милтиќњоро ба
даст гирифта ба тарафе, ки саркарда ва командирон менишастанд, давиданд,
пирон ва беморони сунбабардор њам аз дунболи онњо барои чобуктар роњ раф-
тан кўшиш мекарданд. Мо њам ба он љо наздиктар рафтем.

Командирњо сафњои сарбозонро рост карданд ва он сафњоро аз чор тараф
рў ба рўи њам сохта аз одамон «чор девори» ба њам пайвастае оростанд, ки дар
натиља як майдончаи чоркунља ба вуљуд омад. Дастаи музикаи миллї-сарбозї
дар миёнаљои ин майдон ќарор гирифт.

Як одами баландќомати фарбењи ѓафс, ки синнаш аз панљоњ болотар  буда,
риши ѓафси зардчаи шоњи таппонмонанд дошт, аз рўи суффа бархост. Дар тани
ин одам кулўчаи (китель) моњути сурмагии бисёр аъло, бар болои китфњояш
погонњои тилло, ба сараш телпаки савсори ќиматбањо ва дар пояш аз рўи мўзаи
амрикоии локї чалвори моњути сурмагии канораисурхдор буд ва бар тарафи
чапи сари синааш «нишони давлатии доруссалтанаи Бухорои шариф» дурах-
шон менамуд. Ин одам саркардаи њамин дастаи шанбегї буд.

Саркарда ба тарафи «чор девори аз одам сохташуда» равона гардид. Аз паси
ў гурўњи юзбошиён (офитсерон), ки њама хушлибос ва погондор буданд, ба роњ
даромаданд. Аз дунболи онњо як гурўњ сарбозони бе милтиќи чўбдастдор афто-

данд. Як сарбозбача, ки тахминан 16-сола менамуд, лекин  либосњои озодаи
юзбошигї дошт, як курсиро (табуретка) гирифта давида аз саркарда пеш гу-
зашта ба даруни «чордевор» даромад ва курсиро дар канортари он майдонча
монда, худ аз майдон баромада рафт.

Саркарда ба майдонча даромада болои курсї нишаст, юзбошиён дар ду
пањлуи ў саф кашида рост истоданд, тўдаи чўбдастдорон дар паси сари саркар-
да ќатор шуданд.

Дар ин ваќт як одами салла-љоманоки ришсиёњи тахминан 40-сола, ки чинњои
рўяш аз шастсола боло будани ўро нишон медоданд, аз куљо буд омада, ба май-
донча даромада ба наздикии саркарда рост истод. Ин одам њамеша чашмонашро
пўшида, сарашро ба замин хам карда меистод. Љомаи рўи ў чунон дароз буд, ки
ба замин мерасид ва дар ваќти роњ рафтанаш бари љома чунон ба поњояш мепе-
чид, ки бими дар роњ ѓалтида мондани ин одами мурдамонанд пайдо мешуд.

Аз рўи љомаи зерини сатини пахтадори васеъ ва дарози ин одам миёнаш бо
фўтаи сафед бастагї буд. Дар зери миёнбанди ин одам як ќаламдон халондагї
буда, дар дасташ як коѓази лўла печондагї менамуд.

Саркарда ба ин одам  нигоњ карда аз ў пурсид:
– Мирзо (котиб), чаро дер мондед?
Он одам, бе он ки  чашмашро кушояд ва ба тарафи саркарда нигоњ кунад,

баъд аз лабони болову поинашро ду-се бор лесидан гуфт:
– Имрўз кўкнорхонаи пеши њавлии мо бастагї буд, ман маљбур шудам, ки

ба кўкнорхонаи гузари мурдашўён равам. Дар он љо аз давлататон мувофиќи
табъ бо њалќосаи (њалќосои) бомазза як коса оби њаётро нўшида дар њаќќи шумо
ва љаноби олї дуо карда омадам. Дар роњ чунон давидам, ки кайфи он оби њаёт
аз сар парида рафт. Баъд аз машќ маљбурам, ки ба кўкнорхонаи таги дарвоза
даромада боз як воя бардорам. Вагарна барои ба хона баргаштан мадор наме-
расад. Лекин барои ин, – нимнигоњи соњибдавлатам даркор аст.

– Хуб, – гуфт табассумкунон саркарда ба ў, – зудтар сар кунед!
Мирзо коѓази лўламонанд печондашудаеро, ки дар даст дошт, кушода ба

хондан сар кард:
– Нурбойи ваѓонзегї – гуноњаш ин аст, ки як њафта ба машќ наомадааст.
Як юзбошии љавон, ки тахминан 25-сола буда, дар тан кулўчаи моњути ос-

мониранг ва аз  њамин моњут чалвори канораи борикдор пўшида буд ва дар по
мўзаи локї ва бар сар телпаки сарбозии аз пўсти аълои ќарокўлї дўхташуда
дошт ва дар китфњояш погони калобатундўзї менамуд, ба як командири худ
хитоб карда:

– Љевачї, Нурбойро љеѓ зан, – гуфт.
Љевачї «хўш,таќсир» гўён рафта аз ќисми худ Нурбой ном сарбозро гириф-

та овард. Нурбой як одами рангкандаи миёнсол буд, ки ќариб панљоњсола мена-
муд ва дар дасташ сунбаи милтиќро дошта ба вай такя карда базўр роњ мерафт.
Ў омада дар рў ба рўи саркарда рост истод.

Саркарда чашмонашро калон кушода ва ба Нурбой тез-тез вањшиёна нигоњ
карда:

– Падарлаънат! Чаро як њафта ба машќ набаромадї? – гуфт.

– Таќсир, балои саратонро гирам. Бемор будам. Њанўз беморам… Љевачї
кас фиристода буданд. Аз тарс ба омадан маљбур шудам ва базўр омадам.

– Бисёр хуб, – гуфт саркарда бо оњанги пичинг, – ин бањонаат мувофиќи
закун. Лекин ба бахти ту ин љо мамлакати урусњо не, ки ту аз духтур испрафка
гирифта аз машќ озод шудан гирї. Ин љоро «Бухорои шариф» мегўянд. Дар ин
љо љаноби олї ва шариат њукмронанд. Дар ин љо испрафкаи духтур ва дурўѓ ба
кор намеравад.

– Каромат карданд, таќсир, – гуфт юзбошї ба саркарда таъзимкунон ва да-
вом кард, – ин шўрапушт (хулиган) дурўѓ мегўяд.  Њамсароёнаш «мардикорї
карда гаштааст» – гуфтанд.

Нурбой чашмашро аз саркарда канда ба чашмони юзбошї дўхт. Аммо юз-
бошї ба замин нигоњ карда монд– Љони љавон доред, худоро њозир бинед, юз-
бошї бек, – гуфт Нурбой ба юзбошї. – Шумо њатто дар кадом сарой нишастани
маро намедонед.

Саркарда ба Нурбой нигоњ карда ба гап даромад:
– Ба ман нигоњ карда гап зан. Дар кадом сарой менишинї…
– Дар саройи Таги Пушта, дар саройе, ки он љо гаљкўбї мекунанд, – гуфт

Нурбой ва илова кард, – дар он љо ѓайр аз ман сарбозони дигар њам њастанд.
Агар сухани маро бовар накунед, аз онњо пурсед.

Дар ваќти пурсиши Нурбой дар сафи пас як сарбоз ба сарбози дигар оњиста
мегуфт: «Нурбой рост мегўяд, бемор буд. Аммо гулўи юзбошї хорид (аз вай як
чиз хўрданї шуд). Аммо Нурбой, ки чанд ваќт боз бекор буд ва дар охир бемор
шуд, ба ў чизе дода натавонист. Ба ин сабаб ба сари вай ин балоро овард».

Саркарда бо ќўрчии (адъютанти) худ фармуд, ки аз њамсароёни Нурбой ду
нафарро ёфта орад. Ќўрчї он сарбозеро, ки дар наздикии мо суханњои Нурбой-
ро тасдиќ мекард ва аз ќисми дигар боз як сарбози дигарро ёфта пеши саркарда
овард. Он ду сарбоз дар љавоби пурсиши саркарда  гуфтањои Нурбойро тасдиќ
карданд.

Юзбошї гувоњии он сарбозро рад карда, ба саркарда гуфт:
– Инњо гуноњи якдигарро мепўшонанд. Имрўз инњо Нурбойро бемор ни-

шон дињанд, фардо, ки инњо аз машќ гурехтанд, вай инњоро бемор нишон меди-
њад, забони инњо як аст.

Яке аз он ду гувоњ ѓазаболудона ба саркарда гуфт:
– Агар  мо забонамонро як карда дурўѓ гуфта бошем, дар саройи Таги Пуш-

та гаљкўбњо њам њастанд, онњо сарбоз нестанд ва бо мо забон як накардаанд. Аз
онњо пурсед, таќсир!

Бар рўи саркарда оташи ѓазаб пайдо ошуд, сари худро ќадаре хам карда
истод ва баъд аз он ба юзбошї нигоњ карда гуфт:

–  Дар ин љо ѓайр аз гуноњи аз машќ гурехтани Нурбойи падарбезор, боз як
гуноњи дигар пайдо шуд, ки бо вай њар сеяшон баробар гунањгоранд…

– Каромат карданд, таќсир, – гуфт юзбошии Нурбой, бе он ки гуноњи нави
«гунањкорон»-ро фањмида бошад. Бо шунидани ин суханњои юзбошї рўи сар-
карда кушода шуда, ба ў бо табассум нигоњ кард ва дарњол ба рўяш оташи ѓаза-
би аввалї давида суханашро давом дод:

– Ин се нафар забон як карда юзбошии дастаро «дурўѓгўй» гуфтанд  ва ба
ман беодобона тунду тез шуда гап заданд. Бояд њар сеи инњо баробар љазо би-
нанд. Саркарда, баъд аз он ки «гуноњи он се нафар сарбозро исбот кард», сари
худро пас гардонда ба сарбозони бемилтиќи чўбдастдор ишорате намуд.

Чўбдастдорон давида пеш гузаштанд. Ду нафар аз онњо аввал либосњои ни-
зомї – сарбозї, дар тани ў як љомаи чиркини даридаи серпахта ва як куртаи
ќаламї буд, ки онњоро њам кашиданд. Баъд аз он ўро бо шикамаш бар рўи як
дуњули (дўли) бочкамонанд,ки дар њар ду тарафаш пўст даркашида шуда буд,
хобонда зер карданд.

Ду сарбози чўбдастдор дар ду тарафи Нурбой чўбњошонро ба задан муњайё
карда рост истоданд. Дирижёри дастаи музика ба навохтан ишора карда, овози
наю сурнайу санљу наќора (дуњул) ба њам љўр шуда баланд шуд. Чўбдастдорон
њам ба пушти барањнаи Нурбой баробари баромадани садои музика ва ба вай
њамоњанг шуда задан гирифтанд. Садои музика гоњо ављ гирифта фарёди  «вой,
дод!  Тавба кардам!  Ба њоли беморам рањм кунетон!» гуфтанњои Нурбойро зер
мекард ва гоњо фарёдњои вай боз њам баландтар шуда садои  музикаро зер ме-
кард. Дар њар њол ин ду садои бо њам мухолиф монанди њавои «мухолиф» ба њам
љўр шуда давом мекарданд ва усули инњоро садои «шартошурт»-и зарбаи чўб-
дастдорон нигоњ медошт.

Ѓазаби саркарда паст шудан гирифт ва барои боз њам чоќтар кардани  ди-
моѓаш бояд бошад ба ќўрчии худ:

– Гўй, чилим ва чой биёранд, – гуфт.
Баъд аз ду даќиќа њамон сарбозбачаи хушлибоси курсибардор чилим ва як

сарбозбачаи дигар, ки бо ў њамќад буд ва дар хушлибосї њам бо вай баробар
меомад, чойник ва пиёла бардошта њар ду баробар омаданд. Саркарда ва юзбо-
шињо чилимкашї ва чойнўширо сар карданд.

Садои музика, зарбањои пай дар њами чўбњо ва фарёди  Нурбой давом ме-
кард, фарќи љазодињии майдони Машќи Сарбоз аз љазодињии дари арк аввал
дар ин буд, ки дар он љо агар «гунањгор»-ро ба болои одам хобонда зананд, дар
ин љо бар болои дуњули музикаи сарбозї хобонда мезаданд. Дуюм, агар дар он
љо мирѓазабњо зарбањои худро бо овози баланд «як-ду» гўён шумурда зананд,
дар ин љо ношумур мезананд.

Пушти Нурбой хуншор шуд. Аммо ин  хуншоршавии пўсташ ба  ў фоида
дод: ваќте ки чўбдастдор барои боз њам сахтар кардани зарбаи худ чўбро бо
шиддат баланд мебардошт,аз нўги чўб як чакра хун парида бар рўи зонуи сар-
карда афтод. Саркарда ин њолро дида ба занандагон:

– Бас кунед! Хуни ин касофатї либосамро аз кор баровард!– гуфт.
Баъд аз  Нурбой ду гувоњи ўро њам ба њамин тартиб заданд. Мувофиќи рўйха-

ти мирзои кўкнорї боз чанд сарбозро бо тарзи боло љазо доданд – баъзеи онњо
ба сабаби нарафтанашон ба бегории саркарда ё юзбошї, баъзењошон барои гапи
сахт заданашон ба саркори саркарда дар ваќти иљрои бегорї ва монанди инњо
љазо диданд.

Дар охир як касро љазо доданд, ки «гуноњи» ў диќќати маро ба худ бисёр
кашид. Ин Нормурод ном сарбози љондорї буд, «гуноњи» ў аз рўи чизе, ки мир-

зои  кўкнорї дар коѓази лўлагии худ навишта монда будааст, он буд, ки ў се
рўзи њафтаи гузашта ба бегорї нарафта будааст.

Дар ваќти пурсиш Нормурод љавоб дод:
– Дуруст аст, ки ман се рўзи њафтаи гузашта ба бегорї нарафтам, чунки

навбати ман набуд. Он Нормуроди љондорие, ки ба сабаби нарафтанаш дар
бегорї дар дафтари мирзо номаш даромада мондааст, Нормуроди љондории
дигар аст, на ман, гуноњи ман ин аст, ки ман бо ў њамном ва њамтуман шу-
даам.

Саркарда аз мирзои кўкнорї пурсид:
– Ба бегорї нарафтагї ин Нормуроди љондорї аст ё он?
Мирзо аввал ду-се бор сабук-сабук сурфа кард ва баъд аз он бо дастонаш

гиребони љомаашро дуруст карда истода бо њамон вазъияти одатиаш чашмо-
нашро пўшида сарашро ба замин хам карда љавоб дод:

– Ман на ин Нормуродро мешиносам ва на онро,саркори чорбоѓи шумо
гуфт, ки «Нормуроди љондорї ном сарбоз ба бегорї се рўз наомад», ман њам аз
забони ў навишта мондам.

– Вай Нормуроди љондорї дар куљост? – фарёд кард саркарда дар њолате, ки
ин пурсишро ба кї доданаш маълум набуд.

Юзбошии ќисм пеш омада ба саркарда љавоб дод:
– Ман он Нормуроди љондориро ба сабаби як «узри шаръї» (ќонунї)-аш

дар њафтаи гузашта 15-рўза барои ба хонааш рафта омадан љавоб дода будам.
Дар сафи пас, сарбозе, ваќте ки аз забони юзбошї «узри шаръї»-ро шунид,

ба сарбози њампањлуи худ гуфт: «юзбошї агар пора гирифта љавоб додам» ме-
гуфт, гапаш рост мешуд.

Саркарда ба Нормурод гуфт:
– Модом, ки њамномат бо рухсати юзбошиаш ба хонааш рафта будааст, он

Нормуроде, ки «бе узри шаръї» ба бегорї нарафтааст, худат њастї – ва ба чўб-
дастон ишора кард, ки љазо дињанд.

Чўбдастон либосњои Нурмуродро мекашиданд ва ў фарёд мекард, ки «Ман
нестам, вай Нормурод дигар аст, номи падари ман Нуриддин аст, номи падари
ў Шермуњаммад аст. Агар номи тумани мо фарќ накунад њам, аз номи падарњо-
мо каси дигар будани њар кадоми мо маълум аст». Аммо касе ба фарёдњои љон-
гудози ў гўш надод ва љазо  иљро шуд. (Дар дафтарњои подшоњии Бухоро номи
њар касро бе номи падараш ва бо ќайд кардани туман (район)-и таваллуд ёфта-
аш менавиштанд.)

«Машќи сарбоз» бо њамин љазодињї тамом шуд. Мо њам роњи шањрро пеш
гирифтем. (Ман манзараи сарбозљазодињии саркардагони амирро дар ќисми
дуюми «Дохунда», дар боби «Мусиќаи навбаромад» акс кунондаам.) Пирак дар
роњ гуфт:

– «Ман омадам ба дилхушї, аз пешам баромад ѓўзакашї» – мегўянд, ки би-
сёр дуруст аст. Мо барои  ин ба майдони Машќи Сарбоз омада будем, ки дар ин
љо дилхушї кунем. Њайфо, ки ѓаму кулфати ин љо ба болои ѓаму кулфате, ки аз
«бозори ресмон» гирифта будем, «болои мурда сад чўб» шуд.

ОДАМИ БАДБАШАРА

Мо дар бозгаштан ба шањр бо роњи дарвозаи Самарќанд, ки аз болои кўли
бадбўй гузаштанамон даркор мешуд, нарафта бо роњи дарвозаи Имом рафта-
гор шудем. Бинобар ин мо аз пешгоњи тарафи шимолии майдони Машќии Сар-
боз – аз пеши чорбоѓи Ашўрихонаи эронињои Бухоро гузашта, ба роњи калони
ѓарбии майдон даромадем ва аз он љо бо он роњ рў ба шимоли ѓарбї рафтем, ки
ба роњи калони дарвозаи Имом њамроњ мешуд. Чун ба наздики Галаљўй расида
ба он роњи калон баромадем, аз он љо ба тарафи шањр – ба тарафи љануб пас
гаштем.

Дар ин роњ тарафи дасти ростамон – тарафи ѓарби роњ, аз роњ тахминан яку
ним метр баландї дошта, он љоњо киштзор ва бештаринаш заминњои сабзавот-
корї буд, тарафи дасти чапамон аз роњ ним метр чуќуртар буда, дар он љо зањ-
каши бадбўе ва пайваста ба зањкаш кўли лойдоне љо гирифта буд, ки дар њар љо-
њар љои он кўл найњои ќадпасти сербарге рўида буданд ва дар байни бехњои
найњо ѓукњо (ќурбоќќањо) хона монда буданд, ки дар обњои чалчиќи кўл «вараќ-
ќосзанон» шино мекарданд.

Чун чанд даќиќаи дигар роњ рафтем, он кўл ба њавлие пайваст, ки байни
онњоро асари як девори похсаи нав, ки ба он наздикињо фурў ѓалтида будааст,
људо мекард. Аммо дар њаќиќат ва аз љињати хусусияти замин он њавлї давоми
он кўл менамуд. Фаќат фарќ дар ин љо буд, ки ба сабаби бисёртар њаракат кар-
дани одам дар њавлї дар байни чалчиќњо ва кўлмакњо пайрањањо пайдо шуда,
наќши ќадамњои одамро нишон медоданд.

Байни зањкаши канори роњ ва њавлиро њам њамон гуна асари як девори пох-
саи нав ба тозагї аз по афтода аз њам људо мекард, дар ин љо њам чиркобњои
зањкаш ба тарафи њавлї зањида рафтагї буданд ва рўи он чиркобњо ва кўлмак-
њои њавлиро монанди зањкаш гиёњњои обии сабзранг, ки мардум «љули ќурбоќќа»-
аш меномиданд, фурў гирифта буданд.

Баъд  аз чанд ќадами дигар роњ рафтанамон ба љое расидем, ки њавлиро аз
зањкаш баъзе биноњо ва деворњои чўбкории ба дарун ё берун хамхўрдаистода
људо мекарданд ва он биноњо ва деворњои чўбкориро тиргакњои баќувват, ки ба
љои хамхўрдаашон гузошта шуда буданд, муваќќатан аз ѓалтидан нигоњ медош-
танд. Бо вуљуди ин дар байн баъзе рахнањо буданд, ки онњо аз фурў ѓалтидани
як ќисм биноњо ва деворњо пайдо шуда буданд ва аз он рахнањо рўи њавлї ба
равандагони роњ тамоман намуда меистод.

Чун пештар рафтем, ба рахнаи дарозе вохўрдем, ки вай то дарвозаи дарома-
ди он њавлї давом мекард ва дар он рахна тагкурсии девори похсае ба тозагї
кашида шуда буд, ки аз лаби зањкаш як газ баландї дошт.

Дар рў ба рўи ин рахнаи дароз аввал як ќатор аспњои гуногунранг намудор
шуданд ва онњо ба яккамехњои баланди чўбин, ки дар рўи њавлї кўфта шуда
буданд, бастагї буданд ва ба он аспњо ду одами пирсоли побарањнаи љомадари-
да, ки аз бемадорї базўр роњ мерафтанд, нигоњубин мекарданд. Дар ин љо дар
рўи њавлї кўлмак ва чиркоб наменамуд, аммо ба љои онњо чиркоб ва саргини
аспон рўи њавлиро олуда карда буданд. Баъд аз ќатори аспон боз як ќатор якка-

мехњо намудор шуданд, ки дар  онњо ба љои асп одамњо баста шуда буданд. Дас-
тони ин одамњо ба пушт бо ресмонњо бастагї буда, гарданњошон бо занљир ба
мех бастагї буданд.

Ду нафар аз ин одамњо туркман буда, синнашон наздик ба панљоњ менамуд.
Дар тани инњо љомаи сурхи майдалагандаи кўњнаи туркманї ва бар сарашон
телпакњои калони дегмонанди сиёњи пўстигўсфандї буд.

Дигари онњо шаш нафар буда, одамони сарупобарањнаи дењотї– сањроии бу-
хорої буданд, ки синни онњоро аз 30-сола то 45-сола тахмин кардан мумкин буд.

Дар охири он рахна  дарвозаи хавли буда, тарафи ба рахна пайвастаи дар-
возахона ба ду тиргаки зўр, ки аз даруну берун, муќобили њамдигар гузошта
шуда буданд, банд шуда меистод ва тарафи дигари дарвозахона ба девори пох-
сагии баланде такя мекард ва он девор дар давоми худ ќисми даруни (њарамса-
ройи) ин њавлиро ињота менамуд.

Дар рў ба рўи охири рахна ва дарвозахона як суффаи дароз менамуд, ки аз
рўи њавлї ним метр баландї дошта бо се поѓунда зина бар рўи вай баромада
мешуд. Дар тарафи љануби суффа ва пайваста ба вай як хонаи рўй ба боло70 буд,
ки дарњояш ба рўи суффа кушода мешуданд.

Бар рўи суффа як ќолини дарози сербар, ки њама љои он суффаро мегирифт,
пањн буда, бар рўи вай–дар миёнљои суффа, бар болои се ќабат кўрпачаи шоњї
як одами аљиб рў ба дарвозахона менишаст. Дар пеши ин одам дастархон пањн
буда, бар рўи дастархон як табаќи калони пур аз гўшти яхнї ва якчанд дона
нони калони тафтон меистод ва он одам бо як дасташ як парча нонро дошта ва
бо дасти дигараш як бурда гўштро гирифта, он гўштро дар он нон печонда ба
дањонаш мезад ва дар ваќти хоидани он бо дастњояш боз ба шикастани нон ва
пора кардани гўшт машѓул мешуд. Дар охири суффа – дар пеши зина ва дар рў
ба рўи он одам як љавони 16–17-сола менамуд, ки миёнаш аз рўи яктак бо фўтаи
сафед бастагї ва дар сар саллачаи хурде дошт, ки фашаш халондагї буд. Дар
пањлуи ин љавон, ки дузону менишаст, як чойник чой ва  бар рўи як лаълича як
пиёла буд. Ин љавон чашмашро аз он одами гўштхўр њељ намеканд ва гўё мунта-
зири он буд, ки агар он одам бо ишора чой талаб кунад ё гўшт дар гулўяш банд
шавад, дар пиёла чой кашида чобукона бурда бо лаълича пеши ў хоњад гузошт.

Аљобати он одам танњо дар тарзи хўрокхўриаш набуда, афту башара ва ли-
босаш зиёдтар тааљљубовар буданд – ќомати ин одам аз миёна пасттар, рангаш
сиёњча, биниаш нўгпаст ва  пањн, чашмонаш танги бемижгон, аммо сиёњ, сараш
он ќадар калон не, аммо дарозрўятар, пешонааш дунг ва ноњамвор, рўяш бо-
рик, аммо ду устухони ду  љоѓи болоиаш берун  дамида баромадагї буда, онњо
бо дунгии пешонааш намуди се мехи чўбини калладори ба шакли секунља дар
замин то гулў кўфташударо ба назари бинанда намоён мекарданд.

Аз њама зиёдтар тарафи дањон ва зери бинии ў аљиб буд: љоѓи зерини ў гўё
нўг надошт, ё он ќисми љоѓашро, ки манањ ва дар забони адабї «занах» мено-
манд, гўё аз пеши лаби зеринаш тамоман бурида гирифта ба љои буридашуда як
порча чарми сиёњеро дўхта ё часпонда монда буданд. Он чарми сиёњ њам аз пўсти
буз буда, гўё дар ваќти ош дода чарм пухтан якчанд тора пашм боќї монда
будааст, ки он торњо дар ин одам ба љои риш хизмат мекард.

Ба сари ин одам як араќчини сафед, дар пояш як эзори васеи суф буд. Аммо
курта надошт ва аз рўй як яктак (љомаи беостар), ки аз чити тунук (гардї) дўхта
шуда буд, пўшида менишаст. Ў чорзону нишаста буд ва аз таги гулўяш бо сари
сина ва шикамаш то зери нофаш – њама  љои аъзои пешинааш ба назар намоён
буданд, хусусан шикамаш, ки ба сабаби калониаш аз барњои яктак берун баро-
мада ба сари зонуњояш овезон шуда меистод, ба назар хеле баднамо менамуд.

 Азбаски ќисми пешинаи ба назар намоёни баданаш монанди бадани њайво-
нот бо пашми љингилаи мўймонанд пўшида шуда буд, чї ранг доштани пўсти
баданаш ба кас маълум намешуд.

Синну соли ин одамро њам тахмин кардан мумкин набуд – нону гўштро бо
як њирси сагона тез-таз ва мўл хўрданаш, њам кам будани торњои сафеди мўи
баданаш далолат мекард, ки он одам миёнсол аст, аммо аз чинњои рўяш ва аз
бенурии чашмаш ўро аз њафтод боло  тахмин кардан њам  мумкин буд.

Дар њар њол – хоњ пир бошад, хоњ миёнсол, ќиёфаи ин одам   ба назари кас
он ќадар дилкаш наменамуд ва аз бепарвоёна нишаста ва хотирљамъона таом
хўрдани ў, дар вазъияте, ки дар пеши назараш одамон монанди њайвонот ба
яккамех бастагї меистоданд, хеле хислатњои нафратовар доштани ўро тахмин
кардан њам мумкин буд.

Ман кї будани он  одам ва чї будани он ањволро аз Пирак пурсидам. Ў
љавоб дод:

– Ин одамро Њайдарќул Чўчќа мегўянд, ки аз њамќабилагони амир ва як
одами бисёр мўътабари ў мебошад ва дар дарбори амир дигар касе нест, ки дар
мартаба ва эътибор ба вай баробар ояд. Ў дар замони амир Музаффар ба саба-
би «корнома нишон доданаш» дар љангњои Хўќанд, аз амир ярлиѓи тархонї71

гирифта будааст. Ў мувофиќи он ярлиѓ аз њар гуна бозхостњо озод аст. Ў њар
коре кунад, њатто одамонро кушад њам, на амир, на вазир, на ќозикалон ба ў
чизе гуфта наметавонистаанд. Ў дар Ќаршї, дар атрофи Бухоро ва дар туманњо
бисёр дењањоро ба тарзи танхоњ соњиб аст, ки молиёти он дењањоро бо дилхоњи
худаш худ ѓундошта мегирифтааст.

Пирак баъд аз гуфтани ањволи таърихї ва мансаби Њайдарќул Чўчќа дар
бораи одамони дар пеши мех басташуда илова карда гуфт:

– Ман шунида будам, ки «Агар Њайдарќул Чўчќа одамонро дар иморати худ
ва ё дар ягон кори дигари худ кор фармояд, музд намедињад ва агар онњо музд
талаб карда «нинакшахї» намоянд, аз хонааш зада пеш мекунад ва агар бо задан
њам нараванд,  дар яккамех баста монда чанд рўз гурусна даст мегирад, ки дар он
ваќт худи онњо «хушу хурсандона» аз даъвои муздгирї гузашта  халос шуда ме-
рафтаанд», аммо намедонам, ки ин одамњоро ба чї сабаб баста монда бошад.

Ман њарчанд он рўз якум бор Њайдарќул Чўчќа ва њавлиии ўро дида бошам
њам, хоњ дар шањр бошад, хоњ дар сањро дар бораи ў бисёр чизњоро шунида бу-
дам. Ман дар ин љо он чизњои худам шунидаамро хулоса карда ба маълумоти аз
Пирак гирифтаам илова мекунам, то ки тарљимаи њоли он одам як дараља пур-
ратар шавад:

Аз рўи шунидаам,  падари  Њайдарќул Чўчќа аз Ќаршї,аз ќабилаи манѓит
буда, чунонки Пирак гуфт, ба амирони Бухоро њамќабила будааст.Ў (яъне па-

дари Њайдарќул Чучќа) чорводори бисёр калон буда, чорвои ў дар айёми то-
бистон дар байни Ќаршї ва Шањри Сабз, дар канорњои Ќашќадарё, дар зањка-
шњо, кўлњо ва умуман дар љоњои серобу алаф мечаридааст. Аъзои оилаи ў њам
бо одати ќадимии чорводорї аз паси галаву рамаи худ кўчида гашта, дар кано-
ри зањкашњо ва кўњо манзил мекардаанд.

Њайдарќул Чўчќа ана дар њамин оила таваллуд ёфта, дар њамон зиндагонии
«кўлнишинї» одат карда ба воя расидааст. Аммо аз он љо, ки ў аз њамон ваќти
љавониаш сар карда бадмуомила, вайронкор ва харобкунандаи зироатњои мар-
дум бо чорвоњои худ будааст, њамќабилагони худаш лаќаби «хуки»-ро ба ў му-
носиб дида, дар забони худ ўро «Њайдарќул Чўчќа» гуфтаанд, ки «Њайдарќули
Хук» гуфтан  аст.

Њайдарќул Чўчќа баъд аз ба камол расондани бадкирдорињои худ ба дарбо-
ри амир љалб гардида, ба сафарњои њарбии Хўќанд иштирок кунонда шудааст.
Дар он сафарњои њарбї, назар ба ќавли баъзењо (чунонки аз Пирак наќл шуд),
«корномањо нишон дода» ва назар ба аќидаи баъзе њаќиќатбинон, кирдорњои ху-
конаи ў ба амир Музаффар хуш омада, ўро бо ярлиѓи тархонї сарфароз кардааст.

Чун дар истиќомати Бухоро маљбур шудааст,  одати пештараи кўлнишинии
худро тарк карда натавониста баро бошишгоњи доимии худ њамон кўли беруни
дарвозаи Имомро интихоб намуда, дар он љо барои худ «ќасре» бино кардааст.
Азбаски он љо кўл ва заминаш сусти обчилоќ аст, иморати он љо дер намепоида-
аст. Аммо аз он љо, ки Њайдарќули Чўчќа ба устову мардикорон музд надода кор
мефармудааст, аз ваљњи зуд-зуд хароб шудани иморатњояш ѓам намехўрдааст.

Мо аз пеши њавлии Њайдарќул Чучќа гузашта ба бозори аспи Бухоро, ки
дар беруни дарвозаи Имом ва дар њамон роњи калон буд, расидем. Азбаски мо
пагоњонї дар њуљраамон чизе нахўрда ба «тамошо» баромада будем, мадори
роњ рафтан дар мо намонда буд. Бинобар ин ман дар он љо дуто нон харидам ва
пули як чойник чойро Пирак мутасаддї шуд – мо њар ду дар самоворхонаи бо-
зори асп барои чойнўшї нишастем.

Дар ваќти чойнўшї њам сухани мо бар болои Њайдарќул Чучќа мерафт. Ваќте
ки ман дар бораи сабаби барои њавлї бино кардан кўлзаминро интихоб намуда-
ни ў ба тарзи дар боло навишташуда фикри худро гуфтам, самоворчї ба гап
њамроњ шуда:

– Мумкин аст, ки, – гуфт, – сабабаш дар одати ў бошад, лекин, ба фањми
ман, барои кўли дарвозаи Имомро хоста гирифтан танњо одати ў сабаб шуда
наметавонад. Зеро дар беруни њар дарвозаи Бухоро кўлњои аз ин калонтар ва
обњояшон аз зањкаши ин љо фаровонтар њастанд. Њатто дар даруни шањр њам
кўл ва лойдон бисёр аст. Махсусан кўли ин љоро хоста гирифтани ў сабаби ди-
гар њам дорад (ин зањкашњо ва кўлњои вараља ва риштахона баъд аз инќилоби
Бухоро кофта ва хушконида шуданд ва дар натиља вараљаву ришта њам аз Бухо-
ро барњам хўрд).

– Пас он сабаб кадом аст?
– Сабаб ин аст, ки, – гўён самоворчї ба эзоњ додан, сар кард, – ў ба аспљал-

лобї њавас дорад ва аз ин кор  бисёр фоида њам мебарад. Азбаски ў «одами
калон аст», даллолон ба ў аспњои берунаро арзон харида дода, аспи ўро ба ха-

ридорњои беруна аз арзишаш зиёдтар мефурўшанд. Аз ѓайри ин, савдои аспњои
дуздї ва то ваќти фурўш бошишгоњи он гуна аспњо њам дар хонаи ўст. Маълум
аст, ки фурўхта пул кардани аспони дуздї бисёр душвор аст ва њар замон ба
даст афтодани фурўшгори он гуна аспњо мумкин аст. Аммо аспи дуздие, ки дар
њавлии Њайдарќул Чўчќа бошад ва дар он љо савдо шавад, агар соњибаш ба
болои савдо бошад њам, коре карда наметавонад. Њатто «ин асп аз они ман буд»
гуфта лаб кушода њам наметавонад. Кадом соњиби аслии асп, ки ин гуна «беэњ-
тиётї кунад», љазои вай дар яккамех баста то як њафта гурусна даст гирифтан, ё
ба зиндони амир фиристодан аст. Дар ин гуна савдоњо, албатта, нимаи пули асп
ба Њайдаркул Чўчќа мерасад. Ба љаллобу даллоли аспидуздифурўш њам ин кор
фоиданок аст, нимаи пули асп аз дасташон равад њам, аз дастгир шудан эмин
мебошанд.

Ман дидам, ки самоворчї аз сирњои дарунии Њайдаркул Чўчќа хабардор
аст, аз вай дар бораи он одамњое, ки он рўз дар яккамехњои вай бастагї буданд,
маълумот пурсидам:

– Шояд инњо њам устову мардикороне бошанд, ки дар вай кор карда аз вай
музд талаб карда бошанд, – гуфта фикр баён намудам.

Самоворчї гуфт:
– Дуруст аст, ки инњо њам аз љумлаи њамон касоне мебошанд, ки дар вай кор

кардаанд. Лекин инњо на барои музд талаб карданашон баста шудаанд, чунки
онњо аз музди кори худ кайњо гузаштаанд. Балки Њайдаркул Чўчќа аз инњо то-
вони деворњои похсаи харобшудаашро металабад ва онњо дода наметавонанд.
Бинобар ин як њафта боз дар яккамех баста шуда хобидаанд.

– Магар он деворњои харобшударо онњо ѓалтонданд? – ман тааљљубкунон
пурсидам.

– Не, – гуфт самоворчї ва эзоњ дод, – он ду нафар туркман устои деворзан
мебошанд, ки устоњои туркман дар похсазанї машњуранд. Он шаш нафар мар-
дикорони сањроианд, ки њамин тобистони озод бо он устоњо дар деворзанињои
дењќонони атрофи шањр кор кардаанд. Онњо дар мобайни кўл ва њавлии ў се
похса девор зада додаанд ва дар байни њавлї ва зањкаш њам як похса девор ка-
шидаанд. Азбаски девори похса ба љои зањ кашида шудааст, тањкурсиаш нам
кашида суст гардида, бори вазнини болои худро бардошта натавониста ѓалти-
дааст. Соњибкор дар ваќти ин кор аз он бадбахтон фањмида гирифта будааст, ки
ин тобистон њар кадоми онњо аз мењнати сиёњи худ сад танга-дусад танга ёфта-
анд. Ў дар фикри он афтодааст, ки он пулро аз дасти инњо гирифта сар дињад.
Ваќте ки девор ѓалтидааст, барои ба даст даровардани пули кори онњо бањонаи
хубе пайдо шудааст. Њайдаркул Чўчќа барои девори ѓалтида онњоро «айбдор»
карда товон талабидааст, чун онњо надодаанд, ба яккамехашон баста мондааст.
Њар рўз ду бор онњоро ќамчинкорї мекунад.

Самоворчї дар охири суханаш гуфт:
– Бояд он бадбахтон пули кори яксолаашонро аз љое, ки барои харљи зими-

стониашон захира карда мондаанд, ёфта ба ў дода аз дасти ў рањої ёбанд, ё ин
ки дар пеши яккамехи ў, ё дар зиндони амираш бимиранд. Ѓайр аз ин ду кор
чораи дигаре надоранд.

КАФАНГАДОИИ «БОЙБАЧАЊОИ ЉАНОБИ ОЛЇ»

Мо аз бозори асп гузашта аз дарвозаи Имом ба шањр даромадем ва рост ба
тарафи љануб равон шуда аз Регистон ва Тоќи Тиргарон гузашта ба растаи Над-
дофї расидем. Дар он љо аз дур гурўњи одамонро дидем, ки дар пеши њаммоми
тўќумдўзї, дар кўчаи калон ѓун шуда буданд ва бо њам низоъ, муноќиша ва љан-
љол мекарданд.

Мо ќадами худро чобуктар гузошта ба он гурўњ наздик шудем. Дар он љо
«бойбачањои љаноби олї» аз ду тараф кўчаро банд карда буданд  ва њар яке аз
онњо бо як дасти худ аз домани яке аз роњгузарон печонда гирифта буд ва дасти
дигарашро ба сари кали барањнааш зада гирифта, ба љомаву дасту гардани он
роњгузар молида истода фарёд мекард:

– Зуд бош, барои се мурда се танга кафанпулї бидењ! Вагарна њамин дастам-
ро ба дањонат меандозам.

Раванда агар пул дошта бошад, дарњол талаби он калбачаро ба љо меовард,
агар пулаш кам бошад, бо талошу љанљоли бисёр бо ду танга, ё як танга ва њељ
набошад, бо ним танга ўро розї карда аз дасти ў рањої меёфт. Агар раванда дар
љайби худ њељ пул надошта бошад, «бойбача» дасти худро боз як бори дигар ба
сари худ сахт зада он дастро ба лабу дањони раванда мемолид ва пас аз он ўро
сар медод ва мунтазири омадани равандаи нав шуда меистод.

Мо ба он гурўњ наздик расида аз байни одамон ба  майдончае, ки «бойба-
чањои љаноби олї» ду тарафи кўчаро бо сафи худ баста дар пеши гўлах (гулхан)-
и њаммом ба вуљуд оварда буданд, чашм андохтем. Дар он љо бар рўи се занбар
се мурдаи хунолуд мехобид. Инњо мурдањои Мулло Бозор, Мулло Туроб ва
Насими Хархўр буданд, ки њамин пагоњ дар бозори ресмони Регистон барои
«саломатии зоти олї» кушта шуда буданд.

Мо дигар дар он љо зиёд истоданро ва низ аз он кўча аз пеши њаммом гузаш-
танро барои худ салоњ надидем ва ба дасти чап – ба тарафи шарќ ба паскўчае
гашта аз он љо ба гузари Кўчаи Сангин баромада, ба воситаи гузарњои Хоља
Зайниддин, Њаммоми Кунљак, Сиддиќиён ва Таги Манор рафта ба мадрасаи
Мири Араб даромадем.

Аз рўи эзоње, ки Пирак дар роњ ба ман дод, «бойбачањои љаноби олї» ба
тариќи доимї дар гўлахи њаммоми тўќумдўзї дар байни хокистарњо зиндагонї
мекардаанд. Њар касе, ки аз тарафи амир дар бозори ресмон кушта шавад, мур-
даи ўро бо занбар бардошта  дар пеши бошишгоњи худ дар кўча мегузоштаанд.
Ва аз мардум ба бањонаи гўрондани вай пул мегирифтаанд. Агар он мурда со-
њиб ва хешовандон дошта бошад, онњо омада ба он «бойбачагон» пули бисёре
дода  мурдаи худро харида гирифта бурда мегўронидаанд. Аммо агар он куш-
ташуда бесоњиб бошад, то ду-се рўз – то аз њад зиёд бўй пайдо кардан, воситаи
торољгарии «бойбачањои љаноби олї» шуда, дар он љо мемондааст ва баъд аз он
«бойбачањо» он мурдаро бардошта бурда, аз шањр бароварда дар ягон кўли най-
зор ё чуќурї партофта аз назари шањриён дур мекардаанд.

БА ЉОИ ЯК БЕЧОРА БЕЧОРАИ ДИГАР

Маро, бо вуљуди он њама мондагї, на рўзона  ва на шабона њељ хоб набурд
ва манзарањои дањшатангези онрўза аз назарам њаргиз дур намешуданд. Дар
рўи сањн – дар њавои кушода гузаронидани шабро муносиб дида ба он љо баро-
мадам. Дар он љо ба лаби ѓарбии сањн рафта дар рў ба рўи дарвозаи Масљиди
Калон нишастам.

Аз болои ќанорњои пурѓўза аввал садои сурфаи касе баромад ва баъд аз он
овози он кас шунида шуд:

– Кист дар он љо? – ин овози ќаровул буд.
– Ман! Ошно! Муллобачаи њамин мадраса, – гуфтам дар љавоб ва илова

намудам, – Бобомурод, ин љо биёед, чорта гап занем.
Мурод пахтакаши бозорчагї чўбдасти ќаровулии худро ба љои асо кор фар-

муда ба замину зинапоя тўќ-тўќзанон ба сањн баромада пеши ман омад. Дар
дасташ як пўстакчаи пўстибузї буд, ки вайро дар пањлуи ман ба лаби сањн пањн
карда бар рўи вай нишаста ва гуфт:

– Пир шудаам, сардии сангу нами замин ба миёнам таъсир мекунад ва дар-
даш зиёд мешавад. Ба њамин сабаб њар љо нишинам, бар рўи њамин пўстакчаам
менишинам.

Ман баъд аз пурсупоси ањволи ў пурсидам:
– Барои охирин бор дидани њамдењаатон – Насими Хархўр ва видоъ кардан

бо ў чаро ин пагоњ ба  Регистон нарафтед?
– Магар ту рафта будї?
– Рафта будам!
– Кушта шудани ўро дидї?
– Дидам!
– Магар ўро мешинохтї? – пиракї суолњои охирини худро ба ман бо њаяљон

медод.
– Не, намешинохтам. Аммо дирўз, ваќте ки шумо дар бораи кушташуданї

будани Насими Хархўр ном њамдењаатон ба Њошими паллабардор гап мезадед,
ман шунида будам. Имрўз, ки дар Регистон кушта шудани як одами ношиносро
дидам, «ин њамон Насим бояд бошад» гуфта дар дили худ муќаррар кардам.

Њаяљони мўйсафед як андоза паст шуд ва нафасашро рост гирифта бо оњан-
ги оњистатар гуфт:

– Он каси ношинос, ки ту кушта шудани ўро дидї, Насими Хархўр набуда,
як бечораи дигари ношинос аст, ки ба љои Насим кушта шуд…

Пиракиро сурфа гирифта суханаш бурида шуд ва баъд аз ором гирифтани
сурфа боз сухани худро давом дод:

– Чунонки дирўз ба Њошим гуфта будам, миршаб барои аз куштан халос
кардани Насими Хархўр аз бародари ў ду њазор тангаи наќд талаб кардааст. Ў
зуд ба дења рафта њавлї, замин, љуфти гов ва гови љўшоиашро бо њамаи асбоби
хонааш, ки њама якљоя камаш ба дањ њазор танга меарзанд, ба бойи дења ба ду
њазор тангаи наќд фурўхта оварда ба миршаб додаст. Миршаб ба ў гуфтааст:
«њукми Насим аз тарафи љаноби олї мўњр шуда ба дасти мири ќушбегї расид.

Акнун ўро рўйрост сар додан мумкин нест. Ман имрўз мефармоям, ки рўзона
ягон бандии кўњнаи бекасро ба љои ў ва бо номи ў аз зиндон ба обхона барои
кушта шудан фиристонанд ва ту баъд аз шом пеши зиндон рав. Зиндонбон дар
торикї додаратро бароварда ба дасти ту медињад ва саломат гирифта ба хонаат
бар». Миршаб баъд аз он ба бародари Насим таъкид кардааст, ки озод шудани
Насим дар миёнаи мардум овоза нашавад, то шаш моњ ў рўй пинњон карда гар-
дад. Баъд аз кўњна шудани ин воќеа рўйрост гардад, зарар надорад. Дар он ваќт
њељ кас аз паси вай кофтуков карда намегардад.

Мурод пахтакаш дар охири суханаш гуфт:
– Њамин тарз шуда Насим аз куштан халос шуд. Аммо афсўс, ки дар љои вай

як бечораи бекаси дигар кушта шуд. Ман орзу доштам, ки ба љои вай Њољї
Зокирбои ѓўзаљаллоб кушта шавад.

Ман аз мўйсафед ба Њољї Зокирбой чї душманї доштанашро пурсидам. Ў
оње кашида замонњои пахтакашї кардани худашро, аз дасти Њољї Зокирбой ва
дигар пахтаљаллобон чї азобњо кашиданашро, охир дар бозори ѓўза ќаровул
шуда монданашро, дар ин љо њам дар њаќи одамњо бадкирдорї карда гаштани
Зокирбойро ягон-ягон њикоя кард.

Њикояњои Мурод пахтакаш дар бораи пахтакашии худ ва пахтаљаллобон
такрори он воќеањое буд, ки ман дар дењаи Мањаллаи Боло ќисман худ дида
будам ва  ќисми дигарашро аз таѓоии пахтакаши худ – аз Ќурбонниёз шунида
будам. Инњо тафсили њамон њикоятњо буданд, ки мухтасари онњо аз тарафи на-
висандаи ин сатрњо дар бобњои 9–10 ва  12 ќисми якуми романи «Ѓуломон» тас-
вир ёфтаанд.

САБАБИ КУШТА ШУДАНИ МУЛЛО БОЗОР
 ВА МУЛЛО ТУРОБ

Дар аввалњои соли 1891 дар мадрасаи Кўкалтош Ќорї Зоњид ном касе аз
тарафи як  кас ё касони номаълум кушта шуда буд, ки ин ба њама маълум буд.

Аз рўи ќавли мардум Ќорї Зоњид аз љумлаи њуљраљаллобон ва судхўрони
машњури он мадраса буда, бошишгоњи доимии ў њам дар он љо будааст. Ў дар
Бухоро њавлї дошта бошад њам, хонадор нашуда умри худро муљаррадона дар
мадраса гузарониданро бењтар медонистааст.

Инчунин мардум ўро аз берањмтарин њуљраљаллобон ва судхўрон медонис-
танд ва мегуфтанд, ки «ў бисёр муллобачагони осудањоли њуљрадорро бо њила-
ву найранг ќарздор карда, њуљраи онњоро ба дасти худ дароварда, онњоро дар
ба дар карда мондааст»…

Мардум дар бораи ахлоќи шахсии Ќорї Зоњид њам њикоятњои нафратовар
наќл мекарданд ва мегуфтанд: «Њељ шабе нест, ки дар њуљраи ў ягон њодисаи
бадахлоќї нашавад».

Мардум сабаби кушта шудани Ќорї Зоњидро њам дар њамин ду хислати ў
медонистанд: «Ё бояд ўро ягон ќарздори хонавайроншудааш кушта бошад ё
ягон раќиби бадахлоќаш» – мегуфтанд.

Ваќте ки Ќорї Зоњид кушта шуд, бинобар ворис надоштанаш, ё ягон вориси
дур дошта бошад њам, ба сабаби исбот карда натавонистанаш хешии худро ба

ў, њамаи мулку асбоби ў аз тарафи ќозикалон подшоњї карда шуд. Барои ёфта-
ни ќарздорони ў ва рўёнда гирифтани ќарзњои ў аз он ќарздорон, њамаи дафтар
ва коѓазпорањояш аз њуљрааш ба ќозихона кашонда шуданд.

Барои харољоти гўру кафани ў аз тарафи ќозикалон фаќат 20 танга дода
шуд, ки баќияи харљро ањолии мадраса аз байни худ ба тариќи садаќа љамъ кар-
да ўро гўрониданд.

Азбаски ў вориси наздик ва муддаие надошт, њукумат барои ёфтани кушан-
даи ў кўшише накард. Гўё Ќорї Зоњид барои пул љамъ карда ба ќозикалон до-
дан ба дунё омада буд ва ў ин вазифаи худро ба хубї адо карду рафт. Дигар
касеро ба ў ва барои ў чї кор?

*  *  *

Мулло Бозор аз тумани Зандане ва аз њамдењањои Мулло Туроб буда, чан-
дин сол ба Ќорї Зоњид ошпазї карда будааст. Мулло Туроб бошад,  баъд аз
гурехтанаш аз мадрасаи Кўкалтош, аз мадрасаи Љинон як њуљра  гирифта дар
он љо мардумгурезона зиндагї мекардааст ва ѓайр аз он ки дар њар сари чанд
гоњ ба Самарќанд рафта ояд, дигар ба љое намерафтааст ва ба кўча њам намеба-
ромадааст.

Мулло Бозор, ки бе њуљра будааст ва дар ваќтњои охир  аз хизмати Ќорї
Зоњид баромада бе бошишгоњ  мондааст, ба муносибати њамдењагї ба њуљраи
Мулло Туроб рафта, бо ў якљоя зиндагонї сар кардааст.

*  *  *

Ќозикалон барои ёфтани ќарздорони Ќорї Зоњид дафтар ва рўйхатњои ўро
зиёда бо диќќат мутолаа мекардааст. Дар ин миён дар байни дафтарњои номгўи
ќарздорон дафтари дигаре ба назари ќозикалон вохўрдааст, ки дар вай корњои
хусусї ва харљњои хусусии Ќорї Зоњид навишта шуда будааст.

Дар миёнаи он рўйхатњои харљњо ва корњои хусусии Ќорї Зоњид як воќеа
диќќати ќозикалонро бештар ба худ љалб карда сабаби ташвиши ў шудааст.  Ин
воќеаи бо Ќорї Зоњид  махфиёна рафтуой карда гаштани писари калонии ў бу-
дааст. Дар ваќти хурдсолии худ Ќорї Зоњид, ки ба навишта мондани корњои
бадахлоќии худ њавас доштааст, њодисањои бо писари ќозикалон аз сар гузарон-
даашро бо тафсил ва таъбирњои шармовар навишта монда будааст.

Ќозикалон, ки он воќеаро дар дафтари Ќорї Зоњид хондааст, њуш аз сараш
паридааст ва ў дар дили худ  фикр кардааст: «агар ин воќеа дар байни мардум
овоза шавад, на танњо писарам, балки худи ман њам беобрўй мешавам. Ва њол он
ки ман умедвор будам, ки ин писарам баъд аз  сари ман ќозикалон хоњад шуд».

Ќозикалон аз ин ваљњ хотирљамъ буд, ки Ќорї Зоњид кушта шуд ва даф-
тарњои ў њам ба дасти худаш афтид. Агар ин воќеаро дар дафтари Ќори Зоњид
таракачии ќозихона, ки ин чизњоро аз њуљраи вай оварда буд, хонда дида бошад
њам, барои ќозикалон он ќадар љои хавф набуд. Зеро бастани дањони одамони
худ, ки «обрўи соњибдавлати худро мехоњанд», осон аст. Аммо касони дигар, ки
бо Ќорї Зоњид ошно бошанд ва аз ин сир хабар дошта бошанд ва ягон ваќт он
сирро дар байни мардум овоза кунанд – дар он сурат њоли ў ва њоли писари ў чї
мешавад?

Ќозикалон ин мулоњизаро ба хотир оварда ба худ ларзидааст ва дар пайи
ёфтани касоне, ки дар ваќтњои рафтуой кардани писараш бо Ќорї Зоњид бо вай
рафтуомад дошта бошанд – афтодааст. То ки онњоро нест карда ба ин восита он
сирри шармоварро њам ба тарзи абадї дар зери хок пинњон кунад.

Баъд аз тафтиши махфиёна ба ќозикалон маълум шудааст, ки дар солњои
рафтуой доштани писараш бо Ќорї Зоњид, Мулло Бозор ном як муллобачаи
занданегї дар вай ошпаз буда, бо ў сирдон  ва хобу хезаш њам дар њуљраи ў
будааст.

Баъд аз пурсукови дар куљо будани Мулло Бозор, дар мадрасаи хиёбон бо
Мулло Туроб ном њамдењаи худ истиќомат кардани ў маълум шудааст.

Ќозикалон бо гирифтани ин маълумот фикр кардааст, ки агар Мулло Бозор
ин сирњоро ба њамњуљраи худ  гуфта бошад, бо нест кардани ў маќсад ба даст
намедарояд. Дурбинї ва дурандешї њаминро талаб мекунад, ки њар дуи онњо
якљоя ва якбора нест карда шаванд, то ки ин «пай абадулобод гум шавад».

Ана, воќеа ин гуна будааст, ки Мулло Бозор ва Мулло Туроб дар як љо ва
якбора дастгир карда шуда, «ба сифати кушташудагони Ќорї Зоњид ва дуздан-
дагони пулњои наќди ў, ки баъд аз сари вай ба сабаби беворисиаш ба хазинаи
љаноби олї оид мешуд», дар се рўз њукми куши онњо аз амир гирифта шуда, ба
тарзе, ки дар боби боло дида шуд, ба куштан дода шудаанд.

ДАР РЎЗЊОИ ОХИРИНЕ, КИ ДАР МАДРАСАИ
 МИРИ АРАБ БУДАМ

Тањсили соли 1891–1892 сар шуд. Дар рўзњои аввали сар шудани дарсњо до-
муллои кунљакиам – Мулло Абдусалом ќории љамоаи худ Шарифљон-махдум-
ро бо баъзе шарикдарсони дигараш, ки бо Махдуми мазкур ошно ва ќўрчбуро
буданд, ба мењмонї хабар кард. Ошпаз  ва ходими он зиёфат, албатта, ман бу-
дам.

Њуљраи Мулло Абдусалом аз њуљрањои хуби он мадраса буда, ќадре васеъ-
тар ва яккаравоќ бошад њам, монанди аксари њуљрањои мадрасањои Бухоро љои
ошпазї ва дастурўйшўиаш дар пойгањаш буд.

Бинобар ин мењмонон, соњиби њуљра ва ман, ки ошпаз будам, дар он љо ва
ба њам наздик будем ва ман дар ваќти ошпазї њам, самовормонї њам яке аз иш-
тироккунандагони он сўњбат ва шунавандаи чаќ-чаќњои ањли маљлис будам.

Шарифљон-махдум, ваќте ки бо гурўњи худ омад, маро дида шинохт ва  аз
Мулло Абдусалом:

– Ин њамон бача нест, ки дар њавлии шумо мањмаддонои маро (Мирзо Аб-
дувоњидро) дар байтбарак банд карда буд, – гуфта пурсид.

– Њамон аст! – гуфт домулло дар љавоб.
– Хуб шудааст, ки барои хондан омадааст, – гуфт Махдум.
Ман аз ин  зиёфат бисёр хурсанд шудам. Чунки дар он маљлис бисёртар су-

хан бар болои шеъру адабиёт мерафт ва бештарин мењмонон ё шоир буданд, ё
шеършинос. Агар  баъзеашон аз адабиёт хабардор набошанд њам, хушгап, ши-
ринсухан, зариф ва бамавќеъгўй буданд, ки дар рафти сўњбат латифањои ширин
мегуфтанд  ва мувофиќи маќом воќеањои намакин наќл менамуданд: шоирон ба

тарзи мушоира ва бадења мисраъњои ногањонї гуфта мисраъњои якдигарро таз-
мин мекарданд, шеършиносон аз шеърњои гузаштагон ба тарзи мисол байтњои
баланд мехонданд ва таќлиди бемуваффаќиятонаи он мазмунњо будани шеъ-
рњои шоирони замони худашонро исбот карда танќид менамуданд; гоњо мешуд,
ки ин мушоирањо ва шеърхонињо ба њаљв ё мадњи якдигар, ё ба масхара кардани
касони ѓоиб оид мешуд.

Дар миёнаи ањли маљлис Мулло Назруллои сањњофи Лутфї72 ном касе буд,
ки диќќати маро ба худ бештар љалб намуд. Назар ба маълумоте, ки ман баъд аз
чанд гоњ гирифтам, ў дар замони хурдсолиаш сањњоф (муќовасоз) буда, баъд аз
он ба дарсхонї даромадааст ва аз дарсњои расмї зиёдтар ба адабиёт шуѓл кар-
дааст. Дар он ваќте, ки ман ўро дидам, вай тахминан 27–28-сола буда, даврањои
охирини айёми тањсили мадрасагии худро мегузаронид. Ў чунонки пурмаъно
менамуд, сару сурати зебое њам дошт: ў сурхчарўй, мешчашм, хурмоириш, ба-
ландабрў ва дарозмижгон буд; ќомати аз миёна баландтар, бадани миёнгўшт,
дасту пои озодаи ба он ќомату бадан мутаносиб – ќиёфаи ўро ба назари бинан-
да ба шакли як шеъри мавзун љилва мекунонданд.

Лутфї хушхат ва хушнавис буда, бесаводон њам, чунонки як лавњаи рассоми
санъаткоронаро тамошо мекарда бошанд, аз дидани хати ў лаззат мебурданд.
Мадори маишати Лутфї он ваќтњо аз китобат ва нусхабардории китобњо буд.

Шеърњои Лутфї одї ва мазмунњои онњо обшуста буданд. Аммо ў маљлисо-
ро, гапзан (оратор), суханвар, њозирљавоб, ширинсухан ва хандонрў буда – ин
сифатњояш ўро ба шакли як шеъри муљассами пурмаъно ороста буданд.

Лутфї дар гап задан бештар суханњои думаънидорро кор мефармуд, ки маъ-
нии якуми онњо маќсуди аввалї ва зоњирии гўянда буда, аз маънии дуюмашон
њаљв ё мадњи касе мебаромад. Ў аз суханони њамсўњбатонаш њам он гуна маъни-
њоро ёфта мебаровард, ки онњо мутлаќан ба хотири гўянда нагузашта буданд.

Якк аз иштироккунандагони он маљлисро Мулло Рањмати сартарош мено-
миданд. Ў дар хурдсолиаш ба пешаи сартарошї машѓулї кардааст. Дарсњои
ибтидоии мадрасагиро њам дар зимни сартарошї хондааст ва баъд аз пешќа-
дамтар шудан (баъди соли тањсилаш болотар рафтан) ў аз дукони сартарошї ба
мадраса кўчида дарсхонии худро давом кунондааст. Ў барои таъмини маишат
дар айёми таътил (тобистонњо) ба баъзе бойњо мирзої (рўйхатнависї) мекард.

Мулло Рањмат тахминан 30-сола буда, аз шарикдарсони Лутфї ва Шариф-
љон-махдум буд. Ў дар дарсњои расмии мадраса миёна ва дар дарсњои ѓайри-
расмї ва адабиёт шуѓл надоштааст. Аммо ў одами нарммуомала буда, даѓдаѓаи
муллої  надошт. Ў шайх ва эшонњоро бисёр бад медид ва «оши палав пири ман
аст» мегуфт ва дар гирдогирди табаќи палав давра нишаста хўрдани онро ба
њалќаи шайхони хонаќоњї муќобил мегузошт.

Мулло Рањмат ба њар љо, ки дар айёми тобистон барои хизмат ё саёњат ра-
вад, воќеањои аљибу ѓариб ёфта, ё аз сари худ гузаронида омада, он воќеањоро
ба дўстон ва шарикдарсони худ наќл карда онњоро механдонд. Шарифљон-мах-
дум баъзе воќеањои ў наќл кардаро ба дурўѓї њамл карда, ба ў «шарик, шумо аз
сартарошї ба воќеатарошї гузаштаед» – мегуфт.

Дар он маљлис Мулло Оќил ном касе буд, ки Мулло Назруллои Лутфї ўро

«дар миёнаи мурдањо шањид» меномид (Лутфї оммаи шарикдарсонашро, аз ин
љумла домуллои кунљакии ман ва њамошони ўро «мурдањо» мешумурд). Мулло
Оќил курсавод буда, аз чизњои илмї ва адабї чизеро намефањмид ва њатто аз
суханњои одии ширин њам њељ лаззат намебурд. Ягона фазилати ў ин буд, ки ў
одами сода,  мулоимгап, хандонрўй ва гапбардор буд ва агар шариконаш ўро
дар рўяш њаќорат кунанд њам, хандида меистод ва мутлаќан ќањраш намеомад.
Гапбардорї ва оташиннашавии ўро шариконаш ба кундфањмии  ў њамл мекар-
данд, «азбаски маънии гапњои сахт ва њаќоратомезро намефањмад, намеранљад
ва мебардорад» – мегуфтанд. Ба фањми ман ў асбоби бозии ањли маљлис буд, ки
ба ў њар гуна гапњо зада дилашонро хуш мекарданд.

Яке аз иштироккунандагони он маљлис Мулло Бурњон ном кўлобї буд. Син-
ни ў тахминан 30-сола буда, ќомати баланд, бадани ѓафс, рўи гандумгуни са-
федчатоби калони пурра дошт, риши ў сиёњ ва калон буда, тамоми рўяшро фурў
гирифтагї буд. Чашмонаш шўълавар буда, нигоњаш дар ваќтњои одї њам ота-
шинона менамуд. Ў хушгап ва њикоябоф буда, дуруштмуомилагии кўњистони-
гиро бо ширинсухании бухорогї дар худ ѓун карда буд.

Шеърњои Мулло Бурњон одї буда, пештар Муштоќї тахаллус мекардааст.
Аммо, ваќте ки Назруллои Лутфї тахаллуси ўро бо тањриф хонда ва бо маънии
њаљвї ўро «муши тоќї» (муши кўњї) гуфтааст, ў он тахаллусро партофта кали-
маи «бисмил»-ро ба худ тахаллус ќарор додааст. Ў «ман бисмили (кушташудаи)
захми забони Лутфиам» мегуфт.

Ў ду сол  дарсхониро тарк карда ба кўњистониро тарк карда ба кўњистон
рафта будааст, ки боз њамин сол омада ба шарикдарсони пештарааш њамроњ
шуда хондани худро давом додаст. (Чунонки дар боло ќайд карда шуда буд, дар
мадрасањои Бухоро аздарсмонї чанд соле њам ки бошад, сабаби пасмонии аз
њамдарсон намешуд.)

Мулло Бурњон сабаби ду сол дар кўњистон мондани худро дар зимни саргу-
заштњои романмонанди худ њикоя кард. Ман дар ин љо он воќеањоро аз тарафи
худ сарлавња гузошта аз забони ў, аммо бо тањрири худам, наќл мекунам:

«КАФШПЕШМОНИИ ЊАЗРАТИ ХОЉА ЎБОН»

Мулло Бурњон гуфт: «Ман боре дар айёми тобистон хостам, ки ба љое рафта
«чилла нишаста» (аз одамон алоќаи худро канда) дарсњои гузаштаи худро дубо-
ра аз назар гузаронам ва дарсњои ояндаамро тайёр намоям. Барои ман љое ло-
зим буд, ки дар он љо ошу нони муфт њам бошад. Бар ман дар ин бора сари
мазори Хоља Ўбонро «љои муносиб» – гўён нишон доданд.

Ба њамаи шумоён маълум аст, ки мазори Хоља Ўбон дар тарафи ѓарби ши-
молии шањри Бухоро буда, 5 фарсах (40 километр) дуртар аз шањр ва дар даруни
чўлистони регзор мебошад. Нимаи ин роњро дар ободонї рафта, нимаи дига-
рашро дар биёбони регзори бе обу алаф тай кардан лозим аст. Ба кадом душво-
рие ки бошад, ман ба  он мазор рафта расидам. Дар он љо на об буд, на алаф, на
дењ буд, на дарахт. Аз биноњо дар он љо як мазор буд, ки дар дохили вай ѓайр аз
ќабри Хоља Ўбон як њуљра буд,ки чиллахонааш меномиданд, як чоњи чуќур буд,

ки оби вай шўр буда, фаќат барои давои беморњои гуногун, хусусан, ба беморо-
ни пес (барасшуда) кор мефармуданд. Оби нўшоиро аз ободонии дур бо машку
кўзањо ба воситаи хару асп мекашонданд. Дар беруни мазор як хонаќоњ барои
намозхонї, як айвони он хонакоњ ва як мењмонхонаи умумии ошхўрї, ки вайро
«Мењмонхонаи њазрати бузургвор» меномиданд, бино ёфта буд. Дар тарафи
шимоли он мазор ва хонаќоњ як работи бисёр калони деворбаланд сохта шуда
буд, ки вай ба мутаваллии73 он даргоњ тааллуќ дошт.

Мутаваллї як одами ќадпасти тахминан 70-сола буда, бадани ѓафси фар-
бењ, рўи рафидамонанди сергўшти монанди рўи мурѓи дутазой суп-сурх, риши
калони сафед ва гардани ѓафси ўѓуршакл дошт. Ин одам ба замми мутаваллигї
њам имом, њам шайх, њам хатиби он мазор ва хонаќоњ ба шумор рафта, њама
корњои он љо дар дасти вай буд. Дар он љо якчанд хизматгорони мардина њам
буданд, ки онњоро фаррош (рўфтурўбкунанда) меномиданд.

Ѓайр аз  биноњои мазкур дар он давру пеш њељ як нишонаи ободї набуд.
Њамаи атрофро хомањои кўњмонанди реги сурх фурў гирифта буданд. Як тара-
фи ин регзор ба Чорљўй, тарафи дигараш ба Хоразм ва тарафи шимолаш ба
дашти Ќизил рафта мепайваст.

Аммо дар он љо хўрокворї хеле фаровон буда, мењмонхонаи умумї субњу
шом бо таомњои болаззат пур буд. Он хўрокворињоро зиёратчиён ва беморон,
ки онњо њам ихлосманди бузургвор ва њам муриди мутаваллї буданд, меовар-
данд.

Мегуфтанд, ки аз он назрњо, њадяњо ва садаќањои бепоён анбори мутаваллї
пур аз орду гандуму биринљу љав, хумњояш пур аз равѓан буда, чарогоњњо пур аз
галаву рамаи ў мебошанд. Ѓайр аз инњо, мутаваллї аз заминњои ободонии ат-
роф замини бисёреро ба дасти худ даровардааст, ки дањњо муридони ў дар он
заминњо бе музд кор мекунанд.

Ман он неъматњои алвонро дида худро дар миёнаи љаннате њис кардам, ки
дар даруни дўзах бино ёфта бошад. Аммо сонитар фањмидам, ки њељ мусофир, њељ
гадо дар он «љаннат» аз се рўз зиёдтар истода натавониста, дар њолате, ки чаш-
маш ба он таомњои лазиз тофта, дањонаш об кушода, дилаш ба онњо кашол ме-
мондааст, монанди њазрати Одам ва шайтон маљбур мешудааст, ки аз он љо бира-
вад. Сабаби ин, нахостани бузургвор он мусофир, ѓариб ва гадоёнро будааст. Аммо
дењќонони назрбиёр ва њадядењ, ки ихлосмандони он даргоњ мебошанд, ба сабаби
одамони корнок буданашон дар он љо зиёда истода наметавонистаанд – бешта-
рини онњо назру њадяњои худро супурда ва аз он «чоњи шифо» чанд шиша ё чанд
кўза оби шўр бардошта дар њамон рўзи омадагиашон мерафтаанд.

 Баъзењошон бинобар гаронии бемориашон як шаб хобида, «сабук шуда»
(њар чї дар љайби худ дошта бошанд, дар он љо партофта) аз пайи кори бечора-
гии худ мерафтаанд.

Ман ба хостан ва нахостани њазрати бузургвор ањамият надода, дар он љо
40 рўз монданро дар дили худ ќарор додам ва дар њуљраи чиллахона, ки дар
даруни мазор буд, «чилла нишастам»: фаќат рўзе се бор аз чиллахона баромада
ба мењмонхонаи умумї рафта дар ќатори муридон ва мусофирон нишаста аз он
неъматњои фаровон бањраёб мешудам.

Дар шаби сеюм, ки сањари аз хоб хеста баромадам, дидам, ки кафши ман
дар пеши остонаи дари чиллахона пеш гузошта (муњайёи пўшидан карда ни-
њода) шудааст. Ман дар бори аввал ба ин кор ањамият надодам ва инро яке аз
эњтиромњои ба ман нишондодаи фарроши он љо донистам. Чун чанд бори ди-
гар ин кор такрор ёфт, худ ба худ хиљолатманд шудам ва фаррошро дида ба ў
гуфтам:

– Бародар, ту њам монанди ман як одам мебошї ва ба муносибати љорубка-
ши ин даргоњ буданат эњтимол шараф ва њурмати ту аз ман зиёдтар бошад. Баъд
аз ин кафши маро пеш намон, ки ман шарм медорам.

– Ман кафши шуморо пеш намондаам, – гуфт он фаррош.
– Пас кї пеш мондааст? – гўён ман тааљљубкунон пурсидам.
– Бузургвор! – гуфт фаррош дар љавоб.
– Кадом бузургвор? – боз тааљљуби ман зиёдтар шуд.
– Њазрати Хоља Ўбон, ки дар ин мазор хобидаанд! – гуфт фаррош бо ќатъи-

яте, ки гўё кафши маро пеш мондани он «бузургвор»-ро ба чашми худ дида бо-
шад»

Аз ин љавоб тааљљуби ман боз њам зиёдтар шуда дар ин кор як сир буданро
пай бурдам. Аммо барои дуруст фањмида гирифтани он «сир» нахандида ва љид-
диёна аз фаррош пурсидам:

– Њазрати  бузургвор чаро кафши маро пеш мондаанд? Магар дар њаќќи
ман ягон илтифоти алоњида доранд?

– Ин кори њазрати бузургвор барои илтифоти људогона ба одамони људого-
на набуда, балки аломати норизоии он кас аст! – гуфт фаррош ва эзоњ дод: –
Агар њазрати Хоља дар ин љо будани касеро нахоњанд, кафши ўро пеш мемо-
нанд, ки ин  «зудтар аз ин љо дур шав!»  гуфтани он кас аст. Ин яке аз каромот-
њои Хоља мебошад, ки дар њаќќи бисёр шаккокон зоњир мешавад.

– Агар ягон шаккок бо кафшпешмонии њазрат аз ин љо наравад-чї?
– Дар он ваќт он одами шаккок пес (барас) мешавад, – гуфт фаррош бо оњанге,

ки гўё пес шудани ин гуна шаккоконро ба чашми худ чандин бор дида бошад.
Ман сирри «кафшпешмонии» Хоља Ўбонро фањмидам ва сабаби аз се рўз

зиёдтар дар ин љо монда натавонистани мусофирон, ѓарибон ва гадоёнро њам
дониста гирифтам ва дарун-дарун хандида дар дили худ гуфтам: «Ман ањмаќ не-
стам, ки бо ин гуна њилањои ањмаќона ин њама неъматњои алвонро партофта ра-
вам ва то ба воситаи фаррошонаш мутаваллї маро аз ин љо зада пеш накунад,
нахоњам рафт» ва дар фикри масхара кардани он «каромот» афтодам ва њамон
шаб баъд аз нимаи шаб – баъд аз ин, ки њама мурда барин хобиданд, берун баро-
мада њамаи кафшњои мењмонон ва ихлосмандони назр овардаро, ки дар айвони
хонаќоњ, дар суффаи мењмонхона ва дар њар гўшаву канор хобида буданд, пеш
мондам ва худ ба чиллахона омада бо оромї хобидам.

«Чун субњ – баъд аз сафед шудани рўз аз хоб хеста берун баромадам, њамаи
он мењмонон ва муриду мухлисон ба рафтан омодагї медиданд  ва чењраи њама-
ашонро ѓаму андўњ монанди як пардаи сиёњ пўшонда буд. Чунки њазрати бузур-
гвор дар он љо будани онњоро нахоста буданд, кї медонад «баъд аз он бар сари
онњо чї балоњо меомада бошад».

Ман ин корро њар шаб кардан гирифтам. Кор ба љое расид, ки ѓайр аз мута-

валлї, фаррошон ва ман, «њамаи одамњоро нахостани Хоља Ўбон» дар ободо-
нии атроф овоза шуд ва пои назрдењон ва њадябиёрон гўё аз мазор тамоман кан-
да гардид.

Дар он миён рўзе мутаваллї ба пеши ман – ба чиллахона даромад. Рўи ў аз
аввалї њам сурхтар ва чашмонаш бељо буд. Ман гумон кардам, ки њозир ў маро
аз ин љо хоњад ронд ва агар наравам,ба воситаи фаррошон маро бо зўрї дур
хоњад кард, ман бо эњтироми мунофиќона аз љо љаста хестам. Ў бо дастонаш
маро ба нишастан ишора карда худ чобукона пеш омад ва маро бо зўрии тамом
дар љои аввалиам шинонд ва худ монанди муридоне, ки дар пеши пиронашон
нишинанд,  бо эњтироми тамом дар пеши ман зону ба зону дузону нишаст  ва гўё
ки ягон сухани махфиро ба ман мегуфта бошад,сарашро пеш оварда ба гап да-
ромад. Аз дањони ў бўе омад, ки то он ваќт ман он гуна бўйњоро дар он гуна
даргоњњо бегона медонистам – ин бўи шароб буд. Ман пай бурдам, ки пири
њафтодсолаи ман монанди баъзе муллоњои пирсоли Бухоро «барои дар тоати
илоњї ќувват ёфтан» мусалласи шаръї – майи дастї менўшидааст. Аммо маъ-
лум буд, ки дар он ваќт он пирсол он шаробро на барои «дар тоати илоњї
ќувват ёфтан», балки барои омадан дар пеши ман барин одами худонотарс
љуръат ёфтан нўшидааст.

Мутаваллї гап сар кард:
– Маълум мешавад, ки шумо аз «кафшпешмонии њазрати бузургвор» наме-

тарсидаед?
– Албатта! – гуфтам ман бо шиддат ва ѓазаболудона, бо нияти ин ки, агар

маро бо зўрї рондан хоњад, сирри ўро ба рўи ў, дар пеши фаррошони ў ва дар
байни муриду мухлисони ў кушода дода, баъд аз он хоњам рафт. Аммо мута-
валлї бо оњанги дигар ба ман љавоб дод:

– Ин тавр бошад, ин љо даргоњи бузургвор не, балки хонаи худи шумост.
Фаќат аз шумо истимос он ки хизмати кафшпешмониро аз дасти бузургвор ги-
рифта ба ояндаву равандагон ва ба муриду мухлисони ин даргоњ халал нарасо-
нед ва илтимоси дигар он ки ин сирро фош накунед, чунки «сирри мардон пўшида
бењ» – гуфтаанд.

Аз ин гуфтањои мутаваллї маълум буд, ки ў бо ман бозї карданро салоњи
кори худ надониста, балки њамкорї карданро лозим шумурдааст,бинобар ин ў
баъд аз баёни илтимосњои худ, аз кисааш як коѓазпеч бароварда пеши ман гу-
зошта:

– Ин «аз нўги хамир фатир» барин њаќќи ќадами шумост. То ваќти ба шањр
баргаштанатон аз љониби ин дуогўй барои шумо сару по (љомаву салла)  њам тай-
ёр карда мешавад, – гуфт ва зуд аз пеши ман баромада рафт. Баъд аз рафтани ў
ман коѓазпечро кушода шумурдам, ки сад тангаи бухорї (15 сўм) будааст.

Баъд аз ин мулоќот барои таомхўрї ба дастархони умумї рафтани ман ло-
зим нашуд: таомњои гуногуни болаззат аз њама пештар ба чиллахона, ба пеши
ман меомадагї шуданд,  ба оммаи мењмонон нони хонагї медода бошанд, ба
ман кулчаи ширмоли дубеза (ордаш ду бор  бехташуда) меоварданд, духтархо-
на (хизматгордухтар) њар ваќт омада либосњои маро бурда шуста меовард. Ман
дар  он љо на мењмон, балки як аъзои оилаи мутаваллї барин шуда мондам.
Њамаи фаррошон ва хизматгорон маро њурмат мекарданд. Агар кўтоњ карда



240

гўям, ман дар он љо «гурги хонадон» шуда будам ва баъзе воќеањои ишќро њам
аз сар гузаронидам».

Мулло Бурњон дар ин љои суханаш бо духтари мутаваллї алоќа бастанаш-
ро ва оќибати пурфољиаи он  духтарро њикоя кард, ки ман ин саргузашти вайро
њам бо унвони «Духтари ноком» аз забони ў, аммо бо тањрири худам наќл наму-
данро муносиб дидам.

ДУХТАРИ НОКОМ

«Дар ваќтњое, ки мутаваллї ба љое мерафт, њамроњи духтархона як духтари
баландќомати дигар њам меомадагї шуд. Ин духтар ба сари худ фаранљии шоњии
паритовусї гирифта (дар Бухоро духтарони давлатмандон пеш аз ба шавњар
рафтанашон, дар ваќти дўшизагиашон ба сарашон фаранљии шоњии парито-
вусї ва духтарони одамони одї фаранљии ресмонии сурхи одї мегирифтанд),
ба рўяш ба љои чашмбанд як латтаи докаи сафед партофта меомад. Аз хишир-
хишир кардани либоси ин духтар бар тан куртаи шоњии бухории оњорї дошта-
наш њам маълум мешуд  ва аз либоси он духтар бўи хуши атри аъло вазида ди-
моѓи маро чоќ  ва диламро бетоќат мекард.

Дар ваќте, ки духтархона ба чиллахона даромада, масалан ба ман либос-
њои шуста овардаашро медод, ё ин ки љомашўињои ношустаамро мегирифт, он
духтари хушлибоси хушбўй аз таги докаи рўйбанди худ ба ман менигарист. Аммо
ман на рўи ўро ва на мўи ўро – дида наметавонистам. Дар ваќтњои дар сари
мазор набудани мутаваллї ин њол рўзе чанд бор такрор меёфт, ман дар њар бор
аз бори аввал бетоќаттар мешудам, аммо ба гап партофтан, хусусан дар пеши
духтархона, љасорат намекардам.
Рўзе духтархона ба чиллахона даромада љомашўињои шусташудаи маро дар

пешам гузошт ва духтари ношинос монанди пештара дар беруни дар меистод.
Духтархона ба ман гуфт:
– Пошшохоним шунидаанд, ки шумо бисёр ѓазал медонистаед, барои он кас

ягон байт навишта дињед будааст.
Духтари ношинос дар зери фаранљї ќиќќос зада хандид ва ба духтархона

хитоб кард:
– Ситораи љувонимарг. Ман ба ту њељ чиз нагуфта будам. Ту аз забони ман

як гапи дурўѓ зада маро дар пеши акамуллом шарм дорондї!
Ман бо шунидани овози он духтар ќариб буд мадњуш гардам. Мегўянд, ки

овози булбул бисёр хуб аст! Оре, овози булбул хуб аст! Ман дар кўњистон овози
булбулро бисёр шунидаам. Дар њаќиќат њам он овоз ба ман бисёр таъсир ме-
кард. Аммо, ваќте ки ман овози он духтари ношиносро шунидам, дар пеши ово-
зи вай овози булбул ба дараљаи овози зоѓ фуромада монд.

Ин овоз њарчанд маро ба бењушї наздик карда бошад њам, ба ман як рўњи
тоза ва як љасорати беандоза њам дод, ки гуфтам:

– Э љони азиз! Агар ман пештар бо ќалам ва бар рўи коѓаз шеър менавишта
бошам, акнун барои ту бо мижгонам ва дар пардаи чашмонам менависам. Агар
ту, офтоби оламтоби ман, бегоњонї Ситораатро пеши ман фиристонї, он на-
виштаи маро ба хоки поят, барои пойандозат мебарад.

Бо шунидани ин суханони ман он духтар як хамёза кашида ва боз ќиќќосза-
нон хандид ва хандаашро бо зўрї нигоњ дошта бо оњанги итоб:

– Ситора, зудтар баро,  меравем,маро расво кардї!– гуфт.
Аммо ман пай бурдам, ки он суханони ман ба он духтари љавон чунон фо-

рид, ки молиши даруни њаммом ба пирони солхўрдаи коркўфта ба он дараља
намефорад.

Њар ду духтар бо њам рафтанд. Ман њам аз паси онњо аз чиллахона барома-
да ба дари партави мазор рафтам, ки аз он дар баромада ба работи мутаваллї
рафтори он духтарро тамошо кардам. Њамон рўз шамол аз тарафи шимол мева-
зид. Намедонам, худаш дастони худро бо бозї љунбише дода дар даруни фа-
ранљї баланд мекард, ё бод фаранљии паритовусии ўро ба њаво мебардошт, дар
њар њол ў дар он ваќт монанди товусе ба назар љилва менамуд, ки болњои ранго-
ранги худро чодир карда мехиромида бошад…

Ман њанўз аз лаззати ин тамошо сер нашуда будам, ки духтар нохост ба
ќафо нигоњ кард ва дид, ки ман дар пеши дари партав истода рафтори ўро тамо-
шо мекунам, намедонам, аз ноз бошад ё шарм, монанди оњуи рамида рафтори
худро чобуктар гардонид. Дар он ваќт ман байти зерини Хусрави Дењлавиро
мувофиќи маќом замзама кардан гирифтам:

Рафтан ба чї монад? Ба хиромидани товус!
Баргашта нигањ  карданаш оњуи рамида!

Ў рафта ба работ даромад. Ман дар њолате, ки масту мустаѓраќи он рафто-
ру ќомат шуда будам, баргашта ба чиллахона омадам ва ба навиштани ѓазали
супоришї даромадам ва дар он ѓазал «ба офтоби оламтоб» сарлавња гузоштам».

Мулло Бурњон дар он маљлис он шеърашро, ки ба њамон духтар бахшида
навишта будааст, хонда буд. Аммо он шеър ба сабаби он ки аз љињати шеърият
паст буд, дар ёди ман намондааст ва дар он ваќт навишта гирифтани он шеърро
њам лозим надида будам. Бинобар ин дар ин љо мазмуни он шеърро аз забони
шоири мазкур ба тарзи мансур бо тањрири худам менависам:

БА ОФТОБИ ОЛАМТОБ

«Э офтоби оламтоб. Агар офтоби олам дуру дароз рўи худро нанамояд, њамаи
мављудоти љондор афсурда шуда мемиранд. Ту, ки офтоби ман мебошї, чаро
рўи худро аз ман мепўшї? Магар мехоњї, ки ман аз фироќи ту афсурда шуда
бимирам? Ман гумон намекунам, ки ту ин ќадарњо сардмењр ва номењрубон бошї!
Ман ба хоки пои ту сар монда аз ту мепурсам, ки њељ набошад, ягон бор ба ин
муштоќи бисмилшудаат љамоли љањонороятро бинамої. Агар њамин шаб баъд аз
фурў рафтани офтоб ту, ки офтоби ман мебошї, ба ман рух нанамої,ман худро
дар чоњи бобоят (дар љоњи мазори Хоља Ўбон) партофта њалок мекунам. Дар он
ваќт хуни ман ба гардани љавони ту мемонад…»

Мулло Бурњон гуфт: Ман дар поёни ин ѓазали худ як байтеро, ки гўяндааш
маълум набуда, дар охири мактубњои ошиќона навиштани он дар байни ишќбо-
зони Бухоро одат шуда буд, навиштам ва он байт ин аст:

Раво мадор љавоне бимирад аз ѓами ту,
Ту њам љавонию аз худ умедњо дорї!

*  *  *

Мулло Бурњон гуфт: Њамон рўз дар наздикии фурў рафтани офтоб Ситора
омад. Ман аз вай пурсидам:

– Хату савод дорї?
– Не, – гуфт духтархона.
Ман аз бехату савод будани ў хушњол ва як дараља хотирљамъ шудам, чунки

метарсидам, мабодо сирри мо ба воситаи ин духтарак фош гардад. Модом, ки
хату савод надоштааст, ѓазали маро хонда наметавонад, то ки аз мазмуни он
ѓазал ба воќеаи ишќбозии мо воќиф шуда фош кунад. Албатта, назар ба аќидаи
ман як духтараки 12-солаи сањрої на дили маро ва на дили духтари зеборо хон-
да наметавонист. То ин ки бо ин роњ рози дили моро фањмида ошкоро намояд.

Ман аз он духтарак пурсидам:
– Пошшохонат хату савод дорад?
– Доранд!– гуфт ў дар љавоб, – гоњо хат менависанд ва бисёр китоб мехо-

нанд.
Ман ѓазали худро ба Ситора супурда истода, барои эњтиёт ба ў таъкид на-

мудам:
– Ин ѓазали маро ба касе нишон надењ ва ба пеши ман омада аз ман ба пош-

шохон хат бурданатро ба касе нагўй!
– Аз шумо пештар ин гапњоро ба ман пошшохонам таъин кардаанд, – гуфт ў

табассумкунон.
– Бе ваъда додан њам ман ягон гапи он касро ва ягон кори он касро ба касе

намегўям, –гуфт духтарак бо ќатъияти тамом ва илова кард: – пошшохонам  маро
бисёр дўст медоранд, дўстдорї мекунанд ва  шабњо дар як љогоњ мехобем, ман
њам он касро бисёр дўст медорам ва аз гапашон намебароям.

Ситора коѓази маро гирифта бурд. Ман дар дили худ гуфтам: О-њо! Ин дух-
тараки 12-солаи сањрої њам «ба шарофати даргоњи  Хоља Ўбон» бўи баѓалро
шамида будааст. Мо бошем, бо вуљуди хату савод доштан ва шоир будан бењуда
дар мадраса хок лесида хобида будем.

Магар дили духтари соњибљамол (ман ўро надида соњибљамол тасаввур ме-
кардам) аз дили ман њам зиёдтар бетоќат будааст, ки аз миёна дањ даќиќа гузаш-
та-нагузашта Ситора боз омад ва аз табассумкунон омадани ў пай бурдан мум-
кин буд, ки вай барои ман як хабари хуш меорад. Ман ба чиллахона омада да-
ромадани ўро мунтазир нашуда беихтиёр ба дари њуљра давидам, то ки он хаба-
ри хушро зудтар фањмам. Аммо духтархона сари дастони нозуки худро ба сари
синаам нињода маро нарм-нарм ба пас – ба даруни чиллахона  тела дод:

– Бесабрї накунед, дарун дароед, касе пай набарад! – гуфт.
Ман дар хиљолат монда дар дили худ мегуфтам: – Оњо, ин духтараки сањ-

роии содадил дар ишќбозї аз ман донотар будааст ва ман аз вай бехабар монда-
ам. Њайф аз он умри 20-рўза, ки ба сабаби бељуръатї ва нодонии  ман дар дару-
ни чиллахона дар танњої бо хуни дилхўрї гузашт. Ман рафта дар љои худ ниша-
стам  ва шарм медоштам, ки ба рўи духтархонае, ки муаллимаи ишќи ман шуда
буд, сар бардошта нигоњ кунам. Ў  коѓазеро аз даруни остини худ бароварда ба
тарафи ман дароз кард ва ман, бе он ки сар бардорам, он коѓазро аз дасти ў ги-
рифтам. Ў ба  хонда дидани ман он коѓазро нигарон нашуда бо овози паст:

– Баъд аз торик шудани шаб ба таги дари партави мазор бароед. Ман омада
шуморо гирифта ба љое мебарам, – гуфт ва зуд баромада рафт.

Ман дастхати ёри мењрубони худро, чунонки ќозикалон ба дастхати амир
мекунад, аввал аз сарам болотар бардоштам, баъд фуроварда ба чашмонам мо-
лидам, баъд аз он ба лабонам оварда то тар шудани коѓаз бўсидам ва пас аз он
кушода хондам. Он ёри мењрубон дар он коѓаз навишта буд: – «Акамулло! Хати
ман бадхон аст, бинобар ин њамаи гапњоро нанавиштам. Айб нафармоед! Ва
њар чизе, ки Ситора гўяд, ба њамон амал намоед!»

Ман торик шудани њаворо мунтазир нашуда (чунки аз бетоќатї дар даруни
њуљра нишаста наметавонистам), ба дари партави мазор баромадам  ва дар дами
дар ин сў-он сў ќадам зада гаштам. Баъд аз тамоман торик шудани шаб Ситора
омад, дар он ваќт осмон њам пур аз ситора шуда буд. Ман ўро аз дур дида ба
тарафи ў рафтан хоста ќадам партофтам. Аммо ў бо дасти худ ба истоданам
ишора кард ва худ ба пешам расида омада:

– Бесабрї накунед! – гуфт.
Бо шунидани ин сухан аз тарсу ноумедї ќариб буд дилам таркад, зеро ман

«магар ваъда ба ваќти дигар мондааст ва Ситора барои хабар додан омадааст»,
– гуфта пиндоштам. Аммо ў сухани худро давом дода гуфт:

– Ман рафтан мегирам, шумо 20 ќадам пастар аз ман биёед!
Ман дубора шарманда шудам. Зеро аз сухани охирии духтархона маълум

шуд, ки ин бесабрии ман њам монанди он бесабрї будааст, ки як соат пештар
дар пеши њамин духтарак карда аз вай танбењ дида будам. Боз њамон њаракати
сазовори танбењ аз ман сар зад.

Духтархона рафтан гирифт, ман ќадамњои ўро ягон-ягон бо диќќат шумур-
да истодам. Ваќте ки ў ќадами 21-умро аз замин бардошт, ман њам ќадами яку-
ми худро бардошта баробари ў бар замин нињодам ва эњтиёт мекардам, ки ќада-
мњои ман аз ќадамњои ў зиёду кам, тангу васеъ нашаванд ва баробар аз замин
бардошта шуда баробар бар замин гузошта шаванд. Дар ин гуна роњравї ман
ба сарбозони амир монанд шуда будам, ки онњо дар ваќти машќ ба ќадампар-
тоии сардори худ нигоњ карда роњ мерафтанд.

Ман гумон доштам, ки ороми љони ман маро дар хонаи худ мењмон хоњад
кард. Аммо Ситора ба тарафи дари даромади муќаррарии работи мутаваллї на-
рафта ва он  дарро дар тарафи дасти чапи худ гузошта, шарќрўя роњ рафта дар
паси работ гузашт ва аз он љо тамоман ба тарафи шарќ рў оварда, дар миёнаи
хомањои рег рафтан гирифт. Ман њам аз пайи ў. Гоњо хомањои рег ўро аз ман
панањ мекарданд ва ман ќадамгузории ўро надида мемондам. Дар он гуна ваќтњо
аз тарс дар баданам ларза меафтод, ки мабодо ба вай наздик нарафта, ё ин ки аз
вай дур намонда бошам, ки сеюмбора сазовори танбењ шавам.

Охир ў ба як пасхамї расида истод. Ман њам дар љои будаам баробари ў
истодам. Ў ин кори маро дида ба пеш рафтанам ишора кард. Ман монанди гун-
љишки риштабарпое, ки ногоњонї банди вай кушода шуда бошад, ба парвоз
омадам ва хотирљамъона аз шунидани таънаи «бесабрї» дар як сония ба ў  ра-
сида гирифтам.

Ў ба ман оњистекак:

– Шумо дар ин љо – дар пасхамии хомаи рег дароз кашида хобед, ки њељ
равандаву оянда пай набарад ва пошшохонам њамин љо меоянд, – гуфт ва худ
зуд баргашта рафт.

Ситора дар ду сония аз назари пан пинњон шуд, баробари аз назар ѓоиб
шудани ў ситорањои осмон њам кам шудан гирифтанд. Чунки аз тарафи шарќ
монанди алангаи аз дур намояндаи сўхтор як рўшної пайдо гардид ва ин рўшної
кам-кам пањнтар, баландтар ва камрангтар шудан гирифт. Аз паси он рўшної
аз њамон тараф як лаълии миси сандалигии калон барин, ки дар оташаш таф-
сонда  сурх карда бошанд – як чиз намудор гардид. Ин моњи 18 ё 19-рўза буд, ки
тулўъ мекард. Баъд аз даќиќае моњ ранги лаъличаи нуќрагини дурахшонро пай-
до кард. Дар ин ваќт рўи реги сурх ба шакли хомќаймоќи сахтбаста ба назар акс
андохт. Акнун фазои биёбон њам як бањри пуршир барин менамуд.

Моњ баланд мешуд, аммо аз офтоби ман њанўз дарак набуд. Ман дилтанг
шудам, њазор гуна васвасањо дар дилам пайдо шудан гирифт. Эњтимол падараш
аз шањр ногањонї омада бошад, эњтимол дар хонааш ягон мењмони нохондаи
шумќадам омада монда бошад, худо накарда, эњтимол дар вай ягон бемории
ногањонї рўй дода бошад, њарчанд аз аќл дур бошад њам, эњтимол, монанди
баъзе духтарони њилагаре, ки дар афсонањо њикоя мекунанд, маро бозї дода худ
духтархонаашро дар баѓал кашида, «орзуи дўѓро дар моњтоб шикаста», ханда-
кунон маро масхара дошта, бањузур дар љойгоњаш хобида бошад ва ман дар ин
љо «орзуи офтобро бо моњтоб шикаста» то рўз ситорашуморї кунам ва монанди
инњо…

Ман, бе он ки ќад рост кунам, гаваккашон аз пасхамї худро бар болои хо-
маи рег гирифтам. Дар он љо девори работи мутаваллиро аз назар гузаронидам
– девор њам бо партави ширмањтоб шир барин менамуд. Диќќат кардам, ки дар
он љо як дари хурдтарак менамояд. Ман дар дил муќаррар кардам, ки «вай дари
партави работ аст ва дари умеди ман њам бояд њамин дар бошад», бинобар ин
монанди гурбае, ки чашми худро аз дари мушхона намеканад, ман њам мижа
назада чашмонамро ба он дари умед дўхтам.

Намедонам, боз ним соат ё чанд соат гузашт (дар њар њол ба ман шаби ялдо
барин дароз менамуд), ногоњ дари умедам кушода шуд, дили ман њам сахт-сахт
задан гирифт – дил таќозо мекард, ки синаро даричавор шикофта аз он  љо ба-
ромада ба тарафи он дар давад ва ороми љони худашро пешвоз гирад. Аммо
њамаи умедњои ману дил барбод рафт – ноумедона дидам, ки каси аз дар баро-
янда як каси ќадпаст буд ва њол он ки ороми љону дили ман  «болобаланду иш-
вагару сарви ноз» буд. Хуб диќќат кардам: он бароянда Ситора барин намуд ва
њол он ки ман нигарони баромадани «офтоб» будам. Ман дар дили худ гуфтам:
«ана омад он духтараки содданамои дарундор, ки имрўзу имшаб бо дурўѓњои
худ маро фиреб дода дар азоби интизорї гузошта буд. Боз мехоњад бо ягон ба-
њонаи дурўѓ маро гўл зада дар оташи ноумедиам гузорад. Дар он сурат… дар он
сурат барои ман худро сарнагун дар чоњи мазор андохтан бењтар аз он аст, ки
ноумедона сар хам карда ба чиллахона равад.

Аммо духтархона ба тарафи ман наомад, балки таг-таги девори работ ба
тарафи љануб – ба тарафе, ки маро оварда буд, рафт ва дар гўшаи шарќи љану-

бии работ истода ба тарафи дари партави мазор, ки ман аз он дар баромада
будам ва  ба тарафи дари даромади расмии работ бо диќќат нигарист ва баъд аз
он бо њамон таг-таги девори работ ба тарафи шимол пас гашт ва аз пеши дари
партави работ гузашта њамчунон роњи худро ба тарафи шимол давом дод. Ваќ-
те ки ба гўшаи шарќи шимолии работ расид, дар он љо истода њар тарафро бо-
диќќатона аз назар гузаронида бозгашт ва ба дари партави работ расида аз вай
дарун даромада ѓоиб шуд.

Ман умедвор будам, ки баробари ѓоиб шудани Ситора аз он дар «офтобам»
мебарояд ва ман ўро дар зери фаранљии шоњии паритовусї ва бо рўбанди докаи
сафед тасаввур мекардам. Аммо аз он љо ба љои «офтобам» як нури сафед намо-
ён шуд, ки аз замин ба тарафи осмон ќад кашида буд ва ин нури равон пеш-пеш
ба тарафи ман омадан гирифт. Чун наздиктар расид, фањмидам, ки он одам аст
– он одамест, ки дар зери либоси сафед њамранги ширмањтоб шудааст ва агар
касе монанди ман мунтазири омадани касе набошад, одам будани ўро пай наме-
барад, балки ўро парчае аз ширмањтоб гумон мекунад.

Чун он нури равон боз њам наздиктар расид, дар ман њељ шак намонд, ки ин
њамон «болобаланду ишвагару сарви нози ман» будааст. Ќомати он сарви ноз
дар роњ рафтан ба навнињолони  нозуктанаи баландќад монанд буд, ки дар зери
бод ба њар тараф майл мекарда бошанд, ё як гулбуни пургуле буд, ки шохњои вай
аз ѓояти хушборї ба њар тараф хам мехўрданд, ё ў аз шароби ѓурури њусн, ё ин ки
аз бодаи шодмонї маст шуда буд, ки мастона ќадам менињод.

Чун он мањбубаи дилором наздик расид, ман аз сари хомаи рег шорида фу-
ромада дар пасхамие, ки Ситора ба ман нишон дода буд (бояд Ситора њам он
љоро ба ман бо нишондоди он офтоб таъин карда бошад) дароз кашидам. Аммо
бисёр дер накашид, ки он офтоби оламтоб бар сари болини интизориам расид
ва гўё бахти баланд ба ман мегуфт, ки «эй, бар сарат офтоб омад, бархез». Ман
фармони бахти баландро рад накарда, беихтиёр аз љоям љаста хестам ва дар рў
ба рўи ў рост истодам.

Дар тани он сарви  ноз куртаи шоњии сафед буда, вай на монанди куртаи
духтарони дўшиза пешбаста, балки ба тарзи куртањои занони тифлдор пешку-
шода буд ва аз он љо сафњаи синаи булўринаш дар партави моњтоб монанди
сафњаи сафеди дурахшоне дар назари ман метофт – дар њаќиќат он бахти сафеди
ман буд, ки пешаш кушода менамуд, остинњои куртааш то болотар аз оринљњо-
яш барзадагї буда, соидњои сафедаш дар фазои моњтобї монанди ширмоњии
зиндае, ки даруни об бошад, дилбарона љунбиш намуда, гўё «мо барои бўсаи ту
омадем» гўён њаваси касро оњанрабовор ба тарафи худ мекашиданд. Бар сари
он сарви сарандоз як сарандози шоњии сафед буд, ки мўи сиёњи дарози дилове-
зи ўро сар то по мепўшонид ва маълум буд, ки ў ин гуна сарандозро барои
њамранг кардани тамоми баданаш бо мањтоб ва пинњон доштани худ аз раќи-
би нохалафи эњтимолї ба сар гирифта буд. Аз таги ду тарафи пеши он саран-
дози сафед ду мила мўи сиёњи нобофтаи зулфмонанд намудор буд, ки он дух-
тари худорои ишвапиро онњоро аз ду баногўшаш  ба рўи рухсорааш гузарони-
да, ба наздикињои гўшањои дањони худ оварда каљ  карда гузошта буд ва ин
вазъият њайати ўро боз њам дилработар ва хушнамотар карда буд.

Ман намедонам, ки рўи сафеди гулобитоби ўро ба чї монанд намоям? Ман
он рўйро офтоб гўям њам, намешавад,  моњ гўям њам, намешавад, гул гўям њам,
намешавад, оина гўям њам, намешавад! Зеро инњо чизњоеанд, ки њар кас њар рўз
њар кадоми онњоро мебинад ва шояд ба сабаби бисёр  дидан бошад, бинанда ба
онњо ягон ањамияти фавќулодае њам намедињад. Охир, он рўеро, ки одам ба як
диданаш то нисор кардани љони худ тайёр аст, чї гуна ва бо кадом инсоф ба ин
чизњои одї монанд мекунад?..

Ман њамин ќадар гуфта метавонам, ки он рўи зебо бо он бинии латифи дил-
рабо, бо он чашмони сиёњи муњаббатнигоњи мењрафзо, бо он мижгонњои дарози
дилнавози шавќангез, бо он абрўвони мушкинмўи нўгтез, бо он пешонаи мењру-
бони нишонаи лутфомез – бисёр шинам, бисёр дилкаш ва бисёр хушнамо афто-
да буд, ки одам аз диданаш сер намешуд.

Ман меларзидам, ў мастона ќадам монда ба ман наздик расид. Ман беих-
тиёрона бо ду дастам аз банди ду дасти булўринаш гирифтам. Ў бе њељ ибо ва бе
њељ гуна нозу истиѓно ба ман наздиктар омад. Аз ў дар зимни бўи хуши дилкаши
атр як бўи бегона њам омад. Ин бўи шароб буд, ки аз тарафи дањони ў меомад.
Ман дарњол пай бурдам: аз он мусалласи шаръї, ки падараш барои «дар тоат
ќувват» њар субњу шом, балки аладдавом менўшид, ў имшаб барои љасорат пай-
до кардан дар мулоќоти ошиќона ва беибо кушода партофта тавонистани даф-
тари ишќбозии худ дар пеши як ошиќи навгирифтори бегона – ду-се пиёла нўши-
да баромадааст.

Дар тасвири ин њолат ва њайати ў, дар зери он пироњани пешкушода ва ос-
тинњои барзада, се байти Соиби Исфањонї ба хотири ман расид ва он байтњо
инњо буданд, ки дарун-дарун замзама кардам:

Он мањлиќо баромад аз хона май кашида,
Моил ба уфтодан чун меваи расида.
Нози бањонаљўро дар як тараф нињода,
Шарми ситезахўро дар хоку хун кашида.
Молида остинро то бўсагоњи соид,
То ноф пирањанро чун субњидам дарида.

Пошшохони ман њаќиќатан њам як меваи расидае буд, ки он шаб ба дасти
ман афтода буд – ў монанди шафтолуи шалили обдор буд, ки аз сар то пои бада-
наш оби латофат ва тароват мечакид.

Бандњои дастони латифи ў њанўз дар дастонам буданд, дастони ман мелар-
зиданд ва дастони нарм ва нозуки ў њам аз дастони ман камтар намеларзиданд.
Ман дастони мулоими ўро нарм-нармак мемолидам. Аммо сухане намеёфтам,
ки ба ў гўям. Ў якбора дастони худро аз дастонам кашида гирифта ва он дастон-
ро дар ду тараф ёзонда, сари синаи софашро берун дамонда хамёзае кашид ва
бо оњанги љасурона:

– Охир, дар як љо бинишинем! – гуфт.
Дар оњанги ў аломате буд, ки гўё барои бељасоратиам бо он оњанг ба ман

таъна мезад.
– Ба чашм, – гуфтам ман дар љавоби ў
Ў дар њамон љое, ки истода буд, нишаст ва ман њам ба ў пайравї карда дар рў

ба рўи ў љой гирифтам. Дар миёнаи ману ў аз ду ваљаб зиёдтар фосила набуд. Ман
њанўз сухане намеёфтам, ки ба ў бигўям, ё ин ки монанди гунгу лол суханњои дар
дил доштаамро ба ў гуфта наметавонистам. Боз ў ба гап даромада пурсид:

– Шуморо чаро «Бисмил» мегўянд ва маънии ин сухан чист?
– Маънии бисмил – кушташуда мебошад, ман, ки кушташудаи ишќ мебо-

шам, ба хамин муносибат маро «Бисмил» номидаанд, – гуфтам дар љавоб бо
љасорате, ки ў ба ман бо пурсиши худ дода буд.

– Ишќи кадом маъшуќаи номењрубон шумо барин як љавони мењрубони
дилкашро куштааст, – гўён боз пурсид он маъшуќаи мењрубон.

– Аз гуфтани номи он маъшуќаи мењрубон ва ба ќавли ту «номењрубон»
метарсам, – гуфтам ман дар љавоб тарсону ларзон.

– Магар кушташудаи ишќро давое нест, ки бо вай дубора зинда шавад? Агар
бошад, он даво кадом аст ва аз куљо ёфтани он мумкин аст?

Ин пурсишњои сарпеч, ки њаќиќатан калиди рози дили сарбастаи ман бу-
данд, маро чунон бетоќат карданд, ки дигар дар ман на бељасоратї монд ва на
шарму њаё:

– Њаст! – гўён пештари он мањбубаи мењрубон ѓељида рафтам ва дастонамро
бар замин нињода ва ба онњо такя карда худро ростар гирифта лабонамро ба
лабони ў наздик бурда истода:

– Бўсаи ана њамин лабони њаётбахш давои зиндакунандаи куштагони ишќ
аст! – гўён лабони ларзони худро ба лабони тафсони ў часпондам. Дидам, ки ў
аз ин њаракати ман нарамид, боз њам љасуртар шуда дастонамро аз зери баѓа-
лаш гузаронида, хостам дар оѓўшаш танг кашам. Аммо он духтари љасур дар
њолате,  ки ман пай мебурдам, хуни љавониаш дар ѓалаён омадааст, бо як њара-
кати саркашона ду дасти худро ба сари синаи ман тир карда маро бо шиддат
паснокї тела дод  ва худро аз љои нишастагиаш як ќадам пас кашида, бо њамон
вазъияти аввалиаш – дар рў ба рўи ман нишаста сар хам кард ва садои «пиќ-
пиќ»-кунон гиристан аз вай шунида мешуд.

Алангаи оташи даргирифтаистодаи бадани ман якбора паст шуд. Сар то
поям њанўз њам месўхт,аммо монанди њезуми тари нимсўхта, ки  аз њезуми хуш-
ки шўълавар дур афтода бошад, кўрдудкунон месўхт ва дуди ин сўзиш дар ди-
моѓам зада маѓзи сарамро метарконид.

Духтар ором намегирифт ва гиряи гулўгирашро давом медод. Сурур ба ѓам,
сур ба мотам бадал ёфт. Ман, ки ўро  дўст дошта будам ва маќсади ман аз њар чї
пештар хурсандї ва ризомандии ў буд, ба ин њолати ў тоќат кардан аз иќтидори
ман берун буд: пештараш рафтам ва дар маќоми узр гуфтам: – Э љони азиз! Ман
ба мењрубонињои ту фирефта шуда, ба як њаракати густохона ният кардам. Ту
саркашона маро танбењ карда љодаамро ба ман нишон додї. Ман аз ин љињат аз
ту миннатдорам. Аммо аз он љо, ки ман сабаби ѓаму андўњи ту шудам ва ба љои он
ки туро хандонам, гирёндам, худро гунањгор мешуморам ва аз ту бахшоиш мета-
лабам ва низ аз ту мепурсам, ки гўй ман чї кунам, ки сабаби хурсандии ту шавад
ва ин ѓаму андўњи туро бартараф намоям.

Гиряи духтар камтар шуд ва пайдо шудани камтар оромиро дар вай њис
намудам. Аммо ба пурсишњои ман љавоб намедод ва њамчунон дар зери бори



248

ѓам сарашро ба замин хам карда менишаст, ман дубора ба сухан даромадам:
– Э маъсумаи покдомани ман! Агар хурсандии ту бо нест шудани ман муяс-

сар мешуда бошад,ман тайёрам, ки дарњол худро њалок намуда нест кунам, њељ
набошад, њамин њоли њозир сарамро гирифта аз ин љоњо ѓоиб мешавам, ба тарзе
ки баъд аз ин њељ кас ному нишони маро аз ин љоњо наёбад ва агар мурда хок
шавам, гарди ман ба домони поки ту нанишинад…

Ман хомўш монда таъсири ин суханони худро ба ў мулоњиза намудам: ў
худро аз гиря боздошта буд. Аммо сар хамкунон дар андеша фурў рафта, бо
сарангуштони челонмонанди худ бар рўи реги сурх хат мекашид. Ман сухани
худро давом додам:

– Охир, ман туро дўст медорам, барои ту, бар зарари худ ба бардоштани њар
гуна азобу уќубатњо тайёрам ва њар навъ бало, ќазо, андўњу алам, ки аз ишќи ту
ва аз тарафи ту ба сарам ояд, миннатдорона мебардорам. Аммо ба андўњгин
шудани ту, ба дилгир гардидани ту, хусусан, ки ин андўњ ва дилгирї ба сабаби
ман пайдо шуда бошад, тоќат надорам…

Ман боз хомўш мондам ва чашмони худро ба умеди љавоб ба ў дўхта исто-
дам. Духтари ботамкин баъд аз фурсате, бе он ки сарашро рост кунад ва ба
тарафи ман нигарад, ба сухан даромад:

– Ин хафагї, ѓамгинї ва гиряи ман аз шумо ва ба сабаби њаракати густохо-
наи шумо нест, – гуфт ў ва илова кард, – албатта, њаракати густохонаи шумо
нафорид ва худро аз дасти шумо рањонидам. Аммо он гуна њаракате, ки халос
шудан аз вай дар дасти худам бошад ва ман иќтидор дошта бошам, ки дар њар
гуна маврид худдорї карда тавонам – он гуна њаракатњо чаро сабаби андўњи
ман шаванд… Агар њаракати густохонаи шумо ба гиряи ман сабаб мешуд њам,
ман шуморо дар он њаракат айбдор намекардам ва ба айбдор кардан њаќ њам
надоштам. Чунки шуморо то ба ин андоза худам далер карда будам. Сабаби
њаќиќати андўњу алам ва гиряю ѓами ман бахти сиёњи ман аст, ки маро ба њамин
дараља бебок ва беибо кардааст ва дар шароите, ки шариат ва муллоњо њатто
овози зан ва духтарро номањрам мешуморанд, ман шабона бо як марди бегона
дар хилват бо рўи кушода сўњбат менамоям.

Духтар ќадре хомўш монда дар андеша фурў рафт ва баъд аз сонияе якбора
сарашро баланд карда ва ба ман чашм дўхта истода пурсид.

– Шумо маро чандсола тахмин мекунед?
Ман ба ин пурсиши ў ба зудї љавоб надодам. Ман ўро 21–22-сола тахмин

мекардам. Аммо, азбаски занон ва духтарон калонсол шуданро ва калонсол гуф-
танро бад мебинанд,ман дар изњори тахмини њаќиќии худ андешаманд мондам
ва барои хурсанд намудани ў хурдсолтар нишон додани ўро лозим дониста:

– Ман туро 17 ё 18-сола тахмин мекунам, – гуфтам.
Ў нимханде карда:
– Шумо маро бо гапи дурўѓ хурсанд кардан мехоњед, – гуфт ва илова кард: –

Ман дар њаќиќат 28 соламро пур кардаам…
Дар гуфтани ин сухан он шукуфтагї, ки дар рўи вай ба сабаби тахмини бар-

дурўѓи ман пайдо шуда буд, барњам хўрд ва авзои ўро дубора пардаи сиёњи ан-
дўњу алам печонда гирифт ва баъд аз лањзае хомўш мондан давом намуд:

– Ман 28-солаам. Аммо њанўз духтар мебошам. Бахти сиёњи ман асосан њамин
аст! Аммо сабаби ба ин бахти сиёњ гирифтор шуда мондани ман дуру дароз аст.
Агар шумо ба шунидани дарду алами љонгудоз тоќат дошта бошед, ман ба на-
ќли саргузашти сиёњбахтии худ тайёрам!

– Ба љон миннат дорам ва њама тан гўш гардида мешунавам, – гуфтам ман
дар љавоби он духтари ноком».

САРГУЗАШТИ САРОСАР ДАРДУ АЛАМИ
 ДУХТАРИ НОКОМ

– Ман аз модар 18-сола мондам, – гўён гап сар кард духтари ноком, – ман
дар хонадони падару модарам фарзанди ягона мебошам. Модарам хату савод
дошт, маро худ хононда хату саводнок кард. Аз ѓайри ин, пухтупазу дарзу дўз
барин њамаи њунарњоро, ки дар хонадории як духтар лозим бошад, ба ман ёд
дод. Баъд аз 16-сола шуданам ў мехост маро ба шавњар дода тўю тамошо кунад
ва ба ин восита орзуву њаваси ягонаи худро, ки дар бораи фарзанди ягонааш
дорад, шиканад. Ў дар интизори ягон љавони домодшаванда ду соли охири умри
худро гузаронид. Аммо домодшавандае набаромад. – Духтарак дар ин љои су-
ханаш аз ман пурсид:

– Оё медонед, ки сабаби ин чист?
– Не, намедонам ва аз куљо медонистам? – гуфтам ман дар љавоб.
– Албатта, шумо намедонед ва донистанатон њам мумкин набуд, – гўён дух-

тар љавоби маро тасдиќ намуд ва худ ба љавоби пурсиши худ давом кард.
– Хољагон ва аз ин љумла хољагони Хоља Ўбонї духтарњояшонро ба занї ба

ѓайр аз њамнажодони худ ба каси дигар намедињанд, аммо аз хешовандон љаво-
не ёфт нашуд, ки ба ман кас монад. Ана ба њамин сабаб модари мењрубонам
орзуњои худро ба хок бурд.

– Баъд аз оши соли модарам падарам зани дигар гирифт, – гўён духтари
аламдида мусибатномаи худро давом дод, – ман дар вафоти модари пуршафќа-
там чї ќадар сўхта бошам њам, мусибати њаќиќии тоќатнопазир баъд аз зани
нав гирифтани падарам ба сарам омад, – гиря гулўи духтарро гирифта хомўш
монд. Аммо ў сарашро баланд карда баъд аз як дами сарди дароз кашида роњи
шушу гулўяшро бозкардан, боз суханашро давом дод.

– Мусибат сахт ва љонгудоз буд: дар он ваќт дар хонадони падарам ду хиз-
матгорзан буд. Аммо модари ўгай њамаи корњои сахт ва чиркини хонаро ба ман
мефармуд: ман хона мерўфтам,ман рўи њавлї мерўфтам ва ман њатто љоњои но-
гуфтаниро, ки рўзе ду бор рўфтани он љоњо лозим аст, тоза мекардам. Хизмат-
горзанон танњо ба ошпазиву нонпазї машѓул мешуданд. Љомашўиро бошад,
ман бо онњо њамроњ мекардам. Дар таом бошад, хўрокњои бадтарин ва дилно-
каштаринро ба ман медод ва баъзан сарќути хизматгорон, ки онњо њам  он ќадар
чизи бомаза намехўрданд, насиби ман мешуд. Агар дид, ки ман аз корњо фориѓ
шуда дар гўшае нишаста китоб хонда истодаам, баъд аз он ки маро «духтари
китобхон вайрон ва котабоз мешавад» – гўён њаќорат мекард, мањз барои дур
кардани ман аз китобхонї, як кор ёфта ба ман мефармуд. Ба болои инњо ман

шабона аз паси дар мешунидам, ки ба падарам аз ман шикоят карда: «духтара-
тон ѓазалњои бешармиро бисёр мехонад, ў вайрон мешавад, саробашро гиред,
ўро нагузоред, ки китоб хонад ва зуд ба шавњар дода  аз ман дур кунед, ки ман
ба дидани як духтари сабукпо тоќат надорам» – мегуфт. Падарам аз хешовандо-
наш домодшаванда ёфт нашуданашро сабаби кушода нашудани бахти ман ни-
шон дода ба ў узр мегуфт…

Духтар баъд аз хомўш мондани кўтоње боз давом кард:
– Ман њам мехостам, ки агар марди њафтодсола бошад њам, маро зудтар ба

шавњар дињанд, то ин ки аз шиканљаи ин модари ўгаи љавони нобакор халос
шавам. Аммо илоњї зоту зурёти (зуррияти) ин хољагон хушкида равад, аз инњо
ягон домодшавандае ёфт намешуд. Намедонам, инњо чї бало доранд, ки дар
авлодашон аз писар дида духтар зиёд   аст. Писаронашон бошанд, ба болои ин,
ки аз хешовандони худашон зан мегиранд, духтарони муриду мухлисњошонро
њам, ки назр гўён дар ќатори гову гўсфандони назрї оварда мешаванд, њамхо-
баи худ мекунанд. Дар ин шароит ба мани сиёњбахт, ки дар як биёбони регзор
нишастаам, аз хешони худ шавњар аз куљо ёфт мешуд…

Бо шунидани ќиссањои пурдарди ин духтари сиёњбахт муњаббати бо рањм
омехтаам нисбат ба ў чї андозае, ки зиёд шавад, нисбат ба модари ўгаи бадкир-
дор њамон ќадар њам оташи ѓазабам боло мегирифт. Ман дар дили худ мегуф-
там: «Даст ёбам, ки он золимро баста сарнагун ба чоњи мазор андозам» ва аз
шиддати ѓазаб сухани он духтари мазлумаро бурида аз ў пурсидам:

– Њоло он модари ўгаят њаст?
– Не! –  гуфт ў дар љавоб ва давом кард, – баъд аз чор соли бо падарам

зиндагонї кардан бо бемории њасба (сипной тиф) вафот кард. Баъд аз панљ моњи
вафоти ў падарам боз зани дигар гирифт. Аммо ин зан аз аввалї њам бадтар
баромад. Ў дар кор фармудани ман дар корњои паст, дар хўрок ва дар манъ
кардан аз  китобхонї ва дар њаќорат кардани ман бо вайронї аз модари ўгаи
пештараам бадтар ва сахттар ба ман муомила мекард. Ба болои инњо ў на танњо
аз бозор куртаворї оварда ба ман додани падарамро манъ мекард, њатто барои
фоида бурдани ман аз либосњои модари марњумаам  њам роњ намедод: «Мероси
зан аз они зан мешавад, на аз  они духтар» – гўён пўшокињои аз модарам монда-
ро дар сандуќаш андохта ќулф зада монд ва барои ман пўшокињои мурдашўии
кўњнаро, намедонам, аз куљо ёфта оварда маро ба пўшидани он чизњои дилно-
каш маљбур мекард ва њол он ки дар замони модари ўгаи аввалиам аз либосњои
модарам фоида мебурдам, – духтарак ба куртаи сафеди пешкушоди занонаи худ
ишора карда илова намуд, – ана њамин курта аз они модари марњумаам мебо-
шад…

– Ин золима њоло дар куљост? – гўён ман боз сухани ўро буридам.
– Њоло дар куљо будани ўро намедонам. Аммо њамин ќадараш ба ман маъ-

лум аст, ки ў чизњои хонаи падарамро дуздида ба хонаи хешовандони худ бур-
дан гирифт. Падарам, ки бисёр молдўст аст, ба ин кори ў тоќат карда натавони-
ста аз вай људо шуд ва ўро аз хонааш бароварда пеш кард ва ман ягона «бонуи
хона» шуда мондам. Корњои хонаро ду хизматгорзан мекунад. Ман барои дас-
тёрии худ Ситораро, ки мешиносед, вай дар он ваќтњо 9-сола ва бе падару мо-

дар буд, ёфтам. Ман ўро монанди хоњарам дўст медорам. Њоло ягона мањрами
рози ман ва ёри дилнавози ман ўст.

– Маълум мешавад, ки њоло зиндагониат ба хубї мегузарад, – гуфтам ман
бо оњанги суол.

– Зоњиран ба хубї, – гуфт дар љавоб ва оње кашида давом намуд, – ман умри
љавони худро – умреро, ки дар он ваќт љавонон, умуман ва  духтарон, хусусан,
аз ѓалаёни  хуну орзуњои љавонї девона барин мешаванд, дар зери шиканљаи
модари ўгай гузаронда дилмурда шуда будам. Баъд аз он ки худ бонуи хона
шудам, гоње дар дилам мегузашт, ки «акнун ман ба шавњар равам, бад намеша-
вад, чунки падарам пир шудааст ва  њељ кас дар дунё абадї зинда намемонад.
Агар ман аз он шавњари мавњумї фарзандон, ё њељ набошад, ягон фарзанд ёбам,
баъд аз сари падарам танњо намемонам», ин фикри ман на ба хоњиши орзуи љавонї
(зеро чунонки гуфта гузаштам, он гуна хоњишњои ман кайњо мурда буданд), бал-
ки барои тадбири зиндагонии ояндаам буд. Дар ин сурат, албатта, кї будани он
шавњар ба ман фарќ надошт. Аммо як воќеа рўй дод, ки ба ин хоњиши ман њам роњ
надодани бахти сиёњи худро донистам.

Духтари бечора як хомўш монда нафасашро рост гирифта, боз давом кард:
ин воќеа ба ин тариќа рўй дод: аз хољаўбонињои шањри Бухоро як каси 50-сола
њаст, ки зани ў мурда буд. Ў маро талаб карда хостгор фиристод. Ман дар паси
дар истода љавоби ба хостгор додаи падарамро шунидам. Падарам дар љавоби
талаби ў гуфт: – «Ман пир шудаам, фарзанди дигар надорам. Ин духтар ягона
фарзанди ман аст,  ки саровонии хонаи маро мекунад. Ман ўро ба касе медињам,
ки ба ман хонадомод шавад. Хостгор барои саровонии хона зан гирифтанро ба
падарам маслињат дод. Падарам аз бадкирдорї ва дуздии занони сайиба (бева)
шикоятњо карда:

– Агар ягон духтари хурдсоли чашм накушода, масалан, 12-сола мешуд,
мегирифтам, – гуфт ва илова кард, – дар он сурат њам духтарамро ба шавњар
дода аз хона дур карда наметавонистам, – падарам дар охири суханаш ба хос-
тгор ќатъї карда гуфт: – шарти якуми ман, ба домодшаванда ќабули хонадо-
модї аст.

Духтар баъд аз наќли суханони ба хостгор гуфтаи падараш, давом намуда
гуфт:

– Албатта, он домодшаванда, ки дар шањр њавлї дорад, дастгоњи эшонї ва
девонахонї дорад ва фарзандони баркамол њам дорад, хонадомодиро ќабул
накард. Баъд аз ин воќеа ба ман маълум шуд, ки ман аз дунё дар танњої ва бе-
касї хоњам гузашт. Зеро аз Хоља Ўбонињо каси дигаре нест, ки шањрро гузошта
ба ин биёбони регзор омада, ба дари хонаи падари хасиси искити ман хонадо-
мод шуда нишинад.

Духтари сиёњбахти ноком суханони охиринашро, хусусан он калимањоро,
ки «аз дунё дар танњої ва бекасї гузаштани худаш»-ро ифода мекарданд, дар
зери бори ѓаму андўњи гарон мегуфт. Баъд аз тамомияти суханаш њам ў ба офто-
бе монанд менамуд, ки дар зери абри сиёњ монда бошад.

Аммо баъд аз фурсате дар чењраи духтар осори шодмонї пайдо шуд ва та-
бассумкунон аз нав гап сар кард:

– Ман дар умри худ, ягон бор бошад њам, на танњо ба назари муњаббат,
њатто ба назари одї њам ба рўи марде нигоњ накарда будам, – гуфт духтар ва
эзоњ дод, – зеро чунонки дар саргузашти худ гуфтам, ман дилмурда шуда будам
ва, чунончи мардум мегўянд «давуча нашуда ѓўлунг шуда будам», – духтар ќадре
хомўш монд ва тобиши шўълаи шодї дар чењрааш зиёдтар шудан гирифта да-
вом намуд:

– Аммо дар ин миён коре шуд, ки ман ба як мард муњаббат пайдо кардам.
Рўзе касе пайдо шуд, ки ба баъзе одатњои анъанавии хољаўбонињо муќобил ба-
ромад. Ман, ки ќурбони одатњои хонадонии худ будам, дар дилам нисбат ба он
ќањрамон як муњаббати ѓоибона бедор шуд ва орзуи дидани ў дар дилам гузашт.
Ман ин орзуи худро аз паси дару девор ба љо овардам ва дидам, ки он мард як
љавони зебост, муњаббати ман ба ў зиёдатар шуд. Баъд аз он кўшиш кардам, ки
ўро аз наздиктар бинам ва овози ўро шунавам. Хушбахтона, ин орзуям на як
бор, балки чандин бор ба вуќўъ омад ва дар њар боре, ки ўро медидам, муњабба-
там нисбат ба ў аз пештара зиёдтар мешуд. Охир рафта-рафта ин муњаббат ба
дараљае расид, ки вайро шоирон «ишќ» меноманд ва аз дасти сўзу гудози вай
чун моргазида меноланд…

Духтари моњпайкар андаке хомўш монд. Зоњиран ёдоварии пайдо шудани
ишќи аввалинаш дили ўро ба њаяљон оварда буд, ки ду кафи дасти худро аз ду
тараф ба зери баѓалаш бурда ба пањлуњои худ гузошт ва сахт молиш дода, ба
сари сандуќаи синаи худ оварда ба њам пайванд дод, баъд аз он кафњои дасто-
нашро ба панљањояш бо њам печонда, як-ду бор фишори сахт дода ба  сухани
худ давом кард:

– Муњаббат, – гуфт ў, – ба фањми ман, дар дили њар љавон њаст. Аммо вай
монанди оби пешбаста дар паси дамма афтида ором меистад. Маълум аст, ки ин
гуна об ба тарафе майл кунад ва роњи њаракати худро ёбад, аввал кам-кам љорї
мешавад ва рафта-рафта љараёни ў ба дараљае мерасад, ки касе дубора пеши
вайро баста наметавонад ва ў њамаи бандњо ва монеањоро бардошта мепартояд.
Њамчунин муњаббати ман низ ба он љавон аввал як майли одии ќалбї бошад
њам, кам-кам ва бо диданњои пай дар пай ба дараљаи камол расид ва рафта-
рафта ба андозаи бардошта партофта тавонистани њамаи монеањо ќувват ги-
рифт…

Духтари рўњшинос хомўш монд ва ин хомўшии ў дароз кашид, аммо, мо-
нанди он ки ба ман чизе гуфта аз ман нигарони љавоб бошад, чашмони худро ба
ман дўхта меистод. Ман ба ин мулоњизаи ў пай бурда дар маќоми љавоб аз ў
пурсидам:

– Он марди хушбахт кї буд?
Духтар ба њамон вазъияти аввалиаш ба ман чашм дўхта истода ва табассу-

ми дандоннамое карда гуфт:
– Агар то њол аз њаракатњои ман ва аз суханони дар ин љо гуфтаам кї будани

он љавонмардро нафањмида бошед, ман ошкоро мегўям, ки он шумо будед! Шумо
будед, ки њилањои кафшпешмонињои хољаўбонињои моро кушода, бо љасорати
тамом ба падарам маълум карда, ўро масхара намуда, дар доми худ кашидед, ин
кори шумо буд, ки маро дар бораи ба воситаи шумо имконияти вайрон карда

шудани баъзе анъанањои дигари хољаўбонињо умедвор  кард ва ба ин сабаб ман
ба шумо муњаббат пайдо кардам ва рафта-рафта ин муњаббат ба дараљаи камол
расид; ин шумо будед, ки маро дубора зиндадил карда, дубора дар дили ман
орзуњои љавониро бедор гардонидед! Ин шумо будед, ки мани 28-соларо дубора
ба 18-солагї овардед, хулоса ин шумо будед, ки ишќатон маро ба вайрон кар-
дан ва аз пеш бардошта партофани њамаи монеањо водор кард, нињоят, ин шумо
будед, ки ман аз ѓалаёни хуни љавонї маљбур шудам, ки дар пеши шумо сари
ризову таслим хам кунам…

Бо шунидани ин суханњои мењрангез ишќи ман ба он духтари волоназар яке
бар сад афзуда њаяљони ќалби маро ба љодае  расонда буд, ки чї карданамро ва
чї гуфтанамро намедонистам ва ман њаминро медонистам, ки ман ўро девона-
вор дўст дошта будам ва аз ѓалаёни сўзиши ишќ ва шавќ чун мўи оташдида ба
худ мепечидам. Дар ин ваќт он духтари моњсимо ба назари ман на он духтар
буд, ки дар аввали мулоќот ман девонавор майл доштам, ки њар чї зудтар ман
ба ў наздик шавам ва бо бўсаю канор оташи дили сўзони худро таскин дињам.
Рости гап ин аст, ки ман дар аввали мулоќот ўро як духтари сабукпои њарљої
гумон карда будам, ки он шаб насиби ман шудааст. Дар ин ваќт он духтар ба
назари ман як њусни муљассам менамуд, ки дар зимни зебоии сурат камоли маъ-
навиро дар бар гирифта буд. Агар хулоса карда гўям, муњаббати ман нисбат ба
ў дар аввали мулоќот ишќи њайвонї бошад, њозир ба дараљаи ишќи инсонї боло
рафта буд…

Духтар дар андеша фурў рафта, маро гирифтори њаяљон ва ошуфтагї дида,
боз худаш ба сухан даромад:

– Оре, ишќи шумо маро маљбур кард, ки ман сари таслиму ризо ба пеши
шумо хам кунам, – гуфт ў ва давом кард, – лекин маънии таслиму ризои ман он
нест, ки ман њоли њозир ба њар гуна њаракатњои густохонаи  шумо бардошт ку-
нам. Ин кори духтарони њарљоии сабукпой аст. Ман мехоњам, ки агар таќдир
рафта бошад, ман бо шумо бо никоњи расмї рўирост зиндагонї намоям, вагар-
на ман дар танњої дар зери ѓаму кулфату андўњ њалок шавам њам, ба он гуна
њаракатњои беномусонаи сабукпоёна тан нахоњам дод.

– Ман на танњо розї, балки аз љону дил ва девонавор роѓиб мебошам,  ки
муњаббати ќалбии мо бо њам, дар зоњир њам бо риштаи никоњ баста шуда, мо бо
њам инсонвор зиндагонї намоем, – гуфтам ман дар љавоб ва илова кардам: –
Аммо ин корро назар ба фикри ту бо ин падари якрањаи ту чї гуна ба  вуќўъ
меорем?

– Як роњ њаст, – гуфт ў, –  аммо бо он роњ рафтан ва падарамро ба он роњ
даровардан вобаста ба кўшиши љиддиёнаи шумо мебошад.

– Кадом роњ аст он? – гўён ман бо њаяљон пурсидам.. Зеро назар ба фикри
ман ягон роње ба назарам наменамуд, ки ман бо вай рафта ба хуљаўбонињо до-
мод шуда тавонам ва илова кардам: – ман тайёрам, ки дар он роњ ба сарам ра-
вам ва агар сарам равад њам, аз он роњ барнагардам!

Духтар табассуме карда гуфт:
– Агар он роњ роње бошад, ки дар вай эњтимоли рафтани сари шумо бошад,

пас он роњ барои ман чї даркорї дорад. Охир, сари шумо дар пеши ман на та-

нњо аз хоњишњоям, аз љонам, аз дилам ва аз њамаи њастии худам њам азизтар аст.
Роње ки ман фикр кардам, роњи одї аст. Аммо падарамро ба он роњ даровардан
ќадре душворї дорад, ки он ба кўшиши шумо вобастааст, Духтар дар эзоњи он
роњ гуфт:

– Ман шунидаам, ки баъзе хољагони шањрї, ваќте ки аз хешовандони худ-
њошон домодшаванда ёфт нашавад, духтарњошонро ба муллоњо медодаанд ва
муллоњоро дар шараф баробари хољагон мешуморидаанд. Шумо ягон касро
ёфтанатон даркор аст, ки ин роњро ба падарам маъќул кунонад ва шуморо ба-
рои хонадомодї таќдим намояд.

Ў хомўш монда мунтазири љавоби ман шуд. Ман дар андеша афтода будам,
ки кадом рўбоњро ёфта ба пеши ин гурги пир фиристонам, то ки ўро ба ин роњ
дароварда тавонад. Духтар аз фикр карда мондани ман пиндошт, ки ман дар
андешаи баъзе мулоњизањои баъд  аз никоњ афтодаам, ў он мулоњизањоро ба
тарзи эњтимол баён карда, дар роњи бартараф кардани онњо гуфт:

– Эњтимол, шумо ба хонадомод шудан ва ба ин љо омада дар ин биёбони
регзор зиндагонї намудан розї набошед. Лекин шумо ин шартро то никоњ ќабул
карда истед, басандааст. Баъд аз никоњ ман канизаки шумо мешавам, дар он
ваќт ихтиёри ман мувофиќи шариат дар дасти шумо мешавад, – хоњед, ин љо
менишинед, хоњед, аз ягон љой ягон кулба ёфта маро он љо мебаред.

Ман дањан рост карда мехостам љавоб дињам, аммо ў бо дасти худ маро ба
хомўш истодан ишора карда, дар пайи баёни як мулоњизаи эњтимолии ман ва
дафъи он афтода давом намуд:

– Аљаб нест, ки дар хотири шумо мулоњизаи душвории рўзгор афтода дар
фикр фурў рафта бошед. Аммо ман дар ин  бора пешакї гуфта мемонам, ки агар
шумо маро ба шањр баред, њељ гуна вазнинии ман ба шумо намеафтад. Чунки
ман дар муддати ин дањсола танњої то фурсат ёфтам, китоб хонда саводи худро
баланд кардам ва њар гоњ, ки китобхонї дилгирам кард, ба дарздўзї машѓул
шуда, ин њунарро њам ба камол расондам. Ман дар шањр метавонам, ки духта-
рони одамонро хононда, ё ин ки дарздўзии касона карда як лаб нон ёбам.

Њарчанд ман дар розї шудани падари ў шак дошта бошам њам,ба ў боварї
додам, ки падарашро ба роњ дароварда метавонам: аввал худ дидадарої карда
дили ўро ба даст мегирам ва баъд аз он одами соњибнуфузеро ёфта, ба ў хост-
горї мефиристонам.

Дар ин ваќт, ки моњ аз болои  сари мо гузашта ба тарафи ѓарб майл карда
буд, дар тарафи шарќ сафедии манорамонанде акси худро ба  осмони кабуд ан-
дохта вайро сафедчатоб мекард. Духтар аз љои худ хеста истода гуфт:

– Шумо маро дубора зиндадил карда, орзуњои љавониро дар дили ман бе-
дор намудед. Ман дубора ба зиндагонии хушбахтона умедвор шудам. Баъд аз
ин дар ин умед зинда мондани ман дар дасти шумост. Чунонки дар як баёз хон-
да будам:

То чї хоњад кард бо ман даври гетї з-ин ду кор:
Дасти ту дар гарданам, ё хуни ман дар гарданат.

Ман, ки баробари ў аз љо хеста дар рў ба рўяш рост истода будам, дастони
ларзони худро ба гардани латифи атласи сафедмонанди ў андохтам, ў дастони

255

тафсони худро аз баѓалам гузаронида маро пеш кашид. Лабони тафсон монан-
ди ду сими электрикї чунон ба њам сахт часпида буданд, ки аз њам људо шудани
онњо душвор менамуд. Дар ин ваќт рўшноии рўз чун бахти сафеди мо ба сари мо
партав афганда буд. Аммо бахти моро сиёњ кардани ин рўшної њам мумкин
буд. Бояд ба њамин мулоњиза бошад, духтар:

– Вой! Расвої наздик расид, – гўён маро сар дод ва гурехт. Ман як ваќт аз
худ хабардор шудам, ки монанди як њайкали бељон шах шуда мондаам. Акнун
сафедии рўз ба дараљае расида буд,ки аз сад ќадам дуртар одам одамро шинох-
та метавонист. Ман, бе он ки ба работ наздик шавам, аз тарафи љанубтари вай,
аз пасхамињои хомањои рег гузашта ба мазор расидам ва ба чиллахонаи худ да-
ромада дарро ба рўи ошнову бегона бастам ва дар он кулбаи эњсон бо хаёли
љонон розу ниёз карда нишастам…

*  *  *
Рўзи дигар мутаваллї аз шањр омад. Аз њама пештар ба зиёрати ў ман раф-

там, ба ў бо хушмуомилагўињои мунофиќона дидадароињо кардам ва барои дар
ваќти монда шуда омаданаш ўро зиёда ташвиш надодан аз пеши ў зуд баргаш-
там. Баъд аз он ба њар муносибате пеши ў медаромадам ва дар сўњбат, дар раф-
ти сухан гапро дар бораи ањволи хусусї  ва оилавии ў оварда кунљковињо мекар-
дам. Аммо дар њар бор он рўбоњи пир ба пурсишњои ман љавобњои кўтоњ дода,
ањволи хонаводагии худро намекушод, ки ман ба ў «маслињатњо» дињам.

Ваќт мегузашт. Аммо дар кори ман кушоише наменамуд. Ситора зуд-зуд
пеши ман омада аз офтобам салом мерасонд ва аз чигунагии ањволи ман мепур-
сид. Маълум буд, ки он моњи мењрубон ба рафти кўшишњои ман ва натиљаи он
бесаброна нигарон аст. Аммо он пиракї ба љое намерафт, ки ман ба дилороми
худ вохўрда бо суханњои рост ё дурўѓ дили ўро ором дињам…

Охир воќеае рўй дод, ки он гурги пир беихтиёрона ањволи оилавии худро,
лекин бо њилагарињои рўбоњона, дар пеши ман кушода партофт: рўзе аз хољаго-
ни бањоуддинї – аз як хољаи 60-солаи занмурда ба духтари ў хостгор омад. Ў
талаби он хостгорро рад карда фиристод. Ман аз ин воќеа фоида бурдан хоста,
ба пеши ў даромада худро аз рад шудани талаби он хостгор бехабар нишон
дода, ўро бо тўи духтараш муборакбод гуфтам. Ў дар љавоб рад шудани талаби
хостгорро ба ман наќл карда, дар бораи сабаби рад карданаш гуфт:

– Аљдоди мо ба њазрати Усмон, ки ёри сеюми пайѓамбаранд, мерасанд. Хо-
љагони бањоуддинї бошанд,  номи хољагиро баъд аз Бањоуддини Наќшбанд74 ба
худ бастаанд. Аммо кињо будани бобоњои Бањоуддин номаълум аст. Аљаб не-
ст,ки силсилаи насабии Бањоуддин  ба оташпарастони пеш аз исломи Бухоро
рафта расад. Дар ин сурат бањоуддинињо дар шараф чї гуна бо мо баробар шуда
метавонанд, ки мо ба онњо духтар дињем!

– Аз рўи шуниди ман, – гуфтам ба ў, – синни каримаи мастура (духтар)-
ашон хеле калон шудааст. Аз рўи шариат яке аз њаќњои духтар ба падар  он аст,
ки баъд аз ба балоѓат расиданаш зуд ўро ба шавњар дињад. Њар чї зудтар он
азизро ба шавњар медоданд, бењтар буд.

– Мо дар мадраса кам хонда бошем њам, шариатро медонем, – гуфт мута-

валлї, – шариат њамеша дар ваќтњои зарурат аз ќоидањои худ истисно мекунад.
Чунончи дар «Чоркитоб»75 дар мавриде гуфта шудааст, ки «гар зарурат бувад,
раво бошад».

Мутаваллї дар бораи «зарурате», ки тўи духтарашро дер монондааст, ав-
вал ёфт нашудани домоди «баробаршараф»-ро, баъд аз он ањволи оилавиро, ки
ман аз пошшохон шунида будам, бо тафсилоти дуздии зани охиринаш ягон-
ягон гуфта, дар охири суханаш:

– Мо хоњиш дорем, ки агар аз хољагоне, ки ба мо дар шараф баробар мебо-
шанд, домодшавандае ёфт шавад, ољизаамонро ба ў дода, ўро хонадомод ку-
нем. Аммо њамин гуна домодшаванда ёфт  нашуда истодааст. Њама кор ба таќ-
диру насиба вобаста  мебошад, – гуфт ва ќадре хомўш монда боз давом кард: –
синни ољизаро ба шумо магар бисёр калон нишон додаанд. Аммо ў дар њаќиќат
акнун ба 18 даромадааст. Дуруст аст, ки аз рўи шариат духтаронро дар 9-сола-
гиашон ба шавњар додан мумкин аст ва барои бастани чашми духтарон аз но-
мањрамон ин як тадбири калон аст, аммо ба сабабњое, ки арз карда шуд, бахти
њамшираатон ба зудї кушода нашуда истодааст.

– Аз рўи шариат, – гуфтам, – муллоњо њам дар шараф бо хољагон бароба-
ранд. Модом, ки аз хољагон домодшаванда ёфт намешудааст, ягон муллои боб
ёфта хонадомод кунанд, мешавад.

Ман як дам хомўш монда, кўшиш кардам, ки ба ў чї гуна таъсир кардани
сухани охирини худро дар чењари ў мушоњида кунам. Бадбахтона дар чењрааш
равшан дидам, ки аломати норизоии ѓазаболуде пайдо шуда буд. Бо вуљуди ин
сухани худро давом додам:

– Аммо ба њар мулло бовар кардан дуруст нест, бояд муллои ба љанобашон
хонадомодшаванда дар ин хонадон ѓуломвор хизмат кунад, ў бояд мусофир
бошад, дар шањр њавлї надошта бошад, то ки дар истиќомати ин даргоњ собит-
ќадам монад. Ба болои ин, бояд он муллои хонадомодшаванда аз сирри кашфу
каромоти ин даргоњ хабардор бошад, ки дар «изњори каромот» ба љанобашон
ёрї расонад. Агар љанобашон илтифот кунанд, он навъ муллое, ки ин сифатњо-
ро доро бошад, ба осонї ёфт мешавад. Албатта,љанобашон ба давлатманд бу-
дани домодшаванда мўњтољ нестанд. Давлати худашон, худо зиёда кунад, ба-
сандааст. Хонадомоди ќашшоќе, ки ба сифатњои мазкур доро бошад, ба зиёда
шудани ин давлати худодод сабаб њам мешавад.

Албатта, ман бо ин суханони охиринам худро ба хонадомодї таќдим карда
будам. Чунки њамаи шартњо ба худам рост меомаданд. Ман мусофири кўлобї
будам, дар Бухоро њавлї надоштам, аз сирри кафшпешмонї њам, ки аз љумлаи
«каромоти» он даргоњ буд, хабарадор будам. Ба болои инњо ќашшоќ њам будам.
Њарифи њилагар њам маќсади маро фањмида, аз чењрааш он аломати норизоии
ѓазаболудро дарњол барњам дода, ниќоби шодмонии сохтаро ба рўи худ кашид.
Аммо дар зери он ниќоби сохта њанўз нуњуфта будани норизоии ѓазаболуд аз
чашмони кунљкови ман пўшида намонд. Бо њамаи ин ки он гурги борондида
«ман» будани он домоди шартиро фањмида буд, худро ба нодонї зада, бо оњан-
ги њамон шодмонии сохта љавоб дод:

– Кошкї, таќдир рафта бошаду њамин гуна ягон мулло ёфт шавад. Мо тай-

ёрем, ки дарњол аз кисаи худ тўи калон карда ољизаи худро ба ў дода, як фарзан-
ди худро ду намоем, – гуфт ў ва илова кард: – дар ин љо бо муллоњо мулоќот кам
меафтад. Чї мешавад, ки шумо дар ин кор ба мо ёрмандї расонед ва зудтар
шањр рафта ягон муллоеро, ки сифатњои мазкур дар вай рост ояд, ёфта, дар на-
зари мардум аз љониби ў ба фиристодани ягон одами машњури мўътабар барои
хостгорї сабаб шавед.

Сар то сари ин гуфтањои ин гурги солхўрда пур аз њилаву найранг буда,
маќсади њаќиќии ў аз ѓайри ранљонидани ман зудтар рондани ман аз хонадо-
наш буд.Чунки ў будани як љавони занхоњро  дар наздикии як духтари калонсо-
ли шавњарталаб тањлуканок медонист. Барои хостгорї талаб кардан як одами
«машњури мўътабар» барои ин буд, ки назар ба урфу одат њељ як одами «машњ-
ури мўътабар» барои як муллобачаи ќашшоќи пойлуч хостгориро ќабул наме-
кард ва ба ин сабаб талаби ман ба ў нарасида муаллаќ мемонд.

Ман баъд аз ин сўњбат дар душвории сахте монда будам: ман мебоист «ба-
рои ба ў домоди боб ёфтан» зудтар ба шањр мерафтам. Ва њол он ки ман натиљаи
кўшиши худро ба дилороми нокоми худ нафањмонда чї гуна  рафта метавонис-
там. Пири сиёњзамир бошад, њељ аз хона дур намешуд, ки ман бо духтараш фурса-
ти мулоќот ёбам…

Охир, рўзе мутаваллї ба тумани Љондор барои тўйи яке аз муридонаш рафт.
Ман мунтазири Ситора шуда аз хона набаромада нишастам. Ситора маро би-
сёр нигарон накарда омад ва гуфт:

– Пошшохонам ба шумо салом доранд. Мутаваллибобом имрўз тўй раф-
танд, шабона меомадаанд. Пошшохонам таъин карданд, ки дар аввали торик
шудани шаб шумо ба пеши дари партави работ равед будааст. Худашон дар
паси он дар ба шумо нигарон меистодаанд.

Ситораи саодатшарора хабари хешро ба ман расонда рафт. Аммо ман дар
миёнаи њисњо ва њаяљонњо монда чї кор кардани худро намедонистам: якум он
ки, ман баъд аз гузаштани муддати дароз аз мулоќоти аввалї боз имшаб дар
торикї бо он моњи тобон мулоќот мекардам. Ин лаззате буд, ки маро аз њаяљон
ба нишемангоњњои љаннати хушбахтї мебаровард, дуюм ман медонистам, ки ин
мулоќот мулоќоти охирини мо  хоњад  шуд. Тасаввур кардани ин бадбахтї маро
ба дўзахи ноумедї ва мањрумї меандохт, сеюм, ман мебоист дар ин мулоќот
дили беороми мањбубаи дилороми худро бо суханњои дурўѓ ором медодам, дар
сурате ки ман медонистам падараш талаби маро рад хоњад кард, сахттарин душ-
ворињо ин буд,ки агар духтар рўзе фањмад, ки падараш талаби маро рад карда-
аст, саломатии ў, њатто зиндагиаш, дар зери хавф мемонд. Бо тасаввури ин њол
ман метарсидам, ки имшаб дар ваќти мулоќот дар пеши ў худдорї карда ната-
вонам. Бо ин мулоњизањо ман он шаб дертар омадани торикии шабро хоњон
будам. Аммо бадбахтона он торикї монанди бахти сиёњи ман ва он духтар зуд
омад ва ман њам оњиста-оњиста, таг-таги девори работ ба тарафи ваъдагоњ ра-
вон шудам.

Ман дар пеши дари  партави работ расида будам, ки он дар кушода  шуда аз
он љо як парие, ки ман тасвири он гуна парињоро дар китобњои афсонавї бисёр
хонда будам, баромад. Ин ороми љони ман, балки худи љони ман буд, ки ба шакл



258

ва ќиёфаи париёни афсонавї зоњир шуда буд: дар тан куртаи атласи сиёњтоб дошт,
ки ўро бо торикии шаб њамранг медошт, бар сараш на каллапўш буд, на саран-
доз, ба љои онњо мўйњои сиёњи мушкинфоми нобофтааш аз гирдогирди сараш ба
давродари камараш парешон гузошта шуда буданд, ки нўгњои он мўйњои дилове-
зи овезон аз хамгашти зонуњояш поин гузашта ба боло хам хўрда, њалќањои ќато-
ри домњои мўинро ба назар намоён мекарданд. Њаќиќатан њам он њалќањо домњое
буданд, ки мурѓи дили бинанда ѓайр аз гирифтор шудан ба онњо чорае надошт.
Як ќисми он мўйњои марѓуладори пуршикан аз ду тарафи рўи он парисимо ба
канораш фурў афтода, симои ўро њаќиќатан њам ба парии афсонавї монанд кар-
да буданд. Маълум буд, ки ў сарашро шуста, мўњояшро шона зада, аммо ба боф-
тан фурсат наёфта ба пеши ман баромада буд, ё ќасдан набофта баромадааст, ки
бо нишон додани он зулфони парешон дар њолати табииашон, маро зиёфати видої
намояд.

Он парисимо бо як чобукии «париёна» аз дар баромад ва пеш аз он ки ман
дастони ўро дошта бибўсам, ў аз банди дастонам гирифта маро дар зери девори
работ кашид. Мо њар ду монанди сурати девор – бењаракат рў ба рўи њам исто-
дем. Ў маро бо як њаяљони шодмонї табрик намуда:

– Шунидам, њамаашро аз паси дар шунидам, шумо ба падарам аљаб моњи-
рона гап задед. Ман пай бурдам, ки ў маќсади шуморо фањмида дар дили худ
розї њам шуд. Аммо аз шармаш худро ба нодонї зада, зимнан ба воситаи хост-
гор пешнињод кардани матлабатонро талаб кард. Ин мўйсафеди пурдида дар
фањмидани замири дили одамон њамтой надорад. Худ кай шањр меравед, кай
хостгоршавандаатонро ёфта мефиристонед? То њол чаро нарафтед? Агар дар
рўзи дуюми он сўњбате, ки бо падарам кардед, мерафтед, кайњо хостгоратон
омада корро пухта мерафт. Кори хайрро дер монондан дуруст нест, «дар таъхир
офатњост» – гуфтаанд.

Аз тарзи гуфтори ў маълум буд, ки вай суханони ба ман гуфтаи падарашро
тамоман бовар кардааст. Ў бесаброна мехост, ки ман зудтар шањр рафта, хост-
гор фиристода корро пазонам. Назар ба аќидаи вай, «кори хайр» (никоњ) фаќат
ба омада рафтани хостгор нигоњ  карда монда буд. Њамин ки хостгор омада
рафт, даррав тўю никоњ шуда, мо рўирост бо њам мепайвастем.

Ман ба њамаи пурсишњои ў љавоб надода, танњо барои зуд ба шањр нарафта-
нам сабаб нишон доданро муносиб дидам ва гуфтам:

– Ман мехостам, ки зудтар рафта хостгор фиристонам. Аммо туро надида,
аз ту иљозат нагирифта, видоъ накарда чї гуна рафта метавонистам?..

– Хуб, акнун маро дидед, иљозат њам мегиред, видоъ њам мекунед. Баъд аз
он кай меравед? – гўён сухани маро бурида пурсиши аввалини худро такрор
кард.

– Падарат ки омад, аз вай рухсат гирифта ба рањ мебароям!
– Падарам њозир меоянд. Ман Ситораро дар рањрави берун мондам, ки њар

ваќт падарам аз дарвоза дарояд,ў давида омада ба ин дар наздик шуда сулфа
кунад, то ки пеш аз ба њавлии дарун даромадани он кас ман худро дар даруни
работ гирифта дарро аз дарун бандам, – гуфт ва илова кард: – њоло як  хабари
хуши дигарро ман ба шумо нагуфтаам: падарам барои шумо як љомаи рўйпўшии
нав дўзонда, як каллапўшу як саллаи нав њам тайёр карда мондаанд. Маълум

мешавад, ки мўйсафеди дурандеш домодшавандаашро ба пеши хостгоршаван-
да рост карда (ороста) фиристоданро лозим донистааст.

Маълум мешуд, ки мањбубаи содадили ман барои ман сарупо (либос) тайёр
кардани падарашро «барои оростани домодшаванда» пиндошта, он њодисаро
як «хабари хуш» гўён ба ман мерасонад. Ва њол он ки он сарупо барои бастани
дањони ман аз фош кардани «сирри кафшпешмонї» буд, ки ўро падараш дар
рўзњои аввали омаданам ба ман ваъда карда буд. Аммо ман њам барои беќувват
накардани далелњои умедвории ў он хабарро як «хабари хуш» шумурдам ва ба-
рои ба ман расонданаш ба ў ташаккур баён намудам ва дар бораи љавоби суоли
охиринаш:

– Агар падарат имшаб ояд, ман њам фардо пагоњонї аз вай рухсат гирифта
ба шањр меравам, –гуфтам ва дар њолате ки дар чашмонам об чарх мезад, дасто-
намро, ки њанўз дар дастони ў буданд., кашидан хостам,  ки пеш аз гулўгир шу-
дани гиряам, аз вай дур шавам, то ки бо њолати парешони худ ўро дар ташвиш
ва шубња наандозам. Аммо ў дастони маро сар надода боло бардошта ба ман
наздиктар шуд. Табиист, ки ман њам ба ў наздик рафта худро ба ў часпондам,
дастони боло  бардошташуда аз њам људо гардида аз гарданњо ва баѓалњо гу-
заштанд. Аммо гиряи ман шиддат карда, оби дидањо шорида фуромада рўю
ришамро тар кардан гирифт ва садои њиќќасзании гулўи гирифтаам ба духтар
шунида шуд. Ў бо оњанги тааљљуб гуфт.

– Охир, чаро гиря мекунед? Ваќти гиряи мо гузашт, замони хандаву шодмо-
нии умриамон наздик расид. Магар дар ин ваќт гиря муносиб аст?

– Ман чаро гиря накунам, ки, – гуфтам, – аз ту људо шуда дур рафта истода-
ам! Дар ваќтњое, ки ман ин љо будам, аз ту дур бошам њам, ба дарат наздик
будам. Акнун ман бояд ба љое биравам, ки  аз дари ту панљ фарсах дур аст.

Албатта, ин сабабе, ки ман ба гиряи худ нишон додам, барои пинњон дош-
тани сабаби њаќиќии гиряам буд, аз он дилбари дилнавози соддадил. Аммо дар
њаќиќат ман барои он мегиристам, ки назар ба дарёфти худам, аз вай ба тарзи
абадї људо шуда истода будам. Аз ин њам зиёдтар маро ањволи ояндаи ў дар
ташвиш андохта буд, зеро агар ў ба рад шудани талаби ман яќин пайдо кунад,
ба фикри ман, дар тањлука мондани њаёташ муќаррар буд. Ин мулоњиза маро ба
љое расонда буд, ки барои зудтар халос шудан аз ин азоб ба њалокати худ толиб
будам.

Ороми љони ман бо мењрубонии тамом рўю мўи худро ба чашму рўи тарам
молида истода механдид ва дид, ки хандааш маро аз гиря бознамедорад, љидди-
ёна гуфт:

– Охир, бас кунед! Шумо бачаи хурдсол нестед. Дар дур рафтани шумо гиря
кардан њаќи ман буд. Лекин ман ба умеди ояндаи хандон аз њамин ваќт сар кар-
да хандида истодаам. Ман шуморо ба ин дараља бесабр намепиндоштам. Ду-
руст аст, ки дарди њиљрон зўр аст. Аммо зўрии вай аз шумо зиёдтар ба гардани
ман афтода  истодааст. Бо вуљуди ин ман ин бори вазнини муваќќатиро бо ёрии
ќувваи умеди ояндаи дурахшон бардошта истодаам. Шумо, ки мард мебошед,
мардона шавед.

Чун ў дид, ки ман бо он гуна тасаллидињињо тасаллиёб намешавам, аз љид-

дигї ба њазлу шўхї гузашта ишвабозиро сар кард ва бо овози гиряи сохта:
– Агар ором нагиред, ман њам гиря мекунам. Ана гиряам омад. Бинам канї ба
гиряи ман чї навъ тоб меоред? – гуфт ва маро танг дар баѓал кашид. Дар њамин
ваќт садои сурфаи Ситора баромад, духтари мењрубон музтарибона болои њам
бар рўям ду-се бўса зада дилкашолона маро партофта:

– Хайр, то дидан дар паноњи худо бошед! Маро фаромўш накунед! Хостгор-
ро зудтар фиристонед Аз пайи вай худатон њам зудтар биёед! –  гўён ба работ
даромада дарро баст ва ман ба девор такя карда хушкида мондам. Барои ман
њама чиз тамом шуда буд. .. Баъд аз фурсате оњиста-оњиста таг-таги девор раф-
та, ба мазор даромада худро базўр ба чиллахона гирифтам ва дар он љо, бе он
ки овоз барорам, ба дилхоњи худ дарун-дарун то рўз гиристам. Баъд аз рўз шу-
дан ба сафари шањр тайёрї дидам.

БАДБАХТИИ ПУРФОЉИАИ ДУХТАРИ НОКОМ

Ман баъди ба шањр омаданам, бо вуљуди ин ки медонистам талаби ман аз
тарафи он пирсаг рад хоњад шуд, дар пайи хостгорфиристонї афтодам. Чунки
агар хостгор намефиристодам, духтар муќаррар мекард, ки ман ўро фиреб дода
гурехтаам. Дар он сурат аз ин алам ѓуссамарг шудани ў мумкин буд. Ба болои
ин, ман дар назди ў фиребгари бевиљдон шуда мемондам. Бинобар ин мулоњи-
зањо «њар чї бодобод!» – гўён хостгор фиристоданро лозим донистам.

Хостгоршаванда њам ёфт  шуд. Ин як хољае буд аз хољагони шайхрангрезї,
ки ду хоњари худро ба сабаби аз хољагон домод ёфт нашудан ба ду мулло дода,
њар дуи онњоро њам хонадомод карда буд. Яке аз ин муллоњо домуллои дарсхо-
нагии ман буда, дигаре аз онњо домуллои кунљакиам буд. Ман ба хонаи домул-
лоњоям барои дарсхонї ва дигар корњои бисёр рафтуой мекардам ва ба ин му-
носибат бо он хоља њам ошної пайдо карда будам. Ман бо маслињати домул-
лоњои худ ва бо ёрмандии онњо ана њамин хољаро, ки «одами машњур ва мўъта-
бар» буда, ба талаби мутаваллї мувофиќ меомад, ба хостгорї фиристодам.

Хољаи хостгор рўзи дуюми рафтани худ ба сари мазори  Хоља Ўбон баргаш-
та омад. Аммо ў монанди гови ба фурўш нарафтае, ки аз бозор гашта меояд,
бисёр лакот шуда омада буд, лакотии ў танњо ба сабаби мондагии роњ набуда,
мутаваллї ўро бо љавоби њаќоратомези худ шалпар карда гардонда будааст.
Назар ба ќавли хостгор, ваќте ки ў дар сўњбати бо мутаваллї кардааш дар даро-
мади сухан ба тарзи мисол ду муллоро хонадомод кардани худашро наќл наму-
да, баъд аз он маро ба хонадомодии ў таќдим карда ўро ба таќлид кардани ба
худаш даъват намудааст, мутаваллї дар љавоб  «на бурда, на оварда» (бе њељ
муќаддима):

– Ман ин гуна корњои ањмаќонаро намекунам ва ба шумо афсўс мехўрам, ки
ба њамин навъ кори ањмаќона миёнаравї карданро ба гардан гирифта, номи хо-
љагиро ба … задаед, – гуфтааст ва илова намудааст: – ба ман хонадомоде даркор
аст, ки як њафта ба атроф тўй дода обрўи маро дар миёнаи мардум бардорад.

Ман аз рад шудани талаби худ он ќадар дигаргун нашудам. Чунки њамин
тарз шудани корро пешакї медонистам. Аммо дар натиљаи ин рад ба сари он

духтари ноком чї балоњо омаданро ба ёд оварда, дар оташи ѓаму алами љонгу-
доз афтодам. Чунки ман медонистам, ў дар паси  дар истода љавоби падарашро
тамоман мешунавад ва дар он њол, баъд аз он њама умедворињои ширини њаёт
дар навмедии марговар афтоданаш муќаррар буд. Ба ин мулоњиза бо шунидани
ин хабари шум базўр ба њуљраи худ рафта тавонистам ва дар он љо дар бистари
беморї афтодам.

Ин беморї панљ моњ дароз кашид. Баъд аз он ќадре ќувват ёфта ба кўча
баромадам. Дар кўча аввалин кори ман бо хољаўбонињои шањрї алоќа бастан
шуд, то ки аз оќибати кори он духтари сиёњбахт хабаре ёбам. Ёфтани он гуна
хабари марговар бисёр дер накашид. Назар ба ќавли хољаўбонињо, духтари му-
таваллї дар охирњои тобистони гузашта баногоњ девона шудааст, дар њамон
шаби аввали девонагиаш дар дањлези хонаи худ худро овехта куштааст. Мута-
валлї, ки ягон духтари хурдсолро ёфта ба худ зан кардан мехостааст, баъд аз
худкушии духтараш Ситора ном духтархонаи 12-солаи ўро ба зери чашм ги-
рифтааст ва баъд аз гузаронидани маросими чили духтараш он духтархонаро
ба худ никоњ кардааст. Духтархона дар шаби никоњи худ девона шуда, «пошшо-
хонакам, маро аз дасти мутаваллї халос кунед» – гўён фарёд мекардааст, ў њам
рўзи сеюми никоњи худ дар њамон љое, ки духтари мутаваллї худро кушта буда-
аст, худро овехта куштааст.

Бо шунидани ин хабари њалокатасар дигар дар ман тоќати њаёт намонд ва зуд
худро ба њуљра кашида, «омад ба сарам њар он чї метарсидам» – гўён фарёд ме-
кардам. Дуруст аст, ки ман баъд аз рад шудани талабам аз тарафи мутаваллї, ба
сари духтар омадани ягон фалокати гаронро њамеша нигарон будам. Аммо дили
умедворам, бо њамаи навмедињо, умедњо сохта бароварда худро тасаллї медод.

Шояд ба коре машѓул шуда рад шудани талаби маро нашунида монда бо-
шад ва њанўз мунтазири хостгори ман буда, бо умеди  ояндаи дурахшони хаёлї
худро шодмон медошта бошад, агар рад шудани талаби маро шунида бошад
њам, шояд ин њодиса ба ў, чунонки ман гумон мекунам, он ќадар гарон наафто-
да бошад ва инро њам монанди рад шудани талабњои домодшавандагони пеш-
тара як чизи одї шуморад, агар ин њодиса ба андозае, ки ман мепиндорам, ба ў
гарон омада бошад њам, шояд фаќат ўро монанди пештара «дилмурда» кунад ва
ў монанди пештара зиндагонии маъюсонаи љисмонии худро давом дињад…

Аммо имрўз фољиаи тоќатнопазире дар пеши назари ман монанди як
њаќиќати муљассам ба камоли дањшат ба ман теѓ кашида нигоњ карда меистод,
ин фољиа монанди кўњи калони сангине бо њамаи гаронињои худ маро зер ме-
кард, фољиаи Ситора – фољиаи он духтари заковатпешаи софдили хурдсоли
маъсум – ба болои бори он кўњи гарон ба гардани мани аламзада сарборї буд.

Ман ин дафъа, чунонки дар шунидани рад шудани талаби худ шуда будам,
бемор нашудам. Аммо мехостам сарупо барањна дар кўчањо баромада маљнун-
вор навњакунон гардам. Ин сарахбори девонагї буд. Ман он гоњ аќли худро ба
кор андохтам: – «Барои маљнунвор гаштан кўчањои Бухоро тангї мекунанд»
гуфтам, барои озодона фарёд кашидан кўњистони худамонро муносибтар ди-
дам ва зуд ба он љо рафтам, дар он љо дар як сол ба ифоќа омада, дар соли дуюм
ќувват ёфтам. Ин аст, ки боз ба Бухоро омада ба љамоаи (синфи) худамон дар
ќатори шумоён даромадам.

Мулло Бурњон дар охири саргузашти худ гуфт: – «Њанўз як тарафи дили
ман ба регзори Хоља Ўбон банд аст. Бинобар ин аз њар каси он љо рафта омада,
аз ањволи он тарафњо мепурсам. Баъд аз ба  Бухоро омаданам аз касе шунидам,
ки соли гузашта работи мутаваллиро дуздон зер карда, њама чизњои пурќимат
ва наќдинаашро бурдаанд. Ў ба ин алам тоб наёварда ѓуссамарг шуда мурдааст,
баќияи молу ашёаш, бинобар бе ворис буданаш, аз тарафи ќозии он туман под-
шоњї карда шудааст ва ба љои ў як хољаўбонии дигар мутаваллї шуда, пешаи
«кафшпешмонї»-ро ба сифати «каромоти бузургвор» давом кунондааст».

Дар натиљаи шунидани охири њикояти Мулло Бурњон ањли маљлисро гаро-
нии мусибатмонанде фурў гирифт. Мулло Рањмати сартарош ба сухан дарома-
да гуфт:

– Ман як воќеаи обнарасидаи хандаовар дорам, имсол тобистон аз сари худ
гузаронидам. Ман мехоњам барои сабук намудани гароние, ки аз саргузашти
Бисмил пайдо шуд, он воќеаро наќл намоям.

Мулло Рањмат бо талаби ањли сўњбат он воќеаро наќл кард ва ман дар ин љо
ба он воќеа аз тарафи худ сарлавња монда, аз забони муллои сартароши мазкур
бо тањрири худ кўчондани вайро муносиб дидам.

«ЗАНИ МАРДГАРДИДА»

«Маро, – гуфт Мулло Рањмат, – ин тобистон яке аз бойњои Бухоро, ки барои
пиллахарї ба Марѓелон мерафт, ба худ мирзо (рўйхатнавис) карда њамроњи худ
бурд. Корхонаи пиллахушконии хўљаини ман дар шањри Марѓелон, дар канори
як љўи обшоре воќеъ шуда буд. Дар даромади корхона хона, айвон ва болохо-
нае буд, ки мо дар онњо хобухез мекардем. Дигар тарафњои корхонаро буѓхонаи
пиллабуѓдињї, анборњои пиллагузорї барин биноњо фаро гирифта буданд. Дар
миёнаљои корхона рафчањои болоињам, ки дар забони он љо вайро «сўпчак»
меноманд, бино ёфта буд. Дар он рафчањо пиллањои буѓдодаро барои хушкони-
дан пањн мекарданд.

Дар он корхона як љавони бухороии дигар буд, ки шабу рўз дар он љо – дар
болои пиллањои хушку тар посбонї мекард. Ѓайр аз ману он љавони посбон
дигар њамаи коркунон ва коргарони он корхона марѓелонї буда, бештарини
коргарон (мардикорон)-ро занон, духтарон ва писарбачагони хурдсол ташкил
мекарданд. Коргармардон дар пиллабуѓдињї ва боркашонї машѓул буда, за-
нон, духтарон ва писарбачагони хурдсол аз субњ то шом дар зеру болои раф-
чањо кор карда, пиллањоро ба хелњо људо мекарданд ва пиллањои офатзадаро аз
миёни пиллањои дуруст чида мегирифтанд.

Дар ваќтњои гармии кор аз Бухоро як бой, ки бо хўљаини мо ошно  будааст,
ба Марѓелон рафта дар корхонаи мо манзил кард. Ў рўзњои бозори Марѓелон
бозор рафта, аз он љо шоњї, атлас ва беќасабњои боби Бухороро харид мекард
ва дигар ваќтњо њамеша бо мо буд. Хўљаини мо бошад, дар корхона њафтае аз як
шаб бештар намехобид ва ў њар рўз ба бозори атрофи Фарѓона барои хариди
пилла рафта шабона њам дар њамон бозорњо мехобид. Дар корхона ман, љавони
посбон ва он бойи мењмон њамеша дар як љо будем.

Коргарзанон ва духтарони калонсолтар барои кор аз хонаашон бо фаранљї

оянд њам, дар ваќти кор фаранљињошонро ба мехњои сутунњои рафчањо овехта
мемонданд ва ба сарашон як сарандоз гирифта кор мекарданд. Албатта, ин са-
рандоз рўи онњоро тамоман намепўшид, дар рафти кор аз сари коргарзан ба
гарданаш мефуромад, ки диќќаткунанда рўи он занро тамом дида метавонист.

«Бойи мењмон њар рўз дар болохона нишаста, аз он љо рўи он занњоро аз
назар мегузаронид ва ин кори худро ба мо «шўхињои пирона» гуфта тавсиф ме-
кард. Зоњиран љамоли яке аз он занон диќќати он пирамарди 60-соларо ба тара-
фи худ зиёда кашидааст, ки кам-кам «шўхињои пиронаи» ў ба љиддиятњои љаво-
нона бадал ёфт ва ў аз болохона поин фуромада, дар наздиктари рафчањо барои
худ нишастгоњ сохта, аз он љо он занро дар зери чашми худ гирифт.

Як бегоњонї – баъд аз кор, ваќте ки мо се нафар дар як љо нишаста ош ме-
хўрдем, пири «љавонгардида» оби дањонашро чаконда-чаконда њусну љамоли
он занро тавсиф кард ва дар рафти сухани худ гуфт:

– Рўи зебо ва чашмони сиёњи пурхумори он зани љавон маро дубора љавони
25-сола гардонд. Акнун касе даркор аст, ки миёнаравї намуда,арзи муњаббати
маро ба ў расонад ва ўро розї кунад, ки њељ набошад, ягон  шаб тани худро дар
оѓўши ман андозад.

Ман ба ин орзуи он пири солхўрда муќобил баромада гуфтам:
– Кадом зани љавон (њарчанд вай њарљої ва сабукпой бошад њам) тани гар-

ми худро дар оѓўши сарди шумо меандозад?
–  Ин занон ва духтарон дар ин корхона аз сафед шудани рўз то торик шуда-

ни шаб кор карда 7 тин музд мегиранд, ки аз ним тангаи Бухоро њам камтар аст.
Агар ба онњо панљоњ ё сад тангаро нишон дињед, оѓўши сарди ман он сў истад,
дар яхбурља њам медароянд, – гуфт ў дар љавоби ман ва илова кард: – фаќат
миёнарави њунарманде даркор аст, ки ин маъниро ба он зани  соњибљамол расо-
над, – мўйсафед хомўш монда ба фикр фурў рафт ва ногањонї сарашро бардош-
та ба љавони посбон рўй оварда:

– Додар! Ту аз љониби ман ба њамин зан як гап партофта бинї-чї? – гуфт.
– Ман магар ба шумо даллагї мекунам? – гуфт љавони посбон оташинона.
Ман дарњол пои он љавонро, ки дар пањлуи ман нишаста буд, ба ишорати

«ором исто!» зер карда, худ ба сифати ислоњкунандаи байни он пиру љавон ба
гап даромада:

– Далла касеро мегўянд, ки  дар миёнаи занон ва мардони вайрон миёна-
равї карда музд мегирифта бошад ва ин кори пастро «касби њамешагии худ»
карда гирифта бошад, – гуфтам ва баъд аз он ба љавон рў оварда давом наму-
дам: – ту, ки аз љониби ин мўйсафеди падармонандат ба он зан гап мепартої,
њељ гоњ «далла» шуморида намешавї. Чунки ту аз ин падар ба муќобили ин ко-
рат музд намегирї. Нињоят ту ин корро як бор ба хотири мўи сафеди ин кас
мекунї. Агар ин кас аз ин кори ту хурсанд шаванд, дар њаќи ту дуо мекунанду
бас, дигар чизе намедињанд.

Љавон зањрхандае карда хомўш меистод. Мўйсафед суханони маро тасдиќ
карда, дар бораи ман гуфт:

– Ќурбони одами доно шав» мегўянд, ки ин тамоман дуруст аст. Мулло Рањ-
мати мо аз сартарошхона баромада бошанд њам, ба шарофати мадраса дониш-

манди гузаро ва ќадршиноси пирсолон шуда рафтаанд, – мўйсафед ба љавони
посбон рў оварда, – бародар, ту насињати акамуллотро ба гўшат гирифта дуои
ин пири ѓуломро гир. Агар аз љониби ман ба он зан як гап партофта бинї, корат
пеш наравад њам, то зиндаам, дар њаќќи ту дуо мекунам! – гуфт.

Љавон монанди он ки ўро каждуме неш зада бошад, печутоб мехўрд, аммо
бо ишорати ман худдорї мекард ва зањрханда менамуд. Ман баъди он сўњбат
љавони посбонро дар хилват дида ба ў таълим додам, ки худро ба он мўйсафеди
дилсиёњ ба миёнаравї розї барин нишон дињад, аммо бо он зан чизе нагуфта ва
гап назада аз номи ў бо ин пирсаг савдо карда, як маблаѓ пули ўро ба даст даро-
рад ва баъд аз он ман боз роњи чї кор карданро нишон медињам.

Дар рўзи дуюм он љавон «барои он зан» аз он мард сад танга рўёнид. Ман ба
он љавон нишон додам, ки аз он пул як фаранљии бахмали нав, як чашмбанди
нав, як курта-лозимии занонаи атласи навро бо як кафшу мањсии занонаи ка-
лонпои нав, аз куљо бошад, барои як шаб киро (иљора) карда гирифта биёрад,
як шишача атри хуб њам бихарад.

Љавон он чизњоро ёфта овард. Мо ин ашёро дар як хонаи поёнї пинњон кар-
да мондем. Љавон бо таълимоти ман ба мўйсафед дар њамон шаб «омаданї шу-
дани зан»-ро хабар дод. Бой он шаб аз пули худ барои зиёфати он зан таомњои
гуногун фармуд. Аз бозор ќурсу ќанфит њам харида оварда дастархонро оро
дод ва як шиша шароби хуб њам харида оварда монд. Ваќте ки рўз ба бегоњї
наздик расид, ман ба мўйсафед гуфтам:

– Ман имшаб ба мадраса рафта мехобам, то ки ба айши шумо халал нара-
сад. Ин љавон ба шумо  хизмат мекунад ва азбаски ў миёнарав аст, зан аз вай
намерамад. Ман, ки бегонаам ва ба болои ин ќиёфаи муллої дорам, аз ман ра-
мидани ў муќаррар аст.

Пиракї боз ба тањсину офарини ман лаб кушод:
– Ќурбони одами улфат шав –  гуфтаанд, ки рост, – гуфт ў  ва дар  њаќќи  ман

дуо кард.
Ман дуои ўро гирифта, аз болохона поин фуромадам ва дар он хона,ки ли-

босњои занонаро пинњон карда будем, даромада худам њам пинњон шудам. Ба
љавон њам дар бораи он шаб чињо карданаш таълимоти лозимаро додам.

Шаб шуд, торикї њама љоро фурў гирифт. «Зан њанўз намеомад», мўйсафед
бетоќатї мекард. Љавон ўро тасаллї медод, ки зан шавњарашро ба ягон чо гусел
карда баъд аз он хоњад омад», мўйсафед барои таскини димоѓсўзии худ, ки аз
дер мондани зан пайдо шуда буд, њар замон як пиёла шароб менўшид. Бухори
шароб ба димоѓаш зада бетоќатии ўро боз њам зиёдтар мекард.

Чун бетоќатии мўйсафед аз њад гузашт, ба њоли табоњи ў рањмам омад,  зуд
либоси занонаро дар бар карда худро ба шакли як зани љавони фаранљидор сох-
там. Атрро њам сар то ба поям зада худро хушбўй њам кардам, фаранљиро ба сар
гирифта, чашмбандро бар рў кашида, бо њазор гуна «нозу карашма» аз зина
боло баромадан гирифтам. Садои ѓарч-ѓарчи кафшу мањсии ќазониам бояд дили
мўйсафедро бетоќат карда бошад, ки аз љояш љаста хеста ба шабгањи болохона
баромад. Домани куртаи атласам, ки дароз будааст, аз зери домони фаранљии
љавононаам берун баромада заминро рўфта мерафт. Магар ин њол њаваси пири

солхўрдаи занбозро дуболо кард, ки оби дањони ба лабонаш шорида фуромада-
ро лаззатгирона бо лабони худ лесида ва макида мегирифт.

Зоњиран бўи хўши атри домонам аз худам пештар ба  мўйсафед расида ўро
ба тарафи худ кашида буд, ки ў беихтиёрона ба тарафи ман пеш давид. Аммо
љавони посбон ўро бо ишорат ба ором истодан фармон дод. Ман ба болохона
даромада, ба гўшае рафта дар канори дастархон њамчунон дар зери фаранљї
нишастам. «Ошиќи дилсўхта»-ам маро гашта-баргашта ба таомхўрї таклиф
намуда истода даст дароз кард, ки рўи маро кушояд. Аммо ман бо дастонам аз
дарун фаранљї ва чашмбандамро мањкам печонда гирифта ба кушодани рўям
роњ надодам.

Љавон аз рўи шабгањ ба ёрмандии ман расида мўйсафеди бетоќатшударо бо
ишорат берун талабида бароварда ба ў гуфт:

– Чизе, ки шумо ба ў пешакї додед, њаќи ќадами ў буд, бо омадани ў он пули
шумо тамом шуд. Акнун бояд бо рўйнамої ўро розї карда, баъд аз он фаранљи-
ашро аз сараш гиред. Кори занбозї бо зўрї намешавад. Дар ин кор зар даркор
аст, зар! Њар чї гуна зани саркаш бошад њам, бо дидани зар ром мешавад, «зар
бар сари фўлод нињї, нарм шавад» – гуфтаанд.

Ман аз паси чашмбанд медидам, ки мўйсафед дастони худро ба сари сина-
аш нињода, дар љавоби фармоишњои љавон «ба чашм, ба чашм» гўён ба болохо-
на даромад ва дар пањлуи ман нишаста, аз кисааш панљ сўм бароварда, бо одо-
би тамом ба пеши ман гузошта илтимос кард, ки иљозат дињам, то ки рўямро
кушояд. Ман «бо нозу истиѓнои маѓрурона» дастамро ба фаранљї печонда, он
пулро ба дур тела додам. Љавон ба мўйсафед ба зиёда кардани маблаѓ ишора
кард. Мўйсафед боз 5 сўм зам карда дањ сўмро пеши ман гузош. Ман хамчунон
то ба 25 сўм расидани он маблаѓ пулро рад кардан гирифтам. Чун дидам дар њар
боре, ки аз кисааш пул мебарояд, љонаш њам аз дањонаш баромадан мехоњад, ба
афту башараи пуризтироби мўйсафед «рањмам» омада, 25 сўмро рад накарда
ором истодам. Мўйсафед дид, ки «зани саркаш ром шудааст», дастони худро
дароз карда бетоќатона фаранљї ва чашмбандро аз сарам бардошт, ки аз њама
љои ман пештар чашмонаш ба ришам афтод. Мўйсафед якбора:

– Вой, ин чї њол? Ман дар умри худ бори якум «зани мардгардида»-ро дида
истодаам, – гўён худро пас кашид. Хандаи ман ва љавони посбон баланд гардид.
Мўйсафед њам бори аввал бо мо њамроњ шуда хандид ва баъд аз он дар гиря
даромада:

– Шайтон маро расво кард. Лаънати худо бод ба шайтон! – гуфт.
– Инчунин лаънати худо ба касе њам бод, ки ба иѓвои шайтон медарояд, –

гўён ман сухани ўро пурра кардам.
Баъд аз ором ёфтани  хандаи мо ва гиряи мўйсафед, ў ба сухан даромада:
– Њар чизе ки ман то њол ба шумоён додам, њаќи њалоли шумоён бод. Боз ба

шумоён 25 сўм «мўњрона» медињам, ки дањони худро мўњр карда ин сирро ба
касе накушоетон,  – гуфт ва худ ба ѓундоштану бастани чизу чорањояш даромад
ва сањари барваќт ба мо боз 25 сўми дигар дода, роњи Бухороро пеш гирифт.

Мулло Рањмат дар охири њикояти худ гуфт: Баъд аз тамом шудани мавсими
пиллаѓундорї ман ба шањр омадам, ки ў дар Бухоро нест ва дили мўйсафеди

дарунсиёњ ба ваъдаи мо, ки дар бораи фош накардани рози худ аз мо гирифта
буд, пур нашуда,аз Бухоро ба Самарќанд кўчида рафтааст.

(Ман дар он ваќт њикояи Мулло Рањматро бовар накарда будам. Лекин дар
соли 1912 худам дар Марѓелон дар њамон заводи пилла, ки Мулло Рањмат њикоя
карда буд, монанди њамин як воќеаро дидам, баъд аз он суханони Мулло Рањ-
матро бовар кардам ва дар ваќти тањрир камбудињои њикояи ўро бо чизњое, ки
худам дида будам, пурра кардам.)

Ин маљлис то соати дуи баъди ними шаб дароз кашид. Ман дар Бухоро бори
якум сўњбати одамони зиндадил ва адабиётдўстро дида истода будам,ки аз њаёти
то он ваќт дар он мадраса дидаам бисёр фарќ дошт. Домуллои кунљакиам ва
њамошони ў дар пеши инњо ба назари ман мурда барин менамуданд. Дуруст аст,
ки онњо њам дар ќатори мењмонони худ дар мавридњои ханда механдиданд. Аммо
хандаи онњо монанди хандаи «Хирси Бобозода» бе њис кардани сабаби ханда
буд. (Ман њикояти «Хирси Бобозода»-ро дар ќисмњои ояндаи ёддоштњоям наќл
хоњам кард.) 76 Оре дар байни мењмонон њам Мулло Оќил барин касе, ки «миёни
мурдањо шањид» номида шудааст, ёфт мешуд. Аммо ў њам ба сабаби «шањид»
буданаш аз дигар мурдањо фарќ дошт.

Ваќте ки мењмонон барои рафтан аз љояшон хестанд, Шарифљон-махдум ба
ман ишора карда ба домуллоям гуфт:

– Агар ин бача дар пеши бародараш танг шавад, ба њавлии мо бурда монед.
Дар он љо хизмат карда дарс хонда мегардад.

– Хуб! – гуфт домуллоям дар љавоб ва ман дар рўзи дуюми он зиёфат ба
њавлии Шарифљон-махдум ба хизмат даромадам. (Ёддоштњои њавлии Шариф-
љон-махдум дар аввали ќисми сеюми «Ёддоштњо» медароянд.)

ЌИСМИ СЕЮМ

Хоњам он хонаи бедоду ситам вайрон бод!
Хоњам он мањкамаи љабр мазористон бод!
Хоњам он тахт, ки шуд боиси бадбахтии мо,
Реза-реза шуда бо хоки сиёњ яксон бод.
Хоњам он тољ, ки ишратгањи љаллодон аст,
Пора-пора шуда дар зери замин пинњон бод!
Хоњам он зумра, ки имрўз тањаккум дорад,
Даст баста ба дари мањкамањо њайрон бод!
Хоњам он муфтию он ќозию он шоњу вазир,
Сарнагун гашта ба хуни худашон ѓалтон бод.

Муќоваи нашри пурраи «Ёддоштњо» ба забони русї.

ДАР ШАЊР

ЊАВЛИИ ШАРИФЉОН-МАХДУМ

Њавлии Шарифљон-махдум77 дар гузари Чорхароси шањри Бухоро буд, ки
дар байни мадрасаи Говкушон ва гузари Ѓозиён воќеъ аст.

 Дар ќисми берунии ин њавлї як хонаи калони рў ба боло (ба шимол) бино
ёфта буд. Ин хона ёздањболори дањлезу мадондор буд, ки мењмонхона ба шумор
рафта, љои истиќомати асосии соњиби њавлї Шарифљон-махдум њам њамин хона
буд. Дањлези ин хона љои нигоњдории асбоб ва лавозими дастархон буда, мадо-
наш асосан китобхона ба шумор мерафт.

Дар тарафи шарќии рўи њавлї, дар пањлуи мадон як хоначаи пешайвондор
буд, ки дар вай додари Шарифљон-махдум – Ѓафурљон зиндагонї мекард. Дар
тарафи шимоли рўи њавлї як хоначаи пастаки офтобрўя буд, ки дар вай хизмат-
горон зиндагї мекарданд; дар тарафи ѓарбї – дар пањлуи дарвозахона як айво-
ни одї буд, ки дар вай аспонро дар ваќти тоза карда зин заданашон ба тарзи
намоиш баста мемонданд.

Дар пушти мењмонхона як рўи њавлии васеи соботнок буд, ки асосан аспхо-
на ба шумор мерафт ва дар тарафи пешгоњи ин рўи њавлї як чоњи обаш шўри
талхнамо буд, ки аз вай барои шустушўи аспон ва об задани рўи њавлї фоида
мебурданд.

Дар тарафи шарќии њавлии берун њавлии дарун воќеъ шуда буд, ки дар вай
чандин хона буда, дар онњо модари Шарифљон-махдум, зан ва бачагонаш ва
њамширааш, њам хизматгорзанон зиндагонї мекарданд*.

Ман дар аввалњои соли тањсили 1891 – 1892 (дар охирњои моњи сентябр) ана
ба њамин њавлї хизматгор шуда даромадам. Дар ин љо, ѓайр аз ман, боз се нафар
хизматгори мардина буд. Калонтарини инњо Мирзо Бадеъ ном дошт, ки як ода-
ми миёнќаду миёнариши гандумгуни якчашма буда, тахминан 30-сола менамуд.
Мирзо Бадеъ соњиби хату савод буда, хати миёнаи хоное дошт. Ў хоњарзодаи
Мирзо Шамсиддини Доитахаллуси78  шоир буда, дар хурдсолиаш дар хонаи ў
тарбия ёфтааст.

Мирзо Бадеъ як баёз дошт, ки дар вай баъзе шеърњои таѓоиаш Дої ва баъзе
шеърњое, ки дар хонаи Шарифљон-махдум шунидааст, бо хати худаш навиш-
тагї буд. Њарчанд ў завќи шеърфањмї надошта бошад њам, бо таъсири тарбия-

* Дар тобистони соли 1949 ман дидам, ки њавлии беруни Шарифљон-махдум бо њамон тарњи аввалиаш
 њанўз боќист.

гари худ Дої ва хўљаини худ Шарифљон-махдум дар шеърљамъкунї љиддиёна
машѓулї мекард.

Вазифаи Мирзо Бадеъ дар хонаи Шарифљон-махдум вакили харљї (завхозї)
буда, њама чизњои рўзгор – хўрокї ва пўшокиро ў харида тайёр мекард.

 Дуюми ин хизматгорон Мирзо Абдулвоњид 79 ном дошта, як љавони ган-
думгуни хушкбадан буд, ки аз ман як сол калон буд. Ў соњиби хату савод буда,
хатро дар ѓояти хубї менавишт ва дар ваќтњои фароѓаташ аз дарс ва кор њаме-
ша хат машќ мекард. Чунонки мо дар охири ќисми якуми «Ёддоштњо» дида гу-
заштем, ў ба зиракї ва шеърфањмии худ аз будаш зиёд бањо медод ва як дараља
ба худ маѓрур буд80.

Вазифаи Мирзо Абдулвоњид дар хонаи Шарифљон-махдум асосан хизмат
кардан дар мењмонхона буд: ў ба махдум ва ба мењмонони вай чой кашида ме-
дод, дастархон пањн мекард ва меѓундошт ва монанди инњо.

Сеюм – Абдулкарим ном як каси бехатусавод буд, ки бо лаќаби Эшонча ба
ў хитоб мекарданд. Ў як љавони кўтоњќади ѓалчаи тахминан 25-сола буд. Ў аз
дењаи Розмози райони Вобканд буда, махсусан барои нигоњубини асп (саисї) аз
он љо ба хонаи Шарифљон-махдум омадааст ва вазифаи ў нигоњубини аспон буд.

Вазифаи ман асосан ба њамин се хизматгори мардина ёрї додан буд: мењ-
монхона ва рўи њавлиро мерўфтам, дар ваќти мењмондорї ва умуман барои мењ-
монхона чой тайёр мекардам, дар ваќти дастархонпањнкунї ошу нону чой ва
дигар чизњоро ба Мирзо Абдулвоњид мерасондам, дар ваќти аспшўї ба саис ёрї
медодам ва баъзан таги пои аспонро њам саис ба ман мерўбонд. Мирзо Бадеъ аз
бозор њар чиз ки бихарад, ман бардошта меомадам.

Аз ѓайри инњо, ман дастёри њавлии дарун њам будам – барои оташдон њезум
шикаста медодам, пошшобибї (модари Шарифљон) њар љо равад, дастархони
ўро ман бардошта мерафтам ва бардошта меовардам. Дар ваќтњои барфборї
бомњои ин њавлии калонро бо саис ман мерўфтам ва монанди инњо.

ШАРИФЉОН-МАХДУМ ВА ЊАМСЎЊБАТОНИ Ў

Шарифљон-махдум писари дуюми домулло Абдушукури81  ќозикалон аст, ки
ў аз Бухоро буда, падар ва бародаронаш ба касби шустагарї82 машѓулї дошта-
анд ва худи Абдушукур њам дар хурдсолиаш чанде дар ин пеша шогирдї карда-
аст.

Шарифљон-махдум одами баландќомат, сафедрўй, мешчашм, хурмоириш
буда, дар ваќте ки ман ба хизмати ў даромадам, 27 сол умр дошт.

Шарифљон-махдум дар хушхатї, хушсаводї, шеърфањмї ва маорифдўстї
дар байни муллозодагони Бухоро ќариб ягона буд. Одатан фарзандони мул-
лоњои калони Бухоро ба давлат ва шўњрати падар маѓрур шуда, дар хурдсолї бе
тарбия мемонданд ва ё ин ки тарбияи бад мегирифтанд ва дар калонсолї аз њељ
гуна корњои ањмаќї ва бадахлоќї худдорї намекарданд ва бо вуљуди ин ба во-
ситаи номи падар ба мансабњои калон мерасиданд ва бештаринашон мансаби
худро суиистеъмол мекарданд. Сабаб њамин буд, ки мардуми Бухоро дар њаќи
махдумон латифањои ѓалатї бофтаанд ва шеърњо гуфтаанд. Яке аз он шеърњо
ин аст:

Аз дусад сарќанд махдум сохтанд,
Нуктадонњо хўрда мегуфтанд: «Фач!»

Ё ин ки:
Тарњи оламро чу меандохтанд,
Аз дусад маѓзоба махдум сохтанд.

Дар байни ин гуна махдумони калон донишмандон кам ёфт мешуданд, ки
яке аз њамон камёбњо Шарифљон-махдум буд.

Хонаи Шарифљон-махдум дар њар њафта се шаби таътил – сешанбе, чор-
шанбе ва панљшанбе одатан ранги анљумани шоирон, шеършиносон, латифагў-
ён ва ширинкоронро мегирифт. Ман, ки дар ќатори Мирзо Абдулвоњид вази-
фаи пешхизматиро адо мекардам, дар он гуна шабњо њамеша дар даруни мењ-
монхона буда, аз он гуна сўњбатњои адабї озодона истифода мекардам. Ман
метавонам гўям, ки метериалњои ибтидої, лекин муњимми адабии худро аз он
њавлї гирд овардаам. Ман дар он њавлї бо Мулло Назруллои Лутфї, Абдулма-
љиди Зуфунун, Яњёхоља, Содиќхољаи Гулшанї, Њомидбеки Њомид, Абдуллоњ-
хољаи Тањсин, Мулло Бурњони Муштоќї, Ќорї Абдулкарими Офарини Дўзахї,
Мирзо Азими Сомии Бўстонї, Мулло Рањмати сартарош, Азизхољаи Азиз ва
дигарњо, ки аксари онњо шоир ва ё шеършинос буданд, шинос ва њолдон шудам.

Ман дар охирњои ќисми дуюми «Ёддоштњо»-и худ аз ин номбаршудагон
Мулло Назруллои Лутфї83, Мулло Рањмати сартарош84 ва Мулло Муштоќиро85

ба хонандагони худ шиносонда будам ва дар ин љо дар бораи боќимондаи онњо,
ба тарзи кўтоњ њам бошад, маълумот дода гузаштан лозим меояд:

1.Абдулмаљиди Зуфунун – дар нуљум86 аз шогирдони Ањмад буда, дар шеър
ва адабиёт ва дар фанњои расмии мадрасањои Бухоро низ мањорат дошт. Азбас-
ки ў фанњо ва илмњои гуногунро медонист, њамзамононаш ба ў «Зуфунун» лаќаб
дода буданд, ки «соњиби фанњо» гуфтан аст. Аз назариёт ва амалиёти тибби ќадим
пурра воќиф буд. Азбаски фикру чашми ў дар сўњбати Ањмад-махдум кушода
шуда буд, ба замон ва ањли он ва хусусан ба амир ва дарбориёни ў ва ба уламои
расмї бо назари танќид нигоњ мекард ва агар шунавандае ёбад, кирдорњои бади
онњоро берањмона кушода мепартофт.

Аммо рафтор ва кирдори шахсии Зуфунун девонавор буд: ў њамеша дасташ-
ро ба даруни куртааш кашида ва аз гиребонаш бароварда, бо нўги ангуштонаш
биниашро кофта меистод ва баъзан торњои мўйлаб ва ришашро бо шиддати
тамом канда мепартофт. Дар кўчањо танњо мегашт, ба касе нигоњ намекард ва
гап намезад, гўё ки дар бораи чизе ё масъалаи мушкиле фикр мекарда бошад, ба
абрувонаш чин оварда ва ба сари синааш чашм дўхта ќадам мепартофт. Дар
рўзњое, ки бориш набошад, албатта ў ба лаби њавзи Девонбегї87, ки ягона сай-
ронгоњи Бухорои амирї буд, мерафт ва дар он љо бар лаби боми яке аз сарта-
рошхонањо, ки аз сањни хонаќоњи Девонбегї як газ баландї дошт, биниашро
кофта менишаст ва агар ягон каси ба худаш маќбул аз пешаш гузарад, ўро љеѓ
зада оварда, ба пањлуи худ мешинонд ва бо ў ќадаре сўњбат мекард. Њар гоњ, ки
сўњбат дилгираш кард, ба он одам мегуфт:

– Хуб, акнун биравед! Паноњатон ба худо!
Аммо, хоњ ошно бошад ва хоњ бегона, њељ кас љасорат намекард, ки аз ѓайри

даъвати ў пеши ў рафта, ба пањлуяш нишинад. Ранги рўи сиёњчатоби пурриш,

абрўвони бароќи пурчин ва чашмони барќнигоњи хашмолуди ў бо вазъияти де-
вонагиаш ба дили бинанда як навъ дањшат ва бим меандохт.

Зуфунун ба хонаи Шарифљон-махдум кам меомад ва танњо рўзона меомад;
агар касе набошад, бо соњиби хона ќадаре сўњбат карда менишаст ва агар одами
беруна бошаду сўњбат мувофиќи табъи ў – шикояти дарбориён ё уламо рафта
истода бошад њам, ќадаре иштирок мекард. Агар одами беруна мувофиќи табъ-
аш набошад, баъзан аз дањлез гашта мерафт ва агар ба хона дарояд њам, аз як
даќиќа зиёд наменишаст ва ба њељ кас «хайру хуш» нагуфта баромада мерафт.

Шарифљон-махдум мегуфт:
– Девонагии Зуфунун сохта аст, вагарна худи ў донишманди бузурги њама-

фањм аст. Аммо ў барои аз тарафи амир бозхост нашудан худро  ба девонагї
зада мегардад (зикри Ќорї Абдулмаљид Зуфунун дар сањифаи 305 «Намунаи
адабиёти тољик», ки аз тарафи нависандаи ин сатрњо тартиб ёфтааст, ќайд  шу-
дааст).

2. Яњёхоља – бо шакл ва хусусиятњои дигар рўидаи Абдулмаљиди Зуфунун
буд. Ў њам худро ба девонагї зада мегашт, аммо «девонагии» ў фаъолона ва
боѓайратона буд. Ў одамњои ба худаш номаќбулро бо алфози ќабењ дашном
медод. Муллоњои калони расмї ва дарбориёни калон, њар гоњ ўро дар роње ва
кўчае бинанд, ба паскўчае даромада рафта, худро аз вай пинњон мекарданд, то
ки њаќоратњои ўро нашунаванд.

Яњёхоља одами баландќомат, камгўшт, сафедрўй ва миёнариш буда, дар ваќт-
њое ки ман дар хонаи Шарифљон-махдум будам, сафедии ришаш аз сиёњиаш зи-
ёдтар шуда буд ва бо ин нишона умри ў наздик ба шаст менамуд.

Яњёхоља аз љамоаи хољагони мираконии Бухоро буд, ки падар ва бобоњояш
дар мансабњои калони илмї ва хољагї мансуб шуда гузаштаанд. Назар ба одати
анъанавии амирони Бухоро авлоди ин гуна хољагонро њурмат кардан лозим буд.
Бинобар ин аз девонагињои ў чашм мепўшиданд ва ўро љавобгар намекарданд.
Ў бошад, аз ин њурмати авлодии худ истифода карда, уламо, амир ва дарбориё-
ни ўро сахт танќид ва масхара мекард.

Дар њамон рўзњо аз корњои Яњёхоља чанд њикоя шунида ва чанд воќеаро худ
дида будам, ки онњо характери ўро тамоман равшан нишон медињанд. Ман дар
ин љо баъзеи онњоро ёд карда мегузарам:

Дар њамон ваќтњо Ќорї Самеъ ном як муллои калон будааст, ки саллаи ка-
лон баста ва тасбењи саддонаро аз остинаш бароварда пичир-пичиркунон тас-
бењ гардонда роњ мегаштааст ва бо ин њаракаташ ба мардум нишон додан ме-
хостааст, ки гўё ў њамеша бо зикри худо машѓул буда, таркидунёкарда мебошад.
Аммо дар њаќиќат ў фиребгартарини фиребгарон ва молимардумхўртарини
њаромхўрон будааст.

Ин гуна рафтор ва кирдори Ќорї Самеъ аз назари Яњёхоља пўшида намон-
дааст ва ў хостааст, ки ўро дурустакак танбењ дињад. Яњёхоља ба њамин ният
њуљљатњои сохтаи шаръї тайёр карда, Ќори Самеъро ба ќозихона кашидааст:
«њавлии нишасти ў аз они ман мебошад».

Дар натиљаи чандинрўза мурофиа даъвои Яњёхоља дар пеши ќозикалон ис-
бот ёфта, ў њукм кардааст, ки Ќорї Самеъ 15 њазор танга (2250 сўм), ки бадали

273

њавлист, ба Яњёхоља бидињад. Яњёхоља талаб кардааст, ки «Ќорї Самеъ 15 њазор
тангаро наќд оварда, дар њузури ќозї ба ман супорад, дар он сурат ман ба сулњ-
нома розї мешавам. Вагарна ба ќавли ў эътимод карда наметавонам ва аз фире-
би ў худро эмин намепиндорам».

Ќорї Самеъ маблаѓи мазкурро наќд карда ба ќозихона оварда, дар њузури
ќозї ба Яњёхоља супурдааст. Ваќте ки ќозї ба тамом шудани даъво ва таслими
пул даъвогар ва љавобгарро иќрор кунонда мехостааст хати ибро (сулњнома)-ро
мўњр кунад, Яњёхоља ќозиро аз мўњр кардан боздошта гуфтааст:

– Ман ин маблаѓро муваќќатан ба тарзи амонат ба љавобгар баргашта ме-
дињам, шумо њам њуљљатњои маро ба ман бозгашта дињед. Агар ў ќавл дињад, ки
баъд аз ин дар кўчањо тасбењ гардонда мардумро фиреб дода намегардад, аз
даъвои ман эмин бошад ва кадом рўзе, ки ў боз њаракатњои фиребгарона кунад,
ман даъвои худро такрор ва бадали сулњро талаб хоњам кард.

Ќорї Самеъ мувофиќи талаби Яњёхоља ќавл дода, аз дасти ў маљљонан (бе
бадали сулњ) халос шудааст. Баъд аз ин воќеа Ќорї Самеъ то зинда буд, ба кўча
намебаромад ва агар барояд њам, ба ќиёфати одамони одї шуда мебаромад ва
бо вуљуди ин аз забони мардум халосї намеёфт. Мардум «зикри худо ва тасбењ-
ро ба 15 њазор танга фурўхт» – гўён ўро масхара мекарданд.

Боре Яњёхоља ба пеши ќозикалон – ќозї Бадриддин88 даромадааст. Ќозї ўро
мунофиќона њурмат намуда ва таъзимкунон пешвоз гирифта, ба умеди хуш ома-
дан ба ў, аз ў дар њаќи худ «дуои хайр» талаб кардааст, то ки бо ин тамаллуќњои
риёкорона аз забони ў эмин монад.

Яњёхоља дар љавоб монанди дуокунандагон дастони худро ба њаво бардош-
та гуфтааст:

– Илоњї, худоё, худовандо, ќозї Бадриддинро ба љои худ худо кунї!
Ќозї аз ин дуо дар њайрат афтода:
– Эй… эй… эй! Ќабоњат шуд – гуфтааст.
– Њељ љои ќабоњат њам несту аљобат њам, – гуфтааст Яњёхоља дар љавоб, – ту

имрўзњо дар Бухоро аз амир њам калонтар мебошї, ихтиёри мурдаву зиндаи
њамаи мардуми мамлакати Бухоро дар дасти туст, ту хоњї касеро месўзї ва хоњї,
касеро месозї ва њељ кас ба ту «чуну чаро» гуфта наметавонад. Акнун ѓайр аз
мартабаи худої мартабае намонд, ки ту орзуи расидан ба он дошта бошї.

Мурофаачиён ва мулозимон атрофи Яњёхоља ва ќозикалонро ињота намуда,
аз суханони Яњёхоља ба завќ кардан даромадаанд. Ќозикалон ба умеди тамом
кардани ин тамошо:

– Хуб!, Хуб, гуфтаи шумо шавад! – гўён хостааст, ки гиребони худро аз дас-
ти ин хасми беамон рањо кунад, аммо њарифи шўхчашми теззабон ба ќозикалон
амон надода, сухани худро давом кунондааст:

– Худо шудан барои ту фоиданок аст. Зеро ба ањволи дењќонони хонавай-
роншуда, ятимони бепадармондаи моли меросиашон аз тарафи  ту забтгарди-
да, ба рўзи сиёњи занони бева ва бачагони бепарастор, ки шавњару падарона-
шон дар зиндони ту хобидаанд, ту љавобгар мебошї. Эњтимол аз ѓазаби Худо
тарсида, дар айшат халале расад. Агар худо шавї, аз њама тараф хотирљамъ

шуда, кордорї кардан мегирї ва бе њељ бими бозхост хазина бар болои хазина
меандўзї, чунки Худо њељ гоњ худро бозхост намекунад.

Яњёхоља бо либоси муллоёнаи одї – бо љомаи зењборики майданаќш ва бо
саллаи сафеди хурд мегашт. Аммо рўзе ба њавлии Шарифљон-махдум дар њола-
те ки ба сараш фўтаи кабудеро мисли олуфтањо занбарї карда баста буд ва дар
пояш кафши пошнабаланд дошт, омад.

Шарифљон-махдум ин ќиёфати аз одат беруни ўро дида:
– Ин ќиёфати ќиморбозона ба шумо муборак шавад, – гуфт.
– Дар њаќиќат ин гуна либоспўшии ман сазовори табрик аст, – гўён сухан

сар кард ва, – имрўз аз хона баромадам, ки, – гуфт ў, – Абдулкарими чинифурўш
саллаву љомаи муллоёна пўшида, ба дуконаш рафта истодааст. Ман сабаби таѓ-
йири либосашро аз ў пурсидам. Ў дар љавоб гуфт:

– Имрўз имоми гузарамон баъд аз намози бомдод мардумро ваъз ва насињат
кард ва дар ќатори суханони худ гуфт: «Њар кас дар дунё дар либоси кадом
табаќае, ки зиндагї кунад, фардо – рўзи ќиёмат дар ќатори њамон табаќа аз гўр
сар мебардорад ва Худо ба њамон табаќа љоеро, ки насиб карда бошад (хоњ љан-
нат бошад, хоњ дўзах), дар ќатори њамон табаќа ба њамон љо меравад…». Ман
хостам, ки дар либоси уламо дароям, то ки дар рўзи ќиёмат дар ќатори ин ази-
зон сар бардошта ва бо њамроњии онњо ба љаннат равам.

Яњёхоља сухани худро давом кунонда гуфт:
– Ман дар дили худ гуфтам, ки «агар барои ба љаннат рафтан дар ќатори

њамин уламо будан шарт бошад, ман аз бањри љаннат њам гузаштам. Маро, ки
таќдир дар дунё дар ќатори њамин уламо дароварда бадном кард, бас аст; наме-
хоњам, ки дар рўзи ќиёмат њам дар ќатори инњо бошам. Бинобар ин либоси олуф-
тагї ва ќиморбозиро пўшидам, ки дар рўзи ќиёмат дар ќатори њаминњо сар бар-
дорам ва агар бо инњо ба дўзах мерафта бошам њам, аз уламо дур будан барои
ман љаннати маънавї аст».

Баъди ин воќеа Яњёхоља бештар сару по барањна мегашт.
Яњёхоља дар рўзњои таътил њаррўза, њељ набошад, рўздармиён ба њавлии

Шарифљон-махдум медаромад. Аз дарвоза ки даромад, «ой шустагар! Чї кор
карда нишастї? Дароям ё не?» – гўён овоз медод. Шарифљон-махдум ман ё Мир-
зо Абдулвоњидро мефармуд, ки «гўед, дарояд». Ў ба рўи суффа меомад, аммо ба
мењмонхона намедаромад ва аз дари рўи хона сарашро дарун карда, дар он љо
будагонро аз назар мегузаронид ва ба њар кадомашон ду-се дањан гап парронда,
аз њавлї баромада мерафт.

Боре Яњёхоља ба њавлии Шарифљон-махдум омад, ки дар хона чанд нафар
шоирон нишаста буданд. Ў баъди аз назар гузаронидани онњо ба соњиби хона
хитоб карда гуфт:

– Ту гўл њастї, ки ин ѓўлњоро ба атрофат ѓундошта менишинї, ту гумон
мекунї, ки инњо дар хонаи ту љамъ шуда мушоара89 намуда, аз якдигар чизе
меомўзанд. Аммо дар њаќиќат ин тавр не. Инњо барои ошу нони туро хўрдан
ѓун мешаванд, вагарна ба хонаи ман чаро намераванд, чунки дар он љо ошу
нони барзиёд нест.

Шарифљон-махдум гуфт:

– Хуб, ман бо марњамати шумо «гўлї»-ро ба гардан гирифтам. Лекин шумо
ин бечорагонро, ки ба касе зарарашон нарасидааст, чаро ѓўл меномед?

– Њарчанд ки, – гуфт Яњёхоља, њоло инњо ба назари кас фарзанди одам ба-
рин намоянд њам, дар оянда ѓўл мешаванд: њамин ки хатми дарс

90
 намуданд, дар

пайи мансабгирї афтода, амиру вазиру ќозикалонро мадњгўї мекунанд. Кадо-
ми инњо, ки дар дурўѓгўї њунармандтар бароянд, дар љое ќозї ё раис мешаванд
ва дар он сурат на ѓўли оддї, балки ѓўли биёбонї мегарданд.

– Дар ин гуна ѓўлї ман њам бо эшон шарик мебошам, – гуфт Шарифљон-
махдум ва сухани худро давом дод: – зеро ќозї ё раис шудани инњо эњтимол
бошад, ман баъд аз хатми дарс бе шакку шубња дар љое ќозї мешавам.

– Ман туро њељ гоњ аз ќатори ѓўлшавандањо берун накарда ва берун намеку-
нам, – гуфт Яњёхоља, – фаќат ту, ки аз падарат молу ашёи бисёре мерос гириф-
таї, аљаб нест, ки мардумро камтар торољ кунї. Аммо инњо, ки ба тозагї ман-
саб мебинанд, берањмона торољгарї карданашон муќаррар аст. Чунки гурги
гурусна нисбат ба гурги сер рамаро зиёдтар медарронад.

Рўзе Яњёхоља ба њавлии Шарифљон-махдум омад, ки дар мењмонхона Љўра-
бек Арабов ном яке аз савдогарони калони Бухоро менишаст. Вай сартопои ин
савдогарро аз назар гузаронида, ба ў гуфт:

– Хўљаин, шумо бо арабзода буданатон фахр карда наметавонед. Зеро
Њаљљољи золим91, ки ба воситаи гумоштаи худ Ќутайба ибни Муслим91 Моваро-
уннањри моро хун гирёнд, арабзода ва яке аз калонони арабњо буд; инчунин
шумо бо саллаву љомаи ќиматбањотон, бо њавлии ќасрмонандатон, бо аспњои
ќаторатон, бо хурўсњои бешуморатон фахр карда наметавонед, бо пулњое, ки
дар банк доред, низ фахр карда наметавонед. Ман мешунавам, ки шумо дањ сар
аспи кўпкоригї нигоњ дошта, ба чандин нафар чапандозон њам ошу нон меди-
њед. 25 адад хурўси љангї нигоњ дошта, барои нигоњубини онњо чанд нафар мири
шикор њам парво мекунед, инчунин ман шунидам, ки шумо њавлии аз ин 5 сол
пеш имораткардаатонро вайрон карда, сад њазор танга (15 њазор сўм) харљ на-
муда аз сари нав иморат кардаед. Дониста монед, ки бо инњо њам фахр карда
наметавонед. Зеро агар аз куљо пайдо шудани он њама сарват ва дороиро ба
назар гиред, ба љои фахр кардан шарм медоред…

Аз таги дасторчаи мисколие*, ки Љўрабек ба рўи каллапўши кундал** ба
сараш баста буд, араќ шорида, зењи калони гиребони љомаи шоњиашро тар кар-
дан гирифт ва Яњёхоља як сукут карда, ба ў савол дод:

– Хўљаин, шумо савод доред?
– Кам-кам хонда ва навишта метавонам, – Љўрабек дар њолате ки бо рўймол-

чааш араќи рўяшро пок мекард, ѓурунгосзанон базўр љавоб дод.
– Бедилро хондаед? – дубора савол дод Яњёхоља.
– Дар мактаб хонда будам.
– Маънии шеърњои Бедилро мефањмед? – гўён Яњёхоља савол дод ва ба љаво-

би Љўрабек мунтазир нашуда гуфт:
– Не, намефањмед! Агар мурда бошад – марњум ва агар зинда бошад – мал-ъ-

* Мисколї – як навъ докаи нозук.
** Кундал – як хел зарбофти аъло.

ун домуллои мактабатон њам Бедилро намефањмид. Аммо Бедил шеърњои њама-
фањм дорад, ки шумо онњоро надидаед ё дида бошед њам, худро нодида мешу-
моред. Чунки он гуна шеърњои Бедил ба шумо зарар мекунанд…

Яњёхоља сонияе сукут карда, боз давом намуд:
– Бедил дар яке аз шеърњои оммафањмаш гуфтааст:

Кисаи њељ  кас надид пурї,
То накард иртикоби кисабурї.

Яњёхоља баъд аз хондани ин шеър аз Љўрабек рў тофта, ба Шарифљон-мах-
дум нигоњ карда гуфт:

– Ман ба раис ва миршаби Бухоро њайронам, ки як бечораи пойбарањнаро
бо гуноњи кисабурї дастгир карда, таъзир (дарразанї) намуда њабс мекунанд.
Ва њол он ки агар кори кисабури одї барор гирад, панљ ё дањ тангаи касеро аз
кисааш мегирад. Бисёр мешавад, ки ба дасти он гуна кисабур ба љои танга нос-
каду меафтад, ки дар бозори тез чор пул намехаранд. Аммо ба он гуна кисабур-
њое, ки Бедил дусад сол пеш аз ин ба пешонаи онњо тамѓаи кисабуриро задааст
ва аз ин пеша садњо њазор тилло ёфтаанд, кор надоранд. Натанњо кор надоранд,
њатто инњоро њурмат њам мекунанд.

Яњёхоља ќадаре хомўш монда:
– Дирўз воќеаи аљоиберо дидам, – гўён боз давом намуд, – ба лаби њавзи

Девонбегї рафта будам, пештар аз намози пешин раиси Бухоро омада, ба дари
масљид палос партофта нишаст ва одамони худро барои ёфта омадани «гунањ-
горон» фиристод.

Одамони раис самоворхонањои лаби њавзро давр зада, касеро дошта овар-
данд ва ба раис таќдим карданд, ки ў «кисабур аст». Раис барои кисабурии ў аз
одамони холис гувоњї пурсид. Ин хўљаинамон (ба Љўрабек ишора карда), ки ба
ќавли Бедил кисабури калон мебошанд, аз миёнаи гурўњи тамошобинон баро-
мада, ба раис рў ба рў шуда гувоњї доданд, ки он одам кисабур аст ва ин кас
кисабурии ўро ба чашми худ дидаанд.

Раис ин «гувоњи холис»-ро њурматкунон аз љояш нимхез шуда, «марњамат
кунед» ба пањлуяш шинонид ва ба мулозимони  худ фармуд, ки он кисабурро
барањна карда, ба пушташ як кам чил дарра заданд ва баъд аз таъзир раис фар-
муд, ки он «гунањгор»-ро ба раисхона бурда, дар зинхона нигоњ доранд ва аз
ваљњи ў ба љаноби олиаш94 арз хоњад кард.

Яњёхоља сухани худро давом дода гуфт:
– Масъала равшан аст, ба љаноби олиаш арз кардани ањволи он «кисабур»

чораи охирини раис аст. Аммо агар он кисабур дороии арзандае дошта бошад,
масъала бе арз кардан ба амир њал мешавад, он «гунањгор» њама чизи худро ба
раис ва мулозимони ў супурда озод шуда меравад ва баъд аз он дузди калон ва
роњзан мешавад ва агар чизе надошта бошад, ба љаноби олї арз шуда ба зиндон
меафтад ва монанди садњо гунањгорони бечиз дар он љо то охири умраш пўсида
мехобад.

Яњёхољаро ман аз он пеш њељ гоњ он гуна пурѓазаб надида будам ва дар
ваќти гуфтани суханони охирини худ аз чашмонаш оташ меборид ва монанди
девонагони њаќиќї аз дањонаш кафк мепарид ва дар охири сухани худ:

– Туф ба ин кисабурон, ки калонашон љаноби олї аст! – гуфт ва аз суфаи
мењмонхона фуромада рафт.

Яњёхоља шоириро ба худ касб карда нагирифта буд. Аммо мегуфтанд, ки
мањорати баланди шоирї дорад ва табъаш дар шеър, хусусан дар њаљвиёт, баѓо-
ят равон аст. Дар ин бора аз ў шеърњо наќл мекарданд, ки дар онњо калонони
замони худро дар рў ба рўяшон ба тарзи бадења њаљв кардааст. Аз он љумла
Љонмирзо, ки риши калоне дошт, боре ба умеди хуш омадан ба Яхёхоља ба ў
гуфтааст:

– Дар замонњои пеш шоирони бузург дар њаќи вазирони замони худ шеърњо
гуфтаанд, ки аз онњо ба ёдгор мондааст. Чї мешавад, ки љаноби шумо њам дар
њаќи ин камина чизе гўед, то ки сабаби ифтихори ман ва ёдгоре барои пасоянда-
гон шавад.

Яњёхоља бадоњатан гуфтааст:

Мири ќушбегї дар оина бубинад риши хеш,
Бо дили хеш бигўяд: «Ана ришу мана риш!».
Гар бубинад риши пурљингилаи Ќорї Самеъ*,
Бо дили реш бигўяд: «Ана ришу мана риш!»

Яњёхоља баъд аз гуфтани ин байтњо ба ќушбегї гуфтааст:
– Мири ќушбегї, мебахшед, ки шумо ѓайр аз риши калон чизе ќобили мадњ

надоред, ки сабаби ифтихоратон шавад. Афсўс, ки ин ришатон њам дар пеши
риши Ќорї Самеъ ќадру ќимати худро гум кард.

Инчунин яке аз саркардагони калони амир дар як маљлис барои хушомад аз
Яњёхоља шеър талаб кардааст. Яњёхоља дар њамон маљлис ва дар њузури одамо-
ни бисёр дар њаќи он саркарда дар вазни «Шоњнома»-и Фирдавсї 50 байт шеъ-
ри њаљвї гуфтааст (азбаски он шеър сар то по беодобона ва бо алфози дашноми
кўчагї буд, намунае аз вай овардан муносиб дида нашуд).

Яњёхоља аз дўстони наздики Ањмад-махдуми Дониш (Ањмади Калла)94 буда,
аз њамсўњбатони доимии ў ба шумор мерафт. Ањмади Дониш дар «Наводир-ул-
ваќоеъ»95 ном асари худ «Њољибобо» ном калонтарини њикояташро, ки роман-
монанд аст, аз забони Яњёхоља наќл мекунад.

3. Содиќхољаи Гулшанї – Гулшанї аз фозилони он замон буд. Дар ваќте ки
ман дар хизмати Шарифљон-махдум будам, тахминан 30-сола менамуд. Ў як ода-
ми сафедчењраи чашму абрўсиёњи кулўтариши хушќадубаст буд, ки бо забони
њайкали ў одам кам дида мешуд. Ў либосњои на ќиматбањо, валекин бисёр озода
мепўшид. Њикоягўй, таърихдон ва ширинзабон буд. Њарчанд дар ваќти гап за-
дан забонаш ќадаре мегирифт, ширинии суханњояш он гирифтагиро боз њам
ширинтар карда нишон медод.

Ў дар бобати забони русиро аз худ кардан, аввалин касе буд аз байни тала-
бањои мадрасањои Бухоро. Ў бо Ањмад-махдуми Дониш њамгузар буда, њафтае
чанд бор ба сўњбати ў мерасидааст. Мегуфтанд, ки Ањмад-махдум ўро ба омўх-
тани забони русї ташвиќ кардааст. Ва дар он миён сабабе ёфт шудааст, ки ў ба
омўхтани ин забон комёб гардидааст. Он сабаб ба ин тариќа рўй додааст:

* Ба Ќорї Самеъ чї муносибат доштани Яњёхоља96 дар боло гузашт.

Гулшанї таѓоие дошт, ки дар мўњрканї ва заргарї баѓоят моњир буда, дар
байни мардум бо лаќаби Њољї-мўњркан машњур буд. Ў дар замони амир Музаф-
фар97 ба гуноње тўњматзада шуда, маљбур шудааст, ки аз Бухоро ба Самарќанд
гурезад ва дар он љо хонаву љо карда, ба раиягии давлати Россия даромада зин-
дагонї намояд.

Содиќхољаи љавон њар сол тобистон ба Самарќанд рафта, чанд моњ дар њав-
лии таѓоиаш истиќомат карда меомадааст. Ана дар њамон моњњо ба вай фурсат
ёфт шудааст, ки тавсияи Ањмад-махдумро ба амал оварда забони русиро омўзад.

Азбаски Содиќхоља на дар мадраса, балки дар њавлї зиндагї мекард ва њам-
сўњбатонаш њам монанди Шарифљон-махдум нисбат ба замони худ одамони ку-
шодафикр ба шумор мерафтанд, забони русї омўхтан балоеро, ки ба сари Мул-
ло Туроб оварда буд ба сари ў наёвард*. Њатто Шарифљон-махдум забони русї
омўхтани ўро яке аз фазилатњои вай шумурда, дар тазкираи худ ин хусусияти
ўро бо байти зерин баён намудааст:

…Бад-он поя донад забони Расї
98

,
Бад-он поя дониш ту худ кай расї!

    Содиќхоља ба дараљаи ибтидої њам бошад, улуми замониро омўхта буд
ва илми љуѓрофияро баѓоят дўст медошт. Баъд аз хатми кутуб100 ў ба мансабњои
илмї майл накард, ќашшоќона, аммо њимматбаландона ва озодона зиндагонї
мекард.

  Шарифљон-махдум ин сифати ўро дар тазкираи худ бо байти зерин ёд ме-
кунад:

Тињидастию базли молам дирам,
 Аз ў ёд гир, ар надонї карам.

 Аммо амир Абдулањад101 ин гуна зиндагонии озодонаро ба ў раво надида
(чунонки ба Шоњин102 ва ба Ќорї Ќаромати Дилкаш103 раво надида буд), ба си-
фати надимї104 ба дарбори худ кашид. Содиќхоља ба ном надим (њамсўњбат)
буда, аммо дар њаќиќат монанди навкарони бесаводи амир маљбур буд, ки дар
тобистон ва зимистон дар районњо ва вилоятњои Бухоро бо асп сафар кунад
(амир ўро ба бањонаи хизмате њар рўз ба њар љои душворсафар мефиристод).

Содиќхоља аз ин сар-саригардињои худ фоида бурда, вилоятњо ва районњои
музофоти Бухороро масањат карда ва наќша кашида, ба забони тољикї љуѓро-
фияи муфассале навишта буд105. Аммо Содиќхоља, ки ба зиндагонии дарбории
Бухоро, ки разилонатарини зиндагонињо буд, тоб оварда натавониста, дар соли
1910 вафот намуд.

Содиќхоља шеърро равон менавишт, аммо услуб ва ташбењњояш њамагї кўњна
ва обшуста буда, аз нуќтаи назари шеършиносии имрўза ўро шоири хуб гуфтан
мумкин нест. Мегуфтанд, ки Содиќхоља дар забони русї, аммо бо вазни арўз,
шеърњо гуфтааст. Аз он гуна шеърњои ў як мисраъ ба хотирам мондааст, ки дар
он љо наќл мешавад:

«Ни хачу местни вино, дайте мне руски вади»**.
Ин мисраъ бо њамаи камбудињои забонї ва имлоиаш ба хонандагони замо-

*Саргузашти Мулло Туроб дар ќисми дуюми «Ёддоштњо» зикр шудааст.
** Не хочу местного вина, дайте мне русской воды.

ни мо дар он замон ба забони русї чї ќадар шавќу њавас доштани љавонони
кушодафикрро нишон медињад. (Зикри Содиќхољаи Гулшанї ва намунаи шеър-
њояш дар сањифањои 460 – 462 «Намунаи адабиёти тољик» дарљ шудааст).

4. Њомидбеки Њомид – падари Њомидбек дар аввалњои даври амирМузаффар
дар Тошќўрѓон ном мавзеи Афѓонистони имрўза, ки он ваќтњо ба Бухоро тобеъ
буд, њоким буда, ў дар њамон љо таваллуд ёфтааст ва дар 16-солагии худ бо нав-
карони падараш дар љанги амир Музаффар ва подшоњи Россия иштирок наму-
дааст. Дар он љанг бемазагињои амир ва дарбориёни ў ва дар муќобили онњо
интизом ва кордонињои солдатњои рус аввалин бор чашми ўро кушодаанд.

Њомидбек баъд аз он љанг дар Бухоро монда, дар њолати ба дарбор мансуб
буданаш касби камол кардааст ва толеъ ўро ба њамсўњбатии Ањмад-махдуми
Дониш расонидааст, ки аз он љо ў як одами озодафикр шуда расидааст. Ў худ
мегуфт: «Ањмад-махдум дар таърихчаи худ106 љанги байни амир Музаффар ва
Россияро дар асоси наќлњои ман тањрир намудааст». (Нависандаи ин сатрњо њам
дар «Таърихи амирони манѓит»107 ном асари худ як ќисми воќеањои љанги маз-
курро дар асоси наќлњои ў тањрир кардааст).

Њомидбек як одами баландќомати сафедгуни дарозрўй буд, ки рўяш ба рўи
асп монандї дошт, ришаш сиёњи сурхчатоб буда, торњои сафедаш кам-кам ме-
намуд ва ба ин аломат дар ваќтњое ки ман дар хизмати Шарифљон-махдум бу-
дам, ўро 40-сола андак болотар тахмин кардан мумкин буд. Ў баѓоят суханвар
буд, аммо дар ваќти гап задан забонашро макида-макида гап мезад, ба дараљае,
ки бинанда гумон мекард магар ў лўндаи ќандеро макида истодааст. Дар сўњбат-
њо бештарин вирди забони ў наќли маљлисњои Ањмад-махдум буд.

Ў шеърро кам менавишт ва аксари навиштаљоташ дар њаљв ва танќиди дар-
бориён буд. (Намунаи ин гуна шеърњои Њомидбек дар «Намунаи адабиёти то-
љик» дар сањифаи 272 наќл шудааст.)

5. Абдулхољаи Тањсин – одами тахминан 30-солаи баландќомати сабзиначењ-
раи камриш буда, хеле сабуксўњбат буд ва аз давомкунандагони хонаи Шариф-
љон-махдум буда, чунонки дар «Намунаи адабиёти тољик» гуфтаам, шеършино-
сиаш назар ба шеъргўиаш баландтар буд.

6. Ќорї Абдулкарими Офарин (Дўзахї) – дар ваќтњое ки ман дар хонаи Ша-
рифљон-махдум будам, тахминан 45-сола менамуд. Ў одами баландќомати пур-
рапайкари сабзиначењраи ришкалон буд. Офарин хушхат буда, зиндагонии худро
бо рўйнависии китобњо мегузаронид. Ў ба њам љанг андохтани одамонро мояи
дилхушии худ карда буд. Њарчанд ин одати ўро њама медонистанд, бо вуљуди
ин бо иѓвои ў бисёр дўстон бо њам мељангиданд ва душмани якдигар мешуданд.

Офарин шоириро ба худ касб карда нагирифта буд, аммо барои љангондани
ду шоир њар кадоми онњоро аз забони дигар њаљв мекард. Чунончи, Шоњин, ки аз
шоирони машњури он замон буд, бо устоди худ ќозї Ќурбонхони Фитрат108 бо
таъсири шеърњои сохтаи ў љангидааст ва дар миёнаи ин ду шоир дар натиљаи он
ранљиш хеле њаљвиёт ба вуљуд омадааст, ки њар ду ногап шуда аз дунё гузаштаанд.

Офарин яке аз норозиёни вазъияти замони худ буда, аз давомкунандагони
маљлиси Ањмад-махдуми Дониш буд. Ба сабаби иѓвогарињои ў лаќаби «Дўзахї»-
ро ба ў Дониш додааст.

7. Мирзо Азими Сомии Бўстонї – дар Бўстон ном дењаи райони Ќизилтеп-
паи њозира, ки аз шањри Бухоро 40 километр ба тарафи шимоли шарќї, дар
роњи Кармина воќеъ аст, таваллуд ёфта буд. Ў мактаби ибтидоиро дар дењаи
худ тамом карда, тарбияи илмї ва адабии худро дар Бухоро гирифтааст. Ў баъд
аз хатми дарс аввал ба њокимњо мирзої карда, баъд аз он ба дарбори амир Му-
заффар ба хизмати муншигї (фармоннависї) кашида шудааст ва дар ваќти љанги
амир Музаффар ва подшоњи Россия ба сифати ваќоеънигор дар љанг иштирок
намудааст. Фикр ва чашми Сомї дар љанг кушода шуда, ба ќатори мухолифњои
дарбори амир гузаштааст. «Тўњфаи шоњї» ном асари худро, ки ба таърихи ами-
рони манѓит оид аст ва «Дахмаи шоњон» ном асарашро, ки барои пурра карда-
ни «Дахмаи шоњон» ном асари Мирзо Содиќи Муншї109 таълиф намудааст, та-
моман бо рўњи мухолифаткорї ва танќиди дарбор навиштааст.

Дар даври Абдулањад, ки бемазагињои амир ва ањли дарбор боз њам хона-
вайронтар гардиданд, забони танќидии Сомї низ тунду тезтар гардида, оќибат
аз дарбор ронда шуд ва бе маош дар гўшаи нокомї афтод.

Дар ваќтњое ки ман ба хизмати Шарифљон-махдум даромада будам, умри
Сомї ќариб ба шаст менамуд. Ў одами кўтоњќомат, миёнагўшт, сабзиначењра
буда, риши миёнае дошт, ки сафедиаш аз сиёњиаш бештар менамуд. Ў асарњои
худ ва асарњои  камёби дигарро бо фармуди Шарифљон-махдум ба вай китобат
карда дода, бо музди хизмати ин гуна корњо фаќирона зиндагонї мекард. Оила-
аш калон буда, «ќути лоямут», яъне хўроки ками аз мурдан нигоњдорандаи он-
њоро бо сарфи нури чашми пиронаи худ дар китобат таъмин менамуд.

Чашми пиршудаи Сомї ба ин гуна мењнати тоќатфарсо, ки маљбур буд дар
як шабонарўз 15 – 16 соат китобат кунад, тоб наёварда, оќибат кўр шуд ва 4 – 5
соли охири умрашро бо бисёр сахтї гузаронда, охир дар соли 1907, дар синни
72-солагиаш вафот намуд.

Шарифљон-махдум дар тазкираи худ баъд аз шумурдани фазлу камоли ў
дар бораи ќашшоќиаш мегўяд:

…Аљаб ин ки аз хони алвони дањр
Насибе нашуд мар-варо ѓайри зањр…
Дар ин асру овон худ ў зинда аст,
Вале зиндаи бадтар аз мурда аст.
Балое бувад пирию нестї,
Балотар аз он мирию нестї*  …

Сомї аз дўстони наздики Ањмад-махдуми Дониш буда, дар замони зинда
будани ў, њељ набошад, њафтае як бор ба сўњбаташ мерафт. (Зикри Сомї, наму-
наи ашъор ва рўйхати осораш дар сањифањои 335 – 339 «Намунаи адабиёти то-
љик» ќайд шудааст.)

8. Азизхољаи Азиз – таваллудгоњаш мавзеи Ќундузи вилояти Балх буда, дар
хурдсолї ба Бухоро омада, дар ин љо касби камол намудааст. Азиз аз шогирдо-
ни ќозї Абдулвоњиди Садри Сарир110 буда, аз кўњна шарикдарсони Шарифљон-
махдум буд. Азиз ќоматбаланд, гандумгун, хушбадан ва камриш буда, њамеша
табассум карда меистод. Ў ширинсухан, гармсўњбат ва нармгуфтор буда, дар

*Азбаски Сомї аз амалдорони собиќ буд, аз рўи одат маљбур буд, ки зоњири ањволи худро монанди мирон
(амалдорон) карда гардад. Соњиби тазкира ба њамин маънї ишора мекунад.

сўњбатњои одї њам њамеша нозукињои забони тољикиро бо мањорат ва ба тарзи
табиї кор мефармуд. Ба уламон расмї ба чї чашм назар кардани Азиз аз байти
зерин маълум аст, ки дар њаќи ќозикалони замони худ гуфтааст:

…Гар бубинам чењраи ќозикалон,
Кўзаи очор

111
 ояд дар назар.

Бадбинии Азиз ба як ќозикалон махсус набуда, ў ба њамаи ќозикалонон ва
уламои амалдор бо як чашм нигоњ мекард. Чунончи, дар вафоти ќозикалон Бад-
риддин, ки аз љињати тангии чашмаш мардум ўро «кўр» мегуфтанд ва ба љои ў
ќозикалон шудани ќозї Баќохон, ки гўшаш вазнин буда, ўро «кар» меномиданд.
Азиз байти зеринро гуфта буд:

Аз Бухоро кўр рафту кар ба љои ў нишаст,
Дар Бухорои шариф ин Карбалои дигар аст*.

Ана њаминњо буданд гули сари сабади маљлисњои Шарифљон-махдум, ки
ман аз сўњбати онњо бўи хушеро мешамидам. Дуруст аст, ки инњо аз љињати са-
вияи фикрї ва љањонбиниашон аз њамзамонони худ кам фарќ мекарданд, аммо
њар кадоми онњо норозигї доштанд, ки ин хусусияти онњо њам ба ман бе таъсир
намонда буд.

***

Дар маљлисњое, ки дар хонаи Шарифљон-махдум барпо мешуд, чунонки аз
бадкирдорињои роњбарони њукумат ва калонони њамон замон шикоят мерафт,
инчунин хубињои баъзе касони намоён њам зикр меёфт, ки ман ѓоибона ба он
гуна одамњо муњаббат пайдо карда будам. Ман ба тариќи мисол дар ин љо ёд
кардани якчанд нафари ин гуна касонро муносиб мешуморам:

1.Мирзо Њаити Сањбо – дар райони Вобканди Бухоро таваллуд ёфта, ба Бу-
хоро барои хондан омадааст. Аммо пеш аз хатми дарс ба дарбори Абдулањад,
ки дар он ваќтњо (дар замони амирии падараш) дар Кармина њоким буд, кашида
шудааст. Абдулањад баъд аз амири Бухоро шуданаш низ ўро дар дарбори худ
нигоњ дошта, ба мансабњои гуногун мансуб кардааст.

Назар ба ќавли иштироккунандагони маљлисњои Шарифљон-махдум, Сањ-
бо њамеша камбудињои дарбори амирро фош мекардааст, њатто баъзан дар њузури
амир њам аз њамгўї бознамеистодааст.

Ин хусусиятњои Сањборо Шарифљон-махдум дар тазкираи худ бо байтњои
зерин акс кунондааст:

… Фазилатшиоре ѓаюру далер,
Ба гуфтору кирдор чун наррашер.
Ба нирўи бозуи он покдин,
Дар ин аср  н-омад ба рўи замин.
Ба изњори њаќ ошкору нињон,
Надорад њазар аз кењону мењон

113
.

Ба њадде, ки дар пеши шањ з-ин насаќ
114

,

Кунад доимо нашр эълони њаќ…

*Шоир дар ин мисраъ калимаи «Карбало»-ро ба ду маънї кор мефармояд, ки дар маънии якум ишора ба
дашти Карбало112 буда, дар маънии дуйўм «ин кар балои дигар аст» хонда мешавад .

Ин хислатњои Сањбо ба амир бе акси таъсир намонд: дар ваќтњои наздик
буданаш ба амир дарбони њузури амир буд. Ваќте ки амир аз ў ранљид, ўро ба
миробии Шањрўд115 таъин намуд. Чунки ў миробонро ба обфурўшї, ба хиёнат
кардан дар њаќи дењќонон айбдор мекард. Аммо миробї маоши рўйрост на-
дошт, бояд вай њам барои таъмини маишати худ обфурўшї мекард. Лекин Сањ-
бо ин кори разилонаро накард ва ду сол ба худ сахтиро раво диду ба дењќонон
холисона хизмат кард.

Амир дид, ки Сањбо муњаббати оммаи дењќононро ба худ љалб карда исто-
дааст, ўро аз вай кор гирифта, ба шањр миршаб (сардори политсия) таъин на-
муд. Аммо миршабї мансаби аз миробї њам бадтар буд. Чунки агар мироб аз
дењќонон пора хўрда, таъмини маишат намояд, миршаб бояд бо дуздон ва ќимор-
бозон шарик мешуд ва аз њамин кори мурдор таъмини маишати худ намуда, ба
амир њам соле чанд бор пешкаш мефиристод.

Сањбо дар ин њам бо камоли покї хизмат кард, тамоми ашёи хонааш ва
асбоби зинати занашро фурўхта, фаќирона зиндагї намуд, аммо бо дуздон ва
ќиморбозон шарикї накард ва ба амир њам пешкаш нафиристод. Дар замони
миршабии вай шањр ва атрофи он осуда гашта, њодисаи дуздї њељ воќеъ нашуд,
ба зимми ин ў ањолии гузарњоро ваъзу насињат намуда, бо харљи ихтиёрии онњо
шањрро – шањреро, ки аз аввали бино шуданаш боз шабона торикистон мешуд,
чароѓон кард.

Чун амир бо ин кор њам аз Сањбо интиќоми маънавї гирифта натавонист,
ўро тамоман аз кор холї карда, бо андак маоши амалдорї ба хонашинї маљбур
кунонид.

Сањбо дар ваќти гўшанишинии худаш забони танќидиашро боз њам дароз-
тар кард, норозиёни дарбор ба гирди ў ѓун шуда, бозори шикояти амиру вазир-
ро гарм мекарданд. Њукумат њам дар озор ва изои ў фурсат мељуст ва ин фурсат
њам ёфт шуд.

Дар соли 1915 бо супориши гумоштаи сиёсии давлати Россияи подшоњї116

ќушбегї ўро ба њузури худ оварда, ба бањонаи газетахониаш танбењ намуд ва аз
ў дастхат гирифт, ки баъд аз он газета нахонад. Дар аввалњои револютсияи фев-
рал, бинобар хайрњоњии ў ба револютсия, њукумат ўро дар арки Бухоро мањбус
ва баъд аз чанде ба Ќабодиён (райони Шањртузи њозираи Тољикистон) бадарѓа
намуд ва дар воќеаи Колесов117 дар соли 1918 дар он љо маќтул гардонид. (Зикри
Сањбо ва намунаи шеърњои вай дар сањифањои 392 –396 «Намунаи адабиёти то-
љик», чопи Москва, соли 1926, ќайд шудааст).

2.Шамсиддин-махдуми Шоњин – аз шоирони машњури њамон замон буда, дар
ваќтњое ки ман дар хизмати Шарифљон-махдум будам, мегуфтанд, ки ў 34-сола
аст. Шоњин дар он ваќтњо дар доми надимии амир афтода буд, ки озодона бо
касе рафтуой карда наметавонист ва бинобар ин хонаи Шарифљон-махдум њам
намеомад. Вагарна мегуфтанд, ки то ба дарбор баста шуданаш њафтае як бор ба
он маљлисњо иштирок мекард. Аммо шеърњои Шоњин њамеша дар он маљлисњо
хонда мешуданд ва њар шеъре, ки ў гўяд, дар рўзи дуюми гуфта шуданаш ба он
љо меомад. Њамсўњбатони Шарифљон-махдум њамагї ўро ба некї ёд мекарданд
ва ба ман шеърњои Шоњин аз шеърњои њамаи он шоироне, ки дар он маљлисњо

медидам, зиёдтар таъсир мекард ва бо иштиёќи тамом орзу доштам, ки он рўзгор-
ро, њељ набошад, ягон бор бинам.

Рўзе дар Регистони118 Бухоро яке аз хешовандони Шарифљон-махдум, ки
њаваскори шеъргўї буд, ба ман Шоњинро аз дур нишон дод. Шоњин ба назари
ман як одами миёнаќади лоѓарбадан, миёнариш ва чашму абрўсиёњ намуд. Афсўс,
ки ўро аз наздик дида ва суханонашро аз забони худаш шунида натавонистам,
баъд аз ду соли њамон воќеа ў дар рикоби амир – дар Ќаршї вафот намуд. (Зик-
ри Шоњин ва намунаи шеърњои ў дар сањифањои 352 – 372 «Намунаи адабиёти
тољик» ќайд шудааст.)

3. Ањмад-махдуми Дониш (Ањмади Калла) – як каси ѓоибе, ки зикри ў дар
маљлисњо диќќати маро ба худ бисёр мекашид, њамин Ањмади Дониш буд. Њар
кадоми ањли он маљлисњо ин зоти бузургро дар ѓайбаш њам «шумо-шумо» гуфта
ном мебурданд ва дар њаќи ў бо эњтиром гап мезаданд. Ва њол он ки дар мадра-
саи Мири Араб аз муллоњои бошандаи он љо дар њаќи ў бисёр суханњои бад
мешунидам. Ана њамин нукта њайрат ва тааљљуби маро бисёр меафзуд.

Њаќиќатан њам дар як шањр, дар як замон, аз як табаќа (њамаи онњо, ќатъи
назар аз савияи фикри як кас) ба ин дараља тавсифњои зидди якдигар шунидан
одамро дар њайрат меандозад.

Як ќисми ин табаќа Ањмад-махдумро дар бадї шогирди шайтон шуморад,
ќисми дигараш ўро дар некї ба дараљаи фаришта мебаровард. Азбаски ман аз
рўи дарёфти худ ањли маљлисњои Шарифљон-махдумро одамони дурусткирдор
медонистам, аз рўи гуфтањои онњо муњаббатам дар њаќи Ањмад-махдум рўз то
рўз зиёдтар ва њавасам аз фањмидани хусусиятњои ањволи ў соат ба соат афзун-
тар мегардид. Бинобар ин дар мавридњои муносиб аз њар кадоми онњо дар бо-
раи Ањмад-махдум чизњо мепурсидам.

Назар ба ќавли Шарифљон-махдум, бобоњои Ањмад-махдум аз тумани Пир-
маст (дар таќсимоти њозира як ќисми ин тумани собиќ ба райони Ѓиждувон,
ќисми дигараш ба райони Шофирком ва боќимондааш ба райони Вобканд
њамроњ гардида, Пирмаст ба сифати номи район барњам хўрдааст) аз дењаи Суѓд
будаанд, ки онњо дар он љо дењќонї мекардаанд.

Падари Ањмад-махдум дар хурдсолї дар мактаби дењаи худ хонда, баъд аз
он ба Бухоро омада, мадрасаро тамом кардааст ва пас аз хатми дарсњо дар яке
аз гузарњои Бухоро имом шуда ва ба тарзи доимї дар шањр монда, аз гузари
Кўчаи Сангини Бухоро ба худ њавличае тањия намуда, дар он љо хонадор шуда-
аст. Ањмад-махдум дар гузари Кўчаи Сангин ана дар њамон њавлича таваллуд
ёфтааст.

Тартиби хондан ва хатми дарс кардани Ањмад-махдумро Шарифљон-мах-
дум ба тарзи зерин њикоя мекард, ки инњоро навиштањои худи Ањмад-махдум
њам тасдиќ мекунанд.

Падари Ањмад-махдум ўро ба мактаби гузараш дода, ният доштааст, ки ба
ў Ќуръонро њифз кунонда, ќорї кунад. Аммо Ањмади якрања ба ин кор сар на-
фуроварда, њар рўз аз мактаб гурехта, ба Регистон ва лаби њавзи Девонбегї рафта
ба маъракањои ќиссахонон нишаста, аз он љо ќиссањо ва афсонањоро шунида аз
худ мекардааст.

Домуллои мактаб ба падари Ањмад-махдум фањмондааст, ки писари вай дар
забонаш лакнат119 дорад, дар ваќти гап задан ва хондан забонаш мегирад ва
агар ў Ќуръонро њифз кунад, ќории бад мешавад.

Бинобар ин аз бањри њифзи Ќуръон гузаштан муносиб аст. Падари Ањмад-
махдум ба ин таклиф ночор розї шудааст.

Ањмад-махдум баъд аз хату савод баровардан аз мактаб баромада, ба дарс-
њои мадраса давом намудааст ва дар ваќтњои дарсхониаш ба њусни хат ва лавњу
љадвалкашї њам  машѓулї карда, дар андак ваќт хушхати гузаро, лавњакаши
њунарманд шудааст.

Ањмад-махдум то ба даст даровардани ин њунарњо дар оилаи падараш, ки
хеле фаќирона будааст, зиндагонї карда, баъд аз он ки ба таъмини маишати худ
имконият ёфтааст, дар мадрасае аз мадрасањои Бухоро њуљрае ёфта, дар он љо
ба сари худ ва мустаќилона рўз мегузаронидагї шудааст. Ў дар ин давраи њаёташ
баёзњои хушхат навишта ва онњоро бо лавњу љадвали зебо зинат дода, ба толи-
бонаш фурўхта, таъмини маишат мекардааст.

Ањмад-махдум дар яке аз навиштаљоти худ мегўяд (мазмунан): – Ман аввал-
њо бисёр хасис будам, њар чизе, ки аз китобат ва лавњу љадвалкашї ба дастам
дарояд, андакашро бо сарфакорї ба эњтиёљњои зарурии худ харљ карда, баќия-
ашро захира менамудам ва ба пул ѓундоштан бисёр њарис будам. Дар он миён
њодисае рўй дод, ки ман аз бањри пулзахиракунї гузаштам: дар сањро амакбачае
доштам, ки як љавони пурзўри тануманде буд. Ў дар ваќти аз сањро ба шањр
омада истоданаш, њангоме ки аз дарёи Зарафшон мегузаштааст, ѓарќ шуда та-
лаф гардид.

Ин њодиса ба ман бисёр таъсир кард ва ман дар дили худ гуфтам, ки ба ногоњ
нобуд гардидани одам мумкин будааст, дар ин сурат пулљамъкунї чї даркорї
дорад, хуш хўрда, хуш пўшида, хуш гузаронидан бењтар аст. Баъд аз он њодиса
ман њар чизе, ки ба дастам дарояд, дар худи њамон рўз сарф мекардам, худ мех-
ўрдам ва дўстонамро зиёфат менамудам.

Ман дар як дафтар бо дастхати худи Ањмад-махдум дидам, ки ў дар он љо
тарзи ба илми нуљум (ситорашиносї) машѓулї кардани худро ба тарзи зерин
њикоят мекунад (мазмунан):

– Ман шавќ доштам, ки ояндаи худро бидонам ва муайян кунам. Бо њамин
ният ба илми нуљум шуѓл карданро хостам. Аммо устодони ин фан бисёр бахил
буданд ва ба осонї чизе аз ин фан ёд намедоданд, ман ба устодони ин фан дуру
дароз хизмат карда ва мутолааи шахсии худро зам намуда, ин фанро ба даст
даровардам. Азбаски бахилии устодон бисёр ба љонам мерасонд, дар дили худ
муќаррар карда будам, ки агар ман ин илмро ба даст дарорам, њар касе, ки ба
пеши ман омада омўхтани ин фанро хоњиш кунад, бе музду миннат ва ба зудї ба
он талаба меомўзам.

Ањмад-махдум дар он дафтар дар охири ин ёддошти худ мегўяд: «Баъд аз он
ки ман илми нуљумро ба даст даровардам, мувофиќи ањди ќалбии худ њар касе,
ки ин илмро омўхтан хост, ўро ба шогирдї ќабул намудам. Аммо афсўс, ки ак-
сари он гуна талабањо ноањл баромаданд ва пеш аз он ки аз ин илм чизе ба даст
дароранд, фолбин шуда, њам худро ва њам мењнати маро нобуд карданд».

Ба асоси асарњои худи Ањмади Дониш ва њамзамонони ў пурра навиштани
тарљимаи њоли ўро ба оянда мавќуф гузошта120, мехоњам он чизњоеро, ки дар
бораи ањвол ва зиндагонии шахсии ў дар хонаи Шарифљон-махдум шунидаам
ва онњо то њол дар љое навишта нашудаанд, дар ин љо ќайд карда гузарам.

Дар бораи фањмида гирифтани ањволи хусусї ва рўзгузаронии шахсии
Ањмад-махдум Њомидбеки Њомид, ки зикраш дар боло дар ќатори њамсўњбато-
ни Шарифљон-махдум гузашт, ба ман бисёр ёрї дод. Њомидбек, ки аз бистсола-
гиаш то он рўзњо дар сўњбати Ањмад-махдум давомат карда буд, дар бораи ў
бисёр чиз медонист ва азбаски Ањмади Донишро бисёр дўст медошт, дар бораи
вай бисёр бо завќу шавќ гап мезад ва агар дар хусуси Ањмад-махдум ба ў як
савол дода шавад, дар љавоб ба якдигар вобаста карда, чандин масъалањоро
кушода мепартофт.

Назар ба ќавли Њомидбек, баъд аз ќозигї истеъфо дода, аз дарбори амир
канора гирифтани Ањмад-махдум ба ў ба тарзи пенсия китобхонадории мадра-
саи Љаъфархоља дода шуд. (Азбаски дар китобхонањои мадрасањои Бухоро121

китобе намонда, ба ин сабаб барои китобхонадор коре њам набуд, китобхона-
дор ваќфи аз он роњ ояндаро њаќиќатан монанди пенсия њисоб мекард.)

Аммо даромади асосии Ањмад-махдум аз роњи мењнати худаш буд. Чунонки
дар боло зикр шуд, ў бисёр хушхат ва лаввоњи њунарманд буда, даромади ин
пеша њарољоти «валинеъматонаи» ўро мебардошт. Ў на танњо лаввоњ ва љадвал-
каш буд, балки рассоми њунарманд њам буд, ки расмњои бисёр зинда мекашид.
Њомидбек як лавњаи мазњакаомези ўро ба ман нишон дод, ки дар њаќиќат ба
њайрат афтодам. Мирзо Анвар ном як кўкнорї чанде дар Бухоро миршаб шуда
буд. Дониш расми ўро ба тарзи зерин кашидааст.

Мирзо Анвар чорзону нишаста ва пинак рафта, дар косае кўкнорро ѓиљим
мекунад ва дар манзараи дуюм дар ваќти кўкнорро ѓиљим карда истодани ў касе
омада ба вай хабар медињад, ки аз кўча як дузд гузашт. Миршаб бо шунидани
ин хабар «вой, мурдам» гўён пуштнокї меафтад ва поњояш дароз шуда, ба ко-
саи кўкнор мерасанд, ки вай барѓелида мешиканад ва оби кўкнор бо ѓузањои
пачаќшудааш бар рўи гилем пош мехўрад.

Ањмад-махдум дар зери ин расм бо хати худ навишта мондааст: «Агар ин
кўкнорї як соли дигар дар Бухоро миршабї кунад, шањр аз дузд пур мешавад»122.

Ањмад-махдум њунари рассомии худро дар китобати «Лайлї ва Маљнун»,
«Юсуф ва Зулайхо» барин ќиссањои ишќии афсонавї кор мефармуд. Ман як
«Юсуф ва Зулайхо»-ро бо хат, лавњ, љадвал ва расми Ањмад-махдум дидаам, ки
дар њамон ваќт ба ќимати сесад пуд гандум фурўш шуда буд.

Назар ба ќавли Њомидбек, Ањмад-махдум њамаи даромадњояшро, ки аз
роњњои дар боло баёнёфта меомаданд, харљ мекард ва ягон чиз аз онњо захира
карда намегузошт. Ањмад-махдум дар умри худ як бор хонадор шудааст. Дар
ваќтњои бо ў алоќа пайдо кардани Њомидбек як писар ва як духтар дошт; шояд
фарзандони дигари вафот кардагї њам дошта бошад, аммо аз онњо Њомидбек
хабаре надошт.

Писари Ањмад-махдум, ки дар он ваќтњо 40-сола буд, хонадор ва аз пада-
раш људо буда, ў њам бо роњи китобат ва лавњу љадвалкашї таъмини маишат



286

менамуд. Аммо барои духтараш яке аз шогирдони худро хонадомод карда буд,
ки дар айни замон домод вакили харљ ва духтар бонуи хона њисоб меёфт.

Аз ѓайри инњо, Ањмад-махдум як ходима дар њавлии дарун, Ќорї Неъмат
ном як љавони ошпаз дар њавлии берун, як боѓбон барои нигоњубини боѓча дошт.
Инчунин Ќорї Каромати Дилкаши шоир ва танбўрї, ки дар шеър ва мусиќа
шогирди худи Ањмад-махдум буд, бисёртарини ваќташро дар хонаи ў мегузаро-
нид. (Зикри Дилкаш ва намунаи шеърњояш дар сањифањои 301 – 302 «Намунаи
адабиёти тољик» ќайд шудааст.)

Ана њаминњо буданд аъзои доими оилаи Ањмад-махдуми Дониш.

ТАРЗИ ЗИНДАГОНИИ ШАБОНАРЎЗЇ ВА
ЊАФТАГИИ АЊМАД-МАХДУМ

Аз рўи ќавли Њомидбек, Ањмад-махдум њар рўз сањар аз хоб хеста, баъд аз
шустушўй ба мутолаа ва ё китобат машѓул мешуд, баъд аз бомдод ва пеш аз
баромадани офтоб чой менўшид ва як кулчаи равѓанизардиро бо ним коса чойи
ќаймоќї хўрда, боз ба кор менишаст.

Нишастагоњи доимии вай болохонае буд, ки аз он љо дарвозаи даромади
њавлї ва паскўчаи беруни дарвозааш намуда меистод. (Ман њавлї ва боѓчаи
Ањмад-махдумро дар ќисми дуюми «Ёддоштњо» тасвир кардаам123.) Њар гоњ, ки
дўстони наздикаш оянд, рост ба пеши ў мебаромаданд ва бо ў сўњбат карда ме-
рафтанд (ба касони нофорам чї гуна муомила кардани Ањмад-махдум дар ќисми
дуюми «Ёддоштњо» бо мисоле, ки худ дида будам, тасвир ёфтааст124).

Гоњо мешуд, ки каси бисёре аз дўстонаш љамъ мешуданд ва баъзан инњо
рўзона тамоман дар хонаи ў мемонданд, ки ин њол бештарин дар рўзњои таътил
(чоршанбе, панљшанбе ва љумъа) воќеъ мешуд. Дар ин гуна ваќтњо мењмонон бо
завќи худ ваќт мегузаронданд: баъзењо тахтабозї125, баъзењо мусиќанавозї ва
мусиќашунавї мекарданд ва баъзењо бо шароби дастии соњиби хона шеркайф
њам шуда мегирифтанд.

Аммо соњибхона, монанди он ки танњо бошад, ба кори таълиф ё китобат ва ё
лавњу љадвалкашии худ машѓулї мекард. Ањмад-махдум дар як љои аз навиштањои
худ ин њолро тасдиќ карда мегўяд (мазмунан): «Ман танњо монам, бисёр дилтанг
мешавам, ба њаде, ки коре ва фикре карда наметавонам, аммо ваќте ки дўстон ба
хонаи ман ѓун шуда, дар сўњбат ва бозї машѓул мешаванд, роњи тафаккур ва кор
ба ман кушода мешавад ва дар ин гуна ваќтњо озодона кор мекунам.

Ањмад-махдум њафтае як шаб дар хонаи худ шабнишинї ташкил мекард, ки
иштироккунандагони ин гуна шабњо бо даъвати махсус њозир мешуданд. Ин
гуна шаб бештарин бо базми мусиќї ва раќс мегузашт ва дар ваќти дамгирии
навозанда ва хонандагон мушоара ва ё латифагўї сар мешуд. Аммо соњибхона
дар ин гуна шабњо њам дар гўшае нишаста ба кори худ машѓулї мекард.

Чизеро, ки дар ин љо дар бораи зиндагонии хусусии Ањмад-махдум аз забо-
ни Њомидбек наќл ёфт, Шарифљон-махдум дар тазкираи худ бо байтњои зерин
тасдиќ мекунад:

… Писанд омад ўро ќаландарвашї,
Шабу рўз машѓуфи*  айшу хушї.
Ба ваљње маишат, ба ранге сулук,
Намудї, ки рашк омадї бар мулук.
Шабу рўз дар маљлисаш як тараф,
Муњайё будї ною танбўру даф.
…Ба тарфе дигар фозилони замон
Яке базлагўю** яке шеърхон.
Гурўње муќайяд будандї мудом,
Ба шатранљбозию шурби мудом***.
Љавонони озодаи нуктадон,
Ба хидматгарї баста њар як миён…
Дар ин навъ ѓавѓою љўши хушї,
Шиораш набудї ба љуз хомушї…

«ОБИ ГАНДА БА ХАНДАЌ »

Дар замонњои пеш дар Шарќ одатан мунаљљим (ситорашинос)-ро муайян-
кунандаи пешомад ва толеи одамон ва донандаи ривољ ё касоди нархи молњои
тиљоратї мепиндоштанд. Азбаски Ањмад-махдум дар ситорашиносї ном баро-
варда буд, баъзе касон дар хусуси масъалањои мазкур ба вай мурољиат мекар-
данд. Дар ин гуна мавридњо ў танњо он каси ба худаш мурољиаткардаро аз њузу-
раш меронд, њатто чунон дилгир мешуд, ки чанд рўз касеро ќабул намекард.

Њомидбек дар ин хусус воќеаи зеринро њикоя кард:
– Ман рўзе ба хонаи Ањмад-махдум рафтам, ки хизматгор маро ба даромадан

ба пеши он кас рухсат надод ва «њељ касро ба пеши ман нагузор гуфтанд» – гуфт.
Аммо ман, ки ба он кас густох будам, ба манъи хизматгор гўш наандохта, ба хона
даромадам. Он кас дар гўшаи пешгоњи хона љомаро ба сар печонда мехобиданд.
Ман сурфа кардам. Аммо аз тарафи он кас њаракате нашуд ва баъд аз он:

– Таќсир, хайр аст, ба шумо чї шуд? – гўён садо додам.
– Як афѓони ањмаќ маро ба дараљаи девонагї расонд. Бирав пайи кори худ

ва маро ба њоли худ ором гузор! – гуфтанд. Аммо ман дар пурсиш суст наомада
гуфтам:

– Љавоби афѓони ањмаќро ман дода метавонам. Чунки ман дар њамсоягии
онњо зоида шудаам ва бо онњо ба хубї њолдон мебошам, шумо дилгир нашуда,
«љавоби ањмаќ сукут» – гўён ба осоиши худ машѓул бошед. Аммо ба ман гўед, ки
он ањмаќ ба шумо чї кард?

Ањмад-махдум бе он ки љомаро аз сар кушоянд ва аз љо хезанд, ба ман гуф-
танд:

– Ба гўшаи поин нигоњ кун, ки дар он љо чї мебинї?
Ман нигаристам, дар он љо дар як халтаи сафед як миќдор чойи кабуд, як

сарќанди якпудї, як пўстини поча ва дар як коѓазпеч 500 танга (75 сўм) пули
наќд буд. Ман ин чизњоро номбар карда:

– Њаминњо њастанд, – гўён садо додам.
Ањмад-махдум вазъияти аввалии худро таѓйир надода, эзоњ доданд:

* Машѓуф – дўстдор.
** Базла – суханони ширин ва латиф.
*** Шурби мудом – мастии доимї.

– Њамин пагоњ як афѓони хушлибос бо ду хизматгораш њамин чизњоро овар-
да, дар гўшаи хона гузошт ва худ бо эњтироми тамом ба ман салом дода, давида
омада ба пеши ман зону зада нишаста, бо ман вохўрдї кард ва дар ваќти вохўрдї
хост, ки дастонамро бўсад. Ман бо нафрат аз ў даст кашида «бобо, матлабатро
гўй! Аз ман чї мехоњї?» – гуфтам. Ў бо садои зорикунона ба ман гуфт: – «Ман
дар мањлакае мондаам, ки њаёту мамотам ба марњамати шумо вобаста аст. Шумо
ба ман лутф карда гўед, ки ба Афѓонистон равам ё наравам?» Ман ба ў љавоб
додам: «Бобо, ту бародари ман ё фарзанди ман ва ё ин ки ягон каси ба ман дахл-
дор нестї. Ман чї кор дорам, ки ту ба Афѓонистон меравї ё не?» Ў саволи худро
равшантар карда гуфт: «Шумо мењрубонї карда ба ман фањмонед, ки ба Афѓо-
нистон рафтанам барои ман хайр аст ё нарафтанам?» Ман ба ў гуфтам: «Ман
ѓайбдон нестам, агар маќсадат рост аст ё дурўѓ ягон фол кушоёндан бошад, би-
рав, дар кўчањо фолбинњо бисёранд, фолатро ба онњо кушоён». Афѓон «ба ѓайр
аз фоли шумо фоли касе рост намебарояд» – гўён худро ба пои ман партофт ва
«ба ман рањм кунед» – гуфта хост, ки поњои маро бўсад, ман ўро пас тела додам
ва «ин корат барои ман њаќорат аст, дафъ шав!» – гуфтам. Афѓон «агар кушед
њам, аз пеши соњиб њазрат дур намешавам» – гўён дар зери пои ман меѓелид.
Хизматгорони афѓон ва ошпази ман бо боѓбон дар пеши дар истода ин њолро
тамошо мекарданд. Ман ба хизматгорони худ фармудам, ки афѓонро кашола
карда аз пеши ман бароварда, ба кўча пеш кунанд. Онњо омада аз гиребони
афѓон гирифтанд. Хизматгорони афѓон омада хостанд ба хизматгорони ман
дарафтанд. Аммо афѓон ба онњо хитоб карда гуфт: – «Занѓобањо (занкањбањо),
ба навкарони эшони соњиб даст нарасонед, ки дастатон мехушкад. Мову шумо
саги ин даргоњ мебошем». Хизматгорони ў аз хизматгорони ман даст кашиданд
ва ў ба хизматгорони ман гуфт: – «Азизон, гиребони маро рањо кунед, ки ман ба
амри њазрати соњиб итоат карда, муваќќатан ба ихтиёри худ меравам» ва ба ман
нигоњ карда гуфт: «Ман то бегоњї аз пеши њазрат дур мешавам ва дар байни
асру шом боз меоям. Дар он ваќт ё ба ман як љавоби сарењ медињед ва ё маро
кушта мурдаамро аз ин даргоњ дур мекунед».

Њомидбек гуфт: «Махдум њикоятро ба ин љо расонда ба ман гуфтанд:
– Акнун ту фикр кун, ки ман ба ин дарди бедаво чї кор карда метавонам? Ва

ба ѓайр аз љомаро ба сар гирифта хобидан чї чора дорам? Дод аз дасти нодонї!
– Чораи  корро ман ба осонї пайдо мекунам, – гуфтам, – кї будани ин афѓон

ва чї будани дарди ўро ман фањмидам ва љавоби саволњояшро њам ман меди-
њам. Шумо бењуда худро дилгир карда, ѓам нахўред ва ташвиш накашед! Ва
баъд аз ин ман намегузорам, ки ў ба шумо рў ба рў шавад.

Махдум ќадаре осуда шуда, љомаро аз сар дур карда, ба болишњо пањлу дода
нишаста, аз ман тафсилот пурсиданд. Ман арз кардам:

– Он афѓон вакили тиљоратии њукумати Афѓонистон аст дар Бухоро ва ба-
родари бузурги ў дар Балх ноибулњукумат аст. Дар рўзњои охир дар ин љо овоза
шуд, ки њукумати Афѓонистон он ноибулњукуматро њабс карда, ба гарданаш
завлона андохта ба Кобул бурдааст. Аммо рост ё дурўѓ будани ин овоза њанўз
ба ин вакили тиљорат маълум нест. Ў мехоњад, ки ба воситаи фол рост ё дурўѓ
будани ин хабарро фањмад, агар рост бошад, дигар ба Афѓонистон нарафта, ба

љои дигар  гурезад ва агар дурўѓ бошад, нагурехта ба Афѓонистон равад, то ки
ба сабаби гурехтани вай бародараш дар ташвиш наафтад ва ба бозхости њуку-
мат гирифтор нашавад.

– Хуб, ту ба ин ањмаќ чї љавоб медињї? – гўён махдум аз ман пурсиданд ва
ман љавоб додам:

– Дирўз аз Тошќўрѓон яке аз ќадрдонњои падарам ба хонаи ман омад. Хаба-
ри наве, ки ў овард, њабс шуда рафтани ноибулњукумати Балх буд. Ман ба ваки-
ли тиљорат ин хабарро расонда мегўям, ки то метавонад, њар чи зудтар ба дару-
ни Россия ба ягон љои дурдаст гурезад.

– Ваќте ки он љоњил омад, ин чизњояшро ба дасти ў супур, ки ин мурдорињо
дар хонаи ман намонанд, – гуфтанд махдум.

– Ин чизњо на моли шумост ва на моли афѓони дузд, – гуфтам ман, – модом
ки ман ба саволи ў љавоб медињам, инњо моли ман мешаванд.

–Магар ту ин чизњоро бурда ба зану бачагонат мехўрї? – гуфтанд махдум
бо оњанги норозиёна.

– Не – гуфтам ман, аммо инњоро сарф карда дар њамин љо зиёфат ташкил
мекунем ва бо дўстон мехўрем.

– Ман албатта иштирок намекунам! – гуфтанд махдум.
– Ихтиёр доред, – гуфтам. Њамон ваќт чою ќандро ба Ќорї Неъмат супур-

дам, ки дар зиёфати ояндаи мо сарф кунад: аз ќанд мураббо, нишолло ва њалво-
итар пазад. Пул ва пўстинро ба домоди Ањмад-махдум, ки вакили њарљ буд, су-
пурдам, то ки равѓан, биринљ, гўшт ва дигар даркорињои зиёфатро муњайё ку-
над ва худам рўйхате тартиб дода, хонандагон, навозандагон, раќќосон ва ди-
гар дўстонро, ки ба иштирок намудан ба ин гуна базму зиёфат сазовор буданд,
хабар кунондам. Мо як њафта њар шаб базму зиёфат ташкил кардем.

Ањмад-махдум дар гўшае нишаста ба мутолаа ва китобати худ машѓул бу-
данд ва њар гоњ, ки чашмашон афтад ва бинанд, ки мо таомњоро бо завќи тамом
хўрда истодаем: – «Хўред, хўред! Оби ганда ба хандаќ, оби ганда ба хандаќ» –
мегуфтанд.

САЁЊАТИ СОЛОНАИ АЊМАД-МАХДУМ

Ањмад-махдум соле як бор ба туманњои Бухоро саёњат мекард, ки муддати
ин сайругашт ба ду моњ мекашид. Ваќти саёњати ў њар сол дар моњи август ва
сентябр рост меомад, ки дар он моњњо аз рўи одат харбузањо, ангурњо ва дар
охиртари ин моњњо анљир ва анорњо ва дигар мевањои тирамоњї мепазанд, ки
сањро пур аз неъмати алвон мегардад.

Ањмад-махдум бо ду аробаи каппапўш ба саёњат мебаромад, ки дар онњо
асбоби сафар, навозандагон, хонандагон, хизматгорон ва дўстони наздикаш љой-
гир мешуданд ва худ гоњо ба асп савор мешуд ва гоњо дар ароба менишаст. Дар
ин гуна саёњатњо тамоми харољот аз кисаи худи Ањмад-махдум буд.

Аз шањри Бухоро, аз дарвозаи Самарќанд баромада, то дењаи Суѓд, ки бо-
шишгоњи хешовандони падараш буда, аз шањр то он љо 32 – 34 километр меояд,
дар роњ дар боѓњои дењќонон манзил карда, ба як њафта мерасид.

Дар Суѓд дар њавлии амакњояш, дар хонае, ки барои худаш бино карда буд,

понздањ рўз манзил мекард ва аз он љо ба дењаи Котиёни тумани Шофирком, ки
дар он љо аз хонандагон ва навозандагон дўстонаш буданд, мерафт ва як њафта
истода, баъд аз он ба Ѓиљдувон мегузашт.

Дар Ѓиљдувон дар њавлии Ашўрбойбача ном касе, дар хонае, ки вайро њам
худ бино намуда ва бо дасти худ наќќошї карда буд, ќариб як моњ меистод ва
баъд аз он аз Сари Пули Эшон Зарафшонро гузашта, дар Бўстон, Ваѓонзе, Азиз-
обод, Хусбудун ва Ѓурбун якшабї ё душабї монда, аз дарвозаи Мазор ба шањр
даромада, ба њавлии худ бармегашт.

Дар ин саёњатњо Ањмад-махдум ба китобат ва таълифот машѓул нашуда,
фаќат рўзи худро бо сайругашт дар даруни полез ва боѓњо, бо мутолаа ё бо шу-
нидани созу суруд ва гоњо бо навохтани танбўр, ки худ ба вай мутахассис буд,
мегузаронид.

Барои дуруст тасвир кардани саёњати ў ва бошишгоњњои ў маълумоти зе-
ринро додан зарур менамояд:

Аз райони Вобканд як роњи на он ќадар калон аз љануб ба шимол рост ба
дењаи Дењнави Абдуллољон меравад ва аз маркази райони Ѓиждувон аз шарќ ба
ѓарб як роњи рост ба Хољаориф, ки маркази райони Шофирком мебошад, каши-
да шудааст. Дењаи Суѓд дар љое воќеъ шудааст, ки њамин ду роњ якдигарро бу-
рида мегузаранд.

Дар буришгоњи њамон ду роњ – дар гўшаи шарќи љанубияш як кўли калони
њамвори беоб воќеъ шудааст, ки вайро Кўли Љўбор меноманд. Аз шимолтари
ин кўл рўди Султонобод аз шарќи шимолї ба ѓарби љанубї љорї шуда омада,
ваќте ки ба гўшаи шимоли ѓарбии кўл расид, рост ба тарафи љануб меравад ва
баъд аз ним километр рафтан рост ба тарафи ѓарб мегардад.

Дењаи Суѓд дар њамин гардишгоњи рўд дар тарафи рости он воќеъ шудааст
ва њавлии бобоњои Ањмад-махдум бошад, дар гардишгоње, ки рўд аз љануб ба
ѓарб бармегардад, бино ёфтааст. Хонае, ки Ањмад-махдум барои худ сохтааст,
тамоман дар гўшаи берунии он њавлї буда, дарњояш ба тарафи рўд кушода ме-
шуданд ва бошандагони он хона аз он дарњо ба рўд назар андохта, кўлро њам
дида метавонистанд.
Дар пеши ин хона, дар лаби рўд ва дар зери ќаторбедњои пурсоя суффаи ба-

ланде њам буд, ки дар ваќти гармо бар он суффа нишастан ва ба оби равони рўд
назар дўхтан ба кас роњат мебахшид. Дар кўл бештарин њарбуза ва тарбузњои
миёнсолї  ва тирамоњї кишта мешуданд, ки полезњои васеи њосилашон расида
ба нишинандагони он хона ва он суффа боз њаловати дигар мебахшиданд.

Ањмад-махдум 15 рўзи айёми саёњати худро ана дар њамин хона ва суффа
мегузаронид, ки амакбачагонаш ба ў хизмат мекарданд ва њам ин љо бошиш-
гоњи гузаштагони ў буд.

*  *  *

Рўди Пирмаст аз шарќи шимолї ба ѓарби љанубї љорї шуда омада, дар ќари-
бии гўшаи шарќи шимолии ќалъаи Ѓиждувон оби он рўд ба ду таќсим мешавад:
як ќисми он рост ба љануб љорї шуда, аз тарафи шарќии ќалъа мегузарад. Дар
канори чапи ин ќисми рўд њавлии боѓчадоре буд аз они Ашўрбойбача ном касе.

Ањмад-махдум бо кадом роње, ки бошад, бо соњиби ин њавлї алоќа пайдо карда,
дар лаби рўд як хонаи пурнаќшунигор бино карда буд, ки ду дари он ба тарафи
шарќ – ба тарафи боѓчаи њавлї ва ду дари дигараш ба тарафи ѓарб – ба тарафи
рўд кушода мешуд.

Ањмад-махдум ќариб як моњи саёњати худро дар њамин хона мегузаронид.
Дар солњои аввале, ки Ањмад-махдум ба ин љо барои дамгирї меомад, ош-

нои дерини ў ќозї Абдулвоњиди Садри Сарир (зикри ин одам дар ќисми якуми
«Ёддоштњо» ва њам дар сањифањои 385 – 391 «Намунаи адабиёти тољик» дарљ
шудааст)126 дар Ѓиждувон ќозї буд. Ќозии мазкур њар шаб аз абрањаи ќалъа
фуромада, аз яккачўб рўдро гузашта, ба пеши Ањмад-махдум меомад ва њар ду
сўњбатњои дўстона мекарданд ва мусиќї мешуниданд.

*  *  *

Барои пурра кардани шарњи ањволи хусусии Ањмад-махдум аз ошпази ў Ќорї
Неъмат парчаи зеринро наќл намудан муносиб менамояд.

Ќорї Неъмат дар гузари Хоља Аспгардони Бухоро (дар байни лаби њавзи
Дастархончї ва мадрасаи модари хон) њавлї дошт ва бар болои роњрави њавли-
аш як болохонача бино ёфта буд, ки он мењмонхона ба шумор мерафт.

Назар ба ќавли Ќорї Неъмат, ќозї Абдулвоњиди Садри Сарир дар ваќтњои
ќозии Ѓиждувон буданаш бо одати муќаррарї њар сари моњ ба Бухоро ба рико-
би амир меомад. Азбаски рўйрост бо Ањмад-махдум сўњбат кардани ў мумкин
набуд, онњо махфиёна ба њамин њавлї омада, дар њамин болохона сўњбат мекар-
данд. Исо-махдуми Исо (зикраш дар ќисми аввали «Ёддоштњо»127 ва дар сањи-
фањои 414 – 428 «Намунаи адабиёти тољик» дарљ шудааст) њам, ки хонанишин
буд, дар он сўњбатњо иштирок менамуд. Як ќисми он сўњбатњо бо базми мусиќї
мегузашт, ки дар он базм Сарир ба навохтани лаълича усул нигоњ медошт. Ањмад-
махдум танбўр менавохт ва Исо суруд мехонд.

ШЕЪРЊОИ ЊАЉВИИ АЊМАД-МАХДУМ

Маълум аст, ки асарњои муњими Ањмад-махдуми Дониш то њол чоп нашуда
бошанд њам, бештарини онњо дар китобхонањои Душанбе ва Тошканд мављу-
данд, тадќиќотчиён мутолаа кардаанд ва мутолаа карда метавонанд. Аммо баъ-
зе порчањои шеъриаш, ки дар замони мо аз одоб берун ба шумор мераванд, дар
љое навишта нашудаанд. Аммо, азбаски он гуна шеърњо дар замони Дониш та-
нќиди тунду тез буданд, баъзе аз онњоро дар ин љо наќл намудан муносиб дида
шуд:

Дар дарбори Бухоро одат буд, ки маъзулњои мансабї (аз амал афтодагон)
дар сафарњои амир аз дунболи ў мерафтанд, ки онњоро истиќоматчиён ё истиќо-
матиён меномиданд. Кадом маъзуле, ки аз дунболи амир бе рухсати махсуси ў
наравад, гунањгори азим ба шумор мерафт ва то кушта шудан љазо диданаш
мумкин буд.

Боре амир Музаффар ба нияти сафари Ќаршї аз шањри Бухоро баромада,
дар Четариќ ном мавзее, ки дар домани чўли Ќаршї аст, ќариб њафтод рўз монд.

Ањволи истиќоматчиён, ки Ањмад-махдум њам аз љумлаи онњо буд, бисёр танг
шуд. Дар рўзњои зимистон дар зери барфу борон дар даруни як чодири карбо-
син муддати дароз мондан – худро ба куштан додан буд.

Истиќоматчиён дар як аризаи муштарак сахтии ањволи худро ба амир на-
вишта, аз вай рухсат пурсиданд, ки ба Бухоро – ба хонањошон раванд. Ањмад-
махдум он аризаро хонда гуфт:

– Бо хондани ин ариза ин хонахароб (амир) моро рухсат намедињад. Эњти-
мол «ин маѓруронро хуб љазо додам» – гуён шодї кунад ва боз њам зиёдтар дар
ин дашт монда, моро ба мурдан расонад.

Ў дар поёни ариза байти зеринро дар бадења (фаврї гуфта) навишт:

Туро чї ѓусса зи ѓавѓои истиќоматиён,
Њуљуми пашша чї орад халал ба хояи фил?!

Амир баъд аз хондани он ариза њамаашонро аз риќобаш пеш кард, ки мат-
лаб њам њамин буд.

Инчунин Ањмад-махдум бо ду байти зерин табаќаи њукмрони замони худро
шањрошўбона њаљв кардааст:

 Аввал ба риши миршабу дарвозабон р…м,
В-онгањ ба риши муфтию ќозикалон р…м.
Чандон р…м, р…м, ки зи … кўњњо шавад,
Болои он баромада бар риши хон р…м.

Ин байтњо (агар беодобона буданашонро ба назар нагирем) чунон пурмаз-
мунанд ва шоир табаќаи њукмронро ба дараљањо таќсим намуда, чунон расво
кардааст, ки хонанда аз иќтидори вай дар њайрат меафтад. Мо аз ќабил шеърњо
њамин ду мисолро басанда медонем (зикри Ањмад-махдум ва намунаи асарњояш
дар сањифањои 287 – 301 «Намунаи адабиёти тољик», чопи Москва, соли 1926
ќайд шудаанд. Аммо ањамияти иљтимої ва адабии асарњои Ањмад-махдум ва
таъсири онњо ба кушода шудани фикри насли нави он замон дар ќисми чоруми
«Ёддоштњо» хоњад омад).

ХИСЛАТЊОИ ХУСУСИИ ШАРИФЉОН-МАХДУМ

Шарифљон-махдум бешубња аз љумлаи маорифпарварон ва тараќќихоњони
замони худ буд. Шеърро бисёр хуб мефањмид ва иќтидори шоириаш паст бошад
њам, шеър мегуфт. Хусусияти ба назар намоёни Шарифљон-махдум дар ин љо
буд, ки ў ќобилияти љавононро зуд муайян карда метавонист ва ќобилиятњои
баландро бисёр хуб таќдир мекард ва барои инкишофи ќобилияти он гуна љаво-
нон бо воситањое, ки аз дасташ меомад, ёрї медод. Бо вуљуди калонзодаи замо-
ни феодалї буданаш ба одамњо хоксорона муомила мекард ва ба њељ кас бо на-
зари тањќир наменигарист. Бо ман, Мирзо Абдулвоњид ва Мирзо Бадеъ ош
мехўрд. Хусусан аз ман, ки либосњои сањроии дар зери хизмат чиркиншуда ва
дарида доштам, њељ нафрат намекард. Ва њол он ки ў дар зиндагї ва хусусан дар
таомхўрї ва нигоњ доштани чизњои хўрданї њамеша тўрњои симини сиёњ мепў-
шонд, ки магасе нанишинад ва агар ба мењмонхона магасе дарояд,гўё ки ба он
љо гурге даромада бошад, «биёетон, магасро бароретон» гўён фарёд карда моро
љеѓ мезад.

Бо њамаи ин хислатњои хуб, аз баъзе хислатњои ба худаш номуносиб холї
њам набуд: аз бойњои шањру сањроњои Бухоро чандин нафар ошноњояш буданд,
ки баъзе аз онњо кўбкоритоз, баъзеашон мурѓбоз ва баъзеашон њамаи ин гуна
бозињоро мекардагї буданд. Ваќте ки онњо ба пешаш оянд, њамеша сухан дар
бораи машѓулоти онњо мерафт ва ў њам мисли он ки як нафари онњо бошад, дар
бораи бозињои онњо завќкунон гап мезад. Баъзан ба тамошоњои кўбкорї ишти-
рок мекард ва аспи худро медавонд. Дар ширинкорї ва шўхињои авомона њам
гоњо иштирок мекард ва баъзан дар хонаи худ њам ин гуна шўхињоро ташкил
мекард.

Хислати бисёр бади Шарифљон-махдум дар ин буд, ки ў хасис буд. Аммо
касони беруна ин хислати ўро пай намебурданд. Чунки дар зиёфатњо дастурхо-
наш хеле ботакаллуф ва пур аз чизњои хўрданї буд. Ман њис мекардам, ки ў ин
гуна дастархондориро фаќат барои номи худро ба «валлаъматї» (валинеъматї)
шўњрат додан мекунад, ки ин њам яке аз одатњои феодалист.

АЊВОЛИ МАН ДАР ЊАВЛИИ ШАРИФЉОН-МАХДУМ

Ањволи ман дар њавлии Шарифљон-махдум њам хуб буду њам бад. Хуб буд
барои ин ки ман дар он љо њафтае се шаб бо ањли илм ва адабиёт, бо касоне, ки
донишманд ва озодфикри њамон замон ба шумор мерафтанд, бо латифагўён ва
суханварони замон, ки аз шунидани гапњои онњо хазинаи дониши кас аз лафз ва
маънї пур мешуд, њамсўњбат мешудам. Худи Шарифљон-махдум бошад, дар ваќ-
ти танњо монданаш девонњои классикњо ва китобњои њикояро бисёр мутолаа
мекард ва љоњои фавќулода дилчаспи онњоро ба ман ва Мирзо Абдулвоњид шарњ
дода, ба завќи худ моро њам шарик менамуд. Баъзан китобњоро ба мо хононда
хатоњоямонро ислоњ мекард ва љоњои нафањмидагии моро эзоњ дода мефањмонд.

Китобхонаи Шарифљон-махдум бењтарин ва бойтарини китобхонањои ху-
сусии шањри Бухоро буд. Дар вай нодиртарини китобњоро бо хати хубу хоно ва
бо китобати ба замони таълиф наздик ва баъзан бо дастхати муаллиф ёфтан
мумкин буд, худи ин њол барои як талабаи маъниљўй як хазинаи маълумоти бе-
интињо буд128.

Хусусан ба шахсияти хизматгор нарасидани хўљаин ва бо ман барин хиз-
матгори сањрої навозишкорона муомила кардани ў, дар замоне ки хўљаинони
дигар ба хизматгорони худ бе дашном ва нафрини кўчагї як дањан нон намедо-
данд, дили маро бурда буд.

Дар он љо ањволам бад буд барои ин ки бисёрии хизмат, хусусан хизматњои
вазнин, аз фурсат ва тоќати ман зиёд буд. Ман рўзона барои дарс хондан ва
дарс тайёр кардан њељ ваќт намеёфтам, бинобар ин се дарсеро, ки соли пеш дар
ваќти дар мадрасаи Мири Араб буданам доштам, ба як дарс фаровардам: аз
гузари Чорхарос то мадрасаи Мири Араб, ки ќариб як километр роњ буд, давон-
давон рафта, бо њавоси парешон дар пеши Мулло Абдусалом як дарс аз «Ќофия»
хонда меомадам ва боз китобамро ба тоќча монда, ба хизмат машѓул мешудам.
Ва њол он ки маќсади асосиам аз истиќомати Бухоро ва кашидани душворињо
дарсхонї буд.

Ба болои ин шароити пўшок аз њад зиёд бад буд: ман бо њамон либосњоям,
ки аз сањро пўшида омада будам, хизмат мекардам. Дар зери хизматњои сахти
бисёр либосњоям тамом аз кор баромаданд. Аз се курта-лозимї дуяш дарида,
якаш монд. Агар курта-лозимї аз њад зиёд чиркин шавад, дар ваќти набудани
хўљаин ман ба тарафи аспхона гузашта, дар сатил об гарм карда, аввал куртаро
шуста гирифта, хушконда мепўшидам, баъд аз он – агар фурсат бошад, њамон рўз,
вагарна кадом рўз ки фурсат шавад, лозимиро шуста хушконда мегирифтам.

Як љомаи пахтаноки ѓиљдувонии майдалаганда доштам, ки њам рўпўшї ва
њам тагпўшї ба шумор мерафт. Ин љома аз зўри тарошакафонї, њавлирўбї ва
борбардорї тамоман дарида љиѓда-љиѓда шуда ва остинњояш чунон дарида чир-
кин шуд, ки худ аз худ нафрат мекардам.

Аммо хўљаини нозуктабиати ман, ки бо магас мубориза эълон карда буд, аз
љомаи ман нафрат намекард, нињоят мегуфт, ки «остинњоятро то оринљ бар зан,
дастонатро бо собун покиза шўю биё, бо мо ош хўр». Аммо, њељ набошад, ба
ман як љомаи ошхўрї карда намедод, ки дар ваќти бо худаш њамтабаќ шуданам
пўшам.

Ман њанўз бемасњї будам ва кафши сарипоии мањаллии обгузарам кайњо
дарида рафта буд, ки панљањои поям аз нўгаш баромада меистод. Дар ваќтњои
борону барф ва лойгарї бо вакили харљ рўзе чанд бор ба бозор бо њамон кафш
мебаромадам, ки харидњои ўро бардошта биёрам.

Бо он кафш дар кўчањои бесангфарш ва бепиёдагарди Бухоро роњ рафтан
бисёр душвор буд: гоњо як пои он кафш дар лой банд шуда, аз поям људо шуда,
аз худам як ќадам пас мемонд, гоњо як пояш дар ваќти бошиддат ва тезтар ќадам
партофтанам аз поям баромада, парида аз худам чанд ќадам пеш мерафт. Раф-
та-рафта кор ба љон расид, ки дар кўчањои пурлой ман кафшњоямро аз по каши-
да, ба даст гирифта, аз дунболи вакили харљ побарањна медавидам.

Магар ин њолро вакили харљ ба хўљаин гуфтааст, ки рўзе ў ба кафшам назар
дўхта истода:

– Кафшат аз кор баромадааст, магар кафши дигар надорї, ки пўшї? – гуфт
ва ба дањлез даромада, кафши нимдошти сарипоии худро аз тоќча гирифта ба
ман дод:

– Хуб, кафши дигар надошта бошї, инро пўшида гард!
Аммо ў фикр накард, ки кафши одами 28-сола ба пои бачаи 14-сола рост

меояд ё не.
Албатта, ман он кафшро пўшида натавонистам ва ба акаам бурда додам.

Акаам кафши кўњнаи маро ба кўњнадўз ямоќ кунонда дод ва ваъда кард, ки агар
пул ёбад, ба ман як кафш харида медињад ва он кафшро худаш пўшид.

Дар ин миён зани хўљаин зоид. Дар Бухоро одат ин буд, ки агар зани кало-
нон зояд, хизматгорњояшонро ба дўстонашон барои муждарасонї мефиристо-
данд, он дўст ба он хизматгор ягон чиз муждагонї (севанчї) медод.

Хўљаин маро ба таѓои Њољї Султон ном як ошнояш барои муждарасонї
фиристод. Ин Њољї Султон як бойи шикастагї ва бекор шудамонда буд, ки хўро-
ки њаррўзаашро аз хонаи одамњо ба воситаи ширинкориаш мехўрд. Ў ширинко-
ри ўњдабаро њам набуд. Ширинкории вай иборат аз њамин буд, ки ба овози мур-

ѓон ва њайвоноти даранда таќлид карда садо мебаровар ва ширинкорбозон бо
њамин рўдаканона хандида дилкушої мекарданд.

Хўљаини ман њам дар ваќтњое ки аз мутолаа ва мушоара дилгир шавад, хис-
лати феодалиаш ба њаракат омада, таѓої Њољиро кас монда меовард ва ба таќ-
лидњои ў хуб хандида, шиками ўро бо ягон чиз сер карда гусел мекард.

Ман ана ба њамин кас хабари хуши ба хўљаин пайдо шудани «мењмони нав»
(зоида шудани фарзанд)-ро расондам. Дар тани ў њамон ваќт як љомаи ресмо-
нии рўпўшии нимдошт буд, ки онро кашида, «муждагонї» гўён ба ман дод. Ман
он љомаро оварда ба хўљаин таќдим кардам, аммо ў нагирифт.

– Ин аз они туст, худат пўш, – гуфт.
Аммо як љомаи васеи дарози барои як одами калон дўхташударо пўшидани

ман мумкин набуд. Инро њам бурда ба акаам додам.
Ана њамин ду чиз буд музди хизмати ман аз Шарифљон-махдум баъд аз да-

ридани њамаи либосњоям дар хонаи ў ва дар зери кори ў.
Баъдњо фањмидам, ки њамаи хизматгорон дар он љо бе музд ва бе либос кор

мекардаанд. Вакили њарљ Мирзо Бадеъ барои он бе музд кор мекардааст, ки
хўљаин баъд аз хатми дарсњояш (ки як сол монда буд) дар љое ќозї шуда, пули
бисёр хоњад ёфт. Аммо њис кардан мумкин буд, ки дар ваќти харид ў, кам-кам
њам бошад, дуздида музди хизматашро мебарорад. Инро ман аз њамин њис ме-
кардам, ки ў дар ваќти харид њисобњо ва нархи чизњоро аз ман пинњон мекард ва
дар ваќти њисобї бо хўљаин онњо тунду тез мешуданд.

Мирзо Абдулвоњид мисли ман бепадару модар будааст, ки яке аз ќадрдон-
њои падараш ба воситаи ошно буданаш бо Шарифљон-махдум  ўро оварда ба
хизмати ин кас супурдааст, то ки дар кўчањо сарсарї гашта нобуд шуда нара-
вад. Дар ин љо бошад, ба замми муњофиза ёфтанаш аз кўчагардї, ягон чиз њам
хоњад омўхт. Бинобар ин ў дар берун ба њамон ќадрдонии падараш як дарс хон-
да омада, дар хонаи хўљаин дар ваќти фароѓаташ аз хизмат, ки кори у хеле сабук
– танњо хизмати даруни мењмонхона буд, ба хатмашќкунї, ба иншонависї ва ба
машќ кардани васиќа ва мактубнависї машѓулї мекард, то ки дар ваќти ќозї
шудани хўљаин ба мирзохонаи ў соњиб шавад. Либосашро, ки хеле озода ва шањ-
риёна буд, аз мероси падараш мекардааст.

Бародари калони саис – Абдулкарим – бо Шарифљон-махдум њамдарс буда-
аст ва ба ў ба умеди ба воситаи Шарифљон-махдум дањяк129гирифтан – ба муко-
фоти илмї соњиб шудан – додарашро ба ин хизмати паст оварда монда будааст
ва либоси саисонаи ўро, ки чандон ќимат намеафтод, њамон бародараш гириф-
та медодааст.

Танњо ман будам, ки дар ин хонадон бе музду миннат ва бе њељ маќсади
оянда танњо бо маќсади шикамро сер карда ба дарсхонї машѓул шудан, кор
мекардам.

Ваќте ки бисёрии кор ба дарсхониам монеъ шуд ва бе либос гаштан тоќат-
фарсо гардид, ман дар фикри халос шудан аз ин даргоњ афтодам. Хусусан баъд
аз он ки бародари саис дањяк (мукофоти илмї) гирифт ва баъд аз њосил шудани
маќсадаш бародарашро аз хизмати саисї гурезонд, кори ман боз њам душвор-
тар шуд, чунки ман маљбур будам ба ду асп њам худам нигоњубин кунам.

Ман дар фикри халос шудан аз хизмати Шарифљон-махдум афтодам. Дар
ин хусус бо акаам машварат кардам ва аз ў пурсидам, ки маро дар љое хизмат-
гор монад, ки кораш камтар бошад ва аз ѓайри хўрок пўшоке њам дињад.

Акаам дар он ваќтњо дар мадрасаи Олимљон, ки ба њавлии Шарифљон-мах-
дум наздик буд, бо додарам истиќомат мекард. Дар он мадраса аз њуљрадорони
он љо Мирсолењ ном касе буд, ки акаам шарикдарс буда, ба вай њуљраро њам
ёфта дода буд. Акаам аз хусуси ман бо ў машварат кард.

Ў ваъда дод, ки маро дар њамон мадраса фаррош (рўфтурўбкунанда) таъин
кунад, лекин ду моњи дигар сабр кардан даркор буд:

Њозир дар ин мадраса як муллобачаи ќашшоќи кўлобї фаррош аст, ки баъд
аз ду моњ ба Кўлоб рафтан мехоњад, дар он ваќт ман метавонам, ки туро ба љои
ў гузаронам.

Ман ду моњи дигар дандон ба дандон монда дар њавлии Шарифљон-махдум
истодам ва дар ваќти муайян кардашуда ба мадрасаи Олимљон фаррош таъин
шуда, бе он ки ба соњиби хона хабар дода аз вай рухсат гирам, ба кори нав
рафтам. Чунки барои рухсат гирифтан далели ба хўљаин маъќулшавандае на-
доштам, агар бисёрии кор ва белибосиро сабаб нишон дињам, ба ў маъќул наме-
шуд ва аз ман меранљид. Ва њол он ки ман ўро ранљондан намехостам, чунки
њарчанд ман аз ваљњи моддї аз вай норозї бошам њам, маънан ўро њурмат ме-
кардам ва аввалин тарбиягари маънавии худ медонистам.

Баъд аз ба хизмати мадрасаи Олимљон даромаданам рўзе аз пеши дарвозаи
Шарифљон-махдум мегузаштам, ў дар таги дар рост истода будааст, маро дида
љеѓ зад, ба пешаш рафтам:

– Бесабрї кардї, аз пеши мо рафтї. Ман барои ту либос тайёр кунонда ис-
тода будам. Аз нўгаш як яктањ (љомаи беастар) тайёр шуда буд, биё гирифта
бар, пўш! – гуфт ва маро ба њавлї дароварда аз мењмонхона як яктањи читро
бароварда ба дастам дод. Маълум шуд, ки дањан ба дањан сабаби гурехтани маро
фањмида будааст.

Ман ба мадраса омада, он яктањро пўшида дидам, ки аз ќади ман як ваљаб
дароз аст. Маълум буд, ки вай барои ман дўхта нашуда, тасодуфан аз љое ба
дасти хўљаин афтода будааст. Ин буд њисоби охирини ман бо хўљаин дар бадали
хизмати њаштмоња.

ДАР МАДРАСАИ ОЛИМЉОН

Бинои мадрасаи Олимљон ба бинои анъанавии мадрасањои Бухоро њељ мо-
нандї надошт ва соњиби мадраса њам он биноро дар аввал барои мадраса на-
сохта будааст. Ин бино дар аввал њавлии Олимљон ном як бойе будааст, ки ў
инро баъдтар ба мадраса гардондааст. Дар ин мадраса боло-поин њамагї дањ
дар њуљра буд, ки онњо ба воситаи девор кашида ба хоначањо људо карда шуда-
ни хонањои нишаст пайдо шудаанд.

Ошёнаи якуми ин мадраса сангин – хишти пухтагї буда, ошёнаи дуюмаш
чўбин буд. Пеши як айвони поёниро девор кашида масљид ва пеши як айвони
болоиро девор кашида дарсхона сохтаанд.

Бинобар ин њуљрањои ин мадраса монанди катаки мурѓон тангу торик ва
масљиду дарсхонааш монанди як дутаї борики дароз буданд, хусусан дар
њуљрањои поини тарафи шимолиаш, ки пешайвон доштанд, дар рўзи равшани
офтобнок њам чизеро дидан ва хондан мумкин набуд.

Бародарам бо додарам дар яке аз њамин њуљрањои поин зиндагї мекарданд
ва дар рўзњои дар ин љо фаррош таъин шудани ман бародарам мисли порсола
боз ба чўли Каркї барои муаллимї рафт ва ман дар љои ў дар њамон њуљраи
тангу торик бо додарам мондам.

Ин мадраса дар Чорсўи шањри Бухоро як сарои ваќф дошт, ки номи он њам
сарои Олимљон буд. Аз даромади њамин сарой ба сањми фаррош њар моњ дањ
танга (як сўму панљоњ тин) мерасид, ки мо њар ду баробар бо њамин маблаѓ зин-
дагонї мекардем.

Хизмати асосии фарроши ин мадраса он ќадар зўр набуд: як рўзе як бор
рўфтани як мадрасаи њавлимонанд ва дар ваќтњои барф  пок кардани бомњои он
ба монанди ман як љавони коркўфта он ќадар душворї намекард. Лекин хиз-
матњои иловагии фаррош аз њад зиёд буда, маро аз дарстайёркунї ва машѓлї
кардан ба адабиёт бозмедошт.

Дар ду њуљраи ин мадраса ду нафар ориятнишин: яке ман, дигаре муаззини
мадраса будем ва дар њашт њуљраи боќимонда касоне менишастанд, ки њуљрањо-
шон «мулки хусусї» ва зархариди худњошон буд ва њамаи инњо бухорої буда,
тобистону зимистон дар мадраса буданд ва хонадорњошон њам рўзе як бор ба
ин љо омада мерафтанду алоќаашонро аз мадраса њељ намеканданд.

Яке аз ин њуљрадорон шарикдарси бародарам ва њомии ман Мирсолењ буд.
Мирсолењ як одами баландќомату борикбадани сафедрўю малламўи камриш
буда, бинии калоне дошт. Ў одами хушгапи нармгуфтор буда, аммо ќадаре бо
пешгоњи димоѓаш гап мезад, ки суханонаш манќамонанд мебаромаданд. Мир-
солењ дар дарс аз љумлаи њамдарсони хушфањмаш буда, адабиётро дўст медошт
ва хатро бисёр зебо менавишт. Фазилати аз њама сифатњояш намоёнтари Мир-
солењ ин буд, ки ў одампарвар буд, бо вуљуди даромади зиёд надоштан ва баъ-
зан дар харљњои зарурї дасткўтоњї кашиданаш ба афтодагон ва бароњмонда-
гон, хусусан ба муллобачагони ќашшоќ, бо ягон роњ ёрмандї расонда меистод.

Мирсолењ падару модар ва бародарон дошт, ки дар њамон гузари Чорхарос
дар њавлї зиндагонї мекарданд. Бинобар ин баъзе ваќтњои Мирсолењ дар њав-
лиаш мегузашт.

Дигаре Мирќодир-махдум ном дошта, аз шарикдарсони ман ва аз хешован-
дони Мирсолењ буд. Мирќодир як љавони баландќомати ќоќбадани сиёњчењра
буда, табиати на он ќадар мўътадил дошт. Ў дар гуфтор ва кирдорњояш як ќадар
тундмизољї нишон дода меистод. Ў дар дарсхонї бисёр њарис буда, зењнаш па-
сттар бошад њам, худро аз хушфањмон мешумурд. Аммо бо њамаи ин, агар хато-
њояш бо устої нишон дода шаванд, ќабул мекард. Ў дар синну сол аз ман калон
ва дар дарс баробари ман буда, ба зудї бо ман њаммуколима (њамроњ дарс тай-
ёркунанда) ва дўст шуд. Мирќодир дар рў ба рўи мадраса як њавлича дошт, ки
бо таѓоиаш муштарак буда, дар як хонаи он модараш менишаст. Бинобар ин ў
рўзона ва шабона њам то соатњои 10 – 11 дар мадраса буда, ваќти хобашро дар

њавлї, дар пеши модараш мегузаронд. (Мирќодир дар њаракатњои револютси-
онї њам иштирок кард, ки дар поёнтари «Ёддоштњо» зикр хоњад ёфт.)130

Дигар дар он мадраса се бародарон буданд, ки онњоро Ботурчањо мегуф-
танд. Инњо писарони мулло Ботурча ном касе будаанд, ки вай дар ќадпастї,
сархурдї ва саллакалонї дар Бухоро машњур будааст. Яњёхоља, ки зикраш дар
боло гузаш, боре бо ў дар кўча дучор омада, ин байти Бадилро ба ў хитоб карда
хондааст:

Як нахўд каллаву сад ман дастор,
Ин каму беш чї маънї дорад?

Ва саллаи ўро аз сараш чанг зада гирифта ба кўлмаки об њаво додааст.
Ду нафар Ботурчањои калонсол њам монанди падарашон ќадпасти хурдкал-

ла, рўйборик ва камриш буда, саллањояшон монанди соябони калон буд, ки ба
сари чўби борик шинонда бошанд. Инњо хатмкарда, њар кадом дар гузаре имом,
хонадор ва аз гузари Сиёњкорони Бухоро њавлидор шуда, асосан дар њавлї зин-
дагонї мекарданд. Аммо њар дуи онњо дар мадраса ду њуљраро банд карда мон-
да, рўзе як бор ба он љо омада мерафтанд.

Ботурчаи хурдсол навдарсхон ва сохти баданаш нисбат ба бародаронаш
мўътадилтар, дар рафтору кирдор ба бародарони худ муќобил буд ва њамеша
онњоро масхара дошта мегашт. Аммо њар сеи ин Ботурчањо њам кўрсавод буда,
ягон сатр хати ба забони тољикї навишташударо бурро хонда наметавонистанд
ва њељ хат надоштанд.

Аз њуљрадорони он љо яке усто Љўрабой ном сартарош буд, ки рўзона ба
лаби њавзи Девонбегї рафта, дар дуконе нишаста сартарошї мекард ва шабона
дар хуљрааш хуфтухоб менамуд. Ин одам тамоман бехату савод буда, дар ном
њам ба муллоњо њељ алоќа надошт ва дар хурдсолиаш њам дарс нахондааст. Бо
вуљуди ин бошандаи мадраса буда, аз њуќуќи вай дар  ќатори дигар њуљрадорон
баробар фоида мебурд.

Боз чанд нафар муллонамоњо буданд, ки дар он мадраса доимї дар њуљраи
худ зиндагонї мекарданд. Аммо ба дарс хондан ва дарс гуфтан њељ алоќа на-
доштанд ва ѓайр аз ваќфи њуљраашон даромади дигар доштанашон њам маълум
набуд. Мирќодир-махдум ва Ботурчаи хурд, ки Маъсумхон ном дошт, мегуф-
танд, ки онњо майдасудхўрї мекунанд ва ба баќќолњои майда бо фоида пул ќарз
медињанд.

Хизмати иловагие, ки ба муносибати фаррошиам ба гардани ман афтода
буд, хизмати ана њамин гурўњ буд. Аз ин њуљрадорон Мирќодир-махдум ба ман
њељ кор намефармуд, балки як дараља маро њурмат мекард. Ботурчаи хурд –
Маъсумхон бошад, коре надошт, ки ба ман фармояд. Мирсолењ-махдум бе музд
коре намефармуд на њатто бе њељ хизмат ба ман бо чою нон ва бо либоси кўњна
ёрмандї карда меистод. Ў либосњои кўњнаи худро мувофиќи ќади ман дар хо-
наи худ аз сари нав дўзонда оварда ба ман медод. Боќимондаи њуљрадорон ба
ман чунон муомила мекарданд, ки гўё ман ѓуломи падари онњо бошам: рўфтани
њуљрањошон, кафондани тарошањошонро ба ман мефармуданд ва њавлидорњо-
шон барфрўбї ва тарошакафонии њавлињошонро њам ба гардани ман бор ме-
карданд. Бо њамаи ин бо ягон бурда нон ва ягон пиёла чой ёрмандї намекар-

данд. Њатто Љўрабои сартарош њам њуљраашро ба ман мерўбонд, ки ин бисёр
алам мекард.

Мутаваллии130 мадраса як одами бесавод буда, мувофиќи шарти ваќф дањя-
ки (дањ протсенти) ваќфи мадрасаро мехўрд. Ў дар њавлиаш ягон кори зўртар
барояд, ў њам маро бурда кардани он корро мефармуд.

Дар айёми тобистон сарои Олимљонро, ки ваќфи ин мадраса буд, таъмир
намудан ва шикастурехтњояшро дуруст кардан лозим шуд. Мутаваллї маро бур-
да, ба болои иморат ба сифати саркор кор фармуд ва худаш, ки бехату савод
буд, рўйхати харољотро њам ба ман менависонд.

Ман дар он љо дар гармии офтоби майнасўзи Бухоро дар миёнаи лою хоку
чанг ва хишту гаљу оњак ду моњ кор кардам. Аммо мутаваллї ба ман як пул њам
њаќи хизмати иловагї (ѓайри моњонаи фаррошї) надод.

Калонон, њуљрадорон ва имому мударрис ба ман таъин карданд, ки пинњ-
онї харољоти њаќиќии таъмирро тафтиш карда истода, рўйхати алоњидае тар-
тиб намуда, ба онњо дињам, то ки миќдори дуздии мутаваллиро онњо бифањ-
манд. Ман барои иљрои ин вазифаи пинњониам аз мардикоре пурсидам, ки му-
таваллї ўро рўзе ба чанд пул ќарор карда овардааст. Ў гуфт:

– Њар кадоми мо дањ нафарро рўзе яктангагї (15-тинї) ќарор карда овард.
Ва њол он ки мутаваллї дар рўйхат харољоти њар мардикорро рўзе дутан-

гагї (30-тинї), љамъашонро рўзе 20 танга (се сўм) менависонд.
Лекин мутаваллї дар байни мардикорон љосус доштааст, ки ба воситаи онњо

ё ин ки бо фаросати худ тафтиши пинњонии маро фањмидааст, бинобар ин маро
ба гўшае бурда гуфт:

– Ту аз пайи тафтиш кардани харољоти таъмирот нагард. Ман медонам, ки
ин корро ба ту ваќфхўрони мадраса фармудаанд. Аммо агар ман хоњам, туро
дар як рўз аз фаррошї мебарорам ва он калонон њељ кор њам карда наметаво-
нанд. Ту дар пайи хотирхоњии ман бош!

Ман ин њолро ба Мирсолењ, ки њомиям буд, гуфтам. Ў гуфт:
– Матаваллї рост мегўяд. Ту дар паси тафтиши кори ў нагард. Дуздии мар-

думро мову ту бартараф карда наметавонем. Бештарин одамон дузданд. Агар
яке аз ин одамонеро, ки дуздии мутаваллиро пешгирї кардан мехоњанд, ба бо-
лои иморат монанд, дањ баробари мутаваллї дуздї мекунад.

Ман њам дигар дар пайи тафтиши харољот нагаштам. Аммо барои ман дар
он сарой тафтиши корњое баромад, ки барои худам њавасангез буданд: дар он
сарой њиндуњои судхўр менишастанд, ки дар пайи тафтиши касбу кор ва маиша-
ти онњо афтодам.

ЊИНДУЊОИ СУДХЎР

Њиндуњои судхўр одамони бисёр чиркин ва бадбўй буданд ва њарчанд њар
пагоњ сару тани худро як бор шўянд њам, ба бўи баданашон тоќат кардан мум-
кин набуд. (Мегуфтанд, ки онњо ба баданашон њар рўз баъд аз шустушўй равѓа-
ни махсус мемоланд.) Бўи бади љои истиќоматашон бошад, аз пеши дари даро-
мадгоњ нафаси касро мегардонд.

Касбу кори онњо аз зисту зиндагониашон њам чиркинтар буд: онњо ба афто-
датарин ва камбаѓалтарини мардуми шањру сањро бо фоидаи бисёр калон пул
ќарз медоданд. Зеро одаме, ки аз ягон љои дигар пул ќарз карда тавонад, ба
онњо мурољиат намекард.

Гурўњи калони ќарздорони онњо сарбозони амир буданд. Инњо аз дањ танга
то 20 танга (аз як сўму панљоњ тин то се сўм) ќарз мегирифтанд ва ин маблаѓро
ба њафтањо таќсим намуда, дар як ё ду моњ дучанд карда медоданд.

Њиндуњо додугирифти худро ба дафтаре наменавиштанд. Ќарздоронашон
њам њамагї одамони бехату савод буданд. Онњо њисоби муомилаи худро бо
«хатчўб» нигоњ медоштанд. «Хатчўб» иборат аз як чўби ниморшинии чоррах
буд, ки пањнии њар рўяш ду сантиметр меомад. Ба њар як ќарздор як хатчўби
махсус буда, њинду номи ќарздор ва маблаѓи ќарзашро ба сари он чўб бо хати
њиндугї навишта мемонд. Азбаски ў пули худро аз ќарздор бо таќсимоти муай-
ян меситонд, дар ситондани њар ќисми ќарз ба он хатчўб як хат мекашид.

Њиндуњо њар рўз то соатњои 12 дар њуљрањошон менишастанд (ѓайр аз он
рўзе, ки амир ба сарбозон аз аввали пагоњ ба Регистон – ба арки амир мераф-
танд, ки аз сарбозони ќарздор пули худро рўёнанд), дар ин миён ќарзталабон
омада ќарз мегирифтанд.

Ќарздињии њиндуњо ба ин тариќа буд: масалан, як мўњтољ агар 20 танга ќарз
гирифтан хоњад, њиндуњо ин маблаѓро бо дањ танга фоида, ба шарти дар ду моњ
гардонда додан медоданд ва дар хатчўб ин маблаѓро 30 танга ќайд мекарданд
ва ин 30 тангаро ба њашт ќисм таќсим менамуданд ва ќарздор маљбур буд, ки
њар њафта як ќисмати он маблаѓро ба ќарзхоњ гардонад.

Њиндуњо соатњои дувоздањи рўз љомаи майданаќши сиёњеро, ки барои онњо
аз тарафи њукумати Бухоро бинобар «кофир» буданашон таъин карда шуда буд,
аз рўй мепўшиданд, аз рўи он љома як ресмончаи канабиро ба миёнашон мебас-
танд, ба сарашон њам як телпакчаи чоррахи белабакиро менињоданд. 40 – 50
хатчўбро (мувофиќи адади ќарздоронашон) дар як халтаи чиркин андохта, дар
баѓалашон љой мекарданд, халтаи хатчўбро дар баѓал чунон љой мекарданд, ки
ќисми номи ќарздор навишташудаи чўбњо аз баѓал берун ва намоён шуда меис-
тод, то ки ќарзхоњ дар ваќти вохўрданаш ба ќарздор хатчўби ўро ба осонї ёфта
барорад.

Њиндуњо дар њамин ќиёфат ва њолат то бегоњирўзї дар кўчањои шањр ва дар
саройњое, ки ќарздоронашон зиндагонї мекарданд, гардиш карда пул мечиданд
ва баъд аз он ба манзили худ баргашта сабзобнўшї менамуданд.

Сабзоб як нўшокии масткунанда буд, ки њиндуњо вайро аз як алафи барги
канабмонанд мекашиданд. Ин алафро тар карда, дар ўѓурча кўфта, монанди
оби кўкнор аз латтаи софї мегузаронданд ва баъд он оби софкоришударо дар
ќадањњои фулузии (металлии) њиндустонї рехта менўшиданд.

Зоњиран, ќувваи масткунандагии ин об хеле баланд буд, ки дар ваќти
нўшонўш баъзан дар байни њарифон љанљолу занозанї барпо мешуд.

Дар сарой Бойарљї ном як њинду буд, ки нисбат ба дигарон як дараља кам-
бўйтар ва озодатар буд ва њуљрааш њам он ќадар бўи бади дилбељокунанда на-
дошт. Ў хати хуби тољикї дошт, ки бо алифбои араб менавишт ва саводи тољи-

киаш њам бурро буд. Ў њар гуна китобњо дошт, аз китобњои адабии тољикї «Гу-
листони масаррат»131, «Девони мирзо Мазњарљони Љонон»132 ва тазкираи «Хи-
зонаи Омира»-ро133, ки њамаи онњо чопи Њиндустон буданд, аввалин бор дар
њуљраи ў дидаам. Аммо аз китобњое, ки бо забону хати њиндугї навишта ё чоп
карда шудаанд, бисёр дошт. Ў њар ваќт ё китобњои тољикї, ё китобњои њиндуги-
ро мутолаа карда менишаст ва барои мутолаа кардани китобњои тољикиаш ба
ман њам рухсат медод.

Бойарљї судхўрї намекард, касби маълуми ў љавоњирфурўшї буд. Аммо сан-
гњои пурќимат надошт, сангњое ки ў мефурўхт, њамагї арзонбањо ва одї буданд,
ки заргарњо ё мисгарњо харида, ба нигинакорињои зарфњо кор мефармуданд.

Ў дар љавоњиршиносї машњур буд, бинобар ин сангњои ќиматбањоеро, ки
дар Бухоро дар байни одамон хариду фурўш мешуд, ба вай нишон дода нарх
мекунонданд ва ў бадали ин хизмати худ аз фурўшгору харидор даллолї меги-
рифт. Њукумати Бухоро њам агар санги пурќиматеро аз љое ба даст дарорад, ба
ў нарх мекунонд.

Бойарљї рўзе дар бораи њамватанони судхўраш, ки ман ба вазъияти зисту
зиндагонии онњо бо нафрат тааљљуб баён кардам, гуфт:

– Ин гуна одамњо дар Њиндустон миллионњо њастанд, њар сол аз онњо садњо
њазор кас аз гуруснагї ва аз чиркинии љои зиндагї мемиранд. Ин натиљаи кор-
дории англисњо аст. Баъзењо агар тавонанд, барои як лаб нон ёфта худро аз
марги муайян халос кардан ба њар тараф мегурезанд. Инњое, ки ту дар Бухоро
мебинї, аз њамон љумлаанд. Инњо ѓайр аз як лаб нон ёфта шиками худро сер
кардан ва сабзоб нўшидан маќсади дигаре надоранд. Чунки инњо аз бозе ки аз
модар рўидаанд, на рўи озодагиро дидаанд ва на зиндагии одамонаро ба худ
тасаввур кардаанд ва дар Њиндустон шароите нест, ки одам ба ин гуна фикрњо
афтад. Ваќте ки инњо ба Бухоро омада дидаанд, ки касби аз њама осонтар ва
беташвиштар майдасудхўрї аст, ба њамин кор машѓул шудаанд.

Бойарљї аз чилими худ, ки вайро ќалён меномид, баъд аз як-ду ќуллоб ка-
шида дудашро аз димоѓаш баровардан, сухани худро давом кунонда гуфт:

– Дар њаќиќат ба ањволи нафратангези инњо дар навбати якум њукумати ан-
глис ва дар Бухоро њукумати Бухоро љавобгар аст. Зеро агар њукумати амир ба
ин кори инњо, ки сабаби хонавайронии раияњои камбаѓали худаш аст, роњ наме-
дод, инњо маљбур мешуданд, ки бо њаммолї ва мўздурї шиками худро сер ку-
нанд.

*  *  *

Дар шањри Бухоро се саройи њиндуњо буд, ки дар њар кадоми онњо аз сад то
саду панљоњ нафар њиндуњои судхўр зиндагонї мекарданд. Њукумати Бухоро ба
болои инњо як маъмур гузошта буд, ки вайро «ясавули њиндуњо» меномиданд.
Ясавули њиндуњо ба замми ин ки корњои њиндуњоро назорат мекард, ба воќеана-
висони (љосусони) амир њам сардорї менамуд. Ясавул дар навбати аввал сифа-
ти сарљосусии худро дар њаќи њиндуњо кор мефармуд, ў фањмида меистод, ки
њар њинду чї ќадар пул ёфтааст ва чї ќадар пул ба кињо ќарз додааст.

Ясавул ва умуман маъмурони њукумати Бухоро ба насўзонда рўёндани ќарзи

њиндуњо ёрї медоданд. Чунки дороии њиндуњо ва пайдову пасандози онњоро аз
они њукумати Бухоро медонистанд. Дар њаќиќат њам агар њиндуе бимирад ва
дар пеши худ вориси муайяне надошта бошад, њамаи дороии ў ва наќду насияи
ў аз тарафи њукумати Бухоро забт мешуд. Азбаски ясавул њамаи дороии ўро
тафтиш карда меистод, ў дар ваќти мурданаш пулашро ба ягон њамватанаш њам
гузаронда наметавонист.

Ин ањвол њаминро равшан нишон медод, ки дар судхўрии њиндуњо ва дар
кори камбаѓалони Бухороро хонавайрон кардани онњо њукумати амир бевоси-
та манфиатдор аст.

Дар районњо – дар Ѓиждувон, Вобканд, Ќаршї ва дар дигар љоњои музофо-
ти Бухоро њам саройи њиндуњо буда, онњо дар зери њимояти њукумати онњо дар
районњо боз њам пурфољиатар буд. (Ман материалњои бобњои «Ќарзи њинду» ва
«Њиндуи салланок»-и «Дохунда»-ро дар њамон ваќт омўхтаам.134)

МАШЃУЛИЯТИ ИЛМЇ ВА АДАБИИ МАН
 ДАР МАДРАСАИ ОЛИМЉОН

Тањсили солњои 1892 – 1893 сар шуд. Дар ин сол «Шарњи мулло»-хон шуда-
ни ман, яъне шарњеро, ки Абдурањмони Љомї дар матни «Ќофия» дар бораи
нањви забони араб ба забони арабї таълиф кардааст, хондани ман даркор буд.

Барои як дарс ѓайр аз домуллои кунљакї, ба пеши ягон домуллои дарсхо-
нагї њам рафтан лозим буд. Ин домулло њам муайян карда шуд. Ин – домулло
Икромча буд, ки яке аз машњуртарини мударрисони он замон буда, бародари
калонам ва домуллоњои кунљакиам – Мулло Абдусалом ва Мулло Бозор њам
дар пеши он кас мехонданд.

Домулло Икромча он ваќтњо яке аз 40 нафар мударрисони мадрасаи Љаъфар-
хоља буд, ки он мадраса бо вуљуди бисёрии мударрисонаш дарсхона надошт. Бино-
бар ин домулло дар њавлии худ, дар гузари Хоља Булѓори Бухоро дарс мегуфт.

Дар пеши домулло Икромча шарикдарсони мо аз њафтод нафар беш буда,
дар њаррўза дарс аз шаст нафар зиёдтари инњо њозир мешуданд. Њавлии домул-
ло Икромча бисёр танг буда, бар болои боми хонаи нишасти даруниаш болохо-
нае бино карда, вайро ба худ дарсхона ќарор дода буд.

Мо шаст нафар дар ваќти дарсхонї дар њамин болохона монанди њозирони
маъракаи маддоњї пасу пеш бо њам љафс шуда менишастем. Дар миёнаљои њалќаи
дарс – дар сафи пеш ќории љамоа менишаст ва ў иборати дарсњо ба забони арабї
аз рўи китоби худ мехонд, домулло аввал тарљима, баъд аз он шарњ карда, он
дарсро ба мо фањмондан мехост. Аммо бештарини шогирдон фањмида нафањ-
мида, ду ба ду, се ба се фарёд мекарданд ва гўё онњо бо њам дар мунозира афтода
буданд.

Аммо домулло, ки ба усули дарсгўии Бухоро моњир буд, бо овози ѓафс ва
баланди худ ва бо нигоњњои тези чашмони пуроташи таъсирнокаш он ѓавѓоро
хомўш карда, ихтиёри суханро ба дасти худ гирифта, бо эзоњ ва тамсилњои усто-
дона ба касоне, ки ќобилият доштанд, маќсади муаллифи китобро бо забони
тољикї мефањмонд ва бо њамин як соат ваќт гузашта, дарси якрўзаамон тамом

мешуд. Ман њис мекардам, ки њаштод протсенти он талабагон чизеро нафањмида
буданд. Бо њамаи ин, ваќте ки ба кўча баромаданд, мунозираеро, ки бо зўрии
домулло бас карда буданд, аз сари нав сар мекарданд, њар гоњ ки ба љоњои серо-
дами кўча мерасиданд, овозашон боз њам баландтар ва якдигарро дашном дода-
нашон боз њам тезутундтар шудан мегирифт. Маълум буд, ки онњо бо ин њарака-
ти худ муллобачаи «хушфањм» будани худро ба одамон фањмондан мехостанд.

Аз рўи одати дарсхонањои Бухоро дар њар гурўње, ки дарсашон як буда, дар
пеши як мударрис мехонда бошанд, як нафарашон ќории љамоа таъин мешуд.
Ќориёни љамоа одатан аз муллозодањо таъин карда мешуданд. Агар дар як љамоа
чанд нафар муллозода бошанд, кадоми онњо, ки падараш номдортар ва мансаб-
калонтар бошад, ў ќории љамоа мешуд. Дар љамоаи мо Ѓафурљонмахдум, ки
додари Шарифљон-махдум буда, ќозикалонзода буд, ќорї таъин шуд.

Аммо Ѓафурљон  баръакси бародараш ва монанди бештарини муллозодањои
Бухоро тамоман бесавод буда, њатто алифро аз бе фарќ карда наметавонист.
Ман ба ў дар ваќти дар њавлии Шарифљон-махдум буданам њолдон шуда будам,
ки ў ваќти худро ба мурѓбозї ва вартишбозї (бедонабозї) сарф мекард. Њамсў-
њбатони ў њам мурѓбозон ва бедонабозони Бухоро буданд. Ў баъзан бо ќарта
ќиморбозї њам мекард.

 Ана њамин махдум аз ман хоњиш кард, ки њар пагоњ ба хонаи ў равам ва пеш
аз дарс бо ў дарси њамон рўз хондашуданиро «муколама» кунам. Албатта ў ба
муколама, ки маъниаш гуфтушуниди ду нафар дар болои ягон масъалаи илмї
аст, њељ ќобилият надошт. Маќсади вай аз ин таклиф он буд, ки ман њар рўз
рафта, иборати дарси њамон рўз хондашуданиро ба ў ёд дињам, то ки ў пеши
домулло ва шарикдарсон расво нашавад.

Ман ин таклифи ўро ба тарзи ќатъї рад кардам. «Хизмати фаррошї ва мад-
раса дар гарданам аст, дастам намерасад» – гуфтам. Аммо сабаби њаќиќии рад
карданам аввал ин буд, ки ин кор барои ман бисёр душвор ва беманфиат буд.
Њаќиќатан њам ба як одами бесаводи тољик иборати арабиро рост ёд додан кори
осон набуд, дуюм ин ки, агар таклифи ўро ќабул мекардам, бояд њар рўз ба
њавлии Шарифљон-махдум рафта, аз пеши назари ў гузашта, ба хонаи додараш
медаромадам. Ва њол он ки ман аз ў шарм медоштам, чунки аз хонаи ў бе рухсат
гурехта будам.

Ѓафурљон-махдум магар аз байни шарикон ягон каси дигари бобро наёфт,
ки боз дар пайи ман  афтод ва ин дафъа худ ба ман мурољиат накарда, домулло-
ро восита кард. Домулло Икром, ки аз шогирдони падари ў буд ва аз рўи одати
Бухоро фарзандони устодро ба дараљаи падараш њурмат кардан барои шогирд
лозим буд, маро маљбур кард, ки таклифи ўро ќабул кунам. Ман њам, ки сухани
устоди худро рад карда наметавонистам, ин корро ќабул кардам.

Ман ки чандин сол боз ќоидањои забони арабро мехондам, як дараља ба он
забон ошно шуда будам, ба болои ин, аз рўи одати Бухоро, ки дарси дарсхона-
гиро пеш аз дарсхона рафтан дар пеши домуллои кунљакї мехонданд, ман њам
дарси њаррўзаро як рўз пеш дар пеши домуллои кунљакї хонда хуб аз худ мекар-
дам. Бинобар ин он чизеро, ки ба махдум ёд додан мехостам, медонистам. Аммо
ў дар омўхтани дарс як девори похса барин тамоман бењис буд ва  як соат зўр

зада иборати дарси хондашуданиро, ки аз ду сатр зиёд набуд, ба ў базўр тўти-
вор ёд мекунондам.

Аммо аз рафтуомад ба њавлии Шарифљон-махдум ва аз рў ба рў шудан бо ў
ба ман њељ шарм оид нашуд, чунки Шарифљон-махдум ба шарм кардани ман
роњ нагузошт. Ваќте ки ман бо ў рў ба рў мешудам, бо навозиши њурматомез ба
ман муомила мекард ва осори як навъ хиљолат дар чењраи ў пайдо мешуд, њис
мекардам, ки ќозикалонзода шуда истода ба як муллобачаи сањроии (мардуми
Бухоро умуман ќишлоќињоро «сањрої» гуфта тањќир мекарданд) пойлуч мўњтољ
шудани додараш барои ў ногувор буд ва раги калонзодагии ўро ба ларзиш овар-
да, ўро сурх мекард.

Аммо додараш аз ин кор њељ шарм намекард. Бо вуљуди ин ки ў ба ман мўњтољ
буд, њоло њам рўфтани хонаашро ба ман мефармуд, гўё ки њоло њам хизматгори
бародараш бошам.

Њарчанд душвор бошад њам, ба ин кор одат кардам, аммо аз ин кор ба ман
як душвории дигар рўй дод, ки ба вай тоќат карда наметавонистам: Ѓафурљон-
махдум ба ман таъин кард, ки њар рўз аз нонвойхонаи гузар якта нон гирифта
дарорам, ў чой тайёр карда мемонад. Мо њар ду дар ваќти «дарстайёркунї» он
чою нонро бо њам мехўрем.

Ман одат доштам, ки њар пагоњ ба 5 пул (як тину чоряк дуда) нон мехари-
дам ва бо додарам бо чой мехўрдем. Ваќте ки махдум нон оварданро ба ман
фармуд, ман боз мисли пештара дута нон харида, яктаашро ба укаам дода, ди-
гарашро бурда бо «махдумљон» мехўрдагї шудам. Ваќте ки ин кор ду моњ да-
вом кард, ба љонам расид, чунки якта нони пагоњиам ба нимта омада буд, њатто
ман аз рўи одоб оњиста-оњиста мехўрдам, махдум бошад, бепарвоёна бурдањои
нонро ба дањонаш метиќќонд, ба ин њисоб њаќиќатан якта нони пагоњиам ба
чоряк фуромада буд. Ин ба сињат ва ќуввати ман бетаъсир намонд.

Рўзе Мирсолењ аз ањволи Ѓафурљон-махдум љўё шуда, ба ман ёрмандї кар-
дан ва накарданашро пурсид. Ман ин њолро ба ў њикоя кардам. Ў ба ман чизе
нагуфт. Аммо маълум шуд, ки ў ин воќеаро ба ягон касе, ки ба пеши махдум
рафтуомад дошта будааст, гуфтааст.

Рўзе махдум ќадаре сурх шуда аз ман пурсид:
– Магар ту њар рўз нонро аз пули худат харида меої?
– Оре, – гуфта тасдиќ кардам ман.
– Бељо кардї. Бародарам ба нонвойхонаи гузар таъин карда мондааст, ки

нони даркории маро дињад ва худи ў њар моњ пулашро хоњад дод. Баъд аз ин ту
аз нонвойхона як нон барои махдум гуфта гирифта омадан гир ва пул надењ!

Бо ин ман аз харљи барзиёд халос гашта, њар рўз мисли пештара бо додарам
чою нонро мехўрдагї шудам ва ба махдум нони бепулро аз нонвой бурда медо-
дам. Аммо махдум пули нони ду моњи гузаштаро надод.

Ман ѓайр аз дарси дарсхонагї, чунонки дар боло гуфтам, њамон дарсро пе-
шакї дар пеши домуллои кунљакиам – Мулло Абдусалом мехондам. Ба пеши ин
домулло аз «Матни Ќофия» њам бобњои то он ваќт нахондаамро мехондам.
Мулло Абдусалом мисли пештара дар мадрасаи Мири Араб буд. Баъд аз дарси
дарсхона ба он љо рафта, ду дарси мазкурро хонда меомадам.

Ѓайр аз ин як дарси «хотирхоњї» дар мадрасаи Олимљон њам мехондагї
шудам, ин дарс «Мухтасари Виќоя»135 буд, ки бо Мирќодир-махдум дар пеши
таѓоии ў мехондем.

Таѓоии Мирќодир-махдум як одами баландќомати миёнагўшти серриш буд,
ки дасторашро бисёр калон карда мебаст. Ў тахминан панљоњсола буда, дар гу-
заре имом буд ва ѓайр аз барои панљ ваќт намоз ба љои имоматиаш рафта ома-
дан, кори дигаре њам надошт. Ў бо њељ кас рафтуомад намекард ва дар роњ раф-
тан ѓайр аз пеши пояш ба љое нигоње њам намекард. Ў дар њавличае зиндагонї
мекард, ки берун ва мењмонхона надошт.

Ана њамин одам дар њавои дарсгўї афтодааст, аммо ягон кас наёфтааст, ки
ба худ шогирд кунад, бинобар ин њамшираашро дар миён мондааст, ки писа-
раш Мирќодирро гўяд, ки дар пеши ў як дарс хонад. Мирќодир-махдум, ки ба
ман шарик ва дўст шуда буд, аз ман илтимос кард, ки бо ў дар пеши таѓоии ў як
дарс хонам.

Ман ќабул кардам ва дарси «Мухтасари Виќоя» (оид ба илми фиќњ)-ро, ки
ду сол пеш аз он дар мадрасаи Мири Араб ба пеши Мулло Авези Хуљандї сар
карда будам ва нотамом монда буд, дар пеши ин домуллои шогирдталаб хон-
данї шудам ва бо Мирќодир он дарсро дар пеши он домулло сар кардем.

Аммо ин домуллои бечора дар мадраса њуљрае надошт ва љои дигаре њам
надошт, ки дар онљо нишаста дарси моро гўяд. Бинобар ин ќарор дода шуд, ки
ў њар рўз баъд аз пешин ба мадрасаи Олимљон омада, дар њуљраи хоњарзодааш
Мирќодир нишаста дарси моро гўяд.

Дар ваќти дарс ман фањмидам, ки ў он ќадар муллои бад набудааст ва дар-
серо, ки мегуфт, худ медонист ва наѓз фањмонда њам медод. Аз ин воќеа ман
њаминро пай бурдам, ки барои дар Бухоро шўњрат ёфтан ва шогирд љамъ кар-
дан он ќадар муллои хуб будан шарт набуда, балки як дараља њунарманд ва
фиребгартоб будан ва худситої карда, худро мулло нишон додан ё ин ки њуљраи
бисёреро ба даст дароварда ба муллобачагони бењуљра дода, онњоро ба ин воси-
та ба худ шогирд гирифтан шарт будааст.

Бародарам дар он сол баъди аз чўли Каркї омаданаш ба воситаи Мулло
Абдусалом боз аз мадрасаи Мир Араб њуљра ёфта, дар он љо ба танњої истиќо-
мат кард ва додарам дар пеши ман монд. Аммо ў бесавод буд, бинобар ин ман
њар рўз як соат ваќтамро сарф карда ўро алифбо хонондам ва то бањор саводаш-
ро нимкора бароварондам.

Дар мадрасаи Олимљон ѓайр аз Мирсолењ касе набуд, ки аз адабиёт хабар
доштабошад, ў њам ба адабиёт ба тарзи љиддї машѓулї намекард, аз китобњои
адабї дар њуљраи ў фаќат девони Њофиз ва девони Камоли Хуљандї буд. Ѓайр
аз инњо ў як баёзи бисёр калон дошт, ки дар вай аз шоирони гузашта ва замонї
байтњои дилчаспро бо хати худаш, ки хеле зебо буд, навишта монда буд ва он
баёз вараќњои холї њам дошт, ки агар байти тозаеро аз љое ба даст дарорад, дар
њамон љоњои холї менавишт. Ман њар гоњ, ки ба њуљраи ў медаромадам, ба ќадри
фурсат аз он баёз ва девонњо фоида мебурдам.

*  *  *

Ман газетаро якумин бор дар њамин мадрасаи Олимљон дидам. Ин «Тарљу-
мон»136 ном газета буд, ки нимааш дар забони тотории ќримї ва нимаи дигараш
дар забони русї – тарљимаи њамон мундариљањои тоторї буд ва аз Боѓчасарой
ном мавзеи Ќрим баромада меомад.

Ин газетаро ба ман Мирќодир-махдум нишон дод, ки ў инро аз Саидањмад
ном хеши худ гирифта будааст.

Саидањмад аз хешовандони наздики Мирсолењ ва Мирќодир буд. Ў баъд аз
хатми дарс ба мансабњои муллої майл накарда, ба тиљорати китоб шуѓл карда-
аст. Ба ин кори ў Шарифљон-махдуми Мўътасим, ки яке аз гурезагони Бухоро
буда, дар Россия ва Туркия ба нашр кардани китобњои дарсї машѓулї мекарда-
аст (тафсилоти ањволи Мўътасим дар поёнтар хоњад омад), сабаб шудааст.

Саидањмад тахминан чилсола буда, ќомати миёна, ранги сурхчатоб ва ришу
мўи хурмої дошт. Аммо њамеша риши худро канда мегашт, ба њаде ки њељ гоњ
нўгњои ангуштони дасти ў аз торњои ришаш дур намешуданд ва њар тора риш,
ки ба нўги ангуштонаш вохўрад, канда мепартофт.

Назар ба ќавли Мирќодир, ў њар сол як бор барои китоб харида овардан ба
тарафи Россия то Ќазон ва ба Туркия сафар мекардааст ва дар он љоњо либоси
европагї пўшида, риши худро тарошида мегаштааст ва дар Бухоро, ки риши
худро тарошида гаштани як одами мусулмон мумкин набуд, ў ришашро канда
мегаштааст. Аммо одамони беруна мегуфтанд, ки ў девона аст ва ба балои риш-
канї гирифтор шудааст.

Саидањмад дар њамин сафарњои худ ба Боѓчасарой ворид шуда, ба ќатори
хонандагони газетаи «Тарљумон» даромадааст ва обуна шудааст, ки дар ваќ-
тњои ба Бухоро буданаш ба номи худаш ба њавлиаш меомадааст.

Мирќодир бъзе шуморањои газетаро аз Саидањмад гирифта, пинњонї ба
мадраса меовард, чунки он ваќтњо дар мадрасањои Бухоро рўйрост газета хон-
дан мумкин набуд. Он ваќтњо  ман забони туркиро намефањмидам. Мирќодир
даъво дошт, ки ў дар газетахонињои хешаш бисёр иштирок карда, он забонро
хуб аз худ кардааст, бинобар ин ў он газетаро љумла-љумла ба забони тољикї
тарљима карда медод.

Як рўз дар газета калимаи «парламент» баромад. Ман бо одати худ, ки маъ-
нии калимањои номафњумро бодиќќат пурсуков карда фањмидан мехостам, маъ-
нии калимаи мазкурро аз муаллими газетадони худ пурсидам. Ў эзоњ дода гуфт:

– Дар миёначаљои рўи дунё як шањри азим њаст, ки вайро Пориж ё ин ки
Порис меноманд ва дар миёнаљои он шањр як бинои бисёр калон њаст, ки номи
вай «Парламент» аст. Дар Парламент одамони бисёр донишманди рўи љањон
љамъ шуда нишастаанд, њар кас дар кадом гўшаи дунё ки бошад, дар масъалае,
хусусан дар масъалањои сиёсї дар монад, њалли он масъаларо бо телеграф аз
Парламент мепурсад, аъзоњои Парламент њам бо телеграф ба ў љавоб медињанд.

Он ваќтњо амир Абдулањад ба Бухоро надаромада, бисёртари ваќташро дар
Кармина ва атрофи он мегузаронид. Дар ин бора дар байни мардум гап-гап
бисёр буд: баъзењо мегуфтанд, ки ќушбегї дуохонї кунонда, дили амирро аз
шањри Бухоро сард кунонда, ўро ба ин љо намедаромадагї кардааст, то ў худаш
дар љои ў мустаќилона њукмронї кунад.

Баъзењо мегуфтанд, ки амир дар ваќти ба Россия сафар карданаш ба як зан
зўрї карда, дар пеши њукумати Россия «бенавбат» (виноватый) шудааст. Под-
шоњи Россия барои љазо ба амир њукм кардааст, ки ба пойтахташ надаромада,
дашт ба дашт гардад. Бинобар ин амир ба шањри Бухоро намедарояд.

Мирќодир ба тарзи мисол ана њамин масъалаи ба Бухоро надаромадани
амирро гирифта гуфт:

– Масалан, як машкоби Бухоро ба телеграфхона рафта, ба Парламент теле-
граф карда аз вай пурсад, ки «уй! Парламент! Чаро амири Бухоро ба шањри
Бухоро намедарояд?» Парламент дарњол сабаби њаќиќии инро ба он машкоб
хабар медињад.

Ман ба ин љавоби муаллими худ шубња карда, гуфтам:
– Корњои амири Бухоро њамагї ба давлати Русия вобаста аст, телеграфхона,

ки моли давлати рус аст, чаро масъалаи ба амир ва давлати Русия дахлдорро ба
Парламент расонад ва чаро љавоби Парламентро ба як машкоб оварда дињад.

Мирќодир љавоб дод:
– Парламент чунон зўр аст, ки, – гуфт ў, – на танњо телеграфчї аз вай метар-

сад. Агар, фарз кунем, касе ба Парламент телеграф карданї шаваду дар њамон
ваќт худи подшоњи Русия њам сари телеграф бошад, аз тарс ларзида, «паљолис-
ка-паљолиска» (пожалуйста-пожалуйста) гуфтан мегирад… (Ман баъдњо фањ-
мидам, ки муаллими адабиёт калимањои хориљиро, њатто маънии бештарин ка-
лимањои туркї ва тоториро њам надониста, бењуда ваќти худ ва ваќти маро ба
ин кор сарф мекардааст.)

ШАРИФ-МАХДУМИ МЎЪТАСИМ
ВА ШУКУРБЕКИ «ДУЗД»

Бояд ман дар ин љо мувофиќи ваъдае, ки дар порчаи боло додаам, дар бо-
раи Шариф-махдум ва ба муносибати саргузашти ў дар бораи Шукурбеки дузд
маълумот дињам:

Шариф-махдуми Мўътасим писари ќозї Мулло Абдурањими балхї буд, ки
дар Бухоро таваллуд ёфта, касби камол кардааст. Ў донишманди љавони замо-
ни худ буда, ќувваи шеърии баланд доштааст.

Шариф-махдум дар аввалњои замони њукумати амир Музаффар дар тумани
Вобканд раис – мўњтасиб (назораткунандаи бозорњо ва корњои динї) шудааст.
Ў табъан озодфикр будааст ва баъд аз он ки маъмури њукумат шуда, аз кирдо-
рњои амалдорон воќиф гардидааст, ба онњо сахт нафрат пайдо кардааст.

 Дар он ваќтњо Абдусаттор ном касе дар Вобканд амлокдор (ѓундорандаи
андозњои замин) будааст, ки ба мардуми дењќон бисёр зулм мекардааст. Азбас-
ки раисњо аз рўи одати дарбори Бухоро њаќ доштаанд, ки нодурусткорињои њам-
мансабони худро пинњонї ба амир маълум карда истанд, Мўътасим њам љабру
зулми ба фуќарокардаистодаи амлокдорро чандин бор ба амир арз кардааст.
Аммо амир дар љавоби аризањои ў дар њаќи Абдусаттор коре накардааст ва ўро
танбење дода аз зулм бознадоштааст.

Аз ин њодиса Мўътасим ба хубї фањмидааст, ки «об аз боло лой» буда, айб-
дор танњо худи амлокдор набудааст.

Дар он ваќтњо дар дењаи Косагарони Вобканд Шукур ном як дењќон буда-
аст, ки дар аввалњо осудањолона зиндагонї мекардааст. Аммо рафта-рафта ба
сабаби зулми њокимон ва барои ўро ба дасти худ даровардан ба њокимон ёрї
додани бойњои дења тамоми заминњо, асбоби дењќонї ва њатто њавлии нишас-
таш њам аз даст рафта, худ дар дасти Хидир-њинду*  ном як судхўри серзамин
ятим (батрак) шуда мондааст.

Шукур баъди њавлиаш аз даст рафтан оилаашро, ки иборат аз як зану дух-
тар будааст, дар як коза шинонда, худ кори њар касро карда мегаштааст. Аммо
занаш, ки дар асл беморнамо будааст, ба зиндагонии коза, хусусан дар рўзњои
барфу борон, тоб оварда натавониста, тамоман барљомонда шудааст.

Ваќте ки Шукур ба Хидир-њинду ятим шудааст, зану бачаи худро ба ќисми
молхонаи њавлии бой кўчонда оварда, дар он љо дар гўшаи як коњхона зинда-
гонї сар кардааст. Аммо бемории зани барљомондааш рўз то рўз вазнинтар шуда,
дар андак ваќт ў вафот намудааст.

Шукури мусибатзада баъд аз мурдани занаш бо духтараш дар хизмати бой
давом намудааст. Шукур дар корњои дењќонї ва нигоњубини чорпоњои бой ма-
шѓул шуда, духтараш дар њавлии даруни бой дастёрї мекардааст ва ваќти хоб
падару духтар дар њамон коњхона мехобидаанд.

Духтари Шукур дар зебољамолї дар њамон давру пеш монанд надоштааст,
ў дар зери либосњои камбаѓалона монанди ёќуте менамудааст, ки дар миёнаи
хасрўба афтода монда бошад. Бой, бо вуљуди се зан доштанаш, ин духтари пок-
доманро дар зери назари мурдоронаи худ гирифтааст, аввалњо ба ў бо навозиш-
кории одї муомила карда, кам-кам талаби њайвононаи худро ба вай изњор на-
мудааст.

Духтар он талаби бойро аввалњо бо шармгинии духтракона рад кардан ги-
рифтааст. Чун талаби бой ва њаракатњои таљовузкоронааш сахттар шудааст, дух-
тар бо њар алфози баде ки медонистааст, вайро дашном дода, ин воќеаро ба
падараш маълум кардааст.

Шукур бо шунидани ин њодиса фавран аз як дењаи дурдаст барои худ кулбае
ёфта, хостааст, ки аз хизмати бой баромада, тамоман ба он љо кўчида равад.
Аммо бой барои бурдани духтар ба Шукур роњ надодааст:

– Дар беморї ва мурдаи занат ту аз ман њазор танга (150 сўм) ќарздор
шудаї. Пули маро бидењ, баъд аз он духтаратро ба ту месупорам, – гуфтааст
ва духтарро дар њавлии дарун, дар хонае дароварда, дарро аз болои ў ќулф
зада мондааст.

Шукур ба ќозихонаи Вобканд омада ањволро арз карда, аз бой гирифта до-
дани духтарашро ва музди дусола хизматашро талаб намудааст.

Ќозї бинобар масъалаи ѓасби духтар дар миёна будан, ба ин кор ањамияти
калон дода, њамроњи мулозими худ миршаби туманро њам фиристода фармуда-
аст, ки ин корро дар љояш тафтиш намуда, агар мумкин бошад, дар њамон љо
ислоњ намоянд, вагарна ба ќозихона биёранд.

Дар ваќти ба хонаи бой омадани мулозими ќозї ва миршаби туман амлок-

* Дар Бухоро судхўрони бисёр ноинсофро ба њиндуњои судхўр монанд карда, ба номи онњо калимаи «њинду»-
ро илова менамуданд.

дор Абдусаттор њам, ки барои андозандозї ба дења баромада будааст, њамон
рўз дар њамон љо мењмон будааст.

Бой мулозим ва миршабро зиёфати калон карда ва ба онњо аз чашмдошта-
шон зиёдтар хизматона дода, барои ќозї њам ба воситаи мулозим мўњронаи ду-
русте таќдим намуда, корро ба манфиати худ њал кардан хостааст ва дар љавоби
даъвои Шукур гуфтааст, ки «Њаќќи хизмати ўро занаш ва духтараш хўрданд ва
пўшиданд, харољоти мурдаи занаш, ки ман кардаам, дар гардани ў мебошад. Бо
њамаи ин ман духтари ўро ѓасбан (бо зўрї) нигоњ надоштаам, балки ба он сабаб
нигоњ доштаам, ки духтар маро ба худ падар хондааст ва намехоњад, ки бо пада-
ри сарсаригардаш дар кўчањо сару по барањна гардад».

Мулозим ва миршаб љавоби бойро маъќул шумурда, хостаанд, ки масъала-
ро ба манфиати бой њал карда раванд ва ин маъниро ба ќозї маълум намуда,
дар бораи њал шудани љанљол хати ибро (сулњнома) нависонда, мўњр кунонда
ба бой расонанд.

Аммо, аз як тараф, Шукур ба ин гуна ислоњ розї набудани худро маълум
намуда, фарёду фиѓон сар кардааст ва «дар хонаи бой ба ихтиёри худ монданї
будан ё набудани духтарам дар пеши одамони њоким аз худи ў пурсида шавад»
гуфтааст ва, аз тарафи дигар, амлоќдор, ки таърифи њусну љамоли духтари
Шукурро шунида, дар пайи ба дасти худ даровардани ў будааст, зоњиран тара-
фи Шукурро гирифта гуфтааст:

– Аз рўи шариат дар бораи як духтари ба балоѓатрасида аз худаш напурси-
да њукме баровардан дуруст нест, бинобар ин ман таклиф мекунам, ки талаби
Шукурро ќабул карда, духтарро бароварда худамон аз худаш пурсем.

На бой ва на мулозиму миршаб таклифи амлокдорро рад карда натавонис-
та, духтарро барои пурсиш ба мењмонхона баровардаанд. Албатта духтар гуф-
тањои бойро бо шиддат ва нафрат рад карда, «маро аз ин палид халос кунед»
гўён ба домани падараш часпидааст.

Бой њам фарёдкунон хонаро ба сараш бардошта, «духтар аз шарми рўи па-
дар ин гапњоро мегўяд,вагарна аз шумшакли падараш безор аст» гуфтааст.

Амлокдор худро холис нишон дода, боз таклиф даровардааст:
– Ман одами холис мебошам, на бойро ва на падари духтарро рўй мебинам,

бинобар ин салоњи кор њамин аст, ки ман духтарро ба хонаи худ бурда нигоњ
медорам. То он ваќт духтар ин љанљолњоро аз ёд бароварда ва осуда шуда, чї
будани таги дилашро дар ѓайби бой ва падараш ба ман мегўяд ва дар он ваќт
мувофиќи хоњиши духтар амал хоњем кард.

Бой далеле надошт, ки таклифи амлокдорро, ки яке аз чор њокими туман
аст, рад кунад. Инчунин мулозим ва миршабро њам, ки њаќи хизмати худ ва
мўњронаи ќозиро пешакї ситонда буданд, љуръате набуд, ки таклифи амлок-
дорро рад карда, дар миёни худашон, ў ва ќозї ихтилоф андозанд. Бечора Шу-
кури софдил, ки амлокдорро хайрхоњи худ гумон мекард ва ба духтараш њам
дилаш пур буд, ба ин таклиф розї шуд ва дар натиља амлокдор монанди ќассо-
бе, ки гўсфандро аз чанголи гург рањонда ба куштан бурда бошад, духтарро аз
дасти бой гирифта, ба хонаи худ бурдааст.

Бой, ки мувофиќи маќоли «забони мурѓонро мурѓон медонанд», маќсади

амлокдорро фањмида будааст, кайњо аз духтар умеди худро канда, дар дили худ
«хасдуздро роњзан зад» – гўён дигар аз паси духтар ба хонаи амлокдор нарафта-
аст. Аммо Шукури мазлум, ки амлокдорро «холис» гумон кардааст, баъд аз як
њафта ба хонаи амлокдор рафта, духтари худро талаб кардааст.

Амлокдор аввал Шукурро бо далелњои сохта ќаноат кунонда, якчанд рўзи
дигар дар хонаи худаш мондани духтарро ба ў салоњ нишон додааст. Шукур
баъд аз он ки чанд рўз давида, аз амлокдор духтари худро гирифта натавонис-
тааст, ба ў сахттар муомила карда, бошиддаттар духтарро талаб кардааст.

Амлокдор њам ўро дошном дода, «дузд» гўён аз хонаи худ пеш кардааст ва
ба одамони худ фармудааст, ки ўро зада-зада ба кўча бароварда њай кунанд ва
дубора вайро ба амлокдорхона роњ надињанд.

Акнун аз чор њокими туман танњо раис монда буд, ки њанўз Шукур ба ў
мурољиат накарда буд. Њарчанд Шукур аз раис ба кори худ ёрмандие умед на-
дошта бошад њам, «њар чї бодо-бод» гўён ба пеши ў рафта, фољиаи аз сар гуза-
ронидаистодаи худро баён карда, аз вай ёрмандї илтимос кардааст.

Ин воќеа дар ваќтњое рўй дода буд, ки раис Мўътасим ба воситаи аризањои
пинњонии худаш, ки дар бораи амлокдор ва миршаб ба амир менавишт, њељ гуна
натиља набаромаданашро фањмида буд, њатто аз муомилањои дурушти амир ба
худаш пай бурда буд, ки аризањои шикояти вай аз зулми њокимон ба амир наме-
форад. Бинобар ин раис баъд аз шунидани дарди дили Шукур ба ў ба тарзи
зерин љавоб додааст:

– Барои илољи кори ту аз дасти ман њељ чизе намеояд. Мо дар замоне зин-
дагї карда истодаем, ки њељ кас ѓами дигареро намехўрад ва хўрда њам намета-
вонад. Аз зулми золимон ба њокимон, њатто ба худи амир шикоят кардан њам
њељ фоида надорад. Њар кас бояд давои дарди худро худ кунад. Барои ситонда-
ни њаќиќат ва њифзи номусат, агар аз дастат ояд, худат коре кун, вагарна ба
таќдират тан дењ!

Аз ин љавоби раис раги интиќомљўии Шукур илњом ёфта, ба њаракат омада-
аст ва баъд аз даќиќае фикр кардан аз раис пурсидааст:

– Агар як мазлум золимеро кушад, дар пеши шариат гунањгор мешавад ё не?
Раис љавоб додааст:
– Ваќте ки золим зулм кардан мехоњад, њељ гоњ аз ягон муфтї намепурсад,

ки зулм дар шариат равост ё не? Он мазлум ањмаќ аст, ки интиќомгирии худро
ба шариат мувофиќ кардан хоњад. Мазлуми боаќл он аст, ки «давои ќурут оби
гарм» гўён худ ба фикри худ амал карда кор барад, на ба фикри муфтї.

Ин љавоби раис ташвиќи рўйрост шудааст Шукурро ба интиќомгирї ва ў аз
пеши раис дар њолате баромадааст, ки дилаш нисбат ба золимон бо оташи ѓазаб
ва интиќомљўї аланга мезадааст.

*  *  *

Ман дар ин љо пеш аз он ки тарзи интиќомгирии Шукурро њикоя  кунам,
мехоњам он чизеро, ки дар бораи тарљимаи њоли айёми љавонии ў дар дења ва
баъд аз он ба муносибати зикр ёфтани ањволи Мўътасим дар мадрасаи Олим-
љон шунида будам, наќл намоям.

Шукур дар ваќтњои љавонии худ – дар замони зиндагии падараш бо љавоно-
ни олуфтаи тумани Вобканд улфат шуда, ба њар гуна мољароњо иштирок ме-
кард, азбаски ў яккаписар буд, падараш њам ба њаракатњои вай монеъ намешуд
ва «бигузор, писарам дар ваќти зиндагии ман ваќташро хуш кунад» мегуфт.

Шукур аввал ба гўштингирї шуѓл карда, як пањлавонљавони номдор шуд,
баъд аз он ба њавои тарфбозї афтода, яке аз љавонони пешгарди Вобканд гар-
дида, дар тарфбозињои тарафона ба муќобили ѓиљдувониён иштирок менамуд.
Чун аз шўњрат ва шуљоати вай рашк карда, ба муќобилаш њарифон бисёр шу-
данд, ў ба машќи сангдастї даромад, ки ин њунар дар он замонњо як воситаи
мубориза буд дар љангњои байни љавонон. Шукур дар сангандозї чунон моњир
гардид, ки то он замон монандашро касе надида буд.

Ў бо санг нишонаро монанди сайёдони моњир бехато мезад. Мегуфтанд,  ки
рўзе дар майдони озмоиш бузеро оварда дар пешаш алаф партофтанд, буз кал-
лаашро баланду паст бурда, алаф мехўрд. Шукур ба рў ба рўи он буз дар масо-
фаи панљоњ ќадам истода, пешонаи бузро нишон гирифта, сангеро, ки баробари
тухми мурѓ меомад, ба тарафи он њаво дод. Санг ба нишона бехато расида, буз
љо ба љо афтода мурд. Шукур дар ин гуна бозињои зўрозмоёна бисёр давом кар-
да натавонист: ба зудї падару модараш мурданд. Ў зан гирифта, гирифтори
дењќонї ва ташвишњои зиндагї гардид.

Шукур чун аз зану фарзанд ва аз замину њавлї људо шуд (чунонки дар боло
дидем), ба њамон њаёти љавонии муљаррадона бозгашт. Фаќат фарќ дар ин љо
буд, ки агар дар ваќти љавониаш њунарњои зўрозомоии худро барои бозї ва дил-
хушї кор мефармуда бошад, акнун барои интиќомгирї аз душманњои пурзўр
кор фармудан хост. Ў дар навбати аввал фурсат ёфта, сари Хидир-њиндуро бо
санг кўфта, кори ўро тамом кард ва баъд аз он тамоман аз мардум рўй пинњон
карда, дар пайи амлоќдор афтод.

Аммо ў дар тамом кардани кори амлокдор њељ фурсати муносиб намеёфт.
Дар ваќти ин оворагї ва гурезагардињо ба таъмини маишат мўњтољ шуд. Ягона
роњи таъмини маишат дар шароити зиндагонии ў дуздї буд. Аммо ў монанди
дуздони одї њар моли ба њар љо ростомадаро дуздидан нагирифт, дар дуздии
худ њам як мазмуни интиќом аз золимонро дод. Бинобар ин ў моли арбоби њуку-
мат, бойњои калон ва судхўронро рост оварда медуздид ва аз молњои бадаст
даровардааш њар чизе, ки аз хўроку пўшокаш зиёдатї кунад, ба камбаѓалтарин
одамоне, ки ба онњо дилаш пур шавад, таќсим карда медод.

Азбаски арбоби њукумати туманњо аз дасти ў ба љон омада, аз бими њуљуми
ў шабона ба љое рафта наметавонистанд ва рўзона њам аз роњњои камодам ибо
мекарданд ва бойњои калон њам аз аљал тарсидагї барин аз ў метарсиданд, ом-
маи мардум њокими њаќиќии туманњо ўро шумурда, ба номи ў калимаи «бек»-ро
њамроњ карда, ўро «Шукурбек» гуфтан гирифтанд. Аммо арбоби њукумат ўро
«дузд» мегуфтанд. Бинобар ин ў дар тамоми шањру сањро бо номи «Шукурбеки
дузд» машњур шуд.

Духтари Шукурбек ба амлокдор гардан нафуровард, амлокдор, ки баъд аз
хушомадгўињои мунофиќона аз духтар комаш њосил нашуд, ўро ба зарбу лат
кардан ва шиканљаю азоб додан даромад. Духтар дар сесола азобу уќубат тоб

наоварда, охир вафот намуд. Шукурбек, ки ин хабари мусибатсамарро шунид,
ѓазабаш нисбат ба амлокдор боз њам зиёдтар гардид.

Дар ин миён амлокдор аз кор гирифта шуда, ба шањри Бухоро кўчид. Шу-
курбек њам фаъолияти интиќомљўёнаи худро аз сањро ба шањр кўчонид. Аммо
дар он љо њам амлокдорро дар љои муносиб рост оварда натавонист. Лекин дар
он љо њам маъмурони њукумат ва бойњоро тохта ба камбаѓалони шањр таќсим
карда дода мегашт. Дар шањр номи Шукурбек њама бойњо ва арбоби њукуматро
дар ларза андохт. Амир ба миршаб фармуд, ки бо њар роње ки бошад, Шукурбе-
ки дуздро ба даст дарорад. Миршаб ба зиндадорандаи Шукурбек дањ њазор тан-
га ва ба кушандаи ў панљ њазор танга пул ваъда карда, ин ваъдаашро ба воситаи
љорчї дар шањр эълон кард. Аммо худи миршаб дар ваќтњои гардиши шабона-
аш дар шањр тамоми одамњои худро мусаллањ карда,аспсавор мегашт ва бо њамаи
ин, ваќте ки ѓурриши санги Шукурбекро аз дур мешунид, пас гашта бо камоли
суръат мегурехт.

Гоњо баъзе касон ба ваъдаи миршаб фирефта шуда, дар њаваси дастгир кар-
дан ё куштани Шукурбек меафтоданд. Ин гуна одамон аз ѓурриши санги ў на-
тарсида, ба тарафи ў мерафтанд. Аммо Шукурбек ин гуна касро ба нишон наги-
рифта, то ба худаш рў ба рў шуданаш сабр карда меистод, ваќте ки он зўрозмо
ба худаш наздик расид, ба вай маљоли њуљум надода, аз миёнаш озод бардошта,
ба зери худ мегирифт, аввал гулўи ўро як нафас буѓ мекард, баъд аз он бар сари
синааш як-ду кундазону мезад. Ваќте ки он пањлавонтарош аз њол рафт, ханљар-
ро ба гардани ў молида маќсадашро мепурсид. Њарифи маѓлуби дар тарсу ларз
афтода њам иќрор мекард, ки вай ба умеди гирифтани мукофоти миршаб ба ин
кор љасорат кардааст. Шукурбек он касро аз ин гуна кори пуртањлука тавба
кунонда ва ба вай харљї гўён як маблаѓ пул дода мегуфт:

– Ин пулро гиру аз ин шањр бадар рав! Агар дар ин љо монї, аљаб нест, ки
дуюмбора ба ин гуна љасорат ќадам гузорї, дар ин сурат ман љонат амон наме-
дињам.

Умуман Шукурбек одамкушї намекард. «Одамони бадкирдорро бо куштан
тамом кардан мумкин нест» мегуфт. Ў фаќат арбоби њукумат ва бойњои ноин-
софро торољ карда, ба камбаѓалон таќсим мекард. Ў танњо Хидир-њиндуро кушта
буд ва акнун дар пайи куштани Абдусаттори амлокдор мегашт, лекин вайро њељ
рост оварда наметавонист. Чунки ў аз тарси Шукурбек њељ ба кўча намебаро-
мад ва њар шаб љои хобашро њам дигар мекард.

*  *  *

Шариф-махдуми Мўътасим, ба сабаби аризањои шикояташ аз њаммансабо-
ни худ, ба ѓазаби амир гирифтор шуда, аз кор гирифта шуда буд ва баъд аз
маъзулиаш ба шањри Бухоро омада, дар мадрасаи Абдуллохон дар њуљраи худ
муллобачавор (лоуболона) зиндагонї мекард.

Шукурбек баъд аз кўчонидани фаъолияти худ аз сањро ба шањр илњомди-
њандаи худ Мўътасимро ёфта, бо ў алоќа баст. Гоњо шабона, баъди ними шаб ба
њуљраи вай омада, дар он љо ош пухта хўрда мерафт ва умуман њар шаб бешта-
рин дар Ќўшмадраса – дар атрофи мадрасањои Абдуллохон ва Модари он гар-

диш мекард. Чунки њавлии Абдусаттор – амлокдор дар Ќўшмадраса дар пањлуи
мадрасаи Муњаммадалї-њољї буд.

Як шаб,аввали шаб њанўз кўчањо пуродам ва дуконњои сари бозори Ќўшмад-
раса кушода буданд, ки Абдусаттор аз њавлиаш барои гўштхарї баромад ва аз
дукони ќассобии Ќўшмадраса харидашро карда, зуд ба хонааш баргашт ва дар
ваќти баргаштан дар миёнаи ду мадраса, дар њолате ки сањнњои њар ду мадраса-
ро муллобачагон пур карда дарс такрор намуда нишаста буданд, Шукурбек рост
омад.

Шукурбек њам, ки душмани худро дар ягон љои хало рост оварда натавони-
ста гашта буд, аз њамин тасодуф фоида бурдан хост, ба бисёрии оянда ва раван-
дагон ва ањли сари бозор нигоњ накарда, «њар чї бодо бод» – гўён ба ў њуљум
кард, аммо на бо санг, балки бо дастони пурзўраш ўро аз миёнаш гирифта ба
њаво бардошта ба замин зад. Абдусаттор бо њамин зарба ба мурдан расида буд,
лекин Шукурбек ба ин ќаноат накарда, ханљари худро аз ѓилоф кашида, ба сари
дили ў то гулбандаш фурў равонда кашида гирифт ва ханљари хунолудро ба
љомаи маќтул пок карда ќад рост кард.

Оммаи мардум Шукурбекро шахсан намешинохтанд ва дар њар кўча, ки са-
дои ѓурриши сангашро шуниданд, ба ў рў ба рў нашуда мегурехтанд. Дар ин љо,
ки Шукурбек санг наандохта, бо дасту ханљар њуљум кард, ўро дузду ќотили одї
пиндошта, аз ду тарафи кўча ба вай њуљум оварданд ва «дуздро намон, дуздро
намон» гўён ѓавѓо бардоштанд.

Шукурбек барои ба худ роњ кушодан ба омма њуљум оварданро муносиб
надид, «мабодо ба одамони бегуноњ зараре расад» – гуфта мулоњиза кард. Бино-
бар ин њељ тарафи он кўчаи калон нарафта, ба мадрасаи Абдуллохон даромад
ва дар он љо ба њуљраи Мўътасим, ки дар ошёнаи дуюм буд, баромада ба муал-
лими худ воќеаи њозир аз сар гузаронидаи худро њикоя кард.

Мўътасим бо шунидани ин хабар дар ташвиш ва андеша афтод: ў фикр ме-
кард, ки албатта муллобачагони дарстакроркунанда ва ањолии мадраса ба њуљраи
ман даромадани ин одамро диданд, њамин замон одамони њукумат бо оммаи
тамошобинон барои дастгир кардани љинояткор ба њуљраи ман њуљум хоњанд
кард, дар он ваќт ман њам мисли шарики ќотил дастгир хоњам шуд.

Мўътасим бо ин мулоњиза роњи халосии худ ва мењмони худро мељуст. Дере
нагузашта аз рўи мадраса овози одами бисёре шунида шуд. Мўътасим ба ра-
воќи пеши њуљрааш баромада дид, ки рўи мадраса пур аз одам аст ва ба онњо
муллобачагон зинаи баромади њуљраи ўро нишон дода истодаанд.

Мўътасим њам фурсат надода, Шукурбекро аз паси худ гирифта, ба сари
зинае, ки ѓайри зинаи њуљраи худаш буд, рафта поин фуромад ва аз он љо њар ду
ба тарафи халољои мадраса гузашта, аз деворчаи пастак худњоро ба кўчаи пуш-
ти мадраса њаво доданд. Шукурбек дар он љо ба ду кўча ду санг ѓурронд, то ки
одамони раванда ва оянда кўчаро холї кунанд ва аз он љо њар кадом бо кўчаи
дигар гурехта рафтанд.

Мўътасим чанд рўз дар даруни шањри Бухоро, дар хонаи яке аз дўстонаш
пинњон шуда хобид ва баъд аз он ки кофтукови њукумат пасанда шуд, пинњонї
аз музофоти Бухоро баромада, рост ба Туркия рафт. Дар он љо ба хизмати яке аз

матбаањо даромад, китобњои дарсии арабиро тасњењ намуда ба чоп тайёр карда
медодагї шуд. Азбаски ў донишманди забардаст буд, китобњои дар зери дасти
вай чопшуда ба мадрасањои Шарќ шўњрат пайдо карданд ва китобфурўшони
Бухоро њам бо ў алоќа бастанд.

Чун раѓбати китобфурўшони Бухороро ба мањсулоти худ дид, баъзе кито-
бњоро ба Ќазон оварда, дар матбааи Харитонов чоп мекард, ки аз он љо ба Бу-
хоро фиристодани онњо осонтар буд.

Мўътасим, ки бо падари Саидањмади ришкан дўст ва њолдон буд, ба ў хату
хабар фиристода, вайро њам ба пешаи китобфурўшї кашид. Сабаб њамин буд,
ки Саидањмад барои китоб овардан ба Россия ва Туркия сафарњо карда, газета-
хон шуд. (Як эпизод аз корномањои Шукурбек бо унвони «Дузди Шукурбек»
дар «Наводир-ул-ваќоеъ» ном асари Ањмад-махдуми Дониш дарљ шудааст137  ва
зикри Мўътасим бо намунаи ашъораш дар сањифањои 350 – 351 «Намунаи ада-
биёти тољик», чопи Москва, соли 1926, ќайд ёфтааст.)

НИКОЊИ ДУХТАРИ НЎЊСОЛА

Дар мадрасаи Олимљон Мулло Абдуфаттоњ ном як муллои кўлобї муаззин
буд. Ў як одами баландќомати пуропурбадани биринљирўй, сурхчамўй ва меш-
чашм буда, аммо чашмонаш на бо нури зако ва зиракї, балки бо оташи ќањру
ѓазаб њамеша дурахшида меистоданд. Аз чашмони ў бинанда гумон мекард, ки
вай ягон одамро њозир куштааст ва ё куштан мехоњад.

Гап задани ў њам хашмгинона буд ва дар ваќти сухан аз дањонаш ба њар
тараф кафк мепарид.

Ў тахминан чилсола бошад њам, бо бародари калони ман ва Мирсолењ њам-
дарс ва дар пеши домулло Икромча шарикдарс буд. Мегуфтанд, ки вай дар ка-
лонсолиаш аз Кўлоб ба Бухоро барои хондан омада буд, бинобар ин бо бачаго-
ни навхон шарик шуда, дарсро давом додааст. Ў хату саводи тољикї дошт ва
китобњои дарсиашро худ аз рўи китоби шариконаш рўйнавис карда мегирифт.

Дар ваќти аз Кўлоб ба Бухоро омадан, аввалин бор бо Мирсолењ шарик-
дарс шудааст. Азбаски ў тамоман ќашшоќ ва бељой будааст, Мирсолењи хайр-
хоњ ўро дар мадрасаи Олимљон муаззин карда, аз њамин мадраса ба ў њуљраи
истиќоматї ёфта додааст.

Мирсолењ мегуфт, ки «ў дар ваќти нав ба Бухоро омаданаш бисёр сода ва
њам бисёр хасис буд. Баъд аз муаззин шуданаш њам даромади худро кам харљ
мекард ва шиками худро бо чизњои бисёр арзон пур мекард, њатто пўстњои сабзї
ва шалѓамро, ки одамон бароварда мепартофтанд, аз замин чида гирифта, шус-
та тоза карда, гов барин чалпоёсзанон мехўрд».

Ў як рўз иштии*  гаљиеро, ки баќќолон барои бозии бачагон заѓомањоро
пур карда мемонданд, дида ва як чизи хўрдании арзонбањо гумон карда, чор
донаи вайро ба чор пул харида оварда, ба Мирсолењ нишон дода, аз вай «инњо
чї ном доранд ва инњоро чї тарз мехўранд?» – гуфта пурсидааст.

* Иштї – чизи лўндае буд, ки калон ё хурдтар аз оњан, ќўрѓошим ё санги кўњї барои бозї месохтанд.  Гаљини
њамин иштиро ќурутмонанд карда, аз гаљ рехта тайёр менамуданд.

Мирсолењ, ки одами шўхмизољ буд, ба ў гуфтааст: «Инро ќурути фарангї
мегўянд, ки аз ќурути љойдорї ќадаре сахттар аст, бо об дар дег меандозанд ва
ќаланфури бисёре њамроњ карда љўшондан мегиранд, ваќте ки пухт, мехўранд,
ки бисёр балаззат мешавад».

Абдуфаттоњ ин таърифро шунида, шакароби кўњистон ба ёдаш омада гаљ-
лўндањоро бо ќаланфур љўшондан гирифтааст, аммо аз пагоњї то бегоњї љўшонда
бошад њам, онњо нарм нашудаанд. Бегоњонї як лўндаи онњоро ба таѓоии Мирќ-
одир нишон дода, сабаби ба зудї напухтани онњоро аз ў пурсидааст.

Таѓоии Мирќодир, ки одами рости софдили сода буд ва чї будани њазлро
намедонист, чизњои нохўрданї будани онњоро ба ў рўйрост гуфтааст.

Баъд аз чандсола истиќомати Бухоро содадилии Абдуфаттоњ тамоман бар-
њам хўрда, њатто фиребгари гузаро шуда бошад њам, хасисиаш барњам нахўрда,
њатто ба дараљаи искитї расидааст. Ў пулњои аз муаззинї даромадшударо ба
баќќолони майда бо фоида ќарз дода, соњиби чандин њазор танга гардидааст.

Дар ваќтњое ки ман дар мадрасаи Олимљон будам, ў аз шарми мардум пўсти
сабзию шалѓамро ѓундошта нахўрад њам, таоми асосии вай сабзии хом буд, ки
дар бозори Бухоро аз вай чизи хўрдании арзонбањотар набуд ва агар дилаш тао-
ми гарм хоњад, шалѓамро дар оби холис љўшонда, ќадаре намак пошида мехўрд.

Дар девори масљиди мадраса аз берун як сабадча овезон буд, ки њар кас
чойникашро тоза кардан хоњад, шаммаашро дар њамин сабадча резад.

Ў шаммањои дар он сабадча ѓуншударо њар рўз як бор бар рўи як тахта рех-
та, дар шамолу офтоб хушконда мегирифт. Ва њар гоњ ки чой нўшидан хоњад, аз
њамон шаммаи хушкида як каф дар чойник андохта, чой дам карда менўшид.
Мегуфтанд, ки ў шаммањои хушкидаи аз худаш барзиёдмондаро ба бозор баро-
варда, ба дењќонони аз сањро омада «чой» гуфта мефурўшад. Дар ваќтњое ки
ман дар он љо будам, мегуфтанд, ки пули наќди ў ба дањ њазор танга расидааст
ва дар дасти ќарздорон њамеша фоида зоида истодааст.

Абдуфаттоњ, ки дороиаш ба як маблаѓї калон расида буд, хост, ки зан ги-
рад. Ў ба њар духтар, ки кас мефиристод, соњибони он духтар мањри калон ме-
пурсиданд ва ба домодшавандаи хасис нархи он духтар гаронї карда, боз дар
пайи духтари дигар меафтод.

Дар ин миён бахти Абдуфаттоњ кушода шуда, касе духтари нўњсолаашро ба
бадали њазор танга ба ў таклиф кард. Ин кас калонсолтарини Ботурчањо  буд.
Ин корро аз њама пеш ман фањмидам: њар ваќт ки ба њавлии Ботурчањо барои
барфрўбї ё тарошакафонї мерафтам, духтарча аз ман намегурехт ва бозї карда
мегашт. Як рўзи дигар, ки ман барои тарошакафонї рафтам ва духтарча њам
монанди пештара дар айвон бозї карда нишаста буд, падараш ўро љеѓ зада ба
хона даровард ва занашро дашном дод, ки ў чаро духтари «ќадраси ба шавњар
бароянда»-ро ба сари худ гузоштааст, ки дар пеши љавонони номањрам бозї
карда гардад.

Ман ба ин њол тааљљуб кардам. Тааљљубам дар ин набуд, ки падари духтар
маро номањрам шумурда, вайро аз ман гурезонд, зеро он ваќтњо духтарони нўњсо-
ларо дар зери фаранљї гирифта, аз номањрамон гурезондан одат буд. Аммо та-
аљљуби ман дар ин буд, ки падараш вайро «ќадрас ва ба шавњар бароянда» гуф-

та буд. Ва њол он ки шариат рухсат дода бошад њам, мардумони Бухоро духта-
рашонро пеш аз чордањсолагї ба шавњар намедоданд.

Ман ин тааљљуби худро ба Ботурчаи хурд–Маъсумхон, ки бо ман ошно шуда
буд, маълум карда, сабаби он сухани бародарашро аз вай пурсидам. Ў гуфт:

– Њаќиќатан њам бародарам духтарчаашро ба шавњар доданї аст. Њатто
домодшаванда њам муайян шуда, гуфтушуниди мањру асбоби тўй њам ќарор ёфта-
аст ва ба наздикї тўю никоњ њам мешавад.

Ман ба ин хабари ў њайрон монда, кї будани домодшавандаро аз ў пурси-
дам. Чун ў Абдуфаттоњ будани домодшавандаро гуфт, тааљљуби ман боз њам
зиёда шуда, њуш аз сарам парид. Зеро ман аввал гумон карда будам, ки духтари
нўњсоларо ба ягон писарбачаи дувоздањсола медодагианд. Аз гуфтаи ў фањми-
дам,  ки як оњубараи ширмакро ба хартуми як фили вањшї мепечондаанд. Ман
ба  Маъсумхон гуфтам:–Магар бародарат девона шудааст, ки ин корро мекунад
ва магар шумо, ду бародари дигар, чунон сангдилед, ки ба бародазодаи ширма-
катон рањм намекунед ва мегузоред, ки падараш ўро ба дасти љаллод супорад?

– Бародари калонам бисёр хасис ва хомтамаъ аст, – гўён Маъсумхон сухан
сар карда, – ў пеш аз никоњ њазор тангаи наќд мегирад, ки онро як хазинаи аз
осмон афтода мешуморад. Дигар ин ки чї ќадар пул доштани Абдуфаттоњро
медонад ва медонад, ки ў њавлї надорад ва њавлї њам намехарад, хонадомод
мешавад ва бародарам гумон мекунад, ки Абдуфаттоњ, ки хонадомод шуд, њамаи
дороияш ба хонаи ў меравад ва ќозикалон њам, ки кўлобист, баъд аз хатми дарс
ўро ба мансабњои илмии калон мерасонад ва дар он ваќт бародари ман ба домо-
ди бообрўе соњиб мешавад. Аљаб нест, ки худи ў њам ба воситаи домодаш ба
мансабњои калони илмї расад.

Маъсумхон дар бораи монеъ шудан ва нашудани худаш ва бародари дига-
раш гуфт:

– Мо бисёр монеъ шудем ва «агар ин корро кунї, алоќаамонро аз ту мека-
нем» гуфтем. Аммо ў ба мо гуфт: «Ман коре, ки мухолифи шариат бошад, на-
кардаам. Модом ки шариат ба шавњар додани духтари нўњсоларо рухсат дода-
аст, ман медињам. Ин духтари ман аст, на духтари шумоён, духтар ёбед, то бева-
пир шуданаш дар хонаатон нигоњ доред, ман надорам…»

Дере нагузашта ин тўю никоњ ва вуќўъ омад, муллоњои мадраса муаззина-
шонро домодбарї карда, дар хонаи падарарўсаш монда омаданд. Ў хонадомод
шуд, шабона ба хонаи арўс мерафт ва аввали субњ – дар ваќти азони бомдод – ба
мадраса омада, то хонда шудани намози хуфтан дар ин љо мемонд.

Аз пагоњонии якуме, ки домод аз хонаи арўс омад, баъд аз намози бомдод
муллобачагони шўх ба гирди ў ѓун шуда, чигунагии арўс ва аз кайфияти хона-
дориаш мепурсиданд. Ў њанўз ба вуќўъ наёмадани ягон «коре»-ро маълум ме-
кард, пурсидагон ўро ба сустї нисбат дода, масхара медоштанд. Дар пагоњи
панљум ба пурсидагон Абдуфаттоњ гуфт:

– Ин як духтарчаи бењоли рангканда будааст, њанўз мазаи бўи баѓалро на-
мефањмад, њар ваќт ки ман ба ў даст ковам, чунонки аз дев  тарсида бошад, ѓаш
карда худро ба дару девор мезанад ва фарёдкунон аз хона гурехта баромада,
худро ба баѓали модараш меандозад. Пулам месўхтагї барин менамояд.

Пагоњи њафтум домод хандону шукуфон буд, њама фањмиданд, ки ў имшаб
коми дилашро њосил кардааст, бо вуљуди ин «сухан аз дањони Луќмон хуш аст»
гўён чї гуна гузаронидани шабро аз вай пурсиданд.

– Ман имшаб масъаларо ба пеши падарарўс ќатъї мондам, – гуфт ў, – гуф-
там, ки ё духтарашро розї кунад, ки ба ман сар фурорад ва ё ин ки њазор тангаи
маро бо харољоти тўй баргашта дињад, ки ман аз даъвои зандорї гузарам.

– Як шаби дигар сабр кунед, – гуфт падари духтар дар љавоб ва шабона
ваќти хоб ба хонаи ман чор адад мехи чўбинро бо теша оварда, дар чор гўшаи
љойхоб ба замин зад ва дасту пои духтарашро бо чор рўмол ба чор мех баст…
Ана аз њамин тадбири падараш ман коми дил њосил кардам.

Њамон рўз соати 12 Маъсумхон ба мадраса омада, ањолии мадрасаро ба њав-
лии худњошон ба љаноза хабар кард: маълум шуд, ки духтарча дилкаф шуда
мурда будааст.

ВАБО

Дар тобистони соли 1893 (1310 њиљрї) дар Бухоро боз вабо пайдо шуд (вабои
якум, ки оилаи мо њам фалокати вайро кашида буд, дар соли 1889 (1306) буд, ки
дар ќисми якуми «Ёддоштњо» тасвир ёфт138). Дар даруни як њафта дар кўчањо ода-
ми тандуруст кам дида мешуд ва дар њафтаи дуюм аз њар гузар њар рўз якчанд
љаноза баромадан гирифт. Дар ваќти намози пешини ханаќоњи Девонбегї ва Бо-
лои Њавз, ки одатан мардуми Бухоро мурдањои худро дар ваќти мазкур дар њамон
љоњо бурда љаноза мехонданд, ду тарафи сањни масљидњо аз љаноза пур мешудагї
шуд, ба њаде ки имом намедонист ба кадом  мурда љаноза хонда истодааст. Бино-
бар ин уламои Бухоро фатво доданд, ки монанди майдони љанг мурдањоро ќатор
монда, дар њар гурўњ як бор љаноза хонда шавад, равост.

Чунин ањвол мардуми Бухороро дар дањшат андохт, аз љамъ шудани дањњо
мурда дар як љо одамони тандуруст њам дар хавф афтода бемор шудан гириф-
танд. Њукумат фармон баровард, ки њар мурдаро дар пеши масљиди гузари њамон
мурда љаноза хонанд ва ба хонаќоњи Девонбегї ва Болои Њавз набиёранд.

Њукумати Бухоро дар муќобили вабо чорае дид, ки хеле хандаовар буд: вай
ба воситаи ќозикалон фармон баровард, ки муаззинњои гузарњо ва ќорињои ху-
шовоз чор-чор ва панљ-панљ ба гурўњњо таќсим шуда, њар шаб баъд аз хуфтан то
сањар кўчањои шањрро гардиш карда, дар сари гузарњо ва дуроњањо бо як овоз
азони бемањал гуфта гарданд, то ки «худованди карим ба шарофати он азонњои
бемањал ваборо аз «сари мардум бардорад».

Маъмурони Россияи подшоњї, ки дар Когон менишастанд, дар ин кор бета-
раф намонданд: онњо дар Когон, ки бевосита дар тањти тасарруфи худњошон
буд, беморхонаи вабої ташкил намуданд ва дар вокзали роњи оњан ќоидаи ка-
рантинро љорї карданд. Ба њукумати Бухоро њам таклиф намуданд, ки бемор-
хонаи вабої кушоянд ва дар роњњои корвонгузар карантин барпо кунад.

Дар Бухоро зотан як беморхона буд, ки дар он як доктори рус, як тарљумон
аз одамони мањаллї ва як фелдшери ќашќарї (кошѓарї) кор мекард. Ин доктор
ва фелдшер њам дар беморхона ва њам дар амбулатория, ки дар даруни бинои
њамон беморхона буд, кор мекарданд. Ин беморхона дар наздикии дарвозаи

Шайх Љалол воќеъ шуда буд, ки дар ифлосї аз њамаи ќитъањои шањри Бухоро
пешї мекард.

Одамони њолдон мегуфтанд, ки он доктор он ќадар мањорат надорад ва маъ-
лумоташ аз маълумоти як фелдшер беш нест. Бинобар ин бойњои калони Бухо-
ро, агар бемор шаванд, аз Чорљўй ё аз Самарќанд доктор љеѓ мезаданд ва агар
бемориашон ба сафар монеъ набошад, ба шањрњои мазкур рафта муолиља меку-
нонданд.

Таќдири вабозадагони Бухоро ана ба њамин доктор ва фелдшер супурда шуд
ва беморхонаи вабої њам дар зери назорати њаминњо ташкил ёфт.

Беморхонаи вабоиро дар беруни дарвозаи Шайх Љалол, ки ба беморхонаи
шањр наздик буд, барпо карданд. Аммо дар он љо на бино буд, на дарахт ва на
оби љорї. Дар он љо як кўли васеъ буд, ки дар зимистон пуроб гардида, дар
тобистон љоњои баландаш мехушкид. Аммо дар як тарафи он кўл, ки хандаќи
лойхонаи девори ќалъаи шањр буд, оби бадбўи сабзи сурхчатоб љамъ шуда ме-
хобид ва дар тарафи ѓарбии ин кўл як пушта (теппаи пастак) буд, ки дар вай
мазори шоири машњур Хоља Исмати Бухорої139 воќеъ шуда буд ва дар он пушта
ањолие, ки ба он љо наздик буданд, мурдаи худро мегўрониданд.

Беморхонаи вабої дар њамин кўли хушкида, ки тарафи шимолаш хандаќ-
зањкаши зери девори ќалъа, ѓарбаш мазори Хоља Исмат, шарќаш роњи калон ва
љанубаш замини нокорам буд, ташкил дода шуд.

Бинои «беморхона» иборат буд аз каппањои бурёї ва чодирњои одии љўгигї,
ки ин «биноњо» на офтоби майнагудози Бухороро нигоњ медоштанд ва на таф-
боди љигарсўзи вайро.

Дар њафтаи аввали ташкил дода шудани ин беморхона маъмурони Бухоро –
мулозимони ќозикалон ва раис, шогирдпешагони ќушбегї ва одамони миршаб
беморони тасодуфан дар кўча дучоромадаро дошта, ба ин беморхона, ки
њаќиќатан кушишхонаи одамон буд, оварда, дар дасти доктор ва фелдшери маз-
кур супурдан гирифтанд. Атрофи беморхонаро сарбозони амир посбонї мекар-
данд, ки барои гурез ба беморон роњ набуд. Аммо дар њафтаи аввал аз дањњо
беморон, ки дар он љо оварда буданд, яке њам саломат ёфта набаромад; њар ка-
доми онњо дар он љо аз як шабонарўз то се рўз зиндагї мекарданд ва баъд аз он
аз мурдаву зиндаи онњо касе хабар намеёфт ва мегуфтанд, ки мурдагонро шабо-
на дар њамон мазори Хоља Исмат, ки дар пањлуи беморхона буд, пинњонї мегў-
ронданд.

Ба муќобили ин ањвол мардуми Бухоро ѓавѓо бардоштанд, касе сарашро
баста ба кўча намебаромад ва рангкандагон њам, ки бештарини мардуми Бухо-
роро ташкил мекарданд, хонанишин шуданд, бозорњо баста шуд ва аз ќитъаву
гузарњо одамони баљуръаттари тандуруст гурўњ-гурўњ љамъ шуда, ба арки амир
рафта, ба кушбегї бо фарёду фиѓон аз ин ањвол шикоят кардан гирифтанд.

Оќибат њукумати амир ба беморхона бурдани раияњои Бухороро манъ кард.
Акнун вазифаи беморхонаи вабої фаќат куштани раияњои Россия шуда монда
буд: ду маъмури њукумати Бухоро, ду казаки савора аз посбонони гумоштаи
сиёсии давлати Россияи подшоњї ва як ходимаи тиббии беморхонакўча ба кўча
шањрро гардиш мекарданд ва њар беморе, ки дучор шавад, њуљљатњои шахсии

вайро тафтиш намуда ва раияи давлатии Россия буданашро муайян карда, баъд
аз он ба беморхона мебурданд.

Рўзе ман ба воќеаи зерин рост омадам: ду маъмури Бухоро бо як ходимаи
тиббї як занро, ки аз ќиёфаташ арманизан менамуд, дар як фойтуни дуаспа зер
карда ба тарафи беморхона мебурданд. Казакони савор дар ду тарафи фойтун
посбонї мекарданд. Занак «ман мусулмон шудаам, ман раияи љаноби олї шуда-
ам» гўён фарёд мекард ва ў чунон пурзўр буд, ки аз таги дасти се нафар дар
даруни фойтун рост хеста, худро партофтанї шуда, аз миён болояшро ба замин
хам карда, бо дастони пурзўраш заминро ханљол мекард ва саворони казак бо
ќамчин ба дасту сари ў мезаданд, аммо ў њељ парвое надошт ва фарёд мекашид,
ки «ман мусулмон, ман раияи љаноби олї мебошам, њаќ надоред, ки маро ба
куштан баред!».

Карантинњои њукумати Бухоро яке дар роњи Ќаршї – дар мавзеи Четариѓ,
дигаре дар роњи Кармина – дар мавзеи Хонработ ташкил шуда буд. Дар њар
кадоми он љоњо, ки дар домани дашт воќеъ шудаанд, як табиби мањаллии бухо-
рої ва як даста навкарони савораи амир меистоданд ва дар он љоњо њам каппа-
чањои бўрёї сохта буданд ва дар пањлуи он каппачањо дар ду-се деги калони мис
об љўшида меистод, ба дањони дегњо ба љои сарпўш бўрё пўшонда буданд.

Навкарон роњгузаронро аз роњу бероња дошта меоварданд, табиб набзи он-
њоро дида, ба тандуруст будани онњо њукм мекард, баъд аз он роњгузарњо њар
кадом либосњошонро кашида ба каппа даромада, аз сарашон як сатил об мерех-
танд ва либосњошонро маъмурон ба рўи бурёи сари дег пањн карда буѓ медо-
данд. Аммо таншўии роњгузарон њам аз оби њамон дегњо буд. Бо њамин мароси-
ми «дезинфексия» тамом шуда, роњгузар либоси бо буѓ намгирифтаи худро пўши-
да, ба роњи худ мерафт.

ГИРИФТОР ШУДАНАМ БА БЕМОРИИ ВАБОЇ

Аз вабозадагони мадрасаи Олимљон ду нафар мурд. Мирќодир бо таѓоиаш
ва дигар ањолии мадраса, ки бемор шуда буданд, дар хонањояшон мехобиданд.
Муаззин Абдуфаттоњ бемор шуда, ба кадом сањро баромада рафта буд. Аммо
ман, додарам ва Мирсолењ саломат будем. Лекин саломатии ман дер накашид:
рўзе бо одати муќаррариам аз нахўдшўрбо, ки таоми гарми арзонбањои Бухоро
буд, як коса оварда бо додарам хўрдем. Баъд аз хўрдани вай ба ман як гаронї
рўй дода хоб пахш кард. Хобидам ва баъд аз соате аз хоб бедор шудам, ки ди-
лам бељост, ба рўи мадраса баромада аз по афтодам, дигар аз худ бехабар шу-
дам ва њамин ќадарро медонам, ки ба ман воќеа дар аввалњои моњи июл рўй
дода буд.

Як рўз чашм кушода дидам, ки дар роњрави њавлие нишастаам ва доманам
пур аз кулўхпорањост, додарам рост истода зорї мекунад, ки кулўхпорањоро аз
доманам резам. Чун њушёр шудам, шарм кардам, ки чаро дар доманам кулўх
андохтаам ва рехтам, аммо боз њам аз њуш рафтам.

Рўзе аввали пагоњї чашм кушодам, дар пањлуям додарам хобида буд. Хона
бегона буд, ба чор тарафаш назар дўхтам: дар наздикии дари пешгоњ як марди

њафтодсола китобат карда нишаста буд. Шинохтам – ин падари Мирсолењ –
Миризом ном як пири нуронї ва он хона мењмонхонаи ў буд.

Ваќте ки ман ба он пир, ки бо дасти чапаш хат менавишт, бо њайрат чашм
дўхта истода будам, ў ќаламашро ба лосдон140 пок карда, дар гўшаи саллаи худ
аз пеши гўшаш халонда монда ва сањифаи китобатиашро бар рўи болиш гузош-
ту ба ман нигоњ карда гуфт:

– Муборак шавад, халос шудї! – ва дарњол Мирњикмат ном писарашро, ки
њамеша дар хизмати њавлиаш машѓулї мекард, љеѓ зад, – гўй, дар хона ширчой
пазанд, – ва ба ман нигоњ карда давом намуд, – осуда бихоб, имрўз ширчой мехўрї.

Ман додарамро бедор кардан хостам.
– Мон, камтар хобад, – гуфт пирамард, – имшаб ањволи ту бад шуда буд, њељ

нахобидааст. Бўњрони сахти бемориат буд, њар чи бошад, бахайр гузашт.
Дар ним соат ширчойро тайёр карда оварданд. Пиракї аз он чой дар як

пиёла рехта ба ман дод, ки бинўшам. Ман дам кашидам.
– Акнун то пешин чизе намехўрї, – гуфт бемордори ман. Баъд аз он дода-

рамро бедор кард, ки ширчой сард нашуда нон пора карда хўрад.
Бемордори таљрибакор дар соати дувоздањи рўз њам ба ман як пиёла шир-

чой нўшонид. Ман мехостам нон хўрам, сахт манъ кард. Шабона њам таоми ман
як пиёла ширчой шуд.

Рўзи дигар погоњонї мўйсафед дар ним коса ширчой як порча нони тунуки
хонагии гармќоќро, ки ба љои сухарї мегузашт, пора карда ба ман дод, аммо
нагузошт, ки аз он нонпорањои чой хўрам:

– Имрўз фаќат мазаи нон басанда аст! – гуфт.
Дар пешину бегоњї камтар-камтар оби шўрбои гўштини бе равѓан пухта-

шударо, ки дар вай як каф биринљ њам њамроњ карда буданд, ба ман хўронд ва
дар рўзи сеюм ба њамон шўрбо ќадаре нони гармќоќ пора карда хўрданро ба
ман рухсат дод.

Аз рўи  гуфтаи додарам, дар рўзи аввали беморї ва бењушиам Мирсолењи
инсонпарвар маро дар мадраса нагузошта, бо додараш ба замбар андохта ба њав-
лиаш оварда, ба пеши падараш гузоштааст ва додарамро њам ин љо овардааст, ки
дар нигоњубини ман ёрї дињад. Аз рўи њисоби онњо ман 29 рўз бењуш хобидаам.

Баъд аз як њафта, ки ман ќадаре ќувват гирифта будам ва хостам ба мадраса
равам, мўйсафеди пуршафќат нагузошт:

– Худро канда карда нобуд мекунї, – гуфт ва маро боз як моњи дигар дар
хонаи худаш нигоњ дошт ва додарамро њам нигоњ дошта, аз њолаш хабардор
шуда истод.

МАХДУМОНИ БАЙТАЛ

Миризом – одами баландќомати ранги рўяш гандумгуни сиёњчатоби кам-
риш, бо вуљуди њафтодсола буданаш сиёњии ришаш аз сафедиаш бисёртар буд.
Ў одами хеле пурќувват менамуд. Назар ба ќавли худаш, вай писари Миролим-
махдуми Ўротеппагї буда, дар он љо таваллуд ёфтааст. Дар айёми дарсхонии
вай љанги амир Музаффар ва подшоњи рус сар шудааст. Ў пешаи муллоиро
партофта, ба амир нўкар шуда дар љанг иштирок кардааст.

Ў сабаби бо дасти чап хат навиштанашро ба ин тариќа њикоя кард:

– Дар љанги Љиззах, – гуфт ў,– аз бетадбирии саркардагони амир мо дар
даруни ќалъа дар муњосара мондем, дарвозањои шањрро саркардагон чунон
хокрез карда буданд, ки дар ваќти шикаст аз онњо гурехта баромадан мумкин
набуд. Ваќте ки аскарони рус сахт њуљум оварда, девори ќалъаро аз чанд љой
рахна карда ва бо нардбон аз девор гузашта, ба кўчањои шањр даромаданд, беш-
тарини аскарони амир ва ѓазоталабон худро аз болои девори ќалъа берун партоф-
та мурданд, њељ набошад, дасту пояшон шикаста аз кор баромаданд. Баъзе ка-
соне, ки як навъ љасорат доштанд, истодагарї намуда, ќадаре љанги кўчагї кар-
данд ва ман њам дар ќатори њамин љанговарон будам.

– Ваќте ки ман бо шамшер мељангидам, – гуфт Миризом суханашро давом
дода, – як аскари шамшердори рус бо шамшер ба дасти рости ман њамла наму-
да, панљаи дастамро ќалам карда партофт, шамшер њам аз дастам парида рафту
ду солдати дигар аз пушт омада, маро асир карда гирифтанд.

 Миризом дар ин љои њикояаш кафи дасти росташро ба ман нишон дод, ки
тамоман бепанља буд ва ба наќли худ давом намуд:

– Маро ба беморхонаи њарбии Тошканд бурда табобат карданд. Баъд аз
саломат ёфтанам ба ман барои харљи роњ пул дода гуфтанд: «Куљо ки хоњї, рав,
ту озод мебошї!».

Миризом гуфт:
– Ман дар он ваќт чї будани инсониятро фањмидам. Агар он ваќт ягон рус,

њарчанд њарбї набошад њам, ба дасти одамони амир меафтод, мекуштанд, њељ
набошад, ѓулом карда мефурўхтанд. Аммо русњо бо вуљуди ин ки маро дар май-
дони љанг, дар њолате ки ман онњоро мекуштам, гирифтанд, на танњо маро на-
куштанд ва ѓулом накарданд, балки маро табобат карда, њаётамро нигоњ дош-
танд ва ба замми ин ба ман харљи роњ њам дода, ба хонаам гусел карданд.

Миризом баъд аз наќли ин саргузашти худ илова намуда гуфт:
– Ман аз он рўз сар карда, ба худ муќаррар кардам, ки дигар дар ќатори

нўкарони амир хизмат намуда ба пешрафти худ бо ин роњ кўшиш намекунам ва
маишати худро асосан бо дастранљи худ, ки китобат аст, таъмин менамоям. Аммо
дар ин пеша воситаи асосии ман – панљаи дасти ростам аз даст рафта буд. Лекин
ман аз ин фалокат ба худ ноумедиро роњ надодам: «Он чизеро, ки дасти рост
карда метавонист, чаро дасти чап натавонад?» – гуфтам ва бо дасти чап хатна-
висиро машќ кардан гирифтам. Дар андак ваќт дар навиштани хат бо дасти чап
чунон моњир шудам, ки дар ваќтњои бо дасти рост навиштанам ба ин дараља
бомањорат навишта наметавонистам. Магар дасти чап он ќувватеро, ки дар ваќти
љавониам дам гирифта ба худ нигоњ дошта буд, дар айёми калонсолиам бо як
њавсалаи љавонона ба сарф кардан даромад.

Миризом хомўш монд ва ман аз ў пурсидам:
– Магар шумо аз Тошканд ба Ўротеппа нарафта, рост ба Бухоро омадед?
– Не, – гуфт ў ва эзоњ дод: – аввал ба Ўротеппа омадам, дидам, ки дар он љо

аз наздикони ман касе нест: падар, модар ва бародаронам дар ваќти аз тарафи
русњо ишѓол шудани Ўротеппа ба Бухоро кўчидаанд ва ман њам ба Бухоро ома-
дам ва дар њамин њавлї дар сояи падар зиндагонї сар кардам.

*  *  *

Падари Миризом Миролим-махдум ном олиме будааст, ки пеш аз ишѓол
шудани Ўротеппа аз тарафи аскарони Россияи подшоњї дар он љо аълам буда-
аст. Ў дар арафаи ин ишѓол бо оилааш ба Бухоро кўчидааст ва дар ин сафар
модиёнеро, ки дар оромї ва хушрафторї бењтарини аспонаш будааст, худ савор
шуда, бо њамон асп ба шањри Бухоро даромадааст.

Азбаски мардуми Бухоро модиёнсавориро айб мешумурданд, ба номи Ми-
ролим як лаќаби «байтал»-ро њам, ки «модиён» гуфтан аст, илова намудаанд.
Бо њамин авлод ва аќрабои Миролим-махдуми аълам дар Бухоро бо унвони
«махдумони байтал» шўњрат ёфтаанд.

Дар он ваќтњое, ки ман дар мадрасаи Олимљон будам, дар Бухоро мухдумо-
ни байтал як љамоаи бисёр калон буданд, дар њар кадоми гузарњои Поччоќул-
њољї, Говкушон, Чорхарос ва Ѓозиён чандхонаворї аз инњо зиндагонї мекар-
данд. Њамаи инњо одамони мењнатдўст, хоксор ва соњиби хату савод ва баъзењо-
шон хеле хушхат ва соњиби фазлу камол буданд.

Миризом чор писар дошт, ки номи калонтарини инњо Мирнизом буда, дар
ќатори нўкарони одии амир буд. Ў бо андак маош гоњ дар сарњади Хоразм – дар
Уч Ўчоќ, гоњо дар роњи Ќаршї – дар Ќаравулбозор дар ќатори дигар нўкарон
посбонї мекард (тарзи карантини њукумати Бухороро дар ваќти вабо ба ман ў
њикоя карда буд, ки он ваќт дар Хонработ посбони роњ будааст). Мирнизом соњи-
би зану чанд фарзанд буда, дар гузари Ѓозиён аз оилаи падар људо менишаст.

Дуюм Хољї Ато ном дошт, ки ў њам оиладор буда, дар њамсоягии падараш
дар гузари Чорхарос зиндагї мекард. Ў маъмури одии кушбегї буда, дар бозо-
рњои ѓўзаи туманњо ба тафтиши тарозуњо машѓул буд.

Сеюм Мирсолењ буд, ки њанўз хонадор набуд ва дар мадрасаи Олимљон ис-
тиќомат намуда, дар ваќтњои тањсил дарс мехонд. Ў хеле хушхат буда, дар то-
бистон дар мирзохонаи ќушбегї нимнависї (ба котибони расмии ќушбегї ёри-
дињандагї) мекард.

Чорум ва аз њама хурдтаракаш Мирњикмат ном дошт, ки дар он ваќтњо бист-
сола буда, њамеша дар хизмати падар ва оила буд.

Худи Миризом аз дарбори амир амали ќаровулбегигї141 дошт, ки ин унвон
ба ў дар ваќтњои љанг дода шуда, то он ваќте ки ман дидам, барќарор буд ва аз
он роњ маоше мегирифт, ки ба харољоти аспаш намерасид.

Дар ин хусус Миризом ба ман гуфт:
– Ин амал ба гардани ман њаминро бор кардааст, ки бояд ман њамеша як асп

нигоњ дорам ва даромади аз ин роњ шудагї ба њамин асп намерасад. Бо њамаи
ин ман ин амалро барои он тарк накарда гаштаам, ки Мирњикмат аспро дўст
медорад ва агар аз амал истеъфо дињам, бояд аспро њам нест кунам, ки ба ин кор
писарчаи дўстдоштаам розї намешавад.

Миризом илова намуда гуфт:
– Асоси рўзгори маро њамин китобат таъмин мекунад, ки то њол њам дар як

шабонарўз 14 – 15 соат кор мекунам.

*  *  *

Миризом бо муллоњо, бойњо њељ рафтуомад намекард, ин гуна одамонро
бад медид ва аз шайхњо бисёр нафрат мекард. Ба хонаи ў фаќат хешовандонаш –
махдумони байтал омада мерафтанд, ки ў калонсолтарини ин љамоа буд. Аз
муллоњо гоњ-гоњ танњо Мулло Рањмати сартарош ба пеши ў омада мерафт, ки
ман бо ў ба воситаи Шарифљон-махдум шинос шуда будам. (Зикри Мулло Рањ-
мати сартарош дар охири ќисми дуюми «Ёддоштњо» гузаштааст.)142

СТРАХОВАНИЯИ БОЙЊО

Рўзе Мулло Рањмати сартарош ба њавлии Миризом даромада омад. Мир-
изом, ки бо омадани њељ кас китобати худро тарк намекард, бо омадани Мулло
Рањмат ќаламро пок карда дар ќаламдон ва коѓази китобатиашро ба рўи болиш
гузошта, дузону нишаст ва:

– Домулло, гап занед, куљо будед ва чї овардед? – гуфта пурсид.
Мулло Рањмат:
– Ба Чорљўй барои саёњат рафта будам, – гуфт.
– «Кирои муфт овораи вилоят мекунад» – гуфтаанд, бояд ягон кирои муфт

ёфта бошед, ки ба ин гуна сайру сафар њафсала кардед?
– Албатта, – гуфт Мулло Рањмат ва ба тафсилоти саёњати худ даромада рафт:
– Шумо медонед, ки ман бо Домуллобой*  дар ваќти хурдсолиаш шарик-

дарс ва ошпази вай будам. Ў баъд аз бой шуданаш њам маро фаромўш накарда-
аст ва гоњо суроѓ карда меистад. Чанд рўз аз ин пеш дар раста ба ман вохўрда,
«ба хонаи ман биёед, њамроњ ба саёњати Чорљўй меравем» гуфт. Ман ќабул кар-
дам ва њамроњ ба Чорљўй рафта, дар Девонабоѓ, ки шањри русї, стансияи Чорљўй
ва стансияи пароходи дарёи Аму мебошад, фуромадем ва дар он љо дар сарои
Домуллобой, ки як бинои бисёр васеъ будааст, манзил кардем. Рўи сарой аз пах-
тањои тойбаста пур буд. Мо дар як хонаи бисёр озода даромадем. Дар он хона
намозњои асру шому хуфтанро бо имомати Домуллобой, ки худро хеле парњез-
гор мешуморад, адо намудем. Баъд аз таом, ваќте ки аз шаб як пос143 гузашта
буд, Домуллобой ба ман гуфт:

– Биёед, шарик, ба рўи сарой баромада ќадаре гардиш кунем ва њаво хўрем.
Мо аз хона баромадем. Дар рўи сарой якчанд деги миси калони якманиро

шинонда пуроб карда мељўшонданд. Хизматгорон пахтањои тойбастаро ба бо-
лои чўбњо ќатор мечиданд. Ваќте ки оби дегњо љўшид, чанд хизматгор бо сати-
лњо оби љўшро кашонда, ба болои тойњои пахта рехтан гирифтанд. Ман дар ин
кор тааљљуб намуда:

– Чаро пахтањои хушкро тар мекунанд? – гуфта аз бой пурсидам.
– Сабаб дорад, баъд мефањмед, – гуфт ў.
Хулоса ин кор то сањар давом кард, баъд аз тамомияти кор мо даромада

хобидем. Аммо маро хоб намебурд ва фикрам дар сабаби тар кардани пахтањои
хушк банд буд. Рўзона ваќте ки офтоб пањн шуд, Домуллобой ба хизматгорони

* Дар Бухоро як бойи бисёр калони миллионер буд, ки дар хурдсолиаш чанд рўз дар мадраса хондааст. Бино-
бар ин мардуми Бухоро номи аслии ўро набурда, «домулло» ё ин ки «домуллобой» мегуфтанд.

худ фармуд, ки тойњои пахтаро дар офтобрўяњо гузошта хушконанд. Тааљљуби
ман боз њам зиёдтар шуд ва аз ў пурсидам:

– Охир, аввал тар кардан ва баъд аз он хушконидани пахтањо чї маънї до-
рад?  Ман ин корро бењуда ва ташвиши барзиёд медонам.

Ў табассумкунон:
– Сабр кунед, баъд мефањмед! – гуфт.
Ваќте ки тойњои пахта хушкиданд, бой ба яке аз одамњояш фармуд рафта

контораро хабар кунад, ки омада пахтањоро ќабул карда гирад.
Баъд аз ним соат якчанд одамони русмонанд бо дафтарњо омада, тойњои

пахтаро баркашида, вазни њар кадомашро људогона ба дафтар менавиштанд ва
як кас бо лифу ранги сиёњ бар рўи њар той раќам мегузошт ва пахтањои барка-
шидашударо ба аробањо бор карда мефиристоданд.

    Дар бегонї кори пахтабаркашонї тамом шуд. Одамони контора аз рўи
дафтари баркаш коѓазеро бо забони русї навишта ба бой дода, баромада раф-
танд.

Мо ба хона даромадем. Бой ба њељ кор (њатто ба намозхонї њам) машѓул
нашуда чўту дафтарро ба пеши худ гирифт. Ў њай чўт мезад, њай дафтарњоро бо
хату раќам сиёњ мекард. Дар ин миён хизматгор ош кашида оварда ба пеши мо
монд. Аммо бой ба ош њам нигоњ накарда, кори худро давом дод.

Ман ки гурусна монда будам, ба ў гуфтам:
– Биёед, аввал таомро хўрем. «Аввал таом, в-он гањ калом» – гуфтаанд!
– Шумо хўрдан гиред! – гуфт ў бе он ки чашмашро аз дафтар ва дасташро аз

чўт људо кунад, – ман баъд аз њисоб карда шуданам мехўрам.
Ман рухсати ўро ѓанимат шумурда, як тарафи табаќро холї кардам ва боз

ба кори ў чашм дўхта нишастам. Оќибат ў њисоби худро тамом карда, як коѓаз-
ро ба ман нишон дод, ки дар як тарафи он 15500 ва дар тарафи дигараш 16500
сўм навиштагї буд ва аз ман пурсид:

– Кадоми ин раќамњо зиёдтар аст?
– Албатта 16500 сўм аз 15500 сўм зиёд аст, – гуфтам ман.
– Ман дар њамин сафари худ ва ба сабаби тар карда хушконидани пахтањо

њазор сўм фоида кардам, – гуфт ў.
Тааљљуби ман боз њам зиёдтар шуд. Ман дар њайрат афтодам, ки чаро тар

карда хушконидани якчанд той пахта њазор сўм фоида медодааст? Пас ба ў гуф-
там:

– Шарик, аз барои Худо, зудтар ба ман фањмонед, ки шумо ин њазор сўмро
ба чї роњ ёфтед, вагарна ман дилтанг шуда истодаам.

Ў ба эзоњ додан даромад:
– Дар миёнаи савдогарони рус «страхования» ном як кор њаст, гуфт ў, – стра-

хования њамин аст, ки касе молу чизи касеро ба бадали як њаќи ночиз дар ўњдаи
худ мегирад, ки агар он мол ё чиз талаф шавад, ба соњиби вай тавони он молу
чизро медињад.

Њавлї, сарой, моли тиљоратї ва монанди инњоро страхования кунондан мум-
кин аст. Ба страхованиягирандагон одатан ширкатњои калони бой њастанд, ки
ба њар гуна моли пурќимат, дар сурати талаф шуданаш, товон дода метавонанд.

Аз ин љумла «Кавказ-Меркурий» ном як ширкат њаст, ки вазифаи асосии вай
молњои аз фабрик ва завод баромадаро ба атроф кашонда расондан аст ва ба ин
хизмати худ мувофиќи вазни мол њаќ мегирад. Њамин ширкати боркашонї дар
айни замон борњои ба худаш супурдашударо ба страхования њам мегирад, маса-
лан, дар њар њазорсўма мол ѓайри пули кирои кашонданаш боз чанд сўм гириф-
та, мутасаддї мешавад, ки агар ин мол гум шавад, сўзад ё кам барояд, вай товон
медињад. Ман хостам ана аз њамин кор ба худ фоида ёбам…

Мулло Рањмат мегуфт:
– Ман њанўз њайрон будам, ки шарикдарси собиќи ман аз ин кор чї гуна

фоида меёфта бошад ва тойњои пахтаро тар карда хушкондан ба ин кор чї дахл
дошта бошад. Аммо њамсўњбати ман бо суханњои зеринаш маро як дараља бо
кори худ шинос кард:

– Ман пештар дар Љиликўл, Сарои Камар, Тирмиз ва Каркї пўстњои арзон-
бањо ва пахта тайёр карда, он чизњоро бо бањои баланд нарх монда, аз рўи он
нарх, ѓайр аз пули киро, маблаѓе барои страхования дода, ба њамин контора
месупурдам. Контора он молњоро аз љоњои мазкур ба ќаиќњои туркманон бор
карда, ба Чорљўй мефиристод. Ман дар байни ќаиќчињои туркман одамон дош-
там, ки онњо ќаиќро дар ягон љои муносиби дарёи Аму ѓарќ мекарданд ва ман
дар Чорљўй пули молњои пасти талафшудаамро бо бањои баланд наќд мегириф-
там. Чун ин кор борњо такрор шуда ва контора товон додан гирифт, вай ба ман
маълум кард, ки молњои маро дарёи Аму ба страхования нахоњад гирифт ва
метавонад, ки дар Чорљўй молро ќабул карда, бо роњи оњан, Бањри Каспий ва
Волга ба Русия расонад. Бинобар ин ман аз страхования бо роњи пинњонї фои-
да бурданро дар ин љо њам ташкил намудам…

Мулло Рањмат мегуфт:
– Њоло њам маънии тар карда хушконидани пахтаро нафањмида ва бо ин

роњ чї гуна фоида бурданро намедонистам. Бинобар ин ба шарикдарси собиќи
худ савол додам:

– Пас дар ин љо бо роњи пинњонї фоида бурданро чї навъ ташкил кардед ва
сабаби тар карда хушконидани пахта чист?

– Њама гап дар њамин тар карда хушконидан аст, – гуфт њамсўњбати ман ва
эзоњ дод: – тойњои пахтае, ки дар рўи сарой буданд, ба ман њамагї ба 15500 сўм
афтода буданд ва баъд аз рехтани оби љўш вазни онњо ба миќдори як њазор сўм
зиёд шуд. Азбаски пахтаи хушк оби љўшро ба маѓзи худ монанди кулўхи офтоб-
хўрда мекашад, њарчанд мо тойњои пахтаро ба офтоб монда хушконида бошем
њам, обияти маѓзи тойњо њељ нарафта ва фаќат кандиру симњои ба назар намоё-
ни онњо хушкиданд. Ин кор рўякї хушконидан буда, фаќат бастани чашми ода-
мони контора аст.

– Агар яке аз одамони контора пай мебурд, чї мекардед? – гўён савол до-
дам.

– Њељ кадоми одамони контора сањмдори он ширкат нест, ки ба ман товон
медињад. Агар яке аз инњо фањмида монад њам, бо ним шиша араќ дањони ўро
бастан осон буд, – гуфт Домуллобой ва сухани худро давом дод:

– Ин тойњо то ба Маскав расидан хушкида ба вазни аслии худ мефуроянд.

Ваќте ки дар Маскав гумоштаи ман ин пахтањоро аз контора баркашида меги-
рад, ба бадали он обњое, ки контора аз ман дар ќатори пахта баркашида гириф-
тааст ва онњо дар роњ бухор шуда ба њаво парида мераванд, товон меситонад.

Шарикам ба фиребгарии худ маѓрурона хандае карда илова намуд:
– Танњо бо харидуфурўш одам бой шавад њам, бойи бисёр калон намеша-

вад; барои бойи дуруст шудан боз бисёр њунарњоро донистан лозим аст. Маса-
лан, ман як гурўњ мирзо ва гумоштагон дорам, ба њар кадоми онњо аз 20 танга (3
сўм) то 40 танга (6 сўм) моњона медињам. Маълум аст, ки як одами оиладор бо
ин маблаѓњо зиндагонї карда наметавонад. Бо њамаи ин онњо ба хубї зинда-
гонї мекунанд. Бо кадом даромад зиндагонии хуб мекунанд? Равшан аст, ки бо
дуздї! Албатта, онњо аз ман дуздида наметавонанд, балки дар харидуфурўш аз
харидор ва фурўшгор медузданд, ки онњо одамони содаи сањрої мебошанд. Ман
аз ин кори онњо то молу сарвати ба назар намоёне љамъ карданашон чашм ме-
пўшам. Ваќте ки онњо хуб сер шуда, фарбењ шуданд, як бањона ёфта, ба љавоб-
гарї мекашам ва њамаи буду нобудашонро аз дасташон гирифта, луб-луч карда
бароварда пеш мекунам, ки додашон ба фарёдашон намерасад. Оре, ман гу-
моштагони дуруст њам дорам, ки ба онњо дуруст њаќ медињам. Аммо шумораи
онњо бисёр набуда, дар корчаллонї аз худам монданї надоранд. Онњо дар
њаќиќат ба ман шарикдавлат мебошанд.

– Домулло, ана њаминњо аст роњи бойи калон шудан! – гуфта Домуллобой
сухани худро тамом кард.

– «Барги сабз»-и144 аз Чорљўй овардаатон бад нест, – гуфт Миризом ба Мул-
ло Рањмат ва баъд аз ќадаре хомўш мондан илова кард: – бештарини бойњо дуз-
данд. Аммо афсўс, ки амир Фазлї-Авлиёро*дузд гўён аз манор мепартояд ва
подшоњи Русия бошад, ягон пойбарањнаро, ки шояд аз гуруснагї чизеро дузди-
да бошад, ба Сибир мефиристонад. Лекин хоњ подшоњи Русия бошад, хоњ ами-
ри Бухоро – бойњоро њурмат мекунанд.

«МАЊДИИ ОХИРЗАМОН»

Як рўз пагоњонї, њанўз офтоб набаромада, Миризом дар пешгоњи айвоне,
ки рў ба Шимол дар байни дари болои мењмонхона ва роњрави њавлии дарун
воќеъ шуда буд, нишаста китобат мекард. Мо, бародарон, њанўз аз мењмонхона
набаромада будем, Мирњикмат, занљири дарвозаи кўчаро кушода омада, ба асп
алаф дод ва баъд аз он ба ќашаву љорўб кардани вай машѓул шуд.

Дар њамин ваќт аз роњрави дарвозаи кўча аввал садои сурфа ва баъд аз он як
одам пайдо шуд. Ќади ин одам паст, худаш монанди ўѓур ѓафс ва фарбењ буд.
Сару рўи лўб-лўндаи зардчатобаш бо гардани борики мурѓобишакли ў бар бо-
лои он танаи ѓўладингаш ба он монад буд, ки чўбкадуи каљдастаеро бар болои
ўѓур шинонда монда бошанд; риши зарди пурљингилаи намадвор пахшхўрдааш
бо дастори каловамонанд печондашудааш ба хўсаи киштзорњо шабоњат дошт,
ки барои тарсонда рамондани парандањо ба шакли одам сохта мемонанд; ости-

* Фазлї-Авлиё – дузди машњуре буд аз дењаи Розмози тумани Вобканди Бухоро. Ў њамеша молњои амирро
медуздид. Амир Музаффар ўро дастгир карда, аз манор партофта кушта буд.

нњои љомааш монанди остинњои њамон хўсањо дароз буда, аз ду остин ду тас-
бење, ки яке аз донаки хурмо, дигаре аз шабаи чашми сиёњчатоб сохта шуда буд,
баромада ба тарафи замин овезон шуда меистод. Ранги љомаи ин кас њам мо-
нанди ранги рўю ришаш малла буд.

Ин одам бо њамин шаклу шамоил калонворона оњиста-оњиста ќадам монда
ба рўи суффа баромада, ба Миризом салом дод. Миризом бе он ки кори худро
вогузорад, бо сарљубоние ба саломи ў љавоб гардонд ва китобаташро давом
додан гирифт.

Мењмон бошад, бо њамон њаракати калонворона кафшашро оњиста дар по-
ёни айвон кашида, рост ба пешгоњ рафта, дар пањлуи соњиби хона дузону ни-
шаст ва баъд аз он ки дастони тасбењдорашро аз остинњояш бароварда, дар њола-
те ки ду тасбењ аз ду панљааш овезон буд, кафњои дасташро бар рўяш молид,
дастонашро бар рўи зонуњояш гузошта, пичир-пичиркунон донањои тасбењњо-
ро гардондан гирифт.

Миризом дар њолате ки ба китобат машѓул буд, бо гўшаи чашмаш ба њара-
катњои ин одам назар дўхта табассумкунон гуфт:

– Њазрати эшон! Шайхњои дигар номи худоро такрор карда, дар њар бор як
дона тасбењро мегардонда бошанд, шумо бо ду дастатон дар ду тасбењ ду дона-
ро мегардонед. Бо ин коратон сад бор «ё оллоњ!» гуфтанатонро дусад бор њисоб
карда, магар худоро фиреб додан мехоњед?

Эшон як нафас пичир-пичири худро боздошта љавоб дод:
Агар шайхњои дигартанњо бо кому забонашон зикри худоро мегуфта бо-

шанд, ин фаќир ба љодае расидааст, ки њамаи аъзои баданаш ба њар тора мўяш
зикр мегўяд. Дар ин сурат агар ман сад тасбењро њам якбора гардонам, боз шу-
мораи зикрамро, чунонки њаст, ба њисоб гирифта наметавонам.

Шайх боз пичир-пичир ва тасбењгардонии худро давом дод. Миризом дид,
ки ман аз даруни мењмонхона, аз пеши дари боло ба њаракатњои ин одами аљиб
бодиќќат нигоњ карда истодаам, ба ман гуфт:

– Биё, додаратро њам гўй, ин љо омада нишаста, аз сўњбати «пурбаракати»
њазрати эшон бањраёб шаветон!

Мо омада дар поёни айвон нишастем. Дар ин ваќт Мирњикмат нигоњубини
аспро тамом карда, дасту рўяшро шуста, дар рўи њавлї истода рўи худро пок
мекард.

Падараш ба ў гуфт:
– Рав, фармо, ки чойи ќаймоќиро зуд тайёр кунанд, бародаронатро њам ха-

бар дењ, дастархон биёр!
Мирњикмат рафт. Мирато ва Мирсолењ омада, дар айвон љо гирифтанд.

Мирнизом њам, ки бо вуљуди њавлиаш дар гузари дигар будан, њар пагоњ ба
саломи падараш меомад, омада дар айвон нишаст. Дастархон, нон, чойи кабуд
ва чойи ќаймоќї њам омад.

Мирњикмат аввал ба пеши мењмон, баъд аз он ба пеши падараш ва дигарон
яккосагї чойи ќаймоќї монда, худ аз њама поёнтар нишаста, дар пеши худ њам
як коса чой гирифт. Миризом ќаламу коѓазро ба як сў монда, ба таомхўрї тайёр
шуд; эшон њам баъд аз дастонашро бар рўяш молидан тасбењњояшро дар пеши

ду зонуи худ, дар ду тарафи косаи чойе, ки дар пешаш монда шуда буд, ба тарзи
аљибе бар рўи дастархон гузошт: тасбење, ки аз донаки хурмо сохта шуда буд,
дар рў ба рўи дасти рости ў ба шакли як мори маллаи сиёњхол халќа зада мехо-
бид ва донаи калони тасбењ, ки одатан вайро «имом» меноманд, аз як чўби сиёњи
сурхчатоб буда, ба шакли тирмори ба њуљум тайёршуда аз замин бардошта шуда
меистод.

Тасбењи дуюм монанди мори сиёње дар рў ба рўи дасти чапаш ба шакли коса
гирдогирд печ хўрда буд  ва «имоми» тасбењ њам аз замин барљаста меистод, ки
холњои майдааш монанди чашми мор танг ва ѓазаболуд менамуданд.

Косањои чой мунтазири хўрандагон буданд, аммо касе ба таом даст дароз
намекард. Миризом њам, ки одатан таомро зуд-зуд хўрда ва дигаронро њам ба
зуд хўрдан ташвиќ мекард, ин бор сукут карда хомўш истода буд.

Эшон баъд аз ќадаре сар хам карда хомўш истодан косаи чои худро бар-
дошта ба пеши Миризом гузошт ва косаи ўро ба худ кашид. Миризом ба чойи
худ нон пора кардан гирифт. Дигарон њамчунон хомўш ва ором меистоданд.

Эшон боз косаи чойи худро бардошта ба пеши писари калони соњиби хона –
Мирнизом гузошта, косаи вайро пеши худ кашид ва Мирнизом њам ба косааш
нон пора кардан гирифт. Дигарон њоло њам ором буданд.

Эшон бо њамин тариќа бо њамаи писарони соњиби хона коса табдил намуд.
Аммо бо ман ва додарам коса табдил накард. Аз њама охир, ваќте ки бо Мир-
њикмат косаашро табдил кард, «аузу биллоњи мин шарризолимин»  («паноњ ме-
талабам ба худо аз бадии золимон») – гўён ба косаи худ нон пора карда, ба
хўрдан шурўъ намуд.

Дар ваќти таомхўрї Миризом ба тасбењњои бар рўи дастархон хобидаи эшон
чашм дўхта, ба ў гуфт:

– Њазрати эшон! Тасбењњои шумо мормонанд мебошанд. Њамин ки ба онњо
чашми кас меафтад, гумон меравад, ки морон бар рўи дастурхон хобидаанд ва
дар он ваќт одам ќадаре дањшат мекашад ва њам рўњи кас мекоњад.

– Њаќиќатан инњо вазифаи моронро адо мекунанд, – гуфт эшон ва давом
кард: – инњо дар асл малоикањои муваккали145 ман њастанд, ки маќсадашон ни-
гоњдории њаёти ман аст аз шарри душманонам. Дар айни замон инњо, ваќте ки
ман зикр гўям, вазифаи тасбењиро ба љо меоранд, ваќте ки ман инњоро ба љое
гузорам, шакли морро гирифта меистанд, агар касе дар њаќи ман бадќасдї ку-
над, ин монанди мори афъї (ба тасбењи донакихурмої ишора намуд) ва он (ба
тасбењи шабаичашмї ишора карда) монанди тирмор ба он бадкирдор њуљум
оварда, димор аз рўзгораш мебароранд.

– Тасбењ њам малоика ва њам мор… ин аљиб аст! – гуфт Мирсолењ табассум-
кунон.

– Њељ аљобат надорад, љиян! – гуфт эшон ба Мирсолењ, – дар сурате ки асои
Мўсопайѓамбар*  аждањо шуда тавонад, тасбењи Мањдии146 охирзамон чаро мори
афъї ва тирмор шуда натавонад?

Баъд аз таом эшон тасбењњои худро бардошта ба њавлии дарун даромад ва

* Дар ќиссањои динї, аз он љумла дар Ќуръон ва Таврот бо мўъљиза ба шакли аждањо даромадани асои Мўсо
зикр шудааст.

баъд аз даќиќае аз он љо баргашта омада, бе он ки ба соњиби њавлї «хуш бо-
шед!» гўяд, ба кўча баромада рафт.

*  *  *
Баъд аз чой њама аз айвон хеста, пароканда шуда рафта буданд ва танњо ман

дар он љо монда, дар бораи ин одам ва њаракатњои аљиби ў бо њайрат ва тааљљуб
фикр мекардам. Баъди аз њавлии дарун баромада рафтани ў Миризом чашмо-
нашро ба чашмони дар њайратмондаи ман дўхта фањмид, ки ман дар њаваси фањ-
мидани маънии њаракатњои девонавори он одам афтодаам, аммо аз пурсидан
ибо мекунам, ба ман гуфт:

– Ту бояд ин одамро нашиносї ва сабаби косабадалкунии ўро њам нафањми-
да бошї?

– Ман ин касро аз ин пеш надидаам, албатта, аз њаракатњои  ў њам чизе
нафањмидам, – гуфтам дар љавоб.

– Ин одам додарарўси ман мешавад, – гўён гап сар кард мўйсафед, – модари
фарзандони ман њамшираи аз худаш калони ин кас мебошад. Ў дар хурдсолиаш
аз мактаб курсавод шуда баромада, дар гузарашон, ки Љанафар номида меша-
вад, дукони баќќолї кушод. Аммо дар ин кор пеш нарафт ва нони њаррўзаашро
њам наёфт. Баъд аз он ман ба ў маслињат додам, ки ба як њунар машѓул шавад: ба
мўзадўзї ё ба бофандагї шогирд шуда дарояд, дар андак ваќт нони худро меёф-
тагї мешавад. Ў ќабул накард, «ман мулло шудан мехоњам» гўён ба мадраса
даромад, њамширааш бо хўроку пўшок ёрї дода истод, ки чанд сол хонд, аммо
чизе ёд нагирифт. Рўзе омада ба њамширааш хабар додааст, ки «ман ба эшони
чўќмоќї мурид шудам ва њамеша дар хизмати ў ва дар хонаќоњи ў мешавам.
Дигар ба ман ёрии ту лозим нест». Баъд аз чанд сол шунидам, ки аз хонаќоњи
чўќмоќињо хати иршод*  гирифта баромада, худ ба муридгирї даромадааст.
Аммо, азбаски ман эшононро бад мебинам, дигар ба хонаи ман наёмад. Баъд аз
ду соли дигар шунидам, ки дар гузари худаш – Љанафар имом шуда, он љоро ба
худ хонаќоњ ќарор дода, дањанишинї ва дигар маросими  эшониро боло гирон-
дааст ва дар пеши муридонаш, ки њамагї сањрої ва бесавод мебошанд, худро
«Мањдии охирзамон» мегуфтааст. Чун ин даъвои ў ба назари ман аљиб намуд,
рўзе ўро кас монда овардам, ки аз њаќиќати њолаш воќиф шавам, аљаб нест, ки
девона шуда бошад. Ў омад, ман аз вай ѓайр аз ањволпурсии одї  чизе напурси-
дам, дар дилам «канї монам, худаш дар њаќи худаш чї мегўяд?» гуфтам. Дар
мењмонхона чанд каси дигар њам буд. Дар хона шўрбо пухта буданд, шўрборо
дар косањо кашида, дар пеши мењмонон гузоштанд. Ў чунонки имрўз дар чой
кард, косаи худро бо њамаи косањои мењмонон бадал карда, охир косаеро, ки
дар пеши Мирњикмат буд, гирифта шўрбояшро хўрд. Ман сабаби ин корашро
пурсидам. Ў гуфт:

– Ман Мањдии охирзамон мебошам, ман бояд њамаи њокимонро нест кунам
ва аз он љумла амири Бухороро ва дунёро бояд мусулмонободи њаќиќї намоям.
Табаќаи њокимон, албатта, аз ин нияти ман воќиф шудаанд, бинобар ин маро

* Хати иршод – хатест, ки шайхњо ба муридони худ ба ин мазмун медињанд, ки ў њаќ дорад мурид гирад ва ба
муридон роњбарї кунад.

нест кардан мехоњанд. Шумо њам, ки як ваќтњо ба амир нўкар шудаед ва писари
калонатон, ки њозир нўкари амир аст, аљаб нест, ки бо фармудаи амир ба ман
зањр дињед. Бинобар эњтиёт ман косањоро бадал мекунам ва чунон бадал меку-
нам, ки косаи зањрдор дар миёна гум шавад. Дар он ваќт агар њаќиќатан дар
миён косаи зањрдор бошад, албатта шумо одамњоро аз хўрдан бозмедоред, то
ки дўстонатон ва фарзандони азизатон зањрзада нашаванд.

– Аз ин пеш њам дар олами ислом бисёр Мањдињо баромада буданд. Аммо
дурўѓгўй будани њар кадоми онњо дар ваќташ маълум шуд, ки расво шуда
рафтанд. Бинобар он ин бозии шумо бисёр обшуста ва аз дањан афтода мебо-
шад, барои фиреб додани мардум ягон найранги нав меёфтед, бењтар буд, –
гуфтам ман.

– Мањдињои гузашта њам дурўѓгўй набуданд, – гуфт ў, аммо онњо Мањдии
замони худ буданд, бинобар ин онњоро «соњибуззамон» мегуфтанд. Ваќте ки
умрашон ба охир расид, Мањдигии онњо њам тамом шуд, чунки замони онњо
гузашта буд. Чунонки пайѓамбари охирзамон шуда омада, дини исломро то рўзи
ќиёмат пойдор карда рафтанд, ман њам Мањдии охирзамон мебошам, ки дунё то
рўзи ќиёмат пойдор мемонад.

Миризом баъд аз наќли мусоњибаи худ бо «Мањдии охирзамон» аз тарафи
худ гуфт:

– Баъдњо ман фањмидам, ки фиребгарии ин Мањдии мо барои худаш бисёр
пурманфиат будааст: аввал ин ки ў ба худ «Мањдии охирзамон» ном дода, аз
мањдитарошони гузашта худро фарќ кунондааст, дуюм ин ки ба муридони худ
барњам додани зулму золимонро ваъда медињад, ки ин ваъда барои касони зул-
мдида бисёр гуворост, сеюм он ки ин фиребгар дењќонони бесаводи сањроњои
Бухороро ба худ мурид карда гирифтааст, ки онњо зулмдидатарини раияњои
Бухоро буда, аз љињати содагї ва бесаводиашон зудбовартарини онњо мебошанд.
Бинобар ин онњо ба умеди дар оянда аз зулм халос шудан, њар чизашонро, ки аз
торољи њокимони золим хато хўрда монда бошад, ба ў месупоранд. Њоло ман
мешунавам, ки ў сандуќњои пуртангаву тилло, буѓчањои пурлибос, анборњои
пурѓалла ѓундоштааст. Њатто мегўянд, ки дар даштњо рамањои гўсфандони ў
чарида мегарданд.

*  *  *
Ман аз хавфи дубора беморшавї тамом халос шуда, аз њавлии Миризом

баромада, ба мадрасаи Олимљон омадам. Муромурї камтар шуда, бемории
вабої њам сусттар гашта буд. Аммо хизмати фарроширо, ки ба корњои дарсиам
бисёр халал расонда буд, партофтам ва бо кўшиши як шарики дигари бародари
калонам аз мадрасаи Бадалбеки нав як њуљра ёфта, ба он љо кўчидам. Он шари-
ки бародарам ба ман ваъда дод, ки маро ба худаш ошпаз мекунад ва ба додарам
њам ягон кор ёфта медињад.

ДАР МАДРАСАИ БАДАЛБЕК

Мадрасаи Бадалбеки нав дар шимоли Масљиди Калони Бухоро бино ёфта
буд, ки дар байни ин мадраса ва Масљиди Калон кўчаи калоне, ки аз пеши мад-
расаи Мири Араб гузашта, ба Регистон  мерафт, воќеъ шуда буд. Сањн ва дарво-

заи даромади ин мадраса ба тарафи ѓарбиаш буд, ки дар пешаш майдончаи пеши
дарвозаи партави њавлии поёни амир147 воќеъ шуда буд ва он ба номи соњиби
аввалиаш – њавлии Мирзои Хурд машњур буд.

Ин мадраса умуман бо усули меъмории анъанавии мадрасањои Бухоро сох-
та шуда бошад њам, бинобар тангиаш дар даруни дарвозаи даромадаш миёнса-
рои васеъ надошт ва њуљрањояш њам танг-танг буданд. Пеши ин мадраса дуошё-
на буда, се тарафи дигараш якошёна буд. Дар ин мадраса њамагї 35 њуљра буда,
њуљрањои муаллаќагиаш (њуљрањое, ки дар гўшањои холимондаи болоии байни
њуљрањо бино ёфтаанд) боз њам тангтар буданд.

Дар гўшаи шимоли ѓарбии ин мадраса як роњрав буда, аз вай ба тарафи
халољо гузашта мешуд. Њуљрае, ки барои ман насиб шуд, бар болои њамин роњ-
рав буда, дари даромадаш ба тарафи пушт њашт зина болотар аз замин  кушода
мешуд ва дар тарафи даруни њуљра равшанї аз он љо меафтод. Дар ин њуљра на
оташдон буд на љои дастурўшўї. Аммо ин њол барои ман он ќадар ањамият на-
дошт, чунки ман дар њуљраи худ ош намепухтам ва дасту рўйро баромада дар
рўи мадраса шустан мумкин буд. Барои ман душворї дар ин љо буд, ки бар рўи
њуљра рост гашта намешуд: аз дар хам шуда даромада ва дар рўи њуљра њам хам
шуда гаштан даркор буд. Дар ин њуљра як сол бародарам зиндагї карда буд ва
бо омадани ман ба мадрасаи Бадалбек, ў аз Мири Араб њуљра ёфта кўчид ва ман
дар он љо љойгир шудам.

Ин њуљра моли Ќорї Нурулло ном одам буд, ки аз табаќаи муллоњо буда,
дар пушти мадраса – дар Болокўча њавлии истиќоматї дошт. Касби асосии ин
одам ќоригї – ќуръонфурўшї буда, хати настаълиќи148 хубе дошт ва ба восита
ба худ шогирдони хатмашќкунанда ќабул мекард.

Ин кас њам ба њаваси дарсгўї афтода будааст, ки њуљраашро ба ман ба шар-
ти шогирди ў шуданам додааст. Бинобар ин ман аз њама пештар дар пеши ў
дарси «Мухтасари Виќоя»-ро сар кардам, ки дар мадрасањои Бухоро дарси аз
њама беањамияттар буд.

Ќорї Нурулло як одами миёнаќади фарбењи рўйпурраи сафедгун буд, ки
риши сиёњи пањни калоне дошт ва аз башараш ўро чилу панљсола тахмин кар-
дан мумкин буд. Ў одами хушваќт, хандонрўй буда, њељ гоњ пешонаи худро турш
намекард. Албатта, ў дарсеро, ки мегуфт, намедонист, аммо ба надонистани худ
рўйрост иќрор мекард ва монанди баъзе муллотарошони љоњил дар љањли му-
раккаб наафтода буд. (Надонистани худро надонистан љањли мураккаб аст.) Дар
ваќти дарс, агар ман аз вай ягон чизи ба дарсам оидро пурсам, « – Эй бародар,
ин гуна масъалањоро аз ягон каси дигар пурс, барои ман номи шогирдиат бас
аст, аз ман омўхтани чизеро умед накун!» – мегуфт.

Бештарин ањолии ин мадраса шофиркомињо, нуратоињо буда, ќисми дига-
рашон аз шањри Бухоро ва атрофи он буданд. Аз баъзе музофотњои дигари Бу-
хоро њам дар ин љо ягон-ягон одамон дида мешуданд.

Аз бухороињо њуљрадори асосии ин мараса бародарзодагони Абдуллохољаи
Тањсин буданд, ки падари онњо дар музофотњои Бухоро ќозигї мекард. Дигар
Зуњур-махдум ва Аллом-махдум ном ду бародарони бухорої буданд, ки њардуя-
шон ду њуљра доштанд. Онњо ба Тањсин хеши дур ва шогирд буданд.

Зуњур-махдум шарикдарси бародари калонам ва Мирсолењ буд, ки ў маро
барои ошпазии худ оварда буд. Ў як љавони тахминан бисту панљсола буда, ќади
миёна, рўи сурхчаи пурхун ва ќомати миёнаи зебое дошт. Дар дарс шариконаш
аз хушфањмони љамоаашон мешумурданд ва дар пеши домулло Икромча ќории
љамоа њам ў буд, ки дар љамоањои дарсхон ин ќадар ќории хушсавод кам насиб
мешуд. Ў бо бародари ман њаммуколама буда, хеле дўсти наздик буд.

Аллом-махдум тахминан бистсола буда, ќомати борики баланд, тану бада-
ни ќоќи сиёњи бегўшт ва рўи сиёњчаи борики дароз дошт, ки ришу мўйлаби ба
тозагї тор-тор намоёншудааш лабу манањи ўро монанди ба деги сиёњ часпида
пўшонда меистоданд. Ин љавон сил буд, ки се сол боз азоби ин дардро мекаши-
дааст.

Ба замми ошпазї ва љомашўии ин ду бародар нигоњубин кардан ба ин бемо-
ри сил њам ба гардани ман бор шуда буд. Нигоњубин кардан ба бемор ба ман он
ќадар душворї накунад њам, вазъи тунду тези ў ва муомилаи дурушташ ба љонам
мерасонд. Як бор аз ин гуна муомилаи бади ў ба бародараш Зуњур-махдум ши-
коят кардам. Ў гуфт:

– Додарам дар асл бачаи бад набуд, баъд аз гирифтор шуданаш ба ин бе-
морї тундмизољ шуд, ки ин њол аз хусусиятњои бемории силї аст. Чї бояд кард?
Як навъ мувосо кун!

Зуњур-махдум додарамро ба њавлии Ќозиљон-махдум ном ќозии маъзул, ки
бародари аз худ калони Абдуллохољаи Тањсин буд, ба дастёрї монд. Њавлии
Ќозиљон дар гузари Такбандбофони Бухоро буд, ки дар тарафи шимоли мадра-
саи Бадалбек буда, дар байни мадраса ва он гузар як кўча роњ буд.

Абдуллохољаи Тањсин њам, ки њавлии худ надошт, бо занаш ва додарарўси
зандораш дар њамон њавлии бародараш зиндагонї мекарданд. Писари Ќози-
љон-махдум – Абдурањим-махдум њам зандор буда, дар њамон њавлї истиќомат
дошт. Дастёрии ин гуна њавлии серодам ба назари аввал хеле душвор намояд
њам, ба додарам он ќадар вазнинї накард. Чунки ќозї саис ва мулозимони умед-
вори рўзи ќозигиаш дошт, ки онњо корњои сахти ўро мекарданд. Ба болои ин он
оила њарчанд аз љумлаи калонзодагони Бухоро ва авлоди Мавлоно Шариф бо-
шанд њам, табиатан одамони бечора ва хоксор буда, худњошон њам хизмати худро
кардан мегирифтанд ва нигоњубини онњо њам ба хизматгор хуб буд: таомро до-
дарам бо худи ќозии мўйсафед хўрдан мегирифт, либосашро њам одамиёна кар-
да доданд ва љомашўияшро дар ќатори љомашўии худњояшон дар хонаашон ме-
кунонданд.

Додарам, ки навсавод ва навдарсхон шуда буд, дар пеши Абдуллохоља дар-
сњои ибтидоии мадрасагиро мехонд ва худи ќозї ба ў хат машќ мекунонд, ки
дар хонаи ў додарам хат бароварда хушсавод шуд.

Зани Абдуллохољаи Тањсин духтари шоири машњур Абдулќодирхољаи Сав-
до149 буда, баёзи калони Савдо њам дар дасти ў буд. Ман њам рўзњои таътил, агар
ваќт ёбам, ба хонаи онњо рафта, он баёзро мутолаа мекардам. Худи Абдулло-
хоља њам, ки ман бо ў дар хонаи Шарифљон-махдум шинос шуда будам, ба ман
аз адабиёт гап мезад ва китобњои адабиашро ба шарти дар хонаи худаш нишас-
та мутолаа кардан медод.

Аммо писари Савдо, ки бо лаќаби Ака-эшон ба ў хитоб мекарданд ва дода-
рарўси Абдуллохоља буд, на хат дошт вана савод. Фаќат баъзе хусусиятњои па-
дарашро забонї ба ман наќл мекард ва баъзе шеърњои ўро ба ман аз ёд хонда
медод.

Назар ба наќли ў, падараш одами ќашшоќ ва лоубол буда, ба баъзе урфу
одатњои замонї ва маросимњои динї амал намекардааст ва зиндагии худро бо
заргарї ва наќќошї, ки дар ин ду пеша хеле мањорат доштааст, таъмин намуда-
аст.

Ваќте ки амир Музаффар ўро ба дарбори худ кашида, ба худ надим (њамсўњ-
бат) ќарор додааст, ањволаш хеле танг шудааст. Чунки дар дарбори ў маљбур
шудааст, ки ду асп ва як саис нигоњ дорад. Ба болои ин амир мувофиќи одати
дарбори худ ба ў маош намедодааст ва гоњо ба бањонаи коре ўро ба ягон љои
њокимнишинаш мефиристодааст, ки он њоким ба ў бо номи хизматона чизе ме-
додааст (Савдо дар ваќти иљрои яке аз чунин хизматњо, ки ба кўњистон сафар
карда буд, дар пеши пули Норак дар соли 1873, дар панљоњсолагиаш ба оби
Вахш ѓарќ шудааст.) Ин даромади садаќамонанди номуайян на танњо рўзгори
ўро, њатто аспон ва саиси дар дарбор доштаашро њам сер намекардааст. Ба бо-
лои ин ањли дарбор бо њама вайронињо ва фисќу фасодњо маљбур будаанд, ки
панљ ваќт намозро дар масљиди пеши дарбор бо љамоат адо кунанд.

Савдо дар як ваќте ки амир дар Ширбадан150 ном мавзеъ сайри наврўзиро
мегузаронидааст, ањволи худро хулоса намуда, рубоии зеринро гуфтааст:

Эй чархи фалак, љафо ба љонам кардї!
Мўњтољ ба як бурдаи нонам кардї!
Ман ошиќи ринди бенамозе будам,
Дар Ширбадан намозхонам кардї!

Дигар аз наќлњои писари Савдо ин буд, ки амир боре ба Шањри Сабз рафта-
аст. Дар он љо одат ин будааст, ки њар кас ба касе даъвое дошта бошад, ариза
навишта оварда, ба яке аз дарбориён медодааст, ки ба амир расонда њукме ба-
рорад.

Рўзе дар Шањри Сабз дар пеши дарбори амир Савдо бо либосњои расмии
худ ба лаби суфачае нишаста будааст. Яке аз имомњои дењот аризаеро бо риво-
яти муфтии вилоят ба ў супурдааст, ки ба амир расонад. Мазмуни ариза ин бу-
дааст, ки як дењќон бо ин имом дар ваќти талаби њаќќи имоматї низоъ карда,
ўро «ба њалќат фалон» гуфта њаќорат кардааст ва мазмуни ривоят ин будааст,
ки агар авоме муллоеро «њалќ» гуфта њаќорат кунад, кофир мешавад ва кушта-
ни ў аз рўи шариат лозим аст.

Савдо баъд аз мутолааи ариза ва ривоят ба он мулло гуфтааст:
– Касе касеро «њалќ» гуфта њаќорат кунад, кофир намешавад. Чунки њалќ

тобеи шикам аст, шикам бошад, пур аз наљосат аст. Њамин тарз фарз кунед, ки
оби гандае ба хандаќ рафтааст. Агар бовар накунед, ман њам ба њалќатон фалон
кунам! Дида истодаед, ки бо ин алфоз ман кофир нашудам, пас он дењќон чаро
кофир шавад? Хезед, дафъ шавед!

Мулло, ки аз одами расмии дарбор ин муомиларо дидааст, ариза ва ривоя-
ти худро партофта гурехтааст.

Афсўс, ки ман дар он рўзњо бинобар тангии ваќт аз баёзи Савдо чизеро на-
вишта гирифта натавонистам ва фаќат ба мутолааи сарсарї ќаноат кардам, ва-
гарна дар он баёз њаљвњои пурмазмуни иљтимої бисёр буданд, ки Савдо бо онњо
ањволи замони худро шарњ дода буд.

МАШЃУЛИЯТИ ИЛМЇ ВА АДАБИИ МАН ДАР
МАДРАСАИ БАДАЛБЕК

Ман тањсили соли 1894 – 1895-ро сар кардам. Дар ин сол монанди порсола
дарси дарсхонагии љамоаи мо дар пеши домулло Икромча аз «Шарњи Мулло»
бо ќоригии Ѓафурљон-махдум бояд мешуд. Аммо Ѓафурљон якбора дусола дар-
сро дар миён партофта «пешќадам» шуд, то ки зудтар хатми дарс намуда, ба
ягон љой ќозї шавад. Аммо ин корро љамоа ќабул накард ва дарсашро муво-
фиќи программаи мадрасањо бо тартиб давом додан хост. Бинобар ин Ѓафур-
љон пеш рафта, барои худ љамоаи дигар ташкил намуд ва дар љамоаи мо дигар
муллозодае набуд, ки ќорї шавад. Ба њамин сабаб Мулло Иброњим ном як бой-
бачаи бухороиро, ки ба њаваси дарсхонї афтода ба мо шарик шуда буд, ба ќори-
гии љамоа таъин карданд.

Ман имсол дар пеши домуллои кунљакиам  – Мулло Абдусалом њам дарси
дарсхонаро, њам як дарс аз «Матни Ќофия» мехондам ва дар мадрасаи Бадалбек
дар пеши Мулло Бозор, ки аз Дењнави Абдуллољон буд, низ аз як љои дигари
«Ќофия» дарс сар кардам. Агар дарси дар пеши соњиби њуљраам мехондагиамро
ба њисоб гирам, имсол дарси ман ба панљ расид, ки аз ѓайри ваќтњои дар роњи
дарсхона ва интизории ба навбати дарс мерафтагї панљ соат сарф мешуд. Баќияи
ваќтам ба ошпазї ва њуљрарўбии хўљаинњоям ва нигоњубини бемор мерафт ва
шабона дарсњои гузаштаро такрор ва дарсњои хондашуданиро тайёр мекардам.
Рўзњои таътил бо љомашўии хўљаинњо ва бо мењмондории онњо мегузашт. Дар
байни ин корњо девони Соибро,151 ки моли хўљаинњоям буд, гоњ-гоњ мутолаа
мекардам.

*  *  *

Дар мадрасаи Бадалбек дар байни талабањо ва муллоњо аз адабиёт њељ гап
намешуд. Шабхушии талабањо дар шабњои таътил дар ягон њуљра љамъ шуда
савтхонї (сурудхонї) кардан, гачабозї намудан ва подшоњбозї кардан буд. Дар
сурудхонї њељ гоњ шунавандагон ба маънии байти хондашудагї диќќат наме-
карданд ва онро намефањмиданд. Фаќат аз овози хонанда завќ мебурданд, ва
њол он ки он хонандагон њамагї њаваскор буда, овози хубе надоштанд ва њаво-
њоро њам дуруст намедонистанд.

Гачабозї њамин буд, ки ањли маљлис ду таќсим шуда, рў ба рўи њам мениша-
станд, як сангча ё шабаро гача ном медоданд, одамњои як тарафи муќобил гача-
ро дар байни худ гирифта, дастонашонро дар зери кўрпаи сандалї медаровар-
данд, яке аз он одамњо гачаро дар мушти худ пинњон мекард, аммо њамагї муш-
тњошонро гирењ карда, аз зери кўрпа бароварда, ба тарафи муќобил дастњо-
шонро дароз карда бо як овоз фарёд кардан мегирифтанд:

Гача дар дасти ман аст!
Ба кадом дасти ман аст?

Одамњои тарафи муќобил дастњои дарозшударо ягон-ягон гирифта дошта,
ба чењраи онњо бо диќќат чашм медўхтанд. Дар охир яке аз онњо ба кадом даст
будани гачаро тахмин кунад, он дастро мањкам дошта фарёд мекард:

Гача дар дасти ту аст!
Ба њамин дасти ту аст!

Ин одам агар њаќиќатан гачаро ёфта бошад, тарафи ў бурдагї, вагарна бой
додагї ба шумор мерафт. Агар шумораи бурди як тараф ба сад расад, марра
пурра ва бозї тамом мешуд ва тарафи бурдагї аз тарафи бой додагї ду танга
(30 тин) мегирифт. Маѓлубшудагон ин пулро аз байни худ ѓундошта медоданд.
Аммо бойбурдагон ин пулро дар байни худ таќсим карда нагирифта, сањари
њамон шаб ба вай аз нахўдпазї шўрбои нахўд харида оварда, ѓолиб ва маѓлуб
дар як љо бо њам мехўрданд.

Подшоњбозї њамин буд, ки талабагон дар як њуљра љамъ мешуданд. Дар
миёнаашон як буљул њам буд.

Буљулро аз як сар бо навбат дар миёнаи давраи бозї мепартофтанд. Буљули
њар кас, ки аспа барояд – подшоњ, хара барояд – вазир, чикка барояд – дузд ва
пукка барояд – раис ё миршаб мешуд. Дар миёна як рўймолро дутоба карда
«дарра» сохта мемонданд. Ваќте ки подшоњу вазиру миршаб ё раис муайян шу-
данд, дуздбаромадаро раис ё миршаб дошта меистод, вазир ба подшоњ «олињаз-
ратам, як дузд дастгир шуд» гуфта арз мекард. Подшоњ аз вай мепурсид:

– Дуздат фарбењ аст ё лоѓар?
Агар вазир дар љавоб гўяд, ки «фарбењ аст» подшоњ мефармуд:
–Гўшту равѓанашро камтар карда сар дењ, ки ба «кори бечорагии» худ равад.
Вазир дар ин сурат ба воситаи миршаб ё раис аз дузд гўё як чиз меситонд ва

ба озод кардан мефармуд.
Агар вазир гўяд, ки «лоѓар аст», подшоњ мефармуд:
– Ба раис ё миршаб фармо, ки он дуздро як кам чил ё њафтоду панљта зада ба

зиндон фиристонад, ки умраш дар он љо пўсида равад.
Дар он ваќт «дузд»-ро бо рўймоли тофташуда зада љазо медоданд. Ин бозї

ба завќи ман хеле гуворо омада буд, чунки вай тартиби њукуматдории амирро-
пурра ифода мекард. Дар њаќиќат њам маъмурони Бухоро дуздони «фарбењ» (сер-
пул)-ро пора гирифта сар медоданд, ки кори худро давом медоданд ва дуздони
ноўњдабарои бепулро зада зиндон мекарданд.

*  *  *
Дар мадрасаи Бадалбек Мулло Рўзї ном касе буд, ки ў шеърро дўст медошт

ва мефањмид. Мулло Рўзї як одами тахминан чилсола буд, ќади миёнаи камгўшт,
чењра, риш, чашм ва абрўи сиёњи љўгиёна дошт. Ў дар яке аз њуљрањои бародар-
зодагони  Абдуллохољаи Тањсин истиќомат мекард.

Мулло Рўзї бо вуљуди хатмкардаи кўњна будан ва саводи тољикию арабї
доштан, ба ягон мансаби муллої нарасида буд, њељ як даромади дигаре њам на-
дошт ва бо бисёр ќашшоќї зиндагонї мекард. Љои таваллуди вай дењаи Ќўдбаи

Карамкорони Бухоро буд, ки дар тарафи шимоли шањр, наздик ба Ситорамањ-
хоса152 буда, дар масофаи чоркилометрии шањр воќеъ шуда буд. Падари ў зинда
буд ва њафтоду панљсола менамуд. Ў дар дењаи худ ним таноб (њаштяки гектар)
замин дошт, ки њар сол дар вай лаблабу мекорид. Тирамоњ ки сар шуд, њар рўз
аз он лаблабу як каљоваро пур карда оварда, дар хокистари гарми њаммом гўр
мекард ва рўзи дигар он лаблабуњои пухтаро дар пеши мадрасаи Бадалбек ни-
шаста, бо корд пўст канда, «лаблабуи ширин!» – гўён ќалам-ќалам карда, ба
хоњишкунандагон мефурўхт ва аз даромади он пули як нонро ба писараш дода,
баќияашро барои хўроки худаш ва кампираш дар худ нигоњ медошт.

Ман ба ќашшоќии Мулло Рўзї рањм карда, љомашўињои ўро дар ќатори
либосњои хўљаинњоям шуста медодам. Дар рўзњои таътил њуљраашро мерўфтам,
ў дар њуљрааш палоси корие њам надошт, китобњои дарсї њам надошт. «Ман
дарсњоямро бо китобњои ориятї хонда тамом кардам» мегуфт. Аз китобњои адабї
танњо як девони чопаи Њофиз дошт, ки он њам фарсуда буд. Њар ваќт ки ман
њуљраи ўро рўбам, ќадаре дар он љо монда, он китобро мутолаа мекардам.

Ягона машѓулияти Мулло Рўзї базмгардї буд. Агар дар он давру пеш баз-
ме воќеъ шавад, шабона мерафт ва баъд аз тамошо гоњо нимањои шаб, гоњо
сањар ба њуљрааш омада мехобид.

БАЗМЊОИ БУХОРО ВА БАЗМГАРДЇ

Дар Бухоро одатан дар тўйњо базмњои дойрагї ташкил мешуд. Дар тўйњои
бойњо базмро њамеша дарбаста мекарданд, ки дар он љо ѓайр аз мењмонњои мах-
сусан хабаркардашуда дигар кас намеомад. Аммо базмњои оммаи мардум дар-
кушо ва оммавї буда, бо шунидани овози дойра њар кас њаќ дошт, ки ба он базм
барои тамошо равад ва ин гуна тамошобинро «дойрахабар» мегуфтанд.

Ѓайр аз ин базмњои тўйи базмњои љамоатї њам ташкил мешуданд. Базмњои
љамоатиро љавонони як гузар ё як дењаи атрофи шањр дар миёнаи худ ќадаре
пул љамъ карда, барпо менамуданд. Аммо ин гуна базмњоро њам базми тўи он
касе меномиданд, ки ин базм дар њавлии вай барпо мешавад.

Њамаи ин гуна базмњо расмї буда, созандагонро њам бо хати расмии мир-
шаб ва бо номи «базми тўи фалонї» меоварданд. Созандагони расмї одатан ба
дастањо таќсим ёфта буданд; њайати њар даста ба тарзи зерин ташкил меёфт: як
дойрадасти солхўрда сардаста ва устокор ба шумор мерафт, дар зери дасти ў як
љавони раќќос, се ва ё чор нафар дойрадаст дода мешуд. Ин дастањо бо хушово-
зии хонандагонашон, бо забардастии дойрадастњошон ва бо њунармандии раќ-
ќосонашон аз якдигар фарќ мекарданд. Бинобар ин барои ба даст даровардани
дастањои наѓз хеле љанљол ва хархаша, воситањои баобрў, пора ва «њадя» ба кор
мерафт.

Одатан ихтиёри созандањои расмї дар дасти миршаб буда, бевосита ба бо-
лои онњо як маъмур бо унвони «ѓолиб» аз тарафи амир назорат мекард ва аз
даромади созанда панљяк ба њисоби њукумат бароварда шуда, як ќисми ин маб-
лаѓ ба ѓолиб ва ќисми дигараш ба миршаб мерасид.

Њар касе ки базм кардан хоњад, хоњ барои тўй бошад, хоњ ѓайри тўй, ба мир-

шаб «тўй дорам» гўён мурољиат мекард. Миршаб ба номи ѓолиб ба мазмуни
зерин хат медод: «Фалонї аз фалон гузар (ё аз фалон дења) амри хайр доштааст,
барои ў як даста созанда фиристода, дар њаќи љаноби олї дуо гиред».

Ѓолиб хатњои дар як рўз ѓуншударо бегоњонї дида, аз рўи расамааш даста-
њоро таќсим мекард. Агар хат бисёр бошад, ба баъзе касон созанданарасида
мемонд. Љанљоли таќсими наѓзу бади созандањо њам дар њамин љо сар мешуд.

Бойњо дар охири базмњошон ба созандањо љома ва пули наќд дода гусел
мекарданд. Аммо дар базмњои оммавї ва љамоатї соњиби базм ба созандањо
чизе намедод, балки дар миёнањои рафти базм «саргардонї» эълон карда ме-
шуд. Дойрадастњо дар пеши худ як рўймол пањн карда монда, дойрањоро њам ба
њавои махсус менавохтанд ва тамошобинон хоњ азони худї бошанд, хоњ бегона
– дойрахабар, њар кадом ё њар гурўњ як танга ё ду танга ба болои он рўймол
мепартофтанд, муллобачагони ќашшоќ ва умуман камбаѓалон ба «саргардонї»
чизе намедоданд. Њаќи хизмати созандагон ана њамин пули аз омма љамъшуда
буд, ки баъд аз ба миршаб баровардани панљяки он маблаѓ боќимондаашро дар
миёни худ бо тартибе, ки дар байни худњошон расм буд, таќсим менамуданд.

Аммо созандагон дар базмњои подшоњї, ки амир дар кадом њавлї бошад,
дар пеши он њавлї ташкил меёфт153, дар сайрњои наврўзї, ки њафтањо дароз ме-
кашид, бе пул хизмат мекарданд, хўрок ва харљњои дигарашон њам дар ин гуна
базмњо аз худашон мешуд.

Базмгардњои дойрахабар њам ба њар базм рафтан намегирифтанд, балки њар
гурўњ ба базми он дастае мерафт, ки раќќосон ва хонандагони вай ба худаш
маъќул бошанд.

Ваќтњое ки ман дар мадрасаи Бадалбек будам, Мулло Рўзї ба базми Ањма-
ди хољаякшабагї ном раќќос мегашт, ки дар раќќосї хеле њунарманд ва дар
хонандагї дар замони худаш бењамто буд ва дар байни дойирадастони ин даста
Тўлаи ѓиљдувонї ва Эргаши муллоёнї ном дойрадастон буданд, ки зарби даст-
њошонро осмонкаф меномиданд.

Мулло Рўзї дар базмгардињояш маро ба пањлуи худ кашид. Ман, ки табиа-
тан суруд ва раќсро дўст медоштам, кам-кам ба ин тамошо одат карда, рафта-
рафта шабњои таътил дар базмгардї њамроњии ўро тарк намекардагї шудам
(ман аввалин шеърњои худро дар тасвири њамон базмњо гуфтаам, ки њоло наму-
нањои он шеърњо дар дастам намондаанд).

Аз муллоњои базмгард Мулло Абдулазиз ном кўлобї диќќати маро ба худ
бисёр љалб намуд. Ў аз Кўлоб барои хондан ба Бухоро омада, чандин сол хонда-
аст. Магар аз хондан бањрае набурдааст ё хондан ба дилаш задааст, ки вайро
тарк карда, ба шайхе мурид шуда, дар хонаќоњ манзил кардааст. Азбаски ин
кор њам ба дилаш задааст, сарсаригарду базмї шудааст. Ў бисёр ќашшоќ буд ва
мегуфтанд, ки бо садаќаи мардум зиндагонї мекунад. Ў дар мадрасаи Љаъфар-
хоља, ки бинобар чўбин, вайрона ва дар як гўшаи шањр буданаш њуљрањояш
њамеша холї буданд, истиќомат мекард. Аммо на шабњои тањсил ва на таътил
аз базми Ањмади хољаякшабагї намемонд. Ваќте ки хонандагон ављ гиранд, ў
шутурвор маст шуда, аз љо мехест, монанди шутури маст наъразанон аз дањо-
наш кафк мепошид ва дар охир бењуш гардида меѓалтид. Ўро бардошта дар як

гўшаи базмхона мехобониданд. Баъд аз соате њушёр шуда мехест. Боз дар ваќти
ављ ё раќс њамин њолат ба ў рўй медод, дар охиртари базм ў ѓоиб шуда мерафт ва
дар ваќти тамомияти базм як кўзача дар даст боз њозир мешуд. Дар ин кўзача
чойи ќаймоќї пухта меовард, ки вайро ба созандагон таќсим карда менўшонид:
«Ин овози шуморо боз њам пуртаъсиртар мекунад» мегуфт.

ОЛУФТАЊОИ БУХОРО

Ман дар базмгардињоям бо оммаи мардуми шањри Бухоро ва атрофи он
њолдон шудам. Бештарини инњо косиб, саис, аробакаш, машкоб, гилкор, дуред-
гар ва монанди инњо буданд. Инњо умуман одамони хоксор, хушмуомила ва
хушгап буданд. Албатта њамаи афроди ин гурўњњои мазкур базмгард ва базмї
набуданд, аммо онњое, ки аз ин гурўњ базмї ва базмгард шуда буданд, ќариб
њамагї гапдон, њозирљавоб ва бовуљуди бесаводї шеърхон ва баъзењошон
шеъргўй њам буданд. Суханњошон њамеша духўра – думаънидор ва дашномњо-
шон ќариб њамеша бо киноя ва истиора буд.

Масалан, касе лоф занад, яке аз онњо мегуфт: «Бисёр боло нарав, ки аз ба-
ландї афтодагон аз љояшон хеста наметавонанд!». Касе агар бемаънигўї кунад:
«Дам шин, ки дањанатро калўши кўњна мекунам» – мегуфт (дар ин љумла пеш аз
умумї шудани калўш «кафш» кор мефармуданд. Баъд аз дидани калўшкўњна ин
калимаро муносибтар шумурданд).

Баъзе аз инњо дар паси раќс дар таърифи раќќос ва сурудхонон тарафона
шеърњо мехонданд ва баъзењо дар поёни шеърхонї коса, табаќ, њатто кўзаро
бардошта ба сарашон зада мешикастанд, ки ин кор дар каллазанї чї ќадар ма-
њорат доштани онњоро нишон медод. Инњо дар мардигарї хеле олиљаноб бу-
данд. Агар дар базмњошон аз гузарњои дурдаст ягон љавони бегона омада бо-
шад, дар охири базм ўро ба хонааш мерасонданд, ки аз одамони миршаб ё аз
дуздон ба ў зараре нарасад. Дар дўстї то ќурбон кардани љонашон тайёр ва дар
душманї њам беамон ва лекин мардонавор буданд. Агар дар байни яке аз инњо
ва шўрапуште (хулигане) душманї афтад, ўро берањмона љазо медоданд. Агар
дар байни ду нафаре, ки њар ду њам марди бономус бошанд, душманї афтад,
масъала ба тарзи дуэли европагињо бо љанги тан ба тан њал мешуд. Фаќат дар
байни дуэли европагињо ва љанги тан ба тани инњо фарќ дар ин љо буд, ки дуэл
дар байни асилзодагон воќеъ мешуд, аммо љанги тан ба тан дар Бухоро дар
байни косибони олуфта ва зўрозмо ба вуќўъ меомад. Сабаби љанги тан ба тани
инњо њам монанди сабаби дуэл лаккадор карда шудани номуси яке буд аз тара-
фи дигар. Лаккадор шудани номус њам иборат аз рад шудан ё инкор карда шу-
дани зўрии яке аз инњо буд аз тарафи муќобил.

Лаќаби умумии ин ќисм одамон «олуфта» буда, фарќи мартабаи онњо аз
пўшокашон маълум мешуд: љавонони наврас, ки дар мартабаи шогирдї бошанд,
кафши пошнабаланди бемасњї мепўшиданд ва фашњошонро кўтоњ (думимушї)
монда, саллањошонро суфта мебастанд ва миёнашонро бо рўпокча баста, дар
вай як љуфт корди на он ќадар калон меовехтанд. Куртаи ин гуна љавонон пеш-
баста ва зењдор мешуд. Унвони инњо «нимтайёр» буд. Њар гоњ ки инњо њунарњои

каллазанї, лингзанї ва зонузаниро омўзанд ва умуман дар зўроварї њунарњо
пайдо кунанд, ки аз њамаи монанди худњошон пешќадам шаванд, ба инњо унво-
ни «тайёр» дода мешуд.

Тайёрон мўзаи пошнабаланд мепўшиданд ва миёнашонро бо фўта баста,
дар вай яккакордеро, ки теѓаш ним оршин бошад, меовехтанд. Инњо яктањкур-
та*  пўшида гиребонашонро кушода мемонданд. Фашњошонро нисбат ба љаво-
нон андак дарозтар монда, саллањошонро замбарї мебастанд, яъне печњои сал-
ларо чунон тоб дода ба сар мепечонданд, ки шакли замбари аз химча бофташу-
даро мегирифт.

Унвони мартабаи охирин «марди мардон» буд. Ин дар њар давру замон аз
як нафар беш намешуд. Марди мардон кафши бепошнаи нўгтезро, ки аз чарми
зарди паст дўхта мешуд ва дар Бухоро бо номи «кафши олак» машњур буд, бе
масњї мепўшид. Саллаашро хурд мебаст ва монанди афѓон фашашро дароз ме-
гузошт. Дар тобистон ва зимистон якта яктањкурта пўшида, гиребонашро њаме-
ша баста мемонд ва аз рўи вай бо рўпокчаи содаи арзонбањо миёнашро баста,
дар вай як ќаламтарошро бо ѓилоф овехта мегашт.

Ќасами олуфтањо «саттор» буд. Агар як олуфта «саттор, ки фалон корро
мекунам» гўяд, сараш равад њам, бояд он корро мекард. Агар накунад ва
ќасамашро шиканад, аз миёни олуфтањо ронда шуда, ба «номардї» машњур
мегардид.

Тайёрон гўё номзадони марди мардон буданд. Агар марди мардон бимирад
ё ягон кори хилофи мардї карда, аз миёна ронда шавад, аз тайёрон якеро, ки
дар мардї мумтоз, дар зўрї бењамто, ба дуздї ва шўрапуштї тўњматзада нашу-
да бошад, интихоб мекарданд.

Гоњо мешуд, ки ба сабаби коре дар миёнаи ягон тайёр ва марди мардон љанги
тан ба тан воќеъ мешуд. Дар ин ваќт агар он тайёр ѓалаба кунад, унвони марди
мардониро ў мегирифт ва агар марди мардон ѓалаба кунад, тайёр тамоман аз
миёни олуфтањо ронда мешуд. Чунки ў бо вуљуди ќувваташ нарасидан ба марди
мардон бењурматї кардааст. Гоњо дар миёнаи ду тайёр њам чанги тан ба тан
воќеъ мешуд. Агар маѓлубшуда ба ѓолиб таслим шавад, бо номи «тайёрї»-аш
мемонд ва агар таслим нашавад, аз миёнаи олуфтањо ронда мешуд.

ЉАНГИ МАХДУМИ МУЊАММАДЇ
 ВА БАРНО-ТАЙЁР

Дар ваќтњое ки ман дар мадрасаи Бадалбек зиндагонї мекардам, марди мар-
дони олуфтањои Бухоро махдуми Муњаммадї ном касе аз гузари Моркуши шањ-
ри Бухоро буд. Синни махдуми Муњаммадї болотар аз панљоњ буд, бо вуљуди
ин ришаш сиёњи тўсї буд, ки ягон тор њам сафедї надошт. Ў одами миёнаќади
ќоќбадани камгўшт, ранги рўяш гандумгун буда, абрўњои баландмўй ва чашмо-
ни сиёњи калони дурахшон дошт.

* Яктањкурта – асосан яктањ (љомаи беастар) буда, ба даруни вай монанди гиребони курта як гиребон илова
мекарданд, ки ин гиребонро кушода мондан ва бо тугма бастан мумкин буд. Агар баста шавад, ба назари
бинанда чунин менамуд, ки дар зери яктањ курта њам њаст.

Пешаи махдуми Муњаммадї шоњибофї буд, ки дар яке аз корхонањои шо-
њибофони Љўбор халифакорї (коргарї) мекард. Азбаски дуконњои шоњибофон
торики сернам буда, бофанда дар ваќти кор то миён дар даруни чоњча мени-
шаст, ин шароит ба тандурустии шоњибофон бетаъсир намемонд. Махдуми
Муњаммадї њам, ки аз бачагиаш сар карда дар ин касб кор кардааст, ањволаш
њамеша пажмурда, рангаш канда ва монанди беморони сил бедармон менамуд.

Музди кори ин касб њам коргаронро бо серию пурї таъмин намекард: мебо-
ист халифа њар њафта ба миќдори муайян моли беайб бароварда дињад ва дар
бадали он дар охири њафта сумикори (музди кори) ночизе гирад. Коргарони
бофанда, ки дар корхонаи касе кор кунанд, монанди коргарони касбњои дигар
як њафта шабу рўз кор мекарданд, хобашон њам дар њамон корхона мешуд. Фа-
ќат рўзи панљшанбе соати дувоздањи рўз аз кор озод шуда, ба хонањошон ва ба
сайру гашт мерафтанд. Рўзи љумъа дар сари шом бояд боз ба корхона њозир
шуда, кор сар мекарданд.

Сайронгоњи халифакорони корхонањои Бухоро монанди оммаи ањолии он
шањр лаби њавзи Девонбегї ва љои бо њам нишаста сўњбат карданашон самовор-
хонањои он љо буд. Шаби љумъа гурўњ-гурўњ дар њавлии яке аз худњошон ѓун
шуда, шабнишинї мекарданд ва ё ин ки базме ташкил менамуданд ва рўзи љумъ-
аро њам ба њамин гуна сайру гашт мегузарониданд, агар њаво хуб бошад, ба
гулзорњои беруни шањр мебаромаданд.

Махдуми Муњаммадї дар ваќтњои охир ба ин гуна сайру гаштњо, шабниши-
нињо ва базмњо иштирок намекард. Ў аз корхона ки баромад, рост ба њавлиаш
момад. Њавлии ў иборат аз як рањрави чоркунља буда, бар болои вай як болохо-
нача бино ёфта буд.

Махдуми Муњаммадї зану фарзанд надошт ва дар њамон болохона бо њам-
шираи аз худ калонсоли беваи бефарзандаш зиндагонї мекард. Аз корхона ома-
да, ба њамширааш ягон таоми гарм мефармуд. Агар њаво бад бошад, худ ба бо-
лохона даромада мехобид ва кўфти кори якњафтагиро аз худ дур мекард ва агар
њаво хуб бошад, ба лаби њавзи Ѓозиён мерафт, ки аз гузари худаш як гузар онсў-
тар буд.

Лаби њавзи Ѓозиён хушњаво ва сердарахт буд, аммо самоворхона надошт.
Бинобар ин махдуми Муњаммадї аз самоворхонаи сари бозори Ѓозиён як чой-
ник оварда, ба сари зинаи њавз менишаст ва агар њаво гарм бошад, поњояшро то
зонуњояш дар об фурў медод. Дар пањлуи худ дастрўймолашро пањн карда мон-
да, бар рўи вай якта нони гармро шикаста мегузошту гоњ-гоњ як дањан нон хўрда
ва як пиёлачой нўшида, ба фикр фурў мерафт. Аммо маълум набуд, ки ў дар
бораи кораш фикр мекард ё дар бораи зиндагї ва замонаш ва ё ин ки рўзњои аз
сар гузарондаашро ба хотир оварда завќ мебурд ё њасрат мехўрд.

Агар дар ин ваќт ягон ошнои ќадрдонаш ба назар намуда монад, ўро љеѓ
зада, як пиёла чой медод ва баъд аз рафтани ў боз ба фикр фурў мерафт.

Рўзе аз рўзњо, ваќте ки мањдуми Муњаммадї ба сари зинаи њавзи Ѓозиён
нишаста будааст, бобои кафшдўзон*,  ки вай њам аз гузари Ѓозиён буд, омада ба

*  Дар Бухоро ањли њар пеша як навъ муташаккил буда, њар кадом аз байни худ бобо ва пойкор доштанд. Бобо
ба љои раис буда, пойкор дар ваќти лозим шудан њамаашонро ба як љо љамъ мекард.

пањлуи ў менишинад ва дар ваќти сўњбат аз баъзе љавонони шўрапушти он дав-
ру пеш шикоят мекунад ва дар ваќти ба бозор рафта омадани додараш ба ў гап
парронда, баъзе њаракатњои нолоиќ кардани шўрапуштонро њикоя мекунад ва
дар охири сухани худ аз Муњаммадї илтимос мекунад, ки он гуна шўрапуштон-
ро насињат карда монад, то ки баъд аз ин ба додари ў бадњаракатї накунад.

– Ман одати лаби њавзи Девонбегї рафтан надорам, – мегўяд махдуми Му-
њаммадї, – аммо ба хотири шумо њозир меравам. Додаратонро фармоед, ки аз
пушти ман то ба лаби њавзи Девонбегї рафта омаданам гардад. Бо њамин дасту
дањони шўрапуштон баста мешавад.

Њамон замон додари бобои кафшдўзон омада, ба махдуми Муњаммадї
њамроњї мекунад, махдум пеш-пеш ва ў як ќадам аз вай пастар ба роњ медаро-
янд. Махдуми Муњаммадї аз гузари Чорхарос, Говкушон, Сесў, растаи баззозї
ва Тоќи Саррофон гузашта, ба лаби њавзи Девонбегї аз гўшаи љануби ѓарбї
медарояд ва бо дасти рост лаби њавзро як давр зада, аз гўшаи шимоли ѓарбї
баромада, бо растаи чойфурўшї, бозори калова, атторї, ѓўлунг ва мавизфурўшї
рафта, аз бозори кадуфурўшї ва Тоќи Хоља Муњаммади Паррон гузашта, бо
растаи челонгарї, гузари Сиёњкорон, Модари хон, Бозори нав, Муњаммади Ѓаз-
золї ва Даббиён ба њавзи Ѓозиён меояд. Аз он љо додари бобо ба хонааш мера-
вад ва махдуми Муњаммадї дар лаби њавзи Ѓозиён менишинад.

Бо њамин дар шањр дар байни олуфтањо ва шўрапуштон овоза меафтад, ки
додари бобои кафшдўзон дар зери њимояти махдуми Муњаммадї даромадааст.
Дигар ягон шўрапушт ба ў бадњаракатї кардан он тараф истад, лоаќал чашм
кушода нигоњ њам намекунад.

*  *  *
Барно-тайёр аз гузари Понобиён*  буда, касбаш гилкорї буд. Ў як одами 28 –

30-сола буда, ќади баланд, дасту пои дарози пурмушак ва бадани пуропури сергўшт
дошт. Ранги рўяш сафедча, ришу мўю абрўяш сиёњчатоби ба сурхї моил, чашмаш
мешї буда, аммо нури гармхунї ва тундмизољї аз вай барќ зада меистод.

Ў мувофиќи унвони «тайёрии» худ мўзаи пошнабаланд мепўшид ва саллаи
замбарии кўтоњфаш мебаст. Ба зўроварї ў аз дигар тайёрон боло буда, њама ба
ў гардан дода буданд. Фаќат дараљаи ў аз махдуми Муњаммадї, ки марди мар-
дон буд, паст меистод ва ба табиати шўњратпараст ва ба ѓурури зўроварии ў ин
гаронї мекард. Ў мехост, ки бањонае ёфта, бо махдуми Муњаммадї љанги тан ба
тан кунад, то ки ба ў ѓолиб омада, марди мардон шуда, дар байни олуфтањои
шањр дараљаи аз њама болотарро гирад.

Њодисаи дар зери њимояти махдуми Муњаммадї даромадани додари бобои
кафшдўзон ба дасти Барно-тайёр он бањонаро, ки чандгоњ боз ў дар љустуљўи вай
буд, медињад. Дар ин миён дар яке аз њавлињои гузари Ѓозиён тўй шуда, базм таш-
кил меёбад. Дар он базм Барно-тайёр бо нафарони худ њозир мешавад. Дар базм
бинобар њамгузаригї додари бобои кафшдўзон њам бо бачањои гузар меояд.

*Поноб – дењаест дар поёноби тумани Ромитан, ки дењќонони безамин ва ё камзаминаш ба касби гилкорї
машѓул буданд ва як гурўњ њунармандтаринашон ба шањри Бухоро кўчида омада, гузареро ташкил карда,
номашро њамноми љои аслии худ Понобиён (Поёнобиён) мондаанд. Меъмори машњури Ўзбекистон Усто
Ширин156 њам аз њамон гузар аст.

Дар рафти базм Барно-тайёр муносибате ёфта, ба додари бобои кафшдўзон
мегўяд:

– Ука, шумо ба њимояти махдуми Муњаммадї ѓарра нашавед. Ў пир шуда аз
ќувват фуромадааст, «навбати Фарњод рафту навбати Маљнун расид» – гуфта-
анд. Акнун даврон аз они касони дигар аст.

Ин хабар погоњонии фардои њамон базм ба махдуми Муњаммадї мерасад.
Ин сухани Барно-тайёр аз рўи ќоидаи олуфтагї махдуми Муњаммадиро ба љанг
даъват кардан буд. Махдуми Муњаммадї ин талабро бе љавоб монда наметаво-
нист, чунки дар он сурат номуси чилсолаи олуфтагии худаш поймол мешуд.

*  *  *
Махдуми Муњаммадї дар аввалин рўзи панљшанбеи баъди он базм ба лаби

њавзи Девонбегї рафта, дар лаби як кати самоворхонае нишаста, як чойник чойро
ба пеши худ гирифта, ба танњої нўшида менишинад. Дере нагузашта Барно-
тайёр њам аз дур намоён мешавад. Ваќте ки ў ба пеши махдуми Муњаммадї ра-
сид, бо эњтиром дасти росташро ба сари синааш монда, ба вай салом медињад ва
вохўрдї мекунад. Махдуми Муњаммадї баъд аз љавоби салом ва пурсупос ба ў
як пиёла чой дароз мекунад. Барно-тайёр рост истода чойро нўшидан мегирад.
Махдуми Муњаммадї дар ин ваќт ба Барно-тайёр савол медињад:

– Кай?
– Фардо – рўзи љумъа – љавоб медињад Барно-тайёр.
– Чї ваќт – боз мепурсад махдуми Муњаммадї.
– Баъд аз салот (баъд аз намози љумъа)!
– Дар куљо?
– Дар пуштаи155 Хоља Муњаммади туркиљандї!
– Худо ба шумо ќувват дињад ва арвоњи мардон мададгорї кунад! – мегўяд

махдуми Муњаммадї ба Барно-тайёр баъд аз шунидани љавоби охирини ў.
Барно-тайёр чойи дар даст доштаашро нўшида шуда, лаби пиёларо ба сари

синаи худ – бар рўи љомааш молида пок карда, ба махдум медињад ва:
– Саломат бошед, умри дароз бинед, ака махдум! – гўён дар роњи худ мера-

вад.
Ман ин воќеањоро аз Шарофљон ном як љавон, ки дар пеши мадрасаи Ба-

далбек дар як дукони рехтагарї шогирдї мекард, шунидам. Шарофљон олуфта-
боз буда, ба донистани њодисањое, ки дар байни онњо мерафт, њавас дошт. Ў
њамгузари махдуми Муњаммадї ва ба вай хуб њолдон буд.

Шарофљон њам монанди коргарони дигар корхонањо њар њафта шаш рўз
дар дукони рехтагарї кор карда, њар шаб баъд аз тамомияти кор дар њамон
дукон дар байни кўраву сандон мехобид. Гоњо ман ба дукони рехтагарї рафта,
бо вай сўњбат мекардам ва гоњо ў дар ваќтњои бекориаш ба рўи сањн баромада,
дар пањлуям нишаста, бо ман гап мезад.

Ў, ки олуфтабоз буд, мавзўи суханонашро њамеша олуфтањо ташкил мекар-
данд ва ман, ки кунљков ва ба фањмидани њар чиз њавасманд будам, суханони
ўро бо завќи тамом мешунидам ва дар миёнањои гапи ў саволњо дода, љоњои
норавшанмондаи њикояњои ўро то решааш фањмида мегирифтам.

Як рўзи  панљшанбе соати дувоздањ Шарофљон аз кор озод шуда, ба хонаи
худ рафт ва он шаб бояд дар хонааш мехобид. Лекин баъд аз шом ба пеши дуко-
ни дарбастаи рехтагарї пайдо шуд ва маро дид, ки дар лаби сањни мадраса ни-
шастаам, як хез зада ба пешам баромаду дар пањлуям нишаста, воќеаи он рўз
дар байни мањдуми Муњаммадї ва Барно-тайёр  гузаштаро њикоя карда гуфт:

– Фардо бар болои пушта дар байни онњо љанг мешавад. Агар ба тамошо
њавас дошта бошї, њамроњ меравем.

Ман ќабул кардам . Фардои он рўз дар ваќти намози љумъа бо Шарофљон
рафта, ба болои пушта мазкур баромадем. Он пуштаи мазор буда, дар се тарафи
ќабри Хоља Муњаммади туркиљандї воќеъ шуда буд. Дар миёнаљои пушта як
майдончаи нисбатан чуќуртар буд, ки дар ваќти бориш оби барфу борони ма-
зор дар он љо љамъ мешуд. Љои љанги олуфтањо њам њамон майдончаи чуќур
будааст. Мо њар ду дар гўшаи баландие, ки майдонча аз он ба хубї дида мешуд,
нишастем. Њанўз дар он љо касе набуд. Баъд аз чанд даќиќа мањдуми Муњам-
мадї пайдо шуд ва ба њамгузари худ Шарофљон салом дода, аз пеши мо гузаш-
та, ба майдонча фуромаду дар як гўшаи он сари ду по нишаст.

Баъд аз он як-як, ду-ду тамошобинон њам, ки он воќеаро шунида буданд,
омадан гирифтанд ва тамошобинон кам-кам давродаври майдончаро аз баландї
ињота намуданд. Аз њама охиртар аз тарафи шарќии пушта, ки гузари Поноби-
ён њам дар њамон тараф буд, Барно-тайёр намоён шуд. Ў омада ба майдонча
фуромад ва рост пеши мањдуми Муњаммадї рафт; махдум њам аз љояш хест, њар
ду бо њам салому алайк, вохўрдї ва пурсупос карданд. Баъд аз он љомањои худ-
ро кашида, ба як сў монданд ва саллањошонро аз сар гирифта, бар болои љома-
њошон гузоштанд.

Баъд аз он њар ду ба миёнаљои майдонча рафта, дастњошонро пеш гирифта,
рў ба рўи њам истоданд. Барно-тайёр дар рў ба рўи махдум монанди сафедоре
менамуд, ки дар пеши дарахти бед истода бошад. Вай ба махдум:

– Ака махдум, сар кунед! – гуфт.
– Не аз шумо, – гуфт махдум.
– Аз шумо сар шавад, шумо калони мо мебошед! – гуфт Барно-тайёр.
– Не, – гуфт боз махдум, шумо талаб кардаед, талабгор аввал сар мекунад.

Ќоидаи мардон њамин аст!
Барно-тайёр ба њуљум тайёр шуд: ў дасти росташро тамом ёзонда ва пас

бурда кашидаву кушода ба гўшхонаи махдум як торсакї зад. Аммо махдум ба
монанди кундаи дарахте, ки ба вай бо пошнаи кафш зада бошанд, њељ наљунбид
ва рўяш њам ларзиш нахўрд.

Баъд аз он Барно-тайёр даст пеш гирифта:
– Хуб, ака махмуд, њаќатонро гиред! – гуфт.
– Не, тайёр! – гуфт махдум, – «алиф», «бе», то «се»156 гуфтаанд. Бояд шумо се

бор њунари худро нишон дињед!
– Эй валло! – гўён Барно-тайёр гуфтаи махдумро тасдиќ кард ва ба њуљуми

дуюм тайёр шуд.
Ин дафъа њам махдум наљунбид. Дар њуљуми сеюм Барно-тайёр ба лингзанї

тайёрї дид. Дар пои ў мўзаи ѓафси булѓории пошнабаланд буд. Аммо соќњои

пои махдум мувофиќи мартабааш барањна ва бар нўги пояш як кафши олаки
шиппакмонанд буд. Барно-тайёр дастонашро ба пушти худ бурда, панљаи дас-
ти чапашро дар миёнаи панљаи рости худ гирифта ва линги рости худро ба њаво
бардошта, бе он ки пои чапи худро аз љояш љунбонад, танаашро ба тарафи рос-
таш майлон дод ва баъд аз он танаи худро чобукона тирморвор рост гирифта,
бо соќи пои мўзадораш ба соќи пои барањнаи махдуми Муњаммадї зад.

Махдум боз аз љо наљунбид. Барно-тайёр даст пеш гирифта, ба зарба хўрдан
тайёр шуда истод. Махдум ба ў:

– Рухсат дињед ва њушёр бошед, тайёр! – гуфт ва бо дасти росташ кашидаву
кушода ба гўшхонаи Барно-тайёр як торсакї зад.

Барно-тайёр монанди дарахти сафедоре, ки аз бехаш бо табар тамом бури-
да шуда бошад, ба тарафи дасти росташ парида, ба замин дароз ѓалтид. Дар
њамин ваќт аз пушти саѓонае се одам, ки дар дасти њар кадоми онњо як яккакор-
ди барањна буд, љаста хеста, аз тарафи пушт ба махдум њуљум оварданд ва ба
куљои баданаш ки рост омад, корд задан гирифтанд.

Махдум ба ин њуљуми ногањонии хоинона тайёр набуд, бинобар ин як сония
бесаришта шуда, бењаракат истод ва баъд аз он њавосашро љамъ карда, ба ќафо
гашт ва бо ду дасташ аз банди дастони ду нафар кордзан гирифт ва бо як пояш
дигареро зада аз худ дур кард. Аммо Барно-тайёр, ки аз љояш хеста буд, аз ќафои
махдум омада, аз банди ду пои ў гирифта бо зўри тамом кашид. Махдум, ки пай
дар пай захмњои њалокатовар хўрда, аз баданаш хуни бисёре рафта истода буд,
бо кашидани Барно-тайёр аз поњояш рў ба замин афтод.

Дар ваќти њуљуми корддорон ба махдум, як ќисми тамошобинон «махдуми
Муњаммадиро куштанд» гўён ва фарёдкунон ба тарафи кўча давида рафтанд;
баъзе тамошобинони пурљасорат барои пешгирии хунрезї давида рафта, худро
ба болои махдум партофта, ўро аз њуљуми кордзанон, ки мехостанд дар ваќти ба
замин афтодани ў корашро тамом кунанд, муњофиза намуданд ва дигар тамо-
шобинон аз ин њодисаи хунини ногањонї дар њайрат афтода, гаранг шуда монда
буданд.

Бо фуромадани тамошобинон ба кўча, одамони њокимон, ки барои тафтиш
дар кўчањо мегаштанд, њодисаи хунинро аз онњо шунида, бо тамошобинони нав
давон ба болои љиноят омаданд. Аммо то он ваќт Барно-тайёр ва нафаронаш
гурехта буданд. Одамони њокимон махдуми Муњаммадии ба хун оѓушта ва бе-
њушафтодаро ба тамошобинон бардоронда, аз пушта ба кўча фуроварданд ва
аз он љо аробае ёфта, ўро ба беморхона фиристоданд.

*  *  *

Баъд аз як њафтаи ин њодиса шунидам, ки Барно-тайёр дастгир гардида, ба
бадарѓагї њукм шудааст ва дар зери шиканља њам бошад, кињо будани рафиќо-
ни љинояти худро нагуфтааст.

Махдуми Муњаммадї  бошад, баъд аз чил рўз дар беморхона хобидан, љаро-
њатњои  баданаш ба њам омада баромад. Аммо ў тамоман тандуруст шуда на-
рафт ва баъд аз ду моњи аз беморхона баромаданаш дар хонаи худ хун партофта
мурд.

Шарофљон хабари мурдаи ўро ба ман расонда, худ аз корхонааш љавоб ги-
рифта, барои љаноза рафт. Дили ман ба сабаби бо як фољиа мурдани он марди
мардон бисёр сўхт ва барои таъзия ба хонааш рафтам. Дар пеши њавлии ў оќсаќ-
ќоли гузар ва як-ду нафари дигар менишастанд. Ман њам дар ќатори онњо пушт
ба девор сари ду по нишаста, «худо рањмат кунад» гўён даст бар рў кашидам.

Дар њамин ваќт Љалили вартишбози157 регистонї, ки тайёри машњур буда,
дар айни замон сардори вартишбозони Регистон буд ва касби чармгарї дошт
(ман бо ў дар хонаи Ѓафурљон-махдум шинос шуда будам), барои таъзиярасонї
омад ва дар ќатори мо пушт ба девор сари ду по нишаста худ ба худ ба гап
даромад:

– Махдуми Муњаммадї мард буд, дар кўчаи мардонагї њамеша ба одамон
некї мекард ва фоида мерасонд. Ў пешхезї карда бо касе љанг накардааст. То
ба сараш мушт расидан сабр мекард ва баъд аз он љазои душмани худро медод.
Худо рањмат кунад ва дар рўзи ќиёмат дар ќатори мардони рўйсурх сар бардо-
рад! – гўён даст бар рў кашид ва аз љояш хеста ба оќсаќќоли гузар нигоњ карда,
– ман рафта бачањоро (олуфтањоро) барои мурдабардорї ѓундошта меорам, –
гуфту равон шуд.

Ман ки барои хўљаинњоям ош пухта доданам даркор буд, ба мурдабардорї
наистода, аз љо хестаму њамроњи Љалил ба роњ даромадам ва бо ў то гузари
Бобои Нонкаш гапзанон рафтем. Ман дар рафти гап аз Љалил сабаби њаракати
нолоиќи Барно-тайёрро дар њаќи махдуми Муњаммадї, ки мухолифи ќоидањои
мардонагї буда, боиси нобуд шудани худаш њам шуд, пурсидам.

– Одам танњо бо зўри бозу одам намешавад – гуфт дар љавоб Љалил, – одам
бояд дили одамият њам дошта бошад ва ба одамон зарар расонданро раво наби-
над. Аз њама пештар одам бояд хоксор бошад, ки дигарон ўро њурмат кунанд ва
ўро  ба худ сардор бардоранд, на ин ки худи ў барои њурмат ва мартабаи баланд
ёфтан талош кунад.

Љалил баъд аз ин муќаддимаи файласуфона сухани худро давом дода гуфт:
– Барно-тайёр дар асл дар миёнаи мо барѓалат даромада монда буд. Табиа-

ти вай ба шўрапуштї моил буд. Фаќат барои марди мардон шудан худро аз
шўрапуштї нигоњдорї мекард. Ваќте ки ў ба ин маќсади худ ба зудї нарасид, як
ќиморбозї кард. Дар ин бозї ў ё мебурд ё бой медод. Агар бой медод, албатта,
аз миёнаи мардон баромада мерафт. Дар он ваќт беобрў шуданаш як дард бо-
шад, зинда гаштани њарифаш – махдум барои ў дарди боз њам сахттар буд. Би-
нобар ин ў «агар ман нобуд шавам, њарифам њам нест шавад» гуфта, ду-се шўра-
пуштро ки нест шудани махдумро аз худо мехостанд, номардона ба худ њамроњ
гирифта, ин корро кардааст…

*  *  *

   Баъд аз вафоти махдуми Муњаммадї ба љои вай марди мардон интихоб
карда нашуд, дар миёнаи олуфтањо ихтилоф афтод: регистонињо Љалили вар-
тишбозро пешнињод карданд. Чорсўгињо ба ў муќобил баромада, Авлиёќули
дарвозаисаллоххонагиро пеш нињоданд. Азбаски дар байни ин ду номзад дар
вартишбозї зиддият буд, тарафдоронаш њам ба якдигар сахт муќобилат кар-

данд. Аз миёнаи бетарафон Ќазоќхољаи љўбориро пешнињод карданд. Ба ин
номзад аксарияти олуфтањои ду тараф њам муќобил баромаданд: «Вай хољазода
ва калонгир аст, ба мо сардорї карда наметавонад» – гуфтанд. Бинобар ин мар-
ди мардон интихобкунї то аз миёнаи тайёрон расида баромадани як одами маќ-
були омма мавќуф гузошта шуд.

Пештар умуман олуфтањои Бухоро шаробнўшї намекарданд ва агар дар
шабнишинињои махсус баъзан шароби дастї (мусаллас) нўшанд њам, нўшонўш-
ро ба дараљаи мастї намерасонданд. Ваќте ки дар Бухорои амирї дуконњои ша-
робфурўшї кушода шуда, араќ бисёр шуд, кам-кам олуфтањо ба мастї гириф-
тор гардиданд. Софият ва мардонагии аввалиашон намонд ва бештарини онњо
шўрапушт шуданд.

Баъзењо софияти худро нигоњ дошта бошанд њам, «корномањо»-и онњо кор-
номањои шахсї шуда, тартиби гирифтани дараљањои «нимтайёрї», «тайёрї» ва
«мардимардонї» барњам хўрд. (Баъзе «корнома»-њои ин яккатозон дар ќисмњои
ояндаи «Ёддоштњо» зикр хоњад шуд.)

ШАЙХИ РЕХТАГАР ВА КОРХОНАИ Ў

Мадрасаи Бадалбек дар як баландие воќеъ шуда буд, ки ин баландї дар
пушти он мадраса – дар тарафи шарќиаш то як гузар ва дар пањлуи шимолиаш
то як гузар давом мекард (тарафи љанубї ва ѓарбиаш пастї буда, ин пастї то
Регистон боз њам нишебтар шуда мерафт) ва се кўчаро, ки дар ин баландї воќеъ
шуда буд, Болокўча меномиданд.

Мадрасаи Бадалбек ва мазоре, ки дар тарафи шарќи мадраса буда, вайро
ќадамгоњи Ќутайба ибни Муслим (фотењи Бухоро аз тарафи арабњо) мегуфтанд,
дар байни ду болокўча афтода буданд, ки инњо аз роњи калони пањлуи масљиди
калон људо шуда, аз нишеб ба фароз боло мерафтанд.

Дар сари болокўчаи пушти мадраса њавлие буд, ки дарвозааш аз болокўча
буда, пушташ ба мазори Ќутайба мепайваст. Соњиби ин њавлї Бобохоља ном
дошта, касби асосиаш рехтагарї ва касби иловагиаш шайхї буд. Бинобар ин
ўро шайхи рехтагар мегуфтанд.

Шайхи рехтагар дар замони љавониаш дар њавлии худ дуконча сохта, рехта-
гарї мекардааст ва дар айни замон худро «љорўбкаши мазори Ќутайба» номи-
да, аз зиёраткунандагони он мазор назру ниёз њам меситондааст.

Ваќте ки шайх аз ду роњ, хусусан аз роњи назрхўрї пули бисёре меѓўндорад,
дар фикри ба як корхонаи рехтагарї табдил кардани дукончаи худ меафтад ва
ба ин маќсад њавлии худро вайрон карда, аз сари нав месозад. Дар таъмири
дуюм замини њавлиашро баробари замини роњи калони Регистон чуќур кофта,
атрофашро бо хишти пухта девор мекашад ва дар миёнањои ин хонаи васеи зе-
ризаминї сутунњои ѓафси чўбигуљумї гузошта, болояшро мупўшонад ва он хо-
наи зеринро барои корхона тахсис мекунад. Болои ин хонаи зеризаминиро ду
таќсим карда, нимаи вайро њавлии даруни худ ва нимаи дигарашро чиллахона
ва љои ибодати худ ќарор медињад.

Шайх рехтагарони бедукону дастгањро ба домаш кашида, корхонаи худро

ривољ медињад. Кам-кам рехтагарони яккадаст, ки дар роњи Регистон дукончае
дошта, кор карда мањсули худро мефурўхтанд, бо шайхи сердастмоя раќобат
карда натавониста, онњо њам ба коркунони шайх табдил ёфта, ба ў бо тартиби
корбайъ кор мекардагї шуданд.

Дар ваќтњое ки ман дар мадрасаи Бадалбек будам, дар пањлуи масљиди ка-
лон ва дар канори роњ чор дукони рехтагарї буд, ки дар њар кадоми онњо як
усто ва чанд шогирд кор карда, мањсулоташонро ба тарзи корбайъ ба шайх ме-
супориданд. Ин устоњо на танњо мањсулоти молиашонро ба шайх медоданд,
балки ба болои ин маљбур буданд, ки шогирдони усто шуда ба воя расидаашон-
ро њам ба шайх супоранд, ки бо инњо корхонаи вай боз њам равнаќ гирад.

Дўсти ман Шарофљон њам њунар омўхта, ба дараљаи устої расида буд, ки ба
корхонаи шайх кўчид ва ман њам барои дидан ва бо ў сўњбат кардан ба он кор-
хона рафта меомадагї шудам.

Дар корхонаи шайх дањ кўра ва дањ сандон буд, ки дар онњо тахминан чил
нафар одам кор мекард: баъзе аз онњо дампахшкун, баъзеашон гудозгар, ќоли-
абгир, сўњонгар, бўтасоз158 ва монанди инњо шуда кор мекарданд. Моли хоми
дар ин корхона сарфшуданї: мис, биринљї, руњ, ќалъагї ва ќўрѓошим барин
фулузот (металлњо) буд. Ангишташ – ангишти ќандум буд, ки ангиштгарон аз
чўби дарахтони мевадор тайёр карда оварда медоданд. Ќолибњои чизњои рехта-
шуданиро аз реги сиёњ месохтанд. Бўтањо ба шакли ќадањи хурду калон сохта
мешуданд, ки фулузотро ба ќадри даркорї ва мувофиќи талаби чизњои рехта-
шуданї майда карда, ба њам омехта, дар бўта андохта, ба кўра нињода мегудох-
танд ва он фулузоти омехтаи гудохташударо ба ќолибњои чизњои сохташуданї
мерехтанд. Ин фулузоти омехта баъд аз гудохта шудан номи њар кадоми аљзои
таркибии худро гум карда, як номи нав мегирифт, ки вайро «ъўла» мегуфтанд.

Мањсулоти корхонаи рехтагарї гуногун буда, аз њама бисёртараш зангўлаи
шутур буд. Дар шароити Бухорои собиќ, ки њамаи наќлиёташ хоњ дар дохила ва
хоњ дар хориља (чўли Ќазоќ, Хева, Афѓонистон, даштњои таркманнишин) бо
шутур буд ва умуман дар Осиёи Миёна, хусусан дар зиндагонии бодиягардон –
кўчманчиён, ки шутур ягона воситаи наќлиёт буд, зангўла аз молњои сермасриф
ба шумор мерафт.

Ѓайр аз ин, асбоби металлии асп, њалќањою ќуббањои дарвоза ва дарњо ва
монанди инњо дар рехтагарї аз хўла сохта мешуданд.

*  *  *

Шайхи рехтагар, ки тахминан шастсола буд, ќади баланд, бадани фарбењ,
рўи сафеди пурра дошт. Торњои зардчае, ки дар миёнаи риши сафедаш менамуд,
дар љавонї малламўй будани ўро нишон медод: чашми сурхчарангаш мижгон
ва пешонаи васеи пурчинаш ќариб абрў надошт.

Шайх дастори сафеди калони шайхона мебаст ва љомаи банораси*  муллоё-
на мепўшид ва дар дасташ тасбењ гирифта, бисёртари ваќташро пичир-пичир-

* Банорас – як бофтаи майданаќши сиёњу сафед аст, ки тораш абрешиму пудаш ресмон мешавад. Номи дигари
ин бофта парипашша аст.

кунон дар чиллахонааш мегузаронид. Ў на хат дошту на савод. Бо вуљуди ин
дар намозњои љамоатї, ки дар чиллахонааш адо меёфт, худаш имоматї мекард.

Ин шайх мурид намегирифт, аммо мухлисонаш бисёр буданд, ки ба зиёрати
ќадамгоњи Ќутайба омада, ба ў назр медоданд. Ў дар ёздањуми њар моњи ќамарї
барои ёдоварии Ѓафсулаъзам – Абдулќодири  Љелон* «ёздањум» мекард. Дар
«ёздањум» љањрињо омада, дар чиллахонаи ў љањр мекарданд ва ихлосмандон ва
ё тамошобинон омада, аз он љањр «баракат мебурданд» ва ё онро тамошо ме-
карданд.

Њар кадоми ихлосмандонаш барои «ёздањум» ёздањ танга њадя меоварданд,
ки ин шумора махсуси назри Ѓафсулаъзам буд ва фарзандталаб њам барои ба
«ёздањум» харљ кардан ёздањ тангагї назр медод. Шайх як ќисми ин пулњоро
харљ карда, палав пухта, ба «ёздањум» омадагонро зиёфат мекард ва боќимон-
даи он маблаѓи њавої ба сармояи умумии шайх зам мешуд.

Ягона саховати шайх ин буд, ки ба дарди чашм шудагон бепул дору медод.
Он доруро худаш месохт: ў сўхтаи руњро, ки тўтиё меноманд, дар сирко хобонда
мехушконду як чизи хока дуруст мекард ва ба талабгорон як миќдори он хокаро
ба коѓаз печонда медод.

Ман бо бањонаи доруталабї, аммо дар њаќиќат барои шайхро аз наздик дида
ба ў њолдон шудан, боре худро озоричашмнок сохта, ба чиллахонаи ў рафтам.
Вай дар пешгоњи чиллахона пушт ба як дарича, ки ба тарафи мазор кушода
мешуд, бар рўи љойнамози маллае, ки бар болои чор ќабат кўрпачаи серпахта
пањн карда шуда буд, тасбењ гардонда менишаст. Ў бо даромада салом додани
ман пичир-пичирашро монда дастњояшро ба рў кашида ба саломи ман љавоб
гардонд ва:

– Чї хизмат? – гуфта аз ман пурсид.
Ман озори чашми худро њикоя карда, аз вай доруи дарди чашм пурсидам.
– Фаќир ба хизмати фуќаро њозир аст! – гўён сандуќчаеро, ки дар пањлуяш

буд, кушод ва аз даруни вай як коѓазпеч бароварда ба ман дода, тариќаи кор
фармудани онро ба тарзи зерин таълим дод:

– Рў ба њаво мехобї, бо ангуштони дасти чап пилкњои чашматро мекушої
ва бо нўги ду ангушти дасти ростат аз ин дору як чимди гирифта, «ё шофї (ши-
фодињанда, яъне худо), ба њурмати имом Ќутайба ба чашмони ман шифо дењ!»
гўён ба чашмат мерезї. Бо њамин дарди чашми ту бартараф мешавад.

Баъд аз он шайх гуфт:
– Ин фаќири пуртаќсир (пуркўтоњї – пургуноњ) њар чї ёфтам, аз шарафи

хокрўбии мазори пуросори њазрати имом Ќутайба ёфтам. Дар замони љавони-
ам, дар љавори (њамсоягии) ин даргоњ дар як дуконча рехтагарї мекардам. Боре
дарди чашм шуда, як њафта аз кор мондам ва дорую давои табибон фоида на-
дод. Баъд аз он ба рўњонияти њазрати имом Ќутайба илтиљо бурдам. Шаб дар
хобам њазрати имом њозир шуда, сохтани ин дору ва кор фармуданашро ба ман
таълим дода, васият карданд, ки ин доруро ба дарди чашм шудагон бепул ди-
њам… (Дар њаќиќат ин дору ихтирои он шайх ё таълимоти Ќутайба набуда, дар
китобњои тибби ќадимї аз руњ сохтани инро тасвир карда, ба он «тўтиё» ном

* Ѓафсулаъзам – яке аз ањли тасаввуфи ќадим.

додаанд ва дар адабиёт њам њар чизи чашм равшанкунандаро ба тўтиё ташбењ
мекунанд).

Ман барои шайхро боз гап занондан аз вай пурсидам:
– Афту андом ва либоси имом Ќутайба чї гуна будааст?
Шайх дар љавоби ин пурсиши ман Ќутайба ва либоси ўро чунон тасвир кард,

ки тамоман ба афту башара ва ќиёфаи худаш баробар меомад.
Ман барои шайхро шарманда кардан, бо оњанги эътироз ба ў гуфтам:
– Арабњое, ки аз Арабистон ба Бухоро меоянд, њамаашон сиёњчењра, љинги-

ламў ва чашмкалон мебошанд, либосашон њам ба либоси ањолии  Бухоро мо-
нандї надорад. Маълум мешавад, ки имом Ќутайба на дар афту ва на дар либос
ба арабњо монандї надоштаанд.

Аммо дар чењраи шайх њељ дигаргунї пайдо нашуд ва монанди касоне, ки
ба гуфтаи худ тамоман боварї доранд, ба ман љавоб дод:

– Як дарахти себ чанд хел њосил медињад: баъзеш калони пурра, баъзеш миж-
моруќи офтобзада, баъзеш каљу килеб ва баъзеш кирмхўрда ва њоказо. Мисли
њамин одамони як мамлакат њам якранг намешаванд. Дар хусуси либос бошад,
њамин тарз гуфтан мумкин аст, ки имом Ќутайба аљаб нест барои бо мардуми
мањаллї њамранг шуда, онњоро ба дини ислом кашидан, либоси мањаллї пўши-
да бошанд.

Ман боз бо оњанги шубњаомез ва бо саволи инкорї гуфтам:
– Магар њазор сол аз замони мо пештар њам мардуми Бухоро монанди њози-

ра либос мепўшидаанд?..
– Аљаб нест, ки њазор сол пеш њам бобоњои мо монанди мо либос мепўшида

бошанд! – гуфт шайх. Аммо ў пай бурд, ки ман аз љавобњои ў ќаноат њосил на-
кардаам, бинобар ин рафти суханашро дигар карда, ба ман бо забони шайхњои
љоњили дар мунозира мулзамгардида гап зада, маро хомўш кардан хост:

– Агар пир шуда аз умр бархурдор шудан хоњї, шаккокї накун! Љавонони
шаккок ва беодоб љавонмарг мешаванд, – гуфт дар њолате ки ба пешона ва рўяш
хун давида буд.

Албатта, акнун љои гап намонда буд. Ман ба давои бепул додааш ташаккур
карда, аз љо хестам. Шайх дар њолате ки чашми сурхчааш бо оташи ѓазаб боз
њам сурхтар гардида буд, нофорамона сар љунбонда, маро гусел кард.

*  *  *

  Шайх ба корхонаи рехтагариаш кам медаромад: фаќат рўзе як бор даро-
мада, молњои тайёршударо њисоб карда гирифта, ба анбораш мегузаронид. Аз-
баски њамаи коркунони вай корбайъ буданд, дар будан ва набудани ў якзайл
кор мекарданд. Вай фурўши мањсулоташро дар чиллахона мекард. Азбаски ха-
ридорони ў  њама вофурўшон (љаллобон) буданд, чиллахона ба пеши вай даро-
мада савдоро баробар карда, пул медоданд ва шайх моли фурўшшударо аз ан-
бор бо дасти худ гирифта ба онњо медод.

Шайх фарзанд надошт. Аъзои оилааш танњо як зани кампираш буд, ки ў
фолбинї карда, ба сармояи шавњараш пул зам мекард.

*  *  *

  Ман ба корхонаи шайх, ба пеши Шарофљон њар ваќт рафтан хоњам, шабо-
на мерафтам, ки фурсати бекориам фаќат дар шабњои таътил ёфт мешуд. Аммо
дар он љо аз ним соат зиёда нишастан мумкин набуд: дуди тези ангишти ќандум,
ки аз дањ кўра печида мебаромад, бо бўи тунди фулузоти гудохта ба њам омехта,
шушу дили одамро аз њаракат бозмедошт. Коркунони он љо то даруни чашму
гўшу биниашон тамоман сиёњ шуда рафта буданд, ки ранги аслиашон маълум
набуд. Онњоро танњо бо калонию хурдии љасадашон аз якдигарашон фарќ кар-
дан мумкин буд. Њамаашон сахт-сахт сурфа мекарданд ва аз дањонашон як чизи
сиёњи часпак мепартофтанд. Аз ин маълум мешуд, ки то пешгањи димоѓу даруни
њалќу шушашон њамагї сиёњ шуда рафтааст. Корхона шабона њам, рўзона њам
торик буд, чунки дар вай ѓайр аз ду равзани тагишифтї, ки ба тарафи кўча ку-
шода мешуд, љое набуд, ки аз он равшанї дарояд. Ин равзанњо њам њамеша бо
дудњое, ки печида мебаромаданд, банд буданд, корхона мўрии дудкаш њам на-
дошт. Дар он љо шабонаву рўзона дар пеши њар кўраву сандон як шамъи љой-
дорї месўхт. Азбаски лампа њанўз дар Бухоро умумї нашуда буд ва муллоњо
дар бораи аз рўи шариат раво будан ё раво набудани лампасўзї њанўз дар муно-
зира буда, ба як ќарор наомада буданд, шайх њам «барои эњтиёт» дар корхонаи
худ њанўз лампа надароварда буд. Бўи дуди шамъи чарбугї бо дуди ангишту
бўи фулузоти гудохта омехта, як ѓубори дилбељонкунанда пайдо мекард.

Коркунони ин корхона то нимањои шаб кор карда, ваќти хоб дар байни ас-
бобу абзоли корашон мехобиданд ва дар ваќти хоб бўи дуду фулузотро, ки кор-
хона њамеша бо вай пур буд, мадњушона ба даруни худ мекашиданд.

Шарофљон, ки нав ба шонздањ даромада буд, дар понздањ рўз аз ќувват раф-
та, ба зўр  роњ мерафтагї шуд. Ў, ки устои ќолибгир буда, дар дукони беруни
корхона як ќолибаш њам вайрон намешуд, дар ин љо дасташ ларзида, аз њар ду
ќолиби гирифтанї шудааш яктааш мешикаст ва пош мехўрд.

Ман ин ањволро дида ба вай гуфтам:
– Ба ин љо даромадани ту дуруст набуд ва дукони берун барои ту аз ин љо

бењтар буд.
– Агар ихтиёр дар дасти худам мебуд, ба ягон касби дигар медаромадам, аз

њама бењтар буд, – гуфт ў бо табассуми зањромез ва баъд аз ду-се бор сурфа кар-
дан сухани худро давом дод: – Ман аз падар дувоздањсола мондам. Модарам
дар зиндагї мўњтољ шуда, аз шайх панљоњ танга бунак (аванси музди кор) ги-
рифта, маро ба ў ба шогирдї дод. Шайх маро барои усто кардан дар назди ус-
тои дукони берунаш монд. Он усто одами хуб аст. Дар бадали чор сол ба ман
њамаи њунарњои рехтагариро ёд дод. Ман ба вай шогирд бошам њам, аз сўмико-
ри худаш дар рўзњои кор маро сер карда истод. Лекин барои модарам ва барои
либос аз шайх боз пеш-пеш бунак гирифтам, ки ќарзам ба сад танга расид. Ак-
нун ман маљбурам, ки то тамом шудани ќарзам аз шайх дар ин љо кор кунам.

– Ќарзи шайх бобарака аст, њељ тамом намешавад, – гуфт хандакунон як
устои калонсол, ки дар наздикии мо, дар пеши сандон нишаста, бо хоискча ба-
рои зангўлањо забонак месохт. Баъд аз ин усто вазъияти љиддї гирифта, сухани
худро давом дод: – Ман бист сол боз дар ин корхона кор мекунам, аммо ќарзам
аз шайх тамом намешавад, балки сол то сол зиёд мешавад. Чунки музди кор ба

харљи заруриам намерасад, боз ночор панљу дањ бунак мегирам. Ман сахтљон
будаам, ки дар муддати бист сол дар миёнаи ин бўю дуди зањролуд то њол на-
мурдаам. Вагарна дар ин муддат манањи бисёр љавонони њамкорамро бо дасти
худ бастам (яъне мурданд). Шайх ба љои ин ки дар њаќи он бечорагон дуою
фотења кунад, «пули маро хўрда рафтанд» гуфта, њанўз онњоро дуои бад меку-
над.

Суханони он устои солхўрдаро коркунони дигар сарашонро пасу пеш љун-
бонда тасдиќ мекарданд. Агар ранги онњоро дудаи ангишт сиёњ накардагї ме-
буд, аз дањшати ин суханон, ки аз талафшавии бемањалли онњо хабар медод, дар
рўи онњо аломати маргро мушоњида кардан мумкин мешуд. Аммо бо шунидани
ин суханон дар тамоми аъзои бадани љавони навраси ноком – Шарофљон ало-
мати ноумедї аз њаёт зоњир шуда, ларзиш пайдо шуд.

Ман бо маќсади таъсири суханони устои солхўрдаро сусттар карда, зимнан
ба Шарофљон тасаллї додан:

– Њељ кас беаљал намемурад, – гуфтам.
Дар пешонаи сиёњи устои солхўрда чин пайдо шуд ва ў оташинона гуфт:
– Эй сањрої! Ба боми мадраса баромада, худатро ба замин партофта озмуда

бин, ки мемурї ё намемурї?

*  *  *
Шарофљон шаш моњ дар он корхона кор кард. Рўз то рўз ањволаш гаронтар

ва сурфааш зиёдтар шудан гирифт. Охир аз њаракат бозмонда, дар хонааш аф-
тода хобид ва баъд аз як моњи дар хона хобиданаш хабари марги ўро ба ман
устои собиќаш расонид. Ман бо ў барои таъзиярасонї ба хонаи Шарофљон раф-
там. Ба навњаву фиѓони модараш тоќат карда намешуд. Устои солхўрда њам бо
чанд нафар коркунони корхонаи шайх ба љаноза расида рафт. Мурдаро бурда,
ба пуштаи Туркиљандї гўронидем. Дар бозгашт ман, устои солхўрда ва устои
собиќи Шарофљон њамроњ шудем. Марги љавони наврас ба њамаамон бад таъ-
сир карда буд, њељ кас чизе намегуфт. Ваќте ки ба кўчаи тарафи ѓарби масљиди
калон – ба манзили худ наздик расидем, устои солхўрда оње кашида ва ба касе
нигоњ накарда худ ба худ гуфт:

– Ин шайхи бадмур, ки њамаро беаљал мекушад, худаш кай беаљал мемурда
бошад?

Боз хомўшї сар шуд. Дар гўшаи ѓарби шимолии масљиди калон мо аз њам
људо шудем ва њар кас ба љои худ рафт.

СЎХТОР

Баъд аз як моњи вафоти Шарофљон як бегоњи љумъа ману Мулло Рўзї ба
базм рафта будем. Соатњои яки шаб ба мадраса баргашта омада, њар кадома-
мон ба њуљраи худ даромада хобидем. Чї ќадар хобиданамро намедонам, аммо
њам ин ќадарро медонам, ки бо фарёди дањшатноки одами бисёре, ки бо садои
зарба хўрдани чизњои мисини омехта меомад ва садои табли реза ва табли ќато-
рак159, ки ба њаво мепечид, аз хоби сахт бедор шудам. Дањшати ѓулѓула, чунон
ки хоб дида истода бошам, давом мекард, аммо монанди сиёњї (кобус) пахш-

кардагон дасту поям њаракат намекард ва аз љоям љунбида наметавонистам. Баъд
аз сонияе њавоси худро љамъ карда, чашм кушодам: даруни њуљра равшан буд ва
ба дарпардаи коѓазин монанди партави офтоб равшании тезе акс мекард, аммо
он равшанї монанди партави офтобе, ки дар рўзи шамоли сахт аз байни бар-
гњои дарахтон гузашта омада бошад, бо сояпарчањо омехта, дар љунбиш ва бе-
ќарор буд.

Ман либосњоямро пўшида, зуд аз њуљра фуромада, ба рўи мадраса рафтам.
Бомњои њуљрањои тарафи шарќии мадраса аз одам пур буд ва аз њамон тараф –
наздик ба мадраса шўълаи оташи дудолуд пањн шуда, забона зада ба њаво мепе-
чид ва монанди тирукамони њаво (ќавси ќузањ) забони оташ гуногунранг ме-
тофт. Кошинњои гунбазњои масљиди калон ва мадрасаи Мирзо Араб бо акси
шўълаи оташ чашмхиракунона медурахшиданд.

Ман њам ба боми мадраса баромадам. Кўчаи калони байни масљиди калон
ва мадраса ва болокўчаи шарќи шимолии мадраса, бомњои њамсояњо пури одам
буданд. Одамон аз кўчаву бомњо «шањр сўхт, ёрї расонед!» гўён фарёд мекар-
данд ва дар бомњо дегњои мис ва лаълињоро бо чўбакњо ки доштанд, мезаданд,
дар кўчаи калон шабгардон бо таблкўбњо таблњои реза аз ќаторакро бо бонги
хатар менавохтанд.

Оташ дар сари њавлии шайхи рехтагар аланга мезад. Баъзењо бо сатилњо ва
машкобон бо машкњошон аз њавзи ќозикалон, ки як гузар он сўтар аз љои сўхтор
ва дар чуќурии чорметрї воќеъ шуда буд, об мекашонданд. Одамон бар болои
бом истода сатилу машкњоро аз дасти обкашњо ба бом кашида бароварда, ба
тарафи оташ мепошиданд. Обњои бар рўи оташ пошхўрда монанди обе, ки дар
деги равѓани доѓи даргирифтаистода рехта шуда бошад, оташро боз њам шўъла-
вартар мекарданд.

– Як тарафи њавлиро вайрон карда, роњи оташро буретон! – гўён фарёд кар-
данд касоне, ки бар боми мадраса буданд ба касоне, ки бар боми њамсояи тара-
фи шимолии њавлии шайх меистоданд. Одамони дар бом буда, ки аз дањшати
сўхтор гаранг шуда, чї кор карданашонро надониста истода буданд, бо ин нидо
њушёр шуда каландњо, тешањо ва табарњо ёфта оварда, як тарафи он њавлиро
ѓалтонда, чўбњояшро кашида гирифта, аз њавлии шайх људо карданд.

 Бо ин тадбир хавфи ба њавлии њамсояњо пањн шуда рафтани оташ барњам
хўрд. Чунки тарафи шарќї ва љанубии њавлии шайх кўча ва тарафи ѓарбиаш
мазори хокї ва дар паси вай мадрасаи хиштипухтагї буд.

Сўхтор давом мекард, торафт одамњои обкаш бисёр мешуданд, аммо обњои
пошида ба оташ таъсири намоёне намекарданд. Рўз шуд, тамошобинон ва ёри-
дињандагон боз њам бисёртар шуданд. Шояд ба сабаби сўхта тамом шудани чи-
зњои сўхтанї бошад, алангаи оташ паст шудан гирифт. Дар ин миён одамон
намадњои бисёреро оварда, об зада тар карда, бар рўи оташ пањн кардан гириф-
танд. Бо њамин шўълаи оташ тамоман хомўш гардид. Аммо аз њама  љои намад
ва љоњои бенамадмонда курдуд бо бухори об омехта баромада меистод. Обпошї
њанўз давом мекард. Дар соатњои дувоздањи рўзи дигар дуд намебаромадагї шуд,
фаќат бухори бадбўи ѓализ баромада меистод.

Њељ кас намедонист, ки дар ин сўхтор чї ќадар одам талаф шуда бошад.

Њама тасдиќ мекарданд, ки дар аввали аз хонаи шайх аланга задани оташ зани
сўхтаистодаи ўро халос карда бароварда, ба њавлии хешовандонаш фиристода-
анд. Аммо таќдири худи шайх ва коргарони ўро касе намедонист ва онњоро касе
дар ваќти сўхтор надида буд.

Рўзи дигар одамони њокимони шањр љавононро ба њашар оварда, аз як сар
љои сўхторро каландгардон кардан гирифтанд. Азбаски хонаи нишаст ва чил-
лахонаи шайх бар болои корхона бино ёфта ва тамоми чизњои сўхта дар даруни
деворњои хиштипухтагии корхона рехта буданд, каландгардон кардани он љо
бисёр душвор буд. Бо вуљуди ин то замини корхона каландгардон карда дидан
лозим шумурда шуд, то ки мурдањои сўхтаи одамон бароварда шаванд.

Аммо дар корхона ѓайр аз фулузоти сўхтаи сиёњшуда, абзолњои рехтагарї,
зарфњои мисинаи њавлї, табаќњо ва бўтањои шикаста дигар чизе дида нашуд.

Баъд маълум шуд, ки ба сабаби бегоњи љумъа будани он шаб дар ваќти сўхтор
дар корхона ягон нафар њам устою коргар набудааст. Аммо ёфт нашудани ни-
шонаи мурдаи шайх њамаро дар њайрат меандохт. Баъзењо ба тарзи њазлу шўхї
ва баъзе содадилон љиддиёна «аљаб нест, ки дар ваќти сўхтор шайх ба њаво па-
рида рафта бошад» мегуфтанд.

Њамаи њашарчиён якљоя шуда хокистар, ангишт ва хокњои љоеро, ки чилла-
хона дар он љо фурў рафта буд, тамоман ба тарафи дигар кашиданд. Аммо аз
мурдаи шайх њанўз нишонае набуд.

Дар ин ваќт чашми яке аз њашарчиён ба як сўрохие, ки ба тарафи девори
мазор воќеъ шуда буд, афтод. Ин сўрохї љои даричае буд, ки ба девори мазор
шинонда шуда буд. Њашарчиён ба болои хоктўдае баромада, ба даруни он сўрохї
нигоњ карданд, дар он љо чизе дида намешуд. Баъд аз он нардбон нињода, шамъ
гиронда, ба пеши он сўрохї баромада, ба дарун даромаданд. Он љо як хоначаи
хиштипухтагии саќфаш равоќї будааст, ки шайх камари хоки мазорро кофта,
вайро сохта бо дарича ба чиллахонаи худ пайванд дода, он љоро ганљинаи худ
(љои гузоштани чизњои пурќимат) ќарор дода будааст.

Ба дарун даромадагон дар пешгоњи он ганљина як чизи сиёњро мебинанду
муоина мекунанд; маълум мешавад, ки љасади сўхтаи шайх як сандуќи сўхтаро
дар баѓал гирифта хобидааст. Љасади сўхтаро пас кашида, даруни сандуќи сўхта-
ро мебинанд. Дар он љо тиллову тангањои бо дуд сиёњшуда будаанд.

Ба њама маълум мешавад, ки шайх бо сар шудани сўхтор аз хонаи хобаш
хеста, давида рафта, ба он ганљина даромадааст, ки сандуќи наќдинаи худро
бардошта бароварда аз сўхтор халос кунад. Аммо аз љињати пирї ба бардошта-
ни он сандуќ ќувваташ нарасидааст, ё ин ки забонаи дудолуди оташ аз дунболи
ў ба даруни ганљина даромада, ўро ба бардошта баромадани сандуќ имкон на-
додааст.

Мувофиќи масали «оби ганда ба хандаќ» тангаву тиллои шайхи беворис
подшоњї шуда, «Ќадамгоњи Ќутайба» ба хокистартўда бадал ёфта монд.

*  *  *

Дар бораи сабаби сўхтор дар миёнаи мардум овозаи аљиб афтод: мегуфтанд,
ки «шайх хиштакмурдор будааст, ки ба яке аз занони фарзандталаб њаракати

ношоиста кардааст. Бинобар ин арвоњи имом Ќутайба ўро зада, бо хонаву љою
корхонаву асбобаш сўзонда нест кард».

Аммо баъд аз гузаштани чанд њафта ва баъд аз он ки сўхтори хонаи шайх ва
худи ў аз хотирњо баромада рафт, сабаби њаќиќии он сўхторро фањмидам; ман
дар ин хусус бо устои собиќи Шарофљон сўњбат кардам. Ў аввал бо хандаи исте-
њоомез сабаби сўхторро «њаромхиштакии шайх» нишон доду илова кард:

– «То шањре насўзад, кабоби дарвеше напазад» – гуфтаанд. Сабаби сўхтор
њар чї бошад – бошад, бо ин кор дањњо рехтагарон, ки њар кадом аз шайх панљ-
сад танга, њазор танга бунакдор буданд ва пеш аз адо кардани ин ќарз дар он
корхонаи пурдуди зањролуд беаљал мурда мерафтанд, њамагї аз он ѓуломии озод-
ношуданї якбора озод шуданд.

– Назар ба фикри шумо, дар ин кор бояд дасти коргарони ў бошад? – гуфтам
ба усто бо оњанги савол.

– Ман инро равшан гуфта наметавонам, – гуфт ў, – аммо агар дар хотир
дошта бошї, рўзи мурдаи Шарофљон он устои солхўрда, ки Мурод-луччак ном
дорад, гуфта буд, ки «ин шайхи бадмур, ки њамаро беаљал мекушад, худ кай
беаљал мемурда бошад?». Мурод-луччак одамест, ки ягон чизро орзуи хушк карда
намемонд ва орзуњои ў њамеша бо корњои амалиаш яканд ва ба вуљуд меоянд; ў
аз олуфтањои кўњнаи Бухорост. Фаќат баъд аз он ки дар доми шайх афтод, шу-
шаш дудзада шуд ва ба сабаби пурќувват будани дилаш намурда бошад њам,
дигар корњои олуфтагиашро давом кунонда натавонист. Ваќте ки Шарофљон
љавон мурд, дили ў ба вай ва модараш бисёр сўхт. Дар ваќти он суханњоро гуф-
тани ў ман дар дили худ гузаронда будам, ки «вай дар њаќи шайх ягон кор хоњад
кард». Аљаб нест дар ин кор дасти ў бошад.

Усто баъд аз ќадаре хомўш истодан боз давом кард:
– Дар шаби љумъа воќеъ шудани ин кор, ки дар он ваќт дар корхона касе

набуд ва дар кўрањо оташ њам набуд (чунки оташи кўрањоро одатан соати ду-
воздањи он рўз мекушанд), ќасдан ва бо тартиби муайян оташ дода шудани кор-
хонаро нишон медињад. Њарифон ин корро ба тартибе кардаанд, ки оташ дар
сањар – дар ваќти ба хоби ширин будани њамаи шањр аз њама љои корхона якбо-
ра даргирифта, њама љои њавлии шайхро якбора печонда гирад.

ХОНАДОРИИ ШОИР

Ман дар њуљраи Мулло Рўзї бо Мулло Вафо ном шоири Вањшитахаллус
шинос шудам. Ў одами тахминан чилупанљсола, баландќомат, ќоќбадани са-
федчењраи рангканда буда, риши мошубиринљшудааш тор-тор аз њам људошу-
да меистод. Ў ором нишаста наметавонист: њамеша гоњ китфи худ, гоњ бозуњои
худ, гоњ сари сина ва миёни худ ва гоњо зонуњои худро људогона-људогона љун-
бонда меистод. Ў кам гап мезад ва пеш аз гап сар карданаш дастонашро як љун-
бонда ва мижгонњояшро афшонда, ба њамсўњбати худ вањшиёна нигоњ мекард.

Шеърњояш бисёр, лекин ѓамангез, хеле паст ва иборат аз такрори бемуваф-
фаќияти мазмунњои обшустаи марсияномањо буданд. Ў њафтае як бор ба њуљраи
Мулло Рўзї меомад ва дар њар омаданаш баѓали худро аз шехрњои дар њамон

њафта гуфтааш пур карда оварда, онњоро аз як сар хондан мегирифт, аммо шу-
навандагон ба шеърњои ў гўш медињанд ё не ин масъала барои вай ањамият на-
дошт.

Лаќаби ў «безан» буд, ки ин диќќати маро бисёр љалб мекард. Чунки дар
байни муллоњо безанон бисёр буданд, бо њамаи ин чаро ин лаќаб ба ў махсус
шудааст? Сабаби инро аз худи вай пурсидан мумкин набуд. Зеро агар калимаи
«зан» ё «безан»-ро дар пеши ў гўянд, дарњол шўрида ва дашномњои ќабењ дода,
њамаи аъзоњояшро якбора љунбонда хеста мерафт.

Дар аввалин мулоќот карданам бо ў дар њуљраи Мулло Рўзї дар ваќти сўњбат
(њоло дар хотир надорам, ки ба чї муносибат бошад) калимаи «зан» аз дањони
ман баромад. Ў якбора шўрида ва тамоми аъзои баданашро љунбонда ба ман
гуфт:

– Њоло ки хурдсол мебошї, ба гардани ту таклифњои одоби муошарат (одо-
би зиндагї)-ро бор кардан мумкин нест. Вагарна дар љазои ин суханат забонат-
ро аз дањонат кашида мепартофтам, – ў баъд аз ќадаре оташинии худро паст
кардан илова намуд: – агар беодоб шавию умри дароз бинї, аз ман ба ту насиња-
ти таљрибакорона ин аст, ки хонадор нашав!

Њар ваќт, ки шунидани шеърњои бемазаи вай ба дили Мулло Рўзї занад, ў
мегуфт:

– Шарик, бењтар аст, ки ту шоириро парто ва як зан гирифта, осуда зинда-
гонї кун!

Ў мешўриду дарњол њамаи аъзояшро ларзонда аз љояш мехест:
– Эй лаблабуфурўш! (падари Мулло Рўзї лаблабуфурўш буд). – Ман туро

одам гуфта пеши ту омада будам, аммо надонистам, ки ту саги аккосї шуда
будї, – гўён аз њуљра баромада мерафт. Аммо њафтаи дигар боз омада шеърхонї
сар мекард.

Ман аз Мулло Рўзї пурсуков карда, тарљимаи њоли ў ва сабаби лаќаб ва
нафрати ўро аз калимаи «зан» фањмида гирифтам.

Назар ба ќавли Мулло Рўзї падари Мулло Вафо Мулло Мардихудо ном
ѓармї буда, дар хурдсолиаш ба Бухоро омада, дар мадрасањо дарс хонда буд ва
бинобар ќашшоќиаш дарсхонии худро то охир давом дода натавониста, ба Ѓиж-
дувон рафта, дар дењаи Абедї имом шуда ва баъд аз чанд сол дар он љо хонадор
шуда буд, ки аз он зан њамин Мулло Вафо таваллуд ёфтааст.

Мулло Мардихудо одами хушсавод буда, писарашро хононда хушсавод кар-
да буд. Писараш Мулло Вафо чанд сол дар мадрасаи Ѓиждувон дарс хонда, баъд
аз вафоти падар ва модараш ба Бухоро омада, дар ин љо дарсашро давом дода,
бо Мулло Рўзї шарикдарс шуда буд.

Љои истиќомати Мулло Вафо дар Бухоро дар мадрасаи Шодимбї буда,
шоири љавони машњур Шоњин њам дар он љо истиќомат дошт. Азбаски Мулло
Вафо ба шеъру адабиёт њавасманд буд, бо Шоњин алоќа баста, дар њуљраи ў бо
девонњои классикњо ва бо шеърњои худи Шоњин ошно шуда, худаш њам ба
шеъргўї даромада ва барои худ номи худаш калимаи «Вафо»-ро тахаллус ќарор
дода буд.

Мулло Вафо аз шеърњои шоирони гузашта бештарин шеърњои ошиќонаро

хонда, аз мавзўъ ва мазмуни он шеърњо барои худ ва дар хаёли худ як дилбари
зебољамоли вафодори дилоромро ёри оянда ва маъшуќаи хаёлии худ ќарор дода
монда буд.

 Назар ба тасаввур ва тасвири Мулло Вафо, маъшуќаи ояндаи ў расоќомат,
сафедбадан, борикмиён, ѓунчадањон, ранги рўяш гандумгуни ба сафед моил, чаш-
монаш сиёњи обдори пуришваву ноз, мижгонњояш дарози нўгхамида, абрўво-
наш сиёњи тўсии нўгтез, гўшњояш лолаи нав шукуфта барин тару тоза, баёзи
гарданаш дарози сафеди дилрабо, мўњои сиёњмушкинаш то хамгашти зонуњояш
дароз буд ва њоказо.

Мулло Вафо њар ваќт ўро дар хаёли худ хушомад мегуфт ва навозиш мекард
ва ў бо чашмони дурахшони нимпўшидашуда, бо рўи аз њаё сурхчагардида, бо
табассуми ширини дилнавоз ба ў љавоб медод. Њар гоњ вай дасти маъшуќаро
гирифта, аз нўги панља то соидњояш мебўсид, маъшуќаи дилором дасти дига-
рашро ба гардани вай партофта, чунон пеш мекашид, ки лабњо ба лабњо мера-
сиданд ва њоказо.

Дар он ваќтњо рўи ягон зан ё духтари ќадрасро дидан мумкин набуд. Бино-
бар ин Мулло Вафо њар ваќт ки ба кўча барояд, маъшуќаи хаёлии худро аз бай-
ни занон ва духтарони рўпўшида бо нишонаи фаранљї ва пўшоки онњо муайян
мекард. Назар ба гумони Мулло Вафо, њар зану духтаре, ки дар кўчабо фара-
нљии кўњна ва бо кафшу масњии фарсуда барояд, ў баднамо буд. Маъшуќи вай
аз байни он занон ва духтарон ёфт шуданаш мумкин буд, ки фаранљии шоњї ва
кафшу масњии амриконии навпардоз пўшида баромада бошанд. Агар яке аз ин
гуна занон ва духтарони хушпўшок дар роњ рафтан љилва карда ќадам гузорад,
садои хишир-хишири форами куртањои оњории вай ба гўш расида истад ва бўи
хуши атру мушк, чунонки аз гулзор дар ваќти шамол меояд, дар њар љунбиши ў
аз вай вазад – маъшуќаи ба љон баробари Мулло Вафо њамон зан буд.

Ў аз дунболи ин гуна занон аз дур њам бошад, нигоњкунон ва њасратхўрон
мерафт ва дар дили худ мегуфт: «Оњ! Агар шароит роњ медод, пеши роњи ин
маъшуќаро гирифта, чашмбандашро аз рўяш бардошта, арзи ниёзи ошиќонаи
худро мекардам ва ба пеши пои ў афтода, чашмони ашкборамро ба кафшњои
мушкинбўяш мемолидам…»

Мулло Вафо љононаи ояндаи худро бо аломатњои бародарони духтарон њам
интихоб мекард: њар писарбачаи дўстрўи зеборо, ки дида монд, роње ёфта бо
вай шинос мешуд ва бо пурсуков мефањмид, ки вай њамшира дорад ё не? Агар он
писарбача њамшираи ќадраси њанўз ба шавњар набаромада дошта бошад, ўро
маъшуќаи ѓоибонаи худ ќарор медод. Мувофиќи маќоли машњур, ки мегўянд:
«Арўс чї гуна аст – додарарўс намуна аст», он писарбачаро намунаи њамшира-
аш фарз карда, дар хаёли худ ба ў мўњои дарози сиёњмушкин мебаст ва либосњои
хуби занона пўшонда, дар тасаввури худ ўро ошиќона парастиш мекард.

Аммо Мулло Вафо нияти ба ягон маъшуќаи хаёлї ва ѓоибонаи худ хостгор
фиристода талаб кардан надошт. Чунки њамаи он гуна духтарони хушлибоси
ишвагар духтарони боён, муллоњои калон ва саркардагон буданд, ки онњо на ба
сифати домод, њатто ба сифати гадой њам ўро ба хонаи худ роњ намедоданд.
«Раќибони шуми бадкирдор», ки Мулло Вафо дар шеърњои шоирони гузашта

мехонд ва њамон «раќибоне», ки худаш њам дар шеърњои худ ба онњо лаънат,
нафрин мефиристод, њамин гуна падарон ва домодшавандагони онњо буданд.

*  *  *

Мулло Вафо ќашшоќ буд, аз падару модараш мероси ба харљи ў кифояку-
нанда намонда буд. Аз онњо парчапалосе ва як њавлии вайронаи ќишлоќї монда
бошад њам, њамаи онњоро вай фурўхта, дар аввалњои истиќоматаш дар Бухоро
сарф карда буд. Бинобар ин баъд аз ришу мўйлаб бароварда калонсолтар шуда-
наш тобистон ба дењањои туманњо рафта, имоматї мекард ва њар чизе, ки аз он
имоматї ба дасташ дарояд, зимистон дар мадраса истода харљ карда мехонд.

Як сол ў дар Ќалтї ном дења, ки дар тарафи шимоли шањри Бухоро буда,
шонздањ километр аз шањр дуртар ва дар тарафи ѓарби роњи Вобканд воќеъ
шудааст, имом шуд. Он дења обшор вахушњаво буда, одамонаш њам бо ў хуб
созиш карданд. Азбаски дењќонони он љо дар ваќтњои бекориашон ба суфачаи
пеши масљид љамъ шуда, ба шеърхонињои имоми худ сар љунбонда изњори таас-
сур ва хушнудї мекарданд, имом њам онњоро дўст дошт. Хусусан ваќте ки Мул-
ло Вафо шеърњои худро ба онњо хонда медод ва аз они худаш будани он шеърњ-
оро маълум мекард, дењќонон ба ў мафтун мешуданд ва дар њайрат меафтоданд.
Чунки то њол онњо имоми хату саводнокро надида буданд. Ин имом, ки ба аќидаи
он дењќонон «аз даруни худ шеър мебаровард», ба назари онњо пайѓамбар ба-
рин менамуд ва шеъргўии ўро мўъљиза мешумурданд.

Љавонони сурудхони дења пеши имом омада, аз вай илтимос мекарданд, ки
ѓазалњои худро ба онњо дињанд, то ки дар шабнишинињо чизњои нав хонда, шу-
навандагони худро дар њайрат андозанд.

Бинобар ин Мулло Вафо ѓазалњои худро ба он љавонон ёд кунонд. Ваќте ки
љавонони сурудхон шеърњои имомро хонда, бо тахаллуси «Вафо» тамом мекар-
данд, ѓулѓулаи тањсину офарин нисбат ба гўяндаи он ѓазал ва хонандаи он аз
маљлис бармехост, ки табъи имом аз њад зиёд меболид ва «сўрохи шеърбарории
ў» боз њам васеътар мешуд.

Мулло Вафо дар Ќалтї њам маъшуќаи хаёлї ва ѓоибона ёфт: ин духтари
Наим ном арбоби дења буд. Он духтар бо њар ду аломат њам ба Мулло Вафои
шоир маъшуќа шуда метавонист. Аз њар чиз пештар Мулло Вафо пўшоки он
духтарро аз назар гузаронид; дар дења дар ваќте ки њамаи занон ва духтарон бо
куртањои чиркини дарида, бо кафшњои фарсуда, ба сари худ як љомачаро ги-
рифта мегаштанд, ў ягона духтаре буд, ки бо фаранљии рањ-рањи майданаќши
сурхи шоњї ва аз чарми дўхташуда бошад њам, бо кафши пошнабаланди лок
зада пардоз кардашуда, бо масњии ќайроќии пошнааш гулдўзї кардашуда ме-
гашт. Ў сари синаи худро ба пеш бароварда, сари худро андак пасу пеш љунбон-
да, танг-танг ќадам монда, нозукона роњ мерафт ва ба ќавли Шоњин:

«Пой мемонд чу нозуксанамон ќад-ќади љав».
Дар роњ рафтан аз либосњои вай бўи хуши атру мушку гулоб намевазид.

Лекин ин њол барои Мулло Вафо ањамият надошт. Чунки агар толеъ тозаду ў ба
он дилбари дилором восил шавад, ба ду танга як шиша атри аъло аз Бухоро
харида оварда, ин камбудии вайро ислоњ кардан мумкин буд.

Камбудии асосии ин духтар пастии ќоматаш буд. Аммо Мулло Вафо фикр
мекард, ки «шояд пастии ќадаш аз хурдии солаш бошад, агар ў њоло чордањсола
бошад, то ба њаждањ даромаданаш сарв барин баландболо, шамшод барин зебо
ва санавбар барин раъно хоњад шуд».

Аломати дуюм њам дар љояш буд: он духтар як бародари аз худ калонсол
дошт, ки ришу мўйлаб бароварда бошад њам, аз рухсораву чашму абрўяш њусну
љамоли духтаракона намоён шуда меистод.

Мулло Вафо њар боре ки он духтарро дар кўча медид, ишќи ѓоибонааш нис-
бат ба вай зиёдтар мегардид. Аммо њељ гоњ ў дар зиндагї восил шудани худро
гумон надошт. Арбоби дења, ки соњиби замини бисёр буда, љуфти говњои ќатор
ва гўсфандони бешумор дорад, чаро духтарашро ба имоме, ки лоаќал хонаи
нишаст надорад, бидињад?.. Шоир њатто љасорат намекард, ки дар кўча дар пеши
одамњо ба тарафи он духтар нигоње кунад. Зеро аљаб набуд, ки аз нигоњњои њас-
ратомезаш ва аз паридани рангаш мардум ба ишќи ў пай баранд ва ин њолро ба
падари ў хабар дињанд. Дар он ваќт, албатта, арбоб ин њолати имомро нисбат
ба худ ва духтари худ таљовузи љинояткорона шумурда, ўро зада-зада аз дења
пеш мекард. Дар он љо сурат ошиќи нокоми бечора аз наздикии кўи маъшуќаи
дилором мањрум ва ба њиљрони љонгудоз гирифтор мегардид.

Бинобар ин Мулло Вафо кам-кам дар кўчањо аз пайи дидани маъшуќаи худ
намегаштагї шуд. Ягона тасаллии ў дар пеши мардум шеърњои ошиќонаро бо
сўзу гудоз хонда, дар хаёли худ он маъшуќаи ѓоибонаро ба худ мухотаб тасав-
вур кардан ва дар танњої аз охири як банди тарљеъбанди Абдурањмони Љомї се
байти зеринро бо овози баланд (њарчанд бадовоз бошад њам) сурудан буд:

…З–ин сон, ки рањи умед бастаст
Бар ман ѓами ишќи ту зи њар сў.
Он бењ, ки ба кунљи ноумедї
Пой дар доману сар ба зону
Биншинаму бо ѓами ту созам,
Пинњон зи ту бо ту ишќ бозам!

Ваќте ки Мулло Вафо аз дидани мањбубаи худ дар кўчањо даст кашида, ша-
бњои дарози њиљрон дар хаёли рўи љонон бо оњу нолаву афѓон дар ѓамхонаи худ
менишастагї шуд, он мањбуба дар хаёли ў боз њам соњибљамолтар ва зеботар
намудан гирифт. Њатто пастии ќомати ў, ба дараљаи пўшоки духтарони шањр
зебо намудани фаранљї, чашмбанд ва кафшу масњии ў њам аз назараш дур гаш-
та, он маъшуќа монанди парие, ки дар афсонањо бо либоси нур тасвираш мена-
моянд ва ё мисли њуре, ки бо њуллањои бињишташ зебу зинат медињанд, дилра-
бои бењамто ва нестдарљањони ў гардид.

Шоир дар ин њол ба њиљрони он маъшуќа тоќат оварда наметавонистагї
шуд ва ќариб буд, ки маљнунвор сарбарањна фарёдкунон ба дашту биёбон баро-
яд. Дар ин ваќт воќеае рўй дод, ки ба сабаби он ба васли љонон умедвор гарди-
да, ќариб буд шодимарг шавад.

Рўзе ду-се нафар аз мўйсафедони дења ба њуљраи масљид ба пеши ў дарома-
да, баъд аз муќаддима таклиф карданд, ки хонадор шавад ва онњо ба ў духтари
хуби пошикастае (покдомане)-ро ёфта медињанд.

Мулло Вафо гумон кард, онњо ягон нафари он дењќондухтаронро, ки бо
либосњои даридаи чиркин ба сарашон љомача гирифта, ба кори дењќонї ва гов-
чаронї мераванд, ба ў ба занї медињанд. Бинобар ин таклифи онњоро дар сура-
ти ќатъї рад кардава ба рад кардан сабаб нишон дода гуфт:

– Ман њоло хондани худро тамом накардаам, бинобар ин то хатми дарси
мадраса хаёли хонадор шудан надорам ва дигар ин ки ман хонаю љой надорам
ва агар хонадор шавам, зани  худро дар куљо мешинонам?

Мўйсафедон дар роњи рад кардани сабабњои ў гуфтанд:– Илме, ки шумо
њозир доред, аз илми садњо муллои хатмкарда зиёд аст. Дар мо муллоњои хатм-
кардае имом шуда буданд, ки як хати аз ягон љой омадаро хонда наметавонис-
танд, аз забони мо хокпошон (дењќонон) ба љое дуою салом навиштан он сў
истад, ба навиштани номи худашон њам ќодир набуданд. Аммо шумо на танњо
хату савод доред, њатто аз дарунатон ѓазал мебароред, ки ин њунари шумо мар-
ду зани дењаи моро ба шумо ошиќ кардааст.

Мулло Вафо бо шунидани суханњои охирини дењќонон дар дили худ мегуза-
ронд: « Чї мешуд, ки он маъшуќаи ѓоибонаам њам ба ман ошиќ мешуд. Дар он
ваќт падараш надињад њам, худам гирифта гурехта бурда, дар пеши ягон ќозї
никоњ карда мегирифтам ва ба сабаби ин ишќи дутарафа хушбахттарини ода-
мони дунё мегаштам».

Мўйсафедон дар роњи рад кардани сабаби дуюми имомашон, ки бехонаву
љой буд, гуфтанд:

– Аз ваљњи хонаву љой шумо ѓам нахўред. Мо шуморо ба касе домод меку-
нем, ки хонањои тайёр дорад. Шумо хонадомод шуда, кадоми он хонањоро, ки
хуш кунед, дар њамон хона бо арўс зиндагонї мекунед.

Мулло Вафо фикр карда дид, ки дар он дења ѓайр аз Арбоб Наим касе нест,
ки њавлии серхона дошта бошад. Њавлињои дигар њама вайрона буда, як ё ду
хонаи оѓилмонанд дорад, ки дар яке аз он хонањо тамоми аъзои оила нишинад,
дар дигараш гову гўсола мебанданд. Бинобар ин ба мўйсафедон гуфт:

– Пурсидан айб нест, шумоњо ба падарарўсии ман киро муносиб дидетон?
– Ба домодии шумо њама духтарнокњо толиб мебошанд. Лекин мо касеро

падарарўс мекунем, ки ба шумо муносиб бошад. Масалан, агар мо Арбоб Наи-
мро ба падарарўсии шумо муносиб бинем, чї мегўед?

Бо шунидани ин таклиф њуш аз сари Мулло Вафо парид. Ў ба толеи худ њељ
бовар надошт, ки он маъшуќаи ѓоибона бо худаш њамхона шавад. Ў дар дили
худ мегузаронд: «Аљаб нест, ки ин мўйсафедон ба ман шўхї карда маро бозї
медода бошанд». Бинобар ин ба онњо гуфт:

– Э, ња!.. Ман киву Арбоб Наим кї? Он кас духтарашонро ба касе медињанд,
ки ба худашон дар молу давлату обрўй њамкаљова (баробар) бошад. Он кас њељ
гоњ ба ман барин муллои пойлуч духтар намедињанд.

– Њарчанд «аз ман нагўетон» гуфта бошанд њам, – гуфт яке аз мўйсафедон, –
мо барои дили шуморо пур кардан рости гапро мегўем…, ки худашон моро ба
њамин маќсад ба пеши шумо фиристоданд. Он кас моро љеѓ зада бурда, зиёфат
карда, ба мо гуфтанд: « Ман аз давлати дунё њељ камї надорам. Акнун мехоњам
ягон муллоро ба худ хонадомод карда, давлати охиратро њам ба даст дарорам.

Њарчанд фикр кардам, аз имоми худамон бењтар муллое ба назарам нанамуд.
Бинобар ин шумоёнро дарди сар дода љеѓ зада овардам, ки миёнравї кунетон,
то ки он кас ољизаамро ба канизї (ба занї) ќабул кунанд. Аммо барои баъзе
мулоњизањо, аз тарафи ман шунидани ин таклифро ба он кас нафањмонда, аз
тарафи худатон корро пазонетон».

Як мўйсафеди дигар илова карда гуфт:
– Шумо барои тўй њељ ташвиш накашед, њамаи харољотро барои хурсандии

шумо ва духтарашон худи арбоб мекунад.
– Кор ин тавр бошад, – гуфт Мулло Вафо, – сухани арбоб барин соњибњим-

мати илмдўстро шикастан бењурматї ва куфрони неъмат мешавад. Шумоён ќабул
ва саломи маро ба арбоб расонетон. Ман ваъда медињам, ки ба он кас на фар-
зандвор, балки ѓуломвор хизмат карда, бо ин роњ кам њам бошад, миннатдории
худро маълум намоям.

Мўйсафедон рафтанд. Аммо њанўз Мулло Вафо ба худаш рў овардани ин
хушбахтии ногањониро бовар намекард ва дар дили худ: «Ин ки мебинам ба
бедорист, ё раб, ё ба хоб?» мегуфт. Чашмони худро молида ва калон-калон ку-
шода, ба њар тараф нигоњ мекард, њама чизро медид. Боз бовариаш намеомад.
«Аљаб нест, ки хоб бошад. Хуб, агар хоб бошад, илоњї аз ин хоби ширин то
ќиёмат бедор нашавам, то ки талхии њиљронро дигар начашам» –  мегуфт дар
дилаш.

*  *  *
    Дар њавлии арбоб тўи калоне барпо шуд, ба домод њам оши тўй бо лаъ-

лињои пурњалво ва сару пои домодї (як рахт либоси пурра) омад. Акнун њељ
шакку шубња намонд, ки хушбахтии ошиќи дилсўхта дар бедорї будааст.

Шаб Мулло Вафоро бо либосњои нав ороста, љавонони дења «њо Лайлї,
Лайлї, Лайлї» – гўён ва ѓазалхонон ба њавлии арўс бурданд. Баъд аз маросими
никоњ ва саломномахонї ўро ба пеши арўс дароварданд. Арўс дар паси парда
(чимилиќ) рост истода буд. Чашми домод њамин ки ба њайкали дар зери парда
печондашудаи арўс афтод, ба ларза даромада, мадњушвор ба замин ѓалтид. Аммо
бемуносибатии ин њолатро њис карда ва аз занони тамошобин, ки њар як њарака-
ти домодро бо диќќат аз назар гузаронда истода буданд, шарм дошта, барои
ислоњ кардани хатои беихтиёронаи худаш рўи худро ба пои масњидори арўс
молид. Гўё ки ў на бетоќат шуда, балки барои изњори њурмати ошиќона кардан
ба ихтиёри худ ба пои арўс афтода буд.

Арўс дар љавоби ин њаракати шоири «лирик» сари ўро бо пояш дуртар тела
дод. Њарчанд ин кори арўс як дараља даѓалона ва аз тарафи як дилороми ноза-
нин номуносиб буд, домод ин њаракати ўро ба бетаљрибагї ва хурдсолиаш њамл
карда, ба дили худ гарон нагирифт ва аз љояш хеста, ба пањлуи арўс рост истода
бо ду дасти пуродоб хост, ки пардаро аз рўи ў бардорад, то ки зудтар љамоли
љањонорои ўро дида, чашми дар алами њиљрон хунгиристаи худро об дињад.

Аммо арўс бо ду дасти худ пардаро ба рўяш чунон мањкам печонда нигоњ
дошта буд, ки барои кушодан зўри дасти домод нарасид ва дар пеши худ ќарор
дод, ки «аз нўги хамир фатир» гўён имшаб ба бўсидани дасти ў ќаноат кунад ва
бўсид.

Фардои он шаб ба њуљраи масљид ањолии дења ягон-ягон омада, имомро таб-
рик мекарданд, миёнаравон ва баъзе љавононе, ки ба ў густох буданд, баъд аз
табрик чї гуна будани арўсро аз вай мепурсиданд.

Ў шарм мекард, ки ба ин пурсиш «имшаб рўи арўсро кушода натавонистам
ва њанўз надидаам» – гўяд. Балки дар љавоб маъшуќаи хаёлии худро ба тарзе ки
дар хаёлаш сурат баста буд, тасвир мекард.

Аммо шунавандагон, хусусан љавонон, бо шунидани ин љавоб табассуми
истењзоомезе карда мемонданд.

Шаби дуюм домод ба дидани рўи арўс комёб шуд. Лекин кошкї комёб на-
мешуд! Њамин ки чашмаш ба рўи ў афтид, ќариб буд,ки ѓуссамарг шавад:

Рўе пур аз доѓи наѓзак ва монанди рўи мурда бенур, бинии пасти пачаќи
пучуќмонанд, чашмоне монанди чашмони аз шишаи тира сохташуда бењаракат
ва бемижгон ба назараш намоён шуданд.

Ба болои инњо устухони сандуќи синааш то чанбари гардан ба сабаби ка-
дом беморї ба тарафи пеш љаста баромада буд, ки сарашро рост гирифта ва
пеш хам карда наметавонист, бинобар ин каллаи ў њамеша ба ќафо хам хўрда,
љунбида меистод, сабаби пастии ќоматаш њам њамон беморї будааст, на хурд-
солї. Вагарна аз зўрии дасташ маълум шуда меистод, ки синнаш аз бисту панљ
њам гузаштааст.

Мулло Вафо њамон замон аз пеши арўс баромада, роњи Бухороро пеш ги-
рифт ва ба шањр даромада, аз мадрасаи Шодимбї, ки љои истиќомати айёми
љавониаш буд, њуљрае ёфта, дар он љо зиндагонии муљаррадона сар кард.

Лекин ин зиндагонии муљаррадонаи озодонаи Мулло Вафо љавонона на-
буд: акнун ў ба хондани шеърњои ошиќона њељ њавас надошт, маъшуќањои хаё-
лиро њам њељ ба ёдаш намеовард. Њоло њам бисёр шеър мехонд, лекин шеърњое-
ро ёфта мехонд, ки мазмуни онњо шикоят аз фалак, аз замон, аз бахту толеъ
бошанд.

Шеъргўии Мулло Вафо аз сари нав сар шуд. Лекин мазмунњои ин шеърњои
наваш монанди марсияномањо њамагї шикоят аз фалак, аз бахту толеъ ва аз
бевафоии дунё буданд.

Азбаски Мулло Вафо умуман аз мардум, хусусан аз зан ва номи ў вањшиёна
мегурехт, дар давраи дуюми шоириаш тахаллусашро њам «Вањшї» гузошт.

Сабаб ин буд, ки ба Мулло Вафо одамони бепарвои бедард «безан» лаќаб
доданд ва ў аз ин лаќаб ва умуман аз калимаи «зан», чунонки аз мор гурезанд,
мегурехтагї шуд.

ДУЗДЇ

Дар аввалњои соли 1894 дар мадрасаи Бадалбек ба ман нисбат ба ањволи
онрўзаам як зарари калон расид: он ваќтњо дар дасти ман аз китобњои адабї
«Мањмуд ва Аёз» ном девончаи байтбаракї (чї гуна ба дасти ман даромадани
он китобча дар ќисми дуюми «Ёддоштњо» ќайд шудааст)162, як «Мунтахаботи
ѓазалиёти Навої» бо дастхати падарам ва аз китобњои дарсї як «Матни Ќофия»,
ки амонати муаззини мадрасаи Олимљон Абдуфаттоњи кўлобї буд ва инчунин

як «Шарњи Мулло» – амонати Зуњур-махдум буд. Ман «Шарњи Мулло»-ро ба-
рои мутолаа бардошта пеши бемори сил – Аллом-махдум рафтам, ки њам ўро
хабардорї кунам (чунки бемории ў вазнин шуда буд) ва њам дарсамро аз назар
гузаронам…

Шаб дар пеши бемор хобида, сањар ба њуљраи худ омадам, ки дари даромад
кушодагї аст. Аввал гумон кардам, ки дар ваќти рафтанам аз хотир фаромўш
карда, дарро набаста рафтаам. Чун ба њуљра даромада, шамъро даргиронда, он
саѓонаи зиндагонро аз назар гузарондам, дидам, ки дар он љо девончаи байтба-
ракї, «Мунтахаботи ѓазалиёти Навої» ва «Ќофия»-и амонат нестанд.

Маълум шуд, ки кадом хасдузди ноинсоф дари њуљраамро кушода, ин кито-
бњоро бурдааст, ва њол он ки њамаи онњоро дар бозори тез панљ танга намеги-
рифтанд, аммо барои ман он ду китоб хазинаи ноёб буданд ва гум шудани кито-
би амонат бошад, сабаби хиљолат мешуд.

Бо њамаи ин шукр кардам, ки хайрият, «Шарњи Мулло»-и амонатро њам-
роњи худ бурда будаам ва дар њуљра палосу либоси короие надоштам, ки дузд
барад. Аммо парешонии хавос даќиќа ба даќиќа зиёдтар мешуд, чунки маро
фикри ба Мулло Абдуфаттоњ чї гуна љавоб гуфтан парешонњол мекард. Ў як
одами хасис, ба болои ин дуруштмуомила буд. Ман пул надоштам, ки дода ўро
розї кунам.

Ин «њисси пеш аз вуќуъ» дуруст баромад: њанўз офтоб набаромада, Мулло
Абдуфаттоњ ба мадраса даромада омад. Ман дар он ваќт дар пеши бемор буда,
ба ў хўрок мехўрондам. Абдуфаттоњ лабњояшро ларзонда ба он љо даромад ва
бе њељ муќаддима, бо оњанги љангталабона «китоби маро ёфта дењ» гуфт. Њуш
аз сари ман парид. Ман дар њайрат афтодам, ки ў чї гуна аз њама пештар гум
шудани китобашро фањмидааст?

– Хуб, – гуфтам ман, – беморро ором кунам, ба њуљра рафта, ваљњашро ба
шумо мегўям.

– Ман њељ ваљњ-паљњро намешунавам, барои ман китоби худам даркор аст, –
гуфт ў бо овози боз њам баландтар ва шўридатар.

Пас дар пеши бемор бо ин инодкор гуфтугузор карданро муносиб надонис-
та, зуд аз љоям хеста, аз њуљра баромадам ва ў њам аз дунболи ман баромад. Ман
дар рўи мадраса ба ў:

– Як кори ношуданї шуд, имшаб њуљраамро дузд зада, дар ќатори китобњои
худам китоби шуморо њам бурдааст. Ба кадом роње, ки шумо розї шавед, ман ба
љавоб гуфтан тайёрам…

Ў овозашро боз њам баландтар карда ва аз дањонаш кафкњо парронда гуфт:
– Ман медонам, ки ту он китобро дар куљо бошад, пинњон карда мондаї ва

мехоњї, ки аз они худ кунї. Худат дузд мебошї, дузди дигаре дар ин миён нест.
Агар хуш ба хушї надињї, ман метавонам, ки аз ту китобро зада гирам, – гўён
ба тарафи њезуме, ки дар офтобрўя чида мондагї буд, давид ва аз он љо як таро-
шаро гирифта, ба тарафи ман њуљум кард. Ман гурехтам, ў маро пеш кард. Ман
дар давидан аз ў чобуктар будаам. Ман гурезон мадрасаро давр мезадам, ў њам
аз дунболам медавид.

Њама бошандагони он мадраса аз њуљрањошон баромаданд. Зуњур-махдум
ба ў мулоимона мурољиат кард:

–Шарик! (ў бо бародарам ва Зуњур-махдум дар пеши домулло Икром ша-
рикдарс буд). Ором шавед, ба њуљраи ман дароед! Як ислоњ мекунем.

Аммо ў гўш намедод. Аз миёнаи муллобачањо Мулло Бобомурод ном дењ-
навиабдуллољонї буд, ки ў њам бо Абдуфаттоњ ва бародарам шарикдарс буд. Ў
як одами ќадпасти кўзапушт бошад њам, дар пањлавонї машњур буд. Ў «хирс
мулло мешавад аз зарби чўб» гўён пеши роњи Абдуфаттоњро гирифт. Абдуфат-
тоњ даст ёзонд, ки бо тароша ба сари Бобомурод занад. Аммо ў фурсат надода,
бо ду дасташ аз миёни Абдуфаттоњи баландќомат гирифта боло бардошт ва аз
сараш як чарх занонда, ба рўи фарши хиштипухтагии мадраса пуштнокї сахт
зад. Бо њамин Бобомурод аз ў даст кашид.

 Аммо муллобачагони дењнавї, ки њамсоядењаи таѓоињои ман буда, баъзеа-
шон бо ман шарикдарс буданд, барои ќад рост кардан ба Абдуфаттоњ фурсат
надода, ба болои ў њуљум оварданд ва ўро бо мушту лагад задан гирифтанд. Ў
монанди хирси калтак хўрдаистода бонг мезад.

Дар ин ваќт бародарам ба мадраса даромада омад, ки ў њар рўз ба пеши
Зуњур-махдум омада, њамроњи вай ба дарсхона мерафт. Ў ин ањволро дида, мул-
лобачагонро аз болои Абдуфаттоњ дур кард. Акнун хирси вањшї «мулло шуда»,
ром гардида буд. Бародарам ўро аз љояш хезонда, ба њуљраи Зуњурмахдум бурд.
Ў сар хам карда, бе он ки чизе гўяд ва ба касе нигоњ кунад, нарм-нарм ќадам
менињод ва дар њар ќадам дасташро ба миёнаш бурда љоњои зарбхўрдаашро
мемолид.

Дар њуљраи Зуњур-махдум бародарам ба ў аз махдум ду танга гирифта дод.
Ў баъд аз чой нўшидан изњори розигї карда, бо онњо ба дарс рафт. Аммо дар
роњ рафтан њељ гоњ аз Мулло Бобомурод пештар ќадам намегузошт ва метар-
сид, ки ў боз ба сараш мушт намонад.

*  *  *

Бошандагони мадраса мегуфтанд, ки ин дуздї кори худи Абдуфаттоњ аст.
Ба ин даъвои худ далел карда, њаминро нишон медоданд, ки њанўз аз дуздї дар
ин мадраса њељ кас хабар наёфта, чї навъ мешавад, ки ў дар мадрасаи дуртар аз
ин љо фањмида пагоњонї барои талаби китоби дуздбурдаи худ меояд? Дар ин
сурат бе шакку шубња равшан аст, ки худаш китоби худашро бо китобњои дигар
дуздида бурда, ба љое пинњон карда монда, барои талаби товон омадааст.

Аммо ман ин фикрро бовар намекардам ва дар дили худ мегуфтам: «Одаме,
ки дањ њазор танга пули наќд дорад, барои љинояткорона ба даст даровардани
ду танга чаро њамин ќадар дилсиёњї ва беобрўї кунад?»

Ваќте ки ман бо зиндагї зиёдтар ошно шудам ва донистам, ки одами њарис,
хусусан агар ў судхўр бошад, њар чї ќадар ки бойтар шавад, њамон ќадар њари-
стар, назараш пасттар гардида, барои ба даст даровардани андак чиз аз њар
гуна љиноят ва беномусї рўй намегардондагї мешудааст, фикри болоиро тас-
диќ кардам, ки дузд худи Абдуфаттоњ аст.

САЁЊАТИ САЊРО

Дар тобистони соли 1894 ањволи бемор вазнинтар шуд. Бародар ва хешова-
донаш ќарор доданд, ки ўро дар айёми гармо ба ягон сањро фиристонанд, ки
њавои соф гирад. Шояд ин таѓйири њаво ба сињатии ў фоида расонад.

Бо ин маќсад бародари бемор ба сањро рафта, дар дењаи Деших (Дењаи Шайх)
боѓи яке аз ќадрдонони падарашро барои истиќомати тобистонии бемор муай-
ян карда омад ва маро ба он љо кўчонида бурда монд. Ин боѓ дар канори љўи
Дешињ буда, хеле обшор ва хушњаво буд. Мо дар мењмонхонаи соярави он боѓ
љой гирифтем, ки пешаш гулзор ва аз паси гулзор сарњавз ва дар он тарафи сар-
њавз дарахтони мевадор ва толорњои ангур буданд.

Ман дар пеши сарњавз оташдоне сохтам, ки дар он љо хўроки пагоњонї ва
бегоњониро пухта, чой мељўшондам. Аз ѓайри ин дар беруни боѓ, дар канори
љўи Деших, дар зери ќаторбедњои соядор суффае дуруст карда, дар поёни суффа
њам як оташдони эњтиётї сохтам.

Мо, рўзона, дар ваќти шиддати гармии њаво, бар он суффа ба оби равон
чашм дўхта менишастем ва ман таоми пешиниро њам дар он љо тайёр мекардам.
Дар он тарафи љўй киштњои сабзавотї (сабзї, пиёз, карам) ва полезї (харбуза,
тарбуз, зомуча, каду) пањн шуда рафта, манзараи дилкушоеро дар пеши назар
љилва медоданд.

Ман дар он ваќт ин ду мисраи зеринро навишта будам:

Сояи беду лаби љў, пеши кишт –
Турфа маконест чу боѓи бињишт!

(Ман дар ваќтњои китоби хониш навиштани худ – дар солњои 1908 – 1910
«Њасан зад» ном достоне навишта, ин ду мисраъро дубора кор карда, ба он китоб-
ча дароварда будам, номи он китобча «Тањзибуссибён» буд.161)

Мо дар он боѓ пагоњонї ва бегоњонї дар сарњавз нишаста, шабона бар рўи
суффаи мењмонхона – пеши гулзор мехобидем.Соњиби боѓ, ки Нурмуњаммад ном
дошт, як одами ќариб шастсола буда, чењраи сиёњчатоб, риши кулўтаи сиёњи
камсафедї ва чашмони сиёњи обдор, лекин андўњгин, пешонаи васеъ, лекин пур-
чин дошт. Дар танаш як љомаи кории нимпахтаи сар то по дарида буд, ки аз
болои эзори пурямоќ пўшида миёнашро бо ресмоне аз рўи вай мебаст, сари си-
нааш барањна буда, аз даридагињои љомааш дигар љоњои бадани сиёњтобаш њам
намуда меистоданд. Поњояш њам барањна буда, нўгу рўю кафу пошнаи поњояш
њамагї якранг сиёњ, чиркин ва кафидагї буданд. Поњояш ба назар чунон мена-
муданд, ки гўё аз лойи шиттаи сиёњ ќолиби пойро сохта, дар оташ хушконда
бошанд, ки њама љояш дарзу чок пайдо карда бошад. Дастони фарохкафи да-
розпанљаи ин одам пур аз ѓўзаобилаи хушкида буд, ки бинанда гумон мекард
кафњои дасташро бо ангуштонаш марази аѓаз печонда гирифтааст.

Нурмуњаммад се писар дошт, ки калони онњо тахминан сисола, миёнааш
биступанљсола буда, њар дуи онњо њам хонадор буданд. Писари калонаш се дух-
тар дошт, ки аз њашт сола то дусола тахмин кардан мумкин буд. Писари миёна-
аш як писарчаи дусола дошт. Писари аз њама хурдаш 18 – 19-сола менамуд, ки
њанўз хонадор нашуда буд. Аммо њамаи фарзандон ва наберагони Нурмуњам-

мад дар пўшок аз худи ў фарќ надоштанд, ранги рўю баданашон њам монанди
худи ў сиёњчатоб буда, фаќат фарќашон аз якдигар дар калонию хурдии сола-
шон буд.

Нурмуњаммад ду таноб (ним гектар) боѓ дошт, ки дар як тарафи ин боѓ њав-
лии беруну дарунаш бино ёфта буд ва чунонки дарњои мењмонхона ба тарафи
боѓ кушода мешуданд, дарњои нишасти њавлии дарунаш њам ба тарафи боѓ ку-
шода мешуданд. Чунонки писари хурдаш ба ман нишон дод, дар беруни боѓ –
дар канори љўи Деших њашт таноб замини корам њам дошт. Аз чорпо як гови
љўшої, як љуфт гови корї ва як сар хар дошт.

Аъзои ин оила њама корї ва пуркор буда, дар њамон шабњои кўтоњи тобис-
тон дар торикии рўз каланд, дос ва белчањои сабзавотхишовакуниро ба дастњо
гирифта, ба киштзор мерафтанд. Баъд аз рост шудани офтоб ва шиддат карда-
ни гармии њаво ба хонаашон омада, чизе хўрда, ба љои ин ки истироњат кунанд,
барои кор ба љоњои соярави боѓ мебаромаданд ва гашти рўз боз ба киштзор
баромада, то тамом торик шудани шаб корашонро давом медоданд.

Писари калони Нурмуњаммад, ки љуфтрон буд, дар соатњои дањи шаб говњ-
оро љуфт баста, ба кор мерафт ва баробари баромадани офтоб љуфтрониро та-
мом карда омада, баъд аз хўрок ба љои хобидан боз ба кори каланд ё дос меба-
ромад ва фаќат ба кори гаштирўзї набаромада, то ваќти љуфтронї мехобид.

Писари хурдаш бештарин бо хар ба шањр меваю сабзавот мекашонд, ки њар
рўз се-чор бор рафта меомад.

Заминњои канори љўи Деших ва аз љумла заминњои Нурмуњаммад милки њур
буданд, ки аз онњо ба подшоњї андози замин – молиёт намедоданд. Харољоти
замин танњо њашари љўй, Шањррўд, Дуоба ва њашари ќалъаи шањр буд, ки ин
харољот ба он заминњои обшори њосилхез он ќадар гаронї намекард. Бо вуљуди
ин аъзои оилаи ин хонадон њамагї бепўшок ё бадпўшок ва пойбарањна буда,
ягон таоми гарми гўштдор хўрданашон њам маълум набуд. Онњо фаќат бо ширу
љуѓрот, бо хўрокњои ширї, ки аз гови худашон њосил мешуд ва бо нон, ки аз
дењќониашон мерўид, ќаноат мекарданд.

Ман гумон мекардам, ки шояд Нурмуњаммад ва фарзандони ў хасиси гуза-
ро бошанд, ки фоидаи аз дењќонї ёфтаашонро нахўрда, напўшида, захира ме-
карда бошанд. Баъзе њаракатњои аъзоњои он оила ин фикри маро нодуруст ме-
бароварданд. Чунончи, њар кадоми аъзои ин оила, ки дар ваќти таомхўрии мо
ба назар намояд, њарчанд бо зорию зўрї илтимос намуда ба таом даъват кунем
њам, намеомад ва «саломат бошед, завќ кунед, нўши љонатон шавад! Ман њозир
хўрок хўрдам» – гўён узр гуфта мерафт.

Њар гоњ ки мо оши палав пазем, як коса ошро пур карда ба њавлии дарунаш
медодем. Албатта, мо аз вай зиёдатар дода наметавонистем. Лекин ман «аъзоњои
ин оилаи калон ин як коса дар байни худ чї гуна таќсим мекарда бошанд?»
гуфта худ ба худ хољолат мекашидам.

Рўзе раги кунљковиам даста дода, аз набераи панљсолаи Нурмуњаммад пур-
сидам:

– Аз оши палави ман бурда додагї ба ту њам доданд-мї?
– Ња, – гуфт духтарча.

– Ба ойтўтет ва ба укет њам доданд-мї?
Ба ин саволи ман духтарча љавобе дод, ки дигар ба пурсуков кардан эњтиёљи

ман намонд:
– Калонњо нахўрданд. Бобом њамаашро ба ман, ба ойтўтем, ба укем ва Ак-

рам (писарчаи писари миёнаи Нурмуњаммад) хўронд, – гуфт.
Ана њамаи ин корњо хасис набудани Нурмуњаммад ва аъзои оилаи ўро, њам

ба бачагони хурдсол мењрубон будани онњоро нишон медод.

*  *  *
    Рўзе ба ман бо Нурмуњаммад сўњбати дуру дароз  кардан рост омад, ки бо

он мусоњиба  њаќиќати ањволи он оиларо тамоман фањмида гирифтам.
Як пагоњонї Нурмуњаммад бо њамон љомаи кориаш аз њавлї баромада рафт

ва рўзона на дар боѓ ва на дар киштзор – њељ нанамуд. Шаб шуд, њаво софи
ороми пурмањтоб буд. Шабнам бисёр рехт. Сурфаи бемор зиёд шуд. Ман ўро ба
даруни мењмонхона дароварда хобондам ва худ ба рўи суффа баромад, ба моњи
12 – 13-шаба, ки тамоми партавашро бар рўи суффа ва гулзор монанди шир
рехта буд, чашм дўхта нишастам. Дар њаќиќат њам гўё њамаи равшании мањтоб
махсуси нишемангоњи ман буд, дарахтњои шох ба шох печидаи сарњавз ва боѓ
дар торикї монда буданд.

Дар он ваќт касе сурфакунон аз дарвозаи њавлї даромад ва наздик расид.
Дидам, ки Нурмуњаммад аст.

– Амак! Имрўз нанамудед, куљо будед? – гуфта пурсидам.
– Эй, саргардонї-дия, писарам, – гуфт ва омада ба наздикии ман, ба лаби

суффа нишаста, поњояшро ба поёни суффа дароз карда, суханашро давом дод: –
ба Галаосиё ба ноибхона рафта будам.

– Дар он љо чї гап буд? Чї кор доштед? – гуфта боз пурсидам.
– Дар ноибхона чї гап мешавад? Љанљол-дия!
– Хўш, чї гуна љанљол?
– Эй писарам, шумо напурседу ман нагўям! Саргузашти ман дуру дароз ва

дарди ман бедавост. Шунидани он гапњо шуморо дарди сар ва дилатонро сиёњ
мекунад.

– Ман ба шунидани дарди сарњои зиндагии одамњо бисёр толиб мебошам.
Агар гуфта доданаш ба шумо малол набиёрад, марњамат кунед, мешунавам.

– Ин боѓ, њавлї ва заминњои кораме, ки дар дасти ман мебинед, аз падару
амакам ба ман мерос мондаанд. Падарам ва амакам – њар ду њам девкор буданд.
Онњо аз кор кардан монда намешуданд. Ман њам дар пањлуи онњо даромада кор
мекардам. Лекин ваќтхушї њам мекардам. Бо муллобачањои шўх ва ин махду-
мњои базмии Бухоро њам ошно шудам. Падари ин махдуми шумо (ба тарафи
беморе, ки дар хона хобида буд, ишорат карда) њам њамон ваќтњо бо ман љўра
шуда буданд. Он кас як махдуми базмї буданд, њар тобистон ду-се бор бо шари-
конашон аз Бухоро дастањои созонда оварда, дар боѓи мо базм мекарданд, ман
њам гоњо ба њуљрањои онњо рафта палави мадрасагї мехўрдам…

Нурмуњаммад ќадаре хомўш монду сари синаашро дамонда, сарашро ба ќафо
хам дода, чашмонашро ба моњ дўхта, як дами сарди дарунї кашид ва баъд аз он
суханашро давом дод:

– Оњ! Он давру даврон гузашт, он рўзњо гашта намеоянд, ман намебинам ва
фарзандони рўзсиёњи ман њам он рўзњоро намебинанд…

Овози њамсўњбати ман торафт ларзиш пайдо карда, пасттар шуда мерафт ва
дар гап задан аломати хушкии њалќаш њам намоён мешуд. Ман њис кардам, ки ў
њам ташна асту њам гушна, бинобар ин дастархонеро, ки бо нонбурдањо дар он
љо истода буд, кушода ба пеши ў кашидам ва аз чойники бо рўмол печондагї як
пиёла чойи ширгарм кашида ба ў дароз кардам. Ў ду-се луќма нон хўрда, чойро
нўшида, боз ба гап даромад:

– Ман яккаписар будам, амакам њам фарзанд надошт. Бинобар ин писари ў
њам ман будам. Маро дар ваќташ хонадор карданд. Онњо аз дунё чаш пўши-
данд, модарам ва зани амакам њам вафот карданд. Ин мулку асбоб њамагї ба
ман монд. Писари калонам ба пањлуи ман даромад. Мо девкории падаронро
зинда гардондем. Боѓро аз пештара ободтар кардем. Ман аз чорбоѓњои бойњои
шањрї ва подшоњї нињолњои мевадори зотї оварда шинонда сабзондам ва на-
вдањо оварда, нињолњои хасаки боѓро пайванд кардам. Зиндагонии мо бароњат
мегузашт. Дуруст аст, ки баъд аз рўзгор ба сарам афтодан, ман базм намераф-
там ва базм намекардам, аммо худи кори дењќонї ба боѓдорї аз њар гуна базм
њам кайфамро чоќтар мекард. Ман аз кор монда намешудам.

Аммо он рўзњо дароз накашид: писари калонро хонадор кардан даркор шуд.
Арбоб шуданд, оќсаќќол шуданд, калону хурд ба миёна даромаданду мањру тўё-
наи арўсро аз њад зиёд калон карданд. Ба болои ин байни фотињаву сартўйии
никоњро се сол кашол доданд. Дар муддати ин се сол њар иду сайре, ки меомад,
дар бурдуовард ба хонаи арўс аз ман баробари он харље, ки падарам ба хонадо-
рии ман сарф карда буд, пул харљ мешуд. Аз ман дар он тўй дањ њазор танга пул
рафт, ки се њазор тангаи он ќарз буд. Ќарзи ман аз як фоидахўри галаосиёї буд,
ба се њазор танга њар моњ њафтоду панљ танга фоида медодам. Ин маблаѓ ба
ман, ки он ваќтњо нимча (500 грамм) ангурро як пул (чоряки тин) мефурўхтам,
гаронї кард. Дар он миён ба ман як «рањмхўр» баромад, ки ўро Алловуддини
Говљигар меномиданд…

– Истед! – гўён ман сухани Нурмуњаммадро буридам. – Ин Аловуддини Гов-
љигар њамон кас нест, ки дар шањр чойфурўшї мекунад?

– Худи њамон кас аст, ки дар пеши мадрасаи махдумони шумо дукончае до-
рад.

АЛОВУДДИНИ ГОВЉИГАР

Дар њаќиќат ман Аловуддини Говљигарро мешинохтам. Ў дар рў ба рўи
гўшаи ѓарби љанубии мадрасаи Бадалбек, пайваста ба девори масљиди калон
дукончае дошт, ки дар вай чойфурўшї мекард. Дукончааш бисёр танг ва ба де-
вори масљид часпидагї буд, ки худаш дар он љо базўр љойгир мешуд ва ба болои
сараш то шифти дукон аз тахта як ќатор рафчањо бастагї буд, ки дар онњо чойњои
нимчагии коѓазпечро чида мемонд.

Ў як одами ќадпасти фарбењи ѓалча буд: рўяш сафед, чашмонаш танги ка-
будтоб ва ришаш малламонанди кам, ки фаќат нўги манањашро пўшонда меис-
тод. Њар кас,ки ба пеши ў ба тарзи ошної ё барои коре ояд, ба пеши дукон рост

истода гапзанон мекард: дурусташ гапњои њељ тамомношудании соњиби дукон-
ро мешунид. Аловуддин ба оянда як пиёла чой дода, гап сар мекард. Овози ў
борику љарангосї буд ва калимањоро аз дањонаш бурро, вале чунон тез мабаро-
вард, ки шунаванда барои аз пеши ў рафтан  маљол намеёфт.

Вай њељ гоњ ба пули наќд намефурўхт ва аз нимча (500 грамм) кам њам наме-
фурўхт. Њар ваќт ки дар рафчањо чой кам монад, дуконашро набаста, ба њамсо-
яаш – устои рехтагар – таъйин мекард, ки «њар кас ояд, то омадани ман истад,
ман зуд меоям» ва як халтаи васеи суфро гирифта медавиду баъд аз чанд даќиќа
онро аз чойњои дар коѓазњо нимчагї басташуда пур карда гирифта меовард ва
ба одаме, ки ба дасташ афтад, ба гап медаромад. Мавзўи сухани ў њамагї тарљ-
имаи њоли ќарздорон ва атвору кирдори онњо буд. Ў њар як ќарздори худро хоњ
дар он љо бошад, хоњ набошад, бо хусусиятњояш мешиносонд. Кї дар ќарздорї
танте, кї бадмуомила – њамаро як ба як гуфта медод.

Мегуфтанд, ў судхўрест, ки фоидаро «мувофиќи шариат карда» мехўрад.
Бинобар ин ў ба касе пули наќд ќарз намедод ва њар кас, ки аз вай пул ќарз
гирифтан хоњад, бо нархи баланд ва бо ваъдаи муайян чой медод. Он ќарздор
он чойро фурўхта, пулашро ба эњтиёљи худ сарф мекард. Масалан, ба касе панљ
танга пул ќарз гирифтан лозим ояд, ў нимча чойро, ки панљ танга арзиш дорад,
бо ваъдаи дар ду моњ гардонда додан ба ў дањ танга нарх карда медод. Њар
ќадар ќарзталаб пулро бисёртар хоњад, њамон ќадар нархи чойро арзонтар ме-
кард, то ки харидор ба доми ягон судхўри пули наќд ќарздињанда нафтад.

Мўњтоље, ки ба бадали пул чой гирифтааст, дар фурўхтани вай ташвиш ме-
кашид. Бинобар ин Аловуддини Говљигар фурўши чойи ќарздоронро њам худ-
ташкил карда буд: вай дар сарои пўст, ки ба пеши дуконаш наздик буд, њуљрае-
ро ба иљора гирифта, дар он љо касеро шинонда, ба дасти ў пули наќдро супурда
монда буд. Ќарздор, ки аз ў чойро ба бадали пул гирифт, ў ба вай он њуљраро
дарак медод, ки чояшро бурда ба њамон њуљра ба касе, ки дар он љо њаст, ба
осонї фурўхта метавонад. Ќарздор нимча чойро, ки дар њаќиќат панљ танга
арзиш дорад ва аз њуљаин дањ танга бањо карда гирфтааст, бурда ба одами худи
ў ба чор танга мефурўхт. Бинобар ин њамеша сад-дусад нимча чой дар байни
дукон ва њуљраи Говљигар гардиш карда меистод. Ќарздорони ў њамагї сањрои-
ёни атрофи Галаосиё буданд.

Љои таваллуд ва бошишгоњи Аловуддин дењаи Япалоќ буд, ки ба Деших
наздик аст. Ў њар пагоњ аз он љо аспсавор ба шањр омада, бегоњї ба дењааш
бармегашт. Ў дар мадрасаи Бадалбек бо Ќорї Абдулќайюм ном шањрї дўсти
бисёр наздик буд. Мегуфтанд, ки Ќорї Абдулќайюм пештар дар шањр майда-
судхўрї мекард. Баъд аз он ки бо кадом муносибат бошад, бо Аловуддин шинос
шуд, ба ў таклиф кард, ки пулњои ўро ба сањро бурда дар миёнаи дењќонони
мўњтољ чалонад, бисёр мешавад ва худаш њам аз як лабаш мехўрд.

Аловуддин он ваќт диндор ва «судхўрї ба шариат рост намеояд» гуфта, ин
таклифро рад кард. Баъд аз он Ќорї Абдулќайюм ба ў њаамин њилаи шаръиро
ёд дод, ки молро бо дучанд нарх бањо карда ба ќарздор дињад, ки ин кор тиљо-
рат мешавад, на судхўрї. Аловуддин, ки он ваќтњо чойфурўши камдастмояи
чорбозоргард буд, ин корро ба воситаи чой ба амал овард. Ваќте ки сармояаш

зиёд шуд, аз дуздон тарсида, дар шањр дуконча ва њуљра гирифта, корашро ба
ин љо кўчонид, њамаи чизи пурбањо ва пули наќдашро дар њамон њуљра гузошт
ва дар он њуљра касеро посбон кард, ки вай дар харидани чойњои ба ќарздорон
бањо карда додашуда ба ў гумоштагї њам мекард.

Аловуддин бо Ќорї Абдулќайюм шарикдвлат шуда, њар ду дўсти бисёр на-
здик гардиданд, ќорї њар рўз пешин дар њуљрааш палав мепухт, Алловуддин
дуконашро набаста, ба худаш нигарон шуда истодани ояндагонро ба устои рех-
тагар таъйин карда, саросар ба њуљраи ќорї даромада, ошро хўрда мебаромад.

Аловуддин њам њафтае як бор-ду бор ќориро бо ошноњояш ба сањро бурда
зиёфат мекард ва базм карда медод.

Дар бораи ба Аловуддин лаќаб шудани калимаи «говљигар» мегуфтанд, ки
судхўрони дигар ба касе пул ќарз доданї шаванд, аввал мулку асбоби ўро таф-
тиш карда медиданд ва агар ба назарашон пули ба он одам ќарз медодагиашон
намесўхтагї барин намояд, яъне асбобу ускунаи вай ба ќарзаш мерасидагї ба-
рин бошад, пул ќарз медоданд.

Аммо Аловуддин дар пайи тафтиши мулку асбоби ягон  ќарздораш наме-
гаш. Ў «ба ман асбобу ускунаи касе даркор нест, ба ман одам даркор» мегуфт ва
ба њар одаме, ки рост ояд, њарчанд ў чизе надошта бошад њам, аз сўхтани пулаш
натарсида, ќарз додан мегирифт. Бинобар ин судхўрони дигар ба ў калимаи «го-
вљигар»-ро, ки нотарс гуфтан аст, лаќаб доданд.

Аловуддин дар њаќиќат аз ин кораш зарар намедид, ба  ў худи њамон одами
ќарздор кифоя мекард. Агар ягон ќарздораш ќарзашро дода натавонад ва чизи
фурўхта доданї њам надошта бошад, ў он одамро бурда ба ягон бойи серзамин
ятим монда, пули худро мерўёнид. Агар арзиши миёнаи хизмати яксолаи як ятим
панљсад танга бошад, ў ба сесад танга мемонд, то ки бойи заминдор барои ятимро
арзонтар  кор фармудан ба Аловуддин пулро пешакї дињад.

*  *  *
Нурмуњаммад суханашро аз љумлаи буридашудааш гирифта давом дод:
– Аловуддини Говљигар ба ман «рањмхўрї» карда гуфт, ки ман шунидам,

шумо њар сол ба се њазор танга ќарз њазору дусад танга фоида медодаед. Ин ба
њоли шумо љабр аст, зулм аст ва ноинсофист. Ман мехоњам, ки ба шумо се њазор
танга ёфта дода, шуморо аз ќарз халос кунам. Лекин ман ба он пул аз шумо
фоида намегирам. Чунки аз рўи шариат фоидахўранда њам, фоидадињанда њам
дар оташи дўзах месўзанд. Фаќат шумо заминњотонро ба ман њосилгарав меку-
нед ва ман њосили њарсолаи онњоро ба худи шумо њар соле ба њазор танга ме-
фурўшам. Дар ин сурат шумо њар сол ба љои њазору дусад њазор медињед, ки
дусад танга ба фоидаи шумо мемонад. Њам кори ман, њам кори шумо ба шариат
ороста шуда, њар дуямон аз оташи дўзах халос мешавем, «на сих месўзад, на
кабоб!» Фаќат шумо ба ман як некї карданатон даркор аст: медонед, ки ман
дењќонї надорам, ваќти мева ва тархўрї маро зиёфат кунед, гоњо ба аспам љаву
беда дињед. Ман ки боѓ надорам, агар мењмони шањрие омада монад, ба боѓи
шумо биёрам, шумо мењмонро бо пешонаи кушода ќабул кунед. Албатта харљи
мењмондорї аз худам мешавад».

Нурмуњаммад мегуфт:
– Мани нодон «њар сол ба ман дусад танга фоида мешавад» гуфта, таклифи

ўро ќабул кардам ва дар бораи ёрмандињои ў пурсидагї гуфтам, ки «ман љаву
бедаву мева-чеваро аз бозор намехарам. Агар аз чизи дењќоние, ки худо ба ман
додааст,андак ба шумо одамгарї кунам, зарар надорад». Дар бораи мењмон-
дорї гуфтам, ки «ман мењмонро нав надидаам. Дар ваќти зинда будани рањматї
падарам худам њар њафта аз шањр мењмон меовардам. Агар шумо мењмон биё-
ред, болои дида, «харљашро худам мекунам» нагўед, ин барои ман айб мешавад.
Мегўянд, ки «ризќи мењмон пеш аз худаш меояд», њар кас дар њар љо ризќи ху-
дашро мехўрад».

Нурмуњаммад боз суханашро давом дод:
– Њамин тариќа шуда заминњои ман ба Аловуддини Говљигар дар пеши но-

иби дар Галаосиё будаи ќозикалон – Мирзохоља бо васиќаи ќозихонагї њосил-
гарав шуд. Соли якум муомилаи ман бо хўљаини нав ба хубї гузашт. Ман ба ў
ѓайр аз њазор танга як ман љав, сад банд беда додам.Њар њафта ба хонааш якса-
бадї ангур фиристода истодам. Се бор чорнафарї мењмон овард, ки бо обу яв-
ѓон зиёфат кардам. Дар соли дуюм модари бачањо гуфт, ки «дар ваќти чашма-
мон кушода будан писари миёнаро њам хонадор кунем», ман ќабул кардам. Ба-
рои ин кор соњибмаслињати якуми ман Аловуддин шуд. Ў, ба ќавли худаш, як
љои баобрўйро аз Кўшкиуммар ёфт. Замона њам сахт шуда буд. «Бурду овард»
бисёр шуд. Аловуддин базмї будааст, ѓайр аз созандањои шањр, аз Вобканду
Ѓиждувон созанда оварда, базми калон кард. Мани бадбахт саргарми тўй шуда,
њељ чизро ба њисоб нагирифтаам. Дар охир Аловуддин њисоб дод, ки ѓайр аз
чизњои аз хонаи худам ва пулњои аз кисаи худам сарф шудагї, боз аз Алловуд-
дин панљ њазор танга ќарздор шудаам, – Нурмуњаммад суст шуд ва њалќаш хуш-
кид. Чой додам, нўшиду сухани  худро давом дод.

– Аловуддин маро тасаллї дода: «Њељ гап нест. Ман ба шумо бародарвор
хизмат мекунам. То њол њамаи заминњотон ба се њазор танга њосилгарав бошад,
акнун ба онњо боѓу њавлї њамроњ шуда њамааш ба њашт њазор танга њосилгарав
мешавад» гуфт ва пули њосили яксолаи замину боѓу њавлиро, яъне фоидаи њашт
њазор тангаро баробари нархи фоидахўрони дигар 2400 танга њисоб кард, «њозир
пул ќимат шудааст, фоидахўрон њар њазорро соле ба 400 танга монда истода-
анд, ки бо он нарх ба њашт њазор танга бояд соле 3200 дињед. Ман ба шумо 800
танга гузашт кардам» гуфта, маро миннатдор њам карда монд. Чї чора? Дандон
ба дандон монда ќабул кардам ва дар пеши ноиб васиќаро нав кардем, ки ба вай
њам хеле харољот шуд. Аммо ангур фурўхта, сабзию пиёз фурўхта, дар як сол
2400 танга ёфта додан осон набуд. Мо бо писарон мењнатро боз њам зиёдтар
кардем, келинњоро њам ба кор баровардем. Њосил хуб шуд. Лекин Аловуддин
њам «наѓмањои тоза» баровадан гирифт…

Нурмуњаммад хомўш монд. Ман дар дили худ гуфтам: «Аљаб нест, ки ў шу-
нидани саргузашташро барои ман малоловар гумон карда, њикояи худро нота-
мом гузошта бошад», бинобар ин бо оњанги њавасмандона пурсидам:

– Баъд чї шуд?
– Баъд чї мешуд? Њама чиз барбод рафт, – гўён давом намуд, – наѓмањои

тозаи Аловуддин њамин шуд, ки ў љаву бедаро ба ќадре талаб кард, ки дар як
сол ба як асп расад. Аввал ин ки он ќадар љаву беда аз дењќонии ман намерўид,
дуюм, ин љаву бедаи яксолаи як асп аз ду њазор танга зиёд мешавад. Ў бо ин
ќаноат накарда, њар рўз як сабад ангур ва дар тирамоњ се ман (24 пуд) ангури
зимистонї ва 500 харбузаи тирамоњї талаб кард, ки «ин аз тоќати ман берун»
гуфтам ман ба ў. Ў хандакунон љавоб дод: « Аз тоќат берун буданашро дар ваќ-
ти ваъда карданатон бояд ба ёд меовардед. Акунун ваќт гузашт». Ѓайр аз ин,
њар њафта панљ кас, шаш кас мењмон овардан гирифт. Дар њар бор, чунонки ба
хонаи худаш мењмон оварда бошад, «мењмонон одамони калонанд. Аввали шаб
тушбера, нимаи шаб угро, палав ва пагоњонї шибиринљу њалвоитар кунед!»
мегуфт. Дар як тобистон се бор базми хонагї (бе дойрахабар ва бе саргардонї162)
карда мењмони бисёре овард, ки њамаи харљњо аз ман шуд. Ман дар он ањвол на
танњо ба худам ва ба бачагон њам пўшок гирифта натавонистам, балки њамон ду
њазору чорсад тангаи ба фоидаи ќарз доданї шудаамро њам пур карда натаво-
нистам ва аз пули фоида, ба ќавли Аловуддин «аз пули њосили замину боѓ» њам
њазор танга ба гарданам монд. Ночор ба дари судхўрони дигар рафтам, ки «њар
њазор танга соле чорсад танга бошад њам, майлаш, мегирам ва аз ќарзи Аловуд-
дин халос шуда, бори љаву бедаву мева-чева ва зиёфатњоро аз гарданам дур ме-
кунам». Аммо ягон судхўр пеш наомад. «Ваќте ки замину боѓу њавлиат ба Гов-
љигар њосилгарав аст, мо пул дода наметавонем. Аввал онњоро  аз вай халос
кун, баъд аз он болои он чизњоят ба ту ќарз медињем» – гуфтанд. Ман ба пеши
ноиб Мирзохоља рафта арз кардам, ки «ман мувофиќи он чизе, ки дар васиќа
навишта шудааст, ба Аловуддин њар сол 2400 танга медињам, аммо бедаву љав,
мева ва монанди инњо чизњои саргумро, ки ба як миќдори муайян ќарор дода
нашудааст, дода наметавонам ва инчунин ба мењмондорї ќуввати ман намера-
сад. Ман як одами аёлманди хокпош мебошам, ба ман љўрабозиро кї мондааст?
Хусусан бо Аловуддин љўра шуда наметавонам, ў ќарзхоњ, ман ќарздор мебо-
шам. Дар ин њол љўрагии ману вай монанди љўрагии гўсфанд бо гург мешавад,
ки ин мумкин нест».

Ба ин суханони ман ноиб аввал хандиду баъд аз он гуфт: «Ту нодон мебошї,
шариатро намедонї! Дар ваќташ, ки заминњо ва боѓу њавлиатро ба Аловуддин
њосилгарав кардї, њама њосилоти замину боѓ ва њаќи иљораи њавлї – аз они ў
мешавад. Вай њаќ дорад, ки дар ваќти њосилот њамаашро ѓундошта гирад. Ба-
рои њавлї њам њаќ дорад, ки гўяд: «соле 500 танга дењ, нишин, вагарна хез, ман
ба дигар кас иљора мемонам». Њоло њам Аловуддин ба ту гузашт карда, аз ту
кам гирифта истодааст. Як гапи ту маъќул аст, ки «чизњои додашудании сар-
гум» мегўї. Дар њаќиќат, њар чизеро ки доданаш лозим бошад, муайян карда
дар васиќа даровардан даркор аст. Ман ба хотири ту фардо Аловуддинро ин љо
љеѓ зада меорам, ту њам биё! Њамон чизњои саргумро бо маслињат ва бо розигии
тарафайн ба пули наќд гардонда, ба васиќа дохил мекунем».

Нурмуњаммад мегуфт:
– Ман имрўз ба ноибхона рафтам, Аловуддин он љо буд, дар ваќти гуфтугу-

зор вай ба ноиб гуфт: «Замину боѓ њар сол камаш дањ њазор танга даромад до-
рад. Аммо ман ба њашт њазор розї мешавам, дар њавлї муфт нишастан гирад.

Лекин акнун дили ман аз Нурмуњаммад бад бурд: дар васиќа нависед, ки агар
тирамоњ њамаи пулро ёфта надињад, ман замину боѓу њавлиро соњибї карда, ўро
мебарорам». Ноиб «сулњ» карда, талаби ўро ба њафт њазор фуровард. Љамъи
ќарзам дар худи њамин сол аз вай понздањ њазор танга шуд. Дар васиќа навиш-
танд, ки агар дар тирамоњ њамин понздањ њазор тангаро ёфта надињам, замину
боѓу њавлиро месупорам.

Нурмуњаммад оњи љонкоње кашида, аз љояш хеста:
– Дар ин манзил ман њам монанди шумоён мусофир ва мењмон мебошам.

Дар тирамоњ маљбур мешавам, ки кўчи худро ба кўча барорам, чунки понздањ
њазор танга он тараф истад, панљ њазор њам ёфта дода наметавонам, – гўён њиќќос
зада ба тарафи њавлии дарунаш рафт. Гиря гулўи ўро гирифта буд.

*  *  *

Ман лаб-лаби љўи Деших як рўз ба боло – ба тарафи шарќи шимолї, як рўзи
дигар ба поён – ба тарафи ѓарби љанубї то ду дења он сўтар аз манзили худамон
сайр кардам. Умуман он љоњо обшор ва заминњояшон њосилхез буд. Дар њар
дења ду-се боѓи хуб ба назар менамуд, дар њар кадоми он боѓњо соянишинњо
(касоне, ки сояи боѓеро иљора мегиранд, на меваашро) буданд. Ин соянишинњо
бухороињо набуда, савдогарони кавказї, эронї, афѓон ва њиндустонињо буданд.
Њар кадоми инњо одамоне буданд, ки аз савдогарї хуб фоида мебурданд ва дар
ду моњи чиллаи тобистон ба гармои љонсўзи Бухоро тоќат накарда ба њавохўрї
баромада буданд. Аз инњо њар гурўњ як боѓро ишѓол карда буданд, дар аксари
гурўњњо як-ду нафар беморон њам буданд. Онњо дар зери сояи дарахтони бед
козањо сохта, ба замини коза њам навдањои борики хушбарги бедро пањн карда,
беморњошонро дар он козањо хобонда буданд. Тандурустон дар лаби оби ра-
вон, дар сояи дарахтон ќалён кашида менишастанд. Афѓонон ва њиндустониён
банг, эрониён тарёк њам мекашиданд. Аз чашмони бангкашидагон оташ мебо-
рид, худњошон гоњ гиря мекарданд, гоњ ханда. Ранги тарёккашон монанди ран-
ги мурда бенур ва худњошон њам мурдавор бедармон буданд. Онњо бо пулњои
калоне сояи боѓро ба иљорат гирифта буданд, як гурўњи панљнафарї сояи боѓро
дар ду моњ њазор танга, як гурўњи чорнафарї як боѓро ба њафтсад танга иљора
гирифта буданд. Мева ва сабзавотро бошад, ба пули наќд харида мехўрданд.
Њатто њезумро њам, ки дар сањро фаровон буд, бо нархи шањр мехариданд.

Ман ин њолро дида, дар дили худ «дењќонони боѓдори ин љо дар айёми то-
бистон хуб фоида мекарданд» гуфтам. Аммо сонї фањмидам, ки сояи ин пул њам
ба дењќононе, ки бевосита дар боѓ кор мекунанд, намерасидааст. Ман дар як
боѓ аз дењќоне, ки ўро соњиби боѓ гумон карда будам, аз сояи боѓ чї ќадар даро-
мад доштанашро пурсидам.

Ў аввал хандиду баъд гуфт:
– Аз сояи боѓ фоидаи ман њамин, ки дар ваќти дамгирї њамин љо омада

менишинам.
– Магар ин боѓ аз они худатон нест? – боз пурсидам.
– Пештар аз они худам буд, – гуфт ў оњ кашида, – баъд аз он ба дасти як бойи

шањрї гузашт, ман хизматгор шуда мондам.

– Бой ба шумо чї гуна нигоњубин мекунад?
– Ба тарзе ки намурда аз хок берун гаштем. Мо чор нафар дар боѓу киштзо-

ри бой кор мекунем, – гуфт ў, – аз бозе ки ба ин љо мењмонон (соянишинон)
омаданд, масолењеро њам, ки бой барои таоми гарми мо њафта ба њафта медод,
надода истодааст; «мењмонон оши зиёдатии худро медињанд, њамон бас аст»
мегўяд.

*  *  *

Мо думоња шиддати гарморо дар Деших гузаронда, дар охирњои август ба
шањр кўчидем. Њарчанд њавои боѓу сањро ба бемор фоидаи намоёне нарасонда
бошад њам, ба ман манфиати калон расонид: ман, ки таъсири бади вабои порсо-
ларо њанўз дар худ њис мекардам, дар он ду моњ солим ва пурќувват шуда, ба
шањр баргаштам.

Дар тирамоњи он сол он бемор мурд. Баъд аз дафни ў бародараш Зуњур-
махдум хонадор шуда, аз мадраса ба њавлї кўчид, ки кўчкашонии ўро њам ман
кардам. Дар ваќти кўчкашонї Зуњур-махдум:

– Аз љомањо ё аз китобњои додарам ягонтаашро барои ёдгорї хоста гир! –
гуфт.

Ман як «Девони Соиб»-ро, ки њар ваќт вайро мутолаа мекардам, хостам.
– Чаро ягон чизи ќиматбањотарро нагирифтї? Агар ин китобро ба бозор

фурўшї, панљ танга намегиранд, – гуфт ў тааљљубкунон.
– Ман ин китобро барои фурўхтан нагирифтаам, – гуфтам ман, – худи ин

барои ман аз њар чиз пурбањотар аст.
– Хуб, майлат. Дар дасти мо бекор истода буд. Шояд ту хонї, китоб «ба

тасбењ медарояд», хуб мешавад, – гуфт ў. (Ин «Девони Соиб» њанўз дар дасти
ман аст.)

*  *  *

Дар соли тањсили 1895 – 96  дарси дарсхонагии љамоаи мо дар пеши домул-
ло Икромча бо ќоригии Мулло Иброњим-бойбача давом намуд. Иброњим саво-
ди тољикии хуб ва хати хоно дошт: дўстдори адабиёт буд, њатто худаш њам шеър
машќ мекард. Аммо саводи арабиаш паст буд, ќоидаро кам медонист ва донис-
тагињояшро њам ба амал татбиќ карда наметавонист. Соли гузашта аз шарикон
як каси беќувваттар дарси ўро тайёр карда медодааст, ки фоидааш кам мераси-
дааст. Ў имсол маро барои дарстайёркунї ба худаш љалб кард.

Падари Иброњим, ки Љўрабой ном дошта, дар миёнаи савдогарони Бухоро
ва Хева даллолї мекард, мурда, Иброњим бо Неъмат ном бародараш монда буд.
Њар ду дар як њавлї зиндагонї мекарданд. Неъмат хонадор буд ва савдогарї
мекард; Иброњим мероси падарашро харљ карда мехонд. Пухтупазу шустушўяш
дар хонаи додараш мешуд.

Иброњим як љавони миёнаќомати сафедрўи навриш буд, ки ришаш сиёњи
маллатоб менамуд. Чашмонаш мешии обдор буда, дар нигоњњои ў осори вањ-
шигї дида мешуд.

Ў дар шеър Осим тахаллус мекард. Дар адабиёт Мулло Холї ном як ўротеп-

пагї устоди ў буд. Аммо ман њис мекардам, ки дар фазилат њар ду аз якдигар
кам фарќ доштанд. Мулло Ќурбон ном як шоири конибодомї њам он љо омада
мерафт, ки тахаллуси ў Љонї буд. Фазилати ин шоир аз ду шоири аввалї њам
пасттар буд.

Њарчанд тахаллуси Холї ба «хол» ва Љонї ба «љон» мансуб бошад њам,
Мулло Назруллои Лутфї «Холї»-ро «тињї аз маънї» ва «љонї»-ро «љиноятко-
ри шеър» маънидод мекард.

Ман њам он ваќтњо кам-кам шеър мегуфтам, аммо шеъри худро ба касе ни-
шон намедодам. Ќабоњати њар шеъре,ки гуфтаам, баъд аз понздањ рўз ё як моњ
ба худам маълум мешуд ва дарњол сўхта мепартофтам. Ман бадии шеъри худро
аз бадии шеърњои Холї ва Љонї мефањмидам. Шеъри худам ба назари худам
дар аввали гуфтанам хуб менамуд. Чун шеърњои онњоро мешунидам, ки бад аст,
дар дубора хондан он бадињоро дар шеъри худам њам медидам.

Иброњим ѓайр аз дарси дарсхонагї, ки дар љамоаи мо мехонд, дарсњои ди-
гарашро њам (агарчи дар он дарсњо ман бо вай шариќ набудам) бо ман тайёр
мекардагї шуд. Бинобар ин ў ба хўроки ман тамоман мутасаддї гардид ва ба-
рои он зимистон пўшок њам дод.

Рафтуомад ба хонаи Иброњим ба ман душворї намекард. Чунки дар он љо
ош намепухтам, хона намерўфтам ва љомашўї намекардам, – њамаи ин гуна ко-
рњои ўро зани додараш ва хизматгорзанаки ў мекарданд. Ман дар он љо танњо
ба корњои илмї ва адабї машѓул мешудам.

Хонаи ў монанди хонаи Шарифљон-махдум маркази адабиётчиён набошад
њам, аз ањли адабиёт ва њаваскорони он холї набуд. Ба болои ин шабњои таътил
мусиќачиён њам меомаданд, ки дар он гуна шабњо агар ман ба љое ба базм нара-
вам, он љо мерафтам.Насруллобой ном як шашмаќомхони шастсола буд, ки вай
њар шаби таътил ба он љо меомад. Ў дегфурўшї мекард ва дар ин касб рўзгораш
намегузашт. Азбаски Иброњим ба ў ёрмандии моддї мекард, пояшро аз хонаи ў
намеканд, вагарна Насруллобой сурудхони касбї ва љойрав набуд.

Албатта ба ин гуна харљи бедаромад меросе, ки аз падари нимчабояш (бойи
хурд) мондааст, кифоя намекард. Чун дар дасти ў пул кам монда буд, мегуфт:
«Бо охирин маблаѓе, ки дар дастам мондааст, ба бањонаи њаљ дунёро як тамошо
карда меоям ва баъд аз он монанди муллобачагони ќашшоќ як њуљраи ориятї
ёфта гўша мегирам».

Вай дар охири њамон сол њаљ рафт ва дар рўзи ба сафар тайёр шуданаш, ки
ман барои хушбошї ва гуселкунї ба хонааш рафта будам, ба ман як девони
чопаи Абдурањмони Љомиро ба тарзи ёдгорї дод (ин девони Љомї њанўз дар
дасти ман аст).

Иброњим баъд аз омаданаш аз сафари њаљ, њаќиќатан њам гўшагир шуд. Ў
дар њуљрае, дар пеши масљиди Поччоќул-хољї зиндагонї сар кард. Зиндагони-
аш тамоман ќашшоќона буд. Чунки дар дасташ аз мероси падар чизе намонда
буд ва додараш њамаи чизњояшро, њатто њавлии нишасти шарикиашонро њам
фурўхта, дар роњњои бад нобуд карда, ба яке аз њокимони амир шогирдпеша
шуда, аз шањр баромада рафта буд. Иброњим бо ёрмандии садаќамонанди ош-
ноњои пештарааш зиндагонї мекард. Бо вуљуди ин хурсандї изњор карда ме-

гуфт: « Додарам мероси падар ва бозёфти худашро дар роњњои бењуда нобуд
карда, худаш њам бадном ва нобуд шуда рафт. Аммо ман њар чї доштам, дар
роњњои одамгарї харљ кардам ва њарчанд њозир чизе надорам, мардум маро њур-
мат мекунанд».

Аммо дар вазъияти Иброњим осори љунун зоњир шуда буд. Шеърњояш аз
љињати техника нисбат ба пештара хубтар шуда бошанд њам, таъбир ва ташбењ-
њояш девонаворона гардида буданд. (Зикри Иброњими Осим дар сањифаи 428 «На-
мунаи адабиёти тољик», чопи Москва, соли 1926, ќайд шудааст.) Осим дар соли
1915 дар њамон њуљра, дар њолате ки аз њама алоќаашро бурида буд, вафот намуд.

*  *  *

     Баъд аз њаљ рафтани Иброњим дар љамоаи мо дар пеши домулло Икром
Њомидхоља ном як љавони бухороиро, ки ба тозагї ба мо шарик шуда буд, ба
ќоригї интихоб карданд. Њомидхоља дар сол баробари ман буда, љавони озода
ва беозори нарммуомила буд. Ў дар њама љо ва њамеша табассум карда меистод,
ба њаде ки осори табассум дар рухсора ва чашмонаш њувайдо буд. Њомидхоља
дорої ва даромади дурусте  надошт. Бинобар ин дар аввал ќоригии љамоаро, ки
харљи барзиёд талаб мекард, ќабул нанамуд. Аммо аз он љо, ки ў маќбули омма
шуда буд, шарикон ќарор доданд, ки ба гарданаш харљи зиёдї бор накунанд ва
аз вай зиёфати «ќориёна», ки ќориёни љамоа њар сол як бор ба шарикони худ
медоданд, талаб нанамоянд ва дар ифтитоњона (харљи дарссаркунї – њаќи тањ-
сили «ихтиёрї») ўро дар ќатори шарикони одии миёнањол шуморанд ва ў њам
бо њамин шартњо ќоригиро ќабул кард.

Њомидхоља писари Мирзо Абдулвањњоб ном котиби хушнавис буд, ки пада-
раш дар замони худ зиндагиашро бо китобат ва котибии ќозињо гузарондааст.
Њомидхоља як бародари аз худ калон дошт, ки номаш Ањмадхоља буда, аз фози-
лони љавони он замон ба шумор мерафт. Ў њам аз шогирдони домулло Икром
буда, дар он ваќтњо хатми дарс намуда буд. Ў дар ќатори дарсњои расмии мад-
расањои Бухоро дар њисоб (математика) њам тахассуси дуруст дошт. Вай њам
монанди бародараш хандонрўй, нармгуфтор ва беозор буд. Ў хонадор буд ва
њар ду бародар дар гузари Лаби Њавзи Арбоб, дар њавлие, ки аз падарашон мон-
дааст, зиндагонї мекарданд – Ањмадхоља дар дарун бо зану бачањояш, Њомид-
хоља дар берун – дар болохона.

Аз падари инњо дар мадрасаи Турсунљон як њуљра монда буд, ки Ањмадхоља
ваќфи онро ба додараш бахшида буд ва худ бо даромади мударрисии як мадра-
саи хурд, ки дарсхона надошт, фаќирона зиндагї мекард ва дар болохонае, ки
дар вай додараш истиќомат дошт, дарсгўї менамуд. Дар пеши ў аз дарсњои расмї
дида зиёдтар ба дарсњои математика шогирдњо љамъ шуда буданд.

Ин ду бародар чунон ба якдигар мењрубон буданд ва ба он дараља якдигар-
ро њурмат мекарданд, ки ман дар зиндагї он гуна бародаронро надида будам ва
то њол њам надидаам. Ањмадхоља додари худро на танњо падарвор дўст медошт
ва навозиш мекард, њатто писарвор эњтиром ва хотирхоњї њам менамуд.

Њомидхоља саводи тољикии хуб, хати хоно дошт.
Аммо саводи арабиаш сусттар буд. Лекин бародараш дарси ўро хуб тайёр



376

карда медод, ки дар пеши домулло дар хондани иборати арабї дар хиљолат на-
мемонд.

Њомидхоља њам монанди талабагони навдарсхони бухорої њаваскори шоирї
буда, «Мењрї» тахаллус мекард. Аммо ќобилияти шоириаш кам буд, пеш наме-
рафт ва пеш нарафт. Ў аз рўзи аввале, ки бо ман шарикдарс шуд, дўсти наздик
њам шуд ва то охири умри ў ин дўстї дар байни мо барќарор буд.

Њомидхоља дар њаракатњои маорифпарварї ва озодихоњї бо мо иштирок
мекард ва дар соли 1918 ба муносибати воќеаи Колесов дар њамин роњ дар зин-
дони амир вањшиёна кушта шуд. (Дар ояндаи «Ёддоштњо» ба чандин муносибат
ањволи ў ёд карда хоњад шуд.)

МАРДИКОРЇ

 Дар тобистон ман дар мадрасаи Бадалбек будам, ошпазї ва љомашўии њар
кадоми ањолии он љоро, ки худ ба ин гуна корњо шуѓл наменамуданд, мекардам
ва бо ин роњ як њаёти аз гўр берун нигоњдорандаеро ба худ таъмин менамудам.

Аммо дар миёнањои тобистон дар мадараса касоне, ки ба ман кор фармуда
ёрмандї мерасонданд, намонданд. Дар он љо Ќорї Абдулќайюм монда буд, ки
ў судхўр буда, оши худашро худ мепухт.

Мулло Сулаймон ном як дењнавї монда буд, ки ў дар он мадраса муаззин
буда, маишати худро ба зўр таъмин мекард ва як каси њазорагї њам буд, ки ўро
махдуми њазорагї мегуфтанд. Ў писари як шайх буда, падараш ба ў пули бисёр
мефиристод. Аммо ў ба мадраса кам меомад ва њамеша дар ба дари дўстони
бухороияш мегашт.

Дар њамон ваќтњо ман як рўзро тамоман чизе нахўрда гузаронидам. Рўзи
дуюм саллаи муллобачагиро партофта ва ба ќиёфаи мардикорбачагон дарома-
да, ба Регистони Бухоро, ки бозори мардикор њам дар он љо буд, рафтам ва дар
ќатори мардикорони харидорталаб пушт ба девор дода, дар пеши масљиди љомеи
Поянда нишастам.

Ба бозори мардикор соњибкорон омада, гурўњњои мардикоронро аз назар
гузаронида, онњоеро, ки ба чашмашон коркунтар ва пурзўртар намоянд, савдо
карда гирифта мебурданд. Аммо ба тарафи ман, ки ба сабаби гушнагии дирўза
рангканда ва њам хурдсол будам, касе нигоњ њам намекард.

Дар ин миён ба бозори мардикор ба сифати харидор махдуми њазорагї пай-
до шуд ва маро дида:

– Барои кї мардикор мебарї? – гуфта пурсид.
– Ман ин љо барои мардикорбарї омада нанишастаам! – гўён љавоб додам.
– Магар худат ба мардикорї рафтан мехоњї? – гуфта пурсид ў бо оњанги

тааљљуб ва ба љавоби ман мунтазир нашуда илова кард: – ин кор барои мулло-
бача айб аст!

– Барои муллобача магар аз гуруснагї мурдан ё гадої кардан айб нест? –
љавоб додам ман бо пурсиши инкорї.

Ў ба сухани ман љавоб гардонда натавонист ва шармгинона гуфт:
– Хуб, ин тавр бошад, њамин љо ист! Ман ду мардикор мегирам ва туро њам

ќатори онњо ба иморати як ошнои худам мебарам, хўљаин каси хубест, ќадри
муллоён ва муллобачагонро медонад. Ба љои бегонае нарав, ки туро тањќир ме-
кунанд. Њаќорате, ки ба як муллобача расад, ба њамаи муллоён ва муллобача-
гон мерасад.

– Хуб, – гуфтам ман дар љавоб. Зотан ба ман харидоре набаромада буд ва
набаромад. Ночор то омадани махдуми њазорагї ўро нигарон шуда нишастам.

Махдуми њазорагї баъд аз савдо ва талоши бисёре ду мардикорро, њар ка-
дом рўзе дутангагї (30-тинї) байъ карда овард (баъд аз вабо одамони корї кам
монда, нархи мардикор дучанд зиёд шуда буд) ва маро њам дар ќатори онњо
гирифта, ба иморати дўсташ, ки дар гузари Лаби Њавзи Чўббоз будааст, бурд.

Дар он љо бар рўи суффаи њавлии дарун як устои гилкор бо ду нафар марди-
кор дар сари дастархон нишаста ширчой мехўрданд, мо њам дар пањлуи онњо
љой гирифтем. Устои гилкор маро аз назар гузаронида, ба махдуми њазорагї
гуфт:

– Ин бачаро чаро овардед, ба бом лой кашида наметавонад!
– Агар ба бом лой кашида натавонад, аз лаби бом ба пеши шумо бурда до-

дан мегирад ё ин ки аз лойхона бо сатил лой бурда, ба чангча банд карда, ба
лойкаш медињад. Њар касеро, ки ман овардаам, ба ќадри ќувваташ кор фарму-
дан гиред! – гуфт махдуми њазорагї бо оњанги норозиёна ва худаш аз пеши мо
ѓоиб шуд.

Баъд аз чанд даќиќа махдуми њазорагї баргашта омада, маро аз пеши усто-
ву мардикорон бо имо хезонда, ба рањрав бурду аз он љо бо зина боло баровар-
да ба болохонае даровард.Дар пешгоњи он болохона бар рўи чор ќабат кўрпача
як одами миёнсоли миёнаќомати гандумгун, ки чашму абрўвони сиёње дошт ва
худ рангкандаи бемормонанд буд, ёзида мехобид.

Ман салом дода, дар рў ба рўи он одам нишастам ва махдуми њазорагї:
– Ана њамин аст! – гуфту худаш аз болохона баромада рафт.
Он одам баъд аз ба саломи ман љавоб гардондан, аз ман пурсид:
– Хат доред?
– Кам-кам менависам, – љавоб додам ман.
– Бисёр хуб, ин тавр бошад, шумо имрўз дар ќатори мардикорон кор наку-

нед! Ман ба шумо як кори муносиби худатонро мефармоям, – гуфт хўљаин ва аз
љояш нимхез шуда, аз тоќчаи болохона як дафтарро гирифта пеши ман гузошту
илова кард:

– Шумо ин дафтарро кушода, аз як сар хонед, ман шунавам!
Ман дафтарро кушода аз назар гузаронидам, дар вай рўйхати додугирифти

хўљаин бетартиб навишта шуда буд; ў аз кї чї ва ба чї нарх харидааст, ба кї ва
ба кадом нарх чї фурўхтааст, аз харидоронаш  чї ќадар пул ва дар чанд дафъа
расидааст, дар он љо бо њам омехта навишта шуда буд. Пулњои аз насяњо рўён-
дагиаш на бо таърихи рўзи расидани пул, балки бо унвони «дафъа 5 танга, дафъа
10 танга, дафъа 15 танга» ба номи як кас дар љоњои гуногуни дафтар ќайд шуда
буд. Рўйхат чунон бад навишта шуда буд, ки бештарини онњоро ман хонда на-
метавонистам ва љоњое, ки тамом хонда наметавонистам ё баъзе њарфњо ва ка-
лимањоро нотамом мегуфтам, ба ёди хўљаини хушњофизаи ман мерасид ва ў он

љумлањоро тамом гуфта медод, ки ба он наќшањои хонданошуданї баробар ме-
омаданд.

Баъд аз ду-се сањифа хондан:
– Бас кунед, акнун маълум шуд, ки дафтари маро тамом вайрон кардааст.

Кори шумо рўйхатњои дар ин дафтар навишташударо ба дафтари дигар хоно
карда гузаронидан аст, – гуфт хўљаин ва аз тоќча як дафтари дигарро, ки њанўз
дар вай чизе навишта нашуда буд, гирифта ба ман доду аз њамон тоќча як ќала-
ми найинро бо давоти сафолин гирифта ба пеши ман гузошт.

Ман ба дафтари кўњна дилгирона нигоњ карда аз хўљаин пурсидам:
– Магар инњоро махдуми њазорагї навиштаанд?
– Он кас хат надоранд, – гуфт хўљаин ва илова кард: – мактабдори гузар

навишта буд. Хонасўхта корро хароб кардааст. Њайфи ошу ноне, ки барои ин
кораш ба ў хўрондам.

Ман кор сар кардам, садои «гум-гум» ва «туќ-туќ» омада, хавоси маро паре-
шон мекард ва ба корам халал мерасонид. Аввал он садоњоро кори устои гил-
кор гумон кардам. Баъд шунидам, ки садоњои «гум-гум» ва «туќ-туќ»-и бисёре
якбора меомаданд ва кори як устои гилкор ин ќадар садо дода наметавонист.
Њар чї бошад, аз куљо будани он садоњоро аз хўљаин напурсидам ва худро ба
ношунавої зада, кўшиш мекардам, ки он садоњо ба корам зарар нарасонанд, то
ки дафтар вайрон нашавад ва ман њам дар ќатори «хонасўхтањо» надароям.

Аз рўйхати чизњои харидафурўшшуда маълум шуд, ки хўљаин чарчинфурўш
будааст, чунки дар байни рўйхати чизњо номњои пошнањои кафшу мўза, мех-
чањои чўбин ва оњанин, ширеш, лок, елим, муми сафед ва муми сиёњ барин чизњо
бисёр дида мешуданд.

Як чизи дигар, ки ба фурўшанда ё харандаи чизњои дар боло зикршуда њељ
муносибат надошт, диќќати маро ба худ љалб кард. Ин калимаи «бунак» буд, ки
дар љойњои гуногуни дафтар дар пеши номњои одамони гуногун дида мешуд ва
он одамњо аз хўљаин бунак гирифта будаанд.

Раги кунљковии ман ба њаракат омада, аз хўљаин барои чї ба одамони бисё-
ре бунак додани ўро пурсидам.

– Ман ѓайр аз дукони чарчинфурўшї устохонаи пойафзолдўзї њам дорам, –
гуфт ў, – ин садоњои «туќ-туќ», ки љони мани беморро ба њалќам расонда, гўшам-
ро кар карда истодаанд, аз њамон устохонаам меоянд. – Хўљаин як нафаси даро-
зи беморона кашида, эзоњ дод. – Девонабачагоне* , ки  ба як устохона рафта кор
кунанд, бе бунак кор намекунанд. Мебинед, ки харљи ман чї ќадар зиёд аст. Ин
бунаки сабилмонда харољоти бедаромад аст, – ў дар гап задан монда шуда,
даќиќае хомўш монду дам гирифта, боз сухани худро давом дод. – Баъзењо ба
кори ман њасад бурда мегўянд, ки «фалонї њам аз дукон, њам аз устохона – аз ду
љой фоида гирифта, бойи калон шуда истодааст», аммо намедонанд, ки «шутур
калону реши пушташ њам мувофиќи худаш калон» аст. Одам њар ќадар ки ко-
рашро васеъ кунад, харољоташ њам њамон ќадар зиёд мешавад.

Хўљаин хомўш монда, чашмашро пўшонда, ба фикр фурў рафт. Аљаб набуд,
ки ў дар бораи харљу дахли дукон ва устохонаи худ фикр мекарда бошад. Баъд

*  Коргари устохонањои њунармандиро дар Бухорои онваќта «девонабача» меномиданд.

аз чанд даќиќа ба лабњои ў як табассуми дандоннамое пайдо шуду гўё ки худ ба
худ, лекин ба ман шунавонда гуфт:

– Худо рўзї кунад, ки одам њељ харљ накарда ва пул банд нанамуда, аз дуко-
ну устохона фоида кардан гирад, ана дар њамон ваќт соњиби давлати бепоён
мешавад!

*  *  *

Ман дар хонаи ин хўљаин се рўз кор кардам. Ошу нонро аз њамон љо мехўр-
дам ва њар рўз бегоњонї, ваќте ки корро тамом карда ба хуљраам мерафтагї
шудам, хўљаин ба ман ду танга музди хизмат медод, ки дар се рўз ба шаш танга
(90 тин) соњиб шудам.

Дар муддати њамин се рўз ман мундариљоти дафтари кўњнаро ба як тартиби
муйян (харид дар дигар љой, фурўш дар дигар љой ва монанди онњо) ба дафтари
нав гузаронда, ба хўљаин рўйхати ботартиби худро хонда шунавондам. Табъаш
чоќ шуда:

– Бар падаратон рањмат! – гуфт. – Шумо аз сањро, аз аккахона булбул рўи-
дагї барин, дањ ангуштатон дањ њунар шуда омада будед, – ва илова намуд: –
њозир корамон тамом шуд, биёед, бо шумо барои оянда як шартномаи дањонакї
бандем.

– Хуб, марњамат кунед! – гуфтам ман.
– Ваќте ки ман ќувват ёфта, ба дукон равам, њаррўза хариду фурўш ва наќду

насияњои худро дар хотир нигоњ дошта, бегоњонї ба хона бармегардам. Шумо
њам њар бегоњонї ба ин љо биёед, доду гирифти њамонрўзаи маро ба дафтар бо
тартибе, ки худатон ёфтаед, навишта дињед. Дар ин кор њар рўз тахминан яксо-
ата ваќтатон сарф мешавад. Ба бадали яксоата хизмататон оши шабонаро бо
мо хўрда равед ва музди дигар талаб накунед. Чї мегўед, маъќул аст ё не?

– Хуб, дуруст, – гуфтам ман.
– Ба гумонам, баъд аз се ё чор рўзи дигар ќувват ёфта, ба дукон меравам.

Кори шумо њам њамон ваќт сар мешавад. Лекин то он ваќт њам њар бегоњї ин љо
омада, хўроки шабонаро хўрда равед.

– Хуб, – гўён ман аз пеши хўљаин баромада рафтам.
Аммо то сар шудани кори нав барои ошхўрї ба хонаи ў нарафтам, чунки

ман дар кисаи худ шаш танга пул доштам ва барои хўроки њаррўзаам, ки дута
нону як коса нахўдшўрбо буд, 10–15 тин кифоя мекард ва ба муфт хўрдани оши
хўљаин эњтиёљ надоштам.

Баъд аз панљ рўз махдуми њазорагї хабар дод, ки хўљаин ќувват ёфта, ба
дуконаш рафтааст. Ман њам аз њамон бегоњї ба хонаи ў рафта, кори навамро
сар кардам.

УСТОХОНАИ КАФШДЎЗЇ

    Дар пеши болохонаи хўљаини чарчинфурўш, ки мењмонхона ба шумор
мерафт, як шабгањї (рўи њавлии болоибомии болояш кушода) буд, ки бошанда-
гони он љо шабњои гарми тобистонро дар он љо гузаронда ва дар њамон љо њам
мехобиданд.

Дар як тарафи ин шабгањ як дари яктабаќа, ки роѓњояш намад часпонда
мањкам кардагї буд, кушода мешуд. Аз он дар ба як болохонаи васеъ даромада
мешуд, ки он ба болои бомњои хонаи нишасти дарунї, айвони дарун ва ошхона
воќеъ шуда буд. Ин болохона ѓайр аз дари даромадаш  на дари дигар дошту на
дарича ва дар чор љои шифташ чор равзани њар тарафаш якоршинї ба бом ку-
шода шуда буд, ки ба болои онњо чорчўбањои секунљашаклро ќафасавор нињо-
да, ба атрофи онњо коѓази равѓанин часпонда буданд. Ба ин хонаи васеъ, ки
дари даромадаш намадпўш карда шуда буд, рўшноии хирае аз њамон равзанњо
афтода, он љоро курмањтоб барин нимравшан мекард.

Дар он устохона тахминан чил нафар устою шогирд кор мекарданд, ки њар
кадомашон ба болои сандаличаи пастаке нишаста ва дар миёни худ аз тарафи
пеш пешгири мешигї баста буданд. Њамаи онњо бо вуљуди љавон ё миёнсол бу-
дан рангканда, пешонањошон пурчин ва андўњгин буданд.

Онњо бо њам бо овози паст гап мезаданд ва гапњои ба корњошон дахлдорро
мегуфтанд.

Дар миёнаи онњо як љавони тахминан бисту панљсола буд, ки њамеша бо
гўшаи чашмаш усто ва шогирдони он љоро аз назараш гузаронда меистод. Ў
њам монанди дигарон рангканда ва чашмонаш ба дарун фурў рафта буд. Ў ба
касе гап намезад, аммо агар бинад, ки ду нафар аз њамкоронаш дар байни худ
гап зада истодаанд, корашро боздошта, бо нўги бигиз буни гўшашро хорида
истода ба гапи онњо бодиќќат гўш медод ва њар гоњ ки онњо хомўш монанд, боз
кори худро давом мекунонид.

Ин љавон аз коркунони дуртар аз худаш њам бо њамдигар гап задани онњоро
пай барад, оњиста аз љояш хеста, гўё ки ягон чизи даркориашро аз пеши дўзан-
дањо мељуста бошад, ба њар љо бодиќќат нигоњкунон ба пеши коркунони гап
зада истодагї мерафт. Онњо диданд, ки ба болои сарашон он љавон рост истода-
аст, аз гап бозмемонданд.

– Гапњотонро задан гиретон. Ба ман як ќолиби шашќат (масалан) даркор
шуд, њамонро кофта гаштаам, – мегуфт ва баъд аз ќолибњои дар пеши онњо бу-
дагиро аз назар гузаронидан ба љояш бозмегашт ё ба ягон тарафи дигари усто-
хона мерафт.

*  *  *

Бегоњонии як рўзи чоршанбе хўљаин ба ман гуфт: – Фардо рўзи панљшанбе
ваќти пешин биёед, ман њам аз дукон меоям, дар ин љо як соат кор дорем: ба
девонабачањо сўмикор163 доданам даркор аст. Ман, ки бо њар кадоми инњо њисобї
карда пул дињам, шумо даррав ба дафтар менависед. Њисоби инњо чунон чал-
каш аст, ки њамаашро дар хотир нигоњ дошта бегоњонї нависондан мумкин нест.

Хўљаин як сония хомўш монда, табассумкунон боз ба гап даромад:
– Ин яксоата кор, албатта, дар ќарори байни мову шумо набуд. Ин кор ба

гардани шумо сарборї (нагрузка) аст. Аммо агар одам аз бозор сад дона харбу-
за харад, ду дона харбузаро барзиёд «партав» гўён медињанд. Ин кори барзиёд
њам «партави» корњои муќаррариатон мешавад.

Ман ќабул кардам ва фардо соати дувоздањи рўз ба он љо расида рафтам.
Хўљаин њам аз бозор омада, дар љои соярави шабгањ кўрпача пањн карда ниша-

ста будааст. Дар пеши хўљаин як чўт буда, дафтару ќаламу давот њам дар он љо
менамуд.

Ман дар рў ба рўи хўљаин ба рўи шолча нишастам. Ў дафтару асбоби хатна-
висиро ба пеши ман тела дода, ба дари устохона нигоњ карда:

– Раљабљон! Девонабачањотро гўй, якта-якта омада њисобашонро шунида,
сўмикорашонро гирифта раванд, – гўён садо дод.

Бо шунидани ин овоз якчанд нафар шогирдони хурдсол тапаррос зада аз
устохона баромаданд ва дар рў ба рўи хўљаин рост истода ба ў салом доданд.

– Шумоњо њавлии дарунро бо тањхонањо ва ошхона покиза карда рўбетон,
баъд ба миќдоре, ки дар як њафта расад, њезум шикаста монетон, баъд аз он ба
шумоњо љавоб! – гуфт хўљаин ба шогирдон.

Шогирдон аз зина тапарросзанон поин фуромада рафтанд ва аз устохона
њамон љавони биступанљсолаи дамдузд ва як устои миёнсол баромада омада,
бар як лаби шолча – дар рў ба рўи хўљаин нишастанд.

– Усто Мурод, шумо ин њафта чанд љуфт кафши мардона баровардед? – гуф-
та хўљаин аз устои миёнсол пурсид.

– Панљ љуфт, – гуфт он усто дар љавоб.
Хўљаин ба љавон нигоњи саволомезе кард ва он љавони рамузфањм:
– Њамаи ин панљ љуфтро ин кас набаровардаанд. Дуруст аст, ки њамааш аз

дасти ин кас баромад, лекин дастакњои њамаи онњоро шогирдон бахия карда
доданд, – гуфт.

– Раљабљон, худоро њозир бин! Љони љавон дорї, дурўѓ нагўй! Ман чармњои
резгии бачагонабобро ба шогирдон дода дўзондам, ки онњо дастакдўзиро ёд
гиранд. Чунки бародарат ёд додани чор шогирдро њам ба гардани ман сарборї
карда бор кардаанд.

– Ман чизеро ки дидам, гуфтам. Ман бо бародарам шарикдавлат нестам.
Акнун шумо медонеду хўљаин! – гуфт Раљабљон пешонаашро турш карда.

– Агар шогирдон ба њисоби шумо кор кунанд, дар устохонаи ман ва барои
ман чї кор мекунанд? Шумо, усто Мурод, мўйсафед шудаед, бисёр њам аз таги
дунё нагиред. Ин дунё ба кї вафо кардааст, ки ба мову шумо вафо кунад, – гуфт
хўљаин ва ба ман нигоњ карда, суханашро давом дод:

– Мирзо, шумо аз дафтар номи усто Муродро ёбед!
Ман дафтарро вараќ зада, номи усторо ёфтам, ки 500 танга бунак дошт.
– Сўмикори панљ љуфт кафши мардона дутангагї дањ танга, аз ин маблаѓ

барои хизмати шогирдон ду танга барорем, њашт танга мемонад. Баъд аз баро-
вардани ду танга ба фоидаи бунак, шаш танга сумикоратон мемонад. Акнун аз
ин пул ба њисоби тани бунак пул мегардонед?

Усто Мурод сарашро хорида-хорида фикркунон гуфт:
– Хуб, ду танга бароред!
Хўљаин ба ман нигоњ кард:
– Дар таги номи ин кас нависед, ки «усто Мурод дафъа ду танга аз бунак дод

ва чор танга сўмикор гирифт».
Ман «дафъа»-њои хўљаинро партофта, мазмуни гуфтањои ўро ба тартибе, ки

худ медонистам, дар дафтар ќайд кардам.

Усто Мурод аз дасти хўљаин чор тангаро гирифта, он пулро аз як дасташ ба
дасти дигараш бозикунон гузаронда, аз љояш хест:

– Ин ќурумсоќ ба кадом дарди ман даво мешавад? – гўён худ ба худ ѓур-ѓур
карда ба тарафи зина рафт.

–Ѓам нахўред, усто! Ман зинда бошам, шуморо бепул намемонам. Агар дар-
датон зўртар бошад, бунакатон панљсад нею шашсад. Ман сад тангаи дигарро
аз шумо дареѓ намедорам, – гуфт хўљаин ба ў.

– «Боз њам завлонаи гардани туро вазнинтар мекунам, боз њам барои фои-
даи бунак ва тани бунак аз ту бисёртар пул нигоњ дошта, сумикоратонро ба
фисмирї (ба маблаѓи ночиз) мефурорам» – гўед! – гуфт усто Мурод аз зина фу-
ромада истода ва илова кард: – ин пир «гурги борондида аст». Дигар ба «рўбоњ-
бозињо» фиреб намехўрад.

Ба пањлуи Раљабљон устои дигаре омада нишаст. Хўљаин бо вай њам, чунон-
ки бо усто Мурод карда буд, њисобї кард. Бунаки ин одам дар дафтар шашсад
танга буд. Хўљаин аз сумикори ў барои фоидаи бунак се танга људо кард. Он
усто розї нашуда гуфт:

– Гуфтушуниди мо дар панљсад тангаи бунак њар њафта ду танга нигоњ дош-
тан буд, ки ин дар як моњ њашт танга мешавад. Ваќте ки бунак сад танга зиёд
шуд, чаро шумо пули фоидаро як танга зиёд нигоњ доштед? Дар ин њисоб пули
фоидаи сад танга дар як моњ чор танга мешавад, ки ин аз фоидагирии судхўрон
њам ќариб дучанд зиёда аст. Охир, инсоф кунед, хўљаин! Ду тангаро панљ таќ-
сим карда, панљякашро ба њисоби сад тангаи њафтаи гузашта гирифтагиам зиёд
кунед-дия.

– Эй мусулмони сода! – гуфт хўљаин ба усто, – шумо сад тангаи њафтаи гу-
зашта гирифтаатонро гардонда дињед, ман боз мисли пештара барои панљсад
танга ду танга нигоњ дошта мегирам. Ин кори ман барои устоњо як ёрмандист,
як хайри бериёст… Кадом кас, ки орзую њавасро зиёд карда, бунакашро вазнин
кунад, фоидаи бунак њам зиёдтар шудан мегирад. Агар дуруст зењн монда фањ-
мед, ин њам ба фоидаи шумост, ки фоидаи бунаки калонро вазнин дида, камтар
ќарздор мешавед ва орзую њавасро камтар мекунед!

– Орзую њавас? – гуфт усто тааљљубкунон. – Орзую њавас ба мо барин берў-
зињо дар куљост? Ба сад танга боми хонаамро, ки дар боронгарии бањорї фурў
рафта буд, аз сари нав дуруст кунондам. Болору васса ва наю бўрё харидам, ба
устои гилкор ва дуредгар музд додам. Дар лойкорї дар ќатори худам ду марди-
кор даровардам, ба устою мардикорон ошу нон додам. Магар ин орзую њавас
аст? Ба духтарам ва модараш ду куртавор гирифта додам, ки њар дуяшон њам
луб-луч шуда монда буданд. Магар ин орзую њавас аст? Магар ман мебоист дар
зимистон бо зану бачаам дар зери барфу борон менишастам? Магар духтару
занро дар пеши њамсояњо монанди худам мебоист барањна карда мемондам?..

Хўљаин гапи ўро бурид:
– Кўтањ кунед! Бас аст. Он корњотон ба ман дахл надорад. Ман ба шумо

«хонаатро иморат карда медињам, ба зану бачаат либос гирифта медињам» гуф-
та ваъда накардаам. Шумо як гап занед: ба сад тангаи барзиёд гирифтаатон њар
њафта аз сўмикор як танга гардонда медињед ё худи њамон сад тангаро гардонда
медињед. Дигар гап нест, «ња» ё «не»!

– Хуб, гардонед, ба шумо шавад! – гуфт усто.
– Пичинги ин гушнапурзўрро бинед-а, – гуфт хўљаин худ ба худ ва ба ман

нигоњ кард:
– Нависед, мирзо, ваќт рафт!..
Њисобї бо коргарон давом кард. Сўмикори устоњои дараљаи дуюм боз њам

камтар ва бунакњошон боз њам вазнинтар буд, ки бештаринашон ба болои бу-
нак ќарзи нав зам кунонда, базўр ба ду танга соњиб шуда мерафтанд.

Дар ваќти давом карда истодани њисобї шогирдон кори фармудашударо
тамом карда, аз њавлии дарун баромада, «хўљаин, њамаашро кардем» гўён аз ў
барои рафтан рухсат пурсиданд.

– Хуб, раветон! – гуфт хўљаин дар љавоб.
Ман гумон кардам, ки хўљаин дар њисобии коргарони калонсол саргаранг

шуда, ба шогирдон музд доданро аз ёдаш бароварда бошад. Бинобар ин ба њоли
бачагон рањмам омада, ба хотири хўљаин расондам.

– Магар шогирдон сўмикорашонро нагирифта мераванд?
– Ба онњо чї сўмикор медињам? – гуфт хўљаин пешонаашро турш карда. –

Онњо чї кор карданд, ки музд гиранд? Аз рўи инсоф онњо ба ман музд дињанд,
ки дар ду-се сол аз устохонаи ман усто шуда мебароянд. Аммо аз он љо, ки онњо
бачагони бепадару модар ва бепарастор мебошанд, ман ба њолашон рањм кар-
да, бепул ба онњо њунар ёд дињонда истодаам. Агар толеашон тозаду усто баро-
янд, миёнашонро бандонда тавонанд*  ва дар њамон сурат «аз гов ѓадуд» барин
нимаи пуле, ки ман ба усто шудани онњо харљ кардаам, мебарояд. Лекин њоло
ин «лаклаки дар њаво» – фоидаи насия. Наќдаш њамин аст, ки њоло ман барои
усто шудани онњо мењнати муфт кашида истодаам.

Њисобї давом кард ва ин кори «сарбории яксоатаи ман» то ваќти шом ка-
шол ёфт. Њамаи коркунон рафтанд. Акнун дар пеши хўљаин танњо Раљабљон
монда буд. Раљабљон сар хам карда бо нохунаш шолчаро хирт-хирт хорида ва
бозї карда менишаст.

Хўљаин ба ў нигоњ карда истода пурсид:
– Хуб, додар! Ту чї мегўї? Дар дилат ягон гап доштагї барин менамої-ку?
– Худатон медонед! – гуфт Раљабљон, бе он ки сарашро аз синааш бардорад

ва нохунашро аз шолча људо кунад.
– Ман чиро медонам? Ман дили туро чї медонам? – гуфт хўљаин. – Фарз

кардем, чизеро пай бурда бошам њам, «сухан аз дањони Луќмон хуш» – гуфта-
анд. Худат гўї, бењтар мешуд.

– Ман мехоњам ба лаби њавзи Девонбегї рафта як давр занам, дар самовор-
хона нишаста, як чойник чой нўшам ва бўи бади ин устохонаро, ки њалќу шушу
дилу љигарамро монанди мўрии дуконњои оњангарї кардааст, бо насими оби
њавз камтар бошад њам, аз димоѓам барорам ва фардо дар рўзи бекорї ба мода-
рам як куртавор харида дињам, ки кампир луб-луч мондааст, – гуфт Раљабљон ва
њанўз сари худро рост намекард ва ба тарафи хўљаин назар намеандохт.

– Дардат зўр будааст-ку! – гуфт хўљаин ва аз кисааш як танга бароварда, ба

*Тафсили маросими «миёнбандии» шогирдон дар поён меояд.

тарзе ки ба пеши саг устухон њаво дињанд, ба пеши Раљабљон партофт. – Њозир
њаминро гирифта як тамошо кун. Курта бошад, дар ягон ваќти дигар њисобаш-
ро меёбем.

Раљабљон он тангаро бо нўги ангуштонаш ба тарафи хўљаин ѓелонда фири-
стода гуфт:

– Шаш моњ боз шумо њисоби куртаи модарамро ёфтан мехоњед, лекин њељ
намеёбед. Маълум мешавад, ки њељ ёфта наметавонед. Њељ набошад, ба ман дар
ќатори девонабачањои дигар њаќ дињед!

– «Дар ќатори девонабачањои дигар њаќ дињед?» – такрор кард хўљаин суха-
ни Раљабљонро ва аз худ илова кард: – охир, баробари девонабачањои дигар кор
кун, ман ду баробари онњо ба ту њаќ дињам. Њар кадоми онњо њамин њафта аз
чор љуфт то шаш љуфт кафш бароварданд. Ту бошї, ду љуфт њам бароварда
натавонистї!

– «Ду љуфт њам бароварда натавонистї?», – гўён Раљабљон сухани охирини
хўљаинро такрор кард ва якбора сарашро рост гирифта, ангуштонашро аз шол-
ча људо карда, дасти чапашро бар рўи зонуи чапаш нињод ва дасти росташро ба
тарафи хўљаин дароз карда, чашмонашро бо чашми ў дўхта давом намуд:

– Шумо дидбонии устохонаро ва аз дунболи девонабачањо гапчинї карда,
ба худатон хабаркашї карданро аз гардани ман бардоред, ман яку ним бароба-
ри дигарон кор бароварда дињам. Ман њоло бигизи ба танавор халондаамро ба
кашидан фурсат наёфта, монанди саги шикорї устохонаро як давр зада, бўй
карда мебароям. Агар ман намебудам, аз тарафи шогирдон дўхта шудани дас-
такњои кори усто Муродро ба шумо кї хабар медод?..

– «Дидбонї мекардааст, хабаркашї мекардааст, бо њамин ба ман фоида ра-
сондааст, ки кисаи маро холї карда гирифтанаш даркор будааст», – гуфт хўља-
ин худ ба худ бо оњанги пичинг ва ба Раљабљон хитоб карда давом намуд: –
охир, ту дидбонї карда ба ман чї фоида расонда тавонистї?! Њоло њам монан-
ди пештара дуконњои кўњнадўзон аз резгињои чарми устохонаи ман пуранд, ки
њамаи онњо ба воситаи њамин устоњо ва шогирдњо аз ин љо бароварда бурда
фурўхта шудаанд. Аз хабаркашии ту ба ман чї фоида расид? Сафар ва Њотам,
ки њар кадомашон аз ман њазортангагї бунак гирифтаанд, магар бе маслињати
усто Мурод гурехтаанд мегўї? Не, онњо бе маслињати ин пирсаги гурезпо як
пиёла об наменўшанд! Аммо ту бар болои онњо гапчин шуда истода њељ чизро
нафањмидї ё фањмида бошї њам, бо онњо шарик шуда ба ман хабар надодї!

– Тўњмат кунед, њамин кам буд, – гуфт оташинона Раљабљон, – шумо тўњмат
карда, ба хўрдани њаќи одамон одат кардаед, – ў овозашро боз њам баландтар
карда, ба хўљаин хитоб кард: – ба ман баробари бегонагон њаќ медињед ё не?
Гапи охиринатонро занед!

– Астаѓфирулло! – гўён хўљаин ба кисаи худ даст зад ва аз он љо як тангаи
дигар бароварда ба он тангаи  пештара њароњ карда, ба пеши Раљабљон партофт.

Раљабљон тангањоро гирифта аз љой хест ва онњоро ба тарафи хўљаин њаво
доду љомаашро аз мехи пеши дари устохона гирифта ба як китфаш овезон кар-
да, ба тарафи зина равон шуд ва:

– Агар баъд аз ин поямро дар њамин њавлї монам, кучук шавам! – гўён аз
зина фуромада рафт.

Хўљаин сар хам карда ба фикр фурў рафту баъд аз даќиќае сарашро бар-
дошта ба ман нигоњ карда, ба гап даромад:

– Вай боз меояд, њељ гўр намеравад ва љои мерафтагї њам надорад, – гуфта
хомўш монд ва баъд аз сонияе давом намуд: магар шумо намедонед, ў додари
ман аст, додари сабабї бошад њам, додар аст. Баъд аз вафоти модарам падарам
модари ўро гирифта буд, ки ин он ваќт бачаи дусола буд ва њамроњи модараш
ба хонаи мо омада, дар ин љо хўрда, пўшида калон шуд. Модараш аз хонаи мо
хуб дуздї кард. Баъд аз вафоти падарам модараш меросашро пурра гирифта, бо
чизњои дуздиаш аз хонаи мо ба як њавличаи вайронае, ки аз падари ин бача
монда будааст, кўчида рафт. Ин бача дар он ваќт дањсола шуда буд. «Моли
мурда паси мурда» ва «моли дуздї барака надорад» мегўянд, рост аст. Занак
мероси аз падарам гирифтааш ва њам чизњои дуздидаашро дар ду сол хўрда та-
мом кард. Ин бача сарбарањна, побарањна, гушнаву ташна дар кўчањо мегаш-
тагї шуд. Рањмам омаду ўро ба устохонаи худ оварда шогирд кардам. Калон
шуд, усто шуд, ман ўро ба болои устоњо саркор барин карда мондам, ки обрў
ёбад, њар чї бошад, додар аст. Аммо ў дар ваќтњои охир ба ман чунон муомила
мекунад, ки гўё шарикдавлати ман бошад.

Рўз тамоман торик шуда буд. Хўљаин ба болохона даромада, шамъдон ва
гўгирд бароварда, дар шабгањ шамъро даргиронд.

– Хуб, њисобамонро кунем, ваќт рафт! – гуфт.
Ман дафтари баъд аз њисобии устохона пўшонда мондагиамро дубора ку-

шодам ва бо имлои хўљаин њисоби хариду фурўхти онрўзаи дуконашро ба даф-
тар ќайд кардан гирифтам.

БОБОИ ПОЙАФЗОЛДЎЗОН

Хўљаин баъд аз тамом шудани њисобї ба њавлии дарунаш фуромада, ошу
дастархон баровард. Мо ба сари таом нишастем. Њанўз хўрокро хўрда тамом
накарда будем, ки аз рањрав овози по баромад ва баъд аз он аз зина боло баро-
мада истодани як кас маълум шуд. Хўљаин «кї бошад?» – гўён ба сари зина чашм
дўхта истод. Аммо то ба пеши шамъ наздик омадани оянда кї будани ўро надо-
нист, њамин ки он одам наздик омад, хўљаин:

– Эй, бобо-ку! – гўён аз сари дастархон љаста хест ва ба оянда наздик рафта,
ўро ба баѓал кашида вохўрдї кард.

Њар ду бо њам омада, дар канори дастархон нишастанд, хўљаин ўро ба ошхўрї
таклиф кард, аммо ў ба таом даст дароз накард.

– Њозир аз хона таом хўрда омадам, – гуфт.
Хўљаин њам дубора ба тарафи таом нигоњ накард. Њарчанд њанўз сер нашу-

да бошам њам, ман низ дигар ба таом даст дароз накардам ва гуфтугузори ин ду
дўсти наздикро дар зери диќќат гирифтам.

– Хуб, гап занед, канї! Шеред ё рўбоњ? – гўён хўљаин аз он одам пурсид.
– Аз давлати худою пир ин ѓулом њамеша шер аст! – љавоб дод ў.
– Ба даст даровардед?
– Ба даст даровардам!

– Овардед ё фурўхта омадед?
Овардам, чунки харидори дуруст ёфт нашуд.
– Ин боз њам наѓзтар. Чунки чашмони дигарњошон ба љояш меафтад ва ме-

донанд, ки аз гурехтан ба онњо фоидае набудааст. Хуб, акнун њамаашро гуфта
дињед-чї?

– Ба шањри Самарќанд фуромадам, – гўён он одам ба гап даромад, – аз як
кўњнадўзе, ки дар кўчаи шањри кўњна ба чашмам вохўрд гузару хонаи бобои
пойафзолдўзонро пурсида гирифта, рост ба он љо рафтаму худро шиносондам
ва кори кардагии Сафару Њотамро њикоя кардам. Бобо дар Самарќанд будани
онњоро, дар як устохона кор карда истоданашонро ва то њол устокори (соњиби)
он корхона ба онњо бунак надоданашро гуфта дод… – Он одам дар ин љо њикояи
худро бурида, ба хўљаин бо оњанги шўхиомез гуфт:

– Ошатонро-ку нахўрдам, магар як пиёла чойи талхатонро њам аз ман дареѓ
медоред?

– Мебахшед! Бо дидани шумо ман њама чизро фаромўш кардаам, њатто одам-
гариро њам! – гуфт хўљаин бо оњанги хиљолатмандона ва аз љояш љаста хеста, ба
њавлии дарунаш даромада, аз он љо дар ду дасташ ду чойник чойро гирифта
оварду:

– Дар хона ду чойник чойи тайёр будааст, њар дуяшро њам якбора овардам,
– гўён ба љояш гузашта нишасту ба мењмон як пиёла чой кашида дода:

– Хуб, баъд чї шуд? – гуфта пурсид.
Мењмон чойро нўшида истода давом намуд:
– Аз гуфтањои бобои пойафзолдўзони Самарќанд маълум шуд, ки Сафару

Њотам он љо рафта, ба бобо вохўрдаанд, «мо аз Бухоро, дар он љо аз ягон усто-
хона бунак нагирифтаем. Барои тамошои Самарќанд омадем. Агар устохонаи
хубе ёфт шавад, дар ин љо мемонем. Набошад, баъд аз тамошо кардани шањр
боз ба шањри худ меравем. Лекин то ваќте ки ин љо бошем, кор карда истодана-
мон даркор аст, то ки пули чою нонро ёфта истем» – гуфтаанд. Вай онњоро ба як
устохона бурда, ба кор монда хостааст, ки каме њам бошад, аз он устохона ба
онњо бунак гирифта дињад, то ки «бобоёна» зиёдтар рўяд. Лекин устокор надо-
дааст. «Инњо ду моњ ин љо кор кунанд, агар гуреза набошанд ва аз пасашон касе
кофта наояд, дар он ваќт бунак доданам мумкин» – гуфтааст. Бобо аз болои
корашон панљ танга «бобоёна» гирифта, онњоро ба он усто ба кор супурдааст.

Бо талаби мењмон хўљаин ба ў боз чой кашида дод.
– Мебахшед, ба њикояи шумо ѓарќа шуда, чой кашида доданамро аз хотир

баровардаам, – гуфт хўљаин бо оњанги узромез.
Мењмон пиёлаи дуюмро холї карда, давом намуд:
– Фардои он рўз ман њамроњи бобо ба устохонае, ки Сафар ва Њотам кор

мекардаанд, рафтам. Онњо маро дида, монанди мурѓе, ки шаѓолро дида бошад,
шах шуда монданд. Ман миќдори бунаки аз шумо гирифтаи онњоро бо харољо-
ти роњ ва њаќи бобоёнаам њисоб карда ба устокор гуфтам: «Агар инњо ба шумо
даркор бошанд, њамин маблаѓро дињед ва худашонро ба хизмататон нигоњ до-
ред». Аммо устокор ќабул накард ва «ин нарх ба ман гаронї мекунад, шумо
инњоро бурда ба љое, ки нону намак хўрдаанд, супоред» – гуфт. Њамин тарз шуда
ман он гурезањои ањмаќро гирифта овардам.

Хўљаин ба мењмон чой кашида дода, ба гап даромад:
– Боракалло! Шумо хизмати калоне кардед. Ман ин некии шуморо њељ аз

хотир намебарорам. Агар ягон девонабача ба кадом гўшаи музофоти Бухоро
гурехта равад, њар чї ќадар дурдаст бошад њам, ба даст даровардани ў мумкин
ва осон буд. Чунки ин љо мамлакати худамон буда, дар сояи давлати љаноби
олї дар њар куљо гапи мову шуморо мешуниданд. Ваќте ки ман шунидам, Сафар
ва Њотам ба Самарќанд гурехта рафтаанд, умедамро тамом канда будам. Чунки
он љо хоки Русия буда, кордорони њукуматии он љо ба гапи мову шумо гўш на-
меандохтанд. Бинобар ин ман ин комёбиро мањз аз ѓайрат ва кордонии шумо
медонам. Саломат бошед!

Мењмон пиёлаи холишударо ба тарафи хўљаин дароз карда:
– Ман, ки риши худро дар ин роњ сафед кардаам, чї кор карданамро медо-

нам ва нонеро, ки аз ин роњ мехўрам, њалол карда мехўрам, – гуфт бо оњанги
маѓрурона ва баъд аз он ба овози худ як навъ оњанги хоќсории сохтаро омехта,
давом намуд: – лекин «хурўс дар њама љо баробар љеѓ мезанад» мегўянд, ки та-
моман дуруст аст. Дар Самарќанд њам њамаи девонабачањо дар зери дасти бобо,
њамаи онњо бо бунак ба устохонањо банд, устокорњо бе маслињати бобо ягон
касро ба кор намегиранд ва њокимони рус ба ин корњо њељ дахл намекунанд.
Миршаби шањр ба бобои он љо «дар рисолаатон (ќоидањои навишташудаи ка-
сабањо) чї чизе, ки навишта шуда бошад, ба њамон амал кунед, мо кор надорем»
гуфтааст. Ана, агар дар Самарќанд хурўс баробари хурўси Бухоро љеѓ намезад,
агар дар он љо девонабачањо дар зери дасти бобо надаромадагї мебуданд, ман
гарди пои инњоро њам аз он љо оварда наметавонистам.

– Хуб, чї ќадар харољот шуд? – гуфта пурсид хўљаин.
– Харољоти рафту омад, харољоти роњи гурезагон, харољоте, ки дар сайри

Самарќанд кардам ва њаќи бобоёнаи бобои пойафзолдўзони Самарќанд – њамагї
панљсад танга шуд.

– Зарар надорад, – гуфт хўљаин, ман он маблаѓро ба шумо хизмат карда
(дода), аз тарафи худам њам сад танга бобоёна медињам, ки њамагї шашсад тан-
га мешавад. Рўзи шанбе, ки гурезањоро ин љо овардед, дар пеши худи шумо ин
маблаѓро ду таќсим карда, ба бунаки њар кадоми онњо сесадтангагї њамроњ ме-
кунем ва ќарзи њар кадомаш њазору сесадтангагї мешавад. Дар он ваќт дигар
гурехтанро ба ёдашон намеоранд ва то мурданашон кор кунанд њам, ин ќарзро
адо карда наметавонанд.

Ин одаме, ки ќади дароз, риши мошу биринљи пањн, рўи сафед, бинии ба-
ланди нўгхам ва саллаи калони сафеди муллоёна дошт, бобои пойафзолдўзони
Бухоро буд.

Бобо «то рўзи шанбе дар паноњи худо бошед!» – гўён аз пеши хўљаин хест.
Ман њам аз љоям хеста, ба ў њамроњ шуда, аз он љо баромадам. Ман мехостам
дар роњ аз ў дар бораи «девонабачањо» ва дар бораи рисолаи онњо маълумот
гирам. Аммо ў ба пурсишњоям љавоби дурусте надод. Ваќте ки ман ба ў болои
њам савол додан гирифтам:

– Додар, шумо муллобача, дар оянда муллои калоне мешавед, шумо њељ гоњ
мўзадўз ё кафшдўз намешавед, ки ин гапњо ба шумо даркор шаванд, – гўён аз
љавобдињї ќатъиян бозистод.

Аз ин њаракати ў ман ба фањмидани ќоидањои њунарпешагони Бухоро ва
сабаби «девонабача» номида шудани онњо боз њам њаристар шудам. Чунки «ин-
сон ба коре, ки манъ карда шудааст, њаристар мешавад» мегўянд.

Ман дар зери Тоќи Заргарон аз бобо људо шуда, ба тарафи мадрасаи Бадал-
бек рафтам ва ў ба тарафи њавлии худаш равон гашт. Ман ба њуљра даромада
хобидам. Аммо фикру мулоњизаи ањволи девонабачагон ба хоб бурдан роњ на-
медод. «Ин чї кор аст, ки њамаи њунармандони як пеша ба як бобо тобеъ бо-
шанд ва ў онњоро ба куљое, ки хоњад, барад ва ба кадом устохонае, ки супорад,
њаќ дошта бошад?»

Баъд аз пешини як рўзи панљшанбе усто Муроди кафшдўзро дар лаби њавзи
Девонбегї дидаму аз самоворчї як чойник чой пурсида, дар пањлуи ў нишастам
ва ба њамин саволњои худ дар бораи пешаварони Бухоро аз ў љавоб ёфтам, ки
инак дар боби алоњида гуфтањои ўро хулоса карда менависам.

ЉАМЪИЯТЊОИ ПЕШАВАРОН
ДАР БУХОРОИ АМИРЇ

      Дар бухорои амирї њамаи косибон ва пешаварон љамъият доштанд: ањли
њар  пеша ба љамъияте, ки ба пешаи худаш дахлдор аст, дохил њисоб меёфт.
Аммо барои ба љамъият дохил шудан ариза додан ё њаќи аъзогї додан барин
шартњо набуда, модом ки ў (масалан) бофанда аст – аъзои љамъияти бофанда-
гон, ё кафшдўз аст – аъзои љамъияти пойафзолдўзон ба шумор мерафт.

Ањли њар пеша бо талќини рўњониён яке аз одамони таърихї ё афсонавї-
диниро ба худ «пир» (роњбар) ќарор додаанд. Чунончи, пири бофандањо – Имо-
ми Аъзам164 аст, пири пойафзолдўзон – Бобои Порадўзи бухороист, ки дар за-
мони худ кўњнадўзї карда будааст, пири машкобон – Аббос (амаки пайѓамбар)
аст, ки дар воќеаи Карбало ба гурўњи Имом Њусайн аз дарёи Фурот бо машк об
кашонда будааст, пири оњангарон – Довуд-пайѓамбар аст, ки ў дар замони худ
гўё зирењсозї карда будааст, пири саисон Ќанбар аст, ки саиси Алї (ёри чоруми
пайѓамбар) будааст ва монанди инњо.

Рўњониён барои пешаварони њар пеша ќоидаю ќонуне навишта, номи онро
«Рисола» мондаанд. Дар рисола дуоњое навиштаанд, ки пешавар дар сар карда-
ни кор, дар рафти кор мавридњои муайян ва дар тамомияти кор бояд он дуоњо-
ро хонад. Муносибати пешаварон бо бобо (ё оќсаќќол), бо устодони худ ва бо
соњибкор низ дар он рисолањо таъин карда шудааст.

Албатта он муносибатњо ба нафъи бобо, оќсаќол, устод ва соњибкор ва бар
зарари пешавар буданд. Кадом пешаваре, ки яке аз ќоидањои дар рисола навиш-
та шудагиро вайрон кунад, ба бобо (ё ба оќсаќол) маблаѓе бо номи «беќоидагї»
медод, ки ин ба љои штраф буд.

Бобо ё оксаќол як ќисми он пулњои аз «беќоидагї» љамъшударо харљ карда,
њар сол чанд бор (ба миќдори пули љамъшуда нигоњ карда) бо номи «арвоњи
пир» зиёфат медод. Он зиёфат дар шакли динї ташкил ёфта, бо хатми  Ќуръон
мегузашт. Хўрандагони он зиёфат њам аввал рўњониён, дуюм устокорон (соњи-
бони корхона), устоњои калон ва вофурўшон (касоне, ки мањсулоти он пешаро

харида мефурўхтанд – савдогарон ва љаллобон) буда, вазифаи пешаварони одї
дар он зиёфат хизмат кардан буд. Агар чизе аз хўрандагони калон зиёдатї ку-
над, ба ќадри расамааш мехўрданд, вагарна аз он зиёфат хушклаб мерафтанд.

Шогирди њар пеша њар чї њунарманд шуда бошад њам, то зиёфате ташкил
дода миёнашро набандонад, аз мартабаи шогирдї ба мартабаи устої гузашта
наметавонист. Дар зиёфати «миёнбандї» одатан устои бевоситаи он шогирд бо
калоншавандагони он пеша – бобо ва оќсаќол њозир мешуд ва албатта ду-се
нафар рўњонињо њам пешгоњи маљлиси зиёфати миёнбандиро ишѓол мекарданд.

Шогирд дар охири зиёфат ба устои бевоситаи худ пешкаши калоне мека-
шид; рўњониён, бобо ва агар шогирд шогирди устохона бошад, устокорро њам
аз пешкаш холї намемонд.

Устокор баъд аз гирифтани пешкаш як рўймолро ба миёни шогирд баста,
ба дасти ў аз абзолњои он пеша ягон чизро (агар дуредгар бошад – теша ё арра,
гилкор бошад – андова, сартарош бошад – поку ё ќайчї ва монанди инњоро)
месупурад ва ба ў бо шарти мувофиќи рисола рафтор кардан ба сари худ (муста-
ќилан) кор карданро рухсат ва фотиња медод. Рўњонињо  Ќуръон хонда, ба арво-
њи пири он пеша мебахшиданд ва бо њамин зиёфати «миёнбандї» тамом мешуд.

Дар њар љамъияти пешаварї як бобо (ё оќсаќол) буд, ки корњои он љамъият-
ро бевосита ў идора мекард ва инчунин як пойкор буд, ки ў дар ваќти даркорї
ањли он љамъиятро хабар дода, дар як љо љамъ мекард ё дигар корњои майда-
чуйдаи љамъиятро бо фармоиши бобо (ё оќсаќол) адо менамуд.

Одатан дар њар љамъият бобо (ё оќсаќол) интихоб мешуд. Лекин дар инти-
хоб (ѓайр аз ду љамъияте, ки хусусияти онњо дар поён баён карда хоњад шуд)
фаќат устоњои калон, устокорњо ва вофурўшон иштирок мекарданд. Дуруста-
раш, ин «интихобкунандагон» байни худ машварат ва созиш намуда, як касро
бобо (ё оќсаќол) таъин мекарданд ва пойкорро бошад, худи бобо (ё оќсаќол)
таъин мекард. Пешаварони одї хоњ дар маљлиси «интихоб» њозир шуда бошанд,
хоњ не, вазифаашон кї «интихоб шудан»-ро шунидан буд.

Калонтарини ин љамъиятњои пешаварї љамъиятњои пойафзолдўзон, маш-
кобон, саисон ва бофандагон буданд. Аз ин љамъиятњои калон љамъиятњои саи-
сон ва машкобон, бо вуљуди бо рўњи динї навиштагї будани рисолањошон як
дараља манфиати пешаваронро риоя мекарданд ва интихоботи инњо њам ба шак-
ли умумї буд.

Чунончи, оќсаќоли машкобони њар њавзро оммаи машкобони он њавз ба
тарзи кушода интихоб мекарданд. Машкобони њавзњои хурд, ки шумораашон
кам бошад, дар интихоби оќсаќол ба машкобони ягон њавзи калонтаре, ки ба
худашон наздик бошад, њамроњ мешуданд.

Вазифаи асосии оќсаќќоли машкобон мудофиа кардани њуќуќи машкобон
буд нисбат ба обхўрон. Масалан, як машкоб бо як соњибњавлї бо музди муайян
созиш мекунад, ки њар рўз як машк ё ду машк об кашонда медињад. Агар дар
байни соњибњавлї ва машкоб љанљол барояд, масалан, соњибњавлї њаќи маш-
кобро пурра надињад, машкоб дигар ба он љо об намекашонд ва ин њолро ба
оќсаќол хабар медод. Дар ин маврид њарчанд соњибњавлї пули зиёд дињад њам,
ягон машкоби дигар ба ў об кашонда намедод. Агар ягон машкоб ба пул фиреф-

та шуда, ба он гуна њавлї об кашонад, оќсаќол аз ў ба номи беќоидагї пул меси-
тонид (штраф мегирифт) ва манъ мекард, ки дигар ба он љо об накашонад. Агар
он машкоб боз ќоидаро вайрон карда, дуюмбора ба он љо об кашонад, оќсаќол
ўро аз њуќуќи обкашонї мањрум карда, аз ќатори машкобон мебаровард. Хуло-
са то соњибњавлї машкоби аввалии худро розї накунад, машкоби дигаре ба ў об
намекашонд. Баъд аз созиш кардани соњибњавлї бо машкоби аввалиаш, њаќи ба
он њавлї обкашонї дар мартабаи аввал аз они њамон машкоби аввалї буд. Агар
ў ба ихтиёри худ ба он љо обкашониро нахоњад, машкоби дигар њаќ дошт, ки ба
он љо об кашонад.

Бо њамин тартиб мудофиа кардани њуќуќи машкобон дар рисолаи онњо на-
буд. Лекин зиндагонї онњоро маљбур карда буд, ки дар мудофиаи њуќуки худ ин
ќоидаи нонавиштаро байни худ љорї кунанд. Вазифаи дигари оќсаќол назорат
кардан ба тарзи обкашонї буд. Машкобро лозим буд, ки машкро ба замин на-
гузорад ва дар ваќти об пур кардан, ки ба рўи зинаи њавз гузоштани як тарафи
машк лозим меояд, машкоб мебоист аввал љои машгузориро шўяд ва баъд аз он
як тарафи машкро ба он љо нињода, об пур кунад. Инчунин дўлчаи чарминро,
ки бо вай ба дањони машк об мерезанд, ба замин гузоштан мамнўъ буд. Машкоб
баъд аз об пур кардани машки худ мебоист дўлчаро ба мех ё дарахт овехта мо-
над. Агар машкоб яке аз ин ќоидањоро вайрон кунад, оќсаќол аз вай ду танга ба
номи «беќоидагї» (штраф) меситонид ва маблаѓи бо ин роњ љамъшударо дар
зиёфати «арвоњи пир» сарф мекард. Зиёфати арвоњи пири машкобон њам бо рўњи
динї мегузашт.

Љамъияти гилкорон ва дуредгарон њам як дараља њуќуќи аъзоёни худро му-
дофиа мекард: агар байни як усто ва соњибкор вайрон шуда, усто бинокориро
нотамом партофта равад, устои дигар њаќ надошт, ки он иморатро тамом ку-
над. Баъд аз розї кардани соњибкор устои аввалиро, агар он усто дубора дар он
љо кор карданро нахоњад, устои дигар метавонист, ки дар он љо кор кунад Аммо
«арвоњи пири» ин љамъият њам бо рўњи динї мегузашт.

Демократитарини љамъиятњои пешаварон љамъияти саисон буд, ки ароба-
кашњо њам ба њамин љамъият дохил буданд. Бобои љамъияти саисон аз байни
куњансолтарин саисоне интихоб мешуд, ки онњо феълан дар њамон касб машѓул
буда, дар љое кор мекарда бошанд. Инчунин дар интихоби бобо умуми саисњо
фаъолона иштирок мекарданд. Саисон њам рисолаи дар рўњи динї навиштагї
доштанд, лекин онњо мундариљоти он рисоларо њељ гоњ ба амал намеоварданд
ва зиёфати «арвоњи пир» њам намедоданд. Шогирдони ин пеша «навча» номида
мешуданд, ки баъд аз њунари саисиро ба даст даровардан, бе маросими «миён-
бандї» мустаќилан кор кардан мегирифтанд.

Пуле, ки дар ин љамъият љамъ мешуд, аз роњи беќоидагї ва штрафи аъзоён
набуда, бо роњи ба кор даровардани аъзоњо буд. Дар њар корхона (аспхона) саис
даркор шавад, ба бобои саисон мурољиат мекард. Бобо як саис ё чанд саисе, ки
даркор бошад, ба он корхона дода, моњонаи ў ва озуќаи њаррўзаи ўро муайян
мекард. Дар ваќти ба кор мондани њар саис бобо аз соњибкор ду танга ва аз саис
ду танга мегирифт. Лекин ў ин пулро барои худаш ва ё ба љои дигаре сарф наме-
кард, балки њар гоњ ягон саис бекор монад ва ё бо соњибкор созиш накарда,

корро партофта барояд, ба пеши бобо меомад ва бобо ўро то ба кори нав љой-
гир кунондан мехўронд, ки он маблаѓ дар њамин кор сарф мешуд.

Агар байни яке аз он саисон ва соњибкор вайрон шуда, он саис корро партоф-
та барояд, дигарњошон њам корро партофта, аз он љо мебаромаданд ва њамаа-
шон ба бобохона омада, хўрда мехобиданд. То ваќте ки соњиби корхона ба во-
ситаи бобо он саисонро розї накунад, саиси дигаре дар он љо кор намекард.
Агар ягон касе, ки касбаш саисї набуда, њаваскорона ба он корхона рафта кор
кунад, саисони дигар ўро мурдавор мезаданд ва маљбур мекарданд, ки дигар
дар он љо кор накунад (ин тартиб ба аспхонањое, монанди аспхонањои саркар-
дагон, ањли дарбор љорї буд, ки онњо чанд сар асп дошта, саисњои касбиро аз
бобохона мегирифтанд. Аммо касони хусусї, ки як асп доштанд, ягон њаваско-
ри саисиро ба кор мегирифтанд ва ба онњо касе дахл намекард).

Аммо љамъиятњои дигари пешаварон тамоман бар зарари пешаварони одї
ташкил ёфта буданд. Хусусан бофандагон ва пойафзолдўзони одї то мурдана-
шон аз чанголи бобо ва устокор рањої намеёфтанд.

Ќоидаи бунак њам бештарин дар байни пешаварони њамин ду пеша љорї
буд. Чунки бобо ва устокор музди корро ба он дараља паст ќарор дода буданд,
ки маишати пешавари одї бо он музд таъмин намеёфт. Бинобар ин он пешавар
маљбур буд, ки бо номи «бунак» аз устокор ќарз кунад. Агар пешавар аз усто-
кор як бор бунак гирад, маблаѓи бунак дар андак ваќт калон шуда мерафт. Чун-
ки музди кори пешавари бо бунак коркунанда аз музди кори пешавари озод
камтар мешуд,бинобар ин зуд-зуд ба бунаки нав гирифтан мўњтољ мешуд ва дар
натиља бунакаш вазнин шуда, ба дараљаи адо карданашуданї мерасид.

Калимаи «бунак» дар зиндагии пешаварон ба љои «музди пешакии кор»
(аванс) кор фармуда мешуд. Аммо калимаи «бунак»-ро махсусан ба маънои «муз-
ди пешакии кор» истеъмол кардан барои ин аст, ки њамин музди пешакї барои
устокор буни корро (бехи корро) таъмин мекард. Зеро њар устокоре,ки ба кор-
куни устохонаи худ музди пешакии корро гузаронда тавонад, дар амал кори он
пешаварро ба манфиати худ то мурдани ў таъмин кардагї мешуд.

Бинобар ин устокорон, њарчанд дар шањри људогона зиндагонї кунанд ва
якдигарро нашиносанд њам, коркуни бунакдори якдигарро ба устохонаи худ
намегирифтанд ва агар надониста гирифта бошанд, бо маълум шудани бунак-
дориаш ўро ба хўљаини аввалиаш месупурданд.

Аммо агар устокори дуюм толиб ва устокори якум розї бошад, устокори
дуюм бунаки пешавари гурезаро бо харољоте, ки дар кофта ёфтани ў шудааст,
ба устокори якум дода, он пешаварро ба ихтиёри худ мегирифт ва табиист, ки
дар ин сурат бо замми њаќи бобоёна дар табдили устохона бунаки он пешавари
гуреза боз зиёдтар ва вазнинтар мегардид.

Баъзан ду устокор бо ризои якдигар, масалан, яке аз онњо устохонаашро
хурд кардан ё бастан хоњад, ин устокор як пешавар ё якчанд пешаварони бунак-
дори худро ба он устокори толиб бо гирифтани маблаѓи бунак аз вай месупурд
ва ба сабаби њаќи бобоёна, ки бобо дар ин радду бадал мегирифт, бунаки пеша-
вар дар ваќти гузаштанаш ба устохонаи дигар вазнинтар мегардид. Хулоса кар-
да гўем, пешавари бунакдор мисли њайвоноти корї дар байни ду хўљаин хариду

фурўш мешуд ва њаќи бобоёна, монанди њаќи даллолии бозори њайвонот, ба
кисаи бобо медаромад.

Њамаи ин корњо дар њузури бобо ва бо адо кардани њаќи бобоёнаи ў ба амал
оварда мешуд ва њар коре, ки бе њузури бобо карда шавад, расмї ба шумор на-
мерафт. Азбаски бобо ба итоат кунонидани коргари пешавар ба устокор, ба
ёфта додани ў дар ваќти гурехтанаш ва ба рўёнда додани бунак дар мавриди
табдили љои кори он пешавар мутасаддї буд, лозим буд, ки ў аз њар кор хабар-
дор шуда, дар њар маврид њаќи бобоёна гирифта истад.

Сабаби «девонабача» номида шудани пешавароне, ки дар як устохона бо
сўмикор (бо музд) кор мекарданд, ин буд, ки онњо аз шиддати тазиќ ва ба саба-
би берањмонаистисмор шудан, ба бемории асаб гирифтор шуда буданд. Бино-
бар ин пешаварони бебунак коркунанда дар як устохона аз як њафта зиёд кор
намекарданд ва ба муќобили истисмори устокор бо нафрат љавоб дода, кори
ўро партофта мерафтанду ба устохонаи дигар медаромаданд.

Пешаварони бунакдор њам, бо вуљуди ин ки медонистанд охир ба даст аф-
тода борашон вазнинтар хоњад шуд, ба шиканљаи истисмори берањмона тоб на-
оварда мегурехтанд ва чанд рўз дар гурезагї озодона гаштанро ѓанимат мешу-
мурданд.

Бинобар ин устокорон, бобоён, вофурўшон ва умуман касоне, ки аз он пе-
шањо бе мењнат фоида мебурданд,онњоро бо тањќир «девонабача» номида бу-
данд. Рафта-рафта худи онњо њам ин номро ќабул карда, дар ваќтњои бо устокор
љанљол кардан, кори устохонаеро партофта баромадан ва дар мавриди гурех-
тан «мо девонабача мебошем, мо њар коре, ки хоњем, мекунем, хоњ аз он кор ба
мо зарар расад, хоњ фоида, то даррад – даррад, то дорад – дорад, бало ба паси
дунё, њамин дам ѓанимат аст!» мегуфтанд.

*  *  *

Ман то тирамоњ ба кори рўзе яксоатаи хўљаини чарчинфурўш давом кар-
дам. Чун ба мадраса касоне, ки ба ман ошпазї ё љомашўї мефармуданд, омадан
гирифтанд, ман он корро тарк кардам. Хўљаин аввал забонбозї карда, бисёр
зўр зад, ки маро дар кори яксоатаи худ давом кунонад, чун ман ќабул накардам,
пешонаашро турш карда:

– Хуб, равед, бењбудии коратонро бинед! Инро дониста монед, ки касе аз
хонаи касе намак хўрда, бе ризои он соњиби хона равад, намак кур мекунад, –
гуфт.

– Кур шудан барои ман бењтар аз он аст, ки њар рўз рўи шумо ва устохонаи
шуморо бинам! – гуфтам ман њам пешонаи худро турш карда.

Баъд аз он воќеа њар гоњ, ки ман аз раста аз пеши дукони ў мегузаштам,
худро ба нодонї зада, рўяшро мегардонду ба коре машѓул мешуд, яъне дар ми-
ёнаи мо салому алеки одї њам барњам хўрда буд.

*  *  *

  Тањсил сар шуд ва дар дарсхонаи мо – дар пеши домулло Икром Абдуха-
лил-махдум ном писари бародари аз худ калони Шарифљон-махдум ба мо ша-

рик шуд. Азбаски Абдухалил-махдум ќозизода ва набераи ќозикалон буд, Њомид-
хоља ќоригии љамоаро ба ў супурд.

Абдухалилмахдум як љавони сурхчарўй, чашму абрўяш сиёњ, миёнаќомати
ќоќбадан ва дар сол баробари ман буд. Азбаски пештар падари ў дар районњои
дур ќозї буда, ў њам дар пеши падараш буд, ман дар ваќтњои дар хонаи Шариф-
љон-махдум буданам ўро надида будам. Абдухалил саводи тољикии хуб ва хати
зебое дошт, адабиётро хуб мефањмид ва дўст медошт. Ў бо вуљуди калонзода
буданаш бисёр хоксор буд ва ба муллобачањои одии пойлуч њам њурматкорона
муомила мекард.

Абдухалил-махдум баъди дар љамоаи мо ќорї шуданаш маро ба дарстай-
ёркунї таклиф кард. Ман њам ќабул кардам. Дарстайёркунии ман бо ў, монан-
ди дарс тайёр карданам бо Ѓафурљон-махдум, иборатёддињии хушк набуда, бо
муколамаи њаќиќї, бо гуфтугузори тарафайн маънии дарсро фањмида гириф-
тан буд.

Њавлии Абдухалил-махдум дар гузари Ѓозиён, дар паси мадрасаи Мулло
Муњаммадшариф ва њаммоми Ѓозиён буд. Ў падар ва ду додар дошт, ки онњо
дар он њавлї зиндагонї мекарданд, худаш хонадор буда, шабњои таътил дар
њавлї ва шабњои тањсил дар њуљра буд. Њуљраи  ў бар болои дарвозаи мадрасаи
Ѓозиён буд, ки даричааш ба тарафи њавзи Ѓозиён кушода мешуд ва дар шароити
Бухорои онрўза он њуљра њуљраи хушњаво ба шумор мерафт.

Ман њар пагоњ он љо мерафтам, бо ў дарс тайёр карда, њамроњ ба дарсхона
мерафтем. Ў дар дарсњои домуллои кунљакї њам бо ман шарик шуда, ба Мулло
Абдусалом шогирд шуд.

Абдухалил бар хилофи амакњояш – Шарифљон-махдум ва Ѓафурљон-мах-
дум хеле боњиммат буд. Ў бо хўрок, бо пўшок ба ман хуб ёрмандї мекард. Дар
њуљраи ў ќариб њамаи девонњои шоирони машњури гузашта ва баёзњои гуногуни
ашъори шоирони замонњои охир ёфт мешуданд, ки ман аз онњо бемалол фоида
мебурдам.

Афсўс, ки он љавон бемории сил дошт. Њарчанд он ваќтњо ин беморї дар
вай он ќадар зоњир нашуда ва ба ќуввати баданаш зарар нарасонда бошад њам,
аз кўтоњ-кўтоњ сурфа карданаш таљрибакорон пай мебурданд, ки дар табиати ў
он беморї њаст.

ТАХАЛЛУСИНТИХОБКУНЇ

Ман бояд дар ин љо дар бораи тахаллусњои адабии худ якчанд калима нави-
сам: дар солњои аввале, ки ман дар шањри Бухоро будам, мардум (бо истиснои
баъзе касон), хусусан муллоњо, ба ман бо назари бисёр паст менигаристанд ва
бо оњанги тањќиромез маро «сањрої» меномиданд. Ман ба њамин муносибат
барои худ калимаи «сифлї»-ро, ки «паст» гуфтан аст, тахаллус ќарор додам.
Аммо сонитар ин тахаллус ба худам маъќул нанамуд. «Мардум маро паст ме-
шумориданд, ин кори онњост. Аммо худам чаро худро паст шуморам? Фарќи
ман аз дигарон дар ин аст, ки ман ќашшоќ ва мўњтољам, онњо доро ва аз њар чиз
мустаѓнї» – гуфта фикр мекардам.

Чун дар далелњои рад карданам калимаи «сифлї»-ро ба сифати тахаллус ба
«ќашшоќї» ва «мўњтољї»-и худ иќрор кардам, ба назари худам калимањои
«мўњтољ» ва «мўњтољї» барои тахаллусам муносибтар намуданд ва баъд аз он
дар шеърњои худ ба гунљоиши вазн нигоњ карда, гоњ «Мўњтољ» ва гоњо «Мўњтољї»
тахаллус гузоштам.

Рафта-рафта ин калимањо њам ба сифати тахаллус ба ман маъќул нашуданд
ва дар дили худ: «дуруст аст, ки ман мўњтољам. Аммо чаро ба воситаи шеър
мўњтољии худро ба одамон эълон кунам? Ман њарчанд мўњтољ бошам њам, бояд
худро ба мардум чунон нишон дињам, ки ба чизе мўњтољ нестам»  –гуфтам ва ин
тахаллусро њам рад кардам.

Ман бо таъсири он зиндагонии сахте, ки дар хурдсолї ба сарам афтода буд,
асабї шуда будам ва аз зиндагї бисёр дилтанг мешудам; баъзан дар шабњои
танњої баъзе шеърњои марсиямонанди шоирони гузаштаро хонда, барои холї
кардани дили худ мегиристам. Мардум ба ин хусусияти ман пай бурда, «бачаи
ќобил аст, аммо ќадаре девонагї дорад» – мегуфтанд. Ман њам ба ин фикри
мардум тобеъ шуда, барои худ калимаи «Љунунї»-ро, ки мансуб ба девонагї
гуфтан аст, тахаллус ќарор додам.

Рафта-рафта ин тахаллус њам маъќул нашуд: «охир ман девона нестам» гуф-
там дар дили худ, « ман њар чизро мефањмам ва фарќ мекунам, пас чаро худро ба
девонагї нисбат дињам? Мардум маро ба девонагї мансуб мекардаанд, кардан
гиранд, ин ба ман дахл надорад».

Баъд аз ин мулоњизањо ба фикри интихоби тахаллуси маъќуле афтодам. Дар
он ваќтњо баъзе муллобачањо, хусусан муллобачањои бухорої ва муллозодањо,
дар њаваси шеъргўї меафтоданд, њатто бесаводи алифбої буданашон њам ба ин
орзуи онњо монеъ намешуд. Аммо пеш аз он ки шеър машќ кунанд ва байтеро ба
майдон бароранд, барои худ тахаллус мељустанд ва њар кадом калимаеро инти-
хоб намуда, ба худ тахаллус ќарор медоданд, ба якдигар бо он тахаллус хитоб
карда завќ мебурданд, маънии тахаллуси якдигарашонро мепурсиданд ва бар
болои муносиб ё номуносиб будани он калима барои тахаллус мунозира мекар-
данд ва њар кадом ба аќидаи худ тахаллуси худро афзал мешумурданд. Далели
якуми афзалияти тахаллуси онњо камёб, аљиб ва аз тарафи шоирони замонї ё
гузашта ба сифати тахаллус гирифтанашуда будани он калима буд.

Бо њамаи ин бештарини тахаллуси онњо ё такрори тахаллусњои аз љониби
шоирони дигар гирифташуда буд ё бемаънї ва ё бо маънии номуносиб мебаро-
мад. Њатто Мирќодир-махдуми байтал њам, ки ба адабиёт њељ њавас надошт,
шеърхониро бад медид ва дар сўњбате, ки шеърхонї сар шавад, даррав барома-
да мерафт, аз ин љараёни умумии тахаллусковї берун намонда буд. Ў дар ин
гуна сўњбатњо  мегуфт: – «Агар ман шоир шавам, тахаллуси худро «Гамбуск»
ќарор медињам. Чунки ин калима ба сифати тахаллус аз тарафи њељ шоир ќабул
карда нашудааст».

Аз ин мунозираю мубоњисањо ва аз ин тахаллусковињои умумї ман ба чунин
фикр омадам: «Бояд тахаллусе ёбам, ки пурмаънои муносиб ба тахаллус ва дар
айни замон аз тарафи шоирон ба сифати тахаллуси адабї гирифтанашуда бо-
шад. Ман бо ин мулоњиза рўзњо ва шабњо китобњои луѓатро вараќ задам ва дар

охир калимаи «айн»-ро ёфтам, ки ањли луѓат ба вай чилу њашт ва њатто зиёдтар
аз ин маъно додаанд ва дар ќатори маънињои машњури ин калима чашм, чашма,
чарми гулўлагузории камонѓўлакро шумурдаанд, ки он калимаро бо њар кадо-
ми ин маънињо барои тахаллус гирифта, худро ба вай нисбат додан мумкин аст.

Акнун дар пеши ман њамин савол омада буд, ки ин калима ба сифати тахал-
лус аз тарафи шоирони дигар гирифта шуда бошад ё не? Ман барои ба ин саво-
ли худ љавоб ёфтан, аз китобхонаи Абдухалил-махдум тазкирањои «Оташкада»165

ва «Давлатшоњї»-ро166 гирифта, фењрасти номњои шоирони дар он китобњо да-
рљшударо аз назар гузаронидам. Аммо дар он фењрастњо ин калимаро ба сифа-
ти тахаллус надидам. Бо вуљуди ин барои эњтиёт аз ягон одами пурдон пурсида-
ни ин масъаларо лозим донистам.

Дар њамон ваќт рўзе ба Мулло Холии ўротеппагї, ки зикраш дар боло гу-
зашт167, вохўрдам. Ў бо њамаи пастии шеъраш ба таърих ва тарљимаи њоли шои-
рон ва олимони гузашта хеле воќиф буд. Аз ў ба сифати тахаллус аз тарафи касе
гирифташуда ё нашуда будани ин калимаро пурсидам. Ў дар љавобгуфт:

– Ман ин калимаро ба сифати тахаллуси ягон шоир надидаам ва танњо дар
Миср як олим гузаштааст, ки Сањењи Бухориро168  шарњ кардааст ва лаќаби ил-
мии он одам «Айнї» мебошад.

Чун дар бораи аз тарафи шоирони маълум ба сифати тахаллус гирифта на-
шудани ин калима ќаноат њосил кардам, худро ба калимаи «айн» ба маънои
чашм, чашма ва ё ба маънои љои тиргузории камонѓўлак нисбат дода, тахаллу-
си худро «Айнї» ќарор додам.

Ваќте ки шоирии ман ва тахаллусам ба љавонони шоиртароши он замон
маълум шуд, онњо бе он ки аз ман шеър пурсанд ва маънии вайро љустуљў ку-
нанд, маънии тахаллусамро мепурсиданд ва ман дар љавоб:

– Ин калима 48 маънї дорад. Худатон китобњои луѓатро мутолаа карда,
маънињои ин калимаро омўзед ва ман ба шарњ додан ваќт надорам, – мегуфтам.

Ин љавоби ман нисбат ба он пурсандагон як љавоби њайратовар буд ва бо
таќозои љавонї худам аз ин љавоби худ завќ мебурдам.

Дар ин љо њаминро ќайд карда гузаштанам зарур аст, ки ягон шеъри маро
ба тахаллусњои Сифлї, Мўњтољї, Мўњтољ ва Љунунї касе надидааст ва ягон ѓаза-
ли бо он тахаллусњо навишташудаамро њоло худам њам дар ёд надорам ва нус-
хањои он шеърњо бошанд,  чунонки дар боло ќайд кардам, баъд аз понздањ рўз ё
як моњи ба дунё омаданашон бо танќиди худам ва аз тарафи худам нест карда
шудаанд. Њатто шоирон ва шоиртарошон барои ман як ваќтњо тахаллус шуда-
ни он калимањоро нашунида буданд.

Чун дўстии ман бо Њайрат, ки зикраш дар поён меояд, наздик шуд, ман ав-
валин бор ба ў воќеаи тахаллус интихобкунии худро њикоя карда, дар он зимн
он калимањои ба сифати тахаллусам мурда рафтагиро ном бурда будам ва аз он
калимањо ба сифати тахаллуси ман «Љунунї» дар хотири ў монда будааст, ки
дар як ќасидаи восўхтмазмуни худ ёд мекунад.

Њайрат дар бемории охири умраш, ки аз њаёт умедашро канда буд,як ќасида
навиштааст ва дар он ќасида ба муносибате маро ном бурдан хостааст ва ба
тарзе ном бурдан хостааст, ки ба шунавандагони он байт ман маълум нашавам.

Бинобар ин маро бо тахаллуси гумшударафтагиам ёд кардааст. Се байти он ќаси-
да, ки ба ин матлаб дахл дорад, ба тарзи зерин аст:

… Муддати кин ин ќадар муддат намекардї кашол,
Гар на аз мо дилкашолон дилкашолї доштї!
Чун нагирям хун ба њоли талхкомон, пеш аз ин
Тарзи шаккархандию ширинмаќолї доштї,
Бо Љунунї мекушодї гоњ тўмори итоб,
Гањ хитоби њарфи ширин бо Камолї*  доштї.

ХАРИ КИРОКАШ ВА БЕМОРЇ

Ман дар аввалин соли ба мадрасаи Бадалбек омаданам, дар охирњои тоби-
стон чандрўза ба Ѓиждувон рафта омада будам (ин воќеаро барои он дар љои
худаш ёд накарда будам, ки ба ин љои ёддоштњоям дахл дошт). Наќшаи сафари
худро ба тарзи зерин ќарор дода будам: аз Бухоро рўзи бозори Вобканд хар
киро карда, ба Вобканд меравам ва аз он љо бо аробаи боркашонони Ѓиждувон
ба Ѓиждувон рафта ва аз он љо ба дењаи худ – Соктаре мегузарам.

Ман мувофиќи ин плани худ як рўзи якшанбе пагоњонї ба дарвозаи Имоми
шањри Бухоро, ки кирокашони байни Бухоро – Вобканд дар он љо меистоданд,
баромадам. Дар он љо аз байни харњои кирокашї, ки мастона њангоскунон њал-
лос зада истода буданд, як хари сафеди калони тўќумќолиниеро, ки ба ќавли
харкорони Бухоро «бузи биничок» буд, маъќул кардам. Ин хар даќиќае ором
намеистод, нафас нагузаронида њангос мезад, ар-ар мекард, ба њар тараф лагад
њаво медод ва ба ќавли Нозими Њиравї169:

…Ба шўхињои алвон даст мезад,
Ба ин дандон, ба он арраст мезад.
Гање бо шеър месанљид худро,
Гање чун аждањо медид худро…

Ман  ин харро бењтарини харњо ва давандатарини онњо гумон карда, ба як
тангаю њашт пул то Вобканд киро кардам. Ва њол он ки кирои харњои дигар аз
шањр то Вобканд як танга буд. Ман њашт пулро барои он барзиёд харљ кардам,
ки ба Вобканд зудтар расиданам ва аз он љо ягон аробакаши ѓиљдувониро ёфта,
Ѓиждувон рафтанам даркор буд.

Одати харкорони Бухоро ин буд, ки дар ду манзиле, ки байни онњо киро-
кашї кунанд, њамаашон ду таќсим шуда, њар ќисме дар яке аз он  манзилњо меи-
стоданд. Њар равандае, ки ба яке аз он манзилњо омада, хари кирої талаб кунад,
харкорони дар он љо будагї хоњ хари худашон рост ояд, хоњ хари рафиќони дар
манзили дигар будаашон, созиш карда дода, пули кироро наќд мегирифтанд ва
раванда он харро ба ихтиёри худ то манзили кирокардааш савор шуда мерафт
ва дар он љо харкорони дигар он харро аз раванда ќабул карда мегирифтанд.

Ман он хари љавмастро савор шуда, ба роњ даромадам. Кирокаш ба љои
халачўб ба дасти ман як химча дода, аз љои истодагиаш «њай, њаромгўшт, њушёр
бош!» – гўён халачўбашро ба замин сахт зад. Харе, ки бо савор шудани ман
њаллосзанон хез мезад, бо шунидани овози кирокаш ва садои чўб монанди па-
рандаи тезпар ба парвоз даромад. Вай бо њамон парвоз аз бозори асп, Галаљўй

* Камолї – тахаллуси як шоирчаи њаваскори он замон буд, ки бо мо дўстї дошт.

гузашта, њељ пешпое нахўрда ва суст нашуда то дуроњаи Ситорамањхоса ва Га-
лаосиё расид ва дар он љо, гўё ки аз замин аз байни тапурхок чизеро мељуста
бошад, якбора аз давиш истода, тумшуќашро ба хоки роњ халонда, хокро ба њар
тараф пош дода бўидан гирифт.

Ман даќиќае сабр кардам, то ки хар  лаззати одатиашро аз хоки роњ барад,
дар он ваќт ба роњ андохтани вай осон мешавад. Аммо вай аз хокпошї ва бўи-
дани он њељ сер нашуд. Ман дидам, ки вай фикри ба роњ даромадан надорад, бо
химча ба гарданаш задан гирифтам. Аммо хар ба он зарбањои ман њељ парво
накарда, кори худро давом додан гирифт. Гўё ки ба хоњиши ман бо инодкории
харона љавоб медода бошад, бо поњои пасу пешаш хоки роњро ба њар тараф ба
пош додан даромад. Дидам, ки вай  бо мулоимат роњ намеравад, бо химчаи худ
ба миёнаи ду гўшаш кашидаву кушода задам.

Хар бо хўрдани ин зарба бе он ки тумшуќашро аз замин бардорад, дар љои
истодагиаш паррик барин як чарх зада, худро ба замин бо як пањлуяш чунон бо
тезї партофт, ки ман аз болои вай монанди себе, ки дар рўзи шамоли сахт аз
дарахт канда шавад, ба канори роњ парида афтодам.

Хар баъд аз ду-се бор дар хоки тапур ѓел зада, њама љоро хоктўфон кардан,
поњояшро дароз карда ба њузур хобид. Ман баъд аз ќадаре нафасамро рост ги-
рифтан аз љо хестам, либосњои хоколудшудаамро афшонда, химчаро ба даст
гирифта, ба сари  хар омадам. Аммо њарчанд «хих-хих» мегуфтам ва бо химча
мезадам, хар парво намекард ва дар сари њар чанд гоњ аз ин пањлу ба он пањлу
ѓелида, бо поњо ва тумшуќаш хокбозї мекард.

Охир аз думи хар дошта, бо тамоми ќувватам боло бардоштам, вай тамба-
лона нолише карда ба зўр аз љо хесту баданашро як афшонда, ба ќадре ки мета-
вонист, хокњои гўшу ёлашро аз худ дур кард. Ман хокњои ба тўќум нишастаро
бо химча зада камтар кардамва тўќуми яктарафшударо рост карда, айилро аз
сари нав кашида, савор шудаму сари харро ба роњи Галаосиё рост кардам, ки ба
Вобканд аз њамон роњ рафта мешуд.

Хар роњ рафтан намехост, бо задани пай дар пай ва «хих-хих»-и бисёр ба зўр
аз љо мељунбид ва ќадамашро гўё шумурда мепартофта бошад, чида-чида пой
мемонд. Бо њамаи ин сустгардї дар њар сари чанд ќадам пешпо мехўрд. Маќса-
даш аз ин пешпохўрињои ќасдї маълум буд: вай маро аз пушти худ дур кардан
мехост. Аммо ман, ки харсавори бад набудам ва дар харсаворї дасти худро ши-
каста, хеле таљриба њосил карда будам, гўё ки маро ба болои тўќум елим карда
монда бошанд, дар он пешпохўрињои фиребгаронаи хар аз љо намељунбидам.

Лекин хар барои дур кардани ман аз пушт ба он пешпохўрињо ќаноат наме-
кард ва дар њар љо, ки тапурхоки хушкро дид, якбора худро ба як пањлу партоф-
та, ба хок меѓелиду ман њам мисли аввала аз болои  вай парида мерафтам ва дар
хезондани вай боз њамон ташвиши аввалиро мекашидам. Бо њамин њол дар муд-
дати чор соат ба Ялангї ном мавзеъ расидам. Ва њол он ки байни шањри Бухоро
ва Ялангї ба харњои миёнагашт дусоата роњ буд.

Дар он гуна роњравї дар он масофаи 16-километрї албатта хар монда на-
шуда буд. Бо вуљуди он, гўё ки вай роњи дуреро дартоз тай карда бошад, дар он
манзил барои дам гирифтан дар пеши як самоворхона омада истоду дигар аз

љояш наљунбид. Ман, ки дар њавои гарм дар роњ чор соатро бо ташвиши харкўбї
ва думбардорї гузаронида будам, дар худ мондагии аз њад зиёд њис мекардам.
Бинобар ин дар он љо харро ба њоли худаш гузошта, ба самоворхона даромада,
як чойник чой гирифта, ба нўшидан сар кардам ва дар ваќти чойнўшї воќеаи
харсавории онрўзаамро бо чанд байт тасвир намудам. Аз њамон байтњо якчанд
мисраъ то имрўз дар ёдам мондааст, ки ба тарзи намунаи шеърњои онваќтаам
дар ин љо ќайд мекунам:

…Наљунбида аз љой дам мегирифт,
Чунин дам ба њар як ќадам мегирифт…
Тапурхок њар љо бувад бештар,
Ба хобидан оѓоз мекард хар.
Ба хезонданаш мегирифтам зи дум,
Њамегуфтамаш: «Њайя ќум, њайя ќум!»* .

Баъд аз дамгирии Ялангї боз ду соати дигар харбардорї карда, ба сари
бозори Сари Пули Мењтарќосим расидам, ки он пул ба болои Зарафшон каши-
да шуда буд. Аммо хар аз он манзил гузаштан нахост. Њарчанд ман вайро бо
химча мезадам, вай он зарбањоро монанди хорумоли баданаш њисоб карда, сари
худро хеле хам намуда осуда меистод.

– Магар ин хари кирокашон аст? – гўён одами миёнсоле, ки дар самоворхо-
наи он љо чой нўшида нишаста буд, аз ман пурсид.

Ман бо сарљунбонї ба пурсиши ў љавоби тасдиќ додам, чунки аз дилтангї
ба гап задан њавсалаам намонда буд.

– Хари кирокаш бо он химча роњ намеравад, – гуфт он одам ва илова намуд:
– сабр кунед, ман вайро «мулло» карда медињам, – гўён аз љояш хеста, аз сари
бозор баромада рафт ва баъд аз ду даќиќа як навдаи тари дарахти тутро бурида
овард, ки дарозиаш як метр ва ѓафсиаш баробари дастаи дасттеша меомад. Ў як
арѓамчин оварда, харро ба сутуни дукони самоворхона устувор баст ва ба кафи
дасташ туф гуфта, он чўбро ба даст гирифта, харро навбат ба навбат ба саѓрї ва
гарданаш бо он чўб задан гирифт.

Хар, чунонки дар кирокашхонаи пеши дарвозаи Имом буд, њаллос ва аррос
мезад. Аммо он одам «акнун нимча мулло шудї. Туро то муллои калон шуданат
задан даркор аст» – гўён аз задан бознамеистод. Охир ба «муллои калон» шуда-
ни хар магар ќаноат њосил намуд, ки заданро бас кард ва бо яккакордаш нўги
он чўбро монанди нўги гулмехи оњанї тез карда ба ман дода:

– Акнун савор шуда ба роњ дароед, – гуфт он кас, – дигар ба задан эњтиёљ
намеафтад. Сояи њамин чўб барои аз ёд набаровардани сабаќи њозир гирифта-
аш басанда аст. Агар раги харигариаш љунбида, дар роњ рафтан боз шона-шона*
кунад, бо нўги тези њамин чўб сари шонаашро як хорида монед, бо њамин хобаш
парида, њушёр мешавад.

* Њайя ќум – як љумлаи арабист, ки маъниаш «биё, хез!» мебошад. Ман ин љумларо аз арабњое, ки њар сол ба
Бухоро барои садаќаѓундорї меомаданд, ёд гирифта будам.
* Шона-шона кардан – таъбирест, ки аз њаракати харони фиребгар гирифта шудааст. Њар гоњ ба пушти хари
фиребгар бор бор кунанд, шонањояшро ба њар тараф љунбонда борро аз пушти худ ѓалтондан мехоњад. Агар
ронандаи хар бехабар монад, меѓалтонад. Ин таъбирро тољикон маљозан дар њаќќи касе кор мефармоянд, ки
бо бањонаю фиреб ягон корро кардан намехоњад ё таклиферо ќабул намекунад. Њамсўњбати бесаводи ман
бошад, ин таъбирро маљоз дар маљоз карда, боз дар њаќќи хар кор фармуда буд.

Ман ба роњ даромадам. Хар, чунонки дар пеши дарвозаи Имом дар аввали
савор шуданам карда буд, ба парвоз даромад. Аммо ин дафъа парвози худро то
Вобканд, ки панљ километр роњ аст, њељ суст накард, њатто ба «хоридани сари
шонааш» њам эњтиёљ наафтод. Ваќте ки ба кирокашхонаи Вобканд наздик раси-
дам, хар рафтори худро боз њам тезтар кард.

Дар кирокашхона яке аз харкорон дар миёнаљои роњ истода маро пешвоз
гирифт. Ман дар пеши ў аз хар фуромада, нўхтабандашро ба дасти он харкор
додам. Ў сар то пои пурараќи харро аз назар гузаронида:

– Кори харро кардаед-ку, мулло! – гуфт.
– Ман харро то сари пул бардошта омадам, вай маро нињоят аз он љо то ин

љо бардошта овард. Њоло дар вай њаќи  ман бисёр аст, – гуфтам ман дар љавоб.
– «Кўза њар бор аз об дуруст намебарояд!» – гуфт харкори дигар ба ў. Зудтар

хунук кун, ки ба кирои гашти бозор тайёр шавад.

*  *  *

Ман пагоњонї аз шањр баромада, то соати нўњ ба Вобканд расиданро тах-
мин карда будам. Аммо соати ду ба бозори Вобканд даромадам, ки аробакашо-
ни Ѓиждувон њамагї рафтаанд. Ањволамро њам бад њис мекардам. Аммо дар
Вобканд љое ва шиносе надоштам, ки дар он љо монам. Беќувватии бемории
вабо аз сари нав дар баданам пайдо шуд. Ман он њолро аз гушнагї дониста,
нону ангур гирифта хўрдам. Аммо ба баданам ќувват бознагашт. Бо вуљуди ин
ѓайр аз пиёда ба роњи Ѓиждувон даромадан чораи дигаре надоштам ва кафшро
ба даст гирифта, ба тарафи Ѓиждувон рањсипор гаштам.

Ба Ќаторгуљум ном мавзее расида будам, ки сар то поям, гўё ки дар зимис-
тон бо оби яхбурча шуста шуда бошад, ба ларзиши сахт даромада ва дандонњо-
ям ба њам хўрда шаќарросзанон садо мебароварданд: маро вараљаи сахт гириф-
та буд. Дар љое ба хобидан имкон надоштам. Чунки агар хобида мемондам, он
рўз ба Ѓиждувон расида наметавонистам. Ночор роњи худро давом додам. Ваќ-
те ки ба дењаи Регзор расидам, дигар ќувваи пой мондан дар ман намонд. Акнун
баданам монанди он ки дар танўри пуроташам андохта бошанд, месўхт, забо-
нам карахш баста аз дањонам баромад. Ночор дар он дења дар пои девори як
работи баланде, ки сояи борике дар он љо буд, худро партофтам. Аз чашмонам
гўё аланга мебаромад.

Дар њамин ваќт аз дарвозаи работ як љавоне баромад, ки нав мўйлаб сабз
карда буд. Ќади ин љавон пасттар, баданаш пургўшт  ва рўяш гандумгуни ба
сабзї моил менамуд. Он љавон як даќиќа ба болои сари ман нигоњ карда истоду
баъд бозгашта ба дарвозаи работ даромада рафт.

Баъд аз ягон даќиќа боз ду љавони дигар аз дарвозаи работ баромада рост
ба болои сари ман омаданд. Яке аз ин љавонњо, ки ќадаш баробари ман мена-
муд, рўяш гандумгун, чашмонаш монанди чашми арабњо калон ва сиёњ, абрўво-
наш сермўй буда, дар танаш либосњои озода дошт.

Дигаре аз ин љавонњо нисбат ба рафиќаш ќадпасттар, ранги рўяш сиёњча-
тоб, баданаш лоѓар, чашмонаш андўњгин буда, дар танаш либосњои фаќирона
дошт. Лекин њељ кадоми инњо ба одамони сањро монанд набуданд ва аз лањљаю

ќиёфаташон шањрї буданашон маълум шуда меистод. Он љавони лоѓар гап сар
карда, ба ман гуфт:

– Љўра, ту аз куљо мебошї?
Ман бо сари худ тарафи Ѓиждувонро ишора кардам.
– Аз куљо меої? – боз пурсид он љавон.
Ман бо сари худ тарафи шањрро нишон додам.
– Чаро гап намезанї?
Ман дар љавоб забони карахшбастаи худро аз лабони хушкида варамкарда-

ам бароварда нишон додам.
Он љавон дартоз ба работ даромада рафту бозгашта дар њолате ки дар дас-

таш косаи об буд, омада, косаро ба пеши ман дошт.
Ман сарамро аз замин бардошта, ба дањонам ду-се бор об гирифта, ѓарѓара

карда партофтам ва баъд аз он баќияи обро нўшида, косаро ба дасти ў дода, боз
сари худро ба замин партофтам. Њарчанд њанўз њам тамоми баданам месўхт,
лекин бо таъсири оби сард, ки шояд аз чоњ кашида оварда бошад, хеле ќувват ба
баданам бозгашт.

Ин љавон маро таклиф кард, ки ба работ даромада, дар сарњавз, дар сояи
дарахтон бихобам. Ќабул накардам ва ба роњи дур рафта истоданамро сабаб
нишон додам.

Ў таклифи худро ба оњанги љиддї такрор кард:
– Агар бо ин њол ба роњ дарої, худро талаф мекунї! – гуфт.
Ман боз њамон сабаби аввалиро нишон дода, таклифи ўро рад кардам.
Ин љавони лоѓар ба он љавони чашмкалони хушлибос фармуд, ки ба болои

сари ман истад, то ки ман хеста наравам ва худ коса ба даст боз ба работ даро-
мада, баъд аз даќиќае боз аз работ баромада омад. Аммо пеш-пеши ў як пира-
мард, ки хамии ќоматаш аз њафтод гузашта будани синнашро нишон медод,
меомад. Ќади ин куњансол монанди ќади љавони нав мўйлаб сабзкарда паст,
ришаш ками кўсанамо, рўяш сиёњљурдаи доѓи кунљидакнок буда, бо вуљуди ха-
мии ќоматаш, аз сафедї бисёр будани сиёњии ришаш сиёњпир будани ўро нишон
медод. Њарчанд њаво хеле гарм бошад њам, ин пирамард љомаи серпахтаи сатин
пўшида, миёнашро аз рўй бо фўтаи сафеде чандин бор печонда баста буд ва бар
сараш њам саллаи сафед печонда, фашашро монанди муллоён ба печи саллааш
халонда монда буд.

Ин пирамард ба болои сари ман омада, навозишкорона маро таклиф кард,
ки ба работ даромада дар сарњавз бихобам, агар бењтар шавам, ба роњам мера-
вам ва агар беморї давом кунад, дар он љо то сињат ёфтан мехобам.

– Маро монанди падарат ва ин работро ба љои хонаи худат дон, – гуфт он
пири хамидаќомат.

Рости сухан он аст, ки дили ман ба он љавонони ношинос пур нашуда, ба
работ даромаданро ќабул накарда будам. Чун дидам, ки як пирамарди пуршаф-
ќат идоракунандаи он работ будааст, таклифи ўро ќабул карда, аз љо хестам.
Аммо ќуввати поймонї надоштам. Дарњол љавони лоѓарбадан ба пањлуи ман
даромада, дар роњ рафтан ба ман ёрї дод, ман ба работ даромадам.

Работ калон ва сарњавздор буд. Чор бењдарахти гуљуми чинї, ки аз чор гўшаи
њавз ќад кашида бо якдигар шохпеч шуда буданд, рўи обу суффањои сарњавзро
бо сояњои ѓафси худ пўшонда буданд.

Пирамард бар як тарафи сояи сарњавз кўрпача ва болиш монда, барои ман
љой тайёр кард ва љавони лоѓар маро бурда, бар рўи он кўрпача хобонид. Пира-
мард як кўрпаи болопўшии серпахтаро оварда, ба болои ман пўшонид. Ман аз
гармии њаво ва тафси бадан шикоят карда, напўшондани болоямро аз ў илти-
мос кардам.

– Ба гармии кўрпа як соат сабр кардан даркор аст, писарам,– гуфт пирамард
бо оњанги навозишкоронаи падарона.

Ман шарм доштам, ки дигар шикоят кунам. Аммо аз њад зиёд беором бу-
дам. Ба тафси бадан ва дарди устухонњоям тоќат наоварда, сония ба сония аз
пањлу ба пањлу мегардидам. Пирамард:

– Маќсудљон! – гўён садо кард.
– Лаббай! – гўён љавони нав мўйлаб сабз кардагї, ки аввалин бор дар кўча

ба сари ман рафта буд, омад.
– Ту, писарам, ба дег як-ду ќошуќ равѓан андохта доѓ кун ва дар вай ду сар

пиёзро пора карда бирён кун, баъд аз сурх шудани пиёз ду-се коса об андохта,
дар вай чор дона ќаланфур њамроњ карда љўшон, ки як пиёбаи (пиёзобаи) тунд
шавад. Ба бемор дар њамин ваќт аз ин бењтар даво њам нест ва аз ин хубтар
хўрок њам нест. Дар ин њавои гарм барои худамон њам таоми хубе мешавад.

Мўйсафед ба љавони чашмкалоне, ки он љо – дар пањлуи љавони лоѓар ни-
шаста буд:

– Ту, писарам Тоњирљон, чойљўшро дар оташи дош овехта, љўшонда чой
тайёр кун! – гуфту худ намедонам ба куљо буд, ѓоиб шуда рафт.

Љавони чашмкалоне, ки аз тарафи пирамард Тоњирљон номида шуда буд,
барои чойљўшонї рафт ва дар пеши ман танњо љавони лоѓари сиёњљурда монд.
Њар ваќт ки бо љунбиш ва поякзанињои ман як тарафи кўрпа аз болоям дур ме-
шуд, он љавон оњистаяк мепўшонд ва боз ба љои худ ором менишаст.

Дар андак фурсат Тоњирљон чой дам карда оварда, бо пиёла ба пеши љаво-
ни лоѓар монду худаш аз суффа фуромада рафт. Љавони лоѓар чойро гардонда,
аввалин пиёларо пурчой карда, ба пеши ман монд; ман, ки боз бисёр ташна
монда будам, сар бардошта, ба љўшон будани чой нигоњ накарда, кам-кам нўши-
дан гирифтам ва пиёларо холї карда, ба тарафи љавон тела дода монда, худ боз
хобидам. Љавон пиёлаи дуюмро пурчой карда, ба пеши ман гузошт. Ин дафъа
то ќадаре сард шудани чой сабр кардам ва ба њамин тариќа се пиёла чои пурро
нўшидам.

Чойи гарм дар аввали нўшиданам монанди оби сард якбора ташнагии маро
нашикаста бошад њам, баъд аз чанд даќиќа осудагие, ки ин ба ман дод, аз осуда-
гии бо оби сарднўшї пайдошуда зиёдтар ва бардавомтар буд.

Дар ин ваќт пирамард пайдо шуда аз панљаи дарахти гуљум дастархонеро
гирифта оварда ба пеши ман пањн кард. Љавони лоѓар аз як сандуќи чўбини

даричадор, ки дар буни он дарахт истода буд, ду нони калони тунуки гармќоќ
оварда, бар рўи дастархон нињод. Тоњирљон ва Маќсудљон њар кадом дукосагї
– чор коса пиёбаро оварда, бар рўи дастархон гузоштанд. Тоњирљон дар пањлуи
љавони лоѓар, дар канори дастархон нишаст ва Маќсудљон боз рафт.

Мўйсафед дар як коса пиёба нони гармќоќро шикаста андохта, бо як ќошуќи
найнї (ќошуќи чўбини задудї) дар пеши ман ва ду косаи дигарро як-як дар пеши
љавони лоѓар ва Тоњирљон гузошта, косаи чорумро ба пеши худ гирифт. Маќсу-
дљон як коса пиёбаро оварда, дар канори  дастархон, дар наздикии пирамард
нишаст.

Њар кас косаи худро бо нони гармќоќ пур карда, ба хўрдан даромад. Ман
њанўз хўрокхўриро сар накарда будам. Аммо аз њаво кашидани хўрандагон ба
дањони худ баъд аз њар луќма ва аз љунбиши бетартиб ва бетоќатонаи лабу забо-
ни онњо пай бурдам, ки пиёба бисёр тунд шудааст ва ман ба хўрдани он љасорат
намекардам.

Мўйсафед ин фикри маро пай бурда гуфт:
– Мо пиёбаро ба ин дараља тунд карда хўрдан одат надорем. Инро фаќат

барои ту тайёр кунондам ва худамон њам «дар ќатори шолї курмак об хўрдагї»
барин хўрда истодаем. Ту, њарчанд тунд бошад њам, чашматро пўшонда ин ко-
саро холї кун ва баъд аз понздањ даќиќа мебинї, ки сињат ёфтаї!

Ман сухани мўйсафедро нашикаста, ба хўрдан сар  кардам ва баъд аз њар
луќма дар худ сабукие њис менамудам. Њанўз косаро ним накарда, аз сару рўям
ва аз тамоми баданам араќ шоридан гирифт. То ба охир расидани хўрок либос-
њоям тамоман бо араќ тар шуданд.

Мўйсафед маслињат дод, ки бихобам ва ба кўрпа печам. Аммо ман ќабул
накардам:

– Њоло тамоман дуруст шудам ва ќувват пайдо кардам. Ба хобидан дилам
тангї мекунад. Агар рухсат дињед, меравам, – гуфтам.

– Њозир рухсат нест, – гуфт ў, – њозир ба роњ баромадан барои ту хатарнок
аст. Агар ба маслињати ман дарої, имшаб ин љо бихобу фардо њар љо ки хоњї,
рав. Агар ин маслињатро ќабул накунї, ягон соат ин љо монда дам гирифтан ва
араќњои баданатро шамол надода хушкондан даркор аст. Бењтар аст, ки ба зери
кўрпа даромада бихобї.

Ман боз таклифи хобиданро ќабул накардам:
– Дилам тангї мекунад, – гуфтам такроран.
– Хуб, ин тавр бошад, ором бинишин, – гуфт пирамард ва худ рафта ба хо-

нае, ки ба тарафи ѓарби сарњавз буд, даромада, аз он љо як кампал оварда ба
тани ман печонду такрор кард:

– Хуб, акнун ором бинишин!
Љавонон дастархону косањоро ѓундошта бурданд ва мўйсафед њам ба тара-

фи шарќи сарњавз, ки он љо њам њавз барин чуќур буд, фуромада рафт ва баъд аз
ду даќиќа овози ў шунида шуд:

– Махдум, мењмонатонро ба лаби суффа биёред! Дар он љо дар танњої дили
вай тангї мекунад. Дар ин љо корњои моро дида сокўл*  шуда нишинад.

*Сокўл шудан – барои рафъи дилтангї худро ба коре ё чизе андармон кардан аст.

Љавони лоѓар омада, ба канори шарќи сарњавз, ки дар айни замон канори
он чуќурии њавзмонанд буд, кўрпачае пањн карда, маро таклиф намуд, ки ба он
љо рафта нишинам. Ман кампалро ба тани пурараќи худ печонда, он љо рафта
нишастам.

Дар чуќурии њавзмонанд пайваста ба девораи суффаи њавз як охури калони
хиштипухтагї буд, ки дарунаш бо гаљ сафед кардагї менамуд. Чуќурии ин охур
тахминан яку ним метр, баландиаш њам яку ним метр, дарозиаш дуним метр ва
бараш ду метр меомад. Дар зери он охур як сўрохи обгурез буда, ба дањани сўрох
аз берун як новачаи чўбин шинондагї буд. Дар зери он новача як ёми170 сафо-
лин, ки тахминан дањ сатил об мебурд, гузошта шуда буд (он охур охури ангур-
зеркунї буд, ки «испор» ва дар баъзе љоњо «чорхишт» меноманд).

Дар канори љанубии чуќурї пайваста ба девораи он як оташдони плитамо-
нанди дарози гаљкорї буд, ки бари вай яку ним метр ва дарозиаш ду метр мео-
мад. Љои оташмонии ин оташдон аз тарафи пеш, аз тарафи шимолаш буда, мўрї
ва дудкашаш аз тарафи пушт ва пайваста ба канори љанубии чуќурї буд. Ин
дудкаш аз хишти пухта сохтагї буда, баландиаш ду метр меомад.

Бар рўи оташдон пайваста ба мўрї як деги калони чўянии одї, ки панљ са-
тил обро гунљоиш медод, шинондагї буд ва дар поёни ин дег бо фосилаи чоран-
гуштї се љуфт дегчањои дањанпањн шинондагї буданд, ки љуфти дуюм аз якум
ва љуфти сеюм аз дуюм хурдтар шуда мерафт.

Дар пањлуи ѓарбии оташдон, дар фосилае, ки дар байни оташдон ва канори
ѓарбии чуќурї воќеъ шуда буд, се адад ёми пуршарбат то пеши охур љой гириф-
та буданд. Дар наздикии оташдон ва дар канори шарќии он ду хуми мисини пур
аз шиннї буданд.

Мўйсафед ба миёни худ як пешгир баста, обгардончаи нўлдореро ба даст
гирифта, ба сари он хумњои мисин рафт. Љавони лоѓар, ки аз тарафи пирамард
«махдум» хитоб карда шуда буд, хикеро гирифта ба пањлуи мўйсафед рост исто-
да, дањони вайро яла карда дошт. Мўйсафед  бо обгардонча аз хуми мисин шиннї
гирифта, ба дањони хик рехтан гирифт. Њар хик ки пур мешуд, мўйсафед дањони
вайро баста бардошта бурда, ба девораи чуќурї такя кунонда рост мегузошт ва
махдум хики холиеро меовард, ки боз ба вай мўйсафед шиннї рехтан мегирифт.

Маќсудљон ва Тоњирљон бо панљшохањо дастањои хори тарро оварда, дар
даруни охур андохта, њамвор карданд ва баъд аз он бо занбар аз канори љану-
бии сарњавз, ки дар он љо чоши ангур буд, ангур кашонда оварда, ба даруни
охур аз рўи хор рехтан гирифтанд. То ба хикњо бардошта шудани ду хум шиннї
охур њам аз ангур пур шуд.

Баъд аз он Тоњирљон ва Маќсудљон љомањои дарози худро аз тан кашида,
барњои куртањои худро ба даруни лозимињошон тиќќонданд, эзорпочањошонро
то болои зону барзада, бо ресмончае баста монданд ва баъд аз он поњои худро
то ба зону покиза шуста, ба даруни охур даромада, ангурњоро бо ќуввати тамом
бо поњои худ зер кардан гирифтанд. Шираи ангур, ки ба сабаби зер кардан људо
мешуд, аз байни хорњои тар софї шуда, дар таги охур гузашта, аз он љо ба сўро-
хи обгурези вай рафта, ба воситаи новача ба ём рехтан гирифт.

Пирамард баъд аз фориѓ шуданаш аз кори шиннибардорї бо обгардони

калон аз ёмњои пур шарбат кашонда, ба дегњои бар оташдон шинондашуда рех-
тан гирифт. Махдум бо панљшоха аз хорњои хушк, ки дар канори шимолии чу-
ќурї ѓарам карда мондагї буданд, даста-даста оварда, дар пеши оташдон ѓун
кард ва баъд аз он бо оташкови оњанини сарпанљадор як даст хорро ба даруни
оташдон дароварда, оташ даргиронд ва пеш-пеш дастањои хорро бо оташков
ба даруни оташдон тела медод ва аз ѓарам бо панљшоха боз дастањои хорро
кашонда, дар пеши оташдон ѓун мекард.

Пирамард баъд аз пур кардани дегњо як љуволи шолро ба дањонаш аз ду
тараф ду чўб баста, ба ду арѓамчини ѓафсе, ки аз як шохи ѓафси гуљум бар болои
чуќурї овезон истода буд, аз он ду чўб овехта, дар зери љувол як ёми сафолин
гузошта ва лойи тагшини ёми аз шарбат холишударо бо обгардон гирифта ба
даруни он љувол рехт, ки шарбати аз љувол софї шуда гузаранда ба даруни ёмча
чакидан гирифт.

Мўйсафед ба сари оташдон рафта, аз як дегча ба деги дигар бо обгардонча
шарбат гузаронида меистод ва бо белчаи кафгирмонанди сафед кардашуда да-
руни дегчањоро мекофт. Њар ваќт монда шавад, ба лаби суффачае, ки дар пањ-
луи оташдон, дар пеши девораи чуќурї сохта шуда буд, нишаста дам мегирифт,
чой менўшид ва баъд аз он боз ба атрофи дегњои шиннипазї давр мезад – шар-
бат мегардонд ва дег мекофт.

 Ваќте ки шарбати як љуфт дегчаи аз њама охирин ва аз њама хурдтар ѓафс
шуда, дар ваќти љўшиш бар рўи худ њубобчањои чашмимурѓї пайдо кардан ги-
рифт, мўйсафед шарбати он дегро, ки акнун шиннї шуда буд, бо обгардонча ба
ёми мисин гардонд; ба он як љуфт дегча аз љуфти болои вай будагї ва ба ин љуфт
аз љуфти саргањ будагї шарбатњои нимпазро гузаронида, ба љуфти саргањ аз
деги калон шарбат рехт ва аз ём бо обгардони калон шарбат оварда, деги ка-
лонро пур кард. Ба њамин тариќа шиннипазии пирамард давом кардан гирифт.

Ваќте ки бо шарбати аз охур рехтаистода ёми зери нова пур шуд, мўйсафед
шарбати он ёмро бо обгардони калон ба ёме, ки лойи тагнишинаш покиза ги-
рифта шуда буд, гузаронида рехт ва аз охур ба ёми холишудаи зери нова боз
шарбат рехтан гирифт.

Шиннипазї то бегоњонї давом кард. Ман, ки ба тамошои шиннї ѓарќ шуда,
аз он љо рафтанро аз ёд бароварда будам, дар бегоњирўзї ба роњи дур пиёда
баромаданро муносиб надидам ва худро ба нофањмї зада, баќияи кори он кор-
хонаро дар зери диќќати худ гирифтам.

Маќсудљон ва Тоњирљон ангурзеркуниро тамом карда, аз охур баромадан-
ду дубора пойњошонро шуста, кафшњо ва либосњошонро пўшиданд.

Маќсудљон кулўхњои танбўсї (тамузї) – яъне кулўхњои офтоби тобистон
хўрдаи хуб хушкидаро оварда, ба даруни ёмњое, ки аз шарбати нав аз ангур
људошуда пур буданд, рехт ва бо Тоњирљон њар ду дар дастњошон ду чўби думет-
риро, ки ѓафсиашон баробари каланддаста меомад, гирифта, он шарбатњоро
ќаллоќ задан гирифтанд, ба њадде, ки кулўхњо ба шарбат њал шуда, ранги сафе-
ди сабзтоби вайро ба ранги лойоби бањорї гардонданд.

Ваќте ки Маќсудљон ва Тоњирљон аз ќаллоќзанї фориѓ шуданд, пирамард
ба Маќсудљон фармуд, ки шўрбо пазад, чой љўшонад ва ба Тоњирљон фармуд,

ки ба љои махдум дар оташдони шиннипазї њезум монад, ки ў шиннии кўзагиро
пухта гирад ва ба махдум гуфт:

– Махдум, шумо монда шудед. Акнун ба пеши мењмонатон баромада ниша-
ста, дам гиред ва ўро нагузоред, ки ба роњ барояд . Чунки бисёр беваќт шуд ва
дар рўзи равшан ба Ѓиждувон расида наметавонад. Махдум омада, дар пеши
ман нишаст. Мўйсафед дар чуќурї истода ба ў садо дод:

– Аз даруни нондон кома гирифта, бо мењмон хўрда нишинетон!
Акнун араќи баданам хушкида буд. Ман кампалро аз китфам партофта,

дуртар аз сарњавз – ба тарафи боѓ рафта, ќадаре гашт карда, дасту рўи бо чанги
роњ олушудашудаамро дар љўйчаи даруни боѓ шуста омадам.

Махдум бар рўи суффаи сарњавз, дар пеши љои нишасти ман дастархон пањн
карда, бар рўи вай як нимкоса комаро бо як нони мулоим (гармќоќ карданашу-
да) гузошта будааст. Маќсудљон ду чойник чой дам карда оварда, якашро бо як
пиёла дар пеши мо ва дигарашро бурда, бар рўи суффачаи дамгирии пирамард
монда, худ ба сари деги шўрбопазиаш рафт.

Ману махдум бо чойи гарму нони нарм кома хўрдем (кома мураббои пўчо-
ќитарбузї буд, ки ба љои шакар бо шиннї пухта буданд ва њар мураббое, ки бо
шиннї пазанд, кома номида мешавад).

Мўйсафед ба пухтани шиннии кўзагї сар кард: ў шарбати софи аз љувол
гузаштаро бо як ёми шарбати софи дигар, ки вай аз лойи шарбатњои кулўхзада
ба воситаи аз љувол гузаронидан тоза карда монда шуда будааст (дар ин бора
махдум ба ман маълумот дод), дегњои шиннипазиро пур кард ва Тоњирљон оташ
мондан гирифт. Мўйсафед ин шарбатро ба дараљае љўшонд, ки њубобњои дар
ваќти љўшиш бар рўи шиннї пайдошуда ба дараљаи калонии чашми шутур ра-
сиданд. Ранги ин шиннї њам аз ранги шиннии аввалї фарќ дошт: шиннии ав-
валї сиёњчатоб буд, ин шиннї ранги тиллої пайдо кард.

Мўйсафед ин шинниро ба ёмњои мисин бардошта монда, баъд аз сард шуда-
наш ба кўзањои сафоли обнорасида, ки гарданњошон аз шикамњошон дарозтар
буданд, андохт ва дањони кўзањои аз шиннї пуршударо бо хамираи гаљ баста
мањкам кард.

Маќсудљон ва Тоњирљон баъд аз хўрдани шўрбо ба воситаи панљшохањо
хорњои даруни охурро бо тагасњо, донањо ва пўстњои ангур бардошта ба зан-
бар андохта бурда, ба канорае, ки аз љои нишасти боѓ дуртар буд, рехтанд ва
охурро покиза шуста, бар рўи вай бурё пўшонда, барои кори фардо тайёр кар-
да монданд.

Ман он шаб дар он сарњавз хобида, фардо пагоњонї баъд аз таътўл ба роњи
худ рафтам.

ШИНОСОИЯМ БО ЊАЙРАТ

Дар соли охирине, ки дар мадрасаи Бадалбек будам (соли 1896), бо тахаллу-
си «Айнї» шеър гуфтанамро баъзе дўстони ба ман бисёр наздик фањмида бу-
данд. Ман дар он солњо барои худ баёзе тартиб дода, дар њошияи он љумлаи
«санаи ифтитоњ (сар шудан) 1895 – 1312»-ро бо хати худ навишта монда будам.
Дар он баёз шеърњои классикњо ва шоирони замониро асосан бо хати худ мена-

виштам ва баъзе хушнависони ќадрдон вохўранд, баъзе шеърњоро бо тарзи
ёдгорї ба онњо нависонда мегирифтам. Аз ин љумла чанд шеъри Љомиро ба Мир-
солењ, ки шарикдарси бародарам ва њомии ман дар мадрасаи Олимљон буд, на-
висонда гирифта будам. Аввалин бор шоирии маро ў њис кард ва хоњиш кард,
ки шеърамро бинад. Ман шармидам, ки аз чунин одами инсонпарвари нармму-
омилаи ќадрдон сирри худро пинњон дорам ва ба ў шеъри худро нишон додам.
Ў бо баъзе танќидњо ва маслињатњои љузъї шеъри маро тавсиф кард. Аммо ман
ба тавсифи ў ѓарра нашудам ва њамеша дар пайи он будам, ки касеро ёбам, то ба
ман ба ин кор маслињат ва ёрї дињад.

Дар бањори соли 1895 Шарифљон-махдум хатми дарс карда, ба он муноси-
бат тўйи калоне ташкил дода буд ва ман њам дар он тўй барои хизмат кардан ба
мењмонон ба сифати хизматгори собиќи соњиби тўй даъват шуда будам ва ба
њамин муносибат алоќаам бо ў дубора барпо шуда, баъзе рўзњои таътил ба са-
ломи ў мерафтам ва агар дўстони шоири ў дар пешаш бошанд, дар сўњбаташон
сомеъ (шунаванда) шуда, ба ќадри ќувваю имкон фоида мебурдам.

Аз ин алоќаи дуюм фоида бурдан хостам ва рўзе як шеъри худро ба ў нишон
дода, маслињат пурсидам.Дар њузури ў ѓайр аз Мирзо Абдулвоњид касе набуд. Ў
шеъри маро бо њељ танќид таърифи муболиѓадор кард ва дар паси он таъриф ба
ман фармуд, ки барои падари марњумаш – домулло Абдушукури ќозикалон таъ-
рихи вафот навишта дињам. Ва њол он ки падари ў дар соли 1306 (1889) – шаш
сол пештар аз он рўз вафот ёфта буд. Баъд аз шаш сол, вай њам ба ман барин як
љавони њаваскор таърихи вафоти як олими калонро фармудан, ѓайр аз имтињон
чизи дигаре набуд. Ман њис кардам, ки аз они худи ман будани он шеърро ў
бовар накард ва бинобар ин ба ман он таърихро фармуд, то ки њаќиќати њоли
маро фањмида гирад.

Ман як њафта мењнат карда, таърихи мазкурро навиштам. Он порча шаш
байт (12 мисраъ) буда, аз љињати шеърият паст, пур аз ибораю љумлањои мадра-
сагї ва аз љињати моддаи таърих бењунарона буд. Бо вуљуди ин Шарифљон-мах-
дум маъќул ёфт ва њељ танќид њам накард. Бо њамин зимнан ба шоир будани ман
ќаноат њосил намуд.

*  *  *

    Дар зимистони соли 1895 – 1896 дар мадрасаи Бадалбек баъзе муллобача-
гони њамсояњуљраам, ки дарсашон аз ман пасттар буд, ба пеши ман даромада,
баъзе чизњои дарсиашонро мепурсиданд. Аз ин љумла Мулло Эшонќул ном як
муллобачаи шањрисломї*  ба ман њамсояњуљра буда, бештар ба њуљраи ман ме-
даромад ва дарсашро мепурсид. Ў чандин бор аз ёд шеър навиштани маро дида
пай бурд, ки шеър мегўям ва ба ман гуфт:

– Ман порсол дар мадрасаи Муњаммадалї-њољї истиќомат мекардам ва дар
њамсоягии ман махдуми Њайрат ном як муллобачаи бухороии хушфањм буд. Ба
њуљраи вай бисёр даромада, дарси худро мепурсидам. Вай њам монанди шумо аз
даруни худ ѓазал бароварда менавишт.

– Ў њоло њам туро мешиносад? – ман пурсидам.

*Шањрислом – дењаест дар тарафи ѓарбии шањри Бухоро.

– Чаро нашиносад? Ман бо ў ќадрдон шуда мондаам, ўро домуллои худ ба-
рин медонам. Баъзан рўзњои таътил ба њуљрааш рафта, њолпурсї карда меоям.

– Ин тавр бошад, ягон рўзи таътил ўро ба њуљраи ман гирифта биёр! – гуф-
там ман ба ў.

Эшонќул дар рўзи аввалини таътили њамон њафта махдуми Њайратро пеши
ман гирифта овард. Њайрат як љавони ќадаш аз ман пасттари гарданкўтоњ, ло-
ѓарбадани сиёњчењра, чашмаш сиёњ буда, лекин, чунонки мегўянд, «роѓ-роѓ»
мерафт, яъне ба њар чиз бо њайрат ва хомўшона нигоњ карда меистод. Тахаллуси
«Њайрат» чунон ба шахси ў муносиб афтода буд, ки ман бо дидани вай ва муло-
њизаи маънии тахаллусаш дар ин муносибати пурраи тахаллус бо шахси шоир
дар њайрат афтодам.

Дар ваќти мулоќоту пурсупос ба чењра ва чашмони ў диќќат кардам ва ба
назарам чунон менамуд, ки гўё аз ин пеш ўро дида бошам, аммо ба зудї ба хоти-
рам намерасид. Дар ваќти гуфтугузор, намедонам аз кадом њаракати ў бошад,
нохост ба ёдам омад, ки ин њамон љавони лоѓарбадани «махдум» хитобёфта буд,
ки ман ўро ду сол аз он мулоќот дар дењаи Регзор, дар шиннипазхона дида бу-
дам ва ў он ваќт дар њолати бемории сахтам ба ман бисёр ѓамхўрињо карда буд.
Агар онваќта дилсўзињои одампарваронаи ў намебуд ва пирамарди ќоматхами-
даи пуршафќатро ба сари ман оварда, маро ба работ намедаровард, њамон рўз
дар роњ, дар хоки хорї талаф шуда рафтанам мумкин буд.

Бо вуљуди шинохтанам, аз роњи эњтиёт тахмини худро ба ў наќл намуда,
њамон љавони мењрубон будан ё набудани ўро аз худаш пурсидам.

– Ман дар аввали ба њуљраатон даромадан шуморо шинохта будам, ки њамон
љавони бемори якрања мебошед. Лекин шумо маро, магар дертар шинохтед? –
гуфт ў дар љавоб.

Ман аз њама пештар кї будан ва чї будани он пирамарди мењрубону он
љавононро ва ба худаш чї алоќа доштани онњоро пурсидам.

Назар ба љавоби ў маълум шуд, ки онњо ба ў њамгузар ва мўйсафеди пира-
мард ќадрдони падараш буда, Мулло Давлат ном доштааст. Касби ў њалвогарї
буда, њар сол ваќти ангурпазї ба дењаи Регзор рафта, аз он љо ангури як-ду боѓ-
ро харида, шиннї пухта, ба шањр мекашондааст ва аз он шиннињо бо дасти худ
њалвоњои гуногун пухта мефурўхтааст.

Маќсудљон ном љавон писари калони ў буда, саводи одї доштааст. Аммо
Тоњирљон – писари хурди ў бо Њайрат њамсол ва њаммактаб, хушсавод, шеър-
фањм будааст ва бо њамин муносибатњо бо ў љўра ва дўсти наздик шудааст. Аз-
баски падараш ўро бисёр дўст медоштааст, ба шеърхонї ва барои машѓул шуда-
ни ў ба мусиќа рухсат дода будааст. Њоло ў аз асбобњои мусиќа дуторро машќ
карда, хеле њавоњои  Шашмаќомро њам аз худ карда будааст.

Њамон соле, ки ман бо онњо дар дењаи Регзор вохўрдам, ба соли вабо рост
меомад. Њайратро њам њамон сол вабо зада, чанде бистарї шуда хобида будааст
ва баъд аз саломат ёфтанаш, Мулло Давлат ўро ба муносибати ќадрдони пада-
раш ва љўраи наздики писари худаш будан, барои дурусттар ќувват гирондан
дар ваќти ангурпазї њамроњи фарзандони худ ба дењаи Регзор бурдааст ва ў дар
он љо ангур, шиннї ва кома хўрда, дурустакак баќувват шуда омадааст.

*  *  *



408

Сўњбати мову Њайрат дар аввали мулоќот монанди дўстони дерина шуд ва
ў аз ман шеъри худамро пурсид. Ман њам ибо накарда ба ў як шеъри худро, ки
њамон сол ба муносибати сайри гули сурх*  ва ба сабаби нарафта монданам ба
он сайр бо тахаллуси «Айнї» навишта будам, нишон додам. Ин њамон шеър
буд, ки дар ваќти эљод карданам ба Шарифљон-махдум нишон дода будам ва ў
вайро бе тасњењ тањсин намуд, њатто дар бораи аз они худи ман будани он шеър
шубња карда буд.

Њайрат он шеърро баъд аз хонда шунавондани ман ба дасти худ гирифта,
дубора бо мулоњизањои дуру дароз хомўшона мутолаа карда, баъд ба ман бо
овози баланд хонда, камбудињояшро нишон дода, дубора кор карда баромада-
намро маслињат дод.

Ман он шеърро њамон ваќт бо роњбарии Њайрат дуруст карда будам ва дар
ин љо барои ёдоварии он дўсти мењрубонам наќл карданро муносиб дидам:

ГУЛИ СУРХ

Рози дил мегуфтам, ар як мањраме медоштам,
Шиквањо мекардам аз ѓам, њамдаме медоштам.
Дар шаби њиљрон намешуд захми дил реши равон,
Гар зи васли як парирў марњаме медоштам.
Мењнати гетї ба талхї кай рабудї љони ман,
Бўсае гар аз лаби исодаме

 медоштам.

Аз тамошои гули сурх аз чї мемондам људо,
Гар ба каф, чун ањли олам, дирњаме медоштам?
Ин ќадар дар изтироб афтодаам аз фикри худ,
Мешуд оромам, агар аз худ раме медоштам.
Чун тарозу кай шудї саргаштагї бо ман насиб,
Айнї, ар фикре на аз бешу каме медоштам!

Њайрат њам дар он мулоќоти аввалин якчанд ѓазали худро аз ёд хонда ба
ман шунавонид ва ба муносибатњое, ки дар рафти сўњбат мебаромаданд, ќаси-
дањои чилбайтии устодони гузаштаро бе њељ даккахўрї ва мулоњиза аз ёд хонда
медод. Аз ин хислаташ маълум мешуд, ки ў ќувваи њофизаи фавќулодае дорад.

Ў дар он сўњбат аз ќоидањои арўз, аз сифатњои шеърї ва дигар нозукињои
адабиёт ботафсил ва осонфањм карда гап мезад ва аз шеърњои устодони гузашта
ба њар ќавли худ ба тарзи мисол шоњид ва намуна меовард.

Ман дар њамон мулоќоти аввалин ба ќобилият ва маълумоти фавќулодаи ў
пай бурдам ва назар ба аќидаи худам, он касе, ки ман барои роњбарии худ дар
шеър аз байни шоирон ва шеършиносони калонсоли он замон мељустам, њамин
хурдсоли хурдљусса буд. Ў бо ман њамсол ва њамдарс буд. Бо њамаи ин ман ўро
аз њамон рўз сар карда, устоди худ ќарор додам ва дар дили худ гуфтам:

«Ёр дар хонаву мо гирди љањон мегардем,
Об дар кўзаву мо ташналабон мегардем».

Ман дар он сўњбат аз шеърњои худи Њайрат, ки дар њамон ваќт хонда буд, як
ѓазалро гирифта мондам. Аммо ў бо њамаи он ќувват ва иќтидоре ки дошт, на-
мехост, ки мардум ўро ба сифати шоир шиносанд. Бинобар ин аз ман илтимос

* Сайри гули сурх – сайре буд, ки њар сол дар сари мазори Бањовуддини наќшбанд171, ки аз шањр дар масофати
дањ километр дар тарафи шарќ воќеъ шудааст, дар моњњои апрел, май, дар аввали шукуфтани гули сурх таш-
кил мешуд.

кард, ки он шеърашро ба касе, хусусан ба шоирон нишон надињам ва шоир бу-
дани ўро ба касе нафањмонам.

Лекин ман нахостам, он гавњари ноёб дар ќаъри бањри амиќи гумномї пин-
њон монад. Хостам, ки гурўњи пешрави адабиётдўстони он замон, ки њар кадом
худро бемислумонанди љањон мешумурданд, аз ин яктои замон ва нодири дав-
рон хабардор гарданд ва ба ў бањои сазоворе дињанд. Бинобар ин он ѓазалеро,
ки аз ў нигоњ дошта будам, бар хилофи тавсияи ў, ба Шарифљон-махдум нишон
додам.

Он ѓазал ин буд:

МУНОЗИРА
Эй сарв, бе ибо ба чаман сар кашидаї!
Моно, ки сарви ќомати ўро надидаї!
Ороми сарви ман бувад аз љўйбори чашм,
Эй сарв, агар ту бар лаби љў орамидаї!
Ў сарви дилбар асту равон асту дар хиром,
Ту сарви бебарию ба кунље хазидаї!
Ў реша дар дил асту зи дил об мењўрад,
Ту реша дар гил астию аз гил дамидаї!
Ў нозпарвар асту бувад шох-шох лутф,
Ту, боѓпарвар, аз ду-се шохи буридаї!
Њайрат, зиёда мўътаќиди сарви нози ў
Гаштї, магар мунозираи мо шунидаї!

Ин ѓазал ба болои ин ки равон, сода, њамафањм, њамаи калимањояш дилчасп
буда, бо камоли мањорат баргузида шуда ва дар љои худ монанди нигинако-
рињои нодиракорона шинам шудаанд, як эълони мубориза буд бар зидди таш-
бењњои ѓайритабиии обшустаи шоирони гузашта, ки то он замон аз тарафи таќ-
лидчиёни онон такрор меёфтанд. Маълум аст, ки шоирон њар љо ки ќомати ёр
ояд, албатта ба сарв, шамшод ва тўбии афсонавї, њатто ба аръар, ки як дарахти
ќадбаланди бисёр баднамост, монанд мекарданд. Њайрат дар мунозираи худ аз
он дарахтон сарвро, ки бењтарини онњо њисоб меёфт, гирифта, мањалли бањси
худ ќарор дода буд ва бо санъати шеърия дар пеши ќади ёр њељ гуна зебої на-
доштани вайро бо муваффаќияти тамом исбот карда буд.

Шарифљон-махдум њам ба хубињои он шеър пай бурд, валекин дар бораи аз
табъи як љавони хурдсол сар задани он гуна шеъри латиф шубњаи худро пўшида
надошт:

– Ман гумон намекунам, ки як љавони хурдсоли замони мо ин гуна шеъри
баланд гуфта тавонад, – гуфт. Бо њамаи ин ба ман таъин кард, ки ўро ба хонаи
вай барам, то ки як имтињон карда бинад ва таъкид кард, ки шубњаи дар бораи
шеъри ў кардаашро ба худи шоири љавон нафањмонам.

Мирзо Абдулвоњид, ки дар он сўњбат буд, ќатъиян инкор кард, ки ин шеър
аз они як љавони аз худаш як сол хурдтар бошад ва гуфт:

– Бе њељ имтињон боварї дорам, ки ин шеър аз они он љавони ношинос нест,
балки вай инро аз шеърњои ягон шоири номаълуми гузашта дуздида, ба номи
худ бастааст..

Ман дар он ваќт фањмидам, ки Њайрат чаро шоирї ва шеъри худро аз ода-
мон, хусусан аз шоирон ва шеъшиносони он замон пинњон медоштааст.

Њар чї бошад њам, ба Њайрат фањмондам, ки шеъри ўро ба Шарифљон-мах-
дум нишон додам ва ба њавлии ў кай рафтанї буданашро парсидам.

Њайрат аз ин кори ман наранљид, балки изњори хушнудї кард:
– Бо Шарифљон-махдум, ки фозили машњури замони мо буда, њавлии ў мак-

таби адабиёти њамин давра аст, алоќа бастан ва шинос шудан бад нест, – гуфт. –
Ман бо вай шинос будани шуморо намедонистам, вагарна худам таклиф мекар-
дам, ки бо он кас маро шинос кунед.

Њайрат дар бораи кай рафтан ихтиёрро ба ман монд. Ман ўро дар яке аз
рўзњои таътили њамон њафта ба хонаи Шарифљон-махдум бурдам.

Дар ваќте ки мо ба хонаи Шарифљон-махдум даромадем, дар он љо аз шои-
рон Лутфї ва Абдуллохољаи Тањсин њузур доштанд ва Мирзо Абдулвоњид дар
чойкашї хизмат мекард. Шарифљон-махдум бо ишорат аз ман Њайрат будани
њамроњи маро фањмида гирифт ва ба њамсўњбатонаш шиносонд. Аммо бо дида-
ни ќиёфаи хурдтараки назарногири Њайрат нобоварии ў дар њаќи вай боз њам
зиёдтар шуд. Бо вуљуди ин шеъри дар боло навишташударо ба вай нисбат дода,
ба њамсўњбатони худ хонда шунавонид. Ман мушоњида кардам, ки бо шунида-
ни он шеър дар чењраи њамаашон осори нобоварї пайдо шуд.

Cўњбат дароз кашид, аммо Њайрат чизе нагуфт ва фаќат мешунид. Зотан ў
камгап буд. Хусусан дар ин љо, ки хонаи яке аз калонзодагони шањр ва сўњбати
шоирони машњур буд, ба гап њамроњ шуданро муносиб надид.

Дар охири сўњбат, ки мо барои рафтан рухсат пурсидем, Шарифљон-махдум
як ѓазали нўњбайтии ба таќлиди Бедил навишташударо, ки ба падараш мансуб
буд, ба Њайрат дода, мухаммас карда додани он ѓазалро фармуд.

Мо барои рафтан ба кўча баромадем. «Ин озмоиш аст» – гуфт Њайрат. Ва
дар рўзи дуюм он ѓазалро мухаммас карда оварда, ба ман супурд, ки ба Шариф-
љон-махдум расонам.

Шарифљон-махдум баъд аз дидани  он мухаммас ба ќувваи шеърии Њайрат
ќоил шуд ва ўро яке аз нодирони даврон шумурд.

Ман дар ин љо се банди он мухаммасро ба тарзи намуна нишон доданро
муносиб дидам:

Рафиќи вањшатам, аз донишу улфат ба фарсангам,
Хираддасту гиребонам, ба ному нанг дар љангам,
Мапурс, эй дўст, аз тањќиќи њоли њайратоњангам,
«Ба таќлиди љунун з-он душмани номусу фарњангам* ,
Ки шояд он парирў аз сари шўхї занад сангам».
Биё, эй љон, ки љон  бар лаб расид аз бањри ташрифат!
Саропо гаштаам шавќу умед аз бањри  ташрифат!
Ба чашми хунфишон бурдам навид аз бањри ташрифат!
«Мусаффо манзаре кардам сафед аз бањри ташрифат!
Биё, биншин ба чашмам, гар малулї аз дили тангам!»
Давидам њар тараф чун бод дар кўи њавас умре,
Шудам нолон рањи бењосилї паймуда бас умре,
Мабодо њарзагарди яъс чун ман њељ кас умре,
«Зи бас бематлабї з-ин гуна афѓон чун љарас умре
Нашуд равшан, чї мегўям, надонам дар чї оњангам?»

* Байти дар нохунак гирифташудаи њар банд аз они падари Шарифљон-махдум буда, се мисраи болои онњо аз
они Њайрат мебошанд.

Услуби мисраъњое, ки Њайрат дар ин мухаммас њамроњ кардааст, зидди ус-
луби худи ўст. Ў шеърро бисёр сода ва бе тумтароќ менавишт. Аммо аз он љо, ки
шеъри мухаммас кардашуданї бо услуби Бедил навишта шуда буд, ў маљбур
шудааст, ки дар мухаммас услуби њамон шеърро пеш гирад. Камоли мањорати
Њайрат дар ин аст, ки ба таќлид комёб шудааст. Зеро ба услуби ѓайри услуби
худ чиз навиштан басе душвор аст.

Бо таъсири ин сўњбат (сўњбате, ки Њайрат дар ѓайби худ аз Шарифљон-мах-
дум тањсини баланд шунид) Мирзо Абдулвоњид, ки то он ваќт фаќат ба машќи
наср – ба иншонависии мукотибот машѓулї мекард, ба шоир шудан њам кўшиш
намуд. Ў шеърњо навишт ва ба худ калимаи «Мунзим»-ро тахаллус ќарор дод.
Аммо аз он љо, ки ў як дараља ба худ маѓрур буд ва дар корњои адабї бо касе
машварат намекард, дар ќабули тахаллус њам бо ягон каси арабидон машварат
накардааст ва азбаски худаш дар арабї камќувват буд, хатои ин калимаро пай
набурдааст. Вагарна дар арабї «мунзим» ба маънои нозим ва назмнавис намео-
яд. Њатто ин шакл ба сифати шохањои назм ва интизом дар арабї наомадааст.
Бо вуљуди ин ў ин калимаро ба маънои назмкунанда ќабул кардааст. Сонињо ин
хатои худро фањмида бошад њам, ба сабаби шўњрат ёфтани он тахаллус таѓйир
доданаш мумкин нашуд.

*  *  *

Ба њамин тариќа, Њайрат бо ман ва дўстони ман дўст шуда, ба воситаи мо
бо њамаи арбоби адабиёти он замон шиносої ва алоќа пайдо кард. Бо Абдуха-
лилмахдум, Мирзо Абдулвоњид ва Њомидхоља дўсти наздик гардид ва њамаи
онњо ўро њурмат мекардагї шуданд. Њайрат њамеша бо ман ба хонаи Шарифљ-
он-махдум мерафт ва мушоараи шоирони дар он љо ѓуншавандаро тамошо ме-
кард, аммо худаш ба он мушоарањо иштирок наменамуд.

Љои истиќомати Њайрат пештар дар мадрасаи Муњаммадалї-њољї буд, ки вай
дар наздикии Ќўшмадраса воќеъ шудааст. Он љо аз маркази шањр дур буда, рафту
омади Њайрат аз он љо ба маркази шањр – Чорсў, ки дар айни замон маркази
арбоби адабиёт њам буд, дурї кард. Бинобар ин ў дар тобистони њамон сол дар
мадрасачаи Сўзангарон, ки дар маркази шањр воќеъ шудааст, кўчида омад.

ТАРЉИМАИ ЊОЛИ ЊАЙРАТ

Номи Њайрат Муњаммадсиддиќ буда, ў дар гузари Арўсони Бухоро, ки дар
забони омма ба номи гузари Урусон машњур шудааст, дар оилаи муаззини он
гузар дар соли 1878 таваллуд ёфтааст. Ў бо додараш, ки аз худаш ду сол хурд
буд, дар њаштсолагї аз падар ва дар дувоздањсолагиаш аз модар ятим мондааст.

Ба Њайрат аз падару модар як њавличаи беберуни якхонанок ва як њуљра аз
мадрасаи Сўзангарон мерос монд. Ў бо даромади аз ваќф ояндаи он њуљрањо, ки
бисёр ночиз буд, зиндагї намуда, додарашро њам парвариш кард.

Њайрат, ки соњиби истеъдоди баланд буд, дар мактаби гузари худ хонда хуш-
савод ва хушхат шуда баромад ва дар дарсњои мадраса, бо вуљуди ањамият на-
доданаш, њама ваќт аз шариќдарсонаш пеш буда, њар дарсро бо як дидан ва ё
шунидан аз худ мекард. Бинобар ин ба интихоби устод њам он ќадар ањамият

надода, ба аввалин мударрисе, ки ба ў вохўрдааст, фаќат барои расмият шогирд
шудааст ва бештарини дарсњоро бо мутолааи худ аз худ кардааст. Аз устодони
расмї домуллои кунљакиаш Мулло Абдукарими Балхї ва домуллои дарсхона-
гиаш Мулло Њомиди Араб буд, ки њељ кадоми онњо шўњрати илмї надоштаанд
ва бо адабиёт њељ алоќаманд набуданд (Њайрат, њарчанд бо ман њамдарс бошад
њам, мо дар пеши ягон мударрис бо њам шарикдарс нашудаем). Бо вуљуди ин ў
дар сарфу нањви забони араб ва дар мантиќ мањорати тамом пайдо карда буд.

Њайрат баъд аз понздањсола шудан, монанди муллобачагони дигар аз њавлї
ба мадраса кўчида, аввалин бор дар мадрасаи Муњаммадалї-њољї, ки ба њавли-
аш наздик буд, истиќомат кардааст ва баъд аз он, чунонки дар боби боло ќайд
шуд, ба мадрасаи Сўзангарон, ба њуљраи меросии худ кўчид.

Дар он ваќтњо додари Њайрат  курсавод буд. Вай, бинобар хоњиши ањли
гузар, ба сабаби ќадрдонии падараш, муаззини гузари худашон таъин шуда буд.
Бинобар ин аз бародараш људо шуда, мустаќилона зиндагонї сар кард. Бо њамин
сабаб ду њуљраи меросї дар байни  ду бародар таќсим шуда, њуљраи мадрасаи
Муњаммадалї-њољї ба додараш ва њуљраи мадрасаи Сўзангарон ба худаш ра-
сид, њавлї дар миёнаи њар дуяшон муштарак монд ва додараш ба сабаби дар
гузар муаззин шуданаш, аз мадраса ба гузар – ба њавлї кўчид.

Њайрат бо ваќфи њамон њуљра, ки дар мадрасаи Сўзангарон буд ва дар як
сол дусад танга (30 сўм) даромад дошт, бо сахтї зиндагонї мекард, китобњои
дарсї ва адабиаш њамагї амонат ва ориятї буда, ба харида гирифтани китобе
иќтидор надошт.

Њайрат дар ваќти мактабхониаш ба шеъргўї сар карда, чунонки дар боби
боло ќайд шуд, дар муддати ду ё се сол мањорати адабї пайдо кард. Ў дар хурд-
солиаш аз Њољї Њомидљон ном њамгузараш, ки марди доро, китоббоз буд ва
дар хонаи ў њар гуна китобњои дастхат ва чопаи оид ба илму адабиёт ёфт мешу-
данд, ба орият китоб гирифта, мутолаа мекард ва њар китобро, ки аз мутолаа
гузаронад, ба соњибаш бурда дода, дигарашро меовард. Азбаски ў ќувваи њофи-
заи баланд дошт, бо як мутолаа мазмуни мундариљоти он китоб дар ёдаш ме-
монд ва шеърњои дилчасп, њарчанд дароз бошанд њам, айнан ба хотираш наќш
баста мемонданд. Дар рафтуомад бо дўстони серкитоб њам ў даррав як китоби
аз он пеш надидаашро ёфта гирифта, дар гўшае нишаста, ба мутолаа машѓул
мешуд ва дар поёни мутолаа, агар ањли сўњбат пурсанд, мазмуни мундариљоти
он китобро гуфта, шеърњояшро аз ёд хонда медод.

Ў дар пеши як дўсти худаш, ки забони русиро медонист, чанд рўзе машѓулї
карда, ин забонро ба ќадри ифодаи маром ва хати русиро ба ќадри адреснависї
омўхта буд.

Дар солњои 1898 тангии моддї ба ў таъсири бад кард ва лоѓарии баданаш
боз њам зиёдтар шуд. Бинобар ин ба Ашўрбек ном даллоли пўсти ќарокўлї мир-
зо (котиб) шуд, ки њар тобистон дар мавсими пўсти ќарокўлї – аз моњи март то
моњњои август – ба ў хизмат мекард, ба бозори пўст њамроњи ў мерафт, њар хари-
ду фурўши пўстро, ки бо даллолии Ашўрбек ба амал меомад, рўйхат мекард ва
шабњо дар хонаи ў нишаста дафтари ўро менавишт. Хўљаин дар бадали ин хиз-
мат ба ў њар моњ 20 танга (се сўм) музди хизмат медод.

Ин музди хизмат, ки панљ моњи тобистон понздањ сўм мешуд, ањволи мод-
дии Њайратро бењтар накард ва ў рўз то рўз лоѓартар мешуд; дар соли 1900 осо-
ри бемории сил дар вай зоњир шуда, ба кўтоњ-кўтоњ сурфа кардан гирифтор гашт.

Он ваќтњо табибони мањаллї барои бемории сил фаќат ду даво доштанд, ки
якумаш шароб, дуюмаш саёњат буд. Он табибон бемории силро аз дилтангї ва
аз  андўњгинї дониста, ин ду чизро, ки назар ба аќидаи онњо «ваќтхушкунандаи
одам» буд, давои ягона медонистанд.

Писари Ашўрбек – Рањматуллобек, ки бо Њайрат ба муносибати хизматаш
дўст шуда буд, баъд аз пай бурданаш ба бемории ў, ба вай њамин давоњоро тат-
биќ кардан хостааст. Њарчанд маќсади табибон аз шароб шароби табиї – майи
дастии ангурї бошад њам, ў ба вай ба сифати даво араќ нўшондааст.

Ин «даво» ањволи ўро бадтар ва бемориашро вазнинтар кард. Баъд аз он
Рањматуллобек ба ў давои дуюм – саёњатро татбиќ кардан хоста, тобистони соли
1900, баъд аз мавсими бозори пўст, дар моњњои август, ўро њамроњи худ ба саё-
њати Фарѓона бурда овард. Албатта, ин даво њам таъсир накард ва бемории ў
дар зимистони соли 1900 – 1901 боз њам вазнинтар шуд. Бо вуљуди ин ў дар зи-
мистон ба дарс ва сўњбатњои адабї ва дар тобистон дар хизмати бозори пўст
давом намуд.

Дар зимистони соли 1901 ў аз њар гуна њаракати барзиёд – аз дарсравї ва
мулоќоти дўстон бозмонда, дар њуљрааш хобид. Мадрасаи Сўзангарон хурдта-
рин ва бадтарини мадрасањои Бухоро буда, атрофашро раставу бозору саройњои
тиљоратї ва њавлињои дуошёна чунон ињота карда гирифта буданд, ки њамон
шамоли бадбўи шањри Бухоро њам дар даруни вай намевазид. Њуљраи Њайрат
бошад, ду метри мураббаъ буда, поёнњуљра, сернам ва якдара буд.

Ман зиндагонии Њайратро дар он њолат дар чунин њуљра, дар шароите, ки
ѓайр аз чою нон чизи хўрдании дуруст надошт, барои ў њалокатовар дониста,
дар андешаи дуру дароз афтодам. Аммо аз тарафи худ њељ имкон надоштам, ки
ба ў ёрие расонам. Бинобар он ин масъаларо дар пеши Абдухалил-махдум, Ањ-
мадљон-махдум173 ва Мирзо Абдулвоњид, ки баъд аз ќозї шуда рафтани Шариф-
љон-махдум дар мадрасаи Мулло Муњаммадшариф мустаќилона зиндагонї ме-
кард ва њамаи инњо монанди ман ба Њайрат дўсти наздик шуда буданд, мондам.

Аз ин миёна Абухалилмахдум њиммати калоне кард. Ў њамон ваќтњо дар
њуљрааш як пуд равѓани дунба, се пуд биринљ ва нимча (як кило) чой дошт. Аз-
баски хонадор буд, дар њуљра кам ош мехўрд ва њуљрааш болоњуљраи хушњаво
ва дар рў ба рўи њавзи Ѓозиён буд. Ў њуљраро бо њамаи озуќааш ба ману Њайрат
супурдан хост. Мирзо Абдулвоњид гоњо дар њуљрааш палави равѓани кўкнордо-
нагї, ки ба сурфа фоида дорад, пухта доданї шуд ва Ањмадљон-махдум, ки њав-
лидор буд, гоњо дар њавлиаш тушбера ва угро барин ошњои хамирї пухта
оварданро ваъда дод, то ки пайваста палавхўрї ба дили бемор назанад ва худам
гўшти њаррўзаи оши палавро, ки нимча буд, бо ду нони бозорї мутасаддї шудам.

Ба њамин тариќа мо Њайратро аз њуљраи худаш ба њуљраи Абдухалил-мах-
дум кўчонда овардем. Азбаски Абдухалил-махдум њам бемории силї дошт ва
њам монанди соњиби њуљра ба пеши бемор омаданро муносиб намедид, ба пеши
мо њељ намеомадагї шуд. Ман доимї ба хизмати бемор мондам ва дигар дўстон

њам њар ваќт хабаргирон меистоданд, њатто Мирќодир-махдум њам гоњо омада,
бо суханњои девонаворонааш беморро хандонда менишаст.

Бо таъсири таомњои хуб бояд бошад, бемор баъд аз ду моњ дар њуљраи
Абдухалил-махдум истодан хеле ќувват пайдо кард, њатто дар њаваси базм-
гардї афтода, баъзе шаб бо ман ва дўстони дигар ба базмњои дойрахабар њам
мерафтагї шуд.

Бо сар шудани њавои гарми тобистон боз ањволи ў хеле бад шуд. Тоњирљон,
ки њар њафта як бор-ду бор омада ўро дида, ањволпурсї карда мерафт, вазнинии
ањволи ўро дида, ба њавлиаш кўчонданро муносиб дид, чунки дар он ваќтњо
бемор тамоман барљомонда гардида, берун баромада наметавонистагї шуда буд.

Ин машваратро худи Њайрат ва дигарон њам ќабул карданд. Дар аввалњои
моњи июни соли 1902 ўро ба њавлиаш дар гузари Арўсон, ки дар вай додараш
муљаррадона (бе зан) зиндагонї мекард, кўчондем.

Њар кадоми мо њар рўз як бор озуќа ё таоми тайёр ва ё ин ки ягон ширинї
бурда, ўро њолпурсї карда меомадем. Бемордори доимї додараш буд. Аммо
ман ва Ањмадљон-махдум њар шаб бо навбат дар пеши бемор мехобидем. Чунки
аломати охири рўзњои зиндагиро гузаронида истодани ў ба њар кадомамон маъ-
лум буд.

Њайрат дар нимањои моњи июл, дар шабе, ки Ањмадљон-махдум дар пеши ў
навбатдор буд, вафот кард. Пагоњонї, ки ман љомашўї сар карда будам ва ме-
хостам ин корро барваќттар тамом карда, ба хабаргирии бемор равам, касе аз
гузари ў омада, вафоташро хабар дод. Њарчанд аз њаёти ў умедамро канда бо-
шам њам, ин хабар ба ман ногањонї барин расид. Дар њамон ваќт як куртаи аз
об баровардаам дар дастам буд, ки мехостам ба тор пањн кунам. Аммо бо шу-
нидани ин хабар њамон тавр курта дар даст даќиќае дар њайрат афтода мондам,
гўё ки шах шуда будам.

Баъд аз даќиќае њавоси худро ѓундошта, љомашўињои дар об таркардаамро
њамон тарз бо таѓора ба њуљра дароварда монда, ба тарафи њавлии Њайрат  нигоњ
карда давидам ва ба хонаи ў расидам. Ман, ки дар вафоти падару модарам на-
гириста будам, бар сари мурдаи ў овоз андохта, бо навња гиристаам ва њамаи
дўстон ба гиря даромаданд.

Љасади  ўро дар беруни дарвозаи Талипоч, дар роњи Чорбакр, дар гўрхонаи
падару бобоњояш гўронидем.

Баъд аз маросими дафн ман рост ба њуљраи худ омадам ва бо таъсири ин
мотами тоќатфарсо чанд рўз натавонистам, ки ба кўча бароям ва дўстонро зиё-
рат кунам.

Шоирон ва адабиётдўстони љавони он замон ба љои ин ки ба хонаи Њайрат
раванд, ба њуљраи ман омада, ба муносибати вафоти дўсти азизам таъзия баён
мекарданд ва марсияњо навишта оварда медоданд.

МЕРОСИ АДАБИИ ЊАЙРАТ

    Њайрат одат надошт, ки шеърњои худро ба дафтаре навишта монад. Баъзе
шеърњояш бо дастхати худаш ва бо хати худам ва Мирзо Абдулвоњид дар баёзи
ман буда, порчањои дигараш дар хонааш дар дасти додараш монда буд. Мо хо-

стем, ки њар чї аз вай монда бошад, љамъ карда, ба дафтаре нависем. Аммо
додараш аввал ба додани он шеърњо розї нашуд ва баъд аз он розї шуд, ки њар
рўз як ѓазал ё ду ѓазал дињад, баъд аз он ки мо вайро рўйнавис карда гирифта,
нусхаи аслиро ба вай бурда дињем, ѓазали дигарро дињад.

Ѓайр аз тобеъ шудан ба фикри ў чораи дигаре надоштем – њар рўз ман ё
Ањмадљон-махдум ба њавлии вай, ки аз љои истиќомати мо ќариб ду километр
меомад, рафта, аз ў як ѓазал ё ду ѓазал меовардем. Мирзо Абдулвоњид он ѓазал ё
ѓазалњоро бо хати зебои худ навишта мегирифт.

Њамин тарз карда, мо порчањои дар дасти додари шоир мондаро навишта
гирифтем ва чизњоеро, ки дар дасти ман буданд, низ Мирзо Абдулвоњид навиш-
та гирифт. Ѓазал, ќасида, достон, ќитъа ва рубої – њамагї 2000 байт (4000 мис-
раъ) шуд.

Мирзо Абдулвоњид бо хати худ аз маљмўаи шеърњои Њайрат ду нусха тайёр
карда, якеро ба ман доду дигареро барои худаш нигоњ дошт.

Баъд аз вафоти Њайрат шўњрати ў назар ба замони  зиндагиаш зиёдтар шуд.
Дар ваќти њаёташ ўро танњо дўстонаш дўст дошта мадњ мекарда бошанд, баъд
аз вафоташ њар касе, ки ба адабиёт андак алоќаманд бошад, маддоњи ў шуд. Аз
ин раѓбати умумии ба Њайрат пайдошуда амир Абдулањад њам, ки худро шоир
метарошид, берун намонд. Ў ба ќозикалон Бадриддин фармуд, ки шеъњои Њай-
ратро ёфта, ба ў расонад. Ќозикалон маро љеѓ зада бурда, талаб намуд, ки шеъ-
рњои Њайратро ба ў супорам. Ман мункир шудам. «Дар дасти ман шеъри Њай-
рат нест, њар чї аз ў мондааст, дар дасти додараш буд, ў ба ман надод» гуфтам.
Ва њол он ки додари Њайрат бо њамон беморие, ки аз бародараш гирифта буд,
баъд аз ду моњ вафот карда буд.

Ман аз бими он ки мабодо њуљраамро одамони ќозикалон кофтуков карда,
он нусхаро аз дастам гиранд, вайро бурда дар њавлии Мирзо Абдулвоњид бо
нусхаи ў – њар дуяшро дар шифти як мадони торик овехта мондем. Аммо дар
соли 1918, ба муносибати воќеаи Колесов, ваќте ки хонаи Мирзо Абдулвоњид
торољ шуд, њар ду нусха њам  талаф гардиданд174.

Њоло якчанд ѓазал, ќасида, ќитъа, рубої ва як достон, ки Њайрат бо илти-
моси ман дар саёњати Фарѓона навишта буд, дар дасти ман мебошанд ва наму-
наи онњо дар сањифањои 261 – 271 «Намунаи адабиёти тољик» дарљ шудааст.

Дар ин љо ман мехоњам, ки тадќиќотчиёни љавонро аз як масъала хабардор
карда монам: ваќте ки ќозикалон бо фармоиши амир дар пайи ёфтани шеърњои
Њайрат афтод ва чизе ба даст дароварда натавонист, аз чор тараф шоирчањо ва
шоиртарошон барои хушомад ба хизмати ќозикалон миён баста, бисёр шеърњои
пастро бо тахаллуси «Њайрат» ба ў бурда доданд. Бинобар ин тадќиќотчиёнро
лозим аст, ки њар шеъри  дар охир тахаллуси «Њайрат» доштаро бе њељ тадќиќ
«аз они Њайрат» гуфта ќабул нафармоянд, балки њар шеърро аввал ба шеърњое,
ки дар бораи моли Њайрат будани онњо шакке нест, андоза карда бинанд ва
баъд аз он ба як ќарор оянд.

Ман дар ин љо як мусаддаси Њайратро, ки дар охири умраш навиштааст ва
метавон гуфт, ки он хулосаи шарњи ањволи пурмалоли ў мебошад, ба тарзи на-
муна ќайд мекунам:

МУСАДДАС

Чї музтарам, ки зи ѓам лањзае фароѓ надорам,
Набошадам ба дил аз гўшае, ки доѓ надорам,
Ба роњи матлаби айшу хушї суроѓ надорам,
Ба каф зи даври шароби тараб аёѓ надорам,
«Чунон фасурдадимоѓам, ки майли боѓ надорам,
Ба њадди он ки гуле бў кунам, димоѓ надорам.»*

*  *  *
Ба дањр он ќадар аз вазъи рўзгор ѓаминам,
Ки тири дарду ситамро зи њар канор каминам,
Фурў гирифта њуљуми алам ясору яминам,
Узори шоњиди маќсад ба њељ бор набинам,
Агар ба рўзи парешониам низору њазинам,
Агар шаби ѓами њиљрониям чароѓ надорам.

*  *  *
 Маро, ки соѓари айш аз кафи мурод нагун шуд,
Вале ба мањфил минои дил ба гардиши хун шуд,
Зи ѓусса рўз ба рўзам чу барфузуду фузун шуд,
Набуд агарчї дили зор хун, тамом кунун шуд,
Њавою шавќи сару дил ба хок рафту бурун шуд,
Кунун сарею њавое, дилею доѓ надорам..

*  *  *
Чї мекунї ба њавас љустуљўи пурсиши њолам?
Чї меравї рањи дарди сари љавобу саволам?**
Чунон гудохтањол аз фалак ба нањсувуболам,
Тане зи ѓусса низорам, ќаде зи дард њилолам,
Димоѓ сўхт ба њаљрам, дил об шуд зи малолам,
Аз он ба саъйи нишоте дилу димоѓ надорам.

*  *  *
Ба зулми чархи љафољў, зи љаври даври ситамгар
Ба ранљу дард чу Њайрат шикастаболаму музтар,
Дилам зи њодиса дар ќайди кулфат аст мукаддар,
Ѓамам чу ќофия дар банди мењнат аст мукаррар*** ,
Зи бахти тира чу мурѓи шикастаболаму бепар,
Ки ошёни талаб љуз ба парри зоѓ надорам.

Ман дар ин љо барои нишон додани ин ки шеършиносони расмии холис ва
бетарафи он замон дар њаќи Њайрат чї аќида доштанд, порчаеро аз тазкираи Садри
Зиё, ки баъд аз вафоти Њайрат дар бораи ў аз тарафи муаллифи китоби мазкур
навишта шудааст, ба тарзи  мисол овардан мехоњам (ба тариќаи интихоб):

Љавони хирадманди некўнињод,
Чун ў модари дањр њаргиз назод…
Бинои суханрост рукни тамом,
Яке содиќулќавл Сиддиќ ном.
Ба њайрат фурў рафта халќе аз ў,
Варо Њайрат омад лаќаб бањри ў…
Суханњои ў баски шуд дилпазир,
Ситоиш кунад њар касе ногузир…
Каманди хаёлаш чунон буд расо,

*Ин ду мисраъ аз они Њасрати Њисорї аст,ки Њайрат мазмунашро мувофиќи њоли худ ёфта, тазмин карда буд.
**Шоир дар ин ду мисраъ аз беморпурсии мунофиќонаи баъзе касон, ки дар ваќти бемориаш барои ў малоло-
вар буд, шикоят мекунад.
***Шоир зимнан дар ин мисраъ бо калимањои «ќофия», «банд» ва «мукаррар» дар бораи такрор шудани ќофияњо
дар бандњои ин мусаддас узр гуфтан мехоњад.

Ки сайди маонї намешуд рањо…
Ба тарзи наве нуктапардоз шуд,
Чу булбул навосанљи ин соз шуд…
Бад-он сон, ки дар бадви*рушду тамиз
Намондаш зи фазлу њунар њељ чиз,
Ки маншури идроки ў барнахонд,
Надониста як чиз аз вай намонд…
Забардасти майдони донишварї,
Вале буд аз уљбу** нањват*** барї****;
Њамеша ба Айнию Мунзим ба њам
Будандї ба шодию бо њам***** ба њам…
Чу Њайрат гузар кард аз рўзгор,
Зи њаљраш рафиќон гиристанд зор;
Дар ин боб Айнї ба сад печу тоб,
Чу моњї, ки мањљур монад зи об,
Ба таърихи фавташ ѓамину њазин
Ду-се байт гуфта чу дурри самин******.

(Љузъиёти гузориши ањволи Њайрат дар ояндаи «Ёддоштњо» ба њар муноси-
бат ёдоварї карда хоњад шуд).

«МИКРОБЊОИ ОДАМШАКЛ»

  Баъд аз вабои охирине, ки дар соли 1893 дар Бухоро рўй дода буд, њарчанд
дигар вабои умумї ва бемории гузарандаи хафвнок пайдо нашуда бошад њам,
шањр ва атрофи наздики он дар тобистонњо њељ гоњ аз беморињои бисёррўйди-
њанда ва аз муромурињои барзиёд холї набуданд.

Ин њол аз назари диќќати олимони тиббии рус пинњон намонд ва дар тоби-
стони соли 1895 як комиссияи махсус аз Петербург омад, ки дар њайати вай до-
нишмандони микробшинос ва мутахассисони бузурги илми тибби замонї даро-
мада буданд.

Ин комиссия аввал шањр ва атрофи онро гардиш карда, њама љоро дид, ку-
шишхонањо, кўлњо, обрезњо, обгурезњо, њавзњо, рўд ва љўйњо, инчунин ошхо-
нањои бозорї – нахудпазињо, моњипазињо, каллапазињо, кабобпазињо, њам зар-
фњо ва корњои касонеро, ки таомњои гарми тайёрро дар лагану лаълињо гириф-
та, дар сари роњњои умумї нишаста мефурўхтанд, аз назар гузаронид.

Комиссия ба њукумати амир мурољиат намуда, барои бартараф кардани бе-
морї ва муромурии мардуми шањр барњам додан ва аз сари нав ташкил кардани
њар кору њар чизеро, ки ба покизагї ва нигоњдории тандурустї зид бошад, та-
лаб намуд. Чунончи, тоза кардани рўд, љўйњо, њавзњо ва обрезу обгурезњо, хуш-
конидани кўлњо, кофтани зањкашњо, аз шањр баровардани кушишхонањои њай-
вонот, тоза кардани ошхонањо, манъ кардани таомфурўшињои сарироњї ва ди-
гарњоро ба пеши њукумати амир вазифаи аввалин ва ногузир карда монд.

Одати њукумати амир ин буд, ки барои иљрои њар кори наве, ки аз тарафи
русњо таклиф шавад ва барои ба амал овардани он кор харољоту ташвиши бисёр

*Бадв – ибтидо.
**Уљб – худбинї.
***Нањват – калонгарї.
**** Барї – пок.
*****Њам – дар ин љо ба маънои ѓам.
******Самин – пурќимат.

лозим бошад, рухсати уламои мутаассиби худро лозим мешумурд. Табиист, ки
онњо ба њар чизи нав муќобил буданд ва рухсат намедоданд, ки ба амал барояд.

Дар мавриди шањртозакунї њам њукумат ризо ва фатвои уламоро лозим
шумурд. Комиссия ин љавобро шунида, хост, ки худаш уламои Бухороро бо да-
лелњои фаннї ќаноат њосил кунонад, ки ин ањволи шањр боиси бемории њалока-
товар аст. Бинобар ин дар беморхонаи шањр як лаборатория ташкил карда, обњои
рўд, љўй, њавз, кўл, таомњои ошхонањо, хунњои кушишхона ва монанди инњоро
оварда тањлил кард ва аз њукумат илтимос намуд, ки як гурўњ олимони дониш-
манди шањрро фиристонад, то ки ба воситаи микроскоп љондорњои беморї пай-
докунандаро бо чашми худ дида, ба тоза кардани шањр рухсат дињанд. Комис-
сия дар њайати донишмандони бухорої будани Ањмад-махдуми Дониш, Ќорї
Абдулмаљиди Зуфунун175 ва домулло Икромчаро176, ки овозаи дониши онњо ба
гўши олимони рус њам расида буд, лозим донист.

Њукумати Бухоро ин таклифи комиссияро ќабул кард. Аммо ба њайати до-
нишмандони бухорої Абдурањмон-махдуми Рафтор177, Ќиём-махдум178 ва Љун-
бул-махдумро179, ки дар таассуби љоњилона, дар нодонї ва дар мунозирањо ба
нофањмида фарёд кардан ном бароварда буданд, инчунин як каси «Буќрот»-ла-
ќабро180, ки девонавор худро њаким ва файласуф мешумурд (мардум ўро масха-
ра дошта, лаќаби «Буќротї»-ро ба ў муносиб дида буданд), ба њайати комиссия
њамроњ кард.

Ахмад-махдуми Дониш аз љињати бемори барљомонда буданаш ба кори ко-
миссия иштирок карда натавонист. Зуфунун бо домулло Икромча дар муќоби-
ли чор нафар љоњили гузаро, ки онњо барои љоњилона фарёд кардан ва бетар-
тибї баровардан аз њукумат таълимоти махсус доштанд, монданд.

Донишмандони рус лабораторияро ба кор дароварда, микробњои дар об,
дар ош ва дар дигар чизњо будагиро бо микроскоп ба њайати комиссияи Бухоро
нишон дода истода зарари њар кадом микроб ва чї гуна беморињо ба вуљуд овар-
дани онњоро шарњ додан гирифтанд.

Домулло Икромча ва Зуфунун гуфтањои комиссияи русњоро тасдиќ карда ва
аз тарафи худ њам барои ќувват додани фикри комиссия баъзе чизњо мегуфтанд.

Чун Абдурањмон-махдуми Рафтор, Ќиём-махдум, Љунбул-махдум ва Буќ-
рот диданд, ки домулло Икромча ва Зуфунун фикри комиссияро маъќул шумур-
да истодаанд, њар чорашон якбора фарёд бароварданд:

– Мо ќабул намекунем, мо тарсида дини Худро намефурўшем, Худоро хал-
лоќи ягона, беморидињанда ва шифобахшанда медонем. Мо бо ин «лўттибо-
зињо», ки чизњои мавњумро љондор карда нишон дода истодаанд, бовар намеку-
нем ва фиреб намехўрем!..

Аъзои њайати комиссияи донишмандони рус аз ин фарёдњо, ки дар забони
тољикї мерафтанд, чизе нафањмида, ба воситаи тарљумон њам аз онњо чизе фањ-
мида натавониста, тањлилотро хобонда њайрон-њайрон нигоњ карда монданд…

Якбора он чор нафар аз љоњошон бархоста, кафшњошонро аз по кашида ба
дастњо гирифта, ясавули уламоро*, ки асо ба даст дар он љо рост истода буд,

*Як маъмури одии њукумат буд, ки дар њар љо уламо дар сурати расмї ѓун шаванд, ў дар он љо њозир мешуд ва
ба маљлисњои расмї уламоро даъват мекард. Ин маъмурро ясавули уламо ва кўтоњ карда «оламиён» меноми-
данд.

задан гирифтанд ва ўро айбдор мекарданд, ки чаро онњоро дар ин гуна маљлиси
кофиркунанда овардааст.

Дар ин ваќт дар беруни беморхона муллоњо ва муллобачањои бисёре, ки аз
тарафи намояндагони махфии њукумати Бухоро барои балво бардоштан шўро-
нида фиристода шуда буданд, бе он ки чї гуфтан ва чи хостанашон маълум
шавад, фарёд мекарданд. Аммо маъмурони махсуси њукумат ба онњо роњ наме-
доданд, ки ба беморхона дароянд.

Њайати комиссияи донишмандони рус диданд, ки як шўриши бемаънї бар-
хоста, ранги балвои умумиро гирифта истодааст, кори худро хобонда, ба њайа-
ти комисссияи Бухоро ба рафтан рухсат дод. Аммо он чор нафар аз бино наме-
баромаданд ва ба раиси комиссияи Петербург фарёд карда мегуфтанд:

– Эй, тўра! Ё аз забонат хат дењ, ки дигар ба корњои динии мо дахл наме-
кунї, ё ки моро дар ин љо кушта парто!

Охир ду маъмури њукумати Бухоро омада, он чор нафарро ба баромада раф-
тан таклиф карданд ва онњо њам, мувофиќи маќоле, ки мегўянд: «Забони мурѓ-
онро мурѓон медонанд», ба таклифи маъмурон зуд амал карда, бечуну чаро аз
беморхона баромада рафтанд.

*  *  *

Њайати комиссияи донишмандони рус албатта пай бурданд, ки ин кори сох-
таи худи њукумати Бухорост, бинобар ин ба гумоштаи сиёсии давлати Россия
мурољиат намуда, пешгирї кардани ин гуна бетартибињоро аз вай пурсиданд.

Дар натиљаи мурољиати гумоштаи сиёсии давлати Россия њукумати Бухоро
њамаи он бетартибињоро ба гардани њамон чор нафар монда, онњоро чанд рўзе
аз шањр баровард ва бо њамин гўё пеши бетартибињоро «гирифт». Аммо аз миё-
на бисёр ваќт нагузашта, боз он чор нафарро ба шањр даъват карда, ба њар кадо-
машон аз љои аввалиашон калонтар ва сердаромадтар мударрисињо дод.

Тоза кардани шањр ва барњам додани ифлосињо, ба бањонаи ќабул накарда-
ни уламо ва сабаб шуданаш ба балво, ба амал оварда нашуд. Танњо дар беруни
шањр ва дар љанубии Намозгоњ иморати чўбине сохта, кушишхонањои њайво-
нотро ба он бино бароварданд, ки ин кор ба њукумат зарар надошт, балки фои-
да дошт. Чунки њукумат аз њар њайвони кушташаванда як миќдори муайян пул
мегирифт, ки он маблаѓ дар соли аввал харљашро таъмин карда, дар солњои
дигар як даромади бехарољот дода меистод.

*  *  *

Аз шањр бароварда шудани кушишхонањоро баъзе одамони содадил алома-
ти ба дасти њукумати подшоњии Россия гузаштани корњои њукуматдории Бухо-
ро мешумурданд ва як мулло, ки орзуи ќозї шудан дошт, ба беруни шањр кўчон-
да шудани кушишхонањоро шунида, мегуфт: «Давлати рус фурсат медод, ки ман
ду-се сол ќозї шуда, зиндагии ояндаамро таъмин мекардам, баъд аз он Бухоро-
ро ба Русия њамроњ мекард, майлаш буд. Акунун ман то охири умрам барањнаву
гурусна хоњам монд. Афсўс!»

Чун воќеаи балвои «микробњо» ва љанљоли аз шањр баровардани кушишхо-
нањо дар шањр овоза шуд, Њайрат гуфт:

– Микробњои њаќиќї њамин уламои љоњил ва њамин њукуматдорони торољ-
гар мебошанд. Агар донишмандони рус барои барњам додани микробњо ба
ањолии Бухоро ёрї доданро хоњанд, бояд аввал барои барњам додани њамин
микробњои одамшакл ёрї дињанд, ки инњо дар байни мардум беморињои рўњиро
пањн мекунанд. Дар он ваќт барњам додани микробњои пањнкунандаи беморињои
љисмонї осон мешавад.

ДОНИШМАНДИ НОБИНО

        Чунонки дар боло ќайд шуд, додарам Сирољиддин дар њавлии Ќози-
љон-махдум дастёр шуда даромада буд. Баъд аз он ки Ќозиљон-махдум ба як
район ќозї шуда, аз шањр рафт, додари маро Дониёлхоља ном бародари калони
ў ба дастёрии худ гирифт.

Дониёлхоља як одами њафтодсола буд, умри худро дар ќозигињои музофо-
тњои Бухоро гузаронида, дар ваќтњои охир ба сабаби пирї аз он кор истеъфо
дода, гўшанишин шуда буд. Ў Саъдихон ном як писари калон дошт, ки вай дар
он ваќтњо њанўз талаба буд.

Азбаски Дониёлхоља ва писараш монанди бародар ва бародарзодагонашон
хоксор ва нарммуомила буданд, дастёрии онњо ба додарам душворї намекард
ва дарсашро њам худи пиракї ва писараш дуруст карда медоданд.

Аз ѓайри ин њар њафта рўзи љумъа дар хонаи ў дўстонаш љамъ шуда,сўњба-
тњои илмї ва дилкушої мекарданд, ки ин њам ба як дастёр сабаби сокўл шудан
мегардид.

Назар ба наќли додарам, дар рўзњои љумъа дар он љо Мўсохоља ном як кўри
модарзод меомадааст ва муллоњои дар он љо љамъшуда бо ў мунозирањои илмї
мекардаанд, ки дар натиља ў ба њама ѓолиб меомадааст.

Ман ин воќеаро шунида, дар њайрат афтодам. «Чї гуна як кўри модарзод
њамон ќадар донишманд мешудааст, ки ба њама ѓолиб меомадаст?» – гўён фикр
мекардам ва бо шунидан ба ин воќеа бовар кардан душвор буд. Бинобар ин як
рўзи љумъа, дар ваќте ки мунозираи биноён бо нобинои модарзод сар мешуд, ба
он љо рафтам.

Дар пешгоњи маљлис соњибхона Дониёлхоља менишаст ва дар пањлуи ў но-
бинои донишманд љой гирифта буд. Нобино тахминан чилсола менамуд. Ри-
шаш сиёњ ва риндона бо ќайчї кўтоњ карда шуда буд, рўяш пурраи сафедчаи
сурхтоб ва чашмони бемижгони пўшида ва хушкидарафтааш дар он рўи сурхча-
тоб ба ду љои баддаррон рафтаи порчаи њарири гулобї монанд буд, ки он љоњоро
ба тарзи руфў дўхта монда бошанд. Абрўњояш сиёњи сермўй буданд, либоси ин
нобино фаќирона, лекин бисёр озодона ва бечирку ѓубор буд, саллааш докаи
сафед, аммо монанди саллањои муллоњо калон ва вайрон  басташуда набуда,
хурд ва бо тартиби хубе печондагї буд.

Дар дигар тарафњои хона њашт нафар мулло буданд, ки ман аксари онњоро
аз он пеш надида будам. Аммо њамаашон миёнсол ва хушлибос буданд.

Мунозира сар шуд: яке аз муллоњо як масъалаи мантиќро аз  нобино пур-
сид. Нобино табассумкунон ва љоњои чашмони хушкидаашро те-тез љунбонда,

рўи худро ба њаво карда, чашмони курашро, чунонки ягон чизро дидан мехоста
бошад, ба шифти хона дўхта ба гап даромад ва баъд аз бо забони тољикї хуб
шарњ додани он масъала, монанди њуљљати гуфтањои худ, як сањифа барин ибо-
рати арабиро аз як китоби мўътабари мантиќ наќл карда аз ёд хонд ва он ибо-
рањои арабиро ба тољикї тарљима карда дод. Баъд аз он, дар њолате ки њанўз ба
шифт «чашм дўхта» меистод, ба пурсанда хитоб кард:

– Њолї шуд (фањмидед) ё боз гап занам?
– Њолї шуд! – гўён љавоб дод он мулло.
Дигаре аз муллоён аз њикмати табиї гап кушода, дар бораи он масъала фик-

ри Абўалї Синоро аз нобино пурсид. Нобино аввал аз «Донишнома»-и Абўалї
Сино љумлањоеро, ки ба он масъала дахлдор буданд, дар забони тољикї аз ёд
хонда дод, баъд аз он аз асарњои арабии он муаллиф њам порчањо хонда, тарљи-
ма кард ва дар охири суханаш мисли пештара ба пурсанда «њолї шуд?» гўён
савол дода, баъд аз гирифтани љавоби тасдиќї ором ёфт ва ба пурсишњои дигар
мунтазир шуда истод.

Яке аз муллоњо, ки аз нобино љавонтар буд, ба ў гуфт:
– Ака Эшон, ба дониши шумо њељ љои гап нест, фаќат афсўс, ки як чизро, ки

донистани он ба чашми бино вобаста аст, намедонед!
– Он чї чиз будааст? – гуфт нобино бо оњанги тааљљуб, дар њолате ки њанўз

ба шифт «чашм дўхта» истода табассуми дандоннамо мекард.
– Он чиз фарќи рангњост. Албатта, касе ки чашм надошта бошад, рангњоро

аз якдигарашон фарќ карда наметавонад, – гуфт он мулло.
Нобино сари худро табассумкунон пуштнокї хам карда ва дастонашро ба

болои рўяш баланд бардошта, бо ду сарангушти дасти росташ ангушти хурди
дасти чапашро дошта, љунбонда истода гуфт.

– Ана  њамин ранги сафед аст, худи ранги барф барин. Агар ба ин нигоњ
карда истед, чашматонро мебарад.

Баъд аз он нобино ангушти чоруми дасти чапашро дошта љунбонда истода,
боз ба гап даромад:

– Ана ин ранги сиёњ аст. Агар ба ин бисёртар нигоњ карда истед, чашматон
хира мешавад. Агар дар хонае як њафта набаромада истед, ки деворњо ва дарњои
вайро тамоман бо пардањои сиёњи ѓафс печонда гирифта бошанд, баъд аз он љо
ба рўшної баромаданатон дарњол чизеро намебинед, њатто дар аввали барома-
данатон чашматонро ба тарафи рўшної кушода натавониста, аз ман бадтар кўр
мешавед. Чунки ман кўр бошам њам, дилам тангї намекунад. Аммо шумо дил-
танг шуда ба мурданатон розї мешавед.

Ба њамин тариќа нобино ба њар кадоми рангњо нисбат ба бинанда хусусия-
тњо баён карда, фарќи онњоро аз якдигарашон шарњ дод.

Касе аз муллоён (шояд ёд карда омада бошад) чанд љумлаи арабиро аз «Шифо»
ном асари Абўалї Сино хонда, тарљима ва шарњи вайро аз нобино пурсид.

Нобино дар ваќте ки он мулло он љумлањоро мехонд, монанди њамешагї
сарашро пуштнокї хам карда, чашмњои курашро ба шифт нигаронда, дасти
росташро аз сараш боло бардошта ва панљањояшро кушода, ба чапу рост љун-
бондан гирифт, ки ин аломати «нодуруст хондї» гуфтани ў буд. Баъд аз он ки
мулло љумлањои пурсиданиашро хонда тамом кард, нобино гуфт:

– Шумо, бародар, ѓалат хондед! Хатои якуматон дар ин буд, ки ќавли Шай-

хурраис (Абўалї Сино)-ро вайрон карда наќл намудед – аз байни љумлањо кали-
мањои људогонаро партофта хондед, ки бо ин кори шумо ќавли њакими бузург
бемаънї шуда монд; хатои дуюми шумо дар кор фармудани ќоидањои забони
араб буд, дар фалон калима забар181 хондан даркор буд, зер хондед, дар фалон
калима, ки пеш аз хондан даркор буд, забар хондед! – гўён нобино хатоњои сарфї
ва нањвии хонандаро ягон-ягон нишон дода, бинобар кадом далел хато будани
онњоро бо овардани њуљљатњо аз китобњои сарфу нањви забони араб исбот наму-
да, сухани худро давом дод: – Ин фаќир дар кўчањои китоби «Шифо»-и Шай-
хурраис тапуркулўх182 бозї кардааст. Агар шумо дар пеши ман дањан кушоед,
кулўхњое, ки дар ваќти бозї аз дасту пои ман мепаранд, ба дањанатон даромада,
кому забонатонро ба гап задан роњ намедињанд. Њушёр бошед!

Нобино хомўш монд. Он мулло сурх шуд, аз сару рўяш араќи хиљолат чаки-
дан гирифт. Нобино боз ба гап даромад:

– Ана, ана, сурх шудед! – гўён ба он мулло хитоб кард ва баъд аз он ба мул-
лое, ки фарќи рангњоро пурсида буд, мурољиат карда гуфт:

– Додар, дидед, ман чї гуна сурх шудани ранги рўи рафиќатонро дида таво-
нистам! Астаѓфирулло, хато гуфтам, ранги ин кас сурхи баланд ва пушти гули
сурх барин нашуд, балки ранги гули гулобї барин сурхча шуд.

Мунозира давом кард. Аммо касе нобиноро банд карда натавонист. Хоњ
дар илми маонї ва баён183 бошад, хоњ дар фиќњ184 ва хоњ дар дигар, ки он ваќт
дар миёнаи олимони забардасти Бухоро машњур буд, ў дониши худро нотарсо-
на изњор мекард ва аз китобњои оид ба он илм аз ёд сањифањо хонда, муддаои
худро исбот менамуд.

Дар охири мунозира соњибхона ањли маљлисро зиёфат кард. Баъд аз он мењ-
монони мунозирагар  ягон-ягон рафтан гирифтанд. Ваќте ки нобино рафтан
хоста, аз хона баромад, ман њам аз дунболаш баромадам ва ўро дар пеши дарво-
заи њавлї нигоњ дошта, бо ў ду ба ду дар куљо сўњбат карда тавонистанамро
пурсидам.

– Ман, – гуфт ў, – њар рўз баъд аз пешин дар гузари Њаммоми Чўбин, дар
самоворхона менишинам. Агар лозим донед, кадом рўз ки он љо биёед, маро
меёбед!

*  *  *

Кўчаи гузари Хољаўбонињо аз Шимол ба Љануб меравад. Њар гоњ, ки гузари
мазкур тамом шавад, кўча аз Шарќ ба Ѓарб бармегардад. Гузари Њаммоми Чўбин
дар њамин гардишгоњи кўча воќеъ шудааст. Дар њамон гардишгоњ, дар тарафи
љануби кўчаи ба ѓарб раванда як њавз, масљид ва самоворхона буд, ки ман ноби-
норо аз њамон самоворхона ёфтам.

 Баъд аз вохўрдї карданам бо ў хостам дар куљо аз вай ваъдаи мулоќот
гирифтанамро ба ёдаш расонда, худро шиносонам. Аммо ваќте ки ман бо њамин
маќсад гап сар кардам, ў дасташро љунбонда, маро ба хомўш истодан фарму-
да, гуфт:

– Ман аз садои поятон дониста будам, ки шумо њамон љавони кунљков ме-
бошед. Маќсадатонро гуфтан гиред!

Ман аз ў бо вуљуди нобиноиаш бо кадом роњ ба даст дароварда тавониста-
ни ин њама илму донишро пурсидам.

– Ман аз хољагони љўйборї мебошам, ки номам Мўсохоља аст, – гўён ў ба
гап даромад, – як ќисми хољагони љўборї заминдор, амалдор ва сарватдор бо-
шанд њам, ќисми дигарашон ќашшоќ мебошанд. Ањволи ќашшоќони хољагони
љўборї аз ањволи ќашшоќони оммаи мардум бадтар аст. Чунки ќашшоќони
оммаи мардум ба ягон касбу кор машѓул мешаванд ва њељ набошад, бо њаммолї
ва муздурї, бо сахтї бошад њам, рўз мегузаронанд. Аммо ба хољагони љўборї
кор кардан, пешавар шудан, хусусан мардикорї кардан айб аст, ор аст. Аз рўи
одатњои анъанавї ин гуна корњо ба шарафи хољагии онњо зарар мерасонанд.

Њамсўњбати ман аз чойники бо рўймолча печонда мондагиаш як пиёла чой
кашида нўшид, охирин пиёлаи чойро кашида, ба ман дод ва чойникро бо чи-
ќиррос занондани сарпўшаш, ки аломати чойи тоза пурсидан аст, ба лабтари
кат тела доду ба сухани худ давом кард:

– Падари ман аз њамин ќабил хољагони «бепули бадњаво», «муфлиси мута-
каббир»*  ва «тунди халахўр» буд. Ў ба коре даст назада, мероси аз падараш
мондаро пеш-пеш фурўхта хўрда будааст, ки дар дасташ танњо як њавлии вайро-
на монда буд. Дар он миён мани нобино таваллуд ёфтам, ки ин барои вай «бо-
лои мурда сад чўб» шудааст. Зеро дар рўи дунё бе њељ сарват гузошта рафтани
як фарзанди нобино барои як падар, хусусан ки он нобино фарзанди ягонаи ў
бошад, як азоби тоќатфарсост. Падарам дар ѓами оянда солњо азоб кашида гаш-
та, охир монанди дигар падарони фарзандонашон нобино маро ба ќорихона
дод, ки дар он љо Ќуръон њифз кунам ва дар оянда бо чалпакхўрии сари мазорњо
ва бо ќуръонфурўшї зиндагї намоям.

Нобино чойи тозаро гардонд (ў дар њолате ки рўяш ба њаво буд, чойро чу-
нон моњирона ва эњтиёткорона мегардонд, ки ягон чакра ба беруни чойник на-
мечакид. Ва њол он ки ман то њол ба беруни чойник нарехта, начаконида, чой
гардонда наметавонам). Баъд аз он як ќулт барин чой барои худ кашида нўши-
ду пиёларо нимпур карда ба ман дод ва рўймолчаашро чорќат карда ба болои
чойник пўшонда, боз ба гап даромад.

– Ман дар он ваќт шашсола будам. Дар муддати ду сол Ќуръонро бо таљвид
(мувофиќи ќоидањои лањља ва талаффузи араб) ёд кардам. Дар он ваќт падарам
вафот намуд, модарам маро ба «чалпакхўрї» монд. Мани њаштсола њар бегоњи
љумъаву душанбе ба сари мазорњо мерафтам. Дар он сари мазорњо нобиноњои
дигар ва њатто биноњои Ќуръонхон њам нишастанд. Заноне, ки шавњарашон ё
фарзандонашон ё ягон хеши наздики дигарашон ба тозагї мурда бошад, табаќ-
табаќ чалпак ва лаълї-лаълї нону кулча бардошта меомаданд, нобино ва бино-
ён баробар ба Ќуръонхонї сар мекарданд ва мани хурдсол њам ба онњо њамроњї
менамудам. «Занон рањмдил мешаванд» – мегўянд. Хусусан дар сари мазор ва
ба болои ќабри наздиконашон дили онњо боз њам нармтар мешавад; онњо дар
ваќти таќсим кардани чалпаку нон ба мани њаштсола рањмашон омада, назар ба
калонсолон њиссаи маро зиёдтар мекарданд. Биноёни кўрботин, ки ѓайри ќуръ-

* Муфлиси мутакаббир – ќашшоќи калонгир.

онфурўшї бо ягон роњи дигар њам ризќу рўзии худашонро ёфтанашон мумкин
буд, ин њолро дида, якбора фарёд мекарданд, ки чаро занон ноинсофї карда, ба
як бачаи ноболиѓ нисбат ба одамони сисолаву чилсола зиёда «њаќ» дода истода-
анд. Нобиноёни калонсол њам бо фарёди биноён аз ин таќсимоти «ноинсофона»
хабардор шуда, ба фарёди онњо боз њам бо овозњои баландтари кўрона њамроњї
менамуданд. Сари мазоре, ки як даќиќа пештар бо навњањои дилобкунандаи за-
нон монанди як суруди мањзунона ба дили кас андўњи форамеро илќо мекард,
бо фарёди вањшиёнаи ќуръонфурўшон ба бозори калова бадал мешуд, ки гўё
дар он љо кисабуреро дошта бошанд. Аммо занон онњоро «шумо сангдил, шумо
бача зоида калон накардаед, шумо ќадри бачаи хурдсолро намедонед ва ба вай
рањм намекунед!» – гўён таъна зада хомўш мекарданд.

Нобино аз чойники чояш дамхўрда як пиёла кашида мазакунон нўшиду ба
ман њам як пиёла кашида дода, давом намуд:

– Ман то дувоздањсола шуданам бо чалпаку нонњои сари мазор шиками худ
ва модарамро ба хубї сер кардам. Азбаски хушовоз будам ва ќуръонхонии ман
ба гўши шунавандагон монанди сурудхонї таъсир мекард, ба хурдсолиам нигоњ
накарда, маро ба хатми Ќуръонњои хонагї њам хабар мекардагї шуданд. Дар
њар њатми Ќуръон аз ѓайри нону чалпак ба ман як танга-ду танга пули наќд њам
медоданд. Мо бо он пулњо либосамонро њам, ки чандин сол боз бо ямоќ мепў-
шидем, нав карда гирифтем. Модарам «зиндагониамон аз ваќти будани пада-
рат бењтар шуд» гўён изњори хурсандї мекард. Аммо рўзњои хурсандонаи ў би-
сёр дер накашид – дар ваќти ба сездањсолагї ќадам монданам ў вафот карда,
маро танњо гузошт. Ман баъд аз гўронидани он марњума ба фикри кори худ
афтодам: «Як умрро бо ќуръонфурўшї ва бо љангу љидоли болои таќсимоти
чалпаку нонњои сари мазорњо гузаронидан зиндагонї нест» мегуфтам дар дили
худ. Пас ба фикри он афтодам, ки илме њосил карда, бономусона зиндагї ку-
нам. Ба дили ман ин фикрро зиндагонии Муњаммад Тоњирхољаи Зарир185, ки
шаш сол аз ин пеш вафот намудааст, илќо кард. (Зикри Зарир ва намунаи шеър-
њояш дар сањифањои 396 – 399 «Намунаи адабиёти тољик», чопи Москва, соли
1926, ќайд шудааст.)

– Муњаммад Тоњирхоља њам аз хешовандони мо – хољаи љўборї буда, ў њам
монанди ман кури модарзод буд, ки ба њамин сабаб тахаллуси худро Зарир (кури
модарзод) мондааст. Ў бо вуљуди ин яке аз олимони бузурги замон ва шоири за-
бардаст шуд. Дуруст аст, ки Зарир заминдор ва сердаромад буд. Лекин ў дарома-
ди худро монанди дигар хољагони љўборї дар роњњои бењуда сарф нанамуда, дар
роњи тањсили камол сарф кард, њатто якчанд талабагони пуристеъдодро, аз љумла
Шамсиддин-махдуми Шоњинро бо харљи худ тарбия карда, ба воя расонид.

Гўяндаи нобино чойникро даст-даст карда дид, ки сард шудааст. Аз он чойи
сардшуда як пиёларо пур карда, бо ду њўрт нўшиду ба самоворчї чойи гарм
фармуда, суханашро давом дод:

– Ман дар дили худ фикр кардам: «Монанди Зарир сарватманд набошам
њам, метавонам ба љои модари марњумам як муллобачаи хушфањмро сер карда,
ба воситаи ў тањсили камол намоям. Ќуръонфурўшии муваќќатие, ки сабаби
илм њосил кардани ман шавад, бењтар аз он ќуръонфурўшиест, ки то охири ум-

рам сабаби зиндагонии ман гардад». Ман даррав ин фикри худро ба амал овар-
дам, як муллобачаро ёфта, бо вай ќарор додем, ки ў њар рўз ду соат бо ман маш-
ѓулї мекунад ва ман хўроку пўшоки ўро медињам. Бо ин муллобача аввал сарфи
арабиро ба воситаи китобњои тољикї омўхтам, дар ин зимн ў њар рўз аз Њофиз
ду-се ѓазал хонда, ба ман мефањмонд. Ман дар як сол сарфи забони арабро аз
худ карда, саводи шеърфањмии худро њам баланд кардам. Дар соли дигар сарфу
нањви арабиро ба воситаи китобњои арабї, инчунин шеърњои Саъдї ва Љомї
барин шоирони машњурро ба воситаи девонашон омўхтам ва баъд аз он ба дар-
сњои аќоид, мантиќу њикмат гузаштам . Дар он ваќт устоди худро њам аз мул-
лоњои калонтари хушфањми ќашшоќ интихоб кардам. Дар ин зимн ба дарсхо-
нањои муллоњои машњур рафта, дар ќафои љамоа нишаста, сомеъ (шунаванда)
њам шудам. Усули мунозираи онњоро омўхтам ва рафта-рафта худам њам ба он
мунозирањо иштирок кардам.

Дар ин ваќт самоворчї чойи тоза дам карда оварда монд. Нобино аз он чой
аввал нўшида, баъд аз он ба ман дод ва чойникро пўшонда монда, ба ман таъ-
кид кард, ки њар гоњ хоњам, чой кашида нўшам. «Худам, ки ба чой он ќадар
толиб нестам, ба гап задан гарм шуда рафта, чойкаширо фаромўш мекунам ва
чой сард шуда, нобуд шуда меравад» – гуфт ў ва сухани худро давом кунонид:

– Магар шумо медонед, ки усули мунозираи муллоњои Бухоро чист? – гўён ў
савол дод ва худаш ба љавоб додан даромад: – Пеш аз њама, пеш аз исбот карда-
ни муддаои худ бо далелњои мувофиќи мантиќ, тарафи мунозираро бо суханони
тези пуристењзо тарсонда гирифтан аст ва агар ин усулро бо истилоњи мантиќ,
ки дар мунозираи илмї нодуруст шумурда шудааст, таъбир намоем, «мукоба-
ра» (бар якдигар калоникунї) ва «муѓолата» (якдигарро дар ѓалатандозї) ме-
бошад. Дуруст аст, ки ман дар мунозирањо пеш аз њама ба мукобара ва муѓолата
намедароям ва аз њама пештар даъвои  худро бо далелњои мантиќї исбот меку-
нам. Лекин медонам, ки ин муллоњоро танњо бо роњи мантиќ ва бо роњи илмї
хомўш кардан мумкин нест, дар охири кор суханони обдори ба љон расонанда
зада, њарифро ба хомўш мондан маљбур мекунам. «Давои ќурут – оби гарм» –
гуфтаанд, ки бесабаб нест.

Нобино бо вуљуди ин ки «ман он ќадар ба чой толиб нестам» – гуфта буд,
пиёларо аз чойи дамхўрда пур карда, лаззаткунон нўшид ва «чой кафшери гап
аст» – суханони парокандаро бо њам пайванд медињад, бинобар ин Ќурбонхони
шоир186

«Касе, ки чойи кабуд аз лаби пиёла нанўшад,
Ба њељ ваљњ димоѓаш ба назму наср накўшад»

гуфтааст; агар одам чой нанўшад, назму наср он тараф истад, саргузашти худро
њам фаромўш мекунад; њоло гапи ман дар куљо буд? – ња, бар болои аз дарсхо-
нањо фоида бурданам ва усули мунозираи онњоро омўхтанам буд, – гўён нобино
сухани худро аз љое, ки бурида шуда буд, сар кард. – Дарсњои мадрасањои Бухо-
роро, ки талабањо дар 18 – 19 сол хонда тамом мекунанд, ман дар шаш сол хон-
дам, назар ба талабањои дигар зиёдтар чизњо омўхтам ва баъд аз он дар муто-
лааи хонагї нишастам. Дар мутолааи хонагии ман њам њамеша як муллои хуш-
саводи арабидон бо хонда шунавондани китобњои  арабї ва тољикї ёрї медод.

Ба ин кор њам чор сол сарф кардам. Дуруст аст, ки ман монанди Зарир шоир
нашудам, лекин шеърро хоњ тољикї бошад, хоњ арабї, хуб мефањмидагї шудам.
Ман бештар ба мантиќ, њикмат ва фалсафа дода шудам. Дар ин илмњо манбаи
асосии ман таълифоти Абўалї Сино шуд, ки онњоро аз худ кардам ва бештарин
љои онњо чун Ќуръон ба ман ёд шуда монд. Зотан ман бо як бор ё ду бор шуни-
дан њар чизи илмиро, њарчанд дароз бошад њам, азбар карда метавонистам. Ман,
ки дар хурдсолиам Ќуръон барин як китоби калонро, бо вуљуди маъниашро
нафањмидан, дар ду сол ёд карда будам, баъди бо чизёдкунї варзиш ёфта ба воя
расидани ќувваи њофизаам, ёд кардани чизњое, ки маънињошонро мефањмидам,
душворї намекард.

Њамсўњбати ман хомўш монда, боз ба чойнўшї сар кард. Ман аз ў њоло ба
чї кор машѓул буданашро пурсидам. Ў гуфт:

– Ќозї Дониёлхоља, ки аз тарафи модар ба ман хешигарї дорад ва худаш
одами хуби донишдўст аст, ањволи маро ба ќозикалон фањмонда, дар як мад-
расаи бедарсхона маро мударрис кунонид, ки аз он мадраса соле њазор танга
даромад дорам. Азбаски њавлии падариам дар Љўбор ва аз маркази шањр дур
буд, вайро фурўхта, аз њамсоягии Дониёлхоља, аз гузари Собунгарон як њав-
лича харидам, ки дар он љо рўзе чор-панљ соат дарсгўї мекунам ва аз талабањо
њам соле ќариб њазор танга даромад мешавад, бо њамин рўзам ба хубї мегуза-
рад. Бинобар ин баъд аз мударрис шуданам ќуръонфурўширо, ки бисёр бад
медидам, тарк кардам.

Ман аз ў хонадор будан ё набуданашро пурсидам.
– Хонадор шуданро нахостам, – гуфт ў дар љавоб ва эзоњ дод: – тарсидам, ки

агар аз хонадории ман ягон фарзанди монанди худам нобино рўяд, њам барои
худам, њам барои модараш ва њам барои худи он бачаи бегуноњ ташвиши барзи-
ёд мешавад. Бинобар ин ба гузаронидани умри худ дар танњої дил бастам. –
Нобино дар ин љои сухани худ бо як сукути андўњгинона як сония аз гуфтор
бозистода, боз давом намуд: – Дуруст аст, ки танњої душвор аст, аммо чї бояд
кард? Бинобар ин њар рўз баъд аз пешин аз дарсгўї фориѓ шуда, ба њамин само-
ворхона, ки ба њавлиам наздик аст, омада чой нўшида менишинам.

– Ин тавр бошад, ба пухтупаз ва шустушўи шумо кї ёрї медињад? – гўён
боз пурсидам бо оњанги дилсўзонае, ки аз шунидани танњоии ў ба ман пайдо
шуда буд.

– Ин осон аст, – гуфт ў. – Аз шогирдони худам як муллобачаи ќашшоќро
таъин кардам, ки њар рўз баъд аз фароѓи дарсаш ба хонаи ман омада, ошамро
мепазад ва баъд аз ош њавлию хонаро рўбучин мекунад, њафтае як рўз љомашўи-
амро њам карда медињад. Ман хўрок ва пўшоки ўро пурра медињам. Баъзан ба-
рои китобхариаш њам ду-се танга дода, ёрмандї мекунам.

Ман дар охири сўњбат барои ваќти пурќимати ўро гирифтанам ба ў узр
гуфтам.

– Њељ узр даркор нест, – гуфт ў, – кошкї њар рўз монанди шумо касе вохўрда,
маро ба гап меандохт, ки гузашта рафтани рўзи танњоиро надониста мемондам.

Мо хушњолона аз якдигар људо шудем.

«НАЉИБУТТАРАФАЙН»*

Дар љамоае, ки Њайрат бо вай дар пеши Мулло Њомиди Араб дарс мехонд,
Аслонхоља (Арслонхоља) ном як љавони бухорої ќорї буд. Чунонки Њайрат бо
дўстони ман ошно шуда буд, ман њам ба воситаи ў бо шиносњояш ва аз љумла бо
Аслонхоља шинос шуда будам. Ў як љавони миёнќади сафедрўи рангканда буда,
бо њар кас хоксорона муомила мекард. Падари ў, ки Мухторхоља187 ном дошта,
аз муллоёни куњансол ва дар мадрасае мударрис буд, низ хеле хоксор менамуд.

Мухторхоља Абдуллохоља ном як писари калон дошт, ки ў њам хатми дарс
кардагї буда, дар мадрасае мударрисї дошт. Ранги рўи ў низ монанди додараш
сафед бошад њам, дар ќаду ќомат, дар риш ва дар дасторбандї аз додараш би-
сёр фарќ мекард: Абдуллохоља чунон ќоматбаланд буд, ки монандаш дар Бухо-
ро кам дида мешуд. Ин ќади дарози ў бо шиками калони ба пеш овезон шудаи-
стодааш ба сафедоре монанд буд, ки ба танаи вай як хуми калонро баста монда
бошанд. Риши зардчатобаш он ќадар калон набуд, аммо њамин тавр менамуд,
ки он риш аз бозе ки бар рўю манањи ў рўидааст, на рўи ќайчиро дидааст ва на
рўи шонаро: торњояш пилта-пилта бо њам печида, ба печакњо људо шуда меис-
тоданд ва он печакњо тоб хўрда, ба поин овезон шуда, нўгњошон ба боло њалќа
зада чунон хам хўрда меистоданд, ки ба назари кас каловањои чигилшударо љилва
медоданд.

Дастори Абдуллохоља бисёр калон буда, аммо басташ аз дастори дигар мул-
лоњои саллакалон фарќи калон дошт: печњои дастори ў бо якдигар зич печида,
њар печ аз тањти печи дигар њалќавор ба поин овезон шуда, ба њалќањои ришаш
расида меистод. Баъзењо мегуфтанд, ки азбаски ў ба корњои илмї ѓўта хўрда
рафтааст, ба хотираш дурусттар карда бастани саллааш њељ намерасид. Бино-
бар ин аз як љомашўї то љомашўии дигар, ки аз миёна камаш понздањ рўз мегу-
зарад, бо як бор бастани саллааш гаштан мегирад. Њар шаб ваќти хоб салларо
аз сараш гирифта, ба сари мех мемонад ва фардо боз њамон салларо, бе он ки
вайрон карда аз сари нав бандад, аз мех гирифта, ба сари худ нињода, ба кўча
мебарояд. Бинобар ин рафта-рафта печњои саллаи ў вайрон шуда, ба поин ове-
зон мегарданд.

 Ин сабаб дар аввали шунидан маъќул барин менамуд. Аммо њељ кас, њатто
худи њамон мудофиакунандагони вайронии саллаи ў њам, ягон бор дурусттар
баста шудани дастори ўро надида буданд.

Ќиёфаи Абдуллохољаро чашму биниаш њам нафратангез карда буданд: аз
чашмони  ў кам-кам об мерафт, ки он обњо ба рўи сафеди бенураш шорида фу-
ромада, баъд аз хушкидан шўра зада меистоданд. Аз сўрохњои биниаш њам њаме-
ша об шорида, ба тарафи лабаш мерафт. Аммо ў ба ин њол парвое надошт. Фа-
ќат гоњо аз биниаш хурросзанон ба боло њаво кашида, ягон сония шоридани он
обро бозмедошт. Тарафдорони ў мегуфтанд, ки «азбаски фикри ў њамеша ба
маънињои олї банд аст, афшонда пок кардани биниаш ба хотираш намерасад».

Абдуллохоља188 даъвои шоирї дошт ва дар шеърњояш Абдї тахаллус ме-
кард. Ў монанди падар ва додараш хоксор ва нарммуомила набуд. Ваќте ки дар

* Асилзодаи дутарафа.

кўчањо мегашт, ба касе нигоњ намекард ва бо касе (њарчанд шиносои дерин њам
бошад) салом-алек наменамуд. Агар касе ба ў, њарчанд бо овози баланд салом
дињад њам, ў љавоб намегардонд, њатто ба тарафи вай бо гўшаи чашм бошад
њам, нигоњ намекард. Дар роњ рафтан ў чунон тез ќадам мепартофт, ки гўё аз
мардум гурехта рафта истода бошад.

Дар бораи калонгарии Абдуллохоља ањолии мадрасаи Кўкалтош, ки аъзои
оилаи ў аз њуљрадорони бонуфузи он љо буданд, њикоятњои аљиб мекарданд: ваќте
ки Абдуллохоља дар масљиди мадраса дар намозњои љамоат бо падараш дар сафи
пеш меистодааст, дар ваќти шурўъ кардан ба намоз аз падари худ як ваљаб пеш-
тар мерафтааст.

Баъзе шўтќарињои (шўхњои) мадраса худро ба нодонї зада, дар сўњбатњои
баъдазнамозии миёнсарои мадраса аз ў мепурсиданд:

– Таќсир, агар ман хато накарда бошам, љанобашон дар сафи намоз аз њаз-
рати ќиблагоњ як ваљаб пештар истодагї барин намуданд, ва њол он ки аз рўи
шариат сафи намозро баробар доштан даркор буд. Албатта љанобашон, ки оли-
ми бузург мебошанд, њељ корро ба шариат ороста накарда намекунанд. Аммо
сабаби шаръии ин кор дар пеши мо барин нодонњо пўшида аст. Агар сабаби
шаръии ин корро мегуфтанд, аз марњаматашон файзёб мешудем. Агар дар би-
ниш ман савњ карда бошаму дар њаќиќат дар сафи намоз аз њазрати ќиблагоњї
пештар наистода бошанд, умедворам, ки маро бубахшанд. Чунки Худои карим
њам сањви бандаро мебахшад…

Таќрири ин пурсиш ба гўши бузургвории Абдуллохоља бисёр мефоридааст;
ќади ў аз будаш зиёдтар ба тарафи боло ёзида, лунљаш аз боди хандаи маѓруро-
на медамидааст. Аммо аз он љо, ки ханда ба одами калон намезебад, гоњ худро
ба зўр аз вай нигоњ дошта, ба љавоб додан медаромадааст:

– Шумо савњ накардаед, ки ман дар њаќиќат дар сафи намоз аз падар пештар
истодам (ў њељ гоњ падари худро бо унвони эњтиромї – монанди ќиблагоњї ном
намебурд. Аммо касе дар пеши ў падари ўро бо унвони эњтиромї ёд накунад,
дар ѓазаб мешуд. Чунки аз тарафи як одами дигар тањќир ёфтани падарашро,
бинобар ин ки худаш як љузъи падараш мебошад, тањќири худ мешумурд). Ин
кори ман мувофиќи шариат ва одат аст. Чунки илми ман аз илми падарам зиёд
аст, ки дар ин њељ шакку шубња нест. Дар насаб њам аз падар бартар мебошам.
Зеро ки падарам, аз як тараф, танњо аз тарафи падараш сайид189 ва асилзода
бошад, ман њам аз тарафи падар сайид мебошам, њам аз тарафи модар. Модари
ман аз авлоди Сомониён190 мебошад, ки дар сайид будани ин сулола касе шак
надорад. Бинобар ин ман наљибуттарафайн мебошам. Дар ин сурат ман аз па-
дар њам аз љињати њасаб (илму дониш) ва њам аз љињати насаб (асилзодагї) афза-
лият дорам. Маълум аст, ки бар њар кас њифзи шарафи худ лозим ва вољиб аст.
Баробар доштани сафи намоз бошад, суннат аст. Њар гоњ ки суннат ва вољиб191

бар якдигар муќобил оянд, одами оќил ва олим албатта вољибро риоя мекунад.
Бинобар ин далелњо ман дидау дониста аз падар пештар истодам…

Бештарини дар он љо њозир будагон сайид (авлоди пайѓамбар) набудани
Сомониёнро, њатто авлоди араб набуда, балки тољикони балхї будани онњоро
донанд њам, ин маъниро дар пеши ў изњор намекарданд ва намехостанд, ки як

мањалли бозии худро ранљонда, худро аз дилхушии фаслиасрї (байни намози
асру намози шом, ки сўњбати миёнсароии192 муллоњои мадраса аксар дар њамон
ваќт гарм мешуд) мањрум кунанд.

Ањолии мадарасаи Кўкалтош борњо ин далелњои наљибуттарафайниро аз ў
шунида буданд, бо вуљуди ин њар гоњ ки ягон дилкушояндаи њавасангезтар на-
ёфтанд, ба воситаи ягон каси шўтќарї ин пурсиши чандин бор такрорёфтаро ба
ў дода, он љавоби обшустро (аммо дар њар бор бо обу ранги дигар) мешунидан-
ду завќ мекарданд.

*  *  *

   Намедонам ба чї муносибат бошад, рўзе Абдуллохоља ману Њайратро ба
њавлии худ ба мењмонї даъват кард, мо рафтем. Дар пешгоњи он хона Абдулло-
хоља менишаст. Дар он хона ѓайр аз мо боз якчанд нафар мењмонон буданд.

Мо бо эњтироме, ки ба як одами калонгир хуш ояд, ба Абдуллохоља салом
додем. Аммо ў дар љавоб базўр лабашро љунбонда монд, ки садое аз вай шунида
нашуд. Мо аз рафтан ба он љо пушаймон шуда, дар гўшае нишастем. Азбаски
мизбон додари ў буд, худи ў њам соњибхона њисоб меёфт. Соњибхона њар чї ќадар
калон њам бошад, ба мењмон ин гуна муомила карданаш дуруст набуд.

Њама, чунонки дар њалќаи шайхон бошад, хомўш менишастанд. Аслонхоља
дар њар даромада баромаданаш (барои чою нон ва дигар чизњоро овардан) «гап
зада шинетон!» – гўён ба њама хитоб кунад њам, касе дањан во намекард.

Охир калонтарини маљлис – Абдуллохоља ба Њайрат нигоњ карда гап сар
карда:

– Додар, шуморо шоир мегўянд, оё рост аст?
Ин савол нисбат ба Њайрат саволе буд, ки ўро бо ханљар захм задан аз ин

гуна савол додан бењтар буд. Бо њамаи ин ў худдорї карда, одобро аз даст надо-
да «таќсир!» – гуфта монд.

Аммо аз ин сухани ў на тасдиќ кардани пурсиши пурсанда ва на инкор кар-
данаш маълум намешуд.

Абдуллохоља боз ба сухан давом кард:
– Агар њаќиќатан ин гуна њавас дошта бошед, аз ман ба шумо насињати оќило-

на њамин аст, ки ин савдоро аз сари худ дур кунед. Барои шоир шудан бисёр
чизњоро донистан ва ба устодони ин пеша чандин сол хизмат кардан лозим аст.
Шумо, ки њанўз ќадатон аз замин нахестааст, аз пайи ин њавас гаштанатон би-
сёр номуносиб аст.

Аммо Абдуллохоља шояд барои фањмидани дараљаи таъсири суханаш бо-
шад, ба Њайрат боз савол дод:

– Магар њамин тавр нест, додар?
– Эњтимол њамин тавр бошад, – гуфт Њайрат.
– Албатта њамин тавр аст! –  гўён Абдуллохоља ба саволи худ љавоби ќатъї

дод ва илова кард:

                    Такя бар љои бузургон натавон зад ба газоф,
                    Магар асбоби бузургї њама омода кунї!

гуфтаанд, ки бисёр дуруст аст…

Бо  њамин сўњбат тамом шуд, боз маљлис ранги маљлиси мурдагонро ги-
рифт. На ман ва на Њайрат ба ош даст дароз накардем. Ба хўрок таклифкунии аз
љон безоркунонаи Аслонхоља њам ба мо таъсир накард. Бо ѓундошта шудани
дастархон мо аз он хона баромадем. Њайрат њамроњи ман рост ба њуљраи ман
омад ва ќаламу коѓазро дар даст гирифта, дар бадења дар њаќи Абдуллохоља як
њаљвияи панљоњбайтї навишт, ки чанд байти аввалњои он њаљвияро ба тарзи
намуна дар ин љо нишон додан муносиб намуд:

Эй њар њами дастори ту бозори калова!
Риши ту ба бозори каловаст илова.
Рухсори ту як шиттазаминест

 пур аз зањ!

Бинии ту дар зањкаши он ќитъа чу нова!
Сар њамчу каду холию аз њарза дањон пур,
Ќомат чу шутур навчаю ишкам чу каљова!
Ё ќомати тўлонии ту чўбаи байраќ,
Дастор бар он чун ялави байраќи Кова!
Дар гўшаи чашмони ту чиркобаи њаммом,
Дар тешуки бинии ту лоёбаи чова!
Атвори ту чун вањшию андоми ту манфур!
Кирдори ту бемаънию гуфтори ту ёва!..

Њайрат ин шеърро тамом карда, покнависї намуда, дар њамон соат бурда,
ба Аслонхоља дода гуфт:

– Ин шеъри шукрия аст ба муќобили мењмондории бародаратон!
Аслонхоља, ки аз њаракати бародараш дилтанг ва ѓамгин шуда нишаста буд,

ин шеърро ба сифати интиќомгирии худаш зуд бурда ба ў додааст.
Абдуллохоља бо дидани ин њаљвия сари каловаи худро гум карда, ба дода-

раш бо илтимосу илтиљо часпидааст, ки чорае бинад, то ки ин шеър дар шањр
пањн нашавад, вагарна ў расвои љањон хоњад шуд.

Фикри Абдуллохоља дар ин бора дуруст буд. Чунки дар он ваќтњо ба сабаби
набудани матбуот дар Бухоро шеъри љиддї ба зудї пањн нашавад њам, шеъри
њаљвї, хоњ бамаза бошад, хоњ бемаза, даст ба дасту дањан ба дањан, аз кўчањо ва
самоворхонањо гирифта то мењмонхонањо, дар як-ду рўз њамаи љои шањрро гар-
диш карда мебаромад.

Аммо Аслонхоља дар аввали кор ба бародараш њељ роњи чораву тадбирро
нишон надодааст. Ваќте ки илтимосу илтиљои ў ба гиряву зорї бадал ёфтааст,
Аслонхоља ба ў маслињат додааст, ки ба ман (ба нависандаи ин сатрњо) мурољи-
ат кунад. Ман, ки дўсти наздики Њайрат мебошам, шояд ба ў таъсир карда, он
шеърро аз пањн шудан ба шањр боз дорам.

 Фардои он рўз пагоњонї – њанўз офтоб набаромада Абдуллохоља ба њуљраи
ман омад. Ин манзара бисёр аљиб буд: бузургворе, ки ба саломи бузургворони
шањр љавоб намедод ва худашро аз падараш њам калонтар медонист, ба як мул-
лобачаи пойлучи сањрої гирякунон зорї мекард, ки илољи кори ўро кунад.

Ман дидам, ки бе ягон ваъда додан аз дасти ў халос шудан мумкин нест,
ваъдаи ќатъї додам, ки он шеърро аз пањн шудан боздорам.

Њайрат њам, ки ба сифати шоирї машњур шудани худро намехост, нусхаи он
шеърро ѓайр аз ман ба каси дигаре надод.

Бо њамин Абдуллохоља бо ман ошно шуда монд ва ба њар дидан муомилаи

њаќиронаашро аз ман дареѓ намедошт. Њатто ба ман бо унвонњои «пурдида» ва
«таљрибакор» хитоб карда, дар баъзе корњояш фикр мепурсид. Аммо ба дига-
рон монанди пештарааш азамат ва калонгириашро фурўхтан мегирифт.

ДЎСТИИ ДУ КАЛОНГИР

Абдуллохоља, ки њамеша дар кўчањо танњо мегашт ва њељ кас ўро дар роњ
њамроњи касе надида буд, дар ваќтњои охир як рафиќи аз худ људонашуданї ёфт:
ин одам хеши ман, писари Устоамак – Парвардигорхўља буд, ки хонандагон бо
вай дар ќисми якуми «Ёддоштњо» шиносої пайдо кардаанд.194

Саидакбархоља, ки ба сабаби калонгариаш аз мардум «Парвардигорхўља»
лаќаб ёфта буд, аввалњо ба охунди Бухоро – Орифхон кафшбардорї мекард,
баъд аз вафоти охунди мазкур ба зиндагонии мустаќилона гузашта, дар намуди
зоњириаш њам хеле «бузургворї» пайдо карда буд: ќади ў миёна бошад њам, химча
ва рост, рўяш пуробила бошад њам, доим тару тоза, чашмаш тангтар бошад
њам, њамеша бо нигоњи пурдиќќатона пур, лабаш каљ бошад њам, њар ваќт ба
табассуми шафќатомез моил буда, ришаш миёнаву майгунтоб бошад њам, аз
бисёрии собуншўї ва шоназанї тор-тор аз њам људо шуда, чун лоси абрешим як
навъ тобандагии ба худ махсус дошт.

Кафшу масњї, саллаву љомаи ў тоза ва беѓубор буда, камарчањои љомаи
рўйпўшиашро, ки ду тўфи сафеди абрешимї дар ду нўги онњо пайванд ёфта бу-
данд, ба тарзе баста мемонд, ки тўфњо бар сари синааш ба назари  бинанда љилва
карда меистоданд. Саллаи ў калон бошад њам, бар хилофи саллаи Абдуллохоља
суфта баста шуда буд.

Синни Парвардигорхўља њанўз аз сї нагузашта бошад њам, дар кўчагарди-
њояш ба даст асое мегирифт, ки ќадаш аз ќомати худаш чор ангушт баландї
дошт. Ў дар роњ рафтан, бар акси Абдуллохоља, бисёр бо оњистагї вазнинона
ќадам мепартофт ва бар хилофи Абдуллохоља ба саломдињандагон мењрубоно-
на муомила мекард – ў ба саломдињанда ба ќадри сонияе аз роњ бозистода диќ-
ќаткорона ва табассумомез нигоње карда, пас аз он бо садои бисёр паст ба сало-
ми вай љавоб мегардонд ва агар саломдињанда сазовори илтифоти махсусе бо-
шад, баъд аз љавоби саломи вай «саломат њастед-мї?» њам гуфта мемонд.

Саидакбархоља дар кўча умуман худро чунон нишон додан мехост, ки ў пири
солхўрдаи њаштодсолаи пурдида аст ва њама касоне, ки дар кўча ба ў дучор ме-
оянд, ба андозаи калонию хурдии синну солашон фарзандон, наберагон ва абера-
гони ў мебошанд, ў гўё аз камоли пирї авлоди худро намешиносад, кадоми аз
онњо, ки ба ў салом дињад, бо диќќати бисёр базўр мешиносад ва ба ќадри ќув-
ваи љисмониаш ба вай илтифот њам мекунад, яъне ба одамњо нигоњ карданаш ва
пешсалом нашуданаш аз љињати бемурувватї ва бешафќатї набуда, балки аз
љињати пирї ва ба сабаби нашинохта монданаш мебошад. Вагарна ў бо њамаи
асилзодагї, бо њамаи илму фазле, ки дорад ва бо њамаи калонии солаш ба ода-
мон мењрубон ва шафќаткор мебошад.

Парвардигорхўља њам пеш аз дўст шудан бо Абдуллохоља дар кўчањо танњо
мегашт ва ўро њам касе дар кўчае бо касе њамроњ надида буд.

Ваќте ки ин ду калонгир бо њам дўст шуданд, диќќаткорон пай бурданд, ки
онњо бо њам созиш карда, барои пойдор доштани дўстии байни худ баъзе хисла-
тњои махсуси худашонро ба якдигар гузашт кардаанд. Чунончи, њар кадоми инњо,
ки аз њама шарифтар, аз њама фозил ва олимтар ва аз њама бузургвортар буданд,
дар кўчањо ва умуман дар пеши одамњо бар якдигар калонгирї намекунанд ва
азамат намефурўшанд, дар кўчањо аз якдигар пеш намегузаранд ва дар маљли-
сњо аз якдигар боло наменишинанд ва монанди инњо.

Хислати дар кўчањо тезгардии Абдуллохоља назар ба аќидаи Парвардигор-
хўља мухолифи бузургворї буд, бинобар ин Абдуллохоља ин хислати худро ба
хотири дўсташ партофта, монанди ў ботамкинона ќадам мепартофтагї шуд.
Инчунин хислати ба саломдињандагон шафќаткорона муомила карда, бо љаво-
би салом онњоро сарафроз кардани Парвардигорхўљаро Абдуллохоља зидди ша-
рофат ва олигии насаб дарёфт. Бинобар ин Саидакбархоља ин хислати худро
барои хотирхоњии дўсти худ тарк кард.

Аммо дар бораи асои Саидакбархоља чанд рўз дар байни ин ду дўст муно-
ќиша давом кард. Абдуллохоља асои рафиќашро написандид:

– Ин аломати шайхї ва хонаќоњнишинаст ва њол он ки ман шайхњоро бад
мебинам. Ман шоир, файласуф ва њаким мебошам, бинобар ин асо ба даст ги-
рифта гаштанро намехоњам. Аммо дар њолати беасо будани ман шумо асо ба
даст дар пањлуи ман бошед, мардуми нодон шуморо шайх гумон карда, аз ман
бузургвортар мешуморанд. Ин кор ба иззати нафси ман халал мерасонад!

Парвадигорхўља бошад, тарк кардани асоро њељ ба гардан нагирифт ва ба
рафиќи худ гуфт:

– Шумо як ќомати баланди барњавое доред, ки агар ман беасо дар пањлуи
шумо гардам, мардуми зоњирбин љасади хурди маро дар пеши ќомати шутурмо-
нанди шумо дида, маро ё шогирди шумо ва ё ин ки додари шумо гумон меку-
нанд. Ин корро њељ гоњ шарафи зотини ман намебардорад!

Баъд аз чанд рўзи бо њам музокира карда гаштан, охир роњи њалли ин масъ-
алаи ба назар њалношуданиро Абдуллохоља ёфт. Ба хотири ў расид, ки «Ањмади
Калла ба сабаби худро донишманд, њаким ва файласуф шумурдан дар дасти худ
асои русї (палка) гирифта мегардад. Ман, ки дар дониш, дар њикмат ва фалсафа
аз ў чанд дараља пешдаст мебошам, чаро ба дасти худ асои русї нагирам? Агар
як асои хушшакли моргардан ёфта гирам, ки ба хотири бинандагон асоси ажда-
њошавандаи Мўсо-пайѓамбарро расонад, азамат ва бузургвории ман боз чан-
чанд меафзояд».

Абдуллохоља чун ин фикри созишгаронаи худро ба Саидакбархоља гуфт, ба ў
њам маъќул шуд. Бинобар ин њар ду ќарор доданд, ки њар гоњ ба кўча бароянд,
Абдуллохоља бо асои русї ва Парвадигорхўља бо асои дарози шайхї мебароянд.

Аммо њар кадоми онњо дар дили худ ба асои худ нисбат ба асои рафиќаш
фазилате медид ва хурсандї мекард, ки хайрият рафиќаш ба ин фазилат пай
набурдааст, вагарна созиш ба миён намеомад. Абдуллохоља дар дили худ ме-
гуфт: «Шеър, њикмат ва фалсафа аз фазилатњоеанд, ки номи одамро абадї зин-
да медоранд. Номи Саъдї, Њофиз, Љомї ва Абуалї Сино барин шоирон, файла-
суфон ва њакимонро мардум то њол бо њурмат ёд мекунанд. Дур наравем, Ањма-

ди Калла бо њамаи нотамомии шеъраш ва нуќсони њикмат ва фалсафааш, бо
вуљуди ин ки вай ба бединї шўњрат ёфтааст, калону хурд ўро њурмат мекунанд
ва њокимон аз вай метарсанд. Ин фазилати ў ба омма аз куљо маълум шуд? Аз
њамин асои русии моргардан. Њар чї ин сањроии нодон (Парвардигорхўља) њамин
фазилати асои маро нафањмид, вагарна ин якрања њељ розї намешуд, ки ман ин
асоро ба даст гирифта, њамроњи ў ба кўча бароям».

Саидакбархоља дар бораи фазилати асояш дар дили худ мегуфт: «Ин асо ба
болои ин ки куњансоли сазовори њурмат будани маро мефањмонад, инчунин як
шайхи хонаќоњнишин буданамро њам ба омма эълон мекунад. Њурмате,ки аз
номи шайхї ба одам насиб мегардад, як «њалвои бедуд» аст. Шайхї дар замони
мо фазилатест, ки на танњо сазовори њурмат, њатто лоиќи парастиши омма гар-
дидааст. Чор муллои пойлучи файласуфтарош шайхњоро њурмат накунанд, њељ
зарар надорад! Охир, њукуматдорон, ки њакиму файласуфро бад мебинанд, ба
шайхњо бандавор изњори ихлос менамоянд. Ин асои дароз ана њамин фазилати
шайхиро ба ман баста, маро сазовори њурмати омма, њатто њукуматдорон ме-
гардонад. Хайрият ин дарози камаќл (Абдуллохоља) аз ањмаќї ин фазилати асои
маро пай набурд, вагарна дар ин бора бо вай созиш кардан душвор буд ва ман
маљбур мешудам, ки монанди пештара ба танњогардии худ давом кунам».

*  *  *

Дар кўчањо бо њам гаштани ин ду дўсти калонгир бисёр тамошо дошт: њар
ду дар пањлуи њамдигар ќадамњошонро чунон баробар бардошта, баробар ба
замин мегузоштанд, ки агар вазнинона ќадам мондани онњо намебуд ва дар та-
нашон либосњои низомї мебуд, бинанда онњоро ду сарбози низомии бисёр ма-
шќида гумон мекард.

Агар дар роњ аз пеши яке аз инњо монеае баромада, ба бозистодан маљбур
кунад, дарњол они дигар њам монанди сояи рафиќи худ баробари вай бозмеис-
тод ва њар гоњ ки он монеа бартараф шуда, он рафиќ ба роњ дарояд, они дигар
њам соявор баробар ќадам мегузошт.

Аммо, ваќте ки дар кўча аз пеши роњашон ароба барояд, он ду дўст ба душ-
ворї дучор мешуданд. Зеро, аз як тараф, кўчањои шањри Бухоро танг бошанд, аз
тарафи дигар, аробањои мањаллї, ки барои боркашонї дар он кўчањо сохта шуда
буданд, бисёр сербар буданд, ба њаде ки дар ваќти њаракат њар ду гупчаки онњо
ба њар ду канори  кўча ќариб мерасиданд, бинобар ин мардуми Бухоро ба он
аробањо «ќолиби кўча» лаќаб дода буданд.

Дар ин сурат ин ду дўст дар пањлуи њам баробар ќадам гузошта, аз як тара-
фи он аробаи ќолиби кўча гузашта наметавонистанд. Пасу пеш шуда гузаштан
бошад, шаъни яке аз онњоро шикаста, ба барњам хўрдани як шарти асосии дўстї
ва бо ин восита ба барњам хўрдани худи дўстї сабаб мешуд.

Аммо он дўстон, душвор њам бошад, њалли он масъаларо ёфтанд, назар ба
созише, ки дар ин маврид байни худ карданд, њар дуи онњо дар рў ба рўи ароба
баробар аз њам људо шуда ва баробар ќадам партофта, њар кадомашон аз як
тарафи ароба мегузаштанд ва баъд аз гузаштан, монанди оби равоне, ки дар
пеши як хушкии баланд ба ду људо шуда, баъд аз гузаштан аз он баландї њар ду



434

ќисм боз бо њам пайваста равон мешавад, инњо њам баробар омада, њампањлуи
якдигар шуда, кўчагардии худро давом медоданд.

Хулоса, ин ду дўсти калонгир шартњои созиши байни худњошонро чунон
боэњтиёт ва пурра риоя мекарданд, ки њељ кадомашон ба садоќати они дигар
шубњае намекард ва њар ду њам кўшиши љиддї мекарданд, ки шубњаи хилофи
дўстї ба вуљуд наёяд. Чунки танњогардї ба дили њар дуяшон њам зада буд, дар
шањр касе ёфт намешуд, ки ба яке аз онњо хурдвор итоаткорона њамроњї кунад
ва њељ кадоми онњо њам ягон касро њамроњи шоистаи баробарњуќуќ намедонис-
танд. Бинобар ин ин дўстї, ки мањз барои халос кардани њар дуи инњо аз танњо-
гардї «аз тарафи Худо» ба онњо  дода шуда буд, як неъмати беминнат буд. Ин
неъматро бо њар гуна фидокории тарафайн, ки ба шаъну шарафи њељ кадоми
онњо халал нарасонад, нигоњдорї кардан даркор буд ва нигоњдорї мекарданд.

*  *  *
Дўстї ва рафоќати Абдуллохоља ва Парвардигорхўља як сол зиёдтар давом

кард. Аммо рўзе дар шањр якбора овоза шуд, ки дар байни он ду дўст ихтилоф
афтода, аз њам људо шудаанд. Ин овоза, бисёр дер накашида, аз яккагардии онњо
ба зудї тасдиќ ёфт: Саидакбархоља монанди ваќтњои танњогардии пештарааш
дар кўчањо вазнинона гардида, аз саломдињандагон љавоби илтифоткорона ва
табассуми шафќатомезонаашро, ки ба хотири дўсташ дар ваќтњои рафоќати вай
тарк карда буд, дареѓ намедошт. Абдуллохоља њам монанди пештара дар кўчањо
давида мегашт ва ба њељ кас нигоњ намекард. Аммо фарќи вай аз замони танњо-
гардии пештарааш дар ин буд, ки дар даст асои русї гирифта мегашт. Албатта,
ў ин асоро ба сифати як ёдгорї аз он дўстии барњамхўрда намегирифт, балки
инро барои њамин аз дасти худ намепартофт, ки вай шоирї, њакимї ва файласу-
фии ўро ба мардум эълон мекард.

Чун мардум ин дўстони собиќро танњо ва бо хислати махсуси пештараа-
шондиданд, дар њељ кас шубњае намонд, ки дар байни онњо људоии сахте афто-
дааст. Аммо њељ кас сабаби ин људоиро намедонист ва њар кас њамин ќадарро
медонист, ки њар дуи онњо дўстона бо њам ба Чорљўй барои саёњат сафар карда-
анд ва аз он љо људо-људо баргашта омадаанд.

Мани кунљков бе фањмидани сабаби ин људої ором гирифта наметавонис-
там. Бинобар ин рўзе ба хеши худ – Парвадигорхўља вохўрда, сабаби ин људои-
ро аз вай пурсидам.

Вай баъд аз сонияе ба ман бо диќќат нигариста истода маро бо табассуми
мењрубононааш саршор кардан:

– Хешам! Ту њанўз хурдсол мебошї, дар пайи кунљковии ањволи калонон
нагард. Ин хосият надорад, кунљкови калонон умри дароз намебинад. Ту дар
пайи аз худ кардани дарси худ ва дуогирї аз калонон гард. Барои ту њамин кор
фоиданоктар аст, – гўён дар бораи сабаби људої ќатъиян лаб накушод.

Баъд аз он ман дар ин бора ба Абдуллохоља мурољиат кардам, зеро ў аз
хавфи аз тарафи ман пањн карда шудани шеъри њаљвия ва хусусан дар ин ваќт,
ки мумкин буд ман он шеъри «манњус»-ро ба дўсти собиќ ва душмани њозирааш
– Парвардигорхўља дињам, маро бисёр њурмат мекард ва ба хушнуд кардани
ман мекўшид.

Дар њаќиќат њам мурољиатам ба ў барои ман пурнатиља баромад ва ў саба-
би људоиро бо тафсил гуфта дод:

– Хешатон монанди шумо одами ростќавл набудааст, – гуфт ў, – вай одами
дарундор, бадтинат, сиёњботин будааст. Ману ў, ду дўстон, ба Чорљўй сафар
кардем. Дар он љо баъд аз зиёрати «ќадамгоњи Шоњимардон – Муртазоалї» дар
бораи ба пеши њокими вилоят даромадан дар миёнаи худ дўстона ќарор додем
(чунки муллоњо ба њар вилоят бо кадом бањона ки раванд, њокими он љоро нади-
да намегарданд ва њоким њам ба онњо харљи роњ ва њадяњои дигар медињад). Мо
ба пеши њоким даромадем. Мувофиќи созише, ки дар байни мо буд, дар хонаи
њоким њар дуямон дар рў ба рўи њам, дар ду тарафи хона нишастем, чунки агар
њар дуямон дар як тараф менишастем, боло нишастани яке аз дигаре лозим  ме-
омад, ки инро иззати нафс ва шарафи насаби њељ кадомамон намебардошт. Аммо
дар ваќти сўњбат ногоњ чашмам афтод, ки хешатон оњистекак ѓежида аз рў ба
рўи ман ќариб як ваљаб болотар рафтааст. Ин кори ў ба нафси ман бисёр сахт
расид. Ман њам ба фикри ниќоргирї афтодам ва оњиста ѓежида болотар рафта,
тахминан як ваљаб аз рў ба рўи ў боло гузаштам. Ў њам ба навбати худ ин корро
такрор карда, боз як ваљаб аз рў ба рўи ман болотар рафт. Мо њар ду њам барои
њифзи иззати нафси худ ин корро инодкорона давом додем. Дар охир зонуи ман
рафта ба зонуи њоким расид, ки дигар ман боло рафта наметавонистам. Аммо ў
боз гежидида боло рафта, дар гўшаи пешгоњии он тарафи хона, ки худ нишаста
буд, љой гирифт ва дар натиља љои нишасти ў аз љои нишасти ман ба ќадри љои
нишасти як одам болотар ва баробари љои нишасти њоким шуд. Ман ба ин њол
тоќат наоварда, ба ѓазаб омадаму фарёд кардам:

– «Ўй сањроии нурикаш! Туро кї роњ дод, ки аз ман болотар ва баробари
њокими вилоят менишинї? Ва њол он ки ту худатро худ сайид ном нињода гаш-
таї! Кї медонад, аљаб нест, ки ту ѓуломзода бошї. Њамин ќадараш ба ман маъ-
лум аст, ки падари ту дуредгар, падари ман  як олими куњансоли машњур мебо-
шад. Ќатъи назар аз дигар фазилатњоям, худи њамин фарќ ба ту роњ намедињад,
ки бо ман њамсафар ва њаммаљлис бошї!..»

Ў сухани маро барида, маро дашноми сањроиёна дод. Ман аз љо хеста дави-
дам, ки ўро аз гиребонаш гирифта, аз пеши њоким барорам. Аммо ў пешдастї
карда, аз мањосини ман (аз ришам) печонда гирифт. Дар њолате ки гиребони ў
дар як дасти ман ва риши ман дар як дасти ў буд, мо њар ду ба сару гардани
њамдигар мушткўбиро сар кардем. Њоким ба одамони худ фармуд, ки моро аз
њам људо карда, аз хона – аз пеши ў бароранд. Одамони њоким, ки агар ба онњо
«салла биёред» – гуфта фармон дињад, онњо калларо меоранд, моро аз њам људо
карда, њар дуямонро зада-зада аз њокимхона ба кўча бароварда пеш карданд.
Азбаски дар пеши оммаи мардум бо њам даст ба гиребон шуда, њамдигарро даш-
ном додан ба шарафи њар дуямон њам бармехўрд, мо хомўшона аз њам дур шуда,
њар кадомамон ба сари худ роњи Бухороро пеш гирифтем. Ин буд сабаби људо
шудани мо аз њамдигар!

*  *  *

Дар соли 1896 дар Бухоро, дар гузари Сари Пули Равѓангарон Њољї Зоњид
ном як бой мадрасачае бино кард. Аз он мадраса дар ќатори муллобачањои бе-
њуљра ба бародарам як њуљра расид.

Дар худи њамон сол шарик ва дўсти ман Абдухалил-махдум аз мадрасаи
Кўкалтош як њуљра харида, дар он љо истиќомат карданро ба ман таклиф кард.

Азбаски бародарам калонсол буда, одамшавандатар зиндагонї карданаш
лозим буд, ман истиќомати њуљраи мадрасаи Кўкалтошро ба ў вогузошта, ху-
дам дар мадрасаи Њољї Зоњид, дар њуљрае, ки ба сањми бародарам расида буд,
истиќомат карданро муносиб дидам. (Ќисми чоруми «Ёддоштњо» аз замони ис-
тиќоматам дар мадрасаи Њољї Зоњид сар мешавад.)

ЌИСМИ ЧОРУМ

Мо камбаѓалонем, ба њар гуна бањона
 аз дасти замона,

Њар тири ситамро, ки њамегашт равона
 будем нишона.

Њар соату њар сония омодаи мурдан
 завлона бар гардан,

Занљир ба по, теѓ ба сар, чўб ба шона,
 зиндон, канахона.

Охир зи тани мо, зи дили мо, зи сари мо,
 њам аз љигари мо,

Зад оташи пуршўълаи пуршўр забона
 ошўбгарона.

З-ин оташи пуршўълаи мо кўњнаљањон сўхт
 дарбори шањон сўхт,

Њам ќоидаи кўњнаи бедодгарона
 гум шуд зи миёна!

Сањифае аз нашри «Ёддоштњо» дар Эрон (Маљаллаи «Паёми нав»).
Эзоњот дар повараќи сањифа аз тарафи ношир тартиб дода шудааст.

439

ДАР ШАЊР

МАДРАСАИ ЊОЉЇ ЗОЊИД

Дар охири ќисми III-и «Ёддоштњо» дар соли 1896 дар шањри Бухоро, дар
гузари Сари Пули Равѓангарон аз тарафи Њољї Зоњид ном касе як мадрасаи нав
бино ёфта, ба он љо кўчиданамро ёдоварї карда будам.

Ин мадраса њамагї дорои бистуду њуљра буда, тарафи пешаш дуошёна ва се
тарафи дигараш якошёна буд. Дарвозаи ин мадраса аз тарафи љануб буда, дар
пеши дарвоза сањни тангаке њам дошт, ки дар он тарафи сањн, баъд аз як кўчаи
пиёдагард, рўди шањр мегузашт. Миёнсарой, роњрав ва масљиди ин мадраса њам
танг буда, дар болои инњо ошёнаи дуюм бино ёфта буд.

Дар тарафи шарќи ин мадраса мадрасаи Њусейнбой, дар тарафи шимолаш
њавлии соњиби мадраса ва дар тарафи ѓарбаш роњрави њавлии соњиби мадраса
воќеъ шуда буд.

Њуљрае, ки ман дар вай истиќомат мекардам, бар болои дарвозахонаи мад-
раса бино шуда буд. Дари даромади ин њуљра аз тарафи дарун ба роњравчаи
танге кушода мешуд, ки вай ба боми шарќии мадраса пайваста, аз он љо бо зи-
нае поин фуромада мешуд, дар рў ба рўи он дар дари дигаре ба тарафи сањн,
кўча ва рўд кушода мешуд. Азбаски дар ду канори рўд дарахтони тут сабзида
буданд ва дар њар њафта ё понздањ рўз аз рўд об мегузашт, бошишгоњи ман дар
шароити онваќтаи Бухоро манзараи хубе дошт. Азбаски ман то он ваќт дар
шањри Бухоро дар љои пешаш дарахтноке зиндагонї накарда будам, он њуљра
ба назарам хеле дилчасп менамуд.

Даруни њуљра хеле танг буд: баъд аз пойгањ – кафшкан љои нишаст сар ме-
шуд, ки вай чоркунљаи баробар буда, аз кадом тарафаш, ки як одами баландќо-
мат дароз кашида бихобад, пояш ё ба пойгањ ва ё ба девор мерасид. Дар миё-
наљои ин чоркунља љои сандалї буда, дар њар кадоми се кодок (се тараф), ки ба
деворњо ва ба дари тарафи кўча мепайваст, як одам ба зўр менишаст, аммо дар
кодоки поёнї, ки ба пойгањ мепайваст ва пушташ кушода буд, одам осудатар
нишаста метавонист.

Дар як тарафи пойгањ хум ё кўзаи об меистод ва дар тарафи дигараш пайва-
ста ба девор оташдон буда, дудкаш (мўрї)-аш дар маѓзи девор буд. Азбаски
дудкаши байни ин њуљра ва њуљраи њамсоя муштарак буд, дар рўзњои шамол дар
њар кадом оташдони ин њуљрањо ки оташ даргиронда шавад, дудаш ба њуљраи
њамсоя мегузашт.

Ман дар њар њафта ё дањ рўз як бор дами гармие мепухтам, ки вай њам, агар
дер монад, дар як соат ба анљом мерасид, аммо њамсояњуљраам, ки як ќирѓиз буд
ва барои пухтани гўшти асп камаш њар рўз се соат оташ дармегиронд, њуљраи
ман дар рўзњои шамол њамеша вазифаи дудкашии њуљраи њамсояро адо мекард.

Бар хилофи њуљрањои дигар мадрасањои Бухоро, њуљрањои ин мадраса љои
дастурўйшўї надошт, ки дар бом ё дар рўи њавлї шустушў кардан лозим мео-
мад.

Њуљраи ман монанди њуљрањои дигари ин мадраса тиреза надошт, бинобар
ин дари даромадро њамеша пўшонда мондан даркор мешуд ва дари тарафи кўча
як коѓазгир* дошт, ки кушода пўшонда намешуд ва њар гоњ ки кушодан лозим
шавад, он коѓазгирро аз љояш гирифта ба даруни њуљра мондан рост меомад ва
ман њар ваќт, ки аз баргони пурчангу хоки дарахтони лаби рўд чашмони худро
«об додан» мехостам, њамин тавр мекардам.

Вусъат ва тарзи бинои њуљраи ман намунаи бењтарин њуљрањои ин мадраса
буда, баъзе њуљрањояш, ки дар гўшањо воќеъ шуда буданд, аз ин њам тангтар ва
њуљрањои ошёнаи якумаш њамагї якдара буданд, ки одам њам, рўшної њам тан-
њо аз њамон як дар медаромад.

Ин мадраса ваќф надошт, соњиби мадраса њар моњ ба имом бист танга ва ба
муаззин дањ танга дастї медод.

СОЊИБИ МАДРАСА

Соњиби мадраса яке аз бойњои миёнањоли Бухоро буд, ў одами ќоматпаст,
ѓафсбадани фарбењи ришкалон буда, тахминан шастсола менамуд, фарзанд на-
дошт. Зоњиран, ин мадрасаро барои он сохта буд, ки баъд аз мурданаш як ќисми
молу мулкаш ба номи худаш боќї монад. Бинобар ин, њарчанд ў ин мадрасаро
барои талабагон ваќф карда бошад њам ва аз рўи шариат ин бино аз тасарруфи
ў тамоман баромада бошад њам, моликияти худро аз ин љо барњам додан наме-
хост: ў ба муаззин таъин карда монда буд, ки баъд аз хуфтан дарвозаи мадраса-
ро ќуфл зада монда, ба талабагони бошандаи ин љо њам, ба бегонагон њам ба
даро-баро кардан роњ надињад.

Ин тартиби сахт, ки дар њељ як мадрасаи Бухоро набуд, барои талабагон
душворї мекард, зеро талабагон дар шабњои тањсил барои дарстайёркунї ва
дар шабњои таътил барои шабнишинї бо талабагони мадрасањои дигар, ки ош-
ноњояшон буданд, ба рафтуомад кардан маљбур буданд; азбаски аксари њуљрањои
мадрасањои Бухоро танг ва талабагони ќашшоќ кўрпаболиши барзиёд надош-
танд, баъд аз дарстайёркунї ё шабнишинї њар талаба маљбур буд, ки ба њуљраи
худ бозгашта рафта бихобад...

Ин сахтгирии соњиби мадраса бошандагони ин љоро аз ин озодгардии уму-
мии талабагон мањрум карда буд.

Яке аз зарардидагони ин сахтгирї ман будам. Ман, ки дар мадрасаи Бадал-
бек дар шабњои таътил ба базм мерафтам ва ё ба шабнишинињои шарикон иш-
тирок мекардам, дар ин мадрасаи нав тамоман хонанишин шуда монда будам.

*Коѓазгир ба шакли тиреза сохта шуда, ба љои шиша ба панљарањояш коѓаз часпонда мешуд.

Азбаски њуљранишинони ин љо њар кадом аз љое омада буданд, бо онњо шино-
сої ва улфатї надоштам.

Њамсояњуљраи ман, чунонки дар боло ќайд шуд, як ќирѓиз буд, ки ба ман
њељ шиносої надошт. Ин ќирѓиз аз ќирѓизњои Ўротеппа буда, Мулло Тўйчї ном
дошт. Ў як љавони баландќомати зардинарўи тунукмўи тангчашми пурхашм буд,
синни ў аз ман тахминан њашт-нўњ сол калон буда, дар дарс њам аз ман чор сол
пешї дошт. Ман, ки аз дуди шўрбои гўштиаспии ў малолат доштам, шаклу ша-
моили ўро њам намеписандидам, бинобар ин њељ майл надоштам, ки бо ў алоќа
бандам.

Аммо ў як рўз бо одати мадраса њуљраамро тиќ-тиќ карда, рухсат гирифта
даромада нишаст ва бе њељ муќаддима гапро аз маќсадаш сар кард:

– Ман аз байни ќирѓизњои даштї ба Бухоро барои илм омўхтан омадаам, на
мисли баъзењо барои палавхўрї, - гуфт ў, - аммо ман дар илмомўзї ќувваи ду-
русте надорам. Барои омўзиши ман ёридињандае даркор аст. Ин вазифаро яке
аз шарикони хушфањмам, ки вай њам ўротеппагї буда, аз тољикон аст ва дар
мадрасаи Рашид истиќомат мекунад, ба гардани худ гирифт. Бинобар ин маро
лозим аст, ки њар шаб, баъд аз хуфтан, пеши ў рафта дарс тайёр кунам. Аммо ин
сахтгирии соњиби мадраса ба кори ман монеъ шуд: ман як њафта боз аз дарстай-
ёркунї мањрум мондам. Шумо ба ман маслињат дињед, ки чї кор кунам?

– Ман бо муаззин гап мезанам, шояд ба даро-барои шумо монеъ нашавад,
– гуфтам ман.

Ў хурсанд шуда зуд аз пеши ман баромада рафт ва ман њам мувофиќи ваъ-
даи худ муаззинро дида, аз хусуси ў гап задам ва илтимос кардам, ки ба тариќи
истисно ба ў рухсат дињад, ки барои дарстайёркуниаш рафта омада тавонад.

Аммо муаззин, чунонки чашм доштам, илтимоси маро рад кард. Чунки ў як
љавони миёнколї (аз Хатирчї ё аз Зиёуддин) буда, тамоман бесавод буд, на дарс-
ро медонист ва на дарстайёркуниро. Ў фаќат соњиби мадрасаро медонист, ки аз
куљо бошад ўро ёфта оварда, ба ў њуљра дода, дар мадрасааш ба бадали дањ
танга њам муаззин кардааст, њам фаррош, ба болои ин монанди њезумкафонї
барин корњои сахти њавлиашро њам ба ў мефармуд.

Чун муаззин талаби маро рад кард, ман барои ќирѓиз як роњи «ѓайриќо-
нунї» ёфта додам, ки он бечораи илмдўст аз дарстайёркуниаш намонад. Ин роњ
як роњи хеле осон буд, ки пештар ба хотирам нарасида буд, аммо ањволи музта-
ронаи Мулло Тўйчї маро маљбур кард, ки ба ин кор фикр давонам ва ёбам.
Баъд аз ёфт шудан, он роњ ба худам њам чанд ваќт кор дод.

Чунонки дар боло ќайд карда шуд, мадрасаи Њољї Зоњид дар пањлуи мадра-
саи Њусейнбой воќеъ шуда буд. Дар гўшаи ѓарбии он мадраса, дар ошёнаи дуюм,
як муллобачаи њисорї зиндагї мекард, ки ў бо ман шарикдарс ва шинос буд.
Њуљраи ў аз тарафи ѓарб як дарича дошт, ки баъд аз бино ёфтани мадрасаи Њољї
Зоњид дар пањлуи мадрасаи Њусейнбой ва пайваста ба ў, боми ошёнаи якуми ин
мадрасаи нав ба даричаи њуљраи талабаи њисорї њамрўй шуда мондааст.

Ман аз шарикдарси худ – аз он муллобачаи њисорї илтимос кардам, ки рух-
сат дињад, то ки ќирѓиз аз дарстайёркунї омада ба мадрасаи Њусейнбой даро-
мада, аз он љо ба воситаи њуљраи ў ба боми мадрасаи Њољї Зоњид гузашта ба
њуљраи худ дарояд.

Њисорї бо хурсандї розї шуд ва Мулло Тўйчии ќирѓиз њам ба он роњ дар-
стайёркунии худро давом дод ва дар ваќти зарурат ман њам шабона аз он роњ
меомадам ё мерафтам.

Аммо муаззин, аз куљо бошад, фањмидааст, ки ќирѓиз бо роњи «махфї» раф-
туой дорад, дар пайи дастгир кардани ў афтода, як шаб камин гирифта – дар
пинњонї нишаста, аз он дарича баромадани ўро нигарон шудааст.

Ваќте ки Мулло Тўйчї аз дарича гузашта, бар рўи бом намоён шудааст,
муаззин давон рафта аз гиребонаш гирифта, ўро барои он ки тартиби соњиби
мадраса муќарраркардаро вайрон кардааст, дашном додааст.

Оташи ѓазаби ќирѓиз, ки њамеша аз чењрааш намоён буд, бо ин кирдор ва
гуфтори муаззин якбора шўълавар шудааст ва бо ду даст аз миёни ў гирифта ба
њаво бардошта ба дудкаши як њуљра, ки аз рўи бом тахминан як метр боло бар-
дошта шуда буд, задааст. Сахтии зарбаро аз њамин ќиёс кардан мумкин аст, ки
дудкаши аз хишти пухта бо гаљ сохташуда бо зарбаи ба худаш бархўрдани ба-
дани муаззин аз миёнаш шикаста парида рафтааст.

Ман, ки њанўз нахобида будам, бо шунидани овози задухўрд аз њуљра давон
баромада ба пеши љангарагон расида рафтам, ки муаззин монанди муши дар
чанголи гурба афтода дар зери пои ќирѓиз ба замин молиш мехўрд ва ќирѓиз
ўро лагадкўбї карда, бо забони ќирѓизї дашномњои ќабењ медод ва муаззин бо
забони худаш хирросзанон «тавба кардам» гўён нолиш мекард. Талабаи њисорї,
ки баъд аз даст ба гиребон шудани муаззин ва ќирѓиз аз дарича баромада ба
болои сари инњо расида омадааст, бо забони тољикї онњоро насињат медод ва
зўр мезад, ки муаззинро аз чанголи ќирѓиз рањої дињад, аммо наметавонист.

Ман расида рафтанам њамон аз дасти Мулло Тўйчї гирифта, ўро аз болои
муаззин ба дур кашидам. Аввал ў ба кашола кардани ман ањамият надода ба
молиш додани муаззин давом кард. Ман бо овози ќатъї ва «ту-ту» гўён ба ў
хитоб кардам:

– Магар ту девона шудаї? Сар дењ ўро! Ў ба мурдан расидааст!
Ќирѓиз аз болои муаззин пас омад ва ба ман теѓ кашида нигоњ карда истод

ва пас аз он ба замин туф карда ба гап даромад:
– Дар њаќиќат њам, ман ўро куштан мехостам, аммо ба хотири ту муваќќа-

тан аз хунаш даргузаштам. Лекин сар дењ, ки ман ўро тавба дода аз вай ќавл
гирам! – гуфт ў ба ман бо хитоби «ту-ту».

– Ман роњ медињам, аммо аввал худат ба ман ќавл дењ, ки дигар ўро наме-
занї, – гуфтам бо њамон ќатъияти аввалї.

– Ќавл медињам, ки ба хотири ту њозир ўро дигар намезанам, – гуфт ќирѓиз.
Ман дасти ўро сар додам. Ў дубора ба сари муаззин рафт ва дастони худро

ба пушти худ гардонда ќадашро хам карда ќадаре ба муаззин чашм дўхта истод
ва пас аз он ба ў:

– Таѓойќул! – гуфта ном гирифта хитоб кард.
– Лаббай! – гуфт муаззин бо овози магасе, ки ба тори тортанак дармонда

бошад.
– Аввал ин ки ин њодисаро ба хўљаинат намегўї, дуюм ин ки ба даро-барои

ман ба мадраса халал намерасонї. Агар яке аз ин шартњоро вайрон кунї, њамон
соат мекушамат, баъд аз он маро њар чї кунанд, кардан гиранд!

– Ба Худо ќасам, ки ин њодисаро на ба бой, на ба каси дигар намегўям, на ба
даро-барои шумо ва на ба дигарон монеъ намешавам, – гуфт муаззин шартњои
ќирѓиз пешнињодкардаро ду баробар зиёда намуда ба гардан гирифт.

– Ин тавр бошад, хез, ба њуљраат даро! – гуфт ќирѓиз ба муаззин.
Аммо дар муаззин ќуввати аз љо љунбидан набуд, њарчанд барои хестан

кўшиш кунад њам, нимхез мешуду тамоман рост шуда наметавонист. Ќирѓиз ба
ў ёрї дода аз љо бархезонда, аз баѓалаш гирифта бурда ба њуљрааш даровард ва
худаш њам ба њуљраи худ даромада дарро баст.

– Шарикдарси ман – талабаи њисорї њам: «гўшти хар, дандони саг» гуфта-
анд, ки тамоман дуруст аст, – гўён ва хандакунон аз дарича ба њуљраи худ гу-
зашт ва ман њам ба њуљраи худ рафта даромада, дарро бастам ва дар фикри
хобидан афтодам...

Аммо њанўз чашмамро гармї набурда буд, ки дари њуљраам тиќ-тиќ шуд.
Дубора аз љо хеста чароѓро даргиронда, дари њуљраро кушодам, ки ба дари њуљра
мирзои бой (котибаш) рост истодааст.

– Марњамат кунед! – гўён ўро ба њуљра даровардам, ў ба пойгањ даромада,
аммо кафшњояшро накашида ба лаби љои нишасти њуљра нишаст ва:

– «Коре, ки ба сулњ дарнаёяд, девонагие дар ў бибояд» гуфтаанд, – гўён ба
гап даромад. – Хўљаини мо як ањмаќи дарунсиёњ аст. Таги гап дар ин љост, ки ў
аз мадраса бино кардани худ пушаймон аст, аммо акнун чорае надорад, ки ваќ-
фномаро вайрон карда, мадрасаро ба мулки хусусии худ гардонад, ночор, мо-
нанди он ки «орзуи дўѓро дар мањтоб мешикаста бошад», талабагонро танг кар-
да, њар рўз як ќоидаи нав бароварда, њокимият ва моликияти худро ба мадраса
маълум карда меистад. Барои ислоњи ў ва ислоњи косалеси ў – муаззин, ки аз ў
њам ањмаќтар аст, гап таъсир намекард. Барои ислоњи инњо девонагие даркор
буд. Ин девонагиро на ман, на шумо ва на дигарон намекарданд, њар чї бошад,
хоста ё нахоста, дониста ё надониста ин ќирѓизи девона ин девонагиро кард.
Баъд аз ин њамаи бошандагони ин љо њам аз дасти бой ва њам аз дасти муаззини
ў халос мешаванд...

– Ба фањми ман, муаззин тарсид, ин њодисаро ба бой хабар нахоњад дод,
шумо њам хабар надињед, кор худ ба худ хобида меравад, – гуфтам ман ба мирзо.

– Чаро ман хабар надињам! Ман ин корро аз будаш зиёдатар карда хабар
медињам. Хўљаин чї ќадар ањмаќ бошад, чї ќадар дарунсиёњ бошад, њамон ќадар
њам тарсончак аст. Бо шунидани ин њодиса чунон метарсад, ки «талабањо маро
зада мекушанд» гуфта дигар ба тарафи мадраса нигоњ намекунад, – гуфт мирзо.
– Мебахшед, шуморо аз хоб монондам, – гўён аз њуљра баромада рафт.

* * *

Мирзои бой Неъмат ном дошта, як одами сисолаи хушхату савод буд. Ў
њавлї ва љои истиќомат надошт. Бой ўро бо шарти љои истиќомат ёфта додан
дар њар моњ ба бист танга (се сўм) ба хизмат гирифтааст. Аз ин мадраса, ки «дар
роњи худо барои талабаи улуми динї» бино кардааст, як њуљраро ба ў додааст
ва ў дар њуљрае, ки дар пањлуи дигари њуљраи ман буд, истиќомат мекард. Ў аз



444

задухўрди ќирѓиз ва муаззин аз аввали кор хабардор шуда бошад њам, барои
шоњид нашудан ва холис истодан, ба сари љанљол набаромада будааст.

Мирзо њар рўз пагоњонї њамроњи бой ба тиљоратхонаи ў мерафт, дар он љо
наќду насияњои хўљаинро ба дафтар менавишт, барои ѓундоштани насияњои
мўњлаташ расидаи хўљаин раста ба раста, дукон ба дукон мегашт. Кадом дукон-
дор, ки пули мўњлаташ расидаро надињад, бой мирзоро ба сусткорї ва бетар-
тибї айбдор карда, ба ў гапњои сахт мезад.

Мирзо бегоњї њамроњи бой аз бозор омада, ба њуљраи ба худаш додашуда
медаромад. Ба сабаби банду басти сахти мадраса ў на ба љое рафта метавонист
ва на ба њуљраи худ ёру дўстони худро оварда метавонист. Ў ба бадали њар моњ
бист танга гирифтан маљбур буд, ки аз пагоњ то бегоњ кор кунад, аз бой гапњои
сахт шунавад ва шабона дар ин њуљраи гўрмонанд тамоман мањбус монад.

Бинобар ин девонагии ќирѓиз ба ў њам хеле хуш омада будааст, ки баъд аз
тамом шудани кор пеши ман омада хурсандии худро изњор карда, аз бардошта
шудани банду басти зиндонї башорат дод.

Дар њаќиќат, баъд аз воќеаи љанги ќирѓиз бо муаззин бой дигар ба мадраса
надаромад ва агар дилаш ба дидани «мулки худ» кашол шавад, дар рўзњои таъ-
тил – дар ваќтњое, ки талабагон ба сайругашт рафта бошанд ва дар мадраса касе
набошад ё ин ки кас кам монда бошад, як даромада давр зада мебаромад ва
агар нохост ба талабае вохўрад, чизе намегуфт ва сари худро хам карда аз мад-
раса баромада мерафт.

Аммо пеш аз љанги ќирѓиз бо муаззин рўзе ду бор – њам пагоњонї пеш аз ба
бозор рафтанаш, њам бегоњонї баъди аз бозор гашта омаданаш – ба мадраса
медаромад ва рўи мадрасаро давр зада, хишт ба хишт аз назар мегузаронид.
Агар ягон хиштро хасташуда ё аз љояш андак бељошуда медид, аз дањонаш кафк-
њо парронда талабањоро танбењ медод ва гапњои сахт мезад.

Як рўз ба воќеаи зерин шоњид шуда будам: соњиби мадраса аз бозор омада,
пеш аз даромадан ба њавлиаш ба мадраса даромад, бо одати муќаррариаш мад-
расаро аз назар гузаронид. Њамон рўз як талаба љомашўї карда, оби љомашўи-
ашро бар рўи њавлии мадраса рехта будааст. Ў доѓи оби љомашўиро дида:

– Имрўз дар ин љо кї љомашўї карда буд? – гўён фарёд кард.
Он талабае, ки љомашўї карда буд, аз њуљрааш баромада:
– Ман љомашўї карда будам, – гуфта љавоб дод ва дигар талабагон њам аз

њуљрањошон баромада, нигарони шунидани бењудагўињои бой шуда истоданд.
– Шумо – домулло! – гуфт бой ба он талаба бо оњанги пичинг, аммо дўѓза-

нона. – Миёнатон дард накардааст, намедонед, ки дар бинои ин мадраса чї ќадар
пул сарф шудааст ва он пул аз куљо ва ба чї гуна мењнат ба даст даромадааст,
бинобар ин ба мадраса он муомиларо мекунед, ки ба хонаи падаратон мекарда
бошед. Охир бояд донед, ки бо оби љомашўї хиштњо суст шуда, аз љоњошон
бељо мешаванд ва дар натиља мадраса хароб мегардад.

Бой гуфтугузори худро бо он талаба ба охир расонда, ба њамаи талабагоне,
ки дар он љо њозир шуда буданд, бо оњанги ќатъї фармон дод:

– Баъд аз ин њар кас, ки љомашўї кунад, обашро ба як сатил андозад ва њар
гоњ, ки сатил аз оби љомашўї пур шавад, бардошта аз мадраса бароварда бур-
да, ба рўд резад – гап њамин!

Дар миёнаи талабагон Мулло Суллам ном як талабаи кўлобї буд, ки ў як
дараља даѓал бошад њам, ширинсухан ва шўхтабъ буд. Ў баъд аз шунидани суха-
нони соњиби мадраса ба вай рў оварда:

– Амаки бой, – гуфт, – шумо пир шудаед, одам дар дунё абадї зинда наме-
монад. Баъд аз сари шумо кї нигоњубини мадрасаро ба гардан гирифта, ин би-
норо аз вайронї нигоњ медошта бошад?

– Худо нигоњ медорад, Худо! – гуфт бой. – Ман, ки ин буќъаи хайрро195 дар
роњи Худо бино кардаам, худи Худо нигањдорї мекунад ва касонеро, ки ба вай-
рон кардани ин бинои хайр кўшиш кунанд, худаш љазо хоњад дод.

– Ба фањми ман, – гуфт талабаи кўлобї, – барои он ки шумо «дар роњи Худо
мадраса бино кардаед», ў ќаровулии мадрасаи шуморо ба зиммаи худ намеги-
рад. Охир, Худо Таѓойќул нест, ки ба шумо фармонбардорї кунад. Бењтар он
буд, ки шумо мадраса бино намекардеду ин гуна кори пастро ба Худо њам њаво-
ла наменамудед.

– Эй воњ! – гуфт бой. – Дареѓ, сад дареѓ, ки ман мадраса бино карда, як кори
бењуда карда будаам. Ман гумон карда будам, ки дар ин љо муллобачањо исти-
ќомат карда илмњои динї мехонанд ва надониста будаам, ки дар ин љо касони
худоношинос њам хоњанд роњ ёфт. – Бой рўи худро аз талабагон гардонда ва худ
ба худ: «Бењтар он будааст, ки инњо парча-палосњошонро ба пушташон бар-
дошта кўча ба кўча љои сарпаноњ кофта гарданд», – гўён ва ѓур-ѓуркунон аз
мадраса баромада рафт ва талабагон њамагї њамовоз шуда хандаи баланд кар-
да ўро гусел карданд.

Баъд аз љанги ќирѓиз, чунонки дар боло ќайд шуд, на танњо бой ба мадраса
наёмад, чунонки мирзояш башорат дода буд, ќуфлу бандро њам аз дари мадраса
бардошт. Њамин тариќа шуда, талабагон, монанди талабагони мадрасањои ди-
гари Бухоро, ба даро-баро, ба њезумкафонї ва љомашўї ихтиёри пурра ёфтанд.
Дар ин ќатор ман њам, ќирѓиз њам, мирзо њам аз банду басти зиндонї рањої
ёфтем ва шарикдарси ман, талабаи њисорї, њам аз гузаргоњ кардани њуљраи худ
халос шуд.

ЗИНДАГОНЇ ВА МАШЃУЛИЯТИ МАН
 ДАР МАДРАСАИ ЊОЉЇ ЗОЊИД

Зиндагонии ман дар мадрасаи Њољї Зоњид ќариб мустаќилона буд. Ман дар
ин љо барои таъмини маишат ба хизмати сиёњи касе мўњтољ набудам, чунки Аб-
духалил-махдум, чунонки дар ќисми III-и «Ёддоштњо» ќайд карда шудааст, ба
муќобили хизмати илмї ва ёрии маънавии ман ба ў, ба ман ёрии моддї мекард,
хўрду хўроки ман аз тарафи ў ба тарзи миёна таъмин мешуд ва гоњо либос њам
медод196. Њарчанд ў ба ман барои таъмини маишат пул намедода бошад њам
(чунки бо одати он ваќт ба муќобили хизмати илмї аз шахсони хусусї пули
наќд гирифтан як навъ зиллат њисоб меёфт нисбат ба ходими илмї), њаррўза
таоми пешинї, ки бештарини ваќтњо палав буд, ба ман кифоя мекард; дар он љо
ба сифати хизматгорї ман ош намепухтам ва њуљра намерўфтам, ин хизматњои
ўро Ќорї Нурулло ном як талаба, ки дарсаш аз мо пасттар буд, мекард. Дуруст

аст, ки гоњо ман њам ош мепухтам, аммо ин ошпазии ман ба тарзи ошної буд, на
ба сифати хизматгорї. Ин корро дар њуљраи ў гоњо Мирзо Абдулвоњиди Мун-
зим њам мекард. Ў даъво дошт, ки оши палавро аз ман бењтар мепазад, аммо ман
њам дар мусобиќа аз вай намемондам ва азбаски ба воситаи ошпазї карданам
ба одамони гуногун таљрибаам дар ин кор аз вай бештар буд, ман худро аз вай
њунармандтар мешумурдам ва шарикон њам ин даъвои маро тасдиќ мекарданд.

Азбаски Шарифљон-махдум ќозї шуда аз шањр берун рафта буд, Мирзо
Абдулвоњид барои давом додани тањсил аз хизмати ў људо шуда, дар мадрасаи
Мулло Муњаммадшариф, дар як њуљраи хеле хуби болои дарвозаи он мадраса,
ки аз они Шарифљон-махдум буд, истиќомат мекард. Азбаски Мирзо Абдулво-
њид аз мероси падар даромад дошт, зиндагонии ў дар мадраса бад намегузашт.
Ў бо мо шарикдарс буда, дар дарстайёркунї, ки мувофиќи истилоњи мадраса
муколама мегуфтанд, бо мо њам њамроњ буд. Дарстайёркунї њар рўз рўзона, ваќти
пешин, то тайёр шудани ош ва дар байни дарсњо ва баъд аз дарсњо дар њуљраи
Абдухалил-махдум ташкил меёфт.

Њуљраи Абдухалил-махдум, чунонки дар ќисми III-и «Ёддоштњо» ќайд шу-
дааст, дар мадрасаи Ѓозиён, бар болои дарвозаи он буд. Њуљраи ў бо њуљраи
Мирзо Абдулвоњид рў ба рў буда, дар миёна танњо њавзи Ѓозиён ва роњи калони
Љўбор ва Миракон воќеъ шуда буд, ки агар дарахтони канори њавзи Ѓозиён њоил
(монеъ) намебуданд, бошандагони ин ду њуљра якдигарро дида ва бо имою ишо-
рат суханони якдигарро фањмида метавонистанд.

Дар Мирзо Абдулвоњид маѓрурии пештарааш намонда буд. Акнун ў ба ман
бо назари истењзо нигоњ намекард, дар шеъргўї ва шеърфањмї монанди пешта-
ра даъвои калон надошт, дар дарсомўзї бошад, тамоман ба ман таслим шуда
буд. Ў дар дарсомўзї кундфањмтар бошад њам, бисёр њарис буд, љоњои душвор-
тари дарсро то тамоман нафањмад, аз ман даст намекашид; акнун ў танњо дар
ошпазї худро аз ман њунармандтар мешумурд, ки ин њам бо оњанги њазлу шўхї
буд.

Мирзо Абдулвоњид дар хушнависї ва дар иншонависии расмии он замон аз
њамаи шарикон ва аз аксари њамсолонамон пеш буд, аммо аз он љо, ки ў хеле
камоли ахлоќї пайдо карда буд, дар ин бора даъвое ва ѓуруре зоњир намекард.
Лекин дар табиати ў њамон хислати «худдонамї», ки дар хурдсолагињояш њар
замон намоён шуда меистод, дар пардаи пинњонї бошад њам, њанўз вуљуд дошт.
Ў кўшиш дошт ягон коре кунад, ки дигарон дар њайрат монанд ва аз кардани он
кор ољиз бошанд.

Чунончи, боре мо ўро дар рўзњои таътили бањоронї як њафта гум кардем.
Ман, Абдухалил-махдум ва Ќорї Нурулло рўзе чанд бор њуљраи ўро хабар ме-
гирифтем, аммо дари ўро баста меёфтем. Мо аз он сабаб дар њайрат будем, ки
агар ў чандрўза аз шањр баромада мерафт, албатта ба мо хабар медод, дар дару-
ни шањр дар хонаи ошноёнаш, албатта, ин ќадар дер намемонд, зотан ў дар шањр
аз мо наздиктар ошно њам надошт. «Во аљабо! Ба ў чї шуда бошад?» – гўён мо
дар ташвиш будем.

Дари даромади њуљраи ў дар охири он зинаи торике буд, ки ман дар «Дохун-
да» дар боби «Мадраса» тасвир кардаам197. Рўзе ман барои хабаргирї (фаромўш

кардаам, ки бори чандум буд) аз њамон зина баромада ба пеши дари њуљраи ў
расидам. Аз даруни њуљра садои хисир-хисире, монанди он ки муш чизеро мехо-
ида бошад, шунида шуд, аммо баъд аз расидани ман ба дари њуљра он садо хомўш
гардид. Дарро кўфтам, аммо љавобе наёфтам, њар чанд гўш кардам, дигар садои
хисир-хисир њам набаромад.

Ман дар дили худ гузарондам: «Бояд ў дар њуљра буда, ба кори «махфие»
машѓул бошад, чунки агар он хисир-хисири муш мебуд, ин ќадар дуру дароз
хомўш намегардид».

Ман барои тафтиш карда дидани ин тахмини худ бори дигар садои поямро
набароварда ба дари њуљра расидам ва садои хисир-хисири пештараро шуни-
дам ва чанд даќиќаи дигар оромона гўш дода истодам, садо давом кард. Баъд аз
он дарро кўфтам, аммо на танњо љавоб нашунидам, балки он хисир-хисири му-
шона њам бурида шуд. Яќин кардам, ки ў дар њуљра њаст ва ба коре машѓулї
мекунад. Пас аз он дар пайи дастгир кардани ў афтодам.

Рўзи дигар, сањар, як соат пештар аз баромадани офтоб, ба њуљраи ў рафтам
ва монанди рўзи пеш шарфаи поямро набароварда аз зинаи торик боло барома-
да ба дари њуљрааш расидам. Дар кушода буд. Дар дањлез, ки хеле васеъ ва ош-
хона, њезумхона ва ангиштхонаи њуљра дар он љо буда, заминаш хиштфарши
бепалос буд, чароѓ месўхт.

Бар хилофи одати мадраса, бе њељ огоњонї ва садои поямро набароварда ба
дањлез даромадам. Рўи замини дањлез аз резачањои чизњои зардча ва сафедчаи
часпак, ки пош хўрда буданд, пур буд ва дар роњ рафтанам ба зери кафшњоям
мечаспиданд.

Ба пеши дари миёна, ки аз он љо ба љои нишасти њуљра даромада мешуд,
њамчунон оњиста рафтам. Дар дарун як лампаи овезаи сиюм месўхт, ки њуљраро
монанди рўз равшан карда буд. Мирзо Абдулвоњид пушт ба дари даромад сари
дупо нишаста, намедонам чї чизњоро аз рўи њуљра мечид.

Ман њамчунон садо набароварда кафшамро дар дањлез кашида, ба њуљра
даромадам. Бар рўи гилеми њуљра гардњои сафед менамуданд, аммо часпак на-
буданд. Дар њар љо-њар љо резачањои зарду сафеде, ки монанди онњоро дар дањ-
лез дида будам, низ ба назар вомехўрданд, аммо ман «бояд ин резачањо часпак
бошанд» гуфта онњоро зер накарда оњиста ба сари Мирзо Абдулвоњид рафтан
гирифтам.

Ваќте ки ман аз зери лампаи овеза гузаштам ва сояам ба девори муќобил
афтода ба назари ў намоён шуд, ў аз омадани касе, ки њељ чашм надошт, нога-
њонї хабардор шуда, як ќад парида аз љояш хест ва монанди аскаре, ки фармони
«ба пушт баргард»-и командирро шунида бошад, бо чолокї ба пушт баргашта,
дар рў ба рўи худ маро дида, лањзае бењиссу њаракат монд ва баъд аз он ба гап
даромада:

– Оббо! Кунљкови беамон-э! Ман «аз ин корам охир ту хабардор хоњї шуд»-
гуфта метарсидам. «Омад ба сарам њар он чї метарсидам», – гуфт ва илова кард:
– Биё, бинишин, ки ман саргузашти якњафтагии худро њикоя кунам.

Ман мехостам бинишинам, ў гўшаеро, ки аз гарду ѓуборњои зарду сафед
тоза карда шуда буд, нишон дода гуфт:

– Ана дар ин љо бинишин, дар љои дигари ин њуљра нишинї, мумкин аст, ки
либосат олуда шавад.

Ман нишастам, аммо ў нанишаста:
– Ман дарро баста чароѓи дањлезро хомўш карда оям, рўз шуда истодааст,

боз ягон каси дигар омада надарояд, – гўён рафта дарро баста, чароѓро кушта
омад ва дар рў ба рўи ман нишаста гап сар кард:

– Акнун ки ту маро ба болои кор, ки нисбат ба касони дигар безарар њам
бошад, нисбат ба худам љиноят аст, дастгир кардї, бояд њамаашро ба ту њикоят
карда дињам, лекин шарт он, ки ба њељ кас нагўї. Агар ба Абдухалил-махдум
гўї, ихтиёр дорї, чунки «нагўй» гўям њам, албатта ба ў хоњї гуфт, аммо ба ода-
мони дуртар аз мо нагўй, ки маро хандазор мекунанд.

– Ба Њайрат чї? – ман пурсидам.
– Ба ў њам гўй – майлат, чунки ба ў њам албатта хоњї гуфт, лекин таъкид кун,

ки ба касе нагўяд. Ў љавони ростќавли сангин аст, сирри дўстонро баъд аз ќавл
додан фош намекунад.

–Хуб, – гуфтам ман.–Худам медонам, ки ба кї гуфтан даркор ва ба кї на-
гуфтан. Ту ин љоњои корро ба худи ман њавола карда, зудтар њикоятатро сар
кун.

ЊАЛВОИСОБУНИПАЗИИ МИРЗО АБДУЛВОЊИД

– Оё њалвои собунии шофиркомиро медонї? – гўён аз ман Мирзо Абдулво-
њид пурсид.

– Албатта медонам, кист ки надонад? Хуб, чї шудааст? – гуфтам ман.
– Ман хостам, ки њамон њалворо дар њуљраи худ худам пазам...
Ман пеш аз он ки саргузашти њалвоисобунипазии Мирзо Абдулвоњидро аз

забони ў наќл кунам, дар бораи њалвои собунї ва аз ин љумла дар хусуси њалвои
собунии шофиркомї маълумоти кўтоње доданам даркор аст: њалвои собунї њал-
воест, ки онро аз орд, равѓан ва шакар пухта, ба лўндањои чормаѓзмонанд људо
карда, ба фурўхтан ва хўрдан тайёр мекунанд.

Ин гуна њалвои собуниро дар Бухоро, дар Самарќанд ва дар њар љои Осиёи
Миёна, ки њалвогарї бошад, мепазанд.

Њалвои собунии шофиркомї њам айнан аз њамон масолењ, яъне аз орду рав-
ѓан ва шакар тайёр карда мешавад, аммо тарзи пухтани он дигаргуна буда, ин
корро дар райони Шофирком баъзе одамони махсус медонанд, лекин онњо ин
корро касби асосии худ карда нагирифтаанд ва барои дар бозор фурўхтан наме-
пазанд, балки барои хўрдани худ ва ё бо супориши баъзе одамњои људогона ме-
пазанд.

Њалвои собунии Шофиркомро ба лўндачањо људо намекарданд, балки дар
ваќти гармиаш ба табаќчањои пањни сафолии бесири нав мерехтанд ва баъд аз
сард шуда бастанаш дар миёна як парча коѓази сафед монда, њар ду табаќро бар
рўи њам мегардонданд ва ба њар куљо баранд њам, њамин тарз табаќњоро љуфт-
љуфт мебурданд.

Њалвои собунии Шофирком аз њалвоњои собунии одї, чунонки дар шакл

фарќ дошт, инчунин дар таъм њам фарќи калон дошт: њарчанд вай њам аз орду
равѓану шакар пухта мешуд, аммо дар ваќти хўрдан аз вай мазаи њељ кадоми ин
чизњо намеомад, балки як таъми гуворои ношинос дошт ва дар ваќти ба дањон
андохтан, монанди морожнии ќаймоќї зуд об мешуд.

Дар њаќи њалвои собунии Шофирком афсонае буд: чунонки афсонапарас-
тон мегуфтанд, «њалвои обинаботи Бухоро, ѓайр аз Бухоро, нони осиёии Са-
марќанд, ѓайр аз дењаи Галаосиёи Самарќанд, њалвои кўфта ва рустаи Ќаршї,
ѓайр аз шањри Ќаршї ва љурѓоти Зармитан, ѓайр аз дењаи Зармитани Бухоро,
дар дигар љо намешавад», инчунин њамон афсонапарастон њалвои собунии шо-
фиркомиро њам махсуси тумани Шофиркоми Бухоро мепиндоштанд. (Ва њол он
ки баъд аз револютсия як њалвогари бухорої ба Самарќанд омада, њалвои оби-
набот пухт, ки аз њалвои обинаботи Бухоро монданї надошт, инчунин як зани
самарќандї, бо вуљуди галаосиёї набуданаш, дар Душанбе як нони осиёї пухт,
ки аз нони осиёии Самарќанд ба њељ ваљњ камї надошт, њатто аз баъзе љињат аз
вай бењтар шумурдан мумкин буд.)

Пазандагони њалвои собунии шофиркомї њам ин њунари худро як навъ ка-
ромоти меросии худ вонамуда, махсуси худ ва авлоди худ ба ќалам медоданд ва
пухтани онро ба касе нишон намедоданд ва «агар чашми бегона афтад, ин њалво
вайрон мешавад»- мегуфтанд.

Баъд аз ин муќаддимача акнун ман ба сари саргузашти Мирзо Абдулвоњид
меоям:

Мирзо Абдулвоњид наќли саргузашти њалвопазии худро давом дода гуфт:
– Маќсади ман аз пухтани ин њалво, аз як тараф, дурўѓии ба Шофирком

махсус будани онро исбот кардан бошад, аз тарафи дигар, ин њунарро, ки њал-
вогарони моњири Бухоро њам ёд гирифта натавонистаанд, ба даст дароварда,
њамаро дар њайрат андохтан буд. Ман, њарчанд илтимос кардам, ягон шофир-
комї, ки ин њунарро медонист, ба ман пухта нишон надод, њар кадомашон ма-
солењи барои вай даркориро ва тарзи пухтанашро гуфтанду бас.

Аз рўи ќавли Мирзо Абдулвоњид, ки аз мутахассисони ин кор шунидааст,
равѓани дунбаро доѓ карда,орди бехтаро дар вай бирён намуда, шакарро ќиём
гирифта ба вай њамроњ мекардаанд. Дар аввали кор ордбирёни бо ќиём омехта-
шуда сурхча мешудааст ва баъд аз кафзанї ва муштмолии бисёре ранги сафед
пайдо мекардааст.

Мирзо Абдулвоњид гуфт:
– Ман орд, равѓан ва шакарро тайёр карда, дарро баста кор сар кардам,

чунки «агар натавонам, хандахариш мешавам»- гуфта метарсидам, бинобар ин
«касе нафањмад ва аз ин кори ман хабардор нашавад»- гуфта бисёр эњтиёт кар-
дам ва ба пинњонкорї даромадам.

Мирзо Абдулвоњид мувофиќи нишондоди собунипазони шофиркомї орд-
бирёни бо шакар омехтаро як рўз аз пагоњ то бегоњї ва шабона то зер кардани
хоб њарчанд каф задааст ва мушткорї кардааст, рангаш сафед нашудааст ва
таъмаш њам як навъ дилбељокунанда шудааст.

– Ман фикр кардам, ки, – гуфт ў, – «шояд шофиркомињо маро фиреб дода
бошанд, шояд ордро бирён накарда ба равѓан ва ќиём њамроњ кардан даркор

бошад, то ки сафед ва хуштаъм шавад», бинобар ин таркиби аввалиро ба як сў
гузошта, орди хомро ба равѓан омехта ба ќиём њамроњ кардам. Ин дафъа ран-
гаш сафедча шуда бошад њам, таъмаш монанди мазаи хамири хом буд, ки ба
дањон гирифта намешуд. Баъд аз ин фикр кардам, ки «шояд ќиёмаш кам шуда
бошад», бинобар ин боз камтар шакарро ќиём гирифта ба вай њамроњ кардам.
Ин дафъа мазаи хамири хом боќї монда, ба вай як тезии гулўсўз зам шуда буд,
ки ба мазаи он чї ном доданро намедонистам...

Рўз сафед шуда омада истода буд ва дар кўча ягон-ягон роњгузарон менаму-
данд, бинобар ин Мирзо Абдулвоњид аз наќли саргузашт бозистода:

– Роњгузарони шиносо рўшноии лампаро дида, дар њуљра будани маро пай
бурда наоянд, – гўён аз љояш хеста лампаро хомўш карда, боз омада нишаста
суханашро давом дод: – Ман фикр кардам, ки, – гуфт ў, – «шояд равѓанаш камї
карда бошад, агар ќадаре равѓани дигар њамроњ кунам, аљаб нест, ки бадмаза-
гии хамири хом ва тезии ќиём барњам хўрда, таъмаш гуворо шавад», бинобар
ин боз камтар равѓани дунбаро доѓ карда, ба хамири хоми гулўсўзи худ омех-
там. Аммо равѓан омезиш наёфт ва бар рўи хамир, монанди он ки бар рўи шўлаи
серравѓан барояд, баромада меистод. Таъмаш њам аз аввала бадтар шуд, ки бењ
нашуд. «Э вой, ки бењ нашуд, батар шуд»- гўён ин таркибро ба як сў гузоштам
ва боз ба сари таркиби аввалї, ки аз мутахассисонаш шунида будам, омадам.
Аммо фикр кардам, ки «шояд дар дафъаи аввал ордро аз ќадри даркориаш зиё-
датар бирён карда бошам», бинобар ин ин дафъа ордро нимбирён карда ба ќиём
омехтам, лекин боз нашуд...

Хулосаи наќли Мирзо Абдулвоњид он аст, ки гоњ равѓанро зиёд карда, гоњ
ќиёмро зиёд карда, гоњ ордбирён ё орди хомро зиёд карда, як њафта шабу рўз ба
ин кор зўр задааст, аз кафзанї ва муштмолї дастони худро аз кор баровардааст.
Дар охир ба натавонистанаш ќаноат њосил карда, дар ваќти ѓундошта монда-
наш ин корро ман ўро «дастгир» кардаам.

– Агар имрўз то соати дањ намеомадї, – гуфт ў дар охири наќли саргузаш-
таш, – ман гилемро аз гарди орд ва резањои хамир тоза карда ва дањлезро, ки
бештарин кори шабонаам он љо гузашта, заминаш аз хамиру ќиёму равѓан як-
мол шудааст, шуста ва ба дањонам «кулўх молида», худам ба кўча мебаромадам
ва ин сирри ањмаќонаам дар ќаъри дилам гўр шуда, аз њама пинњон мемонд.

Ў ќадаре хомўш истода, боз давом кард:
– Лекин омада маро дастгир карданат аз як љињат наѓз шуд, – гуфт ў, – зеро

ман ин сирро ба касе намегуфтам, аммо ин кор чунон ба дилам рехта буд, ки
ѓудда шуда монда, рафта-рафта зардоб гардида,маро бемори бистарї карда-
наш мумкин буд. Ваќте ки ту омадї, ман маљбур шудам, ки њамаашро њикоя
кунам. Њоло дилам холї шуд ва худро хеле сабук њис мекунам.

Ман чизњои бо ин машаќќат тайёркардаашро дидан хостам. Ў маро ба ра-
воќи њуљрааш аз як даре, ки аз вай ба он љо баромада мешуд, бароварда нишон
дод: дар он љо як таѓораи сафоли хамиргирї ва ду лагани тунукагии сирдор, ки
дар Бухоро ќарабої меномиданд, аз хамирњои гуногунранги ќиём ва равѓано-
луд пур буд. Ман мазаи њар кадоми онњоро дидам, њељ кадомашон ќобили хўрдан
набуданд.

Ин хислати Мирзо Абдулвоњид, ки иборат аз дониста-надониста ба карда-
ни њар кор часпидан, кардани он гуна кори аљибро аз тарси он ки механданд ё
манъ мекунанд, аз ошноњои наздикаш њам пинњон доштан ва майли «ихтироъ-
чигї» буд, то охири умраш дар ў боќї монд.

Њарчанд аз љињати тартиби таърихї аз ин љоњои «Ёддоштњо» хеле дер воќеъ
шудааст, аммо барои исботи муддаои боло ва пурра нишон додани хислати ху-
сусии Мирзо Абдулвоњиди Мунзим воќеаи зеринро дар ин љо наќл намудан му-
носиб намуд.

ВОДОПРОВОДСОЗИИ МИРЗО АБДУЛВОЊИД

Баъд аз револютсияи Бухоро, дар соли 1920, Мирзо Абдулвоњид, ки обњои
бадбўй ва макони тухми ришта будани њавзњои Бухороро намеписандид, дар
фикри дар шањри Бухоро водопровод гузарондан афтодааст. Њарчанд ин фикр
хеле фикри хуб бошад њам, дар шароити онваќтаи Бухоро ин фикрро ба амал
овардан мумкин набуд, чунки дар мамлакат њанўз љангњои гражданї давом ме-
кард, заводњо ва фабрикањо кор намекарданд, бештарини коргарон дар фронт
буданд ва он муассисањои саноатї њам, ки кор мекарданд, ба тайёр кардани ас-
боби мудофиаи револютсия ва ба баровардани молњои зарурии њаррўза машѓул
буданд.

Мирзо Абдулвоњид њам ин ањволро медонист, аммо ин шароит дар роњи ба
амал овардани ин фикри хуби ў монеъ нашуд. Ў фикр кардааст, ки : «Агар тру-
бањои чўянї ё сементї набошад, чї зарар дорад? Охир мо метавонем аз ѓулба
(ќубур)-њои сафолин, ки тайёр кардани онњо дар худи Бухоро осон аст, фоида
барем».

Ў ин «фикри барљаста»-и то њол ба хаёли ягон кас наомадаи худро бо њељ
кас машварат накарда ба амал овардан хоста, ба кулолгарони Бухоро ѓулбањои
сафолин сохтанро супориш додааст ва дар андак ваќт чанд хумдон ќубур пазон-
да гирифта, се њазор донаи онро дар пеши хумдонњо анбор карда мондааст. Буъд
аз он ба Когон рафта, аз як инженери роњи оњан, ки дар депои паровозремонт-
кунї кор мекардааст:

– Инженер ё техники водопроводгузарониро аз куљо ёфтан мумкин аст? –
гуфта пурсидааст.

– Ин гуна инженер ё техник барои шумо ба чї кор лозим аст? Коратонро
гўед, шояд он хизмат аз дасти худам ояд.

– Ман мехоњам дар шањри Бухоро водопровод гузаронам, агар худатон аз
ўњдаи ин кор бароед ва ин зањматро ба гардан гиред, ба замми ин ки музди хиз-
мататонро пурра медињам, аз шумо миннатдор њам мешудам.

– Ин корро њукумати Бухоро пеш гирифтааст ва шумо бо ман ба сифати
намояндаи њукумат гап зада истодаед ё ягон ширкат ин корро карданї аст ва
шумо вакили он ширкат мебошед?

– Њукумати љавони мо њоло ба пеш гирифтани ин гуна корњо фурсат надо-
рад, ў ба дафъ кардани боќимондагони амир, ба ташкил ва мустањкам намудани
Њукумати советњои халќии Бухоро машѓул аст; ширкати бойњо њам ѓами халќро

намехўрад, ман шахсан мехоњам барои манфиати халќ бо харљи худ ин корро ба
анљом расонам.

Инженер аз ин суханони Мирзо Абдулвоњид дар тааљљуб афтода, дар дили
худ фикр кардааст: «Ин кї бошад? Агар ягон бойи миллионер мебуд, чунонки
дар њаќќи ширкати бойњо худ гуфт, њељ дар пайи ин гуна корњо намегашт, чунки
бойњои Бухоро њозир аз тарси оќибати револютсияи Бухоро дар фикри захира
ва пинњон кардани дороии худ ва бо роњи спекулятсия дар пайи зиёд кардани
сарвати худ мебошанд; агар ин одам як одами одии хайрхоњи халќ бошад, дар
ин кори бузург маблаѓ ва асбобро аз куљо меёбад? Аљаб нест, ки ба аќли ин одам
халал расида бошад? Хуб, зарар надорад, бо пурсуков аз худи ин одам њаќиќати
њолро фањмида гирифтан мумкин аст», – гўён ба ў мурољиат карда мепурсад:

– Шумо кї њастед ва ба ин кор маблаѓ ва асбобро аз куљо меёбед?
– Ман нозири нигоњдории тандурустии Њукумати советњои халќии Бухоро

мебошам, – гўён Мирзо Абдулвоњид барои исботи ин гуфтаи худ ва дурусттар
љалб кардани диќќати инженер ба худ шањодатномаи аз тарафи њукумат ба ху-
даш додашударо ба ў нишон дода давом кардааст: – Ман ба воситаи докторњо
ва давоњое, ки њукумат ба ихтиёри ман гузоштааст, беморони халќро муолиља
кунонда истодаам, бо ёрии халќ шањрро ба ќадри имкон аз ифлосињо тоза кар-
да, кўшиш  дорам, ки беморињоро пешгирї кунам. Аммо, ба фикри ман, як ман-
баи асосии беморињо њамин обњои њавзњои Бухорост ва барои нест кардани ин
манбаъ водопровод лозим аст. Њоло ки ин корро њукумат карда наметавонад,
ман хостам бо харљи худ як хати водопровод кашида, ба шањр оби тоза даро-
рам. Ваќте ки мардум диданд ин кор мумкин ва осон будааст, худњошон аз бай-
ни худ пул љамъ карда, хатњои водопроводро калон ва зиёд намуда, тамоми
шањрро бо оби тоза таъмин хоњанд кард.

Инженер аз ин суханњо ва аз он шањодатномаи расмї фањмидааст, ки аќли
ин одам халалдор нест, яъне девона нест, бинобар ин ў саволи аввалиашро бо
оњанги љиддї ва таъбирњои дигар такрор кардааст;

– Дар ин кор аз инженер ва техник пештар асбоб лозим аст, дар Бухоро пеш
аз ин водопровод набуд, ки шумо асбобњои кўњнаи вайро ремонт кунонда фои-
да баред. Баъд аз муњайё шудани асбоб боз маблаѓи бисёр калон лозим аст. Ман
гумон намекунам, ки як нозири Њукумати советї бо харљи маблаѓи шахсии худ
аз ўњдаи ин кор барояд.

– Як ќисми асбоби асосї, ки труба аст, кайњо тайёр шудааст, – мегўяд Мир-
зо Абдулвоњид. – Ман њамаи дороии худро љамъ карда, чизњои барзиёдамро
фурўхта, ба ќадри њазор сўм тилло сарф намуда, се њазор дона трубаи сафолин
пазонда гирифтам, ки дарозии њар кадоми онњо як метр, ќутр (диаметр)-ашон
бисту панљ сантиметр ва ѓафсиашон дусантиметрї аст. Агар обанборро дар пеши
панљаи љўи Зарманох созем, то ба шањр оварда даровардани об ин трубањо ки-
фоя мекунанд. Барои обанборсозї ва трубашинонї, агар боз њазор сўм тилло
лозим шавад, ман метавонам, ки аз ёру дўстони худ ќарзи дарозмуддат гирифта,
ин маблаѓро њам тањия намоям. Баъд аз ба шањр даромадани хати водопроводи
мо аз вай чї навъ карда фоида бурдан, чунонки дар боло гуфтам, кори халќ аст,
ман ба халќ фаќат як намуна нишон медињам.

Инженер аз ин суханони Мирзо Абдулвоњид пай мебарад, ки ў девона набо-
шад њам, аќлаш кўтоњ, нодон, бо њамаи ин самимона хайрхоњ ва хостори сало-
матии халќ мебошад. Бинобар ин хандаи аз шунидани ин суханон омадаашро
бо зўрї нигоњ дошта, барои ќаноат кунондани ў ба номумкин будани ин кор
лексияи дуру дарози илмї мехонад ва дар лексияи худ чї миќдор об чї ќадар
тазиќ доштанро, об њар ќадар ки аз боло ояд ва њаљмаш калон бошад, њамон
ќадар тазиќи зўр пайдо карданашро бо роњи илмї исбот карда, дар охир ме-
гўяд:

– Ана дар ин гуна тазиќи об, ки баъзан трубањои чўянї ва сементии андак
тунуктар тоб наоварда кафида мераванд, трубањои сафолини шумо мумкин нест,
ки тоб оваранд. Бинобар ин ба шумо маслињат медињам, ки ба амал омадани ин
фикри сазовори тањсин ва табрики худро то ба кор даромадани заводњои чўян-
резии Њукумати советї мавќуф гузоред ва трубањои сафолинатонро, агар толи-
баш ёфт шавад, фурўшед, њар гоњ ки шароит ва асбоб тайёр шавад, ин корро
Њукумати советї бе ташвиш ва бе харљи шахсии шумо хоњад кард. (Дар њаќиќат,
дар солњои 1923 – 24 обњои кўлњои дарун ва атрофи шањри Бухоро хушконида
шуда, ба воситаи кофтани зањкашњо обгурезњо тайёр гардида, пеши беморињои
вараља ва ришта як дараља баста шуд ва дар солњои 1926 – 27 водопровод гуза-
ронида шуда, манбаи беморї аз шањри Бухоро тамоман нест карда шуд.)

Аммо Мирзо Абдулвоњид аз пеши инженер норозї шуда мебарояд ва ўро ба
муњофизакорї (консерваторї) айбдор мекунад. Баъд аз он, ки аз инженер ёфта
водопровод гузаронидан ноумед мегардад, ба тарзи шикоят аз инженер ин њико-
яро ба баъзе дўстони наздикаш наќл мекунад. Аммо њар касе, ки ин суханонро
мешунавад, монанди инженер оромона ба ў љавобњои илмї ва мантиќї надода,
ўро масхара дошта ханда мекунад ва дар андак ваќт бечора Мирзо Абдулвоњид
дар шањр бо хаёлотпарастї машњур шуда, хандазори дўсту душман мегардад.

Ана дар њамон ваќтњо – дар ваќте ки Мирзо Абдулвоњид аз водопроводгу-
заронї умедашро канда, аз хандањои бељои одамон ба љон омада дилтанг шуда
мегашт, агар фаромўш накарда бошам, дар охирњои моњи майи соли 1921 буд, –
ман аз Самарќанд ба Бухоро ба тарзи мењмонї рафтам.

Аз њама пештар ба пеши ман Мирзо Абдулвоњид омада, аламњоеро, ки аз
ваљњи водопроводгузаронї дар дилаш ѓун шуда буд, ба ман кушода дода, њамаи
воќеањои дар боло ќайдшударо ягон-ягон наќл кард. Ў аз дўстони худ ва уму-
ман аз одамони Бухоро, ки ба ин фикри ў ханда карда, ўро масхара дошта бу-
данд, он ќадар наранљида буд:

– Инњо нодонанд, аќлашон ба њељ чиз намерасад, бинобар ин ман аз ханда
ва масхара доштани инњо он ќадар намеранљам ва маъзурашон медорам, ки аќла-
шон намерасад. Аммо њамаи андўњу алами ман аз дасти инженерон ва олимони
техникадон аст, ки онњо муњофизакоранд ва љасорат надоранд ба ин ки аз дои-
раи дониши назариявии худ ќадаме берун нињанд, хусусан ба фикри мо барин
одамоне, ки дар мактабњои техникаи замонї нахондаем, ањамият намедињанд
ва назарашон намегирад ва аз материалњои мањаллї фоида намехоњанд, вагар-
на дар ваќте ки мо ба љои пиёлањои чинї дар пиёлањои сафолї чой менўшем,
њатто кулолгарони мо чойникњои сафолї сохта додаанд, ки мо дар онњо чой

дам карда истодаем, чаро бо трубањои сафолї водопровод гузаронида наша-
вад?

Ман медонистам, ки бо ханда ва масхара доштан, Мирзо Абдулвоњидро аз
фикраш гардондан мумкин нест, билъакс дар ин гуна муомилањо ў дар фикри
худ инодкорона устувортар гардида, муќобил баромадагонро ба нодонї ва
ањмаќї њамл мекунад. Инчунин ўро, чунонки инженери роњи оњан ќонеъ кунон-
дан хостааст, бо далелњои назарии техникї ва физика, ки худи ў намедонад, ќонеъ
кунондан њам имкон надошт. Барои ўро аз фикраш гардондан далеле ва њуљљате
даркор буд, ки худи ў донад ва дида бошад. Хушбахтона, ин гуна далел дар
пеши ман њозир буд ва бе он ки ба фикрњои ў хандам ва ўро масхара дорам,
бесаброна суханони ўро шунидам ва баъд аз он ин далелро ба ёди ў оварда, ўро
аз он фикри хато гардондам, одамонро њам аз тўњмати беаќлї ва ањмаќї ва ин-
женеронро аз айби муњофизакорї рањонидам.

ОБКАШАК СОХТАНИ ХУДАМ

Барои ба хонандагон маълум кардани он далеле, ки Мирзо Абдулвоњиди
якрања бо шунидани он аз фикри хатои худ баргашт, тафсилоти зеринро додан
лозим аст: дар хотири хонандагон бояд бошад, ки ман дар ќисми якуми «Ёддошт-
њо» ба худам обкашак сохта додани Усто-амакро ёдоварї карда, бо он гуна об-
кашаки калон аз њавз ба болои боми масљид об баровардани бобокалонамро
аз забони Усто-амак наќл намуда будам198.

Дар як тобистоне, ки дар Бухоро будам, камобї рўй дода, дарахтон, гулзор-
њо ва сабзавоткорињои атрофи шањр пажмурда шуда, аз тароват баромада, аз
расиш бозмонданд. Дар яке аз њамон рўзњо ман ба чорбоѓи хўљаини пештараам
Шарифљон-махдум рафта будам, ў аз беобї шикоят кард.
Ман ба ў воќеаи ба болои масљид об баровардани бобокалонамро наќл кар-

да:
– Ин гуна як обкашак сохта, ба воситаи он аз чоњ об кашида, њељ набошад,

гулзор ва заминчањои сабзавот кишташударо об додан мумкин аст, – гуфтам. –
Агар рухсат ва асбоб дињед, ман ба сохтанаш тайёрам.

Шарифљон-махдум њамаи ин фикрњои маро ќабул карда, барои труба чўби
ѓафси рости фарасти дароз ёфта доданро, барои бастани вай ресмон ва симњои
борик муњайё карданро мутасаддї шуд. Аммо ба оњангарон њалќањои оњанин
созонда гирифта, челонгар оварда, он њалќањоро ба труба гузаронда мустањкам
кунонданро ба гардан нагирифт:

– Ин кор, аз як тараф, бисёр харљ ва ташвиш талаб кунад, аз тарафи дигар,
ин кори мо, ки њанўз мувофиќи матлуб натиљаи хуб доданаш маълум нест, дар
шањр овоза шуда, дар байни мардум хандазор мешавем, – гуфт .

Ман њарчанд медонистам, ки бе гузаронидани њалќањои оњанин он трубаи
чўбин бо бандинаи ресмонї ва сим ба тазиќи об тобоварї карда наметавонад,
бо вуљуди ин барои нишон додани имконияти он кор ва рост баровардани даъ-
вои худ сохтани обкашаки калонро сар кардам: чўби сафедори дарози фарастро
раљља кашида бо арраи дусара ростнокї ба ду таќсими баробар буронда људо
кардам, тарафи даруни њар ќисми он чўбро бо искана ва теша нова кофтам; дар

боло ва поёни он чўб сўрохњои даркориро њам кушодам, аз як ходаи рости да-
роз дастаи обкашии паррадорро сохта ба паррањои вай ва сўрохи поёнии обда-
рои труба пардањои чарминро парчин кардам. Баъд аз он дар љои бо арра бури-
дашудаи чўб, ба ќадре ки љои дами арраро пур кунад, пахта гузошта, њар ду
ќисми чўбро ба њам пайванд дода бо ресмонњо ва симњо мањкам бастам ва тру-
баро ба даруни чоњ рост фуроварда, дар сўрохи болоии он новаи обрезї шинон-
да, дастаро ба даруни труба фиристода, ба сари даста як чўбро кўндаланг гуза-
ронида, кори худро тамом кардам.

Баъд аз он ду боѓбонро фармудам, ки аз ду тарафи чўби бар сари даста ши-
нондашуда гирифта, онро боло-поин њаракат додан гирифтанд. Аммо њамин ки
об аз зери чоњ то дањони вай ба воситаи труба боло шуда, аз новаи обрезї тах-
минан як сатил ба беруни чоњ рехт, якбора ресмонњо ва симњои ба љои њалќаи
оњанин ба труба басташуда шатарросзанон канда рафта, ду ќисми труба аз њам
људо шуда, обе ки дар даруни вай буд, баргашта ба чоњ рехт.

Њарчанд он кор бемуваффаќият баромад, аммо бинандагон ба мумкин бу-
дани он боварии ќатъї пайдо карданд, њатто Шарифљон-махдум њам розї шуд,
ки ба оњангарон њалќањои оњанин созонда гирифта ва челонгар оварда, он њал-
ќањоро ба труба гузаронида мустањкам кунонда, он асбобро дигарбора ба кор
дарорад, аммо боѓбонон ќабул накарданд:

– Дар баровардани об то дањони труба ва то ба берун резондани як сатили
он ќариб буд дастони мо аз бозу људо шаванд, аз ин кор бо сатил аз чоњ об
кашидан њазор бор осонтар аст, – гуфтанд.

Мирзо Абдулвоњид яке аз шоњидони он кор буд. Ман ана њамин воќеаро ба
ёди ў оварда гуфтам:

– Он ресмонњо ва симњо, ки аз трубањои сафолини шумо хеле сахттар буданд
(мо дар он ваќтњо худњоморо одамони калони боназокат фарз карда, аз «ту-ту»
гуфта ба якдигар хитоб кардан, ба «шумо-шумо» гуфтан гузашта будем), ба та-
зиќи панљ сатил об, ки аз зери чоњи панљгазї то дањонаш боло шуда буд, тоб
наоварда, канда пош хўрда буданд, ба тазиќи оби калоне, ки бо он таъмин кар-
дани шањрро дар назар доред, он трубањо чї гуна тоб меоварданд?!.

Агарчи Мирзо Абдулвоњид ба сабаби ба ёд овардани воќеаи обкашак ба
хато будани фикри водопровод сохтани худ бовари пурра њосил карда бошад
њам, ман барои тамоман решаков карда партофтани ин гуна фикрњои ў ва уму-
ман барои бовар кунондани ў ба ќоидањои техникї ва физикї як њодисаи дигар-
ро, ки њамон рўзњо воќеъ шуда буд, ба ёдаш овардам.

Аз Усто-амак, ки тафсили ањволаш дар ќисми якуми «Ёддоштњо» зикр ёфта-
аст, Довудхон ном як писари ширмак монда буд, ин писар дар рўзњои револют-
сияи Бухоро як љавони 17 – 18-сола шуда буд. Ў, намедонам ба тариќаи мерос ё
ба воситаи шунидан аз модараш, фикрњои расо ва њунаромўзии падарашро ба
худ акс кунонда буд. Аммо ў њам монанди падараш њар њунари худро ба болои
чўб кор мефармуд ва њар чизро аз чўб сохтан мехост.

Ў баъд аз револютсияи Бухоро барои хондан дар курси муаллимњо ба шањр
рафтааст, дар он љо велосипедро дида, техникаи вайро тамоман омўхтааст. Дар
ваќти таътил, баъд аз ба сањро баргашта омаданаш, бо абзорњои аз падараш



456

меросмонда аз чўби гуљум, ки сахттарини чўбњои мањаллист, як велосипеди му-
каммал сохтааст ва ба љои занљире, ки чархчаи хурди велосипедро ба њаракат
меорад ва ба њар як бор гаштани он чархњои калон чандин бор мегарданд, чил-
буре аз пашми буз бофта ва дар ваќти бофтан дар вай њалќачањои тамоман ба
паррачањои чархча баробароянда гузошта кор фармудааст.

Баъд аз он ки велосипеди чўбинро савор шуда оњиста-оњиста њаракат ку-
нонда ба сари кўча баромада, босуръат њаракат кунондааст, чархњо бо тирњои
чўбинашон якљоя шикаста пош хўрда рафтаанд.

Ман ин њодисаро ба Мирзо Абдулвоњид наќл карда, гуфтам:
– Агар шумо бо трубањои сафолинатон водопровод месохтед њам, ба сара-

тон он фалокате рўй медод, ки ба сари велосипеди чўбини Довудхон рўй дода
буд. Агар хаёли бо трубањои сафолин водопровод гузаронданро бо маќоли халќ
таъбир кунем, монанди «аз барф манора сохтан» як хаёли хом аст.

Мирзо Абдулвоњид баъд аз шунидани ин њикоятњои ман ба хатои худ эъти-
роф карда гуфт:

– Кори њалвои собунии шофиркомї пухтани ман нисбат ба худам як љиноя-
ти калон буд, лекин ман бо вай њушёр нашуда, нисбат ба худам якчанд љиноя-
тњои хурд карда будам. Хаёли бо трубањои сафолин водопроводсозии ман бо-
шад, нисбат ба худам љинояти хеле калон шуд, ки њамаи дороиам аз даст рафта,
ба болои ин дар пеши тамоми ањли шањр хандахариш ва масхара шудам. Умед-
ворам, ки баъд аз ин аз ман ин гуна корњо сар назанад.

Лекин ин умедвории Мирзо Абдулвоњид монанди хаёлњои «ихтироъкоро-
нааш» беасос баромад ва то охири умраш бисёр ваќт мењнат ва пули худро дар
пайи ба вуљуд овардани хаёлњои хоми худ барбод дод, ки мо аз онњо мисол овар-
данро лозим намедонем.

ЌОРЇ НУРУЛЛО

Ќорї Нурулло, ки вазифаи ошпазии Абдухалил-махдумро адо мекард, як
љавони аљиб буд. Падари ў як одами пирсоли ќашшоќ буд, ки дар яке аз бойњои
Бухоро хизматгорї мекард. Ќорї Нурулло писари ягонаи ў буда, дар бистари
нози падару модар парвариш ёфта буд. Падараш бо њар душворие ки бошад,
пўшоки ўро хеле хуб таъмин мекард, аммо хўрокаш аз њуљраи Абдухалил-мах-
дум буд, ки дар ин љо вазифаи ошпазї ва њуљрарўбиро адо менамуд; ў овози
хубе дошт, шашмаќомро мувофиќи ќоида суруда натавонад њам, чанде аз савт-
њоро бад намехонд, аз ѓазалњои Њилолї, Љомї, Њофиз ва Бедил барин классик-
њо чандеро ёд карда гирифта буд, ки дар ваќти суруд онњоро мехонд.

Ў унвони «ќорї»-ро аз он љо гирифта буд, ки падараш ўро дар хурдсоли-
аш барои Ќуръонро њифз кардан, дар ќорихона монда будааст, њарчанд дар
он љо Ќуръонро ёд накарда бошад њам, унвони «ќорї» ба номаш њамроњ шуда
мондааст.

Ў дарс мехонд, дар дарс якчанд сол аз мо пасттар ва бо додари ман њамдарс
буд, аммо хату саводи дуруст надошт, аз дарси мадраса чизеро њам намефањмид
ва дар пайи фањмидан њам набуд, китобро аз тоќча гирифта ба дарс мерафт ва
боз омада, он китобро дар њамон тоќча мегузошт ва то рўзи дигар он китобро

як бор њам гирифта кушода намедид. Маълум шуда меистод, ки ба дарс рафта
омадани ў фаќат барои ин аст, ки дар ќатори талабањо бошад ва ўро «муллоба-
ча» гўянд, вассалом.

Як рўз дар байни ман ва Абдухалил-махдум дар бораи њамин гуна ањволи ў
гуфтугузор шуд, махдум гуфт:

– Њатто ба љои китоби ў як китоби дигар гузошта шавад њам, гирифта ба
дарс меравад ва баъд аз дарс оварда боз ба љояш мемонад ва пай намебарад, ки
китоби дигареро бурда овардааст.

Ман то ин дараља бењис будани ўро бовар накардам. Махдум бо як озмоиш
сухани худро исбот кард: Ќорї Нурулло њамон рўзњо «Ќофия» мехонд, ки ба
нањви арабї оид аст, Абдухалил-махдум он китобро аз тоќчаи китобгузории ў
гирифта, ба љояш «Шамсия»-ро монд, ки ба илми мантиќ оид аст. Ќорї дар
ваќти дарс рафтанаш ба љои «Ќофия» «Шамсия»-ро гирифта бурд ва баъд аз
дарс боз њамон китобро оварда дар њамон љои муќаррариаш гузошт. Чизе њам
нагуфт.

Маро беихтиёр ханда омад, аммо махдум имое карда, маро аз ханда боз-
дошт, ман худдорї кардам. Дар набудани ў махдум ба ман гуфт:

– Агар мо ё ягон каси дигар нафањмонад, ў њељ гоњ намефањмад, ки ба љои
«Ќофия» «Шамсия»-ро бурда овардааст. Бинобар ин нахандидан ва нафањмон-
дан даркор аст, ки бинем, то кай ин корро давом медињад.

Дар њаќиќат њам чандин рўз «Шамсия»-ро ба љои «Ќофия» ба дарс бурда
овард. Аммо як рўз яке аз шарикдарсонаш тасодуфан китоби ўро дида, «Шам-
сия» будани ўро фањмида, ба ў хабар додааст, ки ба љои «Ќофия» «Шамсия»-ро
овардааст.

Њамон рўз ќорї аз дарс омада, хашмгинона аз махдум пурсид:
– Кї ба китоби ман даст расонда, ба љои «Ќофия» «Шамсия»-ро мондааст?
– Шояд сањван ин корро ман карда бошам, – гуфт махдум бо оњанги узрхо-

њона.
– Модом ки «Шамсия»-ро аз «Ќофия» фарќ намекунед, илтимос мекунам,

ки ба китобњои ман даст нарасонед! – гуфт ќорї бо њамон оњанги хашмгинона. –
Ман хизмататонро мекунам, аммо ба китобам даст расонданатонро намехоњам.

Аммо ў њељ фикр намекард, ки чанд рўз худаш «Шамсия»-ро аз «Ќофия»
фарќ накарда ба дарс бурда овардааст, бо њамаи ин махдумро бо фарќ нокардан
таъна мезад.

Дар ваќти шўридан ва хашмгин шуданаш ўро ба ислоњ овардан осон буд:
дар ин гуна мавридњо илољ ўро ба сурудхонї андохтан буд. Дар ин маврид њам,
ки хеле шўрида ва аз махдум ранљида буд, махдум ба ў бо оњанги узрхоњона:

– Инсон баъзан сањв мекунад, маро бубахшед, ки сањв кардаам, биёед, ягон
ѓазал хонед, фурсат ѓанимат аст, бало ба паси дунё! – гуфт.

Ў њам дарњол лаъличаро ба даст гирифта, як ѓазали Њилолиро, ки мисраи
аввалаш «Биё, биё, ки дилу љони ман фидои ту бод» мебошад, ба сурудан сар
кард. Дар ваќти сурудхониаш осори хашму ѓазаб аз чењрааш тамоман зоил шуд
ва баъд аз суруд њам дигар асари андўњ дар вай наменамуд. Дарс, китоб ва ба
љои «Ќофия» «Шамсия» бурданашро ва инчунин ба љои «Ќофия»-и ў сањван ё

ќасдан «Шамсия» гузоштани махдумро тамоман фаромўш карда буд, њатто дар
ваќти ош пухтанаш њам дар сари оташдон сурудхониашро давом дод.

Бо њамаи камсаводї ва бефарќиаш, агар гумон кунад, ки касе ўро камсавод
ё бењис медонад, аз вай сахт меранљид ва худро аз њар ваљњ аз њама болотар ва
донотар мепиндошт.

Абдухалил-махдум зотан љавони нармдил, нармсухан ва шикастанафс буд,
табиатан шўх бошад њам, ба одамон бо камоли назокат шўхињои хеле пурмаъ-
нои ширин мекард. Ў, ки одат ва хислатњои Ќорї Нуруллоро хуб медонист, ба
вай бо камоли назокат муомила мекард, ба дараљае, ки бинанда Ќорї Нурулло-
ро соњиби њуљра ва хўљаин, махдумро хизматгор гумон мекард. Дар набудани
Ќорї Нурулло, агар дар њамин бора сухан равад, махдум мегуфт:

– Бо њамин гуна муомила, ки ваќти ў чоќ шавад, монед, ки хурсандї кардан
гирад, ў худро аз њама ва аз он љумла аз ман њам калонтар донад – донистан
гирад, аз ман чї меравад? Њайрат маќоли халќиро ба назм дароварда, хеле хуб
гуфтааст, ки: «Биё, имрўз як гап кўтању олам гулистон бењ!» Ман њам ба њамин
амал карда, ба калонгирињои Ќорї Нурулло чизе намегўям, бо њамин вай њам
хурсанд мешавад ва худам њам хурсанд мемонам.

ЧАМАДОНИ ЌОРЇ НУРУЛЛО

Як хислати Ќорї Нурулло ин буд, ки њар чизи навбаромадро мањз барои
навбаромад буданаш дўст медошт ва дар куљо кор фармуда шудани он чизро
фикр карда наменишаст. Чунончи, боре мо чанд нафар дўстон ба саёњати сањро
баромадан хостем, ки яке аз њамсафарони мо њамин Ќорї Нурулло буд. Хати
гардиши мо Вобканд – дењаи Котиён – Хўља Ориф – Ѓиждувон ва аз он љо аз
болои Вобканд Бухоро буд. Дар ин сафар савории мо хар мешуд ё асп.

Мувофиќи созиши рафиќон як пагоњонї бояд њамаамон пеш аз баромадани
офтоб дар дарвозаи Имоми шањри Бухоро њозир мешудем, то ки аз он љо аз
њамаи равандагон пештар харњои хуби кирокашонро ба даст дароварда, пеш аз
гарм шудани рўз ба Вобканд расида гирем.

Њама дар ваќти муайян ба ваъдагоњ расида омаданд. Дар дасти њар кас як
хўрљин буд, ки дар вай либосњояш ва дигар чизњои сафариашро љой карда буд,
аммо дар дасти Ќорї Нурулло як чамадон буд.

Бо вуљуди ин ки ман одати ўро медонистам, худро ба нодонї зада аз ў пур-
сидам:

– Ќорї, шумо ба куљо рафтан мехоњед?
Ў аз ин пурсиши ман як лањза дар њайрат монда истода, бо тарзи зерин ба

ман љавоб дод:
– Магар шумо ваъдаи онрўзаро фаромўш кардед, ки бо њам ба саёњати сањ-

ро баромаданї будем?
– Ман ваъдаро фаромўш накардаам, аммо дар дасти шумо чамадонро дида,

дар дилам гузашт, ки шояд шумо аз бањри саёњати сањро гузашта, барои саёњат
ба Самарќанд рафтан хоста бошед.

– Магар ба саёњати сањро бо чамадон рафтан мумкин нест? – ў зиёдатар дар
тааљљуб афтода пурсид.

– Мумкин аст, аммо душвор аст, чунки њар кадоми мо дар ин сафар хўрљин-
ро ба болои асп ё хар партофта ба болояш савор шуда рафтан мегирем, аммо
шумо чамадонатонро ба асп ё хар чї навъ бор карда ба болояш савор мешавед,
лекин касе, ки ба Самарќанд ё умуман ба љое бо роњи оњан меравад, барои ў
чамадон хуб аст, ки бар рафчаи вагон гузошта рафтан мегирад.

– Мо то кай бо одати падару бобо ва ба он чизњое, ки аз гузаштагон дар мо
мондааст, худро баста мемонем, мо бояд аз чизњои навбаромад фоида барем.
ман баъд аз муќаррар шудани саёњати сањро ва бо хару асп сафар карданамонро
дидаву дониста истода дирўз Когон рафта, мањз барои њамин сафар ин чама-
донро харидам. Чї навъ гирифта бурданашро бошад, ман худ медонам.

Рафиќони дигар мехостанд дар ин бора ба ў гап зананд, аммо бо имо карда-
ни ман хомўш монданд.

Бо кирокашон гуфтугузор карда, њар кадомамон як харро ба киро гирифта,
хўрљинњоямонро бар рўи тўќуми хар партофта, ба болояш савор шуда ба роњ
даромадем. Ќорї Нурулло њам ба хари кирокардаи худ савор шуд ва бо хоњиши
ў харкор – кирокаш чамадонашро ба пешаш дод. Одатан, кирокашон харњо-
шонро дар кирокашхона, яъне дар љое, ки раванда харро киро карда савор ме-
шавад, аз одат берун медавонанд, харњошон њам ин одати онњоро хуб медонанд
ва аз тарси халачўб онњо бо баланд кардани овозашон аз њад зиёд медаванд.

Њамин ки харњои мо, гўё ки бањс-мабањс медавида бошанд, гўшу гардану
ёлу думи якдигарро газида, ба њамдигар лагад парронда, арроскунон ва њаллос-
занон дар тоз даромаданд, Ќорї Нурулло, ки ду дасташ ба нигоњ доштани ча-
мадонаш банд буд, дар аввалин њаллоси хари худ бо чамадонаш аз болои хар
чаппа шуда ѓалтид. Хар, ки аз зери бор озод шуд, дутарафа лагад њаво дода, аз
раќибонаш – аз харони дигар пеш гузашта рафт.

Хайрият, мо њанўз аз кирокашхона дур нашуда будем, ки харкор ин њолро
дида, ба мо овоз дод, ки харњомонро аз рафтан боздорем. Мо аз нўхтањошон
кашида харњомонро нигоњ доштем. Кирокаш давон омада, ба хари гурехта раф-
таистода овоз дода ба истодан амр фармуд. Хар њам бечуну чаро фармони соњи-
би халачўбдардасти худро иљро кард. Харкор пеш рафта, харро дошта пас
гардонда овард, Ќорї Нурулло савор шуд. Харкор, ваќте ки чамадонро ба пеши
ў медод, ба ў хитоб карда:

– Ака ќорї*, ин бори накава аз куљо ёфта баровардед? Охир инзайлин ма-
тои «нест дар љањона» дар ваќти бо оташароба сафар кардан бо худ мегиранд-
дия! – гуфт.

Харкор дар ваќте ки чамадонро ба пеши ќорї бар рўи тўќум нињод, ба ў
тавсия кард, ки хабардор шавад, то ки чамадон ѓежида аз рўи тўќум ба гардани
хар нафурояд:

– Вагарна хар хўсида меравад ва шумо бо ин бори накаватон боз меафтед, –
гуфт ва илова намуд: – Домулло, «яха кай мехўранд?» Магар шумо «яха зимис-
тон мехўранд» мегўед-дия.

Мо дубора ба роњ даромадем, харкор барои Ќорї Нуруллоро дубора на-

* Авомњои Бухоро њар салласафедро бинанд, вай аз худашон хоњ калон бошад, хоњ хурд, бе он ки ќорї будан ё
набудани ўро ба назар гиранд, ба ў «ака ќорї»- гуфта хитоб мекарданд.

ѓалтондан харњоро дашном дода овоз набаровард ва ба давидан тез накард. Хар-
њо њам, ки аз кирокашхона баромада буданд ва овози занандаи худро њам нашу-
ниданд, ќадаммонии худро сусттар кардан гирифтанд.

Бо њамаи ин Ќорї Нурулло дар азоб буд, чунки одатан кирокашон тўќуми
харњои худро танг мекунанд, то ки равандагон баъд аз дур шудан аз кирокаш-
хона харро дукаса накунанд. Дар пеши он тўќуми танг, ки чамадон љойгир шуда
буд, дар боќимондаи он худи ў намеѓунљид, њарчанд таќимњояшро ба ду тарафи
тўќум зич мекард, боз њар замон лаѓжида ба саѓрии хар мефуромад. Охир худ
тамоман бар саѓрии хар нишаста чамадонро бар рўи тўќум озодона нигоњ дошт.

Баъд аз кирокаш моро ба роњ андохта баргашта рафтан, яке аз рафиќон ба
ќорї гуфт:

– Кирокаши худобехабар шуморо хуб боб кард-а?
–Чї боб кард? –гуфт ќорї шўрида.–Агар вай як одами гапфањм мебуд, ман

ба ў хубии чамадонро ва умуман наѓзии њар чизи навро фањмонда ўро шарман-
да мекардам, ба як авоми чапани нодон гап заданро ман ба худ ор медонам,
бинобар ин «садќаи гап шавад»- гуфта љавоб надодам, вагарна ман њам ўро соз
мекардам.

– Магар худатон дар ин сафар аз чамадон гирифта баромаданатон розї њас-
тед? – дигаре аз рафиќон пурсид.

– Албатта! – гуфт ќорї бо оњанги ќатъї, лекин (шояд бо таъсири душво-
рињои тоќатнопазир кашида истоданаш бошад) овозашро ќадаре нармтар кар-
да илова намуд: – Дуруст аст, ки харсаворона бо чамадон сафар кардан ќадаре
душворї дорад, аммо кор фармудани њар чизи нав дар аввал сахт ва душвор
менамояд, лекин рафта-рафта одам одат карда меравад ва њамаи душворї осон
мегардад...

Ќорї Нурулло лањзае хомўш истода, боз давом намуд:
– Агар одам аз душвории кор фармудани њар чизи навбаромад тарсад, дар

дунё ягон чизи нав намебаромад ва баъд аз баромадан, ривољ намегирифт.
Агар кас мавриди гапро, ки «харсаворона бо чамадон сафар кардан» буд, аз

ёд бароварда, ин суханњои Ќорї Нуруллоро шунавад, ба эътироф кардани пур-
њикмат будани ин суханњо маљбур мешуд, аммо ба мо, ки мавзўи масъаларо дида
истода будем, суханњои ў хеле хандаовар менамуданд.

Ман гумон мекардам: ў ин суханњоро дар бораи чизњои навбаромад ва кор
фармудани онњо аз ягон донишманди навигаридўст шунидааст ва тўтивор ёд
гирифтааст, аммо худаш, ки ќувваи имтиёзкунанда надошт, љои татбиќ карда-
ни он суханњои пурњикматро намедонист.

Мо аз кирокашхона дур шуда, аз бозори аспи Бухоро гузашта, ба Галаљўй
расидем. Харони кирокаш, ки то он љо оњиста-оњиста ќадам партофта рафта
истода буданд, бо одати муќаррариашон якбора ва њамагї якљоя аз роњ бозис-
тода, тумшуќњошонро дар як тапурхоки роњ тиќќонда, гўё ки аз он љо ягон чизи
гумшудаи худро кофта меёфта бошанд, бўида молиш додан гирифтанд.

Ман, ки ба тарзи дар боби «Хари кирокаш ва беморї»-и ќисми III-и «Ёддош-
тњо» (нашри якуми тољикї, с. 254) ќайд кардашуда чї гуна ба роњ андохтани

хари кирокашро пештар омўхта будам199, дарњол пиёда шуда, аз дарахти тут
халачўбњои якгазї бурида гирифта, нўгњошонро тез карда, ягон-ягон ба рафи-
ќон дода, яке аз онњоро ба дасти Ќорї Нурулло њам додам. Њар кадом аз рафи-
ќон бо халачўб хари савории худро берањмона зада ва хала карда ба роњ андох-
танд. Аммо Ќорї Нурулло, ки ду дасташ ба нигоњ доштани чамадон банд буда,
хари худро на зада метавонист ва на хала карда, хари ў њамчунон ба заминковї
ва хокбўй машѓул шуда, дар љои худ истодан гирифт.

Яке аз рафиќон хари худро пас гардонда, ба дунболи ќорї гузашта, хари
ўро аз саѓриаш чўбкорї кардан гирифт. Хар, ки шатта аз љавшани љонаш гу-
зашт, якбора лагад парронда ва њаллос зада ба роњ даромад. Лекин баробари
лагад парронда њаллос задани хар ќорї њам бо чамадони худ аз болои вай пари-
да рафта дар тапурхоки роњ ѓел зад...

Баъд аз ќориро ба хар савор карда чамадонашро ба пешаш дода ба роњ ан-
дохтан, боз дар байни рафиќон ва Ќорї Нурулло бар болои «душвории харса-
ворона бо чамадон сафар кардан» ва «афзалияти ба њар душворї ки бошад, кор
фармудани њар чизи навбаромад дар њар љо» мунозира сар шуда ављ гирифт.

Яке аз рафиќон дид, ки охири ин мунозира ба љангу љанљол ва дилсиёњї оид
хоњад шуд, ба рафиќон хитоб карда:

– Басанда аст ин њама гуфтугузори бењуда бар болои хар ва чамадон, – гуфт.
– Агар толиб бошетон, ман як афсона њикоя мекунам, ки бо шунидани он њама-
атон ин мољарои бемаъниро аз ёд мебароред.

Њама ба як забон (ѓайр аз Ќорї Нурулло) њикоя кардани он афсонаро аз он
рафиќ талаб карданд, ў њам ќабул кард.

ШОЊЗОДАИ РАММОЛ
200

– Будааст, набудааст, як подшоњ будааст, ки як писари ањмаќ доштааст, –
гўён рафиќи афсонагўи мо гап сар кард. – Ў фикр кардааст, ки писараш баъд аз
сари ў подшоњ шуда, мамлакатро идора карда наметавонад, бинобар ин ба ў
њунаре ёд додан даркор аст, ки баъд аз ронда шуданаш аз подшоњї ба воситаи
он њунар як бурда нон ёфта хўрда тавонад, то ки аз гушнагї намурад, «аммо
кадом њунарро ба ў ёд додан даркор аст?»

Подшоњ ба ин саволи худ љавоб ёфта натавонистааст, чунки писари ањма-
ќашро ќобили њељ як њунар намедонистааст. Ночор раммолони шањрро љеѓ зада
оварда фармудааст, ки рамл андохта муайян кунанд, ки писараш ба кадом њунар
ќобилият дорад, то ки ўро барои омўхтани он њунар ба шогирдї дињад.

Раммолон баъд аз рамл андохта дидан, барои писари подшоњро ба худњо-
шон њампеша кардан, ба як забон гуфтаанд, ки «шоњзода ба раммолї ќобилият
доранд».

Подшоњ аз онњо: «Оё ба ёд додани ин њунар ба писари ман шумоён мута-
саддї мешаветон?» – гуфта пурсидааст.

Онњо бо як забон: «Миннатдорона ин хизмати пуршарафро ба ўњда меги-
рем», – гуфтаанд.

Подшоњ писари худро барои омўхтани раммолї ба раммолон супурда, њаќи
таълими онњоро њам пешакї адо кардааст ва ваъда додааст, ки баъд аз ин њунарро
ёд гирифтани писараш ба онњо боз инъом хоњад кард.

Раммолон писари подшоњро муддати шаш моњ бо худ дошта ва ба ў њунари
раммолиро ёд дода, ба пеши подшоњ: «писаратон раммолиро ба хубї омўхт»-
гўён овардаанд.

Подшоњ писари худро имтињон карда дидан хоста, дар њузури раммолон ва
ањли дарбор чизеро дар дасташ пинњон карда, ба писараш фармудааст рамл ан-
дохта ёбад, ки дар дасти ў чист?

Писар баъд аз донањои рамлро чандин бор андохта дида ишоратњои онро
навишта гирифтан, ба падараш гуфтааст, ки : «Дар дасти шумо як чизи гирдаи
миёнсўрох њаст, ки дар як љои канораш андак баромадагї дорад».

Подшоњ хурсанд шуда гуфтааст, ки «Шакли чизи пинњонкардаамро тамо-
ман ёфтї. Акнун гўй, ки он чиз чї чиз аст?»

Шоњзода баъд аз лањзае андеша карда истодан гуфтааст, ки: «Шумо дар
дасти худ санги осиёро пинњон кардаед!»

Бо шунидани ин љавоби шоњзодаашон ањли дарбор беихтиёр ќањќосзанон
хандидаанд. Аммо подшоњ дарѓазаб шуда, мушташро кушода ба раммолон ни-
шон додааст, ки дар дасти ў ангуштарин будааст ва хашмгинона ба раммолон
гуфтааст: «Куљост он илме, ки шумо ба писарам омўхтед? Шумо маро фиреб
додан хостед! Шумоёнро љазои сахт додан лозим аст».

Раммолон бо оњанги узрхоњї гуфтаанд: «Аълоњазрато! Он чи ки илми рам-
молї буд, мо ба шоњзода омўхтем ва ёд њам гирифт, ки шакли чизеро, ки шумо
дар даст пинњон карда будед, ёфт. Дар њаќиќат њам, санги осиё як чизи гирдаи
миёнсўрох аст, ки дар як љои канораш андак баромадагї дорад ва љои андак
баромадагии санги осиё њамон чўбест, ки дар канори санг вазъ кардаанд, то ки
дар ваќти гардиши санг орди аз таги вай барояндаро он чўб ѓундошта оварда
ба халтаи орддон резонад. Аммо барои ёфтани чї чиз будани он чиз, њељ набо-
шад, њамин ќадар тамиз даркор аст, ки дар кафи дасти одам наѓунљидани санги
осиёро фањмад. Мо ба шоњзода илм омўхтем, аммо ба ў аќлу идроку тамиз омў-
хтан аз дасти мо намеояд».

Бо шунидани ин афсона рафиќони мо њам, монанди ањли дарбори он под-
шоњи афсонавї, њама бо як овоз ќањќосзанон хандиданд. Чунки онњо фањмида
буданд, ки рамзи ин афсона ба Ќорї Нурулло оид аст, зеро ў њам монанди писа-
ри он подшоњ наѓз будани чизњои навбаромадро тўтивор ёд гирифтааст, аммо
он аќлеро надорад, ки ба воситаи вай кадом ваќт ва дар куљо кор фармудани он
чизи навбаромадро дарёбад.

Аммо Ќорї Нурулло њељ намехандид ва оташин њам нашуда буд, зеро ў на-
фањмида буд, ки рамзи ин афсона ба худаш оид аст. Эњтимол, ў ба ин њикоя гўш
њам наандохта ва ба фањмидани мазмуни он њавас њам накарда бошад. Ў њамчу-
нон афтону хезон ба нигањдории чамадони худ машѓул буд. (Бечора Ќорї Ну-
рулло бо гуноњи њамин ќадар «навпарастиаш» дар соли 1918 дар воќеаи Коле-
сов аз тарафи амир кушта шуд).

АЊВОЛИ УМУМИАМ ВА МАШЃУЛОТИ ИЛМЇ ВА АДАБИАМ
 ДАР МАДРАСАИ ЊОЉЇ ЗОЊИД

Ањволи ман умуман аз љињати зиндагонї, њам аз љињати машѓулоти илмї ва
адабї дар солњои истиќомат карданам дар мадрасаи Њољї Зоњид нисбат ба пеш-
тара хеле бењтар буд. Ман дар он ваќтњо дар муддати моњњои тањсили расмї – аз
аввали мизон то аввали њамал, яъне аз 24 сентябр то 22 март (бо њисоби нав) –
асосан ду дарс мехондам, ки яке аз онњоро дар се љой, дигарашро дар як љой.
Дарси дар се љой хондашуданї дарси дарсхонагї буда, инро аввал ба сифати
домуллои кунљакї дар пеши Мулло Абдусалом, дубора њаминро ба сифати до-
муллои дарсхонагї дар пеши домулло Икромча, боз њамин дарсро себора дар
пеши ќозикалон – ќозї Бадриддин бо талаби замон мехондем.

Дар њамаи ин дарсњо ќории љамоаи мо Абдухалил-махдум буд. Мирзо Аб-
дулвоњид, Мирќодир-махдум, ки зикраш дар боби «Дар мадрасаи Олимљон»-и
ќисми III гузашт ва Њомидхоља, ки зикри ў низ дар ќисми III (дар сањ. 209 – 210
нашри якуми тољикї)201 гузашт, њамроњ, шарикдарс ва рафиќи доимї буда, шу-
мораи шарикони дигар дар пеши домуллои кунљакї бо мо њамагї дањ нафар,
дар пеши домулло Икромча аз њафтод то сад нафар ва дар пеши ќозикалон низ
тахминан њамин ќадар буд.

Маънии бо талаби замон будани дарси пеши ќозикалон ин буд, ки ќории
љамоаи мо – Абдухалил-махдум ќозизода буда, баъд аз хатми дарс худ низ маќ-
сади ќозї шудан дошт. Дар Бухорои онваќта ба ягон мансаби илмї расидан,
хусусан дар љое ќозї ё раис шудан, бе шиносоии ќозикалони замон њељ мумкин
набуд, бинобар ин Абдухалил-махдум дарси дарсхонагиро дар пеши ќозикалон
хонданро низ лозим дониста, моро, ки шарикон ва рафиќони наздики ў будем,
бо худ кашид ва мо њам барои хотири ў ин кори ба шахсамон бефоидаро ќабул
кардем.

Њарчанд дарси ќозихона аз љињати илмї ягон пула фоида надошта бошад
њам, барои ман барин одами кунљкови њангоматалаб тамошозори хубе буд, агар-
чи дар њамаи дарсхонањои Бухоро бештарини талабагон, чунонки Ањмад-мах-
думи Дониш низ дар «Наводир-ул-ваќоеъ» ном асари худ таъкид кардааст, но-
фањмида ѓалоѓула кунанд њам, дар пеши ќозикалон, барои хуб шиносондани
худ ба ў, боз њам зиёдатар ва баландтар фарёдњои фалакпеч мекашиданд. Тала-
багони он љо, чунонки дар «Марги судхўр» ном асари худ низ тасвир кардаам
(маљмўаи асарњо, нашри тољикї, соли 1949, сањ. 151 – 157), дар ваќти ба пеши
ќозикалон даромадан монанди чапандозоне, ки дар тўдаи бузкашї даромадан
мехоњанд, якдигарро зада пас тела дода, аз гиребони якдигар гирифта аќиб ка-
шида, тануманд ва зўрбозуён шарикони камќувваттари худро бо китфу бозуи
худ ба пањлударии дари даромад фушурда ба мурдан мерасониданд ва ба њамин
тариќа њар кас ба ќадри ќувваи худ кўшиш мекард, ки пештар дарояд ва дар
болотари мењмонхонаи ќозикалон, ки дар айни замон дарсхонааш њам њамин
буд, дар љое, ки ќозикалон ўро дурусттар дида ва наѓзтар шинохта тавонад,
љойгир шавад, то ки баъд аз хатми кутуб ќозикалон ўро фаромўш накунад.

Дарси дуюм аз матнњо (масалан, матни «Шамсия», матни «Аќоиди Насафї»)

дарси ѓайрирасмї ва берун аз программаи мадраса буд, ки онро дар пеши Мул-
ло Абдусалом бо шарикони бо дил наздикамон, ки дар боло ном бурда шуда-
анд, мехондем.

Чунонки дар боло ќайд шуд, дарстайёркунии мо рўзона дар њуљраи Абдуха-
лил-махдум ташкил меёфт, ки иштироккунандагони доимии он ман, Абдуха-
лил-махдум ва Мирзо Абдулвоњиди Мунзим будем; дар баъзе дарсњои муњим-
тар ва душвортар Њомидхоља ва Мирќодир-махдум њам иштирок мекарданд.

Рўзњои таътил дар он љо маљлиси адабї ва сурудхонї ташкил меёфт; дар
маљлисњои адабї зинатбахши давраи дўстон, монанди «гули сари сабад»-и бўстон
Муњаммадсиддиќи Њайрат буд. Дар сўњбатњои адабї шеърњои классикњои то-
љик хонда муњокима карда мешуданд, баъзе шеърњои шоирони замон низ тањ-
лил ва танќид меёфтанд.

Дар маљлисњои суруд ѓазалхони доимии он љо, чунонки дар боло ќайд шуд,
Ќорї Нурулло буда, баъзан Мулло Њомиди Савтии ѓиждувонї ва Зайниддин-
хоља њам, ки зикрашон дар ќисми II-и «Ёддоштњо» (нашри тољикї, соли 1949,
сањ. 50) ќайд шудааст, иштирок мекарданд202.

Баъзе шабњои таътил дар њамон љо ѓун шуда базм њам мерафтем, ки дар он
базмгардињо гоњо Њайрат њам иштирок мекард. Чунончи, ў шабе бо мо базм
рафта, дар бозгашти он базм базмковї, базмёбї ва базмтамошокунии моро дар
ќитъае тасвир карда буд, ки байтњои аввалини он ќитъа байтњои зеринанд:

ЌИТЪА

Шаби дўшинаи таътил ба чанд аз шурако
Бедарак базмталаб гашта ба њар кўча давон:
Пеш-пеши њама фонус ба Ќодир-махдум,
Аз ќафо камбаѓали Айнии мискин лангон*.
Рафт аз як тараф овози «сафолак»** ба фалак,
То расидем паси мадрасаи «Модарихон».
Пеш аз пурсиши мо шуд ба ќароин*** маълум
Базми тўйи писари «њазрати эшони калон».
Њам ба таъљил давидем дарун, то гирем
Бањри худ љой аз он маљлиси «пуршавкату шон».
Мо нишастем дар он суффа, ки базм он љо буд.
Бин, ки ин њодиса: шах кард зи як сў борон,
Лампаву манќалу оташ ба даруни хона
Баргирифтанду гирифтем ба як гўша макон...

* * *
Ман дар он ваќтњо, ѓайр аз шарикони дар боло зикрёфта, дарстайёркунан-

дагони дигар њам доштам. Яке аз онњо Мулло Комил ном ѓиждувонї буд, ки
дар мадрасаи Мири Араб истиќомат дошт, ў бо ман шарикдарс набошад њам,
њамдарс, яъне дарсњои мо аз рўи программаи мадрасањои Бухоро баробар буда,
ў дар дарсхонањои дигар ва дар пеши домуллоњои дигар мехонд.

Мулло Комил дар дарсфањмї бисёр кундзењн бошад њам, дар фањмида ги-

* Дар он ваќтњо дар пои ман ришта баромада њанўз тамоман сињат наёфта буд, бинобар ин дар роњ рафтан
мелангидам.
** Базми дойрагиро ба сабаби он ки овози дойра монанди шикастани сафолњо ба гўш мерасид, дар Бухоро
«сафолак» њам мегуфтанд.
*** Ќароин – ќаринањо, аломатњо.

рифтани дарс ва талаби илм зиёда њарис буд. Аммо аз он љо, ки ў бисёр ќашшоќ
буд, аз шарикдарсонаш касе ёфт нашудааст ва ќабул накардааст, ки дарси ўро
бе музду миннат тайёр карда дода, ба ў ёрмандии маънавї расонад.

Ў азбаски бо ман ба муносибати њамтуман буданамон шинос ва њолдон буд,
ба ман мурољиат карда илтимос намуд, ки њар њафта ду ё се бор дар дарстайёр-
куниаш ба ў ёрї дињам.

Ман њам аз љињати њамтуман ва њам аз љињати бисёр ќашшоќ ва аз ёрии
маънавии дигарон ноумед будани ў, албатта, талабашро бо хурсандї ва ба тар-
зе ки дили ў бардошта шавад, ќабул кардам.

Аммо аз он љо, ки њуљраи ў дур буд, ў наметавонист, ки баъд аз тайёр карда-
ни дарсаш баргашта рафта дар њуљраи худ бихобад ва инчунин дар њуљраи ман
њам хобида наметавонист, чунки ман кўрпа-болиши барзиёд надоштам, ки дар
ваќти хобаш ба ў бидињам, ў низ кўрпа-болиши барзиёд надошт, ки оварда дар
њуљраи ман бигузорад ва дар шабњои дарстайёркуниаш аз вай фоида барад. Ў
дар њуљраи худ танњо як кўрпа дошт, ки нимаи вайро дар зераш ва нимаи дига-
рашро бар болояш гирифта ва ба љои болиш љомаи серпахтаи ѓиљдувонигии
худро дар зери сар нињоди мехобид.

Ночор ў дар шабњои дарстайёркуниаш он кўрпаи худро бардошта ба њуљраи
ман меовард ва дар ваќти хоб дар вай мехобид ва сањар боз кўрпаашро бардош-
та бо худ мебурд.

Ѓайр аз Мулло Комил, ман боз ду нафар дарстайёркунандагони дигар дош-
там, ки онњо бародарони њамдигар буда, њавлиашон дар гузари Мирдўстум ва
њуљрањошон њам дар мадрасачаи пеши масљиди он гузар буд. Падари онњо му-
лозими ќозикалон буда, миёнањолона зиндагонї мекарданд.

Калонтарини ин бародарон Насриддин-махдум ном дошта, бо ман шарик-
дарси нав буда, њамон сол дар пеши домулло Икромча дар дарси мо иштирок-
кунанда шуда буд. Ў хушхат ва саводи дуруст дошта, дўстдори адабиёт буд,
аммо дар хурдсолагињояш бинобар ањамият надоданаш ба дарсњои мадраса би-
сёр беќувват монда буд ва барои дарси ўро тайёр карда додан ва дуруст фањмон-
дан аз дарсњои солњои гузашта њам баъзе масъалањоро ёдоварї кардан даркор
мешуд, ки ин барои ман хеле душворї мекард.

Хурдтараки он бародарон Салоњиддин ном дошт, ки навдарсхон буда, хон-
дани сарфу нањви забони арабро акнун сар карда буд.

 Мувофиќи созишамон бо Насриддин-махдум ман бояд њар њафта ду ё се
шаб ба њуљраи ў мерафтам ва азбаски њуљраи ў аз бошишгоњи ман бисёр дур ва
як ќисми роњаш бисёр бад буд, баъд аз дарси ўро тайёр карда додан, дар он љо
мехобидам. Муайян кардани њар кадоми он шабњо дар ихтиёри ў буд ва кадом
шаб, ки барои ў дарстайёркунї лозим шавад, њамон рўз дар ваќти дарси дарсхо-
нагї ба ман таъин мекард, ки он шаб ба пеши ў биравам. Кори мо бо ў њар њафта
аз се шаб зиёд ва аз ду шаб кам намешуд.

Мулло Комил, ки њар њафта ду ё се шаби муайян (дар шабњои тањсил) пеши
ман меомад, агар шаби ба пеши ман омадани ў ба шаби таъинкардаи Насрид-
дин-махдум рост ояд, кўрпаашро дар њуљраи ман гузошта, бо ман ба њуљраи вай
мерафт ва дар он љо секаса дарс тайёр мекардем ва дар њамон љо мехобидем.

Сањар Мулло-Комил то њуљраи ман бо ман омада ва аз он љо кўрпаи худро бар-
дошта ба њуљраи худ мерафт.

Дар рўзњо ва шабњои тањсил тайёр карда додани дарси Салоњиддин барои
ман мумкин набуд, бинобар ин ќарор додем, ки ў рўзњои таътил њафтае ду бор –
пагоњонии рўзњои чоршанбе ва панљшанбе ба пеши ман меояд.

Албатта, дарси ўро тайёр карда додани ман монанди дарстайёркуниам бо
шарикдарсонам набуда, мисли мударрисон ба шогирдон ба ў дарс мегуфтам,
аммо на монанди мударрисони расмї сарсариёна, балки дар ду дарс дарсњои
њафтаи оянда хонданиашро ба ў ба хубї мефањмондам. Ќобилияти ў аз барода-
раш зиёдтар буда, дарсњоро зуд аз худ мекард ва бо ёрии ман дар пеши домул-
лоњои расмиаш аз њамаи шарикдарсонаш пеш меистод.

Ин бародарон ба муќобили ёрии маънавии ман ба ман ёрмандии моддї ме-
расонданд; либосворї, ќанду чой ва баъзан равѓану биринљ оварда медоданд.
Ин чизњоро ба тарзе оварда медоданд, ки гўё ба онњо аз љое тўњфа омадааст ва
аз вай ба ман њам њисса баровардаанд. Аммо бо пули худашон харида, барои
хизмати илмиам ба ман оварда доданашон маълум буд.

* * *
Насриддин-махдум, чунонки дар боло ќайд шуд, хату саводи хуб дошт,

дўстдори адабиёт буд, шеърро хуб мефањмид, аммо як мисраъ њам бошад, шеър
гуфта наметавонист, бо њамаи ин орзу дошт, ки номаш ба шоирї шўњрат ёбад.
Ман ин орзуи ўро аз кори зерини ў пай мебурдам: ў гоњо ягон ѓазали ѓайримаш-
њури ягон шоири гузаштаро (бештар аз Љомї, Њофиз ё Саъдї) дар коѓазе бе
тахаллус навишта гирифта, дар ваќти мулоќот ба ман нишон дода:

– Ин ѓазали кист? – гуфта мепурсид.
Ман он шеър аз они кадом кас бошад, ба њамон кас нисбат дода, масалан:
– Аз Љомї, ё аз Њофиз, ё аз Саъдї, – гуфта љавоб медодам.
Чун ин кори ў чандин бор такрор ёфт, тахмин кардам, ки агар ман аз кадом

шоири гузашта будани он шеърро надонам, аљаб нест, ки ў ба худ нисбат дињад.
Барои муайян кардани хато ё дуруст будани ин тахмини худ боре шеъреро, ки
ба ман нишон дода аз они кї будани ўро пурсид, ман бо вуљуди ин ки медонис-
там он шеър аз они Љомист:

– Намедонам, аммо шеъри хеле хуб будааст, – гуфта љавоб додам.
Ў табассуме карда:
– Аз они худам аст, аммо он ќадар хуб нест, агар шумо писандида бошед,

ман то фардо ба ин ѓазал маќтаъ (байти охирии тахаллусдор) баста боз ба шумо
нишон медињам, – гуфт.

Албатта, ман хубии он шеърро писандидам. Фардои он рўз аз маќтаи он
ѓазал тахаллуси «Љомї»-ро бардошта ба љои вай «Насрї» навишта ба ман ни-
шон дод.

Азбаски ин ањвол бисёр такрор ёфт ва дар њар бор ман худро ба нодонї
мезадам, ў њам бе њељ ибо ва мулоњиза он шеърро аз они худ мекард. Ман ин
одати ўро ба дигар ошноёнам, ки ба шеъру шоирї алоќаманд буданд, хабар
додам, то ки дигаронро фиреб надињад.

*  *  *

Салоњиддин баъд аз як сол дар пеши ман дарс хондан, дар синни шонздањ-
солагї, дар вабои тобистонии навбатии Бухоро, дар ваќте ки ман дар шањр на-
будам, вафот ёфт. Дили ман дар марги бемањали ў бисёр сўхт, чунки њам љавон
буд ва њам ќобилияти фавќулода дошт. На танњо дили ман сўхт, балки њамаи
касоне, ки он бародаронро мешинохтанд, дар вафоти ў дилхун гардиданд.

Муњаммадсиддиќи Њайрат монанди тарљумони дили њамаи дўстон дар ва-
фоти ў марсияе навишт, ки чор байти он марсия њам ба сифати ёдгории Њайрат,
њам барои ёдоварии он љавони пурќобилият дар ин љо ќайд карда мешавад:

ЌИТЪА ДАР МАРСИЯ

Салоњиддин ба њангоми сибо* бо доѓи њасрат рафт,
Сабо бар сафњаи гулшан кашид аз лола таърихаш.
Барояд аз замин бо чењраи тар то гулу райњон,
Нависад абр бар хоки чаман аз жола таърихаш.
Ба фавти ў зи бас ањбобро хун шуд љигар аз ѓам,
Намуданд аз асаф

 дунбола бар дунбола таърихаш.

Яке пурсид айёми вафоти ў зи ман, гуфтам:
Бигў баъд аз «њумум

 оњу фиѓону нола»** таърихаш.

Дар вафоти Салоњиддин бародараш Насриддин, ки ўро аз њад зиёд дўст
медошт, бисёр ѓусса хўрд, солњо монанди мотамзадагон њамеша андўњгинона
мегашт, ба дарсу дарстайёркунї расман давомат кунад њам, он шавќу њаваси
пештарааш намонда, дигар дар пайи номи худро ба шоирї баровардан њам
намегашт.

Ў чор ё панљ соли дигар ба њамин тарзи мурдамонанд зиндагонї карда,
оќибат ў њам вафот намуд.

МАДРАСАИ ЛАБИ ЊАВЗИ АРБОБ
ВА БОШАНДАГОНИ ОН ЉО

Дар солњое, ки ман дар мадрасаи Њољї Зоњид истиќомат доштам, ѓайр аз
њуљраи Абдухалил-махдум ва Мирзо Абдулвоњид, барои ман боз як рафтуомад-
гоњи дигар пайдо шуд. Ман дар ин рафтуомадгоњи нави худ бо љавонони гуно-
гун ва бо одамони аљибу ѓариб шинос, ошно ва њолдон шудам.

Ин љо як мадрасачаи кўњнае буд, ки дар гузари Лаби Њавзи Арбоби Бухоро
бино ёфта буд.

Гузари Лаби Њавзи Арбоб ба мадрасаи Њољї Зоњид бисёр наздик буда, дар
тарафи шарќии он воќеъ шуда буд. Дар байни истиќоматгоњи ман ва он гузар
танњо мадрасаи Њусейнбой буд, ки мадрасаи Њољї Зоњид, чунонки дар боло ќайд
карда шуд, дар пањлуи ѓарбии он мадраса бино ёфта буд. Гузари Лаби Њавзи
Арбоб бошад, дар тарафи шарќии мадрасаи Њусейнбой буда, дар байни сарњад-
ди он гузар ва ин мадраса танњо як тангкўчаи кўндаланг восита буд. Аз канори
ин тангкўча то масљиди гузари мазкур тахминан сад ќадам роњ буд.

Масљид, мадрасача ва њавзи Лаби Њавзи Арбоб дар байни Шањррўд ва кўчаи
калон воќеъ шуда буд, ки рўд аз шимоли он њавзу масљид, кўчаи калон аз тара-
фи љануби онњо мегузашт. Масљид дар канори рўд бино ёфта, њавз ба тарафи

* Њангоми сибо – њангоми бачагї.
** Калимањое ки дар ќавсайн гирифта шудаанд, ба њисоби абљад 1314 њиљрї (1897) мебароянд.

шарќи он ва пайваста ба айвони он кофта шуда буд, мадрасача бошад, дар гўшаи
љанубии масљид ва дар шарќии мазори Хоља Рўшної бино ёфта буд, ки ба вай аз
тарафи љануби масљид даромада мешуд.

Ин мадрасача хеле кўњнабино ва фатарот буда, њуљрањои онро, ки аз панљ ё
шаш дар беш набуд, баъзе љавонони бењавлї ё тангњавлии он гузар таъмир кар-
да нишаста буданд. Яке аз љавонон, ки яке аз ин њуљрањоро таъмир карда ниша-
ста буд, Ќорї Абдулвањњоб ном касе аз бошандагони он гузар буд, ки њавличаи
меросиашро барои харљи мурдаи падару модараш фурўхта, худ бењавлї монда,
яке аз ин њуљрањоро таъмир карда зиндагонї мекард. Унвони ба номаш њамроњ-
шуда «ќорї» бошад њам, ў аз ќоригї даромад надошт. Зоњиран, ќуръонфурўшї
карда нон хўрданро њимматаш намеписандид ва бо сахтї бошад њам, бо кито-
бат (бо нусхабардории китобњо) рўз мегузаронид.

Дигаре Ќорї Усмон ном дошт, ки баъд аз мурдани падару модараш њавли-
чаи меросиашро иљора монда, худ яке аз ин њуљрањоро таъмир карда менишаст.
Ќоригии ў ба ном буд: дар хурдсолиаш падараш ўро бо маќсади ќуръонро ёд
кунондан ба ќорихона дода будааст, аммо ў ин кори душворро ба гардан наги-
рифта, охир аз ќорихона гурехта будааст. Ана аз њамин чандрўза давомати ќори-
хона унвони ќоригї ба ў њамроњ шуда мондааст. Ў њунари дигаре њам надошт,
асосан бо бадали иљораи њавличааш ќашшоќона зиндагонї мекард.

Ќорї Усмон хату саводи одї дошт, адабиётро мефањмид, зарбулмасал ва
маќолњои тољикиро бисёр медонист, ширинсухан ва маљлисоро буд, суханони
худро бо зарбулмасал ва маќолњо зинат ва ќувват медод.

Ќорї Усмон дар миёнаи дўстон бо лаќаби «ѓозиёнї» машњур буд. Ман ав-
вал гумон мекардам, ки бояд ў аслан аз гузари Ѓозиён бошад, ки ба ин сабаб ўро
«ѓозиёнї» мегуфта бошанд. Аммо сонитар фањмидам, ки сабаби ба ў дода шуда-
ни ин лаќаб дигар будааст: ў аз таънаи диндорон ва аз тарси сиёсати раиси шањр,
ки бенамозонро бо дарра мезад, гоњо ба намози панљваќтии масљид барояд њам,
ба намози љумъа њељ намерафтааст. Агар диндорони кунљков аз ў:

– Ќорї, шумо имрўз дар масљиди љомеъ нанамудед, куљо будед? – гуфта пур-
санд, ў дар љавоб:

– Ман намози љумъаро дар љомеи Ѓозиён хондам, – мегуфтааст.
Азбаски Ѓозиён аз он гузар дур буда, ягон намозхони он гузар барои намо-

зи љумъа ба он љо намерафт, дар намози љумъа дар он љо будан ё набудани ўро
њељ кас муайян карда наметавонистааст. Бинобар ин дўстонаш ба ў «ѓозиёнї»
лаќаб додаанд.

Ин њодиса рафта-рафта дар шањр чунон овоза шуд, ки њар каси ба љомеъ
нарафтаро «ин кас намози љумъаро дар љомеи Ѓозиён хондаанд»- мегуфтанд.

Сеюм Мирзо Иброњим ном љавоне буд, ки падараш мактабдор буда, њавли-
аш танг, бинобар ин ў яке аз ин њуљрањоро таъмир карда, дар вай зиндагонї
менамуд. Мирзо Иброњим хушхат буда, умрашро бо китобат мегузаронид, њаваси
шеъргўї њам дошт, тахаллуси худро «Субњї» ќарор дода буд.

Чорум Ќорї Шариф ном дошт, ки падараш кордгарї мекард. Худи ин љавон
њам њунари кордгариро омўхта буд. Аммо падараш ўро ба касби худ накашида
мехост, ки ќории Ќуръон кунад, бинобар ин ўро ба ќорихона дода буд. Лекин ў
ин корро намехост. Ба сабаби он ки агар дар хона бошад, баъди аз ќорихона

469

омадан, шабона њам зери назорати падар ба Ќуръон такрор кардан маљбур ме-
шуд, ба бањонаи ин ки «дар мадраса ба танњої Ќуръон такрор кардан осонтар
аст» аз падараш рухсат гирифта, як њуљраро таъмир карда нишаста буд. Ва њол
он ки дар ин љо ягон бор њам Ќуръонро ба даст нагирифта, бо бошандагони ин
мадраса озодона сўњбат карда мегашт.

Панљум Ашрафљон ном сандуќсоз буд, ки ўро Мирзо Ашраф њам мегуф-
танд. Ў аслан аз ин гузар набуда, баъд аз мурдани падару модараш дар хурдсо-
лиаш ба ин гузар ба хонаи њамширааш омадааст. Ў ба шавњари њамширааш, ки
сандуќсоз буд, шогирд шуда, ин њунарро ба даст даровардааст.

Ашрафљон сандуќсози њунарманд буд, аз ин касб зиндагии шахсиаш ба хубї
мегузашт. Баъд аз калонтар шуданаш яке аз њуљрањои ин мадрасачаро иморат
карда, дар ин љо зиндагонї мекард.

Ашрафљон хату саводи хуб дошт, шеърро наѓз мефањмид ва ба ќавли бухо-
роиён «шоирбоз» буд, яъне шоиронро њурмат мекард ва бо онњо алоќа мебаст,
суханвар ва гапдон буд. Азбаски њанўз љавон (баробари ман ва Њомидхоља) буд,
зану фарзанд надошт, бинобар ин бозёфташро ба либоси худ харљ карда, бой-
бачамонанд мегашт.

Ашрафљон ба муносибати њампешагї бо сандуќсозони Самарќанд ошної
ва рафтуомад дошт. Дар рафтуомади Самарќанд бо гуфтугузор ќадаре забони
русиро њам медонист.

Ана њамин панљ нафар буданд бошандагони асосии ин мадрасача, аммо
шумораи бо инњо ва дар ин љо рафтуойкунандагон аз худи онњо зиёд буд.

Яке аз онњо Њомидхоља буд, ки дар њамин гузар њавлї дошт ва дар болохо-
наи он њавлї менишаст, аммо шабнишинињои ў њамеша дар њамин мадрасача ва
бо бошандагони ин љо ба вуќўъ меомад. Ў, чунонки дар боло гузашт, бо ман
шарикдарс шуда, њаваси шеъргўї њам дошт ва ба худ калимаи «Мењрї»-ро та-
халлус ќарор дода буд.

Дигаре аз ањолии њамин гузар Њољї Абдусалом ном дарзї буд, ки касбаш
дарздўзї буда, дилашро дар ин љо мекушод ва кўфтагињои аз дарздўзї пайдо-
шудаашро дар ин љо бартараф мекард.

Ѓуломљон ном аз бойбачагони њамин гузар буд, ки ба манъи падару амакаш
нигоњ накарда, ба ин љо рафтуой дошт.

Њавлии Ќорї Камоли205 њофиз њам аввалњо дар њамин гузар буд. Ў њам дар
шабњое, ки ба љое ба мењмонї наравад, ин љо омада, хотири дўстонро бо ѓазале
ва суруде шод мекард. Ќорї Камол ба муносибати њампешагї Ќорї Наљми
њофизро, ки аз гузари дигар буда, дар як бой хизматгорї мекард, гоњо њамроњи
худ ин љо меовард; ва њар дуи инњо савтхони машњур Мулло Њомиди Савтии
ѓуљдувониро низ бо худ меоварданд. Дар он ваќт базми ќашшоќонаи ин мадра-
са љамшедї мешуд.

Ман њам дар ин љамъомадгоњ ба воситаи Њомидхољаи Мењрї алоќа бастам
ва бештарин шабњои таътилро ин љо мегузаронидам ва ман Муњаммадсиддиќи
Њайратро бо инљоињо шиносо карда алоќа бандондам, ки ў њам бо вуљуди ду-
рии манзилаш њафтае як ё ду шаб ин љо омада мерафт.

Сўњбатњо ва гуфтугузорњои ин љо одї буда, љои ба адабиёт алоќадоштааш

байтбарак буд, аммо ба байтбараки ин љо бо таклифи Ќорї Усмон як навъ на-
вигарї дода шуда буд, ки тарафе, ки ба тарафи дигар бо байте љавоб дињад, ба
вай як зарбулмасал ё маќоли халќиро њам илова карданаш лозим буд.

Ќорї Усмон ин таклифро барои он ба миён оварда буд, ки (чунонки дар
боло ќайд шуд) худи ў ба зарбулмасал ва маќоли халќї бисёр њавас дошт. Баъд
аз ќабул шудани ин таклиф, њар гоњ ки ин бозиро ташкил кардан хоњанд, ишти-
роккунандагони маљлис ду таќсим шуда муќобили њам менишастанд. Дар ваќти
таќсим маро бо Ќорї Усмон дар як тараф намегузоштанд – бояд њар кадоми мо
ба тарафи дигар мегузаштем. Ин корро барои мувозинат додан ба тарафайн
мекарданд. Дар он ваќтњо ман зарбулмасал ва маќолро он ќадар бисёр надонам
њам, баъд аз Ќорї Усмон аз дигарон бештар медонистам, бинобар ин бо гузаш-
тани њар кадоми мо ба як тарафи дигар баробарии тарафайн наздик мешуд.

Ќорї Усмон ин таклифро фаќат барои ќаноатманд кардани њаваси худ ба
миён оварда бошад њам, ин бозї барои бой шудани захираи забонии ман фои-
даи бисёр калон дод. Забони дигар иштироккунандагони он маљлис њам, бе он
ки худашон бошуурона маќсад карда гирифта бошанд, рўз то рўз бойтару пур-
ратар мешуд, зеро њар кадоми онњо дар њар бозии ин љо зарбулмасал ва маќо-
лњои нав ёд мегирифтанд, барои ба њамин бозї харљ кардан худњошон њам њар
рўз аз мўйсафедон ва кампирон пурсида чизњои нав ба нави обнорасида ёфта
меоварданд ва ин чизњои нав њам ба захираи забонии умуми иштироккунанда-
гони он бозї зам мешуд.

Кори дигаре, ки шабнишинони ин љо гоњо ба вай машѓулї мекарданд, «ња-
бозї» буд. Дар ин бозї иштироккунандагон ба тарафайн таќсим ношуда, њар
кас ба сари худ љавобгар буд. Тариќи ин бозї њамин буд, ки њар кас дар ваќти
сўњбат ва гуфтугузор дар мавриди тасдиќ ё ќабули сухани њамсўњбаташ ба љои
«ња» бояд, «оре» ё «бале» мегуфт.

Њар касе ки дар ваќти ин бозї дар мавриди тасдиќ ва ќабули сухани яке аз
иштироккунандагон «ња» гўяд, ин кас бой додагї њисоб меёфт, дигарон чапак
зада «уйт-уйт» гўён масхара медоштанд.

Дар ваќти ин бозї Ќорї Усмон њељ бой намедод, Мирзо Иброњими Субњї
кам бой медод, дигарон бисёр бой медоданд. Ман њам аввалњо, кам њам бошад,
бой медодам, рафта-рафта њељ бой намедодагї шудам.

Ман ин бозиро дар маљлисњои њуљраи Абдухалил-махдум њам љорї кардам.
Дар он љо ба ин бозї Мирзо Абдулвоњид њам иштирок мекард, аммо то тамом
шудани бозї њељ гап намезад, бо сухани касе љавоб намедод, то ки бой дода
шарманда нашавад. Ќорї Нурулло бошад, дар бозї иштирок намекард:

– Ман дар ин гуна бозињои ањмаќона њамроњї намекунам, – мегуфт.
Рафта-рафта ин бозї дар шањр шўњрат ёфт, љавонон дар байни худ дукаса,

секаса ва чоркаса гарав мебастанд, ки муддати дуру дароз ва бемўњлат дар њар
мулоќот ба љои «ња» «оре» ё «бале» гўянд.

Боре ман бо се нафари дигар гарав баста байни худ ањд кардем, ки муддати
дуру дароз «ња» нагўем. Њарифони ман дар њар мулоќот як бор, ду бор бой ме-
доданд, аммо ман се сол бой надодам. Дар охир њарифон маро фиреб дода, бо
тадбире як бор «ња» гўёнданд. (Агар мавриде пайдо шавад, дар ягон љои «Ёддош-
тњо» он воќеаро наќл хоњам кард.)206

Ман муайян намедонам, ки дар байни лабињавзиарбобиён ин бозиро аввал
сар карда кї баровардааст. Аммо њамин маълум буд, ки ин бозї барои наздик
кардани забони гуфтугў ба забони адабї, кам њам бошад, хизмат мекард.

Яке аз шабгузаронињои ин љамъомад ѓазалхонї ва сурудгўї буд. Гоњ-гоњ
њам бошад, ин вазифаро, чунонки дар боло ќайд карда шуд, Ќорї Камол, Ќорї
Наљм ва Мулло Њомиди Савтї адо мекарданд. Баъдњо Рањматхоља, ки дар тан-
бўрнавозї ягонаи њамон замон буд ва Њољї Абдурањмон, ки шогирди ў буд, низ
иштироккунанда шуданд.

Дар ин љо бояд њаминро ќайд кунам, ки ман аввалин бор бо Њољї Абдулази-
зи самарќандї дар њамин љо шинос шудам, наѓмаи дутор ва овози дилнавози
ўро дар ин љо шунидам.

Ба њамин муносибат ман мехоњам ќисми якуми очеркеро, ки бахшида ба
вафоти санъатгари мазкур дар соли 1936 навишта будам ва дар њамон сол дар
шумораи 2-уми журнали «Барои адабиёти сотсиалистї» чоп шуда буд, фаќат
сарлавњаашро дигар карда, баъзе љоњояшро партофта кўтоњ намуда, тањрираш-
ро ба услуби тањрири «Ёддоштњо» мувофиќ гардонда дар ин љо наќл намоям207.

АВВАЛИН МУЛОЌОТИ МАН БО
ЊОЉЇ  АБДУЛАЗИЗИ САМАРЌАНДЇ

Мо, иштироккунандагони шабнишинињои мадрасачаи Лаби Њавзи Арбоб,
њамагї мусиќидўст будем, аксари хонанда ва навозандагони Бухороро дида,
наѓмаи созу марѓўлаи овози онњоро шунида будем. Аммо Њољї Абдулазизи санъ-
атгари самарќандиро надида, танњо таърифу тавсифи ўро аз дўстдорони мусиќї
шунида будем, хусусан Ашрафљони сандуќсоз, ки борњо дар Самарќанд ўро дида
ва дар базмњояш иштирок карда буд, дар њар маврид ўро таъриф карда, шавќи
дидор ва њаваси шунидани наѓмаи дутор ва овози фарањбори ўро дар дили мо
бедор мекард.

Аммо мо бизоате надоштем, ки барои дарёфтани базми ў ба Самарќанд ра-
вем ва сарватеро соњиб набудем, ки бо сарфи он ўро ба Бухоро даъват карда,
наѓмаи соз ва овози дилнавози ўро шунавем.

Дар њамон ваќтњое, ки мо њасрат мехўрдем, овоза шуд, ки «яке аз бойњои
калони Бухоро тўй мекардааст ва дар тўяш дар ќатори созандагони машњури
наздику дур Њољї Абдулазизи самарќандии машњурро њам меовардааст».

Ин овоза ба мо умеди тоза ва шодмонии беандоза бахшид, ки дар ќатори
«дойрахабарон» бошем њам,ба он базм рафта, ўро хоњем дид ва бо умедворињои
дилафрўз нигарони он рўзи фирўз шудем...

Оќибат он рўзи фирўз расид ва шабона аз он тўйхона овози дойра ба фалак
печид. Мо њам дар ќатори оммаи базмгарони шањр, бе њељ даъват, мувофиќи
расму одати Бухоро, бо шунидани хурўши дойра «дойрахабар» шуда ба он љо
рафтем.

Њавлии бой бисёр калон буд, аммо аз бисёрии тамошобинон дар он њавлии
калон љои сўзан задан набуд. Дар миёнаљои њавлї ўѓуреро нињода даруни вайро
пур аз равѓани заѓир карда, латтањои кўњнаро пилтавор дар даруни он гузошта
оташ сар дода буданд, ки тамоми њавлиро монанди рўз равшан карда буд, аммо



472

монанди рўзи гирдбодноки пурѓубору хок чашм кушодан ва нафас кашидан
мумкин набуд, чунки дуди ѓализи равѓани заѓир ва латтањои кўњна бо бўи бади
тунду тези худ чашмњоро месўзонид ва димоѓњоро метарконид.

Аз њуљуми тамошобинон дар даври ўѓур ба зўр доираи тангеро холї нигоњ
дошта буданд, ки дар як канори он дойрадастон ќатор нишаста осмонкаф дой-
ра менавохтанд ва раќќосон, гўё ки раќс мекарда бошанд (шояд барои аз он
дуди зањролуд гурезгоње ёфтан бошад), чашмони худро молиш дода дар даври
ўѓур метохтанд.

Мо дар ќатори «дойрахабарон» дер омада, дар гўшае рост истода нигарони
баромади Њољї Абдулазиз будем. Азбаски њамаи хавосу гўшу чашми мо ба хаё-
ли ў банд буд, бештарин ваќт, њарчанд шўрангез бошад њам, овози дойра ва
суруди дойрадастонро ношунида ва њар ќадар тарабхез бошад њам, раќси раќ-
ќосонро нодида мемондем...

Як пайти базм тамом шуд, ўѓурро аз миён бардоштанд, «рўзи» пурдуду ѓубо-
ри љонкоњ ба шаби сиёњи бемоњ мубаддал гардид. Акнун ваќти рафтани мо ба-
рин мењмонони нохондаи «дойрахабар» расида буд.

– Пас Њољї Абдулазиз куљост? – гуфтам ман ба рафиќонам, ки муњайёи раф-
тан шуда истода буданд.

– Бояд дар мењмонхона бошад, – гуфт яке аз рафиќон.
– Њељ набошад, афту андомашро медидем... – гўён ман орзуи худро баён

намудам.
– Аз њавлї рост набаромада, рўи суффаро гардиш карда, аз пеши мењмонхо-

на гузашта мебароем, – гуфт яке аз рафиќон, – агар дар он љо бошад, аз тиреза
нигоњ карда, аз дур њам бошад, мебинем.

Мо аз љои чуќури њавлї, ки бухороиён «таафдон» меноманд ва базми даври
ўѓур он љо ташкил ёфта буд, бар рўи суффаи баланд баромадем ва, гўё ки аз рўи
суффа гузашта ба сари зинаи тарафи дигар рафта аз он љо ба таафдон мефуро-
мада бошем, аз таг-таги девори мењмонхона равона шудем. Ваќте ки ба пеши
тиреза расидем, дар он љо аз рафтан бозистода ба даруни мењмонхона чашм
дўхтем: дар шифти хона лампањои чилуми овеза ќатор меафрўхтанд, дар давро-
даври мењмонхона бойњо ва бойбачањо бо либосњои пурќимат ба худ зинат дода
маѓрурона менишастанд, ки онњо бухорої буда, мо њамаи онњоро шахсан меши-
нохтем. Аммо дар пешгоњи хона як одами ќоматпасти борикманањи хурдрўи
сиёњчењраи тангчашм, ки ришаш сиёњи тунук ва кўтоњ буда, аз пешонааш тур-
шии калонгирї ва худписандї меборид, менишаст. Мо ўро намешинохтем ва аз
он пеш надида будем. Либосњои тањ ба тањ ва ќабат ба ќабати ин одам хеле
ќиматбањо буда, бо вуљуди он ќадар сард набудани њаво ва бо лампањои чилум
њаммомвор гарм шудани хона, он кас як пўстини почасиёњи аъло њам бар тан
дошт, ки абрааш аз шоњии ќаршигии «ќоримулло» буд. Шояд он одам аз гар-
мии хона ба танг омада бошад, ки як остини пўстинашро кашида менишаст ва
бо ин кори ў пурќиматии либосњои зеринаш њам намоён шуда меистод. Шояд
барои «љиз-љизак» додан ба бойњои маѓрури худорои Бухоро бошад, он кас бари
пўстини остинаш аз даст берун кардаашро чаппа карда монда буд, ки мўинаи
пурќимати он ба назари бинандагон намоишкорона љилва мекард.

Ин одам чорзону менишаст, бойњо ва бойбачањои Бухоро, ки дузону ниша-

ста буданд, чашмњои худњошонро аз он одам намеканданд ва ба њар нигоњи ў ва
ба њар њаракат ва сухани ў, бо њамаи маѓруриашон, даст пеш гирифта сар хам
карда, ба ў эњтироми худро нишон медоданд.

Азбаски бар болои сари он одам дар тоќчаи мењмонхона як дутори љилддор
рост ба кунљи девор такя кунонда мондагї буд, яке аз рафиќон:

– Бояд Њољї Абдулазиз њамин кас бошад, – гуфт.
Аммо дили ман ин тахминро ќабул намекард, чунки афту башараи гурго-

наи чашмтанги бадхоњона, пешонаи турши ѓазабнишона, ќиёфаи мутакаббиро-
на ва худороии худписандонаи ў дар дили ман нанишаста буд ва дили ман наме-
хост, ки Њољї Абдулазизе, ки мо солњо боз симои ўро ѓоибона мисли як симои
санъати рўњафзо дар хаёли худ муљассам карда гашта будем, њамин одами на-
фратангез бошад ва дар дили худ гузаронидам: «Агар Хољї Абдулазиз њамин
одами манфур бошад, ман аз вай даст кашидам ва ба ќавли Саъдии Шерозї
«атои ўро ба лиќои ў бахшидам».

Дар њамин ваќт пешхизмати бойи соњиби тўй, ки намадњои рўи суффаро
ѓундошта истода буд, ба мо наздик шуд. Ман ўро бо ишорат пеши худ оварда ва
одами пешгоњнишинро ба ў нишон дода:

– Магар Њољї Абдулазизи дутории самарќандї њамин аст? – гуфта аз ў пур-
сидам.

– Не-е, – гуфт пешхизмат мад кашида бо оњанге, ки гўё маро ба ин ѓалатфањ-
мињоям таъна мезада бошад. – Як созанда ин ќадар шаъну шавкат ва зебу зинат-
ро аз куљо меёфт? – гўён ў оњанги таънаомези худро шарњ дода равшантар кард.

Пешхизмат бо ин суханони охирини худ гўё гуфтан мехост, ки: «наход ту
њамин ќадар бетамиз бошї, ки созандаи њарљоиро аз як одами бузурги дабдаба-
дор фарќ намекунї?» Баъд аз он пешхизмат илова намуда гуфт:

– Ин кас Муњаммадрањим-Тойчаи самарќандї мебошанд, ки аз бойњои дунё
буда, Њољї Абдулазиз барин чанд нафар ятим ва хизматгор доранд, ин кас мењ-
мони азизи хўљаини мо мебошанд, ки барои ба тўй хабар кардани ин кас писари
калонашонро ба Самарќанд фиристода, бо иззату њурмат ба зўр овардаанд.

Ман њарчанд аз суханони таънаомези он косалеси бой бисёр ранљида бо-
шам њам, бо суханони охиринаш монанди касе, ки дар ваќти хоби пурњавл дида
истоданаш ногањонї бедор шуда, беасос будани он њавлу тарсро фањмида шод
шуда бошад, аз он пешхизмат хурсанд шудам ва дар дили худ шукр кардам, ки
«њар чї, ин одами бадбашара Њољї Абдулазиз шуда набаромад» ва дарњол аз
пешхизмат пурсидам:

– Пас Њољї Абдулазиз дар куљост, ки мегуфтанд ў њам дар ин тўй бо даъва-
ти махсус оварда шудааст?

– Оре, оварда шудааст! – гўён пешхизмат аз тиреза ба тарафи пойгањи мењ-
монхона нигоњ карда касеро, ки мо ўро аз тиреза надида будем ва дар тарафи
пойгањ нишастани Њољї Абдулазизро њељ гумон накарда ба он тараф чашм њам
наандохта будем, нишон дода:

– Њољї Абдулазиз ана њамон одам, – гуфт.
Мо ба он одам, монанди домодшавандагони замони пеш, ки ба арўсшаван-

дагонашон аз болои девор ё тарќиши дар бо шавќу њавас нигоњ мекарданд, аз

шишаи тиреза бо камоли шавќу њавас ва диќќат чашм дўхтем: он одам як шахси
хурмоимўи сафедрўи кушодапешоние буд, ки гўё чашмони обдори мењрангезаш
баробари лабони хандаомезаш табассум мекарданд. Ў дар зери либосњои одии
тоза ва озода хандон, шукуфон нишаста пањлунишинонашро намедонам бо чї
гуна суханњои ширин механдонд.

– Чаро ў дар ин базм нахонд ва нанавохт? – гўён ман аз пешхизмат бо тааљ-
љуб пурсидам.

Косалеси бой, пас аз он ки ба ман як нигоњи истењзоомезе кард:
– Ака ќорї*, шумо як одами сода менамоед, – гуфт, – охир хўљаин як маб-

лаѓи калон харљ карда ўро на барои он овардаанд, ки ба пойбарањнагони «сар
аз куљо, пой аз куљо»-и «дойрахабар» базм карда дињанд, барои онњо њамин баз-
ми дойрагии давриўѓурї њам басу барзиёд аст. Хўљаини мо ин ќадар харљу таш-
вишро барои он кашидаанд, ки ба бойњо ва бойбачањои Бухоро базми хосагии
хонагї карда дињанд.

Дигар дар хонаи ин бой умеди шунидани овози дилнавози Њољї Абдула-
зиз дар мо намонда буд, дойрахабарњо њам ќариб баромада тамом шуда, њавлї
аз одамони бегона холї шуда буд. Агар дер монем ё дар  баромадан сустї
кунем, садои «мењмонони азизи нохонда хуш омаданд»-ро шуниданамон му-
ќаррар буд. Бинобар ин мо њам бо дилњои кашол аз он базмхонаи пурмалол
баромада рафтем.

Табиист, ки дар роњ ва дар њуљраи Ќорї Усмон, ки баъди аз базм баргаштан
дар он љо нишаста будем, њамаи гуфтугузори мо њасрату надомати аз дидани
базми Њољї Абдулазиз мањрум мондан буд. Мо дар он ваќт ба он ташнае мо-
нанд будем, ки ба сарчашмаи оби гуворо ўро бурда, аммо ба нўшидан роњ надо-
да, аз он сарчашма дур карда бошанд, ё мисли он гушнае будем, ки баъд аз ба
пешаш нињодани таоми балаззат ўро аз хўрдан боздошта бошанд...

*  *  *
Ашрафљони сандуќсоз, ки бинобар банд буданаш ба мењмондории шавњари

њамширааш он шаб бо мо ба он базм нарафта буд, дар ваќте ки мо дар њуљраи
Ќорї Усмон њасрат хўрда нишаста будем, ў њам аз мењмондорї фориѓ шуда, он
љо омад ва афсўсу надомат карда нишастани моро дида гуфт:

– Афсўс хўрдан ва њасрат кашидан даркор нест. Дуруст аст, ки Њољї Абду-
лазизро аз Самарќанд овардан душвор буд, акнун ки ў дар ин љост, як зиёфат
тайёр кунетон, ман ўро гирифта меорам ва як базми хонагии хосагии љамшедї
мекунем. Базми хосагии хонагии бой сарашро хўрад.

– Зиёфатеро, ки сазовори Њољї Абдулазиз бошад, мо бо ин бесарусомонї
чї гуна тайёр карда метавонем? – гуфт яке аз рафиќон.

– Барои Њољї Абдулазиз такаллуфи барзиёд лозим нест, њар кас таомеро, ки
њар рўз ба танњої ё дар пеши падару модараш мехўрад, дар як љо љамъ карда
пазем, кифоя аст, – гуфт Ашрафљон. – Ман, ки бо ў дар Самарќанд шинос ва
њолдон шудаам, агар гўям, ки «чанд нафар муллобачагони ќашшоќи санъатдўст,
ки дар байни онњо шоирон њам њастанд, дар орзуи дидани шумо мебошанд», ў
омадан мегирад.

*Њар каси салласафедро «ака ќорї» – гўён хитоб кардани оммаи мардуми Бухоро дар боло ќайд шудааст.

– Пас њаќи ќадами ўро чї медињем ва кї медињад? – гуфта ман пурсидам.
– Дар ин гуна маврид ба ў њаќи ќадам додан даркор нест, – гуфт Ашрафљон,

– агар чизе дињем, намегирад њам, њатто меранљад.
Бо ин маслињат ва башорати Ашрафљон умедњои мурдаи мо гашта зинда

гардиданд ва дилњои аз маъюсї пажмурдашуда дубора сабзиданд ва шукуфтанд
ва дар худи њамон маљлис њар кадом аз рафиќон чизе барои зиёфат ваъда кар-
данд. Зиёфат ва базми шуданиро дар њуљраи Ќорї Усмон, ки васеътарини
њуљрањои он мадрасача буд, ташкил карданї шуданд. Муайян кардани ваќт,
тањияи асбоби зиёфат ба ваъдаи Њољї Абдулазиз вобаста монд. Ашрафљон ваъ-
да дод, ки дар нахустин шаби фароѓати Њољї аз тўйи бой, барои ба ин љо омада-
наш аз ў ќавл хоњад гирифт.

*  *  *

Нињоят, он рўзи фирўз расид. Ашрафљон муждарасон шуд, ки њамон шаб
Њољиро хоњад овард. Рафиќон њам мувофиќи ваъдаи худ асбоби зиёфатро му-
њайё карданд, танњо Ќорї Шарифи кордгар, ки гўшт оварданро ваъда дода буд,
њанўз наоварда буд, аммо ў ваъдаи худро такрор ва таъкид карда гуфт, ки баъд
аз шом хоњад овард. Бойбача Ѓуломљон, ки ќанд ваъда карда буд, наовард ва
худаш њам наёмад. Ваќте ки яке аз рафиќон ба хонаи ў рафта ваъдаашро ба
ёдаш расондааст, ў гуфтааст:

– Ман имшаб ба кори заруре банд мебошам, худ рафта наметавонам, модом
ки худ намеравам, гумон мекунам, ки чизе доданам лозим нест.

Ин хабарро шунида, рафиќон дар ѓазаб шуданд. Аммо ман гуфтам:
– Шўридан лозим нест, бойњо агар њамин тарз сарфакорї намекарданд, бой

намешуданд. Дар ман ќанди тайёр њаст, ки њозир меорам.
– Танњо бо сарфакорї њам одам бой намешавад, – гуфт Ќорї Усмон, ки аз

ин кори Ѓуломљон бисёр хашмгин шуда буд, – «сарфакорї ва дуздї намекар-
данд, бой намешуданд»- гўед! – гуфта сухани маро тасњењ кард.

Ман байти машњури Бедилро, ки дар «Ирфон» мегўяд:

Кисаи њељ кас надид пурї,
То накард иртикоби кисабурї

ба ёд оварда, тасњењи ўро ќабул кардам ва дарњол ба њуљраам рафта ќандеро, ки
њамон рўз ба ман тўњфа гўён Насриддин-махдум оварда буд, гирифта бурдам.

*  *  *

Аз сари шом ба тайёр кардани оши палав даромадем. Мо бояд то омадани
мењмонон гўшту пиёзро бирён карда, сабзиро андохта ва биринљро дар оби љўш
тар карда мемондем ва баъд аз омадани мењмонон биринљро андохта дам ме-
кардем, бинобар ин ман ба сабзиро наргасикунї машѓул шудам ва Ќорї Усмон
равѓанро доѓ кардан гирифт...

Равѓан доѓ шуд, аммо њанўз аз гўшт дарак набуд ва бими он буд, ки равѓан
даргирад, бинобар ин Ќорї Усмон оташро аз зери дег кашида монд.

Мо боз фурсате мунтазир шудем, њанўз аз гўшт дарак набуд. Баъд аз он

хостем, ки ба хонаи сихкабобпаз рафта, аз вай насия гўшт гирем ва фардо њисо-
би ўро ё бо гўшт ё бо пул баробар кунем.

Мо њанўз ба маќсади гўштёбї аз њуљра набаромада будем, ки овози пои касе
шунида шуд ва оянда, бе он ки бо одати мадраса таќ-тиќ кунад, љонсарак дарро
кушода, саросемавор ба њуљра даромад. Ин Ќорї Шарифи кордгар буд, ки ба
мо гўшт ваъда карда буд, аммо дар дасташ гўшт набуд.

– Гўшт чї шуд? – гўён Ќорї Усмон аз вай пурсид бо оњанги нохушнудона.
– Бало ба паси гўшт, ќариб ба даст афтода будам, – гуфт Ќорї Шариф.
– Магар ба љое барои гўштдуздї рафта будї? – гўён Ќорї Усмон тааљљубку-

нон пурсид.
– Не, ба њељ љо барои гўштдуздї нарафта будам ва намерафтам њам, – гуфт

кордгарписар, – аммо аз хонаи худамон њам бе дуздї гўштро ба даст даровар-
дан мумкин набуд. Зеро падару модарам гўсфандеро, ки дастї парво карда куш-
та, гўшташро тор кашида буданд, мехоњанд он гўштро то бањор ба рўзгор расо-
нанд, дар ин сурат, албатта, рўйрост ба ман як парча гўштро намедоданд, ки
љое бурда бо љўрањоям пухта хўрам...

– Магар падари ту њам монанди падари Ѓуломљон бой шудан мехоњад? – гўён
Ќорї Усмон сухани ўро бурида боз пурсид ва давом карда гуфт: – Баъд чї шуд?

– Бинобар ин ман мунтазир шудам, то ки шаб торик шавад ва аз хона ба
маќсади ба мадраса рафтан баромада, аввал ба тањхона даромада, гўштро бар-
дорам ва гурбавор бадар гурезам. Ваќте ки торик шуд, аз хона баромада, бе он
ки садои дарро барорам, ба тањхона даромада, гўштро аз тор гирифтам ва дар
ваќти аз тањхона баромада дар пўшондан магар аз саросемагї овозашро баро-
вардаам, ки модарам шунида «кист? кист?» гўён чароѓ ба даст аз хона дартоз
бар рўи суффа баромад, ман њам худро ба ў нишон надода ба рањрави берун
гурехтам. Дар њамин ваќт падарам, ки аз кўча омада истода будааст, бо ман рў
ба рў вохўрд ва овози модарамро, ки њанўз «кист? кист?»- гўён фарёд мекард,
шунида, бо њаяљон аз ман:

– Чї гап? – гуфта пурсид.
Њанўз ман ба ў љавоб надода будам, ки модарам овози падарамро шунида,

чароѓ ба даст ба рањрави берун баромада, ба падарам гуфт:
– Дари тањхона тараќќи карда рафт, мабодо нохалафе ба он љо даромада

пинњон шуда бошад. – Модарам маро дар он љо дида, аз ман пурсид:
– Ту њанўз ин љо будї?
– Ин љо будам! – гўён халољоро нишон додам.
– Барои њамин њамеша «аз сари шом дарвозаро бандетон»- мегўям, – гўён

падарам аз дасти модарам чароѓро гирифта пеш даромад ва мо аз дунболи ў
њамагї ба дари тањхона рафтем. Дар њаќиќат, ман дари тањхонаро чунон сахт
пўшонда будаам, ки бо зарби худ дубора нимкоф шуда монда будааст. Мо ба он
љо даромадем, бар рўи хок як парча гўшт меистод, аммо дар он љо касе набуд.
Модарам гуфт:

– Маълум мешавад, ки ман занљир кардани дари тањхонаро фаромўш карда
будаам, ки гурба даромада аз тор ду парча гўштро фуроварда, як парчаашро
гирифта гурехта будааст.

Бо њамин падару модарам хотирљамъ шуданд ва ман њам хотирљамъ шуда,
аз њавлї баромада омадам.

– Охир бе гўшт омадам гўї чї? – гуфт Ќорї Усмон хашмгинона.
– Не, овардам! – гўён рафиќи «гўштдузди» мо кисаи љомаи тањпўшї ва ќиса-

баѓалашро холї кард, ки аз онњо ду илики сергўшт бо як парча гўшти лањми рон
баромад...

Баъд аз ошро обу равѓан карда монданамон Ќорї Камол ва Ќорї Наљм
омаданд. Онњо њарчанд аз омадурафткунандагони ихтиёрии он љо бошанд њам,
имшаб ба шарафи Њољї Абдулазиз махсусан даъват шуда буданд.

Баъд аз соате Ашрафљон Њољї Абдулазизро бо дутораш гирифта овард. Он
шаб то дамидани субњ њаќиќатан базми љамшедї шуд, аммо базми «љамшедї»-и
камбаѓалона буд, чунки аз хўрданињо танњо оши палав бо нони љўборї дастар-
хони моро «зинат» медод, аз нўшиданињо фаќат чойи кабуд ва чойи фомилиро
бо ќанд муњайё карда тавониста будем ва аз рўшноидињанда танњо лампаи њаф-
тум меафрўхт.

Њарчанд Ќорї Камолу Ќорї Наљм дар ваќти дамгирињои Њољї баъзан ѓазал-
хонї кунанд њам, асосан ў бо навохтани дутор ва бо сурудани ѓазалњои обдор
рашковари булбулони гулзор буд.

Њољї он шаб тамоман аз шеърњои классикони тољик хонд. Аз он љумла, як
ѓазали лирикии радифаш «ноз»-и Бедилро суруд, ки як байташ дар ёдам монда-
аст ва ба ёдгории он шаб дар ин љо ќайд мекунам:

Чашми масташ айни ноз, абрўи мушкин нози мањз,
Ин чї тўфон аст, ё раб, ноз бар болои ноз?

Инчунин аз лирикањои Камоли Хуљандї чанд ѓазал хонд, ки аз як ѓазали
радифаш «натавон кард» се байт дар хотирам наќш баста монда буд, ки онњоро
низ барои ёдоварии он маљлис дар ин љо навиштан муносиб дида шуд:

...Гар теѓ занад душману гар таъна занад дўст,
Ќатъ аз тую савдои ту ќатъо натавон кард.
Дар давлати хубї ба гадоёни дари хеш
Лутфе бикун имрўз, ки фардо натавон кард.
Дарде зи ту дар љони Камол аст, ки онро
Илло ба висоли ту мудово

 натавон кард.

Ин буд аввалин мулоќот ва шиносоиам бо Њољї Абдулазиз.

ЃАЙБАТХОНА

Калонони гузари Лаби Њавзи Арбоб мадрасачаи он љоро «ѓайбатхона» мено-
миданд, бинобар ин фарзандони худро ба омадурафт кардан ба он љо роњ наме-
доданд. Аз бойбачагони он гузар ба он љо гоњо Ѓуломљон меомад, ки вай њам аз
падари сахтгир ва амаки сахт диндораш ин љо омаданашро пинњон мекард.

Фарзандони дигари калоншавандагони он гузар, ки падарњошон онњоро аз
рафтуои ин «ѓайбатхона» манъ карда буданд, дар шабњои дарози зимистон аз
дилтангї дар самоворхонаи гузар ѓун мешуданд. Самоворхонаи гузар чойхона

набуд ва ќобили нишастан њам набуд, балки як хонаи сиёњи дудолуди ифлос
буд, ки вазифаи соњиби он танњо обиљўшфурўшї буд, на чойи тайёр. Ин само-
ворхона аз рањрави тангу торики њавлии соњибаш як дари даромад дошт, ки
дари даромади он рањрав њам ба як паскўчаи танги торики болояш пўшида ку-
шода мешуд. Ѓайр аз ин, самоворхона аз тарафи лаби рўд, ки вай њам як пиёда-
гарди камравуой буд, як даричаи патаки танг дошт, ки обиљўшхарандагон чой-
никњошонро аз њамон дарича дода обиљўш гирифта мебурданд.

Ба њамин тариќа, ин самоворхона барои кардани њар гуна корњои махфї
ќобил буд ва соњиби самоворхона кўкнорї буда, аввалин кори ў љавононро
кўкнорнўшї одат кунондан буд; кори дигараш ин буд, ки дар дуконаш ѓуншу-
дагонро ба ќиморбозї ва ќартабозї ташвиќ карда, дар ваќти бозии онњо худ
чўтал мегирифт.

Хулоса, калонон ва диндорони гузар фарзандонашонро аз рафтуомад ба ин
«ѓайбатхона» манъ карда, бешуурона бо дасти худ «нури дидањо»-шонро ба лой-
дони ќиморбозї, ќартабозї ва кўкнорнўшї тела медоданд.

«Ѓайбатхона» ном нињода шудани мадрасачаи Лаби Њавзи Арбоб як дараља
дуруст њам буд, зеро бошандагон ва ояндагони он љо дар ќатори машѓулиятњое,
ки дар боло ќайд карда шуд (байтбаракбозї, ња-бозї, суруд ва мусиќї ва монан-
ди инњо), як ќисми муњими ваќтњошонро ба «ѓайбат» сарф менамуданд. Фаќат
бештарини «ѓайбатњо»-и онњо ѓайбатњои шахсї набуда, шикоятњои иљтимої буд,
чунончи, аз миршаб, аз ќозї ва раис ва аз амиру ањли дарбори ў ва умуман аз
њокимони шањру сањро ва аз кирдорњои бади ба омма зарарноки бойњо ва эшо-
ну муллоњо шикоят мекарданд.

Дар он ваќтњо дар шањри Бухоро Абдурањимбек ном миршаб буд, ки ба ќавли
одамони солхўрдаи шањри Бухоро аз ў бадтар миршабро надида буд, балки ў
бадтарини миршабњо буд.

Умуман маъмурони амир (ќозињо, раисњо, њокимњо ва дигарњо) аз хазина
моњона намегирифтанд ва бо ягон роње, ки аз замони пеш одат шуда омадааст,
маишати худро таъмин карда, ба амир њам пешкаш мекарданд. Дуруст аст, ки
он маъмурон њам бисёр пора ва ришва мехўрданд ва бар сари ањолї љанљолњо
хезонда, хонањошонро хароб менамуданд, бо боён ва судхўрон як шуда мардум-
ро толону торољ мекарданд, бо бањонаи андозгирї халќро њатто ба фурўхтани
духтар ва писарњошон водор менамуданд; дар ин миён онњо манбаи даромади
рўйрости одатї њам доштанд.

Аммо миршабњо ягон даромади рўйрост надоштанд, вазифаи аввалини онњо
дуздонро дастгир кардан буд, лекин бо дуздон шарик шуда, мардумро торољ
мекарданд; вазифаи дигарашон ќиморбозиро манъ кардан буд, аммо дар ќаро-
вулхонањои худ ќиморхона кушода, номи онро «пойтуѓ» монда буданд, ки аз
нима зиёди бурдубойи ќиморбозон бо номи чўтал ба кисаи онњо медаромад ва
монанди инњо.

Аммо Абдурањимбек, ки аз понздањ сол зиёдатар дар Бухоро миршаб шуда
буд, барои торољ кардани мардум њар рўз усулњои нав ба нав мебаровард. Маса-
лан, ў шабона одамони худро фармуда, ба дарвозаи одамони бономус мурдорї
мемолид ва фардои он шаб соњиби њавлиро бурда ба њабс мекашид ва мегуфт:

– Агар ту, ё занат, ё духтарат одамони пок мебудетон, њељ гоњ ба дарвозаи ту
мурдорї намемолиданд. Пас туро ба љаниби олї арз карда, ба зиндон фиристо-
дан лозим аст.

Он бечора, агар бо фурўхтани њавлиаш њам бошад, ба миршаб пул дода,
зудтар худро халос мекард.

Мирзо Абдулвоњиди Мунзим дар њамин маврид рубоии зеринро гуфта буд:

       РУБОЇ
Эмин њамаро њаќ аз асас* гардонад
В-аз бўи бади ў, ки нафас гардонад;
Гар ...њ набувад асас, чаро ин миќдор
Дарвозаи халќро наљас** гардонад?

Абдурањимбеки миршаб як одами кўтоњќомати фарбењ буд, ки гардану ши-
каму ронаш ќариб њамвор ва баробар буданд, бинобар ин мардум ўро «ѓўла-
динг» мегуфтанд ва дар пеши одамонаш ва љосусонаш ўро ба ин «унвон» ном
бурда дашном медоданд.

Писари ў, ки Давронбек ном дошт, аз худаш њам бадтар, сахтдилтар ва зо-
лимтар буд. Ў шабу рўз маст шуда, бо љилавдорони себанд (калтак)-дораш са-
вора мегашт ва одамони бечораи ба сабабе ба дасташ афтодаро ба бањонае ва
гоњо бе њељ бањона мефармуд, ки одамонаш даст гирифта истода калтаккорї
мекарданд ва худаш бар болои асп истода ба сари онњо бо тозиёна мезад ва
дашномњои ќабењ медод ва дар њолате, ки худаш маст буд, он гуна одамро баъд
аз «чўбкорї» кардан «маст ба даст афтод»- гўён ба ихтиёри падараш мефирис-
тод ва падараш он бечораро њабс намуда, шиканља карда пул мегирифт. Агар
пул нарўяд ва ё он одам пули доданї надошта бошад, «дузд» гўён ба зиндон
мефиристод ё ба сарбозии амир медод, ки ин кор њам аз хобидан дар зиндон
бадтар буд.

Њайрат кори ин падару писарро дар рубоии зерин тасвир карда буд:

         РУБОЇ

Фарёду фиѓони ман зи дасти писарат!
Вожуниам аз ќадди фарасти писарат!
Эй шањна***, ба манъи мо зи май кўшї чанд,
Нокарда назар ба чашми масти писарат?!

Дар «ѓайбатхона» дар њаќи миршаби «ѓўладинг» боре як ќитъаи њаљвия на-
вишта шуд, ки эљодкунандаи он (бо таъбири имрўза) коллектив буд. Дар эљод
кардани коллективонаи он њаљвия Њомидхољаи Мењрї210, Мирзо Иброњими
Субњї ва ман иштирок карда будем. Аммо дар шаби дигар он шеърро Њайрат
тасњењ намуда буд.

Он ќитъаи њаљвия ин аст:

Ѓўладинго! Бар сари зин менишинї хуквор,
Ин аљаб: гургони одамхор дар фармони туст.
Хукро фармондењи гургон надида њељ кас,
Ин «шараф» бо хислати гургонаат шоёни туст!

*Асас – миршаб.
** Наљас – мурдорї.
*** Шањна – миршаб.

Хоњ бошї хук, хоњї гург, моро шуд яќин:
Хукбони гургтабъе зишт пуштибони туст*.
Дуздковї чанд? Эй сардастаи дуздон, бишарм!
Ин њама толон, ки мебинем, аз дуздони туст!
Баъд аз ин як хонаи обод натвон ёфтан,
Давр агар даври тую «даврон» агар «даврони» туст!**

Он ду рубоии дар боло ќайдшуда ва ин ќитъаи њаљвия аз «ѓайбатхона» бе-
рун рафта, дар миёнаи «ѓайбатдўстон» пањн шуда буд, фаќат рубоињо бо нусха-
бардорї даст ба дасти якдигар гузашта пањн шаванд, ин ќитъа дањан ба дањан
пањн мешуд, чунки муаллифони ќитъа њам, иштироккунандагони асосии «ѓай-
батхона» њам, ѓайбатдўстон њам, ба сабаби зикр ёфтани «авсофи амир» дар вай,
навишта нигоњ доштан ва бардошта гаштани онро хавфнок медонистанд.

«РАИЯИ РУСИЯ»

Дар њамон солњо дар миёнаи љавонон як љавони љасоратманде пайдо шуд,
ки падараш дар замони худаш аз муллоёни машњури Бухоро будааст, ба њамин
муносибат ўро њар кас «махдум» мегуфт.

Ин љавон бо олуфтагони Бухоро љўра ва ошно буда, бо онњо рафтуомад
дошт. Ба ќавли олуфтањои Бухоро «дањони он љавон бефаровез» ва ба ќавли
оммаи бухороиён ў «пўртакигўй» буд, яъне чизеро, ки њаќ донад ва ё суханњои
танќидиро аз њар кас ки бошад ва ба њар кас ки бошад, бе ибо мегуфт.

Ин љавон аз иштироккунандагони доимии «ѓайбатхона» набуда, гоњ-гоњ
меомад ва дар њар омаданаш ягон кори аљиберо, ки худ карда бошад ё ягон
воќеаи њавасангезеро аз љое шунида бошад, ба иштироккунандагони «ѓайбат-
хона» мегуфт ва зуд баромада мерафт. Агар сухани гуфтаниаш кўтоњ бошад,
омада њатто бар рўи њуљра нагузашта, кафшашро накашида бар лаби пойгањ
нишаста мегуфт ва хеста мерафт.

Ў бо хислати «дањонбефаровезї» ё «пўртакигўї»-аш ба миршаб њам гап пар-
ронда мегашт. Њар ќадар ки бадкирдории миршаб зиёд мешуд, њамон ќадар њам
нисбат ба ў пўртакигўии махдум ављ мегирифт.

Ў дар ваќтњои њамин гуна ављ гирифтани пўртакигўињояш шабе ба «ѓайбат-
хона» омада, бар рўи њуљра гузашта нишаст ва:

– Ман раияи давлати Русия шудам, – гўён гап сар кард.
Пеш аз он ки ман њикояи «раияи давлати Русия» шудани махдумро наќл

кунам, бояд чї ањамият доштани раияи давлати Россияро дар пеши њукуматдо-
рони Бухоро ба тарзи муќаддимача гуфта гузарам:

Мувофиќи созишномае, ки дар байни њукумати Россия ва амир баста шуда
буд, њукуматдорони Бухоро њаќ надоштанд, ки раияи Россияро бо гуноње ва
айбе дастгир намоянд. Агар њукуматдорони Бухоро ягон раияи давлати Росси-
яро бар болои љинояти калоне бинанд, дар њамон ваќт њам ба ў чизе нагуфта, ин

 * Хукбони гургтабъе зишт – иборат аз амир аст.
** Калимаи «даврон» дар ин љо њам ба маънои муќаррариаш ва њам ба сифати номи писари миршаб буданаш
гирифта шудааст. (Ин Даврон њамон Давронбек аст, ки дар соли 1918 ба муносибати воќеаи Колесов бо фар-
мони амир Олим ба Ќубодиён (Шањритузи имрўза) омада, шоир ва маорифпарвари машњур Мирзо Сањборо
кушт ва дар куштани ў аввалин шамшерро худ зад).

њолро ба ќушбегї хабар медоданд ва ў ба гумоштаи сиёсии давлати Россия, ки
дар Когон менишаст, менавишт.

Гумоштаи сиёсї, агар он раияи љинояткори худро аз нуќтаи назари худ (на
аз љињати љинояташ) сазовори љазо донад, ба ў љазо дода, ба ќушбегї хабар
медод, вагарна ба ќушбегї «мактубатон расид ва мазмунаш ба маълумот ги-
рифта шуд»- гўён мактуби љавобии кўтоње мефиристод ва бо њамин масъала та-
мом мешуд.

Бинобар ин баъзе касон, бо вуљуди бухорої буданашон, барои нигањдорї
кардани худ аз њуљуми њукуматдорони амир раияи Россия мешуданд ва баъзе
бухороиён њам буданд, ки барои бе бозхост ва хотирљамъона давом кунондани
бадкирдорињои худ ба раиягии давлати Россия медаромаданд.

Мо, ки ин њолро медонистем, ба раияи давлати Россия шудани махдум тааљ-
љуб накардем, чунки он гуна одами «дањонбефаровез» ва нисбат ба њокимон,
хусусан нисбат ба миршаб, пўртакигўй бе раияи давлати Россия шудан аз дасти
амалдорони амир љон ба саломат бурда наметавонист.

Аммо, ваќте ки њикояи махдумро шунидем, раияи давлати Россия шудани ў
тамоман чизи дигар шуда баромад: назар ба ќавли ў, ваќте ки вай њуљуми худро
ба миршаб, ба писараш – Даврон ва ба одамони наздикаш бо суханони нешдо-
ри нештармонанди худ зиёд кардан хостааст, барои њимоят худро раияи давла-
ти Россия нишон доданро њам муќаррар намудааст. Баъд аз он ки чунин њомии
пурзўре ба худ муњайё кардааст, дар чанд љо чандин бор ќитъаи њаљвияи дар
боло ќайдшударо ба одамони наздики миршаб шунавонда хондааст.

Азбаски муллоњои калон ва фарзандони онњо монанди хољагони љўйборї
ва мираконї дар пеши амир ва дарбориёнаш њурмати махсус доштанд, одамони
миршаб љуръат накардаанд, ки ба ў чизе гўянд ё дастгир кунанд, фаќат онњо њам
дар ќатори дигарон, ки бо шунидани он байтњо завќкунон механдиданд, зањр-
хандае карда мондаанд, лекин ба миршаб мазмуни он байтњоро бо оњанги хони-
ши махдум ва хандаи мардум хабар додаанд.

Миршаб дар љавоби ин хабари одамонаш, њарчанд ба дастгир кардани мах-
дум фармон надода бошад њам, ба онњо:

– Њар кор ваќту соат дорад, њар гоњ ки њамон ваќту соат расид, ў љазои сазо-
ворашро хоњад дид. Њурмати муллозодагї њам як њудуд дорад, – гуфтааст.

Одамони миршаб аз ин суханони ў равшан фањмидаанд, ки ў нияти дастгир
кардани махдумро дорад, аммо фурсати муносиб мековад, бинобар ин онњо њам
барои ба вуљуд овардани он гуна фурсат тайёр шуда гаштаанд.

Дар он рўзњо айёми сайри Наврўзї, ки дар пеши Ширбадан ном чорбоѓи
подшоњї, дар беруни шањр, дар дењаи Ширбадан ташкил меёфт, расидааст. Дар
рўзњои он сайр одатан миршаб рўзона дар даруни Ќавола ном дарвозаи шањр
менишаст, ки равандагони сайр аз он дарвоза даро-баро мекарданд.

Дар даруни дарвоза дар ваќти баромадан аз шањр дар дасти чап айвон ва
дар пешгоњи айвон як њуљрача буд. Миршаб гоњо дар айвон ва гоњо дар даруни
он њуљрача менишаст ва одамонаш дар ду тарафи кўча аз айвон андак дуртар
монанди сайёдон камин гирифта меистоданд. Онњо агар касеро бинанд, ки рўяш
сурхтар аст ва аз љумлаи одамони «соњибњурмат» њам нест, «маст» гўён ўро дас-

тгир карда ба миршабхона мефиристоданд; ё ду каси «бењурмат»-ро бинанд, ки
бо њам баландтар гуфтугў карда хандида рафта истодаанд, «инњо бо њам љанги-
да тартибро вайрон карда истодаанд»- гўён дастгир мекарданд; инчунин ягон
писари барањнарўеро бинанд, ки бе њомии пурзўре ба сайр рафта истодааст, «ин
барои бадгаштї рафта истодааст, ўро тарбият кардан лозим аст» гўён ба дом
мекашиданд. Агар миршаб дар айвони дарвозахона нишаста бошад, барои «њур-
мати» ў саворагонро пиёда мекарданд, ки ба миршаб таъзимкунон салом дода
аз дарвоза баромада, баъд аз он савории худро савор шаванд.

Ана дар њамин гуна як рўз махдум бо як рафиќи худ аз бозори алаф фойтун
савор шуда, рафтагори сайр гардида ба дарвозаи Ќавола мерасад. Њарчанд мир-
шаб дар даруни њуљра буда, дар он ваќт барои њурмати ў њељ касро аз саворї
фуровардан лозим набошад њам, одамони ў ба маќсади љанљол бароварда он
фурсати муносиби дастгиркуниро муњайё кардан, пеши роњи фойтунро гириф-
та, махдум ва рафиќи ўро маљбур мекунанд, ки барои њурмати миршаб аз фой-
тун фуромада аз дарвоза бароянд.

Дар миёна љанљол мехезад ва махдум њам бе ибо нисбат ба миршаб ва ода-
мони ў носазо гуфтан мегирад. Ѓалоѓулоро шунида, Даврон, ки дар даруни њуљра,
дар пеши падараш нишаста будааст, ба айвон баромада, ба љанљол њамроњ шуда
ба махдум гуфтааст:

– Шумо доим ба падари марњуматон ѓарра шуда, ба њукуматдорон бењур-
матї мекунед. Њурмати њукуматдоронро дар ќатори фуќароњо (раияњо) ба љо
оред! Вагарна ба шумо он гуна муомила кардан лозим меояд, ки дар ин гуна
мавридњо ба дигар фуќароён карда мешавад.

– Бегиљон! – мегўяд махдум бо оњанги истењзокорона. – Њоло шумо ба он
гуна муомила кардан хурдї мекунед. Кадом ваќт, ки монанди падаратон «ѓўла-
динг» шудед, дар он ваќт мумкин аст, ки ин тарз гап занед ва он гуна муомила
кунед.

Махдум баъд аз он ба пушти фойтунчї нихта карда:
– Њай кун! – мегўяд.
Даврон њам ба одамонаш ишорат мекунад, ки роњ дињанд, то ки ў аз дарвоза

баромада равад.
Баъди гузашта рафтани махдум Даврон ба пеши падараш даромадааст. Па-

дараш ба ў гуфтааст:
– Ман њама суханњои бадбўи он шўрапушт (хулиган)-ро шунидам. Ту он

суханњоро шунида истода чаро роњ додї, ки ў баромада равад, чаро нафармудї,
ки дастгираш карда ба миршабхона баранд? Ту бо ин нармдилї ва сањлкориат
њаќ надорї, ки амалдори љаноби олї шавї ва аз ин роњ нон хўрї.

– Фойтунчї раияи Русия буд, – гуфтааст Даврон, – ман тарсидам, ки агар
махдумро дастгир кунонам ва фойтунчї рафта ба кўнсулхона211 шикоят кунад
ва гўяд, ки «миршаб ва одамони ў маро ба кирокашї кардан роњ намедињанд,
одамони маро дар нимаи роњ аз фойтунам фуроварда мегиранд ва маро аз пули
киро мањрум мекунанд», барои мо хуб намешавад. Махдумро бошад, дар ягон
мавриди дигар дастгир кардан мумкин аст. Њоло вай аз Бухоро гурехта наме-
равад.

– Ин фикрат дуруст, – гуфтааст миршаб аз шасти аввалиаш фуромада, – ба
раиягони давлати Русия эњтиёткорона муомила кардан даркор аст. Аммо барои
дастгир кардани он шўрапушт мавриди дигарро нигарон шуда истодан лозим
нест. Мавриди дигарро нигарон шуда истодан ба шунидани дашномњои аз ин
њам ќабењтар мунтазир шуда истодан аст, одамонро гўй, пеши ман дароянд.

Даврон одамони дар кўча камин гирифта нишастаи падарашро љеѓ зада
даровардааст. Миршаб ба онњо гуфтааст:

– Шумоён чор нафар-чор нафар дар бозори алаф навбатдор шуда истетон.
Њар гоњ ки он шўрапушт аз сайр баргашта омада дар кирокашхонаи бозори алаф
аз фойтун фурояд, дарњол дастгир карда, ба миршабхона баретон. Касеро њам,
ки ба ў њамроњ бошад, бо ў гиретон. Чунки одами рост ва дуруст бо одами бад
дўст ва њамроњ намешавад. Љўраи ў њам бояд мисли худаш шўрапушт бошад.

Миршаб баъд аз ин фармон писараш Давронро дар љои худ дар пеши дар-
воза гузошта, худ аспашро савор шуда ба миршабхона рафтааст.

*  *  *
Ваќте ки Махдум бо рафиќи пагоњонии худ аз сайргоњ бо фойтун баргашта

омада, дар бозори алаф, ки дар љануби мадрасаи Девонбегї, наздик ба Лаби
Њавзи Девонбегї буд, фуромадааст, одамони миршаб ўро дастгир карда, ба мир-
шабхона бурдаанд.

Махдум дар ваќти наќли саргузашти худ гуфт:
– Ман метавонистам, ки ба одамони миршаб итоат накунам, лекин барои

дурусттар танбењ додани миршаб ва расво кардани ў бо рафиќи худ пеш-пеши
онњо даромада, мардонавор (на бандивор) ба миршабхона рафтам.

Ваќте ки одамони миршаб Махдумро бо рафиќаш дар рў ба рўи миршаб
шинондаанд, ў онњоро бо дашномњои кўчагї, бо алфозњои ќабење, ки дар овони
бачагї ва миршабии худ омўхта будааст, њаќорат додааст.

Махдум њамаи ин суханњои бадбўи ўро бесаброна шунида оромона хомўш
истодааст. Аммо ваќте ки миршаб ба одамони худ:

– Баред, ин шўрапуштонро дар зинхона андозед, ба гарданашон љел ва ба
поњошон ишкел занед, ман аз ваљњи инњо ба љаноби олї ариза навишта, баъд аз
рухсати олиро гирифтанам, ба зиндон мефиристонамашон, ки дар он љо пўсида
бимиранд! – гуфтааст. Махдум аз баѓали худ ду коѓазро бароварда, ба миршаб
нишон дода истода:

– Мо раияи давлати алияи Русия мебошем, ана ин коѓазњо поспурти мост.
На шумо ва на амиратон њад надоретон ва њаќ надоретон, ки моро дастгир ку-
нетон. Аммо барои он бењурматие, ки одамонатон ба мо дар ваќти дастгир кар-
дан ва овардани мо карданд ва барои ин дашномњое, ки шумо моро додед, дар
пеши суди Русия ягон-ягон љавоб хоњед дод.

Миршаб бо шунидани ин суханњо рангаш канда, чун барги бед ларзида, бо
оњанги узрхоњї ва тавба забонаш гирифта-гирифта гуфтааст:

– Махдумљон! Аз саратон гардам, њар беодобие, ки аз ман гузашта бошад,
бахшед! Одамонамро ба сабаби ба шумо бењурматї карданашон зада ба зиндон
мефиристонам. Ман ба падари марњуматон шогирд мебошам, аз рўи ќавли пай-
ѓамбар ва њазрати Алї, шогирд ба устод ѓулом мебошад, ман ба падаратон ѓуло-

ми бе дирам (бе пул) харида ва ба шумо, ки фарзанди азизи он кас њастед, ѓуло-
ми хоназоди њалќабагўш мебошам.

Миршаб дар ваќти гуфтани ин суханони охиринаш аз љои нармии гўши худ
бо ангуштони дасташ дошта, якрўя шуда гўшашро ба тарафи Махдум рост кар-
да давом намудааст:

– Махдумљон, шумо њаќ доред, ки ана њамин тарз аз гўши ин ѓуломи хоназо-
датон дошта, ба хонаатон бурда кор фармоед ё ба бозор бурда фурўшед. Ман
нодонї карда, ба гапи одамон даромада, шуморо насињат кардан хоста будам,
аммо нияти худам ба сабаби нодонии худам ба бадї гашт. Ман аз шумо мепур-
сам, ки ба хотири арвоњи падаратон ин нодони њељмадонро бубахшед.
Миршаб њамин ки аз сухан бозистодааст, Махдум ба гап даромада гуфтааст:

– Дурўѓ мегўї ту, беимони бевиљдони беинсофи тарсончак! Ту падари маро
њам, пайѓамбару Алиро њам ба як пули сиёњ намегирї. Магар ба падари ман
шогирд буданат баъд аз дидани поспурти давлати Русия ба ёдат омад? Ту њељ
касро намешиносї ва ба њељ кас њурмат он сў истад, рањм њам намекунї. Аммо
ту, беимон, аз њукумати Русия тарсида, ин гапњои дурўѓро гуфта истодаї. Ту
дар пеши амир ва њукумати Русия хар ва бар сари одамон хук ва гург мебошї...

Миршаб дидааст, ки ба суханони нешдори Махдум тоб оварда наметаво-
над, аз љояш хеста, аз дари дигари хона баромада ба њавлии дарунаш гурехта
даромада рафтааст ва аз он љо ду љомаи шоњии њисориро бо мањрамаш фирис-
тодааст, ки ба Махдум ва рафиќаш пўшонда, онњоро гусел кунанд.

Аммо Махдум љомањоро ба замин партофта, ба болои онњо туф карда, бо
пояш молиш дода, миршаб ва одамони ўро дашномдењон аз миршабхона бо
рафиќаш баромада рафтааст.

Баъд аз он ки Махдум саргузашт ва мољарои бо миршаб кардаашро наќл
карда тамом намуд, ман аз вай пурсидам:

– Шумо кай раияи Русия шуда будед, ки мо то њол нашунида будем? Пос-
пуртатонро бароред, бинем, ки поспурти давлати Русия чї навъ мешудааст?

– Ман аз ваќте ки ба миршаб муќобил баромадам, барои њимояти худ раияи
Русия шуданро хостам. Аммо барои осон кардани кор ба кўнсулхона ариза на-
дода, аз атторї ду поспуртро барои худам ва рафиќам харидам, – гўён Махдум
ду коѓазро аз баѓалаш бароварда ба мо нишон дод.

Мо он коѓазњоро аз назар гузаронидем, ки њар дуи онњо њам коѓазњои со-
бунпечонї будаанд. Дар он ваќтњо собунњои хушбўи ќиматбањоро дар заводњои
собунпазї барои хубтар љалб кардани назари харидорон дар коѓазњои сафеди
ѓафси пурнаќшу нигор печонда ба бозор мефиристоданд. Азбаски он завод аз
тарафи давлат мукофотонида шуда будааст, ба он коѓазњо фармони дар бораи
мукофот содиршударо бо хати љалии русї чоп карда, бар болои он фармон герб
(тамѓа)-и давлатро њам наќш карда будаанд.

Миршаб, ки хати арабиро ба зўр мешинохт ва њарфњои русиро њељ намедо-
нист, паспорти давлати Россия будани он коѓазњои пурнаќшу нигорро бовар
кар-дааст, одамони ў бошанд, тамоман бесавод буданд, ки њарфи русї он тараф
истад, њарфи арабиро њам, ки он ваќтњо дар Бухоро дар амал буд, намешинох-
танд.

«ДУЗДИИ» ЊОЉЇ-МАХДУМ*

Махдум як дараља одами беэњтиёт буда, бо хоњиши хислати дањонбефаро-
везї ва пўртакигўиаш њар суханро дар њар куљо беибо ва љасурона мегуфт. Ў бо
хоњиши ин хислати худ воќеаи дар байни миршаб ва худаш гузаштаро дар њар
љо њикоя карда, одамонро хандонда гашт. Кам-кам сохтакорона худро раияи
Россия нишон доданаш ба гўши миршаб мерасад ва ў ањмаќона фиреб хўрдани
худро мефањмад. Миршаб, ки дар асл дар њаќќи Махдум кинаи сахт дошт, ба
болои вай њаќоратњои аз ў дар рўзи дастгир кардан шунидааш зам шуда ва фи-
реб хўрданаш ба болои он кинањо сарборї гардида, сахт ба ѓазаб меояд ва дар
пайи берањмона ниќор гирифтан меафтад.

Махдум, ки ин ањволро шунид, донист, ки ин дафъа дастгир шавад, аз дасти
он золим рањої нахоњад ёфт, бинобар ин бо маслињати дўстонаш аз Бухоро та-
моман гурехта меравад ва чанд сол дар Арабистон ва Њиндустон сарсариёна ва
бо њоли табоњ ќашшоќона мегардад.

Дар ин миён Љонмирзо ќушбегї, ки бо таъбири мамлакатњои мутамаддин
сарвазир њисоб меёфт, вафот карда, дар љои ў Остонаќул девонбегї ќушбегї
шуд. Дар хориља гуреза гаштани Махдум њам дер кашида, воќеањое, ки дар бай-
ни ў ва миршаб воќеъ шуда буданд, кўњна гардида, ќариб аз хотирњо барома-
данд. Бинобар ин хешовандони Махдум ба ў хат навишта маълум кардаанд, ки
бо мурдани ќушбегии пештара ва ба рўи кор омадани ќушбегии нав дар Бухоро
«адолат» љорї шуд, акнун на миршаб, на одамони ў ва на њукуматдорони дигар
ба ањолї зўру зулм карда наметавонанд, чунки ќушбегии нав «адолатпарвор»
буда, роњ намедињад, ки аз маъмурони њукумат ба ањолї бедод расад...

Соњибони мактуб ба њамин тариќа хати ташвиќотии батафсиле навишта, аз
ў талаб кардаанд, ки акнун ба ватанаш баргардад, ба ў њељ зарар ва зањмате
нахоњад расид.

Махдум, ки дар хориља аз бебизоатї дар азоб буд, бо гирифтани ин мактуб
зуд баргашта омад ва дар Бухоро бо унвони «Њољї-махдум» зиёфатхўрї карда
гашт. Бо омадани Махдум ба Бухоро кинањои кўњнаи дар дил доштаи миршаб
тоза шуда ба њаракат омада бошанд њам, дарњол ба Њољї-махдум њуљум кардан-
ро муносиб намедид, чунки ўро дўстони кўњнааш ва умуман оммаи мардум ба
сифати «Махдуми пўртакигўй» (њаќгўй) буданаш дўст медошта бошанд, мул-
лоњои калон ва умуман калоншавандагони Бухоро бо сифати муллозода ва ху-
сусан Њољї-махдум шуда омаданаш њурмат мекарданд. Бинобар ин ба ў бе ягон
сабаби аз тарафи калонон ќабулшаванда даст расондан душвор буд.

Махдум њам «њурмати њољигї»-и худро нигоњ дошта, ба кўчањо бисёр наме-
баромад, ба базмњо намерафт, бо олуфтагон њам рафтуои сабукона намекард.
Ба њамин њол тахминан ду ё се моњ зиндагонї карда буд, ки боз ба ў бо одамони
миршаб ва миршаб рў ба рў шудан ва љангу љидол кардан лозим омад.

Ин воќеа чунин рўй дод, ки яке аз мўйсафедони гузаре, ки Махдум њам дар
он љо менишаст, тўй ва базм кардааст. Махдум ба муносибати њамгузаригї ба

* Ин воќеа аз ин љои «Ёддоштњо» якчанд сол дертар воќеъ шуда бошад њам, ба сабаби ба миршаб ва ба воќеаи
дар боби боло навишташуда алоќаи пурра доштанаш барои нигоњ доштани робитаи њикояњо дар ин љо ќайд
карданаш муносиб дида шуд.

тўйи ў рафта бошад њам, дар ќатори љавонони гузар дар базм иштирок кардан-
ро ба «Њољї-махдум» муносиб надида, ба базм нарафтааст.

Шабона дар базмхона љавонони гузар, мењмонони беруна ва «дойрахаба-
рон» ѓун шудаанд. Дар айни гармии базм чор нафар одамони миршаб, ки шањ-
рро гардиш карда гашта будаанд, ба базмхона омада даромадаанд ва соњиби
тўйро маљбур кардаанд, ки ба онњо пули шароб дињад ва яке аз онњо ба њамон
пул аз дукони Лазари арманї, ки ба раиягони Бухоро шароб фурўхтанаш мум-
кин набуд, араќ харида оварда, нўшидаанд.

Одамони миршаб баъд аз он ки маст шудаанд, бетартибї сар карда, ба љаво-
нони гузар ва ба мењмонон гаппарронї намуда љангљўї кардан гирифтаанд.

Соњиби тўй пай бурдааст, ки одамони миршаб мехоњанд як ошўб хезонда,
чанде аз љавонони гузар ва мењмононро дастгир карда ба миршабхона бурда,
пули бисёре рўёнанд, аз касе пул нарўяд, ба сарбозии амир ё ба зиндон фиристо-
нанд.

Соњиби тўй, ки як одами бечораи кафшдўз буда, додаш ба љое намерасид ва
медонист, ки њамгузариаш Махдум пеш аз њаљ рафтанаш ба миршаб ѓалаба кар-
да ўро беобрўй карда буд ва њоло ки аз њаљ Њољї-махдум шуда омада, обрўяш
зиёда гардидааст, давон пеши ў рафта, аз ў ёрмандї пурсидааст:

– Агар ёрї надињед, тўямро вайрон карда, каси бисёреро ба њабс мегиранд,
аљаб нест, ки мани мўйсафедро њам ва писарамро њам, ки домод шуданї аст, ба
њабс гиранд. Дар он ваќт ба болои беобрўї њавлиамро фурўшам њам, харљи мир-
шабхонаро адо карда наметавонам, – гуфтааст.

Бо шунидани ин суханњо ѓайрати Махдум ба љўш омада, љомаи «њољимах-
думї»-ашро пўшида, њамроњи соњиби тўй ба њавлии ў рафта дидааст, ки
њаќиќатан одамони миршаб таблњо, таблкўбњо ва себандњошонро* дар гўшае
гузошта, худњошон мастї ва бетартибї карда нишастаанд.

Махдум фикр кардааст, ки онњоро бо суханони нарм ё бо љанги забонї аз он
љо бароварда фиристодан мумкин нест, бинобар ин яке аз себандњои онњоро ба
даст гирифта, бе њељ муќаддима ва гап задан бо ќуввате ки доштааст, ба сари
онњо задан гирифтааст.

Одамони миршаб бо таъсири зарбањои љонкоњ ќадаре њушёр шуда фикр кар-
даанд, ки агар ба зарба бо зарба љавоб дода истодагарї кунанд, аљаб нест, ки
њамаи ањолии гузар ва мењмонон ба онњо њуљум оварда талаф намоянд, бинобар
ин салоњи кори худро дар гурехтан дида, таблњо, таблкўбњо, себандњо ва ши-
шањои нимхўрдаи араќро ба љояшон гузошта, худ бо сарњои кафида ва рўњои
хуншоршуда аз њавлї баромада бадар кандаанд.

Махдум баъд аз гурехта рафтани одамони миршаб таблњо, таблкўбњо, се-
бандњо ва шишањои араќро ба сифати њуљљати бетартибии онњо ба љавонони
гузар бардоронда бурда, дар њавлии худ дар зери айвон гузошта, љавононро
гусел карда, худ ба хонааш даромада хобидааст.

*  *  *

* Себанд аз чўби заранги кўњї сохта мешуд, ки дарозиаш се газ, ѓафсиаш баробари каланддаста меомад ва дар
се љояш се банди биринљї мегузарониданд. Ин силоњ махсуси шабгардони Бухоро буд.

Одамони миршаб якчанд буѓча моли дуздиро шабона аз болои боми њавлии
Махдум гузаронда, бар рўи њавлї фуроварда, дар таги айвон, дар пеши асбоби
шабгардии худњошон (таблњою таблкўбњою себандњо) гузошта, шишањои араќ-
ро, ки ягона њуљљати бетартибии худњошон буд, гирифта бурдаанд ва дар ваќти
сањар гурўњи калони одамони миршаб, ѓайр аз онњое, ки шаб дар базм маљрўњ
шуда будаанд, бо одамони ќушбегї омада, њавлии Махдумро ињота карда ги-
рифтаанд ва баъд аз рўз сафед шудан як ќисми онњо аз бом ба њавлї фуромада,
«чизњои дуздї»-ро ба даст дароварда ва Њољї-махдумро њам аз хоб бедор кар-
да, дастгир намудаанд.

Гўё он шаб Њољї-махдум бо дастаи дуздон аз як љо он молњоро торољ карда
оварда истода будааст, ки ба чанд нафар одамони миршаб рост омадааст. Онњо,
ки «барои муњофизати шањр аз дуздон кўчањоро гардиш карда гашта будаанд»,
дар дасти њамроњони Њољї-махдум буѓчањои молро дида, дар шубња афтода,
барои «адои вазифаи худ» хостаанд онњоро нигоњ дошта пурсуков кунанд, аммо
Махдум ба фармони онњо итоат накарда, ба дастаи худ фармудааст, ки одамони
миршабро зада беяроќ кунанд.

Азбаски дуздон бисёру одамони миршаб кам будаанд, то сарњошон кафи-
дан истодагарї карда муќобилат намуда бошанд њам, дар охир маљбур шуда-
анд, ки таблњо, таблкўбњо ва себандњоро партофта гурезанд. Бо вуљуди ин аз
паскўча ва тангкўчањо аз паси дуздон поида рафта дидаанд, ки онњо молњои
дуздиро бо асбоби шабгардњо дар њавлии Њољї-махдум пинњон карда, худ па-
роканда шуда рафтаанд. Махдум бошад, дар хонаи худ даромада хобидааст.
Гўё воќеа ин будааст, ки ба миршаб хабар додаанд ва миршаб барои дастгир
кардани Њољї-махдум ва молњои дуздї фармон дода будааст.

Одамони миршаб ин њикояти сохта ва бофтаи худро, ки дар сохтани он иш-
тирок кардани миршаб бешубња аст, ќасдан дар пеши њавлии Њољї-махдум бо
шарњ ва иловањои дигар ба мардум мегуфтанд, то ки ўро дурусттар беобрўй
кунанд.

Чанд нафар одамони миршаб чизњои дуздї ва асбоби шабгардонро бардошта
ба пањлуи Њољї-махдум гузоштанд ва дигаронашон пасу пеш ва росту чапи
«дузд»-ро ињота карда гирифтанд, то ки ў нагурезад ва бо њамин тантанаи намо-
ишмонанд ба тарафи Регистон рањсипор гардиданд. Хурду калон ва пиру љаво-
ни гузари Њољї-махдум ва њамсоягузарњо, ки чї будани њаќиќати воќеаро медо-
нистанд, аз дунболи «намоишчиён» равона гардиданд, то ки агар мавридаш
шавад, њаќиќати њолро ба њокимон гуфта изњори њаќ намоянд.

Њољї-махдумро ба Регистон бурда, ба болои арк бароварданд, аммо ањолии
аз дунбол рафтаро ѓайр аз мўйсафеди кафшдўз, ки соњиби тўй ва базм буд, роњ
надоданд. Шояд роњ додани он мўйсафед барои он бошад, ки роње ёфта ўро њам
ба пои Њољї-махдум печонанд, то ки аз вай њам бо дилхоњи худ ниќор гиранд.

Одамони миршаб ва ќушбегї Њољї-махдумро болои арк бароварда, ба мањ-
камаи ќушбегї дароварда аз беруни хона дар пеши он даре, ки ќушбегї дар
пеши он дар аз дарун менишаст, шинонданд. Миршаб њам дар даруни хона дар
рў ба рўи ќушбегї менишаст.

Ќушбегї аз одамони худ ва одамони миршаб сурати њолро пурсид. Ясавул-

бошии миршаб воќеаро ба тарзе, ки дар боло зикр ёфт, баён кард. Миршаб су-
ханони одами худро, гўё бар сари он воќеа шоњид бошад, бо сарљунбонї ва бо
«ана њамин тавр» гуфтан тасдиќ кардан гирифт.

Баъд аз наќл ёфтани воќеа аз тарафи одами миршаб, ќушбегї аз Њољї-мах-
дум:

– Шумо чї мегўед? – гуфта пурсид.
Њољї-махдум аз љайби худ мактуберо бароварда истода гуфт:
– Ман аз бетартибињои Бухоро, хусусан аз зулму ситами миршаб ва одамо-

ни ў, ки ба ањолї ва аз ин љумла бар худам мерафт, саргурез шуда, ба Арабистон
рафта будам, дар он љо баъд аз њаљ карданам дар Мадинаи мунаввара бо осу-
дагї зиндагї мекардам. Аммо имсол ба ман аз Бухоро дар бораи вафоти Љон-
мирзо ќушбегї ва ба мансаби вазорат нишастани љаноби шумо ин мактуб рафт,
– гўён Њољї-махдум мактуби аз љайбаш баровардаро ба ќушбегї дод ва давом
намуд:

– Чун ман дар ин мактуб хондам, ки бо адолатпарварии шумо аз Бухоро
араќнўшињо, бетартибињо ва бадкирдорињои одамони миршаб барњам дода шу-
дааст, боз ба ватанам омадам. Аммо имшаб воќеае рўй дод, ки бар хилофи он
чизњоест, ки дар ин мактуб навишта шудааст, – гўён Њољї-махдум воќеаи он
шаб дар њавлии мўйсафеди кафшдўз рўйдодаро тамоман бо ростї гуфта дод.

Ќушбегї он мактубро бо диќќат хонда баромад, мундариљаи он мактуб, ки
сар то по оид ба таърифу тавсифи ў (ќушбегї) буд, ба вай бисёр хуш омад. Чун-
ки нависандагони он мактуб барои он ки Њољї-махдумро ба омадан ба Бухоро
ташвиќ кунанд, шањрро ба сабаби «адолати» ин вазир монанди љаннати афсо-
навї «обод ва осуда» карда нишон дода буданд. Дар як љои мактуб иборањои
зерин навишта шуда буд: «...Ин вазири беназир бадкирдорињои миршаб ва ода-
мони ўро тамоман барњам дод ва онњоро чунон сарпаст кард, ки ба касе чашм
ало намуда нигоњ карда наметавонанд».

Мактуб бо як ќувваи баланди боваркунонандагї навишта шуда буд, ки ќуш-
бегї њам ба корњои накардаи худ ќариб буд бовар кунад, њатто ў дар дили худ
гузаронид, ки: «Аљаб нест, ки корњои адолатпарваронаро карда бошаму аз сер-
корї фаромўш намуда бошам. Дар њар њол ин шарафи муфтро дар номи худ
нигоњ доштан даркор аст». Бинобар ин ба миршаб нигоњ карда:

– Њайф ба шумо тўќсабо (амали миршаб), – гуфт, – шумо ба љои он ки фар-
монњои љаноби олї ва супоришњои маро ба амал оварда, аз шањр бетартибињо-
ро барњам дињед ва дар навбати аввал одамони худатонро саришта кунед, шумо
онњоро монанди галаи гургони вањшї ба сари ањолї сар дода мондед. Шумо
дарњол... номи онњо чї буд?

Ќушбегї аз сухан бозистода лањзае хомўш монд, баъд аз он худ ба худ суха-
нони охиринашро бар забон ронда боз ќадаре хомўш истод. Шояд номњои дар-
кориро фикр карда ба ёд оварда натавониста бошад, ки ба Њољї-махдум нигоњ
карда пурсид:

– Номи он гургони вањшї, ки имшаб он њама бетартибињоро кардаанд, чист?
– Калонашон Кали Ќурбон ва се каси дигар нафарони он! – гуфт Махдум

дар љавоби ќушбегї.

– «Кали Ќурбон», – гуфт ќушбегї худ ба худ ин номро аз забони Њољї-мах-
дум гирифта ва баъд аз он ба миршаб нигоњ карда сухани худро давом дод: –
Шумо, тўќсабо, дарњол Кали Ќурбонро бо њамроњони дишабааш дастгир карда
ба зиндон фиристонед, то одамонатонро ба тартиб наандозед, ба пеши ман на-
оед ва ба ман рў ба рў нашавед!

Миршаб чунон саросема шуда буд, ки чї кор карданашро намедонист, ў ин
гапњоеро, ки аз ќушбегї шунида истода буд, гумон мекард, ки хоб дида истода-
аст, чунки ин гуна муомилаи ќушбегї ба худаш фавќулода буд...

Ќушбегї фармони худро ба тарзи кўтоњ такрор кард:
– Зуд хезед, аз пеши ман дур шавед!
Ќушбегї ба Њољї-махдум, ки ба воситаи ин мактуб «номи неки» ўро то Ара-

бистон ва Њиндустон пањн кардааст, илтифоти махсус кардан хоста, аз вай пур-
сид:

– Шумо, Њољї-махдум, дар Арабистон бояд забони арабро њам омўхта бо-
шед?

– Каме омўхтаам.
– Ин тавр бошад, марњамат карда ба пеши мо дароед. Мо як мењмони араб

дорем, ки забони ўро намедонем, шумо тарљумонї кунед, ки бо вай ќадаре сўњбат
кунем.

Њољї-махдум ба хона – ба пеши ќушбегї даромад. Ќушбегї ўро дар наздик-
тари худ шинонда, ба пешаш дастархон фармуд.

Њољї-махдум, то омадани араб, дар сари дастархон боз чизи бисёреро аз
кирдорњои бади миршаб ва одамони ў ба ќушбегї наќл кард. Ќушбегї худро
чунон нишон медод, ки гўё ин ањволро дар умри худ нахустин бор шунида исто-
дааст ва сохтакорона афсўс мехўрд...

*  *  *

Ин ѓалабаи Њољї-махдум ба миршаб ѓалабаи бисёр намоён буд. Дафъаи ав-
вал – пеш аз гурезагиаш, агар ба вай сохтакорона ѓалаба карда бошад, ин дафъа
рўйрост ва бо ростгўї ѓалаба карда буд, ки ин пойдор буд. Бинобар ин ў хост,
ки аз ин ѓалабааш фоида бурда, миршабро дар пеши мардум расво кунад ва ба
њамин маќсад дар кўчањо мегашт, ки ўро дар ягон љои серодам рост орад.

Ин ростої бисёр дер накашид: рўзе дар ваќте ки Њољї-махдум аз тарафи
Чорсу омада ба тањти тоќи Хоља Муњаммади Паррон мефуромад, миршаб њам
аз тарафи растаи Сўзангарон ва бозори корд, дар њолате ки худ савора буда, дар
љилаваш ќариб панљоњ нафар пиёда медавид, намоён шуд. Пеш-пеши ин пиёда-
гон ясавулбошии миршаб табарзини ўро, ки дар шакли моњи панљрўза буда,
мисли моњ медурахшид ва дастааш нуќраи саводкорї212 буд, баробари сари си-
наи худ дошта ва ба ањолї намоиш дода меомад.

Тањти тоќи Хоља Муњаммади Паррон љое буд, ки дар он љо њафт кўча ба њам
пайваста, њар кадоми онњо бо равоќе ба зери он тоќ медаромаданд. Дар тарафи
шимол ва љануби ин тоќ боз ду тоќи хурд ба њамин тоќи калон пайванд ёфта
буд, ки дар тоќи шимолї бозори китоб ва дар тоќи љанубї бозори телпак таш-

кил ёфта буд ва дар сари њар кўчае, ки ба ин тоќи калон мепайвастанд, низ мо-
нанди бозори кўрпа, бозори ресмон (арѓамчин), бозори чўбкаду, бозори кафшу
масњї ва растаи саррофон барин бозорњои серхаридуфурўш воќеъ шуда буданд.

Хонанда аз њамин тасвири мухтасар хоњад фањмид, ки тоќи Хоља Муњамма-
ди Паррон бо оянда ва равандагони њафт кўча ва бо харидорон ва фурўшгоро-
ни чандин бозор чї ќадар одами бисёрро дар худ ѓун мекунад.

Њољї-махдум дар миёнаљои ана њамин тоќи серодам истода, расида омада-
ни миршабро нигарон шуд. Њамин ки миршаб ба наздикии ў расида омад, ў бо
овози баланди тантанадори ѓолибона ба ў гуфт:

Ѓўладинго! Бар сари зин менишинї хуквор,
Ин аљаб: гургони одамхор дар фармони туст.
Хукро фармондењи гургон надида њељ кас,
Ин «шараф» бо хислати гургонаат шоёни туст!

Њољї-махдум баъд аз хондани ду байти дар боло ќайдшуда дигарбора ба
миршаб хитоб карда гуфт:

– Ўй ѓўладинг! Боз натонистї! Агар боз «њунаре» дошта бошї, кор фармо,
ки ман низ ба љавоб додан ва барои туро боз њам расвотар кардан тайёр мебо-
шад!

Бо сар кардани Њољї-махдум ба байтхонї оянда ва равандагон аз роњ бози-
стодан гирифтанд ва бозориёни атрофи тоќ низ давон-тозон ба зери тоќи калон
омада ѓун мешуданд ва аз анбўњи мардум гузаргоњ банд шуда буд.

Мардум дар ваќти байтхонии Њољї-махдум чї будани воќеаро хуб нафањ-
мида бошанд њам, аз хитоби охирини ў равшан фањмиданд, ки нишонаи ин ти-
рњои љонкоњ миршаб аст ва якбора бо овози баланд ба ќањќосзанон хандидан
даромаданд.

Аммо баъзе бозориён нахандида ва аз оќибати ин кор тарсида њампањлуёни
хандони худро нихта карда:

– Дам шин, эњтиёт кун! Дасти ин золим ба гиребони Њољї-махдум нарасад
њам, ин љо ѓун шуда истодагонро аз ёд нахоњад баровард ва аз мову ту берањмо-
на ниќор хоњад гирифт... – мегуфтанд.

Баъд аз ин њодиса дигар бор миршаб ба Њољї-махдум рў ба рў наёмад, ў њар
гоњ, ки савора ба кўча мебаромад, як одами худро пештар мефиристод, ки он
давру пешро аз назар гузаронда рафтан гирад, агар дар он љо Њољї-махдумро
бинад, бо ишорате хабар дињад, то ки ў аспашро ба ягон кўчаи дигар гардонда
равад.

Миршаб дар кўчањои калони камодам њам, агар медид, ки Махдум аз дур
намоён аст, аспашро ба ягон паскўча мегардонд ва агар паскўчаи муносибе ба
назараш нанамояд, аспашро пас гардонда бо роњи омадагиаш мерафт.

Албатта, хонандагон мунтазири онанд, ки бифањманд, миршаб баъд аз фар-
мони ќатъии ќушбегї ба одамони худ чї муомила кард ва онњоро чї гуна љазо
дод?

Бо афсўс хабар додан лозим аст, ки миршаб дар ин бора њељ коре накард,
дар роњи иљро кардани фармони ќушбегї ба Кали Курбон ва њамроњонаш фар-
муд, ки чанд рўз дар шањр ба назари мардум нанамоянд, ё дар љое рўй пинњон

карда нишинанд, ё ин ки ба саёњати сањро раванд, баъд аз ягон моњ ин њодиса аз
хотири ќушбегї фаромўш хоњад шуд.

Миршаб баъд аз як рўзи он њодиса бо бањонае пеши ќушбегї омад, то ки
бинад ќушбегї њанўз аз ў дар ѓазаб аст ё аз ѓазабаш фуромадааст? Аммо ќуш-
бегї аз ў дар бораи иљрои фармони худ чизе напурсид ва њол он ки ў ба миршаб
дирўз баъд аз фармон доданаш ба њабси Кали Ќурбон ва њамроњонаш гуфта
буд, ки: «то одамонатонро ба тартиб наандозед, пеши ман наоед ва ба ман рў ба
рў нашавед!». Ў дар муддати бисту чор соат ё аз «серкорї» ин фармон ва ин
суханони худро фаромўш карда буд, ё ин ки такрор кардани он фармон ва он
суханонро, ки ба тартиби њукуматдорони амир халал мерасонид, лозим надид.

Натиљаи ба назар намоёни ѓалабаи Њољї-махдум ба миршаб њамин шуд, ки
ѓайр аз воќеаи тањти тоќи Хоља Муњаммади Паррон, дигар миршаб то мурда-
наш ба назари ў нанамуд ва одамонаш дар гузари Њољї-махдум ва дар њамсоя-
гузарњои ў дигар бетартибї накарданд. Аммо дигар кирдорњои бади миршаб ва
одамонаш монанди пештара давом кардан гирифтанд.

«НАБЕРАИ ФАЙЗЇ-АВЛИЁ»

Аз тумани Вобканд, аз дењаи Розмоз Мулло Амон ном касе буд, ки ў дар
хурдсолиаш ба Бухоро барои хондан омада, тањсили илм карда, дар ин љо мон-
да буд. Дар ваќтњое ки ман бо ў шиносо шудам, чилупанљсола буд. Бо вуљуди ин
ў безану фарзанд ва бехонаву љой буда, дар мадрасаи Турсунљон дар як њуљраи
ориятї (аз они каси дигар) истиќомат мекард.

Ў ќоматбаланд, тануманд, гандумгун, сиёњчашму абрў ва сиёњриш буда, дар
зоњири ањволаш њељ аломати беморї дида намешуд, аммо аз баъзе њаракатњо-
яш, аз гуфтор ва кирдораш баъзе касон аломати девонагї њис карда, ўро «дево-
нанамо» мегуфтанд.

Лекин, ба фањми ман, девонагии ў њам монанди «девонагии» Яњёхоља ва
Абдулмаљиди Зуфунун, ки зикрашон дар ќисми III-и «Ёддоштњо» дар сањифањои
7 ва 9 гузашт, сохта буд213. Аммо дар њаќиќат ўро одами матин, солимаќл, пур-
дон ва одамшинос гуфтан мумкин буд.

Ў аз баъзе љињат – аз љињати ба калонони он замон ба назари танќид нигоњ
кардан, ба Яњёхоља ва ба Зуфунун монандї дошта бошад њам, аз бисёр љињатњо
аз онњо фарќ дошт. Масалан, Яњёхоља дар њар куљо ва њар ваќт калононро, хоњ
ѓоибона бошад, хоњ дар пешашон, дашном дода, кирдорњои бади онњоро фош
карда мегашт. Мулло Амон бошад, капгап буд ва дар њар љо њар касро њаќорат
дода намегашт. Аммо агар гап аз бадкирдорињои арбоби замона барояд, ало-
матњои исён ва шўриш нишон дода, «аз дашном ва њаќорат њељ чиз њосил наме-
шавад, инњоро тавбаи гургї додан, яъне нест кардан лозим аст»- мегуфт.

Ў бо њамин хислати худ аз Абдулмаљиди Зуфунун њам фарќи куллї дошт, ки
Зуфунун бо вуљуди аз арбоби замона сахт норозї ва аз онњо нафрат доштанаш
дар изњори фикри худ пассив ва эњтиёткор буд.

Мулло Амон аз илмњои мадраса бештарин ба мантиќ ва њикмат машѓулї
мекард, илмњои диниро – Ќуръон, њадис ва фиќњро «инњо илм нестанд, инњоро
њар кас метавонад омўзад, чунки њамагї дар китоб навишта шудааст. Илм он

аст, ки аќл дар вай кор кунад ва майдони фикрдавонї кушода бошад. Дар илм-
њои динї бошад, дар чор тарафат деворњои баланд ва сахт кашида мондаанд.
Агар аз он деворњо берун баромадан хоњї, туро ин бетамизон дарњол «кофир»
мегўянд» мегуфт.

Ў дар сабаби ба илми мантиќ ва њикмат шавќ пайдо карданаш мегуфт, ки:
«ман дар хурдсолиам дар сањро дар бораи Абўалї ибни Сино бисёр њикояњои
афсонавї ва воќеиро шунидам. Ман дар он ваќтњо дар Вобканд дар сари мазо-
ри Мири Хурду Мири Калон истиќомат намуда, дар пеши муллоњои он љо дарс
мехондам ва дар дили худ ќарор дода будам, ки њар ваќт барои хондан ба мад-
расањои шањри Бухоро равам, роњи Абўалиро хоњам пеш гирифт. Ман он ваќ-
тњо чунин мепиндоштам, ки дар шањри Бухоро пайравони Абўалї Сино њас-
танд».

Ў сухани худро давом дода гуфт: «Падари марњумам, ки маро барои дур
накардан аз худ рухсат намедод, ки барои тањсил ба шањр равам, вафот намуд.
Ман њам озод шуда, ба шањр омадам ва дар ин љо пурсуков кардам, ки пайраво-
ни Абўалї Синоро ёбам. Ба ман Мулло Њомиди Арабро нишон доданд, ки «тан-
њо њамин дўстдори њикмат ва фалсафа аст ва ўро метавон пайрави Абўалї Сино
гуфт, ман ба он кас шогирд шудам. Он кас аз илми мантиќ ќадаре маълумот
дошт, аммо аз њикмат ва фалсафа, ки маќсади аслии ман буд, чизе гуфта натаво-
нист. Кам-кам пай бурдам, ки њаким ва файласуф будани домуллои ман танњо
дар ин аст, ки худро ба њакимї ва файласуфї шўњрат додан мехоњад, бинобар
ин ба улуми динї ва амалиёти динї он ќадар ањамият намедињад, то ки мулло-
бачагон ўро «њаким ва файласуф» гўянд.

Ў ќадаре ором истода, боз давом кард: «Медонї, дар дунё бештарини ода-
мон аз пайи шўњрат мегарданд, ќиморбозон, вартишбозон, мурѓбозон ва харко-
рон њам дар олами худ дар љустуљўи шўњрат мебошанд. Уламои динї њам, бо
вуљуди надонистанашон улуми диниро, худро бо унвони «олими динї» шўњрат
додаанд, ки ин шўњрат дар байни галабесаводон хеле ба осонї ба даст дарома-
дааст. «Њазрати устоди ман» њам монанди њамин уламои динї, дар њолате, ки аз
њикмат ва фалсафа бўе набурдааст, ба осонї худро ба њакимї ва файласуфї
шўњрат дода тавонистааст. Дар њар њол, агар аз нуќтаи назари шўњратпарастї
нигоњ кунем, домуллои ман нисбат ба уламои динї роњи дурусттар ёфтааст, зеро
уламои динї он ќадар бисёранд, ки агар сагро занї, ба болои онњо меафтад,
аммо дар Бухорои имрўза касе, ки дар њикмат ва фалсафа шўњрат ёфтааст, та-
нњо устоди ман аст, ки ин шўњрати азим аст».

Мулло Амон дар охири сухани худ гуфт, ки : «Чун ман аз ёфтани пайравони
Бўалї ва донандаи њикмат ва фалсафаи ў маъюс ва ноумед шудам, дар пайи
мутолаа афтодам, аммо афсўс, ки на китобњои Абўалї Синоро ёфтам ва на он
китобњоеро, ки дар онњо гуфтањои Абўалї ба тафсил наќл ёфта бошад. Ночор
ба мутолааи њамон китобњое маљбур шудам, ки дар онњо баъзан мусаннифи ки-
тоб «ќола-ш-Шайхурраис» («гуфтааст Абўалї Сино») гўён љумлаеро аз он њаким
ё барои ќувват додан ба сухани худ, ё барои рад кардани сухани ў (бештарин
барои ќувват додан ба суханони худ) наќл мекунад. Ин китобњо њамон китобњо-
анд, ки дар дарсхонањои Бухоро якчанд сатр аз аввали онњо, яъне хутба ва дебо-

чаи онњоро мехонанд. Ман бошам, дарунтари онњоро сайр карда гаштам. Дар
натиља на олими динї шудам, на њакиму файласуф шудам, балки дар дунё як
«бекорхўља» шуда мондам, ки маро «овораи ду дунё» гуфтан мумкин аст».

– Ањмади Калларо* донишманди бузург мегўянд, магар шумо бо ў алоќа
набастед? – ман аз Мулло Амон пурсидам.

– Алоќа бастам, рафтуой кардам, њоло њам баъзан ба њузури ў рафта меоям.
Њаќиќатан њам ў бузургтарини донишмандони замони мост. Лекин ман дар дунё
«нодони саргардон» бошам, ў донишмандест, ки сари каловаи худро гум карда-
аст, – гуфт Мулло Амон дар љавоби ман ва дар роњи тафсил додани ин сухани
худ давом намуд: – Ў дар хурдсолї бисёр илму фазлро аз худ кардааст. Баъд аз
он дар дарбори амир афтодааст, разолатњо ва бетартибињои он љоро дида дил-
танг шудааст. Баъд аз он бо њайати сафорати амир Русияро дида омада, хоста-
аст, ки дари хонаи амирро њам ба тартиб андозад. Албатта, ин хаёли хом буд.
Зеро ба тартиб андохтан ва аз мурдорињо тоза кардани хархона ва говхонањо
мумкин аст, чунки бошандагони он љоњо ба одам итоат мекунанд, аммо ба тар-
тиб андохтани як гала говон ва харон, ки худро њокими мутлаќ ва соњиби мур-
даву зиндаи одамон медонанд ва тоза кардани бошишгоњи онњо чї гуна мумкин
мешавад?

Мулло Амон давом карда гуфт:
– Чун Ањмад-махдум дар дарбори амир ягон кори ба мардум фоиданок кар-

да натавонист, дилтангии ў ба дилгирї анљомида, аз он љо худро канора каши-
да хонанишин шуд. Аммо хонанишинии ў монанди баъзе девонагон, ки гўё тар-
ки дунё карда гўшагир мешаванд, мардумгурезона набуда, хонаи ў доимо аз
дўстонаш пур мебошад. Ў бо онњо гарм мељўшад, хандону шукуфон сўњбат ме-
кунад. Аммо касе, ки диќќат кунад, мефањмад, ки дили ў монанди лолаи шукуф-
та пурдоѓ ва љигараш аз неши замона сўрох-сўрох аст. Ин њолати дарунии ў аз
навиштањояш ба њар хонанда ва шунаванда зоњир мегардад.

–Мазмуни навиштањояш чист ва шумо онњоро хонда дидаед? –ман пурсидам.
– Ў бештарин ваќти худро ба навиштан сарф мекунад, мазмуни навиштањо-

яш шикоят аз замон ва аз амиру вазир аст. Ў касеро, ки ќобили шунидани на-
виштањои худ донад, хонда мешунавонад ё коѓазпорчањои навиштаашро меди-
њад, ки хонда бинад. Ба ман њам гоњ-гоњ вараќњои парешонашро медињад, ки
хонда мебароям...

Мулло Амон аз сухан бозистода, ќадаре ба фикр фурў рафт ва баъд аз он ба
сухан даромада гуфт:

– Лекин аз он навиштањои ў фоидае нест. Дуруст аст, ки агар дар мамлакати
мо њам монанди мамлакатњои дигар чопхона мебуд ва дар вай китобњои нав ва
аз ин љумла навиштањои Ањмад-махдум њам чоп шуда мебаромаданд ва ба хо-
нандаи бисёре дастрас мешуданд, аљаб набуд, ки бо хондани он навиштањо чаш-
ми бисёр зулмдидагон ва аз зулм нафраткунандагон кушода мешуд ва њама якљоя
сар бардошта, ин гургони одамхорро тавбаи гургї медоданд. Аммо аз ин чї
фоида, ки нависї, нависї,  нависию он навиштањоро панљ кас, дањ кас, нињоят

* Дар Бухорои онрўза Ањмади Донишро бо унвони «Дониш» ќариб њељ ёд намекарданд, бештарин «Ањмади
Калла» мегуфтанд ва баъзан «Ањмад-махдум».

понздањ кас аз дўстони наздикат хонда бинанд ва он коѓазпорчањо дар гўшае
афтода монда, дар охир хўроки мушон шаванд...

Мулло Амон лањзае хомўш монда, боз давом кард:
– Чизе, ки маро ба ояндаи хубе умедвор мекунад, дигаргуншавандагии олам

аст, ки ман инро дар китобњои њикмат хонда бовар кардаам, дар ќатори ин ди-
гаргуншавињо аљаб нест, ки тартиби мамлакати мо њам, ки айни бетартибист,
дигаргун шуда, чопхонањо кушода шавад ва мумкин аст, ки баъзе навиштањои
Ањмад-махдум саломат монда, чоп шуда, дастраси омма гардад ё дар китобхо-
нањо гузошта шавад, ки одамон хонда бањра баранд. Лекин дар њамон ваќт њам
фоидаи ин навиштањо аз ин зиёд намешавад, ки хонандагон онњоро хонда ме-
фањманд, ки дар њамон замонњои тираву торик њам одамони хирадманди бофаз-
лу дониш будаанд, ки ин чизњоро навишта аз худ ба ёдгорї гузоштаанд.

*  *  *

Ман Мулло Амонро ба муносибати њамсоятуман буданаш донам њам, авва-
лњо бо вай шахсан шиносо набудам. Рўзе дар гулзори гулфурўшони беруни дар-
возаи Мазор тасодуфан бо ў њамсўњбат шуда, шиносо гардидам. Ў ба назари
ман аз одамоне, ки то он ваќт дида будам, хеле дигар намуд. Баъд аз он мулоќот
борњо бо вай њамсўњбат шудам. Бештарин сўњбати мо дар гулзори мазкур воќеъ
мешуд. Зеро ман одати вайро фањмида гирифта будам, ки дар њавоњои наѓз гаш-
ти рўзњо аз шањр баромада, ба он гулзор рафта, чойе нўшида, њавои тоза хўрда
меомад. Ман њам њар гоњ бо ў сўњбат кардан хоњам, дар њамон ваќт ба он љо
мерафтам.

Кам-кам мо бо њам њолдон шудем ва гоњо бо хоњиши ў дуртар аз шањр раф-
та, дар киштзорњои дењќонон гардиш карда, ба шањр бармегаштем.

Ман хостам ўро дар сўњбатњое, ки дар мадрасачаи Лаби Њавзи Арбоб таш-
кил меёфтанд, иштирок кунонам, бинобар ин барои њавасманд кардани ў он
сўњбатњоро хеле дилчасп ва иштироккунандагони он маљлисњоро љавонони бо-
аќлу тамиз карда нишон додам.

Ў њам гоњо ба он љо мерафт. Аммо дар он љо чизе намегуфт ва ба коре ишти-
рок намекард ва монанди њайкали бељон дар гўшае менишаст ва њар гоњ ки дил-
гир шавад, хеста мерафт. Бо вуљуди ин пояшро аз ин љо намеканд – њафтае як ё
ду бор омада меистод.

Баъд аз он ки Мулло Амон ба мадрасача борњо омада рафт ва ањолии он љо
бо вай унсу улфат гирифтанд, яке аз онњо аз ў пурсид:

– Шумо гоњо дар маљлисњои камбаѓалонаи мо иштирок мекунед, ки мо аз
ин љињат аз шумо миннатдор мебошем. Аммо аз он љо, ки шумо дар ин сўњбатњо
њељ гап намезанед, мо аз худ дар шубња мемонем ва дар дили мо мегузарад, ки
шояд барои синни шумо аз мо бисёр калон ва мо хурдсол будан бо мо гап задан-
ро ба худ муносиб намедида бошед, ё ин ки тарзи сўњбатњои мо ба шумо маќбул
набошад ва бинобар ин аз гап задан худдорї мекарда бошед?

– Ман, агар худро калонсол ва шумоёнро хурдсол дониста аз шумоён ибо
мекардам, ба маљлиси шумо намеомадам. Аммо аз он љо, ки ман шумоёнро бењ-
тарини љавонони њозираи Бухоро донистам, бо вуљуди сўњбатњотон барои ман

дилгиркунанда будан, поямро аз ин љо намеканам, чунки аз худњотон дил канда
наметавонам.

Аз охири сухани Мулло Амон њамаи ањли маљлис дар тааљљуб афтоданд ва
яке аз онњо ин тааљљуби умумиро ба забон оварда гуфт:

– Аљаб аст, ки худи мо дилчасп бошему сўњбатамон дилгиркунанда бошад?
– Сабаби дилчасп будани шумоён, чунонки њозир гуфта гузаштам, бењтари-

ни љавонони њозираи Бухоро буданатон аст. Ман, ки фарзандони ватани худро
дўст медорам, бењтарини онњоро сахттар дўст медорам, ки дил канад наметаво-
нам. Аммо дилгиркунанда будани сўњбатњои шумоёнро, агар ба шунидан раѓ-
бат дошта бошетон, ба исбот кардан тайёр мебошам.

Садои «мешунавем, мешунавем, марњамат кунед!» аз њар тараф баланд шуд.
Мулло Амон сухан сар кард:
– Яке аз машѓулиятњои шумоён дар ин љо мусиќа аст. Мусиќа умуман хуб

аст. Хусусан дўстони созандаи шумо танбўрро хуб менавозанд. Садои нохуни
Њољї Абдурањмон ва Рањматхоља бисёр обдор аст. Аммо ба ман маъќул нест.
Чунки садои танбўр, хусусан аз расидани нохуни ягон њунарманд ба тор баро-
яд, дили шунавандаро об карда мегирёнад, ман бошам, гиря карданро бад ме-
бинам. Шояд ин аз он сабаб бошад, ки ман аз хурдсолї дар сањро бо шунидани
овози дойра тарбия ёфтаам. Дар дењаи мо, ки Розмоз аст, дар тумани мо, ки
Вобканд аст, дар тумани Ѓиљдувон, ки ба мо наздик аст, чунон дойрадастони
забардаст њастанд, ки аз хурўшидани дойраи худ шунавандаро ба осмон меба-
роранд ва дар дили ў аз дарду аламу ѓаму андўњ гарде намегузоранд. Хоља Њофиз
бењуда нагуфтааст, ки:

Шунидам, ки гар ѓам расонад газанд,
Хурўшидани даф бувад судманд.

Мулло Амон ќадаре хомўш истода, боз ба сухани худ давом кард:
– Хусусан имрўзњо, ки бо таъсири ањволи замон хеле ѓамгин шудаам, мехо-

њам, ки бо садои пурљўшу хурўши дойра љўшону хурўшон ба кўча бароям ва
рустамвор наъракашон ба дари арки амир равам ва бо ѓурриши шерона гўям:

– Ўй гургони одамхор! Аз шумо умеди одамгарї кардан ва одам шудани
шуморо чашм доштан ѓалат аст! Шуморо тавбаи гургона додан (яъне нест кар-
дан) лозим аст.

– Машѓулияти дигари шумоён байтбарак, зарбулмасал, маќол ва «ња-бо-
зист», ки ин дар маќоми худ хеле дилчасп ва фоиданок аст, забонро бой ва тоза
мекунад. Аммо дар ањволи њозираи мо, ѓайр аз барои шабгузаронии одамони
бекор, ба чизе кор намеояд. Агар фоидаи ин бозињоро бо таъбири дењќонон
ифода кунем, «аз бекорї кадукорї» мешавад, – гуфт Мулло Амон ва баъд аз он
ки чашмони худро ба чашмони ањли маљлис як-як дўхта диќќати њамаро ба та-
рафи худ кашид ва њамаро ба шунидани суханони худ тайёр дид, давом намуд: –
Худатон фикр карда бинед: дар ањволи њозираи мо, дар ањволе, ки дар мактаб
ва мадрасањои мо дарси забон нест ва дар мамлакати мо чопхона ва рўзнома
нест, аз бой шудан ва тоза шудани забони панљ-шаш кас ва, агар бисёр бошад,
аз забондон шудани дањ нафари шумо ба худатон ва ба мардум чї фоида? Аммо
агар дар мактаб ва мадрасањои мо дарси забон мебуд ва шумо чизњоеро, ки дар ин

љо омўхтаед, ба шогирдон ёд медодед, ё чопхона ва рўзнома мебуд, ки шумо на-
тиља ва хулосањои њаррўзаи ин сўњбатњои хуби худро чоп карда бароварда ба омма
пешкаш мекардед, дар он ваќт ин машѓулияти шуморо пурфоида гуфтан мумкин
буд. Њоло чї? Њоло ин кор, чунонки навакак гуфтам, «аз бекорї кадукорист».

Мулло Амон ќадаре хомўш истода, нафаси худро рост гирифта ва таъсири
суханони худро санљида дид, ки њамагї њаматан гўш гардида ба шунидани суха-
нони ў тайёранд, боз давом намуд:

– Машѓулияти бисёр калони шумо, ки ба ањволи њозираи мо вобастагии сахт
дорад, шикваю шикояти шумоён аст аз ањволи замон. Аммо, агар диќќат карда
бошед, на ба худњотон ва на ба мардум њељ фоида надоштани ин коратонро худ
мефањмед. Чунонки ба нолаву зории бевазанони шавњармурда ва фарзанд ба
зиндонафтода њељ кас парвое надорад, аз ин кори шумо њам абрўи њељ бадкир-
дор хам намехўрад. Оре, агар насињати Бедилро, чунонки њозир яке аз шумоён
дар байтбарак хонд, ки гуфтааст:

Бо сахтдилон шиори худ сахтї кун!
Бардор ба оњан оњани тафтаро!

ба амал оварда, гургони одамхорро тавбаи гургона дода метавонистед, дар он
ваќт ба мардум фоидаи калон мерасондед. Афсўс, ки њозир ин кор аз дасти шумо
намеояд.

Зоњиран, ин сухани Мулло Амон ба ањли маљлис маъќул шуд, ки њама сар
љунбонда гуфтањои ўро тасдиќ карданд ва яке аз иштироккунандагони он маљ-
лис: «чунон Њољї-махдум ба миршаб кард»- гўён ба тарзи мисол воќеањои дар
ду боби боло гузаштаро ба ёди ањли маљлис ва Мулло Амон расонид.

Мулло Амон бо шунидани суханони ў табассуми истењзокоронае карда ва
сарашро бо ишорати инкор дутарафа љунбонда истода ба гап даромад:

– Кори Њољї-махдум, ки шумо онро «корнома» номидед, ба як пули пучак
намеарзад. Њар корро аз нуќтаи назари фоидаи оммавиаш санљида дидан дар-
кор аст. Натиљаи кори Њољї-махдум бошад, ѓалабаи шахсии ўст ба миршаб ва
натиљаи амалии ин кор њамин шуд, ки одамони миршаб дар гузари ў ва дар
њамсоягузарњои ў бетартибї намекунанд, аммо дар дигар гузарњо бадкирдорињои
худро давом кунонда истодаанд ва инчунин миршаб, ки аз шармандагї тарсида
дар кўчањо аз Њољї-махдум мегурезад, корњои золимона ва хунхоронаи худро
бе њељ тарсу мулоњиза монанди пештара бешармона ба амал оварда истодааст.
Пас, аз он кори Њољї-махдум ба омма чї фоида расид? Ин кор ба он монанд аст,
ки касе ба гург гўяд: «Ба худам ва ба ањли хонаводаам даст нарасон! Дигар њамаро
дарронда хунашонро хўрї, майлат».

Мулло Амон ќадаре хомўш монда, боз давом намуд:
– Агар ќушбегї дар натиљаи ѓалабаи Њољї-махдум миршабро аз кор меги-

рифт њам, омма фоида надошт, чунки ба љои ў ягон каси аз вай њам золимтар
меомад. Зеро одати њукумати Бухоро њамин аст, ки агар норизигии мардум аз
њокиме ва амалдоре боло гирад, ўро аз кор гирифта, ба љои вай аз вай бадта-
рашро мегузорад, то ки мардуми норозї «рањмат бод ба кафандузди аввал» гўянд
ва аз тарси он ки боз бадтараш наояд, дигар аз њокимон ва амалдорон шикоят
ва норозигї накунанд. Агар фарз кунем, ки Њољї-махдум миршабро мекушт

њам, боз фоида надошт, – гўён Мулло Амон сухани худро давом дод, – чунончи,
Муњаммадшариф девонбегиро, ки барои мусодира намудани молу мулки касе
ба хонаи он кас рафта буд, соњиби хона ба љои калиди сандуќ таппончаро аз
љайб бароварда, аз сари дили ў зада љо ба љо кушт. Натиља чї шуд? Натиља
њамин шуд, ки кушандаро дастгир карда, аз ду пои ў бо арѓамчин баста як нўги
арѓамчинро ба дасти саворе доданд, ки аз таќими худ гузаронда ба ќоши зин
баст ва ба њамин њол дар кўчањои шањр дар пеши назари ањолї асп давонид. Ин
њол на танњо то мурдани он кас, балки то парча-парча аз њам људо шуда, дар
зери пою бари љомањои мардум пош хўрдани гўшту пўсту устухонњои он одам
давом намуд. Дар њамон ваќт њам аз баќияи гўшту пўсту устухонњои он кас даст
накашиданд, балки бароварда дар як кўли беруни шањр партофтанд, ки сагон
хўрда тамом карданд. Одамоне, ки ин вањшониятро диданд, дигар љуръаташон
намонд, ки бо он гургони одамхор нигоњ кунанд ва мусодара њам давом кардан
гирифт...

Мулло Амон бо таъсири ин њикояе, ки худ карда буд, фурсате андўњгинона
сар хам карда хомўш монд ва баъд аз он сар бардошта боз ба гап даромад:

– Маро набераи Файзї-авлиё* мегўянд. Ин нисбатро ба ман барои он дода-
анд, ки ман аз дењаи Розмоз мебошам ва Файзї-авлиё њам аз њамон дења буд. Бо
вуљуди ин ки ў дузди машњур аст, ман аз ин нисбат ор намекунам, чунки ў маќса-
ди хуб дошт. Агар ў дар дунё ягон кори намоёне мекард, ки аз вай ба мардум
фоидае мерасид, ман аз ин нисбат њатто фахр њам мекардам. Аммо афсўс, ки ў
кори фоиданоке карда натавонист: пулњои аз андоз љамъшудаи амирро дуздида
ва хонаи бойњоро зада, ба фаќирон таќсим карда додани ў кор набуд. Бо он кор
амир на танњо андозњои дењќононро сабук накард, балки зиёдтар кард, то ки
пули ба торољ рафтаро дањчанд карда аз дењќонон рўёнад; бо он кирдори ў
бойњои ѓоратдида на танњо аз њаннотї ва судхўрї бознаистоданд, балки ин кир-
дорњои бади худро боз њам зиёдтар ривољ доданд, то ки љои молњои дар пин-
њонї ба дуздї рафтаи худро бо торољи рўйрост чанд-чанд карда пур кунанд;
фаќирон бошанд, бо он панљу дање, ки Файзї-авлиё аз таќсими молњои дузди-
даи худ ба онњо медод, аз эњтиёљ набаромаданд. Натиљаи амалии он корњои
Файзї-авлиё њамин шуд, ки худ ба дасти љаллодон афтода, аз манори калони
Бухоро партофта шуд.

Мулло Амон дар охири сухани худ гуфт:
– Бинобар ин ман ба шикоятњои хонагї, ки онро «заифнолї» гуфтан муно-

сибтар аст, ба њаракатњои ба танњої, ба ќањрамонињои људогона муќобил мебо-
шад. Ман мегўям, ки агар мумкин бошад, бо хуруљи оммавї ин гургони одам-
хорро тавбаи гургї додан лозим аст.

Ман бояд иќрор кунам, ки маънии ин суханњои Мулло Амонро он ваќтњо
дуруст намефањмидам ва маќсади он марњумро баъд аз Револютсияи Октябр
фањмидам; инро њам фањмидам, ки ў ба ояндаи хубе умедвории ќавие доштааст,
инчунин ў барои нест кардани гургони одамхор (њокимони золим) хуруљи ом-
мавї (яъне револютсия)-ро лозим медонистааст. Аммо ў дар кадом шароит, бо

* Файзї-авлиё як дузди машњури розмозї буд, ки пулњои аз андоз љамъшудаи амирро ва хонањои бойњоро зада,
ба фаќирон таќсим карда медод. Амир Музаффар ўро дастгир карда аз манори Бухоро партофта кушта буд.

кињо ва чї гуна ба вуќўъ омадан ва ба вуќўъ овардани он хуруљи оммавиро
намедонистааст ва донистанаш њам мумкин набуд. Њатто ў мепиндоштааст, ки
агар чопхона ва матбуот бошад ва мардум ба тарзи оммавї чизњои навиштаи
Ањмад-махдум ва монанди онњоро хонда чашмонашон кушода шавад, «хуруљи
оммавї (яъне револютсия) карда гургони одамхорро тавбаи гургона додана-
шон (яъне нест карданашон) мумкин аст». Албатта, ин хаёли ў хаёли хом буд.

Ман, чунонки маънии суханњои Мулло Амонро баъд аз Револютсияи Ок-
тябр фањмидам, хаёли хом будани ин фикрњои ўро њам баъд аз револютсияи
мазкур донистам.

ЉАНГИ МУЛЛОЁН БО АРОБАКАШ

Дар Бухорои амирї, дар сари мазори Бањоваддини Наќшбанд, њар сол дар
моњи савр – аз 22 апрел то 22 май – чор њафта ва њар њафта як шабу ду рўз –
сешанбеву чоршанбе барои мардон ва як шабу ду рўз – панљшанбеву љумъа ба-
рои занон сайр барпо мешуд. Ин сайрро бинобар ташкил ёфтанаш дар ваќти
шукуфтани гули сурх «Гули сурх» меномиданд.

Ба ин сайр ањолии дењот бо савории худ оянд њам, ањолии шањр бо савории
кироя мерафтанд. Бинобар ин дар ин мавсим кирокашї дар байни шањри Бухо-
ро ва мазори Бањоваддин ривољ мегирифт. Кирокашњои ин роњ ду ќисм буда, ба
харкорњо ва аробакашњо таќсим меёфтанд.

Харкорњо бо созиши байни худњошон ба ду гурўњ људо шуда, гурўње дар
сари бозори Мазор ва гурўњи дигар дар кирокашхонаи «Мазор» ном дарвозаи
шањр меистоданд ва њар гурўњ харњои дар ихтиёри худашон бударо, хоњ аз они
худашон бошад ва хоњ аз они гурўњи дигар, ба равандагон киро карда дода,
пули кироро пешакї мегирифтанд ва гурўњи дигаре, ки дар тарафи дигар меис-
тоданд, он харњоро аз равандагон ќабул карда гирифта, ба равандагони дигар
киро карда пас мегардонданд.

Дар аробањои кироии раванданишин, ки каппанок (болопўшида) буда, он-
њоро дар Бухоро ќўќандї ва дар Фарѓонаву Тошканд соябонароба меномиданд,
аз равандагони бебор дар масофањои наздик аз дањ то дувоздањ нафар љойгир
мешуданд.

Аробакашони ин гуна аробањо дар мавсими сайри «Гули сурх» бо нархи
муайян ба ќадри гунљоиши аробањошон ва ќуввати аспњошон одам гирифта,
одатан пештар аз расидан ба кирокашхона дар роњ рафтан бозистода, пули ки-
рояшонро аз равандагон ѓундошта мегирифтанд, то ки бо расидан ба манзили
охирї баъзе равандагон аз бисёрии одамон дар кирокашхона фоида бурда, пули
кироро надода аз ароба фуромада нараванд.

Дар рўзњои сайри «Гули сурх» дар як рўзи чоршанбе панљ нафар мулло, аз
муллоњои калон набошанд њам, аз муллоёни «машњури Бухоро», дар бозгашти
сайр аз мазори Бањоваддин баромада ба кирокашхонаи он љо омадаанд ва бе
муайян кардани нархи киро бар аробае, ки каппааш наќшин ва аспаш фарбењ,
бо пўпакњо ва шавшўлакњо зинат дода шуда будааст, баромада дар пеши љои
нишасти ароба нишастаанд.

Ваќте ки аробакаш пули кироро муайян кардан хостааст, онњо гуфтаанд:
– Аз дигар равандагон чизе ки гирї, мо њам баробари онњо медињем.
– Нархи љои пеши ароба аз пасаш фарќ мекунад, шумоён бояд яку ним баро-

бари касоне, ки дар паси ароба мешинанд, њаќ дињетон, – гуфтааст аробакаш.
– Мо њам аз дигар одамон фарќ дорем. Моро баробари дигар равандагон

надонистанат, аз авомњо фарќ кунонданат даркор аст, – гуфтааст яке аз он мул-
лоён. – Мебинї, ки мо муллоёни дуогўй мебошем, панљ ваќт намозро тарк наме-
кунем, дар паси њар намоз дар њаќи ањли мўъмину мусулмон дуо мекунем. Ба
мазори њазрати Бањоваддини Наќшбанд њам мо монанди дигарон на барои сай-
ру саёњат, балки ба нияти зиёрат омадаем. Дар ин сурат, агар ту моро баробари
дигарон њисоб кунї, ин корат дар њаќи мо њаќорат мешавад.

Аробакаш чору ночор розї шудааст, ки бо вуљуди дар пеши ароба нишаста-
нашон аз онњо баробари равандагони дар паси ароба нишинанда пули киро
гирад ва фарќи нархи љои пеши аробаро нисбат ба пасаш ба хотири муллоиа-
шон ба онњо бахшад.

Аробакаш панљ нафар дигар равандагонро ба ќарори њар кас як танга ги-
рифта, боз нигарони равандагони дигар будааст, ки муллоњо аз вай талаб кар-
даанд, ки зудтар ба роњ дарояд.

– Аспи ман зўр ва фарбењ аст, – гуфтааст аробакаш, – њар дафъа ман дувоз-
дањ нафар мегирифтам, агар ин дафъа бо дањ нафар равам, ѓайр аз он чизе, ки аз
ваљњи фарќи ароба ба шумоён бахшидам, боз ду тангаи дигар зарар мешавад.

– Барои ду танга азоб додани моро раво набин, – гуфтааст яке аз муллоён, –
агар боз ду нафар гирї, љой танг шуда, мо маљбур мешавем, ки дузону ниши-
нем. Дар он ваќт то ба шањр расидан, поњои мо озор ёфта аз кор мебароянд. Гап
ба болои ду танга бошад, агар дуои моро гирї, «худо аз хизонаи ѓайбаш ду
тангаатро чор танга карда мерасонад».

Аробакаш дидааст, ки бо ин «тунди халахўр»-њои* якрања бањсу љавоб кар-
да нишастан бефоида аст, барои ин «салмањои саќат»-ро** зудтар ба манзил
расонда аз дасташон рањої ёфтан ночор ба роњ даромада, аспашро чолокона
рондааст.

Дар њаќиќат њам, аспи аробакаш фарбењ, пурзўр, чобукрафтор ва пурѓай-
рат будааст, ки аз њамаи аспон, харон ва аробагон пеш гузашта, чангу хоки аз
пои равандагон хезандаро ба саворагони худ нарасонда, ба Љўгихона ном љой,
ки наздик ба шањри Бухорост, расидааст.

Аробакаш дар он љо аспи худро аз рафтор боздошта, аз аробасаворони худ
бо одати муќаррарї пули кироро талаб кардааст. Он панљ нафаре, ки аз одамо-
ни одї буда, дар паси ароба нишаста буданд, бо аввалин талаби аробакаш, му-
вофиќи созиши дар кирокашхона кардаашон, њар кадомашон яктангагї баро-
варда ба аробакаш додаанд.

* Тунди халахўр – ин љумла дар асл дар њаќи харе кор фармуда шудааст, ки агар чўбро бинад, њаллос мезанад,
лекин баъд аз савор шуда ба роњ даромадан, њарчанд хала кунанд њам, роњ намеравад. Маљозан дар њаќи одаме
гуфта мешавад, ки агар гап занед, оташин мешавад, њаргиз гапро намебардорад, аммо бо сад бор гуфтан њам,
вазифаи худро иљро намекунад. (Аз маљозњои халќии Бухоро).
** Салмаи саќат – дар асл бори дар роњ афтодамондаи бефоидаест, ки барои бардошта бурдан ба гардани касе
маљбуран бор кардаанд. Маљозан одами бефоидаест, ки ба касе часпида гирифта маунати худро ба ў бор кар-
дааст ва аз ў халос шудан душвор аст. (Аз маљозњои халќии Бухоро).

Аммо муллоён бо пичир-пичири бисёр њар кадом аз кисаи куртаашон пули
сиёњ бароварда, якта-якта шумурда, сиюдупулї, яъне нимтангагї дар  як љо љамъ
карда њамагї дуним танга ба аробакаш додаанд.

Аробакаш, ки барои гирифтани пули киро бар болои зини асп якрўя ниша-
ста рўи худро ба тарафи муллоён гардонда будааст, пур аз пули сиёњ будани ду
чанголи муллои дар пеш нишастаро дида, тоќияи худро дароз карда ба вай ан-
дохта додани пулро пурсидааст.

Мулло пулро ба тоќия андохта додааст, аробакаш гирифта, пулро кам тах-
мин карда пурсидааст:

– Ин чанд пул аст, таќсирам?
– 160 пули сиёњ аст, ба дуним тангаи нуќраи сараи зарби Бухорои шариф

баробар меояд, – мулло љавоб додааст.
– Ин пули кирои чанд кас? – аробакаш боз пурсидааст.
– Барои панљ кас!
– Магар аз рўи ќавлу ќарорамон пули кирои панљ кас панљ танга намеша-

вад?
– «Алќавлу билалъамали ло йўътабару» гуфтаанд дар китобњо, – гуфтааст

мулло.
– Ман ин гапатонро нафањмидам, таќсир. Тољикї карда гўед-чї, – ароба-

каш гуфтааст.
– Яъне, масалан, ки «ќавли беамал, яъне масалан, ки гуфтори бекирдор эъти-

бор надорад»- гуфтаанд дар китоб, – мулло гуфтаи худро шарњ додааст.
– Ман аз ин гапњо њељ чиз намефањмам, ман дар пеши шумоён дарс нахонда

истодаам, ки аз китоб гап занетон. Зудтар пули кироро пурра дињетон, ки ваќт
рафт. Бењуда маро аз бечорагиам – аз кирокашиам намононетон, таќсирњо!

– Њамааш њамин, – гуфтааст муллои дигар, – кам бошад, ками моро ба љои
пур бин. Мо дар њаќи ту ва дар њаќќи зану фарзандонат дуо мекунем.

– Барои зану фарзандони ман аз дуо пештар нон даркор аст, ваќтро нагуза-
ронда њаќи маро дињетон!

– Эй!.. Чї гуфта истодааст ин чапан? Магар ба дуо шаккокї мекунад ин
худобехабар? – гуфтааст як муллои дигар ба њамроњони худ ва ба аробакаш нигоњ
карда сухани худро давом додааст: – Гирї њам њамин, нагирї њам њамин, мо
пули дигари ба ту медодагї надорем.

– Хуб, нагирам – намегирам, – гуфтааст аробакаш, пулро бо тоќияи худ ба
тарафи муллоён дароз карда истода, – агар ман ба пул ва ё ба дуои шумоњо
барин «зоти шарифњо» нигоњ карда меистодам, кайњо аз гушнагї мемурдам. Хиз-
мати то ба њамин љо ба шумоён кардаамро ба арвоњи падару модарам бахши-
дам. Ин пулњотонро гирифта бурда њалвопечак харида хўретон. Зуд аробаро
холї кунетон, ки ман ба кори бечорагиам равам.

– Чињо мегўяд ин худоношинос? – гуфтааст як мулло ба њамроњонаш ва ба
аробакаш нигоњ карда: – Ту дубора ба дуо ва ба Худо шаккокї кардї. Моро њам
њаќорат карда истодаї. Мо аз ароба намефуроем ва туро бо аробаи худат ба
пеши љаноби шариатпаноњї – ќозикалон бурда, даъвои њаќорат мекунем. Зуд-
тар аробаатро њай кун!

Аробакаш, ки то њол худдорї карда истода будааст, ин тўњмат ва бењаёии

муллоёнро дида, якбора шўрида пули сиёњи дар тоќияаш бударо ба роњ ба бо-
лои реги Љўгихона пош дода фиристода, ба муллоён:

– Њозир аз аробаам фуроетон, набошад, худам шумоёнро монанди ана њамон
пулњотон ба роњ њаво медињам, – гуфтааст.

– Дар кофир будани ин аробакаш њељ шакку шубња намонд, – гуфтааст яке
аз муллоён ба њамроњони худ, – дар њамин љо дасту пои ўро баста, зада-зада
кашола карда ба ќозихона бурдан даркор аст, – гўён ба тарафи он панљ нафар
аробасавори дигар нигоњ карда: – Бачањо, шумоён дар ин кор ба мо ёрї дињетон
ва ба ќозихона њамроњи мо рафта гувоњ шуда, чињо гуфтани ин кофирро ба ша-
риатпаноњї гўетон, то ки шумоён њам ба савоб дохил шаветон! – гуфтааст.

Аммо он равандагон ба ин љанљоли хавфнок њамроњ ва гувоњ шуданро на-
хоста, аз паси ароба фуромада ба паскўчаи Љўгихона даромада ѓоиб шуда раф-
таанд. Аробакаш бошад, ќамчинашро ба миёнаш халонда, пояшро ба ариш
(шоту) гузошта рост хеста:

– Касеро, ки дасту пои маро бандад, модараш њанўз назоидааст, – гўён аз
болои ариш ба даруни ароба рафта, муллоёнро ягон-ягон бардошта ба роњ њаво
додааст ва аспи худро бо аробаи холишуда ронда рост ба тарафи кирокашхона
рафтааст.

*  *  *

Њољї-махдум, ки њар гуна хабарњои аљибу ѓарибро ба мо мерасонд, ин воќе-
аро њам дар њамон рўзи воќеъшудааш ба мо омада гуфт. Ў аввал ин хабарро
тасодуфан аз яке он панљ нафар равандагон, ки шоњид шуданро нахоста аз аро-
ба фуромада будаанд, шунидааст. Чун он кас аз аробакашхонаи Файзобод бу-
дани он аробакашро хабар додааст, Њољї-махдум, ки њангоматалаб ва кунљков
буд, ба он љо рафта, њамон аробакашро ёфта шахсан аз худи ў пурсида гирифта-
аст. Азбаски аробакаш Љунбул-махдум будани яке аз он муллоњоро гуфтааст,
Њољї-махдум ба мадрасаи Девонбегї ба њуљраи Љунбул рафта, аз ў њам ин ха-
барро шунидааст, ки њар се наќл баробар баромада, ба ростии ин дигар њељ
шубња намондааст.

Њољї-махдум аз Љунбул кињо будани он чор нафар муллои дигарро њам фањ-
мида гирифтааст, ки мо дар ин љо онњоро ягон-ягон номбар мекунем. Пеш аз
баён кардани шахсияти он муллоњо, дар ин љо ќайд кардан даркор аст, ки њар
кадоми онњоро хонандагони «Ёддоштњо»-и мо аз ин пеш дар ќисми III дидаанд;
се нафари онњо – Љунбул-махдум, Абдурањмони Рафтор ва Ќиём-махдум бу-
данд214, ки зикри онњо дар ќисми мазкури «Ёддоштњо» дар боби «Микробњои
одамшакл» (нашри тољикї, соли 1950), гузаштааст, чоруми инњо Ќорї Самеъ215

будааст, ки зикри вай дар зимни зикри Яњёхоља дар китоби мазкур дар сањи-
фањои 10 – 11 ќайд ёфтааст, панљум Мухторхоља будааст, вай њам дар китоби
мазкур дар боби «Наљибуттарафайн» баён ёфтааст.

Чун дар воќеаи аробакаш кори инњо бо вањшонияти чашмнадида ва фољиаи
гўшношунида анљом ёфт, лозим аст, ки мо хонандагони азизи худро бо инњо
дурусттар шиносо кунем:

Љунбул-махдум як одами тахминан сиюпанљсола буда, ќомати баланд ва

бадани борики лоѓар дошт, ки ба пояи љувории сафед сахт монанд буд, ў бо рўи
борики дарозрўяи маллатобаш ба шаѓол монандии ќавї дошт, абрўи бемўй ва
чашми танги бемижгонаш низ аз ќиёфаи шаѓолї хабар медод. Чизе, ки башараи
ўро аз шаѓол фарќ мекунонд, њамин буд, ки рўяш бо пешона ва биниаш пур аз
доѓи наѓзак буда, ба бинанда як њисси нафрат бедор мекард, риши тунуке, ки аз
манањи борикаш баромада буд, пашми гурбаи маллаи худмурдаро ба ёди кас
меовард.

Касби асосии Љунбул судхўрї буда, пулњои худро ба аллофони бозори орд
ва ба њуљрадорони мадрасаи Девонбегї, ки худ низ яке аз њуљрадорони он љо
буд, бо фоида ба ќарз медод.

Љунбул њарчанд аз љумлаи хатми дарскардагони мадрасањои Бухоро бошад
њам, саводи дуруст надошт, бо вуљуди масъалањои диниро дуруст надонистан,
диндортароши сахт буда, худро њамин тарз нишон медод, ки агар вай набошад,
дини ислом вайрон шуда меравад.

Абдурањмони Рафтор як одами ќоматпасти фарбењ буда, ба ќавли ањолии
Бухоро «ѓўладинг» номидан мумкин буд. Аммо ў дар роњ рафтан њар кадом аъзои
баданашро људогона-људогона љунбонда ќадам мепартофт, ки дар ваќти рафто-
раш ўро маст гумон кардан мумкин буд. Ањолии Бухоро дар роњ рафтан љилва-
гарона ќадам партофтани ўро ба назар гирифта, ба номи ў калимаи «рафтор»-
ро њамроњ карда буданд.

Абдурањмони Рафтор яке аз муллоёни диндори сарватманд буда, аз мадра-
саи Кўкалтош чанд дар њуљра ва аз растањо чанд дар дукон дошт, ки аз ваќфњои
њуљрањояш ва аз иљорањои дуконњояш даромади калонро соњиб буд. Бо њамаи
ин аз судхўрї ва њуљраљаллобї њам сарват бар болои сарват зам мекард.

Ў дар њамон ваќтњо тахминан чилсола буда, дар мадрасае мударрис буд,
лекин ба љои ба он мадраса рафта дарс гуфтан, дар мадрасаи Кўкалтош дар
миёнсарой нишаста гапфурўшї мекард. Суханони ў бештар ба даъвои диндорї
ва изњори таассуби динї оид буд.

Ќиём-махдум аз шарикдарсони Абдурањмони Рафтор буда, аз ў ќоматба-
ландтар ва дар даъвои диндорї ва изњори таассуби динї аз ў монданї надошт.
Дар мунозирањои мазњакамонанди муллоён ў њам монанди Абдурањмони Раф-
тор иштирок карда, нофањмида фарёд мекашид.

Ќиём-махдум њам монанди Абдурањмони Рафтор аз мадрасаи Кўкалтош чанд
дар њуљраро ба даст дароварда гирифта буд, ки харидуфурўши њуљрањои ин мад-
раса, иљораи ваќфњояш ва таќсими пули ваќф бе савобдиди ин ду шарики ба њам
наздик анљом намеёфт.

Мо дар ин љо дар тавсифи Ќорї Самеъ намеистем, чунки кирдор, рафтор ва
ќиёфаи ин одами динфурўш дар зимни зикри Яњёхоља дар ќисми III-и «Ёддошт-
њо» гузаштааст.

Мо бояд дар ин љо дар хусуси Мухторхоља чанд калима гуфта гузарем: ин
одам, чунонки дар ќисми III дар боби «Наљибуттарафайн» ќайд ёфт, куњансол
ва аз куњна мударрисони Бухоро буда, дар мадрасаи Кўкалтош чанд дар њуљра
дошт. Ин одам миёнаќад, миёнагўшт, ришкалон, сабзиначењра буда, монанди
арабњо чашмони калони сиёњ дошт, ришаш калон буда, бо вуљуди синнаш боло-

тар аз шаст будан, дар ришаш торњои сафед кам менамуд ва ба њамин муноси-
бат ўро мардум «сиёњпир» мегуфтанд.

Ў дар зоњир одами бечора менамуд, он ќадар даъвои диндорї ва изњори
таассуби динї њам намекард, хоксориаш ба дараљае буд, ки нисбат ба худаш, ки
падар аст, худро асилзодатар, донишмандтар ва ба њурмат сазовортар шумур-
дани писарашро њам бо табассуме шунида чизе намегуфт ва њама њайрон бу-
данд, ки ин одами нарммуомила чаро бо аробакаш ин ќадар муноќиша карда-
аст.

Аз рўи хабаре, ки Њољї-махдум аз Љунбул-махдум овард, муллоёне, ки бо
аробакаш љангидаанд, ќарор додаанд, ки ўро ба ќозихона кашида, «кофир» шу-
дани ўро «исбот» карда, ба ќатли ў њукм бароранд.

*  *  *

Дар ин љо боз як љои воќеаро равшантар карда гузаштан лозим аст: дар
шароити амирї, дар шароите, ки муллоён њокими мутлаќ ва такягоњи њукумати
амирї, ба шариат мувофиќкардадињандаи њар гуна зулму бедод ва фисќу фасо-
ди амир буданд, аљиб нест, ки баъзењо ба панљ нафар муллоёни машњур муќо-
бил баромада, онњоро беобрўй кардани як аробакашро аз аќл дур пиндоранд.

Аммо агар хонандагон аз ќисми III-и «Ёддоштњо» (њамон китоб, њамон нашр)
дар боби «Љамъиятњои пешаварон дар Бухорои амирї» (сањ. 234 – 247) љамъия-
ти саисон ва аробакашонро, ки дар сањифањои 241 – 242 зикр ёфтааст, хонда
бароянд, њар гуна шубњаашон бартараф мешавад216. Чунки дар он боб дар љамъ-
ияти худ нисбат ба пешаварони дигар хеле озодона тарбия ёфтани саисон ва
аробакашон баён карда шудааст. Ба болои ин аробакашони аробакашхонаи Фай-
зобод дар љасорат, дар гапнабардорї, дар озодгардї ва љангарагї шўњрат дош-
танд. Чї гуна пурљасорат ва озодгард будани аробакашони файзободиро воќеаи
зерин ба хубї исбот мекунад:

Раиси собиќи Президиуми Совети Олии Ўзбекистон Юлдош Охунбобоеви
марњум пеш аз Револютсияи Октябр як ваќтњо дар як бойи андиљонї, ки дар
байни Фарѓона ва Ќачќар савдогарї доштааст, аробакашї кардааст. Рўзе дар
байни хўљаин ва Охунбобоев дар адои њаќи хизмат низоъ баромадааст. Хўљаин
хостааст аз обрўи худ дар пеши амалдорони подшоњии Россия фоида бурда, ба
гардани аробакаши худ ягон айби сиёсї бор карда, ўро дар Сибир бадарѓа ку-
нонад.

Охунбобоев аз ин њаракати хўљаини худ хабардор шуда, гурехта ба Бухоро
рафтааст ва дар он љо дар байни аробакашони файзободї љойгир шуда, чандин
сол аробакашї карда гаштааст.

Ва њол он ки мувофиќи созиши дар байни амир ва њукумати подшоњї баста-
шуда амир маљбур буд раиягони Россияро дастгир карда, ба гумоштаи сиёсии
давлати мазкур супорад ва агар он гуреза айби сиёсї дошта бошад, аз раиягони
Бухоро касонеро њам, ки он гурезаро дар хонаи худ љой додаанд, љазои сахт
дињад.

Аробакашони файзободї аз он гуна љазоњо натарсида, Охунбобоеви маз-
курро чандин сол дар байни худ гирифта бо ў рафиќона кор карда гаштаанд.

(Ин воќеаро дар соли 1935, ваќте ки ман дар хонаи Охунбобоеви марњум мењ-
мон шуда будам, ў шахсан ба ман њикоя карда буд. Атобой Саидов ном файзо-
бодї, ки аз куњна олуфтагони он љост, њоло навадсола буда, дар Душанбе зин-
дагї мекунад, ин њикояи Охунбобоеви марњумро тасдиќ кард ва аз њамон ваќт
боз бо марњум ошно будани худро гуфт).

ИНТИЗОРЇ БА САНГСОР КАРДА ШУДАНИ АРОБАКАШ

Дар рўзи дуюми љанги муллоён бо аробакаш дар шањр овоза шуд, ки «мул-
лоён ривояти уламоро дар бораи кофир шудани аробакаш тайёр кардаанд, са-
баби кофир шудани ў ин будааст, ки уламо, пайѓамбар, Худо, дин ва шариатро
дашном додааст. Ўро дастгир карда мекуштаанд ё сангсор мекардаанд».

Баъзењо ин њама суханњоро кўтоњ карда, «як аробакаш «сабби набї» карда-
аст, муллоён ўро сангсор мекардаанд»- мегуфтанд. Маънии «сабби набї» ба ом-
маи ањолии Бухоро маълум буд. Дар асл луѓати «сабб» ба маънои дашном до-
дан ва безорї љустан бошад њам, ин калима дар Бухоро ба «набї» изофа карда
шуда, ба маънои «дашном додан ва безорї љустан аз Худо ва Расул» кор фарму-
да мешуд.

Дар рўзи сеюм овоза шуд, ки «ќозикалон аробакашро ба њабс гирифта, бо
ривояти уламо ба амир ариза навиштааст ва мунтазири фармони олї будааст.
Њар гоњ, ки њукми амир содир шавад, дар Регистон ё Хоља Нуробод – дар май-
дони бозори хар ё дар беруни шањр – дар майдони машќи сарбоз ўро сангсор
мекардаанд».Бо ин овоза мардуми њангоматалаби бекор њар рўз пагоњонї дар
Регистон љамъ мешуданд, то ки «сангсоркунї»-ро тамошо кунанд. Чун дар Ре-
гистон аз ин кор асаре намедиданд, ба бозори хар медавиданд ва дар он љо њам,
ки аз тамошо аломате наёфтанд, ба беруни шањр – ба майдони машќи сарбоз
мешитофтанд. Баъд аз он ки дар он љо њам аз тамошо ноумед мешуданд, ба
хонањои худ бармегаштанд.

Дар пайи ин тамошо ин ќадар бо шавќу њавас давидани мардум бесабаб
набуд, чунки онњо љазои 75 чўб задан ва гўсфандвор одам куштани амирро бо-
рњо дида бошанд њам, сангсоркуниро њељ надида буданд ва њатто аз падару бо-
боњошон њам нашунида буданд, бинобар ин дидани ин кори нодир бисёр муњим
менамуд.

Мардум тарзу тариќаи сангсор карданро њам намедонистанд, бинобар ин
чї тарз ва чї гуна иљро шудани онро аз якдигар мепурсиданд. Дар љамъомад-
гоњи тамошоталабон дар љавоби ин савол ихтиёри сухан ба дасти касе меафтод,
ки чї навъ ба амал овардани ин корро аз муллоён шунида бошад. Агар дар
миёни гурўњи воќеаталабон касе ёфт шавад, ки вай дар ин бора чизе аз муллоё-
ни даъвогар – аз он панљ нафаре, ки мо номашонро дар боби гузашта ќайд кар-
дем, шунида бошад, дигар касе ба сухани каси дигар гўш намедод. Зеро сухани
он панљ нафар муллое, ки аробакашро сангсор кунондан мехостанд, аз њар гуна
суханони кўчагї пухтатар ва касе, ки чизеро бевосита аз онњо шунида наќл ме-
кард, ќавли ў мўътабартар ба шумор мерафт.

Муллоёни даъвогар њам љўяндагони хабари сангсоркунї ва тариќаи иљрои

онро бисёр дар интизорї намегузоштанд, хусусан Љунбул-махдум кўча ба кўча
гашта бар сари дукони ошною бегона нишаста, воќеаи гузаштаро баён карда,
мазмуни ривоятро шарњ намуда, њамаи корро ба худ нисбат медод ва худро та-
шаббускори иљрои ин њукми шариат нишон медод. Назар ба ќавли ў (дар њаќиќат
њам бояд њамин тавр бошад), агар ў дар ваќти кофир шудани аробакаш њозир
намебудааст, он кори бади аробакаш монанди «об ба хошок» номаълум шуда
мерафтааст, чунки ба сабаби «охир шудани замон» на танњо авомњо, њатто мул-
лоњо њам бењамият шуда рафта будаанд. Чун ў бо њамияти исломї, ки «Худо дар
табиати ў сиришта будааст», ба ѓайрат омадааст, он чор нафар њамроњони ди-
гараш њам аз дунболи ў рафта ин корро ба шариат ороста кардаанд.

Љунбул-махдум дар ваќти баён кардани воќеа њељ гоњ масъалаи пули киро
ва низоеро, ки бар болои ин масъала дар байни худњошон ва аробакаш бархос-
та буд, ба забон намегирифт ва воќеаро чунон нишон медод, ки гўё онњо дар
аробаи ин аробакаш нишаста аз мазор омада истода будаанд, аробакаш дар
Љўгихона бо равандагони дигар, ки дар њамон ароба нишаста будаанд, ба бо-
лои пули киро љанљол кардаанд, аробакаш дар ваќти љанљол «калимањои куфр»-
ро бар забон рондааст. Ваќте ки муллоён ўро насињат кардаанд, аробакаш худи
онњоро њам дашном дода, «калимањои куфр»-ро такрор ва таъкид кардааст. Он
равандагоне, ки бо аробакаш љанљол карда буданд, баъд аз муллоён ба миён
даромадан аз оќибати кор ё аз аробакаши хунхор тарсида, аз ароба фуромада
гурехта рафта будаанд, «афсўс, ки муллоњо кї будани онњоро ва куљої будана-
шонро намедонистаанд», вагарна онњоро њам ба шоњидї кашида, кори ароба-
кашро душвортар ва ба љазои сахт гирифтор кардани ўро осонтар мекардаанд.
Баъд аз он ки одамони «номаълум» гурехта рафтаанд, лозим омадааст, ки худи
њамин панљ нафар њам даъвогар шаванд ва њам гувоњ, бинобар ин ба шариат
ороста кардани ин кор хеле душвор шудааст. Лекин њар ќадар ташвиш кашида
бошанд њам, айни роњат будааст, чунки «дар роњи дин одам чї ќадар ки бисёр
азоб кашад, њамон ќадар бисёртар савоб меёфтааст».

Дар рўзњои ба мањкама кашида шудани аробакаши сангсоршуданї миёнса-
рои мадрасаи Кўкалтош љамъомадгоњи муллоёни воќеаталаб шуда буд. Ин ми-
ёнсарой, ки дар ваќтњои одї ѓайбатхонаи табаќаи болонишини муллоён буда,
нишинандагони он љо аз тарафи шоир Муњаммадсиддиќи Њайрат «санодиди
Ќурайш»* (бузургони ќабилаи Ќурайш) унвон ёфта буданд, дар он рўзњо (агар
ин таъбири то имрўз дар забон ва адабиёт дохилнашударо хонандагон раво би-
нанд) шакли «фатвохонаи њарбии динї»-ро ба худ гирифта буд.

Дар равоќи калони дар миёнаи миёнсарой воќеъшудаи ин «фатвохона» Мух-
торхоља ва Ќорї Самеъ, ки аз љињати пириашон ќуввати кўчагардї надоштанд,
менишастанд, дар пањлуи рости онњо Абдурањмони Рафтор ва дар тарафи чапа-
шон Ќиём-махдум љой мегирифтанд. Инњо љавонтар ва ќуввати кўчагардї дош-
та бошанд њам, кўча ба кўча гашта, монанди Љунбул-махдум шўњрат ёфтанро

*Дар аввалњои исломият бузургони Ќурайш ном ќабилаи араб дар хонаи Каъба нишаста таќдири одамњоро
њал мекарданд, дар бораи куштан, бадарѓа кардан ё зинда гўронидани одамони људогона ќарор медоданд.
Инњо дар таърихи араб «санодиди Ќурайш» номида шудаанд. Њайрат болонишинони миёнсарои мадрасаи Кўкал-
тошро ба њамин бузургони ќабилаи Ќурайш монанд карда, ба онњо њам «санодиди Ќурайш» унвон дода буд.

ба шаъну шавкати худ муносиб надида, дар њамин љо нишаста, ба љўяндагони
воќеаи аробакаш ва таќдири ў љавоб доданро боиси шўњрати азим медонис-
танд.

Дар равоќчањое, ки дар пањлуњои равоќи калон ва дар рў ба рўи он воќеъ
шуда буданд, воќеаљўён ва фатвоталабон нишаста, аз калонон воќеаи ароба-
каш ва таќдири ояндаи ўро мепурсиданд.

Болонишинон тарзи вуќўи воќеаро, чунонки Љунбул-махдум дар кўчањо ме-
гуфт, баён карда, ташаббуси худро дар бораи дастгир карда њабс кунондани ў,
мазмуни ривоятеро, ки аз муфтињо гирифтаанд, бо шарњ ва тафсил њикоя мекар-
данд ва дар ваќти наќли ин чизњо њар кадом кўшиш мекарданд, ки худро ташаб-
бускори асосии ин кор карда нишон дињанд. Бинобар ин њар кадом сухани они
дигарро бурида, ба тарзе тасњењ ва илова мекард, ки ташаббуси асосї ба худаш
оид шавад.

Дар бораи таќдири аробакаш бо иттифоќ ва њама бо як овоз:
– Ў сангсор карда мешавад, – мегуфтанд.
Аз рўи ќавли онњо, тариќаи ба амал овардани љазои сангсоркунї ин буда-

аст, ки гунањгорро дар майдоне то миёнаш дар замин мегўронидаанд ва мусул-
мононе, ки дар он майдон љамъ мешудаанд, санг њаво дода, бар сару рўю синаву
пушти гунањгор задан мегирифтанд. Агар гунањгор дар ин миёна мурда монад
њам, то тамоман дар зери сангњо гўр шудани ў сангпаррониро давом медодаанд.
Дар њар њол аввалин сангњоро муллоёни даъвогар парронда, савоби аввалинро
онњо мегирифтаанд, лекин тамошобинони сангпаррон њам аз савоб холї наме-
мондаанд.

Гурўњи калони тамошоталабон, ки њар пагоњ дар Регистон, дар бозори хар
ва дар майдони машќи сарбоз ба умеди дидани сангсоркунї љамъ мешуданд, бо
шунидани тарз ва тариќаи сангсоркунї аз одамони «мўътабар», ки онњо аз ќавли
муллоёни дар боло ном бурдашуда наќл мекарданд, дар байни худ ба гуфтугу-
зор меафтоданд. Яке аз онњо мегуфт:

– Ин тавр бошад, бояд дар рўзи сангсоркунї дар майдон чанд ароба санг
њам оварда резанд, то ки одамон он сангњоро гирифта ба тарафи гунањгор пар-
рондан гиранд.

– Ту аљаб гапњо мезанї! Дар дунё савоби муфт дар куљост? Бояд њар савоб-
талаб аз кўчањо доман-доман санг чида оварда парронад, то ки савоб ёбад, –
мегуфт касе, ки тариќаи сангсоркуниро бевосита аз забони Љунбул-махдум шу-
нида омада буд.

– Ман на санг чида меорам, на санг њаво медињам, – мегуфт яке аз тамошо-
талабон, – кї медонад, ки он аробакаш гунањгор аст ё не? «Савоб мегирам» гуф-
та ба ноњаќ куштани як одам шарик шудан чї даркор аст?

– Муллоён кофир шудани ўро дида бошанд, муфтињо «сангсорбоб» гуфта
фатво дода бошанд, боз чаро кушта шудани ў ноњаќ мешудааст? – мегуфт тамо-
шоталаби дигаре.

– Аз муллоён «куштани он аробакаш ноњаќ» мегуфтагињо њам њастанд, –
гуфт касе, ки санг парронданро намехост.

– Кадом мулло будааст он? – гуфт касе, ки тариќаи сангсоркуниро аз мулло-

ён шунида омада, ба савоб будани сангпарронї бовар дошт. – То њол ман ягон
муллоро надидаам, ки ин корро «ноњаќ» гўяд.

– Мулло Амони розмозї чї? – гуфт касе, ки сангпаррониро намехост. – Ў аз
муллоёни пешќадами кўњнахатм аст. Дирўз дар бозори ќаймоќи Бозори нав ба
касе ноњаќ будани ин корро мегуфт, ки ман бо гўши худ шунидам.

– Ќавли Мулло Амон њељ эътибор надорад, – гуфт касе, ки савоб будани
сангпаррониро аз муллоёни даъвогар шунида буд, – ўро муллоёни дигар «набе-
раи Файзї-авлиё» мегўянд, ки вай дузд буд...

– «Бузро аз пои худаш меовезанд, гўсфандро њам аз пои худаш»- гуфтаанд
одамони таљрибакор, – гуфт як одами замонашиноси замонасозикунанда гапи
он ду нафарро, ки бо њам бањсу љавоб мекарданд, бурида. – Агар муллоён ин
корро ноњаќ карда истода бошанд, «гўри худашону аъмоли худашон», ба ману
ту чї? – гўён махсусан ба касе, ки ноњаќ будани ин корро аз Мулло Амон наќл
мекард, нигоњ карда илова намуд: – Агар муллоён бо ноњаќкорї ин балоро ба
сари аробакаш оварда бошанд, метавонанд, ки туро њам бо ин гапњоят «тараф-
гири аробакаш будааст» – гўён ба ягон бало гирифтор кунанд. Касе, ки ин корро
ноњаќ донад, метавонад, ки санг напарронад, лекин аз ноњаќ будани ин кор гап
назадан бењтар аст, чунки «девор муш дорад, муш гўш дорад» – гуфтаанд ода-
мони пурдида. Дар дунё одамони хабаркаш бисёранд, эњтиёт кардан лозим аст...

Ба њамин тариќа, гурўњњои тамошоталабон њар рўз пагоњонї дар майдо-
нњое, ки сангсор карда шудани аробакаш дар он майдонњо тахмин карда мешуд,
ѓун шуда, оид ба ин «тамошои аз ин пеш диданашуда» дар байни худ гуфтугу-
зор ва бањсу љавобњо карда рўзњои бисёреро гузарониданд, аммо он «тамошо»
ба вуќўъ намеомад ва кай шуданашро њам касе муайян карда наметавонист.

Тамошоталабон рафта-рафта аз дидани ин тамошо умедашонро кандан ги-
рифтанд ва дар майдонњо ѓун шудани онњо њам рўз то рўз камтар мешуд ва гу-
рўњњо њар рўз аз рўзи гузашта хурдтар мегардиданд. Акнун суханони одамони
«мўътабар», ки аз забони муллоёни даъвогар «албатта аробакаш сангсор хоњад
шуд, ду рўз пеш нашавад, ду рўз баъд ин кор албатта шуданист»- мегуфтанд, ба
тамошоталабони ноумедшуда таъсир намекарданд ва дубора онњоро умедвор
карда наметавонистанд.

Дар байни тамошоталабон, ки як гурўњи бисёр хурд шуда монда буданд,
њоло њам дар хусуси  ин кор гуфтугузор мешуд, аммо ин гуфтугузорњо на дар
бораи он мерафтанд, ки амалиёти сангсоркунї кай ва ба чї тариќа ба вуќўъ
меояд, балки њамаи суханњо оид ба ин буд, ки ин кор чаро ба вуќўъ наомада
монд ва сабаби нашудани ин чист?

Дар ин хусус баъзењо мегуфтанд, ки: «љаноби олї нахостаанд ба гапи ду-се
мулло даромада як одамро, ки ба зоти олї ва ба давлат зарар нарасондааст,
кушанд».

Баъзе дигарњо мегуфтанд, ки: «сухани Мулло Амон дуруст будааст, ин кор-
ро муллоёни даъвогар ноњаќ љунбонда будаанд. Ќозикалон нодурустии ин кор-
ро медонистааст, аз шўри муллоён тарсида, дар ин бора ба амир ариза фиристо-
да бошад њам, боз як аризаи махфї фиристода, нодуруст будани ин корро ба ў
маълум карда илтимос намудааст, ки дар ин бора фармони олї содир нашавад,
ки ба њаќиќат мувофиќ намешавад».

Баъзе касон њам буданд, ки ба нашуда мондани ин кор тамоман як сабаби
дигар нишон медоданд: онњо мегуфтанд, ки: «амир њељ корашро бе рухсати њуку-
мати Русия карда наметавонад. Консули рус «ин корро накунед ва ба гапи мул-
лоњо даромада аробакашро накушед!» – гуфтааст. Бинобар ин амир њам ариза-
еро, ки ќозикалон бо ривояти уламо дар бораи сангсор кардани аробакаш фи-
ристодааст, бе љавоб мондааст».

Сиёсатдонњои Бухоро њам њамин фикри охириро ќувват медоданд. Назар ба
ќавли онњо, ваќти подшоњ шудани амир Абдулањад њукумати Россия ба воситаи
генерал-губернатори Туркистон ва вакили сиёсии дар Когон будаи худ ба ў тав-
сия карда будааст, ки рўйрост бисёр одамкушї накунанд. Агар касе касеро куш-
та бошад, ё ба зоти олї бењурматї карда бошад, ё ба давлати олї зарар расонда
бошад, дар куштани он ќотил ва гунањгори сиёсї ихтиёр доранд. Аммо бисёр
эњтиёт кунанд, ки мувофиќи шариат шавад. Вагарна хориљињо љаноби олиро
вањшї гуфта тўњмат мекунанд, ба њукумати њазрати императори аъзам њам за-
бон мерасонанд, «дар мамлакате, ки дар зери њимояти худаш мебошад, чаро ба
ин вањшоният роњ медињад?»- мегўянд.

Сиёсатчиён ба ин ќавли худ дар маќоми далел мегуфтанд, ки: «бинобар ин
дар замони Абдулањад рўйрост куштани одам камтар шуд. Албатта, онњое, ки
дар зери шиканља ва чўби мириѓазабњо, ё дар зиндонњо, ё ин ки дар зери дасти
њокимони вилоят кушта мешаванд, дар ќатори рўйрост одамкушї намедаро-
янд, чунки онњоро на русњо пурсуков карда мегарданд ва на хориљињо». Ва њол
он ки дар замони амир Музаффар рўзе набуд, ки дар бозори ресмони Регистон
одам накушанд ё дар бозори хар одамонро ба дор наовезанд. Дар он ваќтњо дар
њар куштан на як нафар-ду нафар, балки то дањ нафарро якбора ва якљоя мекуш-
танд, ё ин ки дар бозори хар ќатор карда, чунонки гўсфандњоро ба ќанора мека-
шида бошанд, ба дор меовехтанд. Дар замони амир Музаффар њатто дар рўзњои
сайри Ширбадан, дар пеши назари тамошокунандагони сайр, аз сад нафар зиёд
одамро якбора кушта буданд.

Дар ин рўзњо муллоёни даъвогар бисёр дар ташвиш афтода буданд. Онњо,
њарчанд ба касоне, ки ба худашон мурољиат карда аз ваљњи кори аробакаш пур-
суков менамуданд, «албатта аробакаш сангсор хоњад шуд, љаноби олї њељ мум-
кин нест, ки талаби муллоён ва ривояти уламоро рад кунанд» гўён љавоби ќатъї
дињанд њам, худашон аз дер мондани ин кор дар шубња афтода буданд, ки шубња
дили онњоро монанди реши кирмкардаи шутур ба хориши тоќатнопазир гириф-
тор карда буд. Аммо инњо монанди шутури хоришдор худњошонро ба њар дару
девор молида, барои таскин додани озори худ кўшиш карда наметавонистанд.
Чунки дар он ваќт «ба санг бархўрдани тири одамкушиашон» ба њар кас маъ-
лум шуда, сабаби шикастани шаънашон мешуд. Ин корро бошад, «бузургвории
муллоии онњо» бардошта наметавонист.

Дару деворе, ки онњо барои тасаллї ёфтан ва таскин додани дили хоришдо-
ри пурозорашон худро ба он зада метавонистанд, танњо њавлии ќозикалон буд.
Онњо дар рўзњои пурташвиши худ дар њар шабу рўз якчанд бор ба он љо рафта,
дар хонаи хилват ба ќозикалон фарёд мекашиданд:

– На ин ки љаноби олї талаби мо барин дуогўёни самимиро барои як ароба-

каши бенамоз, ки дар охир кофир шудааст, рад кунанд? Охир рад шудани тала-
би мо магар ба беобрў шудани мо сабаб намешавад, ки ин дар њаќиќат беобр-
ўии тамоми уламост? На ин ки љаноби олї подшоњи ислом шуда истода ривояти
уламоро рад кунанд ва њол он ки мо мешунавем њокимони Самарќанд ва Тош-
канд, бо вуљуди рус буданашон, ривояти уламои исломро рад намекардаанд?
Магар рад кардани ривояти уламои ислом ба рад кардани шариат оид намеша-
вад? Натиљаи рад кардани шариатро мо ба забон гирифта наметавонем, худа-
тон гўед, ки чї мешавад? Шумо, ки дар мањкамаи шаръї нишастаед, бояд ин
маънињоро кушоду равшан ба љаноби олї арз кунед.

– Њанўз ки талаби шумоёнро љаноби олї рад накардаанд, сабр карданатон
лозим аст, – мегуфт ќозикалон. – Агар рад мекарданд, албатта ба ман менавиш-
танд. Ман гумон мекунам, ки дар њамин наздикињо хабари хуш мерасад.

Ќозикалон сабаби дер мондани љавоби аризаи худро донад њам, барои «сирри
давлатї» будани он сабаб рўйрост ба муллоёни «дањонбефаровез» гуфта наме-
тавонист. Дар охир, ки бисёр танг шуд, сабаби њаќиќиро равшан карда нагўяд
њам, бо ишорат ва пўшонда гуфт:

– Љаноби олї њар корро хуб фикр карда, њар тарафашро дуруст санљида,
баъд аз он фармон медињанд, то ки баъд аз баромадани фармон сабаби њар гуна
гуфтугўњо нашавад. Хирадмандии соњибдавлати мо дар њамин аст. Шумоён њам
бисёр сабукї накарда, чанд рўзи дигар сабр кунетон, ки охираш хайр мешавад.
Ба маќоли «дер ояд – дуруст ояд» амал намоетон.

Муллоён бо ин ишоратњо ќадаре тасаллї ёфта, аз пеши ќозикалон барома-
данд. Дар њаќиќат њам, чизе ки ќозикалон «башорат дода буд», дуруст баромад
ва дере нагузашта дар шањр як хабар овоза шуд. Ин хабар расман аз тарафи
ќозикалон эълон нашуда бошад њам, онро касе овоза карда мегашт, ки ўро ба
сабаби пешакї хабар доданаш корњои њукуматиро «Љабраил» мегуфтанд. Ба
хабари ин кас сад фоиз набошад њам, панљоњ фоиз бовар кардан мумкин буд.

ХАБАРИ «ЉАБРАИЛ» ДАР БОРАИ КОРИ АРОБАКАШ

Пеш аз он ки хабари «Љабраил»217 дар бораи аробакаш баён карда шавад,
лозим аст, ки шахсияти «Љабраил»-ро ба хонандагони азиз шиносонам: «Љаб-
раил» писари калони Мулло Њомиди Араб буд, ки ў ба «файласуфї ва њакимї»
машњур буда, чунонки дар яке аз бобњои гузашта шарњ ёфт, Мулло Амони роз-
мозї ба умеди омўхтани њикмат ва фалсафа ба ў шогирд шуда буд218.

Писари калони ин «файласуф» бошад, на барои шўњрат додани худ ба «фал-
сафадонии» падари худ таќлид кард ва на барои машњур шудан бо унвони «оли-
ми динї» пайрави уламои динї гардид, балки ў бо роњи дигаре номи худро «яго-
наи даврон» сохтан хост. Он роњ њамин буд, ки ў хабарњоеро, ки табаќаи уламо
ва сипоњи он замон ба онњо манфиатдор буда, ба шунидани онњо њавасманд
буданд, аз куљо бошад, ёфта ба толибонаш мерасонид. Ў дар ин роњ як ќисми
даромади падарашро, ки аз роњи мударрисї, дарсгўї ва муфтигї меомад, сарф
намуда, бо дарбориёни амир ва наздикони ќушбегї ва ќозикалон алоќа баст ва
ба воситаи онњо хабарњоеро, ки дар бораи аз кор гирифтан ва ба мансабе ман-
суб шудани уламо ва сипоњњо пешакї мешунид, дар ба дари уламо ва сипоњиён

гашта он хабарњоро ба онњо мерасонид. Ба ин муносибат толибони хабарњояш
ўро «Љабраил» номиданд.

Албатта, њамаи хабарњое, ки ў ёфта ба толибонашон мерасонид, рост наме-
баромаданд – ќисман рост бароянд њам, ќисман бенатиља мемонданд, бинобар
ин баъзе «забондонњо» танњо калимаи «Љабраил»-ро муносиб надида, ўро бо
унвони «Љабраили дурўѓгўй» ёд мекарданд.

Азбаски ќаду ќомат ва шаклу шамоили ў аз одамони дигар фарќ дошт, чу-
нонки мегуфтанд, «монанди шабњои зимистон дарозу сиёњу хунук буд» ва як чаш-
маш кур буда, чашми дигари калони арабонааш ќувваи чашми куршудаашро њам
ба худ гирифта, чашми гови кушта шудаистода барин дар дили кас њарос ва на-
фрат меангехт, баъзењо ба ў унвони «шайтони якчашма»-ро муносиб медиданд.

Агар бетарафона ва холисона гап занем, ин ду унвони охирии ба ў додашу-
да аз таќозои њисси душманї ва бадбинї холї набуда, унвони маълум ва машњ-
ури аз тарафи уламо ва сипоњиён ќабулёфтаи ў «Љабраил» буд.

«Љабраил» дид, ки афкори омма, хусусан фикру зикри уламо, ба масъалаи
аробакаш банд аст, ў хост як ќисми ваќт ва маблаѓи худро дар ин кор сарф на-
муда, дар ин бора хабарњои њаќиќиро ва њељ набошад ба њаќиќат наздикро ёфта
дар шањр овоза карда, диќќати умумро ба тарафи худ љалб намояд.

Хулосаи хабаре, ки «Љабраил» баъд аз кўшиши чандрўза аз манбаъњои
мўътабар ба даст дароварда дар шањр пањн карда буд, иборат аз ин буд, ки амир
баъд аз гирифтани аризаи ќозикалон ва ривояти уламо дар бораи кори ароба-
каш ба воситаи ќушбегї ба консули њукумати Россия мурољиат карда, аз вай
маслињат пурсидааст.

Консул ба ин масъалаи муњим аз тарафи худ маслињат доданро муносиб на-
дида, дар ин хусус маслињат пурсида, ба генерал-губернатори Туркистон муро-
љиат намудааст. Назар ба ќавли «Љабраил», генерал-губернатор дар љавоби кон-
сул гуфтааст, ки: «сангсор кардани як гунањгори дин аз рўи шариат лозим бо-
шад њам, дар замони падару бобоњои љаноби олї дар Бухорои шариф ба амал
оварда шудани ин гуна љазоро касе наќл намекунад ва инчунин дар дигар вило-
ятњои Шарќи исломї њам дар ин наздикињо ба вуќўъ пайвастани ин гуна љазо
шунида нашудааст. Бинобар ин дар иљрои ин кор бисёр эњтиёт кардан лозим
аст: ба ин тариќа, ки танњо ба мурољиати муллоёни даъвогар ва ривояти уламо
ќаноат накарда, мањкамае ташкил кардан даркор аст, ки ба мањкамањои мамла-
катњои мутамаддин монандї дошта бошад. Барои ташкил кардани ин гуна мањ-
кама касе аз тарафи давлати љаноби олї прокурор таъин карда шавад, яке аз
иштироккунандагони воќеа даъвогар шуда, дигарњошон вазифаи шоњидиро ба
љо оранд ва аз тарафи гунањгор њам касе вакил шуда њуќуќи ўро мудофаа намо-
яд, љаноби шариатпаноњї – ќозикалон раёсати ин мањкамаро дар зиммаи худ
гиранд ва дар айни замон ба сифати ќозиюлќуззотї ривояти уламо ва ањкоми
шариатро њам иљро намоянд.

Гуноњи гунањгор дар ин гуна мањкамае, ки ќувваи ќонунї дорад ва њам ќув-
ваи динї, ба субут расида, ў ба љазои сангсорї гирифтор гардад, барои бастани
дасту дањони мухбирони газетањо ва њар гуна бењудагўён, ки баъд аз иљрои ин
љазо ба зоти олї ва ба њукумати њазрати император тўњматњо хоњанд кард, дар
дасти мо дастак хоњад шуд».

Ваќте ки ин хабар на ба тартибе, ки дар ин љо тањрир карда шуд, балки ба як
тарзи бесару буне, ки њамин мазмунро мекард, аз тарафи «Љабраил» дар шањр
пањн гардид, дигарбора кўчањо ба љўш даромаданд, дигарбора майдонњое, ки
иљрои љазои сангсорї дар он љоњо тахмин карда мешуд, аз гурўњњои тамошодўс-
тони њангоматалаб пур гардиданд; дигарбора давутози Љунбул-махдум дар
кўчањои шањр сар шуд; дигарбора «санодиди Ќурайш» (муллоёни даъвогар) дар
миёнсарои мадрасаи Кўкалтош ба гапфурўшї даромаданд.

Мулло Амони розмозї хабарњои дар бораи кори аробакаш аз тарафи «Љаб-
раил» пањн кардашударо шунида ба ѓазаб омада, аммо ин ѓазаби пурзўрї худро
бо зањрхандае омехта, чунонки ширинкорї карда истода бошад, мегуфт: «Гене-
рал-губернатори Туркистон дар корњои Бухоро вазифаи «худої»-ро адо меку-
над, гумоштаи сиёсии ў (консул) ба љои пайѓамбари ўст, дар корњои Бухоро
«Љабраил»-и мо, ки мухобараи байни он худо ва ин пайѓамбарро медонад, њаќ
дорад, ки унвони «Љабраили њаќиќї»-ро ба худ гирад, на чунонки баъзењо мег-
ўянд, «Љабраили дурўѓгўй» ва на чунонки баъзе дигарњо мегўянд, «шайтони як-
чашма». Лекин ман аз корњои «худои Бухоро» (генерал-губернатори Туркис-
тон) он ќадар хушнуд нестам, зеро бо он ки худои мусулмонон ва умуман илоњи
умуми диндорон бо «арњамурроњимин» (бо рањмдилтарини рањмдилон) будан
шўњрат дорад, «худои мамлакати мо» азламуззолимин (золимтарини золимин)
шуда баромад. Ў дар сурате, ки метавонист бо номи «љорикунандаи маданият
дар байни вањшиён», ки њамеша худро бо њамин ном ба дунё шиносондан мехо-
њад, ин вањшонияти муллоён ва њукумати Бухороро манъ ва бартараф кунад,
барои ба амал овардани ин вањшонияти золимона роњи «ќонунї» ва «маданї»
ёфта дод.

*  *  *

Баъд аз ду ё се рўзи дар шањр пањн шудани хабари «Љабраил» ин хабар бо
кори расмии ќозикалон тасдиќ ёфт: ў муллоёни даъвогарро шабона пеши худ
даъват карда бурда, Љунбул-махдумро «муддаии умумии давлатї» таъин кард,
ки ин таъбирро мамлакатњои Шарќи исломии бо Европа алоќаманд ба љои «про-
курор» ќабул кардаанд; Мухторхољаро даъвогар ќарор дод, ки ў мебоист ба
мањкама ариза дода даъво мекард, ки «аробакаш бо гуфтори ин калима ва он
калимаи куфр кофир шуд»; Ќорї Самеъ, Абдурањмони Рафтор ва Ќиём-махдум
шоњид ќарор дода шуданд, ки мебоист онњо монанди «одамони холисе», ки ба
аробакаш ва Мухторхоља њељ алоќа надоранд, «холисона» гувоњї медоданд, ки
даъвои Мухторхоља њаќ ва рост аст.

Акнун аз љониби аробакаш вакил (адвокат) таъин кардан даркор буд, ки ў
«њуќуќи љавобгар»-ро мудофиа намояд. Дар ин масъала муллоён ќабул накар-
данд, ки бо аробакаш дар як маљлис барои муњокима нишинанд, «чунки, – гуф-
танд онњо, – он аробакаш дар асл куфрї буд ва дар њар куљо њар касро бо алфо-
зњои ќабењ бе ибо дашном медод, акнун ки ў аз зинда мондан умедашро канда-
аст, дар ваќти мурофиа ва муњокима аз мо гирифта то љаноби шариатпаноњї ва
амиру вазир њамаро дашномњои ќабењ хоњад дод. Дар он сурат дар пеши оммаи
мардум, ки дар мурофиаи кушода албатта њозир хоњанд шуд, њамаи мо беобрўй

мешавем. Бењтар он аст, ки ў дар маљлиси муњокима њозир нашавад ва дар ѓайби
ў дар њаќаш њукм бароварда шавад».

Ќозикалон бо як њилаи шаръї ва ќонунї ин талаби муллоёнро ба амал овар-
дан хост, ў гуфт: «Ин тавр бошад, ўро бемори барљомонда ќарор медињем ва
касе, ки аз љониби ў вакил мешавад, њам вакили шахсии ў дар мурофиа ва њам
вакили њуќуќии ў дар мудофиа кардани њуќуќи ў ба шумор меравад».

Ин фикр аз тарафи муллоён њам писандида шуд ва аз одамони миршаб ра-
зилтарин, золимтарин ва дар айни замон гапдонтарини онњо – Кали Ќурбонро,
ки хонандагони мо ќисме аз ањволи ўро дар бобњои боло хондаанд219, вакили
«боэътибори» аробакаш ќарор доданд.

Фардои њамон шаб ноиби ќозикалон Кали Ќурбонро њамроњи худ ба обхо-
наи арки Бухоро гирифта бурд, ки аробакаш он љо мањбус буд.

Ноиби ќозикалон ба аробакаш маъќул кард, ки Кали Ќурбонро вакили му-
рофиаи худ гардонад: «Агар худат њозир шавї, аљаб нест, ки шогирдони мулло-
ён балвое барпо кунанд, – гуфт ноиб ба аробакаш, – дар он  аст, ки ин одами
гапдонро, ки аз шариат њам ба хубї хабардор аст, вакили худ ќарор дињї».

Ноиб барои бовар кунондани аробакаш ба вакилаш илова карда гуфт: «Ал-
батта, ин одам туро аз тўњмати муллоён халос мекунад, лекин баъд аз озод шуда
баромадан, хизматонаи ў ва маро ба хубї адо мекунї».

Аробакаш дар аввал дар шубња бошад њам, бо шунидани ин суханони ило-
вагї дар дили худ ќарор додааст, ки «албатта инњо барои маблаѓи калоне аз
ман рўёндан маро халос хоњанд кард» ва бо умедвории калон он шайтонро ва-
кили худ ќарор додааст. Ба ў љанљоли бар болои пули кирошударо тамоман
гуфтааст, ки инњоро дар ваќти мурофиа наќл карда, дурўѓ будани даъвои мул-
лоёнро исбот намояд.

Вакилшаванда њам барои дили ўро ба худ пур кардан аз ў баъзе љойњои ду-
руст фањмиданашудаи љанљолро такрор пурсида гирифтааст, то ки «дар ваќти
мурофиа њаќиќатро ошкор карда тавонад».

Ноиби ќозикалон хати ваколатро ба тарзе, ки дар ќозихонањои Бухоро одат
буд, навиштааст. Дар ваколатномањои ќозихонагї имзо кардани вакилкунанда
одат набуда, фаќат бо мўњри худ тасдиќ кардани ќозї кифоя кунад њам, дар
копияи ин ваколатнома, ки ба консулхона мерафт, нарангушти аробакашро ба
сиёњї ѓўтонда бар коѓаз пахш кунонда, дасти аробакаш будани он наќшро худ
тасдиќ кардааст.

Бо њамин њайати таркибии мањкама муайян гардида, дар шањр овоза шуд.
Оммаи мардуми шањр ба њељ кадом аъзоёни ин њайат ањамият надињанд њам, аз
ду аъзои он механдиданд: вакили аробакаш шудани Кали Ќурбонро «гург ваки-
ли гўсфанд шудааст»- гуфта ханданд, аз муддаии умумї таъин карда шудани
Љунбул-махдум «судхўр исботкунандаи њуќуќи Худою расул шудааст»- гуфта
механдиданд.

Аз лабињавзиарбобиён Ќорї Усмон, ки шўхтарин ва озодфикртарини онњо
буд, муддаии умумї таъин карда шудани махдуми Љунбулро шунида , «агар ис-
боткунанда ва мудофиакунандаи њуќуќи Худою расул, ба иборати дигар, агар
њомии Худою расул махдуми Љунбул бошад, аз Худою расул њам даст шустан

даркор мешавад, – мегуфт, – аз Худою расуле, ки њаќи худро худ талаб карда
натавониста, ихтиёри худњошонро ба дасти Љунбул-махдум барин разил супо-
ранд, чї умед карда мешавад?».

ЌАРОРИ «МАЊКАМА» ВА САНГСОР КАРДА ШУДАНИ
 АРОБАКАШ

Ташкил карда шудани «мањкамаи шаръї ва ќонунї», яъне  «мањкамае, ки
њам ќувваи шаръї дошта бошад, њам ќувваи ќонунї», хеле аљобат дошт: ќозика-
лон ба одати муќаррариаш дар даруни мењмонхона дар пеши дари боло мени-
шаст; дар беруни он дар монанди пештара, чунонки дар ваќти мурофиањои њар-
рўзаи шаръї мекарданд, бўрёеро пањн карда буданд, фаќат фарќ дар ин љо буд,
ки бўрёи њаррўза хурдтар ва ин бўрё калонтар ва васеътар буд; бар рўи ин бўрё
Љунбул-махдум, Мухторхоља, Ќорї Самеъ, Абдурањмони рафтор ва Ќиём-мах-
дум менишастанд; Кали Ќурбон, ки «вакили аробакаш» буд, аз њама канортар
љой гирифта буд.

Мулозим ба тартиби њаррўза аризаи даъво, яъне мањзари шаръиро аз дасти
Мухторхоља гирифта ба ќозикалон дод. Ќозикалон баъди аз назар гузаронида-
ни мањзар хулосаи онро, ки Мухторхоља «кофир шудани аробакашро ба сабаби
дашном доданаш Худою расул»-ро даъво мекард, ба даъвогар – Мухторхоља
нигоњ карда гуфта, аз вай пурсид:

– Шумо дар ин даъвои худ шоњид доред?
– Шоњид дорам! – гўён ў Ќорї Самеъ, Абдурањмони Рафтор ва Ќиём-мах-

думро, ки дар пањлуи чапаш нишаста буданд, нишон дод.
Ќозикалон ба шоњидон нигоњ карда:
– Гувоњї дињетон! – гуфт.
Њар кадоми он шоњидњо:
– Гувоњї медињам, аз барои Худо, на аз бораи риё, ки аробакаш фалон, фа-

лон алфозро бар забон ронда кофир шуд, – гуфтанд.
Ќозикалон аз вакили аробакаш – аз Кали Ќурбон пурсид:
– Ту чї мегўї?
– Ман ба гуноњи вакилкунандаи худ иќрор мекунам, ки, – гўён гап сар карда

алфозњои ќабењро, ки на дар мањзар буд ва на шоњидон он алфозро ба аробакаш
нисбат дода буданд, ба забон оварда, њамаро ба вакилкунандаи худ нисбат дода,
гўё аробакаш бо њамон алфоз Худою расулро дашном дода бошад, аз забони ў
наќл намуда, таъкид ва тасдиќ кард. Аммо аз љанљоли муллоён бо аробакаш
бар болои пули киро лаб накушод.

Баъд аз он ќозикалон ривояти уламоро ба даст гирифта, мазмуни онро ба «ва-
кили гунањгор», ба даъвогар ва шоњидон ва ба њамаи тамошобинон шунавонид.
Аз рўи наќли ќозикалон уламо бо далелњои шаръї сангсор кардани аробакашро
лозим шумурдаанд. Сонї ќозикалон ба Љунбул-махдум нигоњ карда пурсид:

– Шумо, ки муддаии умумии давлатї мебошед, ба ин њукми шариат, ки муф-
тиёни ислом дар ривоят нишон додаанд, розї њастед ё не?

– Ман ба ин њукми шариат розї нестам... – гўён Љунбул-махдум гап сар кард.

Ќозикалон бо шунидани ин сухани Љунбул-махдум табассуме карда худро
ба нофањмї зад; шоњидон ва даъвогар њам ба якдигар нигоњ карда писханд на-
муда, лаби зеринашонро бар рўи лаби болої кашида, шояд аз шармиданашон
бошад, ба замин чашм дўхтанд. Аммо тамошобиноне, ки бар болои мурофиа-
кунандагон рост истода буданд, бо ѓурунг-ѓурунге, ки диќќаткунандагон шуни-
да метавонистанд ба якдигар мегуфтанд:

– Худаш бо гуфтани «ман ба ин њукми шариат розї нестам» кофир шуд,
чунки њукми шариатро рад кард.

Љунбул дар зери ѓурунг-ѓурунги мардум суханашро давом дода, бисёр ал-
фозњои ќабењро, ки аз суханони Кали Ќурбон дошта гирифта буд ва ба онњо боз
чанд калимањои дашномиро, ки худ аз кўчањо шунида буд, зам карда, ба ароба-
каш нисбат дода, дар натиља гуфт, ки:

– Аробакашро њам «ташњир»* ва њам сангсор кардан лозим аст.
Бо њамин ќадар гуфтушунид мурофиа ва муњокима тамом шуд. Дар тавсияи

гумоштаи сиёсии њукумати Россия дар рафти мурофиа айнан навишта рафтани
гуфтањои њар кас дар зери номи худаш ва дар охири мурофиа имзо кунондани
њар кас дар зери гуфтањои худ бошад њам, ќозикалон ба амал овардани ин ќисми
тавсияномаро лозим надонист ва гуфтањои њар кас ба њаво рафт.

Назар ба наќли мањрамони ќозикалон, ў ин корро барои аз одат берун буда-
наш ба амал наовардааст ва агар ў ин корро ба амал меовардааст, мумкин буда-
аст мардум гўянд, ки «ќозикалон мањкамаи шаръиро ба шакли мањкамаи суд-
њои Русия даровард».

Аммо ќозикалон баъд аз тамом шудани мурофиа мирзои худро ба пеши худ
дароварда, суханони касонеро, ки дар ваќти мурофиа гуфта буданд, аз забони
онњо худ имло кунонда нависондааст. Баъд аз он иштироккунандагони муро-
фиаро љеѓ зада, њар касро ба зери он коѓазе, ки аз номи ў навишта шуда будааст,
имзо кунондааст.

Лекин ќозикалон дар имло кунонидани суханони Кали Ќурбон ба душворї
дучор шудааст, чунки суханони дашномии ўро ва монанди онњоро худ намедо-
нистааст, ки нависонад, бинобар ин дар ин бора бо мирзои худ машварат кар-
дан хоста ба ў гуфтааст:

– Ман на суханони ин кали шум (Кали Ќурбон)-ро, на монанди онњоро њељ
намедонам. Аммо барои гунањгор кардани аробакаш суханони ў хеле муњим аст.
Он худобехабар чунон дашномњои болохонадорро аз забони аробакаш гуфт, ки
ман монанди онњоро дар хоби шабам њам нашунидаам. Дар ин хусус чї бояд кард?

Мирзо (котиб) ба ин саволи ќозикалон љавобе надода, фаќат «таќсир!»- гўён
ќалам ба даст мунтазири имлои ў шуда нигоњ карда истодааст.

– Худатон магар он гуна алфозро намедонед, ки аз забони Кали Ќурбон ба
аробакаш нисбат дода нависед? – ќозикалон боз аз мирзо пурсидааст:

– Ман намедонам, – гуфтааст мирзо, – лекин мирохурбошї220 хуб медонад.
– Кадом мирохурбошї? Њамин мирохурбошии нави мо, ки Њикмати Буз ном

дорад?
– Њо, њамин Њикмати Буз, – мирзо тасдиќ кардааст, – ваќте ки Мулло Мир-

* Ташњир – маънии луѓавии ин калима «ба расвої шўњрат додани касе» буда, дар истилоњи шариат гунањгори
диниро дар шањр гардонда, гуноњи ў ва љазои барои он гуноњ ба ў додашударо ба омма маълум кардан аст.

зо221 бо саисњо, ки њама шўрапушт мебошанд, муомила карда натавонист, маљ-
бур шуд, ки њамин Њикмати Бузро оварда дар саисхона мирохурбошї карда
монад. Чунки худи ин њам шўрапушт ва ќиморбози гузарост, бо саисњо ба чї
забон гап заданро медонад. Дар дашномњои кўчагї њам аз Кали Ќурбон мон-
данї надорад.

– Хуб, ин тавр бошад, ўро љеѓ зада биёред.
Мирзо Њикмати Бузро љеѓ зада овардааст. Ў аз забони Кали Ќурбон дашно-

мњои кўчагии болохонадорро ба аробакаш нисбат дода гуфтан гирифтааст, мир-
зо њам гуфтањои ўро дар зери номи Кали Ќурбон, ки бо унвони вакили љавобгар
навишта шуда буд, навиштан гирифтааст.

Њикмати Буз чунон калимањои дашномии ќабењи кўчагї ёфта мегуфтааст,
ки ќозикалон аз ханда худдорї карда наметавонистааст. Дар охир ќозикалон бо
панљаи дасти худ ба китфи ў бо аломати тањсин тип-тип зада истода:

– Акнун бас кун, Њикмати Буз! – гуфтааст. – Њоло њам дар шумора ду баро-
бари суханони дашномии Кали Ќурбон ва дар ѓалатигї дањ баробари он ёфта
гуфтї. Офарин ба ту!*

Азбаски Њикмати Буз њам монанди Кали Ќурбон бесавод буд, дар зери су-
ханњое, ки аз номи Кали Ќурбон навишта шудааст, нарангушти худро ба сиёњї
тар карда аз љониби ў дар љои имзо пахш кардааст.

 ***
Баъд аз мурофиа ва овоза шудани он дар байни ањолї ѓулѓулае дар шањр

афтод: акнун на танњо бекормондагони њангоматалаб, балки ќариб њамаи касо-
не, ки ќувваи рафтор доштанд, ба умеди тамошо кардани сангсоркунї паго-
њонї ба Регистон медавиданд, дар он љо, ки аз сангсоркунї асаре намеёфтанд,
ба майдони бозори хар ва аз он љо ба майдони машќи сарбоз. Ба њамин тариќа,
мардум њар рўз то соатњои дањ-ёздањ аз кору бори худ монда аз майдон ба май-
дон метохтанд ва дар охир ташнаву гушна ва монда шуда ба хонаи худ ё ба
дўкон ва сари кори худ бармегаштанд.

Аз рўзи мурофиа понздањ рўз гузашта бошад њам, анбўњи гурўњи тамошота-
лабон аз кўчаву майдон кам намешуд, чунки њама яќин медонистанд, ки ароба-
каш сангсор карда хоњад шуд, аммо сабаби дермонї ва саргумии рўзи вуќўи ин
корро надониста, дар оташи интизор метапиданд. Онњо намедонистанд, ки ба-
рои иљрои њукми мањкамаи «шаръї ва ќонунї» натиљаи мурофиа ва муњокимаи
ин корро ба амир арза карда, фармони ўро гирифтан ва нусхањои «њуљљатњо»-
ро, ки бо сохтакорињо ба сад хуни љигар тайёр намудаанд, ба воситаи ќушбегї
ба консулхона фиристода ризои гумоштаи сиёсии давлати императориро ба даст
даровардан лозим аст...

Аммо «чист ки нагузарад?» Ба њазор душворї бошад њам, рўзњои интизории
тамошоталабон гузашт: як шаб шабона аз тарафи «Љабраил» хабари баъд аз

* Баъд аз њамин њикоят Њикмати Буз ба ќозикалон Бадриддин бисёр маъќул ва наздик шуд, дере нагузашта,
ќозикалон ба амир арз карда ўро амалдор кунонид. Кам-кам ў амиршинос шуда, дар охирњои салтанати амир
Олим дар Бухоро миршаб буд ва дар рўзњои револютсияи Бухоро дар пеши дарвозаи Шайхљалол бо тири
дењќоне кушта шуд. (Њикмати Буз ба сифати як шахси таърихии реалї дар «Дохунда» дар сањифањои 230 – 252
ва 253 (дар ин љо бо Кали Ќурбон) – 261 ва 262 зикр ёфтааст: «Дохунда», нашри тољикї, соли 1949)222.

содир шудани фармони амир ба даст дароварда шудани ризои гумоштаи сиёсии
њукумати Россия ба муштоќони ин хабар расонида шуд.

Акнун њама медонистанд, ки фардо пагоњонї њукм иљро хоњад шуд, аммо
намедонистанд, ки дар куљо иљро хоњад шуд. Бинобар ин њавасмандони ин «та-
мошои нодир», ки имшабро бедор гузаронида буданд, бо шунидани азони бом-
дод, ки баъд аз он дар кўчањои Бухоро озод гаштан мумкин буд, аз хонањошон
баромада, ба тарафи Регистон давиданд.

Аммо то ба Регистон расидани тамошоталабоне, ки бошишгоњашон дуртар
буд, «тамошогоњ» аз тарафи касоне, ки хонањошон ба он љо наздиктар аст, пур
шуда буд. Ночор касоне, ки аз чор тараф аз кўчањои тангу тори Бухоро монанди
селњои айёми бањорон мављзанон шорида меомаданд, ба шакли оби зимистонии
дарёи Зарафшон паси њамдигар гўё ях баста, танба зада, торафт паснокї дами-
да мерафтанд.

Ба њамин тариќа, то сафед шудани рўз анбўњи мардум, ки марказаш дар Реги-
стон буд, аз тарафи љануб аз тоќи Тиргарон гузашта ба растаи Наддофон ва Мис-
гарон расид, аз тарафи љануби ѓарбї аз бозори Коњ ва тоќи Аллофон гузашта ба
гузари Мурдашўён ва Сари Пули Ошиќон танба зад, аз тарафи ѓарб аз гузари
Усторуњї ва Наќорачиён гузашта ба тахти дарвозаи Ўѓлон баромад ва аз тарафи
шимол аз гузари Мирзо Ѓафур ба дарвозаи Имом ва гузари Арабон дарпайваст...

Аркони давлати амир – ќозикалон, раиси калон ва миршаб дар њузури ќуш-
бегї барои иљрои фармони соњибдавлати худ дар хусуси аробакаш љамъ шу-
данд. Мувофиќи ќарори «мањкамаи шаръї ва ќонунї», ки ба иљрои он амир
фармон дода ва гумоштаи сиёсии њукумати подшоњии Россия ризої дода буд,
бояд ба аробакаш ду навъ љазо дода мешуд: якум – «ташњир», яъне гунањгорро
дар шањр гардонда ба расвої шўњрат додан, дуюм – сангсор кардан.

«Аркони давлат» ќарор доданд, ки ин ду љазо якбора иљро карда шавад, то
ки иљрои онро дар кўчањои шањр дар ваќти гардиш додани гунањгор њамаи ањолї
дида тавонад. Вагарна ташњирро, ки дар шањр гардондан аст, њар кас дида таво-
над њам, сангсориро, ки њар кас ба дидани он толиб  аст, бештарини ањолї дида
наметавонанд, зеро дар Бухоро майдоне нест, ки њамаи ањолиро, њељ набошад,
бештарини онњоро гунљонад. Ба болои ин дар ваќти иљрои сангсоркунї дар як
майдон ба сабаби бисёр ѓун шудани одамон ва зер карданашон якдигарро та-
лаф шудани каси бисёре мумкин аст. Бинобар ин якбора иљро кардани ду љазо
муносиб аст.

Барои якбора иљро кардани ду љазо ќарор дода шуд, ки гунањгор ба шутуре
савор карда шуда, дар шањр гардонда шавад ва дар айни замон «савобталабон»
ўро бо сангњо зада рафтан гиранд.

Аммо дар њолате ки Регистон ва атрофи он аз тамошоталабон пур буда, дар
он љоњо љои сўзан задан њам набуд, њатто њамон рўз машкобњо ба арк об њам
бароварда натавониста буданд, на шутурро ба арк баровардан мумкин буд, на
гунањгорро поин фуроварда ба шутур савор кардан. Бинобар ин ќарор дода
шуд, ки ањолї бо фиребе аз Регистон дур карда шаванд, чунки онњоро бо чўбда-
сти ясавулон ва себанди шабгардон дуртар рондан мумкин набуд.

Ин корро Кали Ќурбон ба гардан гирифта, себанди шабгардиашро ба даст

дошта давон аз арк фуромад ва ба гурўњи одамон расида, «ба ман роњ диње-
тон!»- гўён хост, ки аз байни одамон гузашта равад.

Ањолї, ки Кали Ќурбонро мешинохтанд ва ба сабаби одами мўътабари мир-
шаб буданаш дар љазодињї иштирок карданашро медонистанд, аз њар тараф ба
ў савол додан гирифтанд:

– Ака Ќурбон, аробакашро кай сангсор мекунанд?
– Дар њамин љо сангсор мекунанд ё дар ягон љои дигар?
– Њозир гунањгор дар куљост?
– Аробакаш дар майдони машќи сарбоз, ки аз њамаи майдонњо васеътар аст,

сангсор карда мешавад, – гуфт Кали Ќурбон дар љавоб, – њозир ў дар зиндон аст.
Ман рафта истодаам, ки ўро аз зиндон гирифта бурда ба он майдон расонам.
Барои гўронидани гунањгор то миён дар миёнљои он майдон чоњча њам канда
шудааст, барои кор фармудан дар сангсоркунї дар њар тарафи он майдон санг
њам тўда-тўда карда монда шудааст. Шумоњо њар ќадар ки ба ман зудтар роњ
дињетон, ман њамон ќадар зудтар рафта гунањгорро ба майдони љазо мерасонам...

Бо шунидани ин хабари «пухта» аз забони одами мўътабари миршаб, њатто
ба суханони охириаш гўш надода, њама ба якбора аз дами арк ва майдони Реги-
стон пас гашта, ба тарафи майдони машќи сарбоз давиданд. Кали Ќурбон њам
аз майдони холишудаистодаи Регистон давида гузашта, Љомеи Пояндаро як гар-
диш карда, аз тарафи ќўрхонаи нав омада, аз зинаи пањлуии љанубии тахтапул
ба арк баромад.

Дар майдони Регистон танњо он касоне монда буданд, ки на дар зиндон,
балки дар обхона – дар роњрави арк мањбус будани аробакашро медонистанд.
Аз ин љумла гурўњи лабињавзиарбобиён буданд, ки ман њам дар ќатори онњо
будам.

*  *  *

Баъд аз холї шудани Регистон аз гурўњи тамошоталабон шутуреро, ки аз
гузари Сорбонон оварда дар ќўрхона монда будаанд, ба болои арк бароварда,
дар рў ба рўи дари обхонае, ки аробакаш он љо мањбус буд, чўкониданд.

Мањбусро аз обхона бароварда, дасташро ба пеш бастанд; баъд аз он ўро ба
болои шутур савор карда, поњояшро ба зери шиками шутур кашида, аз бандњои
по аз пеши буљулак ресмонњои сахти канаби собунзадаро њалќадавак карда гу-
заронида, њар ду нўги ин ду ресмонро ба њам бо гирењњои кушоданошуданї пай-
ванд доданд; инчунин аз миён ва бозуњои гунањгор ресмонњои канабро њалќада-
вак карда гузаронида, нўгњои он ресмонњоро ба чўбњои љаѓози шутур аз пасу
пеш гузаронида чорбанд карданд ва баъд аз он шутурро аз љояш хезонданд.

Кали Ќурбон мањори шутурро дар даст гирифт. Аввалин сангро Љунбул-
махдум ба тарафи аробакаш андохта, аввалин дашноми болохонадори ароба-
кашро ў ба тарзи «мукофот» гирифт; баъд аз он он чор нафар муллои даъвогар
њам як-як санг андохта, «мукофоти» муносиби худро ёфтанд; баъд аз он ќозика-
лон як санг зад, ки ба аробакаш нарасид, њамин тавр бошад њам, аробакаш ўро
њам низ аз «мукофоти» обдори худ бенасиб нагузошт, баъд аз он ќушбегї, раиси
калон ва миршаб њам санг андохта, њар як ба «мукофоте» сарфароз гардиданд.

Баъд аз он «аркони давлат» амр фармуданд, ки гунањгорро аз арк фуровар-
да, ба кўчањои шањр гардонанд, то ки мусулмонон санг андохта ба савоб дохил
шаванд.

Дар сафи пеш Мухторхоља, Ќорї Самеъ, Абдурањмони Рафтор ва Ќиём-
махдум даромаданд; аз паси онњо як-ду ќадам дуртар аз онњо Љунбул, ки «муд-
даии умумии давлатї» ва ба ќавли ањолии Бухоро «вакили Худою расул» буд,
ба роњ даромад ва аз паси ў Кали Ќурбон, ки вакили боваринишондодаи ароба-
каш буд, мањори шутурро кашида роњї шуд.

Атрофи онњо ва шутурро як сад нафар одамони себанддори миршаб ињота-
кунон равон шуданд. Аз дунболи ин даста як дастаи ќариб панљсаднафарї, ки
аз мулозимони ќозикалон ва раис, аз шогирдпешагони ќушбегї ва миршаб, аз
мерганон, мириѓазабон ва љаллодони дарвозаи арк ташкил ёфта буд ва дар дас-
ти њар кадоми онњо тўрбаи емхўрии асп, ки пур аз санг менамуд, ба роњ афто-
данд.

Ваќте ки вакилони муллоён бо тартиб ва «тантанае», ки дар боло тасвир
ёфт, бо «гунањгори шутурсавор» аз арк бо тахтапул ба майдони Регистон фуро-
маданд, љаллодони сангдаст атрофи шутурро ињота карда гирифта ба сангпар-
ронї даромаданд. Аробакаши мазлум дар ин љо фурсат ва ќувват наёфт, ки њељ
набошад, ба ин золимони хунхор љавоби дашномї дињад, зеро бо аввалин сан-
ге, ки баробари мушти одам буда, аз тарафи љаллоди сангзане андохта шуда
буд, сари ў кафида, майнаи хунолудаш ба њар тараф пош хўрда, аз њуш рафта
буд...

Сангзанї давом мекард. Њарчанд гурўњњои калони тамошоталабон бо фи-
реби Кали Ќурбон Регистонро холї карда ба тарафи майдони машќи сарбоз
рафта бошанд њам, бо фуромадани намоиши љазо аз арк ба Регистон майдон аз
одам пур шуд. Лекин њељ кадоми онњо ба тарафи аробакаш санг њаво надоданд
ва афсўсхўрон нигоњ карда меистоданд, њатто баъзе тамошобинон бо андохта
шудани санге, ки сару рўи аробакашро мекафонд, чашми худро бо дасти худ
пўшонда аз миёнаи тўда пастар мерафтанд ва баъзењо тамоман худро ба канор
мекашиданд.

Аз байни тамошобинон танњо бист-бисту панљ нафар муллобачаи девона-
монанд буданд, ки яке аз онњо муаззини мадрасаи Њољї Зоњид буд, ба сангпар-
ронї иштирок доштанд, аммо азбаски дар дасти онњо санг набуд, сангњои љал-
лодони амирї паррондаро аз замин чида гирифта ба тарафи аробакаш њаво ме-
доданд. Хоњ љаллодони амир бошанд, хоњ он муллобачањои девонамонанд, ин
кори вањшиёнаро бо шавќу завќ иљро мекарданд, ки гўё шикор ё футболбозї
мекарда бошанд. Касеро, ки сангаш ба нишон нарасад, масхара дошта ба ў ме-
хандиданд, сангдастњои нишонзанро тањсину офарин мекарданд.

Ман дар умри худ якум бор дар он љо дидам, ки одам бо тарбияи бад ва
одатњои вањшиёна чї навъ аз љилди одамгарї баромада, аз њайвоноти даранда
њам бадтар мешудааст.

Оре, онњо аз њайвоноти даранда њам бадтар шуда буданд, зеро њайвони да-
ранда барои сер кардани шикам ё мудофиаи њаёти худ ба одам ё ба ягон њайво-
ни дигар њуљум кунад њам, аз ин кори худ шодмон шуда намехандад ва њатто

аломати хурсандї нишон намедињад. Аммо ин одамони бадтар аз њайвон, дар
ваќте ки бо вањшонияти тамом як одами дасту по бастаро зада кушта, дасту
пою сару рўю гўшту пўсти ўро пора-пора карда истода буданд, чунонки дар
маросими домодбарї ё арўсбиёрї иштирок карда истода бошанд, шодмонї ме-
карданд...

То ба тањти тоќи Тиргарон расидани намоиши љазодињї дар аробакаш ди-
гар асари њаёт намонда буд, ў ба сабаби сахт баста буданаш аз болои шутур
наѓалтида бошад њам, ба як тараф овезон шуда монда буд, ки дар сару сурати
вай на гўшу бинї менамуд ва на дањану чашму абрўю пешонї – њамаи ин аъзоњои
ў дар зери сангњои бедод кафида пош хўрда барбод рафта буданд; устухонњои
сари аз чанд љой кафидааш аз байни пўсти кўфта ва порагардида ба шакли чўбка-
дуи шикастаи ба хун оѓушташуда менамуданд. Аммо сангзанї њамчунон давом
мекард...

Дигар моро тоќат намонда буд, ки барои фањмидани оќибати кор боз бо он
гурўњи вањшиён пештар равем, бинобар ин аз он љо, аз он «намоиши» фољиабор
људо шуда, бо паскўчае роњи манзили худ пеш гирифтем ва бе он ки ба якдигар
сухане гўем, њар кадомамон ба њуљраи худ рафтем.

*  *  *
Фардои он рўзи фољиаандўзи тоќатсўз аз Абдузоњир ном љавони лабињав-

зиарбобї, ки писари мулозими ќозикалон буда, бо падараш дар он маросими
љазо ба он гургони одамнамо њамроњї карда будааст, хабарњои охиринро шу-
нидем:

Назар ба ќавли ў, сангсоркунандагон мурдаи бар болои шутур овезоншу-
даи аробакашро њамчунон сангзанон бо кўчаи калони Наддофон ва Тўќумдўзї
бурда, аз Бозори Нав ба кўчаи калони Лаби Рўд гузашта, аз байни масљиди Хоља
Калон ва мадрасаи Нав ба кўчаи Сесў даромада, бо растаи Баззозї аз тоќи Сар-
рофон ва Чорсўи Бухоро гузаронида, бо гузари Њуллабофон ва кўи Мурѓкушон
то дарвозаи Ќавола рафтаанд.

Аз дарвозаи Ќавола аз шањр баромада, ба дасти чап гашта, таг-таги ќалъа
ба дарвозаи Мазор расида, аз он љо боз ба шањр даромада, ба дасти рост гашта,
бо кўчаи калони гузари Љаъфархоља, Мехчагарон, Дегрезон ва тоќи Заргарон
расида, аз он љо ба дасти рост гашта, бо кўчаи калони гузари Тўпхона ба Чор-
баќќолии бозори чўб расида, аз он љо ба дасти чап – ба тарафи ѓарб гашта, бо
гузарњои Маддоњон ва Арабон то гузари Мирзо Ѓафур рафта, аз он љо ба кўчаи
калони дарвозаи Имом гузашта, ба дасти чап баргашта ба Регистон расидаанд
ва аз он љо љаллодон ба арк баромада, «ба хубї адо кардани» вазифаи љаллоди-
ашонро ба аркони давлати амир арз намуда, барои чї кор кардани устухонпо-
рањои аробакаш супориши нав пурсидаанд.

Мувофиќи фармоиши аркони давлат як панљ нафар љаллодони дараљаи
поёнї бе маросими сангпарронї шутурро кашида аз дарвозаи Ўѓлон ба беруни
шањр баровардаанд, ки мурдаи аробакашро дар ќатори лошањои њайвоноти худ-
мурда барои хўроки сагон партоянд. Дар ваќте ки љаллодон дар «лошазори њай-
вонот» шутурро чўконида, ресмонњои аробакаш басташударо бурида, мурдаи

ўро аз шутур фуроварданд, панљ нафар одами мусаллањ, ки сару рўяшон бо рў-
молњои сиёњ бастагї буда, танњо сўрохе дар пеши чашмашон кушодагї будааст,
аз найзори пеши девори ќалъа барќвор баромада, ба љаллодон њуљум кардаанд.

Дар натиљаи њуљум як љаллод кушта шуда, дигаре маљрўњ гардида, се на-
фари дигарашон гурехта рафтаанд ва одамони мусаллањи номаълум мурдаи
пора-порашудаи аробакашро ба намаде печонда, ба даруни найзор даромада
рафтаанд.

Аз рўи ќавли Абдузоњир, ањолии шањр, ки як моњ боз дар орзуи дидани санг-
соркунї аз кўча ба кўча ва аз майдон ба майдон медавидаанд, ваќте ки дар кўчањо
маросими љазоро медидаанд, ба дидани ин манзараи нафратангези фољиаомез
тоб наоварда, аз сари роњ мегурехтаанд ё бо дасти худ чашмонашонро то дур
шуда рафтани он манзара пўшонда меистодаанд.

ТААССУРОТИ МУЛЛО АМОН АЗ
САНГСОР ШУДАНИ АРОБАКАШ

Баъд аз ягон њафта гузаштан аз тамомияти кори аробакаш як шаб Мулло
Амони розмозї ба мадрасачаи Лаби Њавзи Арбоб омад. Дар аввали дидан ќариб
буд мо ўро нашиносем, чунки ў либоси муллоёнаро партофта, монанди ароба-
кашон пўшок пўшида буд: либоси зеринаш як яктањкуртаи* ќаламии кабуд буд,
ки аз рўй миёнашро бо як фўтаи кабуди дастї бофташуда баста, дар пањлуи
чапаш як яккакорди устухондастаи дароз овехта буд: ба сараш як саллаи кабуди
чорхонаи ресмонии дастї бофташударо печонда, фашашро думимушї, яъне
кўтоњ гузошта буд, либоси рўяш як љомаи серпахтаи ѓиљдувонї буд. Танњо пойаф-
золаш аробакашона – чапанона набуда, њамон кафшу масњии фартути муллоё-
на буд.

Бо дидани ин ќиёфаи ў ба хотири ман таѓйири либос карда, либоси муллоё-
наро партофта, пўшоки ќиморбозона пўшидани Яњёхоља, ки дар сањифањои 12 –
13 ќисми III-и «Ёддоштњо» (нашри соли 1950-и тољикї) ќайд шудааст, расид223.

Яњёхоља ин гуна корњояшро ба тарзи њазлу шўхї мекард, аз вай сабаби ин
гуна њаракаташро пурсидан мумкин буд ва пурсида буданд њам. Ў дар љавоби
он гуна пурсишњо гоњо худро ба девонагї зада, гоњо бо оњанги њазлу шўхї, ле-
кин дар њаќиќат љиддиёна одамонеро, ки дар љамъият зарарнок медонист, рас-
во карда фош менамуд.

Аммо Мулло Амон бо ин либоси чапанонааш чунон бо љиддият ва хашмги-
нона омада пеши мо нишаст, ки касе њам аз рафиќон ба пурсидани сабаби таѓйир
додани либосаш љуръат накард. Дар њар њол ба њама маълум буд, ки ў бо ин кори
худ кори дар ќисми III-и «Ёддоштњо» ќайдёфтаи Яњёхољаро таќлид кардааст, ле-
кин на ба тарзи њазлу шўхї, балки ба тарзи љиддї ва ќатъї таќлид кардааст.

Мулло Амон бо њамон вазъияти љиддї хашмгинона якчанд даќиќа хомўш
нишаст, ањли сўњбат њам бо омадани ў хомўш гардиданд, вазъияти пурсалобати

* Яктањкурта – яктањест, ки ба пеши вай як парчаи нимгиребонвор илова мекунанд. Агар тугмаи он парча
гузаронида шавад, чунон менамояд, ки пўшандаи он курта пўшида, аз рўи вай яктањ пўшидааст; агар тугмааш
кушодагї бошад, монанди яктањи одї менамояд, ки одам дар тани барањна пўшида бошад ва сари синааш
намуда истад.

521

ў њамаро ба хомўш истодан маљбур карда буд. Баъд аз фурсате ў гап сар карда
гуфт:

– Шумоён маро дар зери ин либоси чапанона дида, бояд тааљљуб карда бо-
шетон, баъзеатон шояд дар дили худ гузаронед, ки «набераи Файзї-авлиё» ба
Яњёхољаи мираконии девонаи масхарабоз таќлид кардааст». Аммо ман на хољаи
миракониам, на девона ва на масхарбоз, умуман ман масхарабозї ва њазлу шўхи-
ро бад мебинам. Ман, ки сањроии дењќонзода мебошам ва ба болои ин, ба ќавли
муллоён, «набераи Файзї-авлиёи дузд» њастам, агар њазлу шўхї мекардам њам,
касе намебардошт... Як чой фармо, њалќам ќоќ шуд, – гуфт Мулло Амон ба Ќорї
Усмон аз сухани асосиаш бозистода.

Ќорї Усмон ба чойник чой андохта, ба Ќорї Шарифи кордгар дода фар-
муд, ки аз самовори гузар дам карда орад. Мулло Амон давом кард:

– Ман њазлу шўхї намекунам, њама кори ман љиддист, – гуфта дубора таъ-
кид карда, баъд аз он ба ањли маљлис нигоњ карда пурсид: – Шумоён, ки «ѓай-
батчиёни Бухоро» мебошетон, магар фикр кардаетон, ки дар ин рўзњои охир чї
корњо шуда гузашт?

Касе ба ин саволи ў љавоб надод ва ў боз давом намуд:
– Њамаатон медонед, ки Љунбули мурдор, Мухторхољаи мор, Ќорї Самеи

нобакор, Абдурањмони Рафтор (ман ба ин марди фоњишамонанд дигар сифат
намедињам, худи њамин калимаи «рафтор», ки аз тарафи мардум ба номи ў њамроњ
карда шудааст, нишон медињад, ки ў хурдсолиашро бо кадом машѓулият гуза-
рондааст), – гуфт Мулло Амон дар байни сухани асосии худ ба тарзи љумлаи
мўътариза – скобкагї ва давом намуд: – ва Ќиём-махдуми њарзагарди бадкир-
дор – ин панљ нафар ѓаддори мурдоркор барои халос шудан аз ним танга пули
киро бешармона њамон ќадар мољароро барпо кардаанд, он бас набуд, ки берўї,
бешармї, беинсофї, берањмї ва бедиёнатиро ба љое расонданд, ки аз номи дин
як одамро бо вањшонияти чашмнадида ва бо азобу уќубати гўшношунида но-
буд карданд...

– Њамаи мо Љунбул, Ќорї Самеъ, Абдурањмони Рафтор ва Ќиём-махдумро
медонем ва аз инњо умеди одамгарї кардан хато буд. Аммо Мухторхољаро чї
шуд, ки ў ба ин кор њамроњ шуд? Ман ўро одами нармдили хоксор медонистам,
ман гумон надоштам, ки ў ба њамин ќадар расвоии пурфољиа њамроњї кунад, –
гуфтам ман сухани Мулло Амонро бурида ба ў.

Ў, баъд аз он ки ќадаре ба ман бо диќќат нигоњ карда истод, гуфт:
– Ман туро теззењни гапфањм гумон карда будам, аммо аз љои гуфтаам на-

баромадї! Магар диќќат накардї, ки дар ваќти ном бурдани ин панљ нафар ман
ба њар кадоми онњо як сифати муносиб додам ва аз он љумла Мухторхољаро
«мор» гуфтам. Мор њам нарм аст, нармии ў ба дараљаест, ки агар аз зањр зада-
наш натарсида ба баданаш даст расонї нармиаш ба даст мефорад, аммо кори ў
одамонро зањр зада куштан аст. Охир арабњо бе сабаб нагуфтаанд, ки «аузу бил-
лоњи мин ѓазабил њалим» (паноњ мебарам ба худо аз ѓазаби одами нарммуоми-
ла). Маќоли халќ, кадом халќ бошад, натиљаи таљрибаи солњои бисёри одамони
донишманд аст...

Ќорї Шариф чойро овард, Ќорї Усмон баъд аз гардондани он пиёлаи якумро

ба Мулло Амон дод, Мулло Амон аз чойи гарми љўшон ба тарзе, ки гўё мазаашро
чашида медида бошад, ќатрае чанд ба дањон гирифта, њалќи худро тар карда,
пиёлаи пурчойро дар пеши худ гузошта, сухани асосии худро давом кунонид:

– Шояд шумоён гумон мекарда бошетон, ки ин њама бедодгарии вањшиёна-
ро њамин «панљ сар гургони вањшии дупо» кардаанд. Аммо дар њаќиќат ин тавр
нест. Ман дар ваќти ин мољаро ба пеши њар кадоми муллоњои машњур дарома-
дам, бештарини онњо ин кори вањшиёнаи он панљ нафарро «њамияти динї» ме-
номиданд ва ба онњо тањсинњо, офаринњо мехонданд. Њатто устоди худам – до-
мулло Њомиди Араб, ки худро «файласуф» ва «њаким» метарошид, бадкирдо-
рињои ин панљ нафарро шунида хурсандї мекард, ки «дар ваќтњои охир уламои
моро дар пеши авом њељ эътиборе намонда буд, бо кори инњо оммаи мардум
маљбур мешаванд, ки уламоро њурмат кунанд ва дар њар кори худ аввал ризои
онњоро ба назар гиранд». Охир дар ин фикри устоди фалсафаи ман чї мегўетон?
Магар барои њурмати худ ва њурмати њамюѓони* худ одамонро куштан лозим
будааст-дия? Ин «файласуфи» нодон намедонист, ки њурмати маљбурї ба ѓайр
аз зарар дигар боре нахоњад овард. Касе, ки касеро маљбуран њурмат мекунад,
хусусан он маљбурият аз бими кушта шудан омада бошад, њурмати маљбурику-
нанда, агар фурсат ёбад, он шахси «мўњтарам»-ро хоњад кушт, њељ набошад, тањ-
ќир хоњад кард...

Мулло Амон чойи сардшудамондаро нўшида, пиёларо ба тарафи Ќорї Ус-
мон ѓелонда фиристода, боз давом намуд:

– Њамаи ин чизњое, ки ман гуфтам, њаминро нишон медињад, ки он панљ
нафар нобакор дар ин кори худ танњо набудаанд ва дар ваќти њуљум кардана-
шон ба «рама» ба гургони пешгард пасистодагонашон ёрї медодаанд. Бинобар
ин ман њамеша мегўям, ки ин галаи гургони дарандаро «тавбаи гургї» додан
лозим аст...

 Мулло Амон аз чойи гарме, ки дар пешаш гузошта шуда буд, як лаб тар
намуда, ба Мирзо Иброњими Субњї нигоњ карда гуфт:

– Он шеъри њаљвияатро, ки дар њаќи миршаб гуфта будї, хон (Мулло Амон
гумон мекард, ки он шеърро Субњї гуфтааст, чунки рафиќон њамеша ба ў «Субњї»
гўён бо тахаллусаш хитоб мекарданд. Бинобар ин Мулло Амон ўро дар ин љамъ-
омад шоири ягона медонист).

Субњї ќитъаеро, ки дар њаљви миршаб коллективона гуфта шуда буд, хонд.
Мулло Амон аз он ќитъа байти зеринро (шояд барои ёд гирифтан бошад) худ ба
худ ду-се бор такрор кард:

Хоњ бошї хук, хоњї гург, моро шуд яќин:
Хукбони гургтабъе зишт пуштибони туст.

Мулло Амон баъд аз такрор кардани ин байт:
– Афсўс ки ман шоир нестам, – гуфт, – ва агар ин шеърро, ки дар њаќи шахси

миршаб гуфта шудааст, ба шакли љамъ медаровардам, то ки дар вай муллоњои
гургтабиат ва дигарњо њам дароянд, инчунин калимаи «хукбон»-ро њам љамъ
мекардам, зеро хукбононе, ки пуштибони ин гургон мебошанд, низ бисёранд...

*Дар заминронї ду говро љуфт карда дар зери юѓ мегиранд, њар кадоми онњо нисбат ба они дигар њамюѓ њисоб
меёбад. Мулло Амон бо ин таъбири худ уламои замони худро ба говон монанд карда буд.

Мулло Амон баъд аз ин муќаддима як ќулт чой нўшида њалќи худро тар
карда, нафаси худро рост гирифт ва ба њамин муќаддимача пайванд дода суха-
ни аслии худро давом кунонид:

– Агар мо ин шеърро ба шакли љамъ гирифта дар њаќи гургон ё хукони вањшї,
ки аробакаш дар чанголи онњо гўсфандвор афтида дарронда шуд, татбиќ ку-
нем, пуштибонони онњо муфтињо, ќозикалон ва амир шуда мебароянд. Магар
муфтињо намедонистанд, ки он дарунсиёњон барои рўсиёњии сию ду пули сиёњ
(ним танга) аробакашро ба куштан тайёрї дидаанд? Не, медонистанд ва дидаву
дониста истода ривояти одамкуширо, ки дар дасти ин гургони даранда ва хуко-
ни вањшї вазифаи чанголї ва дандониашкигиро адо мекард, тайёр карда супур-
данд, чунки инњо ба онњо пуштибон (њомї) буданд. Магар ќозикалон намедо-
нист, ки гургонаш ба аробакаш тўњмат карда истодаанд?.. Медонист ва дидаву
дониста истода онњоро ба ин даъво њаќдор шумурд, чунки худаш пуштибони он
гургон буд. Магар амир сабаби њуљуми он панљ сар гургро ба аробакаш намедо-
нист? Албатта медонист, чунки воќеанависонаш (љосусонаш) аз њама пештар
њаќиќати њолро ба ў навишта буданд. Лекин ў њам дидаву дониста истода муво-
фиќи хоњиши онњо фармон додан хост, фаќат ба ў лозим буд, ки аз пуштибони
худ рухсат гирад, бинобар ин чанд рўз ин корро дер кашонид. Ман мехоњам
акнун дар бораи кї будан ва чї будани пуштибони амир, ки ба воситаи ў ва
баъзан бевосита пуштибони њамаи аркони давлати амир аст, ду-се калима гап
занам. Аммо барои ин аввал як пиёла чойи гарм нўшида њалќи худро тар карда
ва нафаси худро рост гирифтанам даркор аст...

Ќорї Усмон ба Мулло Амон зуд як пиёла чойи гарм кашида дод. Ў, дар
њолате ки чойи гармро оњиста-оњиста менўшид, фикр мекард. Магар ў аз фурса-
ти чойнўшии худ фоида бурда, суханони дар ин мавзўи нав гуфтаниашро дар
зењни худ тартиб медод.

Мулло Амон баъд аз пиёларо холї карда ба тарафи Ќорї Усмон дароз кар-
дан ба гап даромад:

– Ман мехоњам пеш аз гап заданам дар бораи пуштибони амир як ёддошти
худро ба шумоён наќл намоям, – гуфт Мулло Амон. – Ман як рўзе бо як њамроњи
худ аз Когон ба шањр омадан мехостам. Ба кирокашхонаи пеши вагзол рафтем,
ки дар он љо танњо як фойтуни якаспа истодааст, дар даруни он як раванда њам
нишастааст. Ман баъд аз муайян кардани пули киро дар даруни фойтун дар
пањлуи он раванда љой гирифтам ва аз фойтунчї илтимос кардам, ки бо нархи
муайяне њамроњи маро њам дар пањлуи худ гирад.

Аммо фойтунчї ин илтимоси маро рад кард ва гуфт, ки аз рўи ќонун ба
фойтуни якаспа зиёда аз ду кас савор кардан мумкин нест, чунки ба асп љабр
мешудааст. «Агар ман ин ќонунро вайрон кунам, маро љазои наќдї (штраф)
хоњанд кард, ки ба адои он якрўза музди мењнати ман намерасад»- гуфт.

Мулло Амон баъд аз наќли ин ёддошти худ ба сухани асосиаш гузашта гуфт:
– Вакили давлати импиротури «муаззам», ки ба сифати кўнсулї дар ин љо

нишастааст, дар њаќиќат амир ва аркони давлаташ бе рухсати ў як пиёла чойро
нўшида наметавонанд. Ў, ки бо даъвои «рањмдилї ва шафќаткорї» ба аспон
зулм карданро роњ намедињад, на танњо барои бо вањшоният кушта шудани як

одам рухсат дод, балки ин вањшониятро мувофиќи ќонун карда дод, то ки ба
худаш ва ба импиротураш, ки пуштибони амир ва корњои аркони давлаташ ме-
бошад, аз мухбирони газетањо ва аз русњои «дањонбефаровез» (яъне аз русњое,
ки бе ибо айби њукуматдоронро фош мекунанд) гап нарасад...

Мулло Амон чой нўшида њалќашро тар карда боз давом кард:
– Ана дар ин ањвол одам ба кї дод мегўяд ва аз кї мадад мељўяд? Чун ман аз

њамаи ин табаќањо, хусусан аз табаќаи муллоён, ки худам њам бо пўшоки худ
дар ќатори инњо будам, нафрат кардам, аз љињати либос њам бошад, ба аробака-
шон, ба саисон, ба ќиморбозон, ки назар ба дарёфти худам бењтарини одамони
замони мо мебошанд, монанд кардани худро бењтар донистам...

Мулло Амон сонияе соќит монда нафас рост кард ва боз давом намуда гуфт:
– Оре, ин номбурдагон бењтарини одамони замони мо мебошанд. Шумо ба

тарзи мисол аз љињати машѓулият пасттарини ин номбурдагонро, ки ќиморбо-
зон мебошанд, гирифта мулоњиза кунед: ў дар ќимор бой медињад ва ори ба
њарифи худ «банда» шуданро мебардорад ва то ёфта додани пули бойдодагиаш
аз «бандагии» ў намебарояд ва «њаќи њарифаш»-ро, ки буљули бешуур ба гарда-
ни ў бор кардааст, мункир намешавад. Албатта, маќсади ман аз ќиморбозон
њамон ќиморбозони буљулбозанд, ки худро «бандагони зарбози Худо мешумо-
ранд», дороии онњо аз «шаш нор пул», яъне сию шаш пули сиёњ, нињоят то «шаш
нор танга», яъне сию шаш танга мебошад. Аммо он бойбачагоне, ки аз пул-
мастї ќиморбозї ва хулусбозї мекунанд ва агар ягон маблаѓи калонтарро бой
дињанд, аз «бў» гуфтан, яъне аз мункир шудани «њаќи њарифи худ» рў намегар-
донанд, дар маќсади ман дохил нестанд...

Мулло Амон ќадаре ба фикр фурў рафта ба тарзи эзоњ додани гуфтањои
болоии худ давом намуд:

– Шумо гумон накунед, ки ман ќиморбозиро як кори хуб медониста бошам,
балки бадтарини бозињо ќиморбозист, чунки як бечора як рўзи дароз мењнати
сиёњ карда шаш нор пул меёбад, азбаски дар ин кўи бад (ќиморбозї) афтодааст,
бо вуљуди гушна буданаш он пулро нахўрда ба як њариф бой медињад, агар «бах-
таш тохта» бой надињад, он пул кам-кам ба номи чўтал ба кисаи одамони мир-
шаб меравад. Ана њамин аст натиљаи ќиморбозї, ки ин корро миршаб барои
фоидаи худ ривољ медињад. – Мулло Амон баъд аз додани ин эзоњ: – Аз маќсад
дур афтодем, – гўён сухани аслиашро давом дод. – Љони гап дар ин љост, ки як
ќиморбоз якрўза музди мењнаташро, ки як танга ё ду танга аст, бой медињад,
аммо њаќи њарифашро инкор намекунад ва «бў» намегўяд. «Соњибони шариа-
ти» мо, ки аз ваќфи мадраса, аз судхўрї ва аз тўю маъракаи одамњо, кўтоњ карда
гўем, бо роњњои нодуруст њазорњо тангаро соњиб шудаанд, сию ду пули сиёњи
аробакашеро, ки гўё онњоро  ба пушти худ бардошта аз Мазор то шањр оварда-
аст, намедињанд. Кошкї он пули ба чизе наарзандаро надода, монанди ќимор-
бози номард «бў» мегуфтанд, дар он ваќт аробакаш њам ба онњо чизе намегуфт,
балки намедињанд ва бар болои надодан љанљол бароварда, як одамро бо камо-
ли вањшоният мекушанд. Акнун худатон он ќиморбозон ва ин муллоёнро рў ба
рў монда фарќро бинед. Онњо аз љињати одамгарї ба осмон мебароянд ва инњо
аз ноодамї ва разилї дар асфалассофилин224 даромада мераванд...

Мулло Амон сухани худро аз болои ќиморбозон ба болои аробакашон гу-
заронида гуфт:

– Аробакашон дар одамгарї албатта аз ин муллоён пешанд. Ман то њол
муллоеро надидаам, ки бо вуљуди доро буданаш, ба нодоре ва ба бенавое ёрмандї
карда башад ва ў њар чї ќадар бой бошад њам, боз мурдаи худро ба болои мар-
дум партофта, чашми тамаъи худро ба кисаи одамон (он одамон њар чї ќадар
ќашшоќ бошанд њам) дўхта меистад. Аммо ман бисёр аробакашони кирокашро
дидаам, ки дар роњи Вобканд ва Ѓиљдувон одамони аз бенавої пиёда баромада
дар роњ мондаро ба аробаи худ гирифта ба манзил расондаанд ва аз онњо њељ
чиз, њатто миннатдорї њам тамаъ накардаанд...

Мулло Амон боз сухани худро дар бораи аробакашон давом кунонда гуфт:
– Ба болои ин, аробакашон бисёр мард мебошанд, дар мардонагї ва ёрї

додан ба њампешагони худ њељ чизро дареѓ намедоранд. Лекин афсўс ки бисёр
содаанд ва њанўз одамонро, хусусан ќозикалон ва муфтиёнро тамом шинохта
нагирифтаанд. Мисоли содагии онњоро ман дар њамин аробакаши мазлуми ма-
рњум дидам: ваќте ки муллоњо аз муфтињо ривоят гирифта, ба дастгир кардани ў
тайёрї медиданд, ба ў хабар дода шуд, ки гурезад ва ба шањрњои дигар рафта,
чанде ба назари муллоён нанамояд. Аммо ў ќабул накард:

«Маро ба ќозихона кашанд – кашидан гиранд, ман дар он љо воќеаро бо
ростї гуфта медињам, барои надодани ним танга њамин ќадар мољаро љунбон-
дани он гушначашмонро дар пеши ќозикалон ба рўяшон мезанам. Њељ гоњ ќози-
калон бо тўњмати хушки пурѓаразона маро њабс намекунад».

Њарчанд ба ў гуфтанд, ки ба ќозикалон бовар накунад, «ў барои беобрў на-
кардани муллоњои худ аз њабс кардан ва љазо додани ту барин касон рўй наме-
гардонад», ў аз содадилї боз ќабул накард.

«Ман аз дўѓњо тарсида монанди номардон гурехтанро ба гардан намеги-
рам», – гуфт ва оќибат ба сараш омад он чи ки дидед...

Мулло Амон боз ќадаре фикр карда истода, сухани худро давом дод:
– Афсўс ки, – гуфт ў, – ман ба мардонагии аробакашон њам аз будаш зиёдтар

бањо дода будаам. Ин њам аз њамин воќеаи аробакаши мазлум маълум шуд: ваќ-
те ки ўро одамони миршаб ва ќозикалон дастгир карда ба ќозихона бурданд, ба
аробакашони Файзобод маслињат дода шуд, ки якчанд нафарашон тайёр шуда,
дар роњи байни ќозихона ва зиндону обхона истанд ва дар ваќти аз ќозихона
бароварда ба њабсхона бурда истодани аробакаш дар роњ дар ягон љои муносиб
ўро аз дасти одамони ќозї ва миршаб рањонида гурезонанд. Аммо аробакашо-
ни Файзобод ба ин маслињат амал накарданд.

«Одам бо њабс шудан дарњол мурдан намегирад, – гуфтанд, – аммо агар мо
ба гурезондани  ў кўшиш кунем, дар натиља ё ба даст афтода талаф мешавем, ё
ба Туркистони Русия гуреза шуда меравем. Дар њар ду сурат њам зану фарзандо-
намон бекас монда, дар хорию зорї нобуд хоњанд шуд. Худамон аз талаф шу-
дан ва аз гуреза шудан парвое надошта бошем њам, дар нобуд шудани ањлу аёл
тоб овардан душвор аст. Аммо агар ўро њабс кунанд, мо метавонем, ки пул харљ
карда, ўро халос кунем».

Онњо аз содагї нафањмиданд, ки масъалаи он аробакаш дар пеши муллоён

ва њукумат монанди масъалаи дуздон ё одамони одии тўњматзада нест, ки бо
пул њал шавад. Дар ин љо гап бар болои обрўи муллоён ва дину шариат мерафт,
ки ин айнан обрўи њукумати њозираи Бухорост. Дар ин маврид миршаб њам,
мириѓазабон њам, одамони ќушбегї ва зиндонбонон њам дар пул гирифта гу-
нањгорро озод кардан аз њукумат ва аз муллоён метарсиданд... Афсўс, ки ароба-
кашони Файзобод, – Мулло Амон баъд аз ќадаре фикри андўњгинона карда ис-
тодан, – дар ваќти кор аз даст рафтан – дар ваќте ки он мазлумро ба шутур
савор карда барои сангсор кардан аз арк фуроварданд, натиљаи дилхункунан-
даи корро фањмиданд. Аммо дар он ваќт на танњо аробакашони Файзобод, бал-
ки њамаи аробакашони Бухоро њам њаракат мекарданд, ўро аз ин фољиа халос
карда наметавонистанд ва барои зинда халос кардани ў фурсат њам намонда
буд, чунки ў бар болои шутур дар њамон пеши тахтапули арк кушта шуда буд ва
барои халос карда гирифтани мурдаи ў бошад, назар ба ќавли аробакашони
Файзобод, њељ њаракат лозим набуд, чунки аз рўи одат мебоист мурдаи ўро дар
шањр гардонда оварда, дар бозори ресмони Регистон мепартофтанд, аз он љо
мурдакашони њаммоми Тўќумдўзї он мурдаро дар занбар андохта ба гўлахи
њаммом мебурданд ва наздиконаш ба он љо омада, мурдаро аз онњо харида ме-
бурданд... Аммо баъзе дурбинњо, – гуфт Мулло Амон баъд аз лањзае хомўш мон-
дан, – оќибати мурдаи кушандаи Муњаммадшариф девонбегиро ба ёд оварданд,
ки он мурдаро ба мурдакашон надода, ба беруни дарвоза барои хўроки сагон
партофта буданд ва яке аз он дурбинњо худ пеш даромада, чор нафари дигарро
интихоб карда гирифта, њар панљ нафар мусаллањ шуда, дар даруни найзори
дарвозаи Ўѓлон ба њар эњтимол нигарон шуда истоданд ва мурдаи он мазлумро
халос карда гирифтанд.

– Баъд аз он мазлум бо он њама вањшоният ва азобу уќубат кушта шудан, –
гуфт Мулло Амон дар охири таассуроти худ, – албатта, барои ў фарќ надошт,
ки мурдааш дар хок пўсад ё хўроки сагон шавад, лекин барои ба ќадри имкон
нигоњ доштани шарафи инсоният халос кардани мурдаи ў лозим буд. Охир мур-
даи инсон лошаи њайвони худмурда нест, ки ба пеши сагон партофта шавад! Ин
корро фаќат касе карда метавонад, ки тамоман аз инсоният дур шуда табиати
сагона пайдо карда бошад.

Аз гуфтањои Мулло Амон иштироккунандагони сўњбат ба хубї пай бур-
данд, ки маслињатдињандаи аробакашони Файзобод дар бораи гурезондани аро-
бакаши мањбус дар роњи њабсхона ва инчунин он дурбине, ки гирифта гурехта-
ни мурдаи он мазлумро ташкил кардааст, худи ўст. Амо њељ кадомашон на дар
пеши ў ва на дар ѓайби ў аз ин хусус лаб накушоданд, то ки муллоён ва ё њукумат
ин маъниро фањмида, ўро њам ба як бало гирифтор накунанд.

ЗИНДАГИИ ШАХСИИ МУЛЛО АМОН ВА АЊВОЛИ
 Ў БАЪД АЗ ВОЌЕАИ АРОБАКАШ

Мо дар бобњои боло аз сањро ба шањр ба чї маќсад омадани Мулло Амонро
ва дар шањр ба тањсили илм чї гуна ва ба чї восита машѓул шудани ўро, њам дар
мадрасаи Турсунљон зиндагонї карданашро ќайд карда будем.

Ў дар мадрасаи Турсунљон дар њуљраи яке аз дўстонаш, ки ба тариќаи орият
дода буд, истиќомат мекард. Зиндагониаш ќашшоќона буд, чунки бо вуљуди
кўњнахатм буданаш ў дар мадрасае мударрис набуд, ки аз вай даромаде дошта
бошад ва инчунин бо вуљуди нисбат ба замон ва њамсолони худ маълумоти ду-
руст доштанаш ва дарсњои расмиро азхуд карданаш, дарсгўиро низ пеша накар-
да буд, ки аз шогирдони доништалаб ба худаш манфиати моддие расад.

Аз роњи муллої пеш аз хатм ба ў «дањяк» дода буданд, ки дар як сол як саду
бист танга (18 сўм) мешуд. Ѓайр аз ин, бародаронаш ба ў ёрмандї мекарданд,
асоси рўзгузаронии ўро њамин ёрмандї ташкил мекард: бародаронаш дар дењаи
Розмоз дар замине, ки аз падарашон мерос монда буд, дењќонї мекарданд ва аз
гандуми дењќонї дар њар моњ ду ё се бор нон пухта, барои ў меоварданд ё мефи-
ристоданд, дар зимистон, ки барои рўзгори худ гўсфанди парвоии худро ме-
куштанд, аз вай барои ў њам њисса медоданд; пўшоки ўро њам онњо таъмин мена-
муданд.

Баъд аз воќеаи аробакаш ба ў як њолати баде рўй дод, ки он њолати ўро
«мардумгурезї»  таъбир кардан мумкин аст: ў рафтуояшро бо одамон ќариб
тамоман ќатъ кард, ба хонаи дўстонаш њељ намерафт ва касеро дар њуљрааш њам
роњ намедод, ба мадрасачаи Лаби Њавзи Арбоб њам намеомад, њар рўз баъд аз
пешин љомаи чапанонаашро пўшида, саллаи кабудашро «думимушї» баста, аз
њуљрааш баромада, аз Чорсўи Бухоро гузашта, лаби њавзи Девонбегиро як давр
зада баромада, рост бо роњи дарвозаи Мазор рафта ба беруни шањр мебаромад.

Дар беруни шањр дар яке аз гулзорњои гулфурўшон нишаста чой менўшид
ва фикр карда ба андеша фурў мерафт. Албатта, касе намедонист, ки ў дар чї
хусус фикр мекунад ва чї андеша дорад. Ў ба касе гап намезад, ки аз суханони ў
ба њолати даруниаш пай бурда шавад.

Чун гашти рўз шуда, ба гулзорњо гулхарон ё саёњаткунандагон омадан ги-
ранд, аз он љо хеста, ба болои пуштаи Бињиштиён, ки ќабристони бисёр васеи
шањри Бухоро буд, баромада мерафт ва баъд аз торик шудани рўз, пештар аз он
ки дарвозаи шањр баста шавад, ба шањр даромада рост ба њуљрааш мерафт...

Рўзе ман барои ањволпурсї ва ба умеди фањмидани њолати даруниаш ўро
дунболагирї карда дар гулзори беруни шањр дарёфтам. Ў дар љое менишаст, ки
аввалин шиносоии шахсии ман бо ў дар њамон љо рўй дода буд.

Ман ба ў салом додам, љавоби саломро дод ва њолпурсї њам кард. Ман баъд
аз љавоби ањволпурсии ў саломатиашро пурсидам.

– Шукр, аз хок берун гаштаам, – гуфт ва дар андеша фурў рафт.
Ман як ќадам дуртар аз ў нишастам ва гулзорбонро овоз дода, барои худ

чой пурсидам.
– Чой лозим нест, чойники ман пур аст, фаќат як пиёла нўшидаам,  дигар

намехоњам. Аввал инро нўшида тамом кун, агар ташнагиат бо ин нашиканад,
баъд аз он чойи тоза мефармої, – гуфт ў ва чойникро бо пиёла ба тарафи ман
тела дод.

Ман чойнику пиёларо ба наздиктари худ кашида мондам ва ба маќсади пай
бурдан ба ањволаш ба тарафи ў нигоњ кардам. Ў ба чашмони ман чашм дўхта
истод, ман нигарони сухани ў шудам, чунки ў њар гоњ ки ба касе чизи муњиме



528

гуфтан хоњад, аввал ќадаре ба он кас бо диќќат чашм дўхта меистод ва баъд аз
он гап сар мекард. Ў, мувофиќи њамон одати муќаррариаш, баъд аз ќадаре чашм
дўхта истодан гап сар кард:

– Акнун маро ба њоли худам монетон бењтар аст, аз гап-гапи хушк њељ мурод
њосил намешавад, – гуфт.

Як даста нозбўй (райњон), ки дар байни он як дона гули садбарги гулобии
хушбўй њам буд, дар пеши ў меистод. Ў он гулдастаро аз замин бардошта, пеши
биниаш бурда, ду-се бор сахт-сахт бўид ва ба тарафи ман дароз кард. Ман он
дастаи гулро гирифта бўида, пас аз он ба тарафи ў баргардондам, ў нагирифт:

– Дар ту бошад, – гуфт ва баъд аз он худ ба худ чор мисраи зерини Саъдиро
хонд:

Дареѓо, ки бе мо басе рўзгор
Бирўяд гулу бишкуфад лолазор,
Басе тиру

Биёяд, ки мо хок бошему хишт.

Баъд аз хондани ин байтњо аз љояш хест:
– Хуб, саломат бошї! Умри дароз бинї! «Мо худ нарасидем, ту шояд би-

расї», – гўён аз миёни гулзор ба тарафи киштзори Файзобод нигоњ карда рафт.
Пештар, ки ў ин гуна одати мардумгурезї надошт, њар гоњ ки ман ба ў дар

лолазор вохўрам, маро њамроњи худ гирифта мебурд, ин дафъа маро ба њам-
роњии худ таклиф накард. Ба њамроњии худ таклиф накарданї буданаш аз чой-
ро ба пеши ман гузоштанаш ва аз «акнун маро ба њоли худ монетон» гуфтанаш
маълум буд. Лекин ман аз илтифотњои баъдинааш умедвор шуда будам, ки маро
њамроњи худ хоњад бурд ва дар дили худ мегуфтам: «Дар сайри дуру дарози кишт-
зорњо њолати даруниашро хоњам фањмид». Аммо ин тавр накард. Лекин ман аз
њамин сўњбати кўтоњ пай бурдам, ки ў ба маъюсї ва ноумедии сахт гирифтор
гардида, на танњо аз душманонаш, њатто аз дўстонаш њам дилгир шудааст.

*  *  *
Мавсими «дањякдињї» расид. Одатан «дањяк»-ро дар охирњои соли тањсили

мадрасањои Бухоро – дар аввалњои моњи март, дар як рўзи муайян дар арки амир
медоданд: њамаи дањякро, ки њазор адад буд, ба њазор порча латтаи карбос бас-
та, дар яхдонњо (дар сандуќњои чармини сафарї) андохта, дар пеши дарвозаи
арк мегузоштанд; ќозикалону ќушбегї бар рўи суффачаи дарвозаи арк мениша-
станд, хазиначии ќушбегї дар пеши яхдонњо рост меистод, дар пањлуи ў ясаву-
ли уламо228, ки «оламиён» мегуфтанд, ба асои љавбедии худ такя карда вай њам
рост меистод, дар пањлуи ў мирзои дафтардори ќушбегї бар рўи як шолча мени-
шаст, дар сари зинаи тарафи љануби тахтапули арк пешхизмати оламиён рост
меистод.

Дар тарафи љануби тахтапул дањякгирон, ки асосан њазор нафар буданд,
љамъ шуда, дар замин сари дупо менишастанд. Ба ин тарз нишастани онњо лой
будани замин ва боришнок будани њаво њам монеъ намешуд. Инњо дањякхўроне
буданд, ки аз даруни шањр, аз музофотњои Бухоро ва аз Туркистони русї дар
њамон рўзи муайян кардашуда расида меомаданд. Аммо аз дањякгирон онњое,
ки даромади расмии муллоиашон аз њазор танга гузашта бошад, намеомаданд,

чунки онњо њаќ надоштанд, ки дањяк гиранд, инчунин баъзе касон аз љињати
беморї омада наметавонистанд ва баъзе касон аз вилоятњои дурдаст омада як
саду бист танга гирифтанро бефоида дониста, ба ихтиёри худ намеомаданд.

Агар ба болои ин њозирнашудагон дар муддати як сол вафот кардагонро
њам зам кунем, аз сад то як саду панљоњ нафар намеомаданд ва боќимондагон,
ки њаштсаду панљоњ то нўњсад нафар буданд, дар рўзи муайян дар соати њафти
пагоњонї њозир шуда, дар он љо менишастанд.

Дар шароити Бухорои амирї, ки њељ як тамошогоње надошт, маросими да-
њякдињї нисбат ба маросими одамкушї тамошои «маданї» ба шумор рафта,
бештарини ањолии Бухоро то ваќти кору борашон ва талабагони мадраса то
охири ин маросим дар Регистон ѓун шуда, дањякдињиро тамошо мекарданд. Як
ќисми ин тамошобинон ба атрофи муллоёни дањякгир – дар тарафи љануби тах-
тапул, ки дањякгирандагон дар он љо менишастанд, ќисми дигарашон дар тара-
фи шимоли тахтапул, ки дањякгирифтагон аз зинаи дар он тараф будаи тахта-
пул фуромада мерафтанд, меистоданд ва пасмондагон дар куљое, ки љое ёбанд,
майдони Регистонро пур карда менишастанд. Ќисми асосии тамошобинон, ки
сањари барваќт меомаданд, бар болои боми мадрасаи Дорушшифо  ва боми
Љомеи Поянда пасу пеши якдигар менишастанд. Инњо «хушбахттарини» тамо-
шобинон буданд, ки њам њамаи дањякгирандагонро, њам ба тахтапул баромада
чї гуна дањяк гирифта ба ќозикалон ва ќушбегї чї навъ таъзим кардани онњо-
ро, њам дар ваќти гирифтани дањяк ба њаяљон омада ё саросема шуда ба кадом
кас салом дода таъзим карданашонро надониста ба њар тараф хам шуда њамаро
хандондани баъзе дањякгиронро, њам аз зинаи тарафи шимоли тахтапул чї навъ
бо шодмонї фуромада ва аз тамошобинон нигарони салом ва таъзиму табрик
шуда аз байни одамон гузашта рафтани дањякгирифтагонро ба хубї медиданд.

Соатњои њашт бо сарљунбонии ќозикалон ва ќушбегї, ки ин фармони ишо-
ратии онњо буд, маросими дањякдињї сар мешуд: мирзои дафтардор «дафтаре»-
ро, ки иборат аз коѓази дароз буда, бозубандвор лўла печонда шуда буд, кушо-
да, номгўйњои дар он коѓаз навишташударо аз як сар ба хондан сар мекард.

Мирзо њар номро, ки аз коѓаз бо овози баланд мехонд, пешхизмати оламиён
ба тарафи поин – ба љое, ки дањякгирон дар он љой менишастанд, нигоњ карда,
он номро бо овози бисёр баланд такрор мекард.

Агар соњиби он ном дар он љо њозир набошад ва сабаби њозир нашуданаш
ба њозиршудагон маълум бошад, онњо, масалан, «вафот намуда», ё «даромадаш
калон шуда», ё ин ки «бемор» гуфта љавоб медоданд; агар соњиби ном њозир набо-
шад ва сабаби њозир нашуданаш маълум њам набошад, њозиршудагон «назар»
гўён љавоб медоданд, ки маънии ин сухан назар ба истилоњи маросими дањяк-
дињии њукумати Бухоро «ѓоиб ва сабаби ѓоиб буданаш номаълум» гуфтан буд.

Пешхизмати оламиён њар љавоберо, ки дар бораи соњиби он ном аз поён
шунавад, ба мирзои дафтардор нигоњ карда бо овози баланд такрор мекард ва
мирзо он љавобро дар пеши он ном дар он коѓаз ќайд менамуд ва дигарашро
мехонд.

Агар соњиби ном њозир бошад, «њозир» гўён аз љояш мехест, љомаи дар сари
дупо нишастаи ѓиљимшудаашро њамвор намуда, камарчаашро баста, ришашро

бо панљаи дасти худ хилол карда ба «тартиб андохта», аз зина бар рўи тахтапул
мебаромад, дар он љо ба тарафи ќозикалон ва ќушбегї нигоњ карда салом дода
таъзим мекард. Дар ин ваќт хазиначї як латтаи дар вай як саду бист танга бас-
ташударо аз яхдон (сандуќи чармин) гирифта ба дасти оламиён медод, оламиён
он бастаро ба дасти пешхизмати худ медод ва ў ба дасти муллои дањякгир су-
пурда, бо овози баланд номи ўро гирифта: «гирифтанд» мегуфт. Мирзои даф-
тардор дар пеши номи он мулло дар он коѓаз калимаи «гирифтанд»-ро дар шак-
ли «гирифт» ќайд мекард.

Муллои дањякгир баъд аз гирифтани он бастаи яксадубисттангагї ба тара-
фи ќушбегї ва ќозикалон нигоњ карда боз таъзим намуда, аз зинаи рў ба рў ба
тарафи шимоли тахтапул фуромада мерафт. Баъзе муллоёне, ки хушомадгўї ва
назарпастиро ба дараљаи аъло расонда бошанд, аз дасти пешхизмати оламиён
он бастаи яксадубисттангагиро гирифта, аввал ба лабони худ бурда мебўсиданд,
баъд аз он ба чашмони худ бурда мемолиданд, баъд аз он такрор ба лабони худ
бурда бўсида дар баѓали худ меандохтанд ва баъд аз он ба тарафи ќушбегї ва
ќозикалон таъзимкунон аз зинаи рў ба рў фуромада мерафтанд.

Ин маросими бўсидан, ба чашм молидан, такрор бўсидан ва дар баѓал гу-
зоштани он бастаи яксадубисттангагї њам бо шакли зоњириаш, њам бо ифодаи
самимияташ ба назари диќќаткунандагон монанди маросими салибкашии дин-
дорони насоро љилва мекард*.

*  *  *
Мулло Амон аз кўњна дањякхўрон буда, панљ сол пеш аз он ки дарсњои мад-

расагиро хатм кунад, устоди «файласуфаш» домулло Њомиди Араб ин «муко-
фоти илмї»-ро ба ў дода буд. Агар дар ваќти шиносо шудани мо бо ў аз хатми
дарсаш понздањ сол гузашта бошад, ў бистсола дањякхўр ба шумор мерафт. Баъд
аз воќеаи аробакаш, ки ў ба ин муносибат таѓйири либос карда, аз зери либоси
муллої баромада буд, њељ кас гумон намекард, ки ў боз ба маросими дањякдињї
њозир мешавад. Аммо бар хилофи чашмдошти њамаи касоне, ки ўро мешинох-
танд, боз ба маросими дањякдињї њозир шуд.

Дар маросими дањякдињии он сол ман, монанди солњои пештара, барои та-
мошои ин маросим бо ду-се шарикдарсонам ба болои боми Љомеи Поянда ба-
ромада, аз њама пештар бар лаби бом љойгир шуда тавонистам. Маросими да-
њякдињї сар шуда, ба тарзе ки дар боло тасвир ёфт, мирзои дафтардор номњои
дањякгиронро хондан гирифт ва њар кадоми мирзо номбурдагон ба тахтапул
баромада, бастаи яксадубисттангагиро гирифтан гирифтанд.

Дар ин миён пешхизмати оламиён «Мулло Амони розмозї»- гўён фарёд кард.
Аз пањлунишинони Мулло Амон як кас «њозир!» гуфта љавоб дод. Аммо худи ў
чизе нагуфта аз љояш хеста ба тарафи зинаи тахтапул равон шуд. Касоне, ки ўро
мешинохтанд ва таѓйири либос кардани ўро медонистанд, ба ќиёфаи ў тааљљуб
накарда бошанд њам, бо намуди љомаи чапанона ва саллаи кабуди «думимушї»

* Дар ин љо маросими дањякдињї ва тарзи дањякгирии муллоёне, ки ба дањякхўрї њаќ пайдо кардаанд, тасвир
карда шуд. Аммо чї будани дањяк, шарти расмии ба даст даровардани он тарзи тайёрї барои мувофиќ гарди-
дан ба он шарти расмї ва чї гуна ба даст дароварда шудани дањяк дар Бухорои амирї ва монанди инњо дар
ояндаи «Ёддоштњо» дар ягон љои муносиб наќл хоњад ёфт229.

бастааш дар миёнаи оммаи тамошобинон ва талабагоне, ки ўро намешинох-
танд, «чї тавр шуда ин чапани аробакашмонанд дањяк гирифтааст?» – гўён ѓудур-
ѓудуркунон гуфтугузор сар шуд.

Мулло Амон ба сари зина баромад, ба тарафи ќозикалон ва ќушбегї нигоњ
карда ба тарзи одї салом дод, аммо таъзиме накарда, баъд аз гирифтани он
баста ба тарафи зинаи муќобил рафта, аз он љо поин фуромад.

Баъд аз ба тарафи зина рафтани Мулло Амон ќозикалон бо ишорати даст
одами оламиёнро пеши худ љеѓ зад. Ваќте ки ў ба пешаш рафт, чињо буд ба ў
гуфт. Ў бо овози баланд «хўш, таќсир» гўён давон-давон аз дунболи Мулло Амон
аз зина фуромада рафт ва баъд аз фурсате Мулло Амон пеш-пешу одами олами-
ён аз паси ў аз сари зина намоён шуданд. Одами оламиён ба љои худаш ва Мул-
ло Амон ба пеши ќушбегї ва ќозикалон рафта ва бастаи дањякро дар пеши ќози-
калон гузошта, якчанд калима сухан ба ў гуфт, баъд аз он, на аз он зинае, ки
дањякгирон мефуромаданд, балки рост ба тарафи ѓарб нигоњ карда рафта аз
тахтапул ба Регистон фуромада, дар байни гурўњи одамон гум шуда аз назарњо
пинњонгардид.

Маросими дањякдињї, ки бо рафтани пешхизмати оламиён ба пеши ќозика-
лон бозистода буд, бо ишорати калонон боз давом кард. Аммо мирзо, пеш аз он
ки номгўи дигареро ном барад, дар коѓази дањякгирон чизеро ќайд кард. Зоњи-
ран, ў аввал дар пеши номи Мулло Амони розмозї калимаи «гирифт»-ро на-
вишта буд, баъд аз оварда додани Мулло Амон бастаи яксадубисттангагиро
шояд калимаи «гирифт»-ро хат зада, љумлаи «аз дањяк мањрум карда шуд»-ро
навишта бошад...

*  *  *
Баъд аз тамом шудани тамошои маросими дањякдињї мо пароканда шуда,

њар кадомамон ба манзили худ рафтем ва шабона дар мадрасачаи Лаби Њавзи
Арбоб, дар њуљраи Ќорї Усмон љамъ шудем. Мавзўи сўњбат ањволи Мулло Амон
буд, зеро мо аз таѓйири либос кардани ў, яъне аз баромадани ў аз либоси мулло-
ёна ва аз даромадани ў ба либоси чапанона (чунонки дар боло ќайд карда шуд)
гумон доштем, ки ў ин навбат дар ќатори муллоён барои дањякгирї нахоњад
рафт ва зиндагонии мардумгурезонаи ў њам њаминро нишон медод, ки дигар ў
бо љамъияти муллоён дар љое њозир нахоњад шуд.

Чун бар хилофи пиндошт ва чашмдошти худамон ўро дар миёнаи љамоаи
дањякгирон бо либоси чапанона дидем, дар њайрат афтодем ва дар байни худ
мегуфтем: «Модом ки ў бо вуљуди мардумгурезиаш дар ќатори муллоён дањяк
гирифтанро лозим донистааст, бояд либоси муллоёна мепўшид, чунки дар зери
либоси чапанона ба ў дањяк нахоњанд дод ва ў дар миёнаи муллоён ва оммаи
тамошобинон дар ањволи ногуворе хоњад афтод».

Ваќте ки ба ў бе њељ нуктагарї ва айбљўї дањякро доданд, тааљљуб ва њайра-
ти мо боз афзуд. Чунки ин кори кордорони њукумати Бухоро бар хилофи одати
онњо буд.

Чун баъд аз додани дањяк ўро аз роњ баргардонда оварда, аз дасташ он бас-
таи яксадубисттангагиро гирифтанд, мо ба ањволи ў таассуф мекардем ва ба ў
њайфамон меомад, ки бар хилофи аќидаи мо бо як кори ба шаъни худаш ному-

носиб, ќадру эътибори худро дар пеши њама, њатто дар назари мо њам, гум кард;
ба ў аз њад зиёд таъсир кардани њодисаи имрўзаро мулоњиза карда ба њоли ў
рањмамон меомад, ки дар ин вазъияти душвор чї гуна тоќат карда метавониста
бошад?..

Мо дар њуљраи Ќорї Усмон дар ваќте ки таассуроти онрўзаи худро дар бо-
раи Мулло Амон ба њамин тариќа бо њам гуфтугузор карда нишаста будем, ў ба
он љо даромада омад. Омадани ногањонии ў, ки баъд аз воќеаи аробакаш њафт-
њашт моњ боз наомада буд, моро чї ќадар дар тааљљуб андохта бошад, бар хи-
лофи пиндошт ва тахмини мо хурсанд ва рўњбаланд будани ў моро зиёдатар дар
тааљљуб андохт.

Ў омада нишастан њамон гап сар кард:
– Албатта, шумо, дўстони азиз, маро дар ќатори муллоён бо ин либоси ча-

панона, боз њам барои дањякгирї нишастанамро дида, бояд тааљљуб карда бо-
шетон, ман барои аз тааљљуб баровардани шумоён мехоњам ду-се калима гап
занам, – гуфт ў ва баъд аз ин муќаддимача сухани худро давом дод: – Ман ваќте
ки барои изњори нафрати худ аз муллоён таѓйири либос кардам, дар худ муќар-
рар карда будам, ки дигар дањяк њам нахоњам гирифт, то ки нишонаи муллої
тамоман аз ман нест шавад. Лекин, ваќте ки рўзи дањякдињї расид, дар дили худ
гуфтам, ки: «агар ман ба дањяк наравам, чунонки њоло ба сабаби таѓири либос
карданам маро «девона» гуфта гаштаанд, ба ихтиёри худ тарки дањякгирї кар-
данам њам ба аќидаи он одамони манфур як далели дигари девонагии ман хоњад
шуд». Бинобар ин дар дили худ ќарор додам, ки ман бо њамин либоси чапанона-
ам ба бањонаи дањяк гирифтан ба дарвозаи арк мебароям. Албатта, дар зери ин
либос ба ман дањяк нахоњанд дод. Ба њамин муносибат шахсан ба ќозикалон рў
ба рў шуда чанд калима гап мезанам, то ки ў ва дигарон донанд, ки ман на ба
таќозои девонагї, балки бошуурона барои нафрат карданам аз љамоаи муллоён
таѓйири либос кардаам...

Мулло Амон лањзае хомўш монда, боз давом кард:
– Афсўс ки, – гуфт ў, – ба ин либоси ман нигоњ накарда, бар хилофи чашм-

дошти њамаи муллоён ва тамошобинон, ки шумоён њам дар ќатори онњо њасте-
тон, ба ман дањяк доданд. Ќозикалон, ки ба салом ва таъзими ѓуломворонаи
муллоёни дањякгир ба зўр сари худро мељунбонид, ба саломи одии ман овоз
бароварда љавоб дод ва њатто он гурги рўбоњтабиат ба ман нигоњ карда як та-
бассуми мењрубононаи риёкорона њам кард. Ман дар он ваќт сањв кардани
худро дониста, аз баромаданам ба ќатори дањякгирон пушаймон хўрдам. Зеро
барои ман сабабе набуд, ки ба ќозикалон рў ба рў шуда, маддаи дили худро
кафонам, ночор дањякро гирифта аз тахтапул фуромадам...– Мулло Амон на-
фасашро рост гирифта боз сухани худро давом дод: – Ваќте ки аз зинаи тахта-
пул фуромадам, одами оламиён аз дунболи ман расида рафта, он «сиёњгўш»*
ба ман гуфт:

– Љаноби шариатпаноњї (яъне ќозикалон) ба шумо салом гуфтанд ва марњ-

* Сиёњгўш – як њайвони вањшии хурдест, ки худ ба сари худ аз ўњдаи шикор кардан намебарояд ва бо пасхўрдаи
њайвоноти даранда рўз мегузаронад. (Мулло Амон одами оламиёнро бо сиёњгўш тавсиф карда, бо ин таъбир
ќозикалон ва муллоёни дигарро ба њайвоноти даранда монанд кардан мехост).

амат карданд, ки «мо ба чї гуна либос пўшида гаштани домулло Амон коре
надорем, лекин ваќте ки барои дањякгирї дар ќатори муллоён ба арки олї меба-
роянд, либоси муллоёна пўшида баромаданашон бењтар аст, то ки сабаби гапу
њарфи мардум нашаванд».

Мулло Амон баъд аз наќли ин тавсияи ќозикалон сухани худро давом дода
гуфт:

– Ман бо шунидани ин «марњамати» ќозикалон чунон хурсанд шудам, ки
поён надорад, чунки дер њам бошад, барои ба ду-се калима гап заданам бањона
ёфт шуда буд. Бинобар ин дар љавоби суханњои аз ќозикалон ба ман расондаи
одами оламиён «бисёр хуб!» гуфтам ва бозгашта, аз њамон зина ба тахтапул ба-
ромада пеши ќозикалон рафта, бастаи дањякро пеши ў гузошта гуфтам: «Агар
барои гирифтани ин «матоъ», ки дар назари ман баробари як каф хок ќадру
эътиборе надорад, либоси муллоёна пўшидан шарт бошад, ман инро намеги-
рам. Чунки ман аз муллоён нафрат кардам ва бештарини онњоро одамони ра-
зил, худписанд, мунофиќ, дар њаќи мардум золим ва берањм медонам, бинобар
ин либоси муллоиро тарк кардаам ва намехоњам барои яксаду бист танга он
либоси шармоварро дар бар кунам». Њарчанд ќозикалон ба ман љавоб додан
хоста: «мо њамин тарз як маслињат дода будем, агар ба шумо маъќул нашуда
бошад, ихтиёр доред, аммо ин дањяк њаќи худатон аст, гирифта баред»- гуфта
бошад њам, ман сухани ўро гўш накарда ва ба ў љавоб надода, аз тахтапул фуро-
мада рафтам, чунки ман хуб медонистам, ки он муомилањои ў дурўѓ аст ва ў
мехоњад бо ин муомилаи мунофиќона то расидани фурсати ба љазо дучор кар-
дани ман аз забони ман эмин бошад, – гуфт Мулло Амон дар охири ин њикояи
худ.

Ў дигар дар пеши мо нанишаста:
– Кам њам бошад, дилам андак холї шуд, – гўён аз њуљраи Ќорї Усмон баро-

мада рафт.

ВОЌЕАИ «НАМАДИСИЁЊПЎШОН» ВА ОЌИБАТИ
КОРИ МУЛЛО АМОН

Дар вилояти Ќачќадарёи њозира Чироќчї ном районе њаст, ки дар замони
амир њукумати он љо ба вилоятњои атроф (масалан, ба Ќаршї ва Шањри Сабз)
тобеъ набуда, бевосита ба амир нигоњ мекард.

Њарчанд дар њамаи музофотњои Бухоро зулми амир, њоким, ќозї, раис ва
амлокдорони ў аз њад зиёд бошад њам, боре зулми њукуматдорони Чироќчї ба
дараљае расид, ки дигар ба ањолии он љо тоќати зиндагонї намонд.

То он ваќт зулмдидагони њар музофот, ки ба њукуматдорони мањаллї муќо-
бил баромада аломатњои шўриш ва исён нишон медоданд, њокимони мањаллї
чандеро ба зиндон андохта ва чанде саркаштаринашонро ба зиндони Бухоро
фиристода, бо ин тадбири золимона њаракати исёнкоронаи мазлумонро пасан-
да мекарданд.

Агар аз зулмдидагон касе барои арзи шикоят кардан аз дасти њокимони ма-
њаллї ба дарбори амир равад, аввалан аризаи худро ба амир расонда наметаво-
нист, агар «бахташ тохта» (дурусттараш, бадбахтияш рўй дода), аризааш ба амир

расад, ба номи он њокиме, ки мазлум аз вай шикоят кардааст, аз амир ба мазму-
ни «фалонї чунин гуфта шикоят кард, тафтиш намуда бинед, агар њаќиќатан ба
ў зулм расида бошад, ба додаш расед» – муборакномае мебаромад.
Ваќте ки он мазлум он муборакномаро ба он золим оварда дињад, дар натиљаи

«тафтиш», албатта шикояти он мазлум «ноњаќ» мебаромад, чунонки мардум дар
бораи зулми њукуматдорони Бухоро маќоли «ба болои мурда сад чўб»-ро баро-
варданд, ба он мазлум ба болои зулму ситами пештар кашидааш ба сабаби «ноњаќ
шикоят карданаш» љазои зарбу лат ва зиндони бемуддат њам зам мешуд.

Ањолии Чироќчиро, ки «кор ба љону корд ба устухон расид», хостанд, ки
шўриши умумие барпо карда, аз њукуматдорони мањаллї ниќор гиранд ва баъд
аз он ба Туркистони русї ё ба ягон мамлакати дигар кўчида рафта, аз зулми
амир ва њукуматдорони ў тамоман халос шаванд.

Дар он ваќт ба онњо маслињатдињандае пайдо шуда, ё аз роњи душманї ва ё
ба сифати дўсти нодон маслињат дод, ки ин корро накунанд, вагарна ёѓї ба шу-
мор рафта, њамаашон кушта хоњанд шуд. Бењтар он аст, ки ба амир ба тарзи
умумї шикоят баранд, ў ин њукуматдорони золимро љазои басазо хоњад дод.

– Њељ подшоњ намехоњад, ки, – гуфт он маслињатгўй, – бо дасти одамони
золимаш мамлакат хароб ва ањолї, ки хазинаи ўро бо хирољ, андоз ва закот пур
мекунанд, хонавайрон шуда саргурез шаванд. Дар он ваќт хирољ ва андозро кї
медињад?

Ањолии Чироќчї сухани он «маслињатдињанда»-ро ќабул намуда, аз байни
худ дусад нафар одамони бољуръат, лекин бисёртар зулмдидаро људо карданд,
ки аризаи шикояти умуми ањолиро ба амир расонанд ва дар ваќти пурсукови
дарбориён ањволи пурмалоли ањолиро забонї гуфта дињанд.

Намояндагони ањолии зулмдида дусад адад намади сиёњ тайёр карда, миё-
наи њар кадоми онњоро сўрох намуда, њар як аз онњо як намадро ба сар кашида
сари худро аз сўрохи вай берун карданд, ки танашон тамоман бо намади сиёњ
печонда шуда, танњо сару гарданашон берун меистод. Аз рўи анъанаи гузашта-
гони ќадимї, ин њол нишонаи аз њад зиёд зулм дидани онњо буд.

Намояндагон, ба тарзе ки намуди зоњирии онњо дар дили њар бинанда воњи-
маи андўњомезе меангехт, пиёда ба роњ даромада, аз болои кўњи Ќарнаб рост ба
Кармина рафтанд, ки бошишгоњи доимии амир Абдулањад он љо буд...

Кармина як шањрчаи танг буд, бо даромадани он намадисиёњпўшон ба он
љо ањолї дар воњима афтода, ба якдигар мегуфтанд: «Инњо кињо бошанд ва ин
чї њодиса бошад?»

Аз њама пештар хабари омад-омади он сиёњпўшон ба амир ва дарбориёни ў
расида буд. Амир ба амалдорони худ фармуд, ки онњоро бо забони хуш ва суха-
нњои наѓз пешвоз гиранд, аммо нагузоранд, ки бо ањолии Кармина њамсўњбат
шуда дарди дили худро ба пеши онњо кушоянд.

Ясавулони дарбор мувофиќи фармоиши амир намадисиёњпўшонро ба хубї
пешвоз гирифта, онњоро бурда ба дари чорбоѓе, ки амир дар он љо зиндагонї
мекард, љой доданд. Дар он љо аризаи шикояти онњоро ба амир расонда, дар
љавоб аз забони ў «марњамати бисёре» њам ба онњо наќл карданд. Дар ваќти
ањволпурсї њар чизе, ки аз онњо дар бораи зулму бедоди њукуматдорони ма-

њаллї мешуниданд, «афсўс мехўрданд» ва «њамин тарз ки будааст, чаро пештар
омада ба љаноби олї арзу дод накардетон?» – гўён онњоро сарзаниши «дўстона»
мекарданд. Боз худашон ба ин сарзаниши худ љавоб дода, «хуб зарар надорад, –
мегуфтанд, – «дер ояд – дуруст ояд» – гуфтаанд. Дер омада бошетон њам, ариза-
атонро пурра дуруст карда овардаетон. Љаноби олї ба ќушбегї мефармояд, ки
линги он золимро аз осмон оварда, ба љои онњо њукуматдорони одил мефирис-
тонад» – гўён ба онњо «башорат» медоданд.

Хулоса, дарбориён гўшу кисаи онњоро бо суханњои хуби хушк ва «чормаѓз-
њои пучи бемаѓз» пур карда, рўзро ба шаб расонданд ва бо таъбири маќоли халќ
ба онњо «аз анбори холї сад ман шолї» инъом намуданд.

Ваќте ки шаб торик шуд, ба дасти онњо «муборакнома»-и амирро ба номи
ќушбегї дода, онњоро барои њамсўњбат ношудан бо ягон каси карминагї ињота
карда гирифта, аз љоњои ањолинишин гузаронида ба чўли Малик230 сар доданд,
ки ба Бухоро пеши ќушбегї бираванд ва ќушбегї «кори онњоро мувофиќи тала-
башон дуруст хоњад кард».

Воќеаи омад-омади намадисиёњпўшон аз будан чандин бор зиёд ва бо мубо-
лиѓањои аз аќл берун дар шањри Бухоро овоза шуд: гўё тамоми ањолии шарќї –
аз Ќаршї гирифта то Дарвозу Ѓарм – аз зулму бедоди њокимон намади сиёњ
пўшида, ба Кармина – ба дарбори амир омадаанд ва онњо ба њар куљо ки ра-
санд, он љоро толону торољ мекардаанд ва монанди инњо...

Ваќте ки хабари онњоро аз Кармина ба шањри Бухоро – ба пеши ќушбегї
фиристодани амир овоза шуд, ањолии шањрро воњима пахш кард, хусусан савдо-
гарони дуконнишин дари дуконњошонро нимкушо карда ва молњои фурўшиа-
шонро намоиш надода, дар лаби суффачањои дукон ду ба ду, се ба се нишаста
хабарњои дар бораи намадисиёњпўшон шунидаашонро бо њам гуфтугузор ва
муњокима мекарданд, аммо аз он љо ки онњо паст-паст ва бо пичир-пичир гап
мезаданд, роњгузарон намешуниданд, ки чї мегўянд.Савдогарони саройнишин
бошанд, дарвозањои калони саройњошонро баста, фаќат даричаи дар як табаќаи
он дарвозањо шинондашударо барои даромад-баромад кушода монда, худњо-
шон дар даруни сарой нишаста дар бораи намадисиёњпўшон сўњбат мекарданд.
Дар пеши даричаи сарой њамеша саройбон посбонї карда, одамони ношинос ва
«шубњанок»-ро намегузошт, ки ба сарой дароянд.

Дар рўзи дуюми ба шањр рў овардани намадисиёњпўшон ин хабар ќадаре
хурдтар шуд: овозаандозон хабари пештараро «тасњењ карда» мегуфтанд, ки «дар
байни намадисиёњпўшон аз љониби Шеробод, Њисор ва кўњистон касе набуда-
аст, инњо танњо ањолии Ќаршї, Чироќчї, Яккабоѓ, Бойсун, Шањри Сабз ва Ки-
тоб будаанд».

Дар рўзи сеюм хабар боз њам хурдтар шуда, мардум мегуфтанд, ки «дар бай-
ни онњо ќаршигињо набуда, танњо ањолии кенагас231 (шањрисабзиён) будаанд, ки
кенагасњо аз ќадим боз ба амирони манѓит душман мебошанд».

Бо овоза шудани ин хабар «кенагасњо дар пеши манѓитњо чї кор карда ме-
тавонанд? Агар љаноби олї Њайдарќул-чўчќаро* фармоянд, дар як соат њамаи

* Кї будан ва чикора будани Њайдарќул Чўчќа дар ќисми II-и «Ёддоштњо» дар боби «Одами бадбашара» (сањ.
225) дар сањифањои 227 – 229 тасвир ёфтааст232.

онњоро несту нобуд мекунад»- гўён савдогарони дуконнишин хотирљамъ шуда,
дуконњошонро кушода, молњошонро ба назари харидорон оро доданд ва бойњои
калони саройнишин њам дарвозањои саройњошонро калон кушода, нафасњошон-
ро рост гирифтанд.

Дере нагузашта, овоза шуд, ки намадисиёњпўшон чанд нафар гадоёни чи-
роќчигї будаанд, ки аз бепўшокї намади сиёњро ба танашон пўшида ба гадої
баромадаанд, онњо гадоикунон то Кармина рафта, аз он љо ба тарафи Бухоро
омада истода будаанд.

Ин хабарро шунида, яке аз савдогарони дуконнишини Чорсўи Бухоро хур-
сандона ва бо оњанги истењзо мегуфт:

– Бисёр хуб, «хуш омадаанд, њар ќадам ки монанд, болои дида», як пули
сиёњро аз онњо дареѓ намедорем.

Рўзи дигар ин хабар тамоман дар шакли дигар овоза шуд: гўё чанд нафар аз
калоншавандагони Чироќчї бо орзуи дидани «љамоли љањонорои љаноби олї»
бо пешкашњои муносиб ба дарбори «њумоюнї», ба Кармина омада будаанд.
Љаноби олї онњоро баъд аз «ба њузури пурнур» дароварда зиёфат кардан, хо-
њиш кардаанд, ки мењмонон шањри Бухороро њам тамошо карда, ба арки олї
баромада, он љоро њам дида, баъд аз он ба вилояти худ баргарданд. Мувофиќи
супориши олї одамони ќушбегї то Хонработ233 ба пешвози мењмонон барома-
да, онњоро оварда, ба арк бароварда, зиёфат кардаанд. Њоло мењмонон њар та-
рафи шањрро тамошо карда гашта будаанд.

Аз оњанг ва иборањои тантанадори ин хабари охирї маълум буд, ки онро
одамони ќушбегї дар мењмонхонаи ў сохтаву бофта бароварда овоза карда бу-
данд.

Аммо ањолии Бухоро, чунонки «намадисиёњпўшони ошўбгар»-ро надиданд,
инчунин «гадоёни аз белибосї ба тани худ намад печонда»-ро њам, «мењмонони
азизи амир ва ќушбегї»-ро њам надиданд. Ин хабар монанди абри сиёњи бебо-
рише бањорон бо гулдур-гулдури худ оламеро ба дањшат андохта, оќибат бе
натиљаи маълуме гузашта рафт.

*  *  *

Баъ аз ду-се рўзи аз хотирњо фаромўш гардида рафтани хабари намадисиёњ-
пўшон шабона Мулло Амон дар мадрасачаи Лаби Њавзи Арбоб ба њуљраи Ќорї
Усмон омад. Охирин омадани ў дар ин љо баъд аз маросими дањякдињї буд, ки
дар боби боло наќл ёфт, аз он ваќт то ин дам, ки шаш-њафт  моњ гузашта буд,
дигар ў ин љо наёмада буд. Аз ин гуна ногањонї омадани ў њар кадоми мо њис
мекардем, ки ягон хабари фавќулодае дорад.

Ў бе њељ ањволпурсї гап сар кард:
– Дар мадрасаи Мирзо Убайд «Модари Гетї» ном як мулло њаст, ки, – гуфт,

ў, – номи аслиаш Мулло Мањмуд аст. Умри ў аз шаст гузаштааст, аммо ў кўсаи
тамом бемўй аст, ки рўяш монанди рўи аљузони куњансол аз пурчинї пур аз
љўйчањои каљу килеб шуда мондааст. Ба ин муносиб хуштабъони Бухоро ба ў
Модари Гетї ном додаанд, ки бисёр муносиб афтодааст. Ў бо ин ном чунон
машњур шудааст, ки номи аслиаш аз хотирњо фаромўш гардида рафтааст.

Мулло Амон дар бораи тарљимаи ањвол ва хислатњои хусусии Модари Гетї
гуфт:

– Модари Гетї бойсунист. Назар ба ќавли худаш, дар љангњои амир Музаф-
фар бо кўњистониён ва шањрисабзиён ў аз љониби кўњистониён ва шањрисабзиён
ба муќобили лашкари амир љангида, хеле ќањрамонињо нишон дода будааст. Ў
аз кордорињои амир ва њокимони ў бар болои раия, хусусан њаќи кўњистониён
ва шањрисабзиён, изњори норозигї карда, золимонро сахт дашном медињад... –
Мулло Амон нафасашро як рост гирифта сухани худро давом дод: – Ман бо ў ба
њамин муносибат шинос ва ошно шуда будам, ки ў худро аз њукуматдорон ва
муллоён норозї нишон медод. Аммо сонињо фањмидам, ки њамаи лофу боди адо-
латпарварии ў дар хонаи торик буда, дар пеши одамон ва кўчањо дигар гуна
рафтор мекунад.

– «Хонашери майдонѓариб» – гўед, – гуфт Ќорї Усмон сухани Мулло Амонро
бурида, ки дар њар маврид як маќол овардан одати ў буд.

– Ин кам аст, гуфт Мулло Амон, – ўро мунофиќи гузарои бењаё гуфтан дуру-
сттар меояд. Ў дар њуљраи торик, дар сўњбатњои якка ба якка ба касе, ки ўро аз
кирдорњои њукуматдорон ва муллоён норозї донад, аз онњо шикоят карда даш-
номњои ќабењ дода, бар хоки сиёњ мезанад, аммо дар кўча ё дар дигар љоњо ба
ягон мулло ё сипоњ вохўрад, чунон тамаллуќ ва таъзими бешармона ва хушо-
мадгўёна мекунад, ки ќариб аст, ки кафши мурдори онњоро лесида пок карда
дињад...

Мулло Амон як лањза хомўш монда, боз давом кард:
– Ваќте ки ман њамаи хислати мунофиќонаи ўро фањмидам, худро аз вай дур

кашидам. Аммо дар рўзњои овоза шудани хабари омад-омади намадисиёњпў-
шон боре ў дар кўчае ба ман рост омада, маро ба њолам намонда кашолакунон
ба њуљраи худ бурд ва дар он љо ба ман ин тобистон то Шањрисабз саёњат карда-
нашро њикоят карда, дар зимни наќли сайру сафараш гуфт, ки: «ањволи ањолии
Чироќчиро бисёр хароб ва тоќатнопазир дидам, ба онњо маслињат додам, ки
намади сиёњ пўшида рафта, ба амир аз дасти њукуматдорон аризаи шикоят ди-
њанд. Онњо ба маслињати ман даромада, аз байни худ дусад нафарро људо карда,
ба онњо намадњои сиёњ пўшонда, ба Кармина, ба дарбори амир фиристоданд...»

Мулло Амон дар ин љо аз забони Модари Гетї он чизеро, ки мо дар аввали
ин боб навиштем, наќл намуда, сухани худро давом дод:

– Чун ман аз наќли Модари Гетї донистам, ки амир он мазлумонро фиреб
дода ба тарафи Бухоро фиристодааст, хостам онњоро аз роњи Бухоро баргардо-
нам, то ки дар ин љо дар зиндон ва дар дасти љаллодони амир беному нишон
мурда нараванд.

Аз рўи ќавли Мулло Амон, ў ба маќсади онњоро аз роњи Бухоро гардондан
ба пешвозашон баромада дар Хонработ ном манзил, ки дар домани Чўли Ма-
лик ва дамгањи ободонї воќеъ шудааст, ба онњо вохўрдааст ва муборакномае-
ро, ки амир ба онњо ба номи ќушбегї дода будааст, хонда дидааст. Дар мубо-
ракнома навишта шуда будааст, ки (мазмунан): «Ба доди ин додхоњон бирасед
ва супориши муфассалро чапар (ќосиди савора) мебарад».

Мулло Амон ба онњо фањмондааст, ки «чапар фармони нест кардани шумо-

ёнро аз шумо пештар ба ќушбегї мерасонад. Агар ба шумоён зиндагї даркор
бошад, ба вилояти худ баргардед ва њар коре, ки аз дастатон ояд, дар он љо
кунед».

Аммо онњо ба ин суханон гўш надодаанд: «Амир ва одамони ў моро наво-
зиш карданд, фиреб намедињанд»- гуфтаанд.

Дар ин ваќт аз тарафи Бухоро одамони ќушбегї бо аробањои каппадор ра-
сида омадаанд ва љомањои бисёре њам оварда, намадњои сиёњро аз тани додхо-
њон кашида гирифта, ба њар кадоми онњо як љома пўшонда ба аробањо њаштна-
фарї, дањнафарї савор карда, ба тарафи Бухоро гусел кардан гирифтаанд ва ба
њар аробакаш як дарвозаи шањрро таъин кардаанд, ки аз он ба шањр дарояд ва
ба ду ароба пасу дунбол аз як дарвоза ба шањр даромаданро манъ кардаанд.

Одамони ќушбегї Мулло Амонро дар миёнаи додхоњон дида, дар шубња
афтодаанд ва гумон кардаанд, ки шояд ў ин мардумро ба шўр андохта бошад.
Бинобар ин аз ин хусус додхоњонро пурсуков кардаанд.

Онњо дар љавоб таъкид кардаанд, ки ин одамро намешиносанд ва аз ин пеш
надидаанд. Аммо ба сабаби он ки ба љои намади сиёњ љомањои подшоњиро пўши-
да ба амир ва одамони ў дилашон пур  ва бовариашон боз њам зиёд шуда буда-
аст, ба гурехтан ташвиќ кардани Мулло Амонро њам пинњон надошта ба онњо
гуфтаанд.

Мулло Амон ин њолро пай бурда, аз байни додхоњон баромада худро ба
каноре кашидааст ва баъд аз торик шудани шаб бо роњи дигар – бо роње, ки бо
вай аз Хонработ ба шањр рафтани одамони ќушбегї эњтимол надоштааст, роњи
шањрро пеш гирифтааст.

*  *  *

Назар ба ќавли Мулло Амон, азбаски њар ароба аз дарвозаи дигаре ба шањр
даромадааст, ањолии шањр аз омадани ин одамони нав бехабар мондаанд. Ода-
мони ќушбегї аз њар аробае, ки ба Регистон расида омадааст, додхоњонро бо
њурмат ва навозиш фуроварда ба арк бароварда, дар яке аз њавличањои одамњ-
абскунї дароварда, ба «иззату њурмати» онњо хотима дода, љомањои подшоњи-
ро аз тани онњо кашида гирифта, ба гарданњошон љел, ба поњошон ишкел зада,
дар зери шиканљањои тоќатнопазир кашидан гирифтаанд.

Шабона баъд аз љамъ шудани њамаи додхоњон дар њавличањо аз байни онњо
љавонтар ва љасуртарашонро људо карда, панљ-панљ, дањ-дањ ба зиндон ва обхо-
нањо фиристода, пеш-пеш кушта, мурдањошонро нест кардан гирифтаанд. Як-
чанд нафар пиру мафлукро, ки ба мурдан наздик расида будаанд, ба зиндони
Чорљўй ва ба бадарѓагоњи Ќабоќлї ва Уч-Ўчоќ, ки дар њудуди Бухоро – Хева
воќеъ аст, бадарѓа карда фиристодаанд.

Баъд аз он фармони амир «каллаљунбонон ва иѓвогарон»-ро ёфта пеш-пеш
дастгир карда, ба зиндони Бухоро фиристодан дар Чироќчї сар шудааст...

*  *  *
Мулло Амон баъд аз ба мо расондани ин хабарњо зуд аз пеши мо хеста рафт.

Мо, ки монанди бештарини ањолии Бухоро аз номаълум ва бенатиља пасанда
шуда рафтани хабари пурѓулѓулаи «намадисиёњпўшон» дар њайрат ва тааљљуб

будем, бо шунидани ин маълумоти пухта аз ў бисёр миннатдор шудем. Афсўс ки
ин охирин сўњбат ва мулоќоти мо шуд бо ў.

Баъд аз ин чандин соли дигар Мулло Амон дар Бухоро саломат буд ва бо
њамон равиши мардумгурезиаш зиндагонї менамуд. Ў баъд аз мардумгурез шу-
данаш бе маљбурияти фавќулодае бо њељ кас мулоќот ва рафтуой намекард, чу-
нонки дар боло нишон дода шуд, ба пеши мо њам бе рўй додани ягон њодисаи
фавќулода намеомад. Магар дар он чандинсола зиндагонии охирии ў дар Бухо-
ро ягон воќеаи фавќулодае ба ў рўй надод, ки барои хабардор кардани мо ё
барои холї кардани дили худ пеши мо дигар наёмад ва дар роњу раста њам ба ў
ба тарзи тасодуфї бошад њам, вонахўрдем. Аммо њаминро медонистем, ки ў дар
шањри Бухоро њаст ва дар мадрасаи Турсунљон дар њамон бошишгоњи пештара-
аш зиндагонї мекунад ва сињату саломатиаш побарљост.

Аммо як ваќт (њоло муайян гуфта наметавонам, ки баъд аз чанд соли муло-
ќоти охиринамон буд) овоза шуд, ки «Мулло Амон гум шудааст ва аз мурдаву
зинда буданаш асаре нест».

Мо ин овозаро тафтиш кардем: назар ба ќавли њамсояњуљрагонаш, ў «сањро
– Розмоз меравам»- гўён аз њуљрааш баромада рафтааст ва дигар баргашта на-
ёмадааст. Баъд аз чандин рўз додаронаш барои дидани ў омадаанд. Аз ќавли
онњо маълум шудааст, ки ў ба дењаи Розмоз нарафта будааст. Додаронаш тамо-
ми як сол шањр ва сањроњои атрофи Бухоро ва туманњоро љустуљў ва кофтуков
карда бошанд њам, аз ў асаре наёфтаанд.

Баъзењо гумон мекарданд, ки шояд ў девона шуда, худро дар об ё чоње ан-
дохта њалок карда бошад; баъзењо тахмин мекарданд, ки аљаб нест ўро душма-
нонаш кушта нест карда бошанд. Дар њар њол њељ кас равшан гуфта наметаво-
нист, ки ў чї шудааст.

Ман дар ин љо баъд аз панљоњу панљ сол гузаштан аз мулоќоти охиринамон
ўро ёд намуда, барои адои њуќуќи дўстї зинда кардани номашро вазифаи ќадр-
шиносї шумурдам.

РУСТАМИ АШКИИ ЃИЉДУВОНЇ

Дар бањорони соли 1897 ман ба сањро – ба дењаи худамон дар тумани Ѓиљду-
вон рафтам ва бадану димоѓи аз њавои бадбўи шањр кўфташудаи худро бо њавои
тозаи киштзорњо ва соњили Зарафшон ќуввати тоза додан хостам.

Дар њамон рўзњо амир Абдулањад барои тўйи яке аз дарбориёнаш аз Карми-
на ба шањри Бухоро омада буд ва овоза шуд, ки ў ба нияти «зиёрати мазори
Хоља Абдулхолиќи ѓиљдувонї»234 ба он љо омада истода будааст.

Дењќонбачагон, ки дар умри худ амир ва «тантанаи» ўро надида буданд, са-
њари барваќт пиёдаву савора ба маркази тумани Ѓиљдувон рањсипор гаштанд.
Ман, ки чандин бор амирро дар рањгузарњои шањр дида будам, барои ин «тамо-
шо» он ќадар шитоб накардам. Аммо аз он љо, ки амир дар њар љо ки бошад, дар
пеши дарбори ў чавкї (базми умумї) мешуд, барои тамошои раќсу суруди умумї
чоштгоњ хари яке аз њамсоягонамро талабида гирифта савор шуда, ба роњ даро-
мадам.

Чун ба дењаи Намадгарон, ки дар байни дењаи мо ва ќалъаи Ѓиљдувон аст,

расидам, љавонони њамдењаамон аз пеш баромаданд ва онњо аз Ѓиљдувон – аз
тамошои амир баргашта меомаданд. Ваќте ки ману онњо бо њам рў ба рў раси-
дем, онњо њам, ман њам саворињои худро нигоњ доштем.

Онњо хандиданд ва ман тааљљуб мекардам. Тааљљуби ман, аввал, аз он љо
буд, ки як гурўњ љавонон гўё бе сабаб баробар механдиданд; дуюм, аз он љињат
тааљљуб мекардам, ки онњо чаро тамошои амир ва чавкии ўро партофта, зуд аз
Ѓиљдувон баргаштаанд?

Охир сабаби ханда ва боиси зуд баргаштанашонро пурсидам:
– Амир пагоњонї ба Ѓиљдувон омада, ба амлокдорхона фуромада ва аз Рус-

тами ашкї тарсида зуд гурехта ба тарафи шањр рафтааст, – гуфт яке аз љавонон,
ва хандаи умумї боз њам баландтар шуд.

– Бо ин тарсончакї амир нашуда мур-е, – гўён илова кард дигаре ва хандаи
умумї давом мекард.

– Хуб, – гўён ба пурсиши худ давом кардам ман, – тарсончакии амир маъ-
лум аст. Умуман њар касе, ки ба мардум бисёр бадї карда бошад, аз сояи худ њам
метарсад. Аммо сабаби махсусан аз Рустами ашкї тарсида гурехтани ў чист?

– Мо сабаби инро намедонем ва нафањмидем, – гуфт яке аз он љавонон. – Мо
њамин ќадарро фањмидем, ки амир бо њамаи сарбозу тўпу туфангу дору мано-
раш аз Рустами ашкии пойбарањна, ки ба зўрї машњур аст, гурехта рафтааст.

– Агар шумо сабаби инро нафањмида бошетон, ман хоњам фањмид, – гўён
хари худро ба тарафи Ѓиждувон рондам ва љавонон њам ба тарафи дења равон
шуданд.

*  *  *
Ман дар сари бозори Ѓиждувон хари худро дар як сарои хархона баста, рост

ба Чорсў, ба сари дукони Файзибойи њалвогар рафта нишастам, ки ў бо ман
ошно ва дукони ў маркази љамъ шуда пањн шудани њар хабарњо буд. То нўшида
шудани як чойник чой сабаби аз Рустами ашкї тарсида гурехта рафтани амир-
ро аз соњиби дукон фањмидам.

Назар ба наќли Файзибой, «нияти зиёрати мазори Хоља Абдухолиќи ѓиљду-
вонї» доштани амирро ањли дарбор ба Мирзо Абдулќодирбек, ки амлокдори
Ѓиждувон буд, пешакї фањмонда будаанд. Амлокдор бо шунидани ин хабари
«хуш» дар тањияи пешкаш афтода, њама чизи даркориро омода кардааст, аммо
барои ба даст даровардани писар ва духтар, ки одатан рўйкаши пешкаши ба
амир таќдим кардашуданї мебошанд, хеле душворї рўй додааст. Зеро даст да-
роз кардан ба фарзандони ањолии Ѓиждувон, ки ба соњибномусї ва ба ќавли
амир ва дарбориёнаш ба «шўрапуштї (хулиганї)» ва «гушнапурзўрї» машњур
буданд, мумкин набуд. Аз он љо чунон духтар ва писареро ёфтан даркор буд, ки
касе ва њимоякунандае надошта бошад. Аммо ин гуна духтар ва писари бекас
ёфт нашудааст.

Аммо дар он миён миёнаравони амлокдор писарбачаеро ёфтаанд, ки ба даст
даровардани он ба назарашон нисбатан осон намудааст.

Ин писарбача 16 – 17-сола буда, Мањмудљон ном дошт, ки ресмон (арѓам-
чин)-фурўшї мекард. Падари Мањмудљон бошандаи яке аз дењањои Ѓиждувон
буда, пештар дењќони миёнањол ба шумор мерафт. Аммо, аз як тараф, аз ваљњи

вазнинии андози замин ва, аз тарафи дигар, ба сабаби ќарздор шуданаш аз суд-
хўрони дења аз заминњояш тамоман мањрум гардида, хонанишин шуда монда
буд ва дар ваќтњои осудањол буданаш ягона фарзандаш – Мањмудљонро хонон-
да соњиби хату савод карда буд, ки дар ваќти пирї ва нобудагиаш он писар
падару модари худро сер мекард.

Падару модари Мањмудљон дар хона нишаста чилликресї ва арѓамчинтобї
мекарданд ва писарашон Мањмудљон шохбанд ва арѓамчинњои онњо тайёркар-
даро њафтае ду рўз – шанбе ва чоршанбе – ба бозори Ѓиждувон бурда, дар май-
дони чорпофурўшї, дар замин палос пањн карда, молњояшро ба харидорон ме-
фурўхт ва пули аз ин кор ба даст даромадаро нафаќаи падару модар мекард.

Азбаски падари Мањмудљон дар ваќтњои ќарздорї ва аз даст рафтани зами-
нњояш бо калоншавандагони дења, ки онњо сабаби бевоситаи хонавайрон шуда-
ни ў буданд, носоз буд, бинобар ин дар мавриди фалокат ба ў ёрї расондани
онњо маълум набуд.

Миёнаравони амлокдор аз њамин ањвол фоида бурда, як рўз, гашти бозор,
ваќте ки Мањмудљон палоси худро ба хар бор карда ба хонаи худ мерафт, ўро
дар байни роњи бозор ва њавлиаш дар як љои хилват дастгир карда, ба амлок-
дорхона бурдаанд ва аз ин воќеа, ки хеле пинњонї ва баъд аз торик шудани шаб
рўй дода буд, оммаи мардум бехабар мондаанд.

Чун Мањмудљон то як поси шаб ба хонааш нарафтааст, падараш ба љусту-
љўи ў баромада, ба Ѓиждувон омадааст ва дар он љо баъд аз пурсукови бисёре
оќибат аз як касе, ки ба амлокдорхона алоќаманд будааст, ба он љо афтодани
писари худро фањмидааст.

Мўйсафеди солхўрдаи пурдида, ки њамаи бозињои њокимони замони худро
ва ба онњо дар кадом маврид бо кадом роњ муќобилат карданро медонист, ба
кадом маќсад дастгир карда шудани писарашро пай бурдааст ва барои чораљўї
ва ёрмандипурсї рост ба пеши Рустами ашкї рафтааст.

Рустами ашкї дар њамон ваќтњо яке аз олуфтагони машњури Ѓиждувон буда,
дар роњи муњофизат кардани номуси одамоне, ки ба худаш илтиљо бурдаанд,
љони худро дареѓ намедошт. Ў падари Мањмудљонро хуш ќабул карда, халос
кардани писарашро ба ў ваъда додааст, аммо то расидани рўзи халосї ба амал
овардани тадбири зеринро ба мўйсафед супурдааст:

Аз рўи маслињати Рустами ашкї мебоист модари Мањмудљон ба амлокдор-
хона рафта, ба воситаи занони амлокдор писари худро медид ва ба ў маслињат
медод, ки «худро дар пеши амлокдор ва одамони ў чунон вонамояд, ки вай аз
афтоданаш ба дасти амлокдор бисёр хурсанд ва розї мебошад ва агар бахташ
тозад ва ба дарбори амир афтад, боз њам хурсандтар мешавад, аз арѓамчин-
фурўшї ба дараљаи мањрамии љаноби олї расидан давлати ноёб аст».

Рустами ашкї дар охири сўњбати худ гуфтааст:
– Овоза аст, ки амир дар њамин наздикињо ба Ѓиждувон меояд. Мањмудљон,

ки бо тадбири баёнёфта боварї ва эътимоди амлокдор ва одамони ўро ба худ
гирад, аз амлокдорхона озодона баромада метавонад. Дар шабе, ки фардои он
омадани амир муайян мешавад, баъд аз торик шудани шаб ў аз амлокдорхона
баромада, рост ба дарвозаи Намозгоњи ќалъаи Ѓиждувон равад ва дар он љо

маро бо аспи тайёр меёбад, ман ўро ба пушти худ савор карда, бо роњи биёбон
аз ќаламрави Бухоро бароварда ба хоки рус медарорам ва ўро дар он љо – дар
Каттаќўрѓон ё дар Самарќанд раияи давлати рус кунонда паспорт гирифта ме-
дињам ва ў бозгашт ба хизмати шумо меояд, ки дар он ваќт ба ў на амир гап зада
метавонад ва на вазир.

Маслињат ва тадбирњои Рустами ашкї ба амал омада, дар шаби омад-омади
амир Мањмудљон аз амлокдорхона баромада, бо Рустами ашкї гурехта рафта-
аст.

Њарчанд амлокдор ва одамони ў ин хабарро «барои дар ташвиш наандох-
тани хотири муборак» ба амир нарасонда бошанд њам, воќеанависон (љосусон)
дар ќатори дигар хабарњо ин воќеаро ба ў навишта додаанд. Ў баъд аз фурома-
данаш ба амлокдорхона барои воќиф шудан ба ањвол аз њама кор пештар на-
виштаљоти љосусонро хонда, хабари бо Рустами ашкї гурехтани Мањмудљонро
фањмида, њуш аз сараш паридааст.

Албатта, амир аз Рустами ашкї, ки гурехта рафтааст, наметарсид, аммо ба
сабаби ин воќеа нотарсї, нофармонбардорї ва шўрангезии ањолии Ѓиждувон,
ки дар ин бора аз будаш зиёд ва бо муболиѓа хабарњо шунида буд*, ба ёдаш
омада, аз њад зиёд тарсидааст ва њатто ќозї, амлокдор, раис ва миршабро ба
саломаш надароварда ва пешкаши онњоро ќабул накарда ва зиёфатњошонро
нахўрда, шитобкорона гурехта рафтааст235.

ХАБАРИ ВАФОТИ АЊМАДИ ДОНИШ

Файзибойи њалвогар дар поёни наќли сабаби тарсида гурехтани амир Аб-
дулањад аз Ѓиждувон, хабареро ба ман расонд, ки лаззати наќли мазкурро тамо-
ман аз ман рабуда авќотамро талх намуд. Ин хабари вафоти Ањмади Дониш
буд, ки ў як њафта аз он пештар аз Бухоро гирифта будааст.

Чунонки дар ќисми III-и «Ёддоштњо» зикр ёфтааст, Ањмади Дониш њар сол
дар охирњои тобистон ба сайру гашти сањро баромада, як ќисми рўзњои ин саё-
њатро дар Ѓиждувон мегузаронид236. Дар он рўзњо якчанд нафар аз ањолии ма-
њаллї ба манзили ў рафтуой мекарданд, ки яке аз љавонтарини онњо њамин Фай-
зибой буд ва Файзибой бо касби худ – њалвогарї ба ў хизмат мекард ва њар рўз
дар ваќти таоми пешинї ба ў яхмос (мороженое) тайёр карда медод.

Файзибой соњиби хату саводи одї буд, ки танњо наќду насияњои худро ба
дафтари дуконаш ќайд карда метавонист ва он ќадар дониши васеи илмї надошт,
ки фазлу камоли Ањмад-махдумро таќдир карда тавонад. Аммо ў ба Ањмади До-
ниш бањои содаи содалавњона ва дар айни замон бањои хеле калон дод. Ў гуфт:

– Ањмад-махдум одами бисёр бузург буд, бузургии ў на аз љињати муллои-
аш, на аз љињати синну солаш ва на аз љињати љуссааш буд, балки бузургии ў дар
ин буд, ки њар бинанда дар зери салобат ва мањобати ў мемонд ва дар айни

* Дар замони амир ањолии Ѓиљдувонро «аробасавору занбарнишин» мегуфтанд. Маънии ин сухан он аст, ки
њар сол якчанд нафар аз онњо ба њокимон муќобил мебаромаданд, онњоро ба ароба савор карда Бухоро мебур-
данд, зиндон мекарданд ва баъзан мекуштанд ва кушташудагонро мурдакашон ба занбар андохта мебурданд.
Аммо ин гуна љазоњо ба ањолии Ѓиљдувон ибрат намешуд ва агар лозим шавад, боз ба њокимон муќобил меба-
ромаданд.

замон ўро бо муњаббати тамом (на аз тарс) њурмат мекард. Ў бо ин њама бузургї
ва мањобат ва салобат ба њар кас, њарчанд хурд бошад њам, бародарвор муоми-
ла мекард.

Файзибой ба ин суханони худ илова кард:
– Дар дунё муллоњои мўйсафеди љуссакалон хеле њастанд, аммо касе онњоро

аз тањти дил ва бо муњаббат њурмат намекунад ва он гуна муллоёнро одамон
барои ин ва аз тарси ин «њурмат мекунанд», ки мабодо бањонае ёфта «тањќири
уламо кардї»- гўён ба ќозихона кашола кунанд.

Магар дар ин ваќт Файзибойро раги лофгўї ва маѓрурии ѓиљдувонигиаш
ба њаракат омад, ки гуфт:

– Ба мо, ѓиљдувониён, маќбул ва писанд шуда тавонистан кори њар кас нест.
Охир, калонтарини одамони Бухоро амир аст, ки њамаи мардуми ќаламрави
худро ѓуломи худ мешуморад. Аммо мо, ѓиљдувониён, ўро на ин ки њурмат на-
мекунем, балки масхара медорем. Ман гумон мекунам, ки, – гўён давом кард
Файзибой, – Ањмад-махдумро як ќувваи ба назар нонамоён буд ва њамсўњбато-
ни худро бо он ќувва ва бо риштањои ба назар нонамоён ба худ баста мегирифт.

Дар он ваќт Файзибойро аќидаи хурофотпарастии авомонаш даста дода
гуфт:

– Ман гумон мекунам, ки ў дуохони пурзўр буд ва касонеро, ки хоњад, тамо-
ман тасхир карда мегирифт. Аммо дуохониро ба худ касб карда нагирифта буд
ва дуохононро «фиребгар»- гўён њаќорат медод.

Файзибой дар охири ин таассуроти худ аз тањти дил ва самимона дар вафо-
ти Ањмади Дониш афсўс хўрда гуфт:

– Њай дареѓ, сад дареѓ, ки ин гуна одами бузург вафот кард, – ва илова на-
муд: – Бо шунидани хабари вафоти ў мо, чанд нафар ѓиљдувониён, ки ба ў их-
лосманд будем, се рўз њар бегоњї ба хонае, ки ў дар ваќти сайри сањро карданаш
манзил менамуд, љамъ шуда таъзиядорї ва фотињахонї кардем.

Ман бошишгоњи дар Ѓиждувон доштаи Ањмад-махдумро донам њам, то он
ваќт он љоро надида будам, бинобар ин аз Файзибой илтимос кардам, ки маро
бурда он хонаро нишон дињад.

Он хона, чунонки дар ќисми III-и «Ёддоштњо» тасвир намудаам, дар тарафи
шарќии ќалъаи Ѓиждувон, дар боѓчаи рўидаричагии Назрулло-бойбача ном касе
бино ёфта буд ва он хонаро як шохоби рўди Пирмаст ва як кўча аз ќалъа људо
мекард.

Хона нўњболори кабзафурўмон237 буда, гаљкорї ва деворњояш бо наќшњои
кандакорї ва гулњои гуногун зебу зинат дода шуда буд, наќши гулњояш чунон
табиї менамуд, ки канда гирифтан ва бўидани кас меомад.

Дар девори пешгоњи хона, дар зери саќф, дар китеба238 байти зерин бо њали
зарин наќш ёфта буд:

Бинанда, ёд ор аз ин наќши дилпазир
Килки шикастарафтаи Мир Ањмади фаќир.

Аз ин байт ва њам аз наќли Файзибой маълум шуд, ки наќќошї ва гулкории
он хонаро худи Ањмад-махдум бо дасти худ ба анљом расонда будааст..

*  *  *

Дар маќол «ќадри неъмат баъд аз завол» – гуфта шудааст, ки бисёр дуруст
аст. Ман, ки дар айёми њаёти Ањмад-махдум он ќадар дар пайи љустуљўи ў набу-
дам ва дар бораи ў бо шунидани наќлњои њамсўњбатонаш ќаноат мекардам, бо
шунидани хабари вафоти ў оташи афсўсу надомат дар нињоди ман шўълавар
гашт. Ман худро сарзаниш кардан гирифтам, ки чаро дар айёми зинда будани ў
роње ёфта ба ў наздик нашудам ва чаро фикру мулоњизањои ўро дар њаќи замон
ва њамзамонон бевосита аз забони ў нашунидам? Дар аснои ин афсўсу надомат
суханони самимонаи Файзибойро беихтиёр такрор мекардам: «Афсўс, њай дареѓ,
сад дареѓ!» Дар шањри Бухоро дўстон ва ќадршиносони Ањмади Дониш бисёр
бошанд њам, ман бо њељ кадоми онњо шиносои наздик набудам. Яке аз дўстдо-
рони ў, ки ба аќидаи ман, аз њама бештар ба ў бањои баланд медод, Шарифљон-
махдум буд ва ў дар њамон рўзњо дар тумани Пешкўњ ќозї буд. Ман бо ў шино-
сои наздик ва хизматгори пештарааш будам, ки ба пеши ў рафта, рўзе чанд дар
бораи марњум бо ў њамдардї карданро ќарор додам ва дар байни ду-се рўз бо
њамдењагони худ видоъ карда, аз болои Ѓиждувон ва Вобканд гузашта ба Пешкўњ
рафтам.

*  *  *

Пешкўњ яке аз туман (район)-њои канории вилояти Бухоро буда, дар самти
ѓарбии шимолии шањр ва 32 километр дуртар аз он (дењањои канории ин район
аз шањр то 40 – 50 километр дурї доранд) дар домани регзори биёбони Хоразм
воќеъ шудааст.

Дар замонњои пеш ин туман дар дами тохтутози урганљиён будааст ва бино-
бар ин дар байни њар якчанд дења як тали ќалъамонанд буд, ки дар ваќти њуљуми
берунањо ањолї бо молу ашёашон дар он љо паноњ бурда, худро мудофиа мекар-
данд. Маркази ќадимии ин район ќалъаи Зандане буда, њозир тамоман дар кано-
ри реги равон аст. (Карбоси занданегї, ки дар адабиёти араб «занданељї» навиш-
та мешавад, пеш аз истилои араб ва дар аввалњои ин истило машњури љањон буд.)

Баъд аз ба Россия њамроњ шудани Осиёи Миёна он гуна тохтутозњои худса-
рона ва ѓоратгарона тамоман барњам хўрда бошанд њам, њанўз баъзе аз он
ќалъањо (монанди ќалъаи Зандане ва ќалъаи Пешкўњ) ањолинишин буданд.

Кохи Иштивон, ки дар замони истилои араб бошишгоњи тобистонаи Бу-
хорхудот239 буд, њоло бо номи Ќоќиштивон машњур буда, тамоман дар байни
регзор мондааст.

Азбаски ин туман камоб ва бо вуљуди њосилхезии заминњояш ањолиаш
ќашшоќ буда, ањолии шањри Бухоро ба ин љо кам омадурафт дошта ва савдога-
рони чорбозоргарди шањр бошанд, њељ намеомаданд, ба ин сабаб ќозї, ки дар
шањр њамеша дар байни гурўњи њамсўњбатон ва шоирон рўз мегузаронид, дар ин
љо бисёр дилтанг шуда будааст, бинобар ин маро на монанди хизматгори пеш-
тараи худ ва на монанди як талабаи њавасгори шеър ва адабиёт, балки монанди
бародар ва хешованди наздики худ гарму љўшон ќабул намуд.

Ѓайр аз он мусоњибаи дуру дароз, ки њар рўз дар байни ману ќозї дар бораи
Ањмади Дониш мерафт, як дафтари калони мусаввадањои ўро, ки бо дасти худи
Дониш навишта шуда буд, дар ин љо дида, сар то по мутолаа карда баромадам.

Ин дафтар дар муќоваи мешии сурхи ќадаш тахминан ду ваљаб ва бараш яку
ним ваљаб буда, аз коѓази китобатии љойдории хўќандї сохта шуда буд.

Ин дафтар дар дасти Ќорї Неъмат ном ошпази ќозї буд, ки ў дар ваќти
зиндагии Ањмад-махдум ба ў ошпазї мекард. Ќорї Неъмат аз хурдсолагиаш то
вафоти Ањмади Дониш њамеша дар хизмати ў буда, баъд аз вафоти ў ва гузаро-
нидани рўзњои азодорї бо талаби Шарифљон-махдум ба хизмати ў омада, вази-
фаи ошпазиро адо мекард.

Назар ба ќавли Ќорї Неъмат, Ањмад-махдум он дафтарро ба ў «ёдгорї»
гўён дода будааст. Аммо дар ин бора дар дафтар чизе навишта нашуда буд. Дар
њар њол барои ман он рўзњо мутолаа карда баромадани он дафтар баробари
тасодуфан дарёфтани як гавњари ноёб буд.

Дар он дафтар баъзе хотирањо, њикояњо ва таассуроти муаллиф аз баъзе
воќеањо ба тарзи парешон ва каљу килеб ва умуман на бо сатрњои рост, балки
уреб навишта шуда буданд. Баъд аз он ки ман, чунонки дар боби оянда меояд,
бо калонтарин асари марњум ошно шудам, маълум шуд, ки бештарини чизњои
дар ин дафтар навишташуда материалњои дар он китоб дохил кардашуданї бу-
дааст. Маълум мешуд, ки муаллиф аввал ва пеш-пеш њар чизи ба хотираш раси-
даро дар ин дафтар ба тарзи парешон навиштааст ва баъд аз он онњоро дубора
кор карда, ба як тартиб андохта ва ба бобњо људо намуда, «Наводир-ул ваќоеъ»-
ро ба вуљуд овардааст.

Албатта, дар ин дафтар порчањое њам буданд, ки ба «Наводир-ул-ваќоеъ»
дароварда нашуда буданд ва инчунин чизњое њам буданд, ки баъд аз тамом шу-
дани таълифи ин китоб навишта шуда буданд.

Яке аз он порчањое, ки ба «Наводир-ул-ваќоеъ» дохил карда нашуда буданд,
сабаби машѓул шудани муаллиф ба илми нуљум буд. Ў дар ин бора дар он даф-
тар навишта буд (албатта, ман ин љо навиштањои ўро мазмунан наќл мекунам,
зеро чунонки њоло он дафтар дар дастам нест, инчунин иборањои муаллиф ай-
нан дар ёдам њам нестанд):

«Ман дар айёми хурдсолї дар фањмидани ояндаи худ ва оќибати корам би-
сёр њарис будам ва аќида доштам, ки ин маќсадамро ба воситаи илми нуљум ба
даст дароварда метавонам». (Маълум мешавад, ки Ањмад-махдум ба нуљум дар
аввали кораш на ба сифати астроном, балки ба сифати астролог машѓул шуда
будааст.) «Бинобар ин дар пеши устодони ин фан ба умеди омўхтани он даво-
мат кардам. Лекин он устодон њамагї хасис ва бахил буданд, бо вуљуди хизма-
тњои ба назар намоёни моддї ва маънавиям ба ман чизеро ёд намедоданд ё чизе-
ро ёд медоданд, ки ба дарди ман ба кор намерафт. Бинобар ин ман ба ёфтан ва
мутолаа кардани китобњои ин фан ва ба таљриба карда дидани чизњое, ки аз он
китобњо омўхтаам, машѓул гардидам ва дар натиља ба ин илм вуќуф пайдо кар-
дам».

Муаллиф дар поёни ин хотироти худ дар он дафтар илова карда буд (мазму-
нан): «Дар ваќтњое, ки ман дар омўхтани илми нуљум машѓулї мекардам ва дар
ин роњ ташвиш ва азобу машаќќати аз њад зиёд мекашидам, дар дили худ ањд
карда будам, ки «агар ман ин илмро ба даст дарорам, њар касе, ки ба пеши ман
барои омўхтани ин фан ояд, маљљонан (ройгон) ва ба хушии хотир хоњам ёд

дод». Чун ба ин илм вуќуф пайдо кардам, ба ањди худ вафо намудам. Аммо афсўс,
ки дар муддати умри худ ягон мунаљљим расонда натавонистам, лекин фолбини
бисёреро ба вуљуд овардам: њар касе, ки пеши ман омада ин илмро мехонд, њанўз
чизе наёмўхта, баъд аз шаш моњ ё як сол, мутаассифона, медидам, ки дар ба
дари савдогарон гашта, дар соли нави оянда аз арзон шудани кадом як молу
матоъ ва гарон гардидани кадоми аз онњо хабар медод ва бо ин роњи разилона
кисаву косаи худро пур мекард».

Порчаи дигаре, ки дар он дафтар дидам, таассуроти рўзњои бемории муал-
лиф буд. Маълум аст, ки ў дар охири умраш дуру дароз бемори барљомонда
шуда хобида буд ва аз он навиштаљот маълум шуд, ки бемориаш ќабзият буда-
аст. Ў дар ин хусус навишта буд (мазмунан):

«Ман аз бозе, ки худро медонам, худро озод нигоњ доштам, њељ гоњ ва дар
њељ маврид асоратро ба гардан нагирифтам. Дар ваќтњое ки ман ба дарбор ман-
суб будам, маъмур ва ротиба (маош)-хўри подшоњї будам, низ озодиамро аз
даст надодаам ва асоратро ба гардан нагирифтаам. Мактуб ва аризањоям ба
подшоњ њам аз њар гуна алќоб, тамаллуќ ва хушомад холї буд».

«Аммо дар охири умри худ фањмидам, ки озодии мутлаќ дар дунё набуда-
аст, дар њолате ки пир, бемор ва барљомонда шудаам, барои адои пасттарин
њољати инсонии худ њар рўз маљбурам, ки аз тарафи шарќии шањри Бухоро (њав-
лии муаллиф – С. А.) ба ѓарбии он (беморхона – С. А.) бо ёрмандии одамон
равам ва дар он љо худро ба асорати доктор ва одамони ў супорам»240.

Мирзо (котиб)-и ќозї Мирзо Абдурањим ном њамонљої буд. Чун ў дар бо-
раи Ањмад-махдум њарисона маълумот љуста гаштани маро дид, рўзе ба њавли-
аш ба мењмонї даъват кард ва дар он љо «Юсуф ва Зулайхо» ном асари Низоми
Њиротиро241 ба ман нишон дод, ки бо хати Ањмад-махдум навишта шуда буд ва
инчунин дар бораи воќеањои он достон дар он китоб расмњо кашида шуда буд,
ки онњо њам кори Ањмади Дониш буд242.

Азбаски ман ба санъатшиносї вуќуф надорам, ба он њунари Ањмад-махдум
бањо дода наметавонам. Аммо Мирзо Абдурањим як расми дигари ўро нишон
дод, ки вай диќќати маро ба худ љалб кард. Ин дар мавзўи «Мирзо Анвари мир-
шаб ва косаи кўкнори ў» як кори карикатурамонанди он санъаткор буд.

Назар ба эзоњи Мирзо Абдурањим, амир Музаффар Мирзо Анвар ном кўкно-
риро дар Бухоро миршаб карда будааст. Азбаски кўкнорињо тарсончак меша-
ванд ва вазифаи миршаб бошад, нотарсона бо дуздон мубориза бурдан аст, Ањма-
ди Дониш ин кори амирро њаљв карда, он расмро кашида будааст.

Он расм дар як тахта коѓази љойдорї ба тарзи зерин кашида шуда буд: дар
раќами якум Мирзо Анвар бар рўи кўрпачае, ки бар болои гилем пањн карда
шуда буд, чорзону менишаст ва дар пешаш косаи калони дўѓобї буд, ки ў чаш-
монашро пўшонда дар он коса кўкнор ѓиљим мекард.

Дар раќами дуюм як одами миршаб омада хабареро ба ў расонда истода
буд ва Мирзо Анвар, бе он ки дасташро аз косаи кўкнор бардорад, чашмонаш-
ро калон кушода бо њаяљон ва ташвиш он хабарро мешунид.

Дар раќами сеюм Мирзо Анвар бењуш дароз кашида мехобид ва дар ваќти
аз њуш рафта афтоданаш пояш ба косаи кўкнор расида будааст, ки вай ѓелида

рафта ба канорае якпањлу меистод ва кўкнори ѓиљим кардашуда бар рўи гилем
пош хўрда рафта буд.

Дар зери ин расми раќами сеюм аз забони одами миршаб навишта шуда
буд: «Мегўянд, дар кадом гўшае як одам ба дуздї шубњанок будааст». Ва аз
забони миршаб навишта шуда буд: «Вой мурдам!» (миршаб гўё бо шунидани
калимаи «дузд» «вой мурдам!» гўён аз њуш рафта афтода, косаи кўкнори худро
зада ѓелонда резонда будааст)243.

АВВАЛИН ШИНОСОИИ МАН БА КАЛОНТАРИН
АСАРИ АЊМАДИ ДОНИШ «НАВОДИР-УЛ-ВАЌОЕЪ»

Њарчанд шиносоии ман ба калонтарин асари Ањмади Дониш – «Наводир-
ул-ваќоеъ» баъд аз се-чор соли вафоти ў даст дода бошад њам, барои бо њам
марбут доштани воќеањо ман хостам ин њодисаро бевосита баъд аз ќайди вафо-
ти муаллиф ёдоварї намоям.

Одамони ба илму адабиёт дахлдор медонистанд, ки Ањмад-махдум «Наво-
дир-ул-ваќоеъ» ном асари калоне дорад, аммо нусхаи ў дар дасти њељ кадом аз
одамони маълум набуд. Фаќат ин китобро касоне медонистанд, ки бо муаллифи
он рафтуомад доштанд ва онро дар дасти ў дида буданд ва дар маљлисњои дўстона
аз мундариљоти он ба сад гуна таѓйиру табдил порчањо наќл мекарданд.

Сонитарњо маълум шуд, ки Ањмади Дониш дар замони њаёти худ як нусхаи
бо дасти худаш навишташудаи ин китобро ба Сиддиќхони Њашмат244 таќдим
карда будааст.

Сиддиќхони Њашмат додари амир Абдулањад будааст, дар замони падараш
– Музаффар дар Чорљўй њоким буд. Ў дар ваќти бемории Музаффар бе рухсати
падар ба бањонаи дидани ў ба Бухоро омад. Аммо дар он ваќт падараш мурда
буд ва дарбориён мурдани ўро пинњон дошта, Абдулањадро, ки валиањд буд,
барои супурдани тахту тољ аз Кармина оварда, Сиддиќхонро, ки аз вафоти па-
дар бехабар буд, ба њабс гирифтанд.

Сиддиќхон, ки аз корњои сиёсї дур карда шуда, дар як њавлии дуртар аз
арки Бухоро мањбус ва аз љамъият берун карда шуда буд, ба илму адабиёт шуѓл
намуд ва маоши аз подшоњї ба худаш додашавандаро ба китобхарї сарф кар-
да, ваќти худро тамоман ба мутолаа дод. Ў дар байни се-чор сол ба дониш-
мандї шўњрат ёфт ва шоир шуда, ба худ Њашмат тахаллус гузошт.

Ањмад-махдум, ки сардори норозиёни дарбор буд, бо Сиддиќхон алоќаи
махфї баста, китоби худро маљљонан ва бе њељ манфиати моддї ва маънавї ба ў
таќдим карда будааст.

Шарифљон-махдум, ки ошиќи асарњои Ањмад-махдум буд, бо Сиддиќхон
алоќаи махфї баста, барои нусха бардоштан он китобро аз ў ба тарзи орият
гирифтааст ва нусхабардориро ба Мирзо Абдулвоњиди Мунзим, ки зикраш дар
«Ёддоштњо» борњо гузашт ва хушнавис ва пухтакор буд, супурдааст.

Мирзо Абдулвоњид њам то тамом кардани китобат ин сирро ба њељ кас, њатто
ба ман њам маълум накард. Аммо баъд аз тамомияти китобат Шарифљон-мах-
дум маро љеѓ зада оварда, воќеаро (махфї будани онро ќайд карда) ба ман њикоя

намуд ва илтимос кард, ки дар тасњењ ва татбиќи нусхаи Мирзо Абдулвоњид бо
нусхаи аслии дастнависи муаллиф иштирок намоям ва ин корро бо њамроњии
Мирзо Абдулвоњид ба анљом расонам.

Чунонки мегўянд, «кўр чї мехоњад? – ду дидаи бино!» Ман ин хизматро бо
љону дил ва бо хурсандии тасвир карданошуданї ќабул кардам ва дар худи њамон
рўз корро сар кардем.

Кор дар њуљраи Мирзо Абдулвоњид, ки ба болои дарвозахонаи мадрасаи
Мулло Муњаммадшариф (дар гузари Ѓозиён) воќеъ шуда буд (дар бобњои бо-
лоии њамин ќисми «Ёддоштњо» ин њуљра тасвир ёфтааст), сар шуда давом кард245.

Дар рафти кор ман нусхаи дастнависи Ањмад-махдумро ба даст гирифта
нигоњ мекардам, Мирзо Абдулвоњид нусхаеро, ки худ навишта буд, бо овози
баланд мехонд ва дар њар љо, ки хато рафта бошад, ман луќма медодам ва Мир-
зо Абдулвоњид аз хондан бозистода, нусхаи худро бо ќалами худ тасњењ мекард.
Њар гоњ ки ў аз хондан монда мешуд, ман бо овози баланд аз нусхаи аслї мехон-
дам ва ў аз рўи хониши ман ба нусхаи худ ѓалате ёбад, маро аз хондан боздошта,
нусхаашро дуруст мекард.

Мо дари њуљраро баста, ин сирро ба касе нафањмонда, корро давом медо-
дем. Аммо рўзе шоир Муњаммадсиддиќи Њайрат омад ва мо аз ў ин сирро пин-
њон надоштем, чунки ў монанди худи мо дар љое намепўкид ва сирро ифшо на-
мекард.

Баъд аз он ки Њайрат дар рўзи аввал бо шунидани ин китоб таассуроти хуб
гирифт, аз мо илтимос кард, ки њар рўз омада, ба тарзи сомеъ (шунаванда) ба
кор иштирок кунад. Мо ќабул намудем ва ба њамин тариќ тасњењ ва татбиќ гўё
аз дасти сеи мо гузашт246.

Доираи назар ва мутолиаи ман он ваќтњо бисёр танг буд. Бисёр љоњои «На-
водир-ул-ваќоеъ»-ро, ки ба нуљум, ба фалсафа ва тасаввуф оид буданд, наме-
фањмидам, аммо он љоњое, ки мефањмидам, ба ман таъсири аљибе мекарданд.

Љоњои ба ман таъсирбахши «Наводир-ул-ваќоеъ» он љоњо буданд, ки ман
он њодисањоро дар зиндагї дида будам ва аз он ањвол дилтанг мешудам, аммо
њељ гоњ ислоњ кардан ва ислоњ шудани он ањвол дар хотирам намегузашт ва гу-
мон мекардам, ки «дунё њамин тарз њам меравад, чї бояд кард?» Ва худро бо ин
байти Бедил, ки њамон ваќт забонзадаи њамаи аз дунё дилтангшудагон буд, та-
саллї медодам:

Зиндагї дар гардан афтодааст, Бедил, чора чист?
Шод – бояд зистан, ношод – бояд зистан.

Аммо, ваќте ки ман он ањволи фалокатиштимолро дар мундариљоти «Наво-
дир-ул-ваќоеъ» бо тасвири реалї – бо тасвире, ки худ дар зиндагї дида будам,
дидам, ба ман њолати дигар рўй дод. Ман дар дили худ гуфтам: «Ин ањволро
ислоњ кардан лозим аст, модом ки ман ислоњ карда наметавонам, аз вай нафрат
кардан зарур аст» (инќилоби фикрї кам њам бошад, дар ман ана дар њамон ваќт
рўй дод).

Яке аз љоњои «Наводир-ул-ваќоеъ», ки дар њамон ваќт ба ман таъсири ка-
лон бахшид, ањволи оилавї буд. Ањмади Дониши донишманд ањволи оилавии
замони худро наѓз омўхта, сабабњои љанги арўсу модаршўй ва иѓвогарињои оила-

вайронкунии модарарўс ва хоњарарўсонро дар хонаи домод, чунонки ман бо-
рњо дида ва шунида будам, тасвир кардааст ва сабаби он љангу љидолро низ ба
хубї нишон додааст.

Ман дар ин љо ба тарзи мисол баъзе фиќрањои он боберо, ки ба љанги кели-
ну модаршўй бахшида шудааст, аз њар љо-њар љо чида, бо иборати худи муал-
лиф наќл мекунам. Дар ваќти зарурат баъзе калимањои муаллифро дар байни
ќавсайн шарњ медињам. Аммо барои осон кардани мутолаа сари сатр, вергул,
нуќта, нохунак ва ќавсайн барин расми хати њозираро илова менамоям.

Дар он боб дар бораи сабаби љанги арўсу модаршўй мегўяд:
«...Агар хусумати гурбаву сагро ташхис тавонї кард, ваљњи низои зану мо-

даршў туро маълум шавад, яъне саг ин гумон дорад, ки «гурба устухон аз ман
мебарад» ва гурба дар ин њасад, ки «саг нонмайда аз чанги ман бирабояд», фа-
лољарам (ночор) назди мулоќот изњори адоват... кунанд. Дар ин љо (яъне дар
оила) низ... ин њар ду (яъне арўсу модаршўй) даъвї доранд ва забуни њамдигар-
ро мехоњанд: модар муддаии ин аст, ки «фарзанд ќитъаи гўште заиф ва ољиз буд,
ки ба саъю... тарбияти ман... камол ёфта ва басе... шабњо ба рўз ва рўзњо ба шаб
овардаам ва дар тарбияташ хунњо ошомида... Љазои ин эњсон (мукофоти ин некї)
љуз ин нест, ки саранљоми... муњиммоти (корњои) фарзанд ба дасти ихтиёри ман
бошад ва ў бе савобдид ва маслињати ман набояд, ки дами об биёшомад».

«Ва зан муддаии ин, ки «домани ин мард ба чанг овардаам, худро ба забунї
ва ходимї ба хизмати вай дода, ва аз њама хешу аќрабо људо гашта... Сазои ин
тафвиз ва таслим ѓайр аз ин нест, ки калиди... абвоби (дарњои) дахлу харљи мард
дар ќабзаи ихтиёри ман бувад».

  «Чун ин ду даъвї ба њамдигар муориз (зид) аст, асли хусумат аз ин љост...
Модар мебинад, ки дар садри хона зани бегона нишаста... ва дар манзили фар-
занд ќањрамон њодис (пайдо) гардида, ва њол он ки худ муддаии ин маънї буд,
ки дар манзили фарзанд ќањрамон бошад ва фармонгузор...»

«Зан мебинад, ки золи... чин бар љабин дар канори бисоти шавњар нишаста,
мухилли (халалрасони) ороиш ва монеи фармоиши ў мешавад ва дар амри мао-
ши (корњои рўзгории)... хона мушоракат (шарикї) мељўяд, ва њол он ки худ ў
муддаии истиќлол буд... пас аз ин ваљњ гарди малол... бар носия (пешона)-аш
бинишинад».

«Чун мард ба хона дарояд, осори ѓаму кудурат бар љабњаи кадбону (занаш)
мушоњида кунад, ба воситаи њубби (муњаббати) заношўї тафтиши сурати њол
кунад. Баъд аз чандин ќањру ноз (аз тарафи зан) ба лобаву ниёз тањќиќ кунад, ки
ин гарди балоангехтаи муњаббат бадтар аз адовати модар аст. Аз љињати њурма-
ти модарї илтиљо ба модар барад, ки «ту дар амри саранљоми... хона кулфат
мабар ва ба як љо бинишин ва осуда бош ва ба тоату ибодат шуѓл гир ва шукр ба
љо ор, ки як фарзанд ду кардї. Акнун вазифа ба як љо нишастан аст ва ибодату
дуо кардан ва мањоми хона (корњои хона) ба кадбону (арўс) гузор ва худро ра-
нља мадор».

«Ин талќини мард... аз таъзим ва тавозўи модар аст..., чї (зеро) аксар изди-
вољи мард (хонадорї) ба саъй ва тараддуди модар ба вуќўъ меанљомад...»

«Майдони амал (орзу)-и модар то он љо вусъат дорад, ки... чун фарзанд аз

ўст, зани ў низ аз ў ва ходими ў... Агар хоњад, ин ходимро пеши фарзанд мефири-
стад ва агар на – не, ва агар хоњад, ин нон ба ў медињад ва илло – на».

«Гумони фарзанд ин аст, ки «ин муњаббат, ки модар ба ман дорад ва маро
ба тазвиљ (зандорї) оварда, албатта, ин муњаббатро дар њаќќи зани ман њам
дорад барои хотири ман...» Аз ин љињат аз роњи шафќат салоњи њоли модарро
талќин мекунад».

«Модар аз ин сухан... гумон мебарад, ки зан писари ўро аз роњ бурда (баро-
вардааст), шааф (ѓавѓо) мебардорад, ки «ман туро ба ин умед бузург кардаам,
ки ба гуфти зан дарої ва маро аз косаву навола (таом) манъ фармої... ва зерда-
сти зан бикунї ва бадаста нон дињї? Ва дар њар кўю манзил модарон бар сари
хони (дастархони) фарзандон соњибихтиёранд ва занон ва ходимони эшон чо-
карон ва мутеон».

«Марди бечора мутањайир (њайрон) гардад, ки ин ѓавѓо аз куљо афтода, ва
гўяд: «Шояд роњ ин бошад ва ќоида... њамин». Пеши зан равад ва ба насоењи...
дилфиреб ўро аз роњи шафќат ва муњаббат талќин кунад, ки «Ту аз ин ваљњ ѓам-
гин мабош, ба Худо шукр ор, ки модарам ба саранљоми муњоми хона аз пухту
сохт мутакаффил (мутасаддї) бошад, ту осуда бинишинї ва ба зебу зинати худ
бипардозї ва обу таом назди ту тайёр ояд ва ту аз њама ташвиши нишастубар-
хост фориѓ бошї».

«Зан, ки њолї ин ѓавѓо шунида буд ва кинаи зол (модаршўй) ба дил гирифта,
агар лаима (пасттинат) бувад, шўру низоъ бунёд нињад ва гўяд: «Ман бо мода-
рат нанишинам ва ўро аз ман људо кун... чун аз модари худ метарсидї, чаро зан
кардї? Дар хонадони мардон хизмати занонро љаворї ва хадама (канизон ва
ходимон) кунанд, на золони залама»247. Ва агар карима (олитабиат) бувад, бо ин
ки мухолифи муддаои ўст, аз љињати њубби (муњаббати) шавњар марратан (якбо-
ра) дил аз тасарруфи том (соњибихтиёрї) бардорад ва низ медонад, ки агар ин
сурат мутањаќќиќ гардад (ба амал ояд), оромиш ва осоиши ў дар он бошад, ба
фароѓи бол (хотирљамъона) дар сањнаи хона биёсояд ва зимоми муњиммот (их-
тиёри корњо) ба дасти модаршў гузорад ва ба кинаи пўшида... бинам чї кор
мекунад? (гўён) ба њељ кори хона даст назанад».

«Модар, ки аз фарти (ѓояти) нодонии худ бало ба сари худ хоста буд, имрўз
ё дар рўзи дигар, нињоят то се рўз тањияи пазу соз ва (кор)-и беруну даруни хо-
наи фарзанд мекунад, дар рўзи аввал ё дуввум ва албатта дар саввум назди њар
таом, ки пеши зан ва писар нињад, менолад ва мегўяд, ки: «Ман пир шудаам ва
аз кор монда ва дар умури (корњои) саранљоми хона касе ба њоли ман намепар-
дозад ва нигоњ намекунад ва њама ба њузур хоб мекунанд ва ман аз пагоњ то
бегоњ метапам...» Ин сухан, ки мегўяд, мушорун илайњ (љои ишорат) зани писар
бошад, зеро дар хона ѓайри ў кас не, ки ба њузур бихобад. Ва (модар) таоми
латифтар ва оростатарро пеши фарзанд менињад ва муболаѓа (зўр) мекунад, ки:
«Шумо инро тановул фармоед, чунки ба раставу бозор тараддуд доред, дигарњо
њар замон дар кунљи хона ва дањлез чиз мехўранд».

«Дар ин таќрир низ мушорун илайњ зани писар бувад... Зан дар ин њол аж-
дањои њазорзабонгашта бувад ва аз он таом ангушт наёлояд ва лаб тар накунад.
Фалобуд (ночор) ба сари ин хон (дастархон) ѓавѓо ва фиѓон бархоста бувад».

«Пас мард ба ѓазаб равад ва ихтиёри... умури манзил (корњои хона) ба ќаб-
заи зан нињад ва модарро ба ќањр (бо зўрї) нишонад...»

«Модар мебинад, ки ќисми ў ба коса медињанд, њамчунон ѓавѓову шўр меку-
над ва айши зану фарзанд талх гардонад... То ваќте ки офаридагор (Худо) кор
осон гардонад: якеро ё њар дуро бардорад, балки њар серо...» (Аз сањифањои 391
то 397 «Наводир-ул-ваќоеъ», ки фонди китобхонаи давлатии ба номи Фирдавсї
[Душанбе] буда, дар он љо бо раќами 1409 ќайд шудааст, фиќрањои алоњида чида
гирифта шуд)248.

Муаллиф баъд аз он, ки њуќуќи зану модарро мувофиќи замони  худ ва ќоидаи
шариат ва урфу одати феодалї баён мекунад, боз ба болои модаршўй омада ме-
гўяд:

«...Мард агар ба ризои модар равад, бояд ки доим дар изои зан кўшад. Њатто
(бисёр модарон) ба талоќ розианд ва аз ѓояти њасад ва рашк, агар мусир бошанд
(яъне модарони доро бошанд), њамаи амволи худро сарф кунанд, то фарзанд ин
занро талоќ дињад ва зани дигар хоњад ва њамчунин ба вай кунад (яъне модаршўй
ба зани нав) ва њумчунин баъд аз вай. То панљу њафт таѓйиру табдил дар амри
никоњи фарзандон карданд (яъне модарон), ки шунудем ва њељ хусумат аз ин ки
гуфтем, кам нашуд, балки дар њар мартаба зиёдатар гашт...»

Баъд аз он муаллиф дар баёни шарти хонадорї гузашта, мегўяд: «...Пас шарт
бувад, ки марди кадхудо (кадхудошаванда) модар надорад ва агар дорад, дар
иёли худ надорад...»

Муаллиф барои хонадор шудан шартњои дигарро њам: монанди даромади
муайян доштан, хонаву љой доштан ва дигарњоро, ки дар замони феодалї бе
инњо хонадорї ва зиндагонї кардан мумкин набуд, мешуморад.

Ва яке аз шартњое, ки дар љониби арўс мемонад, хешу табори сарватманд
надоштани ўст ва дар ин бора мегўяд (мазмунан): рўзгор бе талху шўр намеша-
вад ва мумкин аст, ки дар байни зану шўй низое афтад, дар ин сурат хешовандо-
ни зан (айнан): «каф бар дањон оранд ва дасту остин барчинанд ва бар сари
мард гирд оянд ва гўянд: «Ту кистї бад-ин мусоњарат (домодї) розї ва шокир
набошї? Ба фарзанди мо (ё) ба хоњари мо чунин ва чунон гўї!.. Бад-ин њол, ки
дорї, чаро зан кардї ва обрўи мардон ба хок рехтї?»»

«Ва чун аксари мардум  аз ин тањќиќот ва тадќиќот, ки ишора кардем, ѓофи-
ланд, ба таассуб (асабият) бо мард ўфтанд (дарафтанд) ва рўзгори вай тира гар-
донанд, бо он ки медонанд ё намедонанд, ки хусумати занон бо мардон аз шабу
рўз таљовуз намекунад ва ба як хор-хор... њазор падару модар ва фарзандонро
дар тоќи нисён менињанд (фаромўш мекунанд)...»

Муаллиф дар бораи хонадорї модар надоштани занро низ шарт мекунад ва
агар арўс модар дошта бошад, бояд он дар хонаи шавњари худ бошад, на дар
хонаи домод. Чунки ба аќидаи муаллиф модарарўс (модари зан) ба вайронии
миёни духтар ва домодаш кўшиш мекунад ва мегўяд: «Њон, њозир бош, ки либо-
си шавњарат мутааддид нашавад ва ин коло, ки дорї, манамо, ки бифурўшад ва
ба болои ту зан оварад ва магзор, ки аз хона берун бихусбат (бихобад), то шо-
њид (мањбуб) орад ва манъаш кун, ки ба халќ рафтуомад накунад, ки аз он бало
хезад ва мењмон орад, исроф... кунад ва ту лабхушк бинишинї ё талоќат дињад,
ки урён ої ва аз барои он рўзе, ки људої афтад, иззихор (захира)-куниро лозим

гир, ки бар муњаббати мардон эътимод нест ва улфати эшон на бар сидќу садод
(ростї)» (аст).

«Ин талќиноти ў (модари зан) њам аз он муњаббати зотї ва даъвии ноњаќ
бошад, ки исбот кардем, яъне чунонки модари фарзанди нарина (модаршўй) он
даъвї дорад ва дар модина (яъне модарарўс) њамчунонки чун духтар аз ўст,
шавњари духтар аз ў ва ѓуломи ў... модари зан то он љо, ки духтарро ирс (ме-
рос)... нарасонад, мабод, ки ба шавњараш дињад».

Муаллиф дар охиртари ин боб мегўяд: «Бинои ин муќаддимот бар аксар ва
аѓлаб (аксарият) аст... Вагарна дар миён мардон бошанд, ки дар њубс ва њасорат
(дар палидї ва гумроњї) аз занон бадтар бошанд ва занон њастанд, ки ба иффат
ва тањорат (дар покдоманї) аз мардон бењтар. Агар модарзан ва модаршўй аз
онњо (аз покон)-анд..., њељ макрўње (ногуворие) нисбат ба домод оид нашавад,
магар рафоњият (фаровонї) ва утуфат (мењрубонї) ва агар ба љуз ин бошанд,
нестанд, магар балои замон ва аждањои кушодадањон...»

«Лекин ба иллати адами вуќуф (ба сабаби воќиф набудан) ба муќаддимае,
ки собиќан ишора кардем, мардон гумон кардаанд, ки ин њама бадињо аз зан
аст, на (аз) модаршўй ва модарзан... Аз ин љињат аст, ки љуњало...249 хосса касоне,
ки зан надоранд, ё доранду модар надоранд, ё инњо дар иёл (дар оила) надо-
ранд, эътирозоти номуваљљањ (беасос) расонанд ва гўянд: «Фалон забуни зан
аст ва мањкуми модарзан ва ба модари худ осї ва оќ аст. Охир, зан чї ќадр
дошта, ки ўро назананд ва ё накушанд, ё тарк ва талоќаш нагўянд?» Эшон надо-
нанд, ки зан (њам) мисли эшон нафсе дорад ва худро адил (баробар)-и мард ме-
пиндорад...»

«Талоќро шореъ (соњиби шариат) мизоне нињода... ба иѓвои ноњаќи модаршў
занро натавон ранљонид ва дар ин боб уќоќ ва шиќоќ мутасаввар нест» (яъне
агар модар талаб кунад аз фарзанд, ки занашро талоќ кунад ва ў талабро иљро
нанамояд ва модар норозї шавад, дар ин сурат фарзанд оќи модар намешавад).
(Њамон китоб, аз сањифањои 398 то 410 чида гирифта шуд.)

Муаллиф дар бораи муомилаи мардон бо занонашон ва ба масъалаи талоќ
мегўяд:

«Аммо одоби маош (муошират) бо эшон яке хўи нек бо занон пеш гирифтан
аст, маънии ин он бувад, ки эшонро наранљонад ва бар мањолот (талабњои аз
имкон берун) ва носипосии (ношукрии) онњо сабр кунад ва ранљи эшон бика-
шад...»

«Ва дигар то тавонад, талоќ накунад. Ваќте ки кор ба гуфтугў ва љидол ра-
сида бувад ва ваќоњат (шаттоњї)-и зан аз њад гузашта, мард бояд ки дар ин њол
њам аз љо наравад (худдорї кунад) ва ба хашм ва истихфоф (бењурматкунї) талоќ
надињад, балки ба талаттуф (забони хуш) узре оварад, ва агар зан ќабул наку-
над (узрашро)..., он гоњ  ба талоќаш гўяд ва агар худ толиби фурќат (људої)
бошад, аввалан ба њадя дили зан хуш кунад ва узре гўяд, ки «ман ногузир аз ту
људої металабам бинобар маслињате», то зан сокит шавад, он гоњ ифтироќ
(људої) љўяд».

«Мард бояд ки сирри зан бо њељ кас нагўяд ва зоњир накунад, ки ба чї айб ва
иллат талоќ медињад. Якеро пурсиданд, ки: «занро чаро талоќ медињї?», гуфт:

«сирри зани хеш ошкоро натавон касрд», ва чун талоќ дод, гуфтандаш: «чаро
(занро) талоќ додї?», гуфт: «маро бо зани мардум чї кор, то њадиси вай кунам?
(яъне гапи вайро гўям)». (Аз њамон китоб, аз сањифаи 414 то 419 чида гирифта
шуд.)

*  *  *

Ањмад-махдум дар ќисми дуюми «Васияти фарзандон» ном боби «Наводир-
ул-ваќоеъ» дар боби касбу пешањо гап задан хоста, аввал бар болои дарсхонї ва
дарсгўї меистад ва дар ин хусус аз ёддоштњо ва таассуроти худ порчањо меорад:
«...Ман аз улуми русум (расмї) ба ќадри вуќуф ба арабият (забони араб)... икти-
фо... намудам ва дарс ва тадрис ва гирд овардани шогирдонро билмарра (тамо-
ман) корењ будам (ногувор мешумурдам) ва ба њоли устодоне, ки пеши онњо
таламмуз мекардам (дарс мехондам), тарањњум меовардам (рањмам меомад), ки
«инњоро чї доия (сабаб) бар ин ташвиш ва ѓавѓо розї дошта? «Манофеи дунявї
ва ухравии250 эшонро аз китобњо мељустам, њамаро дар хусрон (гумроњї) ва зиён
медидам ва дар ташхиси маонии ваъдањо, ки дар фазилати илм ва ањли он ома-
дааст, мутараддид мешудам (дар шак меафтодам), ки «ал-илму иззу-д-дунё ва
шараф-ул-охира» (илм иззати дунё ва шарафи охират аст) гуфтаанд, мурод  аз
ин илм кадом илм бошад? Љамъ омадани мўњмале чанд нодон, беадабона ва
нофањмида ѓавѓо бардоштан ва њар сари чанд гоње чанд табаќ мавиз ва њалво ва
танга, ки аз толибилми фаќир (ќашшоќ) ситонанд ва ба устоз дињанд ва вай ба
шодї ва фарањ дар киса кунад, устоз аз бисёрии сухан кардан ва њарф задан
дилмурда бошад ва ќуввати њозима251 ва дандонњо суст шуда, ба дандон шикас-
тан натавонад ва ба хўрдан њазм кардан, (шаб) ба љои хоб китоб бинад ва рўз аз
пагоњ то бегоњ ѓавѓо орад ва ѓулѓула шунавад ва сайри беруну дарун (кардан)
натвонад ва ба таом хўрдан ва њаракат кардан фурсат наёбад ва дар даруни
гунбази фарохи васеъ (дарсхона) дар сармо ва гармо мањбус ва масљун (зин-
донї) бошад...»

«...Чун азми хона кунад, ду мўњмал (љилавдор ва кафшбардори муллоњои
калон – С.А.) рикобашро бигиранд ва њам-инонашон (дар љилави аспаш) бида-
ванд, то устоз аз асп наяфтад ва гарданаш нашиканад, дар ин ва моюшобињи он
(монанди инњо) чи иззат тањсил тавон кард252, ки басе аз авонони малик (сарњан-
гони подшоњ) монанди асас (миршаб) ва эшикоќобошї дар давондани аблањон
дар рикоб бо ин иззати њазрати домулло шарик... анд... Бо мулозамати абвоби
султон (дарбори подшоњ) ва ризо ба зулм ва удвони (душманї бо ситами) ў...
шарафи охират чї навъ даст дињад?»

Муаллиф дар ин љо дар бораи талабагони мадраса аз пайѓамбар њадисе наќл
мекунад, ки мазмунаш ин аст: «Касе, ки ѓуборолуд гардонад ќадамњояшро дар
талаби илм, њаром (мањфуз) мегардонад Худо љасади ўро аз оташи дўзах». Му-
аллиф баъд аз наќли асли ин њадис мегўяд: «Ѓуборолуд гардондани ќадам дар
хондани хутбањои китоб ва шаб фисќу фасод кардан... чї гуна љасадро аз оташи
дўзах мањфуз дорад?..»

«Билљумла (хулоса) ин андешањо маро аз њифзи дарс... монеъ меомад... Чун

чашми ман бар зоњир боз буд, њамаи ањли зоњирро аз машоих (шайху эшонњо)
фиребгар медидам ва уламоро ришватхор...» (Аз њамон китоб, аз сањифаи 706
то 711 чида гирифта шуд.)

*  *  *

Ањмади Дониш дар «Рисолаи назми тамаддун ва таовун» ном асараш, ки
дар аввали «Наводир-ул-ваќоеъ» дарљ шудааст, бетартибињои дарбори амири
Бухороро ягон-ягон шумурда ислоњи онро талаб мекунад, ба подшоњ ва ба ка-
дом мансабдорони ў вазифањо таъин мекунад. Масалан, подшоњро мухдур ва
ходими ањолї мешуморад ва дар ин бора мегўяд: «Подшоњ филњаќиќат муздур
ва ходими фуќарост, чунонки агар дар ќаря (дења)-е аз ѓалабаи дуздон ва шари-
рон (бадкирдорон) хавф бувад ва мардум шахсеро ба ќаровулї ва нигањбонї
иттихоз кунанд (гиранд) ва мутасаддии обу нонаш шаванд, то шабро пос дорад
ва бедор нишинад ва мутасаддии дафъаи хасм гардад, инчунин раоё (раияњо),
ки тафвиз ва таслими ушру хирољ ва закот ба султон мекунанд, барои он аст, ки
«нигањбонии мо кун ва оби моро бирасон ва роњњои моро аз ашрор (роњзанон)
пок дор, то моро фароѓат бошад ва агар ту фориѓ нишинї, бо мо фароѓат куљо
даст дињад», пас касе, ки мутасаддии машѓалаи љамъе бошад, ўро куљо љои оро-
миш ва осоиш то ба кибру ѓурур пардозад? Филњаќиќат султонро аз давлат он
миќдор њаќ аст, ки... моякфии садди рамаќ (ба ќадри зарури зиндагї) бошад ва
бармозода бар он (ва барзиёда бар он) молик нест, аз они касон аст ва аз дига-
рон». (Аз њамон китоб, сањифаи 102.)

Ва дар љои дигари њамин рисола дар бораи ањли дарбори амир мегўяд:
«...Љамъияти ин табаќа дар даргоњи мулук (подшоњон) њам аз он аст, ки эшон аз
камоли коњилї (танбалї) ва касолат (сустї) диданд, ки аз саранљоми њељ касбу
кор барнамеоянд ва  дар гузориши... пешањо аз наќли љузвии андак чора нест ва
он (аќл) дар зоти эшон мафќудуласар аст (асари аќл њам дар онњо нест), гумон
карданд, ки нони муфт... дар хизмати султон аст, чунки хизмати султон мунза-
бит нест (бетартиб аст), ва њар кас он љо равад, соњиби аспу љома хоњад шуд ва
асперо савор шудан ва ба доруламоро (ба даргоњи амир) рафта саломе доданро
њар лояъќиле (њар беаќл)  саранљом тавонад дод, ё њамроњи муддаї (даъвогар)
ва муддаоалайњ (љавобгар) ба дење баромадан, ки ќатъи низои њасмайн (тара-
файн) ѓолибо (аксар) ба воситаи амин ва арбоб бувад, коре саъб (сахт) ва душ-
вор набувад...»

«Давлатхоњї ва љонсўзии ин табаќаи љоњил то он љост, ки агар шањр оташ
гирад ва хонањо барафтад, султон аз њарамсарой тафаррус кунад (пай барад),
ки дар шањр ѓавѓое афтода бўи дуд ба машом мерасад, арз кунанд, ки: «њељ ѓоилае
(фалокате) нест, кулолон оташ дар хумдон нињоданд ва ин шўълаи онњост».

«Ва агар дар шаб њаромиён (дуздон) ба њарами мусулмонон дарраванд ва
молаш бибаранд ва хунњо бирезанд ва бонги бедод масмўи султон шавад253, ра-
сонанд, ки: «њељ боке нест, зане бо шавњар арбада карда».

«Ва њамчунин дар сањроњо дар обе, ки ба масорифи шањр кифоя накунад,
гўянд ки: «њамаи заминњои музориин (дењќонон) сероб гашта, зиёдатии об ба
дангиз (ба бањр) меравад; ва инчунин дар бозорњо ба сабаби тафовути нархњо

ѓаллањо ва матоъњо рў ба нуќсон оварда (камёб шуда), гўянд: «њамаи аљнос ар-
зон аст, ки касе чизе намехарад». Алњаќ рост гуфта бошанд, ки аз љињати гаронї
касе чизе нахарида».

«Ва дар диёре, ки аз рафтани султон ва аскария ба сутўњ омада (танг шуда)
ва поймол гашта, гўянд: «чашми мардуми он диёр дар роњ аст ва интизори маќ-
дами (ќадамгузории) султонї мебаранд». (Аз њамон китоб, аз сањифаи 94 то 96
чида гирифта шуд.)

Ањмад-махдум дар он ваќт њељ гоњ мамлакати беподшоњро тасаввур наме-
кард ва тасаввур карда њам наметавонист. Нињояти орзуи вай мамлакатдории
подшоњноки боинтизом буда, дар ин хусус сармашќи ў давлати Россия буд, ки
вай дар тамаддун, дар интизом ва дар тараќќї њазор дараља болотар аз мамла-
катдории амири Бухоро буд.

Њатто хаёл ва орзуњои ў дар ин бора як дараља болотар рафта, подшоњро
ходими халќ ва нафаќахўри ба ќадри зарури хазинаи халќ мешуморид. Ин фикр
дар шароити амирии онваќтаи Бухоро, ки на танњо дороии мамлакат, балки
марду зани тамоми ањолї њам ѓулом ва канизи шахси амир шумурда мешуд,
хеле фикри олї буд.

Ин фикрњои Ањмади Дониш ба ман, ки он ваќтњо бетартибињои мамлакат
ва дарбори амирро «њамин тарз омадааст ва њамин тарз њам хоњад рафт, чї бояд
кард?» гўён фикр мекардам, бе таъсир намонда буд.

*  *  *

Дигар як љои «Наводир-ул-ваќоеъ», ки дар он ваќтњо ба ман таъсир бах-
шид, тасвири њирси ањли бозор дар роњи сарватѓундорї буд. Дар ин бора ба ман
тасвири баќќоле, ки њамсояи муаллиф буда,  њирси сарватљамъкунии худро бо
диндорї омехта пеш мебурд, таъсири аљибе бахшида буд.

Ман дар ин љо њамон порчаро њам бо забони муаллиф, аммо кўтоњ карда ва
баъзе луѓатњояшро дар байни ќавсайн шарњ дода ва аломатњои китобати имрў-
заро зиёда намуда наќл кардан мехоњам.

Муаллиф дар як љои боби «Васият ба фарзандон ва њаќиќати касбњо ва пе-
шањо»-и «Наводир-ул-ваќоеъ» фарзандони худро тавсия мекунад, ки албатта ба
касбу коре машѓул шаванд. Эњтиёљи зиндагии худро бо дастранљи худ таъмин
намоянд, аммо дар њирси молѓундорї ва захиракунї наафтанд.

Муаллиф дар бораи ањволи бади ба њирси молѓундорї афтодагон баќќоле-
ро мисол оварда, ба фарзандонаш хитобан мегўяд: «...Медонед, ки дар љавори
(њамсоягии) шумо баќќолакест соњиби зиёъ ва аќор (замину обу боѓу бўстон) ва
асбобу молу мавошї (чорпоён) ва дуконе ороста дорад пур њалвою шира, ки
чун чашми шумо дар онњо афтад, об дар дањонатон гирд ояд ва маро аз тасавву-
ри њоли ў об дар дида».

«Ва ин дукон ду дар дорад ва њамаи мойўњтољи мардум (њамаи он чизњоро,
ки мардум доранд) дар (он) дукон љамъ намуда ва худ дар миёни анору ангур ва
њуљуми магасу занбўр биншаста ва худ пир ва хазаф (фартут), ки агар ба фаро-
ѓат бинишинад ва ба... исрофи амвол сарфи маишати худ кунад, аз баќиятулум-
ри ў (аз умри боќимондааш) зиёдатї кунад».

«Мебинед, ки дар ин дукони дудар тобистону зимистон (умр) ба сар меба-
рад, дар зимистон ин дўкон сард бувад ва сабаби убури (гузаштани) боду барф
ва дар тобистон гарм ба воситаи мурури самум (тафбод)».

«Дар сармо табаќе сафоли пуроташ дар пеши худ нињода, ламња ба ламња
(лањза ба лањза) даст ба кайл (манак) ва тарозу ва сабзиву шалѓам мезанад, сард
мегардад ва бар оташ медорад ва њанўз тоби оташ ба дасти ў нарасида, яке мео-
яд, ки «маро фалон чиз мебояд», алалфавр (фавран) бархезад ва нонишаста, боз
дигаре ояд ва чизе хоњад ва нонишаста, боз дигаре ояд ва (оташ) њамчунон хо-
кистар шавад ва дасту пои ў њамчунон яхбаста».

«Ва чун таомаш аз хона ояд, дасте ба коса ва луќмае ба дањон яке ояд, луќма
фурў набурда ва даст набардошта дигаре ояд, дастолуда ва нон дар дањон чанд
тавоф (гардиш) ба гирди дукон кунад, то он чи он кас хоста, ёфта дињад».

«Дар ин асно ваќти намоз даррасад ва чун мард мансиф (диндор) аст, саро-
сема ба як кунљи дукон болои сангу тарозую сабзию пиёз намозе сар кунад. Так-
бири аввал ногуфта, яке ояд ва чизе хоњад, фотиња ва ќироат нокарда, дигаре
расад... Ба њар кадом ба даст ё ба сар ишорат мекунад, ки «бинишин, то намоз
тамом кунам», ва гоње ки ба масљиди љамоат њозир шавад, такбир ва ќироаташ
ин ки «мабодо гурба аз сих гўштро бирабояд» ва зикру тасбењ он ки мабодо
бачагон љавз (чормаѓз)-ро аз зери заѓома барчинанд».

«Дар айёми тобистон, бо вуљуди он ки соњиби боѓу чорбоѓ бошад, аз он
таматтўъ (бањра) натавон гирифт ва самари фавокењи он (мевањои он) натаво-
над дид ва дар ин дукони гарм, ки аз тафи самум чун ѓирфае (њуљрае) аз ѓир-
фањои љањаннам мешавад, фурсати дами оби сард ошомидан наёфта, монанди
аспи љувоз ва харос (осиёи аспї) гирди дукон њазор бор тавоф мекунад ва љомањо
аз араќ пўсида ва худ гаргин254 ва мутааффин (бадбўй) гашта. Ваќти хоб, агар
сар ба болин нињад, зону дар оѓўш бошад, чунки љои холї наёбад, ки пой афро-
зад (дароз кунад)».

«Ва чун асбоб ва адавоти баќќолї рў ба камї ва нуќсон нињад, гоње савора
ва гоње пиёда љуволе бар дўш ба бозор меравад ва нафаскашон дона ва баќла255

ба дукон меорад гармии њангомаи дуконро (барои гарм кардани савдои дўкони
худ)». (Аз њамон китоб, аз сањифањои 695 ва 697 гирифта шуд.)

Ин тасвири Ањмад-махдум ба ман ончунон таъсир кард, ки баќќоли мазкур
аз назарам њељ дур намерафт ва ман хостам дар зиндагї монанди он баќќолро
ёфта тамошо кунам. Баќќолонеро, ки дар раставу бозор дар ду тарафи кўча дар
дуконњошон нишаста молњошонро мефурўхтанд, дуру дароз пешашон истода
тамошо кардан барои ман мумкин набуд.

Охир дар рў ба рўи гўшаи љануби ѓарбии сањни мадрасаи Кўкалтош баќќо-
леро ёфтам, ки аз љињати ќиёфаи зоњирї њам ба баќќоли Ањмади Дониш мо-
нандї дошт: ў њам пири фартут буд. Агар баќќоли Дониш диндори намозхон
бошад, ин ширинкори хушзабон буд, ба њар кас хитоб кунад, албатта дар авва-
ли суханаш «гардам аз саратон!» мегуфт. Дуконаш њам гузаргоњи тафбоди то-
бистонї ва тундбоди зимистонї буда, пешаш тамоман кушода меистод ба њаде,
ки дар ваќти бориши гирдбоднок рўи кори молу колояш бо њамроњии худаш
дар зери барф мемонданд. Дар пеши ў ба љои табаќи оташ таѓорачаи оташ буд,
ки агар фурсат ёбад, дасту пояшро бар вай гарм мекард.

Азбаски дар рўи сањни мадраса ба кўча нигоњ карда нишастан одати уму-
мии талабагони мадрасањои Бухоро буд, ба нишастани ман дар рў ба рўи он
баќќол њељ кас тааљљуб намекард ва ман њар рўз соатњо дар гўшаи сањн нишаста,
кору кирдори он баќќолро дар зери назари диќќат мегирифтам ва њама кори
ўро мувофиќи кирдори баќќоли Ањмад-махдум меёфтам ва дар ин њол ба назари
зиндагибин ва ба ќалами њаќиќатнигори муаллифи «Наводир-ул-ваќоеъ» тањ-
син бар тањсинам меафзуд.

Рўзе ин баќќол љуволеро ба баѓал гирифта ва пеши дуконашро парда каши-
да, бозор рафт. Ман баргашта омадани ўро мунтазир шуда њамчунон дар гўшаи
сањн  нишаста мондам.

Баќќол баъд аз соате омад. Ў як љуволча биринљро пуштора карда бардош-
та овард ва њамроњи ў як дењќон њам буд, ки як љувол сабзии ба ў фурўхтаашро
ба хари худ бор карда меовард.

Баќќол баъд аз љо ба љо кардани биринљ сабзии дењќонро ба заѓомањои саб-
зидони пеши дуконаш холї кардан гирифт. Дар рўи љувол сабзињои калон-ка-
лон бошанд њам, сабзињои зери љувол майдатар ва резатар баромаданд. Баќќол
ин њолро дида ѓурѓуркунон сабзиро љо ба љо кард ва дар ваќти пул додан аз
маблаѓи дар бозор ба дењќон ваъдакардааш камтар дод ва он камиро барои пур
кардани љои сабзињои реза баромадаи зери љувол њисоб кард.

Дењќон розї нашуд ва гуфт:
– Одат њамин аст, ки дар рўйкаши љувол сабзї ва пиёзи калонтарро  мегузо-

ранд ва дар зери љувол резањояшро. Агар шумо дар бозор мегуфтед, ки «агар
зери љувол майда барояд, молатро намегирам ё пулатро кам медињам», ман саб-
зии худро ба шумо намефурўхтам. Њатто баъд аз ин љо омадан њам њамин шар-
тро мекардед, ман моли худро гардонда бозор мебурдам. Акнун ки сабзии маро
бо сабзињои кўњнаатон омехта роњи иќола (баргардондани савдо)-ро бастед, ман
пули худро пурра талаб мекунам.

Баќќол бошад, ба ин суханњо гўш намедод ва «гардам аз саратон, инсоф
кунед, ноинсофї хосият надорад, гардам аз саратон! Пуле ки бо фиребгарї ба
кисаи кас дарояд, вафо намекунад...» – гўён фарёд мекард.

Охир кор аз љанљоли забонї ба љангу љидолу дастбагиребонї гузашт ва баќ-
ќол оташин шуда, «гардам аз саратон» гўён аз дукон ба кўча фуромад ва аз
гиребони дењќон бо як даст гирифта «гардам аз саратон» – гўён бо дасти дига-
раш ба сари ў мушт монд.

Дењќон њам бо дасти чапаш аз гиребони баќќол гирифта, бо дасти росташ
ба гўшхонаи ў шапалоќ задан гирифт ва шапалоќњои дењќон чунон бозарба бу-
данд, ки гўшу рўи баќќол, чунонки ба лаълии мис зада бошанд, садо медод ва
ранги рўяш монанди миси дар оташ тафтонда суп-сурх шуд.

Баќќол мўйсафеди фартут ва дењќон љавонтари тануманд буд. Оќибат, пи-
ракї ба зарбањои дењќон тоб наёварда, «гардам аз саратон, ба њоли мани по ба
лаби гўр расида рањм кунед» – гўён худро аз дасти дењќон халос карда ба дукон
љаста баромад. Аммо дар пулдињї инодкориаш заррае кам нашуда, боз њам пули
камро ба дењќон додан хост ва «гардам аз саратон, агар гиред, њамин, агар наги-

ред, додатонро ба ќозї, ба амир ё ба Худо гўед! Гардам аз саратон, ман фиреби
шуморо намехўрам» – мегуфт.

Дењќон мехост баќќолро аз рўи кори дуконаш кашола карда фуроварда, ду-
бора мушткорї кунад. Аммо одамоне, ки ба сари љанљол расида омада буданд,
ба ин кор роњ надоданд ва ба дењќон:

– Ин мўйсафедро кушї њам, як пули дигар намедињад. Биё, ба Худо њавола
кун, Худо ба киштат барака дињад! – гўён ўро насињат ва тасаллї доданд.

Дењќон ночор љувол ва пули ба ризои худ додаи баќќолро гирифта ва ба
хараш савор шуда рафт.

Баќќол баъд аз дур шудани дењќон, гўё њељ коре нашуда бошад ё ягон кори
одие ба вуќўъ омада бошад, хандакунон ба одамон нигоњ карда:

– Гардам аз сарњотон, одам бо як фоидае, ки аз харидуфурўш ба даст меда-
рояд, бой намешавад. Барои бой шудан аз сангу тарозу, аз њисоби харидору
фурўшгор канда гирифтанаш ва бо ќатї кардани молњои паст ба молњои наѓз
њам фоида бурданаш лозим аст.

Ў ин суханњоро чунон бо хушзабонї мегуфт, ки гўё њазлу ширинкорї мекар-
да бошад. Баъзе шунавандагон ба ин суханони ў ханда мекарданд ва баъзењо ба
ў дашном ва нафрин дода аз пеши дукони ў дур мешуданд. Худи ў њам «гардам
аз сарњотон, пеши дуконро холї кунетон, аз савдо намонам!» – гўён мардуми
љамъшударо пароканда кардан мехост.

(Ду воќеаеро, ки дар як мавзўъ бошанд, дар як љо ба тарзи њикоя овардан,
хусусан ки дуюмї аз нахустин аз љињати бадеият паст бошад, кори бисёр бад
аст. Аммо ман дар ин љо бо наќли ањволи «баќќоли Ањмади Дониш» ва «баќќо-
ли худ» ин кори бадро кардам. Ман ин корро барои он кардам, ки хонандагон
бо андоза карда дидани тасвири ањволи ин ду баќќол ќувваи ќалами Ањмади
Донишро ба хубї равшан дарёбанд.)

*  *  *
Љои дигари «Наводир-ул-ваќоеъ», ки дар он ваќтњо ба ман таъсир кардааст,

назари хурдабини муаллиф буд ба љамъияти дворянї ва аристократии Россия.
Чунки ман ба андозаи бисёр хурд бошад њам, ин ањволро дар байни бойњо ва
калонони Бухоро медидам.

Муаллиф дар наќли яке аз сафарњои дар Россия кардааш, баъд аз он ки маљ-
лиси бал (базм)-и дар њузури император ташкил кардашударо тасвир мекунад ва
тантанањои аќлхиракунандаро бо ќалам ва сухан ба пеши назари хонанда таљас-
сум кунонда нишон медињад, ба маънии ботинии он љамъият гузашта мегўяд:

«...Баъзе табоеъ (касон)-ро гумон афтад, ки онњо (яъне табаќаи олии Рос-
сия) дар дунё баѓоят мањзуз (бањраёб) ва масрур бошанд ва њељ ѓам... гирди хо-
тири эшон нагардад ва доим ба рафоњ (фаровонї) ва танаъум (бо нозу неъмат)
зист доранд...»

(Дар њаќиќат) «инчунин нест... Роќими њуруф (муаллиф) дар сафари аввал
дар бодиюрраъй (дар назари аввал) дарёфтам (њаќиќати њолро), чунки назари
ман бештар ба ибрат боз буд, њузн (мањзунї) ва яъсе (ноумедие), ки дар акоби-
ри... он диёр (Россия) мулоњиза кардам (аз њад берун буд)... Њар кадоми онњо ба
мофавќи худ мутаассиб бошанд ва ба мотањт мубоњї (яъне њар кадоми онњо ба

касе, ки дар шаъну шавкат аз худашон боло буд, њасад мебурданд ва монанди ў
шуданро мехостанд ва ба касе, ки аз худашон пасттар бошад, фахр мекарданд
ва ѓурур нишон медоданд)».

«Касе дар дунё набувад, ки ба њамаи муродот ва муштањаёт (талаботи наф-
сонї) комёб бошад, албатта (њар кас) аз яке дун (паст) ва аз дигаре фавќ (боло)
бошад. Пас доим  ба њасад ва таассуб маъюс ва мањзун гардад. Масалан, дар
базми маљлиси импиротур, дар љашне, ки ба тасаввур овардани ў аз мањолот
менамуд ва тавон гуфт, ки њељ як аз салотини гузашта ва ояндаро инчунин дас-
тгоњ камтар даст дода бошад (ва камтар даст дињад) ва дар њељ љузв ва рукни  ин
маљлис ќусуре (камбудие) ва футуре боздид намегардид, бињиште муљассам ба
њур ва музайян ба ќусур (ќасрњо) меомад».

(Аммо) «ман дар ин маљлис њамаро медидам, ки малул ва маъюс буданд, ба
воситаи ин ки дар ин маљлис асбоби нишот ба камол буд ва зану мард маст
буданд, њар марде мехост, ки ба њамаи занон ояд ва њар зане вола буд, ки ба њар
марде равад. (Аммо) аз ин љињат, ки маљлиси султон (император) буд, алония
(рўйрост) роњи комљўї ба њар кас масдуд (баста) менамуд. Илло он ки њар кадом
оњи сард мекашиданд: зани Зайд (номи одами шартї – С. А.) медид, ки зани Амр
(ин њам номи одами шартї) ба ќимати як њазор динор њулї ва њулал (либос,
асбоби ороишу зинат) пўшида ва њамроњи марде ваљењ (хушрўй) аз аозим (кало-
нон) даст ба гардан ва камар раќс мекунад, либоси ў дун (паст) ва адили ў (њам-
раќсаш) бадманзар (баднамо), мањзун ва малул чархе меовард ва раќсе ба карњ
(зўрбазўракї) мекард; ва Башир (ин низ номи одами шартї) медид, ки зани бо-
љамоли ў бо њамроњии Холид даст ба гардан раќс меравад ва зани бадшакли
Холид бо вай адил (њамраќс) шуда, ба икроњ (зўрбазўракї) пой мекўфт».

«Заноне, ки пиртар буданд, мардон ба онњо илтифот намекарданд ва мар-
доне, ки куњансолтар буданд, занон эшонро (илтифот намекарданд). Пирон аз
љавонон ва хубтарон аз адами дастгоњ ва ќудрат ба њасад ва ѓайрат (рашк)-и
њамдигар гирифтори њузн ва алам буданд... Худи подшоњ низ ба воситаи ин ки
аз фуќароёни вилоёт истимтоъ (комёбї) натвонад кард, магар ба хуфя (пинњ-
онї), оби њавас њар замон аз дањонаш мерехт; зани подшоњ низ аз љињати куњан-
солї ва пирї аз љавонони маљлис бешуур ќадаме дар миён менињод».

«Ва билљумла (хулоса), њељ касеро надидам, ки ѓаме домангираш набувад ва
дуди оњи кабуд аз димоѓаш барнамеояд».

Муаллиф ин њолро дар кўчањо ва тамошохонањои Петербург низ дидааст,
ки ба таассуроти базми подшоњї илова карда ба тарзи зерин наќл менамояд:

«Ва њамчунин дар раставу бозор ва тамошохонањо њељ тане осуда ва беѓам
ба назар дарнаёмад. Масалан, дар растаи бузург (муаллиф дар ин љо як кўчаи
бузурги Петербургро, ки дар ду тарафаш иморатњои олии боњашамат ва мага-
зинњои пурсарват бино ёфта будааст, ба тафсил тасвир мекунад ва дар охир мегў-
яд:)... њамаи мардумро... маѓмум (ѓамгин) ва мањзун медидам: аз он ки зани Зайд-
ро медидам, ки бар аробаи шашаспа савор ва миќдори дањ њазор динор њулї ва
њулал пўшида ва ќимати ароба низ наздик ба њазор танга бо радифе (њамсаворе)
матбўъ (дилкаш) нишаста. Зани Амр дар либос ва ароба ва радиф дуни ў256, ё ин
ки бо вуљуди камоли асбоб бо радифи номатбўъ нишаста ва дигаре бо камас-

бобї бо њамроњии радифи матбўъ афтода. Њар кадом (онњо) ба асп, ароба ва ли-
боси њамдигар рашку њасад мебурданд ва ба њолате ки доштанд, њељ кадом розї
ва шокир набуданд. Аз ин љињат њар рўз дар асп, ароба ва либос ва ороиш та-
каллуф ба кор мебурданд, ки мофавќаш (болотар аз он) мутасаввар нашавад».

«Боз рўзи дигар ба навъе љилва мекарданд, ки ороиши рўзи гузашта (дар
пеши он) ночиз менамуд. Аз камоли таассуб ва такаллуф бо њамаи рангу зебу
зинат доим ранги занон ва мардонашон зард ва кабуд метофт, чунки аз њасад ва
ѓайрати (рашки) њамдигар ...бисёр ѓам мехўрданд. Њамчунин дар базмхонањо
мудом дар рафтор ва гуфтор ва кирдори њамдигар нозир буданд ва дар садади
(пайи) айб ва ќадњи (хурдагирии) њамдигар» (меафтоданд). (Аз сањифањои 542 –
547 њамон китоб чида гирифта шуд.)

Дар нахустин бор дидан ва хондани «Наводир-ул-ваќоеъ» љоњои ба ман таъ-
сиркардааш хеле бисёр буд, аммо ба наќли порчањои дар боло зикршуда (ба
тарзи мисол) ќаноат кардан муносиб дида шуд. Дар охири ин ёддошти худ њамин-
ро њам бояд ман ќайд кунам, ки шиносоии ман ба «Наводир-ул-ваќоеъ» дар ман
танњо инќилоби фикриро бедор карда намонд, балки ба сарам савдои насрна-
висшавиро њам андохт. Дар њамон ваќтњо ман орзу мекардам, ки «бояд кас на-
срнавис шавад ва агар ин маќсад ба даст дарояд, монанди Ањмад-махдум на-
срнавис шавад, ки воќеањоро дар пеши хонанда бо забони сода муљассам кунон-
да нишон дода тавонад». (Ин орзуи ман танњо баъд аз Револютсияи Кабири
Сотсиалистии Октябр ба вуљуд омад ва бо шинос шуданам бо асарњои нависан-
дагони классик ва советии рус савдои дар соданависї аз Ањмад-махдум гузаш-
тан ба сарам афтод.)

Оре, фикри соданависї њам дар ман баъд аз шинос шуданам ба «Наводир-
ул-ваќоеъ» пайдо шуд, чунки забони ин китоб ба хонандагони замони њозира
хеле душвор намояд њам ва дар њаќиќат хеле душвор њам њаст, дар он замонњо,
ки ман ба ин китоб ошно шудам, нисбат ба дигар китобњо ва аз он чизњо, ки
иншонависони њамон замон менавиштанд, хеле осон буд.

Муњаммадсиддиќи Њайрат, ки дар кори тасњењ ва татбиќ кардани «Наво-
дир-ул-ваќоеъ» ба тарзи сомеї иштирок мекард, низ аз ин китоб бе таъсир ва
таассур намонд. Ў афсўс мехўрд, ки чаро дар зиндагии муаллиф бо вай алоќа
баста файзёб ва фоидабардор нашудааст. Ў ин афсўси худро дар ќитъаи таъри-
хие, ки дар њамон рўзњо – дар рўзњое, ки ба «Наводир-ул-ваќоеъ» ошно шуд,
яъне баъд аз 3 – 4 соли аз дунё чашм пўшидани муаллиф бахшида ба вафоти ў
навишта буд, изњор кардааст.

Он ќитъа ин аст:

Фарёд, к-аз самуми бановаќти рўзгор
Аз боѓи сина ѓунчаи олом

 вошукуфт.

Яъне ба дањри фазлу њунар он ки тоќ буд,
Дањре зи марги ў ба ѓаму дард гашт љуфт.
Мир-Ањмади мунаљљими ўроќ, он ки з-ў
Рамзи фунуни фазл набудеш дар нуњуфт.
Сард аз бањори олами ошўб кард дил,
Њам дар њамал ба мањмили танги лањад бихуфт.
Гар з-ин фироќ чок занам пирањан, сазост,
Ѓофил шудему доманаш аз даст рафт муфт.

561

Кардам савол соли вафоташ зи пири аќл,
«Гўё бирафт равнаќи илми нуљум»-гуфт.

1314 њиљрї (1897 милодї).

Ањмад-махдум дар «Наводир-ул-ваќоеъ» дар мавриди тасвир намудани тўйи
духтари подшоњи Россия дар он тўй Патти258 ном як франсуззани сурудхон иш-
тирок карданашро ва дар њамон ваќт ба Америка даъват карда шудани он су-
рудхонро наќл карда, дар таъриф ва тавсифи ў муболиѓањо мекунад ва дар бо-
раи ў як ќитъа шеъри лирикї њам менависад. Дар њамон ваќт њамон шеър дар
пеши мо рафиќони сегона – Њайрат, Мунзим ва ман муаллифашро монанди як
шоири лирик љилва кунонда буд. Дар охири ин боб ёдоварї кардани њамон шеър
муносиб дида шуд.

Он ќитъа ин аст:
Потии порисї*, он сарвќади зўњраљабин
Дар табассум сўи доман зи дањан гул мерехт.
Зулфи пурчини хам андар хами ў дар буни гўш,
Обрўи тарї** аз љабњаи сунбул мерехт.
Диданаш он њама кайфияти њайрат медод,
К-ў зи сањбои нигањ дар кафи љон мул*** мерехт.
Лањну овози вай он сон ки ба гўши ушшоќ,
Гањ њуши**** саъваву гањ чањ-чањи***** булбул мерехт,
Аз Питирбурх****** азимат чу ба Амриќо******* кард,
Нолањо аз сару пои њама ѓулѓул мерехт.

(Њамон китоб, сањ. 520.)

КЎЧИДАНИ МАН БА МАДРАСАИ КЎКАЛТОШ

Чунонки дар охири ќисми III-и «Ёддоштњо» наќл шудааст259, шарикдарси
ман Абдухалил-махдум аз мадрасаи Кўкалтош њуљрае харида, истиќоматашро
ба ман дода буд, аммо истиќомати он њуљраро бинобар њурмат ба бародари
калони худ дода, њуљраеро, ки аз мадрасаи Њољї Зоњид ба сањми ў афтода буд,
ба худ гирифта будам.

Чун бародарам хонадор шуда, ба њавлии иљора кўчид, ман ба мадрасаи
Кўкалтош кўчидам. Ин воќеа дар аввалњои соли 1899 рост омада буд.

Мадрасаи Кўкалтош калонтарини мадрасањои Бухоро буда, дуошёна ва до-
рои 153 њуљраи истиќоматї аст ва њуљрањои ў њам нисбат ба њуљрањои мадра-
сањои дигар дар истиќомат бобтар буданд. Бештарини њуљрањои ошёнаи яку-
маш яккаравоќ буда, дар пушти љои нишаст ганљина дошта, дар вай аз як равза-
ни зери саќфиаш рўшної медаромад.

Бештарини њуљрањои ошёнаи дуюмаш дуравоќа буда, равоќи даруни мад-
расагиашон гузаргоњи њамсоягон ва равоќи берунии њар њуљра махсуси худи он
буд.

Њуљрае, ки ман дар аввали ба мадрасаи Кўкалтош кўчиданам истиќомат

* Порисї – парижї.
** Тарї – дар ин љо ба маънои тозагї ва ботароватї.
*** Мул – шароб.
**** Њуш – садои махсуси саъва ном паранда.
***** Чањ-чањ – садои махсуси булбул.
****** Питирбурх – Петербург.
******* Амриќо – Америка.

мекардам, дар гўшаи шарќи љанубї, дар ошёнаи дуюм буда, беравоќ, аммо се
нишастгоњ дошт: нишастгоњи якум дар зери гунбази фарохи баланде буда, аз
даричае, ки ба тарафи шарќ, ба пушти мадраса кушода мешуд, рўшної меги-
рифт; дуюм бар болои роњрави умумии гўшаи даромад воќеъ шуда буд, ки саќ-
фи пастак дошт ва аз даричае, ки ба даруни мадраса кушода мешуд, рўшної
мегирифт ва ба вай аз нишастгоњи якум бо чанд поѓунда зина баромада мешуд;
сеюм дар пањлуи љанубии нишастгоњи якум бино ёфта буд, ки ба вай њам бо зина
баромада мешуд ва ин нишастгоњ асосан бар болои ангишту њезумхонаи он њуљра
воќеъ шуда буд, ки аз тарафи шарќи мадраса аз даричае рўшної мегирифт.

Ман, ки палос кам доштам, нишастгоњи якумро бошишгоњи худ ќарор дода,
дар ду нишастгоњи дигар бўрёи сафеди нав пањн карда мондам.

Мадрасаи Кўкалтошро бародари ширхўра ва амалдори аз њама калонтари
Абдуллохони Шайбонї260 – Ќулбобо Кўкалтош дар ваќтњои дар Њирот њукумат
доштанаш, дар соли 986 њиљрї (1578 милодї) бино карда, якчанд сарой ва бозо-
рњоро аз даруни шањри Бухоро ва як райони гандумкории дашти Ќарширо ба
вай ваќф кардааст261.

Баъд аз он ки Абдуллохон дар низои байни худ ва писараш Абдулмўъмин262

ѓуссамарг шуда, дар соли 1006 њиљрї (1597) вафот кард, Абдулмўъмин дар ќато-
ри амалдорони калони падараш Ќулбобо Кўкалтошро њам бо азобу уќубатњои
вањшиёна кушт. Ба ин сабаб дар байни мардум бо талќини рўњониён афсонае
пайдо шуд, ки гўё «њар касе, ки дар мадрасаи Кўкалтош истиќомат кунад, ё мул-
лои бузург, ё бои калон, ё шањид ва ё њамаи инњо мешудааст, чунки бинокунан-
даи ин мадраса Ќулбобо Кўкалтош њам донишманд, њам бойи калон буда ва
њам дар охири умраш шањид шудааст».

*  *  *

Азбаски мадрасаи Кўкалтош серваќф ва њуљрањояш њам барои истиќомат
боб буд, ќариб њамаи њуљрањояш моли хусусии бойбачагон, махдумони калон
ва ќозизодагон шуда буд. Њатто бойбачагони аз дењот ва аз вилоятњои дур ба-
рои тањсили илм (ё палавхўрї ва айшу нўш) ба Бухоро оянда њам кўшиш мекар-
данд, ки аз мадрасаи Кўкалтош њуљрадор шаванд. Баъзе содалавњон ё риёкорон
афсонаи болоиро њам ба ин кўшиши худ сабаб нишон медоданд.

Баъзе аз бойбачагони шањри Бухоро њам, ки ба дарсхонї ва мадраса њељ
алоќа надоштанд, як њуљраро аз ин мадраса соњибї карда, таъмир ва зинат дода
ва њамаи асбоби айшу нўшро муњайё карда монда буданд. Дар ваќтњои дилгир
шуданашон аз корњои харидуфурўхт ва айшу нўши хонагї шаберо ин љо бе таш-
виши зану фарзанд бо дўстони хосашон гузаронида айш мекарданд.

Соњиби пештараи њуљраи ман њам Расулќул-бойбача ном касе буд, ки бо ву-
људи дар шањр њавлии дуошёнаи пурзебу зинат доштанаш ин њуљраро харида ги-
рифта, нишастгоњи сеюмашро шањнишиндор ва наќќошию гулкорї карда буда-
аст ва њар њафта як шаб-ду шаб он љо омада шабнишинї мекардааст. Чун ба ко-
рњои тиљоратиаш шикаст рўй додааст, ба фурўхтани ин њуљра маљбур шудааст.

Ана бо њамин сабабњо нархи њуљрањои ин мадраса нисбат ба серваќфиаш
гаронтар буда, ба толибони пулмасти айшталаб ба даст даровардани онњо хеле

душвор буд ва бештарин бо ришва додан ба калонони ин љо матлаб ба дасти
онњо медаромад.

Дар мадрасаи Кўкалтош фисќу фасоду айшу нўш ќариб айб ба шумор наме-
рафт ва њуљрадорони айшталаби он љо ќариб рўйрост ба он гуна корњои но-
лоиќ, ки оммаи мардум њељ гумон намекард, машѓулї менамуданд. Дар бешта-
рини ганљинањо ва миёнбастњои263 њуљрањои вай хумњои шароби мавизї љўшида
меистод.

Дар он љо кордкашї ва одамкушї њам гоњ-гоњ рўй медод, ки ба он кор на
калонони мадраса ва на њокимони шањр ањамият намедоданд.Як воќеаи одам-
кушии дар он мадраса рўйдодаро ман дар ќисми II-и «Ёддоштњо» наќл карда
будам264. Аммо дар ваќтњое, ки ман дар он љо будам, як «талабаи» бойбачаи
туркманро, ки аз љамоаи Эрсарї буд, яке ва ё якчанд нафари худи њамон турк-
манон куштанд.

Тарафњои мактул ба њокимон «хунпулї» дода, «мо дар дашти Туркман њисо-
би худро бо њам баробар мекунем ва шумо ба кори мо тадохул накунед» гўён
њокимонро, ки зотан ѓайр аз пулгирї кори дигар надоштанд, сокит карданд ва
калонони мадраса бошанд, оши ба маќтул бахшида додашударо бо лаззати та-
мом «пасту расо» хўрда, «ба лабашон кулўх молиданд».

Ба якдигар њуљуми хасмонаи вањшиёна кардан, дар њуљрае љамъ шуда ќар-
табозї намудан, дар шабњои дарсхонї ошўбњои мастона барпо намуда одоби
умумии мадрасањои Бухороро вайрон кардан ва монанди инњо дар ин мадраса
аз корњои одї ба шумор мерафт.

Њарчанд дар Бухорои амирї муллоён ва «норезагони» онњо (муллобача-
гон) ба эътибори аксарият аз њамаи ањолї озодтар ва ба оммаи мардум ѓолиб-
тар бошанд њам, «озодии мадрасаи Кўкалтош дар корњои бемаънї» озодии
мутлаќ буд.

Албатта, ин чизњое, ки дар ин љо дар бораи ахлоќ ва кирдори ањолии мадра-
саи Кўкалтош навишта шуд, ба эътибори аксарият аст. Вагарна дар ин љо мул-
лоён ва талабагоне њам ёфт мешуданд, ки дар байни њамин ќадар шўру ѓавѓо ба
илмљўии худ машѓулї мекарданд.

Дар ин мадраса ориятнишин (касе, ки худ њуљрадор набуда, дар њуљраи каси
дигар менишинад) кам буд ва онњое њам, ки њуљраи худ надоштанд, ё ба яке аз
њуљрадорони бой хизматгор, ё ба яке аз муллоњои калони ин љой шогирд ва ё ин
ки монанди ман ба яке аз калонзодагон алоќа пайдо карда ба ин љо роњ меёф-
танд. Бинобар ин ориятнишинони ин мадраса њам дар зери њимояти њомиёни
худ дар ин љо озод буданд.

Аммо њимояти он њомии њуљрадор ба ориятнишин ваќте нафъ мекард, ки
дар миёнаи он њомї ва «каллаљунбонони» ин мадраса алоќаи дўстї, њељ набо-
шад, алоќаи бетарафї бошад. Аммо агар дар миёнаи њомї ва «каллаљунбоне»
кудурат п айдо шавад, хусусан баъзе кирдорњои ориятнишин ба он «каллаљун-
бон» писанд наяфтад, албатта, он ориятнишин дар зери њуљум ва суиќасд ме-
монд.

Монанди њамин воќеа дар ваќтњои зиндагонї кардани ман дар он мадраса
рўй дода буд. Дар њамон ваќтњо дар Бухоро Ѓиёс-махдум ном як муллои калон

ба мансаби аъламї мансуб буд. Маънии ин унвони фахрї «донотарини уламо»
гуфтан аст. Натиљаи амалии ин мансаб њамин буд, ки агар дар байни муфтиён
дар масъалаи њуќуќї ихтилоф афтода, тарафе ба даъвогар ва тарафи дигар ба
љавобгар фатвоњои зидди њамдигар дињанд, ќозї маљбур буд ба ќавли тарафе
њукм кунад, ки аълам дар њамон тараф бошад.

Ѓиёс-махдуми аълам пеш аз ба мансаби аъламї расиданаш чанде дар Ѓиж-
дувон ќозї шуда буд ва дар ваќти ќозигиаш яке аз маддоњзодагони онљоро ба
худ ром карда гирифта ва дар ваќти аз ќозигї ба аъламї гузаштанаш он мад-
доњзодаро ба «нияти хононда мулло кардан» ба худ мањрам ќарор дода, њам-
роњи худ ба шањр оварда буд.

Ин кори Ѓиёс-махдум ба ѓиљдувониён сахт расид. Њарчанд маддоњон ва мад-
доњзодагони Ѓиждувон ба беномусї машњур бошанд њам, мањз ба сабаби ѓиљду-
вонї будани он маддоњзода ѓиљдувониён аз ин кори аълам ор карда, њам ба ў ва
њам ба он маддоњзода душманї пайдо карданд.

Аълам мувофиќи ваъдаи худ аз мадрасаи Кўкалтош њуљраеро харида, он
маддоњзодаро дар он љо истиќомат кунонид ва яке аз шогирдони мўътамади
худашро, ки бухорої ва бо он маддоњзода шарикдарс буд, таъин кард, ки њар
шаб ба њуљраи маддоњзода рафта бо ў дарс тайёр намояд, њам дар он љо хобида
ба ў саровонї ва нигањбонї кунад.

Ин кори аълам ба ѓиљдувониёни орталаб боз њам сахттар расид ва онњо дар
байни худ мегуфтанд: «Бинем-канї, аълам мањрами худро бо њимояти як бухо-
рої чї гуна муњофизат мекунад?»

Дар ин ваќтњо дар мадрасаи Кўкалтош аз «каллаљунбонони» ѓиљдувонї Мулло
Файзї ном позарез265 зиндагонї мекард. Ў хост, ки ба он маддоњзода бадќасдї
кунад. Њарчанд дигар ѓиљдувониёни бошандаи он мадраса ба кори ќасдкардаи
Мулло Файзї шарик нашуданд, аммо мамониат њам накарданд, зеро ба аќидаи
онњо «ба он кор монеъ шудан – ба номуси ѓиљдувониён рахна задан» мешуд.

Мулло Файзї барои ба амал овардани бадќасдии худ ду муллобачаи бебо-
ки ѓиљдувонии дигарро, ки дар мадрасањои дигар зиндагонї мекарданд, пеш
кашид ва Њољї Манон ном муллобачаи ќаршигиро, ки ба худаш шарикдарс
буда, ба болои њољї буданаш муриди эшони Шояхсї њам буд, ба ин кор њамроњ
кард. Чунки њуљраи Њољї Манон ба гузаргоњи маддоњзода буда, дар он љо ни-
шаста ўро таъќиб кардан осон буд.

Шабе ки ба амал овардани суиќасдро муќаррар кардаанд, Мулло Файзї бо
ду нафар рафиќони бебоки худ дар њуљраи Њољї Манон, ки дар ошёнаи якум
буд, нишаста, чароѓро хомўш карда дарро кушода монда, роњи маддоњзодаро
поидаанд. Баъд аз нимаи шаб маддоњзода бо нигањбони худ аз њуљрааш, ки дар
ошёнаи дуюм буд, фуромада, фонус дар даст мехостаанд ба тарафи хало ра-
ванд. Он се нафар аз дунбол монанди балои ногањонї бар сари онњо рехта, ду
нафарашон њар дуи онњоро аз пушт баѓал карда бардошта, бо як даст дањони
онњоро мањкам доштаанд, то ки фарёд накашанд ва сеюмї шамъи фонусро хомўш
карда, шикорњошонро ба њуљраи Њољї Манон даровардаанд.

Дар он љо он се нафар бо Њољї Манон чор нафар шуда, дар њаќи дастгиршу-
дагон чї кор карданашонро њељ кас бо чашми худ надидааст. Аммо њамин ќадар

маълум буд, ки дар ваќти озод кардани асирон ба дасти маддоњзода  як мактуб
додаанд ва дар он мактуб навишта шуда буд:

«Ба аъламат гўй, агар бо мо «шох ба шох мондан хоњад» (мубориза кардан
хоњад), худ ба майдон барояд. Як талабаи бухороиро, ки њанўз бўи шир аз дањо-
наш нарафтааст, бењуда ба майдон андохта, ба беобрўй шудани ин гуна љаво-
нон сабаб нашавад.

Каллаљунбонони ѓиждувонї».
Албатта, аълам аз ин кор ба ќозикалон, ба ќушбегї ва ба амир шикоят на-

кард ва шикоят њам карда наметавонист, зеро њар коре кунад, сабаби беобрўии
худаш мешуд. Ночор фардои њамон шаб маддоњзодаро аз мадрасаи Кўкалтош
кўчонда бурд ва баъд аз чанд рўз аз мадрасаи Мири Араб, ки нисбатан оромтар
буд, њуљрае харида, ўро дар он љо истиќомат кунонид.

Аммо ин кор дар шањр аз будаш зиёдатар овоза шуда, беобрўии аълам њам
аз чашмдошти худи ў зиёдатар гардид.

*  *  *

Дар охири таассуроти худ аз ањволи маишии мадрасаи Кўкалтош воќеаи
зеринро, њарчанд љузъист, аммо хислати умумии аксарияти бошандагони он љоро
нишон медињад, бояд ќайд кунам.

Падарам дар ваќти истиќомат карданаш дар мадрасањои Бухоро барои ра-
вѓандон кардан хумчаи сафолине харида будааст. Дар ваќти вафоти ў он хумча
дар дења дар хонаи мо буд. Ваќте ки ман ба мадраса омадам, хумчаро барои
равѓандон кардан аз сањро ба шањр овардам.

Дар ваќти ба мадрасаи Кўкалтош кўчиданам, маро муяссар шуд, ки барои
равѓан андохта мондан зарфи тунукаи сафед харам. Чун он хумча бекор шуд,
сўфї (муаззин)-и мадраса аз ман хоњиш кард, ки онро ба ў дињам, то ки равѓан-
дон кунад. Ман додам.

Сонитар фањмидам, ки як талабаи бошандаи он мадраса аз муаззин барои
шароб андохтан як хумчаи равѓанхўрдаи сафолин ёфта доданашро пурсида бу-
дааст ва муаззин он хумчаро аз ман талабида гирифта, ба ў бо нархи тамом
фурўхтааст.

Дар бораи ин воќеа ќитъаи зеринро навишта будам:

Мероси ман зи моли падар буд хумчае,
Он њам, бубин, ба мадраса ваќфи шароб шуд.
Ин њам шуниданист, ки суфии мадраса
Дар хидмати шаробпазон зарфёб шуд.

Абдухалил-махдум, ки аз ин ањволи он мадраса хабардор буд, баъд аз ман
ба њуљрааш кўчида омадан, худ омада дар бошишгоњи ман якчанд нафар кало-
нони ин љоро зиёфат кард ва маро ба онњо шиносонда гуфт:

– Ин касро ориятнишин нашуморанд ва ин њуљраро ман барои ў харидаам
ва ба ў супурдаам. Бинобар ин бояд ин кас яке аз њуљрадорони ин љо њисоб ёбад.

Аз ѓайри ин якчанд нафар њуљрадорони «каллаљунбони» ин љо ѓиљдувонињо
буданд, ки онњо њам маро њурмат ва њимоят мекарданд. Ба њамин тариќа, ман
дар ин мадрасаи пуршўру ошўб озод ва осуда зиндагонї мекардам.

Дарсхонии ман дар ваќтњои дар ин мадраса буданам, хусусан баъд аз ши-
носоиам ба «Наводир-ул-ваќоеъ»-и Ањмади Дониш, хеле суст шуд ва дарсњои
дарсхонагиро чизњои бефоида ва ваќтњои ба онњо сарфшударо барабасрафта
мешумурдам. Аммо аз рўи расмият китобе мебардоштам ва ба дарсхонањо раф-
туой мекардам ва дар байни дўстони худ аз лузуми ислоњи программаи дарсхо-
нањои Бухоро гап мезадам.

Ин талќиноти ман ба Њайрат, Мирзо Абдулвоњиди Мунзим, Абдухалил-
махдум, Њомидхољаи Мењрї ва њатто ба Мирќодир-махдум барин шарикдарсо-
нам, ки ба девонагї машњур буд, маќбул меафтод ва ин фикри маро ќувват ме-
доданд, лекин ба амал овардани ин фикрро дар Бухорои онрўза ѓайри мумкин
мешумориданд.

Аммо як ќисм аз шарикдарсонам, ки маќсади асосиашон зудтар хатм карда
ќозї шудан, раис шудан, мударрис шудан ва њељ набошад, дар гузаре имом шудан
ё ин ки ба дењаи худ рафта дар байни оммаи дењќонони бесавод «соњиби шариат»
гардидан буд, ба ин гуна суханон гўш намедоданд ва масхара медоштанд.

Дар мадрасаи Кўкалтош машѓулоти асосии ман мутолаа намудани кито-
бњои адабї ва таърихї буд ва њарчанд худам ба ин гуна китобњо молик набу-
дам, дўстони серкитобам китобњошонро бемалол ба ман орият дода, маро дар
ин хусус «ташнашикан» карда меистоданд.

Ваќте ки аз мутолаа дилгир шавам, пеши дўстони дар боло номбурдашуда
рафта, ба шабнишинињои адабиашон иштирок мекардам, ё онњо пеши ман мео-
маданд.

Базмгардиам, ки чанд гоњ боз кам шуда буд, баъд аз дилсард шуданам аз
дарсњои мадраса боз зиёд шуд, бо шунидани овози дойра ё хабари барпо шуда-
ни базме дар љое «дойрахабар» шуда рафта, дилкушої мекардам.

Ин одати ман, ки назар ба аќидаи муллоёни одамшаванда як кори паст ба
шумор мерафт, ба дўстони наздикам бе таъсир намонд: онњо аввалњо ба хотири
ман ва ба ман њамроњ шуда базм мерафта бошанд, кам-кам худњошон њам одат
карданд ва дар шароити Бухорои амирї, ки њељ сайронгоње ва тамошохонае
надошт, барои дилкушої ин корро лозим мешумурдагї шуданд. Њатто мо ба
базмњои сањроњои атрофи шањр, ки яке аз мо бо дењќонони он љо шиносої дош-
та бошад, мерафтем ва шабро дар он љо гузаронида меомадем.

ЉАНГИ ЊОЉЇ-МАХДУМ
 БО АЪЛАМИ БУХОРО

Дар муњити вайрони Бухорои амирї писарбачагони бекас дар саломатї зин-
дагї карда наметавонистанд. Он гуна бачагон аз шўрапуштон (хулиганон)-и
шањр ва аз бебокони мадраса саломат монанд њам, аз дасти миршаб ва амир
мањфуз намемонданд. Балки худи миршаб шўрапуштонро бармеангехт, ки ба
болои он гуна љавонони бекас њуљуме карда љанљоле бароранд, то ки ба ин ба-
њона ў он љавононро дастгир карда, барои «тарбия» ба амир пешкаш кунад.

Чунончи, Сиддиќљон ном љавоне бе падар монд ва таѓоињояш одамони бе-
чораи лабпаст буданд. Чанд бор бо бањонаи гуногун одамони миршаб ўро дас-

тгир кардан хостанд, таѓоињояш пора дода халос карданд. Аммо онњо диданд,
ки ин кор давом хоњад кард ва дар роњи порадињї сарвати онњо тамом хоњад
шуд, ва дар охир боз миршаб хоњарзодаи онњоро дастгир карда ба амир хоњад
фиристод, бинобар ин онњо дар пайи њомиёбї афтоданд.

Дар њамон ваќтњо ба миршаб ѓолиб омадани Њољї-махдум, ки як ќисми сар-
гузашти вай дар бобњои болоии њамин ќисми «Ёддоштњо» гузашт, шўњрат ёфта
буд. Таѓоињои Сиддиќљон аз ин ѓалабаи Њољї-махдум фоида бурдан хоста, хо-
њарзодаашонро ба њимояти ў супурданд.

Њољї-махдум хост, ки он љавонро тарбия намояд. Азбаски дар он ваќтњо
ягона роњи тарбия дарс хонондан буд, ўро ба дарсхонї мондан хост ва худаш,
ки ба Ѓиёс-махдуми аълам шогирд буд, ўро њам бурда ба вай шогирд кард.

Аълам ба бањонаи ин ки он љавон дар хонаи Њољї-махдум «вайрон меша-
вад», ўро аз равуой кардан ба он љо манъ намуд ва ба таѓоињои ў маъќул кард,
ки «дар хонаи худам истад ва ман ўро аз њар гуна њуљумњо муњофизат хоњам
кард».

Азбаски мартаба ва шаъну шавкати аълам аз Њољї-махдум чанд дараља ба-
ланд буд ва маълум буд, ки њељ гоњ миршаб љуръат нахоњад кард, ки хоњарзодаи
онњоро аз хонаи аълам дастгир кунад, таклифи аъламро ќабул карданд ва Сид-
диќљонро ба њимояти ў супурданд.

Њољї-махдум, ки аз олуфтањои кўњна буд, ин кори аълам ба ў алам кард ва
хост, ки аз вай ниќор гирифта ўро дар миёнаи халќ беобрў намояд ва барои ба
амал овардани ин кор дар пайи рост овардани фурсати муносиб афтод ва ба
зудї чунин фурсат њам ёфт шуд.

Як рўзи иди ќурбон буд. Мо чанд нафар дўстон одат доштем, ки рўзњои ид
пагоњонї аз дарвозаи Намозгоњи Бухоро берун шуда, дар он љо ба суффачаи
чорбоѓи подшоњї менишастем. Азбаски шањр нисбат ба берунаш хеле баландї
дошт, ба идгоњ равандагон аз дарвозаи шањр баромада, аз фароз ба нишеб њара-
кат мекарданд ва мо, ки дар нишебї нишаста будем, карру фарри ба ид раван-
дагонро ягон-ягон тамошо мекардем.

Дар рў ба рўи мо, аммо панљоњ ќадам поинтар аз мо, њавзе буд ва дар суффа-
чаи он њавз њам гурўње менишастанд, ки онњо њам монанди мо тамошоталабони
карру фарру шаъну шавкати рўзи ид буданд. Азбаски сарњавз аз љои нишасти
мо боз њам дар нишебтар буд, мо нишинандагони он љоро дида метавонистем
ва медидем, ки Њољї-махдум њам дар байни он гурўњ нишастааст.

Ќаторњои равандагони идгоњ канда нашуда пай дар њам аз шањр баромада,
аз пеши мо гузашта ба тарафи Намозгоњ мерафтанд. Дар њаќиќат њам, дидани
онњо тамошое дошт. Боён ва бойбачагон аз ќабат ба ќабат пўшидани либосњои
рангоранги ќиматбањо дар зери обу араќ монда, ба зўр роњ мегаштанд ва бо
њамаи ин њамсафони худ – боён ва бойбачагони дигарро кунљковона аз назар
мегузарониданд. Агар либоси онњоро нисбат ба либоси худ пурќиматтар, зебо-
тар ва бисёртар ёбанд, осори ќудурат дар љабњаашон пайдо мешуд ва агар аз
они онњо пасттар бошад, ба либоси худ то зењ ва фаровезаш боз як бори дигар
нигоњ карда (шояд бори садум бошад), ба пурќиматї ва зебоии худ ќаноат њосил
карда, шодикунон аз ифтихор ва ѓурур гул-гул мешукуфтанд.

Мансабдорони калони амир, ки ѓайр аз онњо дигар касе дар роњи идгоњ ба
асп савор шудан њаќ надошт, боз тамошогоњи дигар буданд; зинати онњо зина-
ти расмї буда, њамаи пўшокњошон зарбафт, зардор ва зардўзї буд, инчунин
њамаи асбоб ва абзоли аспњошон низ заррин ва нигинакорї буда, дар тобиши
офтоб чашми бинандагонро мебурд.

Ваќте ки ягон мансабдори калон аз дур намоён шавад, роњдорон роњро холї
мекарданд, ки тамошоталабони дар ду тарафи кўча нишаста ўро ва ў тамошо-
бинонро ба хубї медиданд. Мансабдор, ки худро бо он карру фар ягона одами
соњибэњтиром мепиндошт, ба умеди ќабули салом ва њурмати одамон ба њар
тарафи роњ нигоњ мекард.

Аммо тамошобинон, ки «фазилати» он мансабдорро аз одамони одї танњо
дар њамон либосњои пуркарру фар медонистанд, ба шахси ў ањамият надода,
пўшок ва абзоли аспи ўро аз назар мегузарониданд.

Мансабдор, ки аз мардум муомилаи чашмдоштаашро намедид, «шояд дар
карру фарри ман ягон камбудї бошад» – гўён барњо ва остинњои љомаашро бо
диќќат аз назар мегузаронид. Баъзе тамошобинони рамузфањм аз ин њол ба сир-
ри дарунии мансабдор пай бурда механдиданд ва мансабдор бошад, бо дидани
он ханда боз њам саросематар шуда, ба сари худ даст бурда, дастори худро даст-
даст карда медид, ки мабодо ягон печи вай каљ афтода ё нўги зерини он кушода
шуда, ба тарафи пушт монанди думи бодбараки бачагон овезон гардида, ханда-
овар шуда бошад.

Ана дар њамин гуна ваќти гармии тамошо аз тарафи шањр се кас дар як саф
намудор шуданд, ки дар ду пањлу ду шогирди олуфтатароши аълами Бухоро ва
дар миёна Сиддиќљон буд ва њар кадоми онњо бо либосњои идона ороста буданд
ва дар камарбанди онњо дуљуфтї корд њам овезон буд, ки ѓилофњои нигинакорї
дошта, аз таги љомањои рўяшон намуда меистод.

Он се нафар аз пеши мо гузашта ба рў ба рўи сарњавз расида буданд, ки
Њољї-махдум аз байни гурўњ рост хеста, дар як љастухез ба миёнаи кўча расида,
аз гиребони љомањо, курта ва камзўли олуфтатароше, ки аз пањлуи рост мерафт,
гирифта, њаќораткунон пеш кашид. Зоњиран дар дасти ў кордчаи каљнўги каљ-
кордмонанд будааст, ки бо њамин кашидан гиребонњои љомањо, камзўл ва кур-
таи олуфтатарош то ба миён чок шуда рафт.

Бо сар шудани љанљол мо давон-давон ба сари маш-маша расида рафтем.
Тамошобинон ва роњгузарон њам гирд омада, дар сари роњ анбўњи калони мар-
дум пайдо шуд.

Олуфтатароши дигар, ки аз пањлуи чап мерафт, тањќир дидан ва либосњояш
даридани рафиќашро дида, кордашро аз ѓилофаш бароварда, ба њаво баланд
карда, намоишкорона ба Махдум нишон дод, аммо барои задан пеш наомад.

Њољї-махдум, ки корд кашида, лекин ба пеш омадан љасорат накардани
олуфтатарошро дид, худ сари синаи худро кушода, «биё, зан!»- гўён пеш рафт.
Олуфтатарош ин њолро дида, аз корд задан ва аз наздик шудан ба душман тар-
сида, боз њам пастар рафт.

Њољї-махдум бо алфози ќабењи кўчагї он олуфтатарошро њаќорат дода:
– Модом ки бо корд зада наметавонї, чаро корд меовезї, чаро корд ме-

кашї? Ўй номард, ё бо кордат маро зан, ё ба ман дењ, ки чї гуна корд заданро ба
ту ёд дињам! – гўён боз њам пештар рафт.

Олуфтатарош пасравии худро ба гурези шитобкорона табдил намуда зўр
мезад, ки дар байни одамон даромада пинњон шавад. Аммо гурўњи анбўњи мар-
дум ба нияти ў роњ намедод.

Дар њамин ваќт одамони ќозикалон ва ќушбегї, ки дар рўзњои љамъомади
ањолї барои нигоњдории тартиб дар кўчањо мегаштанд, ба сари љанљол расида
омаданд ва Њољї-махдумро, ки дар вазъияти њуљум буд, нигоњ дошта:

– Махдум, айб аст, Махдум, айб аст! Ором шавед! Гардани шайтон шика-
над, – гўён љанљолро пасанда кардан мехостанд...

Дар ваќти Њољї-махдумро нигоњ дошта ба ў насињат дода истодани одамо-
ни ќозикалон ва ќушбегї аз тарафи шањр садои «пўшт-пўшт, ба канори кўча
бароед, роњро кушоед!..» – гўён ба гурўњи мардуми ба сари љанљол ѓуншуда хи-
тоб кардани роњдорон баромад. Одамон ба ќадри имкон худро канора кашида,
роњро ба ќадре ки як савор гузашта метавонист, кушоданд.

Аз рахнаи кушодашудаи гурўњи анбўњ Ѓиёс-махдуми аълам намоён шуд: дар
тани ў љомаи кундал (зарбафти аъло), ба сараш дастор ва кулоњи зардўзї, ба
пояш кафшу масњии зардўзї буд. Зинати аспи савории ў њам аз худаш камї на-
дошт: гарданбанд, ќутос ва ќуюшќуни вай тиллокўби аќиќ шинондашуда, дав-
риаш зардўзии заминдўзї, зинпўшаш махмали аълои гулдўзї, лаљомаш тиллок-
ўби дувоздањзулфа буда, зулфњои тиллокўби он њамроњи мўи аёли шоназадааш
ба гардани вай зеби наварўсона медод.

Аълам ба болои љанљол дар ваќте расида омад, ки одамони ќозикалон ва
ќушбегї «айб аст, айб аст!» гўён Њољї-махдумро насињат медоданд. Чун Њољї-
махдум аз роњи кушодашуда расида омада истодани аъламро дид, дар вазъияте,
ки худашро одамони њокимон нигоњ дошта меистоданд, дасти росташро ба та-
рафи аълам ёзонда:

– Айб ба ин одам аст, ки, – гуфт ў, – сару танашро бо дањ сер (ду пуд) тилло
пўшонда, аспашро њам дар зери панљ сер (як пуд) тилло кашида, худро аълами
Бухоро ва соњиби шариат шумурда, шогирдони худро ба шўрапуштї меомўзад
ва бо ин кори худ одамони баномусро водор мекунад, ки ба шўрапуштони ў бо
шўрапуштї муќобилат намоянд.

Аълам, ки барои ба мардум нишон додани карру фарри идонаи худ то ин љо
оњиста-оњиста асп ронда ботамкинона меомад, ба тарафи худаш даст ёзонда ба
гап даромадани Њољї-махдумро дида, сари худро хам карда, ба саѓрии аспаш
тозиёна зада, шитобкорона ба тарафи Намозгоњ асп давонд.

Гурўњи мардум гапњои зањролуди обдори Махдумро шунида ва њолати хан-
дазор ва фирори аъламро дида, ќањќосзанон хандида пароканда шуданд266.

ТЕАТРБОЗИИ ЊОЉЇ-МАХДУМ

Њољї-махдум, баъд аз он ки дар байни гурўњи анбўњи мардум ва дар њузури
одамони њокимон аълами шањрро он њама њаќорати болохонадор кард, агар
рўйрост мегашт, њукумат барои нигоњдории њурмати мансабдори калон ва аъла-

ми уламои худ албатта ўро дастгир карда љазо медод, бинобар ин ў бо парокан-
да шудани мардум ба Намозгоњ нарафта бо тангкўчаву паскўчањо ба љое рафта,
дар хонаи яке аз дўстони худ рўй пинњон кард.

Аммо, чунонки дар њукуматдории феодалї одат шуда омадааст, мансабдо-
рон, њокимон ва дарбориёни амир низ дар торољ кардани ањолї ва дар забун-
кушї бо њам якзабону якдил бошанд њам, дар мансабталошї ва љоњталабї душ-
мани ќаттоли якдигар буданд.

Чунончи, ќозикалон ќозї Бадриддин, ки писараш Бурњониддин дар Бухоро
раис буд, орзу дошт, ки баъд аз сараш ў ба љои худаш ќозикалон шавад. Аммо
вуљуди Ѓиёс-махдум барин муллоёни машњури ќозикалоншаванда ба ин орзуи ў
халал мерасонид, бинобар ин зимнан аълам ва дўстони ўро душмани худ ва душ-
манони ўро дўсти холиси худ шумурда, дар озори онњо кўшиш намекард.

Ба ин сабаб бо арзи њаќоратталабии аълам аз Њољї-махдум, њарчанд бо ха-
бар додани љосусони худ љои пинњоншудаи ўро донад њам, ба аълам «њанўз дар
куљо будани гунањгор маълум нест, мо кофтукови љиддї карда истодаем, албат-
та ба даст хоњад афтод, дар он ваќт мо ўро чунон љазои намунавор медињем, ки
ба дигарон ибрат шавад» – гўён бо ваъдањои гарму љўшон оташи ѓазаби ўро
паст кардан мехост ва дар њаќиќат бо чормаѓзњои пуч домани ўро пур менамуд.

Дар ин миён њангоматалабон «љанги Њољї-махдумро бо аълам» бо шарњу
иловањои муболиѓадор дар мењмонхонањо, дар самоворхонањо ва дар сари кўчањо
наќл ва њикоя мекарданд, ки дар байни мардум заррае обрўи аълам намемонд
ва њатто дўстонаш њам аз ў нафрат ва ба ў таъна мекарданд. Ба ин сабаб эњтимо-
ли ќозикалоншавии ў торафт кам шуда, ќозикалон ва писари ўро хурсанд ме-
кард.

Баъд аз се рўзи он воќеа шабона Бурњониддини раис махфиёна ба љои пинњ-
оншудаи Њољї-махдум кас фиристода, ўро ба њузури худ талаб кард ва ба ў ра-
сонд, ки мехоњад љанги бо аълам кардаашро аз забони худи ў шунавад, чунки
«сухан аз дањони Луќмон хуш» – гуфтаанд.

Њољї-махдум, ки зиддияти байни ќозикалону раис ва аъламро пурра медо-
нист, талаби Бурњониддинро хуш ќабул карда, шабона ба хонаи ў омад. Раис бо
фарзандон, домод ва бародараш ва бо гурўњи мулозимонаш барои шунидани
њикояти Махдум интизорї мебурданд.

Чун раис аз Њољї-махдум њикояти љангашро пурсид, ў гуфт:
– Таќсир, ман дар ваќти ба њаљ рафтанам дар мамлакати Русия ва хориља

тамошохонаеро дидам, ки вайро театр меномиданд ва дар он љо њикоятњоро бо
иштироки одамон муљассам карда нишон медоданд, ки он њикоят хеле дилчасп
шуда мебаромад. Агар шумо рухсат дињед, ман дар ин љо намунањои бозиро
сохта, њикояти љанги худро муљассам карда нишон медињам, ки аз њад зиёд завќ
мекунед.

Раис ќабул намуд ва Њољї-махдум њам кор сар кард: ў аз шахси раис аълам
сохт, ду писарашро дар либоси ду шогирди олуфтатароши аълам даровард, до-
моди раисро ба љои Сиддиќчон гузаронид, чанд нафар мулозимонро одамони
ќозикалон, ќушбегї ва роњдорон гардонид ва боќимондаи мулозимонро гурўњи
мардуми тамошобин фарз кард.

Њољї-махдум њамин тариќа карда худ «режиссёр» шуда, «артистони» худро
машќ (репетитсия) кунонид ва баъд аз он њикояти худро ба тарзи сањнагї намо-
иш дода, либоси як писари раисро, ки роли олуфтатароши пањлуи ростро бозї
мекард, дарронид ва писари дигари раисро, ки роли олуфтатароши пањлуи чап-
ро бозида корд кашида буд, чунонки дар боби боло гузашт, њаќоратњои болохо-
надори кўчагї дод.

Раис, ки ба тарафи дањлез истода ин тамошоро дида завќ мекард, бо ишора-
ти «роњдорон» пеш омад ва Њољї-махдум ўро аълам фарз карда муомилаи  дар
боби боло ба аълам намудаашро чанд дараља ќабењтар гардонида бо хотирхоњи
худ ўро дашномњо дод.

Раис ин тамошоро дида, ба дараљаи рўдакан шудан механдид ва илтимос
мекард, ки Њољї-махдум тамошоро такрор кунад ва ба њамин тариќа раис чан-
дин бор бозиро такрор кунонда хуб њаќорат шунид ва писаронашро њам муво-
фиќи табъи Махдум њаќорат шунавонид.

*  *  *
Њамон шаб мо дар мадрасаи  Турсунљон, дар њуљраи Њомидхољаи Мењрї

шабнишинї доштем. Њољї-махдум соатњои яки шаб ногањонї даромада омада,
«корномаи» имшабаашро ба мо бо тафсил њикоя карда, илова намуд:

– Ин ањмаќ (яъне раис), ки дар мурдорї, худписандї ва мансабпарастї аз
аълам гузаронидааст, худ ва падари худро њокими мутлаќи Бухоро шумурда,
зану марди ањолии ин мамлакатро ѓулом ва канизи худ мепиндорад, хуб завќ
кард, ки ман душмани ўро беобрў кардаам. Аммо ман аз њад зиёд хурсандам, ки
фурсатро аз даст надода, аз ин мурдор ва писаронаш ба ќадри тавонистанам
интиќоми мардуми зердастро гирифтам, яъне бо як тир ду шикорро задам.

Яке аз њозирони шабнишинии мо суханони Њољї-махдумро ќувват дода ва
кирдори ўро тањсин карда:

– Чи хуш бувад, ки барояд ба як карашма ду кор, – гуфт.

МОЊИ РАМАЗОНИ БУХОРО ВА БОЗОРИ ШАБ

Моњи рамазони Бухоро як моњи бисёр мураккаб буд. Вай, аз як тараф бо
анъанањои динї «моњи муборак», моњи тоату ибодат, моњи бахшоишу маѓфи-
рат ба шумор мерафт ва мувофиќи ин анъана мусулмонон рўза медоштанд, ба
болои намозњои панљваќтии муќаррарї њар шаб намози таровењ мехонданд ва
дар аксари масљидњо дар зимни намози таровењ Ќуръонро аз аввал то охир хон-
да ё шунида «шабзиндадорї» мекарданд, дар хонаќоњњо шайхњо бо муридона-
шон дар дањ рўзи охири ин моњ дања менишастанд ва монанди инњо.

Аз тарафи дигар, ин моњ барои одамони шикамсер ва ё сарсаригард моњи
бекорї, моњи шикамсеркунї, моњи айшу нўш, моњи ќиморбозї ва моњи љангу
љидоли байни худ њисоб меёфт.

Аљобат дар ин љо буд, ки аксар корњои бемаънии дар фиќраи дуюм нишон-
додашуда дар зимни корњои диндоронаи дар фиќраи якум баёнёфта ба амал
меомад. Агар ин маъниро хулоса карда ифода намудан хоњем, «моњи рамазони
Бухоро моњи риё, моњи фитнаву фасод, моњи беморї ва азобу машаќќат буд»-
гуфтан лозим меояд.

Сар шудани ин моњ њам бо риёи расмии уламои дин ба амал меомад: аз рўи
шариат сар шудан ва тамом шудани моњи рамазонро бо њисоби астрономї ис-
бот кардан дуруст нест, бояд сар шудан ва тамом шудани ин моњ бо дидани
мусулмонон моњи навро собит шавад. Азбаски њамаи мусулмонон моњи навро
дида наметавонанд, бояд ду нафар ё зиёда аз он «мусулмони холиси диндор, ки
дар умрашон дурўѓ нагуфтаанд», моњи навро дида омада пеши ќозї гувоњї ди-
њанд, ки онњо моњи навро дидаанд. Агар ќозї гувоњии онњоро мувофиќи шари-
ат дарёбад, «фардо рамазон» ё ин ки «фардо ид» гўён расман эълон мекунад.

Ин ќонуни шариат аст! Акнун бинем, ки ин ќонун дар «Бухорои шариф», ки
унвони «шарифї»-ро ба сабаби маркази динии Осиёи Миёна буданаш ба худ
гирифта буд, ба амал чї гуна татбиќ карда мешуд: «њисобдон»-њои одии уламо,
ки моњдармиён шаш моњи ќамарии њар солро 30-рўзї ва шаш моњи дигарашро
29-рўзї њисоб карда њамеша моњи рамазонро 30-рўзї ќарор медоданд, пешакї
муайян мекарданд, ки «фалон рўз моњи рамазон сар мешавад».

Мувофиќи њамин ќарордод шаби арафаи њамон рўз муфтиён, ќозикалон ва
раиси шањри Бухоро дар Регистон ба дари масљиди Поянда ќариби ваќти намози
шом љамъ мешуданд. Халифаи раис ду-се нафар гувоњони харида ва сохтаи худ-
ро ба болои мадрасаи Мири Араб мебаровард. Онњо аз он љо, хоњ абр бошад,
хоњ равшан, бе воситаи фурў рафтани обтоб «моњи навро медиданд» ва давон-
давон ба Регистон меомаданд, ки дар бораи дидани моњи нав гувоњї дињанд.

То он ваќт уламо ва ќозикалон намози шомро адо карда, барои ќабул кар-
дани гувоњии «бинандагони моњи нав» тайёр шуда менишастанд. Халифаи раис
«гувоњони холис»-ро дар рў ба рўи ќозї шинонда:

– Инњо моњи нави рамазонро дидаанд ва мехоњанд, ки дар њузури шариат-
паноњї гувоњї дињанд, – гўён таќдим мекард. Ќозикалон аз онњо заруриёти динї
ва дигар чизњоро, ки аз рўи шариат донистани онњо ба гувоњидињанда лозим
аст, мепурсид.

Онњо њам њамон љавобњоро, ки 15 – 20 сол пеш аз ин барои ба даст даровар-
дани ин касб (гувоњии ноњаќдињї) тайёр карда монда њар сол дар пеши ќозика-
лон такрор мекарданд, медоданд.

Баъд аз он ќозї онњоро ба гувоњї додан таклиф мекард. Њар кадоми онњо
дар навбати худ: «гувоњї медињам аз барои Худо, на аз барои риё, ки моњи на-
вро дар тарафи ѓарб дар ваќти фурў рафтани офтоб дар шакли камонї дар вазъ-
ияте, ки як лингаш боло ва як лингаш поин уреб меистод, дидам»- гўён гувоњї
медоданд.

Ќозикалон аз муфтиён аз рўи шариат ќобили ќабул будан ё набудани он
гувоњињоро мепурсид. Ваќте ки муфтиён бо сарљунбонї ќобили ќабул будани
он гувоњињоро тасдиќ карданд, ќозикалон њукм мекард, ки фардо рамазон аст,
расман эълон карда шавад.

Халифаи раис бо шунидани ин њукм пеши тахтапули арк омада, ба наќора-
чиён, ки бар болои дарвозаи арк дар наќорахона наќорањошонро тафсонда та-
ранг карда, чўбакњо дар даст тайёр меистоданд, ишора мекард, ки наќора за-
нанд ва якбора дањ-дувоздањ наќора ва кўси калони хуммонанд ба садо медаро-
маданд.

Бо њамин мардуми шањр расман мефањмиданд, ки фардо рамазон будааст.
Халифаи раис ба «гувоњии холис»-додагон њаќќи «хизмат» дода, бо ташаккур
гусел мекард.

Дар бораи сохта ва дурўѓ будани ин гувоњї ва исбот дар байни ањолии Бу-
хоро латифае машњур аст, аммо ин латифа мувофиќи маќом сохта ва бофта баро-
вардаи ягон ширинкор набуда, њикояти воќеист: аз ќозикалонони Бухоро до-
мулло Абдушукури шустагар, ки аз фошо-фош гуфтани њила ва риёњои шаръї
њељ ибо намекард, аз яке он гувоњон, ки пири фартут ва чашмони обрави сурх-
шуда аз кор баромада доштааст, пурсидааст:

– Падар! Мо, ки аз шумо љавонтар ва чашмонамон тезтаранд, ба болои боми
арк, ки аз боми мадрасаи Мири Араб баландтар аст, баромада, њарчанд чашм
дўхтем, моњи навро дида натавонистем. Шумо дар ин куњансолї бо ин чашмони
аз биниш монда чї гуна дидед?

Гувоњи куњансол љавоб додааст:
– Ман понздањ-бист сол боз моњи навро дида-дида одат кардаам, агар чаш-

мамро пўшонда истам њам, моњи нав монанди моњи шаби чордањ ба чашмонам
равшан менамояд.

*  *  *

Дар моњи рамазон шабона њамаи дуконњо, саройњою тиљоратхонањо ва ин-
чунин самоворхонањо, ошхонањо ва сартарошхонањо то ними шаб кушодагї бу-
данд. Мардум харидуфурўши ѓайри молњои озуќавиро шабона мекарданд.

Дар раставу бозорњо ва чойхонањо њофизон сурудхонї менамуданд ва дар
баъзе љоњо ќиссахонї мешуд. Ана њамин кори умумии шабонаро «бозори шаб»
меномиданд.

Ањолї, хоњ кордор бошанд, хоњ бекор, гурўњ-гурўњ дар кўчањо гардиш ме-
карданд. Кўчагардї баъд аз баста шудани бозори шаб, яъне баъд аз ними шаб
њам мамнўъ набуд. Барои ањолии Бухоро, ки ёздањ моњи сол аз сари хуфтан,
яъне баъд аз яку ним соати фурў рафтани офтоб, то азони бомдод, яъне то ваќте
ки ба баромадани офтоб яку ним соат монда бошад, ба кўча баромаданашон
расман номумкин ва ба хонанишинї мањкум буданд, ин имкони озодгардї фур-
сати ѓанимат ва неъмати пурќимат ба шумор мерафт. Бинобар ин бештарини
одамон, хоњ коре дошта бошанд, хоњ не, кўчагардї мекарданд.

Дар бештарини масљидњои гузарњо хатми Ќуръон сар мешуд. Кўчагардон
ба онњо њам сар тиќќонда мегирифтанд. Дар масљиде ки ќориаш љавони навра-
си хушовоз бошад, равуои «ќуръоншунавандагон» дар он љо бештар мешуд ва
дар ваќте ки ќории љавон Ќуръон мехонд, шунавандагони вай:

Чи хуш аст савти Ќуръон зи ту дилрабо шунидан,
Ба рухат назора кардан сухани Худо шунидан.

– гўён дар байни худ замзама мекарданд.
Як ќисми одамон, хусусан баъд аз баста шудани бозори шаб, дар хонаи яке

аз дўстонашон љамъ шуда бо базму суруд, бо ќиморбозї ё бо ягон бозии дигар
шабро мегузарониданд.

Дар моњи рамазон њамаи ањолии Бухоро расман рўзадор буданд. Њатто чиз
хўрдани яњудиён дар пеши мусулмонон низ манъ карда шуда буд, то ки њаваси
мусулмонони рўзадор ба хўрок рафта ташвиш накашанд ва ба рўзаашон халал
нарасад. Онњое њам, ки рўза намедоштанд, ба назари мардум худро чунон ни-
шон медоданд, ки рўзаанд: хамёза мекашиданд, аз сустии бадан ва аз душвории
рўзадорї шикоятњо менамуданд.

Аксарияти ањолї, хоњ рўзадори њаќиќї бошанд, хоњ сохта, шабро то ќариби
субњи содиќ бедор мегузарониданд ва дар он ваќт таоми сањарї хўрда мехоби-
данд ва ин хоб то соати дувоздањ ва дуи рўз давом мекард. Баъд аз хестан аз хоб
дасту рў шуста ба кўча мебаромаданд, дукондорон ва савдогарон дукон ва ти-
љоратхонаи худро мекушоданд.

Аммо бозори рўзонаи ѓайри молњои хўрокї ва хўрокворї он ќадар гарм
намешуд, ин дукон ва тиљоратхонакушоињо фаќат аз барои рўзгузаронї буд.
Бинобар ин пештар аз намози аср дукон ва тиљоратхонањоро баста, њама ба Лаби
Њавзи Девонбегї мерафтанд. Бекорон ва сарсаригардон бошанд, бо хестана-
шон аз хоб кўчањоро як гардиш карда, рост ба он љо рањсипор мешуданд.

Гурўњи анбўње, ки Лаби Њавзи Девонбегї267 љамъ мешуданд, дар маъракаи
маддоњї, ё найрангбозї, ё ин ки дар давраи ќиссахонї менишастанд, ё ин та-
раф-он тараф њаракат мекарданд.

Раиси Бухоро њам гашти рўз ба Лаби Њавзи Девонбегї омада, дар равоќи
дари пањлуии хонаќоњ менишаст ва одамони ў дар атроф пароканда мешуданд,
одамони бечора ва пойбарањнаро – якеро «рўзахўр», дигареро «ќиморбоз»- гўён
ва ё ба ягон гуноњи дигар нисбат дода, дастгир карда меоварданд.

Раис гуноњи њар кадоми онњоро «тањќиќ намуда», баъзеро ба љазои як кам
чил дарра, баъзеро ба понздањ ё нўњ дарра њукм мекард. Одамони раис мањкум-
шудагонро пуштбарањна карда, яке аз онњо он «гунањгор»-ро ба пушташ бар-
дошта меистод ва даррадаст бо дарра ба пушти ў мувофиќи фармоиши раис
мезад. Баъд аз он одами раис, ки ўро дошта омадааст ва даррадаст аз вай, ба
ќадре ки рўёнда тавонанд, «хизматона» мегирифтанд. Дар њаќиќат, хизмати ба
он бечора кардаи онњо њамин буд, ки ўро дастгир карда оварда зада буданд.

Кордории раис барои рўзадорони ба Лаби Њавзи Девонбегї гирдомада та-
мошои «хеле завќовар» буд, ки дар ѓайри моњи рамазон камтар вомехўрд. Раис
дар ѓайри моњи рамазон њафтае як рўз – рўзњои панљшанбе – ба Лаби Њавзи
Девонбегї меомад ва дар он омаданаш як кас ё ду касро мезад, дар рамазон
бошад, њар рўз меомад ва дар њар омаданаш дањ-дувоздањ касро љазо медод.

Чї гуна ба мардум таъсир кардани ин гуна љазодињии раисро як воќеае, ки
баъд аз револютсияи Бухоро рўй дода буд, ба хубї равшан нишон медињад. (Њар-
чанд аз љињати таърих љои наќл кардани он воќеа ин љо набошад њам, бинобар
алоќаманд буданаш ба кордории рамазонии раис ва одамони ў дар њамин љо ёд
кардани он воќеа муносиб дида шуд.)

Баъд аз револютсияи Бухоро дар яке аз моњњои рамазон ман дар Бухоро
будам. Њанўз тантанаи рамазони Лаби Њавзи Девонбегї давом мекард, фаќат
раис ва одамони ў ба сифати љазодињандагони мардум барњам хўрда буданд.
Дар њамон рўзњо як ваќти асрї дар сањни хонаќоњи Девонбегї гардиш мекар-

дам. Алоуддин ном даррадасти собиќи раиси замони амирї низ дар байни мар-
дум њаракат дошт. Як писарбачаи тахминан 9 – 10-сола пеш-пеши ў рўяшро ба ў
карда пуштнокї роњ рафта:

– Эшони халифа, дарраатон куљо шуд? Чаро акнун одамонро намезанед?
Акнун њам одамонро занед-чї? Канї, бинам, читу (чї тавр) мезанед! – гўён он
даррадастро масхара медошт ва мардум механдиданд. Ин кори он бачаи хурд-
сол тарљумони забони њоли ањолии тамоми Бухоро буд.

Тамошои дигари љамъомадагони Лаби Њавзи Девонбегї љангу љидоли бай-
нихудии рўзадорони сохта буд: рўзадорони сохта, гўё ки онњоро хумори чилим
ё нос гирифта бошад, дар байни худ сурху сафед шуда, аввал низои забонї ме-
карданд ва баъд аз он даст ба гиребон шуда, якдигарро мушткорї менамуданд
ва баъзе мўйсафедони содадил онњоро рўзадори њаќиќї гумон карда, дар бай-
нашон даромада аз якдигар људо мекарданд:

– Рамазонї-дия, зарар надорад. Одами рўзадор бо хумори чилиму нос дево-
на барин мешавад. Лекин шайтонро «њай» гуфта, гапи якдигарро бардоштан  ва
љанг накардан даркор аст. Чунки ба сабаби бо якдигар љанг кардан, савоби рўза-
дорї меравад – гўён онњоро насињат мекарданд.

Љанги дар як љо пайдошуда њанўз пасанда нашуда, аз чанд љои дигар боз
њамин тарз низову љанљол мехест. Ба њамин тариќа, ин њол њам барои гардишку-
нандагони Лаби Њавзи Девонбегї як тамошо буд.

ЉАНГИ ЉОЙНАМОЗПАЊНКУНЇ ДАР
РАМАЗОНИ БУХОРО

Дар моњи рамазони Бухоро дарсњои мадрасањо тамоман таътил (каникул)
мешуд. Дар ин моњ талабагони ќашшоќе, ки ба сањро алоќаманд буданд, ба дењаи
худ рафта, ба корњои дењќонии падар ва ё ягон хеши наздикашон ёрї медоданд.
Агар ин гуна талабањо ба сањро алоќаи заминї надошта бошанд ва синнашон
калонтар бошад, ба дењае рафта имом мешуданд ва ба ин восита дар он љо ши-
камашонро сер карда, дар охири ин моњ фитри рўза (садаќаи идї)-и дењќононро
ѓундошта, барои худ ќути лоямуте (хўроквории аз мурдан нигоњдорандае) захи-
ра карда меомаданд.

Аммо талабагони доро, бухорої ва он ќашшоќоне њам, ки ба сањро алоќа
надошта, ба болои ин ба имоматї њам гардан намедоданд, дар мадраса мемон-
данд. Сарсаригардони бозори шаб ва «хатмтамошокунон»-ро бештарин њамин
талабагони доро ва ќашшоќони бекормонда ташкил мекарданд. Ин гуна тала-
багон њар рўз баъди аз хоб хестан, гурўњ-гурўњ (аъзои ин гурўњњо, албатта, дўсти
якдигар буданд) ба Лаби Њавзи Девонбегї омада, љойнамоз пањн карда мени-
шастанд ва дар давраи худ бо њар гуна гуфтугузорњои бемаънї ва бомаънї маш-
ѓулї мекарданд. Дар ин гуна гурўњњо баъзе касони бухорої њам, ки бо вуљуди
талаба набуданашон бо ягон каси нуфуздори он гурўњ ё бештарини аъзои вай
дўст ва наздик буданд, иштирок мекарданд.

Љои љойнамозпањнкунии ин гурўњњо болоњои боми сартарошхонањо буд. Ин
сартарошхонањо аз гўшаи ѓарби љанубии њавзи Девонбегї то гўшаи шимоли

шарќии вай пањлуи њам рў ба сўи њавз бино ёфта буданд. Пушти ин сартарошхо-
нањо ба сањни хонаќоњи Девонбегї ё бо гузаргоњи он мепайваст. Азбаски сањн
ва гузаргоњи вай аз замини сарњавз панљ-шаш зина баландї дошт, бомњои маз-
кур аз тарафи пушт аз замини сањн ва гузаргоњи он ба ќадри як метр баландї
дошта, љои баромад-фуромади он бомњо аз њамон тараф буд.

Ќадру манзалати бомњои сартарошхонањо дар назари «љойнамознишинон»
(албатта, ин таъбири шартї буда, ба хонаќоњнишинон ва масљиднишинон алоќа-
манд нест) ба нисбати наздикиаш ба сањни хонаќоњ буд, яъне њар боме, ки ба
сањн наздиктар бошад, баќадртар ба шумор мерафт. Бинобар ин њар кадоми аз
гурўњ-њои љойнамознишин кўшиш мекард, ки боми наздиктар ба сањнро «со-
њибї» кунад.

Хушбахтона, барои соњибї кардани боме асоси анъанавие њукмрон буд,
ки баробари њуљљати ќонунї ќувват дошт. Ин асос иборат аз он буд, ки њар
гурўњ њар бомро, ки аз аввали рамазон, њатто аз рамазонњои солњои гузашта
ишѓол карда омада бошад, он бом аз они њамон гурўњ ба шумор мерафт. Аммо
барои фоида бурдан аз ин «њуќуќи анъанавї» њамин шарт буд, ки он гурўњ,
бисёр дер монад, то соати сеи рўз љойнамозњои худро пањн карда монад. Бино-
бар ин њар гурўњ њар рўз яке аз аъзоёни худро навбатдор таъин мекард, ки аз
соати се пештар љойнамозњои он гурўњро ба боми ба ў дахлдор пањн карда
мемонд. Агар ња-мин одати анъанавї намебуд, мумкин буд, ки њар рўз бар
болои ишѓол кардани бомњои наѓз љангу љидолњои хунин барпо шуда, чандин
сару гардан шиканад.

Бо њамаи ин дар байни гурўњњои љойнамознишинон бо бањонањои гуногун
задухўрд шуда меистод ва баъзеи ин задухўрдњо ба љидолњои хунин оид мегар-
дид. Чунончи, боре нависандаи ин сатрњо шоњиди яке аз ин гуна задухўрдњои
хунин шуда буд:

Ду гурўњи љойнамознишини шўрапушти ба мадраса мансуб буданд, ки њар
кадоми онњоро яке аз шўрапушттарин муллозодагони Бухоро сардорї мекард ва
љойнамозњои ин ду гурўњ пасу пеш пайваста ба њамдигар пањн карда мешуданд.

Шариф-махдум ном як ќозизодаи бухорої, ки лаќаби ў «Даврапилта» буд,
гурўњи пешнишинро идора мекард ва «Махдуми Шудгор»-лаќаби як муллозо-
даи Бухоро – ёридињандаи ў буд (азбаски рўи ин муллозода ба сабаби доѓи
наѓ-зак рош-рош барљаста ва даѓар-буѓурњои шудгормонанд дошт, мардуми
Бухоро ба ў ин лаќабро муносиб дида буданд ва бештарини одамњо – аз ин
љумла нависандаи ин сатрњо – номи ўро намедонистанд ва ўро бо он лаќаб ёд
мекарданд).

Сардори гурўњи пастнишин Мањмуд-махдум ном як муллозода буда, ў «Мах-
думи амирконї» лаќаб дошт (сабаби ин лаќаб он буд, ки дар нахустин бор ома-
дани чармњои локї аз Россия ў аз он чарм пойабзол дўзонда пўшида буд) ва
ёрирасони ў низ аз муллозодагони Бухоро буда, ў «Махдуми Хушрўй» лаќаб
дошт (азбаски рўи ў ба сабаби «решњои афѓонї» порча-порча фурўрафтагињо ва
доѓњои сурхи нафратовари баднамо дошт, мардуми Бухоро бо алоќаи зиддияти
маъно ба ў ин лаќабро дода буданд).

Рўзе аз рўзњои рамазон навбатдори гурўњи Махдуми Даврапилта дер мон-

577

да, љойнамозњошонро то соати се пањн накардааст. Гурўњи Махдуми амирконї,
ки чанд гоњ боз он бомро зери чашм карда гашта будааст, аз ин фурсат фоида
бурда, љойнамозњои худро пеш кашида он љойро ишѓол кардааст.

Дар ваќте ки њамаи бомњо бо љойнамознишинон пур буд, Махдуми Давра-
пилта бо гурўњи худ омад ва чун љои худро аз тарафи гурўњи дигар ишѓол кар-
дашуда дид, бо нафарони худ боло љаста, бе њељ муќаддима ва гуфтугузор гур-
ўњи «ѓосиб»-ро, ки нафарони вай бехабар ва осуда бар рўи љойнамозњо чорзону
нишаста буданд, дар зери њуљум гирифт ва то аз ањвол хабардор шудани гурўњи
«ѓосиб» нафарони Даврапилта аввал сардори он гурўњ – Махдуми амиркониро,
дуюм ёрирасони ў Махдуми Хушрўйро бардошта ба зер – ба тарафи лаби њавз
њаво доданд.

То он ваќт нафарони он гурўњ низ худро дошта гирифта, аз љо хеста бо њуљум-
кунандагон даст ба гиребон гардиданд. Нафарони ин ду гурўњ якдигарро муш-
ткорї мекарданд, бо нохуну чангол рўю гардани њамдигарро мехарошиданд ва
либосњошонро медарониданд. Ду нафар аз ду тараф њамдигарро ба баѓал ги-
рифта, њар кадом мехост, ки њамљанги худро бардошта аз бом ба лаби њавз њаво
дињад. Аммо њељ кадоми онњо ба маќсад нарасида, њар ду бо њам ба лаби бом
расиданд, дар он љо пои яке аз бом лаѓжид ва њарифаш хост, ки ўро тамоман ба
поён тела дињад, ў њам дид, ки бо як пой бар лаби бом ва дар чанголи душман
истодагарї карда наметавонад, хасмашро бо худ поин кашид ва њар ду муал-
лаќзанон ба поён афтоданд.

Ин њолро дида, њар кадом аз тарафайн кўшиш мекарданд, ки љангро дар
миёнаи бом ва лаби пастаки он давом дињанд. Аммо хумори ин љангарагони
вањширо, ки аз ѓазаб тамоман девона шуда буданд, љанги мушту чангол наши-
каст ва њар кас дар фикри он афтод, ки њарба (силоње) ёфта, душмани худро
тамоман маѓлуб кунад ва ба ин маќсад ба њар тараф чашм меандохт.

Дар пушти дуконњои сартарошхона як ќатор кўњнадўзњо дар суффачањо ба
болои сандаличањо нишаста кўњнадўзї мекарданд ва чоку порањои пойабзоли
мардумро дўхта медоданд. Дар ваќти љанг онњо аз кор даст кашида, рост шуда,
љангарагонро тамошо мекарданд. Дар дасти яке аз онњо кўбаи кафшдўзї буд.
Яке аз љангарагони силоњталаб он кўбаро дида, аз дасти кўњнадўз кашида ги-
рифта, бо он ба сари Махдуми Даврапилта зад, ки сари ў торс кафида, худ бар
рўи љойнамоз ѓалтид. Ин њолро дида, њамаи љангарагон ягон-ягон ба тарафи
кўњнадўзњо давида аз сари кори онњо яке кўба, дигаре болќа, сеюмї анбўр, чо-
румї шони мўза ва масњиро кашида гирифта љангро давом доданд.

Гурўњи анбўњи тамошобинон атрофи љангарагонро њалќавор фаро гирифта
буданд, аммо касе љасорат намекард, ки ба миёна даромада, ин гургони вањши-
ро аз њам људо кунад. Чунки дар аввали кор як-ду нафар ба маќсади људокунї ба
миёна даромада, аз ду тараф њам мушт хўрда, даст афшонда, худро канор каши-
да буданд. Баъд аз он њар кас, ки мехост ба миён дарояд, дигаре фарёд мекард:
«гўшти хар, дандони саг» – гуфтаанд, дидї, ки нашуд, мон, ки ин сагон гўшти
якдигарро ба љои гўшти хар «нўши љон кунанд».

Дар охир одамони ќозикалон ва ќушбегї, ки дар љамъомадњои калон мута-
саддии тартибнигоњдорї буданд, ба сари кор расида омаданд ва дар ин ваќт

бештарин аз тарафайн маљрўњ шуда ба замин афтодагї ва давомкунандагони
љанг њам сару рўй кафида ва хуншор шудагї буданд.

Одамони њокимон давомдињандагони љангро дастгир карда, аз њамдигар
људо намуданд ва ароба оварда, маљрўњони сахтро ба беморхона гусел карданд
ва захмиёни сабукро ба ќозихона барои њабс кардан бурданд.

Ин буд ањволи «моњи рамазони муборак» дар Бухорои «шариф».

*  *  *
Албатта, ин ањволи моњи рамазони Бухоро, ки дар ду боби болої зикр ёфт,

ба оммаи ањолии мењнаткаши ин шањр њељ дахл надорад ва дар моњи рамазон
азобкашандагон њам њамин омма буданд. Масалан, гирем машкобонро. Маш-
кобон аз сафед шудани рўз то торик шудани шаб машкњои пуроби њафт-њаштса-
тилиро ба дўши худ бардошта, ба њавлии ќарорињошон то њазор-ду њазор ќадам
мебурданд ва дар ошёнањои дуюми Кўкалтош, Девонбегї ва Мири Араб барин
мадрасањои калон бо зинањои 40 – 50-поѓундагї боло мебароварданд.

Дар ѓайри моњи рамазон низ ин кор хеле зўрталаб бошад њам, машкобон
дар байни кор гоњо бо як луќма нон як пиёла чой нўшида, ќадаре дам гирифта,
ба анљом мерасонданд. Аммо дар моњи рамазон дар зарфи 14 – 16-соата гурус-
нагї ин гуна корро давом додан ќариб тоќатнопазир буд, ба болои ин ба муно-
сибати рамазон ва мењмондорї дар хонадонњо сарфи об зиёдтар мешуд, ки вай
ба болои машкобон сарборї буд.

Бинобар ин машкобон ваќти шом ба хонаи худ монда ва хаста шуда меома-
данд ва бо њамаи ин шиками гуруснаашонро маљбур буданд, ки ба обу явѓоне,
ки занашон тайёр кардааст, пур кунанд, то ки барои фардо ќуввати кор пайдо
шавад. Баъд аз пур кардани шикам дар њолати мондагї хобидан боз онњоро
афсурдатар мекард. Бо њамаи ин маљбур буданд, ки сањар хеста таоме хўранд ва
аз бими гуруснагии дуру дарози рўзона, хоњ дилашон кашад, хоњ накашад, чизе-
ро ба дањонашон тиќќонда фурў мебурданд ва рўз сафед шудан њамон ба кор
мебаромаданд.

Баъзе пиртар, њатто миёнсолтари онњо, дар дањаи аввали рамазон, бисёр дер
кашад, то понздањи он моњ, аз кор баромада, бемори бистарї шуда мехобиданд.

Ањволи пойабзолдўзон њам наздик ба њамин буд: онњое, ки дар устохонањо
бо бунак баста шуда буданд, агар дар ѓайри моњи рамазон дар шабу рўз дувоз-
дањ соат кор кунанд, дар рамазон шонздањ соат кор мекарданд, чунки устоко-
рњо (соњибони устохона) ба муносибати моњи рамазон супориши идонаи бисёре
мегирифтанд ва бањои супориши идона аз супоришњои одї (дарозмўњлат) ќимат-
тар бошад њам, музди кори халифагон монанди пештара мешуд.

Халифагон маљбур буданд, ки то намози шом кор кунанд ва дар ваќти иф-
тор (рўзакушої) чизе хўрда, боз корро то ваќти таоми сањарї давом медоданд
ва баъд аз таоми сањарї, ки хеле дилнокашона мехўрданд, бо њамон шиками зўр
ба зўракї пур кардашуда мехобиданд. Аммо баъд аз чандсоата хоб устокор
омада, њамаашонро бедор карда, ба кор меандохт ва баъд аз он худ ба хонаи
дарунаш даромада то бегоњї ба њузур мехобид.

Пойабзолдўзон дар дањаи охирини рамазон њатто то бист соат кор мекар-
данд, чунки ба воситаи наздик омадани ин талаби супоришдодагон сахттар ва

љиддитар мешуд, ва устокор њам халифањои худро ба бисёртар кор кардан маљ-
бур мекард.

Онњо се рўзи охири рамазон то пагоњи ид ќариб нахобида кор мекарданд, то
ки супоришњои идона ба анљом расад. Бинобар ин бештарини пойабзолдўзони
љавон њам ё дар миёнаи моњи рамазон ва агар бисёртар тобоварї кунанд, дар
рўзи ид бемор шуда меафтоданд.

Пойабзолдўзони яккадаст, ки дар хонаи худ ва ба сари худ ва «озодона» кор
мекарданд, низ аз ин ташвиш озод набуданд: аз як тараф, онњоро ба муносибати
моњи рамазон ва наздик омадани ид вофурўшоне268, ки молашонро харида ме-
фурўхтанд, ба бисёртар баровардани кор маљбур кунанд, аз тарафи дигар, худи
онњо њам маљбур буданд, ки дар ин моњ супоришњои берунаи гароннархро бис-
ёртар гиранд, то ки харољоти барзиёди рамазониро таъмин кунанд, чунки дар
моњи рамазон онњо маљбур буданд, ки њар рўз барои ифтор, њељ набошад, якто
нони бозории кунљидї, як коса нишалло ва обинабот гирифта пеши зану фар-
зандонаш гузоранд ва то рўзи ид барои бачагон ва занашон либоси наве тањия
намоянд.

Ањволи дигар њунарпешагон, масалан, бофандагон њам њамин тарз буд.
Ањволи гилкорон, дуредгарон ва наќќошон њам дар моњи рамазон танг ме-

шуд, чунки дар ин моњ иморатсозї тамоман таътил мешуд ва бинокорон маљ-
бур буданд, ки харљи барзиёди моњи рамазонро бо ќарз гирифтан аз болои кори
ояндаашон таъмин намоянд.

Аз њама сахттар ва бадтар ањволи мардикорон буд: одатан камбаѓалони бе-
замини сањро ва пойбарањнагони шањр њар рўз дар Регистони Бухоро љамъ ме-
шуданд ва одамони толиб омада онњоро рўзќарор ба корњои сиёњ мебурданд.
Дар рамазон, ки корњои бинокорї ва њар гуна корњои сиёњи дигар мехобид, мар-
дикорон бекор мемонданд.

Агар ањёнан ба касе мардикор даркор шавад њам, ба муносибати моњи ра-
мазон яке ё чанд нафари онњоро нимрўза ва бе хўрок мебурд ва музди нимрўзаи
бехўрок, ки онњо мегирифтанд, ба нони хушки якрўзаи худњошон њам намера-
сид ва зану фарзандонашон тамоман гурусна мемонданд. Ба њамин тариќа, ба-
рои мардикорон, ки то дасташон наљунбад, дањонашон намељунбид, бекории
рамазон як балои азим буд.

Ањволи гаљкўбон, хоку хишткашонон, ки ба бинокорї вобаста буданд, дар
моњи рамазон аз ањволи мардикорон бењтар набуд ва барои хоку хишткашонон
дар як моњи бекории рамазон сер карда истодани харњои боркашашон харољо-
ти сарборї буд.

Ана њамин ањволи умумии рамазонии оммаи мењнаткашонро ба назар ги-
рифта, яке аз шоирони њамон замон:

Рамазонро маразон* хонам аз он –
Рўз бемораму шаб бадтар аз он

гуфтааст ва бо ин ду мисраи сода тарљумони забони њоли умуми мењнаткашон
гардидааст.

* Маразон – агар ин калима тамоман арабї њисоб карда шавад, маъниаш ду беморї мешавад, агар «он»-и
охири калима аломати љамъи тољикї њисоб карда шавад, беморињо мешавад.

ИДИ НАВРЎЗЇ ВА САЙРИ ШИРБАДАН

Иди Наврўз, ки дар сари соли шамсї269 дар аввали њамал270 сар мешуд, яке аз
идњои пеш аз исломият аст. Бинобар ин халќи тољик, дар њолате, ки иди рама-
зон ва иди ќурбон барин идњои диниро як рўз барпо медошт, иди Наврўзро њаф-
тањо давом медод.

Ба сабаби дар аввали бањор, дар ваќти ба њаракат даромадани тамоми рас-
танињо рост омадани ин иди табиат инсон њам ба њаракат меомад. Аз ин љост,
ки тољикон «њамал – њама чиз дар амал» мегўянд. Дар њаќиќат, ин ид ба њаракат
омадани киштњои ѓалладона ва сар шудани киштукори дигар њосилоти заминї
буд, ки инсонро сер карда, сабаби баќои њаёти ў мешуданд.

Дар замонњои пеш дењќонони тољик пеш аз соли нав–пеш аз моњи њамал–дар
њар дења ба майдонњо љамъ шуда гўштигирї ва дигар њаракатњои баданї карда,
гўё ба тани аз сармои зимистон афсурдашудаашон ќуввати нав медоданд ва дар
аввали њамал се рўз сайругашти умумї карда, ба киштукор медаромаданд.

Аммо рўњониён ба ин ид ранги динї дода, «њафт салом»271 тар карда хўрданро
расм карда, ўро як манбаи даромади худ ќарор доданд. Њатто бењаётарин мул-
лоён «дар бораи шарафи ин ид» аз номи пайѓамбар њадисњо сохта бофта баро-
варданд.

Амирони охирии Бухоро бошанд, ин идро дар роњи дуру дароз машѓул дош-
тани халќ ба корњои бефоидаи зарари моддинок истифода карда, ба ин восита
худ осуда зиндагонї кардан хостанд.

Аз амирони Бухоро он касе, ки иди наврўзро аз шакли халќигї бароварда
ба вай ранги расмият дод, амир Музаффар буд. Ў њам ин корро баъд аз шикаст
хўрданаш дар љанги Россия кард. Аз рўи ќавли одамони куњансоли њаќиќатбин,
ки ба нависандаи ин сатрњо гуфта буданд, барои амир Музаффар баъд аз ши-
каст хўрдан дар љанг дар пеши мардум обрўе намонд, хусусан баъд аз он ки ў
мардумро торољ карда, хазинаи дар љанг холишудаи худро пур кардан хост,
нафрати мардум боз њам аз вай зиёдатар шуд. Бинобар ин ў дар њар љо, ки ман-
зил кунад, чавкї (базми умумї) барпо карда, мардумро ба тамошои вай машѓул
мекард, то ки ба ин восита оммаи халќро водор кунад, ки аз кирдорњои нопи-
сандидаи ў чашм пўшанд ва ё ин ки ба дидани он кирдорњо фурсат наёбанд. Аз
ин љумла, ў дар Ширбадан ном чорбоѓи худ, ки дар тарафи шарќии шањр ва ду
километр дуртар аз вай буд, њар бањор сайри наврўзї ташкил медод, ин сайрњои
ў то ду моњ, њатто то њафтод рўз давом мекард. Ў дар ин сайр аз туманњо (райо-
нњо)-и Бухоро њама созандагон ва пањлавонони халќро ба тарзи маљбурї мео-
вард ва онњоро чор њокими туман (ќозї, раис, амлокдор ва миршаб) ѓундошта
меоварданд. Онњо дар атрофи чорбоѓи Ширбадан, дар њавлињои дењќонон ман-
зил карда, аз аввал то охири сайр бо харљи худ зиндагї намуда, сайри амирро
зинат медоданд.

Дар ин муддати дуру дарози аввали бањорї њамаи корњои дењќониашон ме-
монд ва ваќти киштњои бањорї мегузашт.

Дар ин сайр на танњо онњо аз кор мемонданд, ки аз тарафи амир маљбуран
оварда мешуданд, балки бисёр дењќонон ва дењќонписарон хоњ-нохоњ барои та-
мошои сайр омада, харољот мекашиданд ва аз кор мемонданд.

Амир Музаффар дар ин сайр танњо ба машѓул доштани халќ ќаноат на-
карда, тарсондани онњоро низ маќсад карда гирифта буд. Бинобар ин бо фар-
мони ў дар сайргоњ – дар љое, ки њар тамошобин аз он љо як бор-ду бор мегу-
зашт, хандаќе кофта монда буданд ва дар канори он хандаќ дар пеши назари
тамошобинон њар рўз якчанд бандиро аз зиндон оварда мекуштанд, то ки ба
мардум ибрат шуда, дигар дар пайи исён наафтанд, дар њаќи амир бадгўї на-
кунанд ва аз фармонњои ў сар напечанд. Мурдањои он маќтулон як рўзи дароз
дар лаби он хандаќ меистод ва рўзи дигар љои мурдањои кўњнаро мурдањои
нав мегирифтанд.

Амир дар он сайр ба овардани ањолии туман (район)-њои Бухоро ќаноат
накарда, пањлавонон ва ањолии Ќаршї, Шањри Сабз, Хатирчї, Кармина ва Ну-
рато барин музофотњои Бухороро њам љалб мекард. Аз ин бало танњо ањолии
кўњистон халос буданд, ки барои дурии роњ овардани онњо имкон надошт.

Дар ваќти Абдулањад аз тарси русњо дар сайргоњ одамкушї кардан барњам
хўрда, муддати сайр њам то як моњ ва понздањ рўз кўтоњ шуда буд, аммо дар
бадали ин кўтоњї дар Ситорамањхоса ном чорбоѓе, ки  ў сохта буд ва дар Кар-
мина, ки бештарин худи ў дар он љо буд, баъд аз сайри Ширбадан понздањрўзї
ё якмоњї боз сайр мешуд ва муддати ин се сайр бо њисоби андаряк баробари
муддати сайрњои падараш мегардид. Абдулањад дар сайри карминагии худ роњи
одамњоро ба якдигар љанг андохтанро «ихтироъ» карда буд, ки мо дар бораи он
кор дар боби дигар гап мезанем272.

*  *  *

Дар Ширбадан сайргоњи асосї дар ду тарафи роњи калоне, ки аз пеши чор-
боѓи амир мегузашт, бино ёфта буд: дар ваќти аз шањр рафтан дар дасти чап
майдони атрофаш ињота кардашудае буд, ки вайро чилтанобї (дањгектарї) ме-
номиданд ва дар он бо дарвозаи калоне даромада мешуд.

Дар даруни ин ињота аввал масљиди љомеъ, баъд аз он майдонњои чавкї
(базми умумї) ва дигар тамошохонањо воќеъ шуда буд ва дигар љоњои онро озу-
ќафурўшон, ќассобон ва ошхонадорон ишѓол мекарданд.

Аз охири ин майдон бо як дарвоза ба роњи калон баромада мешуд ва дар
тарафи љануби ин љой роњи дарвозаи чорбоѓи амир ва дар пањлуи дарвозаи чор-
боѓ айвонњои пешкушода бино ёфта буд, ки дар он љо барои тамошо дарбориён
менишастанд. Дар тарафи шимоли роњ айвони дарозе буд, ки дар вай дар айёми
сайр баззозон, њалвогарон, атторон ва дигар дукондорон љой мегирифтанд.

Баъд аз дуконњои ин дукондорон дар тарафи дасти чапи роњ майдоне буд,
ки вайро панљтанобї (аз як гектар зиёдтар) меномиданд ва дар вай масљиди
панљваќтї бино ёфта буд, ки дар он љо дар рўзњои сайр эшонњои љањрї љањр
карда нишаста «дукондорї» менамуданд. Идоракунандаи сайр – ќозикалон ё
раиси Бухоро њам дар њамин майдон чодир зада менишаст.

Баъд аз он дар дасти рост як майдони васее буд, ки вайро њафтодтанобї
(тахминан њаждањ гектар) меномиданд. Дар ќисми пеши ин майдон саркарда-
гон ва савдогарони калон чодир мезаданд ва ќисми пасини он иловаи чорбоѓи

подшоњї ба шумор мерафт, ки вайро дарахтони мевадор ва соядор фурў гириф-
та, заминаш пур аз сабзиву себарга буд.

Тамошогоњи асосии сайр пеши дарвозаи подшоњї буд, ки љои тангтарини
ин сайргоњ њамон љо буд. Њар пагоњ дар он љо аввал чавкї ва баъд аз он маъра-
каи гўштигирї ташкил меёфт. Ин тамошоњоро дар ин љо аввал дарбориён бо
осудагї ва баъд аз он дукондорон бо нимосудагї медиданд.

Ањолии шањру сањро, ки гурўњ-гурўњ меомаданд, чизеро намедиданд, чунки
ясавулон барои нигањдории майдони базм ва гўштї онњоро бо чўбдасти худ
зада пас шинондан мехостанд ва гурўњњои нав, ки аз пас меомаданд, онњоро зер
карда пеш гузаштан мехостанд. Бинобар ин ањолии одии тамошобин на пеш
рафта метавонист ва на пас, ба болои ин њар соат бими он буд, ки дар зери
гурўњи анбўњ монда поймол шавад.

Нависандаи ин сатрњо дар аввал бор диданам он сайру сайргоњро таассуро-
ти худро дар шакли достон ба назм дароварда будам ва мехоњам он достонро
интихоб ва ислоњ намуда, ба хонандагон пешкаш намоям. Азбаски дар он ваќ-
тњо ман «Шоњнома»-и Фирдавсиро бисёр мехондам, шакл ва услуби вай ба ин
достон бе таъсир намондааст.

ДОСТОНИ САЙРИ

ШИРБАДАН

Зимистон гузашта, шуда навбањор.
Фалак беѓубору замин сабзазор.
Њаво буд форам, на сарду на гарм,
Насимаш чу анфоси* мањбуба гарм.
Чи беди сиёњу чи беди сафед,
Њама гашта хушбўй чун мушкбед.
Дарахтони сесабзаи мевадор
Шукуфта зи мастї чу рўи нигор.
Зи бас љашни фирўзи Наврўз буд,
Њама чиз гўё ки фирўз буд.
Шуда љашн барпо ба наврўзгоњ,
Ба як Ширбадан ном маъвои** шоњ.
Равон гашта мардум њазорон-њазор
Ба он љашн, масрур ёрон ба ёр,
Фарањнок буданду хурсанду шод,
Маро лек як кас намекард ёд.
Дар он рўз берун зи байтулњазан***.
Шудам, якка рафтам ба он анљуман,
Ки асбоби ишрат муњайё њама,
Рању растањо хубу зебо њама.
Фурўшанда њар ќисм гўї ту њаст,
Агар касби аъло, агар касби паст.
Хўроки муњайё зи њар гуна ош,
Палав бо чалав**** њар тараф чош-чош.
Ба пулдор рўзї кабобу шароб,
Вале «бепулон хўрда дуди кабоб».

* Анфос – нафасњо.
** Маъво – бошишгоњ.
*** Байтулњазан – ѓамхона.
****Чалав – кабобест, ки бо палав хўранд.

Амирони аскар ба љои васеъ
Зада хиргању хаймањои рафеъ.
Ба як сўй хиргоњи туљљор

 буд,

Ба як сўй даллоли бозор буд.
Кашида ба хайма брезин* ба сар,
Ки то барфу борон насозад асар,
Бисоти њариру кати зарнигор
Ба њар хайма омода се то чањор.
Ба дарбори шоњї нишаста ба саф
Сипоњони зарринкамар њар тараф,
Ки дар наздашон базм барпой буд,
Ба созу ба овозу раќсу суруд.
Зи анбўњи мардум дар он анљуман
Набуд лек як љои сўзан задан.
Ба мардум набуд роњи осоише,
На љое, ки ёбанд оромише.
Ба по рост истода мекард гўш
Тамошогар он созњо, не ба њуш.
Њама њуш дар банди он ки мабод
Бияфтад, дињад љони ширин ба бод.
Бале, кас бияфтад дар он растухез,
Шавад пайкараш бегумон рез-рез.
Мани хаста истода дар гўшае,
Дањан во, ду дида ба њар гўшае,
Зи бими фитодан танам бемадор,
Баногоњ як тўдаи нобакор.
Ба сўям чу тарма давон омаданд,
Дилу дасту поям ба љон омаданд.
Ѓараз уфтодам зи по бар замин,
Ба тарзе, ки маќтуле аз рўи зин.
Ба як сў тани хешро дар замон
Кашидам ба сад зўр аз њавли љон.
Вале бими он буд дар айни њол
Ба анбўњи дигар шавам поймол.
Дар он њол як марди некўсияр**
Рањондам аз он вартаи пурхатар,
Ба дукони худ бурду љое шинонд
Зи ќайди парешониам ворањонд.
Мапурсидам аз номи он некмард,
Вале буд ўро лаќаб Њољї Зард.
Зи ањли замон марди ѓамхори кас
Тавон гуфт як Њољї Зард асту бас.
Басе сол гардида гирди љањон,
Сухансанљу њаззолу

274
 ширинзабон...

...Муяссар маро шуд чу љое чунон,
Нишастам, зи ѓам дуру осуда љон.
Ба Њољї бигуфтам зи шукрон сухан,
Тамошокунон тарњи он анљуман.
Шуд охир чу њангоми созандагон,
Дафу ной бурданд аз он миён.
Пайи гўштин маърака соз шуд,
Сўи гўштин дидањо боз шуд.
Њама пањлавонони зўру далер
Ќадам монда нотарс чун наррашер,
Раванда чу Рустам пайи корзор,
Чу Сўњроб дар љанги хасм устувор.
Њама чусту чолоку соњибњунар,
Њунарњо нишон дода бар якдигар:

*Брезин – Брезент.
** Некўсияр – некўтинат, некўботин.

Ба дастпечу ќалмоќию ќоќма
Занад он яке он дигареро ба та.
Чу њангомаи гўштин даргузашт,
Тамошогарон њар тараф њафту њашт.
Хиромон гурўње сўи сабзазор,
Ба њам гарми њар гуна гуфтугузор,
Гурўње шуда дар пайи ошу об,
Гурўње сўи чавкии Чилтаноб.
Ман он гањ тамошогање кофтам,
Ба дарвозаи сирк рањ ёфтам.
Чу белат гирифтам, шудам дар дарун,
Ки он љой будаст аълою дун:
Ба пеш устали ложагї буду бас,
Зада тахтаи «первойњо» зи пас,
Паси он зада тахтаи «ифтарўй»
Ба тартиби наѓзу ба тарњи накўй,
Ба саввум макон низ љои нишаст
Тамошогарон рост аз тахтабаст.
Чу буд белатам чорумин љойњо,
Ба њоли забуни паси тахтањо,
Ба по рост истода кардам назар
Њама кори он сиркро сар ба сар:
Нахустин кашиданд симе дароз,
Баромад зани русии симбоз.
Ба боло, чунон лўъб* оѓоз кард,
Ту гўї, ки мурѓест парвоз кард.
Ба тањсини ў љумлагї њамзабон –
Њама офаринхон, њама кафзанон.
Пас он гоњ як аспи шабранги хуб,
Намуда зани аспбозе рукуб.
Баромад, чунон сахт мањмез кард,
Ки тавсан гање резу гањ хез кард.
Набуд пешаш аз зина фарќи рикоб,
Ба ў буд болои зин љои хоб.
Пас он гоњ ду руси бисёр шўх,
Сухан карда оѓоз бо номи бух.**
Намуданд бо њазл гуфтушунуд,
Забоншон ба ман лек равшан набуд.
Дигар пањлавоне ба сони њузабр,***
Сару синаву дасту поњо ситабр.****
Баромад, ду-се санги вазнин зи љо
Ба сар бурду гардонду зад зери по.
Дигар нозанинони русинажод
Дилу њушу тоќат дињанда ба бод.
Ба овози созу ба оњанги кўс
Басе раќс карданд дар роњи рус.
Дар он байн духтарчае Нина ном.
Ба овози хубу ба њусни тамом.
Суруде сароиду раќсе намуд,
Ба санъат ту гўї, ки мислаш набуд.
Ба овози ў њар касе гўш кард,
Дигар созњоро фаромўш кард.
Пайи раќс печид бар худ чунон,
Ки гуфтанд ў њаст беустухон.
Пас он гањ иљозат шуд аз он маќом,
Ки берун бароед, бозї тамом.

          * * ** Лўъб – бозї.
** Бух – бог, Худо.
*** Њузабр – шер.
**** Ситабр – азим ва ѓафс.

Чу берун шудам, дидам аз рўи кор,
Ки соат гузаштаст хеле зи чор.
Маро буд дар шањр коре зарур,
Гузаштам зи савдои сайру сурур.
Ба дарвозаи Чилтаноб омадам,
На оњиста, бо сад шитоб омадам,
Чу дидам яке фойтуне баљо
Муњайёст истода бањри киро,
Зи чандию чунеш гуфтушунуд
Накарда, нишастам ба зудии зуд.
Зи дунбол се кас давон омаданд,
Сўи фойтун дапкунон омаданд,
Ки: «ин фойтун аст баста ба мо,
Фуро зуду бигзор чуну чаро!»
Яке з-он кас лек хомўш буд,
Ба чашми ман он некмарде намуд.
Бад-ў гуфтам: «эй марди некўамал!
Дигар фойтун нест дар ин мањал?
Дињетон дар ин љо маро низ љо,
Дињам бекаму кост њаќи киро».
Бад-ин гуна як-ду суханњои гарм
Дили он касон гашт филљумла* нарм.
Вале фойтунчии шуми даѓал
Маро дид бечораву камбаѓал:
«Ќўюнг шелани**», – гуфт, – мулло, тушунг!»
Намезад ба ман њарф, илло «тушунг!»
Фуруд омадам пас ба сад изтироб,
Диле пур зи хун, дидаи пур зи об...

                            *  *  *

Дар ваќте ки нависандаи ин сатрњо дар сайри Ширбадан сирки русиро авва-
лин бор дидам ва чунонки дар достони «Сайри Ширбадан» ёд карда шуд, аз
бозигарони сирк Нина ном духтарча диќќати њамаро ва аз он љумла, диќќати
маро љалб намуд, ман пеш аз навиштани достони мазкур дар бораи он духтарча
ѓазале ба тарзи мувашшањ тасвид намуда будам. Дар охири ин боб дар ин љо
навиштани њамон ѓазал њам муносиб дида шуд, ки ин савияи сайри адабии му-
аллифро дар жанрњои гуногуни шеър нишон медињад.

Он ѓазал ин аст:
Нозукбутеро дар сайргањ дўш
Дар сирк дидем, гаштем мадњўш.
Европазоде, русинажоде,
Насринбарудўш, софибаногўш.
Навбарнињоле, дуњафтсоле,
Натвон тамаъ кард з-ў бўсу оѓўш.
Њар кас ки дида он наврасида,
Аз даст дода сабру дилу њўш.
Љону сару дин дар роњи ў бин,
То њаст мумкин, дар васли ў кўш!
Оромиљоне, љони љањоне,
Озодсарве, сарве ќабопўш.
Номе гузорї, то ёдгорї,
Бо номи он шўх Айнї ќадањнўш!

1317 њиљрї (1899 милодї)

*Филљумла – андак.
**Шела– хушомади бардурўѓ, риёкорона.

ОЌИБАТИ КОРИ МАХДУМИ ГАВ

Ман дар ќисми II-и «Ёддоштњо» дар ќисми III ёд кардани оќибати пурфољиаи
Махдуми Гав ва Рустамчаро ваъда карда бошам њам, ин воќеањо дар вай нагун-
љиданду навиштани онњо ба ин ќисм рост омад. Ман мехоњам дар ин боб ва дар
боби оянда ба он ваъдаи худ вафо кунам.

Ман баъд аз кўчиданам аз мадрасаи Мири Араб аз ањволи Махдуми Гав ва
Пирак бехабар мондам ва бо онњо дар ягон маљлис њамсўњбат шудан рост на-
ёмад. Бо Пирак дар раставу бозорњо дар њолати роњгузарї гоњо рў ба рў омада
бошам њам, бо як саломалеки саризабонї аз њамдигар гузашта мерафтем, чунки
дар кўчањои танги шањри Бухоро дар байни анбўњи раванда ва ояндагон фурса-
ти ањволпурсї ёфт намешуд.

Махдуми Гавро бошад, дар кўчањо њам  рост наёварда будам. Аммо дар
бораи ў гоњ-гоњ аз Мулло Њомида Савтии ѓиљдувонї ва Зайниддинхоља чизњои
аљиби аќл ќабулнакунанда мешунидам. Назар ба ќавли онњо, ў аввал кўкнории
гузаро шуда аз мардум рў гардонда, бо кўкнориён унс ва улфат гирифтааст ва
хобухези худро њам дар кўкнорхонањо кардааст.

Баъд аз он аз онњо њам рў гардонда, ба эшони Шояхсї даст дода – мурид
шуда, хонаќоњнишин шудааст ва дар охир (дар ваќтњое, ки ман ба мадрасаи
Кўкалтош кўчида будам) аз хонаќоњ ва шайхї њам дилгир шуда, дар мазори
пуштаи Бињиштиён, дар як гўрхона истиќомат гузида, аз тамоми мардум худро
канор гирифтааст ва танњо бародараш Пирак њар рўз як бор пеши ў рафта хўрок
ва наволаи нашъаашро бурда медодааст.

Чун ин њолати охирини ўро ман шунидам, хостам бо ў мулоќот кунам. Рўзе
њамроњи худ Муњаммадсиддиќи Њайратро гирифта, њар ду ба ќабристони пуш-
таи Бињиштиён, ки дар тарафи шарќии ќалъаи шањр буд, баромадем. Дар он љо
гўрхонањои харобшударо як-як дида, охир ба гўрхонаи Муњаммадшоњи ќуш-
бегї расидем, ки бинои вай нисбатан ќобили истиќомат буд. Чун даруни гўрхо-
на даромадем, дари як њуљра кушодагї буда, аз он љо садои сурфаи касеро шу-
нидем. Аммо њарчанд дари он њуљраро кўфтем, љавобе нашунидем ва бо вуљуди
ин ба он љо даромадем. Ана дар њамин њуљра Махдуми Гав хобида будааст.

Дар ваќте ки мо ба он њуљра даромадем, Махдуми Гав мурдамонанд бењара-
кат мехобид. Магар аз садои пои мо огоњ шуд, ки сар бардошта болишро дар зе-
ри пањлуи худ кашида ба њамон вазъият якпањлу нишаст. Маълум буд, ки ў ќув-
вати дузону нишастан надошт. Дар бадани ў аз он танумандї ва гўштдории
пештарааш асаре намондааст ва гуфта мешавад, ки «чорчўби ќоќ шудааст». Риши
сиёњи кулўтааш монанди як порча намади сиёњи чиркине ба манањ ва рўяш час-
пидааст; ранги рўяш, пештар сиёњчатоб буд, ба хокистарии бо сиёњии дег омех-
ташуда мубаддал гардидааст; аммо чашмонаш њарчанд пажмурда, хира ва ба
да-руни косахона фурў рафта бошанд њам, монанди ситораи аз таги абр нога-
њон на-моёншаванда гоњ-гоњ шўълаи нуре медурахшонданд ва лабонаш њар чанд
хушк ва ќоќ шуда бошанд њам, табассуми доимии аввалаи худро њанўз барњам
надода буданд.

Ў маро шинохта ва бо шиносондани ман бо Њайрат шинос шуда, аз мулоќо-

ти мо хурсанд гардиданашро маълум кард ва ба хурсандии худ ба тарзи зерин
далел овард:

– Чунки, – гуфт ў, – ман то њол ба одаме вонахўрдаам, ки бо ман њаќиќатан
дўстона ва холис вохўрад. Ту, ки, – гуфт ў ба ман хитоб карда ( њарчанд дар он
ваќтњо синни ман хеле калон шуда, њатто хўљаини пештараам њам ба ман «шумо-
шумо» гўён хитоб мекард, ў «ту-ту» гуфт. Маълум шуд, ки ў маро монанди ба-
родари худ медонистааст), – ту, ки, – гуфт ў, – бо бародарам дўсти холис будї,
дили ман дарёфт, ки бо ман њам дўсти холис мебошї ва ин рафиќи азизат (Њай-
ратро нишон дода) бояд њамфикри ту бошанд.

Махдуми Гав сухани худро давом дода гуфт:
– Воќеањои дар солњои охир аз сари ман гузаштаро њар кас донад њам, дар

ин муддат дар дили ман чињо гузаштанро њељ кас, њатто бародарам њам, намедо-
над. Чунки ў аз њар кадоми он корњое, ки ман дар ваќтњои охир кардам, маро
манъ мекард. Аммо ман ќабул намекардам. Чун медидам, ки таклифи ў дуруст
будааст, шарм мекардам, ки сирри дили худро ба вай кушоям. Акнун ки поям ба
лаби гўр расидааст, мехоњам дарди диламро ба шумо, љавонони ќобил, кушоям,
то ки ин сирњо бо ман ба гўр нараванд ва њам шумо аз ањволи ман ибрат гириф-
та, дар дунё ќадаматонро дониста монед.

Ў чойникеро, ки дар хокистари оташи ќўрдори гулхан то дањану нўлаш гўр
карда шуда буд, аз он љо бароварда гирифта, ба пиёла камтар чой рехта, њалќи
худро тар кард ва баъд аз он дар маќоми узр гуфт:

– Ман аз ин чой ба шумоён намедињам, чунки ќобили нўшидани шумоён
нест, чойнику пиёла бисёр чиркинанд. (Њаќиќатан њам чирки пиёлаву чойник
нафратовар буд.)

Ў баъд аз тар кардани њалќаш сухани худро давом дода гуфт:
– Махдумон ва ќозизодагони Бухоро ба ман ѓалаба карда натавонистанд.

Ин «зотњои шариф», ки аз њад зиёд маѓрур ва дар бораи одамон бепарво буданд,
бо нўшондан ва кашондани араќу банги аз њад фузун њам натавонистанд, ки
маро дузону шинонанд. Аммо дар охир худам худамро хароб кардам ва дида
истодаед, ки оќибат ба њамин њол афтодам.

Ў баъд аз ин муќаддима чой нўшида-нўшида тамоми воќеањои дар солњои
охир аз сар гузаронидаашро ва њолатњои аз дилаш гузаштаро њикоя кард.

Назар ба ќавли Махдуми Гав, рўзе Асадљон-махдум, ки домоди ќозї Сирољ
буд, барои њамроњи худ сањро бурдан ўро ба хонааш љеѓ задааст. Аммо дар ваќ-
ти Махдуми Гав ба хонаи ў рафтан, худи ў дар он љо набудааст ва Исњоќи аттор
ном баршпаз* мехостааст, ки як ќуттї барши кўњнаро аз нав ќиём гирифта тоза
кунад.

Дар ин љо њамин эзоњро додан лозим аст, ки ќозї Сирољ додари ќозї Бад-
риддин буда, ў баршхўри гузаро буд ва дар ин кор чунон њарис буд, ки њар ваќт
дар хонаи худ чандин ќуттї баршро анбор карда мемонд, чунки барш њар чї
ќадар кўњнатар шавад, њамон ќадар зўртар мешавад. Барши кўњнаро дар ваќти
ба кор бурдан аз нав ќиём гирифта ќадаре нарм мекарданд.

* Барш – як маъљуни серафюн аст, ки одамро маст мекунад ва баъд аз одат кардан, аз вай халосї мумкин нест.

Исњоќи аттор Махдуми Гавро фармудааст, ки барши кўњна ва сахтшударо
бо белча аз ќуттї канда ба деги асалдор андозад ва худи ў ба растаи атторї
рафта, аз дуконаш хабар гирифта омада, ќиём хоњад гирифт.

Исњоќи аттор рафтааст ва Махдуми Гав кор сар кардааст. Ў дар ин бора
гуфт:

– Ман як белча баршро канда ба дег андозам, белчаи дуюмро ба дањони худ
меандохтам, чунки таъми вай ширини тундакак буда, ба дањонам форид ва аз
таъсири њалокатовари ў дар он ваќтњо хабар надоштам.

Ин таъбири Махдуми Гав муболиѓанок бошад њам, њамин маълум аст, ки ў
дар њамон рўз аз њад афзун барш хўрдааст ва то он ваќт соњиби хона омада ва
мењмонони дигар њозир шуда, њамаашон аробасавор роњи сањроро пеш гириф-
таанд.

То нимаи роњ Махдуми Гав дар њолате афтодааст, ки чашмаш љоеро наме-
бинад ва сар то пои баданаш гўё аланга бароварда месўзад. Дар ин ваќт ба лаби
љўи калоне расидаанд, ки аробакаш аспро ба об мондааст. Махдуми Гав ба ин
восита аз об хабардор шуда, худро бо либоси худ ба љўй задааст.

Он рўзњо айёми зимистон буда, бар рўи об шўшањои ях меомаданд. Баъд аз
ќадаре дар об истодан чашми Махдуми Гав кушода гардида, дилу баданаш њам
ќадаре осуда шудаанд. Дар ин ваќт ў гуфт:

– Шўшањои ях, ки баданамро харошида мегузаштанд, ба ман чунон мефо-
рид, ки гўё дар њаммом ходимчї танамро бо халта молиш дода собун зада исто-
да бошад.

Хулоса, баъд аз соатњо дар об истодан бадани Махдум сардиро њис карда, ў
аз об баромадааст. Баъди аз сањро омадан, Махдуми Гав ин воќеаро ба Исњоќи
аттор њикоя кардааст ва ў дар љавоб гуфтааст:

– Нимаи он барше, ки шумо хўрдед, агар каси дигар мехўрд, љо ба љо ме-
мурд. Бадан ва мизољи шумо, ки фавќулода зўр аст, ба он зањри ќотил тоб овар-
дааст. Агар шумо њам ба яхоб намедаромадед, мурданатон муайян буд. Аммо
агар баршро бо эътидол, мувофиќи фармудаи табибон хўред, аз дигар нашъањо
тамоман даст мекашед, чунки кайфи нозуки инро на шароб медињад ва на банг.

Махдуми Гав њикояти худро давом дода гуфт:
– Ман, ки араќу банг ба дилам зада буданд, баршхўриро озмудам ва дидам,

ки дар њаќиќат кайфи нозуке дорад, ин корро давом додам.
Назар ба ќавли Махдуми Гав, ў аввалњо кам-кам барш хўрдааст ва баъд аз

одат шудан дидааст, ки таъсир намекунад, кам-кам зиёд кардааст ва дар охир ба
дараљае расидааст, ки дигар зиёд кардан мумкин нест. Чунки баъд аз хўрдани
он мурда барин шуда мехобидааст, аммо таъсире намеёфтааст ва ў тарсидааст,
ки агар боз зиёд кунад, мумкин аст бимирад.

Дар ин миён кўкнорие ба ў рост омада, ин њолати ўро фањмида, гуфтааст:
– Бењтарини нашъањо кўкнор аст!
Махдуми Гав ин «тавсия»-ро озмуда дидан хоста, ба замми барш кўкнор

њам нўшидааст. Чунки ў шунида будааст, ки хоњ барш бошад, хоњ кўкнор, баъд
аз одат шудан, тарк кардан мумкин нест, њар касе, ки ин корро кунад, баданаш
реш-реш гардида, азоб кашида хоњад мурд.

Чун дар аввали кор кўкнор «кайфи» хубе додааст, ў ба ин кор тамоман дода
шуда, манзили худро дар кўкнорхонањо кардааст. Ў дар ин бора гуфт:

– Кайфи баршу кўкнор ба њам омехта, маро тамоман аз дунё берун кард.
Ман баъд аз хўрдани барш ва нўшидани кўкнор сари худро хам карда ва чаш-
монамро пўшида соатњо дар дарёи хаёлот фурў мерафтам. Дар охир ба њамин
ќарор омадам, ки «ман тамоман аз дунё берун шудаам, њатто ба ман асаре аз
одамият њам намондааст ва ман чаро ба ин њол афтодам? Пас чї бояд кард?» – Ў
давом намуда гуфт: – Њарчанд фикр кардам, роњи дубора ба дунё даромаданро
наёфтам. Боз хаёлотам боло рафт ва дар назари ман «охират»-ро, «љаннат ва
њуру ѓилмон»-ро љилва дод ва дар он њол дар худ фикр кардам: «Модом ки дунё
аз даст рафт, охиратро ба даст даровардан даркор аст!» Ва бо ин хаёл ба шайх
даст додан – аз њама гуноњњо ва аз њама корњои дун тавба карда, ба худо дода
шуданро пеши худ ќарор додам...

Ў баъд аз љуръае чой нўшида њалќи худро тар карда дам гирифтан, боз суха-
ни худро давом дод:

– Ман ин хаёлот ва ин ќарори худро ба њамкосањоям – ба кўкнорињои дигар
нагуфтам. Чунки борњо ман маќсад ва орзуњои онњоро озмуда дида будам: онњо
њам аз ѓами дунё ва њам аз фикри охират фориѓ буданд. Ба назари онњо кўкнор
нўшида, сар хам карда, чашм пўшида, ба якдигар гапњои ширин гуфта нишас-
тан аз њамаи давлати дунё ва «неъмати охират» бењтар буд. Бинобар ин, бе он ки
ба онњо чизе гўям, ба калонтарин хонаќоњи Бухоро, ки хонаќоњи Шояхсї мебо-
шад, рафтам ва ба машњуртарини шайхи замон, ки эшони Шояхсї аст, даст до-
дам ва аз њама корњои дун тавба кардам, ѓайр аз баршу кўкнор, ки барои нигањдо-
рии њаёт аз онњо даст кашидан мумкин набуд. Шайх њам баршхўрї ва кўкнорнў-
широ безарар шумурда, ба ман рухсат дод, ки ин кори худро давом дињам. Аз
муридонаш чанд кўкнорињо буданд, ки яке аз њуљрањои хонаќоњро ба худ кўкнорхо-
наи хос карда гирифта буданд. Бо онњо њамкоса шуданро ба ман маслињат дод.
Барш бошад, додарам ќуттї-ќуттї бурда медод, ки аз ин роњ њам тангї намека-
шидам.

Баъд аз кайфро ба љояш овардан, ба умеди зуд ба Худо расида охиратро ба
даст даровардан, вирду авроди шайх таълимдодаро такрор мекардам ва њар гуна
корњои сиёњи хонаќоњ ва хонаи шайхро њам ба љо меовардам.

Назар ба ќавли Махдуми Гав, ў як сол дар хизмати хонаќоњ ва шайх давом
кардааст, аммо њарчанд кўшиш намудааст, роњи ба Худову охират расиданро
наёфтааст, баръакс дар он љо аз тарафи шайх ва муридони наздики ў ба амал
оварда шудани пасттарин корњои дунёро пай бурдааст.

Муридони наздики шайх, ки аз чор ё панљ нафар зиёда набуда, дар њарамса-
рой ва дар њуљраи хос мањрами ў буданд, њамеша кўшиш мекарданд, ки муридо-
ни беруна њамаи буду нобудашонро ба шайх супурда худ тарки дунё кунанд,
яъне аз њосили дастранљи худ, ки аз роњи дењќонї, њайвонпарварї ва аз касбу
пешањои дигар меояд, худ бањра набаранд, фаќат ба хўроку пўшоки ба ќадри
зарур ќаноат кунанд. Муридони муќарраб бењаёиро ба љое расонда буданд, ки
аз оммаи муридон касони духтардорро далолат мекарданд, то духтари худро ба
шайх њадя карда оварда, ба њарамсарои ў супоранд.

Соњибљамолтарини ин гуна духтарон аввал насибаи шайх, баъд аз он рўзии
муридони муќарраб мегардиданд. Њар гоњ ки ба њарамсарой духтарони обнора-
сидаи тозатар пайдо шаванд, шайх кўњнањоро «падарї карда», ба муридони да-
раљаи дуюм никоњ карда медод. Духтарони баднамо ва дилнокаш дар хизмати
ошхона, хамирхона ва љомашўйхонаи шайх, ки ин «хонањо» бояд дар њар шабу
рўз барои садњо нафар хонаќоњнишин кор мекарданд, мепўсиданд.

Муридони муќарраб барои водор кардани оммаи муридони содадил ба ин
фидокорињо дар пеши онњо дар бораи «кашфу каромоти» шайх њикоятњо сохта
ва бофта мегуфтанд.

Махдуми Гав ин ањволро медид, мешунид, пай мебурд ва дар натиља дар
дили худ ќарор медод, ки «бояд роњи бахудорасї ва охиратбадастдарорї ин
набошад». Ў дар натиљаи ин тафаккур дар њаќи шайх ва хонаќоњ дар шакку
шубња меафтод, чунки ў дар торољ кардани мардум аз амир ва њокимонаш то
шайху муридонаш њељ фарќ намедид. Фарќе, ки дар ин байн дида мешуд, якум
њамин буд, ки агар амир ва маъмурони ў торољгарии худро дар тамоми ќалам-
рави Бухоро ба амал оранд, торољгарии шайх ва муридони муќарраби ў дар
доираи тангтар, дар байни оммаи муридон, ки аз њазор то панљ њазор нафар
буданд, ба амал меомад. Аммо њамаи шайхњои хонаќоњнишини ќаламрави Бу-
хоро ба назар гирифта шаванд, доираи торољи инњо ба доираи торољи амир ва
маъмуронаш баробар меомад.

Фарќи дуюм дар ин буд, ки агар амир ва маъмуронаш мардумро бо зўру
зулм, бо задану зиндон кардан торољ кунанд, шайх ва муридони муќарраби ў бо
найрангу фиреб ин корро ба амал меоварданд. Махдуми Гав аз љињати духтарѓ-
ундорї, фоидабарї ва ба дигарон инъомкунї њам дар байни ин ду гурўњ фарќ
намедид. Чунки амир њам духтарони њокимон ва маъмурони худ ва дигаронро
ба даст дароварда, аввал худ фоида мебурд ва сарќути худро ба ањли дарбораш
инъом мекард.

Махдуми Гав дар ин љои саргузашти худ гуфт:
– Ман њама чизи худро бой дода бошам њам, њанўз аќлу идрокамро тамоман

бой надода будам, инчунин дар ман нишонаи зоњирии инсоният намонда бо-
шад њам, њисси инсоният њанўз буд, бинобар ин мебоист ман баъд аз пай бурда-
нам ба ин ањвол даќиќае њам дар он љо намеистодам. Аммо фиребгарии шайх ба
аќли заифшудаи ман, ки бо таъсири баршу кўкнор ба хаёлот гирифтор гардида
буд, ѓалаба карда, боз як соли дигар дар он лойдон мондам.

Назар ба наќли Махдуми Гав, шайх њар рўз чанд бор, њељ набошад як бор,
баъд аз вирду авроди муќаррарии хонаќоњї муридонро ваъзу насињат мекард.
Мавзўи ваъзу насињати шайх «васвасаи шайтонї» буд. Дар ин бора шайх ме-
гуфт:

– Муридро аз расидан ба Худо ва аз соњиб шудан ба кашфу каромот васва-
саи шайтонї бозмедорад. Шайтон дар дили ў љойгир шуда нисбат ба шайх, нис-
бат ба хонаќоњ ва умуман нисбат ба сулуки машоих шакку шубња мерўёнад. Њар
кори шайхро, ки ба чандин њикмати пўшидаи илоњї вобаста аст, мухолифи ша-
риат, њатто фисќу фасод карда нишон медињад. Муриде, ки дар ин мартаба мо-
над, яъне шакку шубњаро аз дил нест карда ба васвасаи шайтонї ѓалаба наку-

над, гумроњи абадї мешавад. Шарти аъзами муридї ва сулуки машоих (рафтан
бо маслаки шайхњо) бо зўру ќувват шакку шубњаро аз дил рўфта партофтан аст,
яъне кори шайхро роњи рост донистан аст. Маънии тасфияи ботин (пок кардани
дарун) њам њамин аст.

Махдуми Гав баъд аз наќли тартиби ваъзу насињати шайх гуфт:
– Аммо ман баъд аз як соли дигар равшан фањмидам, ки «васвасаи шай-

тонї» иборат аз њамин гуна ваъзу насињатњои шайх будааст. Барои аз нуќтаи
пинњонии шайх ва хонаќоњ хабардор шуданам муридони муќарраб (наздик)-и
шайх ба ман «ёрї» доданд.

Назар ба ќавли Махдум, муридони муќарраби шайх баъд аз як сол ба ў на-
здик шудан гирифтаанд. Дар бораи «то њол кушоиш рўй надода, ба кашфу ка-
ромот соњиб нашуданаш» афсўси худро нишон додаанд ва њар бор дар паси ин
гуна гуфтугузорњо мегуфтаанд: «Дар бештарини мо баъд аз як сол ва дар баъ-
зењо баъд аз яку ним сол кушоиш шуда, кашфу каромот рўй дода буд. Дар шумо,
ки дар бадали ду сол чизе рўй намедињад, љои афсўс аст». Баъд аз он бо оњанги
ѓамхорї ва роњнишондињї илова мекардаанд: «Ба фањми мо, дер мондани ќаб-
зияти ботинї дар шумо ба сабаби ноќис будани хизмати шумо аст ба шайх, би-
нобар ин мо маслињат медињем, ки хизмати худро ба шайх зиёдтар карда бо
сидки дил адо намоед».

Махдуми Гав, ки то он ваќт рўфтани хонаќоњ ва атрофи онро худ ба гар-
дан гирифта каси дигареро ба ин кор роњ намедод, монанди њезумшиканї ва
обкашонии ошхонаи умумї ва хонаи шайхро њам худ мекард, дар пайи боз
њам зиёдатар хизмат кардан афтодааст. Масалан, вакили харљи шайх ба бозор
барои чиз харидан равад, ў сару по барањна њамроњ рафта њамаи чизњои хари-
дашударо ба дўши худ бардошта меовардааст. Дар зимистон барфи боми хо-
наќоњ ва бомњои њарамсарои шайхро худ мерўфтааст. Ў шунида будааст, ки
Бањоваддини Наќшбанд дар шабњои зимистон офтобаи пуроби сафолро ба
синаи худ часпонда гарм карда, сањар барои тањорат ба пири худ Миркулол
таќдим мекардааст.

Ў њам  ба болои корњои дар боло ёд кардашуда дар шабњои сармои сахти
зимистон офтобаро бо тасфи синаи худ гарм карда, ба шайх оби тањорат тайёр
намуда додан гирифтааст.

Аммо гуфтугузори муридони муќарраб ба ў дар мавзўи лузуми дурусттар
хизмат карданаш ба шайх ва хонаќоњ мисли пештара давом кардан гирифтааст.

Дар охир Махдуми Гав аз ин гуфтугузорњои бесарубун ва аз ѓамхорињои
бенатиља ва саргум ба љон омада, ба муридони муќарраб гуфтааст:

– Ман хусусан баъд аз талќини шумоён коре, ки аз дастам ояд ва чизе, ки ба
ёдам расад, дар роњи хизмати њазрати эшон (шайх) ва хонаќоњ дареѓ надошта
карда омада истодаам. Коре ва чизе, ки аз ѓайри ихтиёри ман аз ман фурўгу-
зошт шуда бошад, шумоён ба ман фањмонетон, то ки дар адои вай њам ба ќадри
ќувватам кўшиш намоям.

Муридон гуфтаанд:
– Дар хизмати љисмонии шумо нисбат ба шайх њељ камбудї нест, њатто як

ќисми он барзиёд аст. Бо ин њама ин кифоя намекунад. Дар хизмати шайх коре

кардан даркор аст, ки даромади молии хонаќоњ зиёд шавад, то ки маунати шайх
ва муридонро бардорад. Шумо дида истодаед, ки доим сад-дусад каси худољўй
аз дастархони шайх ошу нон мехўранд. Дар рамазон шумораи хўрандагон аз
њазор нафар мегузарад. Охир, ин дунё олами асбоб аст, бояд маблаѓи ба ин ќадар
харољот сарфшаванда ба воситаи мову шумо ба даст дарояд.

– Ман дорои чизи барзиёд нестам, ки оварда дар хизмати шайх ва хонаќоњ
нисор кунам. Ман танњо як дар њуљра дорам, ки ваќфи вайро додарам гирифта,
ба обу нашъаи ман сарф менамояд. Њатто бисёр ваќт мешавад, ки ваќфи њуљраи
ман ба ин харољот намерасад ва додарам маљбур мешавад, ки як ќисми ваќфи
њуљраи худро њам ба ман сарф намояд. Ба шумоён маълум аст, ки бе обу нашъа
ман як рўз њам зинда намемонам. Дар ин сурат ман чї гуна ба шайх хизмати
молї карда метавонам? – мегўяд Махдум дар љавоби муридон.

Яке аз муридон гуфтааст:
– Њељ кас аз шумо талаб намекунад, ки аз кисаи худ ба хонаќоњ ва шайх ёрии

молї расонед. Агар шумо дорои молу ашё мешудед њам, њељ кас аз шумо ин
талабро намекард, чунки шумо мулло ва муллозода мебошед. Ба мулло ва мул-
лозодагон њамеша ёрии молї расондан лозим аст, на ин ки аз онњо назру ниёз
талаб карда шавад. Аммо мо ба шумо роње нишон медињем, ки агар шумо ба он
роњ равед, ба замми ин ки даромади молии хонаќоњро хеле зиёд мекунед, худа-
тон њам бо осудагї зиндагонї менамоед, обу нашъаи шумо њам ба њисоби хо-
наќоњ тањия шуда, ваќфи њуљраатон барои худатон захира ё барои харољоти до-
даратон сарф мешавад ва ў њам дар дунё осуда зиндагї менамояд ва самараи
хизматњоеро, ки ба шумо кардааст, дар њамин дунё мебинад.

Муриди муќарраби дигаре илова кардааст:
– Агар шумо бо роњи нишондодаи мо равед, ба зудї хонадор шуда, ба як

духтари соњибљамол шавњар мегардед, ки њамаи мо аз давлати шайх бо духта-
роне, ки ба њарамсарои шайх ба тариќаи њадя ва назр оварда шудаанд, хонадор
гардидаем. Дар он сурат шумо дар яке аз њавличањои хонаќоњ манзил мекунед,
зани нозанинатон танњо хизмати мањрамии тани шуморо ба љо меорад, љомашўї,
хонарўбї, ошунонпазї барин дигар хизматњои рўзгориатон ба воситаи ходимо-
ни хонаќоњ ва ходимагони њарамсарои шайх адо меёбад.

Махдуми Гав дар ин љои наќли саргузашти худ ба мо гуфт:
– Акнун дар ман њељ шакку шубњае намонда буд, ки шайх ва муридони му-

ќарраби ў њама фиребгари разил будаанд. Бо вуљуди заиф шудани аќлам ман
яќинан фањмида гирифта будам, ки ин роњбарони хонаќоњ њама сайёдони одам-
шикор буда, «роњи Худо, ба даст даровардани охират, неъматњои алвони љан-
нат» дом ва донаи онњост. Бо вуљуди ин ман хостам чї будани он «роње»-ро, ки
онњо ба рафтани вай маро таклиф карда истодаанд, аз забони худи онњо шуна-
вам, бинобар ин аз онњо пурсидам:

– Он роње, ки агар ман бо вай равам, њам даромади молии хонаќоњро зиёд
мекунам ва њам худам осуда мешавам, кадом аст?

Гуфтанд:
– Ин роњ маълум ва осон аст, – ва шарњ доданд: – Ба шумо маълум аст, ки аз

шањру сањро ба пеши шайх муридони содадил бисёр меоянд, хусусан дењќонони

сањрої аз њад зиёд содалавњ мебошанд. Онњо гумон кардаанд, ки бо омада ба
шайх даст дода аз гуноњњои гузаштаашон тавба кардан, даррав ба Худо мера-
санд ва охиратро ба даст медароранд. Онњо намедонанд, ки барои ин кор љон-
супорї ва молсупорї лозим аст, охир то кас аз бањри моли дунё нагузарад, ба
охират чї гуна мерасад? Ана њамин шартњои муридиро ба онњо фањмондан ло-
зим аст. Њар кадоми мо њам ба ќадри тавонистанамон муридонро ба фидои љону
молу зану фарзанд далолат мекунем. Аммо аз он љо, ки чаласавод мебошем,
баъзе шаккокон ба гуфтаи мо он ќадар эътибор намедињанд. Шумо, ки мулло ва
муллозода мебошед, суханони шумо зуд ќабул меёбад, якзабон шудани шумо бо
мо гуфтањои моро њам ќувват медињад, хусусан ки дар бораи «кашфу каромоти
шайх» дар пеши муридони беруна њикоятњо кунед, њељ гоњ гапи шумо дар замин
намемонад ва монанди вањйи осмонї шунида мешавад.

Махдуми Гав наќли саргузашти худро давом дода ба мо гуфт:
– Ман барои боз њам равшантар фањмидани роњи фиребгарии хонаќоњни-

шинон ба онњо гуфтам: «Ман, ки дар муддати ду сол ягон кашфу каромот аз
шайх надидаам, дар бораи «кашфу каромот» ба муридон чї гуфта метавонам?»
Онњо љавоб доданд:

– Дар китобхонаи шайх монанди «Тазкиратулавлиё» ва «Маноќиб» (тарљи-
маи ањволи шайхњои гузашта) китобњо њастанд ва дар он китобњо дар бораи
кашфу каромоти шайхњои гузашта њикоятњо бисёранд. Шумо, ки саводи хуб
доред, онњоро мехонед ва њар рўз аз онњо як-ду њикоятро мувофиќи њамин за-
мон сохта, ба шайхи худ нисбат дода, ба муридони беруна наќл мекунед.

Дигаре аз он муридони муќарраб илова намуд:
– Ваќте ки ба шумо кушоиш рўй дода, ќабзияти ботиниатон барњам хўрад,

худатон њам аз шайх кашфу каромотњо мебинед ва ба Худо мерасед.
Махдуми Гав дар ин љои саргузашти худ ба мо гуфт:
– Чун њамаи фиребу найранги хонаќоњнишинонро фањмида гирифтам, вази-

фаи ман он буд, ки разолати корњои онњоро бар рўи худашон зада, баъд аз он љо
бароям. Аммо тарсидам, ки мабодо онњо барои пўшида нигоњ доштани сирри
худ маро талаф намоянд. Бинобар ин дар зоњир ба онњо «оре, бале» гуфта, њамон
шаб аз хонаќоњ гурехтам ва дар њолате гурехтам, ки ман њам аз дунё ва њам аз
охират мањрум ва ноумед шуда будам. Агар пештар ман худро «дунёро аздаст-
дода ва ба роњи охират даромада» гумон карда бошам, акнун ба ман шакке на-
монда буд, ки роњи охиратро њам ёфта наметавонам. Ба њамин тариќа, аз неку
бади одамон нафрат кардам, бинобар ин дар мазор манзил гузидам, то ки њељ
набошад, баќияи умри худро дар миёни мурдагон гузаронам, ки ба касе зарара-
шон намерасад ва худам њам дар ин љо ба касе зарар нарасонам.

Хонанда бояд дар хотир дошта бошад, ки Махдуми Гав дар аввали мулоќо-
ти саримазориамон дар муќаддимаи наќли саргузашти худ ба мо гуфта буд, ки:
«...худам худамро хароб кардам ва дида истодаед, ки оќибат ба њамин ањвол
афтодам».

Ин сухани Махдуми Гав нодуруст буд. Ў худ худро хароб накарда буд, бал-
ки ўро муњити пўсидаи феодалии аз њад зиёд разилшудаи Бухорои амирї хароб
карда буд. Он муњит на танњо Махдуми Гав барин пањлавони одамдўстро хароб

карда буд, балки садњо ва њазорњо фарзандони ќобили пуристеъдоди халќро не-
сту нобуд гардонда буд. Хароб ва њалок шудани монанди Муњаммадї-махдуми
марди мардон, Барно-Тайёр, Шарофљони њунарманд, Усто Муроди забардаст
ва дигар ањли касабае, ки дар «Ёддоштњо» ёд карда шуданд ва онњое, ки монан-
ди Рустамча ёд карда мешаванд, Шоњин, Њайрат барин шоирон, ки дар ёддош-
тњо ва тазкирањо мазкуранд, њатто хароб, њалок ва маъюс шуда аз дунё чашм
пўшидани Ањмад-махдум барин мутафаккирон, – мисоли њамон харобї ва њало-
кати умумии давраи пўсидаи амирї аст. Инњо њамон ќобилият ва истеъдодњои
номурдании халќ буданд, ки дар Бухорои амирї на танњо тарбия ва инкишоф
наёфтанд, балки сўхта хокистар гардида ба боди фано рафтанд.

Агар он фарзандони пуристеъдоди халќ дар замони советї мебуданд, њар
кадом ќањрамони халќ, ќањрамони мењнати сотсиалистї, адиб ва адабиётшино-
си гузаро, мутафаккир ва файласуфи љањонї, ходими пурманфиати љамоат, их-
тироъгари рўи дунё ва монанди инњо мегардиданд.

Хонанда бояд аз саргузашти Махдуми Гав ва дигарон сарсарї нагузарад ва
бояд диќќат кунад, ки инњо аз таърихи љамъият ва сохти замони амирї парчањо-
еанд, ки дар њељ китоби таърих навишта нашудаанд.

КУШТА ШУДАНИ ПУРФОЉИАИ РУСТАМЧА,
ВАФОТИ МАХДУМИ ГАВ ВА ПИРАК

Ман баъд аз мулоќоти якуми саримазориам бо Махдуми Гав дар бањору
тобистону тирамоњ (агар дар шањр бошам) њафтае як бор ба боздиди ў ба пуш-
таи Бињиштиён мерафтам ва дар рўзњои зимистон, ваќте ки њаво хуб бошад,
камаш дар њар понздањ рўз як бор аз ањволи ў хабар мегирифтам. Ў дар назари
ман чунон менамуд, ки рўз то рўз лоѓар ва бемадор шуда ба лаби гўр наздик
рафта истодааст.

Дар ваќтњои дар пеши Махдуми Гав буданам, ду-се бор бо додари ў Пирак
мулоќот кардан њам рост омад. Ањволи љисмонї ва рўњии Пирак ба назари ман
аз ањволи бародараш њам бадтар намуд. Пирак, ки дар асл одами хурдљусса,
борикбадан ва ќоќ буд, акнун монанди мўи дар оташ афтода ба худ печида,
миёнаш хам хўрда рафта буд. Ў, ки бародарашро аз њад зиёд дўст медошт, дар
ањволи пурфољиаи вай тоб наёварда ба ин њолат афтоданаш табиї менамуд.

Аќл, њуш ва идроки Пирак тамоман дар љояш буд, ў ба хубї мефањмид, ки
бародараш имрўз набошад, фардо аз дунё чашм хоњад пўшид. Ў, ки ягона дил-
хушиаш дар дунё њамин бародараш буд, бо тасаввури ин њол тамоман аз рўњ
афтода ва аз хушињои зиндагї ноумед шуда монда буд.

Ба ман њам ањволи Пирак аз ањволи бародараш бадтар таъсир кард, чунки
ман фикр мекардам: «Агар Пирак пеш аз бародараш вафот кунад, пас ањволи ин
«мурдаи љоннок» чї мешуда бошад, луќмаи таом ва обу нашъаи њаррўзаашро
ба ў кї тайёр карда медода бошад?» Ман њарчанд фикр мекардам, дар худ он
иќтидор, шароит ва ќувваи моддиро намеёфтам, ки баъд аз вафоти Пирак ба
љои ў гузашта, хизмати ўро ба бародараш ба љо орам. Бинобар ин ањволи Пирак
ба ман на танњо ба сифати дўсти хуби аввалини ман дар Бухоро буданаш бад

таъсир мекард, балки ба ин, баъд аз вафоти ў, таъсири бади тасаввури боз њам
бадтар ва беилољтар шудани њоли бародараш зам мешуд.

*  *  *
Чунонки дар ќисми дуюм тафсилан баён карда шудааст275, дар сар шудани

бањорон, як моњ пештар аз соли нав, дар Файзобод њафтае як рўз (дар рўзи љумъа)
сайри халќї барпо мегардид. Дар яке аз њамин гуна рўзи љумъа ману Њайрат њар
ду ба сайри Файзобод баромадем. Њаво дар ѓояти хубї буд, насими фораме аз
киштзорњо ва чорбоѓњо вазида, бўи хуши майсањои гандум ва љав, накњати саб-
зањои худрўи лабиљўї ва роињаи шукуфањои дарахтони зардолуро ба димоѓи
кас монанди як љони тоза мерасонид.

Мо дар ин гуна њаво дар байни гурўњи сайркунандагон дар самоворхонањо
ва дар сањни хонаќоњ нишастанро муносиб надида, дар чойљўше, ки дар даст
доштем, аз самоворхона чойе дам карда, камтар донашўрак гирифта, аз анбўњи
саёњаткунандагон канортар рафтем ва дар зери дарахти зардолуи сар то сар
шукуфтае, ки дар канори киштзори гандум буд, кампал пањн карда, њар ду рў ба
рўи њамдигар якпањлу ёзида ба донашўракхўрї ва чойнўшї даромадем.

Њайратро ќувваи њофиза чунон баланд буд, ки ќасидањои дуру дароз ва пар-
чањои пурмазмуни шоирони классики тољикро аз ёд медонист. Ў аз ин захираи
тамомнашавандаи худ гавњарњои ноёбро шадда-шадда бароварда дар миён ме-
гузошт. Дар таърифи бањор, дар тавсифи сабзаву себаргањои канори љўйбору
киштзор, дар тасвири шукуфањои гуногуни дарахтони мевадор ќасидањо ва
ќитъањои муносиб ва дилчаспро мехонд ва ман њама тан гўш гардида, хондањои
ўро шунида, бо «њай-њай!» ва «бай-бай!» тањсин мекардам.

Дар охир Њайрат ба хондани шеърњое гузашт, ки онњо бо баёни бардавом
будани табиат аз ногузир будани вафоти инсон хабар медињанд ва одамро дар
маъюсї меандозанд, чунки дар он ваќтњо дар мизољи ў осори бемории сил наму-
дор шуда буд ва њаёти худро дар зери хавфи њалок њис мекард ва бо хондани ин
гуна байтњо гўё чигунагии ањволи сињњии худро ифода менамуд.

Ў дар њамин ќатор чор мисраи зерини Саъдиро њам хонд:
Дареѓо, ки бе мо басе рўзгор
Бирўяд гулу бишкуфад лолазор.
Басе тиру даймоњу урдибињишт
Биёяд, ки мо хок бошему хишт.

Ман бо шунидани ин байт саёњатеро, ки чандин сол пештар аз он дар он љо
карда будем, ба ёд меовардам. Дар он ваќт њам дар ин киштзор ва боѓот сабзаву
себаргањо ба чашми кас нур ва ба дили кас њузур мебахшиданд, бўњои хуши
шукуфањо димоѓи одамро чоќ мекарданд. Мо дар ин љоњо њавои тоза хўрда ќув-
ват бар ќуввати худ меафзудем. Аммо аз он рафиќоне, ки дар он ваќт (чунонки
дар ќисми II «Ёддоштњо» шарњ ёфтааст) бо мо буданд, ду нафар бењтаринашон
– Махдуми Гав ва Пирак ба лаби гўр расидагї менамуданд. Рафиќи њозираам
Њайрат њам њаёти худро дар зери хавф медид. Сабзаву себаргањо ва шукуфаву
майсањо бошанд, монанди њарсола месабзиданд, мерасиданд ва мешукуфтанд
ва дар солњои оянда њам монанди пештара ва њозира хоњанд сабзид, расид ва
шукуфт...

*  *  *

Њуљуми хаёлот ва вазиши шамоли форами бањорї моро дар зери пардаи
пинак гирифта буд. Як ваќт њушёр шудем, ки гашти рўз шуда, дар яке аз зами-
нњои юнучќа дуртар аз мо маъракаи гўштигирї барпо гардидааст.

Мо њам чойљўш ва пиёларо ба даст ва кампалро дар баѓал гирифта, ба њамон
тараф равона шудем. Дар маъракаи гўштигирї монанди пештара ањолии ноиб-
нишини Мазор дар як тараф ва ањолии ноибнишини Галаосиё дар тарафи дигар
бо њам муќобил менишастанд. Ањолии шањр бошанд, дар як тараф бетараф ни-
шаста, барои ёрирасонї мунтазири маѓлубияти тарафе аз тарафайн буданд. Мо
њам ба сифати бетарафон дар ќатори ањолии шањр љо гирифта нишастем.

Маълум мешуд, ки мо дер монда будем ва аз њар тараф зўрозмиён баромада,
яке аз дигаре ѓалтида ё њарифи худро ѓалтонда буданд ва дар маърака танњо як
љавон талабгори њариф шуда рост меистод, ќади ў кўтоњ, баданаш камгўшт, рўяш
суп-сурх менамуд. Ў дар майдон баѓоят шармгинона меистод. Чунонки дар сафи
намоз ё дар пеши ягон одами калон бошад, ду дасташро пеш гирифта ва сараш-
ро ба тарафи замин хам карда буд.

Пањлунишинони мо ба мо маълум карданд, ки он љавон аз галаосиёиён панљ
нафарро пушт ба замин хобондааст, акнун мунтазири њарифи шашум аст. Дар
њамин ваќт яке аз саркорони маърака эълон кард, ки:

– Ба Рустамчаи шўркўлї Азими дењчагї талабгор аст. Њамин њозир њар дуи
инњо тамошо хоњанд дод. Тамошобинон њушёр бошанд!

Ман аз ин эълон дарёфтам, ки он љавони хурдљуссаи шармгин Рустамчаи
шўркўлї будааст, ки дар ќисми II-и «Ёддоштњо», дар боби «Сайри Файзобод»
зикраш гузаштааст ва чунонки дар њамон љо ќайд шудааст, ў дар ваќти бистсо-
лагиаш ба Мањмуди Гав талабгор шуда баромада буд. Мањмуди Гав ба ў рањм
оварда, ќасдан ўро наѓалтонда буд. Дар ваќте ки Рустамча аз љињати љасорати
худ ба Махдуми Гав узр гуфт, ў вайро насињат карда буд, ки бисёртар машќ
кунад, ба зўру ќувваи худ маѓрур нашавад, дар оянда пањлавони хуб хоњад шуд.

Маълум шуд, ки Рустамча он тавсияњои Махдуми Гавро ба амал овардааст.
Њарчанд ќадаш аз аввала наёзида ва баданаш ѓафс нашуда бошад њам, дасту
бозуњояш бо соќу зонуњои поњояш сермушактар менамуданд. Аз маѓрурї бо-
шад, дар вай асаре набуд, бо вуљуди панљ пањлавонро ѓалтонданаш дар маърака
чунон меистод, ки кас гумон мекард «њамин замон ў аз шармгинї об шуда ба
замин хоњад рехт».

Ба муќобили ў Азими дењчагї баромад: ќади ў аз ќади Рустамча баландтар,
баданаш ѓафси сергўшт ва синнаш њам аз вай болотар менамуд. Ў маѓрурона
маъракаро як давр зада омада, бар рў ба рўи Рустамча истод ва баъд аз бо њам
«салом-алек» карданашон дењчагї ду дасташро ба тарафи Рустамча ёзонд. Зо-
њиран, ў мехост, ки панљањои худро ба китфњои њарифаш гузошта, бо як зўр ўро
ба замин шинонад.

Аммо Рустамча ба ин роњ надод, бандњои дастони ёзандаи њарифро пеш аз
он ки ба китфонаш расанд, бо ду панљаи худ мањкам дошт ва нагузошт, ки хасм
пеш ояд ва бо лингњои дарозаш ба почањои њарифаш зарба занад.

Азими дењчагї кўшиш мекард, ки дастонашро аз дастони њариф халос кар-
да гирад ва бо ў бо ягон њунари дигари гўштигирї мебориза намояд. Аммо Ру-

стамча ба ин нияти ў роњ намедод, панљањои дастони ў ба банди дастони дењ-
чагї чунон сахт часпида буд, ки тамошобин гумон мекард: «гирои оњанине оњане-
ро сахт доштааст ва инро аз он људо карда гирифтан мумкин нест».

Рустамча дастони њарифро мањкам дошта њар замон пас тела медод ва пеш
мекашид ва баъд аз чанд бор ин амалро ба кор бурдан ўро ба тарафи дасти
росту чап алвонљ дода боз дар рў ба рўи худ нигоњ медошт. Баъд аз чанд бор ин
корро такрор кардан ў дид, ки дар њариф мадоре намонд, боз як бори дигар
вайро ба тарафи дасти рости худ алвонљ дода ва худ бо як чобукии њайратангез
ба тарафи дасти чапи худ хам хўрда хасмро монанди љуволчаи пургандум ба
сараш бардошт ва сари худро андак хам карда ўро баргардонда пуштнокї ба
замин зад. Аммо дар ваќти гардонда ба замин задан чунон оњистагї ва устої ба
кор бурд, ки њариф ба замин сахт барнахўрд, вагарна устухонњои мўњраи пуш-
таш реза-реза шуда, эњтимоли њалок гардидан дошт.

Ин њунари гўштигириро, ки «дастпеч» меноманд, мегўянд Рустамча танњо
дар муборизааш бо дењчагї ба кор бурд, чунки њариф бисёр зўр буда, то он ваќт
касе пушти ўро ба замин нарасонда буд.

Дар натиљаи ин мубориза фарёди тањсину офарин аз тамошобинон ба ос-
мон расид. Њатто мўйсафедони тарафи муќобил њам Рустамчаро ба миёна ги-
рифта, «шо бош» (шод бош) гўён навозишкорона ба китф ва пушти ў мезаданд
ва бо њамин маъракаи гўштигирї њам тамом шуда, одамон ба њар тараф паро-
канда гардиданд.

*  *  *

Ману Њайрат аз маъракаи гўштигирї ба тарафи шањр равона гардидем. Роњи
мо аз болои хонаќоњи Файзобод меафтод. Мо оњиста-оњиста ќадам мемондем
ва то расиданамон ба хонаќоњ дар айвони он љо касе намонда буд ва самоворчи-
ён њам аз рўи сањн намад ва палосњои худро ѓундошта, барои ба шањр рафтан
тайёрї медиданд.

Њайрат гуфт:
– Одатан дар айвон ва деворњои хонаќоњ ба ин љо омадагон чизњо менави-

санд, хондани њамон чизњо њам холї аз тамошое нест. Биё, мо њам айвонњои
хонаќоњро гардиш карда, чизњои навишташударо хонда бинем.

Ман ќабул кардам ва ба сањн баромада ба айвони хонаќоњ, ки бо хишти
пухта дар шакли равоќњо сохта шудааст, даромадем. Њаќиќатан, навиштањои
он љо тамошо дошт: баъзе котибњои хушнавис бо хати хуби зебо як ё ду байтро
аз шоирони гузашта ба девор навишта буданд, аммо онњо чунон хато ва кали-
мањоро таѓйир дода навишта буданд, ки аз бесаводии он котибони хушнавис
кас дар тааљљуб фурў мерафт.

Баъзењо ба болои таѓйир додани калимањо ва хатоњои имло шеърњои гузаш-
тагонро чунон бо хати бад навишта буданд, ки барои хондани онњо будани худи
њамон нусханависон шарт буд.

Баъзењо шеъри бади бемазмун ва фачи худро бо хате, ки аз шеърашон мон-
данї надошт, навишта, дар зераш имзо њам гузошта буданд. Маълум буд, ки он
гуна «шоиртарошон» на аз шеър хабар доштанд ва на аз хату имло, бо њамаи ин

ба шеъру хати худ аќидаи хубе доштаанд, ки барои «тањсину офарин шунидан»
аз хонандагони ношиноси холис дар ин љо наќш кардаанд.

Баъди аз як сар дида баромаданамон он навиштаљотро Њайрат гуфт:
– Маро дар ваќти баромаданамон аз маъракаи гўштигирї то омаданамон

ба ин љо дар мавзўи бањор рубоие ба хотир расид, ки мехоњам вайро дар њамин
љо нависам, шояд одами саводноке ин љо расида, ин рубоиро хонда ваќташ хуш
шавад.

Ў баъд аз гуфтани ин суханњо ба рўи сањн, ба љое, ки самоворчиён самовор
мељўшонданд, рафта, як лўнда ангишт ёфта овард ва як љои девори гаљкории
хонаќоњро, ки сафед буда, њанўз дар он љо чизе навишта нашуда буд, писандида,
бо сарлавњаи зерин рубоии зеринро навишт:

РУБОИИ РАБЕИЯ (БАЊОРИЯ)

Эй толеам аз талъати рўят фирўз!
Њар рўзи ман аз бањори васлат наврўз!
Бо ёди ту овони ман – овони шабоб

,

Бе рўи ту айёми ман – айёми аљўз
277

!

Мо аз сањни хонаќоњ фуромада, роњи худро давом додем. Мардум њам ду-
ду, чор-чор аз пасу пеш мерафтанд. Ман дар ќатори аз пеш равандагон дидам,
ки Азими дењчагї бо Рустамча пањлу ба пањлу мераванд ва њар ду саргарми сўњбат
ва чаќ-чаќ мебошанд. Ман ин њолро дида хеле хурсанд шудам, зеро он пањлаво-
нони номдор, баъд аз он ки дар маърака дар пеши мардум њунарнамої карда,
монанди љанговарони маъракаи муњориба ба њам корзор намуда, зўри худро
нишон доданд, боз монанди дўсти дерина бо њам мерафтанд, маълум буд, ки
дар дили худ кинае аз њам пайдо накардаанд.

Хусусан ман аз Азими дењчагї хурсанд шудам, ки ў, бо вуљуди ѓалтиданаш
аз љавони хурдсолтар аз худ, аз ў наранљида буд. Ин њол дар байни пањлавонон
ва олуфтагони онзамонии Бухоро дида намешуд ё кам дида мешуд.

Мо роњи худро давом додем ва ба сари дурањае, ки яке аз онњо рост ба тара-
фи љануб, ба Љўгихона меравад, дигаре ба дасти чап баргардида, ба тарафи ѓарб
нигоњ карда рафта, аз болои Ќаландархона ба тарафи дарвозаи шањр мегуза-
рад, расидем. Мо роњи худро рост ба тарафи љануб давом додем, зеро нияти
боздиди Мањмуди Гавро доштем, ки ба бошишгоњи ў бо ин роњ зудтар расида
мешуд.

Рустамча бо Азими дењчагї њам дар миёнаи равандагон бо њамин роњ пеш-
пеши мо рафта истода буданд. Дар њамин байн, намедонам ба чї сабаб, чашми
ман аз онњо канда шуда ба тарафи дигар афтод ва дар њамин ваќт аз байни мар-
дум бо фарёди љонкоњ садои «кушт, кушт!» баромад ва равандагони пасу пеш
давону тозон ба љое, ки Рустамча ва Азими дењчагї мерафтанд, ѓун шуданд. Мо
њам чобукона ба њамон тараф шитофтем ва дар байни њалќаи мардум дидем, ки
љасади Рустамча дар хоку хун оѓишта шуда ба замин хобидааст ва яккакорди
дарозтеѓе, ки дастаи сафеди устухонї дошт, ба сари дили ў то гулбанд фурў
рафтааст. Аз давродаври теѓи корд хуни сиёњ фавворазанон баромада ба њар
тараф пош мехўрд. Аммо Азими дењчагї дар он миён набуд.

Яке аз њозирон сари маљрўњро љунбонда аз вай пурсид:
–Туро кї зад?
Маљрўњ, бе он ки чашми худро кушояд:
– Азими дењчагї бо корд зад, – гуфт ва илова намуд: – Вой! – Дигар садое аз

вай набаромад.
Бештарини ѓуншудагон на маљрўњро медонистанд ва на Азими дењчагиро.

Ман дар бораи Рустамча ва Азими дењчагї маълумоти кўтоње ба гирдомадагон
додам ва афсўс хўрдам, ки Азими дењчагии номард гурехта рафтааст.

Баъд аз чанд даќиќа се љавони дигар пайдо шуданд, ки дар дасти њар кадо-
ми онњо яккакорди хунолуде буд, онњо ба касе чизе нагуфта, ба сари Рустамча
гузаштанд. Њарчанд ўро ин тараф-он тараф љунбонданд ва гап пурсиданд, ў асари
њаёте нишон надод. Аммо чашмонаш, ки дар ваќти зиндагиаш пўшида буданд,
њоло кушода шуда, бенурона њам бошад, ба касоне, ки ба болои сари маќтул
њозир мешуданд, гўё нигоњ мекарданд.

Ваќте ки дар байни мардум аз гурехта рафтани ќотил афсўсњо пайдо шуд,
он љавонон ба даст афтода ба љазои худ расидани ўро хабар доданд. Назар ба
ќавли онњо, воќеа ин тавр шуда будааст:

Ваќте ки Азими дењчагї Рустамчаро ба њамроњии худ таклиф карда ба роњ
даромадааст, ин љавонони шўркўлї дар шубња афтодаанд, бинобар ин гоњо аз
пеш ва гоњо аз пас њаракати Азими дењчагиро зери чашм гирифта њамроњи онњо
равона шудаанд ва дар дили худ ќарор додаанд, ки агар Азими дењчагї ба Рус-
тамча њамлаи номардонае кунад, ўро мудофиа ва њимоят хоњанд кард.

Аммо афсўс ки дар ваќти ба амал омадани љиноят онњо аз ќотил ва маќтул
як-ду ќадам пештар буданд ва аз вуќўи љиноят монанди одамони берунаи роњ-
гузар бо шунидани садои «кушт, кушт» хабардор шудаанд. Онњо бо шунидани
ин садо њамин ки пас гаштаанд, ќотил њам аз пеши онњо гурезон гузашта рафта-
аст.

Њар чи хуб шудааст, ки онњо њушёрї карда, на ба тарафи маќтул барои ха-
бар гирифтани ањволи ў, балки аз дунболи ќотил барои дастгир кардани ў дави-
даанд.

Ќотил (шояд аз хавфи дастгир шудан аз тарафи одамони роњгузари аз пеш
оянда бошад) бо роњи рост гурехта рафтанро муносиб надида (барои пинњон
шудан), ба як дарвозаи кушодаи љўгие гурехта даромадааст ва таъќибкунанда-
гон њам расида рафта, барои пинњон шудан ба ў фурсат надода, ўро миёнагир
карда њар сеяшон аз се тарафаш бо яккакордњо њуљум намуда, дар як њамла кори
ўро тамом намудаанд.

– Хушбахтона, – гуфт яке аз љавонони шўркўлї, – ќотил саросема шуда,
корди худро аз бадани маќтул кашида нагирифта гурехтааст, ки дар ваќти њуљуми
мо ў тамоман беаслиња буд ва мо, бе он ки аз тарафи ў зараре бинем, интиќоми
дўсти худро гирифтем.

Ду нафар аз љавонони шўркўлї ба сари мурдаи маќтул ба тарзи посбонї
истода, сеюмашон барои ароба ёфта оварда љасади маќтулро ба дења бурдан ба
аробакашхона рафт. Мо њам дигар дар он љо истоданро кори барзиёд дониста,
хостем ба пушта баромада, ба боздиди Махдуми Гав равем.

Аммо Њайрат бо он ањволи парешон, ки аз воќеаи ногањонии пурфољиа дар
мо рўй дода буд, ба пеши бемори барљомонда рафтанро муносиб надид:

– Эњтимол, ин њолати мо ба Махдуми Гав таъсири бад кунад, – гуфт, – бино-
бар ин љое нишаста ќадаре осуда шуда, баъд аз он ба боздиди бемор рафтан
мувофиќ аст.

Ман ин таклифи ўро ќабул кардам ва њар ду ба гўрхонаи ќозї Садриддин,
ки дар он љо наздик буд, даромадем. Аз яке њуљранишинони он љо оби сарде
пурсида гирифта, дасту рўямонро шустем ва нўшидем.

Њайрат ќаламе ва ќоѓазе аз кисаи баѓалии худ бароварда њарфњои суханони
Рустамчаро, ки дар охири умраш барои нишон додани ќотили худ «Азими дењ-
чагї бо корд зад»- гуфта буд, бо њисоби абљад шумурда дид ва ин шумора 1306
баромад. Ин раќам, аз таърихи њиљрии њамон сол, ки 1318 буд, дувоздањ адад
камї дошт. Баъд аз он ба ин раќам сухани вопасини маќтулро, ки «вой» буд,
њисоб намуда зам кард. Ин раќам 1323 баромад, ки аз таърихи матлуб панљ адад
зиёд буд. Пас аз он ў њарфи охирини сухани вопасинро, ки «й» бошад, ба «њ»
табдил карда «вой»-ро «воњ» сохт. Дар натиља адади матлуб баромад ва ин ду
сухан маънан аз якдигар фарќе надоштанд. Ба њамин тариќа, таърихи кушта
шудани Рустамча аз забони худи ў: «Азими дењчагї бо корд зад, воњ!» гардид.

Шоири равонтабъи бадењагўй фавран чанд мисраи дигар тартиб дода, як
ќитъаи таърихї ба вуљуд овард. Ман якчанд мисраи он ќитъаро њам барои ёдова-
рии Рустамча, ки зўрї, шуљоат ва хоксории ўро хеле дўст дошта будам ва њам
барои ёдоварии Њайрат, ки дўсти азизи ман буд, дар ин љо наќл мекунам:

ЌИТЪА

...Фиѓон аз дасти чархи бемурувват,
Ки Рустамча ба сад уммед њамроњ
Ба рўзи љумъа берун рафта бошад,
Ќиёмат гардадаш он љумъа ногоњ.
Яке афтад, дигар аз љо нахезад,
Ба хуни хештан оѓушта дар роњ,
Пайи таърихи ќатли хеш гўяд:
«Азими дењчагї бо корд зад, воњ!»
Азими дењчагї њам нест эмин,
Ќасоси дањрро алњамдулиллоњ.

1318 њиљрї (1900 милодї)

*  *  *
Ма баъд аз осуда шуда ором гирифтан, аз њамон љо ба болои пушта барома-

да рост ба гўрхонаи Муњаммадшоњи ќушбегї рафтем, ки Махдуми Гав он љо
мехобид. Чун ба гўрхонаи мазкур даромадем, дар он љо ба манзарае рост ома-
дем, ки дар фољиавї будан аз манзараи ќатлгоњи Рустамча фарќ надошт: дар
гўшае Пирак мурдамонанд бењиссу њаракат мехобид; дар гўшаи дигар љасади
Махдуми Гавро ба кафан печонда, ба тобут гирифта, аз рўи тобут як љойпўши
сиёњро пўшонда монда буданд.

Дар маросими љаноза ва дафн муаззини мадрасаи Мири Араб, фарроши он
љо ва аз ошноёни кўњнаи Махдуми Гав Мулло Њомиди Савтии ѓиљдувонї ва
Зайниддинхољаи миркулолї иштирок доштанд. Бо омадани мо адади иштирок-

кунандагони маросими дафн, ѓайр аз Пирак, ки њам соњиби мурда буду њам худ
мурдамонанд афтода буд, ба шаш нафар расид.

Аз иштироккунандагони маросими дафн фарроши мадрасаи Мири Арабро
ба пеши Пирак монданд, ки ба рўи ў оби сард зада ва ба гулўяш оби сард рехта,
ўро њушёр гардонад ва барои зудтар дур кардани мурдаи бародари азизаш аз
пеши назари Пирак мо панљ нафар тобутро бардошта ба сари ќабр бурдем, ки
ба он љо наздик буд.

Муаззини мадраса барои мувофиќи урфу одат мурдаро дар ќабр гузоштан,
ба даруни лањад даромад. Мо чор нафар бо ёрии ду нафар гўрков мурдаро аз
тобут бароварда, ба миёнаш фўта гузаронида, даст ба даст ба даруни ќабр фурў
фиристодем.
Баъд аз маросими дафн бозгашта ба гўрхонаи Муњаммадшоњи ќушбегї ома-

дем, ки Пирак ба њуш омадааст, аммо ба касе чизе намегўяд. Ба њар кас ва ба њар
тараф мурдамонанд теѓ кашида нигоњ мекунад, дар чашмонаш асари ашк ва
гиря њам нест. Гўё оташи алами пуршиддати ў оби чашмонашро тамоман хуш-
конида буд.

Фаррош барои ёфта овардани фойтуне ба кирокашхона фиристода шуд. Мо
Пиракро аз баѓалаш гирифта, гўё ки ўро бардошта, оњиста-оњиста аз пушта ба
роњи калон фуровардем. Фойтун њам омад. Муаззин, фаррош ва Зайниддин-
хоља, ки њанўз дар мадрасаи Мири Араб истиќомат дошт, бо Пирак дар фойтун
нишастанд, ки ўро нигањдорї ва нигањбонї карда ба манзилаш расонанд. Мул-
ло Њомиди Савтї, ки дар он ваќтњо дар мадрасаи Кўкалтош зиндагонї мекард,
бо мо њамроњ шуд ва роњи шањрро пеш гирифтем.

*  *  *

Маро тоќати он набуд, ки бо Пирак рў ба рў шавам, чунки ањволи ў аз њад
фузун аламангез буд, бинобар ин ба маросими таъзиярасонї ва сари хок нараф-
там ва дар дили худ ќарор додам, ки баъд аз як њафта ё дањ рўз, ки ў ќадаре
таскин ва тасаллї ёбад, пеши ў рафта, изњори њамдардї хоњам кард.

Аммо ин маќсади ман ба амал наёмад: баъд аз як њафта хабар расид, ки ў
њам мурдааст ва мурдаи ўро дар пањлуи бародараш гўронидаанд.

БЕМОРИИ РИШТА

Яке аз беморињое, ки дар замони амирњо давое наёфт, бемории ришта буд.
Нависандаи ин сатрњо, ман, аз соли чоруми истиќоматам дар Бухоро ба ин дар-
ди «бедаво» гирифтор шуда бошам њам, ёд кардани вайро то ин ќисми «Ёддош-
тњо» мавќуф гузоштам, чунки тамоман халос шуданам аз ин бало то солњои 1901
давом намуда буд. Ќайд кардани ин азоби пураламе, ки ман ёздањ-дувоздањ сол
гирифтори вай будам, дар ин љои «Ёддоштњо» чї будан ва аз чї пайдо шудани
ин дардро (ки њоло асари вай дар Бухорои советї нест) ва илољи ќатъии вайро
ба хонанда ба хубї нишон медињад.

* Ѓафсии он риштае, ки аввалин бор аз бадани ман баромад, монанди ѓафсии таноби миёнаи чархи ресмонре-
сии тахминан ќутраш ду миллиметр буд. Таљрибањои охирин ба ман нишон дод, ки ќутри ришта аз як милли-
метр то се миллиметр мешудааст.

Ман дар яке аз рўзњои тобистон, ки дар мадрасаи Бадалбек истиќомат дош-
там, дар як љои бемушак ва берагу пайи аз миён поёни бадани худ хорише њис
кардам. Чун кушода дидам, дар он љо ба ќадри донаи арзан доначаи сафедчато-
бе намудор аст ва гумон кардам, ки реши хурдтаракест пухта, бинобар ин барои
пок карда гирифтани риму фасоди вай пахтае ба даст гирифта, он доначаро
кандам.

Аммо аз љои кандашудаи донача чизи сафеде намудор шуд, ки ба сари кир-
ми лойхўрак монандї дошт, танњо фарќ дар ранг буд. Чунонки маълум аст, кир-
ми лойхўрак сурхча мешавад ва он чиз сафед буд.

Ман гумон кардам, ки «ягон ѓадудчае дар ин љо пайдо шуда будааст ва бо
кашида гирифтани вай љояш пок мешавад», ва кашидам. Чун ба ќадри се-чор
сантиметр аз бадан баромад, ѓафсиаш ба ѓафсии таноби чархи ресмонресии*
дастї расид, аммо бо вуљуди аз маѓзи бадани гарм баромада истоданаш сарди-
аш ќариб ба дараљаи ях буд. Лекин на дар ваќти кашидан ва на дар ваќти исто-
дан, на аз худи вай ва на аз љои баромади вай озоре њис карда намешуд ва он
хорише њам, ки пеш аз канда шудани донача њис карда мешуд, тамоман барњам
хўрда буд.

Ман кашида баровардани он «таноб»-ро давом додам, дар охир њамааш аз
бадан баромад ва нўги охиринаш њам монанди сари кирми лойхўрак борик буд,
дарозиаш аз як оршин зиёдтар меомад. Ман гумон кардам он кирмест, ки аз
бадани ман баромадааст ва тарсидам, ки натиљаи ояндаи вай чї мешуда бошад?

Ман он чизи кирммонандро ба дасти худ гирифта аз њуљра баромадам, то
ки ба одамон нишон дода, чї будан ва чї шудани оќибати онро донам. Дар рўи
мадраса дар канори гулзор Мулло Рўзї бо муаззини мадраса Мулло Сулаймон
менишастанд. Ман он чизро ба онњо нишон дода, чї будани вайро пурсидам.
Гуфтанд:

– Ришта аст! Аз куљо ёфтї?
Бо шунидани ин љавоб ман сахт тарсидам, чунки аз ин дарди пуразоб чї

гуна азоб кашидани ањолии шањри Бухороро шунида будам ва медонистам, ки
касони ба ин беморї гирифторшуда як моњ-ду моњ, то се моњ бистарии барљо-
монда шуда мехобанд, баъзан ланг, њатто баъзан бепой шуда саломатї меёбанд.
Ман тарсидам, ки дар ин бекасї ва бепарасторї, ки ѓайр аз ду дасту ду пои худ
ёрирасоне надорам, агар як моњ-ду моњ барљомонда шуда бихобам, њолам чї
мешавад?

Маро тарси оќибати ин дард чунон аз худ бурда буд, ки ба саволи «аз куљо
ёфтї?»-и Мулло Рўзї ва Мулло Сулаймон љавоб доданро фаромўш кардаам.
Ањволи пурташвиш ва парешони маро дида, Мулло Рўзї пурсиши худро такрор
кард:

– Охир, ин риштаи тозаи нав азбаданбаромада аст, аз куљо ёфтї?
– Аз бадани худ кашида баровардам, – гуфтам дар љавоб ва дар бораи чї

гуна маълум шудан ва ба чї тарз кашида гирифтани он тафсилоти дар боло
ќайдшударо ба онњо баён кардам.

Онњо маро муборакбод намуданд, ки ба он осонї аз он бемории пуразоб
халос шудаам ва Мулло Рўзї илова кард:

– Дигар баромадгоњи вай на фасод мекунад, на дард мекунад ва на туро
озор медињад. Зањри ришта оби ширмонандест, ки аз даруни бадани ришта ме-
барояд ва њар бало аз њамин об мехезад: агар дар ваќти кашида гирифтан, риш-
та дар даруни бадан канад ё ин ки ба сабаби бадии љои баромадаш кашида ги-
рифтанаш мумкин нашуда, дар даруни бадан пўсад, дар њар сурате ки њамин об
ба гўшти бадан пањн шавад, азоби тоќатнопазир медињад – ду моњ-се моњ мехо-
бонад, гоњо ланг ва ё бепо мекунад.

Мулло Рўзї дид, ки аз ин тафсилоти ў ман тарсидам, илова кард:
– Лекин ришта њељ гоњ одамро намекушад. Бинобар ин дарди риштаро «дар-

ди бахайр» мегўянд.
Бо ин тасаллии Мулло Рўзї тарси ман кам нашуд, чунки ман аз мурдан на-

метарсидам, аммо аз як моњ-ду моњ барљомонда шудан ва аз бепой шудан ме-
тарсидам.

*  *  *

Баъд аз чанд рўзи кашида гирифта шудани риштаи аввалин њаракати чизе-
ро дар миёни худ њис намудам ва даст-даст карда дидам, ки дар маѓзи гўшт чизе
танобмонанд дар ваќти молиши бадан ба дастам маълум мешуд. Аммо он чиз
дар як љо њалќа-њалќа ва ба њам печида меистод ва гоњо љунбише мекард.

Ман ин њолро ба Мулло Рўзї гуфта, аз вай маслињат пурсидам.
– Ман дар умри худ ягон бор њам ришта набаровардаам, – гуфт ў, – бинобар

ин ман муайян карда гуфта наметавонам, ки вай ришта аст ё не ва чї кор кардан
лозим аст. Аммо сартарошони Бухоро њамагї риштакаш мебошанд. Бењтар он
аст, ки ту ба Лаби Њавзи Девонбегї рафта, ба яке аз онњо нишон дињї, вай риш-
та будан ё набудани чизи дар маѓзи баданат пайдошударо ва, агар ришта бо-
шад, ваќти муносиби кашида гирифтанашро ба ту маълум мекунад...

Мулло Рўзї сонияе фикр карда, илова намуд:
– Агар дар њаќиќат он чизи дар баданат пайдошуда ришта бошад, бењтар он

аст, ки ба ягон сартароши риштакаши њунарманд кашонда гиронї. Ту хаёл на-
кун, ки ин бор њам кашида мегирї. Он тасодуфест, ки барои бегўшту берагу пай
будани љои баромади ришта ба ту як бор рост омадааст.

– Ман њунармандтарини сартарошони риштакашро аз кї мепурсам ва аз
куљо меёбам?

– Бештарини сартарошони Лаби Њавзи Девонбегї риштакаш ва љарроњ ме-
бошанд ва дараљаи њунари онњо дар риштакашї аз бисёрию камии он риштањое
маълум мешавад, ки ба як мехи даруни дуконашон овехта мемонанд. Ту ба суф-
фачаи берунидуконии њар сартарош нишаста ба даруни дуконаш ба мехњои дар
девор задамондааш чашм дўз. Дар кадом дукон, ки дар мехи он риштаи каши-
дашуда бисёртар бошад, соњиби он дукон дар ин кор њунармандтар аст...

Мулло Рўзї ќадаре сукут карда, боз давом намуд:
– Мегўянд, ки Усто Њаким бењтарини риштакашон аст, аммо ман на шахсан

худи ўро медонам ва на дар куљо будани дуконашро. Дар кадом дукон, ки риш-
таи кашида бисёртар овехта шуда бошад, соњиби вай бояд Усто Њаким бошад.
Лекин аз њељ сартарош кї будани Усто Њакимро напурс, чунки њар кадоми онњо

барои риштаи туро кашида ё кашида натавониста як танга гирифтан худашро
«Усто Њаким» мегўяд.

*  *  *
Баъд аз чанд рўз чизе, ки ришта будани вайро гумон мекардам, оњиста-оњиста

поин фуромада ба рон расид. Акнун њалќањои вай кушода шуда, љои исташ да-
розтар гардида ва ба рўйтари гўшт баромада буд. Бо дидани ин њол дар ман
шак намонд, ки вай ришта аст.

Баъд аз чанд рўзи дигар сари он бар рўи айнаки зонуи пои чап расида нўг
дод. Азбаски устухони зону бегўшт аст, ман гумон кардам, ки ба осонї кашида
гирифта мешавад. Бинобар ин таљрибаи тасодуфии дафъаи аввалии худро ба
кор бурда, доначаро канда гирифта, нўги риштаро ба даст дароварда кашидам.
Баъд аз ду се сантиметр ба дастам даромадан ришта дигар набаромад.

Аз таълимоти Усто Њаким ба одами риштадор илњом гирифта шамъи љой-
дорї тайёр карда монда будам. (Ман рўзе ба Лаби Њавзи Девонбегї рафта, аз
рўи аломатњое, ки Мулло Рўзї ба ман гуфта буд, дукони Усто Њакимро ёфта,
амалиёти риштакашии ўро дида будам. Усто Њаким, баъд аз он ки пўсти рони
як одами риштадорро ба ќадри ним нахўд бо љустак газонда боло бардошта, бо
поку бурида, гўшти он љойро бо дандонхилол (дандонковак) кофт ва он одами
риштадорро хеле азоб дода, ин амалиётро се бор такрор карда бошад њам, тано-
би риштаро ба даст дароварда натавонист, ба ў гуфта буд, ки то фардо њамин
ваќт хуб пиёда гардад ва дар љое, ки њаракати ришта маълум шавад, равѓани
шамъ молида хуб молиш дињад. Агар то фардо аз ягон љои дигар ришта ба рўйта-
ри бадан барояд, ў онро кашида мегирад.) Дар њолате, ки нўги ришта дар байни
ангуштони дасти ростам буд, ба дасти чап ба љоњое, ки њаракати ришта маълум
мешуд, равѓани шамъ молида молиш дода истода боз кашидам ва гумон кар-
дам, ки як сантиметри дигар баромад. Аммо баъд аз диќќат карда диданам маъ-
лум шуд, ки дигар ришта аз бадан набаромада, њамон миќдори аввалї кашиш
ёфта дароз шуда будааст, чунки риштаи ба даст даровардашуда аз аввалааш
бориктар шуда буд.

Аммо ман аз кашида гирифтани он умедамро наканда, амалиёти риштака-
шии худро давом додам. Дар њамин ваќт ба ќадри ду сантиметр ришта дар бай-
ни ангуштонам монда, дигараш канда ба даруни бадан даромада ѓоиб шуд.
Њамон замон њис кардам, ки чизи обакии сард ба даруни гўшт пањн шуда рафт
ва баъд аз даќиќае дар сар то пои даруни бадан оташ даргиронд ва баъд аз панљ
даќиќа дар тамоми рўи пўсти бадан хориши сахте пайдо шуда, на донача, балки
порчањое, ки пањниашон ба ќадри рўи нохуни ангушти даст меомад, ба сар то
пои баданам дамида баромаданд, ранги ин чизњои дамидагї сурхи баланд буда,
хориданро талаб мекарданд.

Њар чї ќадар ки ман мехоридам, талаби хориш њамон ќадар зиёдатар ме-
гардид. Рафта-рафта шиддати хориш ба дараљае расид, ки нафасам ба дарун
афтид ва сўзиши дарунї њам шиддат карда, худро дар даруни танўри пуроташи
хоришангез њис мекардам. Озодона нафас кашидан тамоман барњам хўрд ва дар
сари њар як даќиќа ё чанд сония фарёди љонкоње мекашидам, ки ин ба љои на-
фаскашї мегузашт.

Дар он ваќт ман фањмидам, ки чаро одамони риштадор дидаву дониста худ-
ро ба дасти Усто Њакими ќассобона берањм месупурдаанд ва ў дар натиљаи тан
ба таќдир додани онњо дар аввали мавсими риштабарорї садњо риштањои сало-
мат кашида гирифтаашро дар мехњои дўконаш намоиш дода овехта мондааст.

Охир фарёдњои љонгудози маро Мулло Рўзї ва муаззини мадраса шунида
омада, ба пеши ман даромаданд (ба сабаби тобистон будан, дар мадраса кас
кам монда буд ва онњое њам, ки њанўз дар мадраса буданд, дар он ваќт дар
њуљрањои худ набуданд).

Мулло Рўзї хориши бадани маро дида:
– Ин испарма аст, – гуфт. – Ин дамидагињои хоришдор дар ваќти вайрон

шудани хун пайдо мешаванд ва ваќте ки ришта гирад, яъне оби вай ба гўшту
хун омезад, сахттарин испарма медамад ва хориши он њам тоќатгудоз мешавад.
Чораи аввалини ин дард нахоридан аст. Касе ки монанди ту хоридан гирад, ба
рўзи ту меафтад. Чораи дуюм ва таскиндињандаи хориш равѓан молидан аст.

Пас аз он Мулло Рўзї муаззинро фармуд, ки равѓани шамъи ман барои риш-
такашї тайёркардаамро ба баданам молида, молиш дињад. Дар ваќти молиш бо
гармии таби бадан равѓани шамъ об шуда, ба даруни пўст фурў рафтан гирифт
ва бо ин амалиёт хориш ќадаре таскин ёфта, нафаскашї осудатар шуд.

Аммо сўзиши дарунї ва баландии таб ба дараљае расид, ки кому забонам
хушкида бо њам мечаспиданд ва ташнагї чунон зиёд шуд, ки оби хоми сардро
бо офтоба бардошта аз нўлаш менўшидам ва тоќат надоштам, ки то ба пиёла
рехтан интизорї кашам.

Мулло Рўзї аз обихомнўшї њам маро манъ кард:
– Дар шиддати таб нўшидани оби хом, хусусан оби њавзњои Бухоро, мумкин

аст, ки сабаби њалок шавад, – гуфт ва муаззини мадрасаро фармуд, ки аз само-
ворхона оби љўш оварда дињад.

Мулло Рўзї баъд аз он дар пайи даво кардани испарма афтод, то ки вай
тамоман барњам хўрда, бими дубора сар шудани хориш бартараф шавад. Барои
ин муаззинро фармуд, ки аз атторї чанд мисќол гули мањзар* ва  аз баќќолї як
коса љуѓрот ё чакка биёрад.

Баъд аз тайёр шудани ин чизњо Мулло Рўзї гули мањзарро ба як коса љуѓрот
омехта, њамаашро якбора ба ман хўронид ва аз болои вай оби љўш нўшида исто-
данро фармуд. Баъд аз ин муолиља Мулло Рўзї ва муаззин ба болои ман ду
ќабат кўрпаи серпахта пўшонданд ва дар ваќти омадани араќ шамол надоданро
ба ман фармуда баромада рафтанд.

Баъд аз як соат хориш тамоман барњам хўрд ва дамидагињои испарма њам
пасту кам шудан гирифтанд. Аммо баданам чунон араќ карда буд, ки гўё ман
дар даруни об хобида будам, лекин ин об оби сард набуда, оби љўшон буд.

Бегоњонї Мулло Рўзї ва Мулло Сулаймон омада баданамро аз араќ пок кар-
да хушконда, либоси тоза пўшонданд. Таби тоќатгудоз ва ташнагї беандоза зиёд
буд. Оби љўш дар ваќти нўшидан њалќро тар мекард, аммо ташнагиро намеши-
каст. Чойи кабуди талх тайёр карда доданд, ки ин аз оби љўш бењтар намуд.

* Гули мањзар – барги гулест тор-тори заъфармонанд, ки аз заъфар сурхтар ва бўяш пасттар аст (ман тари ин
гулро надидаам. Ин тасвири хушкидаи он аст, ки атторони Бухоро мефурўхтанд).

Шиддати таб ба дараљае буд, ки ман гоњ-гоњ аз њуш мерафтам, хобњои паре-
шони аљибу ѓариб медидам, ба љоњои пурхавф мерафтам, гоњо дар дарёи хурў-
шон ѓарќ мешудам, гоњо дар миёнаи оташи шўълавари сўзон меафтодам. Барои
халос кардани худ љандала намуда њаракат мекардам ва дар ваќти шиддати њара-
кат ба њуш меомадам, ки дар љоям хобидаам ва чї ќадар ваќт боз хобидани
худро аз ёридињандагон мепурсидам.

– Њељ ваќт нагузаштааст, ягон даќиќа чашм пўшида кушодї, аммо дар хо-
бат шояд сахт тарсида бошї, ки бисёр љастухез кардї ва фарёд кашидї, – мегуф-
танд.

Дар он ваќтњо на ман ва на он касоне, ки ман мешинохтам, термометр ва
санљидани њарорати баданро намедонистем, бинобар ин ман муайян карда гуф-
та наметавонам, ки дар он ваќт дараљаи њарорати бадани ман ба чанд расида
буд. Аммо ба табњои замонњои шинос шуданам ба санљиши њарорат ќиёс карда
гуфтан мумкин аст, ки дар он шабу рўзи шум њарорати ман ба он дараља расида
будааст, ки ба болотар аз он дараља зинда мондани бемори табдор мумкин нест.

Он шаб, ки дарозтар аз сол буд, дар њамон таби сўзон гузашт. Баъд аз рўз
сафед шудан чашми маро бе дидани хоби парешон гармї бурдааст. Чашм кушо-
дам, ки офтоб баромадааст ва љое, ки аз он љо ришта нўг дода буд, монанди он
ки бо корд зада истода бошанд, дард мекунад. Кушода дидам, ки зонуи чапам аз
боло то нимаи рон ва аз поён то нимаи соќи пой варами сурхи сўзоне пайдо
кардааст. Њанўз бадан ва дарунам аз шиддати њарорат месўхтанд, аммо бењушї
монанди дишаба бисёр рўй намедод.

Мулло Сулаймони муаззин аз сартарошони риштакаш марњам оварда, ба
љои варамидаи пой молида, аз рўи он латта ва як порча пахтаи ѓафсеро гузошта
баст. Баъд аз соате озори «кордхалонї» ба луќ-луќи «гўшткўбї» бадал ёфт, гўё
ки зонуямро бар рўи гўшткўбак гирифта бо чандин корди ош аз чанд љой баро-
бар мекўфтанд.

Марњам дар њар шабу рўз як бор тоза карда мешуд, дар рўзи ёздањум рўи
пўсти љои ришта зардї пайдо кард. Гуфтанд: «пухтааст, агар ба кафидани худ
ба худи љароњат интизорї бурда шавад, бисёр ваќт мегузарад ва зиёда азоб ме-
кашї. Бењтар он аст, ки љарроњ оварда нештар занонем».

Ман ќабул кардам, њамон сартарошеро, ки марњам дода буд, оварданд. Ў аз
ду љои омоскардаи пой нештар зада шикофт.

Дар муддати ёздањ рўзи гузашта ман ѓайр аз оби тарбуз чизи дигаре на-
хўрда будам. Аз рўзи кафондани љароњат хўрокхўрї сар шуд, аввал нонро дар
чой тар карда хўрдам ва баъдњо дигар чизњоро њам хўрдан гирифтам. Њарорат
хеле паст шуда, ќариб ба эътидол расида буд, љароњат камтар озор медод ва
варамњои болою поини љароњат фуромад. Аммо аз љо љунбида наметавонистам,
аз рўзи гирифтани ришта сар карда ман барљомонда шуда будам ва њанўз барљ-
омонда будам.

Дар дањ рўзи дигар љароњат тамоман тоза шуд, аммо њанўз пўст надавида
буд ва ман имкон ёфтам, ки баъд аз сию як рўз барљомонда шуда хобидан, ба
асо такя карда беруну дарун баромада-даромада тавонам ва баъд аз дањ рўзи
дигар ба асо такя карда лангон-лангон ба кўча баромадам. Чунки дар он ваќт

љароњат тамоман ба њам омада пўст давонда бошад њам, њанўз пои чапамро ќув-
вати озодона њаракат кардан набуд. (Њанўз парчаи доѓи он љароњат бар рўи
айнаки пои чапам намоён аст.)

*  *  *

Соли дигар аз пои ростам ришта баромад. Ман дар бадани худ пайдо шуда-
ни риштаро дар ваќте ки вай дар сари синаам буд, њис кардам. Аммо хеле дар
маѓзи гўшт ва дар байни устухонњо буд, ки дар молиш додани пўсти бадан ба
даст маълум намешуд, лекин љунбиш ва њаракаташро пай мебурдам.

Ин ришта, бе он ки бар рўйтари гўшт барояд, то рон фуромад ва дар он љо
дар маѓзи мушакњои рон тамоман ѓоиб шуда рафт, дигар њаракаташро њам њис
намекардам ва баъд аз чанд рўзи дигар дар гирдогирди айнаки зону намоён
гардид ва ба зудї – дар як рўзи дигар сари он бар рўи соќи пой фуромада аз он
љо нўг дод.

Ин дафъа ман (бо таљрибаи порсола) вазифаи риштакаширо ба гардани худ
нагирифта, ба пеши Усто Њакими риштакаш рафтам. Ў:

– Дар ваќташ омадед! – гўён маро пушт ба замин дар суффача ба ёзида хоби-
дан амр фармуд, чунки ришта дар тарафи пеши зону ва соќ буд. Аммо ман ёзи-
данро ќабул накардам:

– Поямро ёзонда менишинам, њар коре, ки мекарда бошед, кардан гиред! –
гуфтам.

– Метарсед, – гуфт.
– Ман наметарсам, – гуфтам.
Маќсади ман аз ин якрањагї ва лофзанї амалиёти риштакаширо аз наздик

дар бадани худ дида таљриба омўхтан буд. Албатта, озор хоњ дароз кашида хо-
бам, хоњ нишинам, баробар буд.

Ман поямро ёзонда нишастам. Усто кор сар карда, аз пањлуи берунии айна-
ки пои рост љоеро буридан хост. Ман аз ў:

– Чаро аз љои нўгдодаи ришта (рўи соќи поямро нишон дода) набурида, ин
љои баданамро буридан мехоњед? – гуфта пурсидам.

– Дар рўи соќи пой чоряки ришта њам нарафтааст, ќисми бисёри вай дар
атрофи айнаки зону печида хобидааст. Агар аз љои нўгдодааш кашидан хоњам,
ба ќадри як ангушт њам намебарояд, чунки дунболаш дар ин љо банд аст. – Усто
њунарнамої карда илова намуд: – Устоњои нодон ё риштадорњои камтаљриба
дар куљо банд будани дунболи риштаро ба назар нагирифта, вайро аз љои нўгдо-
дааш ба осонї кашида гирифтан хоста, доначаро канда нўгашро ба даст даро-
варда ба ќадри ќувваташон мекашанд, ришта меканаду риштадор ду-се моњ азоб
мекашад.

Ман, ки бо таљрибаи порсола ин њолро аз сар гузаронида будам, дар дили
худ гуфтањои усторо тасдиќ кардам, дигар ба кори вай тадохул накарда, ба ў
таслим шуда нишастам.

Усто аз љои мазкур – аз пањлуи берунии айнаки зону љоеро бо чустак бар-
дошта бурид, ришта нанамуд. Дубора бурид, ришта намудор гардид. Усто дан-
донхилолро гирифта аз таги ришта ба маѓзи гўшт халонда боло бардошт. Азоб

љонгудоз буд, аммо ман шарм доштам, ки ба назди усто  ва ба пеши тамошоби-
нони бедард, ки дари дуконро ињота карда истода буданд, фарёду фиѓон баро-
рам ва гиря кунам. Ночор дандон ба дандон монда сабр кардам.

Усто њалќаи ба дандонхилол андармон шуда берун баромадаи риштаро ба
дасти худ гирифта, аввал ќисми ба тарафи соќи пой дароз шуда рафтаи вайро
кашид ва он ба осонї тамоман баромад. Аммо ў њарчанд кўшиш карда кашид
ва равѓани шамъ молида молиш дод, аз ќисми ба тарафи айнаки пой печидаи он
чизе набаромад.

– «Зўри бењуда миён мешиканад»  – гуфтаанд, кандани ришта аз шикастани
миён њам бадтар аст, – гўён усто дасташро ёзонда аз рўи рафчаи дукон ќайчии
мўйлабгириро ба даст гирифт. Ў аз тарафи ба бадан банд шудаистодаи ришта
ба ќадри ним ангушташро дар байни ангуштони дасти худ мањкам дошта исто-
да, боќимондаашро бо он ќайчї бурида партофт.

Усто ќисми дар байни ангуштони худ нигоњ доштаистодаи риштаро бо пах-
та пок карда, оби сафедашро покиза кашида гирифта, љои буридашударо бо
абрешими сафеди сахт баста сар дод. Ришта дарњол ба дарун рафт.

Ман аз ин њол «мабодо азоби порсола рўй дињад» – гўён дар дили худ бисёр
тарсидам. Усто ин тарси маро пай бурда:

– Натарсед, – гуфт. – Риштаи канда ё буридашудаи ба даруни бадан рафта
ваќте хавфнок аст, ки обаш ба гўшту хун пањн шавад. Оби љои буридашударо
покиза карда гирифтам ва аз љои басташуда оби ришта берун зањида намета-
вонад.

Ў бар рўи пўсти айнаки пой ва атрофи он равѓани шамъ молид ва чуќурчаи
баданро бо сўхта пур карда бо латтаи сафеди тозае, ки худ бурда будам, баст.
Усто тавсия кард, ки то фардо чанд бор равѓани шамъ молида, пиёда бисёр гар-
диш кунам ва фардо дар њамон ваќт пеши ў оям.

Ман ба ў як танга музд додам, нагирифт:
– Агар фардо риштаро тамоман кашида гирифта тавонам, баъд аз он назри

шуморо мегирам, агар ришта худо накарда набарояд, шумо бисёр азоб мека-
шед. Азоб дода музд гирифтан айб ва ноинсофии гузарост, – гуфт.

Тавсияи усторо ба амал оварда, рўзи дигар дар ваќти муайянкардашуда пе-
шаш омадам. Риштаро дида, аз тарафи пањлуи дарунии айнаки зону љоеро бу-
рида, њалќаи риштаро ба даст дароварда кашид. Њарчанд азоб тоќатнопазир ва
аз дирўза сахттар буд, ришта тамоман баромад ва ман аз азоби риштагирї ха-
лос шудам.

*  *  *

Дар солњои ояндаи дигар њам њар сол ду-се ришта бароварда, гоњо кашон-
да, гоњо худ кашида гирифта, гоњо бинобар бад будани љои баромадаш ба ка-
шондан ва кашидан муваффаќ нашуда, як моњ-ду моњ бистарї гардида, азоби
ин дарди бедавои даври амириро чандин сол кашидам. Охир сабаби пайдо
шудани он дардро фањмида, ба дафъи он сабаб кўшида, худро аз он бало рањо-
нидам.

САБАБ ВА ТАРЗИ ПАЙДО ШУДАНИ РИШТА ВА «ИЛОЉЕ»,
 КИ ЊУКУМАТИ АМИР БА МУЌОБИЛИ ОН ДИДА БУД

Он азобу уќубати ба сари худам аз ришта омада, ки дар боби боло тасвир
ёфт, њар сол камаш ба сари нимаи ањолии шањри Бухоро ва истиќоматкунанда-
гони он љо меомад. Албатта, сабаби ин гуна дарди умумиро њар кас кофтуков ва
љустуљў мекард. Одамоне, ки андак њуше дар сар доштанд, сабаби инро дар оби
њавзњои шањр медонистанд. Дар њаќиќат, оби њавзњои Бухоро, хусусан дар айё-
ми бањорон, ки њамаи табиат ба њаракат меомад, пур аз киљља мешуд. Киљљаи
оби њавзњои Бухоро иборат аз кирмчањои сурхчаранги њалќачашакл буд ва гоњо
кирмчањои ростбадани дарозрўя њам ба назар менамуд.

Бинобар ин баъзе одамњо он обњоро аз дока гузаронида софкорї карда, баъд
аз он кор мефармуданд, лекин бо њамаи ин ба он гуна одамњо ришта мебаромад.
Касоне, ки ба таќдир сахт аќида доштанд, аз ин њолат фоида бурда мегуфтанд:

– Аз об пайдо шудани ришта гапи бекор аст, мо обро софкорї карда нўши-
дем, бо вуљуди ин ришта баровардем. Пас маълум мешавад, ки агар Худо ба
касе аз ришта азоб кашиданро таќдир карда бошад, ба ин дарди бедаво гириф-
тор мешавад ва агар на, не!

Таќдирчиён ба даъвои худ ба тарзи зерин низ далел меоварданд:
– Дар як хонадон, – мегуфтанд онњо, – баъзе кас ришта мебарорад ва баъзе

кас не, инчунин аъзои оилаи баъзе хонадон њамагї ришта мебароранд ва дар
хонадони дигар ягон кас њам ин дардро намебинад ва намедонад.

Таќдирчиён боз њам пештар рафта мегуфтанд:
– Фалонї тобистони гузашта бо вуљуди њамеша дар сањро буданаш ва ягон

бор њам оби њавзи Бухороро нанўшида, ду моњ азоби риштаро кашид ва билъ-
акс фалон сањрої, ки тамоми тобистонро дар шањр гузаронид ва њамеша аз њамин
њавзњо об нўшид, ягонта њам ришта набаровард.

Њатто аз ин аќидаи мардуми содадил баъзе касони фиребгари беруна фоида
бурда, як сол кисаи худро бо тангањои муфт хуб пур карданд. Зотан, мардуми
Бухоро, ки аз беморињои гуногун бисёр азоб кашида аз табибон ва дуохонони
худї (бухорої) фоидае намедиданд, ба атрофи касе, ки аз берун, аз љоњои дур-
даст ва мамлакатњои беруна омада худро табиб ё дуохон эълон кунад, зуд ѓун
мешуданд. Бинобар ин аз савдогарони чойфурўш ва нилфурўши Пишовур278 баъ-
зеашон худро табиб ва баъзе дигарашон худро дуохон вонамуда, бо ин роњ њам
мењнаткашони бесаводи Бухороро торољ мекарданд.

Як тобистон, дар ваќте ки ќариб нимаи ањолии шањр гирифтори бемории
ришта буд, яке аз њамин ќабил савдогарони чойфурўши Бухоро худро дуохони
риштахон эълон кард. Бошишгоњи он савдогар дар сарои Сайфиддин буд, ки
дар тарафи љануби Лаби Њавзи Девонбегї – дар љануби кўчаи Калон бино ёфта
буд. Одамони риштадор сањари барваќт, пеш аз он ки дари сарой кушода ша-
вад, дар пеши дарвозаи он ѓун шуда, кўчаи Калонро пур мекарданд, то ки дар
навбати аввал ва, њељ набошад, пештар ба пеши дуохон даромада риштаи худро
хононанд.

Чун ин дуохон овозаи бисёр пайдо карда, аз њад зиёд фоидаи муфт ба даст
даровард, дар сарои Рашид низ як савдогари нилфурўши пишовурї дукони риш-

тахонї кушод. Харидорони «дукони» вай њам аз «харидорони» дуохони нахус-
тин кам нашуд.

Одамони њангоматалаби беришта њам ба пеши он риштахонон рафта, тар-
тиби дуохонии онњоро дида ё надида ба тарзњои гуногун наќл намуда, сабаби
гармии бозори онњо мегардиданд. Ин њангоматалабони бекор муболиѓаро ба
љое расонданд, ки яке аз онњо мегуфт:

– Ман ба чашми худ дидам, ки дуохон дуо хонда бар рўи пўсти љои ришта-
ноки одами риштадор «куф-суф» мекард, ришта монанди кирми лойхўраки аз
лой бароянда сарашро боло карда аз таги пўсти бадан мебаромад ва дуохон
риштаи аз бадан баромадаро пеш-пеш бурида ба коѓазе мепартофт. Ваќте ки
тамоми ришта бо зўрии дуо бароварда бурида шуд, риштањои буридашударо ба
коѓаз печонда ба дасти риштадор медод ва назри дуои худро ба њамин тариќа
њалол карда мегирифт.

Ман, ки табиатан кунљков ва шаккок буда, ин гуна корњои аз одат берунро
то ба чашми худ набинам, бовар намекардам, рўзе дар ќатори риштадорон (бо
вуљуди ин ки он ваќт ришта надоштам) ба саройи Сайфиддин, ба пеши дуохони
нахустин рафтам. Дар навбат ман дар мартабаи чорум будам.

Дастёри дуохон беморонро чорнафарї ба њуљра медаровард. Ман бо се на-
фари дар пеши худам истода нафари чорум шуда ба пеши савдогари риштахон
даромадам. Ў дар миёнаљои њуљра бар рўи ќолинчае чорзону менишаст. Дар
пеши ў дар як табаќи тунукаи калони сирдор, ки дар Бухоро «ќарабої» меноми-
данд, ба ќадри чор завола хамир лои саќич (лойи часпаки аз хоки сурх тайёр
кардашуда) буд.

Дуохон одами риштадори дар пеш истодаро ба пеши худ хонда фармуд, ки
љои риштаноки баданашро кушода ба ў нишон дода, дароз кашида бихобад.
Риштадор ин фармонро ба амал овард. Риштаи ў дар рони пояш будааст.

Дуохон аз лой як лўндаашро канда гирифта, дар ду кафи дасти худ молиш
дода, монанди пилта тофта дарози лўлашакл кард ва онро бар рўи пўсти љои
аломати ришта маълумшудаи бадани бемор гузошт ва корди кунди теѓакмо-
нандеро* ба даст гирифта, ба дуо хондан даромад. Забони дуои ў на арабї буд
ва на тољикї, шояд забони урду ё ягон забони дигари Њиндустон бошад, ки дар
байни љумлањояш гоњ-гоњ баъзе суханони ба тољикї монанд њам шунида мешуд.

Дуохон дар њар банди дуои хонда истодааш аз хондан бозистода, бар рўи
бадан як «куф» ва «суф» мекард ва бо кордаш аз лойи пилтамонанди тофташуда
андакашро бурида, бар рўи коѓаз менињод ва боз дуо хонданро давом медод.

Дуохон ба њамин тариќа дуо хонда лойро тамоман бурида ба рўи коѓаз
партофт, беморро ба хеста нишастан фармуд ва бемор ки хеста нишаст, лойњои
буридашударо ба он коѓаз печонда ба дасти ў дод ва гуфт:

– Инро аз шањр бароварда ба ягон љўи калони пуроб партоед, ки нест шуда
равад, – ва бо оњанги таъкид илова кард: – эњтиёт кунед, ки ягон гард њам аз ин
лой дар шањр ва дар байни мардум наафтад, зеро бо зўри дуо тухми ришта аз
баданатон баромада ба ин лой омехтааст, агар дар байни  мардум афтад, аљаб
нест, ки ягон мусулмони дигар ба ин дард гирифтор шавад.

* Теѓак – корди кўњнаи дасташикастаи аз кор баромада.

Бемор коѓазпечро гирифта, дар кисаи худ нињода ва аз он љо тангањои са-
федро бароварда ба дуохон пешкаш кард. Дуохон пулро ба даст нагирифта,
рўймолеро, ки дар пањлуяш пањн карда шуда буд, нишон дода, ба он љо партоф-
танашро ишора кард. Бемор ин ишоратро ба амал овард. Дар ваќте ки ман дар
он љо будам, бар рўи рўймол ќариб дусад танга барин «тангањои нуќраи зарби
Бухорои шариф» пањн шуда хобида буд.

Ман дуо хондани риштадори дуюмро њам аз назар гузаронидам, ки дуохон
ба ин бемор низ њамон муомиларо кард, ки ба риштадори якум карда буд. Ин
бемор шояд аз бемори якум доротар бошад, ки садои љарангосзании тангањои
ба рўи рўймол партофтаи ў аз аввалї баландтар ба гўш расида, бисёртар назр
додани ўро ба беморон маълум кард.

Чун навбат ба бемори сеюм расида ба ман наздик омада буд, ман худро
монанди одами тангшуда ба назар вонамуда, печу тоб хўрда аз њуљра баромада
рафтам.

Ваќте ки мавсими риштабарорї ба охир расида, ин беморї дар байни мар-
дум камтар шудан гирифт, њар ду дуохони савдогари пишовурї якбора аз Бухо-
ро гум шуданд. Онњо, ки ба риштаи касе фоида нарасондани дуои худро аз њама
хубтар медонистанд, шояд бо айби фиребгариашон аз њуљуми мардуми аламди-
да ба худашон тарсида, кори тиљорати худро ѓундошта ё ба њампешагони худа-
шон супурда, аз шањр бадар канда рафта бошанд.

*  *  *

Дар ду-се соли охирии айёми риштабарории ман аз Петербург ва Москва
олимони микробшиноси рус дар мавсими риштабарорї ба Бухоро пай дар пай
омада, риштањои тоза кашидашударо аз дасти сартарошони риштакаш гириф-
та бурда, дар лабораторияњои худ тањлил карда диданд. Њарчанд натиљаи тадќ-
иќоти он донишмандон ба ањолии шањри Бухоро расман маълум карда нашуда
бошад њам, ба воситаи касони мўътамад ба ман маълум шуд, ки онњо сабаби
асосии риштаро дар оби њавзњои Бухоро ёфтаанд ва ин њам маълум шудааст, ки
баъд аз софкорї карда аз дока гузаронидани об њам тухмњои ба назар нонамоё-
ни ришта мемондааст.

Чун ман ин натиљаро бовар кардам, хостам ин фикрро ба он њодисањое, ки
дар гирифтории ин дард аз сар гузаронидаам, татбиќ карда дида, он боварии
худро мустањкам намоям ва ба он аќида амал намуда, аз ин дард тамоман ха-
лосї ёбам.

Аз рўи таљрибаи худам ба ман маълум шуд, ки оби њавзњои Бухоро дар ваќ-
те сабаби баровардани ришта мешавад, ки агар мизољи одам ќобили расидани
ин кирм бошад. Дар мизољи касе, ки ба муќобили тухми вай мубориза намуда
ба вай ѓолиб омада тавонад, ба воя намерасад, мурда меравад ва он кас ришта
намебарорад. Сабаб њамин аст, ки аз нўшандагони оби њавзњои Бухоро баъзењо
ришта мебароварданд, баъзе дигарон – не.

Инчунин оби зимистонии њавзњои Бухоро (шояд дар сармо ва дар яхоб тух-
мњои кирми ришта мурда мерафта бошанд) сабаби риштабарорї намешуд, би-
нобар ин касоне, ки зимистон дар Бухоро истиќомат карда, аз он об менўши-

данд ва дар аввали бањор аз шањр баромада рафта тобистонро дар сањро ё дар
ягон шањри дигар мегузарониданд, ришта намебароварданд.

Нўшандагони оби тобистонии њавзњои шањри Бухоро дар худи њамон тоби-
стон ришта намебароварданд, балки касе, ки оби тобистонии њавзњои Бухороро
нўшад ва мизољаш ба расидани тухми кирми ришта ќобил бошад, дар тобисто-
ни оянда ришта мебаровард.

Дар он ваќт, хоњ ў дар шањри Бухоро бошад, хоњ дар сањро ва хоњ дар шањ-
рњои дигар, аз ин дард халосї намеёфт.

Аз рўи таљрибаи худам рафти пайдо шудан, расидан ва баромадани ришта
ба тарзи зерин буд: касе, ки мизољаш ќобили расидани кирми ришта буда, дар
тобистон оби њавзњои шањри Бухороро нўшад, дар соли оянда аз аввали бањор –
дар ваќте ки њамаи растанињо аз замин ба рўидан сар мекунанд, кирми ришта
низ ба њаракат меояд. Аз таљрибаи худам њамин маълум шуд, ки аввал ин кирм
дар ќисми аз миён болои бадани одамї, бештар дар сина ва атрофи он ба њара-
кат меояд. Аммо дар он ваќт дар зери пўст чизе њис карда намешавад, ки ба даст
ва молиш маълум шавад. Ман, ки бисёр ришта баровардам ва њамеша амалиёти
кирми онро аз зери назари диќќати худ намегурезондам, пай мебурдам, ки чизе
дар дарунтарини маѓзи гўшт љунбиш дорад ва аз боло ба поини бадан нигоњ
карда њаракат мекунад.

Ваќте ки ин кирм аз миён поёнтар фурояд, љунбиши он зиёдатар ва њарака-
таш маълумтар мегардад, лекин бисёр кам рост омадааст, ки аз зери ноф то ра-
сиданаш ба ќадќашаки пой аз таги пўст ба даст маълум шавад. Агар дар ин
ќисми бадан ба рўй баромада нўг дињад, кашида гирифтанаш бисёр осон, њатто
худи одами риштадор њам бе ёрии риштакаш кашида гирифта метавонист. Аммо
ришта бештарин ваќт дар ин соњаи бадан бар рўй намебаромад ва аксар баъд аз
гузаштанаш ба тарафи рон, то расиданаш ба айнак ва хамгашти зону њаракати
барўйбарої ва нўгдињї мекард. Дар ин соњаи бадан бошад, буридани бадан ва
кашида гирифтани ришта бисёр хавфнок, душвор ва пуразоб буд.

Агар ришта аз хамгашти зону тамоман гузашта дар соќи пой то буљулак
њаракати рўйбарої кунад, боз кор як дараља бо осонї ба анљом мерасид. Аммо
дар худи буљулаки пой ва атрофи он печ хўрда њаракати барўйбарої кунад, боз
кор ба душворї меанљомид.

Дар ин љо бояд њаминро ќайд кунам, ки як ришта дар пои ростам баромад,
аз зону, аз соќи пой ва аз буљулак гузашта ба кафи пой расид, аммо бар рўй
набаромад ва нўг надод. Пеши риштакаш рафта нишон додам, ў баъд аз даст-
даст карда дидан гуфт:

– Дар љои чуќуртарини маѓзи гўшт аст, пўсту гўшти кафи пой бисёр сахт
аст, ин љоро бурида риштаро саломат кашида гирифтан мумкин нест. Акнун ба
таќдир тан дода сабр кардан лозим аст, агар бар рўйтар барояд ё нўг дињад,
биёед. Барои кашида гирифтан як кўшиш карда мебинам, агар дар љои исташ
амал кунад, гўштро пўсонда ва худ пўсида фасод шуда мебарояд, дар он ваќт як
моњ-ду моњ барљомонда шуда азоб мекашед, аммо чї чора?

Ин њодиса моњњои июл буд. То сар шудани сардињои рўзњои тирамоњ ришта
љунбиш кард, њаракат намуд, аммо бар рўй набаромад ва баъд аз сар шудани

сармо ором гирифт. Дар соли оянда аз аввали бањор боз ба љунбиш ва њаракат
даромад, аммо то тирамоњ ба рўй набаромад ва дар зимистон боз ором гирифт.
Ба њамин тариќа, то дањ сол њар тобистон њаракат ва љунбиши пурќувват ме-
кард, аммо бар рўй намебаромад ва нўг намедод. Баъд аз он њаракат ва љунби-
ши он сол то сол камтар шудан гирифт, аммо дар ваќти молиш ба даст маълум
мешуд, ки њалќа зада хобидааст.

Хулоса, то понздањ сол пеш аз ин (яъне тахминан чил сол) њар тобистон он
ришта суст њам бошад, љунбиш ва њаракат мекард ва баъд аз он тамоман ором
гирифт ва то дањ сол пеш аз ин ба даст маълум мешуд, баъд аз он тамоман но-
маълум шуда рафт. Шояд бе он ки кафида оби зањролуди худро ба гўшту хун
омезад, мурда ва як љузъи гўшти кафи пой шуда рафта бошад.

*  *  *

Чун ман бовари ќатъї њосил кардам, ки ришта аз нўшидани оби њавзњои
Бухоро пайдо мешудааст, обихомнўширо тамоман тарк кардам ва аз ин дард
тамоман халосї ёфтам. Ин њодиса дар соли 1903 буд. Дуруст аст, ки баъд аз
њафт соли дигар, дар соли 1910, ман боз як дона ришта баровардам. Аммо со-
нињо бо иќрори як дўстам маълум шуд, ки ў барои озмоиш як тобистон ба ман
ду ё се бор оби хомро «оби љўшондашуда» гуфта нўшондааст. Ў худ ришта на-
мебаровард ва ба аќидаи пайдо шудани ришта аз оби њавзњои Бухоро бовар њам
надошт, дар ин хусус њамеша бо ман мунозира мекард. Ў хостааст, ки ба ман
оби хом нўшонад ва ба аќидаи ў албатта ман ришта намебаровардам, баъд аз он
ин њодисаро ба рўи ман зада маро дар мунозира маѓлуб мекард.

Аммо, бо як бори дигар азоб кашидани ман њам бошад, маљбур шуд, ки аз
аќидаи худ баргардад ва дар мунозира маѓлуби ман шавад.

*  *  *

Албатта, бояд донишмандони рус дар натиљаи тадќиќоти илмии худ аз оби
њавзњои Бухоро пайдо шудани риштаро ба њукумати амир фањмонда, тоза нигоњ
доштани њавзњоро ба ў тавсия карда бошанд. Лекин њукумати амир на ин ки ба
тоза нигоњ доштани њавзњо њељ кўшиш накард, њатто ба воситаи одамони бону-
фуз дар байни ањолї ташвиќот њам набурд, ки оби хомро нанўшанд, то ки аз ин
дарди беамон эмин монанд.

Ягона «чорае», ки њукумати амир ба муќобили ришта медид, ин буд, ки њар
сол дар мавсими шиддати риштабарорї аз хазина њазор ё ду њазор танга (150
300 сўм) тахсис карда мешуд, то ки ба талабањои ќашшоќи мадрасањо, ки аз
дарди ришта барљомонда шудаанд, дањтангагї (як сўму панљоњтинї) таќсим кар-
да дињанд.

Як одами ќушбегї бо як нафар котиб он маблаѓро бардошта мадраса ба
мадраса мегаштанд. Муаззини  мадраса ё ки ягон бошандаи «мўътабари» он љо
њар касро, ки «талабаи ќашшоќи аз дарди ришта барљомондашуда» гуфта ни-
шон медоданд, дањ танга ба номи ў навишта дода мешуд. Он муаззин ё он бо-
шандаи «мўътабар» ва ё ин ки он «талабаи ќашшоќи аз дарди ришта барљомон-
дашуда» њам дар навбати худ аз он дањ танга яктангагї ба одами ќушбегї ва



614

котиб «хизматона» ва «котибона» гўён дода, њашт тангаи боќимондаро дар байни
худ таќсим мекарданд.

Барои мисол як воќеаеро, ки дар муддати дањ-дувоздањ соли риштабарори-
ам дар ман дар бораи «таќсими пули ришта» рўй дод, наќл мекунам: бори авва-
ле, ки ман дар оташи таби ришта сўхта гоњо њушёр ва гоњо бењуш дар њуљраи худ
хобида будам, муаззин Мулло Сулаймон ба пеши ман даромад ва дар дасти ў
якчанд танга менамуд. Ў ба ман гуфт:

– Ба мадраса риштапулї омад, ѓайр аз шумо дар ин љо риштадор њам набуд,
њатто ягон талабаи дигар њам набуд. Дар ваќти шиддати таб ба пеши шумо да-
ровардани одамони њукуматро муносиб надида, худро дар ќатори «талабагони
ќашшоќи аз дарди ришта барљомондашуда» ба рўйхат гузаронида, дањ танга
гирифтам, аз ин маблаѓ ду тангаашро ба одамони њукумат додам. Аз њашт тан-
гаи боќимонда чї ќадарашро шумо хоњед, ба шумо медињам ва боќиаш пеши
ман мемонад.

– Њамааш пеши шумо монад, – гуфтам ман, – чунки шумо ба ман дар ин
беморї бисёр ёрї додед ва ёрї дода истодаед. Ман, ки чизе надорам ба шумо
хизмат (њадя) кунам, њељ гоњ пули аз њаво худатон ба даст даровардаро аз дасти
шумо нахоњам гирифт. Дигар ин ки њозир ман ба чизе эњтиёљ надорам, чунки
дилам чизе наметалабад, њаќи марњамро Шарофљон ба тариќи ќарз дода исто-
дааст. Дишаб Мулло Рўзї аз чароѓворањои масљиди калон, ки одамон барои
арвоњњои гузаштагон даргиронда монда буданд, шаш дона шамъ чида овард,
ки агар ман як сол дар бемории ришта хобам њам, барои молидан њамин шамъњо
кифоя мекунанд.

Муаззин дар бораи зуд саломатї ёфтанам дуо карда хурсанд шуда рафт.
Аммо сонї Шарофљон (зикраш дар ќисми III-и «Ёддоштњо» гузаштааст279), ки
гоњо барои ањволпурсї пешам меомад, ба ман гуфт:

– Муаззин ѓайр аз шумо боз се талабаи ѓоибро «талабагони ќашшоќи аз
дарди ришта барљомондашуда» – гўён ба рўйхати њукумат гузаронида, барои чор
нафар чил танга гирифт. Одамони њукумат њам, ки «хизматона» ва «котибона»
гирифтанд, дар пайи тафтиш наафтода, гуфтањои муаззинро тасдиќ карданд.

Дар солњои дигар, ки ман дар даруни њуљра аз дарди ришта азоб кашида
мехобидам, мешунидам, ки бар болои таќсими пули ришта дар байни «талаба-
гони ќашшоќи аз дарди ришта барљомондашуда» ва муаззину бошандагони
мўътабари мадраса љанљолу хархашањо мехест ва якдигарро дашномњо медо-
данд, аммо маро касе ба ёд њам намеовард, ки «фалонї аз дарди ришта азоб
кашида хобидааст».

Ин буд «чораи ягонаи» њукумати амир ба муќобили дарди «бедавои» ришта
(Ањолии Бухоро аз дарди ришта баъд аз револютсияи Бухоро, ваќте ки њавзњо
хушконида шуда, оби нўшої бо водопровод дода шуд, тамоман халос шуданд.
Њоло љавонон чї будани риштаро њељ намедонанд ва пирони куњансол монанди
хоби парешони њавлангез гоњо ба ёд меоранд).

*  *  *
Дар охири ин боб як воќеаи вобаста ба риштабарориамро, ки аз сар гуза-

рондаам, мехоњам ёд кунам.

Боре як ришта дар соќи поям нўг дод. Усто Њаким барои бемор буданаш ба
дуконаш намеомад, ночор ман барои кашондани риштаам ба пеши сартароши
риштакаши дигар рафтам. Ў баъди аз назар гузаронидани љои ришта:

– Барои кашида гирифтани ришта буридани бадан лозим нест, Усто Њаким
бењуда одамонро азоб дода гуштааст, – гуфт ва илова намуд: – Ман барои набу-
рида кашида гирифтани ришта марњаме ёфтаам, ки ба сабаби ду-се бор моли-
дан ришта худ ба худ аз бадан баромада меравад. Бе ёрии риштакаш худатон
њам кашида гирифта метавонед.

Усто баъд аз гуфтани ин суханњо ба кори дуконаш машѓул шуд, оби мундии
шуллукдонро тоза кард, шохи њаљомат (аз бадан хункашї)-ро бо рўймолчаи би-
нипоккунии худ пок кард... Аммо ба тарафи ман ва риштаам дигар нигоње њам
накард.

Охир ман дилтанг шуда ба сухан даромадам:
– Магар аз он марњами озмудашудаатон ба ман намедињед?
– Додани вай мумкин нест, – гуфт усто, – чунки дар як шабу рўз кўњна, њатто

зарарнок мешавад. Аммо њар рўз як бор молидани худам мумкин аст.
Усто боз ба корњои дуконаш, ки дар назари ман хеле беањамият буданд, ма-

шѓул шуд ва ба љои риштаам марњаме намолид.
Боз ман сухан сар кардам:
– Хуб, ин тавр бошад, худатон молед! – гуфтам.
– Ба чашм, – гуфт усто, – аммо нархаш ќадаре ќимат аст.
– Чанд пул меистад?
– Ба дигарон њар молишаш ду танга меистад, аммо шумо, ки муллобача

мебошед, як танга гузашт карда, дар њар молиш як танга мегирам. (Ва њол он ки
дар он ваќт як тангая марњам ба як риштадор дар як моњ мерасид.)

Ман розї шудам, усто ба ќадри донаки зардолу марњамеро ба соќи пои ман
молида молиш дод ва як танга гирифта, маро гусел кард.

Намедонам, ба сабаби марњам буд ё соз будани љояш, дар њар њол, дар рўзи
сеюми марњаммолї риштаро худ кашида гирифтам ва усто барои зудтар пур
кардани љои холикардаи ришта боз ду бор марњам молида ду тангаи дигар ги-
рифт, ки ман њамагї бо панљ танга харљ кардан аз он ришта халос шудам.

*  *  *
Дар худи њамон сол, дар ваќте ки ман тањияи сањроравї доштам, дар рони

поям ришта маълум шуд. Ман дар дили худ фикр кардам: «Дар сањро на устои
риштакаш њаст ва на марњами ришта, њарчанд њозир дар шањр њам монанди
Усто Њаким риштакаши моњир нест, аммо марњами аз таљриба баромада њаст.
Модом ки «тайёри он марњам дар як рўз кўњна ва зарарнок мешудааст», бењтар
он аст, ки барои фоида бурдан аз он марњам дар шањр монам».

Аммо сонї ба хотирам расид, ки «рўйхати марњамро аз усто гирифта, аљзои
хоми вайро аз бозор харида ба сањро бурдан мумкин аст ва дар ваќти даркорї
дар сањро кам-кам пухта кор мефармоям. Барои ин кор дар ваќти њозира, ки
мавсими харбуза  ва ангурпазї аст, дар шањр монда, бадани мондашударо аз
захираи шираи яксола мањрум кардан дуруст нест».

Пеши усто рафта рўйхати аљзои марњамашро пурсидам. Ба сад нозу нуз баъд
аз панљ танга гирифтан, рўйхати марњамашро дод, ки нусха бардошта гириф-
там, дар он рўйхат тарзи таркиб ва пухтани вай њам нишон дода шуда буд.

Баъд аз харидани аљзои марњам аз атторї, ки њамагї як танга ќимат дошт,
сањро рафтам. Дар он љо дер накашида ришта ба њаракат даромад, ман њам ма-
рњамро пухта молидан гирифтам. Дар ваќти кор фармудани марњам њис кар-
дам, ки ин ѓайр он марњам аст, ки усто ба поям молида буд, чунки вай пўсти
поямро нарм мекард, ин бошад, сўзонда пўстро сахт карда истодагї барин ме-
шуд.

Њар чи бошад, марњаммолиро давом додам, баъд аз чанд рўз ришта нўг дод,
аммо бо кашидан аз љояш намељунбид ва ба гўшти бадан як шуда мондагї ба-
рин менамуд. Оќибат дар як ваќте ки барои кашидан сахттар ва асабиёна кўшиш
кардам, ришта канда, ман дар њолате афтодам, ки дар соли аввали риштабаро-
риам афтода будам.

Охир, баъд аз ду моњ бистарї шуда хобидан имкон ёфтам, ки ба шањр бар-
гардам.

САВИЯИ МАЊОРАТИ ДОКТОР ВА ТАБИБОНИ БУХОРОИ
АМИРЇ ВА ВАФОТИ МУЛЛО ЊОМИДИ САВТЇ

Чунонки дар ќисми III-и «Ёддоштњо» дар боби «Вабо» баён карда шудааст,
дар Бухоро як беморхона буд, ки дар айни замон вазифаи амбулаторияро њам
њамон муассиса адо мекард. Дараљаи њазоќат (мањорати тиббї)-и доктори он
љо, ки дар айни замон њам сарврач ва њам ягона врачи он муассиса буд, низ дар
асоси дидаву шунидањоям дар ќисми мазкур тафсил дода шуда буд.

Њаминро ќайд карда гузаштан даркор аст, ки њукумати амир ва уламо аз
тарси он ки мабодо ба пояи расму одатњои динї ягон зарбае расад, дар Бухоро
будани донишмандон ва докторњои моњирро намехостанд ва онњоро ќасдан роњ
намедоданд. Доктори ин беморхона барин докторњои бесавод, ки аз нодонї об-
рўи доктор ва докториро  дар пеши назари мардум мерехтанд, аз як тараф, дар
назари уламо «хавфнок» набошанд, аз тарафи дигар, њатто барои ташвиќоту
кирдорњои зиддиилмии онњо бањона ва дастак мешуданд. Бинобар ин ин гуна
докторњои нодон баъзан дар Бухоро афтода мемонданд.

Дар ин љо дар асоси он муолиљањое, ки доктор худамро кардааст, мехоњам
«мањорати тиббии» ўро ба пеши хонандагон равшантар карда нишон дињам.
Чунонки дар аввали њамин ќисм ёд карда шуд, ман дар мадрасаи Њољї Зоњид
дар соли аввали бино ёфтанаш (яъне дар ваќти наму тар будани деворњояш)
истиќомат сар кардам. Дар соли дуюми истиќоматам дар он љо маро озори пои
пуршиддате пайдо шуд, ки ба душворї ќадам мегузоштам.

Азбаски ба олимон ва донишмандони рус бовари калон доштам, барои муо-
лиља пеши табиб нарафта, пеши он доктор рафтам ва ба воситаи тарљумон дар-
ди худро ба ў фањмондам. Ў, бе он ки поямро, набзам  ва њарорати баданамро
бинад ё ба шушу дил гўш дода њаракати онњоро муайян кунад (он ваќтњо барои
муолиља лузуми ин корњоро худам њам намедонистам), фелдшери худро, ки як
одами бадмасти бадљањли ќачќарї буд, фармуд то ба поњои ман йод молад.

Он фелдшер дар њамон ваќт љароњати касеро мебаст. Барои муайян намуда-
ни савияи ахлоќии он фелдшер њаминро нагуфта гузаштан дуруст нест, ки ў дар
ваќти тоза кардан ва бастани љароњати бемор, агар он бемор нолише кунад,
дашномњои ќабењи кўчагї ба забони туркї дода, ба пушти гардан ва шонааш
як-ду мушт зада ба ором истодан амр мефармуд.

Фелдшер баъд аз фориѓ шуданаш аз он бемор маро дўѓ зада фармуд, ки поњои
озордорамро барањна карда, дар љои он бемор ба он тахтакати хуну чирколуд
бихобам.

Ман аз дашному шаллоќи он бадмаст тарсида, ба хуну фасодолуда шудани
либосњоям нигоњ накарда, ба љое, ки ў нишон дода буд, дароз кашидам. Фелд-
шер аз ќадкашак то буљулак њар ду поямро йод молид.

Ман аз љоям хеста аз доктор ба воситаи тарљумон пурсидам:
– Боз кай оям?
– То бартараф шудани озор њар рўз як бор омадан даркор аст, – гуфт доктор

трубкаи тамокукашиашро аз дањон нагирифта дар љавоб ба воситаи тарљумон.
Ман шаш рўз давом кардам, њаррўза муолиља њамон йодмолї буд. Шояд

йод камоб ва зўр бошад, ки дар ин рўзњо поњоям пўст партофтан гирифтанд.
Бинобар ин њаррўза таъсири йод аз рўзи гузашта зўртар, шиддат ва сўзишаш
зиёдатар мешуд, дар љоњои нармтари бадан – дар наздикињои ќадкашак љароња-
тњо њам пайдо шуданд. Аммо озори асосии поњоям монанди пештара ба замми
сўзиши аз йод пайдошуда давом мекард.

Ночор ман пеши докторравиро тарк карда, пеши Мулло Ќурбон ном табиб
рафтам. Ў ба ман фармуд, ки аз лой ба шакли чароѓњои сиёњи ќадимї чилиме
созам. Одатан љои равѓану пилтадони чароѓи сиёњ новамонанд кушода меис-
тад, ман бояд њамон љои чилимамро бо лой пўшонда, дар нўгаш нойчаеро ши-
нонам.

Табиб баъд аз таълим додани сохтани чилими лойин як халтаи коѓазиро аз
хасу хошоки кўфта пур карда ба ман дода, гуфт:

– Бояд њар рўз се бор як каф аз ин дору ба сархонаи чилими лойин андохта,
ба болояш ду чўѓ оташи навшукуфтаи дарахти зардолуро гузошта, ба замин
хобида, аз нойча дудашро ба дарун фурў кашида аз бинї барорї. Баъд аз чил
рўз дарди по тамоман бартараф мешавад.

Ман фармудањои табибро ба љо овардам, аммо баъд аз чил рўз на танњо
озори по бартараф нашуд, балки ба замми ин тангии нафас ва сурфаи шадид
пайдо шуд, ки ба зина баромада наметавонистам (зоњиран, дуди ѓализи дору
роњи нафаскашї ва шушро монанди мўрии дудкаш банд карда буд).

Баъд аз он ба пеши як табиби дигари машњури Бухоро, ки Њакимча лаќаб
дошт, рафтам. Ў Мулло Ќурбони табибро ба нодонї айб кард ва фармуд, ки
тамокуи муќаррариро дар чилими кадугии обии муќаррарї кашидан гирам, дар
як моњ  ду моњ ва агар дер монад, дар се моњ озор тамоман барњам мехўрад.

Ман як сол чилимкашї кардам, аммо дарди по бо шиддати аввалиаш давом
кардан гирифт (дар ин миён ман аз мадрасаи Њољї Зоњид ба мадрасаи Кўкал-
тош кўчидам, дар он љо њам чилимкаширо давом додам). Баъд аз шаш моњи
дигар озори по бартараф шуд. (Ман аввалњо инро аз таъсири тамоку медонис-

там. Аммо сонињо аз докторњо фањмидам, ки озори пой дар ман дар мадрасаи
Њољї Зоњид, бинобар нам ва тар будани бино пайдо шуда будааст, баъд аз кўчи-
данам ба мадрасаи Кўкалтош ва бошишгоњи хушк худ ба худ барњам хўрда раф-
тааст.)

Дар ваќтњои шиддати риштабарориам боз як бори дигар ба пеши њамон
доктор рафтан ба ман рост омад: ин воќеа баъд аз ба Бухоро омада рафтани
экспедитсияи фаннии донишмандони Петербург  ва Москва рўй дод. Чун ба
ман маълум шуд, ки донишмандони мазкур сабаби пайдо шудани риштаро му-
айян кардаанд, ман дар дили худ фикр кардам, ки «шояд он донишмандон ба-
рои риштаи дар бадани одамї пайдошуда давое њам ёфта ба доктори беморхо-
на таълимот дода рафта бошанд».

Бинобар ин дар ваќте ки дар ронам аломати будани ришта маълум шуд, ба
докторхона рафтам ва ба воситаи тарљумон дарди худро ба доктор фањмондам.

Доктор монанди пештара, бе он ки љои риштаи маро бинад, ба фелдшери
худ фармуд, ки бар ронам йод молад. Ман ба ришта дар ваќти њанўз дар даруни
бадан будани он нафъ накардани йодро медонистам, бо вуљуди ин аз тарси даш-
ному шаллоќи фелдшери бадмаст розї шудам, ки йод молад. Аммо дигар бор
нарафтам.

*  *  *

Дар њамон ваќтњо дар шањри Бухоро як докторзан пайдо шуд, ки ўро русњо
докторша ва тољикон духтуршоњ мегуфтанд. Ў тахминан панљоњсола буд, аммо
худро чунон оро дода ва бар рўяш сурхию сафедї молида мегашт, ки бинанда-
гон ўро як зани сї-сиюпанљсола гумон мекарданд.

Ў дар гузари Говкушон хонаеро иљора гирифта, аз нав ба тарзи европагї
сохт, аммо дар хонаи худ бемор ќабул намекард. Ўро бойњо ва бойбачањо фой-
тун фиристода, бештарин шабњо бурда худро муолиља мекунонданд.

Љўра-корвон ном касе буд, ки дањ-дувоздањ фойтун ва панљ-шаш аробаро
соњиб буда, ба воситаи одамон асбоби наќлиёти худро кор мефармуд ва худ хўља-
ин шуда мегашт.

Як бемори ба духтуршоњ худро муолиљакунанда њамин Љўра-корвон буд.
Чун дўстии инњо мустањкам шуд, духтуршоњ ду аспи бидав (даванда) харида,
онњоро бо зину абзори англисї ороста, дар саисхонаи Љўра-корвон баст ва саи-
сњои Корвон ба он аспњо нигоњубин мекарданд. Љўра-корвон њар рўз соатњои се
то чор (кадом соате ки духтуршоњ таъин карда бошад) яке аз он аспонро худ
савор шуда, саисбачаро ба дигараш савор карда ба дари хонаи доктор меовард.

Духтуршоњ бо Љўра-корвон он ду аспро савор шуда, њар ду дар беруни шањр
ба гардиш мерафтанд. Шабона, дар ваќте ки соати ба духтуршоњ фойтун фири-
стодани бойњо ва бойбачањо наздик мерасид, аз сањро баргашта меомаданд.

*  *  *

Рўзњои моњи рамазон буд. Ман бозоришабгардї карда ва ба боздиди дўстон
рафта дер омада будам. Хобам набурд. Баъд аз нўг додани офтоб аз њуљраи худ
бар рўи њавлии мадраса фуромадам, ки ќадаре гардиш кунам, шояд хобам ояд.

Дар ваќти гардиш чашмам ба пеши равоќи њуљрае, ки дар вай Мулло Њоми-
ди Савтии ѓиждувонї истиќомат дошт, афтод. Ба назарам замини он љо хуно-
луд намуд. Дуруст диќќат кардам: ин хун аз дари њуљра, даруни равоќ то ба
канори ќисми якуми сањни дарунии мадраса рехта рафта буд. Дар ќисми дуюми
сањни дарунї, ки аз якум чуќуртар аст, дар масоњаи ду метри мураббаъ хуни
сиёњи баста лахта-лахта меистод.

Дари њуљраи бошишгоњи Мулло Њомид кушода ва дарпардааш пўшондагї
буд. Ба он љо рафта дарро тиќ-тиќ кардам, садое ва љавобе нашунидам, ночор
бе рухсат дарпардаро кушода ба даруни њуљра даромадам: пойгањи њуљра њам
хунолуд буд ва Мулло Њомид дар канори пойгањ ба девори њуљра такя карда
чорзону менишаст, аз ду сўрохи биниаш ба канор ва либоси ў хун мерехт ва
чашмонаш, чунонки хобида бошад, пўшида буданд.

Сурфа кардам, чашм кушод, ањвол пурсидам, гуфт:
– Намедонам, чї ваќти шаб буд, ки аз биниам хун омад, ба канори таѓораи

парњезї (дастурўйшўї) нишастам, таѓора ки об дошт, зуд бо хун пур шуд, фар-
рошро љеѓ задам, таѓораро берун бурда, хунашро рехта оварда гузошт. Хуної
давом кард, фаррош чандин бор аз сарам оби сард рехт, омади хун таскин наёфт
ва кам нашуд. Баъд аз чандин бор таѓораро холї кардан ва ба сарам об рехтан
фаррош рафт. Ман суст шуда дар канори таѓора ва пойгањ нишаста натавонис-
там. Ночор ба девор такя карда интизори мурданро кашида нишастаам.

Ман аз яке лўлаболишњои Мулло Њомид пахта бароварда, ба сўрохи бини-
њояш љой кардам ва ба ў гуфтам:

– Ман рафта аз доктор даво ё ки худашро меорам, то ки хунравї нигоњ дош-
та шавад. Њамин ки омади хун бозистад, шумо зуд ба ќувват меоед, натарсед.

Ў дар њаќи ман дуо кард. Ман ба њуљраи худ баромада либос пўшидам. Ман
аз доктори беморхона умеде надоштам, зеро аз таљрибаи гуногуни одамони «док-
торбоз» (он ваќтњо бо доктор бовар доштагонро дар Бухоро «докторбоз» ме-
гуфтанд) ва ба худам њам маълум шуда буд, ки ў љоњили мањз аст. Бинобар ин
ягона умеди ман ба духтуршоњ буд.

Ман бисёрњо шунида будам ва медонистам, ки дар Самарќанд ва Тошканд
докторони рус барои нигоњдории њаёти касе, ки дар хавф монда бошад, њељ гуна
ёриро дареѓ намедоранд. Ман дар дили худ гуфтам: «Модом ки докторони мард
барои ёрии дар хавф мондагон њамин ќадар фидокорї кунанд, духтуршоњ, ки
зан аст ва табиатан занон нисбат ба мардон нармдилтаранд, бояд ў бо дилхушї
ба ин бемори ба мурдан расида ёрї расонад».

Ман бо њамин аќида ба хонаи духтуршоњ рафтам. Дарвозааш кушодагї буд.
Ба роњрав даромадам ва ќуббачаи занги дари дањлези хонаашро, ки бастагї буд,
зер кардам. Баъд аз даќиќае духтуршоњ аз хонаи дарунаш ба дањлез баромада,
ба таги дар омада дарро нимкушо кард. Бо вуљуди он ќадар гарм набудани њаво
ва аввали пагоњ будани рўз дар дасти ў бодбезаки хитої буд, ки худро бе ист бод
карда меистод. Ў тољикидон буд ва ба ман бо забони тољикї «ту-ту» гўён хитоб
карда бо оњанги дурушти даѓалона гуфт:

– Чї мегўї ва аз ман чї талаб дорї?
Ман ањволи беморро ба тарзи кўтоњ наќл карда, аз ў пурсидам, ки ё давои

хунро нигоњдоранда нависад, ё агар розї бошад, ман фойтун орам, ба сари бе-
мор рафта, ўро бинад. Духтуршоњ ба њамон оњанги дуруштонаи аввалиаш:

– Ман ба ин гуна корњо ва беморњо машѓул намешавам ва фурсати машѓул-
шавї њам надорам, – гуфт ва дари дањлезро сахт пўшонда, аз дарун калидро
тофта ќуфл кард.

Ман баргаштам ва њанўз ба дарвозааш нарасида будам, ки дубора дари дањ-
лезро нимкушо карда, аз дарун овоз дод:

– Ба сабаби омада даромадани ту ба дањлез ду-се дона магас даромадааст,
ман бояд барои баровардани онњо хеле зањмат кашам, ин аст фоидае, ки ту ба
ман расондї!

Ман дарвозаи њавлиро кушода баромада, монанди соњиби вай дарро та-
раќќосзанон садо дињонда пўшонда, ба кўча фуромадам. Аммо маро рўи он на-
буд, ки ба пеши бемор дастхолї равам, зеро дар он сурат ў ба маъюсї афтода
аљаб набуд, ки аз ваќти муќаррариаш чанд соат пештар бимирад. Бо њамин ан-
деша дар кўча хеле рост истодам...

*  *  *

Дар ин миён фикре ба хотирам расид ва дар пайи иљрои он афтодам: дар
њамон ваќтњо дар Бухоро табибе шўњрат пайдо карда буд, ки ўро Мулло Му-
њаммадамини њаким мегуфтанд. Падари ин одам аз савдогарони пишовурї ва
модараш бухорої буда, дар Бухоро таваллуд ва нашъунамо ёфта буд.

Ў дар ваќти зиндагии падараш чандин бор бо вай Њиндустон рафта, дар он
љо шаш моњ – як сол истода омада буд. Ў дар сафарњои худ гўё  дар Њиндустон
илми тибро хонда, њам усули табобати юнонї (ќадимї) ва њам фарангиро «ба
даст дароварда буд». Баъд аз вафоти падараш, ки аз вай сармояи калоне на-
монд, ў дар растаи аттории Бухоро дуконе кушода, беморонро ба хоњиши онњо
нигоњ карда, баъзеро бо усули юнонї ва баъзе дигарро бо усули фарангї табо-
бат мекард. Азбаски номи давоњоро бо алифбои лотинї навишта метавонист,
мувофиќи созише, ки бо аптекаи шањри Бухоро дошт, ресептњои ў дар он љо
ќабул меёфт.

Аммо таљрибањои гуногуни беморон нишон медод, ки ў на усули табобати
юнониро дуруст медонист ва на фарангиро. Бо вуљуди ин барои аз ў давое ги-
рифта беморро тасаллї додан ба њавлии ў рафта, дарашро кўфтам. Ў баромад
ва ман воќеаи бемории Мулло Њомидро наќл намуда, аз ў даво пурсидам.

Ў Мулло Њомидро хуб мешинохт, чунки ба замми «илм дугонаи тиб» шои-
риро њам ба даст дароварда буд. Ў ѓазале гуфта ба Мулло Њомид дода буд, ки
он ѓазалро ёд карда, ба вай њавое баста, дар маљлисњои шабнишинї хонад.

Азбаски ѓазали ў бемаза буд ва ба оњанги музика њам њељ рост намеомад, Мулло
Њомид ин хоњиши ўро «имрўз-фардо» гўён, бе он ки вайро ранљонад дер мононда
меомад. Ба њамин муносибат ба табиби шоиртарош фурсати муносибе ёфт шуда
буд, ки аз бемори санъаткор фоида бурда, шеъри худро ба гўши сурудшунаванда-
гон расонад. Бинобар он пурсиши ёрии маро хуш ќабул карда:

– Давои ин дардро дар Бухоро танњо ман медонам. Шумо андак мунтазир

шуда истед, ман њозир даворо тайёр карда мебарорам, – гуфт ва ба њавлии дару-
наш даромада рафт.

Табиб баъд аз чанд даќиќа дар як шишача тахминан бисту панљ грамм рав-
ѓан (чї гуна равѓан будани онро ман намедонистам) ва ду нукчаи дар нўгњошон
пахта печондашударо гирифта баровард. Нукчањо аз гўгирди љойдорї, ки аз
чўби бурс (арча) тайёр карда ба нўгњошон олтингўгирд молида мешуд, суфта
тарошида, ќисми дорудори чўбчањо бурида партофта шуда буданд.

Табиб шишаи равѓандор ва нукчањои пахтадорро ба ман дода гуфт:
– Њар дуи нукчањоро ба ин равѓан тар карда даргиронед ва њар кадомашро

ба як даст гирифта, њар дуяшро баробар дар наздикии ду сўрохи бинии бемор
нигоњ доред, ки дудаш ба димоѓ равад. Њар ваќт ки равѓани нукча сўхта тамом
шавад, дубора дар равѓани шиша тар карда гирифта даргиронед. Ин корро то
ваќте давом дињед, ки љараёни хуни бинї бозистад. Бисёр дер кашад, то сўзонда
тамом кардани равѓани шиша бозмеистад.

Ман хостам ба доруи табиб пул дињам, ў ќабул накард ва гуфт:
– Њар ваќт бемор саломатї ёфта бархезад, пули доруро аз худаш мегирам.

Лекин ман барои дар маљлисњо сурудан ба ў як ѓазали худро додаам, агар ба он
ѓазал њавои муносибе баста, дар шабнишинињо сарояд, пули доруро намегирам,
њатто ба ў доруњои ба ќувват орандаро њам бе пул медињам, чунки ў албатта аз
ин беморї дар натиљаи зоеъ шудани хуни бисёр беќувват шуда хоњад хест ва ба
доруи ќувват эњтиёљ хоњад пайдо кард.

Ман аз љониби бемор ба табиб ташаккур гўён аз пешаш баромада, давон-
давон ба мадраса расида, ба пеши бемор даромадам. Ў њанўз ба девор такя кар-
да менишаст ва омадани хун њам давом дошт. Аммо азбаски сўрохњои биниаш-
ро бо пахта банд карда рафта будам, хун аз дањонаш меомад.

Бемор њаракати маро пай бурда чашм кушод. Ман ўро бо ёфт шудани давои
озмудашуда табрик намуда, кор сар кардам. Ман, ки шаб њељ нахобида ва рўз дар
кўчањо аз пайи доктору табибу даво давида бисёр монда шуда будам, баъд аз ду-
се бор равѓани нукчањоро тоза карда сўзондан хоб ѓалаба карда, онњо аз дастам
афтодан гирифтанд. Пас ночор корро хобонда, аз њуљра баромада, фаррошро ёфта
омада, кори нукчадаргирониро ба ў супурда, худ ба њуљра рафта хобидам.

Тахминан баъд аз ягон соат аз хоб бедор шуда зуд поин фуромада, ба њуљраи
бемор рафтам, ки аз вай хабар гирам. Ба пойгањи њуљра даромадам, ки фаррош
аз бемор дуртар ва дар рў ба рўи ў нишастааст. Аз ў бо ишорат ањволи беморро
пурсидам. Ў бо овози паст љавоб дод:

– Баъд аз ним соат нукчањоро сўхтанам хун бозистод ва хоби бемор њам
бурд. Ман корро хобонда, хабардор нишастаам, ки агар мабодо боз хун ояд,
боз нукчасўзиро сар кунам.

Ман хурсанд шуда бар рўи њуљра гузашта, ба бемор наздик шудам: беморе,
ки аз сустї њамеша чашмашро пўшида менишаст, њоло чашмашро кушодааст ва
гўё ба ман теѓ кашида нигоњ мекунад. Ў мурда буд, аммо бо вазъияти аввалї ба
девор такя карда монда будааст.

«ИСТИЌОМАТИ ДАРУНИКУРТАГЇ»

Баъд аз чор сол дар мадрасаи Кўкалтош, дар яке аз бењтарин њуљрањояш
зиндагонї карданам маро боз лозим омад, ки тамоман бењуљра монда хона-
бардўш гардам.

Абдухалил-махдум, ки шарикдарс ва соњиби њуљраи ман буд, падараш дар
музофотњои Бухоро ќозї шуда мегашт. Ў аз ќозигї маъзул шуда, чанд гоњ бекор
хобид. Баъд аз он ўро дар як мадраса мударрис карданд, ки умедашро аз ќозигї
тамоман канд. Ваќфи мударрисии он мадраса ба харљи рўзгораш, ки оилааш
бисёр калон буд, намерасид. Бинобар ин Абдухалил-махдум маљбур шуд, ки
њуљраро фурўхта, ба харљи рўзгор сарф намояд.

Фурўши њуљра дар миёнањои зимистон воќеъ шуда буд. Дар он ваќт аз њељ
мадраса њуљра ёфтан мумкин набуд. Аммо соњиби нави њуљра маро маљбур кард,
ки дар њамон ваќти сол њуљраро холї карда, ба ў супорам.

Сирољ-махдум ном як талабаи ѓиждувонї буд, ки дарсаш аз ман ду-се сол
болотар буда, дар мадрасаи Кўкалтош дар њуљраи яке аз дўстонаш истиќомат
дошт. Бошишгоњи ў аз њуљрањои рўисањнї буда, дар ошёнаи якум ва бисёр танг
њам буд. Он њуљра миёнбаст дошт, яъне баландии њуљра ду таќсим карда шуда,
дар миёнаи болору васса як пўшиши дигар ба вуљуд оварда шуда буд. Ќисми
зерини он миёнбаст монанди тањхона буда, дар он љо њезум, ангишт, хуми об,
дегу оташдон, зарфњои ошпазї ва ошхўрї ва дигар колањо меистоданд. Ќисми
болої истиќоматгоњ буда, ба вай бо як зинаи чандпоѓундагї баромада мешуд
ва рўшноиро аз як даричаи ба рўи сањни беруни мадраса кушода мешудагї ме-
гирифт.

Як ќисми бошишгоњ барои гузоштани кўрпа-болишњо, пўшокињо, хўрокињо
ва китобњо махсус буда, ќисми зеридаричагиаш барои нишастан ва хобидан му-
айян карда шуда буд.

Сирољ-махдум дар он њуљра бо додараш ва бо додари хоњардомодаш секаса
зиндагонї мекарданд. Тангии љои хоби њуљра ба дараљае буд, ки агар он се на-
фар љои хобашонро пањлуи њам карда, ёзида по дароз карда бихобанд, барои
каси чорум љои нишастан њам ёфт намешуд.

Бо вуљуди ин Сирољ-махдум тангии ањволи маро дида, таклиф кард, ки чиз-
њоямро дар њуљраи ў монам ва шабе, ки яке аз додаронаш ё худаш набошад, дар
он њуљра бихобам ва агар њар сеяшон њам бошанд, ба њуљраи яке аз шариконам
рафта шаб гузаронам.

Чораи дигаре ки набуд, ман ин таклифро ќабул кардам: парча-палос ва ди-
гар чизњои барзиёдро бурда дар зери миёнбаст, дар ќатори ангишту њезум гу-
зоштам. Кўрпа-болиш, пўшокињо ва китобњоро дар ќисми боло, дар ќатори чи-
зњои соњибони њуљра нињодам ва худ дар кўчањо гаштан гирифтам.

Азбаски он ваќт аз дарсњои мадраса дилсард шуда будам ва ба дарсхонањо
фаќат барои расмият мерафтам, барои ман китоббинї ва дарстайёркунї лозим
набуд, ваќти дарс ки наздик расид, ба њуљраи Сирољ-махдум рафта, китоби дар-
кориамро мегирифтам ва баъд аз дарс бурда боз ба љояш мегузоштам ва боз ба
кўча мебаромадам.

Њамаи шиносњоям тамоман бе њуљра мондани маро шунида буданд, бино-
бар ин њар кадоми онњо, ки дар кўчае ба ман рост оянд, баъд аз њолпурсї:

– Њуљра ёфтед? – гуфта мепурсиданд.
– Не!
– Њоло истиќомататон дар куљост?
– Дар даруни куртаам! – мегуфтам.
Аз ин љост, ки он ваќтњо дар байни дўстон ва шиносњоям таъбири «истиќо-

матгоњи даруникуртагї» шўњрат ёфта буд.
Ман он ваќтњо шабњоро гоњо дар мадрасаи Ѓозиён – дар њуљраи Абдухалил-

махдум, ки бинобар банд шудани мењмонхонааш аз љониби падараш њамеша бо
додаронаш дар њуљра меистод, гоњо дар мадрасаи Мулло Муњаммадшариф –
дар њуљраи Мирзо Абдулвоњид, гоњо дар мадрасаи Турсунљон – дар њуљраи
Њомидхољаи Мењрї ё Мирабдулќодири  Байтал мегузаронидам. Агар базме ёфт
шавад, ба базм рафта, дар ваќти бозгаштан дар бошишгоњи яке аз базмгардони
«ќадрдони њампешаам» (дар базмгардї) мемондам.

*  *  *

Дар бањорони њамон сол додарони Сирољ-махдум ба сањро рафтанд, њуљра
танњо ба ман ва соњиби асосиаш – Сирољ-махдум монд. Аммо бо расидани моњи
май он њуљра ќобили истиќомат будани худро гум кард, чунки вай рў ба љануб
буда, њам аз дари даромадаш ва њам аз даричааш офтоб медаромад. Дари даро-
мадашро баста мондан мумкин буд, аммо агар даричааш баста шавад, њам дам
медод ва њам сиёњу торик мешуд. Аз таъсири офтоб ва тафтоби беамони Бухоро
деворњояш мис барин тафсида, то нимањои шаб нафаси касро мегардонд ва ба
он љо даромада нишастан аз имкон берун буд.

Бинобар ин ман бештарини шабњо базме ёфта мерафтам ё то нимањои шаб
дар сањн нишаста, баъд аз ќадаре серун шудани њавои њуљра ба он љо даромада
мехобидам. Сирољ-махдум њам гармии шабро дар хонањои дўстонаш, ё бо ман
дар базм ва ё ин ки дар сањни мадраса гузаронида, баъд аз нимаи шаб ба њуљра
медаромад.

Дар яке аз њамон шабњо, ки ман дар сањни мадраса нишаста будам, Сирољ-
махдум базме ёфта омада таклиф кард, ки «њамроњ биравем» (дар Бухоро дар
айёми тобистон, хусусан дар даруни шањр, тўю базм кам мешуд). Ман ќабул
кардам. Њар ду ба базмхона рафтем. Дар он љо дойраву наќораву сурнай мена-
вохтанд, аммо на сурудхон буд, на раќќос. Лекин њавлї тоза иморат кардашу-
даи бисёр зебо буд.

Пас маълум шуд, ки се бародарон аз бойњои Бухоро њамон сол њавлињошон-
ро таъмири хеле аъло кардаанд. Зотан, бойњои Бухоро дар иморати њавлї пули
бисёр сарф мекарданд, на барои он ки дар он љо осуда зиндагонї намоянд, бал-
ки барои ин он харољоти калонро ба гардан мегирифтанд, ки иморатњошонро
ба мардум нишон дода фахру ѓурур кунанд. Воситаи хуби ба мардум нишон
додани иморат њам тўй ва базм буд. Бинобар ин њар бой баъд аз иморати нави
њавлиаш албатта бањонае ёфта, базму тўй мекард.

Ин се бародар, ки дар иморати њавлї маблаѓи калоне сарф кардаанд ва ди-
даанд, ки агар тўю базм кунанд, аљаб нест њамаи сармояашон сарф шавад ва њол
он ки ба мардум нишон додани иморат њам зарур аст, вагарна он њама харољот
бефоида меравад, барои онњоро ба мардум нишон дода фахр кардан роњи осоне
ёфтаанд: њавлиро бо асбобу палос зинат дода, ду-се ёру дўстонашонро даъват
намуда, як дойрадаст, як наќорачї ва як сурнайчиро њам овардаанд, ки дар њамаи
инњо аз дањ танга зиёд харљ намешавад ва бо њамин созњо садои «базм»-ро ба-
ланд кардаанд. Оммаи мардум бо шунидани овози дойра ба он љо омада њар-
чанд базм набошад њам, биноро аз назар гузаронида, хумори фахру ѓурури хўља-
инњоро шикаста рафтаанд.

Сирољ-махдум ана њамин «базм»-ро аз куљо бошад, шунида, маро њамроњ
бурд ва мо зуд баргашта омадем ва ман дар тасвири њаёти оншабаам ва биною
«базми бой» шеъри зеринро навиштам:

Шаби дўшина, ки дар гўшаи сањнам љо буд,
Сар пур аз ѓулѓулаву сина пур аз ѓавѓо буд.
Дар бари ман бинишаст омада Махдуми Сирољ,
Он ки дар њар бадию некии ман њамро буд.
Гуфт: «Бархез, агар толиби базмї, биравем,
Ба маконе, ки њама ањли тараб он љо буд»...
Алѓараз њар дуямон хеста љое рафтем,
Ки њама хона мусаффо, њама љо зебо буд,
Вусъате дошт фазояш, ки чу сањро хуррам,
Рифъате дошт бинояш, ки басе аъло буд.
«Љаннате» буд ба таъмиру валекин «бе њур»,
Лек якчанд гаву хар ивази «њуро»

На зи хонанда нишоне, на зи раќќос асаре,
Фаќат овози наю сурнаю даф боло буд.
Сад-дусад устулу кат буд мураттаб он љо,
Ѓайри асбоби тараб њар чи бувад, пайдо,
Гўлаке чанд нишаста њама бар устулњо –
«Ин читу базми накў» гуфта дањоншон во буд.
Хуб љо буд, валекин зи тараб холї буд,
Базмаке буд хунук ё кураи сармо буд.
Баъди як чойник аз чой ба Махдум гуфтам:
«Њуљраи танги ту сад бор аз ин авло буд...»

(Дар назари аввали хонанда ин ёддошт ва ин шеъри ман монанди мавзўи
худашон хеле хунук менамояд, аммо агар дуруст диќќат карда шавад, онњо рўњ
ва маънои љамъияти даври амириро ба хубї нишон медињанд: дар сурате, ки
ману монанди ман њазорњо талабагон ва мењнаткашони бесарпаноњ дар «исти-
ќоматгоњи даруникуртагї» зиндагї мекарданд, бойњо биноњои сар ба фалак ра-
сидаи худро ба мардум ба тариќаи «љиз-љизак» нишон дода, аз ѓурур ва ифти-
хор завќ мекарданд.)

*  *  *

Дар айёми тобистон бисёр такудаву љустуљў кардам, аммо њуљраи муносибе
барои истиќомати худ наёфтам. Дуруст аст, ки аз канортари шањр  ва аз мадра-
сањои харобтар њуљра ёфтан мумкин буд, лекин ман дар он гуна љоњо зиндагонї
карданро намехостам, зеро ман чандин сол боз дар маркази шањр будам ва дар
ин љоњо одат карда будам, акнун ба канори шањр рафтан ба назарам ба як љои
бегона афтодагї барин менамуд. Дигар ин ки дар он ваќт кори асосии илмию

адабии ман мутолаа буд. Худ, ки китобњои короие надоштам, дастнависњои
ќиматбањоро аз дўстони худ ба орият (барои истифодаи муваќќатї) мегириф-
там. Дар канортари шањр ва дар мадрасањои харобтар он гуна китобњоро дуз-
донданам мумкин буд. Аз воќеаи дуздии мадрасаи Бадалбек (ќисми III-и
«Ёддошт-њо»)281 ибрат гирифта, дар ин роњ њушёрона ва эњтиёткорона ќадам
монданро лозим медонистам.

Ана дар њамон сол – дар соли 1901 – рубоии зеринро дар њасби њоли бењуљ-
рагии худ навишта будам.

Он рубої ин аст:
Дар мадраса њуљраи ќулай нест маро,
Дар майкада ваљњи нуќлу май нест маро.
То кай гўям, ки ину вай нест маро,
Билљумла* ба дањр њељ шай нест маро.

Моњи сентябр расид. Додарони Сирољ-махдум аз сањро омаданд. Маро боз
«истиќомати даруникуртагї» сар шуд. Дар нимањои зимистон аз мадрасаи До-
мулло Шер, ки дар гўшаи шарќи шимолии мадрасаи Кўкалтош воќеъ буд, њуљрае
ёфт шуд. Аммо он мадраса њам аз љињати дуздї эмин набуд. Бинобар ин либосњои
барзиёд ва китобњои касонаро дар њуљраи Сирољ-махдум гузошта, фаќат парча-
палосе бурда, дар он љо барои худ љои мутолиа ва хобгоње тайёр намудам. Кадом
китобе, ки дар мутолиаи вай машѓул бошам, он љо бурда мехондам ва шабона
барои эњтиёт дар зери сари худ гузошта мехобидам.

Он њуљра танг, заминаш аз замини кўчае, ки аз пушташ мегузашт, ќариб як
метр чуќур буд. Азбаски он кўча монанди бисёр кўчањои Бухорои амирї обгурез
надошт, оби барфу борон дар вай љамъ шуда ба ин њуљра ва ба њуљрањои њамќато-
ри вай зањида мегузашт. Бинобар ин замини он њуљра пурнам буда, аз девори
пушташ њам ба љои нам ба шакли чакрањои араќи бадан об зањида меистод.

Дар истиќомати он њуљра ба ман сустие рўй дод, ки аз хоб сар бардошта
наметавонистам ва кам-кам иштињо њам баста шуда, аломати беморї рўй додан
гирифт. Бадї дар ин буд, ки он њуљраро шабона холї гузошта ба манзили дўстон
њам рафта хобида наметавонистам, чунки дар он сурат парча-палосњоямро дуз-
диданашон мумкин буд.

Дар он љо аз тарси дузд аз базмгардї њам мањрум монда, «гўшнанишин»
гардидам.

Як шаб дар пушти њамон њуљра, дар њавлии яке аз шиносњоям базм шуд.
Ман, ки дар базмњои бегона «дойрахабар» шуда мерафтам, бо вуљуди даъвати
махсуси соњиби базм ба он љо нарафтам. Баъд аз як поси шаб соњиби њавлї аз
пушти њуљра, ки равзани танге ба тарафи кўча кушода мешуд, маро љеѓ зада
илтимос намуд, ки як сари ќадам ба базми ў биравам. Ман рафтам. Тахминан як
соат нишаста зуд баргашта омадам, ки кайњо ќуфли њуљраро тофта самоворча-
амро бурдаанд. Шояд фурсат наёфта бошанд ё аз базм зуд баргаштани маро
хабардор шудаанд, ки ба парча-палос даст нарасондаанд.

Баъд аз ин њодиса ман ба сурати ќатъї дар фикри табдили макон афтодам.
Дар ваќти такудаву љустуљў яке аз дўстонам, ки њавлинишин буд, болохонаи
худро муваќќатан ба ман дод. Ин болохона дар дохили њавлї набуда, дар пуш-
* Хулоса

таш буд. Зери он болохона ба њавлї дохил буда, ба худи вай аз паскўчаи пешба-
стае бо зина баромада мешуд. Ин болохона рўшноиро аз њавлии масљидчае ме-
гирифт, ки рўи њавлии он анбори кулолгарон ва љои танўру офтобаву кўзаву
хумчагузории онњо буд.

Ин љо њам аз хавфи дуздон эмин набуд, аммо хушк ва офтобрўя буда, барои
нигоњдории тандурустї хеле мувофиќ буд. Ин манзил дар гўшаи ѓарби шимо-
лии мадрасаи Кўкалтош воќеъ буда, расман дар гузари Пои Остона дохил бо-
шад њам, номи халќии њамон гўша Такишўр-Кулолгарї буд.

Ин манзили навам як дараља боб бошад њам, ман дар он љо аз ду кор танг
омадам: яке аз инњо њуљуми мушон буд. Намедонам, дар наздикињои он болохо-
на анбори ѓаллаи ягон кас ё ягон чизи дўстдоштаи мушон будааст, ки онњо дар
он љо бисёр шудаанд ва як ќисми онњо дар миёнаи деворњои он болохона, ки як
тарафаш дусинља буд, хона мондаанд. Китобњои ман, ки њамагї дар муќоваи
мањаллї буда, љузъбандињошон бо ширеш буд, мушон ба задан ва хўрдан сар
карданд. Ман дидам, ки мушон китобњоро нобуд хоњанд кард, њар чор-панљ ки-
тобро дар як рўймол баста ба мехњое, ки дар наздикии шифти болохона зада бу-
дам, овехта мондам. Инчунин нонњои ќоќе, ки аз сањро, аз хонаи акаам меомад,
аз дасти онњо эмин намемонд. Ин љонварони берўй, ки «вањшиёни хонагї» номи-
да шуданашон сазовор аст, дар рўи хона дар пеши назарам давида гашта китоб
ва нони ќоќ мељустанд, баъзе берўйтаринашон ба китобе, ки дар дастам буда,
ба мутолиаи вай машѓул будам, чашм дўхта истода, гўё маќсадашон ин буд, ки
чашми маро хато карда ба он китоб њуљум оранд ва ширешашро бихўранд.

Чун бањорон сар шуд, он мушон бача оварда ба гурўњи калоне расиданд ва
бар рўи хона оча-бача гурўњ-гурўњ давида гашта, њама љоро бўй гиронданд ва
хонаро аз ќобилияти истиќоматиаш бароварданд.

Кори дигаре, ки маро танг овард, валитарошии як мулло буд: соњиби хона
як бародари аз худ калонсол дошт, ки дар мадрасае мударрис буда, даъвои каш-
фу каромот мекард ва њар рўз пеши ман баромада, аз «кашфу каромоти» ав-
лиёњои гузашта наќлњо карда, дар охир суханро ба болои худ оварда, чанд «каш-
фу каромот»-ро ба худ нисбат медод.

Аввалњо суханони ўро мисли афсонањои хобовар гўш медодам ва дар аснои
њикояшунавї хоб ѓалаба карда, гоњо пинак мерафтам. Аммо рафта-рафта ин
кор ба дилам бисёр зад. Дар њаќиќат, њар рўз соатњо суханњои бењударо шунида
нишастан ва аз мутолааи китобњои дилчасп мањрум мондан дилгир ва тангку-
нанда аст.

Бинобар ин ман боз дар пайи њуљраковї афтодам. Дар аснои њамин гуна
њуљраковї яке аз дўстонам ба ман маслињат дод, ки ба номи аълами Бухоро
Ѓиёс-махдум ќасидае навишта аз вай њуљра пурсам, чунки ў дар мадрасаи Кўкал-
тош њуљрае дошт ва баъд аз љанљоле, ки дар болои бошандаи он њуљра – маддоњ-
зодаи ѓиждувонї баромад ва дар натиља ўро аз он њуљра кўчонда ба мадрасаи
Мири Араб фиристод (тафсилоташ дар њамин ќисми «Ёддоштњо» дар боби
«Кўчидани ман ба мадрасаи Кўкалтош» зикр ёфтааст), то њол чор-панљ сол боз
он њуљра холї ва дараш ќуфл меистод.

Ман, ки то он ваќт ба касе ќасидае навишта аз вай чизе напурсида будам, ба

ин кор гарданам ёрї надод. Аммо талаб ва далолати дўстонам бисёр шуд. Охир
ман мазмуне ёфтам, ки дар ташбиб – даромадгоњи ќасида бењуљра буданамро
мефањмонад ва ќарор додам, ки ќасидае нависам, аммо дар охири ќасида, ки
ќасидагўёни касбї дар он љо талаби худро изњор мекунанд, чизе нагўям ва охи-
ри ќасидаро, ки ќисми дуоияи он аст, бо як дуои вобаста ба тарзи мунозирањои
мадраса тамом намоям.

Ман дар дили худ гуфтам: «Худам, ки шогирди аълам мебошам, аљаб нест,
ки ба муносибати ин ќасида истиќомати он њуљраи бекор ва холиистодаро ба
ман дињад. Агар надињад њам, зарар надорад, зеро ман аз ў њуљра талаб накарда-
ам, ки ба сабаби он ё ба сабаби рад шудани он ба ман хорие оид шавад.

Он ќасида ин аст:
Бењуљраву бекўяму бељомаву дастор,
Бенуќлу маю чангаму бемўнису ѓамхор.
Пас чун бувад андар назари халќ маро ќадр?
Пас чун шавад он шўхи љафокор маро ёр?
Гирам, ки агар њуљра маро гашт муяссар,
Асбоби тараб нест, пас он њуљра чї даркор?
Асбоби тараб гар њама тайёр маро гашт,
Аз ноз нахоњад расад он дилбари айёр;
Аз нозу ѓурур ар гузарад, пой гузорад
Дар њуљраам,аѓёр бигўянд, ки: «магзор!»
Гар гуфтаи аѓёр ба гўшаш надарояд,
Ояд ба дари мадраса бе зањмати аѓёр.
Хобонда њама ѓулѓули «такрор»* бигўянд:
«Оё ба куљо меравад ин давлати бедор?».
Алќисса ки ояд, зи дари њуљра дарояд,
Якбора зи по афтаму аз даст равад кор;
Дар ман на хирад монаду на њушу на ором,
На тоби рухаш дидану на тоќати гуфтор.
Аз ѓамзаи пурфитнаи чашми њама нозаш
Торољ шавад дину дилу њуш ба як бор,
Барбод равад њар чї ки омўхтам аз илм,
Дар хидмати устоди замон, ашрафи ахёр**...

Ба њамин тариќа, ин ќасида давом намуда дар охир дар мавриди дуои анъа-
навї гуфта мешавад:

...Дар рўи замин то асари бањсу љадал њаст,
Бодо зи ту њал уќдаи њар маънии душвор.

Ин ќасидаро тамом кардам, аммо худ ба њузури аълам набурда, ба Иќбол
ном хизматгораш дода, ба ў расонданашро пурсидам.

Лекин аз миён шаш моњ гузашта бошад њам, ин ќасида натиљае надод ва
њуљраи аълам дар мадрасаи Кўкалтош холї ва дарбаста монд ва ман њам њамчу-
нон бе њуљра ва дар ба дар гаштам. Лекин аълам он ќасидаро ба њар касе, ки аз
шеър хабаре доштааст, фахркунон хондааст ва шунавандагон пай бурдаанд, ки
маќсади ман аз он ќасида талаби њуљра аст ва баъзеашон маќсади маро, ки аз он
шеър пай бурдаанд, ба аълам фањмондаанд. Бо вуљуди ин ба ў таъсире накарда-
аст ва дар фикри додани њуљра наафтодааст.

*  *  *

* Такрор – такрори дарс аст, ки талабагони мадрасањои Бухоро њама дар як љо дар миёнсарои мадраса дарсњои
гузаштаашонро аз ёд мехонданд.
** Ахёр – одамони нек.

Ќасидаи дар мадњи аълам навишташуда аз тарафи ў бенатиља гузошта шуда
бошад њам, умуман бенатиља намонд; яке аз шеършиносони њамон замон211, ки
дар яке аз вилоятњои тобеи Бухоро ќозї буд, ин ќасидаро шунидааст ва ба ман
хати махсус навишта, нусхаи ќасидаи мазкурро талаб карда гирифт.

Баъд аз хондани он ќасида дар фикри он афтодааст, ки аз ягон мадрасаи
Бухоро њуљрае харида истиќоматашро ба ман дињад. Дар њамон рўзњо воќеае
рўй додааст, ки ќозї он фикри худро бо осонї ба амал овардааст: дар њамон
вилоят савдогаре будааст, ки дар мадрасаи Кўкалтош њуљрае доштааст ва дар
кори тиљораташ шикаст афтода, маљбур шудааст, ки он њуљраро бо нархи маъ-
лум бањо карда дињад. Аммо ќарзхоњ бе васиќаи ќозихонагї ин корро ќабул
накардааст. Њар ду барои васиќа кардан ба ќозихона омадаанд ва дар ваќти
мўњр кунондани васиќа ќозї аз воќеа хабардор шуда, аз ќарзхоњ пурсидааст, ки
ба љои њуљра пули наќд гирад. Ќарзхоњ њам, ки аз љињати пули наќд надоштани
ќарздор ночор гардида будааст, пурсиши ќозиро хуш ќабул карда, ба љои њуљра
аз ќозї пули наќд гирифтааст ва њуљра аз они ќозї шудааст.

Он ќозї истиќомати он њуљраро ба ман дод, ки понздањ сол, то дастгир шу-
данам аз тарафи одамони амир, ман дар вай хотирљамъона зиндагї кардам ва
њол он ки ман дар њаќи он ќозии шеърдўст на пеш аз ба ман њуљра доданаш ва на
баъд аз он мадњияе нанавиштаам.

(Ин њуљра дар гўшаи шимоли ѓарбии мадрасаи Кўкалтош буда, дар вай аз
як доираи болопўшида даромада мешавад. Дар он доира чор дар њуљра буда,
њуљраи ман аз дасти рост дуюм буд ва дар кўчаи аз шимоли мадраса гузаранда
дарича – тиреза њам дорад.)

ГИРИФТОР ШУДАНАМ БА ДОМИ АМИР АБДУЛАЊАД
 ВА ЗУД ХАЛОС ШУДАНАМ АЗ ВАЙ

Њайрат бисёр эњтиёт мекард, ки дар доми амир наафтад, бинобар ин ба ќадри
имкон шоирии худро пинњон медошт. Дар эњтиёт кардани Њайрат аз шўњрат ва
ба гурехтанаш аз афтодан ба доми амир аввалин бор ба ў саргузашти Шамсид-
дин-махдуми Шоњин таъсир карда буд. Ў дар доми дарбор гирифтор шуда, дар
хорию зории тоќатнопазир афтода, оќибат сил шуда, дар ваќти дар рикоби амир
дар мусофират ва дар сафари Ќаршї буданаш мурда буд.

Шоњин саргузашти пурфољиаи худро дар эљодиёти гуногуни худ ва њатто
дар њамон шеърњое, ки ба номи амир гўё дар мадњи ў навишта аз назари вай
гузаронидааст, низ бошуурона акс кунонда, бо ин роњ љавононро метарсонд, ки
аз доми амир гурезанд.

Шоњин хусусан ин маќсади худро дар «Тўњфаи дўстон» ном маснавии худ,
ки ба таќлиди «Бўстон»-и Саъдї таълиф кардааст, равшан баён намуда, пасоян-
дагони худро (љавононро) даъват мекард, ки аз доми амир гурезанд.

Шоњин дар як љои муќаддимаи он асари худ аввал чигунагии ањволи худро
дар рикоби амир ба тариќаи ибрат бо мисраъњои зерин баён мекунад (кўтоњ
карда гирифта шуд):

...Ба рањмат ситояндам андар њузур,
Ки «дар чашми дониш чу ў нест нур».

Вале мавриди кина чун душманам,
Бале, душмани марди нодон манам.
Чаро дил нињам бар сафење* чунон,
Ки доно њамон асту нодон њамон?
Надонад тафовут сањењ аз фаќењ**,
Кадом аст пунба, чї сон аст пењ?..***
...Фиѓон з-ин њарифони кинозмой,
Ба мењр андар оранд халќе зи пой!
Чу фарзанд аз онат њамепарваранд,
Ки чун гурба фарзанди худ мехўранд...

Шоир дар поёни шикоят аз дарбор ва баёни ањволи худ ба љавонони пасо-
яндаи худ хитоб намуда сухани худро давом медињад:

Маро бину барзан ба ибрат дуњул!
Пасояндагонрост пешина пул!
Аз он рў зи гетї шикоят задам,
Зи гетї шикоят ба ѓоят задам,
Ки дастур бошад ба ояндагон,
Ба абнои гетиситояндагон****,
Ки ин шева доме бувад сайдгир,
Ки гар шер афтад дар ў, гў «бимир!»
Дар ин дом оќил наяфтад ба хост,
Чу афтад, маљоли тапидан куљост?
Аз ин доми бедона дурї гузин!
Сари хештан љои дона мабин!
Ман идбор***** дидам, ту фирўз бош!
Зи ањволи ман ибратомўз бош!

Албатта, шикояти Шоњин аз дарбор шахсї аст. Ў љавононро њам аз дарбор
барои муњофизати шахси онњо метарсонд.

Аммо шикоятњои Ањмади Дониш аз дарбор иљтимої буда, хонандаи худро
аз амиру вазир барои золим ва торољгари халќ буданашон нафрат мекунонид.
Бинобар ин агар Њайрат бо хондани асарњои Шоњин барои муњофизати шахси
худ аз дарбор мегурехта бошад, баъд аз шиносо шуданамон ба «Наводир-ул-
ваќоеъ»-и Ањмади Дониш аз дарбор гурехтани ў як маќсади иљтимої шуда монд.

Барои аз дарбор мањфуз мондани Њайрат шоирони дарбори њамон замон
њам ёрї доданд: дар он ваќтњо куњансолтарини шоирони дарборї Мулло Ша-
рифи Анбар буд, ки савияи шеърии ў дар сањифањои 430 – 431 «Намунаи адаби-
ёти тољик» (чопи Москва, соли 1926) ќайд ёфтааст; дигаре Мулло Дўстмуњамма-
ди Нодири муфтии бойсунї, ки њељ иќтидори шеърї надошт (китоби мазкур, с.
497). Инњо њељ гоњ намехостанд, ки Њайрат барин як љавони пуриќтидор ба дар-
бор роњ ёфта, «миси онњоро барорад». Бинобар ин дар пеши амир ва дарбориён
Њайратро нишон намедоданд ва хабар намедоданд, ки чунин истеъдоди љавоне
ба майдон омадааст.

Сонињо ду шоири љавон муќарраби даргоњ шуданд. Ќобилияти шоирии инњо
нисбат ба он замон хеле дуруст буд. Лекин њар дуи инњо аз хурдсолї худро боби
дарбор месохтанд. Њар дуи инњо њам аз калонзодагони Бухоро буда, бо таъбири

* Сафењ – ањмаќи гузаро.
** Фаќењ – донишманд ва њуќуќшиноси исломї.
*** Пењ – чарбу.
**** Абнои гетї – фарзандони љањон, дар ин љо ба маънои арбоби замона.
***** Идбор – бадбахтї.

њамон замон «устухонњошон бо нону намаки љаноби олї сахтшуда» буда, ба
дарбор наздик шудан маќсади табиии инњо буд. Инњо аввал лафзбозињо, муам-
моњо, ќасидањои тамомтаърих, ќасидаи аз њарфи бенуќта тамомшаванда барин
корњоро, ки дар замони пўсиши феодализм «санъат» ба шумор мерафт, ба даст
дароварданд, баъд аз он дар дарбори амири замон Абдулањад, ки фањшиёт ривољ
ёфта буд мувофиќ шуданро машќ карда, шеърњои беодобонагўиро сар карданд.

Хусусан яке аз инњо, ки Неъматулло-махдум285 ном дошта, аввал «Нозук» ва
баъд аз он «Мўњтарам» тахаллус карда буд, њаљ рафта, чанд гоње дар Арабистон
истода, забони арабро аз худ карда омад. Ў дар мадњи амир Абдулањад мухам-
масе тартиб дод, ки бандњои аввалаш тамоман ба забони араб, баъзе мисраъњои
бандњои поинтараш низ ба забони араб буда, ќисми аввали мухаммас умуман
ба њамди Худо, наъти Пайѓамбар ва тавсифи чорёр бахшида шудааст. Шоир
бевосита аз ин муќаддимаи диндорона ба тасвири соќї мегузарад ва ў соќиро
чунон тасвир мекунад, ки агар инсон аз дараљаи одамият тамоман фуромада, ба
мартабаи гову харї ќарор нагирифта бошад, аз будани он гуна «соќї» дар базм
худ шарм медорад. Ба иборати дигар ў «камоли диндори»-ро ба камоли фањши-
ёт омехта, њаќиќатан боби дарбор шуда буд.

Дўсти наздики Мўњтарам – Идрисхољаи Рољї284 дар «санъаткорї» аз рафиќи
худ монданї надошт. Ана њамин ду љавон дар ваќтњои ба камол расидани Њай-
рат ба дарбор мансуб гардиданд. Инњо њељ гоњ тасаввур карда наметавонис-
танд, ки Њайрат ё ягон љавоне, ки ќобилияти шоирї дорад, аз дарбор дурї мегу-
зинад. Бинобар ин метарсиданд, ки мабодо Њайрат ба дарбор роњ ёбад ва бозо-
ри онњо касод шавад, чунки онњо ќобилияти фавќулодаи Њайратро медонис-
танд. Ба ин сабаб онњо њам кўшиш мекарданд, ки ном ва шўњрати Њайрат дар
дарбор шунида нашавад, то ки амири булњавас ўро ба он љо кашида, ба муќоби-
ли онњо раќиби дањшатнокеро нагузорад.

Ин душмании онњо ба Њайрат, ки дар њаќиќат дар њаќи ў «дўстии ѓайри-
ќасдї» буд, бо муваффаќият давом кард ва номи Њайрат то вафоташ – то тоби-
стони соли 1902, ки дар ќисми III-и «Ёддоштњо» зикр ёфт285, шунида нашуд. Аммо
баъд аз вафоти Њайрат вовайлое дар байни шоирони љавон, адабиётшиносон ва
њавасгорони шеъру адабиёт бархоста, дар шањр ѓулѓула андохт. Ин њодиса ба
воситаи воќеанависон (љосусон) ба гўши амир расид.

Амир бо шунидани ин воќеа мероси адабии Њайратро ба дасти худ даровар-
дан хост ва ин корро ба ќозикалон Бадриддин фармуд. Чунонки дар ќисми III-и
«Ёддоштњо» ќайд шудааст, ман, Мирзо Абдулвоњид ва як рафиќи дигарамон286

бо саъю кўшиши бисёре аз додари Њайрат як ќисми ашъори ўро ба даст даро-
варда, ба тартиб андохта будем. Аммо дастнависњо дар дасти додараш буд, ки ў
њам зуд мурда, њамаи он чизњо гум шуда рафта буданд287.

Љосусон ба ќозикалон хабар додаанд, ки шеърњои Њайрат дар дасти Айнї
ва Мунзим аст. Мо пеш аз он ки ќозикалон шеърњои Њайратро аз мо талаб ку-
над, ин воќеаро шунида будем ва инро њам медонистем, ки агар он маљмўача аз
дасти мо равад, дигар осори Њайрат дар миён нахоњад монд. Бинобар ин он
маљмўачаро дар гўшаи шифти яке аз хонањои Мирзо Абдулвоњид пинњон кар-
дем ва ба талаби ќозикалон тайёр шуда нишастем.

Дере нагузашт, ки мулозими ќозикалон омада моро ба пеши ў даъват кард.
Мо рафтем. Ў шеърњои Њайратро аз мо аз номи амир талаб кард. Мо мункир
шудем ва гуфтем:

– Њайрат аз шўњрат метарсид, бинобар ин баъзе шеърњои навиштаашро ба
мо нишон дињад, ба нусха бардоштан рухсат намедод. Додараш бошад, њам бе-
мор ва њам девона буд, баъд аз вафоти бародараш ба мо чизе надод. «Ў пеш аз
мурданаш њамаи навиштаљотро сўхта буд» – гуфт.

Бо њамин љавоб ќозикалон аз мо даст кашид, зеро ў медонист, модом ки ин-
кор кардем, албатта бояд чизњои аз Њайрат дар даст доштаамро дар ягон љои
касмаёб пинњон карда бошем. Бинобар ин кофтуков кардани манзили моро бефо-
ида донист ва кофтуков њам накард. Аммо талаби амиру ќозикалонро шунида
(чунонки дар ќисми III ќайд шуд)288, «њайратшиносони бисёре» ёфт шуданд, ки ба
номи Њайрат шеърњо бофта оварда ба ќозикалон дода, талаби ўро ба љо овар-
данд.

Ба муносибати вафоти Њайрат ва дуболо шуда ба гўши Абдулањад расида-
ни шўњрати ў баъд аз вафоташ, номи ман њам ба сифати дўст ва пайрави Њайрат
дар байни дарбориён ва амир зикр ёфтааст. Дар он ваќтњо яке аз шиносњои де-
рини ман Мулло Назруллои Лутфитахаллус ба сифати надимї (њамсўњбатї) ба
дарбор баста шуда буд. Ў њам ба ман «дўстии бўзинагї» карда, ба назди амир аз
будам зиёд бањои баланд додааст. Одатан одамон ба дигарон мувофиќи савияи
фикрии худ хислат мебанданд. Лутфї, ки аз вобаста шуданаш ба дарбор хур-
санд буд, гумон кардааст, ки бояд ман њам ба он кор хурсанд мешуда бошам.

Њамаи ин сабабњо дар як љо шуда, амир ба њамин фикр омадааст, ки маро ба
дарбори худ кашад. Барои ў фарќ надошт, ки як љавони боистеъдоди ба дарбор
басташаванда итоаткор мебарояд ё не. Зеро агар он гуна љавон итоаткор баро-
яд, амир ўро дар лойдони худ дароварда, аз љамъият дур мекард ва агар саркаш
барояд, ўро дар ќатори гову харони дарбор фуроварда шабу рўз азоби љисмонї
ва рўњонї дода оќибат мањв мекард. (Чунонки аз шоирон Шоњинро ва аз санъ-
аткорони музикашинос Ќорї Каромати танбўриро ба њамин тариќа мањв карда
буд.) Ба болои ин фахр њам мекард, ки «љавонимарги маѓрури кўрнамак аз љониби
Худо љазои сазоворашро ёфт».

Ба њамин тариќа, амир ба дарбор кашидани маро муќаррар карда, ин корро
ба раиси калони Бухоро Бурњониддин, ки падараш Бадриддин дар њамон ваќт-
њо дар Бухоро ќозикалон буд, фармудааст.

Рўзе ду одами раис пеши ман омада, маро ба пеши ў даъват карданд. Ду
одами худро барои овардани касе фармудани њокимони Бухоро аз ду њол берун
набуд: ё барои овардани љинояткоре ду кас мефиристоданд, ки хавфи гурехтани
ўро пешгирї карда тавонанд, ё барои даъвати як каси мўњтарам барои њурмат
ду кас мефиристоданд. Ман, ки дар худ аз љониби раис њурмате њис намекардам,
дар пайи кофтани «љинояткории худ» афтодам ва дарњол дар хотирам расид, ки
«бояд даъвати ман барои боз талаб кардани девони Њайрат бошад. Агар ман
боз инкор карда девонро ёфта надињам, дар он ваќт њабс ё бадарѓа хањанд кард.
Барои њамин ду кас фиристодаанд, ки мабодо ман оќибати «љинояти худ»-ро
пай бурда гурезам».

Ман барои фањмидани дуруст ё нодуруст будани ин мулоњизаи худ як озмо-
иш карда дидан хоста ба одамони раис:

– Шумоён рафтан гиретон, ман баъд аз соате меравам, – гуфтам.
Онњо ин таклифи маро ќабул карда, аз пешам баромада рафтанд. Акнун дар

ман дар фиристодани ду кас барои даъвати ман эњтимоли њурмат ќавитар гашта
буд. Лекин ман дар худ ягон сабаби њурмат наёфтам, бинобар ин маро «эњтимо-
ли њурмат» аз «эњтимоли љинояткорї» зиёдатар дар тааљљуб ва ташвиш андохт.

Њар чї бошад, баъд аз як соат ба пеши раис Бурњониддин рафтам. Ў бе њељ
муќаддима:

– Шуморо бо расиданатон ба давлати узмо (бузургтарин давлат) муборак-
бод мекунам! – гуфт.

Тааљљуби ман аз ин табрики бемањал ва бесабаб боз њам зиёдатар шуда, аз ў
пурсидам.

– Чї чиз будааст он давлати узмо?
Раис аз таги зонуяш аз байни кўрпачањое, ки бар рўи онњо нишаста буд,

коѓазпораеро бароварда ва аз назараш гузаронда:
– Љаноби олињазратам ба ин дуогўй дастхати њумоюнї фиристода амр на-

мудаанд, ки шуморо ба рикоби олї фиристонам, – гуфт дар љавоб ва илова на-
муд: – Шумо тайёриатонро бинед, њамин рўз, агар имрўз то ваќти поезди Кар-
мина тайёр шуда натавонед, фардо ба Кармина меравед. (Љои бошишгоњи асо-
сии амир Абдулањад Кармина ва атрофи он буд.)

– Ман ба ин марњамати олї шукрона ва миннатдорї мекунам, – гуфтам, –
лекин ман як муллобачаи лоубол (беќайд ва ба њар чиз бепарво нигаранда ва
муомилакунанда) мебошам ва дар худ ќобилияти хизмати рикоби олиро наме-
бинам. Метарсам, ки одоби њумоюнро ба љо оварда натавониста сабаби ранљи-
ши хотири мубораки олї гардам; дигар он ки ман бемории хафаќон дорам, ки
наздик ба саръ* расидааст, бо андак сабаб ва гоњо бе сабаб хафаќонам мегирад
ва фарёдкунон бењуш гардида меѓалтам ва аз дањонам кафкњо омада, соатњо
мехобам (ин рост буд, ки он ваќтњо аз дунё сахт дилгир шуда, асабонї гардида,
њолатњои бемории саръмонанд аз худ нишон медодам). Дар ин њол ман њељ гоњ
салоњияти хизмати дарбори олї пайдо карда наметавонам.

Гуфтугузори ман бо раис ба тарзи мунозира дар ин бора бисёр дер кашид,
аммо мазмуни таклифњои раис ва рад кардани ман айнан такрор меёфт. Оќибат
ин гуна гуфтушунид ба дилам зада, якбора аз љоям хеста ба раис:

– Ман ин корро наметавонам, сабабашро чандин бор ба шумо арз кардам
ва аз љониби шумо илтимос дорам, ки узрњои маро бо як забони ќабулиёбанда
ба љаноби олї арз карда, маро аз ин кор озод гардонед, – гуфтам ва дигар ба
«сабр кунед, гўш кунед»-њои ў гўш надода, баромада рафтам.

Албатта, раис њам гумон надошт, ки ман ин корро, ки дигарон бо љону дил
ва бо воситаву васоит мехоњанд, рад мекарда бошам. Ў бояд аз њамин рад кар-
дани ман ин «давлати узмо»-ро фањмида бошад, ки «мизољи ман солим нест ва

* Саръ – бемориест, ки гирифтори ин дард гоњо бењиссу њаракат шуда меѓалтад ва аз дањонаш кафк меравад.
Агар нигањбоне надошта бошад, ногоњ дар об ё дар оташ афтода талаф шуданаш мумкин аст. Асоси ин беморї
бемории рўњ ва асаб аст.

наздик ба девонагист». Аммо аз он љо, ки амир ба дарбор фиристодани маро ба
ў фармуда буд, ба ќадри имкон кўшиш мекард, ки фармонро ба љо оварад. Би-
нобар ин ду нафарро, ки ба аќидаи раис ман аз сухани онњо намебаромадам,
ёфта ба пеши ман фиристод.

Ќариби намози асри њамон рўз он ду нафар пеши ман омаданд. Яке аз ин ду
нафар хешамон Саидакбархоља буд, ки зикри ў бо унвони «Парвардигорхўља»
дар «Ёддоштњо» борњо гузаштааст. Ў мувофиќи хоњиши табиати худ рад карда-
ни ман ин «давлати узмо»-ро як навъ девонагї мешумурд; дигаре Насриддин-
хоља ном њамдењаамон буд, ки ба мо хеши дур ва њамсояи наздик буда, одами
њамафањм буд. Ў программаи мадрасањои Бухороро ба хубї гузашта буд, аммо
даъво ва даѓдаѓаи муллої надошт, одами хоксор буда, ба дењќонони бесавод
бародарвор муомила мекард.

Парвардигорхўља маро хуб таъна кард, ки «нони аз пешам баромадаро пеш-
по зада, поймол карда гузаштан мехоњам» ва гуфт:

– Кошкї њамин талабро аз ман мекарданд, ки агар дигарон ба рикоби олї
бо пой раванд, ман бо сар мерафтам. Агар шумо њамин хабарро ба ман мера-
сондед, ман њама чизњоямро ба шумо ба муждагонии ин хабари хуш медодам...

Аммо Насриддинхоља чизе нагуфт ва суханони ўро табассумкунон шунида
нишаст, чунки табиати худи ў њам аз дарбор нафрат дошт.

Чун Парвардигорхўља талаб, таклиф ва таънаро аз њад гузаронид ва ба уз-
рњои ман гўш надод, мувофиќи мазмуни «коре, ки ба сулњ дарнаёяд, девонагие
дар ў бубояд» ман ба ў:

– Андак сабр кунед, ман ба шумо љавоби ќатъї медињам, – гуфтам ва аз
љоям хеста, аввал дари њуљраро аз дарун бастам, баъд аз он китобњо ва як ќисми
парча-палосњоро ба пойгањи њуљра ѓарам кардам, карасиндон ва гўгирдро пеш
оварда мондам ва сухани худро давом додам:

– Агар шумо њозир маро ба њоли худ гузошта баромада наравед, ба болои
њамин чизњо равѓани лампа рехта оташ медињам. Дар ин миён ман њам, шумо
њам ва дар касофати мову шумо ин њамсоя ва хеши азизамон њам сўхта хокистар
мешавем ва азбаски дар аз дарун баста шудааст, касе њам аз берун барои оташ-
кушї омада ба мо ёрї расонда наметавонад.

Ў тарсид ва аз љояш хеста:
– Дарро кушоед, мо меравем, – гуфт ва дар ваќти аз дар баромадан ба На-

сриддинхоља хитоб карда сухани худро давом дод: – Эшони раис «хешатон ан-
дак девонагї доштагї барин» гуфта буданд. Аммо ман сухани он касро рад кар-
да «љавони оќил ва бофањму идрок аст» гуфта будам. Лекин имрўз фањмидам,
ки ў девонаи шаќќа будааст.

Фардои он рўзе, ки ман бо Парвардигорхўља мулоќот кардам, хизматгори
домулло Њољї Икром, ки бењтарини устодони ман буд ва ман њар чизе, ки дар
мадрасањои Бухоро аз дарсњои расмї омўхтаам, аз он кас омўхта будам, омада,
маро ба њузури домулло даъват кард.

Ман рафтам. Дар пеши домулло Икром ду муллои дигар менишастанд: яке
аз онњо Мулло Бозор ва дигаре Мулло Абдусалом буда, њар дуи онњо њам аз
шогирдони кўњнаи домулло Икром, њар дуяшон њам мударрис ва њар дуяшон
њам домуллои кунљакии ман ба шумор мерафтанд.

Домулло Икром баъд аз муќаддима ва даромади сухан гапро бар болои фар-
мони амир ва талаби раис оварда, маро далолат кард, ки он талабро ќабул на-
моям.

Домуллоњои кунљакиам њам дар навбати худ маро далолат карда ва ба шоир
набудани худњошон афсўсњо хўрда ва суханро бар сари «насињат» оварда гуф-
танд:

– Амри подшоњи замон вољиб аст, агар худ намехоста бошї њам, бояд ба
фармони љаноби олї итоат кунї. Дили мо ба ту месўзад, зеро саркашї аз амри
подшоњ сабаби њабс ва бадарѓа шуданаш њам мумкин аст.

Чун ин тањдидро шунидам, дигар тоќат карда натавонистам ва фарёдка-
шон:

– Агар маро ба дор овезанд ва аз манор партоянд њам, ин корро ќабул наме-
кунам, – гуфтам. Гиря гулўгирам шуда, асабњо вайрон гардид ва хафаќон ги-
рифта, ба замин афтодам...

Домулло Икром ин њолро дида, суханро тамоман ба ранги дигар гардонид.
– Ба дарбори амир рафтан ва норафтан дар ихтиёри худи туст. Агар наме-

хоста бошї, нарав ва бо рад кардани ту талаби амир ва раисро туро њељ кас њељ
кор карда наметавонад. Инњо (ба Мулло Бозор ва Мулло Абдусалом ишорат
карда) нофањмида гап заданд. Маро, ки раис бурда далолат кардани туро аз
ман илтимос карда буд, ман холисона гуфтаи ўро ба љо овардам. Агар ту ин
талабро ќабул мекардї, ман аз ту меранљидам, зеро дарбори амир бошишгоњи
одам нест. Такрор мекунам, ки бо рад кардани ту ин талабро ба ту зарар расон-
да наметавонанд. Агар, фаразан, ба ту осебе расондан хоњанд, ман њамаи ман-
саб ва обрўи худро ба сари халос кардани ту сарф мекунам, ё туро халос меку-
нам, ё баробари ту мањв мешавам. Рав, осуда гаштан гир!

Ин гапњои домулло маро аз аввалї њам ќавидилтар кард ва берун баромада,
бо оби сард дасту рўи худро шуста, ба љои худ рафтам.

*  *  *

Баъд аз воќеаи хонаи домулло Икром ман то дањ рўз осуда гаштам. Дигар
касе аз тарафи раис омада ба ман талаби ўро такрор накард. Аммо баъд аз дањ
рўз Мулло Мирзо ном касе, ки калонтарини одамони даргоњи ќозикалон Бад-
риддин буд ва ќозикалон њамаи корњояшро бо машварати ў мекард, пеши ман
омада, маро ба њузури ў даъват кард.

Ман «боз ин чї бало буд, ки омад ба сари ман»- гўён ба пеши ќозикалон
рафтам. Ў маро бо њурмат ќабул карда, гуфт:

– Писари ман, раис ѓалатфањмї карда, чанд рўз њам туро, њам одамони ди-
гарро дар ташвиш андохтааст. Ў маќсади љаноби олиро хуб нафањмидааст, –
ќозикалон ќадаре сукут карда, боз сухани худро давом дод: – Њаќиќати кор ин
аст, ки љаноби олї шоир ва шеърдўст мебошанд. Аммо он кас мисли шумоён
озодона бо шоирон њамсўњбат шуда мушоара карда гашта наметавонанд, чунки
мансаби подшоњї ба ин кор монеъ аст. Бинобар ин љаноби олї шоирони толи-
би хизмати дарборро ба гирди худ ѓун мекунанд ва шеъри шоиронеро, ки бо
узре хизмати дарборро намехоста бошанд, дида истодан мехоњанд.

Ќозикалон мурофиаеро, ки дар пеши дари нишастааш тайёр шуда буд, пур-
сида шуда, боз сухани худро ба ман давом дод:

– Оре, раис кўтоњандешї карда, маќсади олиро нафањмидааст, бинобар ин
љаноби олї ин корро ба ман фармуданд. Маќсади љаноби олї њамин аст, ки
агар ту ба рикоби олї рафтанро намехоста бошї, шеъри тозае ки гўї, оварда ба
ман медињї ва ман он шеърро ба рикоби олї мефиристонам, – ќозї сукуте кар-
да, боз давом намуд: – Албатта, ин корро њар рўз намекунї ва њељ одами аќлнок
аз як шоир њар рўз як шеъри нав талаб намекунад. Дар њар њафта ё дар њар дањ
рўз ягон шеър оварда дињї, кифоя аст ва агар дар охири баъзе ѓазалњо номи
љаноби олиро бо хоњиши худ ба некї ёд кунї, сабаби хурсандии њам љаноби олї
ва њам боиси сарфарозии њамаамон мешавад.

Ин талабро рад кардан мумкин набуд, аммо ман ин корро ба тарзе адо кар-
дан хостам, ки ба «одоби дарбор» мухолиф бошад: одат њамин буд, ки њар кас,
ба кадом сабаб ки бошад, бо амир алоќа пайдо кунад, бояд саллаашро калон
мекард, њамеша камарчањои љомаашро баста ва ба ќадри имкон дар кўчањо мо-
нанди «Парвардигорхўља» калонгирона мегашт ва бо одамони «табаќаи паст»
алоќа намебаст ва агар ба он гуна одамон вохўрдан лозим ояд, дар «баландї
истода», бо гўшаи чашм нигоњ мекард.

Ман, ки табиатан ба ин гуна рафтору равиш мухолиф буда, лоуболона ме-
гаштам, баъд аз ба дарбор шеър фиристонанда шуданам ин равиши худро зиёд-
тар кардам ва бисёр шабњо ба базмњо мерафтам ва бо чапанони кўчагї улфат
мегирифтам ва монанди онњо дар базмњо «арру-урр» мекардам.

Байтњои зерин низ дар њамон рўзњо гуфта шудаанд:

Улфат шудам аз бањри ту бо мардуми ашрор*,
Дар раѓми** ман ин лутф ба аброр*** чї лозим?

Рафт аз хотири ман даѓдаѓаи муллої,
Дидам он шўх чу бо як-ду чапан меояд.

Ин корњоро барои он мекардам, ки зудтар ба дили амир занам ва бо ман
алоќа доштани ў дар назари худаш «паст кардани обрўи дарбор» намояд.

*  *  *

Ба амир шеърфиристонии ман аз шаш моњ зиёдатар давом кард. Дар ин муд-
дат, чунонки бо ќозикалон ќарор дода шуда буд, дар њар њафта ё дар њар дањ рўз
ман ба ў шеъре бурда медодам. Ў ба амир мефиристод. Ман бештарин шеърњои
пештара навиштаамро дубора кор карда, «амирбоб» намуда мефиристодам.
Мувофиќи тавсияи ќозикалон дар охири баъзе шеърњо амирро бо унвони «шоњ»
ё «султон» ёд мекардам (сабаб њамин аст, ки дастнависњои кўњнаи ман ба назари
бинанда бо вариантњои гуногун ва баъзан бемантиќ менамояд).

Дар миёна баъзан шеъри наве њам навишта мешуд. Дар ин шеърњои нав гоњо
ба тариќаи тасодуф, гоњо ќасдан баъзе мазмунњои иљтимої њам медаромад. Чу-
нончи, як ќасида дар васфи амир навишта шуд, ки дар муќаддима (ташбиб) ба-

* Ашрор – бадњо.
** Раѓм – ќасд барои ранљондан.
*** Аброр – покњо.

рои дањяк њама буду нобудашонро сарф кардани талабагон тасвир ёфтааст.
Азбаски шеъри порахўрї ва дањякфурўшии уламоро ба воситаи ќозикалон

фиристодан мумкин набуд, ќитъаи «Фаслу боб»-ро289, ки дар боби дањяк хоњад
гузашт, ба ў набурдам ва нишон надодам, аммо ба пеши дарбориёни гуногун,
ки шоир набуданд, вале њар шеъри наве ёбанд, ба амир мерасонданд, хондам ва
онњо навишта гирифтанд.

Дар даруни як шеъри наве, ки аввалњои кор ба амир фиристода шуд, мис-
раъњои зерин буданд:

Хезед, рафиќон, майи гулранг биёред!
Танбўру наю дойраву занг биёред!..
...Бо зорию зар кист, ки дар базм наёяд?
Зинњор ки бе маншаву бе љанг биёред!..

Дар охири ин ѓазал Мулло Дўсти Нодир, ки аз кўњнашоирони дарборї буд,
ба мусобиќа даъват карда шуда буд:

Бас ќофия танг аст ба Айнї, хабари Дўст,
Аз лутф дар ин ќофияи танг биёред!

Дар њаќиќат, ќофияи ин ѓазал хеле танг ва ба вай љавоби мувофиќ гуфтан
душвор буд, бинобар ин ваќте ки амир ин ѓазалро ба Мулло Дўст нишон дода аз
ў љавоб талабидааст, вай аз љавоб додан ољиз будани худро дар маќоми узр ба ў
арз намудааст.

Ночор худи амир ба љавобгўї даромада, як чизи бемазае тартиб дода, ба
воситаи ќозикалон ба ман фиристод (афсўс, ки нусхаи он дар байни коѓазпо-
рањо гум шуда рафтааст). Аз ѓазали љавобии амир ду мисраъ андак дурусттар
буд, ки дар хотир мондааст ва дар ин љо наќл менамоям:

...Мо њељ натарсем зи гуфтори раќибон,
Гиред сари роњашу бо љанг биёред!..

Ин дар љавоби байти зерини ман буд:
Бо зорию зар кист, ки дар базм наёяд?
Зинњор ки бе маншаву бе љанг биёред!..

Ман аз ин байти амир пай бурдам, ки ў маќсади маро фањмидааст ва тир ба
нишон расидааст. Чунки дар њамон ваќтњо миршаби Бухоро ба болои ањли санъ-
ати љавон ва дигар љавонони баномус љанљоле бароварда, онњоро бадном ва
«гунањгор» карда ба њабс мегирифт ва барои «барњам додани фитна ва тарбия
кардани он гуна љавонон» онњоро ба дарбори амир мефиристод.

Ман дар байти худ ба њамин ишора карда будам. Амир дар љавоби худ аз
гуфтугузор ва шикваю шикояти мардум натарсиданашро далел карда нишон
дода, дар њамон роњ шўрапуштона (хулиганона) давом кардан хостанашро бо
як ѓурур баён менамояд.

Баъд аз шаш моњ зиёдтар давом кардани ба амир шеърфиристониам дар як
рўзе, ки навбати шеър бурданам буд, пеши ќозикалон даромадам. Он рўз шеъре
тайёр нашуда буд, маќсади ман аз ин вохўрї ба ќозикалон аз тайёр нашудани
шеъре узр хостан ва дар навбати дигар тайёр кардани шеърро ваъда додан буд.

Аммо на ба узр ва на ба ваъда эњтиёље наафтод: ќозикалон ба ман монанди
пештара муомилаи гарму љўшон накард ва шеъри наве њам напурсид. Ман пай
бурдам, ки алоќаи ба амир шеърфиристонии ман бурида шудааст. Ќозикалон

баъд аз коѓазпорањои дар пешаш бударо ин рў-он рў гардондан аз љояш хеста ба
мадони мењмонхонааш даромад ва аз он љо як љўра (як љомавор) алочаи ресмо-
нии нуратоиро бароварда оварда, ба пеши ман гузошт ва ба љои худ рафта ни-
шаста гап сар кард:

– Ин алочаро љома карда пўш, њозир њавсалаи љаноби олї аз шеърхонї ги-
рифтааст, то дубора суроѓ карданашон шеър овардан лозим нест.

Ба ман яќин њосил шуд, ки амир аз ман ранљидааст ва аз ин љињат бисёр
хурсанд будам. Аммо аз «инъоми» ќозикалон (алоча) бисёр ранљидам, чунки он
матоъро дар бозор дањ танга (150 тин)  мегирифтанд. «Инъом» кардани он чиз
маро тањќири тоќатнопазир буд. Аввал фикр кардам, ки алочаро дар пеши ќози-
калон партофта намоишкорона баромада равам. Аммо баъд мулоњиза кардам:
«Халос шуданам аз ин алоќа давлати бузург аст. Дар ваќте ки амир аз ман ран-
љидааст, ранљондани ќозикалон барои ман натиљаи хуб намедињад, дигар он ки
дар назари ќозикалон ва амир, ки аз вай њам хасистар аст, њамин як љўра алоча
як чизи калон менамояд. Сабаб њамин аст, ки Шоњин дарбори амирро «доми
бедона» номидааст. Бинобар ин маќсади ќозикалон аз ин инъом набояд тањќи-
ри ман бошад».

Бо њамин мулоњизањо ман алочаро ба даст гирифта, аммо ташаккуре накар-
да, ба дањлез баромадам. Њамон рўз дар дањлез аз мањрамони ќозикалон Акрам-
хоља ном одами миёнсоли аёлманд навбатдор буд. Он алочаро ба ў дода:

– Ин алочаи инъомии эшони калонро шумо ба ягон масрифатон сарф кунед,
чунки барои ман даркор нест. Аммо ба эшони ќозикалон нафањмонед, – гуфтам
ва ба хушии хотир аз он љо баромада рафтам.

*  *  *

Аз тамом шудани шеърфиристонии ман ба амир дере нагузашта, ў ба саёњати
Россия ва Ялта рафт. Мулло Назруллои Лутфї, ки надим (њамсўњбат) ва шоири
дарбор буд, аз хизмат фориѓ шуда, ба шањри Бухоро дар хонаи худ барои исти-
роњат омад. Ман бо ў мулоќот кардам, ў њар гуфтугузореро, ки дар пеши амир
ба болои шеърњоям шудааст, ба тафсил ба ман наќл кард. Ў дар ин бора гуфт:

– Азбаски ман туро ба амир таъриф карда будам, њар шеъратро ба ман ни-
шон медод ва аз ман хононда шунида аввалњо бисёр тањсин мекард. Чунончи,
шеъри фаслу боб ва шеъре, ки дар мавзўи дањяк дар мадњи ў гуфта будї, ба ман
нишон дода, бисёр тањсин кард ва гуфт:

– Ба ќозикалон фањмонданам лозим аст, ки ба Айнї дањяк дињад.
Ман дар љавоб гуфтам:
– Айнї соли гузашта дањяк гирифтааст.
Мулло Назрулло наќли худро давом кунонда гуфт:
– Дар охирњо аз ту як ѓазал рафт, ки дар даруни он байти зерин буд:

Бар камбаѓалон ин њама озор намудан
Аз бањри дили як ду-се пулдор чї лозим?

Амир маро дар пеши худ дароварда, тамоми шеърро нишон надода, танњо
њамин байтро хонда гуфт:

– Айнї дар ин байт маро њомии боён ва поймолкунандаи камбаѓалон гуф-
тааст. Ў иѓвогар аст, ў бо ин гуна байтњо камбаѓалонро ба муќобили ман шўрон-
дан мехоњад.

(Ва њол он ки савияи сиёсии ман дар он ваќтњо ба ин дараља нарасида буд.
Ман мазмуни ин байтро аз ќозихонањо гирифта будам, ки боёнро тарафдорї
карда, камбаѓалонро торољ менамуданд. Аммо, чунонки мегўянд, «дузд аз сояи
худ метарсад», амир бо ин байт аз худ тарсидааст.)

Мулло Назрулло сўњбати худро бо амир давом дода гуфт:
– Дар охири суханони дар боло гуфтааш амир илова намуд: «Њамаи шеър-

њои Айниро дубора аз назар гузарондан даркор аст» ва маро рухсат дод, ки аз
пешаш бароям.

Мулло Назрулло дар наќли худ давом намуд:
– Амир баъд аз се ё чор рўзи дигар маро боз ба пеши худ даровард. Дар

пеши ў коѓазпорањо истода буданд, ки дар онњо чизњои навишташуда менаму-
данд. Амир гап сар карда, ба ман гуфт:

– Ман дубора диќќат карда дидам, њамон шеърњои «Фаслу боб» ва «Дањяк»,
ки шумо «њой-њой!» гўён хондед, холис набудаанд. Дуруст аст, ки агар ў дањяк
намедошт, «ин шеърњоро аз аламаш навиштааст»- мегуфтем. Модом, ки дањяк
доштааст, ин шеърњоро барои он навиштааст, ки муллобачагони пойлучро ба
муќобили ќозикалон, раис, охунд, аълам ва муфтињо, ки њама уламои дин буда,
мансабдорони давлат мебошанд, хезонад».

Мулло Назрулло гуфт:
– Амир сухани худро давом дода илова намуд:
– Шеъри «Дањяк» гўё дар мадњи ман навишта шудааст, аммо дар вай маро

чунон њаќорат кардааст, ки ман аз падарам – аз љаноби олии марњум њам садяки
ин гуна њаќоратро нашунида будам.

Лутфї гуфт:
– Амир ќадаре сукут карда истод. Маълум буд, ки боз дар дили худ дардњо

дорад ва фикр мекард, ки гўяд ё нагўяд? Шояд ба гуфтан ќарор дода бошад, ки
аз байни коѓазпорањо коѓазеро ба даст гирифта, давом намуд:

– Шумо медонед, ки баъзе мањрамони кўњнахизмати љавонтарош њастанд, ки
риши худро тарошида ё бо мўйчинак чида рўи худро суфта карда мегарданд. Ал-
батта, ин айб нест, њамаи русњо ришашонро тарошида мегарданд. Агар, фаразан,
ин айб бошад њам, ба ман дахл надорад. Айнї ана њамин њолро бо як шакли бе-
шармона тасвир карда, айбашро ба гардани ман бор кардан мехоњад.

Назар ба ќавли Лутфї, амир баъд аз њамин муќаддима аз ќасидаи «Дањяк»
байти зеринро хондааст:

...Њушёр шав аз содадилї, боз наёрї
Онро, ки шуда содарух аз зарниху оњак.

Назар ба ќавли Мулло Назруллои Лутфї, амир боз якчанд байтњои маро
бар зарар ва њаљви худаш шарњ дода, дар охир гуфтааст:

– Ќатъи назар аз њамаи инњо Айнї он касе нест, ки шеъри ў дар ќатори шо-
ирони замон манзури мо гардад. Ў як одами сарупобарањнаи шўрапушти баз-
мгард аст ва кас дар хондани шеъри ў аз шоирони дигар шарм медорад.

Аз њамаи ин наќлњо ба ман маълум шуд, ки њамаи тирњои тахминї, њатто
тасодуфї паррондаам њам ба нишон расида, ман аз ќайди шеър фиристодан ба
амир ба тарзи абадї халосї ёфтаам.

ДАЊЯКГИРИИ ТАЛАБАГОНИ МАДРАСА

Ман дар болотари ин ќисми ёддоштњоям тартиби дањякдињии њукумати
амирро ба «талабагони дањякхўр» ба муносибати зикри Мулло Амони розмозї
наќл намуда, ваъда карда будам, ки дар оянда тарзи дањякгирї, яъне ба ќатори
«дањякхўрон» даромадани талабањои мадрасањои Бухороро баён кунам290. Дар
ин боб мехоњам, ки ана њамон ваъдаи худро вафо намоям.

«Дањяк» њазор адад буда, њар кадомаш як саду бист тангаи Бухоро мешуд.
Сабаби «дањяк» номида шудани ин маблаѓи муайяни инъомї он аст, ки манбаи
ин маблаѓ мањсули заминњое буд, ки аз њосилоташон ба њисоби њамин маблаѓ
дањяк гирифта мешуд.

Дар замонњои пеш даромади њаќиќии аз њамон заминњо рўидаро ба њазор
ќисм таќсим мекарданд, ки гоњо зиёд ва гоњо кам мешудааст. Чун амирони Бу-
хоро, монанди андозњои заминњои амлок, мањсули заминњои ба «дањякхўрон»
тахсисшударо њам сол то сол ба тариќаи сунъї зиёд кардан гирифтаанд, барои
ба фоидаи худ нигоњ доштани он ќисми мањсулоти ба тариќаи сунъї зиёд карда-
шуда, њам он ќисме, ки сол то сол ба сабаби баланд рафтани нархи ѓалладона ва
дигар њосилоти заминї зиёд мешавад, сањми дањякхўронро ба як маблаѓи муай-
яни садубисттангагї (њаждањсўмї) ќарор додаанд.

Ба гирифтани ин маблаѓи муайян он талабагоне њаќ пайдо мекарданд, ки
китоби «Њидоя»-ро мувофиќи ќоидаи забони араб рост хонда ва ба тољикї тар-
љимаи дурусти забонї (дањанакї) карда тавонанд ва њам дар хатми дарсњошон –
дар тамом кардани программаи мадрасагиашон – беш аз панљ сол намонда бо-
шад, яъне њар талабаи ба дањякгирї «њаќ пайдокарда» метавонист пеш аз панљ
соли хатми дарсњои мадрасагї карданаш то як сол, ду соли баъд аз хатм ин
инъоми муайянро ба даст дарорад.

Агар ана њамин шарти дар солњои гуногуни охирњои дарсхонї ба даст даро-
варда шудани ин инъоми давлатї дар миён намебуд, мо метавонистем «дањяк»-
ро ба «дипломная работа»-и мактабњои олии замони худ монанд кунем. Зеро
њар талабаи мадраса, ки лоаќал то ягон соли баъд аз хатмаш дар ќатори дањяк-
хўрон даромада натавонад, хатми дарсњои мадраса кардани вай эътибор на-
дошт, мударрисї, имоматии љоњои калон, ќозигї ва раисї барин мансабњои
мўътабари илмиро ба даст дароварда наметавонист. Бинобар ин њар талаба бо
њар роње ки мумкин бошад, дар солњои охирини тањсилаш кўшиш мекард, ки
дањякро ба даст дарорад.

Тартиби дар ќатори дањякхўрон дохил карда шудани талабаи пешќадам ва
аз тарафи кї дохил карда шудани он ба тарзи зерин буд: њар сол аз њазор адад
дањяки ба дањякхўрон додашаванда ба сабаби мурдан, ба сабаби ба мансабњои
калони илмї, ки даромадаш ду њазор танга ё зиёдтар аз он бошад, расидан, ба
сабаби ба ихтиёри худ аз бањри дањяк гузаштани баъзе дањякхўрон сад-саду па-
нљоњ адад дањяк холї мешуд. Ин дањякњои холимондаро шахсан худи амир дар



640

байни ќозикалон, раиси калон, аълам, охунд ва муфтињои дигар таќсим мекард,
ки ба шогирдони ба дањякгирї њаќ пайдокардаашон бидињанд. Албатта, аз да-
њякњои холимонда сањми калонтарин ба ќозикалон мерасид ва ба дигар мансаб-
дорони илмї, ки дар боло ном бурда шуданд, ба андозаи мансабашон нигоњ
карда, зиёдтар ва камтар дода мешуд, ба дараљае, ки ба муфтињои одии беамал
ду ё се адад мерасид.

Дањякдињандагон «мумайиз», яъне санљанда ва имтињонгиранда номида ме-
шуданд. Њар кадоми онњо дар рўзи санљиш се-чор нафар мударрисони болода-
раљаро низ ба пеши худ даъват мекарданд, то ба талабагони ба имтињон дохил-
шуда бо маслињати он «одамони холис» «бањои њаќќонї» дода шуда, «њаќ дар
љои худ ќарор гирад».

Имтињон, мувофиќи шарти ваќфномаи дањяк, чунонки дар боло ќайд карда
шуд, аз китоби «Њидоя» гирифта мешуд. «Њидоя» дар мавзўи фиќњ (њуќуќ)-и
исломї таълиф ёфтааст. Ин китоб ду дафтар, яъне ду љилд буда, дар вай тањо-
рат, намоз, рўза, њаљ, закот барин аз ибодатњои исломї гирифта то никоњ, талоќ,
харидуфурўш барин муомилоти байнихудии мусулмонон, ушр, хирољ ва закоти
чорпо барин муомилоти байни ањолии мусулмон ва њукумат баён ёфтааст.

Дар имтињони дањяк ба талаба одатан аз аввали бобњо ва фаслњои љилди
аввали «Њидоя» медоданд. Агар он талаба ягон сањифаи љои нишондодашуда-
ро мувофиќи ќоидаи забони араб бе ѓалат, њељ набошад, бо як ё ду ѓалат хонда,
ним сањифа барин аз љои хондаашро ба забони тољикї тарљима карда тавонад,
ў њаќ пайдо мекард, ки ба рўйхати дањякгирандагон дохил карда шавад.

Њар «мумайиз» ба ќадри адади дањяке, ки ба вай кї дода шудани вай ба
ихтиёри худаш гузошта шудааст, аз шогирдони худ аз санљиш гузаронида, ба
ќушбегї (сарвазир) мефиристод. Ќушбегї он рўйхатњоро ба амир мефиристод
ва амир он рўйхатњоро тасдиќ карда, бо фармони махсусе ба ќушбегї бармегар-
донд, ки «ба он номбурдагон дањяк дода шавад». Ќушбегї баъд аз гирифтани
фармон дањякхўрони навро дар рўзи муайяне ба арки подшоњї даъват карда,
дањякњошонро медод ва он рўйхатњо бар рўйхати умумии дањякхўрон илова карда
мешуд.

Толибони дањяк њар сол ду ё се моњ пештар аз мавсими дањяк ба «фаслу боб
кардан» машѓул мешуданд, яъне аввалњои њар боб ва њар фасли дафтари аввали
«Њидоя»-ро ба тайёр кардан сар мекарданд, то ки агар толеашон тохта ягон
мумайиз онњоро дар имтињон дохил кунад, мабодо «маљрўњ» шаванд, яъне дар
санљиш афтанд.

Одатан то се ё чор нафар талабагони ба якдигар њолдон њар шаб дар њуљраи
яке аз онњо ѓун шуда, аввалњои фаслњо ва бобњоро њам аз љињати ќоидаи забони
араб ва њам аз нуќтаи назари тарљимаи тољикї дида мебаромаданд. Яке аз он
њамфаслубобон, ки дар саводи арабї ва тољикиаш боварї бошад, ба он гурўњ
рањбарї мекард. Яке аз онњо аввали фасл ё боберо мехонд, дигарон гўш медо-
данд ва хатои хонандаро ислоњ менамуданд. Агар дар байнашон ихтилоф ва
мунозира воќеъ шавад, рањбар фикри худро мегуфт ва фикри ў, хоњ мувофиќи
фикри яке аз мунозиракунандагон бошад, хоњ мухолифи њама, аз тарафи њама
ќабул меёфт.

Ман, ки панљ сол пештар аз хатми дарс дањяк гирифта будам, дар солњои
дигар то хатм ва як сол баъд аз хатм маљбур будам, ки дар маљлиси фаслу боби
шарикони ќадрдонам иштирок кунам, зеро як ќисми онњо он шарикдарсонам
буданд, ки дар солњои аввали дарсхонї ман бо онњо дарс тайёр мекардам ва
онњо ба ман ёрии моддї мерасонданд, бинобар ин маънан ман худро аз онњо
ќарздор њисоб мекардам ва дигарњошон ба сабаби боистеъдод буданашон сазо-
вори ёрї ва бинобар ќашшоќ буданашон аз њар гуна ёрии одамњо мањрум бу-
данд. Ман ба ин гуна шариконам ёрии маънавї расонданро вазифаи инсонї ва
љамъиятї мешумурдам.

Азбаски он ваќтњо бародари бузургам дарси мадрасаро тамом карда баро-
мада, дар дењаи худамон имом, хатиб, њам мударрис шуда, соњиби даромади
дурусте гардида буд, ба ман низ, кам њам бошад ёрии моддї мерасонд. Ман бо
ќаноат зиндагї мекардам ва барои ёрии моддї на хизмати љисмонї ва на хизма-
ти маънавии касеро намекардам. (Ба фаслубобкунандагони боистеъдоди ќаш-
шоќи сазовори ёрии маънавї, то ваќте ки дар Бухоро будам, ёрї расонда исто-
дам.)

То ин љо њар чизе, ки дар бораи дањякгирї, дањякдињї ва шартњои ваќфнома
навиштам, чизњои расмї ва ќоидањоеанд, ки њељ гоњ пурра ба амал наёмадаанд
ва дар њаќиќат њама кор бо пул, бо ришва ва бо восита, ки асоси ин њам пул аст,
ба анљом мерасид. Аммо њељ кадом аз мумайизњо рўйрост аз касе чизе гирифта
наметавонистанд, зеро толибони дањяки ќашшоќ, ки «кор ба љону корд ба усту-
хонашон расидааст» ва шабу рўз дари њавлии мумайизро гирифта менишастанд,
мумкин буд, ки ришвадињандагон ва гирандагонро дастгир карда беобрўй на-
моянд. Бинобар ин пулдорон аз байни занон восита (миёнарав) ёфта, ба њавлии
даруни мумайиз фиристода, ришваи худро ба воситаи зани мумайиз ба ў мера-
сонданд.

Дуруст аст, ки дар он миён баъзе талабагони ќашшоќ њам дањяк гирифта
мемонданд. Аммо инњо одамоне буданд, ки дар дониш шўњрати калоне дош-
танд ва мумайизоне, ки амир ба ихтиёри онњо додани бисёртар дањякро гузош-
тааст, барои рўйкашкунї ва чашмбандї яке, агар дањяк дар ихтиёрашон аз дањ
адад зиёд бошад, ду нафар талабаи ќашшоќи дар дониш шўњратпайдокардаро
худ кас монда оварда мегуфтанд, ки «тайёр шав ва дар рўзи китобдињї (санљиш)
ин љо њозир бош, ки ман ба ту китоб медињам (ба имтињон медарорам), агар аз
озмоиш барої, ман ба ту дањяк медињам».

Агар дар рўзњои дањякдињї талабагони ќашшоќи аз дањяк монда дар њаќи
мумайиз «забондарозї кунанд» ё дар кўчаву паскўчањо номи мумайизро ба риш-
вагирї шўњрат дињанд, мумайиз дар бораи «холисанлиллоњ» ва бе мулоњизаи
њељ гуна манфиати моддї дањяк доданаш њамон талаба ё талабагони ќашшоќи
дар дониш машњурро мисол нишон медод ва мегуфт: «Охир, дар ваќфномаи да-
њяк навиштаанд, ки «ба њар талабаи ќашшоќ дањяк дода шавад», балки шарти
аввали ба дањякгирї њаќ пайдо кардан ин аст, ки «Њидоя»-ро об барин донад.
Он талабагони ќашшоќе, ки ба шарт рост меомаданд (масалан, фалонї ва фа-
лонї), худам бе воситаи касе кас монда оварда, дар њузури одамон ва муллоёни
холис аз имтињон гузаронида дањяк додам. Њама медонанд, ки онњо чизе надо-

ранд, ки хўранд, чї љои он ки барои дањякгирї пора дињанд».
Мумайиз барои ќувват додани сухани худ илова менамуд: «Охир, ман сада-

ќатаќсимкунандаи љаноби олї нестам, ки ба њар талабаи ќашшоќ садубисттан-
гагї бароварда додан гирам».

Ман дар њамон ваќтњо бо кадом роњњо ба дањякгирї «њаќ пайдо кардани»
талабагони дороро дар шеъре дароварда будам. Мехоњам њамон шеърро дар ин
љо ба хонандагон пешкаш намоям:

ЌИТЪАИ «МАСЛИЊАТЇ»

ДАР БОРАИ ДАЊЯКГИРЇ

Наздик гашта мавсими дањяк чу эй шарик,
Тањсили илму фазл накун, «фаслу боб» хон!
Маънии фасл – восита, маънии боб – дар,
Тањсили ин ду њосили аз фаслу боб дон!
Яъне дари сарои мумайиз раву нишин,
Аз бањри хеш восита њам ёбу барнишон,
Лозим бувад, ки воситаат бошад аз дарун*,
Зеро даруни боб бувад фаслро макон**.
Ин аст фаслу боб, ки кардам баён манаш,
Гар маънии дигар бувад ўро, намо баён***.

 Пеш аз тамом кардани ин боб њаминро њам бояд ќайд кунам: «дањяк», ки
худ як саду бист танга буд ва ба даст дароварандаи вай панљ сол ё шаш сол
зиёдтар вайро гирифта наметавонист, њазорњо тангаи талабагони дороро бар-
бод медод: онњо ѓайр аз порае, ки имтињон гирифта дањякдињандаро ва восита-
шавандаро медоданд, баъд аз расман ба даст дароварданашон ин маблаѓро як-
чанд рўз дастархони муборакбодї кушода, ба њар кадом оянда ва равандагони
шинос ё ношинос як сарќанди дукилогї, њељ набошад, як ќуттї наботи яккило-
гиро бо як ва ё дуто нони тафтон медоданд. Ба дањякдињанда њам «муборакбо-
дї» гўён як дег оши палав, нўњ дона нони тафтон ва як сарќанди якпудї мебур-
данд. Азбаски дањяк ба дасташон даромадагї буд, ин пешкаши ба мумайиз бур-
даашон ришва њисоб намеёфт.

Ѓайр аз ин, ёру дўстони наздикашонро љамъ карда зиёфат медоданд ва базм
ташкил мекарданд. Баъзе талабагони миёнњол бо њамин дањякгирї њуљраи ис-
тиќоматиашонро фурўхта, харљ карда ва њамаи воситаи моддии зиндагиашон-
ро њам аз даст дода, мадрасаро тарк намуда, ба сањро ё ба вилояташон мераф-
танд.

Талабагони ќашшоќи тасодуфан дањякгирифта њам аз харољоти муборак-
бодї халосї намеёфтанд ва ба андозаи ањволи худ ягон чизашонро фурўхта ё
ќарзе карда, дастархоне кушода, табрики муборакбодкунандагонро ќабул на-
муда, њељ набошад, якто нони тафтон ва як каф ќандалот медоданд ва ба мумай-
из њам ягон табаќ нон карда мебурданд. Вагарна дар зери таънаву лаънати ода-
мон мемонданд.

Дар ин хусус њам шеъре дорам, ки мехоњам аз муќаддимаи он якчанд байтро
дар ин љо наќл намоям:
* Дарун – дар ин љо ба маънои њавлии дарун, яъне бояд воситаат зан бошад, ки ба пеши зани мумайиз дарояд.
** Дар таълифоти ќадим њар боб ба чандин фасл таќсим мешавад, ин љо «фаслу боб» ба њамин маънї далели
маќсад гирифта шудааст.
*** Ин љо «баён» ба маънии мантиќиаш «исбот» аст, «намо баён», яъне «исбот кун».

ЌАСИДАИ «ДАЊЯК»

Боз ор зи бозор, шарик, аз пули «дањяк»

Њалвою мураббою кабобу маю шўрак.
Як халта пур аз соягию пиставу бодом,
Як ќуттї пур аз кўфтаву руставу

 пашмак.

Табрик намоянд туро мардуми олам,

Њотам шаву сарќанд бубахшой ба њар як.
Асбоби тараб – чангу дутору наю танбўр,
Лозим бувад имрўз рубобу дафу ѓиљљак.
Дарёб дуњулзан, ки агар нест наќора,

Мутриб натавон ёфт рањи зеру баму бак.
Овози наю дойраву наѓмаи гармон,
Гар љўр шуд, аз чарх расад Зўњра ба ќарсак.
Гармони Ѓулом

 ин њама оњанг надорад,

Тайёр кун имрўз Ашўрќозию думбак.
Бе ёр накў нест тараб, зуд хабар кун,
Як дилбараки хурдтараки содаи шўхак.
Навраста нигоре, ки ба љуз бўса таманно

Аз вай натавон кард, љу навбоваи* таррак**.
Њушёр шав аз содадилї боз наёрї
Онро, ки шуда содарух аз зарниху оњак.
Дар шањр муњайё макун ин базм, ки гардем

Аз тўњмати ин муддаиён*** мову ту сартак.
Сањро ба тамошову тараб нек бувад, лек
Андар рањи сањро натавон рафт ба кўтак****.
Кўтак натавон кард саворї ба чунин рўз,

Ташвиш мабодо дињад аз дак-даки ѓалтак

.
Бояд ки зи Бозори алаф***** зуд биёрї,
Ду аспи накўнок ду-се чорчилолак******.
Гар тангаи дањяк нарасад, њељ махўр ѓам,

К-имрўз намонї ба љањон бепулу луччак.
Судхўр барои ту муњайёст, дињад ќарз,
Њам њуљраву њам хона ситонад зи ту як-як...*******

(Ќасида дар ин љо бо як байти гурезагї ба тавсифи амир мегузарад).

ХАРГУРГОН ВА «РЎБОЊОН»

Дар солњои дањякгирии шарикон (њамсинфњоямон) дар пеши аълами Бухо-
ро – Ѓиёс-махдум дар љамоаи мо (гурўњамон) як шарики нав пайдо шуд. Ин одам
сарулибоси хеле озодаи аъло дошта, бухорої буд.

Пайдо шудани ин одами нав, хусусан ки сарулибосаш доро будани ўро ни-
шон медод, толибони дањякро хеле дар ташвиш андохт: талабагони ќашшоќ
метарсиданд, ки «ин одами бой боз як дањякро аз миён зада мегирад». Њатто
талабагони дорои дањякгириашон муайяншуда њам аз ин одам тарсиданд: онњо
эњтимол љорї мекарданд, ки «аљаб нест, ин одам аз мо бойтар бошад ва нархи
дањякро аз мо зиёдтар карда гирад ва мо дар соли оянда монем».

* Навбова – меваи пешпазаки нимрас.
** Таррак – харбузаи хом.
*** Муддаиён – дар ин љо ба маънои хасм ва тарафи муќобил (бо маънии њуќуќиаш).
**** Кўтак – аробаи кўтак аст, ки русњо аробаи эронї мегўянд.
***** Бозори алаф – дар њамон ваќтњо кирокашхонаи фойтунчињо буд.
****** Чорчилолак – фойтун.
******** Дар тазкираи Садри Зиё ин ќасида бо хоњиши муаллифи тазкира кўтоњ ва баъзе байтњояш таѓйир дода
шудааст. Дар вайрон кардани байтњои ин ќасида котибони нусхабардори ин тазкира низ хизмат кардаанд.

Лекин рафта-рафта он тарсу ташвиши толибони дањяк барњам хўрдан ги-
рифт, чунки ин одам на бо ќории љамоа (сарсинф) ва на бо дигар шарикони
пештар дањякгирифта алоќае набаст ва њол он ки толибони дањяк бо кадом роње,
ки дањяк мегирифта бошанд, бо ин одамон, хусусан, ба ќории љамоа, алоќа бас-
танашон лозим буд.

Толибони дањяк, ки њамеша дари хонаи мумайизро дидбонї карда, «кї ома-
дан ва кї рафтан»-ро дар назар  мегирифтанд ва бо ин кор њам мехостанд, ки
толиби гузарои дањяк буданашонро ба мумайиз нишон дињанд ва њам поради-
њандагонро ба даст дароранд, ба пеши аълам ягон бор даромада-баромадани
ин одами навро хабар надоданд. Ин њам як далели иловагї шуд барои бартараф
шудани тарсу ташвиши толибони дањяк.

Аммо дар рўзи имтињонгирї (барўйхатдарорї) ин одами нав дар байни то-
либони бешумори дањяк ва тамошобинон пайдо шуд. Намудор шудани ў дар он
рўз њам сабаби ташвиши толибони дањяк нашуд, чунки њар кас ўро «тамошо-
бин» гумон кард ва ў монанди толибони дањяк «таќсир, ба ман китоб дињед,
маро озмуда бинед, агар маљрўњ шавам (дар имтињон афтам), аз толеам медо-
нам» гўён фарёд њам намекард.

Аммо ваќте ки китобдињї (имтињон) сар шуд, аълам аз њама пештар ўро љеѓ
зада китоб дод ва ба чї гуна хондани ў њељ ањамият надода ва луќмањои (репли-
кањои) аз тарафи тамошобинон ва толибони дањяк ба ў додашударо ношунида
вонамуда, ўро ба рўйхати дањякгирон даровард.

Ў баъд аз гирифтани дањяк њам урфу одати дар ин кор љорї бударо накард,
яъне дастархони муборакбодї накушод, муборакбодї гўён ба касе лаби ноне њам
надод ва мумайиз – аълам њам сарќанди якпудї он тараф истад, ошею ноне њам
набурд. Хулоса, чунонки ногањонї дањяк гирифтани ў ба назари дањякгирон, да-
њякхўрон, толибони дањяк ва талабагони мадраса аљиб менамуд, ягон урфу расми
маросими дањякгириро ба љо наёвардани ў аз вай њам аљибтар менамуд. Азбаски
ў дар миёнаи љамоаи мо нав пайдо шуда буд, бо касе алоќа ва шиносої надошт,
«ќоидадонон» ва «урфу одат нигањдорандагон» роње намеёфтанд, ки забони худ-
ро дароз карда, ўро «туфу лаънат» ва «сарзанишу таъна» намоянд. Фаќат дар
ѓайби ў дар байни худ мегуфтанд, ки «ќандаша хўрад, њамаро ќоил ва моту маб-
њут кард». Ин бошад дар њаќи ў таъна набуда, тањсин ва офарини гузаро буд.

*  *  *

Одами нав баъд аз гузаштани мавсими дањяк ва хомўш гардидани гуфту-
гузори ин маросим ба мо – ба гурўњи мо, ки аз якчанд нафар шарикони наздик-
фикр ташкил ёфта буд, бањонае ёфта алоќа баста, роњи шиносої ва ошної ку-
шод. Чунонки аз шарњи ањволи шахсии ў маълум шуд, ў Ќорї Ибод ном дошта
(ин ѓайри он Ќорї Ибод аст, ки дар «Љаллодони Бухоро» бо унвони шўрапушти
дузд ќайд шудааст)294, њавлиаш дар гузари Тањтизиндони Бухоро будааст ва ба
ин муносибат ўро «Ќорї Ибоди такизиндонї» мегуфтаанд. Бародари калони ў
аз омилони закот295 будааст. Аммо ин ба ў алоќа надоштааст ва инчунин ў аз
дарбориёни калони њамон замон хоњарзодаи Рањмонќулбии додхоњи удайчї296

(вазири ташрифот) будааст, лекин бо Рањмонќулбї њам алоќа надоштааст. Ба
муносибати ќории Ќуръон буданаш маќсураи дурусте (ваќфи махсуси ќориён)
ба даст дароварда, бо даромади он зиндагонї мекардааст.

Чун рафта-рафта алоќаи ў бо мо бисёр наздик шуд, ман аз ў барои дањяк-
гирї чанд пул харљ карданашро пурсидам. Ў гуфт:

– Одамони ањмаќ барои дањякгирї пул сарф мекунанд; Худоро шукр, ман
он ќадар идрок дорам, ки хандазор ва аблањї будани барои як саду бист танга
барбод додани њазорњо тангаро бифањмам.

– Пас чї гуна ба тарзи ногањонї ва асрорангезона дањякро ба даст даровар-
дед? – боз пурсидам.

– Калонон ва мансабдорони замони мо, хоњ аз љумлаи сипоњ бошанд, хоњ аз
табаќаи уламо, «харгургонанд», – гуфт ў ва ин таъбири сарбаста ва аљиби худро
ба тарзи зерин шарњ дод: – яъне дар пеши амир ва дар пеши он касоне, ки дар
мансаб аз худашон болонишин њастанд, монанди хар борбардор ва ором мебо-
шанд, аммо ба болои зердастон – ба болои касоне, ки дар амал ва мансаб тобеи
онњоанд ва ба болои ањолии одї гурги дарандаи вањшианд. (Ман ин мазмунро
дар романи «Ѓуломон» кор фармудаам.)297

Ў хомўш монд ва ман пурсиши худро давом додам:
– Ин таъбири шумо барои калонони замони мо тавсифи кўтоњи бисёр пурра

аст, ки дар забони тољикї барои онњо аз ин бењтар, равшантар ва њамафањмтар
таъбир ёфтан мумкин нест. Офарин! Аммо барои ногањонї дањяк гирифтани
шумо «харгургон» будани калонон чї муносибат дорад?

– Сабр кунед! – гўён ба љавоби худ давом кард Ќорї Ибод. – Дар муќобили
харгургон «рўбоњон» њам њастанд, ки бе он ки бо онњо љангу љидол кунанд, роњи
бо онњо мубориза бурданро медонанд ва ман аз љумлаи њамон «рўбоњон» мебо-
шам.

– Пас барои дањякро ба даст даровардан чї гуна рўбоњбозиро ба кор бур-
дед? – боз пурсидам ман. Аз оњиста-оњиста ва дона-дона суханронї кардани ў
дилам танг шуда буд.

– Як рўзи дарс, ки аълам дар дарсхона буд ва дидбонони дањякталаб њам
атрофи њавлии ўро холї гузошта њамагї дар гирду пеши дарсхона дидбонї ме-
карданд, ман як сабадча ангури њусайниро аз бозор харида гирифта бурда, ба
њавлии ў даромадам ва мунтазири аз дарсхона баргаштани ў шуда нишастам. Ў
омада ба мењмонхонааш даромада, љомањои кўчапўшиашро кашида, либосњои
рўихонагї пўшида, дар љояш нишаст. Ман њам дар пеши дари миёнаи дањлез ва
мењмонхона рафта сабадчаи ангури дар даст доштаамро намоён карда рост ис-
тодам. Чун чашми ў ба ман афтод, таъзимкунон салом додам. Ў бо ишора так-
лиф кард, ки ба даруни мењмонхона дароям. Ман даромада ба наздики ў рафта,
зонузанон сабадчаи ангурро бо ду дасти одоб пешаш гузошта, аз љоям хеста,
пуштнокї ќадам зада дар поёнтари хона рафта, дузону нишаста ба канори худ
чашм дўхтам.

– Ту кистї, чанд рўз аст, ки дар дарсхонаи мо менамої, аммо кї будани
туро намедонам, – гуфт ў. Ман, бе он ки ба ў нигоњ кунам, номи худ ва бошиш-
гоњи худро гуфта, хоњарзодаи Рањмонќулбии додхоњи удайчї буданамро илова

намудам. Чун аълам номи додхоњро шунид, диќќати ў ба ман зиёдатар шуда,
пурсид:

– Дар ин наздикињо удайчиро дидї?
– Понздањ рўз аз ин пеш дида будам.
– Магар Кармина рафта будї?
– Не, он кас якшаба аз љаноби олї рухсат гирифта ба чорбоѓи худ омада

буданд. Азбаски ба хешони худ пешакї хабар дода буданд, мо рафта дидем.
Аммо бинобар мулоњизањои сипоњигардї (сиёсї) омаданашонро ба берунањо
нафањмонданд ва касонеро њам, ки аз омаданашон хабардор шуда омада бу-
данд, ба пеши худ надароварданд ва надиданд.

– Хуб, аз даргоњи љаноби олї чињо њикоят карданд?» – аълам кунљковона
пурсид.

– Баъзе гапњои муњим њикоят карданд, аммо ба њељ кас нагўй гуфта таъкид
намуданд.

Кунљковии аълам боз њам зиёдатар шуда:
– Магар ба ман њам, ки устодат мебошам, низ нагўй гуфтанд? – боз пурсид

аълам ва беихтиёр аз љои нишасташ лаѓжида ба тарафи ман пештар омад.
– Зотан, шогирд шудани ман њам ба љаноби шумо аз њамон гапи сирри дав-

латї баромад, – гуфтам ман оташи кунљковии ўро доман задан хоста.
– Пештар биё! – гуфт ў ба ман. Ман як газ пештар рафтам.
– Боз пештар! Боз пештар! – гўён охир маро ба наздики худ бурд ва пурсид:
– Дар воќеъ ту чаро дар охири тањсил омада ба ман шогирд шудї?
Ман ба ин сухани ў хандидам.
– Чаро механдї? – гуфт аълам ќадаре сурх шуда, аммо ман нафањмидам, ки

ин сурхшавии ў аз хиљолат буд ё аз хашм ва илова намуд: – Магар ман ягон
сухани хандаовар гуфтам?

– Шумо мехоњед, ки сирри давлатиро аз ман ба ман нофањмонда дониста
гиред. Аммо фош гардидани ин сир ба ман не, аз њама аввал ба љаноби худатон
ва баъд аз он ба додхоњ зарарнок аст, – гуфтам ман. Акнун аълам саросема гар-
дида, сари каловаи худро гум карда, девона барин шуда буд ва бетоќатона ба
гап даромад:

– Модом ки фош гардидани он сир ба худам зарарнок будааст, ман чаро
фош кунам, ман њаќи устодии худро ба ту шафеъ оварда (восита карда) мепур-
сам, ки он сирро ба ман гўй ва ман ќавл медињам, ки ба њељ кас намегўям.

– Модом ки шумо њаќи устодии худро ба миён овардед, ки дар назди ман аз
њама пурќиматтар аст ва ба болои ин ќавл додед, ки ба њељ кас намегўед, ман
маљбурам, ки бар хилофи ќавли ба додхоњ додаам он сирро ба љанобашон арз
кунам, – гуфтам ва давом намудам: – Ваќте ки ман шабона дар чорбоѓи худа-
шон бо таѓоиам мулоќот кардам, он кас аз ман дар куљоњо хонда гаштанамро
пурсиданд. Ман ќозикалон ва чанд дарсхонаи дигарро, ки дар он љоњо мехон-
дам, ном бурдам. Додхоњ боз пурсиданд, ки: «Магар ба эшони аълам то њол
шогирд нашудаї? – Не, – гуфтам ман дар љавоб. Он кас сари худро афсўсхўрона
ба ду тараф љунбонда гуфтанд: Аз фардо намонда ба эшони аълам шогирд шав
ва домани он касро сар надењ, ки баъд аз сари ќозї Бадриддин ќозикалонша-

ванда њамон кас мебошанд. Ман хомўш мондам, аълам дар њаяљон афтод ва
баъд аз ќадаре ором гирифтан ў аз ман пурсид:

– Напурсидї, ки додхоњ ин хабари хушро ба кадом далел аз дањон баровар-
даанд, оё  дар ягон ваќт љаноби олї марњамат кардаанд?

– Пурсидам, – гуфтам ман ва ба тафсил кардан даромадам: – Назар ба ќавли
додхоњ, – гуфтам ман, – ба муносибати пир шудани ќозї Бадриддин дар дарбо-
ри олї бар болои номзади ќозикалони оянда гуфтугузор мерафтааст. Остона-
ќул-ќушбегї ќозї Баќохонро бинобар сайид ва худро имомзодаи шиањо шумур-
данаш тарафдорї мекардааст. Аммо додхоњ ва якчанд дарбориёни калони бу-
хорої ва ќаршигї тарафи љаноби шумо будаанд. Додхоњ гуфтанд, ки «Охир, мо
Абдулњафизбии иноќи њокими Чорљўй, Низомиддинхољаи њокими Зиёуддин,
Авлиёќулбеки њокими Китоб ва Мирзо Насруллои њокими Шањри Сабз барин
ѓуломони ќадрдони љаноби олиро ба тарафи худ кашида ѓалаба кардем ва љаноби
олињазратам ќарор доданд, ки баъд аз сари ќозї Бадриддин эшони аъламро
ќозикалон кунанд. Аммо таъкид карданд, ки то вафоти ќозї Бадриддин ин сир
фош нагардад.

Ќорї Ибод гуфт:
– Бо шунидани ин суханњо аълам чунон дар њаяљон афтод, ки дар як љо ором

нишаста наметавонист ва кафњои дастонашро бар якдигар сахт-сахт мемолид
ва дар ваќти молиш додани кафњояш ба тарафи росту чапи худ печутоб мехўрд,
гоњо кафњои дасташро ба сари синаву дили худ молиш медод ва гоњо сари сина-
ву дили худро зер карда меистод, гўё ки дилаш аз хонааш баромада рафтан ме-
хоњад ва ў мехоњад нигоњ дорад. Ман метарсидам, ки аљаб нест аз хурсандї шо-
димарг шавад. Оќибат, ќадре ором гирифт ва аз ман пурсид:

– Ту дањяк дорї?
– Не.
– Ман њамин сол ба ту дањяк медињам.
– Ман имсол дањяк намегирам! – гуфтам  бо оњанги ќатъї, лекин оромона.
– Чаро? – бо оњанги тааљљуб пурсид аълам.
– Зеро шумо  шогирдоне доред, ки понздањ сол  боз дар пеши шумо дарс

мехонанд ва њанўз дањяк нагирифтаанд. Агар шумо ба ман, ки шогирди  понз-
дањрўзаам, дањяк дињед, гапу њарфи бисёр  мешавад, њам ба шумо ва њам ба ман
зарар мекунад.

– Љаноби олї, ки ихтиёри дањ– дувоздањ дањякро ба дасти ман медињанд,
ман њаќ дорам, ки ба њељ кадоми шогирдонам надода, аз кўча талабгоронро
оварда «Њидоя»-ро  наѓз медонанд»- гўён ба онњо дањяк дињам ва њељ кас њаќ
надорад, ки кори маро пурсуков ва бозхост кунад, – гуфт аълам ва илова намуд:
– Албатта, ту дар рўзи дањякдињї дар ин љо њозир бош, ман ба ту китоб дода, аз
имтињон гузаронида, њилаи  шаръиашро дуруст карда, ба ту  дањяк медињам.

– Намешавад, – гуфтам ман ва илова кардам: – ман «Њидоя»-ро њељ нахон-
даам ва азбаски имсол  нияти дањякгирї  надоштам, монанди толибони дањяк
аввалњои фаслњо  ва бобњои он китобро њам тайёр накардаам, ман бењуда худро
дар миёни омма маљрўњ  карда (ѓалтонда) расво намекунам. Агар саломатї  бо-
шад, соли оянда ё ду сол баъд мегирам.

– Ту мусулмони сода будї! Ман ба ту китоб медињам ва худ бо мударрисоне,
ки њамон рўз дар  пеши ман  дар маљлиси имтињон њозир мешаванд, сўњбат сар
мекунам. Кї медонад, ки ту китоб хондї, ё  нахондї, ё хато хондї? Дуруст аст,
ки тамошобинон  ё толибони дањяк аљаб нест, ки «ѓалат хонд» – гўён ѓавѓо бар-
доранд. Аммо сухани онњо  эътибор надорад, зеро онњо одамони  холис нестанд,
холис набудани   толибони дањяк маълум аст. Тамошобинон бошанд, онњо њам
ё ба баъзе толибони дањяк тарафдоранд ё муќобил. Бинобар ин суханњои  дар
давраи китобхонї фарёдкашандагонро дар бозори тез њам  бо як пули  сиёњ њељ
кас намегирад.

Ќорї Ибод гуфт:
– Бо нозу истиѓнои  бисёре аъламро миннатдор  карда охир розї шудам, ки

рўзи китобдињї њозир  шавам ва дањяк гирам. Ба њамин тариќа, ногањонї дар
чашми толибони дањяк монанди балои осмонї њозир  шуда, дањякро гирифтам.

Ќорї Ибод дар охири сухани худ гуфт:
– Ман медонистам, ки шумоён, чанд нафар  шоирон, аз њушёртарин  одамо-

ни њамин замон мебошетон. Ман мехостам, ки бо шумоён  дўсти наздик шавам
ва «рўбоњбозї»-њои  худро наќл кунам ва нишон дињам, ки шумоён  дар ягон
гўшаи дафтари шеърњотон навишта монетон, то аз мо ёдгорие монад ва барои
ояндагон ибрат шавад ва њамроњи ман  ба гўр наравад. Чунки ман ин гапњои
худро  ба њељ кас гуфта наметавонам. Агар ин сирњои ман фош гардад, дар зери
лагад ва дандони «харгургон»  мањв мешавам.

Ќорї Ибод баъд аз муќаддима дар њамон маљлис ва баъд аз он дар маљли-
сњои  дигар дар бораи  рўбоњвор  мубориза карданаш бо «харгургон» бисёр
воќеањо наќл кард. Аммо њељ кадоми онњо ќобили  ба омма пешкаш кардан на-
буданд, чунки њамаи онњо  шахсї буда, њамагї ба манфиати худи «рўбоњбозику-
нанда» натиља медоданд. Фаќат њамин ќадарро  исбот мекарданд, ки калонони
он замон монанди хар ањмаќи борбардор ва монанди гург дарандаи хунхор бу-
даанд.

Наќл намудани танњо  як рўбоњбозие, ки Ќорї Ибод дар ваќти  иштирок
карданаш  дар як саёњати  мо кард, муносиб дида шуд. Њарчанд натиљаи ин
воќеа низ шахсї буда, ба омма дахл надошта бошад њам, барои исботи таъбири
боло – «харгургон» будани калонони  он замон ва бо онњо мубориза карда фои-
да бурда тавонистани «рўбоњон» як далели дигар  мешавад.

Њарчанд воќеаи  дањякгирии Ќорї он таъбир  ва тавсифро  ба хубї исбот
мекарда бошад њам, аљаб нест, ки баъзе хонандагон он воќеаро  тасодуфї гу-
мон кунанд. Ваќте ки дар пањлуи вай воќеаи зерин, ки нависандаи ин сатрњо
ба чашми худ дидааст, оварда шавад, мисол ду шуда, характери умумї пайдо
мекунад.

САЁЊАТИ МАХДУМОНИ СОХТА

Як сол мо дар аввалњои моњи сентябр дар сањро саёњат кардан хостем. Маќ-
сади аввалї  аз ин саёњат њавои тозагирї, харбузаву ангурхўрї буд, ки дар сањро
фаровон буд. Дар ин зимн дидани  дењаи Суѓд, ки њавлии бобои падарї  ва хе-

шовандони Ањмади Дониш дар он дења воќеъ аст ва дидани дењаи Ќотиён, ки
бошишгоњи созандагон ва хешовандони ќозї Ќурбонхони Фитрат мебошад, њам
дар он љо Ањмади Дониш дар  аснои  саёњатњои  сањроаш њар сол рафта рўзе
чанд меистод, дар маќсади мо дохил буданд.

Мувофиќи ин маќсадњо роњи гардиши саёњати мо аз Бухоро Вобканд – дењаи
Суѓд – Ќотиён ва аз он љо Ѓиждувон ва дењаи хешовандони ман, баъд аз  он
Ваѓонзе ва Бухоро буд.

Рафиќони  саёњати мо  Мирзо Абдулвоњид, Њомидхољаи  Мењрї, Мирабду-
лќодири  Байтал, аз алоќамандони  Њомидхоља – Ќорї Саъдулло ном касе  ва
ман будам.

Аз куљо бошад, нияти саёњати сањро доштани моро Ќорї Ибоди такизин-
донї шунида, пеши мо омад ва њамроњ бурдани  худашро илтимос кард:

– Зарарам ба шумоён намерасад, харљро баробари дигарон медињам, аљаб
нест, ки дар ташкил кардани тамошоњо  ба шумоњо фоидаам расад, – гуфт.

Мо ќабул кардем. Ба њамин тариќа, рафиќони саёњати мо шаш нафар шу-
данд. Барои саворї мо як  фойтуни калони  дуаспа киро кардем. Ќорї Ибод
барои   худ як асп ёфта омад. Аввали пагоњ аз дарвозаи  Имоми шањри  Бухоро
баромада, рост ба тарафи Вобканд рафтем. Дар ду километр аз Вобканд ба та-
рафи шањр, дар рафтан ба тарафи дасти чапи  роњи калон ва канортар аз он
дењае њаст, ки вайро  Кофарработ  меноманд ва дар он љо як ошноямон боѓе
дошт, ки манзили  якумро  дар он боѓ кардем. (Ин дења ва арбоби он  дар боби
«Дуои наљот»-и романи «Дохунда» тасвир ёфтааст.)298

Баъд аз он дар он боѓ шустушў карда чизњои барзиёди  сафариро гузоштан,
ба тамошои маркази райони  Вобканд рафтем. Дар мобайни маркази он район
љўи калон њаст, ки аз шарќ ба ѓарб равон аст ва  роњи калони Вобканд ва дењаи
Суѓду  Шофирком он љўйро бурида мегузарад.

Дар гузаргоњи роњ бар рўи љўй пуле кашида шудааст. Дар он тарафи пул –
дар канори  шимолии љўй – самоворхонаи  хушбино, хушњаво ва хушпалосе  буд,
ки њељ гоњ аз чойнўшон холї намемонд. Мо њам  дар он самоворхона, дар кано-
ри љўй бар рўи  гилеми  сурхи ќаршигї нишаста чойнўшї сар кардем.

Дар тарафи љануби љўй, дар канори роњи калон  ва пул дарвозаи   миршаб-
хонаи район  кушода мешуд, ки дар рў ба рўи  самоворхона воќеъ буд,  миёнаи
ин ду биноро  танњо њамон љўи  калон људо мекард.

Дар маљлиси чойнўшї бештарин гуфтугузори  мо дар болои   хусусияти он
район мерафт ва кам-кам сухан дар болои ањли санъати он район  расид, ки
баъд  аз Ѓиждувон, балки баробари  Ѓиждувон вилояти Бухороро  аз ањли санъ-
ати он район таъмин мекард. Дар аснои ин боби сўњбат гап дар бораи Искандар
ном  љавони хушовоз ва сурудхони он район кушода шуд, ки  дар њамон ваќтњо
дар «њафт тумани Бухоро»* шўњрати азим пайдо карда ном бароварда буд.

Дараљаи мањорати  Искандарро њикояти зерин ба хубї нишон медињад. Аз
рўи одати  онваќта, дар чавкї (базми умумї) сурудхононро  ба дараљаи овоз ва
мањораташон  нигоњ карда ду-ду пањлуи њам љуфт  мегузоштанд, ки дар шашма-

* Њафт тумани Бухоро – дар он ваќтњо вилояти  Бухоро нўњ туман – район дошта бошад њам, мувофиќи таќси-
моти ќадимї «њафт туман» мегуфтанд ва маќсад аз ин таъбир «њама  љо» гуфтан буд.

ќомхонї дар «ављу акс» ба њамдигар ёрї дода, ба пурра ва бенуќсон суруда шуда-
ни њавои  сурудашаванда сабаб гарданд.

Дар њамин ваќтњо  дар райони  Ѓиждувон Эргаш ном љавони   сурудхоне
шўњрат пайдо карда буд. Ў дар  ваќти сурудхонї, гўё аз таъсири овози худ ху-
даш маст шуда бошад, авзоаш аз њолати табииаш дигаргунї пайдо мекард. Би-
нобар он оммаи тамошобинон  ба ў «Шайдої» лаќаб дода буданд. (Дараљаи
мањорати ў аз њамин њам маълум аст, ки дар замони  советї монанди Бобоќул
Файзуллоев299  чандин  шогирдони  пурњунар расонд ва бинобар ин ўро усто Эр-
гаш мегуфтанд.)

Эргаш ба болои мањорати маънавї ва санъаткориаш ќиёфаи зебо њам дошт,
ки њамаи аъзои баданаш  бо њам мутаносиб афтода буданд, аммо Искандар си-
ёњчењраи  бехи бинї  ва зери чашмонаш чуќур – фурўрафта, пешонааш дунг ва
манањаш баланд бардошта шуда меистод, ќадаш паст буда пушти шонааш ѓуррї
дошт, ки ўро «кўзапушт» мегуфтанд.

Дар як чавкии сайри  Ширбадан, ки ман бо Њайрат  њозир будем ва базми
умумиро рост истода дар ќатори оммаи мардум тамошо мекардем, сардори со-
зандањо – ѓолиб – Эргашро  оварда дар пањлуи Искандар гузошт, ки њар ду љўр
карда хонанд (њарчанд Эргаш хушовози њамон замон бошад њам, ба Искандар
намерасид). Искандар  ин шарикро  ба њамовоз ќабул накард:

– Овози вай дар ављњои зўр кўтоњї карда сабаби вайрон шудани  маќом
мешавад, – гуфт. – Агар ба ман  њамовози мувофиќ ёфт нашавад, бењтар он аст,
ки танњо хонам ва ављу аксро танњо гирам, то ки маќом  вайрон нашавад.

Ин эътирози Искандар аз тарафи ѓолиб ќабул ёфт ва Њайрат  дар бадења
байти зеринро гуфт, ки баъд аз  он ин байтро дар як ѓазали  њазломезе, ки дар
бораи базм гуфт, даровард.

Он байти дар бадења гуфтаи Њайрат ин аст:

Чун насозї  зи шафат будани Эргаш нозе?
Ту, ки Искандари бадрўй, хушовоз шавї!

(Мисраи дуюми ин байт мисоли он аст, ки гоњо  дар забони тољикї оњанги
овоз як маънии  пурраи бо лафз адо карданашударо  ифода мекунад ва дар ин љо
фаќат маданияти нутќ ба ифодаи мароми шоир хизмат менамояд.)

*  *  *

Дар маљлиси чойнўшии мо, ваќте ки тавсифи Искандари сурудхон мегузашт,
яке аз рафиќон бо оњанги  орзу:

– Кирои саёњати Вобканд кардан, одам базми Искандарро тамошо кунад! –
гуфт.

– Агар хоста бошетон, тамошо кардани базми  Искандар кори  душвор нест,
– гуфт Ќорї Ибод.

– Чї навъ кори душвор нест? Дастаи Искандар  барои якшаба базм панљсад
танга пешакї мегирад. Бисёр кам равад, дар зиёфати базм ва дигар  харољотњо-

яш њам сад танга сарф мешавад. Шашсад  тангаро њар шаш нафари  мо дар шаш
сол њам  аз харљи заруриамон  зиёдатї кунонда наметавонем, ки ба базм  сарф
кунем, – гуфт як рафиќи дигар.

– Агар шумоён њаќиќатан  толиби базми Искандар бошетон, ин корро бе як
пул харљ кардан саранљом додан мумкин аст, гуфта даъвои худро такрор кард
Ќорї Ибод.

– Чї гуна мумкин аст? – гуфт як рафиќамон. – Охир, ин љо шањри Бухоро
нест, ки бо шунидани овози  дойра «дойрахабар» шуда базм равем. Дар сањро
ба базми касе бе даъвати махсус рафтан аз калонтарин айбњо ба шумор мера-
вад.

– Ман боз такрор мекунам, ки, – гуфт Ќорї Ибод, – агар шумоён дар њаќиќат
толиби базм бошетон, ман базми  Искандарро  дар њамон боѓе, ки мо  манзил
кардем, бе як пул харљ  танњо барои худамон  ба тарзи хостагї барпо мекунам.

Албатта, њамаи рафиќон ба базми Искандар толиб будани худро  бо як за-
бон баён карданд ва Ќорї Ибод њам барои ташкил кардани  ин кор њамон замон
аз љояш хесту:

– То баргашта омадани ман њамаатон аз ин љо наљунбетон! – гуфт ва рафт.
Ќорї Ибод аз пули љўй гузашта, рост ба миршабхона даромад ва баъд аз

тахминан ним соат аз он љо  баромада омада, дар пеши мо нишаст ва гуфт:
– Кор шуд, аммо њамаи шумоён  ба худ вазъияти  сохта дода, худро калон ва

калонзода нишон дињетон, лаби њељ кас бояд  ба ханда наравад, бо якдигар њам
бо эњтироми риёкорона њарф зада муомила кунетон.

Ман сухани ўро бурида пурсидам:
– Охир, чї кор кардед ва натиља чї шуд? Дили њамаи мо барои   љавоби ин

саволњо метапад. Шумо ин таълимоти такаббурфурўширо  ба як сў  гузоред, ки
ин корњо ба мо њељ намечаспад.

– Њоло ваќти шарњ додани  чигунагии рафти кор  нест, њоло бояд  њамаи
диќќатњо  ба њамин кашида шавад, ки натиљаи матлуб  додани кори ман  ба
њамин сохтакории шумо  вобаста аст. Хоњ  ба шумоён  часпад ва хоњ начаспад,
бояд барои панљ  даќиќа  худро калон созетон ва ман хизматгори   фармонбар-
дори  шумоён мешавам. Лекин то расидани   ваќти адои ин вазифа, яъне адои
вазифаи  калонгирї, аз тарафи шумоён  ва вазифаи хизматгорї   аз тарафи ман,
бояд њамаатон  ба гуфтаи ман гўш дода ба ман итоат кунетон.

Рафиќон итоат карданро ќабул намуданд. Ќорї Ибод фармуд, ки њар кас
шона дошта бошад, бо шонаи худ, вагарна бо шонаи ў ришу мўйлаби  худро
њамвор  ва тор-тор шона кунад. Ин фармон дар зери   хандаву  бозї адо ёфт. Ў
гиребони љомањои  њамаро ва  камарчањояшонро  калонворона баст. Баъд аз он
аз љои худ хеста, бо амали худ рафтори   калонгирона ва ба саломдодагон чї
гуна  муомила кардани  калононро нишон дод ва баъд аз он  рафиќонро  як-як аз
љо хезонда машќ кунонда дид ва хатоњошонро  ислоњ кард.

Мо механдидем, ў оташин мешуд ва љиддиёна ханда  кардагонро  огоњ ва
танбењ мекард. Ман, ки  рафтор ва кирдори  калонгиронаро  дар «Парвардигор-
хўља» бисёр дида будам, зуд омўхтам  ва инчунин маро  хислатест, ки дар њар
гуна корњо  ва суханњои   хандаовар метавонам худро  аз ханда боздорам ва ба

худ  вазъияти љиддї дињам. Ин хислатам њам  дар бозї кардани он рол ба ман
ёрї дод.

Ман бо ин кори худ аз Ќорї Ибод сазовори тањсину  офарин гардидам. Ў бо
намунаи ман  дигаронро  њам каму беш ба сохтакорї омўхт. Ў тартиби  њарака-
ти моро њам муайян кард: Мирќодири Байтал,  ки ќади баланд, чењраи сиёњтоб
ва љомаи озодае дар бар  дошт ва њам бузриш буд, бояд аз њама пештар ќадам
мезад ва дар пањлуи ў Њомидхољаи Мењрї, ки  љавони хушрўи озода буд, лекин
як ќадам пастар аз  ў њамроњ мерафт; дар сафи якум Мирзо Абдулвоњид бояд
мерафт, ки сарулибоси дуруст дошт ва дар пањлуи ў ман, лекин як ќадам пасттар
аз ў ќадам  мезадам. Ќорї Саъдулло кампале дар баѓал аз њама  пасттар монан-
ди хизматгорон  бояд равон мешуд.

Баъд аз ба анљом  расидани њамаи  ин корњо  Ќорї Ибод марди миёнасоле-
ро, ки дар пеши дарвозаи  миршабхона рост меистод, ба мо нишон дода:

– Ин миршаби њамин туман аст, диќќат кунетон, ки ба ягон одами дигар
иштибоњ накунетон! – гуфт.

Мо ба ў бо диќќат чашм дўхтем: ў одами  миёнаќади ришкалон буд, ки дар
баъзе љоњои ришаш  торњои сафед ва нимсафед менамуданд, саллаву  љомаи ў
сипоњигарона буда, ду дасташро  ба пеш болои њам  гузошта ба роњи калон
нигарон шуда меистод. Ў гоњо дастонашро аз вазъияти  эњтиром  кушода ба
сараш бурда, ин тараф-он тарафи саллаи  шалѓамї басташудаашро  даст-даст
карда медид, ки мабодо  ягон тарафаш каљ  шуда бошад ва аз кисаи љомаи  тањ-
пўшаш дастрўймолашро  бароварда чашмонашро  пок мекард ва боз даст баста
ба роњ нигарон мешуд.

– Акнун ваќти адои вазифањо расид, – гуфт Ќорї Ибод. – Хушбахтии мо
дар он аст,ки чашмони ў  обрав буда, аз наздик њам ќиёфаи одамонро  фарќ
карда наметавонад. Бинобар ин ў аз ман илтимос  кард, ки дар пањлуяш  истода,
шумоёнро ягон-ягон бо «унвонњотон» ба ў нишон дода шиносонам, то ки  вай
ба тарзи сазовор арзи эњтиром ва салом карда тавонад.

Ќорї Ибод ба пеши миршаб рафтан хоста ба мо таъкид кард, ки  њар кадо-
мамон ба таъзим ба саломи  ў азамат ва калониро аз даст надода, бо гўшаи
чашм ба ў нигоње кунем ва бо сарљунбонии сусте ба саломаш љавоб дињем.

– Зинњор, ба сад зинњор нахандетон, ки мабодо ў пай  бурда миси  кори ман
намоён шавад. Ман, ки ба пањлуи ў расида рост истодам, шумоён низ равон
шаветон, – гўён аз мо људо шуда, ба пеши миршаб рафт ва мо њам ба роњ даро-
мада, роли калониро  ба ќадри имкон бозидем.

Дар њаќиќат, дар он њолат ањволи   миршаб хеле  хандаовар буд. Ў маљбур
буд, ки даст пеш  гирифта ба мо таъзим кунад ва инчунин  маљбур буд, ки ба
дастонаш рўймолча гирифта оби чашмонашро  пок кунад, то ки моро дуруст
дида шинохта тавонад. Бинобар ин ў саросема шуда гоњ даст ба сари сина ва гоњ
ба чашм мебурд ва њам барои фурўгузор  накардани  таъзим хамурост мешуд ва
ба њар тараф печутоб мехўрд ва дар айни замон барои шунидани  кї будан ва чї
будани њар  кадомамон  ба Ќорї  Ибод гўш медод.

Њар чї бошад, мо бе хатар аз он рањгузар гузаштем ва баъд  аз дањ-дувоздањ
ќадам дуртар рафтан худдорї аз даст дода, беихтиёр њамаамон  якбора ва бо

овози баланд ќањќосзанон хандидем. Дукондорони сари бозори  Вобканд ба ин
хандаи бесабаб ва бемањали мо њайрон-њайрон ва тааљљубкунон  нигоњ мекар-
данд. Аммо Ќорї Ибод аз дунбол расида омада, моро аз ханда боздошт  ва мо
саворињои худро савор шуда, роњи дењаи  Кофарработро, ки бошишгоњи мо буд,
пеш рафтем.

*  *  *
Ќорї Ибод дар роњ њам сирри  корњои худро  накушод:
– Аз љое халале расида, корам вайрон шавад, дар миёни шумоён масхара ва

хандазор шуда мемонам, – гуфт. – Њар гоњ, ки корам  бо комёбї  тамом шавад,
баъд аз он мегўям.

Мо ба манзили худ расидем. Дар он љо моро  Искандари сурудхон, чор дой-
радасти  забародаст бо Каримчаи танбўрии вобкандї – як гурўњи пурраи созан-
дагон пешвоз гирифтанд. Аз байни онњо танњо  Каримча ќариб  њамаи моро
мешинохт, чунки дар  базмњои  даруни шањр њам ў иштирок мекард. Аммо  Ќорї
Ибод зуд ўро  ба гўшае  кашида таъкид намуд, ки сирро накушояд.

Мо ин гурўњи мењмонњоро  дида, аз байни худ пул љамъ карда, ба соњиби
боѓ додем, ки аз бозори Вобканд гўшту биринљи ба њама  кифоякунанда оварда
ош тайёр кунад. Аммо ў:

– Њољат нест, – гуфт. – Ваќте ки созандагон  омаданд, аз дунболи онњо  каси
ношиносе ду чашми як хўрљини калонро  аз масолењи оши палав пур карда бо
дањ дона  кулчаи  ширмоли   дутачоряк  (яккилогї)-и  дубеза (ордаш ду бор
бехташуда) оварда дод ва кї фиристоданашро нагуфт. Фаќат њамин ќадар  гуфт,
ки: «ин барои зиёфати мењмонони шањрист».

Мо масолењи ошро  аз назар гузаронидем, ки ба  як хона мењмон мерасид.
Бинобар ин соњиби боѓро  фармудем, ки њамсоягонашро  ба базм хабар кунад,
агар хона аз одам пур шавад, базм гарм мешавад, ош бошад, ба њама кифоя
мекунад.

Хулоса, он шаб як базми хосагї шуд, ки бо  таъбири оммаи  он замон ба
«базми љамшедї» номидан  сазовор аст. Дар охири базм Искандар гуфт:

– Ман дар умри худ ин ќадар хуб ва ин ќадар  ба шавќ нахонда будам, магар
дар байни  шумоён  љодугаре њаст, ки маро тасхир кард. Аљобат дар ин аст, ки
ман, ки ќариб аз аввали шаб то њол дам  нагирифта хондам, бо њамаи ин њељ
монда нашудам, ба гулў ва шушам њељ зўр наёмад.

– Инњо  аз шарофати ќадами  махдумони  бухорої – ќозикалонзодагон,
– гуфт Каримчаи танбурї баъд аз ба тарафи  мо як чашмаки маънидор  задан.
– Танбўри маро намегўед? Имшаб ќиёмат  кард, нохунаки ман пеш аз ин тори
танбўрро  менавохта бошад, имшаб гап занонд, њар ѓазале, ки ту  мехондї, – ба
Искандар хитоб карда, –   нохунак  ба забони тори танбўр суханони он ѓазалро
бурро – бурро такрор мекунонид.

– Дар њар њол њамаи мо  аз њад зиёд хурсанд шудем ва аз њамаи шумоён
минатдор мебошем. Аз гурўњи ин њунармандон дойрадастонро фаромўш кар-
дан дуруст нест. Инњо он њунармандоне мебошанд, ки Хоља  Њофиз дар шаъни
хурўши  дойраи   инњо байти зеринро  гуфтаанд:

Шунидам, ки гар ѓам расонад газанд,
Хурўшидани даф бувад судманд.

Мо дар ваќти  гусел кардани созандагон аз байни худ андак пул ѓундошта
ба онњо таќдим кардем. Нагирифтанд:

– Агар мо пул гирем, миршаб моро нокушта намемонад, – гуфтанд.
Дар як љои хилват он маблаѓро ба Каримчаи танбўрї додан хостем, ки ў

сирри моро медонист. Ў њам  рад кард.
– Гиред, шумо одами аёлманд мебошед, дањони як хонавода дар натиљаи

љунбидани дасти шумо  мељунбад, – гуфтам ман. – Агар шумо  танбўр  навохта
музд нагиред, «шиками онњо  танбўрнавозї  сар мекунад»*.

– Хотирљамъ бошетон, ки музди хизмати мо  пешакї муќаррар шуд, – гуфт
Каримча. – Ваќте ки миршаб моро љамъ карда ин љо  фиристодан хост, таъкид
кард, ки мо аз мењмонон чизе нагирем. Ман  аз ў пурсидам: «Пас њаќи хизмати
моро кї медињад» Ў гуфт: «Дар ду базми оянда ман аз шумоён  панљяк намеги-
рам, њарчи афтад, байни худ  таќсим кунетон». Ман шўхиомезона гуфтам: «Мир-
шаббек, агар шумо ба сари ин ваъдаатон наистед, ман дар ягон ваќти  ба шањр
рафтанам ба писари   ќозикалон даромада мегўям: миршаб моро дар базми  шумо
муфт кор фармуд». Миршаб ин шўхии моро  љиддї фањмида гуфт: «Каримча,
зинњор ин корро накунї, ки ман расво мешавам, агар аз се базм панљяк надиње-
тон њам, ман розї, аммо дар љое аз ин ваљњ лаб  накушоетон!»

*  *  *
Баъд аз рафтани  созандагон мо ба гирди Ќорї Ибод ѓун шуда аз вай наќли

корномаи кардагиашро пурсидем. Назар ба наќли ў, ваќте ки ба пеши миршаб
даромадааст, ў дар пешгоњи хона бар рўи кўрпачањо нишастааст ва бо рўймол-
ча  чашмонашро пок мекардааст.

Ќорї ба ў салом дода, аз вай поинтар  бар рўи  кўрпачае, ки дар пеши дево-
ри хона пањн карда шуда будааст, нишастааст.

 Ќорї Ибод мегўяд:
– Миршаб аз ман: «Чї хизмат?», – гуфта пурсид. Ман гуфтам: «Мо, се-чор

нафар муллобачагон, ба саёњати сањро баромадем. Дар ин љо шарикон  орзу
карданд, ки базми  Искандарро  тамошо кунанд. Ман ба пеши шумо  барои хату
рухсат даромадам».

– «Искандар бемори сахт аст, – гуфт миршаб. – Се рўз аст, ки аз љояш хеста
наметавонад. Агар  саломатї ёбад њам, ба ин наздикињо  ба шумоён  намерасад,
чунки ѓолиб аз чанд љой  шашсадтангагї, њафтсадтангагї пул гирифтааст ва
аввал  њамон љоњо  мефиристонад. – Миршаб ќадаре сукут карда истода илова
намуд: – Шумоён, ки муллобача  њастетон, ман ѓолибро розї мекунам, ки барои
шумоён  ба панљсад танга фиристонад, ба шарте пулро пешакї  дињетон».

Ќорї Ибод мегўяд:
– Ман, гўё ки ягон дањан гапи миршабро  нашунида бошам, ба замин нигоњ

карда нишастам.  Хомўшии ман  дароз кашид, охир дили миршаб  танг шуда,
боз ба гап даромад:

* Дар Бухоро  танбўр навохтани шикам киноя аз гуруснамонї аст.

– Чї гуфтед, домулло, ња ё не?
– Ман боз чизе нагуфта хомўшии худро давом  додам. Шояд барои ягон

бањона ёфта маро аз пеши  худ дур кардан бошад, миршаб аз ман ба оњанги
миршабонаи  ќатъї пурсид:

– Худи шумо кї мебошед, дар Бухоро чї кор  мекунед? Ман њам бо оњанги
ќатъї: Чунонки ба шумо гуфта будам, ман муллобача мебошам, номам Ќорї
Ибод, њавлиам дар Такизиндон, худам  хоњарзодаи  Рањмонќулбии додхоњи
удайчї мебошам.

Ќорї Ибод мегўяд:
– Чун миршаб номи додхоњ ва хоњарзодаи ў будани маро шунид, аз шасти

аввалааш  фаромада суст  шуд ва оби чашмонашро пок карда ва бо диќќат ба
ман нигариста беихтиёр: Ања, – гуфт ва илова намуд: – Њамроњонатон кињо ме-
бошанд? Кињо будани њамроњњоямро гуфтан ќадре душвории сипоњигарї  (сиёсї)
дорад, – гуфтам ман  ва илова намудам: – Лекин  аз он љо, ки шумо ѓуломи
намакхўрдаи љаноби олї ва миршаби як туман мебошед, ман  гумон мекунам,
ки ба шумо гуфтан безарар аст, чунки шумо сирри аркони   давлати олиро  нигоњ
дошта  метавонед.

Ќорї Ибод мегўяд:
– Чун миршаб суханони маро шунид, ќадаре дар изтироб афтода аз љои ни-

шасташ ѓежида ба ман наздиктар шуда, чашмонашро хуб пок карда, гўё ки су-
ханони маро  бо чашмони нимкўраш  мешунида бошад, ба ман бо диќќат нигоњ
карда:

– Гўшам ба шумост! – гуфт.
– Инњо писар, набера, домод ва хоњарзодагони  эшони ќозикалон – ќозї

Бадриддин* мебошанд, – гуфтам, – ва ман хизматгори онњо њастам...
Ќорї Ибод мегўяд:
– Бо шунидани ин маълумот миршаб саросемавор аз љояш хеста, пеши ман

омада, аз  бозуњоям гирифта зўр кард, ки маро ба љои худ  гузаронида шинонад
ва худ дар поин нишинад. Чун ман  ин корро ќабул накардам, як кўрпачаро  аз
кўрпачањои   ќабат ба ќабати   нишастгоњи худаш ба рў ба рўи  ман кашида, бар
рўи вай ќадаре  аз ман поинтар  нишаст ва чашмонашро  пок карда истода, ба
тарафи дањлез нигоњ карда ба мањрамаш фармуд, ки дастархон  биёрад ва њал-
вои  роњатулњулќум** оварданро аз ёдаш набарорад, њам ѓолибро*** гўяд, ки
пеши ў  дарояд ва худаш чашмонашро пок карда табассумкунон  ба ман нига-
рист. Ман суханони   нотамоммондаи   худро пурра  кардан хоста, ба ў гуфтам:

– Чун махдумљонњо дар шањр зиќ шуданд ва  саёњати сањро  кардан хостанд,
эшони калон  ба њамин шарт рухсат доданд, ки ному насаби худро  ба њељ кас
нагўянд ва љомањои одї  пўшида бароянд, дар туманњо  дар хонаи њукуматдо-
рон  мењмон нашаванд.

* Ќозї Бадриддини ќозикалон дар байни њукуматдорони  Бухоро он ќадар нуфуз ва эътибор дошт, ки амир њељ
як  сипоњ ва муллоро  бе машварати вай ба коре мансуб намекард ва ќушбегї, ки сарвазир аст, бе рухсати ў
коре  кардан наметавонист.
** Роњатулњулќум – «роњатдињандаи  њалќњо» гуфтан аст. Ин номи њалвое буд, ки дар он ваќтњо  аз тарафи
њољиён  ва савдогарон аз Туркия ба калонон ба тариќи роњовард оварда мешуд.
*** Ѓолиб – маъмурест, ки созандагонро идора мекард.

Ќорї Ибод мегўяд:
– Мањрам дастархон овард ва ѓолиб њам  даромада, даст пеш гирифта, ба

миршаб чашм дўхта, мунтазири шунидани  фармон шуда истод. Миршаб  ба ў
гуфт:

– Ман ба љаноби мењмон «Искандар бемор аст» гуфта будам, лекин ўро њељ
бало намезанад. Зуд кас фиристонед, ки бо дойрадастонаш дар миршабхона
њозир шавад. Ѓолиб «хўш, таќсир!» – гўён баромада рафт ва миршаб чашмо-
нашро пок карда ба ман дўхта истод. Ў чунон менамуд, ки сухане дорад, аммо
ба гуфтани  вай љасорат  намекунад ё ин ки  мулоњиза мекунад. Бинобар ин ман
аз ў пурсидам:

– Магар чизе гуфтан мехоњед?
– Як арз доштам.
– Марњамат кунед.
– Агар мумкин бошад, базмро дар њамин љо – дар миршабхона барпо кунем,

– гуфт ў. Ман гуфтам:
– Ин њељ мумкин нест, њозир  ба шумо маълум  кардам, ки эшони калон ба

њокимхонањо  мењмон шудани онњоро  манъ кардаанд. Миршаб  боз ба гап да-
ромад:

– Ин тавр бошад, чї мешавад, ки бе маълум кардани кї будани  онњо  як
сари ќадам  ба ин кулбаи  фаќирона дароварда «оби тањорат дињам» (зиёфат
кунам).

Ќорї Ибод мегўяд:
– Дидам, ки аз дасти ин «шалња»* ба осонї  халос шудан  мумкин нест, бо

оњанги ќатъї гуфтам:
– Суханро дароз накунед, чанд бор ба шумо гуфтам, ки ба хонаи њукуматдо-

рон мењмон шудани онњо мумкин нест. Базмро њам бе маслињати  онњо  барои
хурсанд карданашон  худам фикр карда будам. Њозир мехоњам, ки аз бањри   та-
мошои базм њам гузарам.

– Агар аз бањри базм гузаред, маро кушта аз хонаи ман баромада равед,       –
гуфт миршаб  бо оњанги маъюсона ва илова намуд:  – Каломи шариф (Ќуръон)-
ро ба шумо, ки ќорї  мебошед, восита карда мепурсам, ки мани ѓарибро  аз
шарафи давлате, ки  ногањонї  ба сарам омадаст, мањрум накунед.

– Хуб, ба хотири шумо базмро ќабул мекунам, – гуфтам ман. Ў ба ин сухани
ман изњори миннатдорї кард, аммо ин ваъдаи гарми ман деги тамаи ўро  боз ба
љўш оварда, ба илтимос даромад: Чї мешавад, ки – гуфт ў, – аз дур њам  бошад,
як салом  дода, љамоли љањонорои махдумљонњоро бинам.

– Ин мумкин, – гуфтам ман ба ў, – њозир  онњо дар сари мазори Мири Хурду
Мири Калон машѓули  зиёрат мебошанд. Ман рафта, онњоро  аз он љо гирифта
оварда, аз њамин кўчаи  дари миршабхона гузаронида ба дењаи  Кофарработ, ки
бошишгоњашон  мебошад, мебарам. Шумо метавонед, ки баъд аз понздањ даќиќа
баромада ба пеши дари   дарвозаи миршабхона  истед ва дар ваќти аз ин љо
гузаштани онњо салом дињед ва арзи эњтиром намоед.

* Шалња – гўшти  сафеди чандири равѓанмонанд аст, ки ба  њар куљо часпад, як парча кањгилро  њамроњ гириф-
та људо  мешавад. Дар забони тољикї  одами сертамаи шилќин (нахал)-ро  маљолан «шалња» мегўянд.

Ќорї Ибод мегўяд:
– Миршаб ба муќобили ин «марњамати» ман аз  љояш хеста, ба љои миннат-

дорї ба ман таъзим  кард ва баъд аз он ба љояш нишаста боз ба гап  даромад:
– Агар малол нарасад, боз як илтимоси дигар дорам», – гуфт ў. – Марњамат
кунед, – гуфтам ман. Ў гуфт:

– Ин чашмони аз кор баромадаи ман  аз дур  дар роњ аз шутур то  хар ва аз
махдумљонњо  то дењќонони  роњгузар фарќ карда наметавонад. Чї мешавад, ки
дар ваќти гузарои роњ будани онњо  шумо пештар  омада ба пањлуи  ман истед ва
њар кадоми  онњоро  ба ман нишон дода ва ба њазрати   љаноби  ќозиюлќуззот300

чї муносибат  доштанашонро  фањмонда, маро  як бори  дигар  аз худ миннат-
дор кунед?

Ќорї Ибод дар охири суханаш гуфт:
– Ман ин илтимоси миршабро ќабул карда, аз дасти ў халос шуда баромада,

ба самоворхона пеши шумоён рафтам.
Назар ба ќавли Ќорї Ибод, Мирќодир роли писари хурди ќозикалонро,

Њомидхоља роли набераашро, Мирзо Абдулвоњид роли домодашро ва ман роли
хоњарзодаашро бозї карда будаем.

Бештарини рафиќон, ѓайр аз ман, ки воќеаи дањякгирии Ќорї Ибодро ме-
донистам, ин суханони ўро бовар накарданд ва аз байни онњо Мирќодири Бай-
тал, ки аз пўртакигўиаш ба девонагї ном бароварда буд, ба Ќорї гуфт:

– Њамаи ин суханонатон дурўѓ аст, шумо аз таѓоиатон додхоњ ё аз ягон ањли
дарбори дигар, ки ба њамаи он гуна одамон ошно мебошед, ба номи миршаб
мактуб гирифта овардаед, ки базм карда зиёфат намояд. Миршаб ба њурмати он
мактуб ин ќадар корро кардааст. Акнун шумо њамаи ин корњоро ба њунари худ
нисбат медињед.

Як одати Ќорї Ибод ин буд, ки ба њељ гуна муомила ва сухани сахт зоњиран
оташин намешуд ва хашмгин намегардид, аммо кўшиш мекард, ки бо кори худ
нодуруст будани он гуна муомила ва сухани сахтро исбот намояд. Дар љавоби
Мирќодир-махдум њам мувофиќи њамин одати худ гуфт:

– Шумо, махдум, њаќ доред, ки њамин тавр фикр кунед ва дигарон њам бояд
њамин тавр фикр мекарда бошанд. Аммо агар рост ояд, дар њамин сайру сафа-
рамон ва агар дар ин саёњат муяссар нашавад, дар ягон мавриди дигар ман дар
пеши назари шумо ва дигарон рост будани гапњои худамро исбот хоњам кард.

*  *  *

Мо аввал ба Суѓд рафта, њавлии Ањмади Донишро дида, аз он љо ба дењаи
Котиён рафта, дар њавлии хешовандони ќозї Ќурбонхон, ки ба Њомидхоља њам
аз тарафи модараш хешї доштанд, як шаб истода, аз он љо ба тумани Ѓиждувон
рафтем. Дар маркази Ѓиждувон дар хонаи котиби ќозї, ки бо мо шинос буд,
манзил гузида, чизњои барзиёдамонро гузошта, ба сайри раставу бозори он љо
баромадем.

Дар аснои сайругашт Ќорї Ибод моро аз чорсўи Ѓиждувон, аз канори бозо-
ри биринљи он замон ба тарафи ѓарб роњбарї кард. Дар он љо дар рў ба рўи
каппони биринљ, дар тарафи шимоли шохоби рўди Пирмаст, самоворхонае буд.

Он самоворхона он ќадар обод ва хушњаво набошад њам, Ќорї Ибод илтимос
кард, ки дар он љо нишаста як чойник чой нўшем.

Мо сухани ўро нашикаста дар он самоворхона барои чойнўшї нишастем.
Дар пањлуи тарафи ѓарби каппони биринљ дарвозаи миршабхонаи Ѓиждувон
кушода мешуд. Дар гўшаи каппони биринљ, дар канори роњи калон, бар болои
як кати чўбини васеъ, бар рўи кўрпачае як пирамарди тахминан њафтодсола ни-
шаста чой менўшид.

Ќорї Ибод он пирамардро ба мо нишон дода пурсид:
– Магар медонетон, ки он мўйсафед кист?
Њељ кадоми мо, ки ўро намешинохтем, њама љавоби салбї доданд.
– Ў миршаби Ѓиждувон аст, – гуфт Ќорї Ибод. – Ман ўро дар ин љо дида,

шуморо зўр карда, дар ин самоворхона шинондам, то ки њунари худро дар пеши
назари шумо, рафиќони азизи нобовар, ба тарзи инкор карда ношуданї нишон
дињам. Ман меравам пеши миршаб, шумоён чашм ноканда муомилаи маро бо ў
дар зери назар гиретон. Хуб диќќат кунетон, ки ман чашми шумоёнро хато хўрон-
да ба ў «мактуби илтимосї дода намонам» (ин сухани Ќорї ба Мирќодир-мах-
дум киноя буд).

Ќорї Ибод пеши миршаб рафт, мо њам ба он тараф чашм дўхтем. Ќорї Ибод
ба миршаб салом дода, дар пеши кат дар замини кушода, бар рўи хок зону зада
нишаст ва бо миршаб гап сар кард. Аммо мо намешунидем, ки ў ба вай чињо
мегуфт. Њар чї бошад, баъд аз понздањ даќиќа миршаби куњансол саросемавор
аз кат фуромад ва Ќорї Ибодро ба кат бароварда ба љои худ шинонид ва яке аз
одамони худро бо ишорат пеши худ даъват карда ба ў чизе гуфт. Ў давон ба
миршабхона даромада рафт ва худи миршаб дар пеши кат дар љои аввалии Ќорї
Ибод бар рўи хок нишаста чой кашида ба ў дод.

Дар њамин ваќт саворе аз миршабхона баромад. Миршаб он саворро пеши
худ хонда, ба ў чизе гуфт. Савор бо ишорати итоат сар љунбонда, аспи худро ба
тарафи ѓарб дартоз ронд.

Баъд аз тамом шудани чой Ќорї Ибод аз кат фуромада, ба тарафи мо ома-
дан хост. Мўйсафед ўро то канори роњи калон гусел карда, ба пушти ў таъзим-
кунон нигоњ карда монд.

Ќорї Ибод пеши мо омада, муомилаи худро бо миршаби Ѓиждувон наќл
кард, ки айнан монанди муомилаи ў бо миршаби Вобканд буд.

Ќорї Ибод гуфт:
– Ман барои ба шумоён нишон додан таклифи миршабро ќабул карда, ба

љои ў ба кат баромада нишастам. Вагарна дар ин гуна мавридњо азаматро бо
хоксорї омехта «фурўхтан» даркор аст. Хусусан ки миршаб куњансол аст, ин
кори ман њељ дуруст набуд. Бояд хоксорї карда, таклифи ўро ќабул намекар-
дам.

Назар ба ќавли Ќорї Ибод, саворе, ки аз миршабхона баромада ба тарафи
ѓарб асп давонда рафт, аз паси созандагони матлуби Ќорї Ибод рафта будааст,
ки онњо њамон рўз ба тумани Шофирком дар дењаи Хоља Ориф ба тўйи як бой
рафта будаанд.

Мо аз самоворхона хеста њама љои бозори Ѓиждувонро гардиш карда, бего-

њонї ба манзил омадем. Мирзо (котиб) аз кор омада, барои мо рўи суффаро
меорост.

Ќорї Ибод ба ў гуфт:
– Мирзо, мењмонхонаро барои базм ороста, ду манќали оташ њам тайёр ку-

нонда монед.
– Базм фардо шаб мешавад, – гуфт мирзо. – Ин љо созандагони сазовори

тамошо дастаи Абдулќодир аст, ман аз номи ќозї хат карда њамон дастаро та-
лаб карда ба миршаб фиристода будам. Миршаб гуфтааст: – Он даста имшаб ба
Шофирком рафт, фардо шаб медињам.

Ќорї Ибод гуфт:
– Шумо сухани миршабро бовар накунед, сухани маро бовар кунед, ки њамон

даста њамин шаб ба њавлии шумо меояд.
Мирзо ва Ќорї Ибод ба њамин тариќа дар муноќиша буданд, ки даста аз

Шофирком баргашта омада, ба њавлии мирзо даромад.

Анљоми ќисми чоруми «Ёддоштњо»



677

М У Н Д Р И Љ А

Як-ду сухан ба љои сарсухан ....................................................................................4

ЌИСМИ ЯКУМ

ДАР САЊРО...............................................................................................................5
Даромади сухан ........................................................................................................5
Тўй.................................................................................................................................9
Баъд аз тўй.................................................................................................................14
Њалвогархона ...........................................................................................................18
Регкўчї.........................................................................................................................20
Мубориза бо реги равон........................................................................................24
Дар Соктаре .............................................................................................................27
Ятими доно ва бойи фиребгар................................................................. ............29
Њар кор як ваќт дорад.............................................................................................34
«Дев» ва «аждањо»...................................................................................................36
Хайбар .......................................................................................................................39
Устоамак....................................................................................................................42
Лутфулло-Гўппон.....................................................................................................46
Рўди нави Шофирком..............................................................................................50
Ањволи тумани Шофирком баъд аз љорї шудани рўди нав............................57
Дар рўзњои мактабхонї ........................................................................................ 59
Баъд аз мактабхонї ................................................................................................68
Хатмашќкунї............................................................................................................73
Рўзадорї ва рўзафурўшї .....................................................................................  76
Сайри Дарвешобод .................................................................................................78
«Парвардигорхўља» ................................................................................................89
Падарам .....................................................................................................................92
Аввалин ёддоштњоям дар Бухоро ва мадраса....................................................99
Тўйравии хољагони мираконї............................................................................106
Дењќонї ...................................................................................................................107
Вафоти падару модар дар вабои умумї............................................................109
Њосилѓундорї ва сарфи мањсулот.......................................................................117
Сардор ва дастёри оила....................................................................................... 119
Ањволи дењаи мо дар он солњо.............................................................................122
Тайёрї ба сафари Бухоро барои тањсил...........................................................124

ЌИСМИ ДУЮМ

ДАР ШАЊР..............................................................................................................131
Даромади сухан......................................................................................................131
Биноњои мадрасањои Бухоро ..............................................................................132
Таърихи мулки хусусї шудан њуљрањои мадрасањои Бухоро........................132
Роњи њуљраёбии талаба дар мадрасаи Бухоро .................................................134
Программаи дарсњои мадрасањои Бухоро ва мударрисон............................135
Айёми тањсил ва тартиби дарсхонї дар мадрасањои Бухоро.......................136
Њосили тањсили 19 сола ........................................................................................138
Муносибати моддии талабањо бо устодони худ дар мадраса.......................140
Дар мадрасаи Мири Араб ...................................................................................142
Махдуми Гав ва Пирак  .......................................................................................148
Пањлавон фавќулода ...........................................................................................154
Сайри Файзобод ....................................................................................................160
Мулло Туроб ва Мулло
Ќамар..............................................................................168
Одами аљиб .............................................................................................................173



678

Саёњати сањро.........................................................................................................182
Дар  роњи шањр ва Маљиди кањкашонї.............................................................196
Соли дуюм дар мадрасаи Мири Араб................................................................200
Тамошои Регистон – «дарихона», 75 чўб. Машќи сарбоз ва
 кушишхонаи одам ................................................................................................203
Њољї Зокирбойи ѓўзаљаллоб ва кампири њафтодсола....................................210
Одамкушї ва «бойбачањои љаноби олї» ..........................................................214
Майдони машќи сарбозон...................................................................................219
Одами бадбашара...................................................................................................225
Кафангадоии «бойбачањои љаноби олї»..........................................................230
Ба љои як бечора бечорави дигар........................................................................231
Сабаби кушта шудани Мулло Бозор ва Мулло Туроб ................................232
Дар рўзњои охирине ки дар мадрасаи Мири Араб будам.............................234
«Кафшпешмонии њазрати Хоља Ўбон».............................................................236
Духтари ноком ......................................................................................................240
Ба офтоби оламтоб................................................................................................241
Саргузашти саросар дарду алами духтари ноком...........................................249
Бадбахтии пурфољиаи духтари ноком...............................................................260
«Зани мардгардида»...............................................................................................262

ЌИСМИ СЕЮМ
ДАР ШАЊР..............................................................................................................267
Њавлии Шарифљон-махдум..................................................................................267
Шарифљон-махдум ва њамсўњбатони ў..............................................................268
«Оби ганда ба хандаќ»..........................................................................................285
Саёњати солонаи Ањмад-махдум ........................................................................287
Шеърњои њаљвии Ањмад-махдум........................................................................289
Хислатхои хусусии Шарифљон-махдум..........................................................290
Ахволи ман дар хавлии Шарифљон-махдум..................................................291
Дар мадрасаи Олимљон......................................................................................294
Њиндуњои судхўр.................................................................................................297
Машѓулиятњои илмї ва адабии ман дар мадрасаи Олимљон.....................300
Шариф-махдуми Мўътасим ваШукурбеки «дузд»........................................305
Никоњи духтари нуњсола...................................................................................312
Гирифтор шуданам ба бемории вабої..........................................................317
Махдумони байтал.............................................................................................318
Страхованияи бойњо..............................................................................................321
«Мањдии охирзамон»........................................................................................324
Дар Мадрасаи Бадалбек ....................................................................................328
Машѓулиятњои илмї ва адабии ман дарМадрасаи Бадалбек.....................332
Базмњои Бухоро ва базмгардї..........................................................................334
Олуфтањои Бухоро..............................................................................................336
Љанги Махдуми Муњаммадї ва Барно-тайёр..........................................337
Шайхи рехтагар ва корхонаи ў.........................................................................344
Сўхтор....................................................................................................................349
Хонадории шоир....................................................................................................352
Дуздї...........................................................................................................................359
Саёњати сањро..........................................................................................................362
Аловуддини Говљигар...........................................................................................365
Мардикорї...............................................................................................................374
Устохонаи кафшдўзї.............................................................................................377
Бобои пойафзолдўзон...........................................................................................383
Љамъиятњои пешравон дар бухорои амирї....................................................386
Тахаллус интихобкунї .........................................................................................391
Хари кирокаш ва беморї...................................................................................394
Доши шиннипазї................................................................................................399

679

Шиносоиям бо Њайрат.........................................................................................403
Тарљимаи њоли Њайрат.........................................................................................409
Мероси адабии Њайрат.........................................................................................412
«Микробњои одамшакл».......................................................................................415
Донишманди нобино............................................................................................418
«Наљибуттарафайн»..............................................................................................425
Дўстии ду калонгир................................................................................................429

ЌИСМИ ЧОРУМ

ДАР ШАЊР..............................................................................................................439
Мадрасаи Њољї Зоњид...........................................................................................439
Соњиби мадраса....................... ..............................................................................440
Зиндагонї ва машгулияти ман дар Мадрасаи Њољї Зоњид.........................445
Њалвоисобунпазии Мирзо Абдулвоњид..........................................................448
Водопроводсозии Мирзо Абдулвоњид..............................................................451
Обкашак сохтани худам........................................................................................453
Ќорї Нурулло......................................................................................................456
Чамадони Ќорї Нурулло...................................................................................458
Шоњзодаи раммол...............................................................................................461
Ањволи умумиам ва машѓулиятњои илмї ва адабиам дар
 мадрасаи Њољї Зоњид.........................................................................................463
Мадрасаи лаби њавзи Арбоб ва бошандагони он љо....................................467
Аввалин мулоќоти ман бо Њољї Абдулазизи санъатгари самарќандї......471
Ѓайбатхона............................................................................................................477
«Раияи Русия»...........................................................................................................480
«Дуздии» Њољї-махдум......................................................................................485
«Набераи Файзї-авлиё»..........................................................................................491
Љанги муллоён бо аробакаш.............................................................................498
Интизорї ба сангсор карда шудани аробакаш..............................................504
Хабари «Љабраил» дар бораи кори аробакаш..................................................509
Ќарори «Мањкама» ва сангсор карда шудани аробакаш.................................513
Таассуроти Мулло Амон аз сангсор шудани аробакаш...................................520
Зиндагии шахсии Мулло Амон ва ањволи ў баъд аз воќеаи аробакаш......  526
Воќеаи «намадисиёњпўшон» ва оќибати кори Мулло Амон ..........................533
Рустами ашкии ѓиљдувонї..................................................................................539
Хабари вафоти Ањмади Дониш.........................................................................541
Аввалин шиносоии ман ба калонтарин асари Ањмади Дониш
 «Наводир-ул-ваќоеъ».................................................................................................547
Кўчидани ман ба Мадрасаи Кўкалтош.................................................................561
Љанги Њољї-махдум бо аълами Бухоро.............................................................566
Театрбозии Њољї-махдум...................................................................................569
Моњи рамазони Бухоро ва бозори шаб..........................................................571
Љанги љойнамозпањнкунї дар рамазони Бухоро...........................................575
Иди наврўзї ва сайри ширбадан.......................................................................580
Оќибати кори Махдуми Гав..............................................................................586
Кушта шудани пурфољиаи Рустамча, вафоти Махдуми Гав ва Пирак......594
Бемории ришта....................................................................................................601
Сабаб ва тарзи пайдо шудани ришта ва илоље, ки њукумати амир
ба муќобили он дида буд......................................................................................609
Савияи мањорати доктор ва табибони Бухорои амирї ва вафоти
Мулло Њомиди савтї............................................................................................616
«Истиќомати даруникуртагї»................................................................................622
Гирифтор шуданам ба доми Амир Абдуањад ва зуд халос шуданам
 аз вай......................................................................................................................628
Дахякгирии талабагони мадраса......................................................................639
Харгургон ва «рўбоњон»........................................................................................643
Саёњати махдумони сохта...................................................................................649



680

Ба матбаа 5. 12. 2008 супурда шуд. Ба чопаш 20. 02. 2009 имзо шуд. Коѓази
офсетї №1. Андозаи коѓаз 70х100 1/16. Гарнитураи Times New Roman Tj.
Чопи офсет. Љузъи чопии аслї 42, 5.  Супориши № 201. Адади  нашр 2000

нусха. Нархи китоб шартномавист.

Сарредаксияи илмии Энсиклопедияи Миллии Тољик
734063, ш. Душанбе, кўчаи Айнї, 126.

Комбинати полиграфии Душанбе
 734063, ш. Душанбе, кўчаи Айнї, 126.

С. Айнї.
 Ёддоштњо

 (Чањор ќисм). Иборат аз як китоб.

Муњаррири масъул Б. Рањматов.

Њуруфчинии компютерии
 Ш. Тошев, З. Гаффорова, Ш. Рањматова.

 Тарроњ А. Ќурбонов.

 Ороиши  Б. Мухторов ва П. Назаров.

Мусањњењон  А. Тошев ва Н. Шарипов.

САРРЕДАКСИЯИ ИЛМИИ ЭНСИКЛОПЕДИЯИ МИЛЛИИ ТОЉИК©

9 789994 733156

ISBN 978-99947-33-15-6


	S. Ayni Yodoshtho - 1

